
 1  

Sises Tamokori Ton Eseꞌ Asiꞌ 
(Ʉruꞌ 3:23‑38)

1  Serɨ serɨ Sises Kʉrai tamokori ton eseꞌ asiꞌ, kin pe teꞌsen Tepiꞌ pa pe iyesiꞌpʉ, 
Epʉraꞌan pa pe nɨrɨ kanan teꞌsen.

Sises Ekareei

Maꞌsiu
Nʉmenukaꞌpʉ

Ekamanin
Sises Ekareei Maꞌsiu Nʉmenukaꞌpʉ esi wakʉ itekare, Sises esi ekamasaꞌ rʉꞌpʉ, 

pikaꞌtɨnin pe, pʉse rɨ esi Papa uya tʉmunkɨ amʉꞌ auroꞌkaꞌpʉ Penaroꞌ Ekonekan 
Nɨtoꞌ yau, ikuꞌtoꞌ pe tʉuya tukaiꞌ isauroꞌsaꞌ rʉꞌpʉ aꞌkuꞌtɨnin pe. Serɨ wakʉ itekare 
esi, Esuwerʉ amʉꞌ rɨken iwanoꞌ pen nɨ, iꞌkoroꞌtau Sises entuꞌpʉ, ukoꞌmamʉꞌpʉ 
naꞌneꞌ rʉꞌsan, eꞌtane tanporon kon iwanoꞌ rɨ.

Maꞌsiu uya kuru ikonekasaꞌ mɨrɨ wakʉ pe. Iyeꞌsaraꞌtɨsaꞌ Sises entuꞌpʉ 
pɨꞌ, iyepaꞌtaisimaꞌpʉ, mɨrɨ awonsiꞌkɨ Makoi esiꞌpʉ iꞌtupɨtʉ pɨꞌ, mɨrɨ awonsiꞌkɨ 
itekare ekama pɨꞌ, kaꞌpon amʉꞌ enupa pɨꞌ, mɨrɨ awonsiꞌkɨ kaꞌpon amʉꞌ epiꞌtɨ pɨꞌ 
iyeꞌtʉrawasomaꞌpʉ Kiyarari po rɨ.

Mɨrɨ tʉpo, Sises utɨꞌpʉ Kiyarari ponsiꞌkɨ Surusiran pona, mɨrɨ awonsiꞌkɨ iyeꞌkuꞌsaꞌ 
rʉꞌpʉ ton, Sises ukoꞌmantoꞌ uꞌmatʉ winɨkʉiꞌ, kurusuꞌ pona ipokapɨtʉꞌpʉ mɨrɨ 
awonsiꞌkɨ iyeꞌmʉꞌsaꞌkaꞌpʉ pokon pe rɨ.

Serɨ wakʉ itekare uya Sises esi eke kuru rɨ Tiꞌsa pe ta, meruntɨ pe rɨ iyesi Papa 
Maimu enpoikanin pe, mɨrɨ awonsiꞌkɨ Papa eꞌtoꞌ esaꞌ wannɨ pe pɨꞌ enupanin. Enupan 
nɨtoꞌ iya amʉrasaꞌ mɨrɨ, 5 kaisaron ipɨꞌ usenupan nɨtoꞌ ton pe: (1) Wʉꞌ ponsiꞌkɨ 
inekamaꞌpʉ itekare, eꞌnɨtoꞌ eseru, tʉkuꞌsen, ikuꞌtoꞌ ike, Papa eꞌtoꞌ esaꞌ wannɨ pe 
yaꞌ tʉutɨsan pataꞌseꞌ (5–7 airɨ); (2) 12 kaisaron kon tʉpoitorʉ ton auroꞌkaꞌpʉ iya 
rʉꞌpʉ toꞌ ennoko tʉuya aꞌtai (10 airɨ); (3) Papa eꞌtoꞌ esaꞌ wannɨ pe pantomʉ ton 
(13 airɨ); (4) Enupan nɨtoꞌ ɨꞌrɨ ta eꞌkwa pe ipoitorʉ pe eꞌnɨ esi tawon (18 airɨ); (5) 
Enupan nɨtoꞌ, pata weyu uꞌmaꞌtoꞌ pɨꞌ, mɨrɨ awonsiꞌkɨ Papa eꞌtoꞌ esaꞌ wannɨ pe weyu 
eꞌsepotoꞌ pɨꞌ (24–25 airɨ).

Iyawon Ekamanin
Sises Kʉrai tamokori ton mɨrɨ awonsiꞌkɨ iyentuꞌpʉ (1:1–2:23)
Isaan Paꞌtes eꞌtʉrawasomaꞌpʉ (3:1‑12)
Sises epaꞌtaisimaꞌpʉ mɨrɨ awonsiꞌkɨ Makoi uya iꞌtupɨtʉꞌpʉ (3:13–4:11)
Kiyarari po annau Sises eꞌtʉrawasomaꞌpʉ (4:12–18:35)
Kiyarari ponsiꞌkɨ Surusiran pona (19:1–20:34)
Ikoꞌmantoꞌ uꞌmatʉ Surusiran piyau mɨrɨ awonsiꞌkɨ iyau si (21:1–27:66)
Itepuru eꞌmʉꞌsaꞌkasaꞌ mɨrɨ awonsiꞌkɨ isenpoikapɨtʉ (28:1‑20)

 



 

* 1:11 2 Kin Amʉꞌ 24:14‑15; 2 Kʉronoꞌkʉrʉs 36:10; Iseremaya 27:20 
a 1:16 Kʉrai (Kiriꞌ maimu yau); mɨrɨ pe pʉra, Meꞌsaya (Ipuru maimu yau), asaꞌrɨ rɨ marɨ iyesi, Papa 
Nanʉmʉꞌpʉ ta eꞌkwa pe. Apʉne, v. 17‑18 enkɨ.

2  Epʉraꞌan esiꞌpʉ Aisiꞌ kʉipʉnʉ pe,
Aisiꞌ esiꞌpʉ Sekoꞌ kʉipʉnʉ pe,
Sekoꞌ esiꞌpʉ Isuta mɨrɨ awonsiꞌkɨ iyakon non kʉipʉnʉ pe,

 3 Isuta esiꞌpʉ Peres mɨrɨ awonsiꞌkɨ Sera pokon kʉipʉnʉ pe, Temarʉ esiꞌpʉ naꞌneꞌ 
toꞌ san pe.

Peres esiꞌpʉ Esuran kʉipʉnʉ pe,
Esuran esiꞌpʉ Ran kʉipʉnʉ pe,

 4 Ran esiꞌpʉ Aminatapu kʉipʉnʉ pe,
Aminatapu esiꞌpʉ Naisan kʉipʉnʉ pe,
Naisan esiꞌpʉ Sarʉman kʉipʉnʉ pe,

 5 Sarʉman esiꞌpʉ Powas kʉipʉnʉ pe, Reyapu esiꞌpʉ naꞌneꞌ isan pe,
Powas esiꞌpʉ Opeꞌ kʉipʉnʉ pe, Ruꞌ esiꞌpʉ naꞌneꞌ isan pe,
Opeꞌ esiꞌpʉ Iseꞌsi kʉipʉnʉ pe,

 6 Iseꞌsi nin si esiꞌpʉ mɨrɨ Tepiꞌ kin pe teꞌsen kʉipʉnʉ pe.
Tepiꞌ esiꞌpʉ Saraman kʉipʉnʉ pe, Iuraya noꞌpʉ rʉꞌpʉ esiꞌpʉ naꞌneꞌ isan pe,

 7 Saraman esiꞌpʉ Reyopowan kʉipʉnʉ pe,
Reyopowan esiꞌpʉ Apaya kʉipʉnʉ pe,
Apaya esiꞌpʉ Esa kʉipʉnʉ pe,

 8 Esa esiꞌpʉ Iseyosapaꞌ kʉipʉnʉ pe,
Iseyosapaꞌ esiꞌpʉ Iseyoran kʉipʉnʉ pe,
Iseyoran esiꞌpʉ Usaya kʉipʉnʉ pe,

 9 Usaya esiꞌpʉ Isoꞌtan kʉipʉnʉ pe,
Isoꞌtan esiꞌpʉ Eyas kʉipʉnʉ pe,
Eyas esiꞌpʉ Esiꞌkaya kʉipʉnʉ pe,

 10 Esiꞌkaya esiꞌpʉ Manaꞌse kʉipʉnʉ pe,
Manaꞌsa esiꞌpʉ Eman kʉipʉnʉ pe,
Eman esiꞌpʉ Isoꞌsaya kʉipʉnʉ pe,

 11 Isoꞌsaya esiꞌpʉ Iseꞌkonaya mɨrɨ awonsiꞌkɨ iyakon non kʉipʉnʉ pe. Toꞌ eyaton 
non uya Esuwerʉ amʉꞌ aꞌsisaꞌ arɨ aꞌtaiꞌne Paperan pona. *

12  Paperan pona Esuwerʉ amʉꞌ aꞌsisaꞌ asaꞌ toꞌ eyaton non uya aꞌtai:
Iseꞌkonaya esiꞌpʉ Siyaꞌtiyerʉ kʉipʉnʉ pe,
Siyaꞌtiyerʉ esiꞌpʉ Userupaperʉ kʉipʉnʉ pe,

 13 Userupaperʉ esiꞌpʉ Apaiyutʉ kʉipʉnʉ pe,
Apaiyutʉ esiꞌpʉ Iraiyaꞌkin kʉipʉnʉ pe,
Iraiyaꞌkin esiꞌpʉ Esorʉ kʉipʉnʉ pe,

 14 Esorʉ esiꞌpʉ Isatoꞌ kʉipʉnʉ pe,
Isatoꞌ esiꞌpʉ Aꞌkin kʉipʉnʉ pe,
Aꞌkin esiꞌpʉ Iraiyutʉ kʉipʉnʉ pe,

 15 Iraiyutʉ esiꞌpʉ Eriyesarʉ kʉipʉnʉ pe,
Eriyesarʉ esiꞌpʉ Maꞌtan kʉipʉnʉ pe,
Maꞌtan esiꞌpʉ Sekoꞌ kʉipʉnʉ pe,

 16 Sekoꞌ esiꞌpʉ Isoseꞌ kʉipʉnʉ pe, Meri taanꞌpʉ si. Meri esiꞌpʉ Sises san pe, Kʉrai a 
tatoꞌ san pe si.

17 Epʉraꞌan awonsiꞌkɨ Tepiꞌ, kin pe teꞌsen pʉꞌkʉ pona, 14 kaisa rɨ itamokori ton 
uꞌtɨsaꞌ esiꞌpʉ mɨrɨ. Tepiꞌ, kin pe teꞌsen awonsiꞌkɨ, toꞌ eyaton non uya Esuwerʉ amʉꞌ 
aꞌsisaꞌ arɨ Paperan pona pʉꞌkʉ pona, 14 kaisa rɨ itamokori ton uꞌtɨsaꞌ esiꞌpʉ mɨrɨ. 
Toꞌ eyaton non uya Esuwerʉ amʉꞌ aꞌsisaꞌ arɨꞌpʉ Paperan pona awonsiꞌkɨ, Kʉrai entu 
pʉꞌkʉ pona, 14 kaisa rɨ itamokori ton uꞌtɨsaꞌ esiꞌpʉ mɨrɨ.

* 1:18 Ʉruꞌ 1:27 
b 1:21 Sises esi Kiriꞌ maimu Isaꞌsuwa awonsiꞌkɨ, Itepuru uya toꞌ pikaꞌtɨ ta eꞌkwa pe.
* 1:21 Sairaꞌ 46:1; Ʉruꞌ 1:31 
c 1:23 Aisaya 7:14 (LXX)
* 1:25 Ʉruꞌ 2:21 
d 2:4 Kʉrai, mɨrɨ pe pʉra Meꞌsaya; Papa Nanʉmʉꞌpʉ ta eꞌkwa pe.
e 2:6 Maiꞌka 5:2
f 2:9 tʉneneꞌpʉ kon nʉꞌpʉ wʉi enu uyepʉ winɨ; mɨrɨ pe pʉra, tʉneneꞌpʉ kon nʉꞌpʉ iyenuku

Sises Kʉrai Entuꞌpʉ Pantomʉ 
(Ʉruꞌ 2:1‑7)

18 Serɨ serɨ, Sises Kʉrai entuꞌpʉ pantomʉ: Isanon pe teꞌton kon, Meri, mɨrɨ awonsiꞌkɨ 
Isoseꞌ pokon usauroꞌsaꞌ esiꞌpʉ temariꞌmatoꞌ kon pe, eꞌtane toꞌ utaꞌpɨtʉ rawɨrɨ rɨ, 
tʉumonoꞌtasaꞌ iꞌtuꞌpʉ Meri uya, Wakʉ Aꞌkwarʉ winɨ. * 19 Isoseꞌ esiꞌpʉ ipokenaꞌ pe 
teꞌsen, mɨrɨpan ekonekaꞌpʉ amaꞌai imariꞌmatoꞌ tʉuya ereutanʉꞌtoꞌ pe tʉuya.

20 Mɨrɨ pɨꞌ isenuminkaꞌpʉ tʉpo, Papa inserʉʉi uyeeꞌpʉ ipiyaꞌ iyeꞌneꞌpɨtʉ yau, 
mɨrɨpan uya taꞌpʉ ipɨꞌ, “Isoseꞌ, Tepiꞌ pa rʉꞌpʉ, tenariꞌnʉnse pʉra Meri anʉnkɨ ɨnoꞌpʉ 
pe, apʉne pʉra Wakʉ Aꞌkwarʉ winɨ imonoꞌtasaꞌ mɨrɨ. 21 Warawoꞌ pe entunʉꞌtoꞌ iya 
oton, imʉre meseꞌtɨiꞌ Sises b tukaiꞌ, apʉne pʉra tʉtonpa ton pikaꞌtɨtoꞌ iya oton pe 
iyesi pɨꞌ toꞌ makooi apai,” taꞌpʉ iya. *

22  Serɨ eꞌkupʉꞌpʉ pena Papa usaurokʉꞌpʉ puꞌkenaꞌ Aisaya awɨrɨ aꞌkuꞌtɨnin pe: 
23  “Aꞌpɨꞌpʉn uriꞌsan umonoꞌtatoꞌ oton, mɨrɨpan entutoꞌ oton warawoꞌ pe, mɨrɨpan 
esaꞌtoꞌ oton toꞌ uya Maniwerʉ tukaiꞌ, c Papa esi upiyauꞌnokon” tawon taꞌpʉ iya.

24  Isoseꞌ upakasaꞌ uya nin si, Meri mariꞌmaꞌpʉ mɨrɨ, Itepuru inserʉʉi uya 
tauroꞌkaꞌpʉ awɨrɨ, mɨrɨpan uya arɨꞌpʉ tiwʉꞌ taꞌ, 25 eꞌtane iyentu rawɨrɨ aꞌpɨꞌpɨtʉꞌpʉ 
iya pen. Mɨrɨpan mʉre entusaꞌ eseꞌtɨꞌpʉ iya “Sises” tukaiꞌ. *

Puꞌkenaꞌ Amʉꞌ Uya Sises Kaꞌkʉranpaꞌpʉ

2  Sises entuꞌpʉ tʉpo Peꞌteriꞌen po Isutiya yau, kin pe Eraꞌ esi aꞌtai, puꞌkenaꞌ amʉꞌ 
uyeeꞌpʉ wʉi enu uyepʉ winɨpai Surusiran pona, 2  mɨrɨpan kon uya, “Nai airɨ 

mʉre, Esuwerʉ amʉꞌ kin pe teꞌton entusaꞌ nai? Kaiyonoꞌ epaꞌkasaꞌ eneꞌpʉ ina uya 
iyentusaꞌ ekamanin. Mɨrɨ pɨꞌ apurɨpɨꞌseꞌna ina uyeꞌsaꞌ,” taꞌpʉ toꞌ uya.

3  Serɨ tawon etasaꞌ kin pe teꞌsen Eraꞌ uya aꞌtai, isewankamaꞌpʉ, mɨrɨpan 
kaisa rɨ Surusiran pon kon usewankamaꞌpʉ. 4 Tanporo Papa enaꞌ useꞌman nɨtoꞌ 
tʉrawasomanin nan epuru ton mɨrɨ awonsiꞌkɨ Main pɨꞌ enupanin nan amʉranʉꞌsaꞌ 
tʉuya aꞌtai, toꞌ ekamaꞌpoꞌpʉ iya, “Nai yau Kʉrai d entutoꞌ oton tasaꞌ puꞌkenaꞌ amʉꞌ 
uya nai?” tukaiꞌ.

5 “Peꞌteriꞌen po, Isutiya yau,” tukaiꞌ toꞌ uya eikʉꞌpʉ. “Serɨ tukaiꞌ puꞌkenaꞌ uya 
imenukaꞌpʉ esi pena rɨ:
 6 “‘Ɨmɨrɨꞌnokon, Isutiya yawon, Peꞌteriꞌen pata pon kon,

Isutiya yawoꞌnan pata ton tentakaiꞌ apata kon yau eke esaꞌ wannɨ eꞌsepotoꞌ 
oton,

karimeru esaꞌ esi toꞌ esaꞌ pe kasa
umunkɨ, Esuwerʉ amʉꞌ esaꞌ pe teꞌton,’ e

tawon,” taꞌpʉ toꞌ uya.
7 Serɨ etasaꞌ Eraꞌ uya aꞌtai, tʉmaimu ennokoꞌpʉ iya puꞌkenaꞌ amʉꞌ piyaꞌ toꞌ pokon 

pe amaꞌai teꞌsepotoꞌ kon pe, mɨrɨpan kon winɨ etaꞌpʉ iya, mɨrɨ aꞌtai kaiyonoꞌ 
epaꞌkaꞌpʉ tukaiꞌ. 8  Mɨrɨpan kon ennokoꞌpʉ iya Peꞌteriꞌen pona, “Wakʉ pe mʉre 
mʉwarinpatʉiꞌ. Eposaꞌ auyaꞌnokon aꞌtai, upanaꞌtɨiꞌ mɨsiꞌtʉiꞌ, urɨ rɨ nɨrɨ utɨtoꞌ pe 
apurɨpɨꞌseꞌna,” taꞌpʉ iya.

9-10 Kin maimu eta tʉuyaꞌnokon tʉpo, toꞌ utɨꞌpʉ, mɨrɨpan kon uya kaiyonoꞌ kanan 
enkaaꞌpʉ, tʉneneꞌpʉ kon nʉꞌpʉ wʉi enu uyepʉ winɨ, f mɨrɨpan pɨꞌ toꞌ eporiꞌmaꞌpʉ. 

g 2:15 Oseya 11:1
h 2:18 Iseremaya 31:15
i 2:23 Nasarin; apʉne, Nonpa 6:1‑21 enkɨ.
* 2:23 Maꞌ 1:24; Ʉruꞌ 2:39; Isaan 1:45 * 3:2 Maꞌsiu 4:17; Maꞌ 1:15 
j 3:3 Aisaya 40:3 (LXX)

Mɨrɨpan kon rawɨrɨ kaiyonoꞌ utɨꞌpʉ, mɨrɨpan ereutaꞌpʉ mʉre pata epoi. 11 Mɨrɨ 
aꞌtai, puꞌkenaꞌ amʉꞌ ewomʉꞌpʉ ɨutɨ taꞌ. Mʉre si ensaꞌ tʉuyaꞌnokon aꞌtai, isan, Meri 
pokon pe, toꞌ eꞌsekunkaꞌpʉ apurɨpɨtʉ pe. Mɨrɨ aꞌtai, timamin kon yen aꞌkokaꞌpʉ 
toꞌ uya, mɨrɨpan kon uya irepapɨtʉꞌpʉ epeꞌkenaꞌ ton ke: korʉ ke, aꞌpoꞌnan ikɨtun, 
pʉrankensens tatoꞌ ke mɨrɨ awonsiꞌkɨ karapa, mɨrʉ tatoꞌ ke.

12  Papa uya toꞌ panaꞌtɨꞌpʉ toꞌ eꞌneꞌpɨtʉ yau, toꞌ ennaꞌpo namaiꞌ kin pe teꞌsen Eraꞌ 
piyaꞌ, mɨrɨpan kon ennaꞌpoꞌpʉ tʉpata kon yaꞌ tʉron nɨ awɨrɨ.

Isoseꞌ, Meri Uya Sises Arɨꞌpʉ Isiꞌ Pona
13  Toꞌ utɨꞌpʉ tʉpo, Itepuru inserʉʉi usenpoikaꞌpʉ Isoseꞌ piyaꞌ iyeꞌneꞌpɨtʉ yau, 

“Isoseꞌ, eꞌmʉꞌsaꞌkaꞌ, mʉre mɨrɨ awonsiꞌkɨ isan tanʉnse ainʉnkɨ Isiꞌ pona. Kin Eraꞌ 
man iwarinpa pɨꞌ iwɨtoꞌ pe tʉuya,” taꞌpʉ iya. 14 Mɨrɨpan eꞌmʉꞌsaꞌkasaꞌ uya mʉre 
mɨrɨ awonsiꞌkɨ isan arɨꞌpʉ ewarupɨ nau Isiꞌ pona, 15 mɨrɨpan kon ukoꞌmamʉꞌpʉ 
Eraꞌ umaꞌta pona rɨ. Pena puꞌkenaꞌ amʉꞌ nekamaꞌpʉ utaꞌkuꞌtɨꞌpʉ, “Umu kɨꞌma uya 
Isiꞌ apai,” tawon. g

Soisa Amʉꞌ Uya Warawoꞌ Munkɨ Amʉꞌ Tʉꞌkaꞌpʉ
16 Eraꞌ uya iꞌtusaꞌ aꞌtai puꞌkenaꞌ amʉꞌ uya tennakasaꞌ, ipan pe isakorotaꞌpʉ, mɨrɨpan 

uya, “Warawoꞌ munkɨ amʉꞌ Peꞌteriꞌen pon kon itʉꞌkatɨꞌ asaꞌron wʉipiya airon kon 
mɨrɨ awonsiꞌkɨ mɨrɨ oꞌkoiꞌno kon nɨ,” taꞌpʉ iya, puꞌkenaꞌ amʉꞌ uya ekamaꞌpʉ rʉꞌpʉ 
pɨꞌ. 17 Mɨrɨ aꞌtai, puꞌkenaꞌ Iseremaya nekamaꞌpʉ utaꞌkuꞌtɨꞌpʉ:
 18 “Main useta Rama pata po,

tʉutaꞌkwarʉkaiꞌ ukaran nɨ esi eke pe rɨ,
Rʉiꞌserʉ esi ukaran nɨ pɨꞌ tʉmunkɨ amʉꞌ wenai,

tʉporiꞌma iꞌse pʉra iyesi,
toꞌ pʉra iyesi pɨꞌ,” h

tawon.

Toꞌ Ennaꞌpoꞌpʉ Isiꞌ Apai
19 Eraꞌ umaꞌtaꞌpʉ tʉpo, inserʉ usenpoikaꞌpʉ iyeꞌneꞌpɨtʉ yau Isoseꞌ piyaꞌ, Isiꞌ po, 

20 “Eꞌmʉꞌsaꞌkaꞌ, mʉre mɨrɨ awonsiꞌkɨ isan akɨ Esuwerʉ pata pona. Kamoro mʉre 
wɨnɨ iꞌse teꞌsan umaꞌtaꞌpʉ man,” taꞌpʉ iya. 21 Mɨrɨpan eꞌmʉꞌsaꞌkaꞌpʉ, mʉre mɨrɨ 
awonsiꞌkɨ isan arɨꞌpʉ iya, mɨrɨpan kon utɨꞌpʉ Esuwerʉ pata pona.

22  Eꞌtane Aꞌkeras enasaꞌ tʉkʉipʉnʉ Eraꞌ pataꞌpʉ yaꞌ kin pe Isutiya po etaꞌpʉ iya. 
Enariꞌkeꞌ pe iyesiꞌpʉ, mɨrɨ yaꞌ ɨtɨpai pʉra. Ipanamasaꞌ esiꞌpʉ iyeꞌneꞌpɨtʉ yau, mɨrɨpan 
utɨꞌpʉ Kiyarari nono pona. 23  Mɨrɨpan utɨꞌpʉ ɨkoꞌmanseꞌna Nasareꞌ pona. Puꞌkenaꞌ 
ton nekamaꞌpʉ utaꞌkuꞌtɨꞌpʉ mɨrɨ, “Nasarin i tukaiꞌ esaꞌtoꞌ oton,” tawon. *

Isaan Paꞌtes Tʉrawasooi 
(Maꞌ 1:1‑8; Ʉruꞌ 3:1‑18; Isaan 1:19‑28)

3  Mɨrɨ aꞌtai, Isaan Paꞌtes uyeeꞌpʉ. Itekare ekamaꞌpʉ iya Isutiya rɨmonoꞌtaai awɨrɨ, 
2  “Amakooi kon apai eraꞌtɨtɨꞌ, apʉne pʉra Papa eꞌtoꞌ esaꞌ wannɨ pe aꞌko pe man,” 

taꞌpʉ iya. * 3  Isaan pʉse rɨ puꞌkenaꞌ Aisaya usaurokʉꞌpʉ rʉꞌpʉ ipɨꞌ:
“Rɨmonoꞌ tau kaꞌpon ukɨꞌpɨꞌnʉnpɨtʉ,
‘Itepuru eꞌma ikonekatɨꞌ,

toꞌsa rɨ iteꞌma ikonekatɨꞌ,’ j

tawon,” taꞌpʉ rʉꞌpʉ ipɨꞌ.
4 Isaan pon esiꞌpʉ kiyamerʉ iꞌpoꞌ konekasaꞌ, oꞌ piꞌpɨ konekasaꞌ esiꞌpʉ ipokʉrʉʉi 

pe iworoꞌpai pɨꞌ. Itiꞌkiyari esiꞌpʉ kairau amʉꞌ mɨrɨ awonsiꞌkɨ teusan eꞌku. * 5 Kaꞌpon 
amʉꞌ utɨꞌpʉ ipiyaꞌ Surusiran mɨrɨ awonsiꞌkɨ Isutiya apai, tanporo Isotan nono 
piyawoꞌ nan pata apaiꞌne. 6 Tʉmakooi kon ekama pɨꞌ, mɨrɨpan kon paꞌtaisimaꞌpʉ 
iya Isotan tuna tʉuꞌtɨsen kau.

7 Eꞌtane tuꞌke Pariꞌsi amʉꞌ mɨrɨ awonsiꞌkɨ Satuꞌsi amʉꞌ uyepʉ ene tʉuya aꞌtai 
epaꞌtaisiman kuꞌtoꞌ iya airɨ, taꞌpʉ iya toꞌ pɨꞌ, “Ɨmɨrɨꞌnokon ɨsɨ ton ɨkʉi munkɨ ton! 
Ɨnʉꞌ uya apanaꞌtɨsaꞌ kon ayainʉmʉ kon pa nʉyeꞌaiꞌneꞌ ekotaꞌman nɨtoꞌ piyapai? * 
8 Epetatɨꞌ ɨyeraꞌtɨsaꞌ kon amakooi kon apai ekamanin ke. 9 Mɨrɨ awonsiꞌkɨ ɨmɨrɨꞌnokon 
pe rɨ kɨsenuminkatʉu, ‘Epʉraꞌan esi ina kʉipʉnʉ pe,’ tukaiꞌ. Apanaꞌtɨ uya ꞌnokon 
serɨ, serɨ ton tɨꞌ apai Papa uya Epʉraꞌan munkɨ oton kon koneka mɨrɨ. * 10 Waꞌka 
eꞌkamasaꞌ man yʉi amʉꞌ miꞌ airɨ, mɨrɨ awonsiꞌkɨ tanporon yʉi amʉꞌ tepetasen pen 
aꞌtɨtoꞌ oton nɨ mɨrɨ, mɨrɨpan enoꞌma apoꞌ yaꞌ. *

11 “Apaꞌtaisima uya ꞌnokon tuna ke, amakooi kon apai ɨyeraꞌtɨ kon pa. Eꞌtane 
uyeꞌmaꞌpʉ pe meruntɨ kuru uyepʉ mɨrɨ uyentaino, isapatooi arɨ uya poken pʉra 
eꞌaiꞌneꞌ. Apaꞌtaisima iya ꞌnokon mɨrɨ Wakʉ Aꞌkwarʉ ke mɨrɨ awonsiꞌkɨ apoꞌ ke. 
12  Saraꞌsaraꞌpan tiꞌkiyari piꞌpɨ menkatoꞌ iya ike esi itemiyatʉ yau, mɨrɨpan uya 
iꞌkwatoꞌ tʉuya apon akoroka, taꞌnasi, wiꞌ amʉranʉkʉ iya itiwʉꞌ taꞌ, ipiꞌpɨ rʉꞌpʉ 
poꞌtɨ iya tʉusenkʉꞌsen pen apoꞌ ke,” taꞌpʉ iya. *

Isaan Uya Sises Paꞌtaisimaꞌpʉ 
(Maꞌ 1:9‑11; Ʉruꞌ 3:21‑22)

13 Mɨrɨ aꞌtai, Sises uyeeꞌpʉ Kiyarari winɨ Isaan piyaꞌ Isotan tuna airɨ tʉpaꞌtaisimatoꞌ 
pe iya, 14 Isaan esiꞌpʉ ɨnereutanʉꞌpai, mɨrɨpan uya taꞌpʉ ipɨꞌ, “Upaꞌtaisima auya 
ruꞌku iꞌse eꞌaiꞌ, mɨrɨ peꞌ eꞌtane upiyaꞌ ɨuyeꞌsaꞌ?” taꞌpʉ iya.

15 Sises uya eikʉꞌpʉ, “Tɨwɨ mɨrɨ kasa rɨ ikuꞌkɨ, serɨ pe rɨken iyeꞌtoꞌ pe. Serɨ winɨ 
tanporo Papa eꞌtoꞌ iꞌse rɨ kupʉ mɨrɨ,” taꞌpʉ iya. Mɨrɨ aꞌtai, Isaan uya ikupʉꞌpʉ 
imaimu awɨrɨ. 

16 Inke pʉra tepaꞌtaisimaꞌpʉ rʉꞌpʉ pe, Sises ekanwakaꞌpʉ tuna kapai. Mɨrɨ aꞌtai 
kuru rɨ, kaꞌ utaꞌkokaꞌpʉ, mɨrɨpan uya Papa Aꞌkwarʉ uꞌtɨ eneꞌpʉ wakoꞌwa kasa, 
mɨrɨpan utaꞌsiꞌpʉ ipɨꞌ. 17 Main, Epʉn winon uya taꞌpʉ, “Umu pʉse rɨ, uniꞌnʉnkanʉ; 
ipɨꞌ eporiꞌmayaiꞌ,” taꞌpʉ iya. *

Makoi Uya Sises Iꞌtupɨtʉꞌpʉ 
(Maꞌ 1:12‑13; Ʉruꞌ 4:1‑13)

4  Mɨrɨ aꞌtai, Iyaꞌkwarʉ uya Sises arɨꞌpʉ rɨmonoꞌ taꞌ Makoi uya iꞌtupɨꞌtoꞌ pe. * 
2  Tʉuseruma tʉpo tentaꞌnaiꞌ pʉra 40 kaisa rɨ wʉi mɨrɨ awonsiꞌkɨ ewarupɨ, 

mɨrɨpan esiꞌpʉ ipan pe kuru iwan pe. 3 Iꞌtupɨꞌnin uyeeꞌpʉ ipiyaꞌ, mɨrɨpan uya taꞌpʉ 
ipɨꞌ, “Papa Mumu pe ɨwesi yau, se ton tɨꞌ amʉꞌ pɨꞌ pʉreti pe enakɨ kaꞌkɨ,” taꞌpʉ iya.

4 Sises uya eikʉꞌpʉ, “Iyeꞌmenukasaꞌ, ‘Kaꞌpon esi tʉukoꞌmansen pʉreti pɨꞌ rɨken 
pen, eꞌtane tanporon nɨ main pɨꞌ Papa mʉta yapai tʉuyeꞌsen,’ k tawon,” taꞌpʉ iya.

5 Mɨrɨ aꞌtai, Makoi uya Sises arɨꞌpʉ wakʉ eke pata pona, mɨrɨpan uya Papa enaꞌ 
Esuwerʉ amʉꞌ useꞌmatoꞌ, ɨpʉrematoꞌ iwʉꞌ kaꞌtawon inakapu putu po iyeꞌmʉꞌsaꞌkatoꞌ 
pe ikupʉꞌpʉ. 6 “Papa Mumu pe ɨwesi yau, ataꞌmoꞌkakɨ, apʉne pʉra iyeꞌmenukasaꞌ:

“‘Tinserʉʉi ton apiyoꞌma iya ɨpɨꞌ,
mɨrɨpan kon uya temiyatʉ kon yau ayanʉmʉ

tɨꞌ pona aꞌta wɨnɨ auya namaiꞌ,’ l
tawon,” taꞌpʉ Makoi uya ipɨꞌ.

7 Sises uya eikʉꞌpʉ, “Iyeꞌmenukasaꞌ rɨ nɨrɨ, ‘Itepuru, Papa, iteseꞌ pɨꞌ ɨweꞌtoꞌ 
kʉsiꞌtupɨtʉi,’ m tasaꞌ,” taꞌpʉ iya ipɨꞌ.

8  Makoi uya kanan arɨꞌpʉ kaꞌtawon wʉꞌ pona, mɨrɨpan uya tanporo eke ton pata 
enpoikaꞌpʉ itenu yaꞌ, mɨrɨ awonsiꞌkɨ wakʉ pe rɨ iyeꞌtoꞌ. 9 “Tanporo serɨ ton ke ɨrepa 
uya, urɨ pɨꞌ teꞌsekunkaiꞌ ɨwɨpʉrema yau,” taꞌpʉ iya ipɨꞌ.

10 Sises uya taꞌpʉ ipɨꞌ, “Upiyapai enta, Seꞌtan! n Apʉne pʉra iyeꞌmenukasaꞌ, ‘Itepuru, 
Papa, iteseꞌ pɨꞌ ɨweꞌtoꞌ pɨꞌ rɨken ɨpʉremaꞌ; Kʉrɨ rɨ rɨken poitorʉ pe eꞌkɨ,’ * tawon,” 
taꞌpʉ Sises uya.

11 Mɨrɨpan piyapai Makoi utɨꞌpʉ. Inserʉ amʉꞌ uyeeꞌpʉ ipikaꞌtɨiꞌ.

Itekare Ekama Pɨꞌ Sises Epiyaꞌtɨꞌpʉ
12  Sises uya Isaan esi parikiꞌsi tau tawon etasaꞌ aꞌtai, iyennaꞌpoꞌpʉ Kiyarari pona. * 

13  Ɨkoꞌmanseꞌna itɨꞌpʉ Kaꞌpaneyan pona, Nasareꞌ tʉnɨnse. Mɨrɨ pata esiꞌpʉ mɨrɨ 
parau kuꞌpɨri piyau Sepuran mɨrɨ awonsiꞌkɨ Naꞌtari nono airɨ. * 14 Puꞌkenaꞌ Aisaya 
uya taꞌpʉ rʉꞌpʉ aꞌkuꞌtɨ pe:
 15 “Sepuran mɨrɨ awonsiꞌkɨ Naꞌtari nono pon kon,

kaꞌpon amʉꞌ Kiyarari eꞌma awɨron kon mɨrɨ awonsiꞌkɨ tuna Isotan ratoi pon 
kon,

Kiyarari, Esuwerʉ amʉꞌ pen nono yau teꞌsan.
 16 Pʉsamoro kaꞌpon amʉꞌ ewarupɨ yau tʉukoꞌmansan uya

eke rɨ iweyu ensaꞌ man;
umaꞌtan nɨtoꞌ nono yau teꞌsan pona iweyu eꞌweiꞌtɨsaꞌ man” o

tawon.
17 Mɨrɨ siꞌkɨrɨ rɨ Sises epiyaꞌtɨꞌpʉ itekare ekama pɨꞌ, “Eraꞌtɨtɨꞌ amakooi kon apai, 

apʉne pʉra Papa eꞌtoꞌ esaꞌ wannɨ pe man aꞌko pe!” taꞌpʉ iya. *

Sises Uya Asakɨrɨꞌnan Kon Kɨꞌmaꞌpʉ Tʉpoitorʉ Pe 
(Maꞌ 1:16‑20; Ʉruꞌ 5:1‑11)

18  Sises usarɨ koroꞌtau parau kuꞌpɨri Kiyarari piyawɨrɨ, kaꞌpon eneꞌpʉ iya, takon 
yaꞌ teꞌsan, Saiman iteseꞌ, Piꞌta tatoꞌ ipɨꞌ, mɨrɨ awonsiꞌkɨ Anturu si itakon. Tʉpunwerʉ 
kon tʉrʉ pɨꞌ toꞌ esiꞌpʉ parau kuꞌpɨri kau, apʉne pʉra moroꞌ amʉꞌ aꞌsinin nan pe tesi 
kon pɨꞌ. 19 Sises uya taꞌpʉ toꞌ pɨꞌ, “Upɨkɨrɨ ɨsiꞌtɨꞌ, ɨkonekatoꞌ kon pe uya kaꞌpon amʉꞌ 
aꞌsinin nan pe,” taꞌpʉ iya. 20 Mɨrɨ pe rɨ, tʉpunwerʉ kon tʉnɨnse toꞌ utɨꞌpʉ ipɨkɨrɨ.

21 Mɨrɨ apai tʉutɨiꞌ, tʉron kon asaꞌron kon ɨsirunan eneꞌpʉ iya, Isens mɨrɨ awonsiꞌkɨ 
Isaan, Sepiti munkɨ amʉꞌ. Kanau yau toꞌ esiꞌpʉ, tʉkʉipʉnʉ kon Sepiti pokon pe 
tʉpunwerʉ kon konepɨtʉ pɨꞌ. Sises uya toꞌ kɨꞌmaꞌpʉ. 22  Inke pʉra, tʉkanwa kon mɨrɨ 
awonsiꞌkɨ tʉkʉipʉnʉ kon tʉnɨnse toꞌ utɨꞌpʉ ipɨkɨrɨ. 

Eꞌneꞌ Ton Epiꞌtɨpɨtʉꞌpʉ Iya 
(Ʉruꞌ 6:17‑19)

23  Sises utɨꞌpʉ siya rɨ Kiyarari awɨrɨ kaꞌpon amʉꞌ enupa pɨꞌ Esuwerʉ amʉꞌ 
usenupatoꞌ iwʉꞌ tauꞌne. Wakʉ itekare ekama pɨꞌ iyesiꞌpʉ, Papa eꞌtoꞌ esaꞌ wannɨ 
pe pɨꞌ. Paran pokon kon mɨrɨ awonsiꞌkɨ takuruꞌkenaꞌ nan kaꞌpon amʉꞌ epiꞌtɨ pɨꞌ 
iyesiꞌpʉ. * 24 Itekareei utɨꞌpʉ siya rɨ Siriya poron pata awɨrɨꞌne rɨ, mɨrɨpan kaꞌpon 

amʉꞌ uya tanporo eꞌneꞌ pe teꞌsan neeꞌpʉ ipiyaꞌ, tiꞌtuiꞌ pʉra rɨ teparan ke teꞌsan. 
Tʉron kon eparan esiꞌpʉ ipan pe kuru teꞌkʉnkʉnmasen, tʉron kon yau makoi 
aꞌkwarʉ esiꞌpʉ, tʉron kon eparan esiꞌpʉ yai toꞌ ennoꞌpɨꞌnin, tʉron kon ipuꞌtɨkaꞌpɨꞌsaꞌ 
kon Sises uya tanporo pʉsamoro epiꞌtɨꞌpʉ. 25 Eke pe rɨ anpisin Kiyarari awɨron 
kon, Teꞌkaꞌpores, p Surusiran, Isutiya pon kon, mɨrɨ awonsiꞌkɨ Isotan nono ratoi 
pon kon utɨꞌpʉ ipɨkɨrɨ.

5  Sises uya anpisin pe kaꞌpon amʉꞌ ensaꞌ aꞌtai, iyekainʉmʉꞌpʉ iꞌkʉrʉ pona, 
mɨrɨpan ereutaꞌpʉ. Ipoitorʉ ton amʉraꞌpʉ ipiyaꞌ, 2  mɨrɨpan kon enupa pɨꞌ 

iyeꞌsaraꞌtɨꞌpʉ:

Sises Uya Papa Nʉkupʉnʉ Ton Poriꞌ Pe Ekamaꞌpʉ 
(Ʉruꞌ 6:20‑23)

 3 “Poriꞌ pe entuꞌmaꞌ naꞌneꞌ nan taꞌkwarʉ kon yau esi,
apʉne pʉra toꞌ iwanoꞌ pe Papa eꞌtoꞌ esaꞌ wannɨ pe esi.

 4 Poriꞌ pe teꞌton kon kamoro tʉutaꞌkwarʉkaiꞌ ukaran nɨ pɨꞌ naꞌneꞌ nan serɨ pe,
apʉne pʉra Papa uya poriꞌ pe toꞌ kuꞌtoꞌ oton. *

 5 Poriꞌ pe teꞌton kon kamoro mɨ pe teꞌkuꞌsan pen,
apʉne pʉra tanporo rɨ non tʉrʉ Papa uya toꞌ enaꞌ. *

 6 Poriꞌ pe teꞌton kon kamoro iwan pe, mɨrɨ awonsiꞌkɨ tunaꞌkiriꞌ ke naꞌneꞌ nan 
ipokenaꞌ iꞌse,

apʉne pʉra toꞌ rɨ aꞌwetatoꞌ oton. *
 7 Poriꞌ pe teꞌton kon kamoro ɨsentuꞌkenaꞌ ton,

apʉne pʉra Papa usentuꞌmatoꞌ oton toꞌ pɨꞌ.
 8 Poriꞌ pe teꞌton kon kamoro wakʉ pe tewan kon yau nekonekayaiꞌneꞌ nan,

apʉne pʉra toꞌ uya Papa entoꞌ oton. *
 9 Poriꞌ pe teꞌton kon kamoro ɨsɨ pe teꞌsan iꞌnɨꞌpankanin nan,

apʉne pʉra Papa munkɨ amʉꞌ pe toꞌ eꞌtoꞌ oton.
 10 Poriꞌ pe teꞌton kon kamoro ɨsɨ pe rɨ, ipan pe rɨ tʉkotaꞌmasan wakʉ kupʉ toꞌ 

uya wenai,
toꞌ iwanoꞌ pe Papa eꞌtoꞌ esaꞌ wannɨ pe esi. *

11 “Poriꞌ pe ɨwesi kon mɨrɨ kaꞌpon amʉꞌ uya asapema kon aꞌtai, iwenai pʉra 
ɨkotaꞌmaꞌnokon aꞌtai mɨrɨ awonsiꞌkɨ toꞌ usaurokʉ ɨri pe rɨ ɨpɨꞌnokon aꞌtai urɨ uriyaꞌ. * 
12  Mɨrɨ pe iyesi pɨꞌ ipan pe poriꞌ pe kuru eꞌtɨꞌ, apʉne pʉra eke rɨ ɨyepeꞌpʉ kon esi 
pɨꞌ Epʉn po, apʉne pʉra mɨrɨ kasa rɨ arawɨron kon puꞌkenaꞌ amʉꞌ kotaꞌmapɨtʉꞌpʉ 
toꞌ uya mɨrɨ. *

Sises Pɨkɨron Kon Esi Waiyo Mɨrɨ Awonsiꞌkɨ Iweyu Kasa 
(Maꞌ 9:50; Ʉruꞌ 14:34‑35)

13 “Non waiyori pe rɨ ɨwesi kon, eꞌtane ineꞌneꞌ pe pʉra waiyo enasaꞌ yau, nai kasa 
ineꞌneꞌ pe kanan iyeꞌtoꞌ pe ikupʉ? Wakʉ pe pʉra rɨ iyesi mɨrɨ, enoꞌmatoꞌ pe rɨ iyesi 
kaꞌpon amʉꞌ uya iwasaꞌpɨꞌtoꞌ pe tʉusarɨ kon aꞌtai.

14 “Serɨ non weyu pe rɨ ɨwesi kon. Wʉꞌ pon pata eꞌsoꞌnamʉ pʉra iyesi mɨrɨ. * 
15 Mɨrɨ pe pʉra kaꞌpon amʉꞌ uya raanꞌpu poꞌtɨsaꞌ nonka pʉra iyesi mɨrɨ pʉsau oꞌkoiꞌ. 
Eꞌtane ruꞌku, toꞌ uya inonka iyapon pona, mɨrɨpan uya tanporon kon nɨ weiꞌtɨ ɨutɨ 
tau. * 16 Mɨrɨ kasa, tɨwɨ ɨweyu pe naꞌneꞌ neꞌweiꞌtɨi kaꞌpon amʉꞌ uya entoꞌ pe. Mɨrɨ 
aꞌtai, wakʉ ɨnkupʉnʉ entoꞌ pe toꞌ uya, mɨrɨ awonsiꞌkɨ Papa, ɨkʉipʉnʉ, Epʉn pon 
apurɨpɨꞌtoꞌ pe toꞌ uya nɨrɨ. *

* 5:18 Ʉruꞌ 16:17 
q 5:21 Eꞌsotas 20:13; Isuꞌtaronomi 5:17
r 5:22 Raꞌka; Aramiꞌ usakorotasaꞌ maimu
* 5:27 Eꞌsotas 20:14; Isuꞌtaronomi 5:18 * 5:29 Maꞌsiu 18:9; Maꞌ 9:47 * 5:30 Maꞌsiu 18:8; Maꞌ 9:43 
s 5:31 Isuꞌtaronomi 24:1‑4
* 5:31 Maꞌsiu 19:7; Maꞌ 10:4 

Papa Maimu Esi Eke Pe
17 “Puꞌkenaꞌ amʉꞌ mɨrɨ awonsiꞌkɨ Mosiꞌ nekamaꞌpʉ Main enoꞌmaiꞌ uyeꞌsaꞌ tukaiꞌ 

kʉsiꞌtutʉu. Enoꞌmaseꞌna uyeꞌsaꞌ pen eꞌtane aꞌkuꞌtɨiꞌ ruꞌku uyeꞌsaꞌ. 18  Iꞌnapairon 
ekama uya ɨpɨꞌnokon; Epʉn mɨrɨ awonsiꞌkɨ non eꞌweuka pʉꞌkʉ pona, ɨꞌrɨ rɨ moꞌka 
pʉra iyesi Papa Maimu yapai. Aiko pe rɨ naꞌneꞌ pen nʉwaraiꞌkaꞌpʉ esi moro rɨ Main 
pe tanporon nɨ utaꞌkuꞌtɨ pʉꞌkʉ pona. * 19 Ɨnʉꞌ rɨ aiko pe rʉꞌkwɨ naꞌneꞌ Main tonpa 
iꞌkwɨꞌnin mɨrɨ awonsiꞌkɨ tʉron kon enupanin mɨrɨ rɨ marɨ kuꞌtoꞌ pe toꞌ uya eꞌtoꞌ 
oton aiko pe Papa eꞌtoꞌ esaꞌ wannɨ pe yau; eꞌtane ɨnʉꞌ rɨ Main kupʉ pɨꞌ naꞌneꞌ mɨrɨ 
awonsiꞌkɨ ipɨꞌ enupanin pe naꞌneꞌ eꞌtoꞌ oton eke pe kuru Papa eꞌtoꞌ esaꞌ wannɨ pe 
yau. 20 Ta uya ɨpɨꞌnokon, wakʉ rɨken kuꞌtoꞌ auyaꞌnokon pe iyesi Pariꞌsi amʉꞌ mɨrɨ 
awonsiꞌkɨ Main pɨꞌ enupanin nan entai; mɨrɨ kupʉ auya pʉra iyesi aꞌtai, Papa eꞌtoꞌ 
esaꞌ wannɨ pe yaꞌ ɨyepaꞌkatoꞌ oton kon parɨ pen nɨ,” taꞌpʉ iya.

Sises Usaurokʉꞌpʉ Sakoro Pɨꞌ
21 Miyarɨ rɨ usenupan nɨtoꞌ ekamaꞌpʉ Sises uya; “Etaꞌpʉ auyaꞌnokon pena rɨ 

kaꞌpon amʉꞌ pɨꞌ taꞌpʉ, ‘Ɨtonpa kʉꞌwɨnɨi,’ tawon, mɨrɨ awonsiꞌkɨ, ‘Ɨnʉꞌ rɨ tʉtonpa 
wɨnin nʉꞌpʉ kotaꞌmatoꞌ oton,’ q tawon, 22  eꞌtane ta uya ɨpɨꞌnokon, ɨnʉꞌ rɨ sakoroꞌ 
pe naꞌneꞌ tʉtonpa pɨꞌ kotaꞌmatoꞌ oton Papa uya. Takapʉ uya kanan, ɨnʉꞌ rɨ 
tʉtonpa esaꞌnin ‘Raꞌka,’ r tukaiꞌ esi Esuwerʉ amʉꞌ Konsʉrʉʉi ton nʉkotaꞌma 
ton pe, eꞌtane ɨnʉꞌ uya, ‘Ɨmɨrɨ, iyaꞌkwarʉ pʉn!’ tasaꞌ aꞌtai tʉtonpa pɨꞌ, ɨsɨ rɨ apoꞌ 
eꞌma tau iyesi mɨrɨ.

23  “Mɨrɨ pe iyesi pɨꞌ, ɨuseꞌmatoꞌ Papa enaꞌ esi aꞌtai, moro ɨyenu yau ɨri pe ɨtonpa 
eꞌkuꞌtoꞌ ɨpɨꞌ tʉkuꞌse itɨkɨ ɨtonpa eꞌkuꞌtoꞌ ɨri pe ɨpɨꞌ konekaiꞌ. 24 Papa enaꞌ useꞌman 
nɨtoꞌ apon piyau ɨntʉrʉnʉ tʉnonkaiꞌ, wapiya ɨtonpa aꞌkɨrɨ ekoneka ta, ɨyennaꞌpo 
pa ɨntʉrʉnʉ tʉseꞌna.

25 “Oko pe pʉra ɨyeyaton koꞌtʉ taꞌ ayayaiꞌneꞌ aꞌkɨrɨ ekonekakaꞌkɨ ipokon pe rɨ 
marɨ ɨwesi koroꞌtau, ɨkotaꞌmatoꞌ yaꞌ ɨtʉrʉ iya wapiya, eseru aimenkanin uya ɨtʉrʉ 
pʉresiman enaꞌ, mɨrɨ awonsiꞌkɨ ɨyenoꞌma toꞌ uya parikiꞌsi taꞌ. 26  Iꞌnapairon nɨ 
ekama uya ɨpɨꞌnokon; ɨyepaꞌkatoꞌ oton kon pen nɨ tanporo ɨneꞌmanʉ kon iꞌmaꞌka 
auyaꞌnokon pʉꞌkʉ pona rɨ.

Sises Usaurokʉꞌpʉ Ekuman Nɨtoꞌ Pɨꞌ
27 “Etaꞌpʉ auyaꞌnokon; ‘Tʉtaanꞌpʉ kenan kʉsekumankai,’ tawon. * 28  Eꞌtane ekama 

uya ɨpɨꞌnokon; ɨnʉꞌ uya rɨ uriꞌsan ensaꞌ aꞌtai ekumaiꞌ pe, iyekumakaꞌsaꞌ rɨ mɨrɨ 
uriꞌsan aꞌkɨrɨ tewan yau. 29 Enwoꞌneꞌ winon ɨyenu uya ɨyeꞌmakoima emapuꞌtɨ pe 
iyesi yau, imoꞌkakɨ enoꞌma pa; wakʉ iwa pe rɨ iyesi tikin nɨ ɨpun tonpaꞌkasaꞌ auya 
aꞌtai, tanporo ɨpun enoꞌma ekotaꞌman nɨtoꞌ yaꞌ entai. * 30 Enwoꞌneꞌ winon ɨyemiyatʉ 
uya ɨyeꞌmakoima emapuꞌtɨ pe iyesi yau, aꞌtɨkɨ enoꞌma pa; wakʉ iwa pe iyesi mɨrɨ 
tikin nɨ ɨpun tonpaꞌkasaꞌ auya aꞌtai, tanporo ɨpun enoꞌma ekotaꞌman nɨtoꞌ yaꞌ entai,” 
taꞌpʉ Sises uya. *

Sises Usaurokʉꞌpʉ Noꞌpʉ Nonkatoꞌ Pɨꞌ 
(Maꞌsiu 19:9; Maꞌ 10:11‑12; Ʉruꞌ 16:18)

31 “Tasaꞌ iya kanan, ‘Ɨnʉꞌ uya rɨ tʉnoꞌpʉ nonka aꞌtai, tɨwɨ nʉkaretaiꞌtɨi kuru rɨ 
iyeꞌnonka karetaai ke,’ s  * 32  eꞌtane ekama uya ɨpɨꞌnokon; ɨnʉꞌ rɨ tʉnoꞌpʉ nonkayaiꞌneꞌ, 

* 5:32 1 Koren 7:10‑11 * 5:33 Ripaitiꞌkas 19:12; Nonpa 30:2; Isuꞌtaronomi 23:21 * 5:34 Isens 5:12; 
Aisaya 66:1; Maꞌsiu 23:22 * 5:35 Aisaya 66:1; Eren 48:2 * 5:38 Eꞌsotas 21:24; Ripaitiꞌkas 24:20; 
Isuꞌtaronomi 19:21 
t 5:43 Ripaitiꞌkas 19:18
* 5:43 Sairaꞌ 12:4‑7 
u 5:44 Tʉron nɨ ton emen imenukasaꞌ uya iponantɨpɨꞌsaꞌ; kamoro apaꞌnʉꞌnin nan pona wakʉ inonkatɨꞌ, 
kamoro ɨyewarumaꞌtɨnin nan pɨꞌ wakʉ ikuꞌtɨꞌ
* 5:45 Sairaꞌ 4:10 * 5:48 Ripaitiꞌkas 19:2; Isuꞌtaronomi 18:13 * 6:1 Maꞌsiu 23:5 

iyekumasaꞌ pen nɨ eꞌtane uya tekumasen pe iyesi emapuꞌtɨ mɨrɨ, mɨrɨ awonsiꞌkɨ ɨnʉꞌ 
rɨ inonkasaꞌ rʉꞌpʉ mariꞌmayaiꞌneꞌ, ekuma pe iyesi mɨrɨ. *

Usauroꞌnɨtoꞌ Pɨꞌ Enupan
33  “Etaꞌpʉ auyaꞌnokon pena rɨ kanan kaꞌpon amʉꞌ pɨꞌ taꞌpʉ, ‘Ausauroꞌsaꞌ rʉꞌpʉ 

ipɨꞌ, ikuꞌtoꞌ pe auya kʉꞌpʉremekʉi, eꞌtane Papa yaꞌ ausauroꞌsaꞌ rʉꞌpʉ awɨrɨ rɨ eꞌkɨ.’ * 
34 Eꞌtane ekama uya ɨpɨꞌ; ɨꞌrɨ rɨ kʉkai ɨnkuꞌton pen nɨ pɨꞌ, Epʉn nɨ kʉsesakʉi–Papa 
apon mɨrɨ, * 35 non nɨ kʉsesakʉi–Papa pʉta apon mɨrɨ; Surusiran nɨ kʉsesakʉi–eke 
kin pataꞌseꞌ mɨrɨ. * 36 Mɨrɨ awonsiꞌkɨ aꞌpai rɨ kʉsesakʉi, apʉne pʉra tikin nɨ rɨ aꞌpai 
iꞌpoꞌ aimuꞌnaka auya pʉra iyesi mɨrɨ awonsiꞌkɨ iꞌkʉrʉntanʉkʉ auya pʉra rɨ iyesi. 
37 Ewaiꞌ ta auya aꞌtai, ewaiꞌ kaꞌkɨ; kane ta auya aꞌtai, kane kaꞌkɨ rɨ nɨrɨ. Tʉron nɨ 
pe ausaurokʉ aꞌtai mɨrɨ esi Makoi winon pe.

Useꞌman Nɨtoꞌ Pɨꞌ Enupan 
(Ʉruꞌ 6:29‑30)

38  “Etaꞌpʉ auyaꞌnokon nɨ, ‘En epeꞌpʉ pe en nɨ esi; ɨ epeꞌpʉ pe ɨ rɨ esi,’ tawon. * 
39 Eꞌtane ekama uya ɨpɨꞌnokon; ɨri pe ɨkuꞌnin nʉꞌpʉ pɨꞌ kɨseꞌmai. Ɨnʉꞌ uya rɨ ɨwɨnɨ yau 
enwoꞌneꞌ winon ɨyeꞌpeta pɨꞌ, iratoi rʉꞌpʉ rɨ marɨ iraꞌtɨkɨ iwinɨkʉiꞌ. 40 Mɨrɨ awonsiꞌkɨ 
ɨnʉꞌ uya rɨ ayarɨ pe iyesi yau koꞌtʉ taꞌ ɨꞌrɨ wenai rɨ, mɨrɨpan uya ɨpon moꞌka pe iyesi 
yau itepeꞌpʉ pe, tɨwɨ ipʉroꞌpon pokon pe ɨpon moꞌkai. 41 Ɨnʉꞌ uya rɨ taꞌkwarʉkaiꞌ 
ayarɨ taꞌkɨrɨ aꞌtai 1 mayirʉ, enta 2 mayirʉ eꞌtoꞌ airɨ. 42  Ɨyekamaꞌpoyaiꞌneꞌnokon 
irepatɨꞌ, mɨrɨ awonsiꞌkɨ keraꞌtɨi ɨnʉꞌ rɨ ɨyekamaꞌponin ɨiwanoꞌ pɨꞌ piyapai.

Eyaton Wannɨ Iꞌnʉnkatoꞌ 
(Ʉruꞌ 6:27‑28, 32‑36)

43  “Etaꞌpʉ auyaꞌnokon; ‘Ɨtonpa iꞌnʉnkakɨ, t ɨyeyaton ewarumaꞌtɨiꞌma.’ * 44 Eꞌtane 
ekama uya ɨpɨꞌnokon; ɨyeyaton kon nɨ iꞌnʉnkatɨꞌ, u mɨrɨ awonsiꞌkɨ ɨpʉrematɨꞌ 
ɨkotaꞌmanin kon pona, 45 Epʉn pon ɨkʉipʉnʉ kon munkɨ amʉꞌ pe ɨwesi kon pa. Ɨri 
ton nɨ mɨrɨ awonsiꞌkɨ wakʉ ton nɨ weyu pe wʉi enu enuku emapuꞌtɨnin. Ipokenaꞌ 
ton mɨrɨ awonsiꞌkɨ ipokenaꞌ ton pen nɨ pona tuna ennoko iya. * 46 Ɨiꞌnʉnkanin kon 
nɨken iꞌnʉnka auyaꞌnokon yau, ɨꞌrɨ ken si ɨyepeꞌpʉ kon eporo auyaꞌnokon mɨrɨ? Mɨrɨ 
peꞌ kupʉ pʉrata amʉranʉꞌnin nan uya pʉra nai? 47 Mɨrɨ awonsiꞌkɨ ɨtonpa ton nɨken 
nɨ pɨꞌ miyarɨ ta auyaꞌnokon yau, ɨꞌrɨ ken si kupʉ auyaꞌnokon tʉron kon entai? Mɨrɨ 
peꞌ kupʉ Papa apurɨnin nan pen uya pʉra nai? 48  Mɨrɨ pe iyesi pɨꞌ, wakʉ pe eꞌtɨꞌ, 
ɨkʉipʉnʉ kon, Epʉn pon esi wakʉ pe kasa,” * taꞌpʉ iya.

Entuꞌmanin Nan Entoꞌ Pɨꞌ Enupan

6  Sises eꞌsaraꞌtɨkaaꞌpʉ kanan tʉpoitorʉ ton enupa pɨꞌ. Taꞌpʉ iya, “Tiꞌtuiꞌ eꞌtɨꞌ, 
wakʉ ɨnkupʉnʉ kon yau, wakʉ pe eꞌnɨtoꞌ pɨꞌ kaꞌpon amʉꞌ uya ɨyentoꞌ pe tukaiꞌ. 

Mɨrɨ kuꞌsaꞌ auya aꞌtai, ɨyepeꞌpʉ eporo auya pʉra rɨ iyesi mɨrɨ ɨkʉipʉnʉ, Epʉn pon 
winɨ. * 2  Mɨrɨ pɨꞌ entuꞌmanin nan repa auyaꞌnokon aꞌtai, eke pe kʉsekamai, wakʉ 
pe teꞌkuꞌsan uya ikupʉ kasa Esuwerʉ amʉꞌ usenupatoꞌ iwʉꞌ tau, mɨrɨ awonsiꞌkɨ 
asanta tawɨrɨ rɨ, tapurɨtoꞌ kon pe kaꞌpon amʉꞌ uya tukaiꞌ. Iꞌnapairon nɨ ekama uya 
serɨ ɨpɨꞌnokon, toꞌ uya tepeꞌpʉ kon epokaꞌsaꞌ rɨ mɨrɨ. 3 Eꞌtane entuꞌmanin nan repa 

* 6:5 Ʉruꞌ 18:10‑14 * 6:7 Sairaꞌ 7:14 
v 6:13 Tʉron nɨ ton emen imenukasaꞌ yau kanan; Ɨmɨrɨ esaꞌ wannɨ, meruntɨ mɨrɨ awonsiꞌkɨ eke, 
wakʉ inkeroꞌ rɨ. Amen.
* 6:15 Maꞌ 11:25‑26; Sairaꞌ 28:1‑5 * 6:17 Isutiꞌ 10:3 * 6:19 Isens 5:2‑3 * 6:20 Sairaꞌ 29:11 

auya aꞌtai, tɨwɨ akamisi winon ɨyemiyatʉ kʉsiꞌtunin ɨyenwoꞌnetʉ winon ɨyemiyatʉ 
nʉkupʉnʉ, 4 mɨrɨ pɨꞌ ɨnkupʉnʉ eꞌtoꞌ pe nesii amaꞌai, ɨkʉipʉnʉ, amaꞌai ɨnkupʉnʉ 
ennin nʉꞌpʉ uya ɨyeꞌmatoꞌ pe.

Ɨpʉreman Nɨtoꞌ Pɨꞌ Enupan 
(Ʉruꞌ 11:2‑4)

5 “Mɨrɨ awonsiꞌkɨ ɨwɨpʉrema kon aꞌtai, wakʉ pe teꞌkuꞌsan kasa keꞌtʉu. Ɨpʉremapaino 
kon teꞌmʉꞌsaꞌkaiꞌ Esuwerʉ amʉꞌ usenupatoꞌ iwʉꞌ tau mɨrɨ awonsiꞌkɨ asanta kaꞌtaporo 
rɨ, tentoꞌ kon pe kaꞌpon amʉꞌ uya. Iꞌnapairon nɨ ekama uya serɨ ɨpɨꞌnokon, toꞌ uya 
tepeꞌpʉ kon epokaꞌsaꞌ rɨ mɨrɨ. * 6  Eꞌtane ɨwɨpʉrema aꞌtai, ɨiwʉꞌ pʉꞌkʉ taꞌ ewonkɨ, 
ɨmʉraꞌtaai aꞌkokɨ mɨrɨ awonsiꞌkɨ ɨwɨpʉrema pa tʉusensen pen nɨ ɨkʉipʉnʉ pɨꞌ. Mɨrɨ 
aꞌtai, ɨkʉipʉnʉ, amaꞌai ɨnkupʉnʉ ennin uya ɨyeꞌmatoꞌ pe. 7 Mɨrɨ awonsiꞌkɨ amaimu 
rɨ marɨ tʉnaꞌpopɨꞌse kɨpʉremai, Papa iꞌtunin nan pen kasa tʉmaimu kon useta pe 
tekamaiꞌ, teꞌsan apʉne pʉra tuꞌkan nɨ esakʉ tʉuyaꞌnokon pɨꞌ. * 8  Toꞌ kasa keꞌtʉu, 
ɨkʉipʉnʉ uya rɨ iꞌtukaꞌsaꞌ iꞌse ɨweꞌtoꞌ tekamaꞌpo auya wapiya rɨ.

9 “Se kasa nin si ɨwɨpʉrematoꞌ kon esi mɨrɨ:
“‘Ina Kʉipʉnʉ Epʉn pon,

tʉnamasen pe ɨyeseꞌ nesii.
 10 Ina esaꞌ pe ɨweꞌtoꞌ nʉyepʉi,

serɨ non po ɨyeseru neꞌkupʉi Epʉn po iyesi naꞌneꞌ kasa.
 11 Ina irepakɨ serɨ pe wʉi kaisa rɨ teꞌsen ina iꞌkiyari ke.
 12 Ina nʉkoꞌmanʉkʉnʉ ɨri pɨꞌ ɨsentuꞌmakɨ,

ina usentuꞌmasaꞌ ɨri koꞌmanʉꞌnin nan pɨꞌ naꞌneꞌ kasa.
 13 Mɨrɨ awonsiꞌkɨ ina kʉsarɨi iꞌtupɨꞌnɨtoꞌ yaꞌ,

eꞌtane ɨri pe teꞌsen piyapai ina imoꞌkakɨ. v’
14  “Apʉne pʉra kaꞌpon amʉꞌ uya ɨri pe ɨkuꞌsaꞌ aꞌtai, toꞌ pɨꞌ ɨusentuꞌma yau, 

ɨkʉipʉnʉ, Epʉn pon nɨ nɨrɨ usentuꞌma mɨrɨ ɨpɨꞌ. 15 Eꞌtane ɨri pe ɨkuꞌnin nan nʉꞌpʉ 
kon pɨꞌ ɨusentuꞌma kon pʉra iyesi yau, ɨkʉipʉnʉ rɨ nɨrɨ usentuꞌma pʉra iyesi ɨpɨꞌ. *

Useruman Nɨtoꞌ Pɨꞌ Enupan
16 “Ɨuseruma aꞌtai tentaꞌnaiꞌ pʉra, pokoi pe ɨyemʉꞌ kʉꞌkupʉi wakʉ pe teꞌkuꞌsan eꞌtoꞌ 

kasa, temʉꞌ rɨ toꞌ ena kaꞌpon amʉꞌ uya rɨ nin tentoꞌ kon pe, kaꞌpon amʉꞌ uya rɨ nin 
tapurɨtoꞌ kon pe. Iꞌnapairon nɨ ekama uya ɨpɨꞌ, toꞌ uya tepeꞌpʉ kon epokaꞌsaꞌ rɨ mɨrɨ. 
17 Eꞌtane ɨuseruma aꞌtai tentaꞌnaiꞌ pʉra, ɨsenpataukaꞌ, mɨrɨ awonsiꞌkɨ ekarapaimaꞌ. * 
18  Mɨrɨ aꞌtai, kaꞌpon uya ɨtoꞌkaꞌnʉkʉ pʉra iyesi mɨrɨ ɨuseruma tentaꞌnaiꞌ pʉra tukaiꞌ, 
eꞌtane ɨkʉipʉnʉ, tʉusensen pen nɨ uya iꞌtu, mɨrɨ awonsiꞌkɨ ɨkʉipʉnʉ, amaꞌai teꞌkuꞌsen 
ennin nʉꞌpʉ uya rɨ ɨyeꞌmatoꞌ pe.

Imaminkeꞌ Pe Eꞌnɨtoꞌ Epʉn Po 
(Ʉruꞌ 12:33‑34)

19 “Ɨimamin kʉsamʉranʉkʉi serɨ non po, ene amʉꞌ uya imaꞌtanʉꞌtoꞌ yau rɨ, ikarantoꞌ 
yau rɨ, amaꞌ amʉꞌ eꞌtoꞌ amaꞌ pe yau rɨ. * 20 Eꞌtane Epʉn po ɨimamin kon amʉranʉꞌtɨꞌ, 
ene amʉꞌ uya imaꞌtanʉꞌtoꞌ pen pataꞌseꞌ yau, ikarantoꞌ pen yau, amaꞌ amʉꞌ eꞌtoꞌ amaꞌ pe 
pata pen nɨ yau. * 21 Apʉne pʉra ɨimamin kon eꞌtoꞌ airɨ, mɨrɨ yau ɨyewan kon nɨ nɨrɨ esi.

22  “En esi pun raanꞌpuui pe rɨ. Wakʉ pe ɨyenu esi yau, tanporo ɨpun esi aꞌkwa pe. 
23 Eꞌtane, wakʉ pe pʉra ɨyenu esi aꞌtai, ewarupɨ pe rɨ ɨpun esi. Iweyu pʉra ɨpun esi 
yau, ipan pe rɨ ewarupɨ pe iyesi mɨrɨ!

w 6:27 tʉukoꞌmantoꞌ ɨnka miyarɨ parɨ; mɨrɨ pe pʉra, usemoꞌka kusan pe parɨ

24 “Ɨnʉꞌ rɨ eꞌtʉrawasoma pʉra iyesi asaꞌron kon tepuru ton apiyoꞌ pe. Tikin nan 
ewarumaꞌtɨ iya, isakon iꞌnʉnka iya; tikin nan pɨꞌ itaꞌsi, isakon sanoma iya pʉra. 
Asaꞌrɨ rɨ marɨ Papa mɨrɨ awonsiꞌkɨ pʉrata apiyoꞌ pe ɨwesi pʉra iyesi.

Kɨsewankamatʉu 
(Ʉruꞌ 16:13; 12:22‑31)

25  “Mɨrɨ pe iyesi pɨꞌ, ekama uya serɨ ɨpɨꞌnokon, ɨukoꞌmantoꞌ kon pɨꞌ rɨ 
kɨsewankamatʉu, ɨiꞌkiyari kon pɨꞌ rɨ mɨrɨ pe pʉra ɨuku kon pɨꞌ rɨ, mɨrɨ pe pʉra ɨpun 
kon pɨꞌ rɨ, ɨꞌrɨ esi upon pe tukaiꞌ. Ɨukoꞌmantoꞌ peꞌ esi pen mɨrɨ kiyari entai? Mɨrɨ 
awonsiꞌkɨ ɨpun kon peꞌ esi pen pon entai? 26 Apʉne toron amʉꞌ entɨꞌ kaꞌtawon kon. 
Tiꞌkiyari kon pɨnnin nan pen nɨ, anʉnnin nan pen nɨ, mɨrɨ pe pʉra amʉranʉꞌnin 
nan pen nɨ, eꞌtane rɨ ɨkʉipʉnʉ kon, Epʉn pon uya toꞌ ewekʉ. Ɨmɨrɨꞌnokon ken peꞌ 
si esi pen iꞌnʉnkenaꞌ pe toꞌ entai? 27 Ɨnʉꞌ uya rɨ tʉukoꞌmantoꞌ ɨnka miyarɨ parɨ w 
ipɨꞌ tʉusewankamaiꞌ?

28  “Ɨꞌrɨ pɨꞌ pon pɨꞌ ɨusewankama kon? Apʉne entɨꞌ pata ipʉrʉ esi wakʉ pe rɨ iyaꞌta 
tʉpataꞌseꞌ yau, teꞌtʉrawasomasen pen mɨrɨ pe pʉra ɨꞌpɨꞌnin pen. 29 Mɨrɨ rɨ eꞌtane 
ekama uya serɨ ɨpɨꞌnokon; Saraman, imaminkenaꞌ epontɨsaꞌ pʉra iyesiꞌpʉ mɨrɨ ton 
kasa. * 30 Mɨrɨ kasa si Papa uya wanaꞌ rɨ pontɨ pe iyesi yau wanaꞌ serɨ pe naꞌneꞌ mɨrɨ 
awonsiꞌkɨ awanapairɨ enoꞌma apoꞌ yaꞌ, mɨrɨ naꞌneꞌ entai peꞌ ɨpontɨ iya ꞌnokon pen 
mɨ? Aiko sɨ, aiko pe rʉꞌkwɨ rɨ apurɨtoꞌ auyaꞌnokon esi!

31 “Mɨrɨ pɨꞌ kɨsewankamatʉu, ‘Ɨꞌrɨ kuru ɨꞌtoꞌ pe?’ mɨrɨ pe pʉra, ‘Ɨꞌrɨ kuru ensitoꞌ 
pe?’ mɨrɨ pe pʉra, ‘Ɨꞌrɨ kuru eꞌtoꞌ pe upon kon pe?’ tukaiꞌ. 32  Apʉne pʉra Papa iꞌtunin 
nan pen eꞌtoꞌ ipɨkɨrɨ ton serɨ, mɨrɨpan ɨkʉipʉnʉ kon, Epʉn pon uya iꞌtu serɨ ton 
iꞌse ɨwesi kon. 33 Eꞌtane ruꞌku, wapiya kuru esaꞌ wannɨ pe iyeꞌtoꞌ iwarinpatɨꞌ mɨrɨ 
awonsiꞌkɨ ipokenaꞌ pe iyeꞌtoꞌ, mɨrɨ awonsiꞌkɨ tanporo serɨ ton nɨ nin si eꞌtʉrʉ mɨrɨ 
ɨyenaꞌnokon nɨ nɨrɨ. 34 Awanapairoꞌ pɨꞌ kɨsewankamai, tʉponaron nɨ mɨrɨ awanapairoꞌ 
pɨꞌ usewankaman; wʉi kaisa rɨ iponaroꞌ rɨ usewankaman nɨtoꞌ esi,” taꞌpʉ Sises uya.

Kaꞌpon Eseru Kʉsaimenkatʉu 
(Ʉruꞌ 6:37‑38, 41‑42)

7  “Kaꞌpon amʉꞌ eseru kʉsaimenkatʉu, ɨyeseru kon nɨ nɨrɨ aimenka kʉseꞌnin. 
2  Apʉne pʉra kaꞌpon amʉꞌ eseru maimenkayatʉiꞌneꞌ kasa rɨ marɨ ɨyeseru kon 

aimenka mɨrɨ. Iꞌtutoꞌ auyaꞌnokon yai pe rɨ ɨnkupʉꞌpʉ yai rɨ ɨyenaꞌnokon iꞌtu mɨrɨ. *
3 “Ɨꞌrɨ pe iyesi pɨꞌ aiko rʉꞌkwɨ rɨ paranka punuꞌpɨ ɨnenpai ɨwesi ɨtonpa enu yawon, 

eke rɨ paranka eꞌtane ɨyenu yau? 4 Nai kasa ɨtonpa pɨꞌ, ‘Apʉne amuru simoꞌkaiꞌ 
ɨyenu apai,’ ta auya eke rɨ moro paranka eꞌtane ɨyenu yau? 5 Ɨmɨrɨꞌnokon wakʉ pe 
teꞌkuꞌsan, wapiya kuru ɨyenu apai paranka imoꞌkakaꞌkɨ, mɨrɨ aꞌtai wakʉ pe ene 
auya ɨtonpa enu apai amuru moꞌka pa,” taꞌpʉ iya.

6  “Wakʉ pe teꞌsen kʉꞌtʉtʉu pero amʉꞌ enaꞌ; mokon pun ton ɨiwanoꞌ kon 
kʉsenoꞌmatʉu peiruku amʉꞌ enaꞌ, toꞌ uya iwasaꞌkapɨtʉ esi mɨrɨ awonsiꞌkɨ toꞌ eraꞌtɨ 
esi akarapɨꞌseꞌna.

Ekamaꞌpoꞌ, Iwarinpaꞌ, Iwɨpɨꞌkɨ 
(Ʉruꞌ 11:9‑13)

7 “Ekamaꞌpotɨꞌ; mɨrɨ aꞌtai, ɨyenaꞌnokon nɨ iyeꞌtʉrʉ. Iwarinpatɨꞌ; mɨrɨ aꞌtai, eporo 
auyaꞌnokon. Mʉraꞌta iwɨpɨꞌtɨꞌ, mɨrɨpan utaꞌkokatoꞌ pe ɨyenaꞌnokon. 8  Apʉne pʉra 
tanporon kon ekamaꞌpo pɨꞌ naꞌneꞌ nan uya eporo; kʉrɨ rɨ iwarinpa pɨꞌ naꞌneꞌ uya 
rɨ eporo, mɨrɨ awonsiꞌkɨ kʉrɨ rɨ iwɨpɨtʉ pɨꞌ naꞌneꞌ enaꞌ rɨ mʉraꞌta utaꞌkoka. * 9 Nai 
kʉrɨ warai uya tʉmu uya pʉreti ekamaꞌpo yau irepa tɨꞌ ke? 10 Mɨrɨ pe pʉra, moroꞌ 

ekamaꞌpo iya yau, irepa ɨkʉi ke? 11 Ɨmɨrɨꞌnokon nin si ɨri ton uya iꞌtu yau wakʉ 
ton eꞌrepan nɨtoꞌ ke ɨmunkɨ kon amʉꞌ repa auyaꞌnokon, mɨrɨ entai kuru ɨkʉipʉnʉ 
kon, Epʉn pon uya wakʉ ton eꞌrepan nɨtoꞌ tʉrʉ kamoro ekamaꞌponin nan enaꞌ.

12  “Mɨrɨ pɨꞌ, tanporon yau rɨ ikuꞌtɨꞌ tʉron kon pɨꞌ, ikupʉ toꞌ uya iꞌse meꞌaiꞌneꞌ 
ɨpɨꞌnokon. Serɨ uya Main mɨrɨ awonsiꞌkɨ Puꞌkenaꞌ amʉꞌ rɨ nʉmenukaꞌpʉ amʉranʉkʉ 
mɨrɨ. *

Asaꞌron Asanta 
(Ʉruꞌ 13:24)

13  “Ewontɨꞌ aiko rʉꞌkwɨ mʉraꞌta awɨrɨ, apʉne pʉra eke mʉraꞌta mɨrɨ awonsiꞌkɨ 
eke asanta esi umaꞌtan nɨtoꞌ yaꞌ utɨn eꞌma pe, mɨrɨpan tuꞌkan kon nɨ kaꞌpon amʉꞌ 
ewomʉ iyawɨrɨ, 14 eꞌtane aiko rʉꞌkwɨ mʉraꞌta mɨrɨ awonsiꞌkɨ aiko rʉꞌkwɨ asanta 
esi wakʉ ukoꞌman nɨtoꞌ yaꞌ utɨn eꞌma pe, eꞌtane tuꞌkan kon pen nɨ utɨtoꞌ iyawɨrɨ,” 
taꞌpʉ Sises uya. *

Yʉi Mɨrɨ Awonsiꞌkɨ Iteperu 
(Ʉruꞌ 6:43‑44)

15 Miyarɨ rɨ Sises esiꞌpʉ toꞌ enupa pɨꞌ, mɨrɨpan uya taꞌpʉ, “Akono amʉꞌ pe teꞌsan 
entɨꞌ; toꞌ uyepʉ karimeru kasa, eꞌtane ɨsɨ ton, ene amʉꞌ kasa toꞌ esi. 16  Toꞌ iꞌtu 
auyaꞌnokon mɨrɨ toꞌ eperu winɨ. Tikʉ kenan apai peꞌ kʉreꞌ pʉipɨꞌnin nan kaꞌpon 
amʉꞌ, mɨrɨ pe pʉra piꞌ rɨ ɨmɨꞌnɨꞌta apai? * (Kane.) 17 Mɨrɨ kasa rɨ marɨ, wakʉ yʉi 
epeta wakʉ pe rɨ, ɨri yʉi epeta ɨri pe rɨ. 18  Wakʉ yʉi epeta pʉra iyesi ɨri pe, mɨrɨ 
awonsiꞌkɨ ɨri yʉi epeta pʉra iyesi mɨrɨ wakʉ pe. 19 Kaꞌpon amʉꞌ uya tʉusepetasen 
pen yʉi aꞌtɨ enoꞌmatoꞌ pe tʉuyaꞌnokon apoꞌ yaꞌ. * 20 Mɨrɨ kasa toꞌ eperu winɨ toꞌ iꞌtu 
auyaꞌnokon,” taꞌpʉ iya. *

Papa Rɨken Apurɨkɨ Tʉusewankamaiꞌ Pʉra 
(Ʉruꞌ 13:25‑27)

21 Sises uya taꞌpʉ, “Tanporon kon kaꞌpon amʉꞌ, ‘Uyepuru, uyepuru!’ tawon 
nan upɨꞌ epaꞌkatoꞌ oton pen nɨ Papa eꞌtoꞌ esaꞌ wannɨ pe pataꞌseꞌ yaꞌ, eꞌtane 
kʉrɨ rɨken ukʉipʉnʉ, Epʉn pon eꞌtoꞌ iꞌse kuꞌnin. 22  Iweyu eꞌseposaꞌ aꞌtai, 
tuꞌkan kon nɨ kaꞌpon amʉꞌ uya tatoꞌ oton upɨꞌ, ‘Uyepuru, uyepuru, puꞌkenaꞌ 
pe peꞌ ina usaurokʉ pʉn ɨyeseꞌ yau, mɨrɨ awonsiꞌkɨ ɨyeseꞌ yau peꞌ ɨri aꞌkwarʉ 
ton enpaꞌkapɨtʉꞌpʉ ina uya pʉn, mɨrɨ awonsiꞌkɨ eke Papa tʉrawasooi kuꞌpɨtʉ 
pʉn peꞌ ina uya?’ 23  Mɨrɨ aꞌtai, tʉwapuꞌtɨiꞌ pʉra toꞌ pɨꞌ ekamatoꞌ uya oton, 
‘Ɨiꞌtusaꞌ uya ꞌnokon pʉra man. Entantɨꞌ upiyapai, ɨmɨrɨꞌnokon ɨri kuꞌnin nan!’” 
taꞌpʉ iya. *

Asaꞌron Kon Ɨutɨ Amɨnin Nan 
(Ʉruꞌ 6:47‑49)

24  “Mɨrɨ pe iyesi pɨꞌ, tanporon kon serɨ ton umaimu ton eta pɨꞌ naꞌneꞌ nan 
mɨrɨpan kupʉ pɨꞌ naꞌneꞌ nan esi mɨrɨ taꞌkwarʉ kenan kaꞌpon kasa tɨꞌ po tiwʉꞌ 
amɨnin. 25  Tuna uyeeꞌpʉ, tuna apɨrʉ ton uꞌmaꞌpʉ, mɨrɨ awonsiꞌkɨ aꞌsetun 
uyeeꞌpʉ eꞌseꞌneꞌ pe ɨutɨ tʉwɨse, eꞌtane itaꞌmoꞌkaꞌpʉ pen nɨ, apʉne pʉra tɨꞌ po 
iyapon esi pɨꞌ. 26  Eꞌtane tanporon kon serɨ ton umaimu ton eta pɨꞌ naꞌneꞌ nan 
mɨrɨpan kupʉ toꞌ uya pʉra naꞌneꞌ nan esi mɨrɨ iyaꞌkwarʉ pʉn kaꞌpon kasa 
tiwʉꞌ amɨnin wɨꞌsɨꞌ po. 27 Tuna uyeeꞌpʉ, tuna apɨrʉ ton uꞌmaꞌpʉ, mɨrɨ awonsiꞌkɨ 
aꞌsetun uyeeꞌpʉ eꞌseꞌneꞌ pe ɨutɨ tʉwɨse, mɨrɨpan utaꞌmoꞌka uya eke pe pata 
aꞌmerunpaꞌpʉ,” taꞌpʉ iya.

Sises Meruntɨrʉ
28  Serɨ ton pɨꞌ Sises usaurokʉ eꞌnonkasaꞌ aꞌtai, anpisin ton nɨ kaꞌpon amʉꞌ 

usewansiukaꞌpʉ enupan nɨtoꞌ iya pɨꞌ, 29 apʉne pʉra enupan iya pɨꞌ tʉmeruntɨrʉ 
kenan pe kuru rɨ, Main pɨꞌ enupanin nan kasa pʉra. *

Erekʉꞌpan Kaꞌpon Epiꞌtɨꞌpʉ Sises Uya 
(Maꞌ 1:40‑45; Ʉruꞌ 5:12‑16)

8  Wʉꞌ ponsiꞌkɨ Sises uꞌtɨsaꞌ aꞌtai, anpisin ton nɨ kaꞌpon amʉꞌ uya eꞌmaꞌpʉkaꞌpʉ. 
2  Erekʉꞌpan kaꞌpon x uyeeꞌpʉ ipiyaꞌ, mɨrɨpan eꞌsekunkaꞌpʉ irau. Mɨrɨpan uya, 

“Uyepuru, ɨnkuꞌpai ɨwesi yau, wakʉ pe rɨ ukupʉ auya,” taꞌpʉ.
3  Temiyatʉ ɨnkaꞌpʉ Sises uya, mɨrɨpan uya aꞌpɨtʉꞌpʉ, “Ɨnkuꞌpai rɨ eꞌaiꞌ, wakʉ pe 

eꞌkɨ!” taꞌpʉ iya ipɨꞌ. Inke pʉra rɨ, tʉwereei apai iyekonekaꞌpʉ. 4 Mɨrɨ aꞌtai, Sises uya, 
“Ɨnʉꞌ pɨꞌ rɨ kʉsekamai,” taꞌpʉ, “eꞌtane enta ɨsenpoikata useꞌman nɨtoꞌ tʉrawasomanin 
enaꞌ, mɨrɨ awonsiꞌkɨ ɨntʉrʉnʉ pe teꞌsen Mosiꞌ uya tasaꞌ naꞌneꞌ awɨrɨ mʉtʉrʉiꞌ. Mɨrɨ 
uya rɨ nin si ɨusepiꞌtɨsaꞌ ekama mɨrɨ toꞌ pɨꞌ,” taꞌpʉ iya. *

Soisa Amʉꞌ Epuru Poitorʉ Epiꞌtɨꞌpʉ Sises Uya 
(Ʉruꞌ 7:1‑10)

5 Sises epaꞌkasaꞌ aꞌtai, Kaꞌpaneyan pona, soisa amʉꞌ epuru uyeeꞌpʉ ipiyaꞌ tʉpikaꞌtɨtoꞌ 
pe iya ekamaꞌposeꞌna. 6 “Uyepuru, upoitorʉ man ipan pe eꞌneꞌ pe, ipuꞌtɨkaꞌsaꞌ teꞌkweꞌ 
tau rɨ iyesi, pata po,” taꞌpʉ iya.

7 “Miyarɨ rɨ utɨ mɨrɨ epiꞌtɨiꞌ,” taꞌpʉ Sises uya ipɨꞌ.
8  Soisa amʉꞌ epuru uya eikʉꞌpʉ, “Uyepuru, uiwʉꞌ taꞌ ɨuyepʉ pokenaꞌ pen nɨ urɨ. 

Amaimu rɨken itʉkɨ; mɨrɨ aꞌtai, upoitorʉ usepiꞌtɨtoꞌ pe. 9 Apʉne pʉra urɨ kʉrɨ rɨ 
tepuru kenan, soisa amʉꞌ esaꞌ uwoꞌnoro teꞌsan. Pʉse pɨꞌ, ‘Enta,’ ta uya aꞌtai, itɨ, 
mɨrɨ awonsiꞌkɨ kʉrɨ pɨꞌ, ‘Ɨsiꞌkɨ,’ ta uya aꞌtai, iyepʉ. Upoitorʉ pɨꞌ, ‘Se ikuꞌkɨ,’ ta uya 
aꞌtai, ikupʉ iya,” taꞌpʉ iya. *

10 Sises uya serɨ etasaꞌ aꞌtai, isewansiukaꞌpʉ, mɨrɨpan uya taꞌpʉ tʉpɨkɨrɨ teꞌsan 
kaꞌpon amʉꞌ pɨꞌ, “Iꞌnapairon ekama uya serɨ ɨpɨꞌnokon, ɨnʉꞌ rɨ eposaꞌ uya pʉra rɨ 
man Esuwerʉ po eke rɨ serɨ waraino apurɨtoꞌ esaꞌ. 11 Ta uya ɨpɨꞌnokon, tuꞌkan kon 
nɨ kaꞌpon amʉꞌ uyeꞌtoꞌ oton pata wʉi enu uyepʉ, wʉi enu utɨ winɨꞌne, mɨrɨpan 
kon ereutatoꞌ oton entaꞌnan pɨꞌ Epʉraꞌan, Aisiꞌ mɨrɨ awonsiꞌkɨ Sekoꞌ pokon pe Papa 
eꞌtoꞌ esaꞌ wannɨ pe yau. * 12  Eꞌtane esaꞌ wannɨ pe eꞌnɨtoꞌ yau teꞌton kon tasaꞌ kon 
nʉꞌsan enoꞌmatoꞌ iya oton ewarupɨ yaꞌ, ukaran nɨtoꞌ oton, ɨ eꞌkɨtɨtɨiꞌmatoꞌ oton 
yaꞌ,” taꞌpʉ iya. *

13  Mɨrɨpan soisa amʉꞌ epuru pɨꞌ Sises uya taꞌpʉ, “Ennaꞌpoꞌ, anapurɨnʉ awɨrɨ rɨ 
ɨpoitorʉ usepiꞌtɨ mɨrɨ,” taꞌpʉ iya. Mɨrɨ aꞌtai rɨ, ipoitorʉ usepiꞌtɨꞌpʉ. 

Tuꞌkan Kon Nɨ Epiꞌtɨpɨtʉꞌpʉ Sises Uya 
(Maꞌ 1:29‑34; Ʉruꞌ 4:38‑41)

14 Sises utɨꞌpʉ Piꞌta iwʉꞌ taꞌ. Mɨrɨ yau, Piꞌta ewoꞌpʉ eneꞌpʉ iya teꞌkweꞌ tau eꞌkɨɨiꞌman 
pɨꞌ. 15 Mɨrɨpan uya itemiyatʉ pɨꞌ aꞌpɨtʉꞌpʉ. Mɨrɨ aꞌtai rɨ, iyeꞌkɨɨiꞌmatoꞌ ereutaꞌpʉ, 
mɨrɨpan eꞌmʉꞌsaꞌkaꞌpʉ toꞌ mʉtaꞌnapaseꞌna.

16  Pata ukoꞌmansaꞌ aꞌtai, kaꞌpon amʉꞌ uya tuꞌkan kon nɨ kaꞌpon amʉꞌ makoi 
aꞌkwarʉ yen ton pe teꞌsan neeꞌpʉ Sises piyaꞌ. Se kasa rɨ tʉusauroꞌse makoi aꞌkwarʉ 

ton ennokoꞌpʉ iya, tanporo rɨ takuruꞌkenaꞌ nan epiꞌtɨꞌpʉ iya. 17 Serɨ ton kupʉꞌpʉ 
iya pena puꞌkenaꞌ Aisaya nekamaꞌpʉ rʉꞌpʉ aꞌkuꞌtɨ pe:

“Ɨꞌsɨꞌmʉra eꞌnɨtoꞌ moꞌkaꞌpʉ iya,
mɨrɨpan uya uyeparan kon arɨꞌpʉ,” y

tawon.

Tʉpɨkɨrɨ Eꞌpaino Kon Auroꞌkaꞌpʉ Sises Uya 
(Ʉruꞌ 9:57‑62)

18  Sises uya anpisin ensaꞌ aꞌtai tʉwoi, tʉpoitorʉ ton pɨꞌ, “Parau kuꞌpɨri ratoi 
pona eꞌkwɨrɨꞌnɨpaiꞌnokon,” taꞌpʉ iya. 19 Mɨrɨpan Main pɨꞌ enupanin uyeeꞌpʉ ipiyaꞌ, 

“Uyepuru, siya rɨ mʉtɨyaiꞌneꞌ yaꞌ rɨ ayaꞌkɨrɨ utɨ serɨ,” taseꞌna ipɨꞌ.
20 Sises uya eikʉꞌpʉ, “Maikan amʉꞌ kamoro tenkenaꞌ nan, mɨrɨ awonsiꞌkɨ toron 

amʉꞌ kanan esi tʉpon ke, eꞌtane Kaꞌpon, Papa winon esi mɨrɨ tiꞌpai nonkatoꞌ iya 
yau pʉn nɨ,” taꞌpʉ iya.

21 Tʉron nɨ kanan kaꞌpon Sises poitorʉ pe eꞌpaino uya, “Uyepuru, apʉne ken si, 
wapiya ukʉipʉnʉ siuꞌnaꞌtɨkaꞌtaiꞌ,” taꞌpʉ.

22  Eꞌtane Sises uya taꞌpʉ ipɨꞌ, “Tɨwɨ tʉꞌkoroꞌtauꞌnokon teꞌsen eriꞌsaꞌ uꞌnaꞌtɨi toꞌ; 
uyaꞌkɨrɨ ruꞌku utɨnpai,” taꞌpʉ iya ipɨꞌ.

Ɨsɨ Rɨ Aꞌsetun Iꞌnɨꞌpanʉkʉꞌpʉ Sises Uya 
(Maꞌ 4:35‑41; Ʉruꞌ 8:22‑25)

23 Sises ekanwaꞌtɨꞌpʉ kanau yaꞌ, mɨrɨpan aꞌkɨrɨ ipoitorʉ ton utɨꞌpʉ. 24 Mɨrɨ koroꞌtau, 
iteꞌkwanau pʉra rɨ panaꞌ pe, ɨsɨ pe rɨ aꞌsetun uyeeꞌpʉ parau kuꞌpɨri kaꞌ, mɨrɨpan uya 
eke pe rɨ sipaꞌsipa kupʉꞌpʉ tuna pʉroꞌpo. Eke pe sipaꞌsipa esi uya toꞌ kanwa paruꞌtɨ 
esiꞌpʉ, eꞌtane rɨ Sises esiꞌpʉ eꞌnʉn nɨ pɨꞌ. 25 Ipoitorʉ ton utɨꞌpʉ ipiyaꞌ enpakaseꞌna, 
taꞌpʉ toꞌ uya ipɨꞌ, “Ina epuru! Ina ipikaꞌtɨkɨ! Ina aputan pɨꞌ man!” taꞌpʉ toꞌ uya.

26  Sises uya taꞌpʉ toꞌ pɨꞌ, “Ɨmɨrɨꞌnokon, aiko rʉꞌkwɨ apurɨtoꞌ iya toꞌ ton, ɨꞌrɨ pɨꞌ 
ɨyetʉipɨtʉ kon?” taꞌpʉ iya. Iyeꞌmʉꞌsaꞌkaꞌpʉ, mɨrɨpan uya aꞌsetun mɨrɨ awonsiꞌkɨ 
sipaꞌsipa eseremekʉꞌpʉ, mɨrɨpan eꞌnɨꞌpamʉꞌpʉ.

27 Kamoro si kaꞌpon amʉꞌ usewansiukaꞌpʉ mɨrɨ, mɨrɨpan kon usekamaꞌpopɨtʉꞌpʉ, 
“Ɨꞌrɨ pan si pʉse rɨ kaꞌpon? Aꞌsetun mɨrɨ awonsiꞌkɨ sipaꞌsipa rɨ eꞌtoꞌ imaimu awɨrɨ!” 
taꞌpʉ toꞌ uya.

Sises Uya Makoi Aꞌkwarʉ Ton Ennokoꞌpʉ 
(Maꞌ 5:1‑20; Ʉruꞌ 8:26‑39)

28  Sises mɨrɨ awonsiꞌkɨ ipoitorʉ ton uya si parau kuꞌpɨri Kiyarari nʉꞌkwɨrɨꞌnʉꞌsaꞌ 
aꞌtai, kaꞌpon amʉꞌ Katara nono po tʉukoꞌmansan, asaꞌron kon makoi aꞌkwarʉ yen 
ton pe teꞌsan uyeeꞌpʉ uruwaiꞌ apai toꞌ winɨkʉiꞌ. Ɨsɨ ton nɨ, ɨnʉꞌ utɨ pokenaꞌ pen 
nɨ mɨrɨ awɨrɨ. 29 Mɨrɨpan kon ukɨꞌpɨꞌnʉmʉꞌpʉ, “Ɨꞌrɨ pe ina kuꞌseꞌna ɨuyeꞌsaꞌ, Papa 
Mumu? Iweyu rawɨrɨ rɨ peꞌ ina kotaꞌmaiꞌ ɨuyeꞌsaꞌ?” taꞌpʉ toꞌ uya.

30 Ɨnnɨ kuru pʉra rɨ toꞌ piyapai tuꞌkan kon nɨ peiruku amʉꞌ esiꞌpʉ entaꞌnan pɨꞌ. 
31 Makoi aꞌkwarʉ yen ton uya Sises ekamaꞌpoꞌpʉ ipan pe, “Ina ken si ennoko auya 
aꞌtai pʉsamo kaꞌpon amʉꞌ apai, apʉne ken si ina ennoꞌkɨ kamo tuꞌkan kon peiruku 
amʉꞌ yaꞌ,” taꞌpʉ toꞌ uya.

32  “Entantɨꞌ si,” taꞌpʉ Sises uya toꞌ pɨꞌ. Toꞌ epaꞌkaꞌpʉ, mɨrɨpan kon utɨꞌpʉ peiruku 
amʉꞌ yaꞌ ewonseꞌna. Tanporo rɨ si kamoro peiruku amʉꞌ ekaꞌtumʉꞌpʉ mɨrɨ parau 
kuꞌpɨri kaꞌ tepitoren awɨrɨ rɨ, mɨrɨpan kon aputapɨtʉꞌpʉ. 33 Mɨrɨ yau, toꞌ mainanpa pɨꞌ 
teꞌsan ekaꞌtumʉꞌpʉ pata pona, mɨrɨpan kon uya tanporo iyeꞌkuꞌsaꞌ rʉꞌpʉ ekamaꞌpʉ 
kaꞌpon amʉꞌ pɨꞌ. Toꞌ uya rɨ nɨrɨ kamo makoi aꞌkwarʉ yen ton pe teꞌsan kaꞌpon amʉꞌ 
pɨꞌ iyeꞌkuꞌsaꞌ rʉꞌpʉ ekamaꞌpʉ. 34 Mɨrɨpan tanporo rɨ mɨrɨ pata yau teꞌsan kaꞌpon 

amʉꞌ utɨꞌpʉ Sises enseꞌna. Toꞌ uya Sises ensaꞌ aꞌtai, tʉnono kon apai iyennaꞌpotoꞌ 
pe ipan pe toꞌ uya auroꞌkaꞌpʉ.

Ipuꞌtɨkaꞌsaꞌ Kaꞌpon Epiꞌtɨꞌpʉ Sises Uya 
(Maꞌ 2:1‑12; Ʉruꞌ 5:17‑26)

9  Sises mɨrɨ awonsiꞌkɨ ipoitorʉ ton ekanwaꞌtɨꞌpʉ, mɨrɨpan kon ɨꞌkwɨrɨtʉꞌpʉ. Toꞌ 
uyeeꞌpʉ tʉpataꞌseꞌ kon yaꞌ. 2  Tʉron kon kaꞌpon amʉꞌ uya ipuꞌtɨkaꞌsaꞌ neeꞌpʉ Sises 

piyaꞌ. Sises uya pʉsamoro kaꞌpon amʉꞌ napurɨnʉ eneꞌpʉ, mɨrɨpan uya ipuꞌtɨkaꞌsaꞌ 
pɨꞌ, “Utonpa, kenariꞌnʉmʉi, amakooi pɨꞌ usentuꞌmasaꞌ man,” taꞌpʉ iya.

3 Serɨ etasaꞌ Main pɨꞌ enupanin nan tonpa ton uya aꞌtai, “Pʉse rɨ kaꞌpon usaurokʉ 
Papa sapema pe rɨ,” taꞌpʉ toꞌ uya tewan kon yau.

4  Sises uya toꞌ usenuminkatoꞌ iꞌtuꞌpʉ, mɨrɨpan uya taꞌpʉ, “Ɨꞌrɨtoꞌ pe ɨri pe rɨ 
ɨusenuminka kon ɨyewan kon yau? 5 Nai esi saꞌman pe pʉra: ‘Amakooi pɨꞌ usentuꞌma,’ 
ta; mɨrɨ pe pʉra, ‘Eꞌmʉꞌsaꞌkaꞌ, asakɨ,’ ta katɨ ipuꞌtɨkaꞌsaꞌ pɨꞌ? 6 Iꞌtu kon pa, Kaꞌpon, 
Papa winon piyau meruntɨ esi serɨ non po makoi pɨꞌ usentuꞌman nɨtoꞌ,” taꞌpʉ iya. 
Sises uya taꞌpʉ ipuꞌtɨkaꞌsaꞌ kaꞌpon pɨꞌ, “Eꞌmʉꞌsaꞌkakɨ, ayapon anʉnkɨ, ennaꞌpokɨ si 
apataꞌseꞌ yaꞌ,” taꞌpʉ iya ipɨꞌ.

7 Pʉse rɨ kaꞌpon enaꞌpʉ wakʉ pe, mɨrɨpan eꞌmʉꞌsaꞌkasaꞌ, ennaꞌpoꞌpʉ tʉpataꞌseꞌ 
yaꞌ. 8  Serɨ ensaꞌ tʉuyaꞌnokon aꞌtai, ipan pe rɨ kaꞌpon amʉꞌ enariꞌnʉmʉꞌpʉ. Toꞌ uya 
si Papa apurɨpɨtʉꞌpʉ eke rɨ serɨ meruntɨ tʉsaꞌ iya pɨꞌ kaꞌpon amʉꞌ enaꞌ.

Maꞌsiu Kɨꞌmaꞌpʉ Sises Uya 
(Maꞌ 2:13‑17; Ʉruꞌ 5:27‑32)

9 Sises uya si mɨrɨ pata nɨmɨ aꞌtai, kaꞌpon ereutasaꞌ eneꞌpʉ iya pʉrata amʉranʉꞌnin 
pe eꞌnɨ iwʉꞌ tau, Maꞌsiu iteseꞌ. Sises uya taꞌpʉ ipɨꞌ, “Ɨsiꞌkɨ upoitorʉ pe, Maꞌsiu,” taꞌpʉ 
iya. Mɨrɨpan eꞌmʉꞌsaꞌkaꞌpʉ, iyaꞌkɨrɨ itɨꞌpʉ.

10 Sises entaꞌna koroꞌtau Maꞌsiu iwʉꞌ tau, tuꞌkan kon nɨ pʉrata amʉranʉꞌnin nan 
mɨrɨ awonsiꞌkɨ tʉmakooikenaꞌ nan uyeeꞌpʉ ipokon pe entaꞌnaseꞌna, mɨrɨ awonsiꞌkɨ 
ipoitorʉ ton pokon pe rɨ nɨrɨ. 11 Mɨrɨ aꞌtai si, Pariꞌsi amʉꞌ uya serɨ ensaꞌ aꞌtai, taꞌpʉ 
toꞌ uya Sises poitorʉ ton pɨꞌ, “Ɨꞌrɨtoꞌ pe ɨtiꞌsaai kon entaꞌna pʉrata amʉranʉꞌnin nan 
mɨrɨ awonsiꞌkɨ tʉmakooikenaꞌ nan pokon pe rɨ?” taꞌpʉ toꞌ uya. *

12  Sises uya toꞌ etaꞌpʉ, mɨrɨpan kon pɨꞌ taꞌpʉ iya, “Atuꞌ kaꞌpon esi pen mɨrɨ taꞌta 
iꞌse eꞌtane, takuruꞌkenan esi iꞌse. 13 Ɨsenupatantɨꞌ, ɨꞌrɨ ta iya eꞌkwa pe serɨ esi tukaiꞌ: 
‘Kaꞌpon amʉꞌ iꞌse esi ɨsentuꞌkenaꞌ pe, oꞌ ke tʉuseꞌmasan iꞌse esi pen,’ * tawon. Uyeꞌsaꞌ 
serɨ ipokenaꞌ ton kaꞌpon amʉꞌ kɨꞌmaiꞌ pen, eꞌtane uyeꞌsaꞌ serɨ tʉmakooikenaꞌ nan 
kɨꞌmaseꞌna,” taꞌpʉ iya. 

Emennaꞌ Eꞌsumatoꞌ Pe Pʉra Iyesi Mɨrɨ Penaroꞌ Pokon Pe 
(Maꞌ 2:18‑22; Ʉruꞌ 5:33‑39)

14 Mɨrɨ tʉpo, Isaan poitorʉ ton uyeeꞌpʉ Sises piyaꞌ. Toꞌ uya taꞌpʉ ipɨꞌ, “Ɨꞌrɨ pe iyesi 
pɨꞌ ina mɨrɨ awonsiꞌkɨ Pariꞌsi amʉꞌ useruma tentaꞌnaiꞌ pʉra, eꞌtane ɨpoitorʉ ton 
useruma pʉra iyesi?” taꞌpʉ toꞌ uya.

15  Sises uya toꞌ eikʉꞌpʉ, “Nai kasa warawoꞌ temariꞌmasen nʉkɨꞌmaꞌsan esi 
tʉutaꞌkwarʉkaiꞌ ukaran nɨ pɨꞌ tʉpiyauꞌnokon nɨ iyeꞌtane? Iweyu rɨ eꞌseporo mɨrɨ 
temariꞌmasen utanʉntoꞌ oton toꞌ piyapai, mɨrɨ aꞌtai nin si toꞌ useruma mɨrɨ tentaꞌnaiꞌ 
pʉra,” taꞌpʉ iya.

16 Sises uya rɨ taꞌpʉ, “Ɨnʉꞌ uya rɨ pon pooiꞌpɨ pona pon atʉ punuꞌpɨ aꞌsiꞌtɨ pʉra rɨ 
iyesi mɨrɨ; emennaꞌ pon punuꞌpɨ uya ipooiꞌpɨ pon karaka mɨrɨ, mɨrɨpan uya eke pe 
iteuta kupʉ mɨrɨ. 17 Mɨrɨ kasa rɨ marɨ, kaꞌpon amʉꞌ uya emennaꞌ waain entɨ pʉra 
iyesi mɨrɨ ipooiꞌpɨ iten yaꞌ. Mɨrɨ kuꞌsaꞌ toꞌ uya aꞌtai, emennaꞌ waain uya penaroꞌ rʉꞌpʉ 

iten toiꞌkwa rɨ mɨrɨ; mɨrɨ tʉpo, asaꞌrɨ rɨ marɨ waain mɨrɨ awonsiꞌkɨ iten umaꞌtasaꞌ rɨ 
mɨrɨ. Kaꞌpon amʉꞌ uya emennaꞌ waain entɨtoꞌ pe iyesi emennaꞌ iten yaꞌ. Mɨrɨ aꞌtai, 
asaꞌrɨ rɨ marɨ wakʉ pe iyesi mɨrɨ,” taꞌpʉ Sises uya.

Iyeriꞌsaꞌ Uriꞌsan Mʉre Mɨrɨ Awonsiꞌkɨ Takuruꞌkenan Uriꞌsan 
(Maꞌ 5:21‑43; Ʉruꞌ 8:40‑56)

18 Serɨ rɨ ta Sises uya koroꞌtau, Esuwerʉ amʉꞌ epuru uyeeꞌpʉ ipiyaꞌ. Iyeꞌsekunkaꞌpʉ 
Sises rakʉiꞌ, mɨrɨpan uya taꞌpʉ ipɨꞌ, “Uyensi umaꞌtasaꞌ man serɨ pe rɨ, eꞌtane uyaꞌkɨrɨ 
ɨsiꞌkɨ uiwʉꞌ taꞌ mɨrɨ awonsiꞌkɨ aꞌpɨꞌtanʉꞌkɨ itoꞌpantoꞌ pe,” taꞌpʉ iya.

19 Sises eꞌmʉꞌsaꞌkaꞌpʉ, mɨrɨpan utɨꞌpʉ iyaꞌkɨrɨ. Ipoitorʉ ton nɨ nɨrɨ utɨꞌpʉ iyaꞌkɨrɨ.
20 Mɨrɨ aꞌtai rɨ, uriꞌsan, mʉn ennoko pɨꞌ teꞌsen uyeeꞌpʉ ipɨkɨrɨ, ipon eꞌpi aꞌpɨꞌseꞌna. 

Mɨrɨ pɨꞌ ikoꞌmansaꞌ esiꞌpʉ 12 kaisa rɨ wʉipiya. 21 Tewan yau rʉꞌkwɨ rɨ, “Sises pon 
nɨ aꞌpɨꞌsaꞌ uya yau, usepiꞌtɨ rɨ mɨrɨ,” taꞌpʉ iya.

22  Sises eraꞌtɨꞌpʉ, mɨrɨpan uya eneꞌpʉ. Taꞌpʉ iya ipɨꞌ, “Kɨsewankamai, maꞌnon. 
Papa uya ɨyepiꞌtɨsaꞌ mɨrɨ, apʉne pʉra apurɨ auya ke,” taꞌpʉ Sises uya ipɨꞌ. Mɨrɨ aꞌtai 
rɨ, uriꞌsan usepiꞌtɨꞌpʉ.

23  Mɨrɨ aꞌtai, Sises ewomʉꞌpʉ Esuwerʉ amʉꞌ epuru iwʉꞌ taꞌ. Mɨrɨ yau, kaꞌpon 
amʉꞌ, sarakuwa turunpa pɨꞌ teꞌsan mɨrɨ awonsiꞌkɨ tʉron kon ukaran nɨ pɨꞌ teꞌsan 
ene tʉuya aꞌtai, 24 taꞌpʉ iya toꞌ pɨꞌ, “Entantɨꞌ, iyeriꞌsaꞌ pen mɨrɨ; iyeꞌnʉnsaꞌ rɨ nin 
mɨrɨ,” taꞌpʉ iya. Eꞌtane toꞌ utaꞌkɨrɨꞌpʉ ipɨꞌ. 25 Pʉroroi pona toꞌ enpaꞌka tʉpo, ɨutɨ taꞌ 
iyewomʉꞌpʉ, mɨrɨpan uya uriꞌsan anʉmʉꞌpʉ itemiyatʉ pɨꞌ, mɨrɨpan utoꞌpamʉꞌpʉ.

26 Mɨrɨpan ekareei utɨꞌpʉ siya rɨ mɨrɨ nono kaisarɨ rɨ.

Tenkuꞌnaꞌ Nan Epiꞌtɨꞌpʉ Sises Uya
27 Sises uya si mɨrɨ pata nɨmɨ koroꞌtau, asaꞌron kon tenkuꞌnaꞌ nan uya eꞌmaꞌpʉkaꞌpʉ. 

Toꞌ ukɨꞌpɨꞌnʉnpɨtʉꞌpʉ ipɨꞌ, “Ɨmɨrɨ, Tepiꞌ pa rʉꞌpʉ, ina pɨꞌ ɨsentuꞌmaꞌ!” taꞌpʉ toꞌ uya.
28 Mɨrɨ aꞌtai si ɨutɨ taꞌ Sises ewonkaꞌsaꞌ koroꞌtau, toꞌ uyeeꞌpʉ ipiyaꞌ. Toꞌ ekamaꞌpoꞌpʉ 

iya, “Mapurɨyatʉu peꞌ ɨyepiꞌtɨ uya ꞌnokon tukaiꞌ?” taꞌpʉ iya.
Mɨrɨpan kon uya si taꞌpʉ, “Ewaiꞌ, Uyepuru, ina uya rɨ ayapurɨ,” taꞌpʉ toꞌ uya.
29 Mɨrɨ tʉpo, Sises uya toꞌ enu aꞌpɨtʉꞌpʉ, mɨrɨpan uya taꞌpʉ, “Ɨsepiꞌtɨtɨꞌ si, apurɨ 

auyaꞌnokon ke,” taꞌpʉ iya. 30 Mɨrɨ awonsiꞌkɨ ennin nan pe si toꞌ enaꞌpʉ. Mɨrɨ tʉpo, 
Sises uya taꞌpʉ ipan pe toꞌ pɨꞌ, “Ɨnʉꞌ rɨ kʉꞌpanaꞌtɨtʉu serɨ pɨꞌ,” taꞌpʉ iya. 31 Eꞌtane rɨ 
toꞌ utɨꞌpʉ, mɨrɨpan kon uya serɨ si itekareei ekamaꞌpʉ siya rɨ mɨrɨ nono kaisarɨ rɨ.

32  Toꞌ utɨkaꞌtane rɨ, kaꞌpon amʉꞌ uya makoi yen, tʉusauroꞌsen pen kaꞌpon neeꞌpʉ 
Sises piyaꞌ. 33  Mɨrɨpan enpaꞌkasaꞌ iya aꞌtai, isaurokʉꞌpʉ. Ipan pe rɨ kaꞌpon amʉꞌ 
usewansiukaꞌpʉ, mɨrɨpan kon uya taꞌpʉ, “Serɨ waraino eꞌkupʉ ensaꞌ pʉra rɨ iyesi 
wapiya Esuwerʉ po!” taꞌpʉ toꞌ uya.

34 Eꞌtane Pariꞌsi amʉꞌ uya taꞌpʉ, “Makoi amʉꞌ epuru winɨ makoi amʉꞌ enpaꞌkapɨtʉ 
iya,” taꞌpʉ toꞌ uya. *

Tuꞌkan Kon Pen Nɨ Tʉrawaso Amʉꞌ
35  Sises utɨpɨtʉꞌpʉ tanporon eke iwa ton pata yauꞌne, mɨrɨpan uya kaꞌpon 

amʉꞌ enupaꞌpʉ Esuwerʉ amʉꞌ usenupatoꞌ iwʉꞌ tauꞌne. Papa eꞌtoꞌ esaꞌ wannɨ pe 
ekareei ekamaꞌpʉ iya, mɨrɨpan uya tanporo kaꞌpon amʉꞌ epiꞌtɨpɨtʉꞌpʉ tiꞌtuiꞌ pʉra 
paran pɨꞌ takuruꞌke teꞌsan. * 36  Tuꞌkan kon kaꞌpon amʉꞌ ensaꞌ tʉuya aꞌtai, toꞌ pɨꞌ 
isentuꞌmaꞌpʉ, apʉne pʉra ipan pe rɨ usewankaman pɨꞌ mɨrɨ awonsiꞌkɨ tiwanoꞌ 
kon pe toꞌ epikaꞌtɨ poken pʉra rɨ toꞌ esi pɨꞌ. Toꞌ esiꞌpʉ karimeru amʉꞌ ipaꞌsimanin 
pʉnon kon kasa. * 37 Mɨrɨpan uya taꞌpʉ tʉpoitorʉ ton pɨꞌ, “Eke pe rɨ umɨ yau kiyari 
akʉꞌpʉsaꞌ tanʉnsen man eꞌtane, tuꞌke pʉra tʉrawaso amʉꞌ amʉranʉꞌnin nan esi. 

38  Umɨ esaꞌ ekamaꞌpotɨꞌ, kaꞌpon amʉꞌ ennoꞌtoꞌ pe iya kiyari akʉꞌpʉsaꞌ anʉmʉ 
amʉranʉꞌnin nan pe,” taꞌpʉ iya. *

Sises Uya 12 Kaisaron Kon Tʉpoitorʉ Ton Ennokoꞌpʉ

10  12 kaisaron kon tʉpoitorʉ ton kɨꞌmaꞌpʉ iya tʉpiyaꞌ, mɨrɨpan kon repaꞌpʉ iya 
ɨri aꞌkwarʉ paꞌkatoꞌ meruntɨrʉ ke, tiꞌtuiꞌ pʉra rɨ paran ton pɨꞌ takuruꞌkeꞌne 

teꞌsan nɨrɨ epiꞌtɨpɨꞌnin nan pe. 2  Pʉsamoro naꞌneꞌ 12 kaisaron kon ennoꞌsaꞌ kon eseꞌ 
ton: wapiya Saiman (Piꞌta tukaiꞌ tesaꞌsen), iyakon Anturu; Isens, Sepiti mu, mɨrɨ 
awonsiꞌkɨ iyakon Isaan; 3  Piriꞌ, mɨrɨ awonsiꞌkɨ Paꞌtaramiu; Tamas, mɨrɨ awonsiꞌkɨ 
Maꞌsiu, Roman kopʉnaai enaꞌ useꞌman nɨtoꞌ amʉranʉꞌnin; Isens (Arʉꞌpiyas mu), 
mɨrɨ awonsiꞌkɨ Tatiyas; 4 Saiman, Useraꞌ tukaiꞌ tesaꞌsen; z mɨrɨ awonsiꞌkɨ Isutas 
Eskariyaꞌ, eparankanin pe iyesiꞌpʉ naꞌneꞌ.

5 Pʉsamoro 12 kaisaron kon tʉpoitorʉ ton ennokoꞌpʉ iya toꞌ tauroꞌkaiꞌ se kasa: 
“Esuwerʉ amʉꞌ ton pen nɨ kaꞌpon amʉꞌ piyaꞌ kʉtɨtʉu, mɨrɨ pe pʉra kepaꞌkatʉu 
Sameriya pata ton yaꞌ rɨ. 6 Eꞌtane Esuwerʉ amʉꞌ piyaꞌ entantɨꞌ, karimeru utanoꞌmasaꞌ 
waraino kon piyaꞌ. 7 Ɨutɨ kon pe rɨ, serɨ itekare mekamatʉiꞌ: ‘Aꞌko pe Papa eꞌtoꞌ esaꞌ 
wannɨ pe man,’ tukaiꞌ. 8  Takuruꞌkenan kon kaꞌpon amʉꞌ mepiꞌtɨtʉiꞌ, iyeriꞌsaꞌ kon nɨrɨ 
kaꞌpon amʉꞌ miꞌmʉꞌsaꞌkapɨꞌtʉiꞌ. Ereꞌ pɨꞌ teꞌsan mepiꞌtɨtʉiꞌ, mɨrɨ awonsiꞌkɨ ɨri aꞌkwarʉ 
ton menpaꞌkapɨꞌtʉiꞌ. Teꞌmaiꞌ pʉra eposaꞌ auyaꞌnokon kasa rɨ, teꞌmaiꞌ pʉra mʉtʉtʉiꞌ. 
9 Korʉ, sirʉpa, kaꞌpa rɨ kʉsatʉu ɨpokʉrʉʉi kon yau; 10 paiki, sapato, tekeꞌsen, mɨrɨ 
awonsiꞌkɨ tuꞌke ipona ɨpon kon kʉsatʉu ayaꞌkɨrɨꞌnokon, apʉne pʉra tʉrawaso amʉꞌ 
pe ɨwesi kon, mɨrɨ epeꞌpʉ rɨ eporo auyaꞌnokon,” taꞌpʉ iya. *

11 Sises uya taꞌpʉ, “Eke iwa pata yaꞌ ɨutɨ kon aꞌtai, wakʉ pe tiwʉꞌ kon taꞌ 
ɨyereutanʉꞌnin kon mɨnentʉiꞌ. Itiwʉꞌ tau meꞌtʉiꞌ inɨmɨ auyaꞌnokon pona rɨ. 12  Toꞌ 
iwʉꞌ taꞌ ɨyewomʉ kon aꞌtai, ‘Miyarɨ,’ mʉkatʉiꞌ. 13  Toꞌ uya ɨyereutanʉkʉ kon aꞌtai, 
tɨwɨ ‘Miyarɨ,’ taꞌpʉ auyaꞌnokon nɨ neꞌnonkai toꞌ pona. Mɨrɨ kupʉ toꞌ uya pʉra 
iyesi aꞌtai ɨpɨꞌnokon, mʉnaꞌpotʉiꞌ toꞌ piyapai. 14 Ɨnʉꞌ uya rɨ wakʉ pe ɨyereutanʉkʉ 
kon pʉra iyesi yau, mɨrɨ pe pʉra amaimu kon eta toꞌ uya pʉra iyesi yau, aꞌta kon 
mʉtɨutɨpɨꞌtʉiꞌ mɨrɨ pata nɨmɨ auyaꞌnokon aꞌtai. * 15 Iꞌnapairon ekama uya ɨpɨꞌnokon, 
Satan mɨrɨ awonsiꞌkɨ Komora uya imoronka poken parɨ iyeꞌtoꞌ oton eseru aimenka 
weyu aꞌtai mɨrɨ pata uya imoronka entai iyeꞌtane,” taꞌpʉ iya. *  *

Kaꞌpon Amʉꞌ Uya Sises Kotaꞌmatoꞌ Oton
16 Sises esiꞌpʉ miyarɨ rɨ 12 kaisaron kon tʉpoitorʉ ton auroꞌka pɨꞌ. Taꞌpʉ iya toꞌ 

pɨꞌ, “Ɨyennoko uya ꞌnokon serɨ ɨri ton kaꞌpon amʉꞌ koroꞌtaꞌ, karimeru ennoko kasa 
ɨsɨ ton, ene amʉꞌ koroꞌtau. Mɨrɨ pe iyesi pɨꞌ, emepokeꞌ pe meꞌtʉiꞌ ɨkʉi kasa, mɨrɨ 
awonsiꞌkɨ ɨsɨ pe pʉra wakoꞌwa kasa meꞌtʉiꞌ. * 17 Tenu ke nɨrɨ meꞌtʉiꞌ kaꞌpon amʉꞌ pɨꞌ; 
toꞌ uya ɨtʉtoꞌ oton kon mɨrɨ pata epuru ton enaꞌ. Toꞌ uya nɨrɨ ayariꞌpoꞌpɨꞌtoꞌ oton 
kon mɨrɨ tʉusenupatoꞌ kon iwʉꞌ tauꞌne. 18  Toꞌ uya ayatoꞌ oton kon mɨrɨ kopʉna mɨrɨ 
awonsiꞌkɨ kin amʉꞌ piyaꞌ urɨ wenai, urɨ ekama kon pa Esuwerʉ amʉꞌ mɨrɨ awonsiꞌkɨ 
Esuwerʉ amʉꞌ pen pɨꞌ. 19 Eꞌtane kɨsewankamatʉu toꞌ uya ayaꞌsisaꞌ kon aꞌtai, ɨꞌrɨ ta 
uya, nai kasa ta uya tukaiꞌ. Mɨrɨ aꞌtai, amaimuꞌtɨ uya ꞌnokon mɨrɨ. 20 Ɨmɨrɨꞌnokon 
pe ausaurokʉ kon pen mɨrɨ, eꞌtane ɨkʉipʉnʉ kon Aꞌkwarʉ usauroꞌtoꞌ oton mɨrɨ 
ayawɨrɨꞌnokon. *

21 “Eriꞌnɨtoꞌ yaꞌ tʉrui eparankatoꞌ oton iyakon uya, ikʉipʉnʉ uya nɨrɨ tʉmʉre; 
mɨrɨ kasa rɨ marɨ, mʉre amʉꞌ enatoꞌ oton tʉsan kon amʉꞌ ewaꞌnoma pɨꞌ toꞌ eriꞌtoꞌ 

 17 MAꞌSIU 9 ,  10



 

* 10:21 Maꞌ 13:12; Ʉruꞌ 21:16 * 10:22 Maꞌsiu 24:9, 13; Maꞌ 13:13; Ʉruꞌ 21:17 * 10:24 Ʉruꞌ 6:40; 
Isaan 13:16; 15:20 
a 10:25 Pirɨsipupʉ - Ɨutɨ epuru ta eꞌkwa pe, Makoi eseꞌ isakon.
*  10:25  Maꞌsiu  9:34; 12:24; Maꞌ  3:22; Ʉruꞌ  11:15 *  10:26  Maꞌ  4:22; Ʉruꞌ  8:17 
* 10:33 2 Temuꞌti 2:12 
b 10:35-36 Maiꞌka 7:6
* 10:38 Maꞌsiu 16:24; Maꞌ 8:34; Ʉruꞌ 9:23 * 10:39 Maꞌsiu 16:25; Maꞌ 8:35; Ʉruꞌ 9:24; 17:33; 
Isaan 12:25 * 10:40 Maꞌ 9:37; Ʉruꞌ 9:48; 10:16; Isaan 13:20 

yaꞌ toꞌ tʉrʉ pɨꞌ. * 22  Urɨ wenai tuꞌkan kon kaꞌpon amʉꞌ uya ɨyewarumaꞌtɨtoꞌ oton kon, 
eꞌtane kʉrɨ rɨ panaꞌ pe neꞌmʉꞌsaꞌkayaiꞌneꞌ iuꞌmatʉ pona rɨ epikaꞌtɨtoꞌ oton mɨrɨ. * 
23  Toꞌ uya pata yau ɨkotaꞌma kon aꞌtai, tʉron nɨ pata yaꞌ mapʉrʉntʉiꞌ. Iꞌnapairon 
ekama uya ɨpɨꞌnokon, Esuwerʉ amʉꞌ pata ton awɨrɨ ɨutɨtoꞌ kon iꞌmaꞌkasaꞌ auyaꞌnokon 
pʉra iyeꞌtane Kaꞌpon, Papa winon uyeꞌtoꞌ oton,” taꞌpʉ iya.

24 Sises uya rɨ taꞌpʉ, “Tʉusenupasen esi pʉra iyesi tʉtiꞌsaai entai, mɨrɨ pe pʉra 
ipoitorʉ pe teꞌsen tesaꞌ entai. * 25 Tʉusenupasen eꞌtoꞌ pe iyesi tʉtiꞌsaai kasa, mɨrɨ 
awonsiꞌkɨ ipoitorʉ kanan tesaꞌ kasa rɨ. Ɨutɨ esaꞌ pe teꞌsen esakʉ pe iyesi yau 
Pirɨsipupʉ a tukaiꞌ, mɨrɨ entai kuru rɨ si toꞌ uya itiwʉꞌ tawon kon esakʉ! *

Enariꞌnʉn Nɨtoꞌ Ipɨꞌ
26 “Mɨrɨ pɨꞌ, toꞌ pɨꞌ kenariꞌnʉntʉu. Ɨꞌrɨ pʉra rɨ iyesi mɨrɨ iwapuꞌtɨsaꞌ teꞌnɨponkasen 

pen, mɨrɨ pe pʉra onansaꞌ iꞌtu pʉra teꞌsen. * 27 Ewarupɨ yau kanpanaꞌtɨyatʉiꞌneꞌ 
ekamatɨꞌ wʉi nai; apana kon yaꞌ ɨyetarerumʉꞌpʉ kon ekamatɨꞌ ɨutɨ nakapu ponsiꞌkɨ. 
28 Ɨpun kon wɨnin nan pɨꞌ kenariꞌnʉntʉu, ayaꞌkwarʉ kon wɨnin nan pen nɨ pɨꞌ. Eꞌtane 
ruꞌku, kʉrɨ pɨꞌ enariꞌnʉntɨꞌ, asaꞌrɨ rɨ marɨ ɨpun mɨrɨ awonsiꞌkɨ ayaꞌkwarʉ wɨnin pɨꞌ 
ekotaꞌman nɨtoꞌ yau. 29 Asaꞌron kon peꞌ toron amʉꞌ tekʉrʉpoꞌpomasan pen tikin 
nan pʉrata punuꞌpɨ kaisa rɨ? Eꞌtane tikin nan nɨ toꞌ tonpa utaꞌmoꞌka pen mɨrɨ non 
pona ɨkʉipʉnʉ wanmʉra. 30 Aꞌpai iꞌpoꞌ tuꞌkanoro esi tanporo iꞌtusaꞌ pe. 31 Mɨrɨ wenai, 
kenariꞌnʉntʉu, iꞌnʉnkenaꞌ ton ɨmɨrɨꞌnokon, tuꞌkan kon toron amʉꞌ entaino kon.

32  “Ɨnʉꞌ rɨ uyekamayaiꞌneꞌ, ‘Iꞌnai rɨ iyesi tukaiꞌ,’ kaꞌpon amʉꞌ rau, urɨ uya rɨ nɨrɨ 
ekama, ‘Iꞌnai rɨ iyesi tukaiꞌ,’ ukʉipʉnʉ, Epʉn pon rau. 33 Eꞌtane ɨnʉꞌ rɨ, unonkayaiꞌneꞌ 
kaꞌpon amʉꞌ rau, urɨ uya rɨ nɨrɨ inonka mɨrɨ ukʉipʉnʉ, Epʉn pon rau. *

Sises Iꞌnʉnkaꞌ Ɨtonpa Ton Iꞌnʉnka Auya Entai
34 “Serɨ non pona tʉusewankamaiꞌ pʉra eꞌnɨtoꞌ neꞌsaꞌ uya tukaiꞌ keꞌtʉu,” taꞌpʉ 

Sises uya. “Tʉusewankamaiꞌ pʉra eꞌnɨtoꞌ neꞌseꞌna uyeꞌsaꞌ pen, eꞌtane supara neꞌsaꞌ 
uya. 35-36 Apʉne pʉra uyeꞌsaꞌ rɨ tasaꞌ:

“‘warawoꞌ eraꞌtɨtoꞌ pe tʉkʉipʉnʉ ewaꞌnoma pɨꞌ,
uriꞌsan tʉsan ewaꞌnoma pɨꞌ,

ipaꞌse tewoꞌpʉ ewaꞌnoma pɨꞌ—
kaꞌpon eyaton pe itiwʉꞌ tawon kon nɨ enatoꞌ oton,’ b”

tawon.
37 Sises uya taꞌpʉ, “Ɨnʉꞌ rɨ kʉrɨ rɨ tʉkʉipʉnʉ, tʉsan iꞌnʉnkanin urɨ iꞌnʉnka 

tʉuya entai esi mɨrɨ upoitorʉ yeꞌ pe pʉra rɨ. Ɨnʉꞌ rɨ kʉrɨ tʉmu, mɨrɨ pe pʉra tensi 
iꞌnʉnkanin urɨ iꞌnʉnka tʉuya entai esi mɨrɨ upoitorʉ yeꞌ pe pʉra rɨ, 38 mɨrɨ awonsiꞌkɨ 
ɨnʉꞌ rɨ tʉkurusukuui tanʉnse upɨkɨrɨ ɨtɨpai pʉra naꞌneꞌ esi uiwanoꞌ pe pʉra. * 39 Ɨnʉꞌ 
rɨ kʉrɨ tʉukoꞌmantoꞌ eporo pɨꞌ naꞌneꞌ uya tʉukoꞌmantoꞌ nonka rɨ mɨrɨ. Ɨnʉꞌ rɨ kʉrɨ 
tʉukoꞌmantoꞌ nonkanin nʉꞌpʉ uwenai uya tʉukoꞌmantoꞌ epotoꞌ oton mɨrɨ,” taꞌpʉ 
Sises uya. *

Tepeꞌpʉ Kon Eponin Nan
40 Sises uya taꞌpʉ miyarɨ rɨ, “Kʉrɨ ayanʉnyaiꞌneꞌ uya uyanʉmʉ rɨ, mɨrɨ awonsiꞌkɨ 

kʉrɨ uyanʉnyaiꞌneꞌ uya kʉrɨ uyennoꞌnin nʉꞌpʉ anʉmʉ. * 41 Ɨnʉꞌ uya Papa Maimu 

anin ereutanʉꞌsaꞌ aꞌtai, Papa Maimu anin pe iyesi pɨꞌ uya itepeꞌpʉ tonpa eporo mɨrɨ 
tepeꞌpʉ eporo iya aꞌtai. Ɨnʉꞌ uya rɨ ipokenaꞌ kaꞌpon ereutanʉꞌsaꞌ aꞌtai, ipokenaꞌ pe 
iyesi pɨꞌ, kʉrɨ rɨ uya rɨ ipokenaꞌ kaꞌpon epeꞌpʉ tonpa eporo mɨrɨ tepeꞌpʉ eporo iya 
aꞌtai. 42  Mɨrɨ awonsiꞌkɨ ɨnʉꞌ uya pʉsamoro sepaꞌ nan nʉꞌkwɨ rɨ oꞌpa yau komiꞌ tuna 
ke rʉꞌkwɨ rɨ, apʉne pʉra upoitorʉ pe toꞌ esi pɨꞌ, iꞌnapairon ekama uya ɨpɨꞌnokon, 
tepeꞌpʉ nonka iya pen kuru rɨ mɨrɨ,” taꞌpʉ iya.

11  12 kaisaron kon tʉpoitorʉ ton auroꞌka tʉpo, Sises utɨꞌpʉ mɨrɨ pata apai itekare 
ekamaiꞌ mɨrɨ awonsiꞌkɨ kaꞌpon amʉꞌ enupaiꞌ Kiyarari poꞌnan pata ton yau.

Sises Uya Isaan Paꞌtes Ekamaꞌpʉ
2  Isaan Paꞌtes uya etasaꞌ aꞌtai parikiꞌsi tawonsiꞌkɨ Kʉrai c nʉkupʉnʉ, tʉpoitorʉ 

ton ennokoꞌpʉ iya 3  ekamaꞌpopɨꞌseꞌna, “Ɨmɨrɨ peꞌ kʉrɨ rɨ tʉuyeꞌton taꞌpʉ rʉꞌpʉ ipɨꞌ, 
tʉron nɨ rɨ katɨ uyepʉ enupɨkɨrɨ ina eꞌtoꞌ nai?” tukaiꞌ.

4 Sises uya toꞌ eikʉꞌpʉ, “Ennaꞌpotɨꞌ, ɨnetaꞌpʉ kon mɨrɨ awonsiꞌkɨ ɨneneꞌpʉ kon 
ekamatantɨꞌ Isaan pɨꞌ; 5 tenkuꞌnaꞌ nan enasaꞌ man ennin nan pe; iseꞌmesaꞌ kon 
enasaꞌ man tʉusasan pe; erekʉꞌpaꞌ nan usepiꞌtɨsaꞌ man; etanin nan pen enasaꞌ man 
etanin pe; ekeꞌ amʉꞌ eꞌmʉꞌsaꞌkasaꞌ man, mɨrɨ awonsiꞌkɨ wakʉ itekare usekamasaꞌ 
man entuꞌmanin nan pana yaꞌ. * 6  Poriꞌ pe kaꞌpon esi mɨrɨ tʉutaꞌmoꞌkasen pen 
unkupʉnʉ uriyaꞌ,” taꞌpʉ Sises uya.

7 Isaan poitorʉ ton ennaꞌpo koroꞌtau, Sises epiyaꞌtɨꞌpʉ anpisin auroꞌka pɨꞌ Isaan 
pɨꞌ, “Ɨꞌrɨ enseꞌna ɨutɨꞌpʉ kon rɨmonoꞌ taꞌ? Wanaꞌ rɨ ariꞌma aꞌsetun uya enseꞌna? 8  Mɨrɨ 
pe pʉra iyesi yau, ɨꞌrɨ ken enseꞌna ɨutɨꞌpʉ kon? Wakʉ pe katɨ kaꞌpon epontɨpɨꞌsaꞌ 
enseꞌna? Kane. Kamoro rupɨ ton nin esi mɨrɨ epeꞌkenaꞌ ton ipon ton esi kin iwʉꞌ 
tawon kon. 9 Ɨꞌrɨ kuru ken enseꞌna ɨutɨꞌpʉ kon? Puꞌkenaꞌ katɨ? Ewaiꞌ apanaꞌtɨ uya 
ꞌnokon, puꞌkenaꞌ entaino rɨ. 10 Pʉse rɨ saꞌne si kʉrɨ rɨ ko iyeꞌmenukasaꞌ itekare 
usauroꞌsaꞌ rʉꞌpʉ ipɨꞌ:

“‘Umaimu ekamanin ennoko uya mɨrɨ arawɨrɨ,
ɨyeꞌma konekanin pe awapiya,’ d

taꞌpʉ rʉꞌpʉ ipɨꞌ,” taꞌpʉ iya.
11 “Iꞌnapairon ekama uya ɨpɨꞌnokon, kamo uriꞌsamiꞌsi amʉꞌ nentunʉkʉꞌsan koroꞌtau 

pʉra iyesi mɨrɨ eke Isaan Paꞌtes entaino; mɨrɨ eꞌtane, kʉrɨ aiko pe teꞌsen Epʉn 
po esaꞌ wannɨ pe eꞌnɨtoꞌ yawon esi eke pe Isaan entai. 12  Isaan Paꞌtes weyu rʉꞌpʉ 
siꞌkɨrɨ serɨ pʉꞌkʉ pona, Epʉn po esaꞌ wannɨ pe eꞌnɨtoꞌ utaꞌtuꞌman pɨꞌ man meruntɨ 
pe, mɨrɨpan aꞌsi pɨꞌ meruntɨ ton kaꞌpon amʉꞌ man. e 13  Tanporon kon nɨ puꞌkenaꞌ 
amʉꞌ mɨrɨ awonsiꞌkɨ Main usenupan nɨtoꞌ ipɨꞌ uya Papa Maimu ekamaꞌpʉ, Isaan 
Paꞌtes uyepʉ pʉꞌkʉ pona rɨ. * 14 Serɨ si toꞌ maimu anapurɨpai ɨwesi kon yau, Isaan 
nɨ si kʉrɨ rɨ Iraisa uyepʉ tasaꞌ rʉꞌpʉ ipɨꞌ. * 15 Kʉrɨ rɨ tʉpana ke naꞌneꞌ tɨwɨ netai,” 
taꞌpʉ Sises uya.

16 Sises uya kanan takaaꞌpʉ, “Ɨnʉꞌ yan kasa toꞌ esi tukaiꞌ serɨ aꞌtaino kon ekama 
uya? Mʉre amʉꞌ ereutapɨꞌsaꞌ kʉrʉpoꞌpo pataꞌseꞌ yau naꞌneꞌ tʉukɨꞌpɨꞌnʉnpɨꞌsan tʉron 
kon pɨꞌ kasa toꞌ esi:
 17 “‘Sarakuwa turunpaꞌpʉ ina uya,

eꞌtane aumanʉnsaꞌ kon pʉra iyesi.
Ekeꞌ eremu pɨꞌ ina userenkaꞌpʉ,

eꞌtane tʉutaꞌkwarʉkaiꞌ aukaransaꞌ kon pʉra iyesi,’

tawon nan kasa. 18  Apʉne pʉra Isaan uyeeꞌpʉ iyentaꞌna mɨrɨ awonsiꞌkɨ ɨꞌrɨ ensi iya 
pʉra, mɨrɨpan pɨꞌ, ‘Makoi esi iyau,’ taꞌpʉ toꞌ uya. 19 Kaꞌpon, Papa winon uyeeꞌpʉ 
tentaꞌnasen nɨ waain ensinin nɨ, mɨrɨpan pɨꞌ, ‘Eke pe tentaꞌnasen, teꞌtaripasen,’ taꞌpʉ 
ipɨꞌ. ‘Pʉrata amʉranʉꞌnin nan mɨrɨ awonsiꞌkɨ tʉmakooikenaꞌ nan nɨ tonpa pe iyesi,’ 
taꞌpʉ toꞌ uya. Eꞌtane Papa puꞌketʉ usiꞌtu mɨrɨ iꞌnapai rɨ inkupʉnʉ pɨkɨrɨ,” taꞌpʉ iya.

Ɨsɨ Papa Sakorooi Yawon Kon
20 Mɨrɨ aꞌtai, Sises usaurokʉꞌpʉ kaꞌpon amʉꞌ pata yau toꞌ enoꞌma pe, eke Papa 

tʉrawasooi kupʉꞌpʉ tʉuya yauꞌne, apʉne pʉra tʉmakooi kon apai toꞌ eraꞌtɨ kasa 
pʉra. 21 “Ɨsɨ sɨ, Korasin pon kon! Ɨsɨ sɨ, Peꞌsaita pon kon! Ɨꞌkoroꞌtauꞌnokon neꞌkuꞌaiꞌneꞌ 
eke Papa tʉrawasooi eꞌkuꞌsaꞌ pe iyesi yau Taya mɨrɨ awonsiꞌkɨ Saitan pon kon 
koroꞌtau, pena rɨ toꞌ eraꞌtɨꞌpʉ nesiiꞌno tʉmakooi kon apai. Toꞌ epontɨpɨꞌsaꞌ esiꞌpʉ 
nesiiꞌno isaꞌkaꞌsi yaꞌ, urumɨrʉꞌpʉ yau toꞌ nesiiꞌno. * 22  Eꞌtane apanaꞌtɨ uya ꞌnokon 
Taya mɨrɨ awonsiꞌkɨ Saitan pon kon uya parɨ imoronkatoꞌ oton eseru aimenka weyu 
eꞌseposaꞌ aꞌtai ɨmɨrɨꞌnokon entai. 23  Ɨmɨrɨꞌnokon, Kaꞌpaneyan pon kon, autanʉntoꞌ 
oton kon peꞌ kaꞌtakʉiꞌ? Kane! Iꞌnaꞌ autaꞌmoꞌkatoꞌ oton kon mɨrɨ taꞌmu kenan pen nɨ 
yaꞌ. Ɨꞌkoroꞌtauꞌnokon neꞌkuꞌaiꞌneꞌ eke Papa tʉrawasooi eꞌkuꞌsaꞌ pe iyesi yau Satan 
po, moro rɨ mɨrɨ pata nesiiꞌno serɨ pʉꞌkʉ pona rɨ. * 24 Eꞌtane pʉra rɨ ekama uya 
ɨpɨꞌnokon, Satan pon kon uya parɨ imoronkatoꞌ oton eseru aimenka weyu eꞌseposaꞌ 
aꞌtai ɨmɨrɨꞌnokon entai,” taꞌpʉ iya. *

Isetaꞌkasaꞌ Kon Umoronkaꞌtoꞌ
25 Mɨrɨ aꞌtai, Sises uya taꞌpʉ, “Kanyapurɨpɨꞌaiꞌ, Papai, Epʉn mɨrɨ awonsiꞌkɨ non 

Epuru, apʉne pʉra serɨ ton onansaꞌ auya pɨꞌ puꞌkenaꞌ ton mɨrɨ awonsiꞌkɨ isenupasaꞌ 
kon piyapai, mɨrɨpan enpoikasaꞌ auya pɨꞌ aiko ton mʉre amʉꞌ enaꞌ. 26 Ewaiꞌ Papai, 
serɨ kuꞌsaꞌ auya iꞌse ɨweꞌtoꞌ awɨrɨ poriꞌ pe ɨkuꞌnin pe iyesi pɨꞌ,” taꞌpʉ iya.

27 Tʉwɨpʉrema tʉpo, kaꞌpon amʉꞌ auroꞌka pɨꞌ iyeꞌsaraꞌtɨꞌpʉ. “Tanporon nɨ esi 
ukʉipʉnʉ nʉnonkaꞌpʉ pe uyenaꞌ. Ɨnʉꞌ uya rɨ imu iꞌtu pʉra iyesi, eꞌtane ikʉipʉnʉ 
uya rɨken iꞌtu. Ɨnʉꞌ uya rɨ ikʉipʉnʉ iꞌtu pʉra iyesi, eꞌtane imu uya rɨken iꞌtu mɨrɨ 
awonsiꞌkɨ kamo nɨrɨ imu naꞌneꞌ eꞌtoꞌ ɨnenpoikapai itenaꞌ ton,” taꞌpʉ iya. *

28  “Ɨsiꞌtɨꞌ ɨmɨrɨꞌnokon isetaꞌkasaꞌ kon, eꞌtapeꞌneꞌ esaꞌ pe teꞌsan, ɨumoronkapʉ kon 
pa ɨkuꞌtoꞌ kon pe uya. 29 Uwariꞌsarʉ apon anʉntɨꞌ ɨponaꞌnokon, ɨusenupa kon pa 
upɨꞌ, ɨsɨ pen nɨ urɨ, mɨ pe teꞌkuꞌsen pen nɨ uyewan yau, ayaꞌkwarʉ kon umoronkaꞌtoꞌ 
eporo kon pa. * 30 Wakʉ rɨ mɨrɨ uwariꞌsarʉ apon, mɨrɨ awonsiꞌkɨ uwariꞌsarʉ esi 
asiꞌono pe,” taꞌpʉ Sises uya. *

Sises Esi Sapaꞌ Epuru Pe Rɨ

12  Mɨrɨ aꞌtai, Sises utɨꞌpʉ aꞌnaiꞌ eꞌkwa nawɨrɨ Sapaꞌ aꞌtai. Ipoitorʉ ton esiꞌpʉ 
iwan pe, mɨrɨpan kon eꞌsaraꞌtɨꞌpʉ aꞌnaiꞌ eꞌsuruupɨꞌsaꞌ iꞌkwɨꞌpɨtʉ pɨꞌ, mɨrɨpan 

kon uya ɨkuꞌpʉ. * 2  Pariꞌsi amʉꞌ uya serɨ eꞌkupʉ ensaꞌ aꞌtai, Sises pɨꞌ taꞌpʉ toꞌ uya, 
“Apʉne enkɨ, ɨpoitorʉ ton uya Main uya tʉkuꞌsen pen Sapaꞌ aꞌtai tasaꞌ rʉꞌpʉ kupʉ,” 
taꞌpʉ toꞌ uya ipɨꞌ.

3  Sises uya toꞌ eikʉꞌpʉ, “Kin Tepiꞌ nʉkupʉꞌpʉ peꞌ etasaꞌ auyaꞌnokon pʉra nai, 
tʉpoitorʉ ton pokon pe iwan pe tesi kon aꞌtai? 4 Iyewomʉꞌpʉ Esuwerʉ amʉꞌ useꞌmatoꞌ, 
ɨpʉrematoꞌ iwʉꞌ taꞌ tʉtonpa ton pokon pe mɨrɨpan kon uya ipʉremasaꞌ pʉreti ɨkuꞌpʉ, 
toꞌ nʉkupʉnʉ tasaꞌ pen nɨ Main uya eꞌtane. Papa enaꞌ useꞌman nɨtoꞌ tʉrawasomanin 
nan yu pe rɨken teꞌsen ɨkuꞌpʉ toꞌ uya. * 5 Mɨrɨ rɨken pe pʉra, ene auyaꞌnokon pʉra 

peꞌ iyesi Main yau Papa enaꞌ useꞌman nɨtoꞌ tʉrawasomanin nan uya Papa iwʉꞌ tau 
Sapaꞌ aꞌtai Main iꞌkwɨtʉꞌpʉ teꞌtʉrawasoma kon winɨ, eꞌtane wakʉ pe rɨ toꞌ esi?

6 “Ɨpɨꞌnokon ekama uya serɨ; moro rɨ iyesi serɨ yau eke pe teꞌsen Esuwerʉ amʉꞌ 
useꞌmatoꞌ, ɨpʉrematoꞌ iwʉꞌ entaino. 7 Iꞌtusaꞌ auyaꞌnokon pe iyesi yau ɨꞌrɨ ta eꞌkwa 
pe serɨ main esi tukaiꞌ, ‘Ɨsentuꞌkenaꞌ pe ɨwesi kon iꞌse esi, oꞌ ke ɨuseꞌma kon iꞌse 
esi pen,’ tawon, wakʉ ton nɨ enoꞌmasaꞌ auyaꞌnokon nesiiꞌno pen. * 8  Apʉne pʉra 
Kaꞌpon, Papa winon esi Sapaꞌ Epuru pe rɨ,” taꞌpʉ iya.

9 Mɨrɨ apai tʉutɨiꞌ, itɨꞌpʉ Esuwerʉ amʉꞌ usenupatoꞌ iwʉꞌ taꞌ. 10 Mɨrɨ yau, itemiyatʉ 
aipʉtasaꞌ amʉrasaꞌ kaꞌpon esiꞌpʉ. Sises eseruꞌtɨtoꞌ pe tʉuyaꞌnokon, mɨrɨ yawon kon 
kaꞌpon amʉꞌ uya ekamaꞌpoꞌpʉ, “Main awɨrɨ peꞌ eꞌnɨ pe iyesi mɨrɨ, Sapaꞌ aꞌtai kaꞌpon 
epiꞌtɨsaꞌ aꞌtai?” taꞌpʉ toꞌ uya.

11 Taꞌpʉ iya toꞌ pɨꞌ, “Karimeru esaꞌ pe ɨwesi kon yau mɨrɨpan utaꞌmoꞌka yau 
akasaꞌ yaꞌ Sapaꞌ aꞌtai, taꞌsiiꞌ peꞌ anʉmʉ auyaꞌnokon pen? * 12  Kaꞌpon esi iꞌnʉnkenaꞌ 
pe karimeru entai. Mɨrɨ pe iyesi pɨꞌ, Sapaꞌ aꞌtai kaꞌpon pikaꞌtɨsaꞌ esi Main awɨrɨ 
eꞌnɨ pe rɨ,” taꞌpʉ iya.

13 Mɨrɨpan aꞌtai, “Ɨyemiyatʉ ɨnkaꞌ,” taꞌpʉ Sises uya kaꞌpon pɨꞌ, mɨrɨpan uya temiyatʉ 
ɨnkaꞌpʉ, mɨrɨpan ennaꞌpoꞌpʉ tesiꞌpʉ yaꞌ, itemiyatʉ ratoi kasa rɨ marɨ. 14 Eꞌtane si 
Pariꞌsi amʉꞌ epaꞌkasaꞌ utɨꞌpʉ, mɨrɨpan kon ekonekaꞌpʉ iwɨtoꞌ tʉuyaꞌnokon pɨꞌ.

Papa Nanʉmʉꞌpʉ Ipoitorʉ
15 Sises uya Pariꞌsi amʉꞌ ekonekasaꞌ iꞌtusaꞌ aꞌtai, itɨꞌpʉ mɨrɨ pata apai. Tuꞌkan kon 

kaꞌpon amʉꞌ utɨꞌpʉ ipɨkɨrɨ, mɨrɨ yau toꞌ koroꞌtau takuruꞌkenaꞌ nan esiꞌpʉ, mɨrɨpan 
kon epiꞌtɨpɨtʉꞌpʉ iya. 16 Toꞌ panamaꞌpʉ iya tʉron kon pɨꞌ kʉrɨ rɨ kʉrɨ rɨ ta toꞌ uya 
namaiꞌ tʉpɨꞌ. 17 Serɨ kupʉꞌpʉ iya puꞌkenaꞌ Aisaya yai Papa usaurokʉꞌpʉ utaꞌkuꞌtɨtoꞌ pe:
 18 “Upoitorʉ pe, unanʉmʉꞌpʉ pʉse rɨ.

Ipan pe uniꞌnʉnkanʉ, mɨrɨpan pɨꞌ eporiꞌma.
Uyaꞌkwarʉ ennoko uya mɨrɨ ipona,

mɨrɨpan uya wakʉ pe eꞌnɨ eseru ekamatoꞌ oton tanporon kon kaꞌpon amʉꞌ pɨꞌ.
 19 Mɨrɨpan usauroꞌtoꞌ oton amaꞌai;

eke pe asanta tau isauroꞌtoꞌ oton pen.
 20 Iyeꞌsekeukasaꞌ wanaꞌ iꞌkwɨtʉ iya pen,

mɨrɨ awonsiꞌkɨ usenkʉꞌnɨ poken teꞌsen apoꞌ enkʉꞌnʉkʉ iya pen,
wakʉ ena itentai pʉꞌkʉ pona rɨ.

 21 Iteseꞌ yau tanporon kon kaꞌpon amʉꞌ uya teꞌkuꞌtoꞌ kon tʉtoꞌ oton,” f
tawon.

Ɨri Pe Kaꞌpon Amʉꞌ Usauroꞌtoꞌ Oton Sises Pɨꞌ
22  Mɨrɨ yau, tʉron kon kaꞌpon amʉꞌ uya makoi yen kaꞌpon neeꞌpʉ Sises piyaꞌ. Kʉrɨ 

rɨ kaꞌpon esiꞌpʉ tenkuꞌnan mɨrɨ awonsiꞌkɨ tʉusauroꞌsen pen. Mɨrɨpan epiꞌtɨꞌpʉ Sises 
uya makoi aꞌkwarʉ tenpaꞌkaiꞌ, mɨrɨpan enasaꞌ esiꞌpʉ tʉusauroꞌsen pe, mɨrɨ awonsiꞌkɨ 
ennin pe. 23  Mɨrɨ aꞌtai, kaꞌpon amʉꞌ usewansiukaꞌpʉ, mɨrɨpan kon uya, “Tepiꞌ pa 
rʉꞌpʉ pe peꞌ iyesi serɨ, itenupɨkɨrɨ eꞌnɨtoꞌ Meꞌsaya g?” taꞌpʉ toꞌ uya.

24 Eꞌtane Pariꞌsi amʉꞌ uya serɨ etasaꞌ tʉuyaꞌnokon aꞌtai, “Pirɨsipupʉ, h makoi amʉꞌ 
epuru uya tʉpikaꞌtɨiꞌ makoi amʉꞌ enpaꞌkapɨtʉ pʉse rɨ uya mɨrɨ,” taꞌpʉ toꞌ uya. *

25 Sises uya toꞌ usenuminkatoꞌ iꞌtusaꞌ esiꞌpʉ, mɨrɨpan uya taꞌpʉ toꞌ pɨꞌ, “Tanporo 
esaꞌ wannɨ pe teꞌsan epantakapɨꞌsaꞌ aꞌtai ɨsewaꞌnomaiꞌ tiwanoꞌ kon pe rɨ, toꞌ 

umaꞌta mɨrɨ; pata mɨrɨ pe pʉra ɨsiwʉꞌ tawon kon kaꞌpon amʉꞌ epantakapɨꞌsaꞌ aꞌtai 
ɨsewaꞌnomaiꞌ tiwanoꞌ kon pe rɨ ukoꞌmamʉ pen nɨ mɨrɨ. 26 Mɨrɨ kasa si iyesi Seꞌtan i 
uya Seꞌtan nɨrɨ enpaꞌkasaꞌ aꞌtai, tiwanoꞌ pe rɨ iyepantakasaꞌ pe iyesi ɨsewaꞌnomaiꞌ; 
mɨrɨ kasa iyesi aꞌtai, nai kasa ken Seꞌtan eꞌtoꞌ itesaꞌ pe ukoꞌmamʉ? 27 Mɨrɨ awonsiꞌkɨ 
makoi amʉꞌ enpaꞌka uya pe iyesi yau Pirɨsipupʉ ke, ɨnʉꞌ ke ken ɨpoitorʉ kon toꞌ 
enpaꞌkanin nan? Toꞌ nin si esi mɨrɨ ɨyeseru kon aimenkanin nan pe. 28  Eꞌtane makoi 
amʉꞌ enpaꞌka uya pe iyesi yau Papa Aꞌkwarʉ ke, Papa eꞌtoꞌ esaꞌ wannɨ pe nin si 
uyeꞌsaꞌ mɨrɨ ɨponaꞌnokon.

29 “Mɨrɨ pe pʉra kanan, nai kasa ɨnʉꞌ rɨ ewomʉ panaꞌpan iwʉꞌ taꞌ itapuruui ton 
aseꞌna? Wapiya auronpɨꞌsaꞌ aꞌtai rɨ nin iyeꞌkupʉ. Mɨrɨ aꞌtai nin itimamin arɨ iya 
itiwʉꞌ tapai. *

30 “Kʉrɨ rɨ kaꞌpon utonpa pe pʉra naꞌneꞌ esi mɨrɨ uyeyaton pe; kʉrɨ rɨ amʉranʉkʉ 
iya pʉra naꞌneꞌ uyaꞌkɨrɨ uya, itaꞌnʉkʉ mɨrɨ. * 31 Ekama uya ɨpɨꞌnokon, tanporon nɨ 
makoi mɨrɨ awonsiꞌkɨ Papa sapema pe isauroꞌsaꞌ kon kaꞌpon amʉꞌ pɨꞌ rɨ usentuꞌman, 
eꞌtane Iyaꞌkwarʉ sapema pe isauroꞌsaꞌ kon pɨꞌ usentuꞌman pen nɨ. 32  Ɨnʉꞌ rɨ Kaꞌpon, 
Papa winon pɨꞌ ewaꞌnoma pe isauroꞌsaꞌ rʉꞌpʉ pɨꞌ usentuꞌman, eꞌtane ewaꞌnoma pe 
Wakʉ Aꞌkwarʉ pɨꞌ isauroꞌsaꞌ rʉꞌpʉ pɨꞌ usentuꞌman pen nɨ, serɨ aꞌtaiꞌne mɨrɨ pe pʉra 
serɨ entawon aꞌtaiꞌne rɨ. *

33  “Wakʉ pe yʉi ikuꞌkɨ; mɨrɨ aꞌtai, wakʉ pe iteperu esi mɨrɨ. Mɨrɨ pe pʉra, ɨri pe 
yʉi ikuꞌkɨ; mɨrɨ aꞌtai, ɨri pe rɨ iteperu esi mɨrɨ, apʉne pʉra yʉi usiꞌtu mɨrɨ iteperu 
winɨ. * 34 Ɨmɨrɨꞌnokon ɨkʉi munkɨ ton! Nai kasa ɨmɨrɨꞌnokon ɨri pe teꞌsan usaurokʉ 
wakʉ pe? Apʉne pʉra ɨyewan kon epeꞌtɨsaꞌ apaino kuru enpaꞌka auyaꞌnokon mɨrɨ 
anta kon yai. * 35 Wakʉ kaꞌpon uya wakʉ ton enpaꞌka mɨrɨ wakʉ usentɨsaꞌ tʉyau, 
mɨrɨ awonsiꞌkɨ ɨri kaꞌpon uya ɨri enpaꞌka mɨrɨ ɨri usentɨsaꞌ tʉyau. 36  Serɨ ekama 
uya ɨpɨꞌnokon, Papa uya kaꞌpon amʉꞌ aimenkatoꞌ oton tanporon nɨ tʉusenuminkaiꞌ 
pʉra rɨ toꞌ usauroꞌsaꞌ rʉꞌpʉ pɨꞌ. 37 Wakʉ amaimu kon winɨ ayanʉntoꞌ oton kon, ɨri 
amaimu kon winɨ ɨyenoꞌmatoꞌ oton kon,” taꞌpʉ Sises uya.

Isona Pɨꞌ Iꞌtutoꞌ
38  Mɨrɨ aꞌtai, Pariꞌsi amʉꞌ mɨrɨ awonsiꞌkɨ Main pɨꞌ enupanin nan uya taꞌpʉ Sises pɨꞌ, 

“Tiꞌsa, eke Papa tʉrawasooi ɨiꞌtutoꞌ ipɨkɨrɨ kupʉ auya ɨnenpai ina man,” taꞌpʉ toꞌ uya. *
39 Toꞌ maimu eikʉꞌpʉ iya, “Ɨri ton mɨrɨ awonsiꞌkɨ iyemariꞌmasaꞌ ekumankanin 

nan kaꞌpon amʉꞌ uya eke Papa tʉrawasooi iꞌtutoꞌ tʉuyaꞌnokon ipɨkɨrɨ ekamaꞌpo. 
Ikupʉ uya pen eꞌtane Isona, puꞌkenaꞌ pɨꞌ iꞌtutoꞌ ipɨꞌ rʉꞌpʉ rɨken kupʉ uya. * 40 Apʉne 
pʉra Isona esiꞌpʉ osorʉwau wʉi mɨrɨ awonsiꞌkɨ osorʉwau ewarupɨ nɨrɨ eke moroꞌ 
ewan yau. Mɨrɨ naꞌneꞌ kasa, Kaꞌpon, Papa winon ukoꞌmantoꞌ oton osorʉwau wʉi 
mɨrɨ awonsiꞌkɨ osorʉwau ewarupɨ non ewan yau. * 41 Kaꞌpon amʉꞌ Ninipa pon kon 
eꞌmʉꞌsaꞌkatoꞌ oton eseru aimenka weyu aꞌtai serɨ aꞌtaino kon pokon pe toꞌ enoꞌma 
pe; apʉne pʉra toꞌ eraꞌtɨꞌpʉ tʉmakooi kon apai Isona uya itekare ekama pɨꞌ. Serɨ pe 
eke Isona entaino man serɨ yau. * 42  Kwin, wʉi enu uyeꞌtoꞌ kamisi winon eꞌmʉꞌsaꞌkatoꞌ 
oton eseru aimenka weyu aꞌtai serɨ aꞌtaino kon pokon pe toꞌ enoꞌma pe; apʉne 
pʉra iyeꞌsaꞌ wenai non uꞌmatʉ apai Saraman puꞌketʉ etaseꞌna. Serɨ pe eke Saraman 
entaino man serɨ yau,” taꞌpʉ Sises uya. *

43 “Makoi j aꞌkwarʉ epaꞌkasaꞌ aꞌtai kaꞌpon apai, itɨ mɨrɨ tʉꞌkenan pata yaꞌ. Tereutatoꞌ 
yau warinpa pɨꞌ, mɨrɨpan eporo iya pʉra iyesi. 44 Mɨrɨ aꞌtai, ‘Ennaꞌpo serɨ ɨutɨ 
unnɨmɨꞌpʉ taꞌ,’ ta iya. Iyeꞌsaꞌ aꞌtai, eporo iya itawon pʉra, wakʉ pe akorokasaꞌ pe 

MAꞌSIU 12 22  



 

k 12:47 Tʉron nɨ imenukasaꞌ ton yau v. 47 pʉra iyesi.
* 13:2 Ʉruꞌ 5:1‑3 * 13:12 Maꞌsiu 25:29; Maꞌ 4:25; Ʉruꞌ 8:18; 19:26 
l 13:15 Aisaya 6:9‑10

mɨrɨ awonsiꞌkɨ ikonekasaꞌ pe. 45 Mɨrɨ aꞌtai, itɨ 7 kaisaron kon aꞌkwarʉ ton ɨri ton 
kuru tentaino kon nepʉ iya taꞌkɨrɨ, mɨrɨpan kon ewomʉ, toꞌ ukoꞌmamʉ mɨrɨ yau. 
Mɨrɨ aꞌtai, pʉse rɨ kaꞌpon esi mɨrɨ ɨri pe kuru wapiya tesiꞌpʉ entai. Mɨrɨ naꞌneꞌ kasa, 
ɨmɨrɨꞌnokon ɨri pe nʉkoꞌmanyaiꞌneꞌ nan serɨ aꞌtaino kon eꞌtoꞌ oton,” taꞌpʉ iya.

Sises San Mɨrɨ Awonsiꞌkɨ Iyakon Non
46 Anpisin auroꞌka pɨꞌ Sises esi koroꞌtau rɨ marɨ, isan mɨrɨ awonsiꞌkɨ iyakon non 

eꞌsotoꞌpɨꞌsaꞌ esiꞌpʉ pʉroroi po. Iyaꞌkɨrɨ asauroꞌpai toꞌ esiꞌpʉ. 47 Kaꞌpon uya ipanaꞌtɨꞌpʉ, 
“Asan mɨrɨ awonsiꞌkɨ ayakon non eꞌsotoꞌpɨꞌsaꞌ man pʉroroi po. Ayauroꞌkapai toꞌ 
esi,” taꞌpʉ iya. k

48  Eikʉꞌpʉ iya, “Ɨnʉꞌ si usan? Ɨnʉꞌ yan si uyakon non?” taꞌpʉ iya. 49 Tʉpoitorʉ ton 
enusimaiꞌma taꞌpʉ iya, “Pʉsamo nin usanon mɨrɨ awonsiꞌkɨ uyakon non. 50 Apʉne 
pʉra ɨnʉꞌ rɨ ukʉipʉnʉ, Epʉn pon eꞌtoꞌ iꞌse kuꞌnin esi mɨrɨ, uyakon pe, uparusi pe, 
mɨrɨ awonsiꞌkɨ usan pe,” taꞌpʉ Sises uya.

Kaꞌpon Tʉpaꞌkarakaiꞌ Teꞌpɨnsen Pantomʉ

13  Mɨrɨ wʉi aꞌtai si, Sises epaꞌkaꞌpʉ ɨutɨ tapai, mɨrɨpan utɨsaꞌ ereutaꞌpʉ parau 
kuꞌpɨri eꞌpi po. 2  Tuꞌke kuru rɨ anpisin pe kaꞌpon amʉꞌ esi pɨꞌ tʉwoi, kanau yaꞌ 

tekanwaꞌtɨiꞌ iyereutaꞌpʉ kaꞌpon amʉꞌ eꞌtane aꞌmun po. * 3 Mɨrɨ aꞌtai, tuꞌkan pɨꞌ rɨ toꞌ 
auroꞌkaꞌpʉ iya panton yai. “Umɨ pɨꞌ teꞌsen utɨꞌpʉ kiyari yeꞌ pɨnseꞌna tʉpaꞌkarakaiꞌ. 
4 Ipaꞌkaraka iya koroꞌtau, tʉron nɨ ton utaꞌpokʉꞌpʉ asanta taꞌ. Toron amʉꞌ uyeeꞌpʉ, 
mɨrɨpan kon uya ɨkuꞌpʉ. 5 Tʉron nɨ utaꞌpokʉꞌpʉ tɨꞌ pe teꞌsen yaꞌ eke pe pʉra teꞌsen 
non yaꞌ. Iyaꞌtaꞌpʉ inke pʉra, apʉne pʉra iꞌnau pʉra non esi ke. 6 Eꞌtane wʉi enu 
enuꞌsaꞌ aꞌtai, aꞌneꞌ pe ipuruꞌpʉ iya, mɨrɨpan aipʉtaꞌpʉ apʉne pʉra imiꞌ utɨpɨꞌsaꞌ pʉra 
iyesi wenai. 7 Tʉron nɨ ton utaꞌpokʉꞌpʉ tikʉkenan nʉꞌtaꞌ, mɨrɨpan ɨmɨꞌnɨꞌta aꞌta uya 
ɨwɨtanʉkʉꞌpʉ. 8  Mɨrɨ eꞌtane rɨ, tʉron nɨ ton utaꞌpokʉꞌpʉ wakʉ non yaꞌ, mɨrɨpan 
epetaꞌpʉ 100 kaisarɨ rɨ, 60 mɨrɨ pe pʉra 30 kaisarɨ rɨ iteꞌkwa ipɨmɨꞌpʉ entai rɨ. 
9 Kʉrɨ rɨ tʉpana ke naꞌneꞌ tɨwɨ netai,” taꞌpʉ Sises uya. 

10 Ipoitorʉ ton uyeeꞌpʉ ipiyaꞌ ekamaꞌposeꞌna, “Ɨꞌrɨ pe iyesi pɨꞌ kaꞌpon amʉꞌ auroꞌka 
auya panton yai?” taꞌpʉ toꞌ uya.

11 Toꞌ eikʉꞌpʉ iya, “Ɨnʉꞌ niꞌtunʉ pen nɨ amaꞌaino Papa eꞌtoꞌ esaꞌ wannɨ pe iꞌtu kon 
pa ɨyenaꞌnokon itʉsaꞌ, eꞌtane toꞌ enaꞌ itʉsaꞌ pʉra iyesi. 12  Ɨnʉꞌ rɨ itesaꞌ pe teꞌsen repa 
mɨrɨ miyarɨ rɨ, mɨrɨpan eꞌtoꞌ pe eke pe itesaꞌ pe. Ɨnʉꞌ rɨ ɨꞌrɨ esaꞌ pen nɨ enapai imoꞌka 
mɨrɨ itenawon nʉꞌkwɨ rɨ. * 13  Mɨrɨ pɨꞌ toꞌ auroꞌka uya mɨrɨ panton yai:

“Ennin pe rɨ toꞌ eꞌtane, toꞌ uya ene pʉra iyesi pɨꞌ;
etanin pe rɨ toꞌ eꞌtane, toꞌ uya eta mɨrɨ pe pʉra itoꞌkaꞌnʉkʉ pʉra iyesi pɨꞌ.

14 Puꞌkenaꞌ Aisaya nekamaꞌpʉ utaꞌkuꞌtɨsaꞌ toꞌ pɨꞌ:
“‘Eta pɨꞌ rɨ ɨweꞌtoꞌ oton eꞌtane, itoꞌkaꞌnʉkʉ auya pʉra iyeꞌtoꞌ oton;

ene pɨꞌ rɨ miyarɨ rɨ ɨweꞌtoꞌ oton eꞌtane, entoꞌ auya oton pen.
 15 Pʉsamoro kaꞌpon amʉꞌ ewan enasaꞌ saꞌman pe;

toꞌ uya eta pʉra rɨ iyesi tʉpana kon ke,
tenu kon aꞌkopɨꞌsaꞌ toꞌ uya,

tenu kon ke toꞌ uya ene nesiiꞌno,
mɨrɨ awonsiꞌkɨ tʉpana kon ke toꞌ netaiꞌno,
tewan kon ke toꞌ nʉtoꞌkaꞌnʉkʉiꞌno,

toꞌ neraꞌtɨiꞌno, mɨrɨpan kon sepiꞌtɨiꞌno,’ l
tawon. 16 Eꞌtane wakʉ pe ɨyenu kon esi mɨrɨ, apʉne pʉra ene iya pɨꞌ, mɨrɨ awonsiꞌkɨ 
apana kon eta iya pɨꞌ. 17 Iꞌnapairon ekama uya ɨpɨꞌnokon, tuꞌkan kon nɨ puꞌkenaꞌ 

amʉꞌ mɨrɨ awonsiꞌkɨ ipokenaꞌ ton kaꞌpon amʉꞌ esiꞌpʉ menyatʉiꞌneꞌ ɨnenpai eꞌtane, 
toꞌ uya eneꞌpʉ pen; mɨrɨ awonsiꞌkɨ metayatʉiꞌneꞌ ɨnetapai eꞌtane, toꞌ uya etaꞌpʉ 
pen,” taꞌpʉ Sises uya. *

Tʉpaꞌkarakaiꞌ Teꞌpɨnsen Pantomʉ Enpoikasaꞌ
18  “Etatɨꞌ ɨꞌrɨ ta eꞌkwa pe tʉpaꞌkarakaiꞌ teꞌpɨnsen pantomʉ esi tukaiꞌ: 19 Ɨnʉꞌ uya rɨ 

itekare eta aꞌtai Papa eꞌtoꞌ esaꞌ wannɨ pe pɨꞌ, eꞌtane itoꞌkaꞌnʉkʉ iya pʉra iyesi, Makoi 
uyepʉ itewan yaꞌ ipaꞌkarakasaꞌ moꞌkaseꞌna. Serɨ esi iteꞌ ipaꞌkarakasaꞌ asanta taꞌ. 
20 Kʉrɨ rɨ iteꞌ utaꞌpoꞌsaꞌ naꞌneꞌ tɨꞌ pona kasa esi kaꞌpon Main etanin nʉꞌpʉ, mɨrɨpan 
uya inke pʉra anʉmʉꞌpʉ poriꞌ pe esiiꞌma. 21 Eꞌtane imiꞌ pʉra iyesi wenai, inke pʉra 
kuru itanoꞌma. Manenpanin mɨrɨ pe pʉra kotaꞌmanin uyeꞌsaꞌ aꞌtai Main wenai, inke 
pʉra kuru itaꞌmoꞌka. 22  Kʉrɨ rɨ iteꞌ itaꞌpoꞌsaꞌ rʉꞌpʉ tikʉkenan nʉꞌtaꞌ esi mɨrɨ kaꞌpon 
Main etanin nʉꞌpʉ, eꞌtane tʉusewankamasen wakʉ pe ɨkoꞌmanpai tesi pɨꞌ, mɨrɨ 
awonsiꞌkɨ imaminkeꞌ pe teꞌtoꞌ pɨꞌ tʉusenkuꞌtɨsen. Mɨrɨ uya ɨwɨtanʉkʉ, tepetasen pe 
pʉra ikupʉ iya. 23  Eꞌtane kʉrɨ rɨ iteꞌ itaꞌpoꞌsaꞌ rʉꞌpʉ wakʉ non yaꞌ esi kaꞌpon Main 
etanin mɨrɨ awonsiꞌkɨ itoꞌkaꞌnʉꞌnin nɨrɨ, mɨrɨpan epeta 100 kaisa rɨꞌne rɨ, 60 kaisa 
rɨꞌne rɨ, mɨrɨ pe pʉra 30 kaisa rɨꞌne rɨ iteꞌkwa ipaꞌkarakasaꞌ rʉꞌpʉ entai,” taꞌpʉ iya.

Wanaꞌ Pantomʉ
24 Sises uya tʉron nɨ panton ekamaꞌpʉ kaꞌpon amʉꞌ pɨꞌ, “Papa eꞌtoꞌ esaꞌ wannɨ pe esi 

kaꞌpon tʉpaꞌkarakaiꞌ wakʉ kiyari yeꞌ pɨnnin nʉꞌpʉ tʉmainarʉ yau kasa. 25 Ewarupɨ nau, 
kʉrɨ rɨ mɨrɨ awonsiꞌkɨ ipoitorʉ ton eꞌnʉnsaꞌ eꞌtane, iteyaton uyeeꞌpʉ, mɨrɨpan uya wanaꞌ 
eꞌ pɨmɨꞌpʉ mɨrɨ rɨ umɨ yau, mɨrɨpan utɨꞌpʉ. 26 Emennʉꞌpʉ rɨ, kiyari yeꞌ aꞌtaꞌpʉ epetan pɨꞌ 
iyeꞌsaraꞌtɨꞌpʉ eꞌtane, ipoitorʉ ton uya wanaꞌ eꞌ aꞌtasaꞌ eneꞌpʉ kiyari yeꞌ koroꞌtau. 27 Ipoitorʉ 
ton utɨꞌpʉ tepuru kon piyaꞌ, mɨrɨpan kon uya, ‘Ina epuru, wakʉ saꞌne kiyari yeꞌ pɨntai 
ina ko, ina apiyontɨꞌpʉ auya awɨrɨ rɨ, eꞌtane nai awon wanaꞌ eꞌ aꞌtasaꞌ?’ taꞌpʉ toꞌ uya.

28  “Toꞌ epuru uya nin si, ‘Uyeyaton uya rɨ ipɨnsaꞌ pe iyesi mɨrɨ,’ taꞌpʉ toꞌ pɨꞌ.
“‘Wanaꞌ ken peꞌ naiꞌ ina utɨ iꞌse meꞌan?’ taꞌpʉ ipoitorʉ ton uya.
29 “Eꞌtane, ‘Kane, wanaꞌ na auyaꞌnokon koroꞌtau, iyaꞌtai pʉra kiyari yeꞌ kanan na 

auyaꞌnokon esi,’ taꞌpʉ toꞌ epuru uya toꞌ pɨꞌ. 30 ‘Tɨwɨ asaꞌrɨ rɨ nʉsemoꞌkai iteperu akʉꞌpʉsaꞌ 
anʉmʉ weyu eꞌseporo pona rɨ. Mɨrɨ aꞌtai, anʉnnin nan apiyontɨtoꞌ pe uya, wapiya 
kuru wanaꞌ natoꞌ pe toꞌ uya, mɨrɨ awonsiꞌkɨ toꞌ uya auronpɨꞌtoꞌ pe iyepoꞌtɨpɨꞌtoꞌ pe, 
mɨrɨ tʉpo nin si toꞌ uya aꞌnaiꞌ iꞌkwɨꞌpɨꞌtoꞌ pe, mɨrɨpan amʉranʉꞌtoꞌ pe toꞌ uya uiꞌkiyari 
iwʉꞌ taꞌ,’ taꞌpʉ itepuru uya tʉpoitorʉ ton pɨꞌ,” taꞌpʉ Sises uya anpisin kaꞌpon amʉꞌ pɨꞌ.

Mostaꞌ Iteseꞌ Kiyari Enaꞌpɨ Pantomʉ
31 Tʉron nɨ panton ekamaꞌpʉ Sises uya kaꞌpon amʉꞌ pɨꞌ, “Papa eꞌtoꞌ esaꞌ wannɨ 

pe esi kiyari yeꞌ mostaꞌ iteseꞌ enaꞌpɨ, kaꞌpon nʉpɨmɨnʉ tʉmainarʉ yau kasa. 32  Mɨrɨ 
enaꞌpɨ esi aiko ton kuru tʉron nɨ enaꞌpɨ pokon pe iꞌtu aꞌtai, eꞌtane eke pe isemoꞌka 
tʉron kon umɨ yau teꞌsen kiyari yeꞌ entai, mɨrɨpan usemoꞌka eke yʉi pe, toron amʉꞌ 
rɨ esi ipanta poꞌne,” taꞌpʉ Sises uya.

Pʉrowa Aꞌsarutanʉꞌnin Pantomʉ
33  Mɨrɨ awonsiꞌkɨ tʉron nɨ kanan panton ekamaꞌpʉ Sises uya, “Papa eꞌtoꞌ esaꞌ 

wannɨ pe esi pʉrowa aꞌsarutanʉꞌnin kasa, uriꞌsan nanʉmʉnʉ, mɨrɨpan uya pʉrowa 
pokon pe eke pe m ikiꞌma, tanporo ipun yau iyena pʉꞌkʉ pona,” taꞌpʉ iya.

34 Sises uya tanporo serɨ ton ekamaꞌpʉ kaꞌpon amʉꞌ anpisin ton pɨꞌ panton yai; 
ɨꞌrɨ ke rɨ panton yai pʉra toꞌ auroꞌka iya pʉra iyeꞌpɨtʉꞌpʉ. 35 Serɨ kupʉꞌpʉ iya, pena 
rɨ Papa nekamaꞌpʉ puꞌkenaꞌ yai utaꞌkuꞌtɨtoꞌ pe:

“Panton yai kaꞌpon amʉꞌ auroꞌkatoꞌ uya oton,
non ekoneka aꞌtai rɨ iyeꞌsoꞌnansaꞌ rʉꞌpʉ ekamatoꞌ uya oton,” n

tawon.

Wanaꞌ Pantomʉ Enpoikasaꞌ
36 Mɨrɨpan uya anpisin kaꞌpon amʉꞌ nɨmɨꞌpʉ, mɨrɨpan utɨꞌpʉ itau teꞌtoꞌ ɨutɨ taꞌ. 

Ipoitorʉ ton utɨꞌpʉ iyaꞌkɨrɨ, mɨrɨpan kon uya, “Apʉne, ɨꞌrɨ ta eꞌkwa pe wanaꞌ umɨ 
yawon esi tukaiꞌ ekamaꞌ,” taꞌpʉ toꞌ uya.

37 Sises uya toꞌ eikʉꞌpʉ, “Kʉrɨ wakʉ itenaꞌpɨ pɨnnin nʉꞌpʉ tʉpaꞌkarakaiꞌ esi Kaꞌpon, 
Papa winon. 38  Umɨ esi kaꞌpon amʉꞌ serɨ non po teꞌsan, mɨrɨ awonsiꞌkɨ wakʉ kiyari 
yeꞌ esi esaꞌ wannɨ pe eꞌnɨ munkɨ amʉꞌ; wanaꞌ esi Makoi munkɨ amʉꞌ ekamanin pe, 
39 mɨrɨ awonsiꞌkɨ eyaton, wanaꞌ pɨnnin nʉꞌpʉ esi Makoi. Kiyari akʉꞌpʉsaꞌ anʉmʉ 
esi non weyu uꞌmaꞌsaꞌ aꞌtaino, kiyari anʉnnin nan esi inserʉ amʉꞌ.

40 “Wanaꞌ na mɨrɨ awonsiꞌkɨ ipoꞌtɨ kasa, mɨrɨ kasa si iyeꞌtoꞌ oton pata weyu uꞌmaꞌsaꞌ 
aꞌtai. 41 Kaꞌpon, Papa winon uya tinserʉʉi ton ennoꞌtoꞌ oton serɨ non pona, mɨrɨpan 
kon uya ɨri kuꞌnin nʉꞌsan mɨrɨ awonsiꞌkɨ tʉtonpa kon eꞌmakoima emapuꞌtɨnin nʉꞌsan 
amʉranʉꞌtoꞌ oton Papa pataꞌseꞌ yapai, 42  mɨrɨpan kon enoꞌmatoꞌ toꞌ uya oton apoꞌ 
yaꞌ. Mɨrɨ yau, toꞌ ukarantoꞌ oton, mɨrɨ awonsiꞌkɨ tʉyɨ kon kɨtɨtɨiꞌmatoꞌ oton toꞌ uya. 
43 Eꞌtane ipokenaꞌ ton eꞌweiꞌtɨtoꞌ oton wʉi enu kasa tʉkʉipʉnʉ kon eꞌtoꞌ esaꞌ wannɨ 
pe yau. Kʉrɨ rɨ tʉpana ke naꞌneꞌ tɨwɨ netai,” taꞌpʉ Sises uya. *

Iꞌnʉnkenaꞌ Mamin Pantomʉ Ekamaꞌpʉ Sises Uya
44 Miyarɨ rɨ kaꞌpon amʉꞌ enupaꞌpʉ Sises uya, “Papa eꞌtoꞌ esaꞌ wannɨ pe esi iꞌnʉnkenaꞌ 

mamin umɨ yau onansaꞌ teꞌsen kasa. Mɨrɨpan eposaꞌ kaꞌpon uya aꞌtai, iuꞌnaꞌtɨkapʉ iya 
kanan, mɨrɨpan esi poriꞌ pe, mɨrɨpan uya tanporo timamin kʉrʉpoꞌpoma, mɨrɨpan 
epeꞌpʉ ke mɨrɨ non eꞌma iya.

45 “Papa eꞌtoꞌ esaꞌ wannɨ pe esi epeꞌkenaꞌ mokon pun tʉneꞌmanʉ ton warinpa 
kʉrʉpoꞌpo pokon uya naꞌneꞌ kasa. 46 Mɨrɨpan eposaꞌ tʉuya aꞌtai, itɨ tanporo timamin 
kʉrʉpoꞌpomaiꞌ, mɨrɨpan epeꞌpʉ pʉrata ke mɨrɨ mokon pun eꞌmatoꞌ pe tʉuya.

Punwe Pantomʉ
47 “Se kasa kanan Papa eꞌtoꞌ esaꞌ wannɨ pe esi punwe esi naꞌneꞌ kasa kaꞌpon amʉꞌ 

nʉtʉrʉnʉ parau kuꞌpɨri kaꞌ, mɨrɨpan kon uya ɨꞌsiꞌtau rɨ moroꞌ amʉꞌ aꞌsi. 48 Punwe epeꞌtɨsaꞌ 
aꞌtai, toꞌ uya ipiꞌsikʉ makʉiꞌ. Tereutaiꞌ, tansan pe teꞌsan menkatoꞌ pe tʉuyaꞌnokon paꞌsikiꞌti 
yaꞌ, mɨrɨ awonsiꞌkɨ tansan pen maꞌkɨrɨiꞌma. 49 Serɨ kasa si iyeꞌtoꞌ oton pata weyu uꞌmaꞌsaꞌ 
aꞌtai. Inserʉ amʉꞌ uyeꞌtoꞌ oton, mɨrɨpan kon uya ɨri ton kaꞌpon amʉꞌ menkatoꞌ oton 
ipokenaꞌ ton piyapai, 50 mɨrɨpan kon uya ɨri ton kaꞌpon amʉꞌ enoꞌmatoꞌ oton apoꞌ yaꞌ. Toꞌ 
ukarantoꞌ oton, mɨrɨ awonsiꞌkɨ tʉyɨ kon kɨtɨtɨiꞌmatoꞌ oton toꞌ uya mɨrɨ yau,” taꞌpʉ iya.

Sises Uya Tʉusauroꞌtoꞌ Enukaꞌnʉkʉꞌpʉ
51 “Usaurokʉineꞌ ipɨꞌ peꞌ mʉtoꞌkaꞌnʉꞌtʉu?” taꞌpʉ Sises uya tʉpoitorʉ ton pɨꞌ.
Mɨrɨ pɨꞌ, “Ewaiꞌ, ina uya itoꞌkaꞌnʉꞌsaꞌ man,” taꞌpʉ ipoitorʉ ton uya ipɨꞌ.
52  Mɨrɨ pɨꞌ taꞌpʉ iya, “Tanporon kon Main pɨꞌ enupanin nan usenupasaꞌ Papa eꞌtoꞌ 

esaꞌ wannɨ pe pɨꞌ esi mɨrɨ, kaꞌpon tiwʉꞌ tawon emennaꞌ ton mɨrɨ awonsiꞌkɨ penaroꞌ 
ton timamin enpaꞌkapɨꞌnin kasa,” taꞌpʉ iya.

Nasareꞌ Pon Kon Uya Sises Ewarumaꞌtɨꞌpʉ
53  Panton amʉꞌ iꞌmaꞌkasaꞌ tʉuya aꞌtai, Sises utamaꞌpʉ mɨrɨ apai. 54  Mɨrɨpan 

utɨꞌpʉ tʉpataꞌseꞌ yaꞌ. Kaꞌpon amʉꞌ enupa pɨꞌ iyeꞌsaraꞌtɨꞌpʉ toꞌ usenupatoꞌ iwʉꞌ tau. 

Mɨrɨpan kon usewansiukaꞌpʉ. “Nai yau si tʉpuꞌketʉ eporoꞌpʉ iya tʉusauroꞌtoꞌ pe 
mɨrɨ awonsiꞌkɨ tʉpanaꞌpano eke Papa tʉrawasooi kuꞌnin pe teꞌtoꞌ pe?” taꞌpʉ toꞌ 
uya. 55 “Kiyaꞌpinta mu pen peꞌ pʉse rɨ? Meri pen peꞌ isan eseꞌ, mɨrɨ awonsiꞌkɨ Isens, 
Isoseꞌ, Saiman, mɨrɨ awonsiꞌkɨ Isutas pokon peꞌ yakon non pen? 56 Mɨrɨ awonsiꞌkɨ 
tanporo pʉra peꞌ iparusi ton nai upiyauꞌnokon? Nai yau ken si serɨ ton epopɨtʉꞌpʉ 
iya?” taꞌpʉ toꞌ uya.

57 Mɨrɨpan kon ɨkɨnʉmʉꞌpʉ ipɨꞌ, eꞌtane Sises uya toꞌ maimu eikʉꞌpʉ, “Ipataꞌseꞌ yau 
rɨken mɨrɨ awonsiꞌkɨ itonpa ton uya puꞌkenaꞌ nama pʉra iyesi,” * taꞌpʉ iya. 58  Tuꞌke 
eke Papa tʉrawasooi kupʉ Sises uya pʉra iyesiꞌpʉ mɨrɨ yau, apʉne pʉra apurɨtoꞌ 
toꞌ uya pʉra iyesi pɨꞌ.

Serɨ Si Serɨ Isaan Paꞌtes Umaꞌtaꞌpʉ Pantomʉ

14  Mɨrɨ aꞌtai, kopʉna Eraꞌ uya kaꞌpon amʉꞌ nekamanʉ etaꞌpʉ mɨrɨ kupʉ Sises 
uya tukaiꞌ. 2  Mɨrɨpan uya taꞌpʉ kaꞌpon amʉꞌ tʉpiyawon kon pɨꞌ, “Isaan Paꞌtes 

kʉrɨ rɨ. Iyeꞌmʉꞌsaꞌkasaꞌ terikʉꞌpʉ apai; mɨrɨ wenai, eke Papa tʉrawasooi kupʉ iya 
mɨrɨ,” taꞌpʉ iya. 3 Eraꞌ uya Isaan aꞌsisaꞌ mɨrɨpan auronpɨꞌsaꞌ tʉsaꞌ parikiꞌsi taꞌ esiꞌpʉ, 
Eratiyas, Piriꞌ takon noꞌpʉ wenai, * 4 apʉne pʉra Isaan uya ta esiꞌpʉ ipɨꞌ: “Main awɨrɨ 
ɨwesi pe pʉra iyesi kʉrɨ rɨ anʉnsaꞌ auya naꞌneꞌ,” ta. 5 Eraꞌ esiꞌpʉ Isaan ɨnwɨpai, eꞌtane 
iyenariꞌnʉmʉꞌpʉ kaꞌpon amʉꞌ pɨꞌ, apʉne pʉra Isaan iꞌtu toꞌ uya pɨꞌ puꞌkenaꞌ pe.

6 Eraꞌ uya tentuꞌpʉ weyu rʉꞌpʉ kupʉ esiꞌpʉ iyentaꞌnatoꞌ mɨrɨ awonsiꞌkɨ Eratiyas 
mʉre umanumʉꞌpʉ toꞌ iwanoꞌ pe. Serɨ uya Eraꞌ kupʉꞌpʉ ipan pe rɨ poriꞌ pe, 7 mɨrɨ 
awonsiꞌkɨ, “Ɨꞌrɨ rɨ ekamaꞌpo auya aꞌtai, ɨrepa uya kuru rɨ mɨrɨ,” tukaiꞌ isaurokʉꞌpʉ. 
8  Isan uya imaimuꞌtɨꞌpʉ mɨrɨ ekamaꞌpokɨ tukaiꞌ, mɨrɨpan uya, “Isaan Paꞌtes iꞌpai 
rʉꞌpʉ ke urepakɨ serɨ yau parapi po,” taꞌpʉ. 9 Kin upokoitaꞌpʉ tʉusaurokʉꞌpʉ pɨꞌ 
ipan pe, eꞌtane ikupʉ uya kuru mɨrɨ tasaꞌ tʉuya rʉꞌpʉ pɨꞌ entaꞌnaiꞌ tʉnkɨꞌmaꞌsan 
pana yai rɨ ikupʉ iya rɨ esiꞌpʉ, mɨrɨpan uya tʉsoisaai amʉꞌ apiyoꞌmaꞌpʉ inesakʉꞌpʉ 
kuꞌtoꞌ pe toꞌ uya, 10 mɨrɨpan kon uya Isaan iꞌpairʉkaꞌpʉ parikiꞌsi tau. 11 Iꞌpai rʉꞌpʉ 
neeꞌpʉ toꞌ uya parapi po, mɨrɨpan kon uya itʉrʉꞌpʉ uriꞌsan enaꞌ, mɨrɨpan arɨꞌpʉ 
iya tʉsan enaꞌ. 12  Isaan poitorʉ rʉꞌsan uyeeꞌpʉ, mɨrɨpan kon uya itekepu arɨꞌpʉ 
iuꞌnaꞌtɨtoꞌ pe tʉuyaꞌnokon, mɨrɨpan kon utɨꞌpʉ Sises panaꞌtɨiꞌ.

5,000 Kaisaron Kon Ewekʉꞌpʉ Sises Uya 
(Maꞌ 6:30‑44; Ʉruꞌ 9:10‑17; Isaan 6:1‑14)

13  Iyeꞌkuꞌsaꞌ rʉꞌpʉ etasaꞌ tʉuya aꞌtai, Sises ekanwaꞌtɨꞌpʉ kanau yaꞌ, mɨrɨpan 
kon utɨꞌpʉ tʉpoitorʉ ton pokon pe tʉꞌkenaꞌpɨ yaꞌ. Tuꞌkan kon nɨ kaꞌpon amʉꞌ 
uya serɨ etaꞌpʉ, mɨrɨpan kon utɨꞌpʉ tʉꞌta kon po Sises pɨkɨrɨ pata ton apaiꞌne. 
14 Sises ekanwakasaꞌ uya tuꞌke anpisin pe kaꞌpon amʉꞌ ensaꞌ aꞌtai, ipan pe rɨ toꞌ pɨꞌ 
isentuꞌmaꞌpʉ, mɨrɨpan uya rɨ toꞌ koroꞌtau takuruꞌkeꞌne teꞌsan epiꞌtɨpɨtʉꞌpʉ.

15 Koꞌmamʉ pe rɨ iyenakaꞌtane, ipoitorʉ ton uyeeꞌpʉ ipiyaꞌ, mɨrɨpan kon uya taꞌpʉ 
ipɨꞌ, “Ɨnnon saꞌne serɨ pata ko, mɨrɨ awonsiꞌkɨ pata kanan ukoꞌmankaꞌsaꞌ. Kaꞌpon 
amʉꞌ ipanaꞌtɨꞌ tiwanoꞌ kon pe tiꞌkiyari kon eposeꞌna toꞌ utɨtoꞌ pe eke iwa ton pata 
ponaꞌne,” taꞌpʉ toꞌ uya.

16 Sises uya taꞌpʉ toꞌ pɨꞌ, “Toꞌ kʉsennoꞌtʉu. Toꞌ aꞌreꞌtɨtɨꞌ,” taꞌpʉ iya.
17 “Ina piyau 5 kaisaron nɨken itekiino pʉreti mɨrɨ awonsiꞌkɨ asaꞌron kon nʉꞌkwɨ 

moroꞌ amʉꞌ esi,” taꞌpʉ toꞌ uya ipɨꞌ.
18  Sises uya taꞌpʉ toꞌ pɨꞌ, “Pʉreti mɨrɨ awonsiꞌkɨ moroꞌ amʉꞌ ineꞌtɨꞌ uyenaꞌ,” taꞌpʉ 

iya. 19 Kaꞌpon amʉꞌ pɨꞌ, “Ereutapɨꞌtɨꞌ wanaꞌ ponaꞌne,” taꞌpʉ iya. Mɨrɨ tʉpo, 5 kaisaron 
itekiino pʉreti mɨrɨ awonsiꞌkɨ moroꞌ amʉꞌ anʉmʉꞌpʉ iya, mɨrɨpan uya tenu anʉmʉꞌpʉ 
kaꞌ winɨkʉiꞌ, mɨrɨpan uya pʉreti, moroꞌ amʉꞌ iꞌkwɨꞌpɨtʉiꞌma tenki taꞌpʉ Papa pɨꞌ. 
Mɨrɨ tʉpo, itʉrʉꞌpʉ iya tʉpoitorʉ ton enaꞌ, mɨrɨpan ekamʉꞌpʉ toꞌ uya kaꞌpon amʉꞌ 

enaꞌ. 20 Tanporon kon nɨ kaꞌpon amʉꞌ entaꞌnaꞌpʉ taꞌwetapɨꞌse, mɨrɨ awonsiꞌkɨ ipoitorʉ 
ton uya kiyari punuꞌpɨ eꞌnonkasaꞌ ke 12 kaisaron paꞌsikiꞌti arʉꞌtɨꞌpʉ. 21 Mɨrɨ yau 
si 5,000 eꞌtoꞌ airɨ warawotiꞌsi amʉꞌ tuꞌkanoro esiꞌpʉ. Uriꞌsamiꞌsi amʉꞌ, mʉre amʉꞌ 
nɨrɨ esiꞌpʉ mɨrɨ yau toꞌ pokon pe pʉra toꞌ iꞌtusaꞌ.

Sises Usarɨꞌpʉ Tuna Po
22  Inke pʉra tʉpoitorʉ ton ekanwaꞌtɨtoꞌ pe kanau yaꞌ ikuuꞌpʉ Sises uya, toꞌ utɨtoꞌ 

pe tʉrawɨrɨ iratoi pona, anpisin ennoꞌtane tʉuya. 23 Toꞌ ennoko tʉpo, Sises utɨꞌpʉ wʉꞌ 
pona tikin sarɨ ɨpʉremaseꞌna Papa pɨꞌ. Pata ukoꞌmansaꞌ aꞌtai, tikin sarɨ rɨ mɨrɨ yau 
iyesiꞌpʉ. 24 Eꞌtane ipoitorʉ ton eꞌtoꞌ yau kanau esiꞌpʉ ɨnnɨ rɨ iteꞌpi piyapai. Eke pe rɨ 
sipaꞌsipa esiꞌpʉ kanau rɨ tʉwɨpɨꞌse, apʉne pʉra aꞌsetun uyeeꞌpʉ ɨsɨ pe toꞌ winɨkʉiꞌ.

25  Awanakʉiꞌ kuru, pata emakʉ wapiya, Sises epaꞌkaꞌpʉ tʉpoitorʉ ton piyaꞌ. 
Parau kuꞌpɨri po itɨꞌpʉ. 26 Parau kuꞌpɨri po iyepʉ ene tʉuyaꞌnokon aꞌtai, ipan pe rɨ 
toꞌ etʉipɨtʉꞌpʉ. “Aꞌkwarʉꞌpʉ rɨ kʉrɨ rɨ!” tukaiꞌ toꞌ ukɨꞌpɨꞌnʉmʉꞌpʉ tetʉipɨtʉ kon pe.

27 Sises uya inke pʉra rɨ toꞌ pɨꞌ taꞌpʉ, “Meruntɨ pe eꞌtɨꞌ! Urɨ rɨ kʉrɨ rɨ! Ketʉipɨꞌtʉu!” 
taꞌpʉ iya.

28  Piꞌta uya taꞌpʉ, “Uyepuru, ɨmɨrɨ pe iyesi yau, ukɨꞌmakɨ ɨpiyaꞌ utɨtoꞌ pe tuna 
pʉroꞌpo!” taꞌpʉ iya.

29 Sises uya, “Ɨsiꞌkɨ si upiyaꞌ!” taꞌpʉ ipɨꞌ.
Mɨrɨ pɨꞌ Piꞌta ekanwakaꞌpʉ, mɨrɨpan utɨꞌpʉ tuna pʉroꞌpo Sises piyaꞌ. 30 Eꞌtane 

mɨrɨ aꞌtai, Piꞌta uya eke rɨ sipaꞌsipa, aꞌsetun nɨrɨ eneꞌpʉ. Mɨrɨ pɨꞌ iyenariꞌnʉmʉꞌpʉ, 
mɨrɨpan eꞌsaraꞌtɨꞌpʉ eꞌsʉnkan pɨꞌ tuna kaꞌ, mɨrɨpan ukɨꞌpɨꞌnʉmʉꞌpʉ, “Uyepuru, 
upikaꞌtɨꞌ!” taꞌpʉ iya.

31 Mɨrɨ aꞌtai, inke pʉra rɨ Sises uya temiyatʉ ɨnkaꞌpʉ aꞌsiseꞌna, mɨrɨpan uya taꞌpʉ 
Piꞌta pɨꞌ, “Aiko pe kuru apurɨtoꞌ auya man! Ɨꞌrɨ pe iyesi pɨꞌ ikasimaꞌpʉ auya?” taꞌpʉ 
iya ipɨꞌ.

32  Kanau yaꞌ toꞌ ekanwaꞌtɨsaꞌ aꞌtai rɨ, aꞌsetun ereutaꞌpʉ. 33  Kamoro nin si kanau 
yawon kon uya apurɨpɨtʉꞌpʉ mɨrɨ, “Iꞌnapairɨ rɨ Papa Mumu pe ɨwesi,” taꞌpʉ toꞌ uya. 

34 Toꞌ ɨꞌkwɨrɨꞌsaꞌ aꞌtai, toꞌ eꞌteꞌkaꞌpʉ Kenesareꞌ airɨ. 35 Kaꞌpon amʉꞌ mɨrɨ yau teꞌsan 
uya Sises toꞌkaꞌnʉꞌsaꞌ aꞌtai, toꞌ uya si tʉmaimu kon ennoꞌpɨtʉꞌpʉ aꞌko paꞌnan kaꞌpon 
amʉꞌ enaꞌ, mɨrɨpan kon uya si tanporo takuruꞌkenaꞌ nan neeꞌpʉ Sises piyaꞌ. 36 Ipan pe 
Sises pawanaꞌtɨꞌpʉ toꞌ uya, “Tɨwɨ takuruꞌkenaꞌ nan kaꞌpon amʉꞌ ɨpon eꞌpi aꞌpɨꞌpɨtʉi,” 
taꞌpʉ toꞌ uya, mɨrɨpan tanporo kon aꞌpɨꞌpɨꞌnin nʉꞌsan usepiꞌtɨpɨtʉꞌpʉ.

Wakʉ Mɨrɨ Awonsiꞌkɨ Wakʉ Pen 
(Maꞌ 7:1‑23)

15  Mɨrɨ aꞌtai, Pariꞌsi amʉꞌ mɨrɨ awonsiꞌkɨ Main pɨꞌ enupanin nan tonpa ton 
utɨꞌpʉ Sises piyaꞌ Surusiran poi, mɨrɨpan kon uya, 2  “Ɨꞌrɨ pe iyesi pɨꞌ ɨpoitorʉ 

ton uya ina epuru ton eseru rʉꞌpʉ iꞌkwɨtʉ? Temiyatʉ kon korʉka toꞌ uya pʉra iyesi 
tentaꞌna kon rawɨrɨ,” taꞌpʉ toꞌ uya ipɨꞌ.

3 Sises uya toꞌ maimu eikʉꞌpʉ, “Ɨꞌrɨ pe ken iyesi pɨꞌ Papa Maimu iꞌkwɨtʉ auyaꞌnokon, 
ɨyeseru kon awɨrɨ ɨwesiiꞌmaꞌnokon? 4 Apʉne pʉra Papa uya, ‘Asanon kon inamatɨꞌ,’ 
tasaꞌ, mɨrɨ awonsiꞌkɨ, ‘Ɨnʉꞌ rɨ tʉsanon paꞌnʉꞌnin wɨtoꞌ pe kuru rɨ iyesi,’ tasaꞌ. * 5 Eꞌtane 
ta auyaꞌnokon, kaꞌpon uya rɨ tʉkʉipʉnʉ pɨꞌ mɨrɨ pe pʉra tʉsan pɨꞌ, ‘Ɨpikaꞌtɨtoꞌ pe 
ɨneporonʉ uwinɨ tʉsaꞌ man Papa enaꞌ,’ ta yau, 6  mɨrɨ ke tʉkʉipʉnʉ namatoꞌ iya 
pʉra iyesi. Mɨrɨ kasa si ipʉra Papa maimu kupʉ auyaꞌnokon ɨyeseru kon pɨkɨrɨ. 
7 Ɨmɨrɨꞌnokon wakʉ pe teꞌkuꞌsan! Iꞌnapai rɨ kuru rɨ Aisaya usaurokʉꞌpʉ man ɨpɨꞌnokon:
 8 “‘Pʉsamoro uya unama tʉnta kon ke rɨ,

eꞌtane ɨnnɨ rɨ toꞌ ewan esi upiyapai.
 9 Toꞌ ɨpʉrema upɨꞌ, ɨꞌrɨ epoton kon kasa rɨ,

toꞌ usenupatoꞌ esi kaꞌpon amʉꞌ uya rɨken toꞌ enupaꞌpʉ ipɨꞌ toꞌ eꞌtoꞌ yawɨrɨ pe,’ o
tawon,” taꞌpʉ iya.

10 Anpisin ton kɨꞌmaꞌpʉ Sises uya tʉpiyaꞌ, mɨrɨpan uya, “Umaimu etatɨꞌ mɨrɨ 
awonsiꞌkɨ itoꞌkaꞌnʉꞌtɨꞌ. 11 Ɨꞌrɨ rɨ kaꞌpon mʉta yaꞌ nʉtɨyaiꞌneꞌ uya wakʉ pe pʉra kaꞌpon 
kupʉ pen; eꞌtane kaꞌpon mʉta yai nepaꞌkayaiꞌneꞌ uya kuru wakʉ pe pʉra kaꞌpon 
kupʉ,” taꞌpʉ iya.

12  Sises poitorʉ ton uyeeꞌpʉ ipiyaꞌ, mɨrɨpan kon uya, “Miꞌtuyan peꞌ serɨ pe kuru 
masaurokʉineꞌ uya Pariꞌsi amʉꞌ ɨkɨnʉnpaꞌpʉ?” taꞌpʉ toꞌ uya ipɨꞌ.

13 Toꞌ eikʉꞌpʉ iya, “Tanporon nɨ iteꞌ tʉnpɨmɨꞌpʉ pen kuruꞌkatoꞌ oton ukʉipʉnʉ Epʉn 
po naꞌneꞌ uya. 14 Tɨwɨ kamoro itepuru ton nesii, itenu pʉra toꞌ esi mɨrɨ. Tenkuꞌnan 
uya tenkuꞌnan arɨ aꞌtai, asaꞌrɨ rɨ toꞌ utaꞌmoꞌka mɨrɨ akasaꞌ yaꞌ,” taꞌpʉ Sises uya. *

15 Piꞌta uya Sises ekamaꞌpoꞌpʉ, “Ɨꞌrɨ ta eꞌkwa pe serɨ panton esi?” taꞌpʉ iya.
16 Sises uya, “Itoꞌkaꞌnʉꞌnin nan pe pʉra rɨ marɨ peꞌ ɨwesi kon mɨrɨ?” taꞌpʉ. 17 “Ene 

auyaꞌnokon pʉra peꞌ iyesi ɨꞌrɨ rɨ mʉta yaꞌ newonyaiꞌneꞌ utɨ ewan yaꞌ, mɨrɨpan epaꞌka 
pun apai? 18  Eꞌtane ɨri main kaꞌpon mʉta yai nepaꞌkayaiꞌneꞌ uyepʉ itewan yapai. 
Serɨ ton uya kaꞌpon kupʉ mɨrɨ ɨri pe. * 19 Apʉne pʉra kaꞌpon ewan yapai ɨri pɨꞌ 
isenuminkatoꞌ uyepʉ; eꞌwɨn, tʉron kon noꞌpʉ aꞌkɨrɨ teꞌsen pe, tʉnmariꞌmaꞌpʉ pen 
nɨ aꞌkɨrɨ tekumasen pe, amaꞌ eꞌ pe rɨ, kasi yeꞌ pe rɨ, mɨrɨ awonsiꞌkɨ ɨri pe tʉron kon 
pɨꞌ tʉusauroꞌsen pe. 20 Serɨ ton uya kaꞌpon kupʉ mɨrɨ ɨri pe, temiyatʉ tʉkorʉkaiꞌ 
pʉra iyentaꞌna uya pen,” taꞌpʉ Sises uya.

Uriꞌsan Mʉre Epiꞌtɨꞌpʉ Sises Uya 
(Maꞌ 7:24‑30)

21 Mɨrɨ pata tʉnɨnse, Sises utɨꞌpʉ Kiyarari ponsiꞌkɨ Taya mɨrɨ awonsiꞌkɨ Saitan 
iteseꞌ ton nono yaꞌne. 22  Mɨrɨ yawon, uriꞌsan, Esuwerʉ pe pʉra teꞌsen uyeeꞌpʉ 
ɨkɨꞌpɨꞌnʉnpɨtʉiꞌma Sises piyaꞌ, “Uyepuru, kin Tepiꞌ pa rʉꞌpʉ, upɨꞌ ɨsentuꞌmaꞌ! Makoi 
aꞌkwarʉ yen pe umʉre esi ekotaꞌman pɨꞌ man ipan pe,” taꞌpʉ iya.

23 Eꞌtane Sises uya imaimu eikʉ pʉra iyesi pɨꞌ, ipoitorʉ ton uyeeꞌpʉ ipiyaꞌ mɨrɨpan 
kon uya taꞌpʉ ipɨꞌ, “Ennoꞌkɨ, apʉne pʉra ɨkɨꞌpɨꞌnʉnpɨtʉiꞌma uyeꞌmaꞌpʉkapɨtʉ kon 
pɨꞌ man,” taꞌpʉ toꞌ uya.

24 Sises uya nin si eikʉꞌpʉ mɨrɨ, “Papa uya uyennoꞌsaꞌ serɨ Esuwerʉ amʉꞌ piyaꞌ 
rɨken, itanoꞌmasaꞌ kon karimeru amʉꞌ kasa teꞌsan piyaꞌ,” taꞌpʉ iya.

25 Uriꞌsan uyeeꞌpʉ Sises piyaꞌ, mɨrɨpan eꞌsekunkaꞌpʉ ipiyau, mɨrɨpan uya, “Uyepuru, 
upikaꞌtɨꞌ!” taꞌpʉ.

26 Eikʉꞌpʉ iya, “Ipoken pʉra iyesi mʉre amʉꞌ yu pʉreti enoꞌma toꞌ ikʉn non pero 
amʉꞌ enaꞌ,” taꞌpʉ iya.

27 “Ewaiꞌ, Epuru, eꞌtane tesaꞌ iꞌkiyari punuꞌpɨ utaꞌpoꞌsaꞌ tepʉrʉ poi pɨꞌ rɨ 
tʉutaꞌreꞌtɨsan kamoro pero amʉꞌ,” taꞌpʉ uriꞌsan uya.

28  Mɨrɨpan pɨꞌ, “Eke pe kuru apurɨtoꞌ auya man! Tɨwɨ si ɨnekamaꞌpoꞌpʉ neꞌkupʉi,” 
taꞌpʉ Sises uya ipɨꞌ, mɨrɨpan mʉre enaꞌpʉ wakʉ pe mɨrɨ aꞌtai rɨ.

Tuꞌkan Kon Nɨ Kaꞌpon Amʉꞌ Epiꞌtɨꞌpʉ Sises Uya
29 Mɨrɨ tʉpo, Sises uya mɨrɨ pata nɨmɨꞌpʉ; parau kuꞌpɨri Kiyarari eꞌpi poro itɨꞌpʉ. 

Wʉꞌ pona iyenukuꞌpʉ, mɨrɨpan ereutaꞌpʉ. 30  Mɨrɨ yau, anpisin pe kaꞌpon amʉꞌ 
uyeeꞌpʉ ipiyaꞌ, mɨrɨpan kon uya tʉusasan pen mɨrɨ awonsiꞌkɨ tenkuꞌnaꞌ nan neeꞌpʉ 
taꞌkɨrɨꞌnokon; tʉron kon neeꞌpʉ toꞌ uya iseꞌmepɨꞌsaꞌ kon mɨrɨ awonsiꞌkɨ tʉusauroꞌsan 
pen, mɨrɨ awonsiꞌkɨ tʉron kon nɨ eꞌneꞌ pe teꞌsan, mɨrɨpan kon nonkapɨtʉꞌpʉ toꞌ uya 
Sises piyaꞌ, mɨrɨpan uya tanporo rɨ toꞌ epiꞌtɨpɨtʉꞌpʉ. 31 Kaꞌpon amʉꞌ usewansiukaꞌpʉ, 
tʉusauroꞌsan pen kaꞌpon amʉꞌ usaurokʉ tetase, tʉron kon ipuꞌtɨkaꞌsaꞌ kon usepiꞌtɨsaꞌ 

tense, tʉusasan pen usarɨ, mɨrɨ awonsiꞌkɨ tenkuꞌnaꞌ nan enasaꞌ ennin pe tense. Mɨrɨ 
tense Papa apurɨpɨtʉꞌpʉ toꞌ uya Esuwerʉ amʉꞌ ɨpʉrematoꞌ ipɨꞌ.

4,000 Kaisaron Kon Ewekʉꞌpʉ Sises Uya
32  Sises uya tʉpoitorʉ ton kɨꞌmaꞌpʉ tʉpiyaꞌ, mɨrɨpan uya taꞌpʉ, “Pʉsamoro kaꞌpon 

amʉꞌ pɨꞌ usentuꞌmayaiꞌ, apʉne pʉra osorʉwau wʉi upiyauꞌnokon toꞌ ukoꞌmansaꞌ, 
mɨrɨpan kon entaꞌnatoꞌ ipɨꞌ pʉra iyesi toꞌ ɨnennoꞌpai pʉra esi iwan pe, yai toꞌ utɨ 
esi tʉutɨ kon koroꞌtau,” taꞌpʉ iya.

33  Mɨrɨ pɨꞌ ipoitorʉ ton uya, “Nai yau rɨ eke pe pʉreti eporo ina uya pʉsamoro 
kaꞌpon amʉꞌ aꞌreꞌtɨtoꞌ ike serɨ ɨnnon nɨ pata yau?” taꞌpʉ toꞌ uya.

34 Sises uya toꞌ ekamaꞌpoꞌpʉ, “Ɨꞌrɨ kaisa rɨ pʉreti nai ɨpiyauꞌnokon?” tukaiꞌ.
Mɨrɨ pɨꞌ, “7 pe rɨken mɨrɨ awonsiꞌkɨ tuꞌkan kon pen aiko ton moroꞌ amʉꞌ,” taꞌpʉ 

toꞌ uya.
35 Anpisin auroꞌkaꞌpʉ iya toꞌ ereutatoꞌ pe non pona. 36 Mɨrɨpan uya 7 kaisaron 

pʉreti mɨrɨ awonsiꞌkɨ tuꞌkan kon pen moroꞌ amʉꞌ anʉmʉꞌpʉ, mɨrɨpan uya tenki 
taꞌpʉ tʉuya rʉꞌpʉ pe iꞌkwɨꞌpɨtʉꞌpʉ. Tʉpoitorʉ ton enaꞌ itʉpɨtʉꞌpʉ iya, mɨrɨpan kon 
uya kaꞌpon amʉꞌ enaꞌ ekamʉꞌpʉ. 37 Tanporo toꞌ entaꞌnaꞌpʉ taꞌwetapɨꞌse. Mɨrɨ tʉpo, 
ipʉꞌkʉ rʉꞌsan eꞌnonkasaꞌ amʉranʉkʉꞌpʉ ipoitorʉ ton uya, 7 kaisaron paꞌsikiꞌti 
tʉpeꞌkeꞌne. 38  Kamoro iyentaꞌnasaꞌ kon tuꞌkanoro esiꞌpʉ 4,000 kaisa rɨ, uriꞌsamiꞌsi 
amʉꞌ mɨrɨ awonsiꞌkɨ mʉre amʉꞌ pokon tiꞌtuiꞌ pʉra.

39 Anpisin kaꞌpon amʉꞌ ennoko tʉpo, Sises ekanwaꞌtɨꞌpʉ kanau yaꞌ tʉpoitorʉ ton 
pokon pe, mɨrɨpan kon utɨꞌpʉ Makatan iteseꞌ pʉꞌkʉ pona.

Iꞌtutoꞌ Ipɨkɨrɨ Ekamaꞌpoꞌpʉ 
(Maꞌ 8:11‑13; Ʉruꞌ 12:54‑56)

16  Pariꞌsi amʉꞌ mɨrɨ awonsiꞌkɨ Satuꞌsi amʉꞌ uyeeꞌpʉ Sises piyaꞌ iꞌtupɨꞌseꞌna tiꞌtutoꞌ 
ipɨkɨrɨ Epʉn poino kuꞌtoꞌ pe iya. *

2  Entakanomaꞌpʉ iya, p “Koꞌmamʉ pe kuru pata enasaꞌ aꞌtai, ‘Tuna uyepʉ pen 
mɨrɨ, apʉne pʉra isuweyu pe kaꞌ man,’ ta auyaꞌnokon, 3  mɨrɨ awonsiꞌkɨ awanakʉiꞌ, 
‘Serɨ pe tuna pokon pe aꞌsetun pe pata esi mɨrɨ, apʉne pʉra isuweyu pe kaꞌ esi 
mɨrɨ awonsiꞌkɨ ewarupɨ pe,’ ta auyaꞌnokon. Kaꞌ winɨ rɨ ɨꞌrɨ rɨ enpoikanin pe ɨwesi 
kon, eꞌtane si pata weyu iꞌtutoꞌ ipɨꞌ enpoika auyaꞌnokon pʉra iyesi. 4 Ɨri ton mɨrɨ 
awonsiꞌkɨ iyemariꞌmasaꞌ ekumankanin nan kaꞌpon amʉꞌ esi eke Papa tʉrawasooi 
iꞌtutoꞌ tʉuyaꞌnokon ipɨkɨrɨ kupʉ uya iꞌse. Ikupʉ uya pen, eꞌtane Isona pɨꞌ iꞌtutoꞌ ipɨꞌ 
rʉꞌpʉ naꞌneꞌ rɨken kupʉ uya,” taꞌpʉ iya. Mɨrɨpan kon tʉnɨnse Sises utɨꞌpʉ. *

Pariꞌsi Amʉꞌ Mɨrɨ Awonsiꞌkɨ Satuꞌsi Amʉꞌ Uya Enupan Nɨtoꞌ 
(Maꞌ 8:14‑21)

5 Parau kuꞌpɨri ratoi pona toꞌ ɨꞌkwɨrɨꞌsaꞌ aꞌtai, pʉreti arɨ toꞌ uya pʉra ipoitorʉ ton 
upuꞌtɨkaaꞌpʉ esiꞌpʉ. 6 “Tiꞌtuiꞌ eꞌtɨꞌ,” taꞌpʉ Sises uya toꞌ pɨꞌ, “teꞌmainanpaiꞌ eꞌtɨꞌ Pariꞌsi 
amʉꞌ mɨrɨ awonsiꞌkɨ Satuꞌsi amʉꞌ uya pʉrowa aꞌsarutanʉꞌtoꞌ ike namaiꞌ,” taꞌpʉ iya. *

7 Toꞌ usaurokʉꞌpʉ tiwanoꞌ kon pe, “Apʉne pʉra pʉreti neꞌsaꞌ kasa pʉra isaurokʉ 
mɨrɨ,” taꞌpʉ toꞌ uya.

8  Toꞌ usauroꞌtoꞌ iꞌtu tʉuya pɨꞌ, Sises uya toꞌ ekamaꞌpoꞌpʉ, “Ɨmɨrɨꞌnokon aiko rʉꞌkwɨ 
apurɨtoꞌ iya ton! Ɨꞌrɨ pɨꞌ ausaurokʉ kon pʉreti pʉra ɨwesi kon pɨꞌ? 9 Itoꞌkaꞌnʉkʉ 
auyaꞌnokon pʉra rɨ marɨ peꞌ iyesi? Ɨyenu kon yau peꞌ ikupʉ auyaꞌnokon pʉra iyesi 
5 kaisaron pʉreti 5,000 kaisaron kon iwanoꞌ rʉꞌpʉ, mɨrɨ awonsiꞌkɨ paꞌsikiꞌti ton 
peꞌtɨpɨtʉꞌpʉ auyaꞌnokon? * 10 Mɨrɨ pe pʉra, 7 kaisaron pʉreti 4,000 kaisaron kon 

iwanoꞌ, ɨꞌrɨ kaisa rɨ paꞌsikiꞌti mamʉranʉꞌtaꞌtʉi? * 11 Nai pe itoꞌkaꞌnʉkʉ auyaꞌnokon 
pʉra iyesi pʉreti pɨꞌ ayauroꞌka uya ꞌnokon pen tukaiꞌ? Eꞌtane Pariꞌsi amʉꞌ mɨrɨ 
awonsiꞌkɨ Satuꞌsi amʉꞌ uya pʉreti aꞌsarutanʉꞌtoꞌ namaiꞌ ɨyeꞌmainanpa kon pa,” 
taꞌpʉ iya. 12  Mɨrɨ aꞌtai, toꞌ uya itoꞌkaꞌnʉkʉꞌpʉ pʉrowa aꞌsarutanʉꞌnin itisu pen nɨ 
pɨꞌ kenʉꞌ Sises usaurokʉꞌpʉ tukaiꞌ, eꞌtane Pariꞌsi amʉꞌ mɨrɨ awonsiꞌkɨ Satuꞌsi amʉꞌ 
uya enupan nɨtoꞌ pɨꞌ kenʉꞌ tukaiꞌ.

Piꞌta Uya Sises Ekamaꞌpʉ 
(Maꞌ 8:27‑30; Ʉruꞌ 9:18‑21)

13 Sises mɨrɨ awonsiꞌkɨ ipoitorʉ ton uya Sisariya Piriꞌpai nono eposaꞌ aꞌtai, tʉpoitorʉ 
ton ekamaꞌpoꞌpʉ iya, “Ɨnʉꞌ pe Kaꞌpon, Papa winon esi tukaiꞌ kaꞌpon amʉꞌ nʉsauroꞌan?” 
taꞌpʉ iya.

14 Toꞌ uya entakanomaꞌpʉ, “Tʉron kon uya Isaan Paꞌtes ta ɨpɨꞌ; tʉron kon uya 
kanan puꞌkenaꞌ Iraisa ta; tʉron kon uya rɨ marɨ Iseremaya mɨrɨ pe pʉra tʉron kon 
puꞌkenaꞌ amʉꞌ tonpa ton ta ɨpɨꞌ,” taꞌpʉ toꞌ uya. *

15 “Eꞌtane si, ɨmɨrɨꞌnokon, ɨnʉꞌ pe ken si esi mʉkayatʉu?” taꞌpʉ Sises uya.
16  Saiman Piꞌta uya eikʉꞌpʉ, “Ɨmɨrɨ kʉrɨ rɨ Kʉrai, q nurɨne teꞌsen Papa Mumu,” 

taꞌpʉ iya. *
17 Sises uya eikʉꞌpʉ, “Poriꞌ rɨ ɨmɨrɨ, Saiman, Isona mu, iꞌnapairon serɨ uyeꞌsaꞌ 

kaꞌpon amʉꞌ winɨ pen eꞌtane tʉmɨrɨ pe Papa uya ekamasaꞌ ɨpɨꞌ. 18  Ekama uya serɨ, 
Piꞌta pe ɨyeseꞌ esi, Tɨꞌ ta eꞌkwa pe. Usoꞌsii nin si amɨ uya, ɨmɨrɨ tɨꞌ po, iyeriꞌsaꞌ kon 
utɨtoꞌ yaꞌ pata mʉraꞌtaai enatoꞌ oton pen itentai. 19 Papa eꞌtoꞌ esaꞌ wannɨ pe yau kii 
ke ɨrepa uya; serɨ non po ɨꞌrɨ rɨ auronsaꞌ auya pe iyesi aꞌtai, Papa uya kanan auromʉ 
mɨrɨ Epʉn po; mɨrɨ awonsiꞌkɨ serɨ non po ɨꞌrɨ rɨ eukasaꞌ auya pe iyesi aꞌtai, Papa 
uya kanan euka mɨrɨ Epʉn po,” taꞌpʉ iya. * 20 Mɨrɨpan uya tʉpoitorʉ ton panamaꞌpʉ 
ɨnʉꞌ rɨ panaꞌtɨ toꞌ uya namaiꞌ Kʉrai pe iyesi, tukaiꞌ.

Tʉumaꞌtatoꞌ Ekamaꞌpʉ Sises Uya 
(Maꞌ 8:31–9:1; Ʉruꞌ 9:22‑27)

21 Mɨrɨ siꞌkɨrɨ, Sises uya tʉpoitorʉ ton pɨꞌ ekamaꞌpʉ Surusiran pona tʉutɨtoꞌ oton 
nɨ, mɨrɨ yau tuꞌkan yau rɨ itepuru ton uya, Papa enaꞌ useꞌman nɨtoꞌ tʉrawasomanin 
nan epuru ton mɨrɨ awonsiꞌkɨ Main pɨꞌ enupanin nan uya rɨ tʉkotaꞌmatoꞌ oton, 
mɨrɨpan kon uya tʉwɨtoꞌ oton, mɨrɨpan teꞌmʉꞌsaꞌkatoꞌ oton itosorʉwano wʉi aꞌtai 
tʉukoꞌmanton pe ekamaꞌpʉ iya.

22  Piꞌta uya Sises arɨꞌpʉ, ɨnnɨ kuru pʉra rɨ tʉron kon ipoitorʉ ton piyapai 
eseremeꞌseꞌna. “Mɨrɨ kasa kasaurokʉi! Serɨ kʉseꞌkuꞌnin ɨpɨꞌ, uyepuru!” taꞌpʉ iya.

23  Sises eraꞌtɨꞌpʉ Piꞌta winɨkʉiꞌ, mɨrɨpan uya, “Atamakɨ, Seꞌtan r!” taꞌpʉ. “Uyeꞌma 
tau uwaꞌkʉꞌpɨꞌnin tɨꞌ pe meꞌaiꞌ; kaꞌpon usenuminkatoꞌ kasa ɨusenuminka, Papa 
usenuminkatoꞌ kasa pʉra,” taꞌpʉ iya ipɨꞌ.

24 Sises uya tʉpoitorʉ ton pɨꞌ taꞌpʉ, “Ɨnʉꞌ rɨ upoitorʉ pe eꞌpai naꞌneꞌ, tɨwɨ teseru 
nonkai mɨrɨ awonsiꞌkɨ tekotaꞌmatoꞌ kurusuꞌ anʉmʉi, mɨrɨ awonsiꞌkɨ upɨkɨrɨ tʉuyeꞌtoꞌ 
pe. * 25 Apʉne pʉra ɨnʉꞌ rɨ serɨ yau tʉukoꞌmantoꞌ ɨnnonkapai pʉra naꞌneꞌ uya epotoꞌ 
oton pen nɨ, eꞌtane ɨnʉꞌ rɨ serɨ yau tʉukoꞌmantoꞌ nonkanin uya, urɨ wenai, epotoꞌ 
oton. * 26  Ɨꞌrɨ wakʉ esi kaꞌpon pɨꞌ serɨ po tanporon nɨ eposaꞌ iya yau taꞌkwarʉ 
nonkaiꞌma? Mɨrɨ pe pʉra, ɨꞌrɨ tʉrʉ iya taꞌkwarʉ entakanoꞌ pe? 27 Apanaꞌtɨ uya 
ꞌnokon serɨ; Kaꞌpon, Papa winon uyeꞌtoꞌ oton tʉkʉipʉnʉ meruntɨrʉ mɨrɨ awonsiꞌkɨ 

itinserʉʉi ton pokon pe. Mɨrɨ aꞌtai, toꞌ epeꞌpʉ ke kaꞌpon amʉꞌ eꞌmatoꞌ iya oton toꞌ 
nʉkupʉꞌpʉ pɨkɨrɨ. * 28  Iꞌnapairon kuru ekama uya ɨpɨꞌnokon, serɨ yau iyeꞌsotoꞌpɨꞌsaꞌ 
naꞌneꞌ nan tonpa ton eriꞌtoꞌ oton pen, Kaꞌpon Papa winon uyepʉ esaꞌ wannɨ pe 
teꞌtoꞌ yau ene tʉuyaꞌnokon rawɨrɨ,” taꞌpʉ Sises uya.

Sises Utaꞌkwakaꞌpʉ 
(Maꞌ 9:2‑13; Ʉruꞌ 9:28‑36)

17  6 kaisa rɨ wʉi tʉpo, Sises uya Piꞌta, Isens, mɨrɨ awonsiꞌkɨ iyakon Isaan pokon 
nɨken arɨꞌpʉ taꞌkɨrɨ wʉꞌ nakapu pona. 2  Mɨrɨ yau, tʉron nɨ pe iyenaꞌpʉ, itemʉꞌ 

eꞌweiꞌtɨꞌpʉ wʉi enu kasa, mɨrɨ awonsiꞌkɨ ipon enaꞌpʉ aimuꞌne, enkenaꞌ pe. 3  Mɨrɨ 
aꞌtai kuru si mɨrɨ yau, Mosiꞌ mɨrɨ awonsiꞌkɨ Iraisa usenpoikaꞌpʉ, mɨrɨpan kon uya 
Sises auroꞌka esiꞌpʉ.

4 Piꞌta uya taꞌpʉ Sises pɨꞌ, “Uyepuru! Wakʉ rɨ pan pe serɨ yau ina man! Iꞌse ɨwesi 
yau, osorʉwau ɨiwʉꞌ kon amɨ uya mɨrɨ; tikin nɨ ɨiwanoꞌ pe, Mosiꞌ iwanoꞌ pe, mɨrɨ 
awonsiꞌkɨ Iraisa iwanoꞌ pe,” taꞌpʉ iya.

5  Piꞌta usaurokʉ koroꞌtau, enkenaꞌ kapuruꞌ uya toꞌ nɨpontɨꞌpʉ. Main kapuruꞌ 
yawon uya taꞌpʉ, “Umu pʉse rɨ, Uniꞌnʉnkanʉ, ipɨꞌ poriꞌ pe eꞌaiꞌ ipan pe; imaimu 
etatɨꞌ!” tawon. *

6 Ipoitorʉ ton uya serɨ main etasaꞌ aꞌtai, toꞌ etʉipɨtʉꞌpʉ, mɨrɨpan kon utaꞌmoꞌkaꞌpʉ 
non pona itemʉꞌ. 7 Eꞌtane Sises uyeeꞌpʉ toꞌ aꞌpɨꞌseꞌna, “Eꞌmʉꞌsaꞌkatɨꞌ,” taꞌpʉ iya, 

“Ketʉipɨꞌtʉu,” taꞌpʉ iya. 8  Tenu kon anʉnsaꞌ toꞌ uya aꞌtai, ɨnʉꞌ eneꞌpʉ toꞌ uya pen nɨ, 
Sises rɨken eneꞌpʉ toꞌ uya tikin sarɨ.

9 Wʉꞌ ponsiꞌkɨ ɨuꞌtɨiꞌma rɨ, Sises uya toꞌ panamaꞌpʉ, “Ɨnʉꞌ pɨꞌ rɨ ɨneneꞌpʉ kon 
kʉsekamatʉu, Kaꞌpon, Papa winon eriꞌsaꞌ eꞌmʉꞌsaꞌkasaꞌ pʉꞌkʉ pona rɨ,” taꞌpʉ iya.

10 Ipoitorʉ ton uya ekamaꞌpoꞌpʉ, “Ɨꞌrɨ pe ken si iyesi pɨꞌ Main pɨꞌ enupanin nan 
uya Iraisa kuru uyeꞌtoꞌ oton wapiya ta?” taꞌpʉ toꞌ uya. *

11 Sises uya toꞌ entakanomaꞌpʉ, “Iꞌnapairɨ rɨ Iraisa uyeꞌtoꞌ oton ta toꞌ uya, tanporon 
nɨ konekaiꞌ iyesiꞌpʉ yaꞌ. * 12  Eꞌtane nin si ekama uya ɨpɨꞌnokon, Iraisa uyeꞌkaaꞌpʉ, 
mɨrɨpan iꞌtu toꞌ uya pʉra rɨ iyesiꞌpʉ, eꞌtane iꞌse teꞌtoꞌ kon awɨrɨ ɨri eseru kupʉꞌpʉ 
toꞌ uya ipɨꞌ. Mɨrɨ kasa rɨ marɨ Kaꞌpon, Papa winon ekotaꞌmatoꞌ oton toꞌ enau,” taꞌpʉ 
iya. * 13  Iraisa pɨꞌ Sises usaurokʉ aꞌtai, Isaan Paꞌtes pɨꞌ isaurokʉ tukaiꞌ ipoitorʉ ton 
uya iꞌtuꞌpʉ.

Warawoꞌ Mʉre Epiꞌtɨꞌpʉ Sises Uya 
(Maꞌ 9:14‑29; Ʉruꞌ 9:37‑43a)

14  Anpisin ton koroꞌtaꞌ toꞌ uyeꞌsaꞌ aꞌtai, kaꞌpon uyeeꞌpʉ Sises piyaꞌ, mɨrɨpan 
eꞌsekunkaꞌpʉ ipiyau. 15  Taꞌpʉ iya Sises pɨꞌ, “Uyepuru, umu pɨꞌ ɨsentuꞌmakɨ. Yai 
itɨpɨtʉ, ipan pe iyekotaꞌma. Apoꞌ yaꞌ, tuna kaꞌ rɨ itaꞌmoꞌkapɨꞌpɨtʉ. 16 Ɨpoitorʉ ton 
piyaꞌ ineeꞌpʉ uya, eꞌtane toꞌ uya epiꞌtɨ poken pʉra iyesiꞌpʉ,” taꞌpʉ iya Sises pɨꞌ.

17 “Ɨri sɨ! Ɨri ton nɨ, apurɨnin nan pen nɨ serɨ aꞌtaino kon! Ɨꞌrɨ pʉꞌkʉ pona usetaꞌka 
pʉra ukoꞌmamʉ ɨpiyauꞌnokon? Ɨꞌrɨ pʉꞌkʉ pona ayaꞌkɨrɨꞌnokon esi? Ineꞌtɨꞌ upiyaꞌ!” 
taꞌpʉ iya. 18  Sises uya makoi aꞌkwarʉ eseremekʉꞌpʉ, mɨrɨpan epaꞌkaꞌpʉ warawoꞌ 
mʉre apai. Mɨrɨ aꞌtai rɨ, isepiꞌtɨꞌpʉ.

19 Mɨrɨ aꞌtai, Sises piyaꞌ ipoitorʉ ton uyeeꞌpʉ amaꞌai, mɨrɨpan kon uya ekamaꞌpoꞌpʉ, 
“Ɨꞌrɨ pe iyesi pɨꞌ ina uya enpaꞌka pʉra iyesi?” taꞌpʉ toꞌ uya.

20 Sises uya toꞌ eikʉꞌpʉ, “Apʉne pʉra aiko pe rʉꞌkwɨ apurɨtoꞌ auyaꞌnokon esi. 
Iꞌnapairon ekama uya ɨpɨꞌnokon; aiko rʉꞌkwɨ mostaꞌ enaꞌpɨ kasa apurɨtoꞌ auyaꞌnokon 
esi yau, wʉꞌ pɨꞌ, ‘Atamakɨ mɨ airɨ!’ tasaꞌ auyaꞌnokon aꞌtai, itama rɨ. Ɨꞌrɨ rɨ kupʉ 

auyaꞌnokon aꞌtai, saꞌman pe pʉra rɨ iyesi ɨponaꞌnokon. * 21 Eꞌtane serɨ rupɨ epaꞌka 
pʉra iyesi ɨpʉreman mɨrɨ awonsiꞌkɨ useruman tʉutaꞌreꞌtɨiꞌ pʉra uya rɨken enpaꞌka,” 
taꞌpʉ Sises uya. s

Sises Usaurokʉꞌpʉ Iyakon Iteꞌkwa Pe Tʉumaꞌtatoꞌ Pɨꞌ
22  Tanporo toꞌ amʉrasaꞌ aꞌtai Kiyarari pona, Sises uya taꞌpʉ toꞌ pɨꞌ, “Kaꞌpon, Papa 

winon eparankatoꞌ oton kaꞌpon amʉꞌ enaꞌ. 23  Toꞌ uya iwɨtoꞌ oton, mɨrɨ awonsiꞌkɨ 
itosorʉwano wʉi aꞌtai iyeꞌmʉꞌsaꞌkatoꞌ oton tʉukoꞌmantoꞌ yaꞌ,” taꞌpʉ iya, mɨrɨpan 
poitorʉ ton upokoitaꞌpʉ ipan pe.

Esuwerʉ Amʉꞌ Useꞌmatoꞌ, Ɨpʉrematoꞌ Iwʉꞌ Taꞌ Teꞌmasen
24 Sises mɨrɨ awonsiꞌkɨ ipoitorʉ ton uya Kaꞌpaneyan pata eposaꞌ aꞌtai, Esuwerʉ 

amʉꞌ useꞌmatoꞌ, ɨpʉrematoꞌ iwʉꞌ taꞌ teꞌmasen amʉranʉꞌnin nan uyeeꞌpʉ Piꞌta piyaꞌ, 
mɨrɨpan kon uya ekamaꞌpoꞌpʉ, “Ɨtiꞌsaai kon peꞌ Esuwerʉ amʉꞌ useꞌmatoꞌ, ɨpʉrematoꞌ 
iwʉꞌ taꞌ tʉuseꞌmasen?” taꞌpʉ toꞌ uya. *

25 Piꞌta uya toꞌ eikʉꞌpʉ, “Ewaiꞌ, eꞌmanin kʉrɨ rɨ,” taꞌpʉ iya.
Mɨrɨpan Piꞌta utɨꞌpʉ ɨutɨ taꞌ. Sises usaurokʉꞌpʉ wapiya kuru, mɨrɨpan uya Piꞌta 

ekamaꞌpoꞌpʉ, “Ɨꞌrɨ tukaiꞌ mɨsenuminkayan Saiman? Ɨnʉꞌ yan rupɨ winɨpai kin 
amʉꞌ uya pʉrata amʉranʉꞌtoꞌ pe iyesi? Patawon amʉꞌ mɨrɨ pe pʉra kaꞌkʉran amʉꞌ 
winɨpai katɨ?” taꞌpʉ iya.

26 Piꞌta uya eikʉꞌpʉ, “Kaꞌkʉran amʉꞌ winɨ,” taꞌpʉ iya.
“Patawon amʉꞌ useꞌmatoꞌ pe pʉra iyesi,” taꞌpʉ Sises uya. 27 “Eꞌtane pʉsamoro kaꞌpon 

amʉꞌ ɨnɨkɨntanʉꞌpai pʉra eꞌnɨ. Mɨrɨ pɨꞌ, konoiꞌ pɨꞌ enta parau kuꞌpɨri kaꞌ, mɨrɨpan 
wapiya kuru anmaꞌpʉ moroꞌ inta nau pʉrata pun eporo auya mɨrɨ, asakɨrɨꞌne wʉi 
eꞌtʉrawasoman nɨsaꞌ epeꞌpʉ airon nɨ, mɨrɨpan ke eꞌmaseꞌna mɨtɨiꞌ uiwanoꞌ pe, mɨrɨ 
awonsiꞌkɨ ɨiwanoꞌ pe nɨrɨ,” taꞌpʉ Sises uya.

Ɨnʉꞌ Esi Eke Pe Kuru? 
(Maꞌ 9:33‑37; Ʉruꞌ 9:46‑48)

18  Mɨrɨ aꞌtai, Sises poitorʉ ton uyeeꞌpʉ ekamaꞌpoiꞌ, “Ɨnʉꞌ kuru si eꞌtoꞌ oton eke 
pe Papa eꞌtoꞌ esaꞌ wannɨ pe yau?” taꞌpʉ toꞌ uya. *

2  Sises uya mʉre rʉꞌkwɨ kɨꞌmaꞌpʉ, mɨrɨpan sotoꞌkaꞌpʉ iya toꞌ koroꞌtau, 3  mɨrɨpan 
uya taꞌpʉ, “Iꞌnapairon ekama uya ɨpɨꞌnokon; ɨusensima kon aꞌtai rɨken mʉre amʉꞌ 
pe tenaiꞌ, ɨyepaꞌka kon Papa eꞌtoꞌ esaꞌ wannɨ pe yaꞌ. * 4 Ɨnʉꞌ rɨ esi mɨ pe teꞌkuꞌsen pe 
pʉra mʉre naꞌneꞌ kasa esi mɨrɨ eke pe Papa pona. 5 Mɨrɨ awonsiꞌkɨ, ɨnʉꞌ uya rɨ aiko 
rʉꞌkwɨ mʉre pʉse rɨ warai ereutanʉkʉ aꞌtai, uyeseꞌ yau, uyereutanʉkʉ iya pe rɨ iyesi.

Kaꞌpon Amʉꞌ Umakoita Emapuꞌtɨ 
(Maꞌ 9:42‑48; Ʉruꞌ 17:1‑2)

6 “Eꞌtane ɨnʉꞌ uya rɨ pʉsamoro uyapurɨnin nan aiko ton nʉꞌkwɨ tonpa eꞌmakoima 
emapuꞌtɨsaꞌ yau, wakʉ iwa pe rɨ iyesi kʉrɨ rɨ kaꞌpon iꞌmʉ pɨꞌ eke aꞌnaiꞌ eꞌpatoꞌ ike tɨꞌ 
ewaꞌtɨsaꞌ aꞌtai, mɨrɨpan enoꞌmatoꞌ pe parau kaꞌ iyaputatoꞌ pe. 7 Ɨsɨ sɨ, kaꞌpon amʉꞌ non 
pon kon, apʉne pʉra kaꞌpon amʉꞌ umakoita emapuꞌtɨ toꞌ uya pɨꞌ. Mɨrɨ warai ton nɨ 
eꞌkuꞌtoꞌ pe iyesi eꞌtane, ɨsɨ yau kʉrɨ man iyeꞌkupʉ emapuꞌtɨnin. 8 Ɨyemiyatʉ mɨrɨ pe 
pʉra aꞌta uya ɨyeꞌmakoima emapuꞌtɨ pe iyesi yau, aꞌtɨkɨ enoꞌma pa; wakʉ iwa pe iyesi 
itemiyatʉ pʉra mɨrɨ awonsiꞌkɨ iꞌta pʉra esiiꞌma tɨwɨrɨ rɨ ɨukoꞌmantoꞌ yaꞌ ɨyepaꞌka aꞌtai, 
tanporo ɨpun enoꞌma apoꞌ, tɨwɨroꞌ rɨ yaꞌ entai. * 9 Mɨrɨ awonsiꞌkɨ ɨyenu uya ɨyeꞌmakoima 

* 18:9 Maꞌsiu 5:29 * 18:10 Topayas 12:15 
t 18:11 Tʉron nɨ imenukasaꞌ ton yau v. 11 pʉra iyesi.
* 18:11 Ʉruꞌ 19:10 
u 18:16 Isuꞌtaronomi 19:15
* 18:18 Maꞌsiu 16:19; Isaan 20:23 
v 18:22 70 kaisa rɨ 7 iteꞌkwa kuru; mɨrɨ pe pʉra, 77 kaisa rɨ iteꞌkwa
* 18:22 Iseneses 4:24; Ʉruꞌ 17:3‑4 

emapuꞌtɨ pe iyesi yau, imoꞌkaꞌ enoꞌma pa; wakʉ iwa pe iyesi tikin nɨ itenu esiiꞌma tɨwɨrɨ rɨ 
ɨukoꞌmantoꞌ yaꞌ ɨyepaꞌka aꞌtai, asaꞌrɨ itenu apoꞌ, iyaꞌmu pʉn yaꞌ ɨyenoꞌma entai,” taꞌpʉ iya. *

Karimeru Utanoꞌmaꞌpʉ Pantomʉ 
(Ʉruꞌ 15:3‑7)

10 Miyarɨ rɨ Sises esiꞌpʉ usauroꞌnɨ pɨꞌ, “Pʉsamoro aiko ton nʉꞌkwɨ kʉsenpɨꞌtʉu. 
Ekama uya ɨpɨꞌnokon, toꞌ inserʉʉi ton esi ukʉipʉnʉ emʉꞌ ennin nan pe tɨwɨrɨ rɨ 
Epʉn po. * 11 Serɨ ta uya ɨpɨꞌnokon apʉne pʉra Kaꞌpon, Papa winon uyeꞌsaꞌ itanoꞌmasaꞌ 
kon pikaꞌtɨiꞌ. t  * 12  Ɨꞌrɨ tukaiꞌ mɨsenuminkayan? Kaꞌpon esi yau 100 kaisaron kon 
karimeru amʉꞌ esaꞌ pe, mɨrɨpan kon tonpa utanoꞌmasaꞌ yau, 99 pan kon peꞌ karimeru 
amʉꞌ nɨmɨ iya pen wʉꞌ po itanoꞌmasaꞌ rʉꞌpʉ warinpaseꞌna tʉutɨtoꞌ pe? 13  Mɨrɨpan 
eposaꞌ tʉuya yau, iꞌnapairon ekama uya ɨpɨꞌnokon; poriꞌ pe kuru iyesi tikin nan 
itanoꞌmasaꞌ rʉꞌpʉ karimeru pɨꞌ 99 pan kon itanoꞌmasaꞌ kon pen karimeru amʉꞌ pɨꞌ 
poriꞌ pe tesi entai. 14 Mɨrɨ naꞌneꞌ kasa, ɨkʉipʉnʉ, Epʉn pon esi pʉsamoro aiko ton 
nʉꞌkwɨ uyapurɨnin nan utanoꞌma iꞌse pʉra,” taꞌpʉ Sises uya.

Ɨtonpa Eꞌmakoimasaꞌ Aꞌtaino
15 Miyarɨ rɨ Sises esiꞌpʉ tʉpoitorʉ ton auroꞌka pɨꞌ, mɨrɨpan uya taꞌpʉ, “Ɨri pe ɨtonpa 

uya ɨkuꞌsaꞌ yau, ɨri inkupʉꞌpʉ ekama ta ipɨꞌ, asaꞌken esiiꞌma. Amaimu etasaꞌ iya yau, 
mɨrɨ nin si ɨtonpa pe inaꞌposaꞌ auya. 16 Eꞌtane amaimu eta iya pʉra iyesi yau, tikin 
nɨ mɨrɨ pe pʉra asaꞌrɨ rɨ kaꞌpon amʉꞌ akɨ ayaꞌkɨrɨ auroꞌkakaꞌseꞌna. Pʉsamoro asaꞌron 
kon kaꞌpon amʉꞌ esi, ‘auroꞌka pɨꞌ ɨpikaꞌtɨnin nan mɨrɨ awonsiꞌkɨ ɨri pe ɨweꞌsaꞌ esi 
iꞌnapai rɨ tawon nan pe ipɨꞌ.’ u 17 Eꞌtane toꞌ ɨnetapai pʉra kanan iyesi yau, ekamatɨꞌ 
soꞌsi tawon kon pɨꞌ, eꞌtane ɨnetapai pʉra kanan iyesi yau, inonkatɨꞌ Papa apurɨnin 
pen mɨrɨ awonsiꞌkɨ pʉrata amʉranʉꞌnin kasa iyeꞌtoꞌ pe.

18  “Iꞌnapairon ekama uya ɨpɨꞌnokon; serɨ non po ɨꞌrɨ rɨ auronsaꞌ auyaꞌnokon 
aꞌtai, Epʉn po kanan Papa uya auromʉ, mɨrɨ awonsiꞌkɨ serɨ non po ɨꞌrɨ rɨ eukasaꞌ 
auyaꞌnokon aꞌtai, Papa uya kanan euka Epʉn po. *

19 “Se kanan ekama uya etatɨꞌ: Asaꞌrɨ tekonekaiꞌ serɨ non po ɨꞌrɨ rɨ ɨnekamaꞌponʉ 
kon pɨꞌ, ukʉipʉnʉ, Epʉn pon uya rɨ amaimu kon eikʉ. 20 Asaꞌron kon, osorʉwawon 
kon nʉꞌkwɨ rɨ amʉrasaꞌ aꞌtai, uyeseꞌ yau, toꞌ piyau rɨ esi,” taꞌpʉ iya.

Tʉusentuꞌmasen Pen Ipoitorʉ Pantomʉ
21 Mɨrɨ aꞌtai, Piꞌta uyeeꞌpʉ Sises piyaꞌ ekamaꞌposeꞌna, “Uyepuru, ɨꞌrɨ kaisa rɨ 

iteꞌkwa utonpa eꞌmakoimasaꞌ upɨꞌ pɨꞌ usentuꞌma? 7 kaisa rɨ iteꞌkwa peꞌ?” taꞌpʉ iya.
22 Sises uya Piꞌta eikʉꞌpʉ, “7 kaisa rɨ iteꞌkwa pen eꞌtane, 70 kaisa rɨ 7 iteꞌkwa kuru v,” 

taꞌpʉ iya. * 23 Mɨrɨ aꞌtai, Sises uya panton ekamaꞌpʉ Papa eꞌtoꞌ esaꞌ wannɨ pe eseru pɨꞌ. 
“Se naꞌneꞌ kasa Papa eꞌtoꞌ esaꞌ wannɨ pe eseru esi: Kin esiꞌpʉ kaꞌpon amʉꞌ tʉpʉrataai 
koꞌmanʉꞌpɨꞌnin nan winɨ tʉpʉrataai amʉranʉkʉ pɨꞌ. 24 Iyepiyaꞌtɨ koroꞌtau, ipoitorʉ uya eke 
kuru rɨ ipʉrataai koꞌmanʉꞌpɨꞌnin neeꞌpʉ ipiyaꞌ. 25 Ipʉrataai pʉra iyesiꞌpʉ tepuru eꞌmatoꞌ 
iya ike. Kin uya taꞌpʉ, ‘Ikʉrʉpoꞌpomatɨꞌ, inoꞌpʉ, imunkɨ amʉꞌ pokon pe, mɨrɨ awonsiꞌkɨ 
itimamin ton nɨ, mɨrɨpan epeꞌpʉ uya inkoꞌmanʉꞌpɨtʉꞌpʉ eꞌmatoꞌ pe,’ taꞌpʉ kin uya.

26 “Mɨrɨpan poitorʉ utaꞌmoꞌkaꞌpʉ irau teseꞌmu po tenaiꞌ, ‘Apʉne parɨ, ɨyeꞌma uya 
rɨ mɨrɨ tanporo,’ taꞌpʉ iya. 27 Mɨrɨ wenai, kin usentuꞌmaꞌpʉ ipɨꞌ, iyeꞌwomasaꞌ rʉꞌpʉ 
rɨ nin si tʉkukaiꞌ, ennokoꞌpʉ iya mɨrɨ.

 33 MAꞌSIU 18



 

w 18:28 aiko rʉꞌkwɨ rɨ nin tʉpʉrataai —100 pʉrata pun, tenariyas iteseꞌ
x 19:4 Iseneses 1:27; 5:2
y 19:5 Iseneses 2:24
* 19:7 Isuꞌtaronomi 24:1‑4; Maꞌsiu 5:31 * 19:9 Maꞌsiu 5:32; 1 Koren 7:10‑11 

28  “Eꞌtane pʉse rɨ utɨꞌpʉ aiko rʉꞌkwɨ rɨ nin tʉpʉrataai w koꞌmanʉꞌpɨꞌnin piyaꞌ, 
mɨrɨpan uya taꞌsiiꞌ iꞌmʉ pɨꞌ, iꞌmʉ kʉtʉtʉꞌkaꞌpʉ. ‘Inke pʉra upʉrataai itʉkɨ!’ taiꞌma. 
29 Mɨrɨpan nʉꞌkwɨ saꞌne utaꞌmoꞌkaꞌpʉ irau temʉꞌ po, ‘Apʉne saꞌne, ɨyeꞌma uya rɨ mɨrɨ,’ 
taiꞌma. 30 Eꞌtane, ewaiꞌ ta iya pʉra iyesiꞌpʉ, aꞌsiꞌpʉ iya parikiꞌsi taꞌ tʉnkoꞌmanʉkʉꞌpʉ 
eꞌma iya pʉꞌkʉ pona. 31 Tʉron kon ipoitorʉ ton uya ensaꞌ aꞌtai, inkupʉnʉ tense 
ipan pe toꞌ upokoitaꞌpʉ. Mɨrɨ aꞌtai, toꞌ utɨꞌpʉ tepuru kon pɨꞌ ekamaseꞌna tanporo 
inkupʉꞌpʉ. 32  Mɨrɨpan epuru uya ikɨꞌmaꞌpʉ, ‘Ɨmɨrɨ ɨri rɨ,’ taꞌpʉ iya ipɨꞌ. ‘Tɨwɨ rɨ si 
nesii, taꞌpʉ uya ɨpɨꞌ, apʉne pʉra ipan pe rɨ autaꞌkwarʉka pɨꞌ. 33  Ɨsentuꞌmapai pʉra 
peꞌ ɨwesi mɨ ɨtonpa pɨꞌ, usentuꞌmataineꞌ kasa ɨpɨꞌ?’ taꞌpʉ iya. 34 Tʉusakorotaiꞌ itepuru 
uya itʉrʉꞌpʉ pʉresiman amʉꞌ enaꞌ toꞌ uya aꞌsitoꞌ pe, mɨrɨ awonsiꞌkɨ ipantaꞌmapɨꞌtoꞌ 
pe toꞌ uya, tanporo tʉpʉrataai naꞌpo iya pona rɨ.

35 “Mɨrɨ naꞌneꞌ kasa kuru Epʉn pon, ukʉipʉnʉ uya ɨmɨrɨꞌnokon, ɨtonpa kon pɨꞌ 
ɨyewan kon yau tʉusentuꞌmasan pen, kuꞌtoꞌ oton,” taꞌpʉ Sises uya.

Noꞌpʉ Nonkatoꞌ Ekareei Ekamaꞌpʉ Sises Uya 
(Maꞌ 10:1‑12)

19  Serɨ ton ta tʉuya eꞌnonkasaꞌ aꞌtai, Sises uya Kiyarari nɨmɨꞌpʉ, mɨrɨpan utɨꞌpʉ 
Isutiya nono, Isotan tuna ratoi pona. 2  Tuꞌkan kon anpisin utɨꞌpʉ ipɨkɨrɨ, 

mɨrɨpan kon epiꞌtɨꞌpʉ iya mɨrɨ yau.
3  Pariꞌsi amʉꞌ tonpa ton uyeeꞌpʉ iꞌtupɨꞌseꞌna. Toꞌ uya ekamaꞌpoꞌpʉ, “Main awɨrɨ 

rɨ eꞌnɨ pe rɨ peꞌ iyesi kaꞌpon uya tʉnoꞌpʉ nonkatoꞌ ɨꞌrɨ rɨ wenai?” taꞌpʉ toꞌ uya.
4 “Ene auyaꞌnokon pʉra peꞌ neꞌpɨꞌan kareta yau?” taꞌpʉ iya toꞌ pɨꞌ. “Pena iyepiyaꞌtɨ 

aꞌtai, ‘Kaꞌnin uya warawoꞌ mɨrɨ awonsiꞌkɨ uriꞌsan nɨrɨ konekaꞌpʉ.’ x 5 Taꞌpʉ iya, ‘Mɨrɨ 
wenai, warawoꞌ uya tʉkʉipʉnʉ, tʉsan nɨrɨ nɨntoꞌ pe iyesi, mɨrɨpan utaꞌsikʉ tʉnoꞌpʉ 
yaꞌ, mɨrɨpan asaꞌron kon ena tikin nɨ ipun.’ y 6 Mɨrɨ kasa, asaꞌrɨ toꞌ esi pen, eꞌtane tikin 
nɨ. Mɨrɨ pe iyesi pɨꞌ, Papa naꞌsikʉꞌsan ɨsipona, moꞌka kaꞌpon uya kʉseꞌnin,” taꞌpʉ iya.

7 Toꞌ uya ekamaꞌpoꞌpʉ, “Ɨꞌrɨ pe ken si iyesi pɨꞌ eꞌnonkan nɨtoꞌ karetaai tʉmenukaiꞌ 
ɨnoꞌpʉ inonkakɨ tasaꞌ Mosiꞌ uya?” taꞌpʉ toꞌ uya. *

8  Sises uya toꞌ eikʉꞌpʉ, “Mosiꞌ uya ɨnoꞌpʉ kon amʉꞌ inonkatɨꞌ tasaꞌ, saꞌman pe 
rɨ ɨyewan kon esi wenai, mɨrɨpan pen nin pena iyepiyaꞌtɨꞌpʉ siꞌkɨrɨ. 9 Ekama uya 
ɨpɨꞌnokon; ɨnʉꞌ rɨ tʉnoꞌpʉ nonkayaiꞌneꞌ, iyekumasaꞌ pen nɨ eꞌtane, mɨrɨpan uya 
tʉron nɨ uriꞌsan mariꞌma, iyekuma pe iyesi mɨrɨ,” taꞌpʉ iya. *

10 Ipoitorʉ ton uya taꞌpʉ, “Mɨrɨ naꞌneꞌ kasa iyesi yau, tɨwɨ uriꞌsan mɨrɨ awonsiꞌkɨ 
warawoꞌ emariꞌma eꞌpai pʉra rɨ nin si man,” taꞌpʉ toꞌ uya ipɨꞌ.

11 Sises uya toꞌ eikʉꞌpʉ, “Tanporon kon pɨꞌ ta pen nɨ mɨrɨ, eꞌtane kamo rɨken 
anʉnnin nʉꞌsan nɨ. 12  Tʉron kon entusaꞌ temariꞌmasen yeꞌ pe pʉra rɨ, tʉron kon 
konekasaꞌ kaꞌpon amʉꞌ uya temariꞌmasen yeꞌ pe pʉra rɨ, tʉron kon nɨrɨ eꞌkuꞌsaꞌ 
tiwanoꞌ kon pe temariꞌmasen yeꞌ pe pʉra teꞌtoꞌ kon pe, Papa eꞌtoꞌ esaꞌ wannɨ pe 
uriyaꞌ. Ɨnʉꞌ rɨ kʉrɨ tikin sarɨ eꞌpaino eꞌtoꞌ pe rɨ iyesi,” taꞌpʉ Sises uya.

Mʉre Amʉꞌ Pʉremaꞌpʉ Sises Uya 
(Maꞌ 10:13‑16; Ʉruꞌ 18:15‑17)

13  Mɨrɨ aꞌtai, mʉre amʉꞌ neeꞌpʉ toꞌ uya Sises piyaꞌ temiyatʉ tʉtoꞌ pe iya toꞌ pona 
mɨrɨ awonsiꞌkɨ iyɨpʉrematoꞌ pe toꞌ pona, eꞌtane ipoitorʉ ton uya kamoro toꞌ neꞌnin 
nʉꞌsan eseremekʉꞌpʉ. 14  Sises uya taꞌpʉ, “Tɨwɨ mʉre amʉꞌ nʉyepʉi upiyaꞌ; toꞌ 
kʉsereutanʉꞌtʉu, apʉne pʉra pʉsamoro waraino kon kuru iwanoꞌ mɨrɨ Papa eꞌtoꞌ 
esaꞌ wannɨ pe,” taꞌpʉ iya.

* 19:18 Eꞌsotas 20:13‑16; Isuꞌtaronomi 5:17‑20 * 19:19 Eꞌsotas 20:12; Isuꞌtaronomi 5:16; 
Ripaitiꞌkas 19:18 * 19:28 Maꞌsiu 25:31; Ʉruꞌ 22:30 * 19:30 Maꞌsiu 20:16; Ʉruꞌ 13:30 
z 20:2 pʉrata pun —tenariyas iteseꞌ; v. 9‑10, 13 yau rɨ nɨrɨ.

15 Temiyatʉ tʉrʉ tʉpo toꞌ pona, itɨꞌpʉ mɨrɨ apai. 

Imaminkeꞌ Moineriꞌpɨ 
(Maꞌ 10:17‑31; Ʉruꞌ 18:18‑30)

16 Mɨrɨpan aꞌtai, kaꞌpon uyeeꞌpʉ Sises piyaꞌ ekamaꞌposeꞌna, “Tiꞌsa, ɨꞌrɨ wakʉ kuꞌtoꞌ 
uya pe iyesi tɨwɨrɨ rɨ ukoꞌmantoꞌ epotoꞌ pe uya?” taꞌpʉ iya.

17 Sises uya taꞌpʉ ipɨꞌ, “Ɨꞌrɨ pe iyesi pɨꞌ wakʉ pɨꞌ uyekamaꞌpo auya? Mɨrɨ yau iyesi 
mɨrɨ tikin nan nɨ wakʉ. Ukoꞌman nɨtoꞌ yaꞌ epaꞌkapai ɨwesi yau, Mosiꞌ nʉmenukaꞌpʉ 
ton awɨrɨ eꞌkɨ,” taꞌpʉ iya.

18  Mɨrɨpan uya ekamaꞌpoꞌpʉ, “Nai ton?” tukaiꞌ.
Sises uya eikʉꞌpʉ, “Ɨnʉꞌ rɨ kʉꞌwɨnɨi, iyemariꞌmasaꞌ uriꞌsan kʉsekumankai, amaꞌ pe 

kesii, kasi pe kaꞌpon pɨꞌ kasaurokʉi, * 19 ɨkʉipʉnʉ mɨrɨ awonsiꞌkɨ asan nɨrɨ inamakɨ, 
ɨtonpa tiꞌnʉnkaiꞌ eꞌkɨ, mɨsiꞌnʉnkayaiꞌneꞌ kasa,” taꞌpʉ iya. *

20 “Tanporo mɨrɨ ton kuꞌsaꞌ uya man. Ɨꞌrɨ kuru ken eꞌkuꞌsaꞌ nai?” taꞌpʉ moineriꞌpɨ 
uya.

21 Sises uya eikʉꞌpʉ, “Wakʉ pe eꞌpai ɨwesi yau, itɨkɨ ɨimamin kʉrʉpoꞌpomaseꞌna, 
mɨrɨ tʉpo entuꞌmanin nan mʉrepaiꞌ itepeꞌpʉ pʉrata ke. Mɨrɨ aꞌtai, Epʉn po 
imaminkeꞌ pe ɨwesi mɨrɨ. Mɨrɨ kuꞌsaꞌ auya tʉpo, upɨkɨrɨ si ɨsiꞌkɨ,” taꞌpʉ Sises uya. 
22  Moineriꞌpɨ uya serɨ etasaꞌ aꞌtai, pokoi pe rɨ esiiꞌma itɨꞌpʉ, apʉne pʉra eke pe kuru 
itimamin esiꞌpʉ. 23  Mɨrɨ aꞌtai, Sises uya taꞌpʉ tʉpoitorʉ ton pɨꞌ, “Iꞌnapairon ekama 
uya ɨpɨꞌnokon; saꞌman pe kuru iyesi imaminkeꞌ epaꞌka poken pʉra Papa eꞌtoꞌ esaꞌ 
wannɨ pe yaꞌ. 24 Ekamakapʉ uya kanan; saꞌman pe pʉra rɨ kiyamerʉ epaꞌka akusa 
enu euta awɨrɨ, imaminkeꞌ epaꞌka Papa eꞌtoꞌ esaꞌ wannɨ pe yaꞌ entai” taꞌpʉ iya.

25  Ipoitorʉ ton uya serɨ etasaꞌ aꞌtai, toꞌ usewansiukaꞌpʉ ipan pe. Toꞌ uya 
ekamaꞌpoꞌpʉ, “Ɨnʉꞌ kuru ken si epikaꞌtɨ?” taꞌpʉ toꞌ uya.

26 Toꞌ eneiꞌma, Sises uya taꞌpʉ toꞌ pɨꞌ, “Kaꞌpon pona saꞌman pe iyesi, eꞌtane Papa 
pona tanporo saꞌman pe pʉra iyesi,” taꞌpʉ iya.

27 Piꞌta uya eikʉꞌpʉ, “Tanporon nɨ nɨnsaꞌ ina uya man ɨpɨkɨrɨ tʉutɨtoꞌ kon pe. Ɨꞌrɨ 
ken si eꞌtoꞌ oton ina iwanoꞌ pe?” taꞌpʉ iya.

28  Sises uya taꞌpʉ toꞌ pɨꞌ, “Iꞌnapairon ekama uya ɨpɨꞌnokon; Papa uya emennaꞌ 
pe tanporon nɨ koneka aꞌtai, Kaꞌpon, Papa winon ereuta aꞌtai aꞌkwa tapon po, 
ɨmɨrɨꞌnokon upɨkɨrɨ iyeꞌsaꞌ kon nɨrɨ ereutatoꞌ oton 12 kaisaron aponoꞌ po 12 kaisaron 
kon Esuwerʉ pon kon eseru aimenka pɨꞌ. * 29 Mɨrɨ awonsiꞌkɨ tanporon kon kamoro 
tiwʉꞌ kon, takon kon nɨ, tʉparusi kon nɨ, tʉkʉipʉnʉ kon nɨ, tʉsan kon nɨ, tʉmunkɨ 
kon nɨ, tʉmainarʉ kon nɨ nɨnnin nʉꞌsan urɨ wenai uya 100 kaisa rɨꞌne iteꞌkwa epotoꞌ 
oton, mɨrɨpan kon uya tɨwɨrɨ rɨ ukoꞌman nɨtoꞌ epotoꞌ oton. 30 Eꞌtane tuꞌkan kon 
wapiyaroꞌ kon nʉꞌsan eꞌtoꞌ oton iuꞌmatʉ pe, mɨrɨ awonsiꞌkɨ tuꞌkan kon iuꞌmatʉ pe 
iyeꞌsaꞌ kon nʉꞌsan eꞌtoꞌ oton wapiyaroꞌ pe,” taꞌpʉ Sises uya. *

Umɨ Yau Teꞌtʉrawasomasan Pantomʉ

20  “Papa eꞌtoꞌ esaꞌ wannɨ pe esi non esaꞌ kasa. Awanakʉiꞌ itɨꞌpʉ kaꞌpon amʉꞌ 
anʉnseꞌna tʉmainarʉ yau teꞌtʉrawasoma ton kon. 2  Mɨrɨ aꞌtai, toꞌ pokon 

pe iyekonekaꞌpʉ toꞌ eꞌmatoꞌ pe tʉuya tikin nɨ wʉi eꞌtʉrawasoman epeꞌ pʉrata pun z 
ke, mɨrɨpan kon ennokoꞌpʉ iya tʉmainarʉ yaꞌ.

3  “Awanakʉiꞌ, 9 aꞌkʉraꞌ aꞌtai, itɨꞌpʉ kʉrʉpoꞌpo pɨꞌ eꞌnɨtoꞌ pataꞌseꞌ yaꞌ. Mɨrɨ yau, 
kaꞌpon amʉꞌ eꞌsotoꞌpɨꞌsaꞌ eneꞌpʉ iya, ɨꞌrɨ kupʉ pɨꞌ pʉra rɨ. 4 Mɨrɨ aꞌtai, toꞌ auroꞌkaꞌpʉ 
iya, ‘Ɨmɨrɨꞌnokon nɨ marɨ, itɨtɨꞌ umainarʉ yaꞌ eꞌtʉrawasomaiꞌ. Ɨyeꞌma uya ꞌnokon 
mɨrɨ iyeꞌtoꞌ awɨrɨ rɨ,’ taꞌpʉ iya. 5 Mɨrɨpan kon utɨꞌpʉ umɨ yaꞌ eꞌtʉrawasomaseꞌna.

“Non esaꞌ kanan utɨkaaꞌpʉ kʉrʉpoꞌpo pɨꞌ eꞌnɨtoꞌ pataꞌseꞌ yaꞌ 12 aꞌkʉraꞌ aꞌtai, mɨrɨ 
awonsiꞌkɨ 3 aꞌkʉraꞌ kanan kaꞌpon amʉꞌ anʉnseꞌna toꞌ eꞌtʉrawasomatoꞌ pe tʉmainarʉ 
yau. 6 Mɨrɨ tʉpo, non esaꞌ utɨꞌpʉ kʉrʉpoꞌpo pɨꞌ eꞌnɨtoꞌ pataꞌseꞌ yaꞌ koꞌmamʉ pe 5 
aꞌkʉraꞌ aꞌtai. Mɨrɨ yau, kaꞌpon amʉꞌ eꞌsotoꞌpɨꞌsaꞌ eneꞌpʉ iya. Toꞌ ekamaꞌpoꞌpʉ iya, 
‘Ɨꞌrɨ pe iyesi pɨꞌ ɨyeꞌsotoꞌpɨꞌsaꞌ kon teꞌtʉrawasomaiꞌ pʉra rɨ?’ taꞌpʉ iya.

7 “‘Ɨnʉꞌ uya rɨ ina anʉnsaꞌ pʉra iyesi,’ taꞌpʉ toꞌ uya.
“Taꞌpʉ iya toꞌ pɨꞌ, ‘Itɨtɨꞌ eꞌtʉrawasomatantɨꞌ umainarʉ yaꞌ,’ taꞌpʉ iya.
8  “Koꞌmamʉ pe, non esaꞌ uya taꞌpʉ toꞌ epuru pɨꞌ, ‘Tʉrawaso amʉꞌ ikɨꞌmakɨ toꞌ eꞌma 

pa toꞌ epeꞌpʉ ke,’ taꞌpʉ iya. ‘Iuꞌmatʉ pe anʉnsaꞌ kon tʉrawaso pe meꞌmaiꞌ wapiya, 
iyepiyaꞌtɨ pe anʉnsaꞌ kon eꞌma pa iuꞌmatʉ pe,’ taꞌpʉ iya. *

9 “Tʉrawaso amʉꞌ iyeꞌsaraꞌtɨsaꞌ kon eꞌtʉrawasoman pɨꞌ 5 aꞌkʉraꞌ aꞌtai uyeeꞌpʉ 
tʉpʉrataai kon ipun si eposeꞌna. 10 Kaꞌpon amʉꞌ wapiya iyeꞌsaraꞌtɨsaꞌ kon tʉrawaso 
pe uyeeꞌpʉ tepeꞌpʉ kon eposeꞌna. Toꞌ eꞌkupʉꞌpʉ eke pe parɨ pʉrata eporo 
tʉuyaꞌnokon tukaiꞌ, eꞌtane toꞌ uya tikin nɨ rɨ marɨ pʉrata pun eporoꞌpʉ. 11 Pʉrata 
eporo tʉuyaꞌnokon aꞌtai, toꞌ entarumʉꞌpʉ non esaꞌ pɨꞌ. 12  ‘Pʉsamoro kaꞌpon amʉꞌ 
iyeꞌtʉrawasomasaꞌ kon akaꞌneꞌ pe rɨ eꞌmasaꞌ auyaꞌnokon, ina kaisarɨ rɨ marɨ, saꞌman 
pe rɨ ina eꞌtʉrawasomasaꞌ eꞌtane aꞌneꞌ rɨ wʉi yau,’ taꞌpʉ toꞌ uya.

13  “Eꞌtane tikin nan toꞌ tonpa eikʉꞌpʉ iya, ‘Utonpa, wakʉ pe rɨ iyesi serɨ pɨꞌ 
eꞌtʉrawasoma rɨ, tikin nan nɨ pʉrata pun pɨꞌ, taꞌpʉ auya. 14 Ɨyepeꞌpʉ anʉnkɨ, itɨkɨ. 
Eꞌkupʉꞌpʉ kaꞌpon amʉꞌ eꞌmatoꞌ pe uya iuꞌmatʉ pe unanʉmʉꞌsan kɨnyeꞌmayaiꞌneꞌ kasa 
rɨ. 15 Upʉrataai ke peꞌ iꞌse eꞌtoꞌ rɨ kupʉ uya pen? Upɨꞌ rɨ katɨ ɨyɨkɨnta amʉreꞌmʉra 
esi pɨꞌ?’ taꞌpʉ iya,” taꞌpʉ Sises uya.

16 Sises uya tʉpantomʉ iꞌmaꞌkaꞌpʉ se kasa: “Mɨrɨ kasa iuꞌmatʉ pe iyeꞌsaꞌ kon eꞌtoꞌ 
oton iyepiyaꞌtɨ pe; kamoro iyepiyaꞌtɨ pe iyeꞌsaꞌ kon eꞌtoꞌ oton iuꞌmatʉ pe,” taꞌpʉ 
Sises uya. *

Sises Uya Kanan, “Umaꞌtatoꞌ Oton Mɨrɨ,” Taꞌpʉ
17 Sises utɨ koroꞌtau Surusiran pona, 12 kaisaron kon tʉpoitorʉ ton pantakaꞌpʉ 

iya mɨ airɨ. Taꞌpʉ iya toꞌ pɨꞌ, 18  “Surusiran pona utɨꞌnokon serɨ, Kaꞌpon, Papa winon 
eparankatoꞌ oton useꞌman nɨtoꞌ tʉrawasomanin nan epuru ton mɨrɨ awonsiꞌkɨ Main 
pɨꞌ enupanin nan enaꞌ, toꞌ uya enoꞌmatoꞌ oton imaꞌtatoꞌ yaꞌ, 19 mɨrɨpan tʉtoꞌ oton 
toꞌ uya Esuwerʉ amʉꞌ pen enaꞌ toꞌ uya isapematoꞌ pe, ariꞌpoꞌpɨꞌtoꞌ pe, ipokapɨꞌtoꞌ 
pe kurusuꞌ pona. Itosorʉwano wʉi aꞌtai, iyeꞌmʉꞌsaꞌkatoꞌ oton ukoꞌman nɨtoꞌ yaꞌ,” 
taꞌpʉ iya.

Ɨnʉꞌ Kuru Eꞌtoꞌ Oton Eke Pe Uyepuru Kon Pe Sises Aꞌkɨrɨ? 
(Maꞌ 10:35‑45)

20 Mɨrɨ aꞌtai, Sepiti munkɨ amʉꞌ san uyeeꞌpʉ Sises piyaꞌ tʉmunkɨ amʉꞌ pokon pe, 
mɨrɨpan eꞌsekunkasaꞌ uya ekamaꞌpoꞌpʉ, wakʉ kuꞌtoꞌ pe iya tiwanoꞌ pe.

21 Sises uya ekamaꞌpoꞌpʉ, “Ɨꞌrɨ iꞌse meꞌan?” taꞌpʉ iya.
Mɨrɨpan eikʉꞌpʉ iya, “Pʉsamoro asaꞌron kon umunkɨ amʉꞌ ikuꞌkɨ toꞌ ereutatoꞌ 

pe ɨyenwoꞌnetʉ winɨ, tʉron nɨ akamisi winɨ esaꞌ wannɨ pe ɨweꞌtoꞌ yau,” taꞌpʉ iya.
22  “Iꞌtu auyaꞌnokon pʉra iyesi mekamaꞌpoyatʉiꞌneꞌ,” taꞌpʉ Sises uya toꞌ pɨꞌ. 

“Ɨyekotaꞌma kon poken ken peꞌ nai ekotaꞌmatoꞌ oton naꞌneꞌ kasa?” taꞌpʉ Sises uya 
toꞌ pɨꞌ.
“Ewaiꞌ,” taꞌpʉ toꞌ uya.
23  “Iꞌnapairɨ rɨ ɨyekotaꞌma kon urɨ ekotaꞌmatoꞌ oton kasa rɨ, eꞌtane umeruntɨrʉ 

pʉra man ikuꞌtoꞌ pe uya, ɨnʉꞌ ereutatoꞌ pe uyenwoꞌnetʉ winɨ mɨrɨ awonsiꞌkɨ ukamisi 
winɨ nɨrɨ. Serɨ pata ton esi mɨrɨ kamoro ukʉipʉnʉ uya toꞌ pata pe ikonekasaꞌ naꞌneꞌ 
iwanoꞌ pe iyesi,” taꞌpʉ iya.

MAꞌSIU 20 36  



 

* 20:26 Ʉruꞌ 22:25‑26 * 20:27 Maꞌsiu 23:11; Maꞌ 9:35; Ʉruꞌ 22:26 

b 21:9 Usana! Ipuru amʉꞌ maimu, Pikaꞌtɨꞌ! ta eꞌkwa iyenasaꞌ apurɨpɨꞌnɨtoꞌ yai pe; 15 airon iteꞌma 
yau rɨ marɨ iyesi.

24 10 kaisaron kon uya asaꞌron kon tʉtonpa kon maimu etasaꞌ aꞌtai, toꞌ usakorotaꞌpʉ. 
25 Sises uya tanporo toꞌ tʉkɨꞌmaiꞌ toꞌ amʉranʉkʉꞌpʉ. Taꞌpʉ iya toꞌ pɨꞌ, “Iꞌtu auyaꞌnokon 
Esuwerʉ amʉꞌ pen epuru ton esi toꞌ esaꞌ pe, mɨrɨpan eke ton uya tʉmeruntɨrʉ kon 
apurɨ toꞌ pɨꞌ. 26 Mɨrɨ kasa ɨwesi kon pen. Eꞌtane ruꞌku, ɨnʉꞌ rɨ esi yau eke pe enapai 
ɨꞌkoroꞌtauꞌnokon eꞌtoꞌ pe iyesi ɨpoitorʉ kon pe, * 27 mɨrɨ awonsiꞌkɨ ɨnʉꞌ rɨ esi yau 
wapiyaroꞌ eꞌ pe eꞌpai, tɨwɨ nesii ɨpoitorʉ kon pe. * 28  Kaꞌpon, Papa winon uyeꞌsaꞌ 
naꞌneꞌ kasa rɨ tapiyoꞌ pe eꞌnɨtoꞌ pe pen, eꞌtane iyapiyoꞌ pe eꞌse, mɨrɨ awonsiꞌkɨ 
tʉukoꞌmantoꞌ tʉseꞌna, tuꞌkan kon kaꞌpon amʉꞌ epeꞌ pe,” taꞌpʉ iya.

Tenkuꞌnaꞌ Nan Epiꞌtɨꞌpʉ Sises Uya 
(Maꞌ 10:46‑52; Ʉruꞌ 18:35‑43)

29 Sises mɨrɨ awonsiꞌkɨ ipoitorʉ ton uya Iseriꞌko nɨmɨ koroꞌtau, anpisin kaꞌpon 
amʉꞌ utɨꞌpʉ ipɨkɨrɨ. 30 Asaꞌron kon tenkuꞌnaꞌ nan kaꞌpon amʉꞌ ereutasaꞌ esiꞌpʉ asanta 
kaꞌta po. Sises utɨ etasaꞌ tʉuyaꞌnokon aꞌtai, toꞌ ukɨꞌpɨꞌnʉnpɨtʉꞌpʉ, “Ina epuru, Tepiꞌ 
pa rʉꞌpʉ, ina pɨꞌ ɨsentuꞌmakɨ!” taꞌpʉ toꞌ uya.

31 Tuꞌkan kon kaꞌpon amʉꞌ uya toꞌ eseremekʉꞌpʉ, “Eꞌpana eꞌtɨꞌ!” taꞌpʉ toꞌ uya, 
eꞌtane rɨ eke pe parɨ toꞌ ukɨꞌpɨꞌnʉnpɨtʉꞌpʉ, “Ina epuru, Tepiꞌ pa rʉꞌpʉ, ina pɨꞌ 
ɨsentuꞌmakɨ!” taꞌpʉ toꞌ uya.

32  Sises uya toꞌ etasaꞌ aꞌtai, teꞌtakʉꞌkaiꞌ toꞌ kɨꞌmaꞌpʉ iya. Toꞌ ekamaꞌpoꞌpʉ iya, “Ɨꞌrɨ 
kupʉ uya iꞌse meꞌatʉu ɨiwanoꞌ kon pe?” taꞌpʉ iya.

33  Toꞌ uya eikʉꞌpʉ, “Ina epuru, ennin pe eꞌpai ina esi,” taꞌpʉ toꞌ uya.
34 Sises usentuꞌmaꞌpʉ toꞌ pɨꞌ. Toꞌ enu aꞌpɨtʉꞌpʉ iya. Inke pʉra rɨ, ennin pe toꞌ 

enaꞌpʉ, mɨrɨpan kon eꞌsaraꞌtɨꞌpʉ ipɨkɨrɨ.

Sises Epaꞌkaꞌpʉ Surusiran Pona 
(Maꞌ 11:1‑11; Ʉruꞌ 19:28‑40; Isaan 12:12‑19)

21  Toꞌ uya Surusiran eporo koroꞌtau, Peꞌpake yaꞌ si toꞌ uyeꞌkaaꞌpʉ Areꞌ Wʉpʉ 
pon. Sises uya asaꞌron kon tʉpoitorʉ ton ennokoꞌpʉ, 2  taiꞌma toꞌ pɨꞌ, “Entantɨꞌ 

ɨyentauꞌnokon naꞌneꞌ eke iwa pata yaꞌ. Mɨrɨ yau, inke pʉra rɨ isaꞌkaꞌsi ewaꞌtɨsaꞌ 
eporo auyaꞌnokon mɨrɨ, imʉre ipiyau, mɨrɨpan kon teukaiꞌ, toꞌ mʉneꞌtʉiꞌ upiyaꞌ. 
3  Ɨnʉꞌ uya rɨ ɨꞌrɨ rɨ ta yau ɨpɨꞌnokon, ‘Itepuru esi toꞌ iꞌse,’ mʉkatʉiꞌ. Mɨrɨ aꞌtai nin 
si, toꞌ uya toꞌ ennoko mɨrɨ inke pʉra rɨ,” taꞌpʉ iya. 4 Serɨ si puꞌkenaꞌ amʉꞌ awɨrɨ 
isetasaꞌ rʉꞌpʉ utaꞌkuꞌtɨ:
 5 “Surusiran pon kon kaꞌpon amʉꞌ pɨꞌ ekamatɨꞌ,

‘Kin, ɨiwanoꞌ kon uyeꞌnɨ pɨꞌ man,
mɨ pe teꞌkuꞌse rɨ iyepʉ pen,

iyepʉ isaꞌkaꞌsi mʉre po,’” a
tawon.

6 Mɨrɨ aꞌtai, ipoitorʉ ton utɨꞌpʉ Sises uya taꞌpʉ awɨrɨ rɨ ikuꞌseꞌna. 7 Toꞌ uya isaꞌkaꞌsi 
mɨrɨ awonsiꞌkɨ imʉre neꞌkaaꞌpʉ. Toꞌ uya tʉpon kon tʉpɨtʉꞌpʉ toꞌ pona, mɨrɨpan 
po Sises ereutaꞌpʉ.  8  Anpisin ton kuru kaꞌpon amʉꞌ uya tʉpon kon taꞌnʉkʉꞌpʉ 
asanta tawɨrɨ Sises utɨtoꞌ pe ipo. Tʉron kon uya yʉi panta ton aꞌtɨpɨtʉꞌpʉ, mɨrɨpan 
taꞌnʉkʉꞌpʉ toꞌ uya asanta tawɨrɨ. 9 Anpisin ton kaꞌpon amʉꞌ irawɨrɨ tʉutɨsan mɨrɨ 
awonsiꞌkɨ ipɨkɨrɨ teꞌsan ukɨꞌpɨꞌnʉnpɨtʉꞌpʉ,

“Usana! b Kin Tepiꞌ pa rʉꞌpʉ apurɨpɨtʉ serɨ!”
“Poriꞌ pe kʉrɨ esi mɨrɨ Itepuru eseꞌ yau nʉyeꞌaiꞌneꞌ!”
“Usana kaꞌ entawon yau!”

taꞌpʉ toꞌ uya. *
10 Surusiran pona Sises epaꞌkasaꞌ aꞌtai, kaꞌpon amʉꞌ eke pata pon kon eꞌtʉrʉnkaꞌpʉ, 

mɨrɨpan kon uya, “Ɨnʉꞌ pʉse rɨ?” taꞌpʉ.
11 Anpisin ton uya toꞌ maimu eikʉꞌpʉ, “Sises pʉse rɨ, puꞌkenaꞌ Nasareꞌ winon, 

Kiyarari pon!” taꞌpʉ toꞌ uya.

Sises Utɨꞌpʉ Esuwerʉ Amʉꞌ Useꞌmatoꞌ, Ɨpʉrematoꞌ Iwʉꞌ Taꞌ 
(Maꞌ 11:15‑19; Ʉruꞌ 19:45‑48; Isaan 2:13‑22)

12  Sises ewomʉꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ pʉꞌkʉ taꞌ, mɨrɨ 
yau teꞌsan kaꞌpon amʉꞌ usennan pɨꞌ, kʉrʉpoꞌpo pɨꞌ teꞌsan enpaꞌkaꞌpʉ iya. Pʉrata 
ensimanin nan tepʉrʉʉi mɨrɨ awonsiꞌkɨ wakoꞌwa amʉꞌ kʉrʉpoꞌpomanin nan apon ton 
nɨ rawoipɨtʉꞌpʉ iya. 13 Taꞌpʉ iya toꞌ pɨꞌ, “Iyeꞌmenukasaꞌ, ‘Uiwʉꞌ eꞌtoꞌ oton ɨpʉreman 
iwʉꞌ,’ tukaiꞌ eꞌtane ‘amaꞌ amʉꞌ en pe rɨ’ mʉkuꞌatʉiꞌ!” * taꞌpʉ iya.

14  Tenkuꞌnaꞌ nan mɨrɨ awonsiꞌkɨ iseꞌmesaꞌ kon uyeeꞌpʉ ipiyaꞌ Esuwerʉ amʉꞌ 
useꞌmatoꞌ, ɨpʉrematoꞌ iwʉꞌ taꞌ, mɨrɨpan kon epiꞌtɨpɨtʉꞌpʉ iya. 15  Useꞌman nɨtoꞌ 
tʉrawasomanin nan epuru ton, Main pɨꞌ enupanin nan uya wakʉ kupʉ iya ensaꞌ 
aꞌtai, mɨrɨ awonsiꞌkɨ mʉre amʉꞌ ukɨꞌpɨꞌnʉnpɨtʉ, “Usana! Kin Tepiꞌ pa rʉꞌpʉ apurɨpɨtʉ 
serɨ!” tawon etasaꞌ aꞌtai, Esuwerʉ amʉꞌ epuru ton usakorotaꞌpʉ ipan pe mɨrɨ pɨꞌ. 
16 “Toꞌ maimu peꞌ metayan?” taꞌpʉ toꞌ uya Sises pɨꞌ.

“Ewaiꞌ,” taꞌpʉ Sises uya. “Iyeꞌmenukasaꞌ peꞌ ene auyaꞌnokon pʉra nai:
“‘Apurɨpɨꞌnin pe eke ton nʉꞌkwɨ

mʉre amʉꞌ mɨrɨ awonsiꞌkɨ manaꞌ pokon kon mʉre amʉꞌ kuꞌsaꞌ,’ c
tawon?” taꞌpʉ iya.

17 Mɨrɨ tʉpo si, Sises uya toꞌ nɨmɨꞌpʉ, mɨrɨpan utɨꞌpʉ Peꞌtani pona. Mɨrɨ yau, pata 
tʉrʉꞌpʉ iya.

Yʉi Paꞌnʉkʉꞌpʉ Sises Uya 
(Maꞌ 11:12‑14, 20‑24)

18  Awanakʉiꞌ kuru, iyennaꞌpo koroꞌtau eke pata pona, iwan pe iyesiꞌpʉ. 19 Asanta 
piyau tʉnaꞌsen yeꞌ, piꞌ tukaiꞌ tesaꞌsen ene tʉuya pɨꞌ, itekare pɨꞌ itɨꞌpʉ, eꞌtane ɨꞌrɨ 
eporoꞌpʉ iya pen nɨ ipo, iyare ton nɨken, mɨrɨpan uya taꞌpʉ ipɨꞌ, “Tɨwɨ si tepetasen 
pe pʉra eꞌkɨ!” taꞌpʉ iya. Inke pʉra rɨ yʉi useketaꞌpʉ.

20 Ipoitorʉ ton uya serɨ ensaꞌ aꞌtai, toꞌ usewansiukaꞌpʉ, toꞌ uya ekamaꞌpoꞌpʉ, “Nai 
kasa si piꞌ eꞌ useketa inke pʉra rɨ?” taꞌpʉ toꞌ uya.

21 “Iꞌnapairon ekama uya serɨ ɨpɨꞌnokon,” taꞌpʉ Sises uya. “Apurɨtoꞌ auyaꞌnokon 
esi aꞌtai, tʉkasimaiꞌ pʉra, mɨrɨ piꞌ eꞌ pɨꞌ ikuꞌsaꞌ naꞌneꞌ rɨken kupʉ auyaꞌnokon pen 
eꞌtane, ‘Ataꞌmoꞌkakɨ tuna kaꞌ,’ ta auyaꞌnokon aꞌtai wʉꞌ pɨꞌ, mɨrɨpan nɨ eꞌkupʉ. * 
22  Apurɨ auya pe iyesi yau, eporo auya rɨ ɨnekamaꞌpoꞌpʉ ɨwɨpʉrematoꞌ yau,” taꞌpʉ 
Sises uya tʉpoitorʉ ton pɨꞌ.

Sises Ekamaꞌpopɨtʉꞌpʉ Toꞌ Uya 
(Maꞌ 11:27‑33; Ʉruꞌ 20:1‑8)

23  Sises ewomʉꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ pʉꞌkʉ taꞌ. Mɨrɨ yau, 
toꞌ enupa pɨꞌ iyesi koroꞌtau, Papa enaꞌ useꞌman nɨtoꞌ tʉrawasomanin nan epuru 
ton mɨrɨ awonsiꞌkɨ kaꞌpon amʉꞌ epuru ton uyeeꞌpʉ ipiyaꞌ. “Ɨꞌrɨ meruntɨrʉ winɨ serɨ 
ton kupʉ auya? Ɨnʉꞌ uya serɨ meruntɨ ke ɨrepaꞌpʉ?” tukaiꞌ toꞌ uya ekamaꞌpoꞌpʉ.

24 Sises uya entakanomaꞌpʉ, “Tikin nan pɨꞌ rɨ marɨ ɨyekamaꞌpo uya ꞌnokon nɨ nɨrɨ 
mɨrɨ. Umaimu eiꞌsaꞌ auyaꞌnokon aꞌtai, ekama uya rɨ nɨrɨ mɨrɨ ɨpɨꞌnokon, ɨnʉꞌ uya 

umeruntɨrʉꞌtɨsaꞌ serɨ ton kuꞌtoꞌ pe uya tukaiꞌ. 25 Isaan uya paꞌtaisiman nɨtoꞌ—nai 
winɨ iyeꞌsaꞌ? Epʉn winɨ peꞌ, mɨrɨ pe pʉra kaꞌpon amʉꞌ winɨ katɨ?” taꞌpʉ iya.

Mɨrɨpan kon usaurokʉꞌpʉ tiwanoꞌ kon pe, “‘Epʉn winɨ’ ta pe iyesi yau, uyekamaꞌpo 
iya ꞌnokon, ‘Ɨꞌrɨ pe ken iyesi pɨꞌ Isaan apurɨ auyaꞌnokon pʉra iyesiꞌpʉ?’ tukaiꞌ. 
26 Eꞌtane ‘kaꞌpon amʉꞌ winɨ’ ta yau, kaꞌpon amʉꞌ uya enariꞌpan, apʉne pʉra Isaan 
esi puꞌkenaꞌ tukaiꞌ toꞌ uya apurɨꞌpʉ,” taꞌpʉ toꞌ uya. 27 Sises nin si eikʉꞌpʉ toꞌ uya 
mɨrɨ, “Ina uya iꞌtu pʉra man,” taꞌpʉ toꞌ uya.

Mɨrɨ aꞌtai, taꞌpʉ iya, “Ekamasaꞌ auyaꞌnokon pʉra iyesi ke, ekama uya nɨrɨ pen nɨ 
serɨ mɨrɨ meruntɨrʉ winɨ serɨ ton kupʉ uya tukaiꞌ,” taꞌpʉ iya.

Asaꞌron Kon Imunkɨ Amʉꞌ Pantomʉ
28  Mɨrɨ aꞌtai, Sises uya taꞌpʉ, “Ɨꞌrɨ tukaiꞌ se pɨꞌ mɨsenuminkayatʉu? Kaꞌpon 

esiꞌpʉ asaꞌron kon imunkɨ amʉꞌ. Wapiyaroꞌ tʉmu piyaꞌ itɨꞌpʉ, mɨrɨpan uya, ‘Mooi, 
eꞌtʉrawasomaiꞌ enta kʉreꞌ iteseꞌ kiyari eꞌkwa naꞌ,’ taꞌpʉ iya.

29 “Eꞌtane imu uya, ‘Kane,’ tukaiꞌ imaimu eikʉꞌpʉ. Mɨrɨ ta tʉpo, teseru ensimaꞌpʉ 
iya, mɨrɨpan utɨꞌpʉ.

30  “Mɨrɨ rɨ marɨ taseꞌna ikʉipʉnʉ utɨꞌpʉ tʉmu, isakon pɨꞌ. ‘Mooi, serɨ pe 
eꞌtʉrawasomata kʉreꞌ kiyari eꞌkwa naꞌ,’ taꞌpʉ iya. ‘Ewaiꞌ, utɨ rɨ,’ taꞌpʉ iya, eꞌtane 
itɨꞌpʉ pen.

31 “Nai kʉrɨ rupɨ uya tʉkʉipʉnʉ eꞌtoꞌ iꞌse kupʉꞌpʉ tukaiꞌ, miꞌtuyatʉu?” taꞌpʉ iya.
“Wapiyaroꞌ uya kuru,” tukaiꞌ toꞌ uya imaimu eikʉꞌpʉ.
Mɨrɨ aꞌtai, Sises uya taꞌpʉ, “Iꞌnapairon ekama uya serɨ ɨpɨꞌnokon; pʉsamoro pʉrata 

amʉranʉꞌnin nan mɨrɨ awonsiꞌkɨ uriꞌsamiꞌsi amʉꞌ ɨri pe iteseru ikoꞌmansaꞌ rʉꞌsan 
uya Papa eꞌtoꞌ esaꞌ wannɨ pe epotoꞌ oton arawɨrɨꞌnokon. 32  Wakʉ pe eꞌnɨ eseru 
enpoikaseꞌna Isaan uyeeꞌpʉ ɨpiyaꞌnokon eꞌtane, apurɨ auyaꞌnokon pʉra iyesiꞌpʉ, 
pʉrata amʉranʉꞌnin nan mɨrɨ awonsiꞌkɨ uriꞌsamiꞌsi amʉꞌ ɨri pe iteseru ikoꞌmansaꞌ 
kon nʉꞌpʉ uya rɨken apurɨꞌpʉ. Mɨrɨ rɨ si ene tʉpo amakooi kon apai ɨyeraꞌtɨ kon 
pʉra rɨ iyesi, mɨrɨ awonsiꞌkɨ apurɨ auyaꞌnokon pʉra iyesi,” taꞌpʉ Sises uya toꞌ pɨꞌ. *

Tʉmainarʉ Tʉnin Ɨri Ton Enaꞌ Pantomʉ 
(Maꞌ 12:1‑12; Ʉruꞌ 20:9‑19)

33 “Tʉron nɨ kanan panton etatɨꞌ: Moro non esaꞌ kaꞌpon esiꞌpʉ kiyari yeꞌ siꞌnaꞌ pe 
teꞌsen patamaꞌpʉ iya. Iwoi iwaꞌkʉtʉi pe iwekupiriꞌtɨꞌpʉ iya. Non akaꞌpʉ iya tʉmainarʉ 
yau ikasuꞌkatoꞌ yai, mɨrɨ awonsiꞌkɨ ipaꞌsimatoꞌ ponsiꞌkɨ kaꞌtawon sotoꞌpan ɨutɨ amɨꞌpʉ 
iya. Mɨrɨpan uya umɨ pɨꞌ teꞌsan enaꞌ tʉmainarʉ tʉrʉꞌpʉ, mɨrɨpan utɨꞌpʉ ɨnnon pata yaꞌ.

34 “Kiyari akʉꞌpʉsaꞌ weyu eꞌseposaꞌ aꞌtai, tʉpoitorʉ ton ennokoꞌpʉ iya umɨ tʉrʉꞌpʉ 
tʉuya itenaꞌ ton piyaꞌ tiwanoꞌ oton eposeꞌna. 35 Umɨ esanon uya ipoitorʉ ton aꞌsiꞌpʉ. 
Tikin nan pantaꞌmaꞌpʉ toꞌ uya, tʉron nɨ wɨnɨꞌpʉ toꞌ uya, toꞌ osorʉwano wɨpɨtʉꞌpʉ 
toꞌ uya tɨꞌ ke. 36 Mɨrɨ aꞌtai tʉron kon nʉꞌsan tʉpoitorʉ ton ennokoꞌpʉ iya wapiyaroꞌ 
ennokoꞌpʉ tʉuya entai, umɨ esanon uya mɨrɨ kasa rɨ marɨ toꞌ kupʉꞌpʉ. 37 Tanporon 
kon uꞌmatʉ pe, tʉmu nin si ennokoꞌpʉ iya toꞌ piyaꞌ. ‘Toꞌ uya kuru umu nama mɨrɨ,’ 
taꞌpʉ iya, 38  eꞌtane imu ensaꞌ tʉuyaꞌnokon aꞌtai, taꞌpʉ toꞌ uya tʉtonpa kon pɨꞌ, ‘Pʉse 
rɨ kuru pʉse rɨ kiyari pataꞌseꞌ anʉnton. Apʉne, iwɨpaiꞌnokon, inanʉmʉnʉ anʉntoꞌ 
kon pe,’ taꞌpʉ toꞌ uya. 39 Mɨrɨpan tanʉnse toꞌ uya enoꞌmaꞌpʉ kiyari eꞌkwa yapai, 
mɨrɨpan wɨnɨꞌpʉ toꞌ uya.

40 “Mɨrɨ pe iyesi pɨꞌ, kiyari eꞌkwa esaꞌ uyeꞌsaꞌ aꞌtai, ɨꞌrɨ ken si kupʉ iya itenaꞌ 
tʉnonkaꞌsan pɨꞌ?” taꞌpʉ Sises uya.

41 “Toꞌ maꞌtanʉkʉ iya, kamoro ɨri ton, mɨrɨ awonsiꞌkɨ tʉron kon nʉꞌsan enaꞌ nin si 
kiyari eꞌkwa tʉrʉ iya tʉrepanin nan nin si enaꞌ, umɨ winɨ tʉneporonʉ kon yapai,” 
taꞌpʉ toꞌ uya.

42  Sises uya taꞌpʉ toꞌ pɨꞌ, “Iyeꞌmenukasaꞌ itekare yau ennin nan pen peꞌ ɨmɨrɨꞌnokon:
“‘Tɨꞌ, ɨutɨ amɨnin nan nenoꞌmaꞌpʉ

enasaꞌ itekun airon tɨꞌ pe;
serɨ kuꞌsaꞌ Itepuru uya,

mɨrɨpan esi wakʉ pe kuru uyenu kon yau,’ d
tawon?

43 “Mɨrɨ pɨꞌ Papa eꞌtoꞌ esaꞌ wannɨ pe emoꞌkatoꞌ oton ɨpiyapaiꞌnokon, mɨrɨ awonsiꞌkɨ 
wakʉ pe epetanʉꞌnin nan enaꞌ iyeꞌtʉtoꞌ oton. 44 Kʉrɨ serɨ tɨꞌ pona nʉtaꞌmoꞌkayaiꞌneꞌ 
utakitiꞌkwa mɨrɨ, eꞌtane kʉrɨ tɨꞌ nʉtaꞌmoꞌkayaiꞌneꞌ ipona utaꞌsiꞌkɨrɨ mɨrɨ ipʉra rɨ 
nin,” taꞌpʉ iya. e

45 Papa enaꞌ useꞌman nɨtoꞌ tʉrawasomanin nan epuru ton mɨrɨ awonsiꞌkɨ Pariꞌsi 
amʉꞌ uya Sises pantomʉ toꞌkaꞌnʉꞌsaꞌ aꞌtai tʉpɨꞌnokon isaurokʉ tukaiꞌ, 46 aꞌsitoꞌ ipɨkɨrɨ 
warinpa pɨꞌ toꞌ esiꞌpʉ, eꞌtane anpisin kaꞌpon amʉꞌ pɨꞌ toꞌ enariꞌnʉmʉꞌpʉ, apʉne 
pʉra kaꞌpon amʉꞌ uya apurɨ pɨꞌ puꞌkenaꞌ pe iyesi tukaiꞌ.

Emariꞌman Iꞌkiyari Pantomʉ 
(Ʉruꞌ 14:15‑24)

22  Sises uya kanan toꞌ auroꞌkakaaꞌpʉ panton yai. Taꞌpʉ iya: 2 “Papa eꞌtoꞌ esaꞌ wannɨ 
pe esi kin, tʉmu emariꞌma iꞌkiyari konekanin nʉꞌpʉ kasa, 3 mɨrɨpan uya tʉpoitorʉ 

ton ennokoꞌpʉ tʉnkɨꞌmaꞌsan panaꞌtɨseꞌna toꞌ uyeꞌtoꞌ pe, eꞌtane ɨsiꞌpai pʉra toꞌ esiꞌpʉ.
4  “Serɨ rɨken pe tʉpoitorʉ ton ennokoꞌpʉ iya, ‘Apʉne enkɨ! Tanporon nɨ 

ekonekakaꞌsaꞌ man. Paka amʉꞌ mɨrɨ awonsiꞌkɨ ekaꞌnʉꞌsaꞌ ton paka munkɨ amʉꞌ 
wɨkaꞌsaꞌ ekonekasaꞌ man. Ɨsiꞌtɨꞌ si emariꞌman iꞌkiyari pɨꞌ entaꞌnaiꞌ!’ taꞌpʉ iya. 5 Eꞌtane 
tetaiꞌ pʉra toꞌ utɨpɨtʉꞌpʉ, mɨrɨpan tikin nan utɨꞌpʉ tʉmainarʉ yaꞌ, tʉron nɨ tʉnkupʉnʉ 
rɨ kuꞌseꞌna. 6 Tʉron kon uya ipoitorʉ ton aꞌsiꞌpʉ, ipan pe rɨ toꞌ kotaꞌmaꞌpʉ toꞌ uya, 
mɨrɨ awonsiꞌkɨ toꞌ wɨnɨꞌpʉ rɨ toꞌ uya. 7 Kin usakorotaꞌpʉ, mɨrɨpan uya tʉsoisaai 
amʉꞌ ennokoꞌpʉ kamoro toꞌ wɨnin nʉꞌsan maꞌtanʉꞌseꞌna, toꞌ pataꞌseꞌ rɨ poꞌtɨpɨꞌseꞌna.

8 “Mɨrɨpan uya taꞌpʉ tʉpoitorʉ ton pɨꞌ, ‘Emariꞌman iꞌkiyari rɨ eꞌnonkasaꞌ man eꞌtane, 
kamoro unkɨꞌmaꞌsan uyeꞌtoꞌ pe pʉra rɨ kenʉꞌ iyesiꞌpʉ. 9 Entantɨꞌ asanta kaꞌta pona 
rɨ, ɨneporoꞌpʉ kon nɨ mʉkɨꞌmatʉiꞌ,’ taꞌpʉ iya. 10 Mɨrɨ pɨꞌ ipoitorʉ ton utɨꞌpʉ asanta 
kaꞌta pona kaꞌpon amʉꞌ tʉneporonʉ kon nɨ amʉranʉꞌseꞌna, asaꞌrɨ rɨ, wakʉ ton, ɨri 
ton nɨ, mɨrɨpan emariꞌman nɨtoꞌ itau ɨutɨ epeꞌtɨꞌpʉ kaꞌpon amʉꞌ ke.

11 “Eꞌtane kin uyeꞌsaꞌ aꞌtai toꞌ enseꞌna, eneꞌpʉ iya moro kaꞌpon emariꞌman pon 
pe pʉra ipon. 12  ‘Utonpa, nai kasa ɨuyeꞌsaꞌ emariꞌman pon yau pʉra rɨ?’ tukaiꞌ 
ekamaꞌpoꞌpʉ iya. Isauroꞌtoꞌ pʉra iyesiꞌpʉ. 13 Mɨrɨ aꞌtai, kin uya taꞌpʉ tʉpoitorʉ ton 
pɨꞌ, ‘Auronpɨꞌtɨꞌ, itemiyatʉ pɨꞌ mɨrɨ awonsiꞌkɨ iꞌta pɨꞌ enoꞌma kon pa pʉroroi pona 
ewarupɨ yaꞌ. Mɨrɨ yau ikarantoꞌ pe, tʉyɨ kɨtɨtɨiꞌmatoꞌ pe iya,’ taꞌpʉ kin uya. *

14 “Tuꞌkan kon nɨ kɨꞌma eꞌtane, tuꞌke pʉra toꞌ anʉmʉ,” taꞌpʉ Sises uya. *

Esuwerʉ Amʉꞌ Uya Rɨ Peꞌ Pʉrata Nonka Pata Esaꞌ Enaꞌ? 
(Maꞌ 12:13‑17; Ʉruꞌ 20:20‑26)

15 Mɨrɨ pɨꞌ Pariꞌsi amʉꞌ utɨꞌpʉ nai kasa ipoken pʉra isauroꞌtoꞌ pe ikupʉꞌnokon 
kaꞌseꞌna. 16 Toꞌ uya tʉpoitorʉ kon ennokoꞌpʉ Sises piyaꞌ. Kin pe teꞌsen, Eraꞌ pɨkɨron 
kon pokon pe rɨ, mɨrɨpan kon uya taꞌpʉ Sises pɨꞌ, “Tiꞌsa, ina iꞌtupɨꞌ man iꞌnapairon 
yeꞌ pe ɨwesi tukaiꞌ, mɨrɨ awonsiꞌkɨ Papa eseru pɨꞌ enupan auya iꞌnapairon awɨrɨ. 
Kaꞌpon amʉꞌ rɨ nensimanʉ pe pʉra ɨyeseru esi, apʉne pʉra ɨnʉꞌ pe rɨ toꞌ esi pɨꞌ 
teꞌnamasen pe pʉra ɨwesi. 17 Ina pɨꞌ ekamakɨ; ɨꞌrɨ ta auya se pɨꞌ; ipoken peꞌ iyesi 
Sisa enaꞌ pʉrata tʉtʉsen eꞌma aꞌtai, kane katɨ?” taꞌpʉ toꞌ uya.

j 22:42 Kʉrai; mɨrɨ pe pʉra, Meꞌsaya; Papa Nanʉmʉꞌpʉ ta eꞌkwa pe.

18  Eꞌtane, ɨri kupʉ pɨꞌ toꞌ eꞌkuꞌtoꞌ iꞌtu tʉuya ke Sises uya taꞌpʉ. “Ɨmɨrɨꞌnokon wakʉ 
pe teꞌkuꞌsan, ɨꞌrɨ pe iyesi pɨꞌ usaꞌmapai ɨwesi kon? 19 Apʉne, useꞌman nɨtoꞌ ike 
enpoikatɨꞌ uyenaꞌ,” taꞌpʉ iya. Mɨrɨpan kon uya pata esaꞌ apon pʉrata pun f neeꞌpʉ 
itenaꞌ. 20 Mɨrɨpan uya toꞌ ekamaꞌpoꞌpʉ, “Ɨnʉꞌ nai ipɨꞌ, ɨnʉꞌ eseꞌ nai ipɨꞌ?” taꞌpʉ iya 
toꞌ pɨꞌ.

21 “Sisa,” tukaiꞌ toꞌ uya imaimu eikʉꞌpʉ.
Mɨrɨ aꞌtai, taꞌpʉ iya toꞌ pɨꞌ, “Sisa iwanoꞌ itʉtɨꞌ itenaꞌ rɨ, mɨrɨ awonsiꞌkɨ Papa iwanoꞌ 

rɨ itʉtɨꞌ Papa enaꞌ rɨ,” taꞌpʉ Sises uya.
22  Serɨ tawon eta tʉuyaꞌnokon aꞌtai, toꞌ usewansiukaꞌpʉ, mɨrɨpan kon utɨꞌpʉ ipiyapai.

Eriꞌnɨ Tʉpo Eꞌmʉꞌsaꞌkan Nɨtoꞌ 
(Maꞌ 12:18‑27; Ʉruꞌ 20:27‑40)

23 Mɨrɨ wʉi yau rɨ, Satuꞌsi amʉꞌ, eriꞌnɨ tʉpo eꞌmʉꞌsaꞌkan pʉra iyesi tawon nan uyeeꞌpʉ Sises 
piyaꞌ ekamaꞌposeꞌna. * 24 Taꞌpʉ toꞌ uya, “Tiꞌsa, Mosiꞌ uya tasaꞌ upɨꞌnokon, tʉumuꞌtaiꞌ pʉra 
kaꞌpon eriꞌsaꞌ yau, iyakon nʉꞌpʉ uya inoꞌpʉ rʉꞌpʉ mariꞌmatoꞌ pe iyesi imuꞌtanʉꞌtoꞌ pe tʉuya 
itiwanoꞌ pe. * 25 Moro 7 kaisaron kon ɨsirunan esiꞌpʉ ina koroꞌtau. Wapiyaroꞌ emariꞌmaꞌpʉ, 
mɨrɨpan erikʉꞌpʉ, tʉmunkɨ ke pʉra tʉnoꞌpʉ tʉnonkaiꞌ, mɨrɨpan noꞌpʉ rʉꞌpʉ eꞌnonkaꞌpʉ 
iyakon enaꞌ. 26 Mɨrɨ kasa rɨ marɨ, iyakon nʉꞌpʉ erikʉꞌpʉ imʉre pʉra rɨ. Toꞌ osorʉwano esiꞌpʉ 
mɨrɨ kasa rɨ. Tanporo 7 pe teꞌtoꞌ kon kaisa rɨ toꞌ eriꞌpɨtʉꞌpʉ. 27 Kamoro eriꞌpɨtʉꞌpʉ pataꞌpʉ 
pe, toꞌ noꞌpʉ rʉꞌpʉ erikʉꞌpʉ. 28 Eriꞌnɨ tʉpo, eꞌmʉꞌsaꞌkan aꞌtai, ɨnʉꞌ kuru noꞌpʉ pe ken si iyesi, 
7 kaisaron kon koroꞌtapai, apʉne pʉra 7 kaisaron kon uya imariꞌmasaꞌ pɨꞌ?” taꞌpʉ toꞌ uya.

29 Sises uya toꞌ maimu eikʉꞌpʉ, “Ɨmɨrɨꞌnokon esi ipoken pʉra, apʉne pʉra 
iyeꞌmenukasaꞌ itekare mɨrɨ pe pʉra Papa meruntɨrʉ iꞌtu auyaꞌnokon pʉra iyesi 
pɨꞌ. 30 Eriꞌnɨ tʉpo eꞌmʉꞌsaꞌkan aꞌtai, kaꞌpon amʉꞌ emariꞌmatoꞌ oton pen nɨ, mɨrɨ pe 
pʉra toꞌ eꞌtʉrʉ pen nɨ emariꞌman nɨtoꞌ yau; inserʉ amʉꞌ, Epʉn pon kon kasa rɨ toꞌ 
eꞌtoꞌ oton. * 31 Eꞌtane eriꞌnɨ tʉpo eꞌmʉꞌsaꞌkan nɨtoꞌ ensaꞌ auyaꞌnokon pʉra peꞌ nai 
Papa uya ayauroꞌkaꞌpʉ kon ipɨꞌ? 32  ‘Papa urɨ, Epʉraꞌan, Aisiꞌ, Sekoꞌ eꞌtoꞌ iteseꞌ ipɨꞌ,’ g 
tawon. Papa, iyeriꞌsaꞌ kon eꞌtoꞌ iteseꞌ pɨꞌ pen eꞌtane nurɨnan kon,” taꞌpʉ Sises uya.

33  Serɨ tawon eta tʉuyaꞌnokon aꞌtai, toꞌ usewansiukaꞌpʉ tenupatoꞌ iya ꞌnokon pɨꞌ.

Eke Kuru Iyawɨrɨ Eꞌnɨtoꞌ 
(Maꞌ 12:28‑43; Ʉruꞌ 10:25‑28)

34 Sises uya Satuꞌsi amʉꞌ maimuꞌkasaꞌ tense, Pariꞌsi amʉꞌ amʉraꞌpʉ. 35 Toꞌ tonpa, 
ipan pe Main iꞌtunin uya Sises ekamaꞌpoꞌpʉ iꞌtupɨtʉ pe, 36 “Tiꞌsa, nai kuru esi eke 
pe iyawɨrɨ eꞌnɨtoꞌ pe Main, Mosiꞌ winon yau?” taꞌpʉ iya.

37 Sises uya eikʉꞌpʉ, “‘Papa iꞌnʉnkakɨ tanporo ɨyewan pokon pe, ayaꞌkwarʉ pokon 
pe, mɨrɨ awonsiꞌkɨ ɨusenuminkatoꞌ pokon pe.’ h 38  Serɨ serɨ wapiyaroꞌ, eke kuru 
iyawɨrɨ eꞌnɨtoꞌ. 39 Mɨrɨ awonsiꞌkɨ ipɨkɨron esi iwaraino rɨ marɨ: ‘Ɨtonpa iꞌnʉnkakɨ 
mɨsiꞌnʉnkayaiꞌneꞌ kasa,’ i tawon. 40 Serɨ si asaꞌron iyawɨrɨ eꞌnɨtoꞌ po, tanporo Main 
mɨrɨ awonsiꞌkɨ Puꞌkenaꞌ amʉꞌ esi mɨrɨ,” taꞌpʉ Sises uya. *

Ɨnʉꞌ Pa Rʉꞌpʉ Pe Kʉrai Esi? 
(Maꞌ 12:35‑37; Ʉruꞌ 20:41‑44)

41 Pariꞌsi amʉꞌ amʉrasaꞌ koroꞌtau, Sises uya toꞌ ekamaꞌpopɨtʉꞌpʉ, 42  “Ɨnʉꞌ pe rɨ 
Kʉrai j esi tukaiꞌ miꞌtuyatʉu? Ɨnʉꞌ pa rʉꞌpʉ pe iyesi?” taꞌpʉ iya.

“Tepiꞌ pa rʉꞌpʉ,” tukaiꞌ toꞌ uya eikʉꞌpʉ.
43  Taꞌpʉ iya toꞌ pɨꞌ, “Ɨꞌrɨ pe ken iyesi pɨꞌ Tepiꞌ usaurokʉ Iyaꞌkwarʉ yau uya esakʉ, 

‘Uyepuru,’ tukaiꞌ? Apʉne pʉra ta iya,
 44 “‘Itepuru uya taꞌpʉ uyepuru pɨꞌ:

“Uyenwoꞌnetʉ winɨ ereutakɨ,
ɨyeyaton non tʉrʉ uya pʉkʉ pona aꞌta oꞌkoiꞌ,”’ k

tasaꞌ. 45 Tepiꞌ uya, ‘Uyepuru,’ tukaiꞌ esakʉ pe iyesi yau, nai kasa nɨrɨ ipa rʉꞌpʉ pe 
nesiiꞌno?” taꞌpʉ iya.

46 Ɨnʉꞌ uya rɨ imaimu entakanoma poken pʉra iyesiꞌpʉ, mɨrɨ wʉi awonsiꞌkɨ ɨnʉꞌ 
rɨ esiꞌpʉ mɨrɨ entaꞌ ɨnekamaꞌpopɨꞌpai pʉra.

Panaman Main Pɨꞌ Enupanin Nan Pɨꞌ 
(Maꞌ 12:38‑39; Ʉruꞌ 11:43, 46; 20:45‑46)

23  Mɨrɨ aꞌtai, Sises uya taꞌpʉ iyamʉrasaꞌ kon pɨꞌ mɨrɨ awonsiꞌkɨ tʉpoitorʉ ton 
pɨꞌ: 2  “Main pɨꞌ enupanin nan mɨrɨ awonsiꞌkɨ Pariꞌsi amʉꞌ esi mɨrɨ Mosiꞌ 

pataꞌpʉ akan pe. 3  Toꞌ maimu awɨrɨ meꞌtʉiꞌ, ɨꞌrɨ rɨ tasaꞌ toꞌ uya naꞌneꞌ ɨpɨꞌnokon 
mʉkuꞌtʉiꞌ, eꞌtane toꞌ nʉkupʉnʉ kʉꞌkuꞌtʉu, apʉne pʉra tʉusauroꞌtoꞌ kon kuꞌnin nan 
pen kamoro. 4 Kaꞌpon amʉꞌ ekamaꞌpo toꞌ uya itekare kuꞌtoꞌ pe toꞌ uya saꞌman pe 
rɨ teꞌsen, eꞌtane ɨꞌrɨ rɨ kupʉ toꞌ uya pʉra rɨ iyesi tʉnauroꞌkapʉ kon pikaꞌtɨnin pe.

5 “Tanporon nɨ toꞌ nʉkupʉꞌpʉ pe naꞌneꞌ esi mɨrɨ kaꞌpon amʉꞌ uya tentoꞌ kon ipɨꞌ 
pe: tʉwɨpʉrematoꞌ kon yen konepɨtʉ toꞌ uya eke ton pe ikaꞌta, mɨrɨ awonsiꞌkɨ tʉpon 
kon sousowʉ pe teꞌsen kanan ɨnkapɨtʉ toꞌ uya kusan ton pe. * 6 Eke ton ereutatoꞌ 
pataꞌseꞌ yau kuru ereutapaino kon entaꞌnan aꞌtaiꞌne mɨrɨ awonsiꞌkɨ Esuwerʉ amʉꞌ 
usenupatoꞌ iwʉꞌ tau. 7 Anpisin kaꞌpon amʉꞌ kʉrʉpoꞌpo pataꞌseꞌ iyawon kon uya, 
‘Miyarɨ,’ ta iꞌse teꞌsan tʉnama kon pe, kaꞌpon amʉꞌ uya, ‘Rapai l,’ ta iꞌse kuru toꞌ 
esi tʉpɨꞌnokon.

8 “Eꞌtane ɨusesaꞌtoꞌ kon pʉra iyesi ‘Tiꞌsa’ tukaiꞌ, apʉne pʉra tikin nan nɨ esi ɨyepuru 
kon pe, mɨrɨ awonsiꞌkɨ ɨsitonpa pe rɨ nin ɨwesi kon. 9 Mɨrɨpan ɨnʉꞌ rɨ kʉsesaꞌtʉu, 
‘Ukʉipʉnʉ,’ tukaiꞌ serɨ non po, apʉne pʉra tikin nan nɨ ɨkʉipʉnʉ kon esi, Epʉn 
pon. 10 Ɨnʉꞌ rɨ esaꞌtoꞌ pʉra rɨ iyesi, ‘Tiꞌsa,’ tukaiꞌ, apʉne pʉra tikin nan nɨ kʉrɨ rɨ 
Tiꞌsa; Kʉrai. m 11 Eke pe naꞌneꞌ ɨꞌkoroꞌtauꞌnokon esi mɨrɨ ayapiyoꞌ kon pe rɨ. * 12  Ɨnʉꞌ 
rɨ eke pe teꞌkuꞌsen ena mɨrɨ se pe rɨ; mɨrɨ awonsiꞌkɨ se pe rɨ teꞌkuꞌsen ena mɨrɨ eke 
pe,” taꞌpʉ Sises uya. *

Sises Uya 7 Kaisaron Ɨsɨ Ton Ekamaꞌpʉ 
(Maꞌ 12:40; Ʉruꞌ 11:39‑42, 44, 52; 20:47)

13  “Ɨsɨ sɨ, Main pɨꞌ enupanin nan mɨrɨ awonsiꞌkɨ Pariꞌsi amʉꞌ, ɨmɨrɨꞌnokon wakʉ 
pe teꞌkuꞌsan! Papa eꞌtoꞌ esaꞌ wannɨ pe yaꞌ rɨ ɨtɨpaino kon waꞌkʉꞌsaꞌ auyaꞌnokon 
man. Ɨmɨrɨꞌnokon pe rɨ epaꞌkapai pʉra ɨwesi kon, mɨrɨ pe pʉra epaꞌkapai naꞌneꞌ 
nan epaꞌkatoꞌ pe ikupʉ auyaꞌnokon pʉra iyesi.

14 “Ɨsɨ sɨ, Main pɨꞌ enupanin nan mɨrɨ awonsiꞌkɨ Pariꞌsi amʉꞌ, ɨmɨrɨꞌnokon wakʉ pe 
teꞌkuꞌsan! Itaanꞌpʉ iyeriꞌsaꞌ kon nʉꞌsan iwʉꞌ maꞌtanʉkʉ auyaꞌnokon, mɨrɨ awonsiꞌkɨ 
ɨwɨpʉrema kon kusan pe, ‘Wakʉ ton,’ tatoꞌ pe ɨpɨꞌnokon. Mɨrɨ wenai, ipan pe rɨ 
Papa uya ɨkotaꞌmatoꞌ oton kon. n

15 “Ɨsɨ sɨ, Main pɨꞌ enupanin nan mɨrɨ awonsiꞌkɨ Pariꞌsi amʉꞌ, ɨmɨrɨꞌnokon wakʉ pe 
teꞌkuꞌsan! Siya rɨ tʉutɨsan ɨmɨrɨꞌnokon non poro, parau kau rɨ, tikin nan nɨ konekaiꞌ. 

Ɨtonpa pe ikonekasaꞌ auyaꞌnokon aꞌtai, ikupʉ auyaꞌnokon asaꞌ iteꞌkwa iyeꞌtoꞌ airɨ 
akasaꞌnokon, iyeriꞌsaꞌ kon utɨtoꞌ yaꞌ ekotaꞌmaiꞌ itɨtoꞌ pe.

16 “Ɨsɨ sɨ, tenkuꞌne esiiꞌma kaꞌpon esanon! Ta auyaꞌnokon, ‘Ɨnʉꞌ rɨ usauroꞌsaꞌ yau, 
ikuꞌtoꞌ pe uya tukaiꞌ Papa enaꞌ useꞌman nɨtoꞌ, ɨpʉreman nɨtoꞌ iwʉꞌ tesaꞌpɨꞌse uya ikuꞌtoꞌ 
kuru pe pʉra rɨ iyesi, eꞌtane ɨnʉꞌ rɨ usauroꞌsaꞌ pe iyesi yau, ikuꞌtoꞌ pe tʉuya tukaiꞌ, 
korʉ tesaꞌpɨꞌse Papa enaꞌ useꞌman nɨtoꞌ, ɨpʉreman nɨtoꞌ iwʉꞌ tawon uya kuru nin si 
ikuꞌtoꞌ pe iyesi,’ ta auyaꞌnokon. 17 Tenu aꞌkwarʉkenaꞌ nan pen! Nai esi eke pe kuru: 
korʉ, Esuwerʉ amʉꞌ useꞌmatoꞌ, ɨpʉrematoꞌ iwʉꞌ katɨ–korʉ kuꞌnin wakʉ pe? 18  Ta 
auyaꞌnokon kanan, ‘Ɨnʉꞌ rɨ usauroꞌsaꞌ yau, ikuꞌtoꞌ pe uya tukaiꞌ Papa enaꞌ useꞌman 
nɨtoꞌ apon tesaꞌpɨꞌse uya ikuꞌtoꞌ pe kuru pʉra rɨ iyesi, eꞌtane ɨnʉꞌ rɨ usauroꞌsaꞌ pe 
iyesi yau, ikuꞌtoꞌ pe tʉuya tukaiꞌ tʉntʉrʉnʉ Papa enaꞌ useꞌman nɨtoꞌ apon tesaꞌpɨꞌse 
ikupʉ uya tukaiꞌ, tʉusaurokʉꞌpʉ kuꞌtoꞌ iya pe kuru rɨ iyesi,’ ta auyaꞌnokon. 19 Itenu 
pʉnon! Nai esi eke pe kuru: tʉtʉsen, useꞌman nɨtoꞌ apon katɨ–tʉtʉsen kuꞌnin wakʉ 
pe? 20 Mɨrɨ wenai, tʉusauroꞌsaꞌ rʉꞌpʉ kupʉ iya pe iyesi Papa enaꞌ useꞌman nɨtoꞌ 
apon tesaꞌpɨꞌse, mɨrɨ kasa rɨ marɨ iyesi ta tʉuya pe iyesi yau, tʉusauroꞌsaꞌ ikuꞌtoꞌ 
pe uya ta tʉuya aꞌtai, tanporon nɨ Papa enaꞌ useꞌman nɨtoꞌ apon tesaꞌpɨꞌse. 21 Kʉrɨ 
Esuwerʉ amʉꞌ useꞌmatoꞌ, ɨpʉrematoꞌ iwʉꞌ tesaꞌpɨꞌse ikupʉ uya tukaiꞌ, Papa, itau 
naꞌneꞌ eseꞌ yau isauroꞌsaꞌ naꞌneꞌ, Papa uya wakʉ nonkatoꞌ tʉmunkɨ amʉꞌ pona iwʉꞌ, 
mɨrɨ kasa rɨ marɨ iyesi tʉusauroꞌsaꞌ kupʉ iya pe iyesi yau, Papa eseꞌ tesaꞌpɨꞌse Papa 
enaꞌ useꞌman nɨtoꞌ, ɨpʉreman nɨtoꞌ iwʉꞌ tawon. 22  Kʉrɨ Epʉn tesaꞌpɨꞌse ikuꞌtoꞌ pe uya 
tukaiꞌ tʉusauroꞌsen, usaurokʉ mɨrɨ Papa apon tesaꞌpɨꞌse mɨrɨ awonsiꞌkɨ ipo teꞌsen. *

23  “Ɨsɨ sɨ, Main pɨꞌ enupanin nan mɨrɨ awonsiꞌkɨ Pariꞌsi amʉꞌ, ɨmɨrɨꞌnokon wakʉ 
pe teꞌkuꞌsan! 1/10 eꞌtoꞌ airɨ kiyari kɨꞌnʉnpanin—min, tirʉ mɨrɨ awonsiꞌkɨ kumin 
tatoꞌ tʉnin. Eꞌtane eke ton pe kuru teꞌsen Main yau—ɨsiꞌkaisa rɨ kaꞌpon kuꞌtoꞌ, 
ɨsentuꞌkeꞌ pe eꞌnɨtoꞌ mɨrɨ awonsiꞌkɨ usauroꞌnɨꞌpʉ awɨrɨ eꞌnɨtoꞌ. Emen iwa pe naꞌneꞌ 
kupʉ pɨꞌ ɨwesiꞌpʉ kon nesiiꞌno, iwapiyaroꞌ tenoꞌmaiꞌ pʉra. * 24 Tenkuꞌne esiiꞌma 
kaꞌpon esanon! Ɨmɨrɨꞌnokon esi weruwe eisikaiꞌma ɨuku kon apai, ɨikʉn kon eke rɨ 
kiyamerʉ tatoꞌ enkoꞌmaiꞌma.

25 “Ɨsɨ sɨ, Main pɨꞌ enupanin nan mɨrɨ awonsiꞌkɨ Pariꞌsi amʉꞌ, ɨmɨrɨꞌnokon wakʉ 
pe teꞌkuꞌsan! Iyaꞌpoi pɨꞌ aꞌsawʉ kon, aparapii kon korʉka auyaꞌnokon, eꞌtane eke pe 
rɨ iyau mentai eꞌnɨtoꞌ mɨrɨ awonsiꞌkɨ amʉreꞌ pe eꞌnɨtoꞌ esi. 26 Ɨmɨrɨꞌnokon tenkuꞌnaꞌ 
nan, Pariꞌsi amʉꞌ! Wapiya kuru iyau aꞌsawʉ kon, aparapii kon ikorʉkakaꞌtɨꞌ. Mɨrɨ 
aꞌtai, iyaꞌpoi esi mɨrɨ wakʉ pe rɨ nɨrɨ.

27 “Ɨsɨ sɨ, Main pɨꞌ enupanin nan mɨrɨ awonsiꞌkɨ Pariꞌsi amʉꞌ, ɨmɨrɨꞌnokon wakʉ 
pe teꞌkuꞌsan! Ɨmɨrɨꞌnokon esi aimuꞌne ikorʉkasaꞌ tɨꞌ akasaꞌ uruwaiꞌ pe kasa, wakʉ 
pe tʉusensen kɨpoꞌpo, eꞌtane eke pe rɨ iyeriꞌpɨꞌsaꞌ kon ɨꞌpʉ rʉꞌsan esi iyau, mɨrɨ 
awonsiꞌkɨ ɨri ton nɨ esi. * 28  Mɨrɨ kasa rɨ, ɨusene kon ipokenaꞌ pe tʉron kon pona, 
eꞌtane ɨyewan kon yau makoi pe ɨwesi kon wakʉ pe ɨyeꞌkupʉ kon.

29 “Ɨsɨ sɨ, Main pɨꞌ enupanin nan mɨrɨ awonsiꞌkɨ Pariꞌsi amʉꞌ, ɨmɨrɨꞌnokon wakʉ 
pe teꞌkuꞌsan! Puꞌkenaꞌ amʉꞌ uruwasii oton tɨꞌ akapɨtʉꞌpʉ auyaꞌnokon mɨrɨ awonsiꞌkɨ 
ipokenaꞌ ton uruwasii ipʉrʉꞌtɨpɨtʉ auyaꞌnokon. 30 ‘Pena ina tamokori ton aꞌtai, ina 
ukoꞌmamʉ pe iyesi yau, toꞌ pikaꞌtɨꞌpʉ nesiiꞌno pen nɨ puꞌkenaꞌ amʉꞌ tʉꞌka pɨꞌ,’ ta 
auyaꞌnokon. 31 Eꞌtane ɨiwanoꞌ kon pe ɨusekama kon kamoro puꞌkenaꞌ amʉꞌ tʉꞌkanin 
nʉꞌsan payan nʉꞌsan pe. 32  Ikuꞌtɨꞌ rɨ si atamokori kon amʉꞌ nʉsaraꞌtɨꞌpʉ, Papa uya 
ɨkotaꞌmatoꞌ kon pe iwenai!” taꞌpʉ iya.

Papa Uya Makoi Epuru Ton Kotaꞌma
33  Sises uya kanan taꞌpʉ, “Ɨmɨrɨꞌnokon, ɨkʉi amʉꞌ kasa teꞌsan, ayainʉmʉ kon peꞌ 

Papa uya ɨkotaꞌmatoꞌ kon taꞌmu kenan pen nɨ ekotaꞌman nɨtoꞌ yapai? * 34 Mɨrɨ pe 

iyesi pɨꞌ, ɨꞌkoroꞌtaꞌnokon puꞌkenaꞌ amʉꞌ, taꞌkwarʉkenaꞌ nan mɨrɨ awonsiꞌkɨ tiꞌsa amʉꞌ 
ennoko uya toꞌ tonpa ton tʉꞌkatoꞌ auyaꞌnokon oton mɨrɨ awonsiꞌkɨ tʉron kon pokapɨꞌtoꞌ 
auyaꞌnokon oton kurusuꞌ pona mɨrɨ awonsiꞌkɨ tʉron kon nɨ ariꞌpoꞌpɨꞌtoꞌ auyaꞌnokon 
oton ɨusenupatoꞌ kon iwʉꞌ tau, mɨrɨpan kon nɨ eꞌmaꞌpʉkapɨꞌtoꞌ auyaꞌnokon oton 
tʉron nɨ pata yapaiꞌne tʉron nɨ pata yaꞌne. 35 Ɨmɨrɨꞌnokon pona serɨ eꞌmoronkatoꞌ 
oton ipokenaꞌ ton mʉnʉ ennoꞌsaꞌ auyaꞌnokon wenai serɨ non po, ipokenaꞌ Eperʉ 
mʉnʉ awonsiꞌkɨ, Sakaraya, Pereꞌkaya mu pe teꞌsen mʉnʉ pʉꞌkʉ pona rɨ, ɨnwɨnɨꞌpʉ 
kon ɨpʉreman nɨtoꞌ iwʉꞌ mɨrɨ awonsiꞌkɨ useꞌman nɨtoꞌ apon kaꞌsanau. * 36 Iꞌnapairon 
ekama uya ɨpɨꞌnokon; tanporo serɨ eꞌmoronka mɨrɨ serɨ aꞌtaino kon pona,” taꞌpʉ 
Sises uya.

37 “Aiko sɨ! Surusiran pon kon, Surusiran pon kon! Ɨmɨrɨꞌnokon puꞌkenaꞌ amʉꞌ 
tʉꞌkanin nʉꞌsan, tɨꞌ ke ɨpiyaꞌnokon ennoꞌsaꞌ kon wɨpɨꞌnin nʉꞌsan. Inke rɨ ɨmunkɨ 
amʉꞌ amʉranʉkʉ iꞌse esiꞌpʉ, kɨrɨtɨkɨ uya tʉmunkɨ amʉꞌ amʉranʉkʉ kasa tapiri 
oꞌkoiꞌ, eꞌtane mɨrɨ kupʉ uya iꞌse pʉra ɨwesiꞌpʉ kon. 38  Entɨꞌ si! Ɨiwʉꞌ kon eꞌnonkasaꞌ 
ɨyenaꞌnokon iyarʉ pʉra! * 39 Apʉne pʉra ekama uya ɨpɨꞌnokon; uyentoꞌ auyaꞌnokon 
oton pen nɨ kanan serɨ entaꞌ, ‘Poriꞌ pe rɨ kʉrɨ rɨ nʉyeꞌaiꞌneꞌ Itepuru eseꞌ yau esi,’ * 
ta auyaꞌnokon pʉꞌkʉ pona,” taꞌpʉ Sises uya.

Pata Weyu Uꞌmatʉ Iꞌtutoꞌ Ipɨꞌ Ton

24  Sises utɨ esiꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ tawonsiꞌkɨ, 
ipoitorʉ ton iyaꞌkɨron kon uya taꞌpʉ ipɨꞌ, “Apʉne enkɨ, wakʉ pe rɨ amɨsaꞌ 

ɨutɨ,” taꞌpʉ toꞌ uya.
2  “Tanporo rɨ peꞌ serɨ ton menyatʉu? Iꞌnapairon ekama uya ɨpɨꞌnokon, tikin nɨ rɨ 

tɨꞌ eꞌnonkatoꞌ oton pen nɨ mɨrɨ ɨsipʉroꞌpo; tanporon nɨ utaꞌpoꞌtoꞌ oton,” taꞌpʉ iya.
3  Sises ereutasaꞌ koroꞌtau Areꞌ Wʉpʉ po, ipoitorʉ ton uyeeꞌpʉ ipiyaꞌ amaꞌai 

ekamaꞌposeꞌna, “Ina pɨꞌ ekamaꞌ ɨꞌrɨ aꞌtai serɨ eꞌkuꞌtoꞌ oton, ɨꞌrɨ eꞌtoꞌ oton ɨuyepʉ 
entoꞌ ipɨꞌ pe, pata weyu uꞌmatʉ ekamanin pe?” tukaiꞌ. *

4 Sises uya taꞌpʉ toꞌ pɨꞌ, “Tenu ke eꞌtɨꞌ ɨnʉꞌ uya rɨ ɨyenkuꞌtɨ kon namaiꞌ. 5 Apʉne 
pʉra tuꞌkan kon nɨ uyeꞌtoꞌ oton uyeseꞌ yau, ‘Kʉrai o urɨ,’ tukaiꞌ, mɨrɨpan kon uya 
tuꞌkan kon nɨ enkuꞌtɨtoꞌ oton. 6  Ɨmɨrɨꞌnokon uya etatoꞌ oton tʉusewaꞌnomasan, 
usewaꞌnoman man tawon nɨ, eꞌtane serɨ ton pɨꞌ rɨ ketʉipɨꞌtʉu. Serɨ waraiꞌnan nɨ 
eꞌkuꞌtoꞌ pe iyesi, eꞌtane apʉne rɨ pata weyu uꞌmaꞌtoꞌ uyeꞌtane rɨ iyesi. 7 Tʉpataron 
kon uya tʉpataron kon nɨ nɨrɨ ewaꞌnomatoꞌ oton, mɨrɨ awonsiꞌkɨ esaꞌ wannɨ pe teꞌsan 
esaꞌ wannɨ pe teꞌsan nɨ nɨrɨ ewaꞌnomatoꞌ oton. Iwankan mɨrɨ awonsiꞌkɨ tʉrʉꞌpʉnʉ 
eꞌtoꞌ oton pata ton yauꞌne. * 8  Tanporo serɨ ton esi mɨrɨ eꞌtinkan entun nɨtoꞌ pe kasa.

9 “Mɨrɨ aꞌtai ɨtʉtoꞌ oton kon ɨkotaꞌmatoꞌ kon pe mɨrɨ awonsiꞌkɨ umaꞌtan nɨtoꞌ yaꞌ. 
Tanporo tʉpataron kon uya ɨyewarumaꞌtɨtoꞌ oton kon urɨ uriyaꞌ. * 10 Mɨrɨ aꞌtai si, 
tuꞌkan kon nɨ kaꞌpon amʉꞌ uyapurɨ pɨꞌ teꞌsan eꞌnonkatoꞌ oton, tuꞌkan kon nɨ kaꞌpon 
amʉꞌ uya tʉtonpa kon eparankatoꞌ oton, mɨrɨ awonsiꞌkɨ toꞌ ewarumaꞌtɨtoꞌ oton. 
11 Mɨrɨ yau si, tuꞌke rɨ enkuꞌtɨnin nan puꞌkenaꞌ amʉꞌ usenpoikatoꞌ oton, mɨrɨpan kon 
uya tuꞌkan kon nɨ enkuꞌtɨtoꞌ oton. 12  Apʉne pʉra eke pe rɨ ɨri epamʉ uriyaꞌ, tuꞌkan 
kon nɨ usiꞌnʉnkatoꞌ eꞌnɨꞌpantoꞌ oton. 13  Eꞌtane kʉrɨ rɨ panaꞌ pe teꞌsen tʉnapurɨnʉ 
yau iuꞌmatʉ pʉꞌkʉ pona, kʉrɨ rɨ si epikaꞌtɨtoꞌ oton. * 14 Serɨ Papa eꞌtoꞌ esaꞌ wannɨ 
pe ekareei usekamatoꞌ oton pata emʉꞌ kaisa rɨ, ennin nʉꞌsan uya ekama tanporo 
kaꞌpon amʉꞌ pɨꞌ, mɨrɨ aꞌtai kuru nin si, iuꞌmatʉ eꞌseporo mɨrɨ.

15  “‘Ɨri Kuru Nuirapanin Umaꞌtan Emapuꞌtɨnin’ eꞌsotoꞌkasaꞌ wakʉ pata yau 
ene auyaꞌnokon aꞌtai si, puꞌkenaꞌ Taniyerʉ nekamaꞌpʉ rʉꞌpʉ — tɨwɨ serɨ ennin 

nʉtoꞌkaꞌnʉkʉi — * 16  tɨwɨ si kamoro Isutiya pon kon nainʉmʉi wʉꞌ ton ponaꞌne. 
17 Ɨnʉꞌ rɨ tiwʉꞌ nakapu po teꞌsen kʉuꞌtɨnin ɨꞌrɨ rɨ anʉnseꞌna tiwʉꞌ tapai. 18  Ɨnʉꞌ rɨ 
tʉmainarʉ yau teꞌsen kʉꞌtɨnin tiwʉꞌ taꞌ tʉpon eposeꞌna. * 19 Mɨrɨ wʉi aꞌtaiꞌne, ɨsɨ 
pe kuru rɨ uriꞌsamiꞌsi amʉꞌ, monoꞌ pe teꞌsan pona iyeꞌtoꞌ oton mɨrɨ awonsiꞌkɨ manaꞌ 
pokon kon imunkɨ pona! 20 Ɨpʉrematɨꞌ ɨutɨtoꞌ kon esi namaiꞌ komiꞌ pata weyu 
aꞌtai, mɨrɨ pe pʉra Sapaꞌ aꞌtai. 21 Apʉne pʉra mɨrɨ aꞌtai eke rɨ usewankaman eꞌtoꞌ 
oton pena pata epiyaꞌtɨꞌpʉ siꞌkɨrɨ iyeꞌkuꞌsaꞌ rʉꞌpʉ kasa pʉra rɨ serɨ pʉꞌkʉ pona, 
mɨrɨ awonsiꞌkɨ mɨrɨ kasa iyeꞌtoꞌ oton pen nɨ kanan serɨ entaꞌ. * 22  Mɨrɨ weyu uꞌtɨsaꞌ 
pʉra iyesi yau inke pʉra, ɨnʉꞌ neꞌnonkaiꞌno pen nɨ moro, eꞌtane kamoro, Papa 
nanʉmʉꞌsan pɨkɨrɨ iweyu toꞌkenaꞌmatoꞌ iya oton. 23 Mɨrɨ aꞌtai ɨnʉꞌ uya rɨ ta pe iyesi 
yau ɨpɨꞌnokon, ‘Kʉrai man serɨ yau,’ mɨrɨ pe pʉra, ‘Mɨrɨ yau man,’ ta aꞌtai ɨpɨꞌnokon, 
kʉsapurɨtʉu. 24 Apʉne pʉra enkuꞌtɨnin nan kʉrai amʉꞌ mɨrɨ awonsiꞌkɨ enkuꞌtɨnin 
nan puꞌkenaꞌ amʉꞌ usenpoikatoꞌ oton, eke ton nɨ iꞌtutoꞌ ipɨꞌ ton mɨrɨ awonsiꞌkɨ eke 
Papa tʉrawasooi ton kuꞌtoꞌ oton toꞌ uya, Papa nanʉmʉꞌsan enkuꞌtɨnin pe—ikupʉ 
tʉuyaꞌnokon pe iyesi yau. 25 Entɨꞌ ayauroꞌka uya ꞌnokon serɨ ton pɨꞌ iweyu wapiya.

26 “Ɨnʉꞌ uya rɨ ta pe iyesi yau, ‘Mɨrɨ yau man, rɨmonoꞌ tau,’ ta aꞌtai, kʉtɨtʉu; mɨrɨ 
pe pʉra, ‘Serɨ yau man, ɨutɨ aꞌmu yau,’ ta aꞌtai, kʉsapurɨtʉu. 27 Apʉne pʉra kamiriꞌ 
nʉyeꞌaiꞌneꞌ wʉi enu uyepʉ winɨ nʉsenyaiꞌneꞌ wʉi enu utɨtoꞌ pona rɨ kasa, mɨrɨ 
kasa kuru Kaꞌpon, Papa winon uyepʉ eꞌtoꞌ oton mɨrɨ. * 28  Ekeꞌ airɨ rɨ anwana amʉꞌ 
amʉratoꞌ oton,” taꞌpʉ iya. *

Kʉrai Si Ennaꞌpo 
(Maꞌ 13:24‑27; Ʉruꞌ 21:25‑28)

29 “Inke pʉra rɨ, usewankaman pataꞌpʉ pe,
“‘Wʉi enu ewarumantoꞌ oton,

mɨrɨ awonsiꞌkɨ kapʉi eꞌweiꞌtɨtoꞌ oton pen;
Sirikɨ amʉꞌ utaꞌpoꞌtoꞌ oton kaꞌ apai,

mɨrɨ awonsiꞌkɨ kaꞌ po teꞌsen ton nɨ eꞌtʉkʉukatoꞌ oton.’ p  *
30 “Mɨrɨ aꞌtai, Kaꞌpon, Papa winon uyepʉ iꞌtutoꞌ ipɨꞌ usenpoikatoꞌ oton kaꞌ yau, mɨrɨpan 

tanporon kon non pon kon ukarantoꞌ oton tʉutaꞌkwarʉkaiꞌ. Toꞌ uya Kaꞌpon, Papa winon 
uyepʉ kapuruꞌ po, kaꞌ yau entoꞌ oton, tʉmeruntɨrʉ ke mɨrɨ awonsiꞌkɨ eke aꞌkwa yau. * 
31 Mɨrɨpan uya tinserʉʉi ton ennoꞌtoꞌ oton eke wai tʉronpiꞌ turunpa pe, mɨrɨpan kon uya 
mɨ aꞌsetun uyeꞌtoꞌ yawɨron kon nɨ inanʉmʉꞌsan amʉranʉꞌtoꞌ oton, kaꞌ pʉꞌkʉ awɨron kon nɨ.

32  “Ɨsenupatɨꞌ serɨ piꞌ eꞌ pɨꞌ: Emennaꞌ pe ipanta ton mɨrɨ awonsiꞌkɨ iyare aꞌta 
aꞌtai, iꞌtu auyaꞌnokon wʉi uyeꞌkapʉ aꞌko pe tukaiꞌ. 33  Mɨrɨ kasa rɨ marɨ tanporo 
serɨ ton eꞌkupʉ ene auyaꞌnokon aꞌtai, iꞌtu auyaꞌnokon aꞌko pe iyesi, mʉraꞌta nau rɨ. 
34 Iꞌnapairon ekama uya ɨpɨꞌnokon, serɨ aꞌtaino kon kuru rɨ pʉra iyenatoꞌ oton pen 
nɨ tanporo serɨ ton eꞌkupʉ pʉꞌkʉ pona rɨ. 35 Epʉn mɨrɨ awonsiꞌkɨ non pʉra iyenatoꞌ 
oton, eꞌtane umaimu mɨrɨ tereuta ton pen nɨ.

Ɨnʉꞌ Uya Mɨrɨ Wʉi Iꞌtu Pʉra Iyesi 
(Maꞌ 13:32‑37; Ʉruꞌ 17:26‑30; 17:34‑36)

36 “Ɨnʉꞌ uya mɨrɨ wʉi mɨrɨ pe pʉra iwekusi iꞌtu pʉra rɨ iyesi; inserʉ amʉꞌ Epʉn pon kon 
uya rɨ, mɨrɨ pe pʉra imu uya rɨ q eꞌtane ikʉipʉnʉ uya rɨken serɨ iꞌtu. 37 Nowa aꞌtai iyesiꞌpʉ 
naꞌneꞌ kasa, mɨrɨ kasa iyeꞌtoꞌ oton Kaꞌpon, Papa winon uyepʉ aꞌtai. * 38 Apʉne pʉra wʉi 

ton iꞌmʉnpʉ rawɨron yau, kaꞌpon amʉꞌ esiꞌpʉ utaꞌreꞌtɨn pɨꞌ, emariꞌman pɨꞌ mɨrɨ awonsiꞌkɨ 
eꞌtʉrʉn pɨꞌ emariꞌman nɨtoꞌ yau, Nowa ewomʉ aꞌ yaꞌ weyu pona rɨ. 39 Ɨꞌrɨ rɨ teꞌkuꞌton iꞌtu 
toꞌ uya pʉra rɨ iyesiꞌpʉ iꞌmʉnpʉ uyepʉ pʉꞌkʉ pona rɨ, mɨrɨpan kon arɨꞌpʉ iya tanporo rɨ. 
Mɨrɨ kasa rɨ marɨ iyeꞌtoꞌ oton, Kaꞌpon, Papa winon uyepʉ aꞌtai. * 40 Asaꞌron kon kaꞌpon 
amʉꞌ eꞌtoꞌ oton umɨ yau; tikin nɨ itanʉntoꞌ oton, isakon eꞌnɨntoꞌ oton. 41 Asaꞌron kon 
uriꞌsamiꞌsi amʉꞌ eꞌtoꞌ oton aꞌnaiꞌ eꞌpa pɨꞌ; tikin nɨ itanʉntoꞌ oton, isakon eꞌnɨntoꞌ oton.

42  “Mɨrɨ pe iyesi pɨꞌ, eneiꞌma eꞌtɨꞌ, apʉne pʉra iꞌtu auyaꞌnokon kasa pʉra ɨꞌrɨ aꞌtai 
ɨyepuru kon uyepʉ tukaiꞌ. 43  Eꞌtane se itoꞌkaꞌnʉꞌtɨꞌ: Ɨutɨ esaꞌ uya mɨrɨ aꞌtai kuru 
ewarupɨ nau amaꞌ uyepʉ tukaiꞌ iꞌtusaꞌ yau, tenu ke iyesiꞌpʉ nesiiꞌno, mɨrɨpan 
tiwʉꞌ taꞌ ewon nɨ kuuꞌpʉ iya nesiiꞌno pen. 44 Mɨrɨ pe iyesi pɨꞌ, ɨmɨrɨꞌnokon kanan 
tekonekaiꞌ meꞌtʉiꞌ, apʉne pʉra Kaꞌpon, Papa winon uyeꞌtoꞌ oton itenupɨkɨrɨ pʉra 
rɨ ɨweꞌtaneꞌnokon,” taꞌpʉ iya. *

Main Awɨron Mɨrɨ Pe Pʉra Main Awɨron Pen Ipoitorʉ 
(Ʉruꞌ 12:41‑48)

45 “Ɨnʉꞌ ken usauroꞌnɨꞌpʉ awɨron mɨrɨ awonsiꞌkɨ emiyaꞌpokenaꞌ ipoitorʉ pe nai 
itesaꞌ nʉnonkaꞌpʉ tiwʉꞌ tawon kon tʉpoitorʉ ton esaꞌ pe toꞌ iꞌkiyari ke toꞌ repanin 
pe itʉtoꞌ weyu aꞌtai? 46  Wakʉ pe rɨ kʉrɨ rɨ ipoitorʉ eꞌtoꞌ oton itepuru neporonʉ 
ikupʉ pɨꞌ tennaꞌposaꞌ aꞌtai. 47 Iꞌnapairon ekama uya ɨpɨꞌnokon; itepuru uya tanporon 
nɨ tapuruui esaꞌ pe ikuꞌtoꞌ oton. 48  Eꞌtane si, aꞌtai pʉra kʉrɨ rɨ ipoitorʉ esi ɨri pe, 
mɨrɨpan uya, ‘Uyepuru ukoꞌmamʉ serɨ sunwa inke rɨ,’ ta, 49 mɨrɨpan eꞌsaraꞌtɨ 
tʉron kon ipoitorʉ ton pantaꞌma pɨꞌ mɨrɨ awonsiꞌkɨ entaꞌnan pɨꞌ mɨrɨ awonsiꞌkɨ 
eꞌtaripan pɨꞌ teꞌtaripasan pokon pe. 50 Kʉrɨ rɨ ipoitorʉ epuru uyeꞌtoꞌ oton wʉi aꞌtai 
itenupɨkɨrɨ iyeꞌtane pʉra, mɨrɨ aꞌkʉraꞌ iyepʉ ta tane iya pʉra rɨ. 51 Mɨrɨpan uya 
ipɨrʉkatoꞌ oton, mɨrɨ awonsiꞌkɨ inonkatoꞌ iya oton wakʉ pe teꞌkuꞌsan pataꞌseꞌ yaꞌ. 
Mɨrɨ yau nin si, ipan pe ukaran nɨ pɨꞌ mɨrɨ awonsiꞌkɨ tʉyɨ ton kɨtɨtɨiꞌma pɨꞌ iyeꞌtoꞌ 
oton,” taꞌpʉ Sises uya.

10 Kaisaron Kon Uriꞌsamiꞌsi Amʉꞌ Pantomʉ

25  Miyarɨ rɨ Sises uya tʉpoitorʉ ton auroꞌkaꞌpʉ. “Mɨrɨ aꞌtai si, Papa eꞌtoꞌ esaꞌ 
wannɨ pe eꞌtoꞌ oton mɨrɨ se kasa; moine warawoꞌ emariꞌma enseꞌna 10 

kaisaron kon uriꞌsamiꞌsi amʉꞌ utɨꞌpʉ tʉraanꞌpuui keꞌne. * 2  5 kaisaron kon uriꞌsamiꞌsi 
amʉꞌ esiꞌpʉ itaꞌkwarʉ pʉra, mɨrɨ awonsiꞌkɨ 5 kaisaron kon kanan esiꞌpʉ taꞌkwarʉ 
ke. 3  Itaꞌkwarʉ pʉꞌ nan uya tʉraanꞌpuui kon arɨꞌpʉ, eꞌtane iparu uꞌmaꞌsaꞌ aꞌtaino 
arɨꞌpʉ toꞌ uya pen nɨ. 4 Eꞌtane taꞌkwarʉkenaꞌ nan uya tʉraanꞌpuui kon arɨꞌpʉ iparu 
uꞌmaꞌsaꞌ aꞌtaino aꞌkɨrɨ. 5 Inke rɨ toꞌ enurikʉꞌpʉ kʉrɨ rɨ temariꞌmasen uyepʉ iꞌse, 
mɨrɨpan kon enaꞌpʉ eꞌmoronʉꞌ pe, mɨrɨpan kon nin si eꞌnʉmʉꞌpʉ mɨrɨ.

6  “Anomʉraꞌ aꞌtai nin si, kaꞌpon uya eke pe ekamaꞌpʉ mɨrɨ, ‘Temariꞌmasen si 
uyeꞌnɨ pɨꞌ man! Entanʉꞌtɨꞌ si!’ taꞌpʉ iya.

7 “Kamoro si uriꞌsamiꞌsi amʉꞌ usenpakaꞌpʉ mɨrɨ, mɨrɨpan kon eꞌmʉꞌsaꞌkaꞌpʉ 
tʉraanꞌpuui kon poꞌtɨseꞌna. 8  Iyaꞌkwarʉ pʉꞌ nan uya taꞌkwarʉkenaꞌ nan pɨꞌ, ‘Ina 
raanꞌpuui paru oton ke ina irepatɨꞌ, ina raanꞌpuui usenkʉꞌnʉꞌ nɨ pɨꞌ man,’ taꞌpʉ.

9 “Eꞌtane kamoro uya, ‘Kane, eke pe pʉra rʉꞌkwɨ iparu man; ukaisarɨꞌnokon pʉra 
man,’ taꞌpʉ toꞌ uya. ‘Eꞌtane ruꞌku, siyaꞌpu taꞌ araanꞌpuui kon paru ɨneꞌmatantɨꞌ 
ɨiwanoꞌ kon pe,’ taꞌpʉ toꞌ uya.

10 “Utɨn pɨꞌ rɨ nin si toꞌ eꞌtane tʉraanꞌpuui kon paru ennaiꞌ, temariꞌmasen uyeꞌkaaꞌpʉ 
mɨrɨ. Kamoro nin si iyekonekasaꞌ kon uriꞌsamiꞌsi amʉꞌ ewomʉꞌpʉ mɨrɨ temariꞌmasen 
aꞌkɨrɨ ataꞌreꞌtɨseꞌna. Mʉraꞌta nin si utaꞌkoroꞌpʉ mɨrɨ.

11 “Emennʉꞌpʉ rɨ kamoro nin si uyeeꞌpʉ mɨrɨ, mɨrɨpan kon uya taꞌpʉ, ‘Ina epuru, 
mʉraꞌta aꞌkokakɨ ina iwanoꞌ pe!’ taꞌpʉ toꞌ uya.

12  “Eꞌtane toꞌ eikʉꞌpʉ iya, ‘Iꞌnapairon ekama uya ɨpɨꞌnokon, ɨiꞌtu uya ꞌnokon pʉra 
man,’ taꞌpʉ iya. *

13  “Mɨrɨ pe iyesi pɨꞌ, eneiꞌma eꞌtɨꞌ; apʉne pʉra iweyu mɨrɨ pe pʉra iwekusi iꞌtu 
auyaꞌnokon pʉra iyesi pɨꞌ,” taꞌpʉ Sises uya tʉpoitorʉ ton pɨꞌ.

Osorʉwawon Kon Ipoitorʉ Ton Pantomʉ 
(Ʉruꞌ 19:11‑27)

14  “Mɨrɨ awonsiꞌkɨ kanan, kaꞌpon tʉutɨsen kasa iyeꞌtoꞌ oton, tʉpoitorʉ ton 
kɨꞌmanin mɨrɨpan kon enaꞌ timamin tʉnin. 15  Tikin nan enaꞌ 5 kaisa rɨ ipaikii 
pʉrata r tʉrʉꞌpʉ iya, tʉron nɨ enaꞌ asaꞌrɨ ipaikii tʉrʉꞌpʉ iya, mɨrɨpan kon tonpa 
enaꞌ tikin nɨ ipaikii pʉrata tʉrʉꞌpʉ iya. Toꞌ repaꞌpʉ iya mɨrɨ toꞌ uya ikupʉ poken 
iyesi tiꞌtuiꞌ, mɨrɨpan nin si utɨꞌpʉ tʉutɨtoꞌ yaꞌ. 16  Kʉrɨ rɨ si 5 kaisaron paiki pʉrata 
eponin nʉꞌpʉ utɨꞌpʉ inke pʉra rɨ mɨrɨ pʉrata eꞌtonpaꞌtɨtoꞌ pe itʉrawasomaseꞌna, 
emennʉꞌpʉ tʉpoiꞌne rɨ nin si, 5 kaisarɨ rɨ marɨ iyeꞌtonpaꞌtɨsaꞌ esiꞌpʉ. 17 Mɨrɨ kasa 
rɨ marɨ, asaꞌrɨ ipaikii eponin nʉꞌpʉ utɨꞌpʉ inke pʉra rɨ mɨrɨ pʉrata eꞌtonpaꞌtɨtoꞌ 
pe itʉrawasomaseꞌna, mɨrɨpan uya asaꞌrɨ rɨ marɨ paikii tonpaꞌtɨꞌpʉ. 18  Eꞌtane nin 
si, kʉrɨ tikin nɨ paiki eponin nʉꞌpʉ utɨꞌpʉ, non akaꞌpʉ iya, mɨrɨpan uya tepuru 
pʉrataai onamʉꞌpʉ iyaꞌ.

19 “Inke rɨ tʉukoꞌmamʉ tʉpo, toꞌ epuru ennaꞌpoꞌpʉ toꞌ piyaꞌ, mɨrɨpan uya toꞌ 
pokon pe tʉpʉrataai eseru konekaꞌpʉ. 20 5 kaisa rɨ eponin nʉꞌpʉ uya 5 kaisarɨ 
rɨ marɨ ipona tʉneporoꞌpʉ tʉrʉꞌpʉ itenaꞌ. ‘Uyepuru, 5 kaisa rɨ ipaikii urepaꞌpʉ 
auya, mɨrɨpan tonpaꞌtɨsaꞌ uya man mɨrɨ rɨ tʉtʉrawasomaiꞌ, 5 kaisarɨ rɨ marɨ 
ipona,’ taꞌpʉ iya.

21 “‘Wakʉ kuru rɨ kuꞌsaꞌ auya man, upoitorʉ, wakʉ mɨrɨ awonsiꞌkɨ usauroꞌnɨsaꞌ 
awɨron! Tuꞌkan pen nʉꞌkwɨ rɨ pɨꞌ yawɨrɨ ɨweꞌsaꞌ man. Mɨrɨ pe iyesi pɨꞌ, tuꞌkan nɨ 
esaꞌ pe ɨnonka uya. Ɨsiꞌkɨ upiyaꞌ poriꞌ pe eꞌtanʉꞌkɨ ɨyepuru pokon pe!’ taꞌpʉ iya.

22  “Asaꞌrɨ ipaikii pʉrata eponin nʉꞌpʉ uyeeꞌpʉ tepuru piyaꞌ, ‘Uyepuru, asaꞌrɨ 
ipaikii pʉrata urepataineꞌ tonpaꞌtɨsaꞌ uya man mɨrɨ rɨ tʉtʉrawasomaiꞌ, asaꞌrɨ rɨ 
marɨ ipaikii ipona,’ taꞌpʉ iya.

23  “Itepuru uya taꞌpʉ ipɨꞌ, ‘Wakʉ kuru rɨ kuꞌsaꞌ auya man, upoitorʉ, wakʉ mɨrɨ 
awonsiꞌkɨ usauroꞌnɨsaꞌ awɨron! Tuꞌkan pen nʉꞌkwɨ rɨ pɨꞌ yawɨrɨ ɨweꞌsaꞌ man. Mɨrɨ 
pe iyesi pɨꞌ, tuꞌkan nɨ esaꞌ pe ɨnonka uya. Ɨsiꞌkɨ, poriꞌ pe ɨyepuru esi pokon pe 
eꞌtanʉꞌkɨ,’ taꞌpʉ iya.

24  “Kʉrɨ rɨ si tikin nɨ pʉrata paikii eponin nʉꞌpʉ uyeeꞌpʉ, mɨrɨpan uya taꞌpʉ 
tepuru pɨꞌ, ‘Uyepuru, ɨiꞌtu uya, saꞌman pe rɨ teꞌsen pe ɨwesi. Ɨnpɨmɨꞌpʉ pen nɨ 
anʉnnin pe ɨwesi, iteꞌ ɨntʉrʉꞌpɨtʉꞌpʉ pen nɨ amʉranʉꞌnin pe ɨwesi. 25  Mɨrɨ pɨꞌ, 
enariꞌnʉmʉꞌpʉ, mɨrɨpan pɨꞌ ɨpʉrataai onanseꞌna utɨꞌpʉ non yaꞌ. Se si ɨiwanoꞌ pe 
teꞌsen,’ taꞌpʉ iya.

26  “Mɨrɨpan pɨꞌ taꞌpʉ itepuru uya, ‘Ɨmɨrɨ, emiyaꞌneꞌ rɨ ipoitorʉ! Iꞌtu auya si 
unpɨmɨꞌpʉ pen nɨ anʉnnin pe esi, iteꞌ untʉrʉꞌpɨtʉꞌpʉ pen nɨ amʉranʉꞌnin pe esi? 
27 Upʉrataai rɨ saꞌne mʉtʉrʉiꞌno pʉrata eꞌtonpaꞌtɨtoꞌ iwʉꞌ taꞌ; ennaꞌposaꞌ aꞌtai, 
iyeꞌtonpaꞌtɨsaꞌ simoꞌkaiꞌno,’ taꞌpʉ iya.

28  “‘Mɨrɨ pʉrata paikii imoꞌkatɨꞌ itenapai, mɨrɨpan itʉtɨꞌ kʉrɨ 10 kaisaron pʉrata 
paikii esaꞌ enaꞌ. 29 Apʉne pʉra tanporon kon itesaꞌ pe naꞌneꞌ nan nɨ repa, miyarɨ 
ipona rɨ, mɨrɨpan esaꞌ pe iyeꞌtoꞌ oton eke pe rɨ. Ɨnʉꞌ rɨ kʉrɨ itesaꞌ pe pʉra naꞌneꞌ 
enapai, itenau rʉꞌkwɨ rɨ naꞌneꞌ emoꞌka mɨrɨ. * 30 Mɨrɨpan ɨri rɨ poitorʉ enoꞌma 
pʉroroi pona, ewarupɨ yaꞌ. Mɨrɨ yau, ukaran nɨ pɨꞌ mɨrɨ awonsiꞌkɨ tʉyɨ kɨtɨtɨiꞌka 
pɨꞌ iyeꞌtoꞌ pe,’ taꞌpʉ iya. *

Karimeru Amʉꞌ Mɨrɨ Awonsiꞌkɨ Kapirita Amʉꞌ
31 “Kaꞌpon, Papa winon uyepʉ aꞌtai tʉmeruntɨrʉ yau, mɨrɨ awonsiꞌkɨ tinserʉʉi amʉꞌ 

pokon pe, iyereutatoꞌ oton tapon po. * 32  Tanporo rɨ tʉpataron kon amʉratoꞌ oton 
irau, mɨrɨpan uya kaꞌpon amʉꞌ menka, karimeru amʉꞌ paꞌsimanin uya karimeru 
amʉꞌ menka kasa kapirita amʉꞌ piyapai. 33 Karimeru amʉꞌ tʉrʉ iya mɨrɨ tenwoꞌnetʉ 
winɨkʉiꞌ, mɨrɨ awonsiꞌkɨ kapirita amʉꞌ tʉkamisi winɨkʉiꞌ.

34 “Mɨrɨ aꞌtai si, ta iya mɨrɨ tenwoꞌnetʉ winɨ teꞌsan pɨꞌ, ‘Ɨsiꞌtɨꞌ ɨmɨrɨꞌnokon ukʉipʉnʉ 
nʉpʉremaꞌsan. Ananʉmʉnʉ kon anʉntɨꞌ, serɨ si ɨyesaꞌ kon pe eꞌnɨtoꞌ yau iyekonekasaꞌ 
rʉꞌpʉ pata eꞌkaaꞌpʉ siꞌkɨrɨ rɨ, 35 apʉne pʉra iwan pe esi aꞌtai, urepaꞌpʉ auyaꞌnokon 
uiꞌkiyari ke; tunaꞌkiriꞌ ke esi aꞌtai, uwoꞌpaꞌpʉ auyaꞌnokon; kaꞌkʉran pe rɨ eꞌtane, 
ukɨꞌmaꞌpʉ auyaꞌnokon ɨiwʉꞌ kon taꞌ. 36  Ipon pʉra esi aꞌtai, urepaꞌpʉ auyaꞌnokon 
upon ke; takuruꞌke esi aꞌtai, umainanpa pɨꞌ ɨwesiꞌpʉ kon; parikiꞌsi tau esi aꞌtai, 
ukaꞌkʉranpaseꞌna ɨutɨꞌpʉ kon,’ tatoꞌ iya oton. *

37 “Mɨrɨ aꞌtai si, ipokenaꞌ ton uya ta mɨrɨ ipɨꞌ, ‘Uyepuru, ɨꞌrɨ aꞌtai si iwan pe ina uya 
ɨyeneꞌpʉ, mɨrɨpan ina uya ɨyewekʉꞌpʉ; mɨrɨ awonsiꞌkɨ tunaꞌkiriꞌ ke, mɨrɨpan oꞌpaꞌpʉ ina 
uya? 38 Ɨꞌrɨ aꞌtai kaꞌkʉran pe ina uya ɨyeneꞌpʉ, mɨrɨpan ɨkɨꞌmaꞌpʉ ina uya tiwʉꞌ kon taꞌ? 
Ɨꞌrɨ aꞌtai ipon pʉra ina uya ɨyeneꞌpʉ, mɨrɨpan ɨpontɨꞌpʉ ina uya? 39 Ɨꞌrɨ aꞌtai rɨ takuruꞌke 
mɨrɨ pe pʉra parikiꞌsi tau ɨweꞌtane, ina utɨꞌpʉ akaꞌkʉranpaiꞌ?’ tatoꞌ oton toꞌ uya.

40 “Mɨrɨ aꞌtai nin si, kin uya ta mɨrɨ toꞌ pɨꞌ, ‘Iꞌnapairon ekama uya ɨpɨꞌnokon, ɨꞌrɨ 
rɨ kuꞌsaꞌ auyaꞌnokon naꞌneꞌ pʉsamoro sepaꞌ nan nʉꞌkwɨ kuru utonpa ton pe teꞌsan 
pɨꞌ, urɨ pɨꞌ ikuꞌsaꞌ auyaꞌnokon pe iyesi,’ tatoꞌ iya oton.

41 “Mɨrɨ aꞌtai ta iya mɨrɨ, tʉkamisi winon kon pɨꞌ, ‘Atamatɨꞌ upiyapai, ɨmɨrɨꞌnokon 
Papa nʉpaꞌnʉkʉꞌsan! Entantɨꞌ apoꞌ yaꞌ, Papa nʉkonekaꞌpʉ makoi mɨrɨ awonsiꞌkɨ 
itinserʉʉi ton iwanoꞌ pe! 42  Apʉne pʉra iwan pe eꞌtane, urepasaꞌ auyaꞌnokon pʉra 
iyesi uiꞌkiyari ke; tunaꞌkiriꞌ ke eꞌtane, uwoꞌpaꞌpʉ auyaꞌnokon pʉra iyesi; 43 kaꞌkʉran 
pe eꞌtane, ɨiwʉꞌ kon taꞌ ukɨꞌmasaꞌ auyaꞌnokon pʉra iyesi; upon iꞌse eꞌtane, upon ke 
urepasaꞌ auyaꞌnokon pʉra iyesi; takuruꞌke eꞌtane, umainanpasaꞌ auyaꞌnokon pʉra 
iyesi; parikiꞌsi tau eꞌtane, ukaꞌkʉranpaiꞌ ɨutɨsaꞌ kon pʉra iyesi,’ tatoꞌ iya oton toꞌ pɨꞌ.

44 “Mɨrɨ aꞌtai, toꞌ uya rɨ marɨ eiꞌtoꞌ oton, ‘Ina epuru, ɨꞌrɨ aꞌtai rɨ si ina uya ɨyeneꞌpʉ 
iwan pe, tunaꞌkiriꞌ ke, mɨrɨ pe pʉra kaꞌkʉran pe, mɨrɨpan ina uya asanomasaꞌ pʉra 
iyesi? Ɨꞌrɨ aꞌtai rɨ si ɨpon iꞌse, takuruꞌke mɨrɨ pe pʉra parikiꞌsi tau ɨweꞌtane, ina uya 
ɨpikaꞌtɨsaꞌ pʉra iyesi?’ tatoꞌ oton.

45 “Mɨrɨ aꞌtai si, toꞌ eikʉ iya mɨrɨ, ‘Iꞌnapairon ekama uya ɨpɨꞌnokon, ɨꞌrɨ rɨ kuꞌsaꞌ 
auyaꞌnokon pʉra naꞌneꞌ, pʉsamoro sepaꞌ nan nʉꞌkwɨ kuru utonpa ton pe teꞌsan pɨꞌ, 
urɨ pɨꞌ ikuꞌsaꞌ auyaꞌnokon pe pʉra rɨ iyesi.’

46 “Mɨrɨpan kon utɨtoꞌ oton tɨwɨrɨ rɨ ekotaꞌman nɨtoꞌ yaꞌ, eꞌtane ipokenaꞌ ton pe 
iyeꞌsaꞌ kon utɨtoꞌ oton tɨwɨrɨ rɨ ukoꞌman nɨtoꞌ yaꞌ,” taꞌpʉ Sises uya. *

Toꞌ Eꞌkamaꞌpʉ Sises Aꞌsi Pɨꞌ 
(Maꞌ 14:1‑2; Ʉruꞌ 22:1‑2; Isaan 11:45‑53)

26  Tanporo si serɨ ton ekama tʉuya tʉpo, Sises uya taꞌpʉ tʉpoitorʉ ton pɨꞌ, 
2  “Miꞌtuyatʉiꞌneꞌ kasa rɨ Toꞌ Epoi Itɨꞌpʉ Weyu Rʉꞌpʉ esi awanapai rɨ emaꞌsaꞌ 

yau. Kaꞌpon, Papa winon tʉtoꞌ oton ipokapɨꞌtoꞌ pe kurusuꞌ pona,” taꞌpʉ iya toꞌ pɨꞌ. *
3  Mɨrɨ tʉpo si, useꞌman nɨtoꞌ tʉrawasomanin nan epuru ton mɨrɨ awonsiꞌkɨ 

Esuwerʉ amʉꞌ epuru ton amʉraꞌpʉ. Toꞌ eꞌseporoꞌpʉ Kayaꞌpas pataꞌseꞌ yau, useꞌman 
nɨtoꞌ tʉrawasomanin nan epuru eke pe kuru teꞌsen. 4 Toꞌ eꞌkamaꞌpʉ amaꞌai Sises 
aꞌsi pɨꞌ iwɨtoꞌ pe tʉuyaꞌnokon. 5 “Eꞌtane iweyu rʉꞌpʉ aꞌtai pen. Mɨrɨ kuꞌsaꞌ pe iyesi 
yau, kaꞌpon amʉꞌ uya nin urɨꞌnokon ewaꞌnoma mɨrɨ,” taꞌpʉ toꞌ uya.

Sises Karapaimaꞌpʉ Peꞌtani Po 
(Maꞌ 14:3‑9; Isaan 12:1‑8)

6 Sises esi koroꞌtau Peꞌtani po, Saiman, erekʉꞌpan tukaiꞌ tiꞌtusen iwʉꞌ tau, 7 uriꞌsan 
uyeeꞌpʉ poꞌtoro arapasta yawon poꞌpiyun epeꞌkenaꞌ kuru rɨ esaꞌ pe, mɨrɨpan uya 
aꞌkokaꞌpʉ Sises iꞌpai pona imaꞌpʉ iya, tʉteireꞌ po tenaiꞌ tepʉrʉ piyau iyesi koroꞌtau. *

8  Ipoitorʉ ton uya serɨ ensaꞌ aꞌtai, toꞌ usakorotaꞌpʉ, mɨrɨpan kon uya, “Ɨꞌrɨtoꞌ 
pe imaꞌtanʉkʉ iya?” taꞌpʉ. 9 “Serɨ poꞌpiyun kʉrʉpoꞌpomaiꞌno saꞌne epeꞌkenaꞌ pe, 
mɨrɨpan epeꞌpʉ tʉrʉiꞌno entuꞌmanin nan enaꞌ!” taꞌpʉ toꞌ uya.

10 Sises uya toꞌ iꞌtusaꞌ esiꞌpʉ, mɨrɨpan uya taꞌpʉ toꞌ pɨꞌ, “Ɨꞌrɨ toꞌ pe pʉse rɨ uriꞌsan 
aꞌpɨꞌpɨtʉ auyaꞌnokon? Wakʉ rɨ kuꞌsaꞌ iya mɨrɨ upɨꞌ. 11 Tɨwɨrɨ rɨ entuꞌmanin nan esi 
ɨpiyauꞌnokon, eꞌtane tɨwɨrɨ rɨ urɨ esi pʉra iyesi ɨpiyauꞌnokon. * 12  Serɨ poꞌpiyun masaꞌ 
iya upona ikuꞌsaꞌ iya mɨrɨ upun koneka pe uwuꞌnaꞌtɨ eꞌma taꞌ. 13  Iꞌnapairon ekama 
uya ɨpɨꞌnokon, itekare nʉsekamayaiꞌneꞌ airɨ rɨ pata emʉꞌ kaisa rɨ inkupʉꞌpʉ rʉꞌpʉ 
rɨ marɨ usekama mɨrɨ, en yau ikupʉ pe rɨ,” taꞌpʉ iya.

Isutas Eꞌkamaꞌpʉ Sises Eparankatoꞌ Pe Tʉuya 
(Maꞌ 14:10‑11; Ʉruꞌ 22:3‑6)

14 12 kaisaron kon ipoitorʉ ton tonpa, Isutas Eskariyaꞌ tatoꞌ ipɨꞌ, utɨꞌpʉ useꞌman 
nɨtoꞌ tʉrawasomanin nan epuru ton eke ton kuru piyaꞌ. 15 “Ɨꞌrɨ ke uyeꞌma auyaꞌnokon 
ɨyenaꞌnokon itʉsaꞌ uya yau?” taꞌpʉ iya toꞌ pɨꞌ, mɨrɨpan kon uya 30 kaisa rɨ sirʉpa 
pʉrata pun iꞌtuꞌpʉ itiwanoꞌ pe. * 16 Mɨrɨ siꞌkɨrɨ Isutas esiꞌpʉ itʉtoꞌ tʉuya weyu eporo 
iꞌse.

Itepuru Entaꞌnatoꞌ 
(Maꞌ 14:12‑21; Ʉruꞌ 22:7‑13, 21‑23; Isaan 13:21‑30)

17 Aꞌsarutanʉꞌsaꞌ Pen Pʉreti Pɨꞌ Entaꞌnan Weyu eꞌsaraꞌtɨ aꞌtai, Sises poitorʉ ton 
uyeeꞌpʉ ipiyaꞌ ekamaꞌposeꞌna, “Nai yau kuru ina uya Toꞌ Epoi Itɨꞌpʉ Weyu Rʉꞌpʉ 
pɨꞌ ɨyentaꞌnatoꞌ koneka ina uya iꞌse meꞌan?” taꞌpʉ toꞌ uya.

18  Toꞌ eikʉꞌpʉ iya, “Entantɨꞌ eke pata Surusiran pona kaꞌpon piyaꞌ, mɨrɨpan pɨꞌ, 
‘Tiꞌsa uya tasaꞌ man, “Papa nʉkonekaꞌpʉ uweyu eꞌseposaꞌ man, aꞌko pe. Mɨrɨ pe 
iyesi pɨꞌ, urɨ mɨrɨ awonsiꞌkɨ upoitorʉ ton pokon pe Toꞌ Epoi Itɨꞌpʉ Weyu Rʉꞌpʉ kupʉ 
uya ɨiwʉꞌ tau,” tukaiꞌ,’ mekamatʉiꞌ ipɨꞌ,” taꞌpʉ iya. 19 Ipoitorʉ ton uya mɨrɨ kasa rɨ 
nin si Toꞌ Epoi Itɨꞌpʉ Weyu Rʉꞌpʉ pɨꞌ teꞌtoꞌ kon konekaꞌpʉ, taꞌpʉ iya naꞌneꞌ awɨrɨ rɨ.

20 Pata ukoꞌmansaꞌ aꞌtai, Sises esiꞌpʉ tʉteireꞌ po tenaiꞌ 12 kaisaron kon pokon 
pe tepʉrʉ piyau. 21 Toꞌ entaꞌna koroꞌtau, taꞌpʉ iya toꞌ pɨꞌ, “Iꞌnapairon ekama uya 
ɨpɨꞌnokon; ɨtonpa kon uya uyeparankatoꞌ oton,” taꞌpʉ iya.

22  Mɨrɨpan kon upokoitaꞌpʉ, toꞌ uya tʉkaisarɨꞌnokon, “Iꞌnapai rɨ, uyepuru, urɨ 
pen kuru rɨ nin!” taꞌpʉ Sises pɨꞌ.

23  Sises uya taꞌpʉ, “Kʉrɨ tʉyu kiꞌaiꞌneꞌ pʉsau yaꞌ upokon pe uya uyeparankatoꞌ 
oton. * 24 Kaꞌpon, Papa winon utɨtoꞌ oton tʉpɨꞌ imenukasaꞌ naꞌneꞌ kasa rɨ, eꞌtane 
ɨsɨ yau rɨ kʉrɨ rɨ kaꞌpon esi Kaꞌpon, Papa winon eparankanin. Wakʉ pe nesiiꞌno 
iyentusaꞌ pʉra iyesi yau,” taꞌpʉ iya.

25 Mɨrɨpan Isutas, eparankanin oton uya nin si taꞌpʉ, “Rapai, s iꞌnapai rɨ, urɨ pen 
kuru rɨ nin,” taꞌpʉ iya.
“Ewaiꞌ, ɨmɨrɨ rɨ,” tukaiꞌ Sises uya eikʉꞌpʉ.
26 Toꞌ entaꞌna koroꞌtau rɨ, Sises uya pʉreti anʉmʉꞌpʉ, mɨrɨpan uya tenki taꞌpʉ 

Papa pɨꞌ. Iꞌkwɨꞌpɨtʉꞌpʉ iya, mɨrɨpan ekamʉꞌpʉ iya tʉpoitorʉ ton enaꞌ, taiꞌma toꞌ pɨꞌ, 
“Anʉntɨꞌ, mɨrɨpan ɨꞌtɨꞌ. Serɨ serɨ upun,” taꞌpʉ iya.

t 26:28 Tʉron nɨ imenukasaꞌ ton yau “emennaꞌ pe” tasaꞌ pʉra iyesi.
* 26:28 Eꞌsotas 24:8; Iseremaya 31:31‑34 
u 26:30 Eren–iyaꞌtai pʉra “Eke Kuru Arerʉ” kuuꞌpʉ toꞌ uya, Eren 113‑118.
v 26:31 Sakaraya 13:7
* 26:32 Maꞌsiu 28:16 

27 Mɨrɨpan uya koꞌ, waain yen anʉmʉꞌpʉ, mɨrɨpan uya tenki taꞌpʉ Papa pɨꞌ. Toꞌ 
enaꞌ itʉrʉꞌpʉ iya, taiꞌma toꞌ pɨꞌ, “Se yawon ensitɨꞌ, ɨmɨrɨꞌnokon. 28  Serɨ serɨ emennaꞌ t 
ekonekan nɨtoꞌ iwanoꞌ umʉnʉ, tuꞌkan kon iwanoꞌ pe rɨ iyeꞌkwansaꞌ makoi ton pɨꞌ 
usentuꞌman nɨtoꞌ pe. * 29 Ekama uya serɨ entaꞌ iteperu euku ensitoꞌ uya oton pen 
ɨpokon pe ꞌnokon ukʉipʉnʉ eꞌtoꞌ esaꞌ wannɨ pe yau emennaꞌ pe ensi uya pʉꞌkʉ 
pona,” taꞌpʉ iya.

30 Eren u pɨꞌ tʉuserenka kon tʉpo, toꞌ utɨꞌpʉ Areꞌ Wʉpʉ pona.

Piꞌta Uya Tʉnonkatoꞌ Oton Ekamaꞌpʉ Sises Uya 
(Maꞌ 14:27‑31; Ʉruꞌ 22:31‑34; Isaan 13:36‑38)

31 Mɨrɨ aꞌtai, Sises uya toꞌ panaꞌtɨꞌpʉ, “Serɨ ewarupɨɨi tau kuru, tanporo rɨ unɨmɨ 
auyaꞌnokon mɨrɨ, teꞌkuꞌsen upɨꞌ wenai, apʉne pʉra iyeꞌmenukasaꞌ,

“‘Karimeru amʉꞌ paꞌsimanin wɨnɨ uya mɨrɨ,
mɨrɨpan karimeru amʉꞌ eꞌtaꞌnʉꞌtoꞌ oton tamʉꞌ ke teꞌtoꞌ kon apai,’ v

tukaiꞌ. 32  Eꞌtane eꞌmʉꞌsaꞌkasaꞌ tʉpo, utɨ mɨrɨ arawɨrɨꞌnokon Kiyarari pona,” taꞌpʉ iya. *
33  Mɨrɨ aꞌtai, Piꞌta uya, “Tanporon kon uya ɨnɨntane teꞌkuꞌsen ɨpɨꞌ wenai, urɨ uya 

nin ɨnonka pen mɨrɨ,” taꞌpʉ Sises pɨꞌ.
34 Sises uya imaimu eikʉꞌpʉ, “Iꞌnapairon ekama uya ɨpɨꞌ, serɨ ewarupɨɨi tau kuru, 

kɨrɨtɨkɨ uturumʉ rawɨrɨ, osorʉwau iteꞌkwa unonkatoꞌ auya oton,” taꞌpʉ iya.
35 Eꞌtane rɨ Piꞌta uya, “Umaꞌtatoꞌ pe rɨ ayaꞌkɨrɨ, ɨnonka uya pen nɨ mɨrɨ,” taꞌpʉ. 

Mɨrɨ kasa rɨ marɨ itonpa ton uya taꞌpʉ.

Sises Ɨpʉremaꞌpʉ Keꞌsemani Po 
(Maꞌ 14:32‑42; Ʉruꞌ 22:39‑46)

36 Mɨrɨ aꞌtai, Sises utɨꞌpʉ tʉpoitorʉ ton pokon pe Keꞌsemani tukaiꞌ tesaꞌsen pata 
yaꞌ, mɨrɨpan uya taꞌpʉ toꞌ pɨꞌ, “Se airɨ ereutatɨꞌ, mɨ airɨ ɨpʉremaiꞌ utɨ tane,” taꞌpʉ iya. 
37 Taꞌkɨrɨ Piꞌta mɨrɨ awonsiꞌkɨ asaꞌrɨ Sepiti munkɨ amʉꞌ arɨꞌpʉ iya, mɨrɨpan enaꞌpʉ 
pokoi pe mɨrɨ awonsiꞌkɨ ikaꞌnɨꞌ pʉra rɨ. 38  “Uyewan man ikaꞌnɨꞌ pʉra rɨ, eꞌtapeꞌneꞌ 
pe rɨ iyesi umaꞌtanʉkʉ iya rɨ. Serɨ yau eꞌtɨꞌ, uyaꞌkɨrɨ tenu ke eꞌtɨꞌ,” taꞌpʉ iya.

39 Itɨꞌpʉ miyarɨ parɨ ɨnnɨ iwa toꞌ piyapai, mɨrɨpan utaꞌmoꞌkaꞌpʉ non pona temʉꞌ po, 
mɨrɨpan ɨpʉremaꞌpʉ, “Ukʉipʉnʉ, iyeꞌkupʉ pe iyesi yau tɨwɨ upiyapai koꞌ nʉtamai, 
eꞌtane uyeseru awɨrɨ pen, eꞌtane ɨyeseru awɨrɨ,” taꞌpʉ iya.

40 Mɨrɨpan ennaꞌpoꞌpʉ tʉpoitorʉ ton piyaꞌ, mɨrɨpan uya toꞌ eꞌnʉmʉ eporoꞌpʉ. Piꞌta 
ekamaꞌpoꞌpʉ iya, “Uyaꞌkɨrɨ peꞌ ɨmɨrɨꞌnokon warawotiꞌsi amʉꞌ esi poken pʉra iyesi 
tenu ke mara rʉꞌkwɨ rɨ?” taꞌpʉ iya. 41 “Tenu ke esiiꞌma ɨpʉrematɨꞌ, iꞌtupɨꞌnɨtoꞌ yaꞌ 
autaꞌmoꞌka kon namaiꞌ. Iyaꞌkwarʉ esi ɨnkuꞌpai, eꞌtane ipun esi ɨꞌsɨꞌmʉra,” taꞌpʉ iya.

42  Sises ennaꞌpokaaꞌpʉ iyakon iteꞌkwa pe ɨpʉremaseꞌna. “Ukʉipʉnʉ, iyeꞌkupʉ 
poken pʉra rɨ iyesi yau, serɨ koꞌ utama poken pʉra upiyapai ensi uya aꞌtai rɨken, 
tɨwɨ ɨyeseru neꞌkupʉi,” taꞌpʉ iya.

43  Iyennaꞌposaꞌ aꞌtai kanan, toꞌ rɨ marɨ eꞌnʉnpɨꞌsaꞌ eporoꞌpʉ iya, apʉne pʉra 
eꞌtapeꞌneꞌ peꞌne toꞌ enu piꞌpɨ ton esi ke, 44 mɨrɨpan kon piyapai ɨpʉremakaꞌseꞌna kanan 
itɨꞌpʉ itosorʉwano iteꞌkwa pe, wapiya tʉwɨpʉremaꞌpʉ kasa rɨ marɨ iyepʉremaꞌpʉ.

45 Mɨrɨpan ennaꞌpoꞌpʉ tʉpoitorʉ ton piyaꞌ, mɨrɨpan uya taꞌpʉ toꞌ pɨꞌ, “Mɨrɨ si eꞌnʉn 
nɨ pɨꞌ rɨ mɨrɨ awonsiꞌkɨ umoronkaꞌnɨ pɨꞌ rɨ ɨwesi kon? Apʉne entɨꞌ! Iweyu eꞌseposaꞌ 
man! Kaꞌpon, Papa winon eparankasaꞌ man tʉmakooikenaꞌ nan enaꞌ! 46 Eꞌmʉꞌsaꞌkatɨꞌ! 
Utɨnpaiꞌnokon! Uyeparankanin si uyeꞌkaꞌnɨ pɨꞌ man!” taꞌpʉ iya.

w 26:49 Rapai, Tiꞌsa ta eꞌkwa pe
x 26:50 “Utonpa, ikuꞌse ɨuyeꞌsaꞌ naꞌneꞌ rɨ ikuꞌkɨ,” mɨrɨ pe pʉra, “Utonpa, ɨꞌrɨ kan ɨuyeꞌsaꞌ?”
y 26:63 Kʉrai; mɨrɨ pe pʉra, Meꞌsaya; Papa Nanʉmʉꞌpʉ ta eꞌkwa pe; v. 68 yau nɨrɨ.

Sises Aꞌsiꞌpʉ Toꞌ Uya 
(Maꞌ 14:43‑50; Ʉruꞌ 22:47‑53; Isaan 18:3‑12)

47 Usauroꞌnɨ pɨꞌ rɨ marɨ iyesi koroꞌtau, Isutas, 12 kaisaron kon tonpa pe teꞌsen 
uyeeꞌpʉ. Ipokon pe anpisin kuru rɨ usepaiꞌtɨpɨꞌsaꞌ supara ke mɨrɨ awonsiꞌkɨ waꞌtana 
ke esiꞌpʉ, useꞌman nɨtoꞌ tʉrawasomanin nan epuru ton eke ton kuru mɨrɨ awonsiꞌkɨ 
kaꞌpon amʉꞌ epuru ton nennokoꞌsan. 48  Eparankanin uya tʉnkuꞌton ekamasaꞌ esiꞌpʉ 
toꞌ pɨꞌ: “Kʉrɨ saꞌsuꞌkayaiꞌneꞌ si kʉrɨ rɨ; maꞌsitʉiꞌ,” tasaꞌ esiꞌpʉ.

49 Isutas utɨꞌpʉ Sises piyaꞌ toꞌsarɨ rɨ, mɨrɨpan uya taꞌpʉ ipɨꞌ, “Miyarɨ, Rapai w!” 
mɨrɨpan aꞌsuꞌkaꞌpʉ iya.

50 Sises uya taꞌpʉ ipɨꞌ, “Utonpa, ikuꞌse ɨuyeꞌsaꞌ naꞌneꞌ rɨ ikuꞌkɨ,” taꞌpʉ iya. x Mɨrɨ 
aꞌtai, kaꞌpon amʉꞌ utɨꞌpʉ Sises winɨkʉiꞌ mɨrɨpan kon uya aꞌsiꞌpʉ.

51 Mɨrɨ pɨꞌ tikin nan nɨ Sises tonpa ton tonpa uya tʉsuparaai moꞌkaꞌpʉ, mɨrɨpan 
uya useꞌman nɨtoꞌ tʉrawasomanin nan epuru poitorʉ pana aꞌtɨꞌpʉ. 52  Sises uya nin 
si taꞌpʉ ipɨꞌ, “Ɨsuparaai inaꞌpokaꞌkɨ si ipataꞌpʉ yaꞌ! Kamoro supara apurɨnin nʉꞌsan 
nɨ eriꞌtoꞌ oton esi mɨrɨ supara ke rɨ. 53 Iꞌtu auyaꞌnokon pʉra rɨ iyesi mɨrɨ, ukʉipʉnʉ 
pɨꞌ ɨpʉrematoꞌ, mɨrɨ aꞌtai upiyaꞌ 12 kaisa rɨ iteꞌkwa anpisin ton kuru rɨ inserʉ amʉꞌ 
ennoꞌtoꞌ iya upikaꞌtɨnin nan pe. 54 Eꞌtane mɨrɨ kuꞌsaꞌ uya pe iyesi yau, itekare uya 
ekamasaꞌ naꞌneꞌ utaꞌkuꞌtɨ pʉra rɨ iyesi, mɨrɨ eꞌkuꞌtoꞌ oton tasaꞌ iya naꞌneꞌ,” taꞌpʉ iya.

55 Mɨrɨ aꞌtai, Sises uya taꞌpʉ anpisin pɨꞌ, “Main awɨron kon pen peꞌ esaꞌ pe esi serɨ, 
ɨuyeꞌsaꞌ kon naꞌneꞌ supara amʉꞌ mɨrɨ awonsiꞌkɨ waꞌtana amʉꞌ esaꞌ pe uyaꞌsiseꞌna? 
Wʉi kaisarɨ rɨ eꞌtai ko useꞌman nɨtoꞌ, ɨpʉreman nɨtoꞌ iwʉꞌ pʉꞌkʉ tau tereutaiꞌ kaꞌpon 
amʉꞌ enupa pɨꞌ, uyaꞌsi auyaꞌnokon pʉra rɨ. 56 Eꞌtane tanporo rɨ serɨ eꞌkuꞌsaꞌ puꞌkenaꞌ 
amʉꞌ nʉmenukaꞌpʉ utaꞌkuꞌtɨtoꞌ pe,” taꞌpʉ iya.

Mɨrɨ aꞌtai si, tanporo ipoitorʉ ton uya inonkaꞌpʉ, mɨrɨpan kon ainʉmʉꞌpʉ.

Sises Esiꞌpʉ Esuwerʉ Amʉꞌ Konsʉrʉʉi Ton Piyau 
(Maꞌ 14:53‑65; Ʉruꞌ 22:54‑55, 63‑71; Isaan 18:13‑14, 19‑24)

57 Kamoro, Sises aꞌsinin nʉꞌsan uya arɨꞌpʉ Kayaꞌpas, useꞌman nɨtoꞌ tʉrawasomanin 
nan epuru piyaꞌ, Main pɨꞌ enupanin nan mɨrɨ awonsiꞌkɨ Esuwerʉ amʉꞌ epuru 
ton amʉrasaꞌ airɨ. 58  Eꞌtane Piꞌta uya eꞌmaꞌpʉkaꞌpʉ ɨnnonsiꞌkɨ rɨ, useꞌman nɨtoꞌ 
tʉrawasomanin nan epuru iwʉꞌ pʉrorooi pona, mɨrɨpan ewomʉꞌpʉ, iyereutaꞌpʉ 
erasu ton piyaꞌ teꞌkuꞌsen enseꞌna.

59 Useꞌman nɨtoꞌ tʉrawasomanin nan epuru ton eke ton kuru mɨrɨ awonsiꞌkɨ 
tanporon kon nɨ Esuwerʉ amʉꞌ Konsʉrʉʉi ton esiꞌpʉ kasi pe rɨ Sises eseruꞌtɨtoꞌ 
warinpa pɨꞌ, iyeriꞌtoꞌ yaꞌ itʉtoꞌ pe tʉuyaꞌnokon. 60 Eꞌtane toꞌ uya ɨꞌrɨ rɨ iteseru eporoꞌpʉ 
pen nɨ mɨrɨ rɨ eꞌtane tuꞌke rɨ kasi yeꞌ pe tʉusauroꞌsan esiꞌpʉ.

Emennʉꞌpʉ tʉpo rɨ, asaꞌron kon kaꞌpon amʉꞌ uyeeꞌpʉ, 61 mɨrɨpan kon uya si ekamaꞌpʉ, 
“Pʉse rɨ uya taꞌpʉ, ‘Papa iwanoꞌ useꞌman nɨtoꞌ, ɨpʉreman nɨtoꞌ iwʉꞌ maꞌtanʉkʉ uya 
mɨrɨ, mɨrɨpan konekatoꞌ pe uya kanan osorʉwau wʉi yau,’ taꞌpʉ iya,” taꞌpʉ toꞌ uya.

62  Mɨrɨ aꞌtai si, useꞌman nɨtoꞌ tʉrawasomanin nan epuru eꞌsotoꞌkaꞌpʉ Sises pɨꞌ 
taseꞌna, “Eikʉ auya pen nɨ peꞌ mɨrɨ? Ɨꞌrɨ tukaiꞌ pʉsamoro kaꞌpon amʉꞌ usaurokʉ 
ɨpɨꞌ?” taꞌpʉ iya. 63 Eꞌtane Sises enkurumʉꞌpʉ eꞌpana rɨ. Useꞌman nɨtoꞌ tʉrawasomanin 
nan epuru uya taꞌpʉ ipɨꞌ, “Ayapiyoꞌma uya serɨ Papa tʉukoꞌmansen uya eta tane 
iꞌnapairon pe ɨusekama pa ina pɨꞌ; Kʉrai y pe peꞌ ɨwesi, Papa Mumu pe?” taꞌpʉ iya.

64 Sises uya imaimu eikʉꞌpʉ, “Ewaiꞌ, ta auya naꞌneꞌ kasa rɨ, eꞌtane tanporo ɨpɨꞌnokon 
ta uya; Serɨ entaꞌ, Kaꞌpon, Papa winon entoꞌ auyaꞌnokon oton iyereutasaꞌ Meruntɨ 
pe Teꞌsen enwoꞌnetʉ winɨ, mɨrɨ awonsiꞌkɨ iyepʉ Epʉn poi kapuruꞌ yau,” taꞌpʉ iya.

* 27:8 Inkupʉꞌpʉ 1:18‑19 

65  Mɨrɨ aꞌtai, useꞌman nɨtoꞌ tʉrawasomanin nan epuru uya tʉpon karakaꞌpʉ, 
mɨrɨpan uya taꞌpʉ, “Papa sapema pe isaurokʉ! Ɨꞌrɨtoꞌ pe miyarɨ rɨ ekamanin 
nan iꞌse eꞌnɨ? Entɨꞌ, Papa sapema pe isaurokʉ etasaꞌ auyaꞌnokon. 66 Ɨꞌrɨ ken tukaiꞌ 
mɨsenuminkayatʉu?” taꞌpʉ iya toꞌ pɨꞌ.
“Imaꞌtatoꞌ pe rɨ iyesi!” taꞌpʉ toꞌ uya.
67 Mɨrɨpan kon etaꞌtapɨtʉꞌpʉ itemʉꞌ pona, mɨrɨ awonsiꞌkɨ toꞌ uya tʉmokorooi kon 

ke iwɨnɨꞌpʉ. Tʉron kon uya rɨ intaꞌmopɨtʉꞌpʉ, 68  taiꞌma, “Kʉrai, puꞌkenaꞌ pe ekamakɨ 
ina pɨꞌ. Ɨnʉꞌ ɨwɨnɨi?” taꞌpʉ toꞌ uya ipɨꞌ.

Piꞌta Uya Sises Nonkaꞌpʉ 
(Maꞌ 14:66‑72; Ʉruꞌ 22:56‑62; Isaan 18:15‑18, 25‑27)

69 Piꞌta ereutasaꞌ esiꞌpʉ Papa enaꞌ useꞌman nɨtoꞌ tʉrawasomanin nan epuru iwʉꞌ 
pʉrorooi po, mɨrɨpan piyaꞌ toꞌ poitorʉ, uriꞌsan uyeeꞌpʉ. “Ɨmɨrɨ saꞌne kʉrɨ rɨ ko Sises, 
Kiyarari pon aꞌkɨron nʉꞌpʉ,” taꞌpʉ iya.

70 Eꞌtane iꞌtunin pe pʉra iyeꞌkuuꞌpʉ tanporo mɨrɨ yawon kon rau esiiꞌma. “Iꞌtu uya 
pʉra rɨ man ɨꞌrɨ pɨꞌ ausaurokʉ tukaiꞌ,” taꞌpʉ iya. 71 Mɨrɨpan utɨꞌpʉ pʉroroi mʉraꞌtaai 
pona. Mɨrɨ yau, tʉron nɨ uriꞌsan uya kanan eneꞌpʉ, mɨrɨpan uya kaꞌpon amʉꞌ mɨrɨ 
yau teꞌsan pɨꞌ, “Pʉse rɨ kʉrɨ rɨ Sises, Nasareꞌ pon aꞌkɨron nʉꞌpʉ,” taꞌpʉ iya.

72  Iꞌtunin pe pʉra kanan iyeꞌkuꞌkaaꞌpʉ, Papa kuru tesaꞌpɨꞌse: “Kʉrɨ rɨ iꞌtu uya 
pʉra man!” taꞌpʉ iya.

73  Mara rɨ iyesiꞌpʉ tʉpo kamoro mɨrɨ yau teꞌsotoꞌpɨꞌse teꞌsan utɨꞌpʉ Piꞌta piyaꞌ, 
taseꞌna ipɨꞌ, “Iꞌnapai rɨ kuru rɨ ɨmɨrɨ kʉrɨ rɨ toꞌ tonpa, ausaurokʉ eseru uya ɨyekama,” 
taꞌpʉ toꞌ uya ipɨꞌ.

74 Mɨrɨ aꞌtai si, Piꞌta eꞌpaꞌnʉkʉꞌpʉ tiwanoꞌ pe rɨ, mɨrɨpan uya, “Tɨwɨ Papa ukotaꞌmai 
kasi pe usaurokʉ pɨꞌ. Kʉrɨ rɨ iꞌtu uya pʉra man!” taꞌpʉ.

Mɨrɨ ta iya aꞌtai rɨ, kɨrɨtɨkɨ uturumʉꞌpʉ. 75 Mɨrɨ aꞌtai si, Piꞌta uya Sises maimu 
rʉꞌpʉ neeꞌpʉ tenu yaꞌ, “Osorʉwau iteꞌkwa, ‘Iꞌtu uya pʉra man,’ tatoꞌ auya oton, 
kɨrɨtɨkɨ uturumʉ rawɨrɨ!” tawon. Mɨrɨpan epaꞌkaꞌpʉ, mɨrɨpan ukaramʉꞌpʉ ipan pe rɨ.

Sises Arɨꞌpʉ Toꞌ Uya Paireꞌ Piyaꞌ 
(Maꞌ 15:1; Ʉruꞌ 23:1‑2; Isaan 18:28‑32)

27  Awanakʉiꞌ kuru, tanporo useꞌman nɨtoꞌ tʉrawasomanin nan epuru ton eke ton 
kuru mɨrɨ awonsiꞌkɨ Esuwerʉ amʉꞌ epuru ton ekonekaꞌpʉ Sises umaꞌtatoꞌ pe 

ikuꞌtoꞌ tʉuyaꞌnokon pɨꞌ. 2 Toꞌ uya auronpɨtʉꞌpʉ, mɨrɨpan arɨꞌpʉ toꞌ uya Paireꞌ, kopʉna enaꞌ.

Isutas Eꞌsaꞌmaꞌpʉ Tiwanoꞌ Pe 
(Inkupʉꞌpʉ 1:18‑19)

3 Sises eparankanin nʉꞌpʉ, Isutas uya si ensaꞌ esiꞌpʉ mɨrɨ, toꞌ uya ikonekasaꞌ Sises 
umaꞌtatoꞌ pe, ipan pe rɨ ipokoitaꞌpʉ Sises eparankasaꞌ tʉuya pɨꞌ, mɨrɨpan uya 30 kaisaron 
sirʉpa pun naꞌpoꞌpʉ useꞌman nɨtoꞌ tʉrawasomanin nan epuru ton mɨrɨ awonsiꞌkɨ Esuwerʉ 
amʉꞌ epuru ton enaꞌ. 4 “Umakoitasaꞌ man, imakooi pʉn nɨ mʉnʉ teparankaiꞌ,” taꞌpʉ iya.
“Ɨꞌrɨ pe ken si mɨrɨ uya ina kupʉ? Ɨiwanoꞌ saꞌne mɨrɨ ko!” taꞌpʉ toꞌ uya ipɨꞌ.
5 Mɨrɨ wenai, Isutas uya pʉrata pun enoꞌmaꞌpʉ useꞌman nɨtoꞌ, ɨpʉreman nɨtoꞌ iwʉꞌ 

pʉꞌkʉ taꞌ, mɨrɨpan ennaꞌpoꞌpʉ tiwanoꞌ pe rɨ eꞌsaꞌmaseꞌna.
6 Useꞌman nɨtoꞌ tʉrawasomanin nan epuru ton uya pʉrata pun amukuꞌpʉ, mɨrɨpan 

kon uya taꞌpʉ, “Main, Mosiꞌ winon nɨ pʉremekʉ pe iyesi mɨrɨ inonkasaꞌ aꞌtai 
pʉrata yen yaꞌ, apʉne pʉra mʉn epeꞌpʉ pe iyesi ke,” taꞌpʉ toꞌ uya. 7 Mɨrɨpan kon 
ekonekaꞌpʉ mɨrɨ pʉrata ke ɨinɨ kaꞌnin pataꞌseꞌ eꞌmatoꞌ pe tukaiꞌ. Mɨrɨ si kupʉꞌpʉ 
toꞌ uya kaꞌkʉran amʉꞌ pe teꞌsan eriꞌsaꞌ uꞌnaꞌtɨtoꞌ yau pe. 8  Mɨrɨ wenai, kaꞌpon amʉꞌ 
uya mɨrɨ pata esakʉ Mʉn Pataꞌseꞌ tukaiꞌ serɨ pʉꞌkʉ pona. *

z 27:10 Sakaraya 11:12‑13
a 27:17 Kʉrai; mɨrɨ pe pʉra, Meꞌsaya; Papa Nanʉmʉꞌpʉ ta eꞌkwa pe; v. 22 yau nɨrɨ.
* 27:24 Isuꞌtaronomi 21:6‑9 

9 Mɨrɨ si puꞌkenaꞌ Iseremaya nekamaꞌpʉ rʉꞌpʉ pena rɨ utaꞌkuꞌtɨꞌpʉ se tawon: “Toꞌ uya si 30 
kaisa rɨ sirʉpa pun anʉmʉꞌpʉ, Esuwerʉ amʉꞌ nʉkupʉꞌpʉ itepeꞌ pe, 10 mɨrɨpan kon uya mɨrɨ 
pʉrata ke ɨinɨ kaꞌnin nan pataꞌseꞌ eꞌmaꞌpʉ, uyepuru uya uyapiyoꞌmaꞌpʉ awɨrɨ rɨ,” z tawon.

Sises Eꞌsotoꞌkaꞌpʉ Paireꞌ Piyau 
(Maꞌ 15:2‑5; Ʉruꞌ 23:3‑5; Isaan 18:33‑38)

11 Mɨrɨ koroꞌtau rɨ Sises eꞌsotoꞌkasaꞌ esiꞌpʉ kopʉna Paireꞌ piyaꞌ, mɨrɨpan ekamaꞌpoꞌpʉ 
Paireꞌ uya, “Esuwerʉ amʉꞌ kin peꞌ ɨmɨrɨ?” taꞌpʉ iya.

Sises uya imaimu eikʉꞌpʉ, “Ewaiꞌ, mʉkayaiꞌneꞌ kasa rɨ,” taꞌpʉ iya.
12  Useꞌman nɨtoꞌ tʉrawasomanin nan epuru ton eke ton kuru mɨrɨ awonsiꞌkɨ 

Esuwerʉ amʉꞌ epuru ton uya ɨri pe, kasi pe rɨ teseruꞌtɨ aꞌtai eikʉꞌpʉ iya pen.
13 Mɨrɨ aꞌtai, Paireꞌ uya ekamaꞌpoꞌpʉ, “Eta auya pʉra peꞌ iyesi ɨri pe toꞌ usaurokʉ 

ɨpɨꞌ?” taꞌpʉ iya.
14 Eꞌtane Sises uya tikin nan pɨꞌ rɨ toꞌ eikʉꞌpʉ pen nɨ, ɨri pe toꞌ uya tʉkuꞌtoꞌ pɨꞌ, 

kopʉna tewansiukaiꞌ.

Sises Umaꞌtatoꞌ Pe Taꞌpʉ Toꞌ Uya 
(Maꞌ 15:6‑15; Ʉruꞌ 23:13‑26; Isaan 18:39–19:16)

15 Kopʉna eseru esiꞌpʉ kaꞌpon nonkatoꞌ parikiꞌsi tapai toꞌ entaꞌnatoꞌ weyu aꞌtai 
anpisin ton nanʉmʉꞌpʉ. 16 Mɨrɨ aꞌtai, tese ke teꞌsen aꞌsisaꞌ parikiꞌsi taꞌ esiꞌpʉ, Parapas 
tukaiꞌ tesaꞌsen. 17 Tuꞌkan kon amʉrasaꞌ aꞌtai, Paireꞌ uya toꞌ ekamaꞌpoꞌpʉ, “Nai kʉrɨ 
rupɨ enpaꞌka uya iꞌse meꞌatʉu ɨiwanoꞌ kon pe? Parapas, mɨrɨ pe pʉra Sises, Kʉrai a tatoꞌ 
katɨ?” taꞌpʉ iya. 18 Apʉne pʉra tɨkɨnta kon pɨꞌ toꞌ uya itʉsaꞌ tenaꞌ tukaiꞌ iꞌtu tʉuya pɨꞌ.

19 Eseru aimenkatoꞌ apon po Paireꞌ ereutasaꞌ koroꞌtau rɨ, inoꞌpʉ uya se main 
ennoꞌsaꞌ esiꞌpʉ ipiyaꞌ: “Ɨꞌrɨ pe kʉrɨ rɨ, ɨꞌrɨ kuꞌnin nʉꞌpʉ pen nɨ kaꞌpon kʉꞌkupʉi. Ɨri 
pe serɨ pe tekotaꞌmapɨꞌse eꞌneꞌpɨꞌsaꞌ man kʉrɨ rɨ uriyaꞌ,” taꞌpʉ iya.

20 Eꞌtane useꞌman nɨtoꞌ tʉrawasomanin nan epuru ton eke ton kuru mɨrɨ awonsiꞌkɨ 
Esuwerʉ amʉꞌ epuru ton uya kaꞌpon amʉꞌ poriꞌmaꞌpʉ toꞌ uya Parapas ekamaꞌpotoꞌ 
pe inonkatoꞌ pe iya, Sises maꞌtanʉkʉiꞌma.

21 Kopʉna uya toꞌ ekamaꞌpoꞌpʉ, “Nai kʉrɨ kuru nonka uya iꞌse meꞌatʉu ɨyenaꞌnokon?” 
taꞌpʉ iya.
“Parapas,” taꞌpʉ toꞌ uya.
22  “Ɨꞌrɨ pe ken si Sises, Kʉrai tatoꞌ ipɨꞌ kupʉ uya?” tukaiꞌ Paireꞌ uya toꞌ ekamaꞌpoꞌpʉ.
Tanporon kon uya imaimu eikʉꞌpʉ, “Kurusuꞌ pona ipokapɨꞌkɨ!” taꞌpʉ toꞌ uya.
23  “Ɨꞌrɨtoꞌ pe? Ɨꞌrɨ ɨri kuꞌsaꞌ iya?” taꞌpʉ Paireꞌ uya.
Eꞌtane eke pe kuru toꞌ ukɨꞌpɨꞌnʉnpɨtʉꞌpʉ, “Kurusuꞌ pona ipokapɨꞌkɨ!” taꞌpʉ toꞌ uya.
24 Paireꞌ uya eneꞌpʉ ɨꞌrɨ pe ikuꞌtoꞌ iya awɨrɨ pʉra rɨ, eꞌtane ɨsɨ pe rɨ toꞌ ena esiꞌpʉ. 

Tuna anʉmʉꞌpʉ iya, mɨrɨpan isemiyakʉꞌpʉ tuꞌkan kon rau esiiꞌma. “Tʉmakooi 
ke pʉra esi serɨ pʉse rɨ kaꞌpon mʉnʉ pɨꞌ. Ɨyenauꞌnokon nɨ iyesi mɨrɨ!” taꞌpʉ iya. *

25 Tanporon kon uya imaimu eikʉꞌpʉ, “Tɨwɨ ina mɨrɨ awonsiꞌkɨ ina munkɨ amʉꞌ 
iwanoꞌ pe imʉnʉ nesii!” taꞌpʉ toꞌ uya.

26 Mɨrɨpan uya Parapas nonkaꞌpʉ toꞌ enaꞌ, eꞌtane ariꞌpoꞌpɨꞌtoꞌ pe Sises kupʉꞌpʉ 
iya, mɨrɨ awonsiꞌkɨ itʉrʉꞌpʉ iya kurusuꞌ pona toꞌ uya ipokapɨꞌtoꞌ pe.

Sises Sapemaꞌpʉ Soisa Amʉꞌ Uya 
(Maꞌ 15:16‑21; Isaan 19:2‑3)

27 Kopʉna soisaai amʉꞌ uya si Sises arɨꞌpʉ kopʉna pe eꞌnɨ iwʉꞌ taꞌ, mɨrɨpan kon 
uya tuꞌkan kon nɨ soisa amʉꞌ amʉranʉkʉꞌpʉ Sises woi. 28 Toꞌ uya iponkaꞌpʉ, mɨrɨpan 

* 27:34 Eren 69:21 
b 27:35 Tuꞌkan pen nɨ emennaꞌ pe imenukasaꞌ ton uya, itonpaꞌtɨsaꞌ iꞌtutoꞌ ipɨꞌ tawon ke puꞌkenaꞌ 
usaurokʉꞌpʉ rʉꞌpʉ utaꞌkuꞌtɨtoꞌ pe: “Upon taꞌnʉkʉꞌpʉ toꞌ uya tʉkaisarɨꞌnokon teꞌwapiyaꞌkaiꞌ mɨrɨ 
awonsiꞌkɨ iꞌtutoꞌ ipɨꞌ tenoꞌmapɨꞌse upon anʉmʉꞌpʉ toꞌ uya” ta (Eren 22:18).
* 27:39 Eren 22:7; 109:25; Sairaꞌ 12:17‑18; 13:7 * 27:40 Maꞌsiu 26:61; Isaan 2:19 * 27:43 Eren 22:8; 
Ipuꞌketʉ 2:18‑20 * 27:46 Eren 22:1 * 27:48 Eren 69:21 * 27:51 Eꞌsotas 26:31‑33 

tʉtariren pon ke toꞌ uya ipontɨꞌpʉ, 29 mɨrɨpan kon uya tikʉ ke teꞌsen eꞌmepɨtʉꞌpʉ 
aroꞌ, kʉron pe, mɨrɨpan ke toꞌ uya arʉkoꞌtɨꞌpʉ. Toꞌ uya iyɨɨiꞌtɨꞌpʉ itenwoꞌnetʉ winon 
itemiyatʉ yaꞌ, mɨrɨpan kon eꞌsekunkapɨtʉꞌpʉ irau, mɨrɨ awonsiꞌkɨ toꞌ uya isapemaꞌpʉ. 

“Miyarɨ, Esuwerʉ amʉꞌ kin!” taꞌpʉ toꞌ uya Sises pɨꞌ. 30 Toꞌ etaꞌtapɨtʉꞌpʉ ipona; itɨɨi 
moꞌkaꞌpʉ toꞌ uya, mɨrɨ ke toꞌ uya iꞌpai wɨpɨtʉꞌpʉ. 31 Isapema tʉpo, toꞌ uya iponkaꞌpʉ, 
mɨrɨpan pontɨꞌpʉ toꞌ uya ipon yaꞌ, mɨrɨpan arɨꞌpʉ toꞌ uya kurusuꞌ pona ipokapɨꞌseꞌna.

Kurusuꞌ Pona Sises Pokapɨtʉꞌpʉ Toꞌ Uya 
(Maꞌ 15:21‑32; Ʉruꞌ 23:26‑43; Isaan 19:17‑27)

32  Toꞌ utɨ koroꞌtau, kaꞌpon Sairini winon, Saiman iteseꞌ eporoꞌpʉ toꞌ uya, mɨrɨpan 
aꞌkwarʉkaꞌpʉ toꞌ uya kurusuꞌ atoꞌ pe iya. 33  Toꞌ uyeeꞌpʉ pata Korʉkoꞌta tatoꞌ yaꞌ 
(Puꞌpɨ Ɨꞌpʉ Rʉꞌpʉ Pata ta eꞌkwa pe). 34 Mɨrɨ yau, toꞌ uya Sises oꞌpaꞌpʉ iꞌneꞌ ke waain 
tisumaiꞌ. Onpasaꞌ tʉuya aꞌtai, ɨnensipai pʉra iyesiꞌpʉ. *

35  Kurusuꞌ pona ipokapɨꞌsaꞌ tʉuyaꞌnokon aꞌtai, ipon nʉꞌpʉ taꞌnʉkʉꞌpʉ toꞌ uya 
teꞌwapiyaꞌkapɨꞌse, b 36 mɨrɨpan kon ereutaꞌpʉ enpɨꞌseꞌna. 37 Iwɨtoꞌ iwenai menukasaꞌ 
pokaꞌpʉ toꞌ uya iꞌpai epoi; sises pʉse rɨ, esuwerʉ amʉꞌ kin, tawon. 38  Asaꞌron kon 
amaꞌ rʉꞌsan pokapɨtʉꞌpʉ toꞌ uya ipokon pe; tikin nɨ itenwoꞌnetʉ winɨ mɨrɨ awonsiꞌkɨ 
ikamisi winɨ tikin nɨ.

39 Kamoro ipiyawɨrɨ tʉutɨsan uya ɨri pe isapemaꞌpʉ, tiꞌpai kon sʉkʉsʉkʉmaꞌpʉ 
toꞌ uya, * 40 mɨrɨ awonsiꞌkɨ taꞌpʉ toꞌ uya, “Ɨmɨrɨ, useꞌman nɨtoꞌ, ɨpʉreman nɨtoꞌ iwʉꞌ 
aꞌmorʉkanin, mɨrɨpan amɨ auya osorʉwawon wʉi yau, epikaꞌtɨꞌ! Ɨuꞌtɨkɨ kurusuꞌ poi, 
Papa Mumu pe ɨwesi yau!” taꞌpʉ toꞌ uya. *

41 Mɨrɨ kasa rɨ useꞌman nɨtoꞌ tʉrawasomanin nan epuru ton eke ton kuru mɨrɨ awonsiꞌkɨ 
Main pɨꞌ enupanin nan mɨrɨ awonsiꞌkɨ Esuwerʉ amʉꞌ epuru ton uya rɨ isapemaꞌpʉ. 
42 “Tʉron kon pikaꞌtɨꞌpʉ iya, eꞌtane tiwa rɨ iyepikaꞌtɨ pʉra iyesi! Esuwerʉ amʉꞌ kin saꞌne 
si! Tɨwɨ si nʉuꞌtɨi kurusuꞌ poi, mɨrɨ awonsiꞌkɨ urɨꞌnokon uya apurɨtoꞌ pe. 43 Papa apurɨnin 
kʉrɨ rɨ. Tɨwɨ Papa nʉpikaꞌtɨi iꞌse tesi yau, ‘Papa Mumu urɨ,’ tasaꞌ iya pɨꞌ,” taꞌpʉ toꞌ uya. *

44 Mɨrɨ kasa rɨ iyaꞌkɨrɨ kurusuꞌ pona ipokapɨꞌsaꞌ kon uya isapemaꞌpʉ.

Sises Erikʉꞌpʉ 
(Maꞌ 15:33‑41; Ʉruꞌ 23:44‑49; Isaan 19:28‑30)

45 12 aꞌkʉraꞌ awonsiꞌkɨ 3 aꞌkʉraꞌ pʉꞌkʉ pona rɨ, tanporo rɨ pata ewarumamʉꞌpʉ. 
46 3 aꞌkʉraꞌ aꞌtaiꞌne rɨ, Sises ukɨꞌpɨꞌnʉmʉꞌpʉ, “Iroi, Iroi, rama sapaꞌtani?” taꞌpʉ iya, 
“Papa, Papa, ɨꞌrɨtoꞌ pe unonkasaꞌ auya?” ta eꞌkwa pe. *

47 Mɨrɨ yau si teꞌsotoꞌpɨꞌse teꞌsan uya serɨ etasaꞌ aꞌtai, “Iraisa kɨꞌma pɨꞌ man!” taꞌpʉ 
toꞌ uya. 48  Inke pʉra, tikin nɨ toꞌ tonpa pe teꞌsen si ekaꞌtumʉꞌpʉ mɨrɨ suꞌpa epose, 
waain makuꞌpɨ peneka kaꞌ ikiiꞌpʉ iya, yʉi pɨꞌ tepuꞌtɨiꞌ Sises uya ensitoꞌ pe ikupʉꞌpʉ. *

49 Eꞌtane tʉron kon kaꞌpon amʉꞌ uya, “Tɨwɨ nesii. Apʉne, Iraisa uyepʉ enpaiꞌnokon 
ipikaꞌtɨiꞌ,” taꞌpʉ toꞌ uya.

50 Sises kanan ukɨꞌpɨꞌnʉnkaaꞌpʉ, mɨrɨpan uya taꞌkwarʉ tʉrʉꞌpʉ.
51 Mɨrɨ aꞌtai rɨ si, Esuwerʉ amʉꞌ useꞌmatoꞌ, ɨpʉrematoꞌ itau wapu pe teꞌsen 

ekarakaꞌpʉ inakapu ponsiꞌkɨ non pona aꞌsaꞌmʉyai. Tʉrʉꞌpʉnʉ amʉꞌ esiꞌpʉ, mɨrɨ 
awonsiꞌkɨ tɨꞌ amʉꞌ utaꞌmorʉpɨtʉꞌpʉ. * 52  Uruwaiꞌ amʉꞌ utaꞌkokapɨtʉꞌpʉ, mɨrɨpan 
wakʉ ton kaꞌpon amʉꞌ iyeriꞌsaꞌ kon eꞌmʉꞌsaꞌkaꞌpʉ kanan. 53  Toꞌ nin si epaꞌkaꞌpʉ 
mɨrɨ uruwaiꞌ yapai. Emennʉꞌpʉ po, Sises eꞌmʉꞌsaꞌkasaꞌ aꞌtai nin si, toꞌ utɨꞌpʉ mɨrɨ 
Surusiran pona. Mɨrɨ yau, tuꞌkan kon nɨ kaꞌpon amʉꞌ uya toꞌ eneꞌpʉ.

54 Roman amʉꞌ soisaai ton epuru mɨrɨ awonsiꞌkɨ itaꞌkɨrɨ teꞌsan itonpa ton Sises 
erasuntɨ pɨꞌ teꞌsan uya tʉrʉꞌpʉnʉ amʉꞌ utɨ iꞌtuꞌpʉ, mɨrɨ awonsiꞌkɨ tanporon nɨ 
teꞌkuꞌsen eneꞌpʉ, ipan pe rɨ toꞌ etʉipɨtʉꞌpʉ, mɨrɨpan kon uya, “Iꞌnapai rɨ kuru rɨ 
kaꞌsi, pʉse rɨ esiꞌpʉ mɨrɨ wa Papa Mumu pe!” taꞌpʉ. 

55 Tuꞌkan kon nɨ uriꞌsamiꞌsi amʉꞌ esiꞌpʉ enpɨtʉ pɨꞌ ɨnnonsiꞌkɨ. Sises eꞌmaꞌpʉkasaꞌ 
toꞌ uya esiꞌpʉ Kiyarari poi, ipikaꞌtɨ pɨꞌ toꞌ esiꞌpʉ iꞌse iyeꞌtoꞌ ke. 56 Toꞌ koroꞌtau Meri 
Mataren; Meri, Isens mɨrɨ awonsiꞌkɨ Isoseꞌ san; mɨrɨ awonsiꞌkɨ Sepiti munkɨ amʉꞌ san. *

Sises Uꞌnaꞌtɨꞌpʉ Isoseꞌ Uya 
(Maꞌ 15:42‑47; Ʉruꞌ 23:50‑56; Isaan 19:38‑42)

57 Pata ukoꞌmankapʉ koroꞌtau, imaminkeꞌ kaꞌpon, Aramaꞌtiya winon uyeeꞌpʉ. 
Iteseꞌ esiꞌpʉ Isoseꞌ, Sises poitorʉ pe iyenasaꞌ rʉꞌpʉ. 58  Paireꞌ piyaꞌ itɨꞌpʉ Sises ekepu 
ekamaꞌpose, atoꞌ pe tʉuya. Paireꞌ uya tʉsoisaai ton apiyoꞌmaꞌpʉ Sises ekepu tʉtoꞌ 
pe toꞌ uya itenaꞌ. 59 Isoseꞌ uya nin si itekepu arɨꞌpʉ mɨrɨ. Iwontɨꞌpʉ iya epeꞌkenaꞌ pon 
renen tatoꞌ atʉ ke, 60 mɨrɨpan uya Sises ekepu nonkaꞌpʉ tiwanoꞌ pe emennaꞌ pe tɨꞌ 
akasaꞌ uruwaiꞌ pe yaꞌ. Eke rɨ tɨꞌ tʉtɨrinkaiꞌ imʉraꞌtaai aꞌkoroꞌpʉ iya, mɨrɨpan nin 
si utɨꞌpʉ mɨrɨ, mɨrɨ yapai. 61 Meri Mataren mɨrɨ awonsiꞌkɨ tʉron nɨ Meri ereutasaꞌ 
esiꞌpʉ tɨꞌ akasaꞌ uruwaiꞌ pe ratoi pe.

Uruwaiꞌ Erasuntɨnin
62  Mɨrɨ emaꞌsaꞌ yau, Sapaꞌ aꞌtai, Papa enaꞌ useꞌman nɨtoꞌ tʉrawasomanin nan epuru 

ton, Pariꞌsi amʉꞌ utɨꞌpʉ Paireꞌ piyaꞌ. 63  “Ina epuru, kʉrɨ Sises kasi yeꞌ esi aꞌtai serɨ 
yau nurɨne isaurokʉꞌpʉ esi ina enu yau, ‘Osorʉwau wʉi pataꞌpʉ pe eꞌmʉꞌsaꞌkatoꞌ 
oton,’ tawon. * 64 Mɨrɨ pe iyesi pɨꞌ, ɨsoisaai ton apiyoꞌmaꞌ iuruwasii erasuntɨtoꞌ pe toꞌ 
uya serɨ awonsiꞌkɨ osorʉwau wʉi pʉꞌkʉ pona rɨ imaꞌtaꞌpʉ awonsiꞌkɨ. Mɨrɨ pʉra nin 
iyesi yau, ipoitorʉ ton uyepʉ mɨrɨ itekepu onanseꞌna, mɨrɨpan aꞌtai nin si kaꞌpon 
amʉꞌ pɨꞌ, ‘Sises eꞌmʉꞌsaꞌkakaaꞌpʉ man,’ ta toꞌ uya mɨrɨ. Serɨ nin si eꞌkuꞌsaꞌ aꞌtai, 
wapiya iyesiꞌpʉ entai rɨ nin si ennakan nɨtoꞌ eꞌtoꞌ oton mɨrɨ ipan pe rɨ,” taꞌpʉ toꞌ uya.

65  “Ayaꞌkɨrɨꞌnokon si usoisaai ton atɨꞌ,” taꞌpʉ Paireꞌ uya. “Entantɨꞌ, wakʉ pe 
uruwaiꞌ erasuntɨtantɨꞌ,” taꞌpʉ iya. 66 Mɨrɨpan kon nin si utɨꞌpʉ mɨrɨ uruwaiꞌ piyaꞌ 
erasuntɨseꞌna. Toꞌ uya aꞌsiꞌpɨtʉꞌpʉ wakʉ pe tɨꞌ pɨꞌ. Mɨrɨ tʉpo nin si, soisa amʉꞌ uya 
erasuntɨtoꞌ pe toꞌ uya ikupʉꞌpʉ mɨrɨ.

Sises Eꞌmʉꞌsaꞌkaꞌpʉ 
(Maꞌ 16:1‑10; Ʉruꞌ 24:1‑12; Isaan 20:1‑10)

28  Awanakʉiꞌ kuru rɨ nin si, suntaaka epiyaꞌtɨ pe, Sapaꞌ emaꞌsaꞌ yau, Meri 
Mataren mɨrɨ awonsiꞌkɨ tʉron nɨ Meri utɨꞌpʉ Sises uruwasii tɨꞌ akasaꞌ enseꞌna. 

2  Mɨrɨ aꞌtai, ɨsɨ pe tʉrʉꞌpʉnʉ esiꞌpʉ, apʉne pʉra Itepuru inserʉʉi uꞌtɨ esiꞌpʉ Epʉn 
poi. Tɨꞌ akasaꞌ uruwaiꞌ piyaꞌ itɨꞌpʉ, mɨrɨpan uya tɨꞌ amaꞌpʉ imʉraꞌtaai apai, mɨrɨpan 
po iyereutaꞌpʉ. 3  Sirɨn pe iyesiꞌpʉ kamiriꞌ kasa. Ipon esiꞌpʉ ipan pe rɨ aimuꞌne, 
sino kasa. 4 Erasuntɨ pɨꞌ si teꞌsan soisa amʉꞌ etʉipɨtʉꞌpʉ ipɨꞌ ipan pe, mɨrɨpan kon 
eꞌtɨtɨtɨꞌkaꞌpʉ toꞌ utaꞌmoꞌkaꞌpʉ iyeriꞌsaꞌ kon kasa.

5 Uriꞌsamiꞌsi amʉꞌ pɨꞌ inserʉ uya, “Kenariꞌnʉntʉu! Sises, toꞌ nʉpokapɨtʉꞌpʉ kurusuꞌ 
pona warinpa auyaꞌnokon tukaiꞌ siꞌtuyaiꞌ. 6 Eꞌtane ipʉra man serɨ yau. Iyeꞌmʉꞌsaꞌkaꞌpʉ 
taꞌpʉ tʉuya kasa rɨ. Apʉne, ipataꞌpʉ entanʉꞌtɨꞌ. 7 Inke pʉra ipoitorʉ ton ipanaꞌtɨtantɨꞌ: 
‘Iyeꞌmʉꞌsaꞌkasaꞌ man terikʉꞌpʉ apai, mɨrɨpan utɨn pɨꞌ man arawɨrɨꞌnokon Kiyarari 
pona. Mɨrɨ yau ene auyaꞌnokon mɨrɨ.’ Apanaꞌtɨsaꞌ uya ꞌnokon si mɨrɨ,” taꞌpʉ inserʉ uya.

8  Kamoro si uriꞌsamiꞌsi amʉꞌ ennaꞌpoꞌpʉ mɨrɨ uruwaiꞌ piyapai toꞌ etʉipɨꞌsaꞌ 
esiꞌpʉ eꞌtane ipan pe rɨ kanan toꞌ esiꞌpʉ poriꞌ pe, mɨrɨpan kon utɨꞌpʉ tekaꞌtunse 

* 28:16 Maꞌsiu 26:32; Maꞌ 14:28 * 28:19 Inkupʉꞌpʉ 1:8 

ipoitorʉ ton panaꞌtɨseꞌna. 9 Iteꞌkwanau pʉra rɨ, Sises uya toꞌ eporoꞌpʉ, mɨrɨpan uya, 
“Miyarɨꞌnokon!” taꞌpʉ toꞌ pɨꞌ. Toꞌ utɨꞌpʉ ipiyaꞌ iꞌta pɨꞌ tʉutaꞌsiiꞌ, toꞌ uya apurɨpɨtʉꞌpʉ. 
10 “Kenariꞌnʉntʉu!” taꞌpʉ Sises uya toꞌ pɨꞌ. “Utonpa ton pɨꞌ Kiyarari pona entantɨꞌ 
kaꞌtantɨꞌ; mɨrɨ yau nin si toꞌ uya uyene mɨrɨ,” taꞌpʉ iya.

Erasu Ton Nekamaꞌpʉ
11 Utɨn pɨꞌ rɨ uriꞌsamiꞌsi amʉꞌ eꞌtane, Sises uruwasii erasuntɨnin nan soisa amʉꞌ 

utɨꞌpʉ Surusiran pona, mɨrɨpan kon uya tanporo rɨ iyeꞌkuꞌsaꞌ rʉꞌpʉ ekamaꞌpʉ Papa 
enaꞌ useꞌman nɨtoꞌ tʉrawasomanin nan epuru ton eke ton kuru pɨꞌ. 12  Kamoro si 
Papa enaꞌ useꞌma nɨtoꞌ tʉrawasomanin nan epuru ton eke ton kuru eꞌseposaꞌ aꞌtai 
Esuwerʉ amʉꞌ epuru ton pokon pe, toꞌ ekonekaꞌpʉ mɨrɨ kuꞌtoꞌ kon pe tukaiꞌ. Soisa 
amʉꞌ enaꞌ eke pe rɨ pʉrata tʉrʉꞌpʉ toꞌ uya. 13 “Se mɨkatʉiꞌ, ‘Ina eꞌnʉntane, ewarupɨ 
nau, Sises poitorʉ ton uya itekepu arɨꞌpʉ,’ mɨkatʉiꞌ. 14 Serɨ etasaꞌ kopʉna uya yau, 
ɨkotaꞌma iya ꞌnokon namaiꞌ ina uya auroꞌka mɨrɨ,” taꞌpʉ toꞌ uya toꞌ pɨꞌ. 15 Soisa 
amʉꞌ uya nin si pʉrata aꞌsiꞌpʉ mɨrɨ; kamoro uya mɨrɨ kasa meꞌtʉiꞌ tasaꞌ awɨrɨ rɨ toꞌ 
uya ikupʉꞌpʉ. Mɨrɨ uriyaꞌ, siya rɨ serɨ panton utɨsaꞌ mɨrɨ Esuwerʉ amʉꞌ koroꞌtau 
rɨ serɨ pʉꞌkʉ pona rɨ.

Sises Usenpoikaꞌpʉ Tʉpoitorʉ Ton Piyaꞌ 
(Maꞌ 16:14‑18; Ʉruꞌ 24:36‑49; Isaan 20:19‑23; Inkupʉꞌpʉ 1:6‑8)

16 Mɨrɨ pataꞌpʉ pe, 11 kaisaron kon ipoitorʉ ton utɨꞌpʉ Kiyarari pona, wʉꞌ pona, 
Sises uya, “Mɨrɨ yaꞌ entantɨꞌ,” taꞌpʉ rʉꞌpʉ pona. * 17 Toꞌ uya ensaꞌ aꞌtai, toꞌ uya 
apurɨpɨtʉꞌpʉ, eꞌtane tʉron kon uya ikasimaꞌpʉ. 18  Sises uyeeꞌpʉ toꞌ piyaꞌ, mɨrɨpan 
uya taꞌpʉ toꞌ pɨꞌ, “Umeruntɨrʉ ke urepasaꞌ man tanporon nɨ Epʉn mɨrɨ awonsiꞌkɨ 
non poron kon nɨ esaꞌ pe eꞌtoꞌ pe. 19 Mɨrɨ pe iyesi pɨꞌ, siya rɨ entantɨꞌ tanporon kon 
kaꞌpon amʉꞌ ikonekatantɨꞌ upoitorʉ pe toꞌ eꞌtoꞌ pe. Toꞌ ipaꞌtaisimatantɨꞌ ikʉipʉnʉ, imu, 
mɨrɨ awonsiꞌkɨ Wakʉ Aꞌkwarʉ eseꞌ yau. * 20 Toꞌ menupatʉiꞌ tanporon nɨ ayauroꞌkaꞌpʉ 
uya ꞌnokon awɨron pe toꞌ eꞌtoꞌ pe. Iꞌnapai rɨ kuru rɨ ɨpiyauꞌnokon esi iweyu uꞌmatʉ 
pʉꞌkʉ pona rɨ,” taꞌpʉ iya toꞌ pɨꞌ. 

Isaan Paꞌtes Ekareei 
(Maꞌsiu 3:1‑12; Ʉruꞌ 3:1‑18; Isaan 1:19‑28)

1  Serɨ, serɨ wakʉ itekare epiyaꞌtɨ Papa Mumu, a Sises Kʉrai pɨꞌ. 2  Puꞌkenaꞌ Aisaya 
karetaai yau iyeꞌmenukasaꞌ naꞌneꞌ:
“Umaimu ekamanin ennoko uya mɨrɨ arawɨrɨ,

ɨyeꞌma konekanin pe,” b
tawon.
 3 “Rɨmonoꞌ tau kaꞌpon ukɨꞌpɨꞌnʉnpɨtʉ,

Sises Ekareei

Maꞌ
Nʉmenukaꞌpʉ

Ekamanin
Sises Ekareei Maꞌ Nʉmenukaꞌpʉ epiyaꞌtɨ, “Serɨ, serɨ wakʉ itekare Papa Mumu, 

Sises Kʉrai pɨꞌ,” tukaiꞌ. Sises usene kaꞌpon ikuꞌnin, mɨrɨ awonsiꞌkɨ tʉmeruntɨrʉ 
kenan pe. Imeruntɨrʉ usene enupan nɨtoꞌ iya yau, makoi aꞌkwarʉ entaino yau, mɨrɨ 
awonsiꞌkɨ kaꞌpon amʉꞌ makooi pɨꞌ isentuꞌma. Sises usaurokʉ tʉpɨꞌ Kaꞌpon, Papa 
winon pe, iyeꞌsaꞌ rʉꞌpʉ tʉukoꞌmantoꞌ tʉseꞌna kaꞌpon amʉꞌ moꞌkanin pe makoi apai.

Maꞌ uya Sises pantomʉ ekama toꞌsarɨ rɨ, panaꞌpan yau, Sises nʉkupʉꞌpʉ kuru 
pɨꞌ, imaimu ton mɨrɨ awonsiꞌkɨ enupan nɨtoꞌ iya ton entai. Toꞌken nɨ Isaan Paꞌtes 
mɨrɨ awonsiꞌkɨ Sises epaꞌtaisimaꞌpʉ, mɨrɨ awonsiꞌkɨ iꞌtupɨtʉ pɨꞌ Makoi esiꞌpʉ tʉpo, 
imenukanin uya inke pʉra rɨ Sises eꞌtʉrawasomaꞌpʉ rʉꞌpʉ epiꞌtɨn pɨꞌ, enupan pɨꞌ 
anʉmʉ. Ikoꞌmamʉ kaisarɨ rɨ, Sises pɨkɨron kon uya itoꞌkaꞌnʉkʉꞌpʉ wakʉ pe parɨ, 
eꞌtane iteyaton non enaꞌpʉ miyarɨ rɨ ɨsɨ pe. Iuꞌmatʉ pe ekamanin airɨ ekamasaꞌ iya 
iyeꞌkuꞌsaꞌ rʉꞌpʉ serɨ non po Sises ukoꞌmantoꞌ iuꞌmatʉ suntaakaai yau, kurusuꞌ pona 
ipokapɨtʉꞌpʉ, mɨrɨ awonsiꞌkɨ iyeꞌmʉꞌsaꞌkaꞌpʉ terikʉꞌpʉ apai kuru.

Asaꞌrɨ naꞌneꞌ iuꞌmaꞌtoꞌ yauꞌne, iwaꞌkʉꞌpɨꞌsaꞌ naꞌneꞌ pɨꞌ, tʉron nɨ rɨ, Maꞌ pen nɨ 
nʉmenukaꞌpʉ tapɨꞌpɨtʉ.

Iyawon Ekamanin
Sises ekareei epiyaꞌtɨ (1:1‑13)
Annau Sises eꞌtʉrawasomaꞌpʉ Kiyarari po (1:14–9:50)
Kiyarari ponsiꞌkɨ Surusiran pona (10:1‑52)
Iuꞌmatʉ suntaakaai Surusiran po mɨrɨ awonsiꞌkɨ ipiyau (11:1–15:47)
Sises eꞌmʉꞌsaꞌkaꞌpʉ terikʉꞌpʉ apai (16:1‑8)
Iyeꞌmʉꞌsaꞌkasaꞌ Itepuru usenpoikapɨtʉꞌpʉ mɨrɨ awonsiꞌkɨ iyenukuꞌpʉ (16:9‑20)

 

 

a 1:1 Tʉron nɨ ton imenukasaꞌ yau, Papa Mumu tawon pʉra iyesi.
b 1:2 Maraꞌkai 3:1



 

c 1:3 Aisaya 40:3
d 1:4 Tʉron nɨ ton imenukasaꞌ yau, Isaan Paꞌtes usenpoikaꞌpʉ rɨmonoꞌ tau itekare ekama pɨꞌ, tawon esi.
* 1:6 2 Kin Amʉꞌ 1:8 * 1:11 Iseneses 22:2; Eren 2:7; Aisaya 42:1; Maꞌsiu 12:18; Maꞌ 9:7 
e 1:13 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.
* 1:15 Maꞌsiu 3:2 * 1:22 Maꞌsiu 7:28‑29 

‘Itepuru eꞌma ikonekatɨꞌ;
toꞌsa rɨ iteꞌma ikonekatɨꞌ,’” c

tawon. 4  Mɨrɨ kasa si Isaan uyeeꞌpʉ, paꞌtaisiman pɨꞌ rɨmonoꞌta nono yau mɨrɨ 
awonsiꞌkɨ makoi apai eraꞌtɨn epaꞌtaisimatoꞌ makoi pɨꞌ usentuꞌman ekareei ekama 
pɨꞌ. d 5 Tanporon kon nɨ Isutiya mɨrɨ awonsiꞌkɨ eke pata Surusiran winon kon nɨ 
utɨꞌpʉ ipiyaꞌ. Tʉmakooi kon ekama pɨꞌ, mɨrɨpan kon paꞌtaisimaꞌpʉ iya Isotan tuna 
tʉuꞌtɨsen kau.

6 Isaan pon esiꞌpʉ kiyamerʉ iꞌpoꞌ konekasaꞌ, oꞌ piꞌpɨ konekasaꞌ esiꞌpʉ ipokʉrʉʉi pe 
iworoꞌpai pɨꞌ. Kairau amʉꞌ mɨrɨ awonsiꞌkɨ teusan eꞌku pɨꞌ tentaꞌnasen pe iyesiꞌpʉ. * 
7 Mɨrɨ awonsiꞌkɨ se si esiꞌpʉ mɨrɨ itekareei pe: “Uyeꞌmaꞌpʉ pe iyepʉ mɨrɨ kaꞌpon 
meruntɨ kuru uyentaino, tʉuꞌtɨiꞌ isapatooi euka uya pokenaꞌ pen nɨ. 8  Apaꞌtaisima 
uya ꞌnokon serɨ tuna ke, eꞌtane kʉrɨ rɨ uya nin si apaꞌtaisima kon mɨrɨ Wakʉ 
Aꞌkwarʉ ke,” taꞌpʉ iya.

Sises Esiꞌpʉ Epaꞌtaisiman Pɨꞌ, Seꞌtan Esiꞌpʉ Iꞌtupɨtʉ Pɨꞌ 
(Maꞌsiu 3:13–4:11; Ʉruꞌ 3:21‑22; 4:1‑13)

9 Mɨrɨ aꞌtai, Sises uyeeꞌpʉ Nasareꞌ, Kiyarari yawon winɨ, mɨrɨpan paꞌtaisimaꞌpʉ 
Isaan uya Isotan kau. 10 Sises ekanwaka koroꞌtau tuna kapai, kaꞌ utaꞌkoka eꞌseꞌneꞌ 
pe eneꞌpʉ iya, mɨrɨpan uya Itaꞌkwarʉ uꞌtɨ wakoꞌwa kasa eneꞌpʉ tʉpona. 11 Mɨrɨ 
awonsiꞌkɨ main uyeeꞌpʉ Epʉn awonsiꞌkɨ, “Umu ɨmɨrɨ, uniꞌnʉnkanʉ; ɨpɨꞌ poriꞌ pe 
eꞌaiꞌ ipan pe,” tawon. * 

12  Inke pʉra rɨ, Itaꞌkwarʉ uya ennokoꞌpʉ rɨmonoꞌ taꞌ. 13  Rɨmonoꞌ tau iyesiꞌpʉ 
40 kaisa rɨ wʉi, Seꞌtan e esiꞌpʉ iꞌtupɨtʉ pɨꞌ. Mɨrɨ yau rɨ kanan ene amʉꞌ pokon pe 
iyesiꞌpʉ, mɨrɨpan ene pɨꞌ inserʉ amʉꞌ esiꞌpʉ.

Wapiyaroꞌ Kon Tʉpoitorʉ Pe Teꞌton Kon Kɨꞌmaꞌpʉ Sises Uya 
(Maꞌsiu 4:12‑22; Ʉruꞌ 4:14‑15; 5:1‑11)

14 Isaan aꞌsisaꞌ toꞌ uya tʉpo parikiꞌsi taꞌ, Kiyarari pona Sises utɨꞌpʉ, wakʉ Papa 
ekareei ekama pɨꞌ. 15 “Iweyu eꞌseposaꞌ man, Papa eꞌtoꞌ esaꞌ wannɨ pe man aꞌko pe! 
Amakooi kon apai eraꞌtɨtɨꞌ, mɨrɨ awonsiꞌkɨ itekare apurɨtɨꞌ!” taꞌpʉ iya. *

16 Sises usarɨ koroꞌtau parau kuꞌpɨri Kiyarari piyawɨrɨ, asaꞌron kon moroꞌ aꞌsinin nan 
kaꞌpon amʉꞌ eneꞌpʉ iya, Saiman, mɨrɨ awonsiꞌkɨ iyakon Anturu pokon, tʉpunwerʉ kon 
yai moroꞌ amʉꞌ aꞌsi toꞌ uya esiꞌpʉ. 17 Sises uya taꞌpʉ toꞌ pɨꞌ, “Upɨkɨrɨ ɨsiꞌtɨꞌ. Ɨkonekatoꞌ 
kon pe uya kaꞌpon amʉꞌ aꞌsinin nan pe,” taꞌpʉ iya. 18  Mɨrɨ pe rɨ, tʉpunwerʉ kon 
tʉnɨnse toꞌ utɨꞌpʉ ipɨkɨrɨ.

19 Ɨnnɨ iwa rʉꞌkwɨ itɨsaꞌ aꞌtai, Isens eneꞌpʉ iya, Sepiti mu mɨrɨ awonsiꞌkɨ Isaan, 
iyakon kanau yau, tʉpunwerʉ kon konepɨtʉ pɨꞌ. 20 Oko pe pʉra rɨ, toꞌ kɨꞌmaꞌpʉ iya, 
mɨrɨpan kon uya tʉkʉipʉnʉ kon mɨrɨ awonsiꞌkɨ akaꞌneꞌ pe anʉnsaꞌ kon ipoitorʉ 
ton pokon pe tʉnɨnse kanau yau, toꞌ utɨꞌpʉ ipɨkɨrɨ.

Makoi Aꞌkwarʉ Enpaꞌkaꞌpʉ Sises Uya 
(Ʉruꞌ 4:31‑37)

21 Toꞌ utɨꞌpʉ Kaꞌpaneyan pona; Sapaꞌ uyeꞌsaꞌ aꞌtai, Sises utɨꞌpʉ Esuwerʉ 
amʉꞌ usenupatoꞌ iwʉꞌ taꞌ. Mɨrɨ yau, toꞌ enupa pɨꞌ iyepiyaꞌtɨꞌpʉ. 22  Kaꞌpon 
amʉꞌ usewansiukaꞌpʉ enupan nɨtoꞌ iya pɨꞌ, apʉne pʉra tenupa iya ꞌnokon pɨꞌ 
tʉmeruntɨrʉkenan pe kuru rɨ, Main pɨꞌ enupanin nan kasa pʉra. * 23  Mɨrɨ koroꞌtau, 

f 1:23 makoi, mɨrɨ pe pʉra ɨri, Kiriꞌ maimu yau; v. 26‑27 yau nɨrɨ.
* 1:39 Maꞌsiu 4:23; 9:35 
g 1:40 Erekʉꞌpan, mɨrɨ pe pʉra Leper, Enkeriꞌsi pe. Kiriꞌ maimu yau utapurɨpɨtʉꞌpʉ tuꞌkan nɨ piꞌpɨ 
eparan eseꞌ pe, leprosy kuru pen nɨ pɨꞌ.
h 1:41 Tʉron nɨ ton imenukasaꞌ yau, usakorotaꞌpʉ tawon esi.

kaꞌpon, makoi f aꞌkwarʉ yen pe teꞌsen mɨrɨ yau Esuwerʉ amʉꞌ usenupatoꞌ iwʉꞌ 
tau, ukɨꞌpɨꞌnʉmʉꞌpʉ, 24 “Sises, Nasareꞌ pon, ɨꞌrɨ pe ina kuꞌseꞌna ɨuyeꞌsaꞌ? Ina peꞌ 
maꞌtanʉꞌseꞌna ɨuyeꞌsaꞌ? Kɨnyiꞌtuyaiꞌ ɨmɨrɨ kʉrɨ rɨ—Wakʉ Yeꞌ Papa Iwanoꞌ!” taꞌpʉ 
iya ipɨꞌ.

25 “Eꞌpana eꞌkɨ! Epaꞌkakɨ iyapai!” taꞌpʉ Sises uya eꞌseꞌneꞌ pe.
26  Makoi aꞌkwarʉ uya eꞌseꞌneꞌ pe kaꞌpon iꞌkiꞌmaꞌpʉ, mɨrɨpan epaꞌkaꞌpʉ iyapai 

tʉupirorʉnse. 27 Kaꞌpon amʉꞌ usewansiukaꞌpʉ, mɨrɨpan kon usekamaꞌpopɨtʉꞌpʉ 
tiwanoꞌ kon pe, “Ɨꞌrɨ si serɨ? Emennaꞌ usenupan nɨtoꞌ—meruntɨ aꞌkɨron! Makoi 
aꞌkwarʉ ton nɨ apiyoꞌmanin, mɨrɨpan kon esi imaimu awɨrɨ!” taꞌpʉ toꞌ uya.

28  Itekareei utɨꞌpʉ inke pʉra kuru rɨ siya rɨ Kiyarari nono poro.

Tuꞌkan Kon Nɨ Epiꞌtɨpɨtʉꞌpʉ Sises Uya 
(Maꞌsiu 8:14‑17; Ʉruꞌ 4:38‑41)

29 Tepaꞌkasaꞌ kon aꞌtai Esuwerʉ amʉꞌ usenupatoꞌ iwʉꞌ tapai, toꞌ utɨꞌpʉ Saiman 
mɨrɨ awonsiꞌkɨ Anturu pataꞌseꞌ yaꞌ. Isens mɨrɨ awonsiꞌkɨ Isaan pokon utɨꞌpʉ toꞌ aꞌkɨrɨ. 
30 Saiman ewoꞌpʉ esiꞌpʉ eꞌkɨɨiꞌman pɨꞌ, teꞌkweꞌ tau. Inke pʉra rɨ Sises uyeꞌsaꞌ aꞌtai, 
toꞌ uya ekamaꞌpʉ ipɨꞌ. 31 Sises utɨꞌpʉ ipiyaꞌ, itemiyatʉ pɨꞌ taꞌsiiꞌ iꞌmʉꞌsaꞌkaꞌpʉ iya. 
Iyeꞌkɨɨiꞌmatoꞌ ereutaꞌpʉ, mɨrɨpan uya toꞌ mʉtaꞌnapaꞌpʉ.

32  Pata ukoꞌmansaꞌ aꞌtai, wʉi enu pataꞌpʉ pe, kaꞌpon amʉꞌ uya tanporo rɨ 
takuruꞌkenaꞌ nan mɨrɨ awonsiꞌkɨ makoi aꞌkwarʉ yen ton neeꞌpʉ Sises piyaꞌ. 33 Tanporo 
rɨ mɨrɨ pata yau teꞌsan kaꞌpon amʉꞌ amʉraꞌpʉ mʉraꞌta naꞌ. 34 Sises uya tuꞌkan kon 
nɨ takuruꞌkenaꞌ nan epiꞌtɨpɨtʉꞌpʉ toꞌ eparan apaiꞌne, mɨrɨ awonsiꞌkɨ makoi aꞌkwarʉ 
ton nɨ ennoꞌpɨtʉꞌpʉ iya. Makoi aꞌkwarʉ ton usaurokʉ iꞌse pʉra rɨ iyesiꞌpʉ, apʉne 
pʉra toꞌ uya tiꞌtu wenai.

Sises Ɨpʉremaꞌpʉ Tʉꞌkenan Pata Yau 
(Ʉruꞌ 4:42‑44)

35 Awanakʉiꞌ kuru, ewarupɨ pe rɨ marɨ pata eꞌtane, Sises eꞌmʉꞌsaꞌkaꞌpʉ, mɨrɨpan 
utɨꞌpʉ ɨutɨ tapai tʉꞌkenan pata yaꞌ ɨpʉremaseꞌna. 36 Eꞌtane Saiman mɨrɨ awonsiꞌkɨ 
itonpa ton utɨꞌpʉ iwarinpaseꞌna. 37 Toꞌ uya eposaꞌ aꞌtai, “Tanporon kon man awarinpa 
pɨꞌ!” taꞌpʉ toꞌ uya ipɨꞌ.

38  Sises uya toꞌ eikʉꞌpʉ, “Tʉron nɨ airɨ eke iwa ton aꞌko paꞌnan pata ton yaꞌ 
utɨnpaiꞌnokon. Mɨrɨ yauꞌne kanan itekare ekamatoꞌ pe uya. Mɨrɨtoꞌ pe uyeꞌsaꞌ serɨ,” 
taꞌpʉ iya.

39 Mɨrɨpan utɨꞌpʉ siya rɨ Kiyarari poro itekare ekama pɨꞌ Esuwerʉ amʉꞌ usenupatoꞌ 
iwʉꞌ ton tau, mɨrɨ awonsiꞌkɨ makoi aꞌkwarʉ ton nɨ ennoꞌpɨtʉꞌpʉ iya. *

Erekʉꞌpan Kaꞌpon Epiꞌtɨꞌpʉ Sises Uya 
(Maꞌsiu 8:1‑4; Ʉruꞌ 5:12‑16)

40 Erekʉꞌpan g kaꞌpon uyeeꞌpʉ Sises piyaꞌ. Teseꞌmu po esiiꞌma iyetaꞌkwanʉmʉꞌpʉ 
ipɨꞌ, “Ɨnkuꞌpai ɨwesi yau, wakʉ pe ukupʉ auya,” taꞌpʉ iya.

41 Sises usentuꞌmaꞌpʉ h ipɨꞌ. Temiyatʉ ɨnkaꞌpʉ iya, mɨrɨpan uya aꞌpɨtʉꞌpʉ. 
“Ɨnkuꞌpai rɨ eꞌaiꞌ. Wakʉ pe eꞌkɨ!” taꞌpʉ iya ipɨꞌ. 42  Mɨrɨ aꞌtai rɨ, kaꞌpon erekʉ 
usepiꞌtɨꞌpʉ, mɨrɨpan enaꞌpʉ wakʉ pe rɨ. 43  Sises uya inke pʉra ennokoꞌpʉ 
ipanama tʉpo se tukaiꞌ, 44  “Ɨnʉꞌ pɨꞌ rɨ serɨ kʉsekamai, eꞌtane enta ɨsenpoikata 
Papa enaꞌ useꞌman nɨtoꞌ tʉrawasomanin enaꞌ, mɨrɨ awonsiꞌkɨ ɨuseꞌmatoꞌ pe 

* 1:44 Ripaitiꞌkas 14:1‑32 

teꞌsen, Mosiꞌ uya tasaꞌ naꞌneꞌ awɨrɨ mʉtʉrʉiꞌ, ɨyekorʉkasaꞌ ekamanin pe toꞌ 
pɨꞌ,” taꞌpʉ iya. *

45 Eꞌtane kʉrɨ rɨ kaꞌpon utɨꞌpʉ siya rɨ itekareei ekamase. Mɨrɨ moron nʉꞌpʉ pe 
Sises epaꞌka poken pʉra rɨ iyesiꞌpʉ eke iwa pata ton yaꞌne, eꞌtane rɨ kaꞌpon amʉꞌ 
uyeꞌpɨtʉꞌpʉ mɨꞌtapaiꞌne rɨ ipiyaꞌ.

Ipuꞌtɨkaꞌsaꞌ Kaꞌpon Epiꞌtɨꞌpʉ Sises Uya 
(Maꞌsiu 9:1‑8; Ʉruꞌ 5:17‑26)

2  Emennʉꞌpʉ po iwa rɨ, Sises ennaꞌpoꞌpʉ Kaꞌpaneyan pona. Mɨrɨ aꞌtai, tʉpataꞌseꞌ 
yaꞌ iyennaꞌposaꞌ man tawon usetaꞌpʉ. 2  Tuꞌke rɨ kaꞌpon amʉꞌ amʉraꞌpʉ, pata oton 

pʉra rɨ pata tʉkuꞌse mʉraꞌta airɨꞌne rɨ. Sises esiꞌpʉ itekare ekama pɨꞌ toꞌ pɨꞌ. 3  Mɨrɨ 
aꞌtai, asakɨrɨꞌnan kon kaꞌpon amʉꞌ uya ipuꞌtɨkaꞌsaꞌ kaꞌpon neeꞌpʉ ipiyaꞌ. 4 Apʉne 
pʉra anpisin pe kaꞌpon amʉꞌ esi pɨꞌ itʉrʉ tʉuyaꞌnokon poken pʉra Sises piyaꞌ, iteuta 
konekaꞌpʉ toꞌ uya ɨutɨ nakapu yai Sises epoi, mɨrɨ awonsiꞌkɨ aka tʉkon po, kaꞌpon 
ipuꞌtɨkaꞌsaꞌ nuꞌtɨꞌpʉ toꞌ uya iyapon po rɨ. 5 Sises uya toꞌ uya apurɨtoꞌ eneꞌpʉ, mɨrɨpan 
uya ipuꞌtɨkaꞌsaꞌ kaꞌpon pɨꞌ taꞌpʉ, “Mooi, amakooi pɨꞌ usentuꞌmasaꞌ man,” taꞌpʉ iya.

6 Mɨrɨ yau tereutaiꞌ teꞌsan, Main pɨꞌ enupanin nan usenuminkaꞌpʉ tiwanoꞌ kon 
pe, 7 “Ɨꞌrɨ pe iyesi pɨꞌ mɨrɨ kasa Papa sapema pe rɨ isaurokʉ? Ɨnʉꞌ rɨ saꞌne makoi pɨꞌ 
tʉusentuꞌmasen pʉra rɨ iyesi mɨrɨ ko, Papa rɨken!” taꞌpʉ toꞌ uya.

8  Mɨrɨ aꞌtai rɨ, Sises uya taꞌkwarʉ yau iꞌtuꞌpʉ toꞌ usenuminka tewan kon yau, 
mɨrɨpan uya taꞌpʉ toꞌ pɨꞌ, “Ɨꞌrɨ pe iyesi pɨꞌ mɨrɨ kasa ɨusenuminka kon? 9 Nai esi 
saꞌman pe pʉra iwa pʉse rɨ ipuꞌtɨkaꞌsaꞌ pɨꞌ tatoꞌ; ‘Amakooi pɨꞌ usentuꞌmasaꞌ man,’ ta, 
mɨrɨ pe pʉra, ‘Teꞌmʉꞌsaꞌkaiꞌ ayapon tanʉnse enta,’ ta? 10 Serɨ pe enpoika uya si serɨ 
non po, Kaꞌpon, Papa winon piyau meruntɨ esi makoi pɨꞌ usentuꞌman nɨtoꞌ,” taꞌpʉ 
iya, mɨrɨpan uya ipuꞌtɨkaꞌsaꞌ kaꞌpon pɨꞌ taꞌpʉ, 11 “Ta uya ɨpɨꞌ, eꞌmʉꞌsaꞌkaꞌ, ayapon 
anʉnkɨ, ennaꞌpoꞌ apataꞌseꞌ yaꞌ!” taꞌpʉ.

12  Toꞌ uya rɨ enpɨꞌtane kaꞌpon eꞌmʉꞌsaꞌkaꞌpʉ, tapon anʉmʉꞌpʉ iya, mɨrɨpan utɨꞌpʉ. 
Ipan pe rɨ toꞌ usewansiukaꞌpʉ, mɨrɨpan kon uya Papa apurɨpɨtʉꞌpʉ, “Serɨ waraino 
ensaꞌ uyaꞌnokon pʉra rɨ man!” taiꞌma. 

Ripai Kɨꞌmaꞌpʉ Sises Uya Tʉpoitorʉ Pe 
(Maꞌsiu 9:9‑13; Ʉruꞌ 5:27‑32)

13  Sises ennaꞌpokaaꞌpʉ kanan parau kuꞌpɨri eꞌpi pona. Anpisin pe kaꞌpon amʉꞌ 
uyeeꞌpʉ ipiyaꞌ, mɨrɨpan kon enupa pɨꞌ iyeꞌsaraꞌtɨꞌpʉ. 14  Isarɨ koroꞌtau, pʉrata 
amʉranʉꞌnin, Ripai, Arʉꞌpiyas mu eneꞌpʉ iya, iyereutasaꞌ pʉrata amʉranʉꞌtoꞌ iwʉꞌ 
tau. Sises uya taꞌpʉ ipɨꞌ, “Uyaꞌkɨrɨ ɨsiꞌkɨ,” mɨrɨpan Ripai eꞌmʉꞌsaꞌkaꞌpʉ, itɨꞌpʉ iyaꞌkɨrɨ.

15 Sises esi koroꞌtau entaꞌnan pɨꞌ Ripai iwʉꞌ tau tuꞌkan kon nɨ pʉrata amʉranʉꞌnin 
nan mɨrɨ awonsiꞌkɨ tʉmakooikenaꞌ nan esiꞌpʉ entaꞌnan pɨꞌ ipokon pe, mɨrɨ awonsiꞌkɨ 
ipoitorʉ ton pokon pe rɨ, apʉne pʉra tuꞌke rɨ ipɨkɨrɨ toꞌ esi ke. 16 Main pɨꞌ enupanin 
nan tonpa ton, Pariꞌsi amʉꞌ pe teꞌsan uya Sises entaꞌna eneꞌpʉ pʉrata amʉranʉꞌnin 
nan mɨrɨ awonsiꞌkɨ tʉmakooikenaꞌ nan pokon pe, mɨrɨpan kon uya ipoitorʉ ton 
ekamaꞌpoꞌpʉ, “Ɨꞌrɨ pe iyesi pɨꞌ kamoro rupɨ pokon pe iyentaꞌna?” taꞌpʉ.

17 Sises uya toꞌ etaꞌpʉ, mɨrɨpan kon eikʉꞌpʉ iya, “Atuꞌ pe teꞌsan kaꞌpon amʉꞌ esi mɨrɨ 
taꞌta iꞌse pʉra rɨ, eꞌtane kamoro takuruꞌke teꞌsan nɨken esi iꞌse. Uyeꞌsaꞌ serɨ ipokenaꞌ 
ton nɨ kaꞌpon amʉꞌ kɨꞌmaseꞌna pen, eꞌtane tʉmakooikenaꞌ nan nɨken,” taꞌpʉ iya.

Ɨꞌrɨ Pe Iyesi Pɨꞌ Useruman? 
(Maꞌsiu 9:14‑17; Ʉruꞌ 5:33‑39)

18  Isaan Paꞌtes mɨrɨ awonsiꞌkɨ Pariꞌsi amʉꞌ poitorʉ ton useruma esiꞌpʉ tentaꞌnaiꞌ 
pʉra. Tʉron kon kaꞌpon amʉꞌ uyeeꞌpʉ Sises piyaꞌ ekamaꞌposeꞌna, “Ɨꞌrɨ pe iyesi pɨꞌ 

Isaan Paꞌtes poitorʉ ton mɨrɨ awonsiꞌkɨ Pariꞌsi amʉꞌ poitorʉ ton useruma tentaꞌnaiꞌ 
pʉra, eꞌtane ɨpoitorʉ ton useruma pʉra rɨ iyesi?” taꞌpʉ toꞌ uya.

19 Sises uya toꞌ eikʉꞌpʉ, “Nai kasa warawoꞌ temariꞌmasen nʉkɨꞌmaꞌsan useruma 
tentaꞌnaiꞌ pʉra tʉpiyauꞌnokon nɨ iyeꞌtane? Toꞌ useruma pʉra iyesi tʉpiyauꞌnokon 
iyeꞌtane. 20 Eꞌtane iweyu eꞌsepotoꞌ oton warawoꞌ temariꞌmasen emoꞌkatoꞌ oton toꞌ 
piyapai; mɨrɨ wʉi aꞌtai nin si, toꞌ useruma mɨrɨ tentaꞌnaiꞌ pʉra.

21 “Ɨnʉꞌ uya rɨ emennaꞌ pon ke ipooiꞌpɨ pon aꞌsiꞌtɨ pʉra rɨ iyesi mɨrɨ. Mɨrɨ kasa 
iyesi yau, emennaꞌ pon uya ipooiꞌpɨ pon karaka eke pe rɨ iteuta tʉkuꞌse. 22  Ɨnʉꞌ uya 
rɨ emennaꞌ waain entɨ pʉra rɨ iyesi mɨrɨ ipooiꞌpɨ iten yaꞌ. Mɨrɨ kasa iyesi yau, asaꞌrɨ 
rɨ nin si imaꞌta mɨrɨ. Emennaꞌ iten esi emennaꞌ waain yen pe,” taꞌpʉ iya.

Sapaꞌ Eseru Ekamaꞌpopɨtʉ 
(Maꞌsiu 12:1‑8; Ʉruꞌ 6:1‑5)

23 Tʉron nɨ Sapaꞌ aꞌtai, Sises utɨ esiꞌpʉ aꞌnaiꞌ eꞌkwa nawɨrɨ. Tʉutɨiꞌmaꞌnokon ipoitorʉ 
ton uya aꞌnaiꞌ eꞌsuruupɨꞌsaꞌ iꞌkwɨꞌpɨtʉꞌpʉ. * 24 Pariꞌsi amʉꞌ uya taꞌpʉ ipɨꞌ, “Apʉne enkɨ, 
ɨꞌrɨ pe iyesi pɨꞌ Main uya tʉkuꞌsen pen Sapaꞌ aꞌtai tasaꞌ rʉꞌpʉ kupʉ toꞌ uya?” taꞌpʉ.

25 Sises uya toꞌ eikʉꞌpʉ, “Etanin nan pen peꞌ ɨmɨrɨꞌnokon Tepiꞌ nʉkupʉꞌpʉ tʉpoitorʉ 
ton pokon pe, iwan pe tesi kon pɨꞌ tentaꞌnatoꞌ kon iꞌse tesi kon aꞌtai? * 26 Mɨrɨpan 
utɨꞌpʉ Papa iwʉꞌ taꞌ, mɨrɨpan entaꞌnaꞌpʉ ipʉremasaꞌ pʉreti pɨꞌ. Serɨ eꞌkupʉꞌpʉ 
Apiyaꞌta, Papa enaꞌ useꞌman nɨtoꞌ tʉrawasomanin nan epuru aꞌtai. Useꞌman nɨtoꞌ 
tʉrawasomanin nan nɨken nɨkunʉ Main uya tasaꞌ awɨrɨ. Eꞌtane Tepiꞌ entaꞌnaꞌpʉ 
ipɨꞌ, mɨrɨ awonsiꞌkɨ tʉtonpa ton nɨ nɨrɨ repapɨtʉꞌpʉ iya,” taꞌpʉ iya. *

27 Mɨrɨpan Sises uya taꞌpʉ, “Sapaꞌ ekonekasaꞌ kaꞌpon iwanoꞌ pe, kaꞌpon ekonekasaꞌ 
pen Sapaꞌ iwanoꞌ pe. 28  Mɨrɨ uriyaꞌ, Kaꞌpon, Papa winon esi Sapaꞌ Epuru pe rɨ,” 
taꞌpʉ iya.

Kaꞌpon Iyaipʉtasaꞌ Itemiya 
(Maꞌsiu 12:9‑14; Ʉruꞌ 6:6‑11)

3  Tʉron nɨ aꞌtai Sises utɨꞌpʉ Esuwerʉ amʉꞌ usenupatoꞌ iwʉꞌ taꞌ. Mɨrɨ yau, kaꞌpon 
iyaipʉtasaꞌ amʉrasaꞌ itemiyatʉ esiꞌpʉ. 2  Tʉron kon esiꞌpʉ Sises eseruꞌtɨtoꞌ 

tʉuyaꞌnokon iwenai kupʉ iya ene iꞌse, mɨrɨpan kon uya aꞌko pe esiiꞌma enpɨtʉꞌpʉ, 
Sapaꞌ aꞌtai peꞌ epiꞌtɨ iya tukaiꞌ. 3  Sises uya taꞌpʉ kaꞌpon iyaipʉtasaꞌ amʉrasaꞌ 
itemiyatʉ pɨꞌ, “Eꞌmʉꞌsaꞌkaꞌ tanporon kon rau,” taꞌpʉ iya. 4 Mɨrɨpan uya kaꞌpon amʉꞌ 
ekamaꞌpoꞌpʉ, “Nai esi Main, Mosiꞌ winon awɨrɨ Sapaꞌ aꞌtai tʉkuꞌsen pe: wakʉ kupʉ, 
mɨrɨ pe pʉra ɨri kupʉ katɨ? Kaꞌpon pikaꞌtɨ imaꞌta namaiꞌ, mɨrɨ pe pʉra iwɨnɨ katɨ?” 
taꞌpʉ iya. Eꞌtane eꞌpana toꞌ esiꞌpʉ.

5 Sises usakorota uya toꞌ enpɨtʉꞌpʉ, ipan pe rɨ ɨpokoitaiꞌma rɨ marɨ, apʉne pʉra 
saꞌman pe rɨ toꞌ ewan esi pɨꞌ, mɨrɨpan uya taꞌpʉ kaꞌpon pɨꞌ, “Ɨyemiyatʉ ɨnkaꞌ!” 
Ɨnkaꞌpʉ iya, mɨrɨpan emiyatʉ ennaꞌpoꞌpʉ tesiꞌpʉ yaꞌ. 6 Mɨrɨ aꞌtai, Pariꞌsi amʉꞌ uya 
tʉusenupatoꞌ kon iwʉꞌ nɨmɨꞌpʉ, mɨrɨpan kon eꞌseporoꞌpʉ kin pe teꞌsen, Eraꞌ tonpa 
ton pokon pe, mɨrɨpan kon ekonekaꞌpʉ Sises wɨtoꞌ pe tʉuyaꞌnokon.

Anpisin Esiꞌpʉ Parau Kuꞌpɨri Eꞌpi Po
7 Sises mɨrɨ awonsiꞌkɨ ipoitorʉ ton utɨꞌpʉ parau kuꞌpɨri kaꞌ. Tuꞌke rɨ anpisin Kiyarari 

winon kon utɨꞌpʉ ipɨkɨrɨ. 8  Pʉsamoro uyeeꞌpʉ Isutiya winɨ, Surusiran winɨ, Itumiya 
winɨ, Isotan ratoi nono winɨ, mɨrɨ awonsiꞌkɨ Taya mɨrɨ awonsiꞌkɨ Saitan nono winɨꞌne. 
Anpisin ton nɨ uyeeꞌpʉ Sises piyaꞌ, apʉne pʉra inkupʉnʉ etasaꞌ tʉuyaꞌnokon pɨꞌ. 
9 Apʉne pʉra anpisin pe rɨ toꞌ esi pɨꞌ, Sises uya tʉpoitorʉ ton auroꞌkaꞌpʉ kanau epotoꞌ 
pe toꞌ uya tekanwaꞌtɨtoꞌ yaꞌ kaꞌpon amʉꞌ uya tuꞌke rɨ tʉuꞌnaꞌtɨ namaiꞌ. 10 Tuꞌkan kon 
nɨ epiꞌtɨsaꞌ iya pɨꞌ, tanporon kon nɨ takuruꞌkenaꞌ nan uyeeꞌpʉ tʉutaꞌtuꞌmapɨꞌse rɨ 

* 3:10 Maꞌ 4:1; Ʉruꞌ 5:1‑3 
i 3:11 Makoi, mɨrɨ pe pʉra Ɨri, Kiriꞌ maimu yau; v. 30 yau nɨrɨ.
j 3:18 Useraꞌ–Roman amʉꞌ enapai temoꞌka kon iꞌseroꞌ.
k 3:22 Pirɨsipupʉ - Ɨutɨ epuru ta eꞌkwa pe, Makoi eseꞌ isakon.
* 3:22 Maꞌsiu 9:34; 10:25 
l 3:23 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe; v. 26 yau nɨrɨ.
m 3:28 Tʉron nɨ imenukasaꞌ ton, isapema pe rɨ toꞌ usauroꞌsaꞌ rʉꞌpʉ pɨꞌ Papa pɨꞌ, tawon esi.
* 3:29 Ʉruꞌ 12:10 

aꞌpɨꞌseꞌna. * 11 Makoi i aꞌkwarʉ yen ton uya ensaꞌ aꞌtai, toꞌ utaꞌmoꞌkapɨtʉꞌpʉ irakʉiꞌ, 
mɨrɨpan kon upirorʉnpɨtʉꞌpʉ, “Ɨmɨrɨ rɨ kʉrɨ Papa Mumu!” taꞌpʉ toꞌ uya.

12  Sises uya eꞌseꞌneꞌ pe makoi aꞌkwarʉ yen ton panamaꞌpʉ, kʉrɨ rɨ kʉrɨ rɨ ta toꞌ 
uya namaiꞌ tʉpɨꞌ.

Sises Uya Tʉpoitorʉ Ton Anʉmʉꞌpʉ 
(Maꞌsiu 10:1‑4; Ʉruꞌ 6:12‑16)

13 Sises utɨꞌpʉ wʉꞌ pona rɨ, mɨrɨpan uya kamo iꞌse teꞌtoꞌ ton kɨꞌmaꞌpʉ, mɨrɨpan kon 
uyeeꞌpʉ ipiyaꞌ, 14 mɨrɨpan kon anʉmʉꞌpʉ iya 12 kaisa rɨ. Toꞌ konekaꞌpʉ iya itekare 
ekamaiꞌ ennoꞌsaꞌ kon pe, tʉpiyau toꞌ eꞌtoꞌ pe mɨrɨ awonsiꞌkɨ toꞌ ennoꞌtoꞌ pe tʉuya 
itekare ekamaseꞌna, 15 tʉmeruntɨrʉ ke toꞌ eꞌtoꞌ pe makoi aꞌkwarʉ enpaꞌkapɨꞌnin nan pe.

16 Pʉsamoro si inanʉmʉꞌsan 12 kaisaron kon: Saiman (Piꞌta tukaiꞌ ineseꞌtɨꞌpʉ); 
17 Isens mɨrɨ awonsiꞌkɨ Isaan, Sepiti munkɨ amʉꞌ (Powanoses tukaiꞌ toꞌ eseꞌtɨꞌpʉ 
iya, Korʉme Munkɨ ta eꞌkwa pe); 18  Anturu, Piriꞌ, Paꞌtaramiu, Maꞌsiu, Tamas, Isens 
Arʉꞌpiyas mu, Tatiyas, Saiman Useraꞌ tukaiꞌ tesaꞌsen, j 19 Isutas Eskariyaꞌ, eparankanin 
pe iyesiꞌpʉ naꞌneꞌ. 

Sises Mɨrɨ Awonsiꞌkɨ Pirɨsipupʉ 
(Maꞌsiu 12:22‑32; Ʉruꞌ 11:14‑23; 12:10)

20 Sises ewomʉꞌpʉ ɨutɨ taꞌ. Anpisin nɨ kanan amʉrakaaꞌpʉ Sises mɨrɨ awonsiꞌkɨ 
ipoitorʉ ton entaꞌnatoꞌ aꞌtai pʉra rɨ. 21 Serɨ etasaꞌ itonpa ton uya aꞌtai, ikan toꞌ utɨꞌpʉ, 
apʉne pʉra kaꞌpon amʉꞌ uya, “Itanoꞌmasaꞌ,” ta pɨꞌ.

22  Tʉron kon Main pɨꞌ enupanin nan Surusiran winɨ iyeꞌsaꞌ kon uya taꞌpʉ, 
“Pirɨsipupʉ k esi mɨrɨ iyau. Makoi amʉꞌ epuru winɨ makoi aꞌkwarʉ ton enpaꞌkapɨtʉ 
iya mɨrɨ,” taꞌpʉ. *

23 Mɨrɨ uriyaꞌ, Sises uya kaꞌpon amʉꞌ kɨꞌmaꞌpʉ tʉpiyaꞌ. Mɨrɨ yau, panton ekamaꞌpʉ 
iya toꞌ pɨꞌ: “Nai kasa Seꞌtan l nɨrɨ enpaꞌka Seꞌtan uya? 24 Esaꞌ wannɨ ton epantakapɨꞌsaꞌ 
yau, tiwanoꞌ pe rɨ ɨsewaꞌnomaiꞌ toꞌ ukoꞌmamʉ pen nɨ mɨrɨ. 25 Ɨsiwʉꞌ tau teꞌsan 
epantakapɨꞌsaꞌ pe iyesi yau, tiwanoꞌ kon pe ɨsewaꞌnomaiꞌ kamoro ukoꞌmamʉ pen nɨ 
mɨrɨ. 26 Mɨrɨ awonsiꞌkɨ tiwanoꞌ pe rɨ Seꞌtan usewaꞌnoma yau mɨrɨpan epantakapɨꞌsaꞌ, 
moro ikoꞌmamʉ pen nɨ mɨrɨ; iuꞌmaꞌtoꞌ rɨ eꞌseposaꞌ.

27 “Ɨnʉꞌ rɨ ewomʉ pʉra iyesi mɨrɨ panaꞌpan kaꞌpon iwʉꞌ taꞌ tanporo itapuruui 
eꞌmaꞌtɨseꞌna, wapiya auronpɨꞌsaꞌ iya aꞌtai rɨken; mɨrɨ aꞌtai nin si, itimamin arɨ iya 
itiwʉꞌ tapai.

28  “Iꞌnapairon ekama uya ɨpɨꞌnokon, tanporon nɨ kaꞌpon amʉꞌ makooi, isapema 
pe rɨ toꞌ usauroꞌsaꞌ rʉꞌpʉ pɨꞌ m usentuꞌman. 29 Eꞌtane ɨnʉꞌ rɨ kʉrɨ isapema pe Wakʉ 
Aꞌkwarʉ pɨꞌ isauroꞌsaꞌ pɨꞌ usentuꞌman pʉra rɨ iyesi mɨrɨ, apʉne pʉra siyaroꞌ pe rɨ 
iyeꞌmakoimasaꞌ mɨrɨ,” taꞌpʉ iya. *

30 Sises uya serɨ taꞌpʉ, tʉron kon uya, “Makoi aꞌkwarʉ esi iyau,” tasaꞌ pɨꞌ.

Sises San Mɨrɨ Awonsiꞌkɨ Iyakon Non 
(Maꞌsiu 12:46‑50; Ʉruꞌ 8:19‑21)

31 Mɨrɨ aꞌtai, Sises san mɨrɨ awonsiꞌkɨ iyakon non uyeeꞌpʉ. Teꞌsotoꞌpɨꞌse pʉroroi 
po ikɨꞌmanin ennokoꞌpʉ toꞌ uya. 32  Anpisin ton nɨ ereutapɨꞌsaꞌ esiꞌpʉ Sises woi, 

* 4:1 Ʉruꞌ 5:1‑3 
n 4:12 Aisaya 6:9‑10
o 4:15 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.

mɨrɨpan kon uya ipanaꞌtɨꞌpʉ, “Asan mɨrɨ awonsiꞌkɨ ayakon non esi pʉroroi po 
awarinpa pɨꞌ,” taꞌpʉ toꞌ uya.

33  Sises uya toꞌ ekamaꞌpoꞌpʉ, “Ɨnʉꞌ si usan? Ɨnʉꞌ yan si uyakon non?” taꞌpʉ iya. 
34 Toꞌ si eneꞌpʉ iya, kaꞌpon amʉꞌ ereutapɨꞌsaꞌ tʉwoi, mɨrɨpan uya taꞌpʉ, “Pʉsamoro 
usanon mɨrɨ awonsiꞌkɨ uyakon non. 35 Ɨnʉꞌ rɨ Papa eꞌtoꞌ iꞌse kuꞌnin esi mɨrɨ uyakon 
pe mɨrɨ awonsiꞌkɨ uparusi pe mɨrɨ awonsiꞌkɨ usan pe,” taꞌpʉ iya.

Umɨ Pɨꞌ Teꞌsen Pantomʉ 
(Maꞌsiu 13:1‑23; Ʉruꞌ 8:4‑15)

4  Sises kanan eꞌsaraꞌtɨkaaꞌpʉ toꞌ enupa pɨꞌ parau kuꞌpɨri piyau. Anpisin ton kaꞌpon 
amʉꞌ iwoi iyamʉrasaꞌ kon esiꞌpʉ tuꞌke rɨ. Mɨrɨ pɨꞌ, iyekanwaꞌtɨꞌpʉ kanau yaꞌ 

ereutaiꞌ parau kuꞌpɨri kau, tanporo kaꞌpon amʉꞌ eꞌtane aꞌmun po, tuna eꞌpi po. * 
2  Tuꞌkan pɨꞌ rɨ toꞌ enupaꞌpʉ iya panton yai. Toꞌ enupa tʉuya yau, taꞌpʉ iya toꞌ pɨꞌ:

3 “Apʉne etatɨꞌ! Umɨ pɨꞌ teꞌsen utɨꞌpʉ kiyari yeꞌ pɨnseꞌna tʉpaꞌkarakaiꞌ. 4 Ipaꞌkaraka 
iya koroꞌtau, tʉron nɨ ton utaꞌpokʉꞌpʉ asanta taꞌ. Toron amʉꞌ uyeeꞌpʉ mɨrɨpan kon 
uya ɨkuꞌpʉ. 5 Tʉron nɨ ton utaꞌpokʉꞌpʉ tɨꞌ pe teꞌsen yaꞌ, eke pe pʉra teꞌsen non yaꞌ. 
Inke pʉra iyaꞌtaꞌpʉ, apʉne pʉra iꞌnau pʉra non esi ke. 6  Eꞌtane wʉi enu enuꞌsaꞌ 
aꞌtai, aꞌneꞌ pe ipuruꞌpʉ iya mɨrɨpan aipʉtaꞌpʉ, apʉne pʉra imiꞌ ton utɨpɨꞌsaꞌ pʉra 
iyesi wenai. 7 Tʉron nɨ ton iteꞌ ton utaꞌpokʉꞌpʉ tikʉkenan nʉꞌtaꞌ. Iyaꞌtaꞌpʉ, mɨrɨpan 
eꞌtane ɨwɨtanʉkʉꞌpʉ iya, mɨrɨpan epetaꞌpʉ pen nɨ. 8  Mɨrɨ eꞌtane rɨ, tʉron nɨ ton 
utaꞌpokʉꞌpʉ wakʉ non yaꞌ, mɨrɨpan uwaꞌtaꞌpʉ, mɨrɨpan epetaꞌpʉ tʉron nɨ ton esiꞌpʉ 
30 kaisa rɨ iteꞌkwa iteperu, tʉron nɨ 60, mɨrɨ awonsiꞌkɨ 100 kaisarɨ rɨ iteꞌkwa eꞌtoꞌ 
airɨ inpɨmɨꞌpʉ entai rɨ,” taꞌpʉ iya.

9 Mɨrɨ aꞌtai Sises uya taꞌpʉ, “Kʉrɨ tʉpana ke naꞌneꞌ etatoꞌ ike, tɨwɨ netai,” taꞌpʉ.
10  Sises esi koroꞌtau tikin sarɨ, isaurokʉ etanin nʉꞌsan uyeeꞌpʉ ipoitorʉ ton 

pokon pe ekamaꞌposeꞌna, ɨꞌrɨ ta iya eꞌkwa pe iyesi tukaiꞌ. 11 Toꞌ pɨꞌ taꞌpʉ iya, “Amaꞌ 
aino Papa eꞌtoꞌ esaꞌ wannɨ pe eꞌtʉsaꞌ ɨyenaꞌnokon. Eꞌtane kamoro mɨ airon kon pɨꞌ 
tanporon nɨ usekama panton yai,
 12 “‘toꞌ uya rɨ enpɨtʉ mɨrɨ eꞌtane wakʉ pe toꞌ uya ene pen nɨ,

toꞌ uya rɨ eta mɨrɨ itoꞌkaꞌnʉkʉiꞌma pʉra rɨ.
Mɨrɨ kupʉ toꞌ uya pe iyesi yau, toꞌ eraꞌtɨ nesiiꞌno Papa winɨkʉiꞌ, mɨrɨpan kon 

pɨꞌ nin nʉsentuꞌmaiꞌno.’ n
tasaꞌ iya.”

13  Mɨrɨ aꞌtai, Sises uya taꞌpʉ toꞌ pɨꞌ, “Serɨ peꞌ panton toꞌkaꞌnʉkʉ auyaꞌnokon 
pʉra rɨ iyesi? Ɨꞌrɨ kasa ken si tʉron nɨ panton toꞌkaꞌnʉkʉ kon pa? 14  Umɨ pɨꞌ 
teꞌsen uya Papa Maimu paꞌkaraka. 15 Tʉron kon kaꞌpon amʉꞌ esi iteꞌ ipaꞌkarakasaꞌ 
utaꞌpoꞌsaꞌ asanta taꞌ kasa. Eta toꞌ uya pe rɨ, Seꞌtan o uyepʉ Main moꞌkaseꞌna toꞌ yaꞌ 
ipaꞌkarakasaꞌ. 16  Tʉron kon kaꞌpon amʉꞌ esi iteꞌ ton tɨꞌ pona itaꞌpoꞌsaꞌ kasa. Main 
eta tʉuyaꞌnokon aꞌtai, inke pʉra rɨ toꞌ uya anʉmʉ teporiꞌma kon pe. 17 Eꞌtane toꞌ 
miꞌ pʉra toꞌ esi, inke toꞌ ukoꞌmamʉ pʉra iyesi. Ɨꞌrɨ rɨ anpokʉmanin mɨrɨ pe pʉra 
kotaꞌmanin uyeꞌsaꞌ aꞌtai main uriyaꞌ, inke pʉra toꞌ eꞌnonka ipiyapai. 18  Mɨrɨ eꞌtane 
rɨ, tʉron kon kaꞌpon amʉꞌ esi mɨrɨ iteꞌ tikʉkenan nʉꞌtaꞌ ipaꞌkarakasaꞌ kasa, main 
etanin nan, 19 eꞌtane tʉukoꞌmantoꞌ kon pɨꞌ tʉusewankamasan, ipʉrataaikeꞌ pe eꞌnɨtoꞌ 
nenkuꞌtɨnʉ ton, mɨrɨ awonsiꞌkɨ tʉron nɨ ton nɨ iꞌse toꞌ eꞌtoꞌ uya main ɨwɨtanʉkʉ. 
Mɨrɨ uya nin si iyepeta pʉra ikupʉ. 20 Tʉron kon nin si esi mɨrɨ iteꞌ wakʉ non yaꞌ 
ipaꞌkarakasaꞌ kasa. Toꞌ uya main eta, mɨrɨ awonsiꞌkɨ toꞌ uya rɨ anʉmʉ, mɨrɨpan 
kon epeta 30, 60, mɨrɨ awonsiꞌkɨ 100 kaisarɨ rɨ iteꞌkwa ipaꞌkarakasaꞌ rʉꞌpʉ entai 
rɨ,” taꞌpʉ iya.

* 4:21 Maꞌsiu 5:15; Ʉruꞌ 11:33 * 4:22 Maꞌsiu 10:26; Ʉruꞌ 12:2 * 4:24 Maꞌsiu 7:2; Ʉruꞌ 6:38 
* 4:25 Maꞌsiu 13:12; 25:29; Ʉruꞌ 19:26 * 4:29 Isowerʉ 3:13 

Raanꞌpu Pʉsau Oꞌnon 
(Ʉruꞌ 8:16‑18)

21 Taꞌpʉ iya toꞌ pɨꞌ, “Ɨnʉꞌ rɨ peꞌ raanꞌpu ewonnʉꞌnin pʉsau oꞌkoiꞌ itʉtoꞌ pe tʉuya, 
mɨrɨ pe pʉra eꞌnʉn nɨtoꞌ apon oꞌkoiꞌ rɨ? Eꞌtane ruꞌku, itapon pona peꞌ itʉnin pen 
ɨmɨrɨ? * 22  Apʉne pʉra onansaꞌ pe teꞌsen eꞌnɨponkatoꞌ pe rɨ iyesi; iwapuꞌtɨsaꞌ pe 
teꞌsen epaꞌka kɨpoꞌpona. * 23 Kʉrɨ tʉpana ke naꞌneꞌ etatoꞌ ike, tɨwɨ netai!” taꞌpʉ iya.

24 Taꞌpʉ iya kanan toꞌ pɨꞌ, “Ɨnetanʉ kon pɨꞌ wakʉ pe ɨsenuminkatɨꞌ. Iꞌtutoꞌ auya 
yai pe rɨ ɨnkupʉꞌpʉ yai ɨyenaꞌ iꞌtu mɨrɨ—mɨrɨ entai rɨ. * 25 Ɨnʉꞌ rɨ itesaꞌ pe teꞌsen 
repa mɨrɨ miyarɨ rɨ. Ɨnʉꞌ rɨ ɨꞌrɨ esaꞌ pen nɨ enapai imoꞌka mɨrɨ, itenawon nʉꞌkwɨ 
rɨ,” taꞌpʉ iya. *

Taꞌtasen Itenaꞌpɨ Pantomʉ
26 Sises uya kanan takaaꞌpʉ, “Papa eꞌtoꞌ esaꞌ wannɨ pe esi mɨrɨ kaꞌpon kiyari yeꞌ 

pɨnnin tʉpaꞌkarakaiꞌ tʉmainarʉ yau kasa. 27 Iyeꞌnʉntane rɨ ewarupɨ nau, ipakasaꞌ 
rɨ eꞌtane wʉi nai, kiyari yeꞌ rɨ aꞌta mɨrɨ, ɨꞌrɨ kasa iyeꞌsaꞌ tukaiꞌ iꞌtu iya pʉra rɨ iyesi. 
28  Non uya rɨ iyaꞌtatoꞌ pe ikupʉ, mɨrɨ awonsiꞌkɨ iyepetatoꞌ pe rɨ nɨrɨ ikupʉ iya: 
wapiya iteꞌ pe teꞌton epaꞌka; mɨrɨ tʉpo, iꞌpai, mɨrɨ awonsiꞌkɨ nin si iyɨ ton utaka. 
29 Iyakʉꞌpʉsaꞌ aꞌtai nin si, iyeꞌsaraꞌtɨ mɨrɨ eꞌtʉrawasoman pɨꞌ aꞌtɨtoꞌ tʉuya tʉmariyarʉ, 
siꞌkʉrʉ tatoꞌ ke, apʉne pʉra anʉntoꞌ weyu eꞌseposaꞌ pɨꞌ,” taꞌpʉ iya. *

Mostaꞌ Iteseꞌ Kiyari Yeꞌ Enaꞌpɨ Pantomʉ 
(Maꞌsiu 13:31‑32, 34; Ʉruꞌ 13:18‑19)

30  Takaaꞌpʉ iya kanan, “Ɨꞌrɨ kasa Papa eꞌtoꞌ esaꞌ wannɨ pe esi ta? Ɨꞌrɨ rupɨ 
panton ekama, ekamanin pe? 31 Mostaꞌ enaꞌpɨ, aiko rʉꞌkwɨ kuru kasa iyesi, 
ɨnpɨmɨnʉ non yaꞌ. 32  Eꞌtane ipɨnsaꞌ aꞌtai, iyaꞌta mɨrɨ eke pe rɨ tʉron nɨ yeꞌ ton 
umɨ yawon entai rɨ. Eke ton pe rɨ ipanta ton esi toron amʉꞌ rɨ esi itiꞌnʉꞌkenanʉ 
yau,” taꞌpʉ iya.

33 Sises uya tekareei ekamaꞌpʉ kaꞌpon amʉꞌ pɨꞌ tuꞌkan nɨ serɨ waraiꞌnan panton 
yaiꞌne, toꞌ uya itoꞌkaꞌnʉkʉ poken. 34 Panton tapurɨiꞌ pʉra toꞌ auroꞌka iya poken pʉra 
rɨ iyesiꞌpʉ. Eꞌtane tʉpoitorʉ ton pokon pe tesi aꞌtai tikin sarɨ, mɨrɨ ta iya eꞌkwa pe 
iyesi tukaiꞌ ekamaꞌpʉ iya toꞌ pɨꞌ.

Sipaꞌsipa Ereutanʉkʉꞌpʉ Sises Uya 
(Maꞌsiu 8:23‑27; Ʉruꞌ 8:22‑25)

35 Mɨrɨ koꞌmamiri pe rɨ, Sises uya, “Iratoi pona utɨnpaiꞌnokon,” taꞌpʉ tʉpoitorʉ ton 
pɨꞌ. 36 Anpisin ton kaꞌpon amʉꞌ nɨmɨꞌpʉ toꞌ uya. Sises eꞌtoꞌ iyau kanau yaꞌ ipoitorʉ 
ton ekanwaꞌtɨꞌpʉ, mɨrɨpan kon uya arɨꞌpʉ. Tʉron nɨ ton nɨ kanau amʉꞌ esiꞌpʉ 
moro. 37 Panaꞌ pe rɨ aꞌsetun uyeeꞌpʉ, sipaꞌsipa uya eke pe tuna anukuꞌpʉ kanau iyaꞌ, 
isemʉꞌnʉkʉ poken nɨ tʉkuꞌse. 38  Sises esiꞌpʉ eꞌnʉn nɨ pɨꞌ iyaure yau, ekeꞌnan tapon 
po. Ipoitorʉ ton uya enpakaꞌpʉ, mɨrɨpan pɨꞌ, “Tiꞌsa, ina peꞌ aputa pɨꞌ ɨusewankama 
pʉra rɨ iyesi mɨrɨ?” taꞌpʉ toꞌ uya.

39 Sises eꞌmʉꞌsaꞌkasaꞌ uya aꞌsetun eseremekʉꞌpʉ, “Eꞌpakaꞌkɨ!” mɨrɨ awonsiꞌkɨ 
sipaꞌsipa pɨꞌ, “Eꞌtʉtʉikaꞌ!” taꞌpʉ iya. Mɨrɨ aꞌtai rɨ, aꞌsetun ereutaꞌpʉ, mɨrɨ awonsiꞌkɨ 
wakʉ pe rɨ pata enaꞌpʉ.

40 Tʉpoitorʉ ton pɨꞌ Sises uya taꞌpʉ, “Ɨꞌrɨ pɨꞌ ɨyenariꞌnʉmʉ kon? Anapurɨnʉ kon 
pʉra rɨ marɨ peꞌ iyesi mɨrɨ?” taꞌpʉ iya.

41 Eꞌtane toꞌ etʉipɨꞌsaꞌ esiꞌpʉ, “Ɨnʉꞌ rɨ si pʉse rɨ kaꞌpon?” tukaiꞌ toꞌ usekamaꞌpopɨtʉꞌpʉ. 
“Aꞌsetun mɨrɨ awonsiꞌkɨ sipaꞌsipa rɨ eꞌtoꞌ imaimu awɨrɨ!” taꞌpʉ toꞌ uya.

p 5:1 Tʉron nɨ ton inmenukasaꞌ uya Katarens ta; tʉron nɨ ton inmenukasaꞌ uya Kerʉkesens ta.
q 5:2 makoi, mɨrɨ pe pʉra ɨri, Kiriꞌ maimu yau; v. 8, 13 yau rɨ nɨrɨ.
r 5:20 Teꞌkaꞌpores–10 Kaisaron Eke Pata Ton ta eꞌkwa pe iyesi.

Makoi Aꞌkwarʉ Yen Kaꞌpon Epiꞌtɨꞌpʉ Sises Uya 
(Maꞌsiu 8:28‑34; Ʉruꞌ 8:26‑39)

5  Kerasin  p amʉꞌ nono pona toꞌ utɨꞌpʉ, parau kuꞌpɨri ratoi pon kon. 2  Sises 
ekanwakasaꞌ koroꞌtau, kaꞌpon uruwaiꞌ apai iyepaꞌkasaꞌ uya eporoꞌpʉ. Pʉse rɨ 

kaꞌpon yau makoi q aꞌkwarʉ esiꞌpʉ, 3  mɨrɨpan ukoꞌmansaꞌ esiꞌpʉ uruwaiꞌ koroꞌtau, 
ɨnʉꞌ uya rɨ tauronpɨꞌse enkurunpa poken pʉra rɨ iyenakaꞌsaꞌ esiꞌpʉ, iꞌsen ke rɨ 
auronpɨtʉ poken pʉra rɨ. 4 Inke rɨ iꞌta ton mɨrɨ awonsiꞌkɨ itemiyatʉ ton auronpɨtʉꞌpʉ 
toꞌ uya esiꞌpʉ iꞌsen amʉꞌ ke, eꞌtane rɨ mɨrɨ ton nɨ iꞌkɨrɨpɨtʉꞌpʉ iya, mɨrɨ awonsiꞌkɨ 
waꞌka pun nɨ tiꞌta pɨꞌ teꞌsen aꞌmorʉpɨtʉꞌpʉ iya. Ɨnʉꞌ uya ereutanʉkʉ poken pʉra 
rɨ, ipan pe rɨ panaꞌ pe iyesiꞌpʉ. 5 Ewarupɨꞌ tau mɨrɨ awonsiꞌkɨ wʉi nai rɨ usarɨn pɨꞌ 
iyesiꞌpʉ uruwaiꞌ mɨrɨ awonsiꞌkɨ wʉꞌ poroꞌne rɨ, ukɨꞌpɨꞌnʉnpɨꞌ nɨ pɨꞌ rɨ, tiwanoꞌ pe 
rɨ utaꞌtɨpɨꞌ nɨ pɨꞌ tɨꞌ ke.

6  Ɨnnonsiꞌkɨ Sises ensaꞌ tʉuya aꞌtai, iyekaꞌtumʉꞌpʉ, mɨrɨpan eꞌsekunkaꞌpʉ irau. 
7 Mɨrɨpan ukɨꞌpɨꞌnʉmʉꞌpʉ eke pe rɨ, “Sises, eke Papa Mumu, ɨꞌrɨ pe ukupʉ iꞌse meꞌan? 
Papa pɨꞌ, ‘Ikotaꞌma uya pen,’ kaꞌkɨ!” taꞌpʉ iya. 8  Serɨ taꞌpʉ iya, apʉne pʉra Sises uya 
makoi aꞌkwarʉ pɨꞌ, “Pʉse kaꞌpon yapai epaꞌkakɨ!” tasaꞌ pɨꞌ.

9 “Ɨnʉꞌ ɨyeseꞌ?” taꞌpʉ Sises uya ipɨꞌ.
“Anpisin ton kuwayau amʉꞌ uyeseꞌ,” tukaiꞌ eikʉꞌpʉ iya. 10 Ipan pe rɨ Sises pawanaꞌtɨ 

pɨꞌ iyesiꞌpʉ mɨrɨ pata yapai ɨri aꞌkwarʉ ton ennoko iya namaiꞌ.
11 Aꞌko pe rɨ tuꞌkan kon nɨ peiruku amʉꞌ esiꞌpʉ entaꞌnan pɨꞌ iꞌkʉrʉ po. 12  Sises 

pawanaꞌtɨꞌpʉ ɨri aꞌkwarʉ ton uya peiruku amʉꞌ yaꞌ tennoꞌtoꞌ kon pe iya. 13 Toꞌ nin si 
utɨtoꞌ pe ikupʉꞌpʉ iya mɨrɨ. Ɨri aꞌkwarʉ ton nin si utɨꞌpʉ mɨrɨ kaꞌpon yapai peiruku 
amʉꞌ yaꞌ. Tanporo rɨ nin si, 2,000 eꞌtoꞌ airon kon peiruku amʉꞌ eꞌtʉrʉꞌkwaꞌpʉ, 
mɨrɨpan kon aputaꞌpʉ parau kuꞌpɨri kaꞌ.

14 Toꞌ paꞌsima pɨꞌ teꞌsan kaꞌpon amʉꞌ ekaꞌtumʉꞌpʉ pata pona itekareei ekamaseꞌna, 
umɨ yauꞌne rɨ teꞌsan panaꞌtɨꞌpʉ toꞌ uya. Iyeꞌkuꞌsaꞌ rʉꞌpʉ enseꞌna kaꞌpon amʉꞌ utɨꞌpʉ. 
15 Toꞌ uyeeꞌpʉ Sises piyaꞌ, mɨrɨpan kon uya kʉrɨ rɨ anpisin kuwayau makoi aꞌkwarʉ 
yen pe teꞌsen kaꞌpon eneꞌpʉ iyepontɨsaꞌ, iyereutasaꞌ esiꞌpʉ, wakʉ pe iyaꞌkwarʉ. 
Tanporo enariꞌkeꞌ pe toꞌ enaꞌpʉ mɨrɨ pɨꞌ. 16 Kamoro ennin nʉꞌsan uya kaꞌpon amʉꞌ 
panaꞌtɨꞌpʉ iyeꞌkuꞌsaꞌ makoi aꞌkwarʉ yen kaꞌpon pɨꞌ mɨrɨ awonsiꞌkɨ peiruku amʉꞌ pɨꞌ 
rɨ nɨrɨ. 17 Mɨrɨpan kon uya Sises ekamaꞌpoꞌpʉ itɨtoꞌ pe tʉnono kon apai.

18  Sises ekanwaꞌtɨ koroꞌtau kanau yaꞌ, makoi aꞌkwarʉ yen nʉꞌpʉ kaꞌpon uya 
ekamaꞌpoꞌpʉ, “Ayaꞌkɨrɨ utɨiꞌya,” taꞌpʉ iya. 19 Eꞌtane Sises esiꞌpʉ itɨ iꞌse pʉra, eꞌtane, 

“Ennaꞌpokɨ apata yaꞌ, ɨtonpa ton koroꞌtaꞌ. Eke pe rɨ Itepuru nʉkupʉꞌpʉ ɨpɨꞌ isentuꞌmasaꞌ 
ekamata,” taꞌpʉ iya.

20 Mɨrɨpan utɨꞌpʉ tanporo Teꞌkaꞌpores r poro, Sises nʉkupʉꞌpʉ tʉpɨꞌ ekama pɨꞌ, 
mɨrɨ pɨꞌ tanporon kon usewansiukaꞌpʉ. 

Iyeriꞌsaꞌ Uriꞌsan Mʉre, Takuruꞌkenan Uriꞌsan 
(Maꞌsiu 9:18‑26; Ʉruꞌ 8:40‑56)

21 Sises ennaꞌpoꞌpʉ iyeꞌkwɨrɨtʉꞌpʉ parau kuꞌpɨri ratoi pona. Mɨrɨ yau parau kuꞌpɨri 
kaꞌta po, anpisin pe rɨ toꞌ amʉraꞌpʉ iwoi. 22  Isairas, Esuwerʉ amʉꞌ usenupatoꞌ iwʉꞌ 
epuru uyeeꞌpʉ, mɨrɨpan Sises ensaꞌ tʉuya aꞌtai itaꞌmoꞌkaꞌpʉ iꞌta piyaꞌ. 23  Mɨrɨpan 
ipan pe rɨ ipawanaꞌtɨꞌpʉ iya, “Aiko rʉꞌkwɨ uyensi man takuruꞌke, iyeriꞌkapʉ rɨ. 
Apʉne ɨsiꞌkɨ, ɨyemiyatʉ inonkatanʉꞌkɨ ipona, mɨrɨpan usepiꞌtɨtoꞌ pe iyerikʉ namaiꞌ,” 
taꞌpʉ iya. 24 Mɨrɨpan Sises eꞌsaraꞌtɨꞌpʉ iyaꞌkɨrɨ. Mɨrɨ aꞌtai, tuꞌkan kon nɨ kaꞌpon amʉꞌ 
utɨꞌpʉ iyaꞌkɨrɨ, toꞌ uya iwontɨꞌpʉ sen winɨꞌne rɨ.

25 Mɨrɨ yau, uriꞌsan esiꞌpʉ 12 kaisa rɨ wʉipiya mʉn ennoko pɨꞌ ikoꞌmansaꞌ. 26 Tuꞌkan 
kon nɨ taꞌta amʉꞌ uya epiꞌtɨ tane, tʉpʉrataai rɨ ennoꞌtane iya toꞌ eꞌma pɨꞌ, eꞌtane 
tʉusepiꞌtɨ pe ekama tane iya, miyarɨ rɨ ipan pe rɨ iyenaꞌpʉ. * 27 Mɨrɨpan uya rʉꞌkwɨ 
Sises etaꞌpʉ, iyeeꞌpʉ anpisin ton koroꞌtau iteꞌmaꞌpʉ pe. 28  “Ipon nʉꞌkwɨ rɨ aꞌpɨꞌsaꞌ 
uya yau, usepiꞌtɨ rɨ mɨrɨ,” taꞌpʉ iya tiꞌnau rʉꞌkwɨ rɨ.

29 Ipon aꞌpɨtʉꞌpʉ iya, mɨrɨpan mʉn tʉutɨsen ereutaꞌpʉ mɨrɨ aꞌtai rɨ. Eꞌneꞌ pe iyeꞌtoꞌ 
anpokʉmanin usepiꞌtɨꞌpʉ.

30 Mɨrɨ aꞌtai rɨ, Sises uya tʉmeruntɨrʉ epaꞌkaꞌpʉ iꞌtuꞌpʉ, mɨrɨpan eraꞌtɨpɨtʉꞌpʉ 
anpisin koroꞌtau, “Ɨnʉꞌ upon aꞌpɨtʉi?” taiꞌma.

31 Ipoitorʉ ton uya eikʉꞌpʉ, “Ene auya pʉra peꞌ nai kaꞌpon amʉꞌ uya ɨwontɨsaꞌ? 
Ɨꞌrɨ pe iyesi pɨꞌ, ‘Ɨnʉꞌ uyaꞌpɨtʉi?’ ta auya?” 32  Eꞌtane rɨ Sises uya tenu tʉpɨtʉꞌpʉ, ɨnʉꞌ 
uya ikuꞌsaꞌ tukaiꞌ.

33  Mɨrɨpan uriꞌsan uya iꞌtuꞌpʉ tʉpɨꞌ iyeꞌkuꞌsaꞌ, mɨrɨpan uyeeꞌpʉ eꞌtɨtɨtɨꞌkaiꞌma rɨ 
tenariꞌnʉmʉ ke. Itaꞌmoꞌkaꞌpʉ iꞌta piyaꞌ, mɨrɨpan uya tanporo rɨ iꞌnapairon ekamaꞌpʉ 
ipɨꞌ, tʉpɨꞌ iyeꞌkuꞌsaꞌ rʉꞌpʉ.

34 Sises uya taꞌpʉ ipɨꞌ, “Maꞌnon, anapurɨnʉ uya rɨ ɨkonekasaꞌ mɨrɨ wakʉ pe. Enta 
si tʉusewankamaiꞌ pʉra, ɨusepiꞌtɨsaꞌ si mɨrɨ ɨyewankamanin apai,” taꞌpʉ iya.

35 Mɨrɨ koroꞌtau, Isairas panaꞌtɨnin nan uyeeꞌpʉ itiwʉꞌ tawonsiꞌkɨ, mɨrɨpan kon 
uya taꞌpʉ, “Ɨyensi eriꞌkaꞌsaꞌ man. Tiꞌsa rɨ kʉsanpokʉmai,” taꞌpʉ toꞌ uya.

36 Sises esiꞌpʉ toꞌ maimu ɨnetapai pʉra rɨ, eꞌtane taꞌpʉ iya ipɨꞌ, “Kenariꞌnʉmʉi, 
eꞌtane apurɨkɨ rɨken,” taꞌpʉ iya.

37 Mɨrɨpan ɨnʉꞌ rɨ utɨ iꞌse pʉra iyesiꞌpʉ taꞌkɨrɨ, Piꞌta, Isens mɨrɨ awonsiꞌkɨ iyakon 
Isaan nɨken. 38  Toꞌ uyeeꞌpʉ itepuru iwʉꞌ taꞌ, mɨrɨ yau Sises uya tʉutanoꞌmasan 
eke pe rɨ eneꞌpʉ, pokoi pe rɨ tʉukɨꞌpɨꞌnʉnpɨꞌse rɨ tʉukaransan etaꞌpʉ. 39 Mɨrɨpan 
ewomʉꞌpʉ, taꞌpʉ iya toꞌ pɨꞌ, “Ɨꞌrɨ pe iyesi pɨꞌ tanporo rɨ autanoꞌma kon serɨ? Ɨꞌrɨ 
pɨꞌ aukaramʉ kon? Mʉre eriꞌsaꞌ pen, iyeꞌnʉmʉ rɨken,” taꞌpʉ iya. 40 Mɨrɨpan kon 
eꞌsaraꞌtɨꞌpʉ utaꞌkɨrɨn pɨꞌ ipɨꞌ.

Tanporo toꞌ enpaꞌkaꞌpʉ iya, mʉre kʉipʉnʉ mɨrɨ awonsiꞌkɨ isan mɨrɨ awonsiꞌkɨ 
osorʉwawon kon nɨken tʉpoitorʉ ton pokon pe iyewomʉꞌpʉ mʉre eriꞌsaꞌ pataꞌseꞌ airɨ. 
41 Mɨrɨpan uya iꞌmʉꞌsaꞌkaꞌpʉ itemiyatʉ pɨꞌ taꞌsiiꞌ, “Tariꞌta kun!” taꞌpʉ iya (“Uriꞌsan 
mʉre, eꞌmʉꞌsaꞌkaꞌ, ta uya ɨpɨꞌ,” ta tʉuya eꞌkwa pe). 42  Mɨrɨ aꞌtai rɨ, iyeꞌmʉꞌsaꞌkaꞌpʉ, 
mɨrɨpan eꞌsaraꞌtɨꞌpʉ usarɨn pɨꞌ (12 kaisaron iwʉipiyaai pe iyesiꞌpʉ). Serɨ eꞌkuꞌsaꞌ pɨꞌ 
ipan pe toꞌ usewansiukaꞌpʉ. 43  Sises uya ipan pe toꞌ pɨꞌ taꞌpʉ, “Kʉsekamatʉu ɨnʉꞌ 
yan pɨꞌ rɨ. Irepatɨꞌ ɨꞌrɨ rʉꞌkwɨ rɨ iyentaꞌnatoꞌ ipɨꞌ ke,” taꞌpʉ iya.

Sises Ewarumaꞌtɨꞌpʉ Nasareꞌ Pon Kon Uya 
(Maꞌsiu 13:53‑58; Ʉruꞌ 4:16‑30)

6  Sises uya mɨrɨ pata nɨmɨꞌpʉ, iyennaꞌpoꞌpʉ tʉpataꞌseꞌ yaꞌ, ipoitorʉ ton nɨ itonpa 
pe. 2  Sapaꞌ eꞌseposaꞌ aꞌtai, toꞌ enupa pɨꞌ iyeꞌsaraꞌtɨꞌpʉ Esuwerʉ amʉꞌ usenupatoꞌ 

iwʉꞌ tau. Tuꞌke rɨ kaꞌpon amʉꞌ esiꞌpʉ mɨrɨ yau, mɨrɨpan eta tʉuyaꞌnokon aꞌtai, 
tanporon kon nɨ usewansiukaꞌpʉ. “Nai yau serɨ ton eporoꞌpʉ pʉse rɨ kaꞌpon uya?” 
tukaiꞌ toꞌ usekamaꞌpopɨtʉꞌpʉ. “Ɨꞌrɨ rɨ puꞌketʉ ke irepasaꞌ pe iyesi? Ɨꞌrɨ kasa rɨ eke rɨ 
Papa tʉrawasooi kupʉ iya? 3 Kiyaꞌpinta pen peꞌ pʉse rɨ? Meri mʉre; Isens, Isoses, 
Isutas mɨrɨ awonsiꞌkɨ Saiman pokon rui? Serɨ yau peꞌ upiyauꞌnokon iparusi ton 
pʉra nai?” taꞌpʉ toꞌ uya. Mɨrɨpan kon ɨkɨnʉmʉꞌpʉ ipɨꞌ.

4 Sises uya taꞌpʉ toꞌ pɨꞌ, “Ipataꞌseꞌ yau rɨken, itonpa ton koroꞌtau mɨrɨ awonsiꞌkɨ 
itiwʉꞌ rɨ tau puꞌkenaꞌ nama pʉra iyesi,” taꞌpʉ iya. * 5 Eke Papa tʉrawasooi kupʉ iya 
poken pʉra rɨ iyesiꞌpʉ mɨrɨ yau, eꞌtane rɨ temiyatʉ rɨken nonkapɨtʉꞌpʉ iya tuꞌkan 
kon pen kaꞌpon amʉꞌ takuruꞌkenaꞌ nan pona, mɨrɨpan kon epiꞌtɨpɨtʉꞌpʉ iya. 6 Ipan 
pe rɨ toꞌ pɨꞌ isewansiukapɨtʉꞌpʉ, apʉne pʉra apurɨtoꞌ toꞌ uya pʉra iyesi pɨꞌ.

Sises Uya 12 Kaisaron Kon Tʉpoitorʉ Ton Ennokoꞌpʉ 
(Maꞌsiu 10:5‑15; Ʉruꞌ 9:1‑6)

Mɨrɨpan Sises utɨpɨtʉꞌpʉ eke iwa ton pata ton kaisa rɨꞌne, kaꞌpon amʉꞌ enupapɨtʉ 
pɨꞌ. 7 Tʉpoitorʉ ton, 12 kaisaron kon tʉkɨꞌmaiꞌ tʉpiyaꞌ, toꞌ ennoꞌpɨtʉꞌpʉ iya asaꞌrɨꞌne, 
mɨrɨpan kon repaꞌpʉ iya toꞌ meruntɨrʉ ke, makoi aꞌkwarʉ entai toꞌ eꞌtoꞌ pe. 8  Serɨ 
ton ke toꞌ auroꞌkaꞌpʉ iya, “Ɨꞌrɨ rɨ kʉsatʉu ayaꞌkɨrɨꞌnokon ɨutɨ kon koroꞌtau, tekeꞌsen 
nɨken—tʉwenantu ke pʉra rɨ, tʉpaikii ke pʉra rɨ, pʉrata pʉra rɨ ɨpokʉrʉʉi kon 
yau mʉtɨtʉiꞌ. 9 Sapato yau rɨ eꞌtɨꞌ; tuꞌke ipona ɨpon kon pʉroꞌpon yau keꞌtʉu,” taꞌpʉ 
iya toꞌ pɨꞌ. 10 Toꞌ auroꞌkaꞌpʉ iya kanan, “Toꞌ uya ɨyereutanʉꞌsaꞌ kon naꞌneꞌ airɨ rɨ, 
mɨrɨ rɨ ɨutɨ tau meꞌtʉiꞌ pata nɨmɨ auyaꞌnokon pona rɨ. 11 Mɨrɨ awonsiꞌkɨ pata uya 
ɨyereutanʉꞌsaꞌ kon pʉra iyesi yau, mɨrɨ pe pʉra ɨyetapaiꞌnokon pʉra rɨ iyesi yau, 
toꞌ nɨmɨ auyaꞌnokon aꞌtai aꞌta kon mʉtɨutɨpɨꞌtʉiꞌ. Serɨ uya rɨ toꞌ panaꞌtɨ mɨrɨ Papa 
uya toꞌ kotaꞌmatoꞌ oton ekamanin pe,” * taꞌpʉ iya.

12  Mɨrɨpan kon utɨꞌpʉ kaꞌpon amʉꞌ pɨꞌ itekare ekamaseꞌna, toꞌ eraꞌtɨtoꞌ pe tʉmakooi 
kon apai. 13 Mɨrɨpan tuꞌke rɨ makoi aꞌkwarʉ enpaꞌkapɨtʉꞌpʉ toꞌ uya, mɨrɨpan kon 
uya tuꞌkan kon nɨ takuruꞌkenaꞌ nan karapaimapɨtʉꞌpʉ toꞌ epiꞌtɨpɨtʉꞌpʉ toꞌ uya. *

Isaan Paꞌtes Umaꞌtasaꞌ 
(Maꞌsiu 14:1‑12; Ʉruꞌ 9:7‑9)

14 Kin Eraꞌ uya serɨ etaꞌpʉ, apʉne pʉra Sises eseꞌ enasaꞌ esiꞌpʉ wakʉ pe kuru 
tiꞌtusen pe. Tʉron kon s uya, “Isaan Paꞌtes rɨ eꞌmʉꞌsaꞌkasaꞌ mɨrɨ terikʉꞌpʉ apai; mɨrɨ 
wenai, eke Papa tʉrawasooi kupʉ iya mɨrɨ,” taꞌpʉ toꞌ uya.

15 Tʉron kon uya, “Iraisa kʉrɨ rɨ,” taꞌpʉ.
Tʉron kon uya rɨ kanan, “Puꞌkenaꞌ kʉrɨ rɨ, penaroꞌ kon puꞌkenaꞌ amʉꞌ esiꞌpʉ 

waraino,” taꞌpʉ. *
16 Eraꞌ uya etasaꞌ aꞌtai, “Isaan Paꞌtes saꞌne kʉrɨ rɨ ko! Iꞌpai unakʉtʉꞌpʉ, eꞌtane 

itoꞌpansaꞌ terikʉꞌpʉ apai!” taꞌpʉ iya.
17 Apʉne pʉra Eraꞌ uya rɨ Isaan aꞌsitoꞌ pe ikupʉꞌpʉ. Auronpɨꞌtoꞌ pe toꞌ uya ikupʉꞌpʉ 

iya, mɨrɨpan tʉtoꞌ pe parikiꞌsi taꞌ. Eraꞌ uya serɨ kupʉꞌpʉ Eratiyas wenai, tʉnmariꞌmaꞌpʉ 
takon Piriꞌ noꞌpʉ pe rɨ iyeꞌtane. 18 Isaan Paꞌtes eꞌpɨtʉꞌpʉ Eraꞌ auroꞌka pɨꞌ, “Main awɨrɨ 
ɨwesi pe pʉra iyesi mɨrɨ ayakon noꞌpʉ anʉnsaꞌ auya naꞌneꞌ,” taꞌpʉ iya ipɨꞌ. *

19 Mɨrɨ uya Eratiyas ɨkɨnʉnpasaꞌ esiꞌpʉ Isaan nɨ ɨnwɨpai, eꞌtane ikupʉ iya poken 
pʉra iyesiꞌpʉ, 20 apʉne pʉra Eraꞌ esiꞌpʉ Isaan namanin pe, iwapu pe iyesiꞌpʉ iꞌtu 
tʉuya ke, ipokenaꞌ pe, mɨrɨ awonsiꞌkɨ wakʉ pe. Isaurokʉ eta tʉuya aꞌtai, ekamʉra 
rɨ iyenapɨꞌpɨtʉꞌpʉ mɨrɨ rɨ eꞌtane imaimu ɨnetapai iyesiꞌpʉ.

21 Mɨrɨ yau nin si, iweyu eꞌsepokaaꞌpʉ mɨrɨ. Tentuꞌpʉ weyu rʉꞌpʉ aꞌtai, Eraꞌ uya 
entaꞌnan kupʉꞌpʉ eke ton itepuru ton, soisa amʉꞌ epuru ton, mɨrɨ awonsiꞌkɨ eke ton 
Kiyarari pata yawon kon eweꞌtoꞌ iya. 22  Eratiyas mʉre uyeꞌsaꞌ aꞌtai amanʉnseꞌna, 
imanʉmʉ uya wakʉ pe rɨ Eraꞌ kupʉꞌpʉ mɨrɨ awonsiꞌkɨ inkɨꞌmaꞌsan nɨrɨ. Mɨrɨ pɨꞌ, kin 
uya taꞌpʉ uriꞌsan pɨꞌ, “Iꞌse ɨweꞌtoꞌ pɨꞌ rɨ uyekamaꞌpokɨ ɨrepa uya mɨrɨ ike,” taꞌpʉ iya. 
23 Eke pe rɨ auroꞌkaꞌpʉ iya tʉnkuꞌton pɨꞌ, “Ɨnekamaꞌpoꞌpʉ ke rɨ ɨrepa uya, aꞌsaꞌmʉyai 
itesaꞌ pe eꞌtoꞌ pata ke rɨ,” taꞌpʉ iya.

24 Mɨrɨ pɨꞌ uriꞌsan epaꞌkaꞌpʉ tʉsan ekamaꞌposeꞌna. “Ɨꞌrɨ kuru rɨ ekamaꞌpo uya 
serɨ?” taꞌpʉ iya.
“Isaan Paꞌtes iꞌpai rʉꞌpʉ ekamaꞌpoꞌ,” tukaiꞌ eikʉꞌpʉ iya.
25 Mɨrɨ aꞌtai rɨ, tʉusenutɨiꞌ uriꞌsan ennaꞌpoꞌpʉ kin piyaꞌ, “Urepa auya iꞌse eꞌaiꞌ serɨ 

pe Isaan Paꞌtes iꞌpai rʉꞌpʉ ke parapi po!” taꞌpʉ iya.

 67 MAꞌ 6



 

t 6:37 8 kaisa rɨ kapʉi kaꞌpon eꞌtʉrawasomasaꞌ epeꞌpʉ–200 tenariyas iteseꞌ Kiriꞌ maimu yau. Tikin nɨ 
pʉrata pun esi tikin nɨ wʉi yau tʉrawaso pɨꞌ isenupasaꞌ pen eꞌmatoꞌ ike. (Apʉne Maꞌsiu 20:2 enkɨ.)

26 Kin upokoitaꞌpʉ tʉusaurokʉꞌpʉ pɨꞌ ipan pe, eꞌtane, apʉne pʉra ikupʉ uya kuru tasaꞌ 
tʉuya rʉꞌpʉ pɨꞌ tʉnkɨꞌmaꞌsan pana airɨ, inurunpa iya poken pʉra iyesiꞌpʉ. 27 Mɨrɨpan 
uya inke pʉra iꞌpairʉkanin ennokoꞌpʉ, Isaan iꞌpai rʉꞌpʉ neꞌtoꞌ pe iya. Itɨꞌpʉ parikiꞌsi taꞌ, 
mɨrɨpan uya Isaan iꞌpairʉkaꞌpʉ. 28 Mɨrɨpan uya ineeꞌpʉ parapi po, mɨrɨpan uya itʉrʉꞌpʉ 
uriꞌsan enaꞌ, mɨrɨpan uya itʉrʉꞌpʉ tʉsan enaꞌ. 29 Mɨrɨ tetaiꞌ, Isaan poitorʉ rʉꞌsan uyeeꞌpʉ, 
mɨrɨpan kon uya itekepu arɨꞌpʉ, iuꞌnaꞌtɨtoꞌ pe tʉuyaꞌnokon tɨꞌ akasaꞌ uruwaiꞌ pe yaꞌ.

5,000 Kaisaron Kon Ewekʉꞌpʉ Sises Uya 
(Maꞌsiu 14:13‑21; Ʉruꞌ 9:10‑17; Isaan 6:1‑14)

30  Ennoꞌsaꞌ kon ennaꞌposaꞌ amʉraꞌpʉ Sises woi, mɨrɨpan kon uya tanporo 
tʉnkupʉꞌpʉ kon mɨrɨ awonsiꞌkɨ toꞌ enupaꞌpʉ tʉuyaꞌnokon nɨ ekamaꞌpʉ. 31 Mɨrɨ 
yau, tuꞌke rɨ kaꞌpon amʉꞌ uyeꞌpɨtʉ mɨrɨ awonsiꞌkɨ toꞌ utɨpɨtʉ esiꞌpʉ, Sises mɨrɨ 
awonsiꞌkɨ ipoitorʉ ton entaꞌnatoꞌ aꞌtai pʉra rɨ iyesiꞌpʉ. Mɨrɨ uriyaꞌ, toꞌ pɨꞌ taꞌpʉ iya, 

“Utɨnpaiꞌnokon mɨ airɨ rɨ tʉꞌkenaꞌpɨ yau eꞌnɨ poken mɨrɨ koroꞌtau ɨumoronkapʉ kon 
pa,” taꞌpʉ iya. 32  Mɨrɨpan kon eꞌsaraꞌtɨꞌpʉ utɨn pɨꞌ kanau yau tʉꞌkenaꞌpɨ pata yaꞌ.

33 Tuꞌkan kon nɨ kaꞌpon amʉꞌ uya toꞌ eneꞌpʉ, toꞌ iꞌtuꞌpʉ toꞌ uya kamoro pe. Mɨrɨpan 
kon ekaꞌtumʉꞌpʉ tanporo pata ton apaiꞌne irawɨrɨ aꞌmun poro, mɨrɨpan kon uya 
pata eporoꞌpʉ toꞌ rawɨrɨ.

34 Sises ekanwakasaꞌ uya tuꞌke anpisin pe kaꞌpon amʉꞌ ensaꞌ aꞌtai, ipan pe rɨ toꞌ 
pɨꞌ isentuꞌmaꞌpʉ, apʉne pʉra toꞌ esiꞌpʉ karimeru amʉꞌ esi tʉpaꞌsimanin ke pʉra 
kasa. Mɨrɨpan kon enupa pɨꞌ iyeꞌsaraꞌtɨꞌpʉ tuꞌkan pɨꞌ rɨ.

35  Pata ukoꞌmansaꞌ aꞌtai, ipoitorʉ ton uyeeꞌpʉ ipiyaꞌ, mɨrɨpan kon uya, “Pata 
ukoꞌmankaꞌsaꞌ kuru rɨ man, ɨnnon saꞌne serɨ pata ko,” taꞌpʉ. 36 “Kaꞌpon amʉꞌ ennoꞌkɨ 
aꞌko pan parɨ umɨ ton mɨrɨ awonsiꞌkɨ eke iwa ton pata amʉꞌ yaꞌne, tiwanoꞌ kon pe 
tentaꞌnatoꞌ kon ipɨꞌ eꞌmatoꞌ pe toꞌ uya,” taꞌpʉ toꞌ uya.

37 Eꞌtane toꞌ eikʉꞌpʉ iya, “Ɨmɨrɨꞌnokon pe rʉꞌkwɨ rɨ toꞌ irepatɨꞌ toꞌ entaꞌnatoꞌ ike 
ke,” taꞌpʉ iya.

Taꞌpʉ toꞌ uya ipɨꞌ, “Mɨrɨ uya 8 kaisa rɨ kapʉi kaꞌpon eꞌtʉrawasomasaꞌ epeꞌpʉ t 
moꞌka mɨrɨ! Mɨrɨ kaisa rɨ ken peꞌ ennoko pʉreti pɨꞌ toꞌ eweꞌtoꞌ pe?” taꞌpʉ toꞌ uya.

38  Sises uya toꞌ ekamaꞌpoꞌpʉ, “Ɨꞌrɨ kaisa rɨ rʉꞌkwɨ pʉreti nai ɨpiyauꞌnokon? Apʉne 
entantɨꞌ,” taꞌpʉ iya.

Toꞌ uya ensaꞌ aꞌtai, “5 kaisaron nʉꞌkwɨ pʉreti mɨrɨ awonsiꞌkɨ asaꞌron kon nʉꞌkwɨ 
moroꞌ amʉꞌ man,” taꞌpʉ toꞌ uya ipɨꞌ.

39 Sises uya taꞌpʉ tʉpoitorʉ ton pɨꞌ, “Kaꞌpon amʉꞌ amʉranʉꞌpɨꞌtɨꞌ tamuꞌkuruꞌ keꞌne 
mɨrɨpan kon ereutapɨꞌtoꞌ pe wanaꞌ pona,” taꞌpʉ iya. 40 Kaꞌpon amʉꞌ ereutapɨtʉꞌpʉ 
tamuꞌkuruꞌ keꞌne 100 kaisa rɨꞌne mɨrɨ awonsiꞌkɨ 50 kaisa rɨꞌne.

41 Mɨrɨpan Sises uya 5 kaisaron itekiino pʉreti mɨrɨ awonsiꞌkɨ asaꞌron kon nʉꞌkwɨ 
moroꞌ amʉꞌ anʉmʉꞌpʉ. Kaꞌtaꞌ tenu tʉtʉse tenki taꞌpʉ iya Papa pɨꞌ, iꞌkwɨꞌpɨtʉꞌpʉ 
iya. Itʉrʉꞌpʉ iya tʉpoitorʉ ton uya ekantoꞌ pe kaꞌpon amʉꞌ enaꞌ. Mɨrɨ kasa rɨ marɨ 
asaꞌron kon nʉꞌkwɨ moroꞌ amʉꞌ kupʉꞌpʉ iya toꞌ kaisa rɨ toꞌ eꞌtoꞌ pe.

42  Tanporon kon nɨ entaꞌnaꞌpʉ taꞌwetapɨꞌse, 43 mɨrɨpan ipoitorʉ ton uya 12 kaisa 
rɨ paꞌsikiꞌti pʉreti mɨrɨ awonsiꞌkɨ moroꞌ amʉꞌ tonpaꞌpʉ eꞌnonkasaꞌ anukuꞌpʉ.

44 Warawotiꞌsi amʉꞌ pʉreti pɨꞌ iyentaꞌnasaꞌ kon tuꞌkanoro esiꞌpʉ 5,000 kaisa rɨ.

Sises Usarɨꞌpʉ Tuna Po 
(Maꞌsiu 14:22‑33; Isaan 6:15‑21)

45 Inke pʉra tʉpoitorʉ ton ekanwaꞌtɨtoꞌ pe kanau yaꞌ ikuuꞌpʉ iya, toꞌ utɨtoꞌ pe 
tʉrawɨrɨ Peꞌsaita pona, anpisin ennoꞌtane tʉuya. 46 Toꞌ nɨmɨ tʉpo, wʉꞌ pona itɨꞌpʉ 
ɨpʉremaiꞌ.

u 7:4 Tʉron nɨ imenukasaꞌ, Ɨꞌrɨ rɨ pɨꞌ toꞌ entaꞌna pʉra iyesi kʉrʉpoꞌpo iwʉꞌ tapai tʉuyeꞌsaꞌ kon tʉpo 
wapiya tekorʉkasaꞌ kon aꞌtai rɨken toꞌ entaꞌna, tawon esi.
v 7:4 Tʉron nɨ imenukasaꞌ ton yau, teꞌkweꞌ kon amʉꞌ rɨ, tawon pʉra iyesi.
w 7:7 Aisaya 29:13

47 Mɨrɨ aꞌtai koꞌmamʉ pe pata enakaꞌtane, kanau esiꞌpʉ parau kuꞌpɨri aporoꞌ po. 
Mɨrɨ koroꞌtau, Sises esiꞌpʉ tikin sarɨ aꞌmun po. 48  Tʉpoitorʉ ton utanpokʉma eneꞌpʉ 
iya, tʉkanwa kon iꞌkura iꞌse, apʉne pʉra aꞌsetun uya toꞌ kotaꞌma esiꞌpʉ toꞌ winɨkʉiꞌ 
tʉuyepʉ ke. Awanakʉiꞌ, 3 aꞌkʉraꞌ mɨrɨ pe pʉra 6 aꞌkʉraꞌ rɨ toꞌ piyaꞌ iyeeꞌpʉ parau 
kuꞌpɨri pʉroꞌpo. Toꞌ rɨ entaka iya esiꞌpʉ.

49 Eꞌtane parau kuꞌpɨri pʉroꞌpo isarɨ ene tʉuyaꞌnokon aꞌtai, aꞌkwarʉꞌpʉ pe toꞌ uya 
ekamaꞌpʉ, mɨrɨpan kon upirorʉnpɨtʉꞌpʉ, 50 apʉne pʉra tanporo ensaꞌ tʉuyaꞌnokon 
pɨꞌ, mɨrɨpan kon etʉipɨtʉꞌpʉ ipan pe.

Inke pʉra Sises uya taꞌpʉ toꞌ pɨꞌ, “Meruntɨ pe eꞌtɨꞌ! Urɨ rɨ. Ketʉipɨꞌtʉu,” taꞌpʉ iya. 
51 Mɨrɨ aꞌtai rɨ, iyekanwaꞌtɨꞌpʉ kanau yaꞌ toꞌ piyaꞌ. Mɨrɨ aꞌtai rɨ, aꞌsetun ereutaꞌpʉ, 
mɨrɨpan poitorʉ ton usewansiukaꞌpʉ, 52  apʉne pʉra toꞌ uya itoꞌkaꞌnʉꞌsaꞌ pʉra iyesiꞌpʉ 
ɨꞌrɨ kuru ta eꞌkwa pe pʉreti esi tukaiꞌ; toꞌ ewan nɨ usaꞌmantasaꞌ esiꞌpʉ.

Takuruꞌkenaꞌ Nan Epiꞌtɨpɨtʉꞌpʉ Sises Uya 
(Maꞌsiu 14:34‑36)

53  Toꞌ ɨꞌkwɨrɨꞌsaꞌ aꞌtai, toꞌ eꞌteꞌkaꞌpʉ Kenesareꞌ airɨ, mɨrɨpan kon uya tʉkanwa 
kon ewaꞌtɨꞌpʉ mɨrɨ yau. 54 Toꞌ ekanwaka pe rɨ, kaꞌpon amʉꞌ uya Sises iꞌtusaꞌ esiꞌpʉ. 
55 Mɨrɨpan kon ekaꞌtunpɨtʉꞌpʉ, tanporo mɨrɨ pata nono yauꞌne, mɨrɨpan kon uya 
takuruꞌkenaꞌ nan epɨrinpɨꞌsaꞌ teꞌkweꞌ kon po neeꞌpʉ ipiyaꞌ, mɨrɨ airɨ iyesi tukaiꞌ 
etasaꞌ tʉuyaꞌnokon airɨ. 56 Mɨrɨ awonsiꞌkɨ Sises utɨpɨꞌtoꞌ airɨꞌne—eke iwa ton pata 
amʉꞌ, umɨ amʉꞌ awɨrɨꞌne rɨ—mɨrɨpan kaꞌpon amʉꞌ uya takuruꞌkenaꞌ nan apɨtʉꞌpʉ 
kʉrʉpoꞌpo pɨꞌ eꞌnɨtoꞌ pataꞌseꞌ yaꞌ, mɨrɨpan kon uya ipan pe ipawanaꞌtɨꞌpʉ takuruꞌkenaꞌ 
nan uya ipon eꞌpi aꞌpɨꞌtoꞌ pe, mɨrɨpan tanporon kon aꞌpɨꞌnin nʉꞌsan usepiꞌtɨpɨtʉꞌpʉ.

Wakʉ Mɨrɨ Awonsiꞌkɨ Wakʉ Pen 
(Maꞌsiu 15:1‑9)

7  Pariꞌsi amʉꞌ mɨrɨ awonsiꞌkɨ Main pɨꞌ enupanin nan iyeꞌsaꞌ kon Surusiran winɨ 
amʉrasaꞌ esiꞌpʉ Sises woi, 2  mɨrɨpan kon uya tʉron kon ipoitorʉ ton entaꞌna 

eneꞌpʉ ɨri, ikorʉkasaꞌ pen temiyatʉ kon ke.
3 (Pariꞌsi amʉꞌ mɨrɨ awonsiꞌkɨ Esuwerʉ amʉꞌ kamoro tentaꞌnasan pen temiyatʉ kon 

korʉkasaꞌ tʉuyaꞌnokon pʉra iyeꞌtane tepuru kon eseru awɨrɨ. 4 Ɨꞌrɨ rɨ kʉrʉpoꞌpo iwʉꞌ 
tapai ineꞌsaꞌ pɨꞌ, toꞌ entaꞌna pen wapiya kuru ikorʉkasaꞌ tʉuyaꞌnokon aꞌtai rɨken toꞌ 
entaꞌna, u mɨrɨpan kon uya tenupaꞌpʉ kon nɨ kupʉ iyeꞌtoꞌ awɨrɨ Papa enu yau, tʉkokʉ kon, 
terin kon, kaꞌpa konekasaꞌ tʉꞌsawʉ kon, mɨrɨ awonsiꞌkɨ teꞌkweꞌ kon amʉꞌ rɨ korʉka. v)

5 Mɨrɨ pɨꞌ Pariꞌsi amʉꞌ mɨrɨ awonsiꞌkɨ Main pɨꞌ enupanin nan uya Sises ekamaꞌpoꞌpʉ, 
“Ɨꞌrɨ pe iyesi pɨꞌ ɨpoitorʉ ton esi pʉra iyesi uyepuru kon eseru rʉꞌpʉ awɨrɨ, eꞌtane 
ɨri rɨ temiyatʉ kon ke toꞌ entaꞌna?” taꞌpʉ toꞌ uya.

6 Sises uya toꞌ eikʉꞌpʉ, “Ipoken nɨ Aisaya usaurokʉꞌpʉ ɨpɨꞌnokon, wakʉ pe teꞌkuꞌsan 
pɨꞌ; iyeꞌmenukasaꞌ naꞌneꞌ:

“‘Pʉsamoro uya tʉnta kon ke rɨken unama;
eꞌtane ɨnnɨ rɨ toꞌ ewan esi upiyapai.

 7 Toꞌ ɨpʉrema upɨꞌ ɨꞌrɨ epoton kon kasa rɨ;
toꞌ usenupatoꞌ esi kaꞌpon amʉꞌ uya toꞌ enupaꞌpʉ iyawɨrɨ toꞌ eꞌtoꞌ.’ w

tukaiꞌ. 8  Ɨmɨrɨꞌnokon uya Papa uya ayapiyontɨtoꞌ kon apurɨ pʉra iyesi, eꞌtane kaꞌpon 
uya ɨyenupatoꞌ kon apurɨ auyaꞌnokon nɨken,” taꞌpʉ iya.

9 Mɨrɨpan uya taꞌpʉ toꞌ pɨꞌ, “Teseru ke kuru ɨwesi kon Papa Maimu nonka kon pa, 
ɨyeseru kon awɨrɨ ɨwesi kon pa! 10 Mosiꞌ uya tasaꞌ, ‘Ɨkʉipʉnʉ mɨrɨ awonsiꞌkɨ asan 

x 7:10 Eꞌsotas 20:12; Isuꞌtaronomi 5:16
y 7:10 Eꞌsotas 21:17; Ripaitiꞌkas 20:9
z 7:15 Tʉron nɨ imenukasaꞌ ton uya v. 16 ke iponantɨsaꞌ se kasa: 16 Mɨrɨpan tʉpana ke ɨwesi kon 
aꞌtai etatɨꞌ. (Apʉne Maꞌ 4:23 enkɨ.)
a 7:24 Tuꞌkan nɨ wapiya iwa imenukasaꞌ ton uya: Taya mɨrɨ awonsiꞌkɨ Saitan, ta.
b 7:25 makoi, mɨrɨ pe pʉra ɨri, Kiriꞌ maimu yau.

inamakɨ,’ x mɨrɨ awonsiꞌkɨ, ‘Ɨnʉꞌ rɨ tʉkʉipʉnʉ mɨrɨ awonsiꞌkɨ tʉsan nɨ paꞌnʉꞌnin wɨtoꞌ 
pe iyesi.’ y 11 Eꞌtane ta auyaꞌnokon, kaꞌpon uya tʉkʉipʉnʉ mɨrɨ pe pʉra tʉsan pɨꞌ ta 
pe iyesi yau, ‘Ɨꞌrɨ rɨ ɨpikaꞌtɨnin pe uwinɨ ɨneporonʉ pan eꞌtane Kapan pe man’ (Papa 
enaꞌ iyeꞌtʉkaꞌsaꞌ man ta eꞌkwa pe), 12  mɨrɨ si ɨꞌrɨ rɨ kupʉ iya poken pʉra tʉkʉipʉnʉ 
mɨrɨ pe pʉra tʉsan iwanoꞌ pe ikupʉ auyaꞌnokon. 13 Mɨrɨ kasa si ipʉra Papa Maimu 
kupʉ auyaꞌnokon ɨyeseru kon mɨn winɨ rɨ iyɨꞌkwɨrɨꞌpɨꞌsaꞌ ke. Mɨrɨ awonsiꞌkɨ tuꞌke 
rɨ ɨnkupʉnʉ kon man serɨ waraiꞌnan,” taꞌpʉ iya.

Ɨri Pe Kaꞌpon Kuꞌnin 
(Maꞌsiu 15:10‑20)

14 Sises uya anpisin ton nɨ kɨꞌmakaaꞌpʉ kanan tʉpiyaꞌ, mɨrɨpan uya taꞌpʉ toꞌ pɨꞌ, 
“Apʉne uyetatɨꞌ, tanporo ɨmɨrɨꞌnokon, mɨrɨ awonsiꞌkɨ se itoꞌkaꞌnʉꞌtɨꞌ. 15-16  Mɨrɨ yau 
ɨꞌrɨ rɨ tewonsen pʉra iyesi mɨrɨ kaꞌpon yaꞌ kɨpoꞌponsiꞌkɨ ɨri pe ikuꞌseꞌna, eꞌtane 
kaꞌpon apai iyepaꞌkasaꞌ uya ɨri pe ikupʉ,” z taꞌpʉ iya.

17 Mɨrɨpan uya anpisin ton nɨ nɨmɨꞌpʉ, itɨꞌpʉ ɨutɨ taꞌ, mɨrɨpan ipoitorʉ ton uya 
ekamaꞌpoꞌpʉ serɨ panton pɨꞌ. 18  “Itoꞌkaꞌnʉꞌnin nan pe pʉra rɨ peꞌ ɨwesi kon? Ene 
auyaꞌnokon pʉra peꞌ iyesi, ɨꞌrɨ rɨ kɨpoꞌponsiꞌkɨ tewonsen kaꞌpon yaꞌ uya, ɨri pe 
ikupʉ pʉra iyesi? 19 Apʉne pʉra itɨ pen mɨrɨ itewan yaꞌ eꞌtane itɨ mɨrɨ iwenuꞌpɨ yaꞌ, 
mɨrɨpan epaꞌka ipun apai,” taꞌpʉ iya. (Sises uya serɨ taꞌpʉ, tanporo rɨ saꞌne kiyari 
esi mɨrɨ ko entaꞌnan nɨtoꞌ ipɨꞌ pe, ta tʉuya eꞌkwa pe.)

20  Mɨrɨpan uya rɨ taꞌpʉ, “Nepaꞌkayaiꞌneꞌ kaꞌpon yapai uya nin ikupʉ mɨrɨ ɨri 
pe. 21 Apʉne pʉra kaꞌpon amʉꞌ ewan yapai ɨri isenuminkatoꞌ epaꞌka, tekumasen 
pe, amaꞌ eꞌ pe, teꞌwɨsen pe, 22  iyemariꞌmasaꞌ ekumankanin pe, mentaino pe, 
eꞌwɨpaino, enkuꞌtɨnin yeꞌ pe, ɨri kuꞌnin pe rɨ, tɨkɨntaiꞌ, teseruꞌtɨiꞌ kaꞌpon pɨꞌ 
tʉusauroꞌsen pe, mɨ pe rɨ teꞌkuꞌsen pe, mɨrɨ awonsiꞌkɨ itaꞌkwarʉ pʉra teꞌsen 
pe. 23  Tanporo serɨ ton makoi eseru ton epaꞌkasaꞌ kaꞌpon apai uya ɨri pe rɨ 
ikupʉ,” taꞌpʉ iya.

Uriꞌsan Mʉre Epiꞌtɨꞌpʉ Sises Uya 
(Maꞌsiu 15:21‑28)

24  Sises uya mɨrɨ pata nɨmɨꞌpʉ pata Taya iteseꞌ pʉꞌkʉ pona, a mɨrɨpan ewomʉꞌpʉ 
ɨutɨ taꞌ, ɨnʉꞌ uya rɨ tiꞌtu iꞌse pʉra rɨ iyesiꞌpʉ, mɨrɨ yau iyesi tukaiꞌ, eꞌtane 
iyeꞌsoꞌnamʉ poken pʉra rɨ iyesiꞌpʉ. 25  Inke pʉra rɨ etasaꞌ tʉuya aꞌtai, aiko 
rʉꞌkwɨ makoi b aꞌkwarʉ yen imʉre uriꞌsan uyeeꞌpʉ iꞌta piyaꞌ ataꞌmoꞌkaiꞌ. 26  Pʉse 
rɨ uriꞌsan esiꞌpʉ kaꞌkʉran pe, tʉron nɨ pata winon, iyentusaꞌ Poniꞌsiya, Siriya 
yawon yau, mɨrɨpan uya Sises pawanaꞌtɨꞌpʉ ɨri aꞌkwarʉ enpaꞌkatoꞌ pe iya 
tʉmʉre yapai.

27 “Wapiya mʉre amʉꞌ nentaꞌnakapʉi tanporo iꞌse teꞌtoꞌ kon pe, apʉne pʉra 
ipoken pʉra iyesi mʉre amʉꞌ yu pʉreti enoꞌma toꞌ ikʉn non pero amʉꞌ enaꞌ,” 
taꞌpʉ iya.

28 “Ewaiꞌ, Epuru, eꞌtane pero amʉꞌ tepʉrʉ oꞌnon kon nɨ mʉre amʉꞌ iꞌkiyari punuꞌpɨ 
pɨꞌ tentaꞌnasan ko,” taꞌpʉ uriꞌsan uya.

29 Sises uya taꞌpʉ ipɨꞌ, “Mɨrɨ kasa uyeiꞌsaꞌ auya pɨꞌ, ennaꞌpokɨ pata pona; ɨri 
aꞌkwarʉ utɨkaaꞌpʉ man ɨmʉre yapai,” taꞌpʉ iya. 30 Mɨrɨpan si ennaꞌpokaaꞌpʉ pata 
pona, mɨrɨpan uya tʉmʉre eꞌpɨrinkasaꞌ teꞌkweꞌ po eporoꞌpʉ, ɨri aꞌkwarʉ rɨ si 
epaꞌkakaaꞌpʉ esiꞌpʉ iyapai.

c 7:31 Teꞌkaꞌpores ta mɨrɨ 10 kaisaron eke ton pata amʉꞌ ta eꞌkwa pe.
* 8:11 Maꞌsiu 12:38; Ʉruꞌ 11:16 * 8:12 Maꞌsiu 12:39; Ʉruꞌ 11:29 

Ipana Pʉn, Imaimu Pʉn Kaꞌpon Epiꞌtɨꞌpʉ Sises Uya
31 Sises utɨꞌpʉ pata Taya pʉꞌkʉ poi, mɨrɨpan utɨꞌpʉ Saitan poro parau kuꞌpɨri 

Kiyarari poro, itɨ esiꞌpʉ Teꞌkaꞌpores c nono awɨrɨꞌne rɨ. 32  Tʉron kon kaꞌpon amʉꞌ uya 
ipana pʉn, tʉusauroꞌsen pen kaꞌpon neeꞌpʉ, mɨrɨpan kon uya Sises ekamaꞌpoꞌpʉ 
temiyatʉ tʉtoꞌ pe iya ipona.

33 Mɨrɨpan arɨꞌpʉ iya anpisin ton piyapai tikin sarɨ, temiyatʉ mukuꞌpɨ tʉrʉꞌpʉ iya 
ipana yaꞌ, mɨrɨ awonsiꞌkɨ iyetaꞌtaꞌpʉ, mɨrɨpan uya iyani aꞌpɨtʉꞌpʉ. 34 Mɨrɨpan Sises 
uya tenu tʉrʉꞌpʉ kaꞌ winɨkʉiꞌ, mɨrɨpan uya eꞌseꞌneꞌ pe teruparu enpaꞌka pe taꞌpʉ iya 
kaꞌpon pɨꞌ, “Eꞌpaꞌta!” (“Ataꞌkokaꞌ!” ta eꞌkwa pe). 35 Mɨrɨ aꞌtai rɨ, ipana utaꞌkokaꞌpʉ, 
iyani ekonekaꞌpʉ, mɨrɨpan usaurokʉꞌpʉ ɨꞌrɨ anpokʉmanin pʉra rɨ.

36  Mɨrɨpan kon nɨ panamaꞌpʉ iya, ipɨꞌ toꞌ usauroꞌpɨtʉ namaiꞌ ɨnʉꞌ yan pokon pe 
rɨ, eꞌtane miyarɨ rɨ toꞌ apiyoꞌma tane iya, miyarɨ rɨ toꞌ uya ekamaꞌpʉ. 37 Mɨrɨpan 
tanporon kon nɨ etanin nʉꞌsan usewansiukaꞌpʉ ipan pe rɨ: “Ɨꞌrɨ kasa wakʉ pe rɨ 
tanporon nɨ kupʉ iya. Ipana pʉn koneka iya etanin pe; imaimu pʉn koneka iya 
tʉusauroꞌsen pe!” taꞌpʉ toꞌ uya.

4,000 Kaisaron Kon Ewekʉꞌpʉ Sises Uya 
(Maꞌsiu 15:32‑39)

8  Inke kuru pʉra rɨ mɨrɨ tʉpo, tʉron kon kanan anpisin ton amʉrakaaꞌpʉ. Toꞌ 
entaꞌnatoꞌ ipɨꞌ pʉra iyesi pɨꞌ, Sises uya tʉpoitorʉ ton kɨꞌmaꞌpʉ tʉpiyaꞌ, mɨrɨpan 

uya taꞌpʉ, 2  “Usentuꞌmayaiꞌ pʉsamoro kaꞌpon amʉꞌ pɨꞌ, apʉne pʉra uyaꞌkɨrɨ toꞌ eꞌsaꞌ 
pɨꞌ osorʉwau wʉi, mɨrɨpan kon entaꞌnatoꞌ ipɨꞌ pʉra rɨ si iyesi. 3  Toꞌ ennoꞌsaꞌ uya 
aꞌtai toꞌ teweꞌse pʉra pata pona toꞌ nin utɨpɨtʉ mɨrɨ yai tʉutɨ kon koroꞌtau apʉne 
pʉra tʉron kon uyeꞌsaꞌ ɨnnɨ rɨ,” taꞌpʉ iya.

4 Ipoitorʉ ton uya ekamaꞌpoꞌpʉ, “Nai yau rɨ tʉꞌkenan yau pʉsamoro kaꞌpon amʉꞌ 
eweꞌtoꞌ ike eporo serɨ?” taꞌpʉ toꞌ uya.

5 “Ɨꞌrɨ kaisa rɨ pʉreti nai ɨpiyauꞌnokon?” taꞌpʉ Sises uya.
Toꞌ uya eikʉꞌpʉ, “7 kaisa rɨ rɨken,” taꞌpʉ toꞌ uya.
6  Anpisin ton apiyoꞌmaꞌpʉ iya toꞌ ereutapɨꞌtoꞌ pe non pona, mɨrɨpan 7 kaisaron 

nʉꞌkwɨ rɨken itekiino pʉreti anʉmʉꞌpʉ iya, tenki taꞌpʉ iya Papa pɨꞌ, mɨrɨpan 
iꞌkwɨꞌpɨtʉꞌpʉ iya. Itʉrʉꞌpʉ iya tʉpoitorʉ ton enaꞌ, toꞌ uya ekantoꞌ pe anpisin ton 
enaꞌ, mɨrɨpan nɨ kupʉꞌpʉ ipoitorʉ ton uya. 7 Toꞌ piyau kanan aiko ton nʉꞌkwɨ 
tuꞌkan kon pen moroꞌ amʉꞌ esiꞌpʉ. Mɨrɨ pɨꞌ tenki taꞌpʉ Sises uya, mɨrɨpan kon 
ekantoꞌ pe tʉpoitorʉ ton uya kanan ikupʉꞌpʉ iya. 8-9 Tanporon kon entaꞌnaꞌpʉ 
taꞌwetapɨꞌse, mɨrɨ yau 4,000 kaisa rɨ kaꞌpon amʉꞌ esiꞌpʉ, mɨrɨpan ipoitorʉ ton 
uya ipʉꞌkʉ rʉꞌsan iyeꞌnonkasaꞌ rʉꞌpʉ entɨꞌpʉ 7 kaisaron paꞌsikiꞌti tʉpeꞌkeꞌne. 
Sises uya nin si kaꞌpon amʉꞌ ennokoꞌpʉ mɨrɨ, 10  mɨrɨpan ekanwaꞌtɨꞌpʉ kanau 
yaꞌ mɨrɨ aꞌtai rɨ tʉpoitorʉ ton pokon pe, mɨrɨpan kon utɨꞌpʉ Tarʉmanuꞌta nono 
pʉꞌkʉ pona.

Iꞌtutoꞌ Ipɨkɨrɨ Ekamaꞌpoꞌpʉ 
(Maꞌsiu 12:38‑42; 16:1‑4)

11 Pariꞌsi amʉꞌ uyeeꞌpʉ mɨrɨpan kon eꞌsaraꞌtɨꞌpʉ Sises ekamaꞌpopɨtʉ pɨꞌ. Iꞌtupɨtʉ 
pe toꞌ uya ekamaꞌpoꞌpʉ iꞌtutoꞌ ipɨkɨrɨ Epʉn winon pɨꞌ. * 12  Sises uya eꞌseꞌneꞌ pe 
teruparu enpaꞌkaꞌpʉ, mɨrɨpan uya taꞌpʉ, “Ɨꞌrɨ pe iyesi pɨꞌ serɨ aꞌtaino kon uya eke 
Papa tʉrawasooi, uiꞌtutoꞌ tʉuyaꞌnokon ipɨkɨrɨ ekamaꞌpo? Iꞌnapairon ekama uya 
ɨpɨꞌnokon; mɨrɨ waraino iꞌtutoꞌ ipɨkɨrɨ tʉrʉ pen nɨ,” taꞌpʉ iya. * 13  Mɨrɨpan kon 
tʉnɨnse iyennaꞌpoꞌpʉ kanau yaꞌ, mɨrɨpan eꞌkwɨrɨtʉꞌpʉ iratoi pona.

* 8:15 Ʉruꞌ 12:1 * 8:18 Iseremaya 5:21; Isiꞌkiyerʉ 12:2; Maꞌ 4:12 * 8:28 Maꞌ 6:14‑15; Ʉruꞌ 9:7‑8 
d 8:29 Kʉrai (Kiriꞌ maimu yau); mɨrɨ pe pʉra, Meꞌsaya (Ipuru maimu yau), asaꞌrɨ rɨ marɨ iyesi, 
Papa Nanʉmʉꞌpʉ ta eꞌkwa pe.
* 8:29 Isaan 6:68‑69 

Pariꞌsi Amʉꞌ Mɨrɨ Awonsiꞌkɨ Eraꞌ Uya Pʉrowa Aꞌsarutanʉꞌtoꞌ Ike 
(Maꞌsiu 16:5‑12)

14 Ipoitorʉ ton upuꞌtɨkaaꞌpʉ esiꞌpʉ tuꞌke pʉreti arɨ toꞌ uya pʉra, tikin nɨ rɨken toꞌ 
piyau iyesiꞌpʉ kanau yau. 15 “Tiꞌtuiꞌ eꞌtɨꞌ; tense eꞌtɨꞌ Pariꞌsi amʉꞌ mɨrɨ awonsiꞌkɨ Eraꞌ 
uya pʉrowa aꞌsarutanʉꞌtoꞌ ike pɨꞌ,” tukaiꞌ toꞌ panamaꞌpʉ iya. *

16  Toꞌ eꞌsaraꞌtɨꞌpʉ usauroꞌnɨ pɨꞌ tiwanoꞌ kon pe. “Apʉne pʉra pʉreti pʉra iyesi pɨꞌ 
isaurokʉ mɨrɨ,” taꞌpʉ toꞌ uya.

17 Toꞌ usauroꞌtoꞌ iꞌtu tʉuya pɨꞌ toꞌ ekamaꞌpoꞌpʉ iya, “Ɨꞌrɨ pɨꞌ ausaurokʉ kon pʉreti pʉra 
ɨwesi kon pɨꞌ? Ene auyaꞌnokon pʉra rɨ peꞌ, mɨrɨ pe pʉra itoꞌkaꞌnʉkʉ auyaꞌnokon pʉra rɨ 
peꞌ iyesi? Ɨyewan kon nɨ usaꞌmanta? 18 Tenu ke rɨ peꞌ ɨweꞌtaneꞌnokon ene auyaꞌnokon 
pʉra iyesi? Tʉpana ke rɨ, eꞌtane eta auyaꞌnokon pʉra rɨ? Ɨyenu kon yau pʉra nai? * 
19 5 kaisaron pʉreti siꞌkwɨꞌpɨꞌtaineꞌ aꞌtai 5,000 kaisaron kon kaꞌpon amʉꞌ iwanoꞌ pe, 
ɨꞌrɨ kaisa rɨ paꞌsikiꞌti amʉꞌ tʉpeꞌtɨpɨꞌse ipʉꞌkʉ rʉꞌsan mentɨtaꞌtʉi?” taꞌpʉ iya toꞌ pɨꞌ.
“12 kaisa rɨ,” taꞌpʉ toꞌ uya.
20 “Mɨrɨ awonsiꞌkɨ 7 kaisaron pʉreti siꞌkwɨꞌpɨꞌtaineꞌ aꞌtai 4,000 kaisaron kon kaꞌpon 

amʉꞌ iwanoꞌ pe, ɨꞌrɨ kaisa rɨ paꞌsikiꞌti amʉꞌ tʉpeꞌtɨpɨꞌse ipʉꞌkʉ rʉꞌsan eꞌnonkasaꞌ 
mentɨtaꞌtʉi?” taꞌpʉ iya.
“7 kaisa rɨ,” tukaiꞌ toꞌ uya eikʉꞌpʉ.
21 Taꞌpʉ iya toꞌ pɨꞌ, “Itoꞌkaꞌnʉkʉ auyaꞌnokon pʉra rɨ marɨ peꞌ iyesi?” taꞌpʉ iya.

Tenkuꞌnan Epiꞌtɨꞌpʉ Sises Uya Peꞌsaita Po
22  Toꞌ uyeeꞌpʉ Peꞌsaita pona, mɨrɨ yau kaꞌpon amʉꞌ uya tenkuꞌnan kaꞌpon neeꞌpʉ 

Sises piyaꞌ, mɨrɨpan kon uya ipawanaꞌtɨꞌpʉ aꞌpɨꞌtoꞌ pe iya. 23 Sises uya tenkuꞌnan arɨꞌpʉ 
itemiyatʉ pɨꞌ taꞌsiiꞌ eke iwa pata yapai, mɨrɨpan enu yaꞌ tetaꞌtapɨtʉ tʉpo, temiyatʉ 
tʉrʉꞌpʉ iya ipona, mɨrɨpan uya ekamaꞌpoꞌpʉ, “Ɨꞌrɨ rɨ peꞌ menyan?” taꞌpʉ iya ipɨꞌ.

24 Mɨrɨpan uya tenu tʉrʉꞌpʉ kaꞌtaꞌ, mɨrɨpan uya taꞌpʉ, “Ewaiꞌ, kaꞌpon amʉꞌ senyaiꞌ, 
eꞌtane toꞌ usene yʉi amʉꞌ usarɨ kasa rɨ,” taꞌpʉ iya.

25 Sises uya kanan temiyatʉ tʉkaaꞌpʉ itenu pona. Serɨ aꞌtai kuru si, wakʉ pe 
itenu enaꞌpʉ mɨrɨ, mɨrɨpan uya tanporon nɨ eneꞌpʉ wakʉ pe. 26 Sises uya ennokoꞌpʉ 
ipataꞌseꞌ yaꞌ, “Kennaꞌpoi eke iwa pata pona,” taꞌpʉ iya ipɨꞌ.

Piꞌta Uya Sises Ekamaꞌpʉ 
(Maꞌsiu 16:13‑20; Ʉruꞌ 9:18‑21)

27 Sises mɨrɨ awonsiꞌkɨ ipoitorʉ ton utɨꞌpʉ eke iwa ton pata Sisariya Piriꞌpai 
oinoꞌ nan pona. Asanta tau toꞌ ekamaꞌpoꞌpʉ iya, “Ɨnʉꞌ pe esi tukaiꞌ kaꞌpon amʉꞌ 
nʉsauroꞌan?” taꞌpʉ iya.

28 Toꞌ uya entakanomaꞌpʉ, “Tʉron kon uya Isaan Paꞌtes pe ɨwesi ta; tʉron kon uya 
Iraisa pe ɨwesi ta; tʉron kon uya kuru rɨ kanan puꞌkenaꞌ amʉꞌ tonpa ta,” taꞌpʉ toꞌ uya. *

29 “Eꞌtane si ɨmɨrɨꞌnokon, ɨnʉꞌ pe ken si esi mʉkayatʉu?” taꞌpʉ iya toꞌ pɨꞌ.
Piꞌta uya eikʉꞌpʉ, “Ɨmɨrɨ kʉrɨ rɨ Kʉrai d!” tukaiꞌ. *
30 Sises uya toꞌ panamaꞌpʉ ɨnʉꞌ pɨꞌ rɨ toꞌ uya tekama namaiꞌ.

Tʉumaꞌtatoꞌ Ekamaꞌpʉ Sises Uya 
(Maꞌsiu 16:21‑28; Ʉruꞌ 9:22‑27)

31 Toꞌ enupa pɨꞌ iyeꞌsaraꞌtɨꞌpʉ, Kaꞌpon, Papa winon uya eꞌneꞌ moronkatoꞌ 
oton eke pe rɨ, mɨrɨpan ewarumaꞌtɨtoꞌ oton Esuwerʉ amʉꞌ epuru ton uya rɨ, 

e 8:33 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.
* 8:34 Ʉruꞌ 14:27 
f 8:35 Serɨ Kiriꞌ maimu yau, taꞌkwarʉ ta eꞌkwa pe, mɨrɨ pe pʉra ukoꞌmantoꞌ ta eꞌkwa pe; v. 36 yau nɨrɨ.
* 8:35 Maꞌsiu 10:39; Ʉruꞌ 17:33; Isaan 12:25 
g 9:5 Rapai, Tiꞌsa ta eꞌkwa pe
* 9:7 Maꞌsiu 3:17; Maꞌ 1:11; Ʉruꞌ 3:22; 2 Piꞌta 1:17‑18 

useꞌman nɨtoꞌ tʉrawasomanin nan epuru ton amʉꞌ uya rɨ, mɨrɨ awonsiꞌkɨ Main 
pɨꞌ enupanin nan uya rɨ nɨrɨ, mɨrɨpan wɨtoꞌ oton, mɨrɨ awonsiꞌkɨ iyeꞌmʉꞌsaꞌkatoꞌ 
oton osorʉwau wʉi tʉpo tukaiꞌ. 32  Serɨ ekamaꞌpʉ iya wakʉ pe kuru rɨ toꞌ 
pɨꞌ, mɨrɨpan arɨꞌpʉ Piꞌta uya eseremeꞌseꞌna. 33  Eꞌtane Sises eraꞌtɨsaꞌ aꞌtai 
tʉpoitorʉ ton enseꞌna, mɨrɨpan uya Piꞌta eseremekʉꞌpʉ, “Upiyapai enta, 
Seꞌtan!” e “Ɨusenuminkatoꞌ esi kaꞌpon usenuminkatoꞌ pe, Papa usenuminkatoꞌ 
kasa pʉra rɨ,” taꞌpʉ iya.

34  Mɨrɨpan uya anpisin ton kɨꞌmaꞌpʉ tʉpoitorʉ ton pokon pe tʉpiyaꞌ, “Ɨnʉꞌ 
rɨ uyepʉ pe iyesi yau uyeꞌmaꞌpʉ pe, tɨwɨ tʉpɨꞌ rɨ tʉupuꞌtɨkaꞌse, tʉkurusukuui 
tanʉnse nʉyepʉi upɨkɨrɨ. * 35  Apʉne pʉra ɨnʉꞌ rɨ kʉrɨ tʉukoꞌmantoꞌ f ɨnnonkapai 
pʉra naꞌneꞌ uya tʉukoꞌmantoꞌ rɨ nonka mɨrɨ, eꞌtane ɨnʉꞌ rɨ tʉukoꞌmantoꞌ nonka pɨꞌ 
naꞌneꞌ upɨkɨrɨ mɨrɨ awonsiꞌkɨ wakʉ itekare pɨkɨrɨ uya inonka pen mɨrɨ. * 36  Wakʉ 
pe peꞌ kaꞌpon esi tanporo non pon eponin taꞌkwarʉ nonkaiꞌma? Kane ku! 37 Mɨrɨ 
pe pʉra, ɨꞌrɨ tʉrʉ iya taꞌkwarʉ entakanoꞌ pe? 38  Ɨnʉꞌ rɨ ɨpiyɨtʉ yau upɨꞌ mɨrɨ 
awonsiꞌkɨ umaimu ton pɨꞌ, serɨ iyemariꞌmasaꞌ ekumankanin nan mɨrɨ awonsiꞌkɨ 
ɨri ton serɨ aꞌtaino kon weyu aꞌtaiꞌne, Kaꞌpon, Papa winon nɨrɨ ɨpiyɨtʉ mɨrɨ ipɨꞌ, 
tʉuyepʉ aꞌtai tʉkʉipʉnʉ meruntɨrʉ yau mɨrɨ awonsiꞌkɨ wakʉ ton nɨ inserʉ amʉꞌ 
pokon pe,” taꞌpʉ Sises uya.

9  Mɨrɨpan uya taꞌpʉ toꞌ pɨꞌ, “Iꞌnapairon ekama uya ɨpɨꞌnokon, serɨ yau iyeꞌsotoꞌpɨꞌsaꞌ 
naꞌneꞌ nan tonpa ton eriꞌtoꞌ oton pen nɨ Papa eꞌtoꞌ esaꞌ wannɨ pe uyepʉ meruntɨ 

pe ene tʉuyaꞌnokon rawɨrɨ,” taꞌpʉ iya.

Sises Utaꞌkwakaꞌpʉ 
(Maꞌsiu 17:1‑13; Ʉruꞌ 9:28‑36)

2  6 kaisa rɨ wʉi tʉpo, Sises uya Piꞌta, Isens mɨrɨ awonsiꞌkɨ Isaan pokon 
arɨꞌpʉ taꞌkɨrɨ. Toꞌ arɨꞌpʉ iya kaꞌtawon nɨ wʉꞌ pona tʉꞌkenan yau toꞌ eꞌtoꞌ pe. 
Mɨrɨ yau toꞌ esi koroꞌtau, isensimaꞌpʉ. 3  Ipon enaꞌpʉ sirɨn pe aimuꞌne, ipan 
pe rɨ aimuꞌne ɨnʉꞌ rɨ serɨ non pon uya ikorʉkasaꞌ uya aimuꞌnakasaꞌ entai rɨ. 
4  Mɨrɨpan mɨrɨ yau Iraisa mɨrɨ awonsiꞌkɨ Mosiꞌ pokon usenpoikaꞌpʉ toꞌ rakʉiꞌ, 
Sises auroꞌka pɨꞌ toꞌ esiꞌpʉ. 5  Piꞌta uya taꞌpʉ Sises pɨꞌ, “Rapai, g wakʉ rɨ pan pe 
rɨ serɨ yau ina man. Tɨwɨ osorʉwau ɨiwʉꞌ kon oton amɨi ina — tikin nɨ ɨiwʉꞌ 
pe, Mosiꞌ iwʉꞌ pe mɨrɨ awonsiꞌkɨ Iraisa iwʉꞌ pe” taꞌpʉ iya. 6  (Mɨrɨ ta tʉuya 
tukaiꞌ iꞌtu iya pʉra rɨ iyesiꞌpʉ, apʉne pʉra kʉrɨ rɨ mɨrɨ awonsiꞌkɨ tʉron kon 
etʉipɨꞌsaꞌ esiꞌpʉ mɨrɨ pɨꞌ.)

7 Mɨrɨ aꞌtai, kapuruꞌ usenpoikaꞌpʉ, mɨrɨpan uya toꞌ nɨpontɨꞌpʉ. Main uyeeꞌpʉ 
kapuruꞌ apai, “Umu pʉse rɨ, Uniꞌnʉnkanʉ. Imaimu etatɨꞌ!” tawon. *

8  Mɨ awɨrɨ tenu kon tʉpɨꞌtane toꞌ uya, ɨnʉꞌ pʉra rɨ iyesiꞌpʉ. Sises rɨken esiꞌpʉ toꞌ 
piyau.

9 Wʉꞌ ponsiꞌkɨ tʉuꞌtɨ kon koroꞌtau, Sises uya taꞌpʉ toꞌ pɨꞌ, “Ɨnʉꞌ pɨꞌ rɨ ɨneneꞌpʉ 
kon kʉsekamatʉu, Kaꞌpon, Papa winon eriꞌsaꞌ eꞌmʉꞌsaꞌka pʉꞌkʉ pona rɨ,” taꞌpʉ iya. 
10 Imaimu awɨrɨ toꞌ esiꞌpʉ, eꞌtane tiwanoꞌ kon pe toꞌ usekamaꞌpopɨtʉꞌpʉ mɨrɨ pɨꞌ, 
ɨꞌrɨ ta eꞌkwa pe, “eriꞌnɨsaꞌ eꞌmʉꞌsaꞌka pʉꞌkʉ pona rɨ,” ta esi tukaiꞌ.

11 Mɨrɨpan kon uya ekamaꞌpoꞌpʉ, “Ɨꞌrɨ pe ken iyesi pɨꞌ Main pɨꞌ enupanin nan uya 
Iraisa kuru uyeꞌtoꞌ oton wapiya ta?” taꞌpʉ toꞌ uya.

12  Toꞌ entakanomaꞌpʉ iya, “Iꞌnapairɨ rɨ Iraisa uyepʉ wapiya tanporon nɨ konekaiꞌ 
iyesiꞌpʉ yaꞌ. Ɨꞌrɨtoꞌ pe iyeꞌmenukasaꞌ Kaꞌpon, Papa winon ekotaꞌmatoꞌ oton ipan 

* 9:12 Sairaꞌ 48:10 
h 9:25 ɨri aꞌkwarʉ, mɨrɨ pe pʉra makoi aꞌkwarʉ
i 9:29 Tʉron nɨ imenukasaꞌ yau, ɨpʉreman mɨrɨ awonsiꞌkɨ useruman tawon esi.

pe mɨrɨ awonsiꞌkɨ ewarumaꞌtɨtoꞌ oton ta? * 13  Eꞌtane nin si ekama uya ɨpɨꞌnokon, 
Iraisa uyeꞌkaꞌsaꞌ, mɨrɨpan pɨꞌ iꞌse teꞌtoꞌ kon kuꞌsaꞌ toꞌ uya ipɨꞌ iyeꞌmenukasaꞌ naꞌneꞌ 
kasa rɨ,” taꞌpʉ iya.

Warawoꞌ Mʉre Epiꞌtɨꞌpʉ Sises Uya 
(Maꞌsiu 17:14‑21; Ʉruꞌ 9:37‑43a)

14 Ipoitorʉ ton tonpa ton piyaꞌ toꞌ uyeꞌsaꞌ aꞌtai, anpisin ton nɨ kaꞌpon amʉꞌ eneꞌpʉ 
toꞌ uya toꞌ oi. Main pɨꞌ enupanin nan eꞌseiꞌpɨtʉ esiꞌpʉ toꞌ pokon pe. 15 Sises ensaꞌ 
tanporon kon kaꞌpon amʉꞌ uya aꞌtai, ipan pe rɨ toꞌ usewansiukaꞌpʉ, mɨrɨpan kon 
ekaꞌtumʉꞌpʉ ipiyaꞌ, “Miyarɨ” kaꞌseꞌna ipɨꞌ. 16 Tʉpoitorʉ ton ekamaꞌpoꞌpʉ Sises uya, 

“Ɨꞌrɨ pɨꞌ toꞌ pokon pe ɨyeꞌseiꞌpɨtʉ kon?” taꞌpʉ iya.
17 Anpisin ton koroꞌtawon kaꞌpon uya eikʉꞌpʉ, “Tiꞌsa, umu neꞌsaꞌ uya ɨpiyaꞌ, apʉne 

pʉra ɨri aꞌkwarʉ esi iyau, mɨrɨpan uya imaimuꞌkasaꞌ. 18  Mɨrɨ ɨri aꞌkwarʉ eꞌsaraꞌtɨ 
aꞌtai, enoꞌma iya non pona. Inta aꞌkoronta, tʉyɨ kɨtɨtɨiꞌma iya, mɨrɨpan eꞌsitɨnka. 
Ɨpoitorʉ ton ekamaꞌpoꞌpʉ uya toꞌ uya enpaꞌkatoꞌ pe, eꞌtane toꞌ uya ikupʉ poken 
pʉra iyesiꞌpʉ,” taꞌpʉ iya.

19 “Ɨri sɨ, apurɨnin nan pen nɨ serɨ aꞌtaino kon! Ɨꞌrɨ pʉꞌkʉ pona rɨ ɨpiyauꞌnokon 
esi? Ɨꞌrɨ pʉꞌkʉ pona ayaꞌkɨrɨꞌnokon esi? Ineꞌtɨꞌ upiyaꞌ,” taꞌpʉ iya.

20  Toꞌ uya ineeꞌpʉ ipiyaꞌ. Ɨri aꞌkwarʉ uya Sises ensaꞌ aꞌtai, inke pʉra warawoꞌ 
mʉre ennokoꞌpʉ iya yai. Itaꞌmoꞌkaꞌpʉ non pona, mɨrɨpan eꞌrakairakaimaꞌpʉ, 
inta aꞌkorontaꞌpʉ. 21 “Ɨꞌrɨ aꞌtai serɨ kasa iyesi eꞌsaraꞌtɨꞌpʉ?” taꞌpʉ Sises uya 
ikʉipʉnʉ pɨꞌ.
“Mʉre pe iyesiꞌpʉ siꞌkɨrɨ rɨ,” taꞌpʉ iya. 22  “Inke rɨ iwɨnɨ iꞌse iyeꞌpɨꞌsaꞌ mɨrɨ 

tenoꞌmapɨꞌse apoꞌ yaꞌ mɨrɨ awonsiꞌkɨ tuna kaꞌ. Ina pɨꞌ ɨsentuꞌmaꞌ, ina ipikaꞌtɨꞌ, ikupʉ 
auya poken iyesi yau,” taꞌpʉ iya.

23 “Ɨꞌrɨ ta auya eꞌkwa pe iyesi, ‘Ikupʉ auya poken iyesi yau,’ mʉkayaiꞌneꞌ? Tanporon 
nɨ eꞌkupʉ apurɨnin nan pɨꞌ,” taꞌpʉ Sises uya.

24 Inke pʉra warawoꞌ mʉre kʉipʉnʉ uya tʉukɨꞌpɨꞌnʉmʉ pe, “Apurɨ uya rɨ; upikaꞌtɨkɨ 
apurɨnin pe pʉra eꞌtoꞌ entai enatoꞌ pe!” taꞌpʉ iya.

25 Sises uya anpisin uyepʉ aꞌko pe tʉpiyaꞌ ene aꞌtai, ɨri aꞌkwarʉ h eseremekʉꞌpʉ 
iya, “Ipana pʉn mɨrɨ awonsiꞌkɨ imaimu pʉn aꞌkwarʉ, kʉrɨ rɨ warawoꞌ mʉre apai 
epaꞌkakɨ. Mɨrɨ tʉpo, iyaꞌ kanan kewomʉi,” taꞌpʉ iya ipɨꞌ.

26  Ɨri aꞌkwarʉ upirorʉmʉꞌpʉ, mɨrɨpan uya warawoꞌ mʉre ennokoꞌpʉ yai ipan 
pe, mɨrɨpan epaꞌkaꞌpʉ. Warawoꞌ mʉre esiꞌpʉ ekeꞌ kasa, mɨrɨpan tuꞌkan kon uya, 

“Iyeriꞌsaꞌ,” taꞌpʉ. 27 Eꞌtane Sises uya warawoꞌ mʉre anʉmʉꞌpʉ itemiyatʉ pɨꞌ, mɨrɨpan 
eꞌmʉꞌsaꞌkaꞌpʉ.

28  Sises ewomʉꞌpʉ tʉpo, ipoitorʉ ton uya ekamaꞌpoꞌpʉ amaꞌai, “Ɨꞌrɨ pe ken si iyesi 
pɨꞌ ina uya enpaꞌka pʉra iyesi?” taꞌpʉ toꞌ uya.

29 “Ɨꞌrɨ pen nɨ, ɨpʉreman i uya rɨken serɨ rupɨ enpaꞌka,” taꞌpʉ Sises uya.

Sises Kanan Usauroꞌkaaꞌpʉ Teriꞌtoꞌ Pɨꞌ 
(Maꞌsiu 17:22‑23; Ʉruꞌ 9:43b‑45)

30  Mɨrɨ pata nɨmɨꞌpʉ toꞌ uya, mɨrɨpan kon utɨꞌpʉ Kiyarari poro. Sises esiꞌpʉ 
mɨrɨ yau tesi tukaiꞌ ɨnʉꞌ uya rɨ tiꞌtu iꞌse pʉra, 31 apʉne pʉra tʉpoitorʉ ton enupa 
tʉuya pɨꞌ. Taꞌpʉ iya toꞌ pɨꞌ, “Kaꞌpon, Papa winon eparankatoꞌ oton kaꞌpon amʉꞌ 
enaꞌ. Toꞌ uya iwɨtoꞌ oton, eꞌtane itosorʉwano wʉi pataꞌpʉ pe iyeꞌmʉꞌsaꞌkatoꞌ 
oton,” taꞌpʉ iya. 32  Eꞌtane toꞌ uya itoꞌkaꞌnʉkʉ pʉra rɨ iyesiꞌpʉ, ɨꞌrɨ ta iya eꞌkwa 
pe iyesi tukaiꞌ, mɨrɨpan kon enariꞌnʉmʉꞌpʉ mɨrɨ pɨꞌ ɨnekamaꞌpopai pʉra.

MAꞌ 9 74  



 

* 9:34 Ʉruꞌ 22:24 * 9:35 Maꞌsiu 20:26‑27; 23:11; Maꞌ 10:43‑44; Ʉruꞌ 22:26 * 9:37 Maꞌsiu 10:40; 
Ʉruꞌ 10:16; Isaan 13:20 * 9:40 Maꞌsiu 12:30; Ʉruꞌ 11:23 
j 9:41 Kʉrai (Kiriꞌ maimu yau); mɨrɨ pe pʉra, Meꞌsaya (Ipuru maimu yau), asaꞌrɨ rɨ marɨ iyesi, Papa 
Nanʉmʉꞌpʉ ta eꞌkwa pe.
* 9:41 Maꞌsiu 10:42 
k 9:43 Tʉron nɨ imenukasaꞌ ton uya v. 44 ke iponantɨsaꞌ se kasa: Mɨrɨ yau, ‘toꞌ weruweei erikʉ pen 
nɨ, mɨrɨ awonsiꞌkɨ apoꞌ usenkʉꞌnʉkʉ pen nɨ.’
* 9:43 Maꞌsiu 5:30 
l 9:45 Tʉron nɨ imenukasaꞌ ton uya v. 46 ke iponantɨsaꞌ se kasa: Mɨrɨ yau, ‘toꞌ weruweei erikʉ pen 
nɨ, mɨrɨ awonsiꞌkɨ apoꞌ usenkʉꞌnʉkʉ pen nɨ.’
m 9:48 Aisaya 66:24

Ɨnʉꞌ Esi Eke Pe Kuru? 
(Maꞌsiu 18:1‑5; Ʉruꞌ 9:46‑48)

33 Toꞌ utɨꞌpʉ Kaꞌpaneyan pona. Tewomʉ tʉpo, Sises uya tʉpoitorʉ ton ekamaꞌpoꞌpʉ, 
“Ɨꞌrɨ pɨꞌ meꞌseiꞌpɨꞌtʉuneꞌ asanta tau?” taꞌpʉ iya. 34 Eꞌtane toꞌ uya eikʉ pʉra iyesiꞌpʉ, 
apʉne pʉra asanta tau ɨnʉꞌ esi eke pe kuru tukaiꞌ toꞌ eꞌseiꞌpɨtʉ esiꞌpʉ. *

35 Sises ereutaꞌpʉ, mɨrɨpan uya 12 kaisaron kon tʉpoitorʉ ton kɨꞌmaꞌpʉ, “Wapiya 
eꞌpai naꞌneꞌ eꞌtoꞌ pe iyesi, iuꞌmatʉ yau mɨrɨ awonsiꞌkɨ tanporon kon poitorʉ pe 
iyeꞌtoꞌ pe iyesi,” taꞌpʉ iya. *

36 Temekon tʉtʉse iwoi mʉre taꞌsiiꞌ isotoꞌkaꞌpʉ iya toꞌ koroꞌtau, mɨrɨpan uya taꞌpʉ 
toꞌ pɨꞌ, 37 “Ɨnʉꞌ uya rɨ pʉsamoro mʉre amʉꞌ tonpa ereutanʉkʉ pe iyesi yau uyeseꞌ yau, 
urɨ rɨ ereutanʉkʉ iya pe iyesi; mɨrɨ awonsiꞌkɨ ɨnʉꞌ uya rɨ urɨ ereutanʉkʉ pe iyesi 
yau, urɨ rɨken ereutanʉkʉ iya pen mɨrɨ, kʉrɨ uyennoꞌnin nʉꞌpʉ kanan ereutanʉkʉ 
iya pe iyesi,” taꞌpʉ iya. *

Ɨnʉꞌ Rɨ Uyewaꞌnomanin Kon Pen Esi Uwenainoꞌ Kon Pe 
(Ʉruꞌ 9:49‑50)

38  “Tiꞌsa,” taꞌpʉ Isaan uya, “Kaꞌpon eneꞌpʉ ina uya ɨyeseꞌ yau makoi aꞌkwarʉ ton 
enpaꞌkapɨꞌnin. Iyereutatoꞌ pe ina uya ikupʉꞌpʉ, apʉne pʉra urɨꞌnokon tonpa pe 
pʉra iyesi pɨꞌ,” taꞌpʉ iya.

39 Sises uya taꞌpʉ toꞌ pɨꞌ, “Kʉsereutanʉꞌtʉu, apʉne pʉra ɨnʉꞌ rɨ eke Papa 
tʉrawasooi kuꞌnin nʉꞌpʉ uyeseꞌ yau usaurokʉ poken pʉra iyesi mɨrɨ tʉpo ɨri pe upɨꞌ. 
40 Uyewaꞌnoma iya ꞌnokon pʉra naꞌneꞌ esi mɨrɨ uwenainoꞌ kon pe rɨ. * 41 Iꞌnapairon 
ekama uya ɨpɨꞌnokon, ɨnʉꞌ rɨ tuna ke ɨwoꞌpayaiꞌneꞌnokon uyeseꞌ yau apʉne pʉra 
Kʉrai j iwanoꞌ pe ɨwesi kon pɨꞌ, tepeꞌpʉ nonka iya pen kuru rɨ mɨrɨ. *

Kaꞌpon Amʉꞌ Umakoita Emapuꞌtɨ 
(Maꞌsiu 18:6‑9; Ʉruꞌ 17:1‑2)

42  “Mɨrɨ awonsiꞌkɨ ɨnʉꞌ uya rɨ pʉsamoro uyapurɨnin nan aiko ton nʉꞌkwɨ tonpa 
eꞌmakoima emapuꞌtɨsaꞌ yau, wakʉ iwa pe rɨ iyesi parau kaꞌ enoꞌma eke rɨ aꞌnaiꞌ 
eꞌpatoꞌ ike ewaꞌtɨsaꞌ iꞌmʉ pɨꞌ esaꞌ pe. 43-44 Ɨyemiyatʉ uya ɨyeꞌmakoima emapuꞌtɨ 
pe iyesi yau, aꞌtɨkɨ. Wakʉ iwa pe rɨ iyesi itemiyatʉ pʉra esiiꞌma tɨwɨrɨ rɨ ukoꞌman 
nɨtoꞌ yaꞌ ɨyepaꞌka aꞌtai, tanporo temiyatʉ ke ekotaꞌman nɨtoꞌ yaꞌ ɨutɨ entai, apoꞌ 
usenkʉꞌtoꞌ pen nɨ yaꞌ. k  * 45-46  Mɨrɨ awonsiꞌkɨ aꞌta uya ɨyeꞌmakoima emapuꞌtɨ pe 
iyesi yau, aꞌtɨkɨ. Wakʉ iwa pe rɨ iyesi iꞌta pʉra esiiꞌma tɨwɨrɨ rɨ ukoꞌman nɨtoꞌ yaꞌ 
ɨyepaꞌka aꞌtai, tiꞌta ke ɨyenoꞌma entai yaꞌmu pʉn ekotaꞌman nɨtoꞌ yaꞌ. l 47 Ɨyenu uya 
ɨyeꞌmakoima emapuꞌtɨ pe iyesi yau, imoꞌkakɨ. Wakʉ iwa pe rɨ iyesi mɨrɨ tikin nɨ 
itenu tɨwɨrɨ rɨ ukoꞌman nɨtoꞌ yaꞌ ɨyepaꞌka aꞌtai, asaꞌrɨ itenu ɨyenoꞌma entai yaꞌmu 
pʉn ekotaꞌman nɨtoꞌ yaꞌ. 48  Mɨrɨ yau,

“‘toꞌ weruweei erikʉ pen nɨ,
mɨrɨ awonsiꞌkɨ apoꞌ usenkʉꞌnʉkʉ pen nɨ.’ m

49 Tanporon kon nɨ eꞌneꞌneꞌma mɨrɨ apoꞌ ke.

* 9:50 Maꞌsiu 5:13; Ʉruꞌ 14:34‑35 * 10:4 Isuꞌtaronomi 24:1‑4; Maꞌsiu 5:31 
n 10:6 Iseneses 1:27; 5:2
o 10:7 Tʉron nɨ imenukasaꞌ ton, mɨrɨpan kon utaꞌsikʉ tʉnoꞌpʉ yaꞌ, tawon pʉra iyesi.
p 10:8 Iseneses 2:24
* 10:12 Maꞌsiu 5:32; 1 Koren 7:10‑11 * 10:15 Maꞌsiu 18:3 
q 10:19 Eꞌsotas 20:12; Isuꞌtaronomi 5:16‑20

50 “Waiyo esi wakʉ, eꞌtane ineꞌneꞌ pe pʉra iyenasaꞌ yau, nai kasa ken si ineꞌneꞌ pe 
kanan iyeꞌtoꞌ pe ikuꞌkapʉ auya? Waiyo ikuꞌtɨꞌ ayauꞌnokon, tʉusewankamaiꞌ pʉra 
ɨkoꞌmantɨꞌ ɨtonpa kon amʉꞌ pokon pe,” taꞌpʉ iya. *

Noꞌpʉ Nonkatoꞌ Ekareei Ekamaꞌpʉ Sises Uya 
(Maꞌsiu 19:1‑12; Ʉruꞌ 16:18)

10  Mɨrɨ aꞌtai, Sises uya mɨrɨ pata nɨmɨꞌpʉ, mɨrɨpan utɨꞌpʉ Isutiya nono pe teꞌsen 
yaꞌ tuna Isotan ratoi pon anpisin pe rɨ kanan kaꞌpon amʉꞌ uyeꞌkaaꞌpʉ ipiyaꞌ, 

mɨrɨpan kon enupaꞌpʉ iya, teseru yau rɨ.
2  Pariꞌsi amʉꞌ tonpa ton uyeeꞌpʉ ipiyaꞌ, mɨrɨpan kon uya iꞌtupɨtʉꞌpʉ ekamaꞌpopɨtʉ 

tʉuyaꞌnokon winɨ, “Main awɨrɨ rɨ eꞌnɨ pe rɨ peꞌ iyesi kaꞌpon uya tʉnoꞌpʉ nonka 
aꞌtai?” taꞌpʉ toꞌ uya.

3  Sises uya toꞌ eikʉꞌpʉ toꞌ ekamaꞌpo pe, “Ɨꞌrɨ tawon ken Main tʉrʉꞌpʉ Mosiꞌ uya 
ɨyenaꞌnokon?” taꞌpʉ iya.

4 Toꞌ uya eikʉꞌpʉ, “Mosiꞌ uya itʉsaꞌ kaꞌpon uya eꞌnonkan nɨtoꞌ karetaai tʉmenukaiꞌ 
tʉnoꞌpʉ ennoꞌtoꞌ pe tasaꞌ iya,” taꞌpʉ toꞌ uya. *

5 Sises uya taꞌpʉ toꞌ pɨꞌ, “Mosiꞌ uya serɨ main menukaꞌpʉ, apʉne pʉra saꞌman pe rɨ 
ɨyewan kon esi pɨꞌ. 6 Eꞌtane iyeꞌkapʉ epiyaꞌtɨ yau, ‘Papa uya warawoꞌ mɨrɨ awonsiꞌkɨ 
uriꞌsan kaaꞌpʉ,’ n tasaꞌ iya. 7 ‘Mɨrɨ wenai, warawoꞌ uya tʉkʉipʉnʉ mɨrɨ awonsiꞌkɨ 
tʉsan nɨntoꞌ esi, mɨrɨpan utaꞌsikʉ tʉnoꞌpʉ yaꞌ, o 8  mɨrɨpan asaꞌron kon ena tikin nɨ 
ipun,’ p tasaꞌ iya. Asaꞌrɨ toꞌ esi pen, eꞌtane tikin nɨ toꞌ esi. 9 Mɨrɨ pe iyesi pɨꞌ, Papa 
naꞌsikʉꞌsan ɨsipona moꞌka kaꞌpon uya kʉseꞌnin,” taꞌpʉ iya.

10 Toꞌ ennaꞌposaꞌ aꞌtai ɨutɨ taꞌ, ipoitorʉ ton uya serɨ pɨꞌ ekamaꞌpoꞌpʉ. 11 Eikʉꞌpʉ 
iya, “Ɨnʉꞌ rɨ tʉnoꞌpʉ nonkayaiꞌneꞌ mɨrɨpan uya tʉron nɨ uriꞌsan mariꞌma ekuma 
pe iyesi tʉnoꞌpʉ piyapai. 12  Mɨrɨpan tʉtaanꞌpʉ nonka iya pe iyesi yau mɨrɨpan uya 
tʉron nɨ warawoꞌ mariꞌma yau, iyekuma pe rɨ iyesi mɨrɨ,” taꞌpʉ iya. *

Mʉre Amʉꞌ Pʉremaꞌpʉ Sises Uya 
(Maꞌsiu 19:13‑15; Ʉruꞌ 18:15‑17)

13 Kaꞌpon amʉꞌ uya mʉre amʉꞌ neeꞌpʉ Sises piyaꞌ toꞌ aꞌpɨꞌtoꞌ pe iya, eꞌtane ipoitorʉ 
ton uya toꞌ eseremekʉꞌpʉ. 14 Sises uya ensaꞌ aꞌtai, isakorotaꞌpʉ, mɨrɨpan uya taꞌpʉ 
tʉpoitorʉ ton pɨꞌ, “Tɨwɨ mʉre amʉꞌ nʉyepʉi upiyaꞌ. Toꞌ kʉsereutanʉꞌtʉu, apʉne 
pʉra Papa eꞌtoꞌ esaꞌ wannɨ pe esi pʉsamoro waraino kon iwanoꞌ pe. 15 Iꞌnapairon 
ekama uya ɨpɨꞌnokon, ɨnʉꞌ rɨ kʉrɨ Papa eꞌtoꞌ esaꞌ wannɨ pe eporo iya pʉra naꞌneꞌ 
mʉre kasa teꞌse ewontoꞌ oton pen nɨ iyaꞌ,” taꞌpʉ iya. * 16 Mʉre amʉꞌ anʉmʉꞌpʉ iya 
temekon pona, mɨrɨpan kon pona temiyatʉ tʉtʉse toꞌ pʉremaꞌpʉ iya.

Imaminkeꞌ Moineriꞌpɨ 
(Maꞌsiu 19:16‑30; Ʉruꞌ 18:18‑30)

17 Utɨn pɨꞌ Sises eꞌsaraꞌtɨ koroꞌtau, kaꞌpon ekaꞌtunsaꞌ uyeeꞌpʉ, mɨrɨpan eꞌsekunkaꞌpʉ 
irau, mɨrɨpan uya ekamaꞌpoꞌpʉ, “Wakʉ, Tiꞌsa, ɨꞌrɨ kuru kuꞌtoꞌ uya esi tɨwɨrɨ ukoꞌman 
nɨtoꞌ epotoꞌ pe uya?” taꞌpʉ iya.

18 “Ɨꞌrɨ pe iyesi pɨꞌ Wakʉ tukaiꞌ uyesakʉ auya?” tukaiꞌ Sises uya eikʉꞌpʉ. “Ɨnʉꞌ wakʉ 
pʉra rɨ iyesi, eꞌtane Papa rɨken. 19 Mosiꞌ nʉmenukaꞌpʉ iꞌtu auya: ‘Ɨnʉꞌ rɨ kʉꞌwɨnɨi, 
iyemariꞌmasaꞌ uriꞌsan kʉsekumankai, amaꞌ pe kesii, kasi pe kaꞌpon pɨꞌ kasaurokʉi, 
enkuꞌtɨnin pe kesii, ɨkʉipʉnʉ mɨrɨ awonsiꞌkɨ asan inamakɨ,’ q tawon,” taꞌpʉ iya.

20 “Tiꞌsa, tanporo rɨ serɨ ton awɨrɨ eꞌsaꞌ man mʉreꞌ esiꞌpʉ siꞌkɨrɨ rɨ,” taꞌpʉ iya.
21 Sises uya eneꞌpʉ iꞌnʉnka pe, “Tikin nan nɨken eꞌnonkasaꞌ man. Tanporo ɨpiyau 

naꞌneꞌ ikʉrʉpoꞌpomata, mɨrɨpan epeꞌpʉ tʉrʉ pa entuꞌmanin nan enaꞌ. Mɨrɨ aꞌtai 
nin si, imaminkeꞌ pe ɨwesi mɨrɨ Epʉn po. Mɨrɨ kuꞌsaꞌ auya tʉpo, upɨkɨrɨ ɨuyepʉ 
pa,” taꞌpʉ iya ipɨꞌ.

22  Mɨrɨ eta iya aꞌtai, ikaꞌnɨꞌ pʉra rɨ itemʉꞌ enaꞌpʉ. Pokoi pe itɨꞌpʉ, apʉne pʉra 
eke pe kuru itimamin esiꞌpʉ.

23 Sises uya tenu tʉpɨtʉꞌpʉ, mɨrɨpan uya taꞌpʉ tʉpoitorʉ ton pɨꞌ, “Saꞌman pe kuru 
rɨ iyesi, imaminkeꞌ ton epaꞌka poken pʉra Papa eꞌtoꞌ esaꞌ wannɨ pe yaꞌ!” taꞌpʉ iya.

24 Ipoitorʉ ton usewansiukaꞌpʉ imaimu pɨꞌ. Eꞌtane Sises uya takaaꞌpʉ kanan, 
“Mʉre amʉꞌ, saꞌman pe kuru rɨ iyesi Papa eꞌtoꞌ esaꞌ wannɨ pe yaꞌ epaꞌkan poken 
pʉra. 25 Saꞌman pe pʉra rɨ kiyamerʉ epaꞌka akusa enu euta awɨrɨ, imaminkeꞌ epaꞌka 
Papa eꞌtoꞌ esaꞌ wannɨ pe yaꞌ entai,” taꞌpʉ iya.

26  Ipan pe miyarɨ rɨ mɨrɨ pɨꞌ ipoitorʉ ton usewansiukaꞌpʉ, mɨrɨpan kon 
usekamaꞌpopɨtʉꞌpʉ, “Ɨnʉꞌ kuru ken si epikaꞌtɨ?” tukaiꞌ.

27 Toꞌ eneiꞌma Sises uya taꞌpʉ toꞌ pɨꞌ, “Kaꞌpon pona saꞌman pe iyesi, eꞌtane Papa 
pona tanporo saꞌman pe pʉra iyesi,” taꞌpʉ iya.

28  Piꞌta uya taꞌpʉ ipɨꞌ, “Tanporon nɨ saꞌne nɨnsaꞌ ina uya ɨpɨkɨrɨ tʉutɨtoꞌ kon pe,” 
taꞌpʉ iya.

29 “Iꞌnapairon ekama uya ɨpɨꞌnokon,” taꞌpʉ Sises uya, “ɨnʉꞌ rɨ kʉrɨ tʉpataꞌseꞌ, takon 
non, tʉparusi ton, tʉsan, tʉkʉipʉnʉ, tʉmunkɨ amʉꞌ mɨrɨ pe pʉra tʉmainarʉ nɨnsaꞌ 
iya naꞌneꞌ, urɨ pɨkɨrɨ mɨrɨ awonsiꞌkɨ wakʉ itekare pɨkɨrɨ, uya 30 eke pe rɨ tepeꞌpʉ 
eporo mɨrɨ, serɨ pe naꞌneꞌ entai rɨ — tʉpataꞌseꞌ, takon non, tʉparusi ton, tʉsanon, 
tʉmunkɨ amʉꞌ mɨrɨ awonsiꞌkɨ tʉmainarʉ rɨ mɨrɨ awonsiꞌkɨ ewaꞌnoman nɨ nɨrɨ — 
mɨrɨ awonsiꞌkɨ serɨ entaꞌ, tɨwɨ rɨ ukoꞌman nɨtoꞌ eporo iya. 31 Tuꞌkan kon nɨ wapiya 
naꞌneꞌ nan eꞌtoꞌ oton iuꞌmatʉ pe, mɨrɨ awonsiꞌkɨ iuꞌmatʉ pe iyeꞌsaꞌ kon nin si eꞌtoꞌ 
oton wapiya teꞌton kon pe,” taꞌpʉ iya.

Itosorʉwano Pe Sises Kanan Usauroꞌkaaꞌpʉ Teriꞌtoꞌ Pɨꞌ 
(Maꞌsiu 20:17‑19; Ʉruꞌ 18:31‑34)

32  Toꞌ utɨ koroꞌtau Surusiran pona, Sises toꞌ rawɨrɨ, ipoitorʉ ton usewansiukasaꞌ 
esiꞌpʉ, toꞌ pɨkɨrɨ teꞌsan enariꞌnʉntane. Sises uya kanan tʉpoitorʉ ton pantakaꞌpʉ, 
mɨrɨpan uya tʉpɨꞌ teꞌkuꞌton ekamaꞌpʉ toꞌ pɨꞌ. 33  “Utɨꞌnokon serɨ Surusiran pona. 
Mɨrɨ yau Kaꞌpon, Papa winon eparankatoꞌ oton useꞌman nɨtoꞌ tʉrawasomanin 
nan epuru ton mɨrɨ awonsiꞌkɨ Main pɨꞌ enupanin nan enaꞌ, toꞌ uya enoꞌmatoꞌ oton 
imaꞌtatoꞌ yaꞌ, mɨrɨpan tʉtoꞌ oton toꞌ uya Esuwerʉ amʉꞌ pen enaꞌ. 34 Kamoro uya 
nin si isapema mɨrɨ, toꞌ etaꞌtapɨtʉ ipona, toꞌ uya ariꞌpoꞌpɨtʉ; mɨrɨ awonsiꞌkɨ toꞌ uya 
iwɨnɨ. Osorʉwau wʉi pataꞌpʉ pe, iyeꞌmʉꞌsaꞌkatoꞌ oton,” taꞌpʉ iya.

Isens Mɨrɨ Awonsiꞌkɨ Isaan Nekamaꞌponʉ 
(Maꞌsiu 20:20‑28)

35 Mɨrɨ aꞌtai, Isens mɨrɨ awonsiꞌkɨ Isaan, Sepiti munkɨ amʉꞌ uyeeꞌpʉ ipiyaꞌ, “Tiꞌsa, ɨꞌrɨ 
rɨ ina nekamaꞌpoyaiꞌneꞌ ɨpɨꞌ kupʉ auya iꞌse ina man ina iwanoꞌ pe,” taꞌpʉ toꞌ uya ipɨꞌ.

36 “Ɨꞌrɨ ken kupʉ uya iꞌse meꞌatʉu ɨiwanoꞌ kon pe?” taꞌpʉ iya.
37 “Tɨwɨ tikin nɨ ɨyenwoꞌnetʉ winɨ mɨrɨ awonsiꞌkɨ akamisi winɨ ina nereutai 

ayapon po ɨyereutasaꞌ aꞌtai kʉrore po,” taꞌpʉ toꞌ uya ipɨꞌ.
38  “Ɨꞌrɨ pɨꞌ uyekamaꞌpo auyaꞌnokon tukaiꞌ iꞌtu auyaꞌnokon pʉra rɨ iyesi,” taꞌpʉ 

Sises uya. “Sensiyaiꞌneꞌ ken peꞌ ensi auyaꞌnokon, mɨrɨ pe pʉra ɨyepaꞌtaisima kon 
ken peꞌ epaꞌtaisimayaiꞌneꞌ ike ke?” taꞌpʉ iya.

39 “Ina uya rɨ ikupʉ,” taꞌpʉ toꞌ uya.
Sises uya taꞌpʉ toꞌ pɨꞌ, “Iꞌnapairɨ rɨ unensinʉ rɨ ensi auyaꞌnokon, ɨyepaꞌtaisima kon 

nɨ epaꞌtaisimayaiꞌneꞌ ke. 40 Eꞌtane ereutapai meꞌatʉiꞌneꞌ uyenwoꞌnetʉ mɨrɨ awonsiꞌkɨ 

r 10:51 Rapai, Tiꞌsa ta eꞌkwa pe
s 11:9 Usana! Ipuru amʉꞌ maimu, Pikaꞌtɨꞌ! ta eꞌkwa iyenasaꞌ apurɨpɨꞌnɨtoꞌ yai pe; v. 10 yau nɨrɨ.

ukamisi winɨ kupʉ uya poken pʉra iyesi. Serɨ esi mɨrɨ kamo toꞌ kuꞌsaꞌ naꞌneꞌ nan 
Papa uya rɨ pataꞌseꞌ pe iyesi,” taꞌpʉ iya.

41 Kamo 10 kaisaron kon uya serɨ etasaꞌ aꞌtai, Isens mɨrɨ awonsiꞌkɨ Isaan pokon 
pɨꞌ toꞌ usakorotaꞌpʉ. 42  Sises uya tanporo toꞌ amʉranʉkʉꞌpʉ, mɨrɨpan uya taꞌpʉ toꞌ 
pɨꞌ, “Iꞌtu auyaꞌnokon nɨ kamo itepuru pe naꞌneꞌ nan nɨ esi mɨrɨ Esuwerʉ amʉꞌ pen 
epuru pe, mɨrɨpan eke ton uya tʉmerunitɨrʉ kon apurɨ toꞌ pɨꞌ. 43  Eꞌtane mɨrɨ kasa 
ɨwesi kon pen. Eꞌtane ruꞌku, ɨnʉꞌ rɨ esi yau eke pe enapai ɨꞌkoroꞌtauꞌnokon eꞌtoꞌ pe 
iyesi ɨpoitorʉ kon pe, 44 mɨrɨ awonsiꞌkɨ ɨnʉꞌ rɨ esi yau wapiyaroꞌ eꞌ pe eꞌpai, tɨwɨ nesii 
tanporon kon apiyoꞌ pe. 45 Apʉne pʉra Kaꞌpon, Papa winon uyeꞌsaꞌ mɨrɨ tapiyoꞌ pe 
eꞌnɨtoꞌ pe pen, eꞌtane apiyoꞌ pe eꞌseꞌna, mɨrɨ awonsiꞌkɨ tʉukoꞌmantoꞌ tʉseꞌna tuꞌkan 
kon kaꞌpon amʉꞌ epeꞌ pe,” taꞌpʉ iya.

Tenkuꞌnan Epiꞌtɨꞌpʉ Sises Uya 
(Maꞌsiu 20:29‑34; Ʉruꞌ 18:35‑43)

46 Iseriꞌko pona toꞌ uyeeꞌpʉ. Sises mɨrɨ awonsiꞌkɨ ipoitorʉ ton mɨrɨ tʉpo anpisin 
ton kaꞌpon amʉꞌ uya mɨrɨ eke pata nɨmɨ koroꞌtau, tenkuꞌnan kaꞌpon, Paꞌtimeyas 
iteseꞌ ereutasaꞌ esiꞌpʉ asanta kaꞌta po etaꞌkwanʉn nɨ pɨꞌ (Timeyas mumu pe teꞌsen). 
47 Sises kʉrɨ rɨ Nasareꞌ pon tawon etasaꞌ tʉuya aꞌtai, ukɨꞌpɨꞌnʉnpɨꞌ nɨ pɨꞌ iyeꞌsaraꞌtɨꞌpʉ, 
“Sises, Tepiꞌ pa rʉꞌpʉ, upɨꞌ ɨsentuꞌmakɨ!” taꞌpʉ iya.

48  Tuꞌkan kon uya rɨ eseremekʉꞌpʉ eꞌpana iyeꞌtoꞌ pe, eꞌtane rɨ miyarɨ rɨ 
ikɨꞌpɨꞌnʉnpɨtʉꞌpʉ, “Tepiꞌ pa rʉꞌpʉ, upɨꞌ ɨsentuꞌmakɨ!” taꞌpʉ iya.

49 Sises eꞌtakʉꞌkaꞌpʉ, mɨrɨpan uya, “Ikɨꞌmatɨꞌ,” taꞌpʉ.
Mɨrɨpan kon uya nin si ikɨꞌmaꞌpʉ, “Eporiꞌmaꞌ! Eꞌmʉꞌsaꞌkaꞌ! Ɨkɨꞌma iya,” taꞌpʉ toꞌ 

uya ipɨꞌ. 50 Tʉpon pʉroꞌpon nin si enoꞌmaꞌpʉ iya mɨrɨ, teꞌsanʉmʉ pe iyeꞌmʉꞌsaꞌkaꞌpʉ, 
mɨrɨpan uyeeꞌpʉ Sises piyaꞌ.

51 “Ɨꞌrɨ kupʉ uya iꞌse meꞌan ɨiwanoꞌ pe?” taꞌpʉ Sises uya ipɨꞌ.
Tenkuꞌnan kaꞌpon uya, “Rapai, r ennin pe kanan eꞌpai eꞌaiꞌ,” taꞌpʉ.
52  “Enta, anapurɨnʉ uya ɨyepiꞌtɨsaꞌ man,” taꞌpʉ Sises uya ipɨꞌ. Inke pʉra rɨ, ennin 

pe iyenaꞌpʉ, mɨrɨpan nin si utɨꞌpʉ mɨrɨ asanta tawɨrɨ Sises pɨkɨrɨ.

Sises Epaꞌkaꞌpʉ Surusiran Pona 
(Maꞌsiu 21:1‑11; Ʉruꞌ 19:28‑40; Isaan 12:12‑19)

11  Surusiran eporo toꞌ uya koroꞌtau, Peꞌpake mɨrɨ awonsiꞌkɨ Peꞌtani yaꞌ si toꞌ 
uyeꞌkaꞌsaꞌ Areꞌ Wʉpʉ pon, Sises uya asaꞌron kon tʉpoitorʉ ton ennokoꞌpʉ 

2  taiꞌma toꞌ pɨꞌ, “Entantɨꞌ ɨyentauꞌnokon naꞌneꞌ eke iwa pata yaꞌ, iyaꞌ ɨyepaꞌka kon 
pe rɨ, mɨrɨ yau eporo auyaꞌnokon mɨrɨ isaꞌkaꞌsi mʉre ewaꞌtɨsaꞌ, ɨnʉꞌ utɨꞌpʉ ipo pen 
nɨ. Teukaiꞌ mʉneꞌtʉiꞌ serɨ yaꞌ. 3 Ɨnʉꞌ uya rɨ ɨyekamaꞌpo kon yau, ‘Ɨꞌrɨtoꞌ pe mɨrɨ kupʉ 
auyaꞌnokon?’ tukaiꞌ, ‘Itepuru esi iꞌse inke pʉra innaꞌpotoꞌ pe tʉuya rɨ,’ mʉkatʉiꞌ 
ipɨꞌ,” taꞌpʉ iya.

4 Mɨrɨpan kon utɨsaꞌ uya isaꞌkaꞌsi mʉre eporoꞌpʉ pʉroroi po asanta tau ewaꞌtɨsaꞌ 
mʉraꞌta piyau. Euka pɨꞌ toꞌ esi koroꞌtau, 5 mɨrɨ yau iyeꞌsotoꞌpɨꞌsaꞌ kon kaꞌpon amʉꞌ 
uya, “Ɨꞌrɨ kupʉ auyaꞌnokon, kʉrɨ rɨ isaꞌkaꞌsi mʉre meukayatʉiꞌneꞌ?” taꞌpʉ toꞌ pɨꞌ. 
6  Toꞌ eikʉꞌpʉ toꞌ uya, Sises uya taꞌpʉ kasa rɨ, mɨrɨpan kon uya toꞌ uya atoꞌ pe 
ikupʉꞌpʉ. 7 Isaꞌkaꞌsi mʉre neꞌsaꞌ toꞌ uya aꞌtai Sises piyaꞌ, tʉpon kon tʉpɨtʉꞌpʉ toꞌ 
uya ipʉroꞌpona, mɨrɨpan po iyereutaꞌpʉ. 8  Tuꞌkan kon kaꞌpon amʉꞌ uya tʉpon kon 
taꞌnʉkʉꞌpʉ asanta tawɨrɨ, tʉron kon uya mɨrɨꞌtawon yʉi pantarʉꞌpɨꞌsaꞌ taꞌnʉꞌtane 
asanta tawɨrɨ. 9 Kamoro toꞌ rawɨrɨ tʉutɨsan mɨrɨ awonsiꞌkɨ kamoro toꞌ eꞌmaꞌpʉ pe 
tʉutɨsan ukɨꞌpɨꞌnʉnpɨtʉꞌpʉ,

“Usana!” s

t 11:13 Piꞌ eꞌ are enpu naꞌkɨ eporo tʉuya tʉnɨꞌton tukaiꞌ Sises esiꞌpʉ, teperu ke iyena rawɨrɨ. Itenpu 
pʉra si iyesi pɨꞌ, Sises uya iꞌtuꞌpʉ tepetasen yeꞌ pe pʉra iyesi tukaiꞌ, mɨrɨpan paꞌnʉkʉꞌpʉ iya.
u 11:17 Eren 118:25‑26
v 11:17 Aisaya 56:7; Iseremaya 7:11
w 11:21 Rapai, Tiꞌsa ta eꞌkwa pe
* 11:23 Maꞌsiu 17:20; 1 Koren 13:2 
x 11:25 Tʉron nɨ imenukasaꞌ ton uya v. 26 ke iponantɨsaꞌ se kasa: 26 Eꞌtane tʉusentuꞌmasen pe pʉra 
ɨwesi yau, ɨkʉipʉnʉ, Epʉn pon usentuꞌma pʉra rɨ iyesi mɨrɨ amakooi ton pɨꞌ.

“Poriꞌ rɨ kʉrɨ esi Itepuru eseꞌ yau nʉyeꞌaiꞌneꞌ!”
 10 “Poriꞌ pe rɨ eꞌnɨ ukʉipʉnʉ kon Tepiꞌ eꞌtoꞌ esaꞌ wannɨ pe uyepʉ pɨꞌ!”

“Usana kaꞌ entawon yau!”
tukaiꞌ.

11 Sises epaꞌkaꞌpʉ Surusiran pona, mɨrɨpan utɨꞌpʉ Esuwerʉ amʉꞌ useꞌmatoꞌ, 
ɨpʉrematoꞌ iwʉꞌ taꞌ, mɨrɨpan uya tanporon nɨ enpɨtʉꞌpʉ. Pata ukoꞌmankaꞌsaꞌ pɨꞌ 
nin si, iyennaꞌpoꞌpʉ mɨrɨ Peꞌtani pona 12 kaisaron kon tʉpoitorʉ ton pokon pe. 

Yʉi Paꞌnʉkʉꞌpʉ Sises Uya 
(Maꞌsiu 21:18‑19)

12  Mɨrɨ emaꞌsaꞌ yau, Peꞌtani poi toꞌ ennaꞌpo koroꞌtau, Sises esiꞌpʉ iwan pe. 13 Ɨnnɨ 
tare kenan, piꞌ eꞌ ene tʉuya pɨꞌ, itɨꞌpʉ teperu ke peꞌ iyesi tukaiꞌ enseꞌna. Eposaꞌ iya 
aꞌtai, ɨꞌrɨ eporoꞌpʉ iya pen nɨ, iyare ton nɨken, apʉne pʉra piꞌ weyu pe pʉra pata 
esiꞌpʉ, t 14 mɨrɨpan uya taꞌpʉ piꞌ eꞌ pɨꞌ, “Tɨwɨ si ɨnʉꞌ rɨ ɨyeperu naꞌnin kanan serɨ 
entaꞌ,” taꞌpʉ iya. Ipoitorʉ ton uya mɨrɨ ta iya etaꞌpʉ.

Sises Utɨꞌpʉ Esuwerʉ Amʉꞌ Useꞌmatoꞌ, Ɨpʉrematoꞌ Iwʉꞌ Taꞌ 
(Maꞌsiu 21:12‑17; Ʉruꞌ 19:45‑48; Isaan 2:13‑22)

15 Surusiran eporo pe, Sises ewomʉꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ 
pʉꞌkʉ taꞌ, mɨrɨpan eꞌsaraꞌtɨꞌpʉ usennapɨꞌ nɨ pɨꞌ, kʉrʉpoꞌpo pɨꞌ mɨrɨ yau teꞌsan enpaꞌkapɨtʉ 
pɨꞌ. Pʉrata ensimapɨꞌnin nan tepʉrʉʉi rawoipɨtʉꞌpʉ iya mɨrɨ awonsiꞌkɨ wakoꞌwa amʉꞌ 
kʉrʉpoꞌpomanin nan apon ton nɨ, 16 ɨnʉꞌ uya rɨ tʉkʉrʉpoꞌpooi arɨ iꞌse pʉra rɨ iyesiꞌpʉ 
mɨrɨ awɨrɨ. 17 Toꞌ enupa tʉuya koroꞌtau nin si, “Iyeꞌmenukasaꞌ pʉra peꞌ nai:

“‘Uiwʉꞌ esaꞌtoꞌ oton
tanporon kon tʉpataron kon ɨpʉrematoꞌ iwʉꞌ,’ u

tukaiꞌ? Eꞌtane ‘amaꞌ amʉꞌ en pe rɨ’ v ikuꞌsaꞌ auyaꞌnokon,” taꞌpʉ iya.
18  Papa enaꞌ useꞌman nɨtoꞌ tʉrawasomanin nan epuru ton mɨrɨ awonsiꞌkɨ Main pɨꞌ 

enupanin nan uya mɨrɨ etaꞌpʉ, mɨrɨpan kon eꞌsaraꞌtɨꞌpʉ iwɨtoꞌ tʉuyaꞌnokon eseru 
warinpa pɨꞌ, ipɨꞌ tenariꞌnʉmʉ kon pɨꞌ, apʉne pʉra anpisin nɨ usewansiukasaꞌ pɨꞌ toꞌ 
enupatoꞌ iya pɨꞌ.

19 Pata ukoꞌmansaꞌ aꞌtai, Sises mɨrɨ awonsiꞌkɨ ipoitorʉ ton utɨꞌpʉ pata yapai.

Usenupan Nɨtoꞌ Piꞌ Eꞌ Pɨꞌ 
(Maꞌsiu 21:20‑22)

20 Awanakʉiꞌ mɨrɨ emaꞌsaꞌ yau, toꞌ utɨ koroꞌtau asanta tawɨrɨ, toꞌ uya piꞌ eꞌ eneꞌpʉ. 
Iyeriꞌsaꞌ esiꞌpʉ siya rɨ imiꞌ pona rɨ. 21 Piꞌta enu yaꞌ iyeeꞌpʉ, mɨrɨpan uya taꞌpʉ Sises 
pɨꞌ, “Rapai, w apʉne enkɨ. Piꞌ eꞌ anpaꞌnʉkʉꞌpʉ useketasaꞌ!” taꞌpʉ iya.

22  Sises uya eikʉꞌpʉ, “Papa apurɨtoꞌ esaꞌ pe eꞌtɨꞌ. 23 Iꞌnapairon ekama uya ɨpɨꞌnokon; 
ɨnʉꞌ uya rɨ se wʉꞌ pɨꞌ ta pe iyesi yau, ‘Parau kaꞌ ɨsennasikata,’ ikasimaiꞌma pʉra tewan 
yau, eꞌtane apurɨiꞌma tʉmaimu awɨrɨ iyeꞌkupʉ tukaiꞌ, iyeꞌkupʉ rɨ itiwanoꞌ pe. * 24 Mɨrɨ 
pɨꞌ ekama uya ɨpɨꞌnokon, ɨꞌrɨ rɨ ekamaꞌpo auyaꞌnokon aꞌtai ɨwɨpʉrematoꞌ kon yau, 
apurɨtɨꞌ eposaꞌ auyaꞌnokon tukaiꞌ, mɨrɨ aꞌtai ɨiwanoꞌ kon pe rɨ iyesi. 25-26 Ɨpʉreman 
pɨꞌ ɨyeꞌmʉꞌsaꞌkasaꞌ kon aꞌtai, mɨrɨ koroꞌtau ekamʉra rɨ ɨnʉꞌ pɨꞌ rɨ ɨwesi kon yau, ipɨꞌ 
ɨsentuꞌmatɨꞌ, ɨkʉipʉnʉ kon, Epʉn pon usentuꞌmatoꞌ pe amakooi kon pɨꞌ,” taꞌpʉ Sises uya. x

y 12:11 Eren 118:22‑23

Sises Ekamaꞌpopɨtʉꞌpʉ Toꞌ Uya 
(Maꞌsiu 21:23‑27; Ʉruꞌ 20:1‑8)

27 Surusiran pona kanan toꞌ ennaꞌpokaaꞌpʉ. Sises usarɨ koroꞌtau Esuwerʉ amʉꞌ 
useꞌmatoꞌ, ɨpʉrematoꞌ iwʉꞌ pʉꞌkʉ tau, Papa enaꞌ useꞌman nɨtoꞌ tʉrawasomanin nan 
epuru ton, Main pɨꞌ enupanin nan mɨrɨ awonsiꞌkɨ Esuwerʉ amʉꞌ epuru ton uyeeꞌpʉ 
ipiyaꞌ, 28  mɨrɨpan kon uya ekamaꞌpoꞌpʉ, “Ɨꞌrɨ meruntɨrʉ winɨ serɨ ton kupʉ auya? 
Ɨnʉꞌ uya serɨ meruntɨ ke ɨrepasaꞌ serɨ kupʉ pa?” taꞌpʉ toꞌ uya.

29 Sises uya entakanomaꞌpʉ, “Tikin nan pɨꞌ rɨ ɨyekamaꞌpo uya ꞌnokon. Uyeiꞌtɨꞌ; mɨrɨ aꞌtai 
nin si ekama uya mɨrɨ, mɨrɨ winɨ umeruntɨrʉ tepose, serɨ ton kupʉ uya tukaiꞌ. 30 Isaan uya 
paꞌtaisiman nɨtoꞌ—Epʉn winon peꞌ, mɨrɨ pe pʉra kaꞌpon amʉꞌ winon katɨ? Ekamatɨꞌ!” taꞌpʉ iya.

31 Tiwanoꞌ kon pe toꞌ usaurokʉꞌpʉ, “‘Epʉn winon,’ ta pe iyesi yau, ‘Ɨꞌrɨ pe ken si iyesi pɨꞌ 
apurɨ auyaꞌnokon pʉra iyesiꞌpʉ?’ ta iya esi. 32 Eꞌtane, ‘Kaꞌpon amʉꞌ winon,’ ta pe iyesi yau, . . . .” 
(Toꞌ enariꞌnʉmʉ kaꞌpon amʉꞌ pɨꞌ, apʉne pʉra tanporon kon uya rɨ Isaan esi puꞌkenaꞌ pe ta pɨꞌ.)

33  Mɨrɨpan kon uya Sises eikʉꞌpʉ, “Ina uya iꞌtu pʉra man,” taꞌpʉ toꞌ uya.
Sises uya taꞌpʉ toꞌ pɨꞌ, “Apanaꞌtɨ uya ꞌnokon pʉra rɨ nɨrɨ iyesi mɨrɨ, mɨrɨ meruntɨrʉ 

winɨ serɨ ton kupʉ uya tukaiꞌ,” taꞌpʉ iya.

Umɨ Esaꞌ Pe Inonkasaꞌ Kon Pantomʉ 
(Maꞌsiu 21:33‑46; Ʉruꞌ 20:9‑19)

12  Panton yai toꞌ auroꞌka pɨꞌ Sises eꞌsaraꞌtɨꞌpʉ: “Kaꞌpon uya umɨ pɨmɨꞌpʉ kʉreꞌ iteseꞌ, 
siꞌnaꞌ pe teꞌsen kiyari yeꞌ ke. Iwoi iwekupiriꞌtɨꞌpʉ iya, ikasuꞌkatoꞌ iyai akaꞌpʉ iya, mɨrɨ 

awonsiꞌkɨ ipaꞌsimatoꞌ awonsiꞌkɨ kaꞌtawon sotoꞌpan ɨutɨ amɨꞌpʉ iya. Mɨrɨpan nin si tʉrʉꞌpʉ 
iya mɨrɨ umɨ pɨꞌ teꞌsan enaꞌ, mɨrɨpan utɨꞌpʉ siya rɨ tʉpataꞌseꞌ yapai. 2 Iyakʉꞌpʉsaꞌ anʉmʉ 
weyu si eꞌseposaꞌ aꞌtai, tʉpoitorʉ si ennokoꞌpʉ iya umɨ tʉrʉꞌpʉ tʉuya itenaꞌ ton piyaꞌ tiꞌkiyari 
eposeꞌna. 3 Eꞌtane kʉrɨ rɨ aꞌsiꞌpʉ toꞌ uya, ipantaꞌmaꞌpʉ toꞌ uya, mɨrɨpan nin si ennokoꞌpʉ 
toꞌ uya mɨrɨ itemiyatʉ arʉ pʉra rɨ. 4 Mɨrɨ aꞌtai, tʉron nɨ kanan tʉpoitorʉ ennokoꞌpʉ iya 
toꞌ piyaꞌ; iꞌpai pɨꞌ nin si pʉse rɨ wɨpɨtʉꞌpʉ toꞌ uya mɨrɨ, mɨrɨpan ɨri pe rɨ toꞌ uya ikupʉꞌpʉ. 
5 Eꞌtane rɨ kanan tʉron nɨ ennokoꞌpʉ iya. Kʉrɨ rɨ nin si wɨnɨꞌpʉ toꞌ uya mɨrɨ. Tuꞌke rɨ tʉron 
kon ennoꞌpɨtʉꞌpʉ iya; tʉron kon nɨ pantaꞌmapɨtʉꞌpʉ toꞌ uya, tʉron kon nɨ wɨnɨiꞌma.

6 “Tikin nɨ nin si inennokonʉ eꞌnonkasaꞌ esiꞌpʉ, imu rɨ nin si, iniꞌnʉnkanʉ. ‘Pʉse rɨ, 
umu nin si nama toꞌ uya mɨrɨ,’ taiꞌma nin si tanporon kon uꞌmatʉ pe ennokoꞌpʉ iya.

7 “Eꞌtane nin si toꞌ uya taꞌpʉ mɨrɨ, tiwanoꞌ kon pe, ‘Pʉse rɨ kuru pʉse rɨ kiyari pataꞌseꞌ 
anʉnton. Iwɨtoꞌ kon pe ɨsiꞌtɨꞌ, inanʉmʉnʉ eꞌtoꞌ pe uiwanoꞌ kon pe,’ taꞌpʉ toꞌ uya. 8 Toꞌ 
uya si aꞌsiꞌpʉ, mɨrɨpan wɨnɨꞌpʉ toꞌ uya, mɨrɨpan enoꞌmaꞌpʉ toꞌ uya kiyari eꞌkwa apai.

9 “Ɨꞌrɨ ken si kupʉ kʉrɨ rɨ kiyari eꞌkwa esaꞌ uya? Iyepʉ kamoro itesaꞌ pe 
tʉnnonkaꞌsan wɨseꞌna, mɨrɨpan uya nin si mɨrɨ kiyari eꞌkwa tʉrʉ mɨrɨ tʉron kon 
enaꞌ. 10 Itekare peꞌ iyeꞌmenukasaꞌ ennin nan pen ɨmɨrɨꞌnokon:

“‘Tɨꞌ ɨutɨ amɨnin nan nenoꞌmaꞌpʉ
enasaꞌ itekun airon tɨꞌ pe;

 11 Itepuru uya rɨ serɨ kuꞌsaꞌ, mɨrɨpan esi wakʉ pe kuru uyenu kon yau,’ y
tukaiꞌ?”

12  Aꞌsitoꞌ tʉuyaꞌnokon ipɨkɨrɨ warinpaꞌpʉ toꞌ uya, apʉne pʉra tʉpɨꞌnokon ta iya 
eꞌkwa pe mɨrɨ panton ekamasaꞌ iya tukaiꞌ toꞌ uya iꞌtuꞌpʉ. Eꞌtane anpisin ton kaꞌpon 
amʉꞌ pɨꞌ toꞌ enariꞌnʉmʉꞌpʉ; mɨrɨpan kon uya nin si inɨmɨꞌpʉ mɨrɨ, toꞌ utɨꞌpʉ ipiyapai.

Esuwerʉ Amʉꞌ Uya Rɨ Peꞌ Pʉrata Nonka Pata Esaꞌ Enaꞌ? 
(Maꞌsiu 22:15‑22; Ʉruꞌ 20:20‑26)

13 Emennʉꞌpʉ po iwa rɨ, Pariꞌsi amʉꞌ mɨrɨ awonsiꞌkɨ Eraꞌ pɨkɨron kon ennokoꞌpʉ toꞌ 
uya Sises eparantɨiꞌ imaimu winɨ. 14 Toꞌ uyeeꞌpʉ ipiyaꞌ, mɨrɨpan kon uya taꞌpʉ ipɨꞌ, 

z 12:15 pʉrata pun —tenariyas iteseꞌ
a 12:26 Eꞌsotas 3:6
b 12:30 Isuꞌtaronomi 6:4‑5
c 12:31 Ripaitiꞌkas 19:18

“Tiꞌsa, ina iꞌtu pɨꞌ man iꞌnapairon yeꞌ pe ɨwesi tukaiꞌ. Kaꞌpon amʉꞌ rɨ nensimanʉ pe 
pʉra ɨyeseru esi, apʉne pʉra ɨnʉꞌ pe rɨ toꞌ esi pɨꞌ teꞌnamasen pe pʉra ɨwesi; eꞌtane 
Papa eseru pɨꞌ enupan auya iꞌnapairon awɨrɨ. Ipoken peꞌ iyesi Sisa enaꞌ pʉrata 
tʉtʉsen eꞌma aꞌtai, kane katɨ? 15 Ina uya peꞌ eꞌma, mɨrɨ pe pʉra ina uya eꞌma pen 
nɨ katɨ?” taꞌpʉ toꞌ uya.

Eꞌtane wakʉ pe toꞌ eꞌkuꞌtoꞌ eseru iꞌtusaꞌ Sises uya esiꞌpʉ, “Ɨꞌrɨ pe iyesi pɨꞌ usaꞌmapai 
ɨwesi kon? Apʉne pʉrata pun z ineꞌtɨꞌ entoꞌ pe uya,” taꞌpʉ iya. 16  Toꞌ uya pʉrata 
pun neeꞌpʉ, mɨrɨpan kon ekamaꞌpoꞌpʉ iya, “Ɨnʉꞌ nai ipɨꞌ? Mɨrɨ awonsiꞌkɨ ɨnʉꞌ eseꞌ 
nai ipɨꞌ?” taꞌpʉ iya.
“Sisa,” taꞌpʉ toꞌ uya.
17 Mɨrɨ aꞌtai, Sises uya taꞌpʉ toꞌ pɨꞌ, “Sisa iwanoꞌ rɨ itʉtɨꞌ Sisa enaꞌ, mɨrɨ awonsiꞌkɨ 

Papa iwanoꞌ rɨ kanan tʉrʉ auyaꞌnokon Papa enaꞌ,” taꞌpʉ iya.
Mɨrɨpan kon nin si usewansiukaꞌpʉ mɨrɨ ipɨꞌ.

Eriꞌnɨ Tʉpo Eꞌmʉꞌsaꞌkan Nɨtoꞌ 
(Maꞌsiu 22:23‑33; Ʉruꞌ 20:27‑40)

18  Mɨrɨ aꞌtai, Satuꞌsi amʉꞌ, eriꞌnɨ tʉpo eꞌmʉꞌsaꞌkan pʉra rɨ iyesi tawon nan uyeeꞌpʉ 
Sises ekamaꞌposeꞌna. 19 “Tiꞌsa, Mosiꞌ uya imenukasaꞌ uiwanoꞌ kon pe, kaꞌpon rui eriꞌsaꞌ 
yau, tʉnoꞌpʉ tʉnonkaiꞌ imunkɨ pʉra, iyakon nʉꞌpʉ uya inoꞌpʉ rʉꞌpʉ mariꞌmatoꞌ pe 
iyesi, mɨrɨpan kon umuꞌtatoꞌ pe tʉrui iwanoꞌ pe. 20 Moro 7 kaisaron kon ɨsirunan 
esiꞌpʉ. Wapiyaroꞌ emariꞌmaꞌpʉ, mɨrɨpan erikʉꞌpʉ innonkaton kon imunkɨ amʉꞌ 
pʉra rɨ. 21 Ipɨkɨron nʉꞌpʉ uya nin si inoꞌpʉ rʉꞌpʉ mariꞌmaꞌpʉ mɨrɨ, eꞌtane iyerikʉꞌpʉ 
tʉumuꞌtaiꞌ pʉra rɨ kanan. Mɨrɨ kasa rɨ toꞌ osorʉwano pe teꞌsen esiꞌpʉ. 22  Mɨrɨ kasa 
rɨ tanporo 7 kaisa rɨ toꞌ esiꞌpʉ imunkɨ amʉꞌ pʉra rɨ toꞌ eriꞌpɨtʉꞌpʉ. Kʉrɨ rɨ nin si 
uriꞌsan erikʉꞌpʉ mɨrɨ toꞌ eꞌmaꞌpʉ pe rɨ. 23  Eriꞌnɨ tʉpo eꞌmʉꞌsaꞌkan nɨsaꞌ aꞌtai, ɨnʉꞌ 
noꞌpʉ pe ken si iyesi mɨrɨ, apʉne pʉra saꞌne 7 kaisaron kon uya imariꞌmapɨꞌsaꞌ?” 
taꞌpʉ toꞌ uya.

24 Sises uya taꞌpʉ toꞌ pɨꞌ, “Ipoken pʉra peꞌ ɨwesi kon pen mɨrɨ iyeꞌmenukasaꞌ 
itekare mɨrɨ pe pʉra Papa meruntɨrʉ iꞌtu auyaꞌnokon pʉra iyesi pɨꞌ? 25 Iyeriꞌsaꞌ 
kon eꞌmʉꞌsaꞌkasaꞌ aꞌtai, toꞌ emariꞌma pʉra rɨ iyesi, mɨrɨ pe pʉra toꞌ eꞌtʉrʉ pen nɨ 
emariꞌman nɨtoꞌ yau; Epʉn pon kon, inserʉ amʉꞌ kasa toꞌ eꞌtoꞌ oton. 26  Iyeriꞌsaꞌ 
kon eꞌmʉꞌsaꞌka tawon pɨꞌ, Mosiꞌ karetaai yawon peꞌ ensaꞌ auyaꞌnokon pʉra rɨ iyesi, 
yuꞌ epoꞌtɨꞌpʉ tawon? Mɨrɨ yau, Papa uya taꞌpʉ ipɨꞌ, ‘Urɨ kʉrɨ rɨ Epʉraꞌan, Aisiꞌ mɨrɨ 
awonsiꞌkɨ Sekoꞌ pokon eꞌtoꞌ iteseꞌ pɨꞌ.’ a 27 Papa, iyeriꞌsaꞌ kon eꞌtoꞌ iteseꞌ pɨꞌ pe iyesi 
pen, eꞌtane nurɨnan kon nɨken. Ipoken pʉra kuru ɨwesi kon mɨrɨ,” taꞌpʉ iya.

Eke Kuru Iyawɨrɨ Eꞌnɨtoꞌ 
(Maꞌsiu 22:34‑40; Ʉruꞌ 10:25‑28)

28  Main pɨꞌ enupanin nan tonpa uyeꞌsaꞌ uya toꞌ usaurokʉ etapɨtʉꞌpʉ. Wakʉ pe toꞌ 
maimu eiꞌsaꞌ Sises uya pɨꞌ, ekamaꞌpoꞌpʉ iya, “Tanporon iyawɨrɨ eꞌnɨtoꞌ pe inonkasaꞌ 
Main ton koroꞌtapai, nai esi eke pe kuru?” taꞌpʉ iya.

29 Sises uya taꞌpʉ ipɨꞌ, “Se kuru serɨ eke, ‘Etatɨꞌ Esuwerʉ amʉꞌ rʉꞌkwɨ; Itepuru 
iteseꞌ pɨꞌ eꞌnɨtoꞌ esi, tikin nan nɨ Itepuru; 30 Itepuru, iteseꞌ pɨꞌ ɨweꞌtoꞌ iꞌnʉnkakɨ 
tanporo ɨyewan pokon pe, ayaꞌkwarʉ pokon pe, ɨusenuminkatoꞌ pokon pe mɨrɨ 
awonsiꞌkɨ tanporo ɨmeruntɨrʉ pokon pe,’ b tawon. 31 Ipɨkɨron esi se: ‘Ɨtonpa iꞌnʉnkakɨ 
mɨsiꞌnʉnkayaiꞌneꞌ kasa,’ c tawon. Serɨ ton iyawɨrɨ eꞌnɨtoꞌ entaino eke pʉra rɨ iyesi 
mɨrɨ,” taꞌpʉ Sises uya ipɨꞌ.

d 12:35 Kʉrai (Kiriꞌ maimu yau); mɨrɨ pe pʉra, Meꞌsaya (Ipuru maimu yau), asaꞌrɨ rɨ marɨ iyesi, 
Papa Nanʉmʉꞌpʉ ta eꞌkwa pe.
e 12:36 Eren 110:1
f 12:42 asaꞌrɨ ireꞌpʉꞌta amʉꞌ Kiriꞌ maimu yau

32  “Tiꞌsa, wakʉ pe kuru eiꞌsaꞌ auya man, ipoken nɨ mʉkayaiꞌneꞌ esi, Papa esi tikin 
nan nɨ, ɨnʉꞌ pʉra rɨ iyesi eꞌtane kʉrɨ rɨ rɨken. 33  Iꞌnʉnkatoꞌ tanporo ewan wannɨ 
pokon pe, itoꞌkaꞌnʉꞌtoꞌ pokon pe mɨrɨ awonsiꞌkɨ meruntɨrʉ wannɨ pokon pe, mɨrɨ 
awonsiꞌkɨ tonpa iꞌnʉnka usiꞌnʉnkan kasa rɨ esi eke pe kuru tʉpoꞌtɨse tʉtʉsen mɨrɨ 
awonsiꞌkɨ tʉron nɨ ton nɨ useꞌman nɨtoꞌ entai,” taꞌpʉ iya.

34 Wakʉ pe teikʉ iya etasaꞌ Sises uya aꞌtai, “Ɨnnɨ pʉra rɨ meꞌaiꞌ Papa eꞌtoꞌ esaꞌ 
wannɨ pe piyapai,” taꞌpʉ iya ipɨꞌ. Mɨrɨ awonsiꞌkɨ nin si mɨrɨ entaꞌ, ɨnʉꞌ rɨ esiꞌpʉ 
ɨnekamaꞌpopɨꞌpai pʉra.

Ɨnʉꞌ Pa Rʉꞌpʉ Pe Kʉrai Esi? 
(Maꞌsiu 22:41‑46; Ʉruꞌ 20:41‑44)

35 Sises esi koroꞌtau enupan pɨꞌ Esuwerʉ amʉꞌ useꞌmatoꞌ, ɨpʉrematoꞌ iwʉꞌ pʉꞌkʉ 
tau, toꞌ ekamaꞌpoꞌpʉ iya, “Ɨꞌrɨ pe iyesi pɨꞌ Main pɨꞌ enupanin nan uya Kʉrai d esi 
Tepiꞌ pa rʉꞌpʉ pe ta? 36 Tepiꞌ rɨ usaurokʉꞌpʉ Wakʉ Aꞌkwarʉ uya tʉmaimuꞌtɨiꞌ,

“‘Itepuru uya taꞌpʉ uyepuru pɨꞌ:
“Ereutaꞌ enwoꞌneꞌ uyemiyatʉ winɨ,

ɨyeyaton non tʉrʉ uya
aꞌta oꞌkoiꞌ pʉꞌkʉ pona,” e taꞌpʉ iya.’

37 Tepiꞌ uya tʉmɨrɨ pe rɨ ‘uyepuru’ tukaiꞌ esakʉ, nai kasa ken ipa rʉꞌpʉ pe iyesi 
nesiiꞌno?” taꞌpʉ iya.

Anpisin ton Sises etanin nan esiꞌpʉ poriꞌ pe.
38 Toꞌ enupa tʉuya koroꞌtau, Sises uya taꞌpʉ toꞌ pɨꞌ, “Tenu ke eꞌtɨꞌ Main pɨꞌ enupanin 

nan pɨꞌ, ɨpininpaino kon kusan tʉpon kon yau, ‘Miyarɨ,’ ta iꞌseroꞌ kon tʉpɨꞌnokon 
kʉrʉpoꞌpo pɨꞌ eꞌnɨ pataꞌseꞌ yau rɨ, 39 eke ton apon po kuru teꞌsan Esuwerʉ amʉꞌ 
usenupatoꞌ iwʉꞌ tau, mɨrɨ awonsiꞌkɨ tʉnamasan pataꞌseꞌ yau kuru teꞌsan entaꞌnan 
aꞌtaiꞌne. 40 Itaanꞌpʉ imaꞌtasaꞌ rʉꞌsan iwʉꞌ moꞌkanin nan toꞌ enapai, mɨrɨpan kon 
ɨpʉrema kusan pe, mɨ pe teꞌkupʉ kon pe. Pʉsamoro waraino kon kotaꞌma mɨrɨ ɨsɨ 
pe kuru rɨ,” taꞌpʉ iya.

Itaanꞌpʉ Imaꞌtasaꞌ Rʉꞌpʉ Nʉtʉrʉnʉ 
(Ʉruꞌ 21:1‑4)

41 Sises ereutaꞌpʉ tʉtʉsen nonkatoꞌ toꞌ uya pataꞌseꞌ ratoi pe, anpisin ton kaꞌpon 
amʉꞌ uya tʉpʉrataai kon tʉpɨtʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ pʉrataai 
yen yaꞌ enpɨtʉ pɨꞌ. Tuꞌkan kon nɨ ipʉrataaikeꞌ ton uya eke pe rɨ itʉpɨtʉꞌpʉ. 42  Eꞌtane 
rʉꞌkwɨ nin si entuꞌmanin itaanꞌpʉ imaꞌtasaꞌ rʉꞌpʉ uyeeꞌpʉ, mɨrɨpan uya rʉꞌkwɨ 
asaꞌron pʉrata kaꞌpa mukuꞌpɨ f tʉrʉꞌpʉ, peni punuꞌpɨ rʉꞌkwɨ rɨ.

43 Tʉpoitorʉ ton tʉkɨꞌmaiꞌ tʉpiyaꞌ, taꞌpʉ toꞌ pɨꞌ, “Iꞌnapairon ekama uya ɨpɨꞌnokon, 
pʉse rɨ entuꞌmanin itaanꞌpʉ imaꞌtasaꞌ rʉꞌpʉ uya eke pe kuru itʉsaꞌ mɨrɨ pʉrata 
yen yaꞌ, tanporo tʉron kon entai kuru. 44 Tʉpʉrataai kon tonpa rɨ nin tʉsaꞌ toꞌ uya, 
eꞌtane kʉrɨ rɨ, tekotaꞌmatoꞌ apai rʉꞌkwɨ rɨ tanporo rɨ tʉpiyawon tʉrʉꞌpʉ tʉukoꞌmantoꞌ 
ipɨꞌ rʉꞌkwɨ rɨ,” taꞌpʉ iya.

Imaꞌkʉʉi Ton Non Weyu Uꞌmatʉ Ekamanin Nan 
(Maꞌsiu 24:1‑31; Ʉruꞌ 21:5‑28)

13  Esuwerʉ amʉꞌ useꞌmatoꞌ, ɨpʉrematoꞌ iwʉꞌ nɨmɨ iya koroꞌtau, ipoitorʉ ton 
tonpa uya taꞌpʉ ipɨꞌ, “Tiꞌsa, apʉne enkɨ; ɨꞌrɨ eke ton nɨ tɨꞌ amʉꞌ! Ɨꞌrɨ wakʉ 

pe rɨ amɨsaꞌ ɨutɨ ton!” taꞌpʉ iya.

* 13:11 Maꞌsiu 10:17‑20; Ʉruꞌ 12:11‑12 * 13:13 Maꞌsiu 10:22 
g 13:14 Taniyerʉ 9:27; 11:31; 12:11.
* 13:16 Ʉruꞌ 17:31 * 13:19 Taniyerʉ 12:1; Isenpoikasaꞌ 7:14 
h 13:21 Kʉrai (Kiriꞌ maimu yau); mɨrɨ pe pʉra, Meꞌsaya (Ipuru maimu yau), asaꞌrɨ rɨ marɨ iyesi, 
Papa Nanʉmʉꞌpʉ ta eꞌkwa pe.
i 13:25 Aisaya 13:10; 34:4; Isiꞌkiyerʉ 32:7; Isowerʉ 2:10, 31; 3:15; Isenpoikasaꞌ 1:7; 6:12.

2  “Tanporo rɨ peꞌ serɨ ton eke ton ɨutɨ amɨpɨꞌsaꞌ menyan?” taꞌpʉ Sises uya. “Tikin nɨ 
rɨ tɨꞌ eꞌnonkatoꞌ oton pen mɨrɨ ɨsipʉroꞌpo; tanporon nɨ utaꞌpoꞌtoꞌ oton mɨrɨ,” taꞌpʉ iya.

3 Sises ereutasaꞌ koroꞌtau Areꞌ Wʉpʉ po, Esuwerʉ amʉꞌ useꞌmatoꞌ, ɨpʉrematoꞌ iwʉꞌ 
ratoi pe, Piꞌta, Isens, Isaan, mɨrɨ awonsiꞌkɨ Anturu pokon uya ekamaꞌpoꞌpʉ amaꞌai, 
4 “Ina pɨꞌ ekamakɨ, ɨꞌrɨ aꞌtai kuru ken si serɨ ton eꞌkuꞌtoꞌ oton? Ɨꞌrɨ kuru ken si esi 
mɨrɨ entoꞌ ipɨꞌ pe tanporo serɨ ton utaꞌkuꞌtɨ ekamanin pe?” taꞌpʉ toꞌ uya.

5 Sises uya taꞌpʉ toꞌ pɨꞌ, “Tenu ke eꞌtɨꞌ, ɨnʉꞌ uya rɨ ɨyenkuꞌtɨ kon namaiꞌ. 6 Tuꞌkan 
kon nɨ uyeꞌtoꞌ oton uyeseꞌ yau, ‘Urɨ rɨ kʉrɨ rɨ,’ kaꞌseꞌna, mɨrɨpan kon uya tuꞌkan 
kon nɨ enkuꞌtɨtoꞌ oton. 7 Tʉusewaꞌnomasan mɨrɨ awonsiꞌkɨ usewaꞌnoman man tawon 
eta auyaꞌnokon aꞌtai, ketʉipɨꞌtʉu mɨrɨ pɨꞌ. Serɨ waraiꞌnan nɨ eꞌkuꞌtoꞌ pe iyesi eꞌtane 
apʉne rɨ non weyu uꞌmaꞌtoꞌ uyeꞌtane rɨ iyesi. 8  Tʉpataron kon uya tʉpataron kon 
nɨ nɨrɨ ewaꞌnomatoꞌ oton, mɨrɨ awonsiꞌkɨ esaꞌ wannɨ pe rɨ teꞌsan uya esaꞌ wannɨ pe 
teꞌsan nɨ nɨrɨ ewaꞌnoma. Mɨrɨ aꞌtai, tʉrʉꞌpʉnʉ amʉꞌ mɨrɨ awonsiꞌkɨ iwankan eꞌtoꞌ 
oton mɨrɨ pata kaisa rɨ. Serɨ ton si esi mɨrɨ eꞌtinkan eꞌsaraꞌtɨ pe.

9 “Ɨserasu pe rɨ meꞌtʉiꞌ. Ɨtʉtoꞌ oton kon mɨrɨ pata konsʉrʉʉi amʉꞌ enaꞌ, mɨrɨ 
awonsiꞌkɨ Esuwerʉ amʉꞌ usenupatoꞌ iwʉꞌ tau ayariꞌpoꞌpɨꞌtoꞌ oton kon. Urɨ pɨkɨrɨ 
ɨyeꞌsotoꞌkatoꞌ oton kon kopʉna amʉꞌ, mɨrɨ awonsiꞌkɨ kin amʉꞌ rau rɨ toꞌ pana yaꞌ 
urɨ ekama pɨꞌ. 10 Mɨrɨpan wapiya kuru wakʉ itekare usekamatoꞌ pe iyesi tanporon 
kon mɨ yawɨron kon pana yaꞌ. 11 Toꞌ uya ayaꞌsisaꞌ kon arɨ aꞌtai koꞌtʉ taꞌ, pena rɨ 
kɨsewankamatʉu, ‘Ɨꞌrɨ kuru ta uya?’ tukaiꞌ, amaimuꞌtɨsaꞌ kon naꞌneꞌ ke rɨ ausaurokʉ 
kon mɨrɨ, ɨiwanoꞌ kon pe ausaurokʉ kon pen eꞌtane Wakʉ Aꞌkwarʉ usaurokʉ. *

12  “Eriꞌnɨtoꞌ yaꞌ tʉrui eparankatoꞌ oton iyakon uya, ikʉipʉnʉ uya nɨrɨ tʉmʉre. 
Mɨrɨ kasa rɨ marɨ, mʉre amʉꞌ enatoꞌ oton tʉsan kon amʉꞌ ewaꞌnoma pɨꞌ toꞌ eriꞌtoꞌ 
yaꞌ toꞌ tʉrʉ pɨꞌ. 13  Urɨ uriyaꞌ tuꞌkan kon kaꞌpon amʉꞌ uya ɨyewarumaꞌtɨtoꞌ oton kon, 
eꞌtane kʉrɨ rɨ panaꞌ pe neꞌmʉꞌsaꞌkayaiꞌneꞌ iuꞌmatʉ pona rɨ epikaꞌtɨtoꞌ oton mɨrɨ. *

14 “‘Ɨri Kuru Nuirapanin Umaꞌtan Emapuꞌtɨnin’ g eꞌsotoꞌkasaꞌ ene auyaꞌnokon aꞌtai, tʉpataꞌseꞌ 
pen nɨ yau—tɨwɨ serɨ ennin nʉtoꞌkaꞌnʉkʉi—tɨwɨ kamoro Isutiya po naꞌneꞌ nan nainʉmʉi 
wʉꞌ ton ponaꞌne. 15 Tɨwɨ tiwʉꞌ nakapu po teꞌsen kʉuꞌtɨnin mɨrɨ pe pʉra kʉsewonnin nɨ ɨutɨ 
taꞌ ɨꞌrɨ rɨ moꞌkaiꞌ. 16 Tɨwɨ ɨnʉꞌ rɨ umɨ yau naꞌneꞌ kʉsennaꞌponin tʉpon eposeꞌna. * 17 Mɨrɨ wʉi 
aꞌtaiꞌne ɨsɨ pe kuru rɨ uriꞌsamiꞌsi amʉꞌ monoꞌ pe teꞌsan pona iyeꞌtoꞌ oton mɨrɨ, mɨrɨ awonsiꞌkɨ 
manaꞌ pokon kon imunkɨ pona. 18 Ɨpʉrematɨꞌ serɨ eꞌkupʉ namaiꞌ komiꞌ pe pata eꞌtoꞌ weyu 
aꞌtai, 19 apʉne pʉra mɨrɨ waraino ewankamanin eꞌkuꞌsaꞌ pʉra rɨ iyesi iyepiyaꞌtɨꞌpʉ siꞌkɨrɨ, 
Papa uya non kaaꞌpʉ siꞌkɨrɨ serɨ pʉꞌkʉ pona, mɨrɨ waraino kanan eꞌkuꞌtoꞌ oton pen nɨ. *

20 “Itepuru uya serɨ iweyu ton nuꞌtɨsaꞌ pʉra iyesi yau, ɨnʉꞌ neꞌnonkaiꞌno pen nɨ. 
Eꞌtane anʉnsaꞌ kon, tʉnanʉmʉꞌsan pɨkɨrɨ nin itoꞌkenaꞌmasaꞌ iya mɨrɨ. 21 Mɨrɨ aꞌtai, 
ɨnʉꞌ uya rɨ ta pe iyesi yau ɨpɨꞌnokon, ‘Apʉne entɨꞌ, serɨ airɨ Kʉrai h man!’ mɨrɨ pe pʉra, 
‘Apʉne entɨꞌ! Mɨ airɨ man!’ ta pe iyesi yau, kʉsapurɨtʉu. 22  Apʉne pʉra enkuꞌtɨnin 
nan kʉrai amʉꞌ, enkuꞌtɨnin nan puꞌkenaꞌ amʉꞌ usenpoikatoꞌ oton, mɨrɨpan kon 
uya iꞌtutoꞌ ipɨꞌ ton mɨrɨ awonsiꞌkɨ eke Papa tʉrawasooi ton kuꞌtoꞌ oton anʉnsaꞌ kon 
enkuꞌtɨ pe, ikupʉ tʉuyaꞌnokon poken iyesi yau. 23 Mɨrɨ pɨꞌ ɨiwanoꞌ kon pe rɨ ɨserasu 
kon pe eꞌtɨꞌ; tanporon nɨ ekamasaꞌ uya mɨrɨ ɨpɨꞌnokon iweyu wapiya.

24 “Eꞌtane mɨrɨ aꞌtaiꞌne, usewankaman pataꞌpʉ pe,
“‘Wʉi enu ewarumantoꞌ oton,

kapʉi eꞌweiꞌtɨtoꞌ oton pen;
 25 sirikɨ amʉꞌ utaꞌpoꞌtoꞌ oton kaꞌ apai,

mɨrɨ awonsiꞌkɨ kaꞌ yau rɨ teꞌsan usiꞌkiꞌmatoꞌ oton.’ i

* 13:26 Taniyerʉ 7:13; Isenpoikasaꞌ 1:7 
j 13:33 Tʉron nɨ imenukasaꞌ uya, Tenu ke eꞌtɨꞌ, mɨrɨ awonsiꞌkɨ ɨpʉrematɨꞌ! ta.
* 13:34 Ʉruꞌ 12:36‑38 * 14:1 Eꞌsotas 12:1‑27 * 14:3 Ʉruꞌ 7:37‑38 
k 14:5 tikin nɨ wʉipiya iyeꞌtʉrawasomasaꞌ eꞌmatoꞌ epeꞌ entai rɨ —300 pʉrata pun tenariyas iteseꞌ 
ton entai rɨ

26  “Mɨrɨ aꞌtai si, kaꞌpon amʉꞌ uya Kaꞌpon, Papa winon uyepʉ entoꞌ oton mɨrɨ 
kapuruꞌ yau eke tʉmeruntɨrʉ ke mɨrɨ awonsiꞌkɨ aꞌkwa yau, * 27 mɨrɨpan uya tinserʉʉi 
ton ennoko tʉnanʉmʉꞌsan amʉranʉꞌse asakɨrɨꞌnan aꞌsetun uyeꞌtoꞌ yawɨron kon nɨ, 
non pʉꞌkʉ uꞌmatʉ apaiꞌne, kaꞌ uꞌmatʉ pʉꞌkʉ ponsiꞌkɨꞌne.

Piꞌ Eꞌ Pɨꞌ Usenupan Nɨtoꞌ 
(Maꞌsiu 24:32‑35; Ʉruꞌ 21:29‑33)

28  “Ɨsenupatɨꞌ se piꞌ eꞌ pɨꞌ: Iyepantaꞌtɨ are ton atuꞌta aꞌtai, aꞌko pe wʉi aꞌneꞌ pe 
pata eꞌtoꞌ weyu eꞌseporo tukaiꞌ iꞌtu auyaꞌnokon. 29 Mɨrɨ kasa rɨ, serɨ ton eꞌkupʉ ene 
auyaꞌnokon aꞌtai, aꞌko pe iyesi mʉraꞌta nau rɨ tukaiꞌ iꞌtu auyaꞌnokon. 30 Iꞌnapairon 
ekama uya ɨpɨꞌnokon; serɨ aꞌtaino kon kuru rɨ pʉra iyenatoꞌ oton pen nɨ serɨ ton 
eꞌkupʉ pʉꞌkʉ pona rɨ. 31 Epʉn mɨrɨ awonsiꞌkɨ non pʉra iyenatoꞌ oton, eꞌtane umaimu 
mɨrɨ tereutaton pen nɨ.

Ɨnʉꞌ Niꞌtunʉ Pen Iweyu 
(Maꞌsiu 24:36‑44)

32  “Ɨnʉꞌ uya mɨrɨ wʉi mɨrɨ pe pʉra iwekusi iꞌtu pʉra rɨ iyesi, inserʉ amʉꞌ Epʉn 
pon kon uya rɨ mɨrɨ pe pʉra imu uya rɨ, eꞌtane ikʉipʉnʉ uya rɨken iꞌtu. 33  Ɨiwanoꞌ 
kon pe rɨ ɨserasu kon pe eꞌtɨꞌ! Tenu ke eꞌtɨꞌ! j Iꞌtu auyaꞌnokon pʉra iyesi ɨꞌrɨ aꞌtai 
mɨrɨ weyu eꞌseporo tukaiꞌ. 34 Ɨnnɨ kaꞌpon utɨ kasa iyesi: Tʉpoitorʉ ton enau tiwʉꞌ 
nɨmɨ iya, toꞌ tʉrawasooi ke toꞌ tʉrepapɨꞌse, mɨrɨ awonsiꞌkɨ mʉraꞌtanawon pɨꞌ tenu 
ke eꞌkɨ taiꞌma. *

35 “Mɨrɨ pe iyesi pɨꞌ, eneiꞌma eꞌtɨꞌ, apʉne pʉra iꞌtu auyaꞌnokon kasa pʉra ɨꞌrɨ aꞌtai 
ɨutɨ esaꞌ ennaꞌpotoꞌ oton tukaiꞌ—koꞌmamʉ pe rɨ, mɨrɨ pe pʉra anomʉraꞌ rɨ, mɨrɨ 
pe pʉra rɨ kɨrɨtɨkɨ uturumʉ aꞌtai rɨ, mɨrɨ pe pʉra pata emakʉ aꞌtai. 36 Iteꞌkwanau 
pʉra rɨ iyepʉ ɨyepotɨꞌnin, ɨyeꞌnʉmʉ kon eponin. 37 Ukayaiꞌneꞌ rɨ ɨpɨꞌnokon nɨ marɨ 
ta uya tanporon kon pɨꞌ: ‘Tenu ke eꞌtɨꞌ!’” taꞌpʉ iya.

Sises Karapaimaꞌpʉ Peꞌtani Po 
(Maꞌsiu 26:1‑13; Ʉruꞌ 22:1‑2; Isaan 11:45‑53; 12:1‑8)

14  Asaꞌrɨ rɨken wʉi eꞌkuꞌkaꞌsaꞌ esiꞌpʉ Toꞌ Epoi Itɨꞌpʉ Weyu Rʉꞌpʉ mɨrɨ awonsiꞌkɨ 
Aꞌsarutanʉꞌsaꞌ Pen Pʉreti Pɨꞌ Entaꞌnan Weyu eꞌseporo rawɨrɨ, * mɨrɨ pɨꞌ Papa 

enaꞌ useꞌman nɨtoꞌ tʉrawasomanin nan epuru ton mɨrɨ awonsiꞌkɨ Main pɨꞌ enupanin 
nan esiꞌpʉ amaꞌai Sises aꞌsitoꞌ tʉuyaꞌnokon ipɨkɨrɨ warinpa pɨꞌ mɨrɨ awonsiꞌkɨ iwɨtoꞌ 
pe tʉuyaꞌnokon. 2  “Eꞌtane Iweyu Rʉꞌpʉ aꞌtai pen, kaꞌpon amʉꞌ nin eꞌsaraꞌtɨ esi 
usewaꞌnoman pɨꞌ,” taꞌpʉ toꞌ uya.

3  Peꞌtani po iyesi koroꞌtau, tʉteireꞌ po tenaiꞌ tepʉrʉ piyau, kaꞌpon, Saiman, 
erekʉꞌpan tukaiꞌ tiꞌtusen iwʉꞌ tau, uriꞌsan uyeeꞌpʉ poꞌtoro arapasta yawon, epeꞌkenaꞌ 
poꞌpiyun esukenan natʉ konekasaꞌ esaꞌ pe. Tʉputurʉkaiꞌ iꞌpai pona poꞌpiyun maꞌpʉ 
iya. *

4 Mɨrɨ yau teꞌsan tonpa ton usakorota usaurokʉꞌpʉ tiwanoꞌ kon pe, “Ɨꞌrɨtoꞌ pe rɨ si 
poꞌpiyun maꞌtanʉkʉ ko? 5 Ikʉrʉpoꞌpomapaino rɨ tikin nɨ wʉipiya iyeꞌtʉrawasomasaꞌ 
eꞌmatoꞌ epeꞌ entai rɨ, k itepeꞌpʉ tʉtoꞌ pe entuꞌmanin nan enaꞌ!” taꞌpʉ toꞌ uya. Ɨsɨ pe 
rɨ toꞌ uya eseremekʉꞌpʉ.

6  “Tɨwɨ nesii, ɨꞌrɨ pe ikupʉ iꞌse ɨwesi kon? Wakʉ rɨ kuꞌsaꞌ iya mɨrɨ upɨꞌ,” taꞌpʉ 
Sises uya toꞌ pɨꞌ. 7 “Entuꞌmanin nan kamoro ɨpiyawon kon nɨ iꞌse ɨweꞌtoꞌ kon aꞌtai 

* 14:7 Isuꞌtaronomi 15:11 * 14:18 Eren 41:9 * 14:22 1 Koren 11:23‑25 
l 14:24 Tʉron nɨ imenukasaꞌ ton yau “emennaꞌ” tasaꞌ pʉra iyesi.
* 14:24 Eꞌsotas 24:8; Iseremaya 31:31‑34 

rɨ ɨnpikaꞌtɨnʉ kon, eꞌtane inke urɨ pʉra iyesi ɨpiyauꞌnokon. * 8  Tʉnkupʉnʉ pokenaꞌ 
rɨ kuꞌsaꞌ iya mɨrɨ, poꞌpiyun masaꞌ iya upona ukoneka pe uruwaiꞌ yaꞌ utʉrʉ eꞌma 
taꞌ. 9 Iꞌnapairon ekama uya ɨpɨꞌnokon, mɨ awɨrɨ rɨ itekare nʉsekamayaiꞌneꞌ non 
emʉꞌ kaisa rɨ, inkupʉꞌpʉ rʉꞌpʉ rɨ marɨ usekama mɨrɨ en yau ikupʉ pe rɨ,” taꞌpʉ iya.

10  Isutas Eskariyaꞌ, 12 kaisaron kon ipoitorʉ ton tonpa utɨꞌpʉ useꞌman nɨtoꞌ 
tʉrawasomanin nan epuru ton piyaꞌ, Sises eparankaseꞌna toꞌ enaꞌ. 11 Toꞌ eporiꞌmaꞌpʉ 
mɨrɨ tetaiꞌ, mɨrɨpan kon usaurokʉꞌpʉ pʉrata ke irepatoꞌ tʉuyaꞌnokon pɨꞌ, mɨrɨpan 
esiꞌpʉ itʉtoꞌ tʉuya weyu eporo iꞌse.

Itepuru Entaꞌnatoꞌ 
(Maꞌsiu 26:17‑30; Ʉruꞌ 22:7‑20; 22:21‑23; Isaan 13:21‑30)

12 Aꞌsarutanʉꞌsaꞌ Pen Pʉreti Pɨꞌ Entaꞌnan Weyu eꞌsaraꞌtɨ aꞌtai, iteseru pe Toꞌ Epoi Itɨꞌpʉ 
Weyu Rʉꞌpʉ pɨꞌ karimeru mʉre wɨtoꞌ aꞌtai, Sises poitorʉ ton uya ekamaꞌpoꞌpʉ, “Nai yaꞌ 
ina utɨ iꞌse meꞌan Toꞌ Epoi Itɨꞌpʉ Weyu Rʉꞌpʉ pɨꞌ ɨyentaꞌnatoꞌ konekaseꞌna?” taꞌpʉ toꞌ uya.

13  Mɨrɨpan uya asaꞌrɨ tʉpoitorʉ ton ennokoꞌpʉ. Toꞌ pɨꞌ taꞌpʉ iya, “Entantɨꞌ eke 
pata pona, mɨrɨpan yau, tuna anin kaꞌpon uya ɨyeporo kon mɨrɨ. Ipɨkɨrɨ mʉtɨtʉiꞌ. 
14 Iyewonsaꞌ naꞌneꞌ itaꞌ ɨutɨ esaꞌ mekamaꞌpotʉiꞌ, ‘Tiꞌsa man: Nai airɨ uiwʉꞌ oton 
nai Toꞌ Epoi Itɨꞌpʉ Weyu Rʉꞌpʉ pɨꞌ upoitorʉ ton pokon pe entaꞌnatoꞌ itau? ta pɨꞌ,’ 
mʉkatʉiꞌ. 15 Ekama iya rɨ mɨrɨ ɨpɨꞌnokon eke rɨ kaꞌtawon ɨutɨ tapuruiꞌtɨse ikonekasaꞌ. 
Mɨrɨ yau si entaꞌnan nɨtoꞌ mʉkonekatʉiꞌ,” taꞌpʉ iya.

16 Ipoitorʉ ton si utɨꞌpʉ eke pata pona, mɨrɨpan kon uya si eporoꞌpʉ Sises uya 
tauroꞌkaꞌpʉ kon kasa rɨ, mɨrɨpan kon uya si Toꞌ Epoi Itɨꞌpʉ Weyu Rʉꞌpʉ pɨꞌ teꞌtoꞌ 
kon konekaꞌpʉ.

17 Pata ukoꞌmansaꞌ aꞌtai, Sises uyeeꞌpʉ 12 kaisaron kon pokon pe. 18  Tepʉrʉ piyau 
tʉteireꞌ kon po tenaiꞌ entaꞌnan pɨꞌ toꞌ esi koroꞌtau, taꞌpʉ iya, “Iꞌnapairon ekama 
uya ɨpɨꞌnokon, ɨtonpa kon uya uyeparankatoꞌ oton—kʉrɨ upokon pe entaꞌnan pɨꞌ 
naꞌneꞌ rɨ,” taꞌpʉ iya. *

19 Toꞌ si upokoitaꞌpʉ, mɨrɨpan tikin paꞌne taꞌpʉ toꞌ uya ipɨꞌ, “Iꞌnapai rɨ urɨ pen 
kuru rɨ?” taꞌpʉ toꞌ uya.

20 “Ɨmɨrɨꞌnokon 12 kaisaron kon tonpa, tʉyu kipʉ pɨꞌ naꞌneꞌ pʉsau yaꞌ upokon 
pe. 21 Kaꞌpon, Papa winon utɨtoꞌ oton iyeꞌmenukasaꞌ tʉpɨꞌ naꞌneꞌ kasa rɨ, eꞌtane ɨsɨ 
yau rɨ kʉrɨ rɨ kaꞌpon esi Kaꞌpon, Papa winon eparankanin! Wakʉ pe rɨ nesiiꞌno 
iyentusaꞌ pʉra iyesi yau,” taꞌpʉ iya.

22  Toꞌ entaꞌna koroꞌtau, Sises uya pʉreti anʉmʉꞌpʉ, tenki taꞌpʉ iya Papa pɨꞌ, 
mɨrɨpan uya iꞌkwɨꞌpɨtʉꞌpʉ, mɨrɨpan ekamʉꞌpʉ iya tʉpoitorʉ ton enaꞌ, “Anʉntɨꞌ, serɨ 
serɨ upun,” taiꞌma. *

23  Mɨrɨ aꞌtai, koꞌ anʉmʉꞌpʉ iya, tenki taꞌpʉ iya Papa pɨꞌ, mɨrɨpan uya toꞌ oꞌpaꞌpʉ, 
tanporon kon uya iyawon ensiꞌpʉ.

24  “Serɨ serɨ umʉnʉ, emennaꞌ l ekonekan nɨtoꞌ iwanoꞌ, tuꞌkan kon iwanoꞌ pe 
iyeꞌkwansaꞌ,” taꞌpʉ iya toꞌ pɨꞌ. * 25 “Iꞌnapairon ekama uya ɨpɨꞌnokon, iteperu euku 
ensitoꞌ uya oton pen ɨpokon pe ꞌnokon Papa eꞌtoꞌ esaꞌ wannɨ pe yau emennaꞌ pe 
ensi uya pʉꞌkʉ pona,” taꞌpʉ iya.

26 Eren pɨꞌ tʉuserenkasaꞌ kon tʉpo, toꞌ utɨꞌpʉ Areꞌ Wʉpʉ pona.

Piꞌta Uya Tʉnonkatoꞌ Oton Ekamaꞌpʉ Sises Uya 
(Maꞌsiu 26:31‑35; Ʉruꞌ 22:31‑34; Isaan 13:36‑38)

27 “Tanporo rɨ unɨmɨ auyaꞌnokon mɨrɨ,” tukaiꞌ Sises uya toꞌ panaꞌtɨꞌpʉ, “apʉne 
pʉra iyeꞌmenukasaꞌ:

m 14:27 Sakaraya 13:7
* 14:28 Maꞌsiu 28:16 
n 14:36 Apa; mɨrɨ pe pʉra, Papai ta eꞌkwa pe Aramiꞌ pe.
o 14:45 Rapai, Tiꞌsa ta eꞌkwa pe

“‘Karimeru amʉꞌ paꞌsimanin wɨnɨ uya,
mɨrɨpan karimeru amʉꞌ si eꞌtaꞌnʉꞌtoꞌ oton,’ m

tawon. 28  Eꞌtane erikʉ tʉpo, eꞌmʉꞌsaꞌkasaꞌ aꞌtai, utɨ mɨrɨ arawɨrɨꞌnokon Kiyarari 
pona,” taꞌpʉ iya. *

29 Piꞌta uya taꞌpʉ, “Tanporon kon uya ɨnɨntane, ɨnɨmɨ uya pen nɨ nin mɨrɨ,” taꞌpʉ iya.
30 “Iꞌnapairon ekama uya ɨpɨꞌ, serɨ pe—iꞌnai rɨ saꞌne, serɨ ewarupɨɨi tau—kɨrɨtɨkɨ 

uturumʉ asaꞌ iteꞌkwa rawɨrɨ, unonkatoꞌ auya oton osorʉwau iteꞌkwa,” taꞌpʉ Sises uya.
31 Eꞌtane miyarɨ parɨ eꞌseꞌneꞌ pe parɨ Piꞌta uya taꞌpʉ, “Ɨꞌrɨ pe pʉra rɨ ayaꞌkɨrɨ 

umaꞌta pe iyesi yau, ɨnonka uya pen nɨ,” taꞌpʉ iya. Mɨrɨ awonsiꞌkɨ tanporon kon 
uya rɨ mɨrɨ rɨ marɨ taꞌpʉ.

Sises Ɨpʉrema Keꞌsemani Po 
(Maꞌsiu 26:36‑46; Ʉruꞌ 22:39‑46)

32  Toꞌ utɨꞌpʉ Keꞌsemani tukaiꞌ tesaꞌsen pata yaꞌ. Mɨrɨ yau, Sises uya taꞌpʉ tʉpoitorʉ 
ton pɨꞌ, “Ereutapɨꞌtɨꞌ se airɨ ɨpʉrema tane,” taꞌpʉ iya. 33  Mɨrɨpan uya Piꞌta, Isens 
mɨrɨ awonsiꞌkɨ Isaan arɨꞌpʉ taꞌkɨrɨ, mɨrɨpan usewankama enaꞌpʉ ikaꞌnɨꞌ pʉra ipan 
pe rɨ. 34 “Uyaꞌkwarʉ man pokoi pe, umaꞌtan poken nɨ,” taꞌpʉ iya toꞌ pɨꞌ. “Serɨ yau 
eꞌtɨꞌ tenu ke,” taꞌpʉ iya.

35 Itɨꞌpʉ miyarɨ parɨ ɨnnɨ iwa itaꞌmoꞌkaꞌpʉ non pona ɨpʉremaseꞌna tʉpɨꞌ teꞌkuꞌsen 
si usentakatoꞌ pe. 36  “Apa, n Papai, tanporon nɨ eꞌkuꞌtoꞌ pe ikuꞌnin pe ɨwesi, serɨ 
koꞌ imoꞌkakɨ uyenapai. Eꞌtane iꞌse ɨweꞌtoꞌ rɨken eꞌkuꞌtoꞌ, iꞌse eꞌtoꞌ pen,” taꞌpʉ iya.

37 Mɨrɨpan ennaꞌpoꞌpʉ tʉpoitorʉ ton piyaꞌ, mɨrɨpan uya toꞌ eꞌnʉmʉ eporoꞌpʉ. 
“Saiman,” taꞌpʉ iya Piꞌta pɨꞌ, “ɨyeꞌnʉnsaꞌ si mɨrɨ? Tenu ke peꞌ ɨwesi poken pʉra iyesi 
mara rʉꞌkwɨ rɨ? 38  Tenu ke esiiꞌma ɨpʉrematɨꞌ, iꞌtupɨꞌnɨtoꞌ yaꞌ autaꞌmoꞌka kon namaiꞌ. 
Iyaꞌkwarʉ esi ɨnkuꞌpai, eꞌtane ipun esi ɨꞌsɨꞌmʉra,” taꞌpʉ iya.

39 Itɨkaaꞌpʉ ɨpʉremaseꞌna mɨrɨ kasa rɨ marɨ kanan. 40 Iyennaꞌposaꞌ aꞌtai kanan, 
toꞌ rɨ marɨ eꞌnʉnsaꞌ eporoꞌpʉ iya, apʉne pʉra eꞌtapeꞌneꞌ peꞌne toꞌ enu piꞌpɨ ton esi 
ke. Ɨꞌrɨ rɨ ta tʉuyaꞌnokon ipɨꞌ tukaiꞌ toꞌ uya iꞌtu pʉra rɨ iyesiꞌpʉ.

41 Itosorʉwano iteꞌkwa tennaꞌpoiꞌ, taꞌpʉ iya toꞌ pɨꞌ, “Mɨrɨ si eꞌnʉn nɨ pɨꞌ rɨ mɨrɨ 
awonsiꞌkɨ umoronkaꞌ nɨ pɨꞌ rɨ ɨwesi kon? Eke pe man! Iweyu si eꞌseposaꞌ man. 
Kaꞌpon, Papa winon eparankasaꞌ man tʉmakooikenaꞌ nan enaꞌ. 42  Eꞌmʉꞌsaꞌkatɨꞌ. 
Utɨnpaiꞌnokon! Uyeparankanin si uyeꞌkaꞌnɨ pɨꞌ man!” taꞌpʉ iya. 

Sises Aꞌsiꞌpʉ Toꞌ Uya 
(Maꞌsiu 26:47‑56; Ʉruꞌ 22:47‑53; Isaan 18:3‑12)

43  Usauroꞌnɨ pɨꞌ kuru rɨ iyesi koroꞌtau, Isutas, 12 kaisaron kon tonpa pe teꞌsen 
usenpoikaꞌpʉ. Ipokon pe anpisin usepaiꞌtɨpɨꞌsaꞌ supara ke mɨrɨ awonsiꞌkɨ waꞌtana ke 
esiꞌpʉ useꞌman nɨtoꞌ tʉrawasomanin nan epuru ton eke ton kuru, Main pɨꞌ enupanin 
nan mɨrɨ awonsiꞌkɨ Esuwerʉ amʉꞌ epuru ton nennokoꞌsan.

44 Eparankanin uya tʉnkuꞌton ekamasaꞌ esiꞌpʉ toꞌ pɨꞌ, “Kʉrɨ saꞌsuꞌkayaiꞌneꞌ si 
kʉrɨ rɨ, maꞌsitʉiꞌ, matʉiꞌ terasu ke,” tasaꞌ esiꞌpʉ. 45 Isutas utɨꞌpʉ Sises piyaꞌ toꞌsarɨ 
rɨ, mɨrɨpan uya, “Rapai,” o taꞌpʉ ipɨꞌ, mɨrɨpan aꞌsuꞌkaꞌpʉ iya. 46  Mɨrɨpan kon uya 
Sises aꞌsiꞌpʉ. 47 Mɨrɨ yau, aꞌko pe iyeꞌsotoꞌpɨꞌsaꞌ kon tonpa uya tʉsuparaai moꞌkaꞌpʉ, 
mɨrɨpan uya useꞌman nɨtoꞌ tʉrawasomanin nan epuru poitorʉ pana aꞌtɨꞌpʉ.

48  Sises uya, “Main awɨron kon pen peꞌ esaꞌ pe esi serɨ, ɨuyeꞌsaꞌ kon naꞌneꞌ supara 
amʉꞌ mɨrɨ awonsiꞌkɨ waꞌtana amʉꞌ esaꞌ pe uyaꞌsiseꞌna? 49 Wʉi kaisarɨ rɨ ɨpiyauꞌnokon 
esiꞌpʉ, enupan pɨꞌ Esuwerʉ amʉꞌ useꞌmatoꞌ, ɨpʉrematoꞌ iwʉꞌ pʉꞌkʉ tau, uyaꞌsi 

* 14:49 Ʉruꞌ 19:47; 21:37 * 14:58 Isaan 2:19 

Papa Nanʉmʉꞌpʉ ta eꞌkwa pe.

q 14:68 Tʉron nɨ imenukasaꞌ ton yau, mɨrɨ aꞌtai kɨrɨtɨkɨ uturumʉꞌpʉ tawon pʉra iyesi.

auyaꞌnokon pʉra rɨ. Eꞌtane imenukasaꞌ itekare utaꞌkuꞌtɨtoꞌ pe rɨ iyesi,” taꞌpʉ iya. * 
50 Mɨrɨ aꞌtai, tanporon kon ipoitorʉ ton uya inonkaꞌpʉ, mɨrɨpan kon ainʉmʉꞌpʉ.

51 Moine eꞌwontɨsaꞌ epeꞌkenaꞌ pon renen tatoꞌ atʉ ke tʉpon ke pʉra esiiꞌma utɨ 
esiꞌpʉ Sises pɨkɨrɨ. Mɨrɨpan aꞌsi iꞌse toꞌ eꞌtane, 52  toꞌ enapai temoꞌkaiꞌ iyekaꞌtumʉꞌpʉ 
iwon pʉra.

Sises Esi Konsʉrʉ Amʉꞌ Piyau 
(Maꞌsiu 26:57‑68; Ʉruꞌ 22:54‑55, 63‑71; Isaan 18:13‑14, 19‑24)

53 Toꞌ uya si Sises arɨꞌpʉ useꞌman nɨtoꞌ tʉrawasomanin nan epuru piyaꞌ, mɨrɨpan 
tanporo useꞌman nɨtoꞌ tʉrawasomanin nan epuru ton eke ton kuru, Esuwerʉ amʉꞌ 
epuru ton nɨ, mɨrɨ awonsiꞌkɨ Main pɨꞌ enupanin nan nɨ amʉraꞌpʉ. 54 Piꞌta uya 
eꞌmaꞌpʉkaꞌpʉ ɨnnonsiꞌkɨ rɨ, useꞌman nɨtoꞌ tʉrawasomanin nan epuru iwʉꞌ pʉrorooi 
pona. Mɨrɨ yau iyereutasaꞌ esiꞌpʉ erasu amʉꞌ pokon pe aꞌnon pɨꞌ apoꞌ piyau.

55  Useꞌman nɨtoꞌ tʉrawasomanin nan epuru ton eke ton kuru mɨrɨ awonsiꞌkɨ 
tanporon kon nɨ Esuwerʉ amʉꞌ Konsʉrʉʉi ton esiꞌpʉ Sises ewaꞌnomatoꞌ tʉuyaꞌnokon 
ipɨkɨrɨ eporo iꞌse itʉtoꞌ pe tʉuyaꞌnokon imaꞌtatoꞌ yaꞌ, eꞌtane toꞌ uya ɨꞌrɨ rɨ eporoꞌpʉ 
pen nɨ. 56 Tuꞌkan kon nɨ usaurokʉꞌpʉ ipɨꞌ kasi yeꞌ pe rɨ, eꞌtane ɨsiꞌkaisa rɨ pʉra toꞌ 
maimu esiꞌpʉ.

57 Mɨrɨ aꞌtai, tʉron kon eꞌsotoꞌpɨꞌsaꞌ usaurokʉꞌpʉ kasi yeꞌ pe rɨ ipɨꞌ se tukaiꞌ: 58 “Ina uya 
etaꞌpʉ, ‘Serɨ kaꞌpon nʉkonekaꞌpʉ useꞌman nɨtoꞌ, ɨpʉreman nɨtoꞌ iwʉꞌ maꞌtanʉkʉ uya 
mɨrɨ, mɨrɨ awonsiꞌkɨ osorʉwau wʉi yau, tʉron nɨ kanan amɨ uya, kaꞌpon nʉkonekaꞌpʉ 
pe pʉra nin si,’ ta iya,” taꞌpʉ toꞌ uya. * 59 Mɨrɨ rɨ eꞌtane, ɨsiꞌkaisa rɨ pʉra toꞌ maimu esiꞌpʉ.

60 Mɨrɨ aꞌtai, useꞌman nɨtoꞌ tʉrawasomanin nan epuru eꞌsotoꞌkaꞌpʉ toꞌ rau, mɨrɨpan 
uya Sises ekamaꞌpopɨtʉꞌpʉ, “Eikʉ auya pen nɨ peꞌ mɨrɨ? Ɨꞌrɨ tukaiꞌ pʉsamoro kaꞌpon 
amʉꞌ usaurokʉ ɨpɨꞌ?” taꞌpʉ iya. 61 Eꞌtane Sises esiꞌpʉ eꞌpana rɨ toꞌ eikʉ iya pʉra rɨ.

Useꞌman nɨtoꞌ tʉrawasomanin nan epuru uya ekamaꞌpokaaꞌpʉ kanan, “Ɨmɨrɨ peꞌ 
kʉrɨ rɨ Kʉrai, p Iyɨpʉremasaꞌ pe Teꞌsen Mu?” taꞌpʉ iya.

62  Mɨrɨpan pɨꞌ, “Urɨ rɨ,” taꞌpʉ Sises uya. “Kaꞌpon, Papa winon ereutasaꞌ Meruntɨ pe 
teꞌsen emiya enwoꞌnetʉ winɨ entoꞌ auyaꞌnokon oton, mɨrɨ awonsiꞌkɨ iyepʉ kapuruꞌ 
yau Epʉn poi,” taꞌpʉ iya. *

63  Useꞌman nɨtoꞌ tʉrawasomanin nan epuru uya tʉpon karakaꞌpʉ. “Ɨꞌrɨtoꞌ pe 
miyarɨ rɨ ekamanin nan iꞌse eꞌnɨ? 64 Metatʉu rɨ saꞌne ko isaurokʉ Papa sapema pe. 
Ɨꞌrɨ tukaiꞌ ken mɨsenuminkayatʉu?” taꞌpʉ iya. *

Tanporon kon uya rɨ enoꞌmaꞌpʉ imaꞌtatoꞌ pe. 65 Mɨrɨpan tʉron kon nɨ etaꞌtapɨtʉꞌpʉ 
ipona; toꞌ uya itenu auromʉꞌpʉ, tʉmokorooi kon ke toꞌ uya iwɨnɨꞌpʉ, mɨrɨpan, 

“Puꞌkenaꞌ pe ekamakɨ!” taꞌpʉ toꞌ uya ipɨꞌ, mɨrɨpan moꞌkaꞌpʉ erasu ton uya, mɨrɨpan 
wɨpɨtʉꞌpʉ toꞌ uya.

Piꞌta Uya Sises Nonkaꞌpʉ 
(Maꞌsiu 26:69‑75; Ʉruꞌ 22:56‑62; Isaan 18:15‑18, 25‑27)

66 Piꞌta esi koroꞌtau non po, ɨutɨ pʉrorooi po, uriꞌsan, useꞌman nɨtoꞌ tʉrawasomanin 
poitorʉ uyeeꞌpʉ. 67 Piꞌta aꞌno ensaꞌ tʉuya aꞌtai, enpɨtʉꞌpʉ iya aꞌko pe esiiꞌma, “Ɨmɨrɨ 
rɨ nɨrɨ Nasareꞌ pon Sises aꞌkɨron nʉꞌpʉ,” taꞌpʉ iya ipɨꞌ.

68  Eꞌtane iꞌtunin pe pʉra iyeꞌkuuꞌpʉ, “Iꞌtu uya pʉra man; itoꞌkaꞌnʉkʉ uya pʉra 
man ɨꞌrɨ pɨꞌ ausaurokʉ tukaiꞌ,” taꞌpʉ iya, mɨrɨpan utɨꞌpʉ utɨn nɨtoꞌ eꞌma taꞌ, mɨrɨ 
aꞌtai kɨrɨtɨkɨ uturumʉꞌpʉ. q

69 Toꞌ poitorʉ uriꞌsan uya ensaꞌ aꞌtai mɨrɨ yau, takaaꞌpʉ iya kanan teꞌsotoꞌpɨꞌse 
iwoi teꞌsan pɨꞌ, “Pʉse rɨ kʉrɨ rɨ toꞌ tonpa,” taꞌpʉ iya.

70 Iꞌtunin pe pʉra kanan iyeꞌkuꞌkaaꞌpʉ.
Mara rɨ iyesi tʉpo, kamoro aꞌko pe iyeꞌsotoꞌpɨꞌsaꞌ kon uya taꞌpʉ Piꞌta pɨꞌ, “Iꞌnapai 

rɨ kuru rɨ ɨmɨrɨ kʉrɨ rɨ toꞌ tonpa, apʉne pʉra Kiyarari pon pe ɨwesi,” taꞌpʉ toꞌ uya.
71 Tiwanoꞌ pe rɨ iyeꞌpaꞌnʉkʉꞌpʉ, mɨrɨpan uya taꞌpʉ toꞌ pɨꞌ, “Pʉse rɨ kaꞌpon ipɨꞌ 

masauroꞌatʉiꞌneꞌ iꞌtu uya pʉra man!” taꞌpʉ iya.
72  Inke pʉra rɨ, iyakon iteꞌkwa pe kɨrɨtɨkɨ uturumʉꞌpʉ. Mɨrɨ aꞌtai, Piꞌta uya Sises 

maimu rʉꞌpʉ neeꞌpʉ tenu yaꞌ tʉpɨꞌ isauroꞌsaꞌ rʉꞌpʉ, “Kɨrɨtɨkɨ uturumʉ rawɨrɨ iyakon 
iteꞌkwa pe, ‘Iꞌtu uya pʉra man,’ tatoꞌ auya oton osorʉwau iteꞌkwa,” taꞌpʉ iya rʉꞌpʉ, 
mɨrɨpan ukaramʉꞌpʉ. 

Sises Arɨꞌpʉ Toꞌ Uya Paireꞌ Piyaꞌ 
(Maꞌsiu 27:1‑2, 11‑26; Ʉruꞌ 23:1‑5, 13‑25; Isaan 18:28–19:16)

15  Ipan pe awanakʉiꞌ kuru, useꞌman nɨtoꞌ tʉrawasomanin nan epuru ton eke 
ton kuru, Esuwerʉ amʉꞌ epuru ton pokon pe, Main pɨꞌ enupanin nan mɨrɨ 

awonsiꞌkɨ tanporo Konsʉrʉ amʉꞌ ekonekaꞌpʉ. Toꞌ uya Sises auronpɨtʉꞌpʉ, mɨrɨpan 
arɨꞌpʉ toꞌ uya Paireꞌ enaꞌ.

2  “Esuwerʉ amʉꞌ kin peꞌ ɨmɨrɨ?” tukaiꞌ Paireꞌ uya ekamaꞌpoꞌpʉ.
“Ewaiꞌ, mʉkayaiꞌneꞌ kasa rɨ,” tukaiꞌ Sises uya eikʉꞌpʉ.
3  Tuꞌkan ke rɨ useꞌman nɨtoꞌ tʉrawasomanin nan epuru ton eke ton kuru uya 

eseruꞌtɨꞌpʉ. 4 Mɨrɨ pɨꞌ Paireꞌ uya kanan ekamaꞌpokaaꞌpʉ, “Eikʉ auya pen nɨ peꞌ mɨrɨ? 
Menyan peꞌ tuꞌkan pɨꞌ rɨ toꞌ uya ɨyeseruꞌtɨ?” taꞌpʉ iya.

5 Eꞌtane Sises uya entakanomaꞌpʉ pen nɨ; mɨrɨ uya Paireꞌ ewansiukaꞌpʉ.
6  Iteseru si esiꞌpʉ mɨrɨ, toꞌ entaꞌnatoꞌ weyu aꞌtai aꞌsisaꞌ nonkatoꞌ kaꞌpon amʉꞌ 

nekamaꞌpoꞌpʉ. 7 Kaꞌpon, Parapas tukaiꞌ tesaꞌsen esiꞌpʉ parikiꞌsi tau, pata esanon 
pokon pe ɨsewaꞌnomapai teꞌsan koroꞌtau, kaꞌpon wɨnin nʉꞌpʉ mɨrɨ aꞌtai. 8  Anpisin 
uyeeꞌpʉ Paireꞌ piyaꞌ tʉnkuꞌseꞌ eꞌ kuꞌseꞌna iyeꞌtoꞌ pe tiwanoꞌ kon pe.

9 “Esuwerʉ amʉꞌ kin peꞌ nonka uya iꞌse meꞌatʉu ɨiwanoꞌ kon pe?” taꞌpʉ Paireꞌ 
uya toꞌ pɨꞌ, 10 tɨkɨnta kon wenai rɨ useꞌman nɨtoꞌ tʉrawasomanin nan epuru ton eke 
ton kuru uya Sises tʉsaꞌ tenaꞌ iꞌtuiꞌma rɨ. 11 Eꞌtane useꞌman nɨtoꞌ tʉrawasomanin 
nan epuru ton eke ton kuru uya kaꞌpon amʉꞌ tʉrʉnkaꞌpʉ Paireꞌ uya Parapas ruꞌku 
nonkatoꞌ pe tiwanoꞌ kon pe tawon nan pe.

12  “Ɨꞌrɨ pe ken si Esuwerʉ amʉꞌ kin tatoꞌ kupʉ uya?” taꞌpʉ Paireꞌ uya toꞌ pɨꞌ.
13  “Kurusuꞌ pona ipokapɨꞌkɨ!” tukaiꞌ toꞌ ukɨꞌpɨꞌnʉnpɨtʉꞌpʉ.
14 “Ɨꞌrɨtoꞌ pe? Ɨꞌrɨ ɨri kuꞌsaꞌ iya?” tukaiꞌ Paireꞌ uya toꞌ ekamaꞌpoꞌpʉ.
Eꞌtane miyarɨ rɨ eke pe toꞌ ukɨꞌpɨꞌnʉnpɨtʉꞌpʉ, “Kurusuꞌ pona ipokapɨꞌkɨ!” tukaiꞌ.
15 Poriꞌ pe anpisin ɨnkuꞌpai tesi pɨꞌ, Paireꞌ uya Parapas nonkaꞌpʉ toꞌ iwanoꞌ pe. 

Sises ariꞌpoꞌpɨꞌtoꞌ pe toꞌ uya ikupʉꞌpʉ iya, mɨrɨpan nonkaꞌpʉ iya toꞌ enaꞌ kurusuꞌ 
pona toꞌ uya ipokapɨꞌtoꞌ pe.

Sises Sapemaꞌpʉ Soisa Amʉꞌ Uya 
(Maꞌsiu 27:27‑31; Isaan 19:2‑3)

16  Sises ewonnʉkʉꞌpʉ soisa amʉꞌ uya kopʉna iwʉꞌ taꞌ (kopʉna pe eꞌnɨ iwʉꞌ, 
Pʉreꞌtoriun iteseꞌ), mɨrɨpan kon uya tanporo tʉtonpa kon soisa amʉꞌ kɨꞌmaꞌpʉ. 
17 Toꞌ uya tʉtariren pon yaꞌ ipontɨꞌpʉ, mɨrɨpan kon uya tikʉ ke teꞌsen eꞌmepɨtʉꞌpʉ 
aroꞌ, kʉron pe, mɨrɨpan ke toꞌ uya arʉkoꞌtɨꞌpʉ. 18  Mɨrɨpan kon uya esaꞌpɨtʉꞌpʉ, 

“Miyarɨ, Esuwerʉ amʉꞌ kin!” taꞌpʉ toꞌ uya. 19 Mɨrɨpan kon uya kanan iwɨpɨtʉꞌpʉ 
iꞌpai pɨꞌ yʉi ke, mɨrɨpan kon etaꞌtapɨtʉꞌpʉ ipona. Toꞌ utaꞌmoꞌkapɨtʉꞌpʉ teseꞌmu kon 
ponaꞌne inama pe iteseꞌ. 20 Isapemaꞌpʉ tʉuyaꞌnokon nonka tʉpo, toꞌ uya tʉtariren 
pon moꞌkaꞌpʉ, mɨrɨpan kon uya ipontɨꞌpʉ ipon nɨ nin si yaꞌ. Mɨrɨpan arɨꞌpʉ toꞌ uya 
kurusuꞌ pona ipokapɨꞌseꞌna.

* 15:21 Ron 16:13 * 15:24 Eren 22:18 
r 15:28 Aisaya 53:12
s 15:28 Tʉron nɨ imenukasaꞌ ton esi v. 28 pʉra.
* 15:29 Eren 22:7; 109:25; Maꞌ 14:58; Isaan 2:19 
t 15:32 Kʉrai (Kiriꞌ maimu yau); mɨrɨ pe pʉra, Meꞌsaya (Ipuru maimu yau), asaꞌrɨ rɨ marɨ iyesi, 
Papa Nanʉmʉꞌpʉ ta eꞌkwa pe.
u 15:34 Eren 22:1
* 15:36 Eren 69:21 * 15:38 Eꞌsotas 26:31‑33 * 15:41 Ʉruꞌ 8:2‑3 

Kurusuꞌ Pona Sises Pokapɨtʉꞌpʉ Toꞌ Uya 
(Maꞌsiu 27:32‑44; Ʉruꞌ 23:26‑43; Isaan 19:17‑27)

21 Kaꞌpon Sairini winon, Saiman iteseꞌ, Arisanta mɨrɨ awonsiꞌkɨ Ruꞌpos kʉipʉnʉ uyepʉ esiꞌpʉ 
eke pata yaꞌ sunwapai, mɨrɨpan aꞌkwarʉkaꞌpʉ toꞌ uya kurusuꞌ atoꞌ pe iya. * 22 Sises neeꞌpʉ toꞌ 
uya pata Korʉkoꞌta tatoꞌ yaꞌ, puꞌpɨ ɨꞌpʉ rʉꞌpʉ pata ta eꞌkwa pe. 23 Mɨrɨpan oꞌpaꞌpʉ toꞌ uya waain 
sumasaꞌ iꞌneꞌ mɨrʉ iteseꞌ ke, eꞌtane ensi iya pʉra iyesiꞌpʉ. 24 Mɨrɨpan pokapɨtʉꞌpʉ toꞌ uya kurusuꞌ 
pona. Ipon nʉꞌpʉ taꞌnʉkʉꞌpʉ toꞌ uya, iꞌtutoꞌ ipɨꞌ ke teꞌwapiyaꞌkapɨꞌse, epopɨtʉꞌpʉ toꞌ uya. *

25 Toꞌ uya kurusuꞌ pona ipokapɨtʉꞌpʉ 9 aꞌkʉraꞌ. 26 Iwɨtoꞌ iwenai entoꞌ ipɨꞌ menukasaꞌ uya, 
ta esiꞌpʉ: esuwerʉ amʉꞌ kin, tukaiꞌ. 27 Toꞌ uya ipokon pe asaꞌron kon amaꞌ amʉꞌ pokapɨꞌsaꞌ 
kurusuꞌ pona esiꞌpʉ, tikin nɨ itenwoꞌnetʉ winɨ mɨrɨ awonsiꞌkɨ tikin nɨ ikamisi winɨ. 28 Serɨ 
kasa kuru si iyeꞌmenukasaꞌ itekare utaꞌkuꞌtɨꞌpʉ, “Ɨri kuꞌnin nʉꞌsan pokon pe iyesiꞌpʉ,” r tawon. s 
29 Kamoro ipiyawɨrɨ tʉutɨsan uya ɨri pe rɨ isapemaꞌpʉ. Tiꞌpai kon sʉkʉsʉkʉmaꞌpʉ toꞌ uya, 

“Ɨmɨrɨ si, ‘useꞌman nɨtoꞌ, ɨpʉreman nɨtoꞌ iwʉꞌ maꞌtanʉkʉ uya, mɨrɨpan kanan amɨkapʉ uya 
osorʉwau wʉi yau,’ tawon nʉꞌpʉ, * 30 ɨuꞌtɨkɨ si kurusuꞌ poi, epikaꞌtɨkɨ ɨiwanoꞌ pe!” taiꞌma.

31 Mɨrɨ kasa rɨ marɨ useꞌman nɨtoꞌ tʉrawasomanin nan epuru ton eke ton kuru 
mɨrɨ awonsiꞌkɨ Main pɨꞌ enupanin nan uya isapemaꞌpʉ tʉmɨrɨꞌnokon pe. “Tʉron 
kon pikaꞌtɨꞌpʉ iya, eꞌtane tiwanoꞌ pe iyepikaꞌtɨ pʉra iyesi! 32  Tɨwɨ pʉse rɨ Kʉrai, t 
Esuwerʉ amʉꞌ kin nʉuꞌtɨi serɨ pe kurusuꞌ poi entoꞌ pe, mɨrɨpan apurɨtoꞌ pe,” taꞌpʉ 
toꞌ uya. Kamoro iyaꞌkɨrɨ kurusuꞌ pona ipokapɨꞌsaꞌ kon uya rɨ nɨrɨ isapemaꞌpʉ.

Sises Erikʉꞌpʉ 
(Maꞌsiu 27:45‑56; Ʉruꞌ 23:44‑49; Isaan 19:8‑30)

33 12 aꞌkʉraꞌ aꞌtai, pata ewarumamʉꞌpʉ 3 aꞌkʉraꞌ pʉꞌkʉ pona rɨ. 34 3 aꞌkʉraꞌ iyeꞌtane 
Sises ukɨꞌpɨꞌnʉnpɨtʉꞌpʉ eke pe rɨ, “Iroi, Iroi, rama sapaꞌtani?” taꞌpʉ iya, “Papa, Papa, 
ɨꞌrɨtoꞌ pe unonkasaꞌ auya?” u ta eꞌkwa pe.

35 Kamoro aꞌko pe iyeꞌsotoꞌpɨꞌsaꞌ kon uya serɨ etasaꞌ aꞌtai, “Apʉne etatɨꞌ, Iraisa 
kɨꞌma pɨꞌ man,” taꞌpʉ toꞌ uya.

36 Tikin nan kaꞌpon ekaꞌtumʉꞌpʉ suꞌpa kiꞌseꞌna waain peneka kaꞌ, yʉi pɨꞌ tepuꞌtɨiꞌ Sises uya 
ensitoꞌ pe itʉrʉꞌpʉ iya. “Tɨwɨ nesii; apʉne Iraisa uyepʉ imoꞌkaseꞌna enpaiꞌnokon,” taꞌpʉ iya. *

37 Sises ukɨꞌpɨꞌnʉmʉꞌpʉ eke pe rɨ, mɨrɨpan erikʉꞌpʉ.
38  Esuwerʉ amʉꞌ useꞌmatoꞌ, ɨpʉrematoꞌ itau wapu ekarakaꞌpʉ aꞌsaꞌmʉyai inakapu 

awonsiꞌkɨ non pona. * 39 Eke soisa amʉꞌ epuru pe teꞌsen iyeꞌsotoꞌkasaꞌ rʉꞌpʉ Sises 
rau uya Sises ukɨꞌpɨꞌnʉmʉ etaꞌpʉ, iyerikʉ rɨ eneꞌpʉ, mɨrɨpan uya, “Iꞌnapai rɨ kuru 
rɨ kaꞌsi, pʉse rɨ esiꞌpʉ mɨrɨ wa Papa Mumu pe!” taꞌpʉ.

40 Tʉron kon uriꞌsamiꞌsi amʉꞌ uya enpɨtʉꞌpʉ ɨnnonsiꞌkɨ, mɨrɨpan kon koroꞌtau Meri Mataren, 
Meri kanan aiko Isens mɨrɨ awonsiꞌkɨ Isoses san, mɨrɨ awonsiꞌkɨ Saromi esiꞌpʉ. 41 Kiyarari 
ponsiꞌkɨ pʉsamoro uriꞌsamiꞌsi amʉꞌ uyeeꞌpʉ iyaꞌkɨrɨ, iꞌse iyeꞌtoꞌ ke toꞌ uya imainanpaꞌpʉ. Tuꞌkan 
kon tʉron kon uriꞌsamiꞌsi amʉꞌ iyaꞌkɨrɨ iyeꞌsaꞌ kon nʉꞌsan Surusiran pona rɨ nɨrɨ esiꞌpʉ mɨrɨ yau. *

Sises Uꞌnaꞌtɨꞌpʉ Isoseꞌ Uya 
(Maꞌsiu 27:57‑61; Ʉruꞌ 23:50‑56; Isaan 19:38‑42)

42  Ekonekan Weyu pe iyesiꞌpʉ, Sapaꞌ eꞌma taꞌ. Pata ukoꞌmamʉ koroꞌtau, 43  Isoseꞌ, 
Aramaꞌtiya pon toꞌ nʉnamanʉ pe kuru teꞌsen Konsʉrʉ amʉꞌ tonpa, Papa eꞌtoꞌ esaꞌ 

* 16:7 Maꞌsiu 26:32; Maꞌ 14:28 * 16:15 Inkupʉꞌpʉ 1:8 

wannɨ pe uyepʉ enupɨkɨrɨ nɨrɨ teꞌsen utɨꞌpʉ enariꞌmʉra rɨ Paireꞌ piyaꞌ, Sises ekepu 
ekamaꞌposeꞌna. 44 Paireꞌ usewansiukaꞌpʉ iyeriꞌkaꞌsaꞌ ta tetaiꞌ. Soisa amʉꞌ epuru 
tʉkɨꞌmaiꞌ, ekamaꞌpoꞌpʉ iya, “Sises peꞌ eriꞌkaꞌsaꞌ?” tukaiꞌ. 45 Soisa amʉꞌ epuru uya nin 
si tʉpanaꞌtɨsaꞌ aꞌtai, “Iyeriꞌkaꞌsaꞌ rɨ,” tukaiꞌ, itekepu nin si nonkaꞌpʉ iya mɨrɨ Isoseꞌ 
enaꞌ. 46 Isoseꞌ uya nin si epeꞌkenaꞌ pon renen tatoꞌ atʉ ennaꞌpʉ mɨrɨ, mɨrɨpan uya 
Sises ekepu moꞌkaꞌpʉ kurusuꞌ poi, iwontɨꞌpʉ iya pon atʉ ke, mɨrɨpan emaikaꞌpʉ iya 
uruwaiꞌ pe tɨꞌ akasaꞌ yaꞌ. Mɨrɨpan mʉraꞌtaai pona tɨꞌ tɨrinkaꞌpʉ iya. 47 Meri Mataren 
mɨrɨ awonsiꞌkɨ Meri, Isoses san uya mɨrɨ airɨ itʉrʉ eneꞌpʉ. 

Sises Eꞌmʉꞌsaꞌkaꞌpʉ 
(Maꞌsiu 28:1‑8; Ʉruꞌ 24:1‑35, 50‑53; Isaan 20:1‑10; Inkupʉꞌpʉ 1:6‑8)

16  Sapaꞌ pataꞌpʉ pe, Meri Mataren, Meri, Isens san, mɨrɨ awonsiꞌkɨ Saromi 
uya aꞌpoꞌnan ennaꞌpʉ Sises ekepu karapaimaiꞌ tʉutɨtoꞌ kon pe. 2  Awanakʉiꞌ 

kuru suntaaka epiyaꞌtɨ pe wʉi enu enuꞌtane, toꞌ utɨ esiꞌpʉ tɨꞌ akasaꞌ uruwaiꞌ 
pona, 3  “Ɨnʉꞌ uya tɨꞌ uruwaiꞌ mʉraꞌta pon tɨrinkatoꞌ pe uiwanoꞌ kon pe?” tukaiꞌ 
toꞌ usekamaꞌpoꞌpʉ.

4 Eꞌtane, tenu kon tʉsaꞌ toꞌ uya aꞌtai, toꞌ uya eke kuru rɨ tɨꞌ eꞌtɨrinkasaꞌ eneꞌpʉ. 
5 Tɨꞌ akasaꞌ uruwaiꞌ pe yaꞌ toꞌ ewomʉ koroꞌtau, moine, aimuꞌnan ipon ereutasaꞌ 
enwoꞌneꞌ winɨ eneꞌpʉ toꞌ uya, mɨrɨpan pɨꞌ toꞌ etʉipɨtʉꞌpʉ.

6 “Ketʉipɨꞌtʉu,” taꞌpʉ iya. “Siꞌtuyaiꞌ Sises, Nasareꞌ pon warinpa auyaꞌnokon kurusuꞌ 
pona ipokapɨꞌsaꞌ rʉꞌpʉ. Serɨ yau pʉra man, iyeꞌmʉꞌsaꞌkakaaꞌpʉ man! Apʉne entɨꞌ, 
toꞌ uya itʉrʉꞌpʉ pataꞌpʉ. 7 Eꞌtane entantɨꞌ ipoitorʉ ton nʉꞌsan ipanaꞌtɨtantɨꞌ mɨrɨ 
awonsiꞌkɨ Piꞌta rɨ, ‘Itɨ mɨrɨ Kiyarari pona arawɨrɨꞌnokon. Mɨrɨ yau ene auyaꞌnokon, 
taꞌpʉ tʉuya kasa rɨ,’” taꞌpʉ iya. *

8  Mɨrɨpan kon epaꞌkaꞌpʉ toꞌ ekaꞌtumʉꞌpʉ uruwaiꞌ piyapai eꞌtɨtɨtɨꞌkaiꞌma, apʉne 
pʉra ipan pe rɨ toꞌ etʉipɨꞌsaꞌ esiꞌpʉ. Ɨꞌrɨ taꞌpʉ toꞌ uya pen nɨ ɨnʉꞌ pɨꞌ rɨ, apʉne pʉra 
enariꞌkeꞌ pe tesi kon pɨꞌ.

[Wapiyaroꞌ iwa ton mɨrɨ awonsiꞌkɨ en yawoꞌnan penaroꞌ ton parɨ yau 
Maꞌ 16:9‑20 pʉra iyesi.] 

(Maꞌsiu 28:9‑10; Isaan 20:11‑18)
9 Sises eꞌmʉꞌsaꞌkaꞌpʉ terikʉꞌpʉ tʉpo, awanakʉiꞌ kuru Sonte aꞌtai, isenpoikaꞌpʉ 

wapiya kuru Meri Mataren enu yaꞌ, 7 kaisaron kon makooi aꞌkwarʉ enpaꞌkaꞌpʉ 
iya rʉꞌpʉ iyapai piyaꞌ. 10 Itɨꞌpʉ itonpa rʉꞌsan panaꞌtɨseꞌna, pokoi pe tesi kon pɨꞌ 
tʉukaransan. 11 Mɨrɨpan uya, “Sises man nurɨne. Eneꞌpʉ uya,” ta tane iya, toꞌ uya 
apurɨ pʉra rɨ iyesiꞌpʉ.

12  Mɨrɨ tʉpo, Sises usenpoikaꞌpʉ tʉron nɨ pe tenaiꞌ asaꞌron kon utɨ koroꞌtau pata 
yaꞌ. 13  Pʉsamoro si ennaꞌpoꞌpʉ tʉron kon pɨꞌ ekamaseꞌna, eꞌtane toꞌ apurɨ toꞌ uya 
pʉra rɨ iyesiꞌpʉ.

14 Emennʉꞌpʉ rɨ, Sises usenpoikaꞌpʉ 11 kaisaron kon piyaꞌ toꞌ entaꞌna tane. Toꞌ 
eseremekʉꞌpʉ iya toꞌ uya apurɨtoꞌ pʉra iyesi pɨꞌ, saꞌman pe rɨ iyeꞌmʉꞌsaꞌkasaꞌ ennin 
nʉꞌsan anapurɨpai pʉra toꞌ esi pɨꞌ.

15  Taꞌpʉ iya si toꞌ pɨꞌ, “Entantɨꞌ tanporo rɨ non poro pata awɨrɨ wakʉ itekare 
ekamatantɨꞌ Papa nʉkapʉꞌsan pɨꞌ. * 16 Ɨnʉꞌ rɨ apurɨnin nɨ epaꞌtaisimasaꞌ rɨ epikaꞌtɨ, 
eꞌtane ɨnʉꞌ rɨ kʉrɨ apurɨnin pen nɨ enoꞌma rɨ. 17 Pʉsamoro uyeseꞌ apurɨnin nan uya 
si iꞌtutoꞌ ipɨkɨrɨ meruntɨ eporo mɨrɨ makoi amʉꞌ enpaꞌkapɨtʉ mɨrɨ uyeseꞌ yau toꞌ si 
usaurokʉ mɨrɨ emennaꞌ main, siran yau. 18  Toꞌ uya ɨkʉi anʉmʉ mɨrɨ temiyatʉ kon 
ke, mɨrɨpan kon uya ɨsɨ rɨ paisin ensi, eꞌtane eꞌneꞌ pe toꞌ kupʉ iya pen nɨ, mɨrɨpan 
kon uya temiyatʉ kon nonka takuruꞌkenaꞌ nan kaꞌpon amʉꞌ ponaꞌne, mɨrɨpan kon 
usepiꞌtɨ,” taꞌpʉ iya.

* 16:19 Inkupʉꞌpʉ 1:9‑11 
v 16:(9-10) Tʉron nɨ ton imenukasaꞌ ton mɨrɨ awonsiꞌkɨ penaroꞌ ton enpoikasaꞌ ton yau, serɨ 
toꞌkenan iuꞌmatʉ wakʉ itekare yau kuꞌsaꞌ iuꞌmatʉ pʉꞌkʉꞌnaꞌtɨnin pe.

19 Itepuru Sises usaurokʉꞌpʉ tʉpo toꞌ pokon pe, itanʉmʉꞌpʉ Epʉn pona, mɨrɨpan 
ereutaꞌpʉ enwoꞌneꞌ Papa emiyatʉ winɨ. * 20 Mɨrɨpan ipoitorʉ ton utɨꞌpʉ itekare 
ekamaseꞌna mɨ awɨrɨ rɨ, mɨrɨpan Itepuru eꞌtʉrawasomaꞌpʉ toꞌ aꞌkɨrɨ, mɨrɨpan 
iꞌnapai rɨ tʉmaimu toꞌ nekamanʉ esi ekamanin pe iꞌtutoꞌ ipɨkɨrɨ eke ton tʉrawaso 
kupʉꞌpʉ iya.

[Tʉron Nɨ Kanan Penaroꞌ Iyeꞌnonkaꞌpʉ Yai] v
(v 9) Uriꞌsamiꞌsi amʉꞌ utɨꞌpʉ Piꞌta mɨrɨ awonsiꞌkɨ itonpa ton piyaꞌ toꞌken nɨ 

tʉpanaꞌtɨꞌpʉ kon ekamaseꞌna toꞌ pɨꞌ. (v 10) Mɨrɨ tʉpo, tʉpoitorʉ ton poro, Sises uya 
tʉmɨrɨ pe, wʉi enu uyeꞌtoꞌ winɨpai, wʉi enu utɨtoꞌ pʉꞌkʉ pona wakʉ, toꞌpanʉꞌnin 
tɨwɨroꞌ epikaꞌtɨn nɨtoꞌ ekareei ennokoꞌpʉ. Amen. 

Ekamanin

1  Imenuka uya ɨyenaꞌ, eke Tiyoꞌperas, a tuꞌkan kon nɨ uya imenukasaꞌ iyeꞌkuꞌsaꞌ 
rʉꞌpʉ Sises pɨꞌ ina koroꞌtau. 2  Ina pɨꞌ tʉron kon nekamaꞌpʉ menukaꞌpʉ toꞌ uya. 

Kamo ina panaꞌtɨsaꞌ iya naꞌneꞌ nan uya tanporo iyeꞌsaraꞌtɨꞌpʉ siꞌkɨrɨ eneꞌpʉ. Kamoro 
si kamoro Papa apiyoꞌ pe teꞌsan tʉron kon enupa tʉuyaꞌnokon winɨ imaimu pɨꞌ. 3 Mɨrɨ 

Sises Ekareei

Ʉruꞌ
Nʉmenukaꞌpʉ

Ekamanin
Sises Ekareei Ʉruꞌ Nʉmenukaꞌpʉ  uya Sises ekama asaꞌron pe, ekamasaꞌ rʉꞌpʉ 

Esuwerʉ amʉꞌ pikaꞌtɨnin mɨrɨ awonsiꞌkɨ tanporon kon nɨ kaꞌpon amʉꞌ pikaꞌtɨnin 
pe. Ʉruꞌ  uya imenukasaꞌ, Itepuru Aꞌkwarʉ uya Sises kɨꞌmasaꞌ, “Wakʉ itekare 
ekamanin pe entuꞌmanin nan pɨꞌ” (4:18). Serɨ si itekare esi mɨrɨ tanporon ke rɨ 
itarʉꞌtɨsaꞌ kaꞌpon amʉꞌ eꞌtoꞌ iꞌse ke. Poriꞌ pe eꞌnɨtoꞌ rɨ nɨrɨ epaꞌka Ʉruꞌ  yau, iyeꞌsaraꞌtɨ 
yau kuru Sises uyeꞌtoꞌ ekareꞌtɨ iya mɨrɨ awonsiꞌkɨ iuꞌmatʉ yau kanan, Sises enuku 
aꞌtaino Epʉn pona. Kʉrɨ rɨ rɨ marɨ imenukanin nʉꞌpʉ uya ekamasaꞌ mɨrɨ Itekare 
Ekamaseꞌna Inennokoꞌsan  karetaai yau Sises enukuꞌpʉ awonsiꞌkɨ Kʉriꞌsan pe eꞌnɨ 
uya apurɨtoꞌ epamʉꞌpʉ, eꞌtaꞌnʉkʉꞌpʉ pantomʉ.

Asaꞌrɨ ikuꞌnin mɨrɨ awonsiꞌkɨ 6 pe ikuꞌnin airon ekamanin iteꞌma yau ene auya 
iyoꞌno, tuꞌke kuru rɨ iyeꞌseporo serɨ rɨken wakʉ itekare inekamanʉ yau: inserʉ amʉꞌ 
eremu pɨꞌ karimeru amʉꞌ paꞌsimanin nan utɨꞌpʉ Sises entusaꞌ enseꞌna; Sises esiꞌpʉ 
Esuwerʉ amʉꞌ useꞌmatoꞌ, ɨpʉrematoꞌ iwʉꞌ tau mʉreꞌ iwa iyesi aꞌtai, mɨrɨ awonsiꞌkɨ 
panton amʉꞌ Wakʉ Sameriya Koꞌ mɨrɨ awonsiꞌkɨ Itanoꞌmasaꞌ Imu pantomʉ ton.

Siya rɨ serɨ wakʉ itekare yau ɨpʉreman nɨtoꞌ pɨꞌ isaurokʉ mɨrɨ awonsiꞌkɨ Wakʉ 
Aꞌkwarʉ pɨꞌ, uriꞌsamiꞌsi amʉꞌ nʉkupʉnʉ pɨꞌ Sises pokon pe iyeꞌtʉrawasoma aꞌtai 
mɨrɨ awonsiꞌkɨ Papa usentuꞌmatoꞌ makoi pɨꞌ.

Iyawon Ekamanin
Ekamanin (1:1-4)
Isaan Paꞌtes, Sises entuꞌpʉ, mʉreꞌ toꞌ esiꞌpʉ (1:5–2:52)
Isaan Paꞌtes eꞌtʉrawasomaꞌpʉ (3:1‑20)
Sises epaꞌtaisimaꞌpʉ, mɨrɨ awonsiꞌkɨ Makoi uya iꞌtupɨtʉꞌpʉ (3:21–4:13)
Sises eꞌtʉrawasomaꞌpʉ annau Kiyarari po (4:14–9:50)
Kiyarari ponsiꞌkɨ Surusiran pona (9:51–19:27)
Iuꞌmatʉ rɨ suntaaka yau Surusiran po, ipiyau Sises esiꞌpʉ (19:28–23:56)
Iyeꞌmʉꞌsaꞌkaꞌpʉ, isenpoipɨtʉꞌpʉ, iyenukuꞌpʉ Epʉn pona (24:1‑53)

 

 

a 1:1 Tiyoꞌperas tawon eseꞌ esi mɨrɨ Papa iꞌnʉnkanin ta eꞌkwa pe.



 

* 1:5 1 Kʉronoꞌkʉrʉs 24:10 * 1:15 Nonpa 6:2‑3 * 1:17 Maraꞌkai 4:5‑6 * 1:19 Taniyerʉ 8:16; 
9:21 * 1:27 Maꞌsiu 1:18 

wenai, urɨ uya rɨ nɨrɨ si aꞌtomasaꞌ pɨꞌ tanporon nɨ, iyeꞌsaraꞌtɨꞌpʉ siꞌkɨrɨ, urɨ pona 
nɨrɨ kanan si wakʉ pe iyesi ɨiwanoꞌ pe imenukatoꞌ pe uya, ɨmɨrɨ, eke tʉnamasen 
Tiyoꞌperas, 4 iꞌtu pa iꞌnapairon ɨyenupasaꞌ naꞌneꞌ ipɨꞌ.

Isaan Paꞌtes Entu Ekareꞌtɨ
5 Kin pe Eraꞌ esi aꞌtai Isutiya po, moro Papa enaꞌ useꞌman nɨtoꞌ tʉrawasomanin 

esiꞌpʉ Sakaraya iteseꞌ, Apisa oꞌnoron kon tonpa. * Inoꞌpʉ, Resipeꞌ iteseꞌ esiꞌpʉ kanan, 
Eran pa rʉꞌpʉ pe. 6 Asaꞌrɨ rɨ marɨ Papa Maimu awɨron kon pe toꞌ esiꞌpʉ, tanporon 
nɨ Papa Maimu awɨrɨ teꞌsan pe toꞌ esiꞌpʉ tʉpʉremeꞌse pʉra. 7 Eꞌtane toꞌ munkɨ 
pʉra iyesiꞌpʉ, apʉne pʉra Resipeꞌ esiꞌpʉ tʉumuꞌtasen pe pʉra. Asaꞌrɨ rɨ marɨ toꞌ 
ukɨɨiꞌpansaꞌ esiꞌpʉ.

8  Tʉron nɨ aꞌtai nin si, tʉweyu kon eꞌseposaꞌ aꞌtai, tamʉtʉ ton pokon pe Sakaraya 
eꞌtʉrawasoma esiꞌpʉ, useꞌman nɨtoꞌ Papa enaꞌ tʉrawasoma pɨꞌ Surusiran po, Esuwerʉ 
amʉꞌ useꞌmatoꞌ, ɨpʉrematoꞌ iwʉꞌ tau. 9 Itonpa ton uya anʉnsaꞌ esiꞌpʉ tʉutanʉntoꞌ 
kon eseru yau iyewontoꞌ pe Esuwerʉ amʉꞌ useꞌmatoꞌ, ɨpʉrematoꞌ iwʉꞌ taꞌ aꞌpoꞌnan 
kɨrɨiꞌnʉnpaseꞌna. 10 Sakaraya ewonsaꞌ aꞌtai Esuwerʉ amʉꞌ useꞌmatoꞌ, ɨpʉrematoꞌ iwʉꞌ 
taꞌ aꞌpoꞌnan kɨrɨiꞌnʉnpaseꞌna, pʉroroi po tanporo iyamʉrasaꞌ kon ɨpʉremaseꞌna 
esiꞌpʉ ɨpʉreman pɨꞌ.

11 Mɨrɨ koroꞌtau, Papa inserʉʉi usenpoikaꞌpʉ itenu yaꞌ. Mɨrɨpan eꞌsotoꞌkasaꞌ 
esiꞌpʉ aꞌpoꞌnan kɨrɨiꞌnʉnpatoꞌ apon enwoꞌnetʉ winɨ. 12  Sakaraya uya ensaꞌ aꞌtai, 
iyetʉipɨtʉꞌpʉ ipɨꞌ. 13 Eꞌtane, “Ketʉipɨtʉi!” taꞌpʉ inserʉ uya ipɨꞌ. “Ɨwɨpʉrematoꞌ etasaꞌ 
Papa uya man. Ɨnoꞌpʉ, Resipeꞌ uya ɨmʉre epotoꞌ oton, mɨrɨpan meseꞌtɨiꞌ Isaan tukaiꞌ. 
14 Poriꞌ pe kuru ɨkuꞌtoꞌ iya oton mɨrɨ. Mɨrɨ awonsiꞌkɨ tuꞌkan kon nɨ eporiꞌmatoꞌ oton 
iyentusaꞌ aꞌtai, 15 apʉne pʉra Papa enu yau eke pe kuru iyeꞌtoꞌ oton. Ɨꞌrɨ rɨ kataꞌpan 
ensinin pe kʉseꞌnin, * Papa Aꞌkwarʉ yen pe iyeꞌtoꞌ oton iyentuꞌpʉ siꞌkɨrɨ. 16 Tuꞌkan 
kon nɨ Esuwerʉ amʉꞌ naꞌpotoꞌ iya oton Papa winɨkʉiꞌ, 17 mɨrɨpan utɨtoꞌ oton Itepuru 
rawɨrɨ meruntɨ pe, Iraisa esiꞌpʉ kasa, tʉmunkɨ kon iꞌnʉnkanin nan pe ikʉipʉnʉ ton 
eꞌtoꞌ pe toꞌ ewan ensimatoꞌ iya oton, main awɨron kon pen nɨrɨ ipokenaꞌ puꞌketʉ 
yau teꞌton kon pe. Kaꞌpon amʉꞌ konekanin pe itepuru eꞌma taꞌ,” taꞌpʉ inserʉ uya. *

18  Sakaraya uya inserʉ ekamaꞌpoꞌpʉ, “Nai kasa iꞌtu uya iꞌnapai rɨ serɨ esi tukaiꞌ? 
Intomiꞌsi pe esi, unoꞌpʉ nɨrɨ esi noꞌsamiꞌsi pe,” taꞌpʉ iya.

19 Inserʉ uya eikʉꞌpʉ, “Kepʉrerʉ urɨ, Papa piyawon urɨ, ennoꞌsaꞌ urɨ ayauroꞌkaseꞌna, 
mɨrɨ awonsiꞌkɨ wakʉ itekare ekamaseꞌna ɨpɨꞌ. * 20 Umaimu apurɨ auya pʉra iyesi 
pɨꞌ, ɨyeꞌmaimuꞌka nin mɨrɨ, ausauroꞌtoꞌ oton pen unekamaꞌpʉ eꞌkupʉ pʉꞌkʉ pona 
rɨ,” taꞌpʉ inserʉ uya.

21 Mɨrɨ koroꞌtau, kaꞌpon amʉꞌ enurikʉꞌpʉ Sakaraya enupɨkɨrɨ, usenuminkan pɨꞌ 
toꞌ esiꞌpʉ, “Ɨꞌrɨ pɨꞌ inke kuru rɨ ikoꞌmamʉ tepaꞌkaiꞌ pʉra?” taꞌpʉ toꞌ uya. 22  Mɨrɨpan 
epaꞌkasaꞌ aꞌtai, isaurokʉ pʉra iyesiꞌpʉ. Toꞌ uya iꞌtuꞌpʉ Papa uya itenu aꞌkwakasaꞌ uya 
ɨꞌrɨ rɨ ensaꞌ tukaiꞌ, apʉne pʉra temiyatʉ ke tauroꞌka iya ꞌnokon pɨꞌ, asaurokʉiꞌma pʉra.

23  Teꞌtʉrawasomatoꞌ weyu uꞌmaꞌsaꞌ aꞌtai, ituntaꞌpʉ tiwʉꞌ taꞌ. 24 Serɨ pataꞌpʉ pe, 
inoꞌpʉ Resipeꞌ umonoꞌtaꞌpʉ. Mɨrɨpan ukoꞌmamʉꞌpʉ tepaꞌkaiꞌ pʉra 5 kaisa rɨ kapʉi 
tiwʉꞌ tau. 25 “Papa uya kuru serɨ kuꞌsaꞌ serɨ uiwanoꞌ pe,” taꞌpʉ iya. “Serɨ aꞌtai kuru 
si piyɨꞌnʉꞌ imʉre pʉra kaꞌpon amʉꞌ koroꞌtau eꞌtoꞌ moꞌkasaꞌ iya man upiyapai,” taꞌpʉ 
Resipeꞌ uya.

Meri Piyaꞌ Papa Inserʉʉi Uyeeꞌpʉ
26  6 kaisa rɨ kapʉi Resipeꞌ esi koroꞌtau monoꞌ pe, inserʉ Kepʉrerʉ ennokoꞌpʉ 

Papa uya Kiyarari awon pata Nasareꞌ iteseꞌ pona. 27 Aꞌpɨꞌpʉn uriꞌsan, Meri iteseꞌ, 
auroꞌkatoꞌ iya ike esiꞌpʉ, Isoseꞌ, Tepiꞌ pa rʉꞌpʉ, noꞌpʉ oton pe teꞌton. * 28  Inserʉ 

uyeeꞌpʉ ipiyaꞌ. Mɨrɨpan aꞌtai, “Miyarɨ, Papa Nanʉmʉꞌpʉ! Itepuru man ɨpiyau,” 
taꞌpʉ iya.

29 Inserʉ maimu pɨꞌ, ipan pe kuru Meri usenuminkaꞌpʉ, mɨrɨpan, “Ɨꞌrɨ rɨ si ta 
iya ko?” tukaiꞌ. 30 “Kɨsiꞌnʉkʉi, Meri. Wakʉ pe Papa enu yau ɨwesi. 31 Ɨumonoꞌtatoꞌ 
oton, mɨrɨpan entutoꞌ oton warawoꞌ pe, mɨrɨpan meseꞌtɨiꞌ Sises tukaiꞌ. * 32  Eke pe 
kuru iyeꞌtoꞌ oton. Mɨrɨ awonsiꞌkɨ eke kuru Papa Mumu Kʉrɨ rɨ tukaiꞌ, esaꞌtoꞌ oton. 
Itepuru Papa uya Kin pe ikuꞌtoꞌ oton itamokori Tepiꞌ esiꞌpʉ kasa, 33  mɨrɨ awonsiꞌkɨ 
Sekoꞌ payan nʉꞌsan epuru pe iyeꞌtoꞌ oton inke rɨ. Kin pe iyeꞌtoꞌ eꞌnonkatoꞌ oton 
pen,” taꞌpʉ inserʉ uya. *

34 “Ɨꞌrɨ kasa si serɨ eꞌkupʉ, aꞌpɨꞌpʉn urɨ?” taꞌpʉ Meri uya inserʉ pɨꞌ.
35 “Iyeꞌkupʉ rɨ Papa Aꞌkwarʉ rɨ uyepʉ ɨpona, mɨrɨ awonsiꞌkɨ Papa meruntɨrʉ 

ereuta ɨpiyau. Mɨrɨ pɨꞌ wakʉ mʉre esaꞌtoꞌ oton Papa Mumu, tukaiꞌ,” taꞌpʉ inserʉ 
uya. 36 “Ɨtonpa peꞌ Resipeꞌ miꞌtuyan tʉumuꞌtasen pen nɨ tatoꞌ ipɨꞌ eꞌtane, 6 kaisa rɨ 
kapʉi monoꞌ pe iyesi mɨrɨ, noꞌsamiꞌsi pe kuru iyeꞌtane, 37 apʉne pʉra tanporon nɨ 
kuꞌnin pe Papa esi,” taꞌpʉ iya. *

38  “Itepuru apiyoꞌ rɨ urɨ. Tɨwɨ si serɨ neꞌkupʉi upɨꞌ mekamayaiꞌneꞌ awɨrɨ,” taꞌpʉ 
Meri uya. Mɨrɨ ta iya tʉpo, inserʉ uya inɨmɨꞌpʉ. 

Meri Utɨꞌpʉ Resipeꞌ Piyaꞌ
39 Mɨrɨ pataꞌpʉ pe, inke pʉra Meri ekonekaꞌpʉ tʉutɨtoꞌ pe iꞌkʉrʉ po teꞌsen pata 

Isutiya pon yaꞌ. 40 Pata eposaꞌ tʉuya aꞌtai, Sakaraya iwʉꞌ taꞌ iyewomʉꞌpʉ. Mɨrɨpan 
uya, “Miyarɨ,” taꞌpʉ Resipeꞌ pɨꞌ. 41 Resipeꞌ uya Meri maimu etasaꞌ aꞌtai, imʉre 
utamaꞌpʉ itewan yau. Resipeꞌ nin si utaꞌkwarʉꞌtɨꞌpʉ, Papa Aꞌkwarʉ ke, 42  mɨrɨpan 
usaurokʉꞌpʉ eke pe, “Ɨmɨrɨ kuru rɨ si kʉrɨ rɨ wakʉ rɨ uriꞌsan Papa uya wakʉ kuꞌsaꞌ 
man ɨpɨꞌ tuꞌkan kon koroꞌtapai ayanʉnsaꞌ iya, mɨrɨ awonsiꞌkɨ ɨmʉre nɨrɨ kanan iten 
pe meꞌaiꞌneꞌ. 43  Ɨꞌrɨ wenai kuru rɨ uyepuru san uya ukaꞌkʉranpasaꞌ ko? 44 Amaimu 
etasaꞌ uya aꞌtai, uyau umʉre eꞌsanʉmʉꞌpʉ teporiꞌma ke. 45 Wakʉ pe kuru ɨwesi mɨrɨ 
apurɨ auya pɨꞌ Papa Maimu ɨpiyaꞌ iyeꞌsaꞌ rʉꞌpʉ utaꞌkuꞌtɨ aꞌtai,” taꞌpʉ iya.

Meri Eremu
46 Mɨrɨ aꞌtai, Meri uya se kasa taꞌpʉ:

“Uyewan uya kuru Papa apurɨpɨtʉ.
 47 Uyaꞌkwarʉ esi poriꞌ pe kuru tʉpikaꞌtɨnin Papa pɨꞌ.
 48 Sepan nɨ tapiyoꞌ kuꞌsaꞌ iya pɨꞌ

tenu yau.
Mɨrɨ pe iyesi pɨꞌ, serɨ siꞌkɨrɨ, tanporon kon serɨ entakanon kon uya uyapurɨpɨꞌtoꞌ 

oton Papa uya poriꞌ pe ukuꞌsaꞌ pɨꞌ. *
 49 Apʉne pʉra eke rɨ, wakʉ eseru kuꞌsaꞌ Papa uya pɨꞌ, upɨꞌ;

wakʉ rɨ iteseꞌ.
 50 Tʉnamanin nan pɨꞌ, tʉusentuꞌmasen Kʉrɨ rɨ,

toꞌ epamʉ kaisarɨ rɨ.
 51 Meruntɨ pe tesi ke, wakʉ ton, eke ton kuꞌsaꞌ iya;

mɨ pe teꞌkuꞌsan aimʉrʉnpasaꞌ iya toꞌ eseru pokon pe.
 52 Eke ton pe teꞌsan, itepuru ton nuꞌtɨsaꞌ iya toꞌ apon poi,

sepan kon nʉꞌkwɨ rɨ anʉmʉiꞌma. *
 53 Iwan pe teꞌsan aꞌreꞌtɨsaꞌ iya wakʉ ke,

imaminkenaꞌ ton ennokoiꞌma itemiyatʉ arʉ pʉra.
 54-55 Epʉraꞌan, utamokori kon mɨrɨ tʉpo ipayan amʉꞌ auroꞌkaꞌpʉ tʉuya kasa, 

ɨsentuꞌkenaꞌ pe tesi wenai,

tapiyoꞌ Esuwerʉ pikaꞌtɨsaꞌ iya, mɨrɨ awonsiꞌkɨ imunkɨ amʉꞌ miyarɨ rɨ,” *  *
taꞌpʉ Meri uya.

56  Mɨrɨpan ukoꞌmamʉꞌpʉ Resipeꞌ piyau osorʉwau kapʉi, mɨrɨ awonsiꞌkɨ 
iyennaꞌpoꞌpʉ tʉpata yaꞌ.

Isaan Paꞌtes Entuꞌpʉ
57 Resipeꞌ entutoꞌ weyu eꞌseposaꞌ aꞌtai, iyentuꞌpʉ warawoꞌ pe. 58  Itonpa ton 

akontawon kon mɨrɨ awonsiꞌkɨ itonpa ton kuru uya etasaꞌ esiꞌpʉ, eke pe kuru Papa 
usentuꞌmasaꞌ ipɨꞌ tawon. Mɨrɨpan kon esiꞌpʉ poriꞌ pe ipokon pe.

59 Tikin nɨ suntaaka iyenasaꞌ aꞌtai, itun piꞌpɨ puturʉkatoꞌ eꞌseporoꞌpʉ. Mɨrɨpan 
eseꞌtɨ toꞌ uya esiꞌpʉ Sakaraya tukaiꞌ, ikʉipʉnʉ eseꞌ yau. * 60 Eꞌtane isan uya, “Kane, 
Isaan iteseꞌ kʉrɨ rɨ,” taꞌpʉ.

61 Mɨrɨpan pɨꞌ taꞌpʉ toꞌ uya, “Eꞌtane saꞌne mɨrɨ tukaiꞌ ɨnʉꞌ rɨ ɨtonpa eseꞌ pʉra 
iyesi,” taꞌpʉ toꞌ uya.

62  Mɨrɨ aꞌtai, ikʉipʉnʉ auroꞌkaꞌpʉ toꞌ uya temiyatʉ kon ke ɨnʉꞌ tukaiꞌ eseꞌtɨ iya 
tukaiꞌ. 63 Mɨrɨ aꞌtai, imenukatoꞌ tʉuya ipɨꞌ ekamaꞌpoꞌpʉ iya. Kaꞌpon amʉꞌ tewansiukaiꞌ 
nin si imenukaꞌpʉ iya mɨrɨ, “Iteseꞌ mɨrɨ Isaan,” tukaiꞌ. 64 Mɨrɨ aꞌtai rɨ, imaimu 
epaꞌkaꞌpʉ, mɨrɨpan nin si usaurokʉꞌpʉ mɨrɨ Papa apurɨpɨtʉꞌpʉ iya nin si. 65 Mɨrɨpan 
pɨꞌ rɨ itonpa ton akontawon kon usewansiukaꞌpʉ, mɨrɨ ton pɨꞌ usauroꞌnɨ pɨꞌ toꞌ esiꞌpʉ 
siya rɨ Isutiya iꞌkʉrʉ poroꞌne rɨ. 66 Tanporon kon etanin nʉꞌsan usenuminkaꞌpʉ serɨ 
pɨꞌ, mɨrɨpan kon usekamaꞌpopɨtʉꞌpʉ, “Ɨnʉꞌ pe rɨ si pʉse rɨ mʉre eꞌtoꞌ oton?” taꞌpʉ 
toꞌ uya, apʉne pʉra Papa meruntɨrʉ yau iyesi pɨꞌ. 

Sakaraya Eremu
67 Ikʉipʉnʉ Sakaraya utaꞌkwarʉꞌtɨꞌpʉ Wakʉ Aꞌkwarʉ ke. Mɨrɨpan usaurokʉꞌpʉ, 

Wakʉ uya tauroꞌkaꞌpʉ ike pɨꞌ:
 68 “Papa apurɨpɨꞌpaiꞌnokon, Esuwerʉ amʉꞌ eꞌtoꞌ iteseꞌ pɨꞌ,

apʉne pʉra iyeꞌsaꞌ pɨꞌ tʉpoitorʉ ton moꞌkaseꞌna.
 69 Meruntɨ rɨ, pikaꞌtɨnin wannɨ ke urepasaꞌ iya ꞌnokon pɨꞌ,

tʉpoitorʉ pe teꞌsen, Tepiꞌ pa rʉꞌpʉ.
 70 Taꞌpʉ tʉuya awɨrɨ rɨ pena puꞌkenaꞌ amʉꞌ poro rɨ.
 71 Pikaꞌtɨnin wannɨ uyeyaton kon piyapai

uyewarumaꞌtɨnin kon enapai.
 72 Utamokori kon pɨꞌ isentuꞌmatoꞌ pokon pe,

wakʉ tʉusaurokʉꞌpʉ kupʉ iya tenu yau.
 73 Utamokori kon Epʉraꞌan pɨꞌ, ‘ikupʉ uya kuru,’ taꞌpʉ tʉuya kuꞌsaꞌ iya tenu yau.
 74 Papa uya taꞌpʉ uyeyaton kon enapai umoꞌka kon tʉuya pɨꞌ,

tʉmaimu awɨrɨ eꞌnɨtoꞌ pe tenariꞌnʉnse pʉra.
 75 Wakʉ pe, ipoken eꞌnɨtoꞌ pe itenu awɨrɨ ukoꞌman nɨ kaisa rɨ,”
taꞌpʉ iya. 76 Mɨrɨpan uya taꞌpʉ tʉmu pɨꞌ,

“Ɨmɨrɨ, umʉre usesaꞌtoꞌ oton puꞌkenaꞌ Papa iwanoꞌ tukaiꞌ,
apʉne pʉra ɨutɨtoꞌ oton uyepuru kon rawɨrɨ iteꞌma taꞌ kaꞌpon amʉꞌ koneka pe, *

 77 imunkɨ amʉꞌ enupa pɨꞌ ɨweꞌtoꞌ oton epikaꞌtɨn nɨtoꞌ pɨꞌ,
toꞌ pɨꞌ Papa usentuꞌma winɨ,

 78 apʉne pʉra Papa esi pɨꞌ ɨsentuꞌkenaꞌ pe upɨꞌnokon wʉi enu enuku uya Epʉn 
poi,

uweiꞌtɨ kon naꞌneꞌ kasa, Papa uya Kʉrai tʉnanʉmʉꞌpʉ ennoꞌtoꞌ oton 
upiyaꞌnokon,

 79 toꞌ weiꞌtɨnin pe kamo ewarupɨ yau

tʉukoꞌmansan umaꞌtan nɨtoꞌ pɨꞌ tenariꞌnʉnsan.
Uyanin kon pe usewankaman nɨtoꞌ pen eꞌma tawɨrɨ,” *

taꞌpʉ Sakaraya uya tʉmu pɨꞌ.
80 Mɨrɨpan siꞌkɨrɨ rɨ, mʉre usemoꞌkaꞌpʉ panaꞌ pe taꞌkwarʉ ke. Mɨrɨpan ukoꞌmamʉꞌpʉ 

rɨmonoꞌ tau. Mɨrɨ tʉpo, iyepaꞌkaꞌpʉ Esuwerʉ amʉꞌ enupaiꞌ Papa eseru pɨꞌ.

Sises Entuꞌpʉ 
(Maꞌsiu 1:18‑25)

2  Mɨrɨ aꞌtai itepuru Akosʉꞌtas uya main ennokoꞌpʉ tanporon kon pata yawon 
kon kaꞌpon amʉꞌ uya teseꞌ kon menukatoꞌ, tiꞌtutoꞌ kon pe. 2  Wapiyaroꞌ kaꞌpon 

amʉꞌ iꞌtutoꞌ pe serɨ esiꞌpʉ mɨrɨ Kiriniyas esi Siriya esaꞌ pe aꞌtai. 3  Tanporon kon si 
utɨꞌpʉ mɨrɨ teseꞌ kon menukaiꞌ tʉtɨpiya kon pataꞌpʉ yaꞌ.

4 Isoseꞌ nɨrɨ si utɨꞌpʉ mɨrɨ Nasareꞌ, Kiyarari pon ponsiꞌkɨ, Isutiya pona Tepiꞌ pataꞌseꞌ 
Peꞌteriꞌen iteseꞌ pona, apʉne pʉra Tepiꞌ pa rʉꞌpʉ pe tesi pɨꞌ. 5 Meri, tʉnoꞌpʉ oton 
pokon pe rɨ toꞌ utɨꞌpʉ teseꞌ kon menukaiꞌ. Monoꞌ pe iyesiꞌpʉ (Papa Aꞌkwarʉ mʉre 
yen pe). 6 Peꞌteriꞌen po si toꞌ esi koroꞌtau, iyentutoꞌ weyu eꞌseporoꞌpʉ mɨrɨ. 7 Warawoꞌ 
pe iyɨmʉrewatoꞌ entuꞌpʉ. Mɨrɨpan ontɨꞌpʉ iya kareku saaiꞌpɨꞌsaꞌ ke, mɨrɨ awonsiꞌkɨ 
inonkaꞌpʉ iya paka amʉꞌ yu yen yaꞌ, ɨutɨ ton tau toꞌ pataꞌseꞌ pʉra iyesi ke. 

Karimeru Paꞌsimanin Nan Piyaꞌ Inserʉ Amʉꞌ Uyeeꞌpʉ
8  Karimeru amʉꞌ paꞌsimanin nan esiꞌpʉ ewarupɨ nau itʉi po tikʉn kon paꞌsima 

pɨꞌ. 9 Mɨrɨ yaꞌ, Itepuru inserʉʉi uyeeꞌpʉ toꞌ piyaꞌ, mɨrɨ awonsiꞌkɨ Papa winɨpaino 
aꞌkwa uya toꞌ weiꞌtɨꞌpʉ. Ipan pe rɨ toꞌ usiꞌnʉkʉꞌpʉ. 10 Eꞌtane inserʉ uya taꞌpʉ toꞌ pɨꞌ, 

“Kɨsiꞌnʉꞌtʉu! Wakʉ itekare neꞌsaꞌ uya serɨ ɨiwanoꞌ kon pe, tanporon kon nɨ kaꞌpon 
amʉꞌ poriꞌma pɨꞌ teꞌton. 11 Serɨ ewarupɨɨi tau Tepiꞌ pataꞌseꞌ yau ɨpikaꞌtɨnin kon 
entusaꞌ man, Kʉrai, b Itepuru. 12  Se esi mɨrɨ entoꞌ auyaꞌnokon ipɨꞌ pe. Se kasa eporo 
auyaꞌnokon mɨrɨ. Iwontɨsaꞌ pe mʉre esi kareku saaiꞌpɨꞌsaꞌ ke, mɨrɨ awonsiꞌkɨ paka 
amʉꞌ yu yen yau iyesi,” taꞌpʉ iya.

13-14 Mɨrɨ koroꞌtau, kʉrɨ rɨ inserʉ piyau tuꞌkan kon inserʉ amʉꞌ esiꞌpʉ userenkan pɨꞌ,
“Eke kuru Papa esi kaꞌtawon,

mɨrɨ awonsiꞌkɨ non po nɨrɨ tʉusewankamaiꞌ pʉra kaꞌpon amʉꞌ eꞌtoꞌ pe ikupʉ 
iya, kamo wakʉ tatoꞌ tʉuya ton nɨ pɨꞌ,”

tukaiꞌ toꞌ userenkaꞌpʉ.
15  Pʉsamoro si inserʉ amʉꞌ ennaꞌpoꞌpʉ Epʉn pona aꞌtai, kamoro karimeru 

paꞌsimanin nan usaurokʉꞌpʉ, “Peꞌteriꞌen pona utɨnpaiꞌnokon man, serɨ Itepuru 
nekamaꞌpʉ upɨꞌnokon enseꞌna,” taꞌpʉ toꞌ uya.

16 Tʉusenutɨiꞌ toꞌ utɨꞌpʉ. Mɨrɨ aꞌtai Meri mɨrɨ awonsiꞌkɨ Isoseꞌ eporoꞌpʉ toꞌ uya, mɨrɨ 
awonsiꞌkɨ mʉre esiꞌpʉ paka amʉꞌ yu yen yau. 17 Ene tʉpo, inserʉ nekamaꞌpʉ ekamaꞌpʉ 
toꞌ uya tuꞌkan kon kaꞌpon amʉꞌ pɨꞌ pʉse rɨ mʉre pɨꞌ isaurokʉꞌpʉ rʉꞌpʉ pɨꞌ. 18 Tanporon 
kon etanin nʉꞌsan usewansiukaꞌpʉ karimeru paꞌsimanin nan nekamaꞌpʉ pɨꞌ. 19 Meri 
uya tanporo serɨ puꞌtɨkaꞌnʉkʉ pʉra iyesiꞌpʉ, mɨrɨ awonsiꞌkɨ isenuminkaꞌpʉ ipan pe ipɨꞌ. 
20 Karimeru paꞌsimanin nan ennaꞌpoꞌpʉ tʉuserenka kon pe eke pe Papa esi pɨꞌ. Tanporo 
tʉnetaꞌpʉ kon pɨꞌ, mɨrɨ awonsiꞌkɨ tʉneneꞌpʉ kon pɨꞌ nɨrɨ, inserʉ uya ekamaꞌpʉ kasa.

Sises Arɨꞌpʉ Toꞌ Uya Surusiran Pona
21 Tikin nɨ suntaaka pataꞌpʉ pe, mʉre yun piꞌpɨ puturʉkatoꞌ eꞌseposaꞌ aꞌtai, toꞌ 

uya eseꞌtɨꞌpʉ Sises tukaiꞌ, inserʉ nekamaꞌpʉ ke isan umonoꞌta rawɨrɨ. *

warawoꞌ pe toꞌ ɨmʉrewatoꞌ ton wɨnɨꞌpʉ Papa inserʉʉi uya. Apʉne enkɨ Eꞌsotas 11‑12 yau.
* 2:41 Eꞌsotas 12:1‑27; Isuꞌtaronomi 16:1‑8 

22  Isoseꞌ mɨrɨ awonsiꞌkɨ Meri uya Main, Mosiꞌ winon awɨrɨ ekorʉkan eseru entun nɨ 
tʉpo tʉkuꞌsen kupʉꞌpʉ. Mɨrɨ tʉpo, tʉmʉre kon arɨꞌpʉ toꞌ uya Surusiran pona itʉseꞌna 
Itepuru enaꞌ. 23 Iyeꞌmenukasaꞌ naꞌneꞌ kasa Itepuru winon Main awɨrɨ, “Tanporon kon 
wapiya iyentusaꞌ warawoꞌ pe teꞌsan tʉtoꞌ pe Papa enaꞌ,” tawon. 24 Ɨseꞌmaiꞌ toꞌ utɨꞌpʉ: 

“asaꞌrɨ toron amʉꞌ, wakoꞌwa waraino kon ke,” c Itepuru winon Main uya tasaꞌ awɨrɨ.
25 Mɨrɨ yau si, kaꞌpon esiꞌpʉ mɨrɨ tɨ Surusiran po Simiyan iteseꞌ. Ipokenaꞌ pe 

teꞌsen mɨrɨ awonsiꞌkɨ iyeꞌtʉsaꞌ pe itekare yaꞌ teꞌsen, tenuriꞌsen Esuwerʉ amʉꞌ 
epikaꞌtɨ enupɨkɨrɨ, Wakʉ Aꞌkwarʉ esiꞌpʉ ipiyau. 26 Wakʉ Aꞌkwarʉ uya tasaꞌ esiꞌpʉ 
ipɨꞌ, “Ɨyerikʉ pen unekamaꞌpʉ Kʉrai entu rawɨrɨ,” tukaiꞌ. 27 Iyaꞌkwarʉ uya Simiyan 
arɨꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ taꞌ. Isanon uya asaꞌ aꞌtai pʉse rɨ 
si mʉre Sises, Esuwerʉ amʉꞌ useꞌmatoꞌ, ɨpʉrematoꞌ iwʉꞌ taꞌ si Main, Mosiꞌ winon 
awɨrɨ, 28  Simiyan uya anʉmʉꞌpʉ tenaꞌ, mɨrɨpan uya Papa apurɨpɨtʉꞌpʉ se tukaiꞌ:
 29 “Papa, ausaurokʉꞌpʉ kuꞌsaꞌ auya si man,

tɨwɨ si urɨ, ɨpoitorʉ eriꞌtoꞌ pe ikuꞌkɨ ewankamanin pʉra.
 30 Ensaꞌ uya si man pʉse ina pikaꞌtɨnin pe ɨnennokoꞌpʉ.
 31 Ennoꞌsaꞌ auya si, tuꞌkan kon nenton pe.
 32 Esuwerʉ amʉꞌ pen weyu pe teꞌton toꞌ enaꞌ ɨyeseru enpoikanin pe,

Esuwerʉ amʉꞌ apurɨtoꞌ ipɨkɨrɨ pe kanan,” d
taꞌpʉ iya.

33 Mʉre sanon nin si usewansiukaꞌpʉ mɨrɨ Simiyan usaurokʉ pɨꞌ, ipɨꞌ. 34 Simiyan uya 
toꞌ pʉremaꞌpʉ, mɨrɨpan uya taꞌpʉ Meri, isan pɨꞌ, “Pʉse rɨ mʉre esi Papa Nanʉmʉꞌpʉ, 
tʉron kon maꞌtanʉꞌnin pe, tʉron kon nɨrɨ pikaꞌtɨnin pe, tuꞌkan kon nɨ Esuwerʉ 
amʉꞌ pata awon kon. Tensen pe iyesi Papa winɨpaino tuꞌkan kon nɨ newaꞌnomanʉ 
ton tʉmaimu kon ke. 35 Mɨrɨpan tuꞌkan kon nɨ usenuminkatoꞌ usenpoikatoꞌ oton. 
Mɨrɨpan pɨrɨu kasa kuru pokoi uya ɨyewan pokatoꞌ oton,” taꞌpʉ iya.

36 Moro kanan si uriꞌsan puꞌkenaꞌ esiꞌpʉ mɨrɨ, Ana iteseꞌ, Panuwerʉ ensi, Aisarʉ koꞌ 
tonpa. Noꞌsamiꞌsi pe iyesiꞌpʉ. 7 kaisa rɨ rɨken wʉipiya ikoꞌmansaꞌ rʉꞌpʉ temariꞌmaiꞌ. 
37 Mɨrɨpan nin si ukoꞌmansaꞌ 84 kaisa rɨ wʉipiya tʉtaanꞌpʉ umaꞌtaꞌpʉ pataꞌpʉ 
yau. e Tʉutɨsen pen nɨ Esuwerʉ amʉꞌ useꞌmatoꞌ, ɨpʉrematoꞌ iwʉꞌ tapai, wʉi kaisa 
rɨ tʉwɨpʉremasen Papa pɨꞌ, useruman pɨꞌ tentaꞌnaiꞌ pʉra teꞌsen. 38  Mɨrɨ aꞌtai kuru 
si iyeeꞌpʉ mɨrɨ toꞌ poi rɨ, mɨrɨpan uya tenki taꞌpʉ Papa pɨꞌ, mɨrɨpan usaurokʉꞌpʉ 
pʉse rɨ mʉre pɨꞌ tuꞌkan kon pana yaꞌ tenuriꞌsan Papa uya Surusiran pon kon pikaꞌtɨ 
ton ennoko iꞌse teꞌsan.

39 Isoseꞌ mɨrɨ awonsiꞌkɨ Meri uya tanporon nɨ Itepuru winon Main enukaꞌnʉꞌsaꞌ 
aꞌtai, toꞌ ennaꞌpoꞌpʉ tʉpataꞌseꞌ kon yaꞌ Nasareꞌ pona, Kiyarari yau teꞌsen. * 40 Mɨrɨpan 
mʉre usemoꞌkaꞌpʉ panaꞌ pe mɨrɨ awonsiꞌkɨ emiyaꞌpokenaꞌ pe, Papa uya wakʉ 
nonkasaꞌ esiꞌpʉ ipona.

Sises, Useꞌman Nɨtoꞌ, Ɨpʉreman Nɨtoꞌ Iwʉꞌ Tau
41 Wʉipiya kaisa rɨ Sises sanon utɨpɨtʉꞌpʉ Surusiran pona Toꞌ Epoi Itɨꞌpʉ Weyu 

Rʉꞌpʉ pɨꞌ. f  * 42  12 kaisa rɨ wʉipiya Sises enasaꞌ aꞌtai, toꞌ utɨꞌpʉ iweyu rʉꞌpʉ pɨꞌ, 
tʉutɨpɨꞌtoꞌ kon kasa rɨ. 43  Mɨrɨ pataꞌpʉ pe, tʉsanon ennaꞌpo koroꞌtau, iyeꞌnɨmɨꞌpʉ 

* 2:52 1 Sanwerʉ 2:26; Ipuꞌketʉ 3:4 
g 3:4-6 Aisaya 40:3‑5 (LXX)
* 3:7 Maꞌsiu 12:34; 23:33 * 3:8 Isaan 8:33 * 3:9 Maꞌsiu 7:19 * 3:12 Ʉruꞌ 7:29 

Surusiran po toꞌ wanmʉra rɨ. 44 Tʉtonpa ton pokon pe naꞌkɨ iyesi tukaiꞌ toꞌ utɨꞌpʉ tikin 
nɨ wʉi rɨ. Mɨrɨ aꞌtai, iwarinpa pɨꞌ toꞌ eꞌsaraꞌtɨꞌpʉ tʉtonpa kon amʉꞌ koroꞌtau. 45 Eporo 
tʉuyaꞌnokon kasa pʉra, toꞌ ennaꞌpoꞌpʉ Surusiran pona iwarinpaseꞌna. 46 Osorʉwau 
wʉi pataꞌpʉ pe, toꞌ uya eporoꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ pʉꞌkʉ 
tau. Iyereutasaꞌ esiꞌpʉ Main pɨꞌ enupanin nan koroꞌtau toꞌ eta pɨꞌ mɨrɨ awonsiꞌkɨ toꞌ 
nɨrɨ ekamaꞌpopɨtʉ pɨꞌ. 47 Tanporo eta pɨꞌ teꞌsan usewansiukaꞌpʉ tanporon nɨ iꞌtu iya 
pɨꞌ mɨrɨ awonsiꞌkɨ eiꞌpɨtʉ iya pɨꞌ. 48  Isanon uya ensaꞌ aꞌtai, toꞌ kanan usewansiukaꞌpʉ. 
Mɨrɨpan isanon uya taꞌpʉ ipɨꞌ, “Mooi, ɨꞌrɨtoꞌ pe serɨ kasa ina kuꞌsaꞌ auya? Ipan pe 
ina ewankamasaꞌ auya serɨ, mɨrɨpan pɨꞌ ina uya awarinpa,” taꞌpʉ toꞌ uya.

49 “Ɨꞌrɨtoꞌ pe uwarinpa auyaꞌnokon? Ukʉipʉnʉ iwʉꞌ tau peꞌ esi tukaiꞌ iꞌtu auyaꞌnokon 
pʉra iyesiꞌpʉ?” taꞌpʉ iya toꞌ pɨꞌ. 50 Eꞌtane mɨrɨ ta iya toꞌkaꞌnʉkʉ toꞌ uya pʉra rɨ iyesiꞌpʉ.

51 Mɨrɨpan ennaꞌpoꞌpʉ toꞌ aꞌkɨrɨ Nasareꞌ pona mɨrɨ yau si toꞌ maimu awɨrɨ iyesiꞌpʉ. 
Isan usenuminkapɨtʉꞌpʉ serɨ ton pɨꞌ tewan yau. 52  Sises usemoꞌkaꞌpʉ emiyaꞌpokenaꞌ 
pe. Papa mɨrɨ awonsiꞌkɨ kaꞌpon amʉꞌ enu yau kuru rɨ iyesiꞌpʉ. *

Isaan Paꞌtes Uya Itekare Ekama Esiꞌpʉ 
(Maꞌsiu 3:1‑12; Maꞌ 1:1‑8; Isaan 1:19‑28)

3  15 kaisa rɨ wʉipiya pataꞌpʉ pe Taipiriyas enaꞌpʉ pata Ron epuru pe, Ponsiyas 
Paireꞌ esiꞌpʉ Isutiya kopʉnaai pe, Eraꞌ esiꞌpʉ Kiyarari esaꞌ pe, itakon Piriꞌ 

esiꞌpʉ Itureya mɨrɨ awonsiꞌkɨ Tʉraꞌkonaiꞌtes esaꞌ pe, mɨrɨ awonsiꞌkɨ Raiseniyas 
esiꞌpʉ Apirini esaꞌ pe. 2  Mɨrɨ aꞌtai, Anas mɨrɨ awonsiꞌkɨ Kayaꞌpas esiꞌpʉ useꞌman 
nɨtoꞌ tʉrawasomanin nan epuru pe. Mɨrɨ aꞌtai, Main uyeeꞌpʉ Papa winon, Sakaraya 
mumu, Isaan iteseꞌ piyaꞌ, rɨmonoꞌ tau iyesi koroꞌtau. 3 Itɨꞌpʉ Isotan tuna piyawɨron 
pata yaꞌne, makoi apai eraꞌtɨn pe epaꞌtaisiman nɨtoꞌ makoi pɨꞌ usentuꞌman nɨtoꞌ pe 
ekareei ekama pɨꞌ. 4 Iyeꞌmenukasaꞌ naꞌneꞌ kasa puꞌkenaꞌ Aisaya maimu karetaai yau,

“Rɨmonoꞌ tau ukɨꞌpɨꞌnʉnpɨꞌ nɨ,
‘Itepuru eꞌma ikonekatɨꞌ;
toꞌsa rɨ iteꞌma ikonekatɨꞌ.

 5 Yaranta amʉꞌ ipeꞌtɨpɨꞌtɨꞌ,
wʉꞌ amʉꞌ, iꞌkʉrʉ amʉꞌ inuꞌtɨpɨꞌtɨꞌ.

Oipaꞌ nan asanta ton ikonepɨꞌtɨꞌ toꞌsa rɨ.
Tarantaranpaꞌ nan asanta ton ikonepɨꞌtɨꞌ ekayu peꞌne.

 6 Tanporon kon uya, Papa uya tʉpikaꞌtɨsaꞌ kon, entoꞌ oton mɨrɨ,’” g
tawon.

7 Isaan uya taꞌpʉ anpisin ton kaꞌpon amʉꞌ pɨꞌ tʉpaꞌtaisimatoꞌ kon pe iya tʉpiyaꞌ 
tʉuyeꞌsan pɨꞌ, “Ɨmɨrɨꞌnokon ɨsɨ ton ɨkʉi munkɨ ton! Ɨnʉꞌ uya apanaꞌtɨsaꞌ kon ayainʉmʉ 
kon pa nʉyeꞌaiꞌneꞌ kotaꞌman nɨtoꞌ piyapai? * 8 Epetatɨꞌ ɨyeraꞌtɨsaꞌ kon amakooi kon apai 
ekamanin ke. Ɨmɨrɨꞌnokon pe rɨ, ‘Epʉraꞌan esi ina kʉipʉnʉ pe,’ ta pɨꞌ kepiyaꞌtɨtʉu. 
Apʉne pʉra apanaꞌtɨ uya ꞌnokon serɨ, serɨ ton tɨꞌ apai Papa uya Epʉraꞌan munkɨ 
oton kon koneka mɨrɨ. * 9 Waꞌka man yʉi amʉꞌ miꞌ airɨ, mɨrɨ awonsiꞌkɨ tanporon yʉi 
amʉꞌ tepetasen pen aꞌtɨtoꞌ oton nɨ mɨrɨ, mɨrɨpan enoꞌma apoꞌ yaꞌ,” taꞌpʉ Isaan uya. *

10 “Ɨꞌrɨ ken si kupʉ ina uya, Papa uya tʉkotaꞌma kon namaiꞌ?” tukaiꞌ anpisin 
kaꞌpon amʉꞌ uya ekamaꞌpoꞌpʉ.

11 Isaan uya toꞌ eikʉꞌpʉ, “Ɨnʉꞌ rɨ kʉrɨ asaꞌrɨ naꞌneꞌ ipon uya, isakon tʉtoꞌ pe iyesi 
ipon pʉn enaꞌ, kʉrɨ kanan tiꞌkiyari ke naꞌneꞌ uya mɨrɨ rɨ marɨ kuꞌtoꞌ pe iyesi,” taꞌpʉ iya.

12  Pʉrata amʉranʉꞌnin nan nɨ kanan utɨꞌpʉ Isaan uya tʉpaꞌtaisimatoꞌ kon pe. Toꞌ 
uya ekamaꞌpoꞌpʉ, “Tiꞌsa, ɨꞌrɨ ken si kupʉ ina uya?” taꞌpʉ toꞌ uya. *

13 “Mɨrɨ airɨ imoꞌkatɨꞌ tasaꞌ naꞌneꞌ awɨrɨ rɨ, mʉmoꞌkatʉiꞌ itentai pen,” taꞌpʉ iya toꞌ pɨꞌ.

h 3:15 Kʉrai (Kiriꞌ maimu yau), mɨrɨ pe pʉra Meꞌsaya (Ipuru maimu yau), asaꞌrɨ rɨ marɨ iyesi, Papa 
Nanʉmʉnʉ ta eꞌkwa pe.
* 3:19‑20 Maꞌsiu 14:3‑4; Maꞌ 6:17‑18 * 3:22 Iseneses 22:2; Eren 2:7; Aisaya 42:1; Maꞌsiu 3:17; 
Maꞌ 1:11; Ʉruꞌ 9:35 

14 Mɨrɨ awonsiꞌkɨ soisa amʉꞌ uya ekamaꞌpoꞌpʉ, “Ɨꞌrɨ kanan ken si kupʉ ina uya?” 
taꞌpʉ toꞌ uya.

Toꞌ eikʉꞌpʉ iya, “Kaꞌpon amʉꞌ kʉsaꞌkwarʉkatʉu toꞌ pʉrataai pɨꞌ, mɨrɨ awonsiꞌkɨ 
kasi pe rɨ toꞌ kʉseseruꞌtɨtʉu. Mɨrɨ rɨ ɨpʉrataai kon mepoyatʉiꞌneꞌ pɨꞌ rɨ poriꞌ pe 
eꞌtɨꞌ,” taꞌpʉ iya.

15 Isaan uya iꞌtuꞌpʉ kaꞌpon amʉꞌ enurikʉ Kʉrai h enupɨkɨrɨ serɨ pe rɨ iyepʉ tukaiꞌ. 
Kaꞌpon amʉꞌ usenuminkaꞌpʉ, “Isaan peꞌ esi Kʉrai pe?” tukaiꞌ.

16 Isaan uya tanporo toꞌ eikʉꞌpʉ, “Apaꞌtaisima uya ꞌnokon serɨ tuna ke, eꞌtane 
kaꞌpon meruntɨ kuru uyeꞌtoꞌ oton, isapatooi euka uya pokenaꞌ pen nɨ. Apaꞌtaisima 
iya ꞌnokon mɨrɨ Wakʉ Aꞌkwarʉ ke mɨrɨ awonsiꞌkɨ apoꞌ ke. 17 Saraꞌsaraꞌpan tiꞌkiyari 
piꞌpɨ menkatoꞌ iya ike esi itemiyatʉ yau iꞌkwatoꞌ tʉuya apon akorokatoꞌ pe tʉuya 
mɨrɨ awonsiꞌkɨ taꞌnasi, wiꞌ amʉranʉkʉ iya tiwʉꞌ taꞌ, eꞌtane ipiꞌpɨ rʉꞌpʉ poꞌtɨ iya 
tʉusenkʉꞌsen pen apoꞌ ke,” taꞌpʉ iya.

18  Tuꞌkan winɨ rɨ Isaan usiꞌtuꞌpʉ, wakʉ ekareei ekama pɨꞌ toꞌ uya apurɨtoꞌ pe. 
19 Eꞌtane Isaan uya kopʉna Eraꞌ eseremeꞌsaꞌ aꞌtai, iyakon noꞌpʉ Eratiyas wenai mɨrɨ 
awonsiꞌkɨ tanporon nɨ ɨri ton inkuuꞌpʉ pɨꞌ, 20 tanporo serɨ ton pirikʉꞌpʉ Eraꞌ uya: 
parikiꞌsi taꞌ Isaan aꞌkopɨtʉꞌpʉ iya. *

Isaan Uya Sises Paꞌtaisimaꞌpʉ
21 Tanporo kaꞌpon amʉꞌ epaꞌtaisimakaꞌsaꞌ aꞌtai, Sises rɨ nɨrɨ epaꞌtaisimaꞌpʉ. 

Iyɨpʉrema koroꞌtau, kaꞌ utaꞌkokaꞌpʉ 22  Wakʉ Aꞌkwarʉ uꞌtɨꞌpʉ tʉpun ke ipona 
wakoꞌwa kasa. Main uyeeꞌpʉ Epʉn awonsiꞌkɨ, “Umu ɨmɨrɨ, uniꞌnʉnkanʉ; ɨpɨꞌ poriꞌ 
pe eꞌaiꞌ ipan pe,” * tawon.

Sises Tɨpiya Ton
23 Sises eꞌsaraꞌtɨꞌpʉ Papa uya tʉtʉrawasooiꞌtɨꞌpʉ kupʉ pɨꞌ, 30 eꞌtoꞌ airɨ rɨ iwʉipiyaai 

esiiꞌma. Isoseꞌ mumu tatoꞌ ipɨꞌ.
Isoseꞌ esiꞌpʉ Irai mu pe.
24 Irai esiꞌpʉ Maꞌtaꞌ mu pe.
Maꞌtaꞌ esiꞌpʉ Ripai mu pe.
Ripai esiꞌpʉ Merʉkai mu pe.
Merʉkai esiꞌpʉ Isana mu pe.
Isana esiꞌpʉ Isoseꞌ mu pe.
25 Isoseꞌ esiꞌpʉ Maꞌtaꞌtayas mu pe.
Maꞌtaꞌtayas esiꞌpʉ Emos mu pe.
Emos esiꞌpʉ Neꞌan mu pe.
Neꞌan esiꞌpʉ Eꞌsʉrai mu pe.
Eꞌsʉrai esiꞌpʉ Nakei mu pe.
26 Nakei esiꞌpʉ Meyaꞌ mu pe.
Meyaꞌ esiꞌpʉ Maꞌtaꞌtayas mu pe.
Maꞌtaꞌtayas esiꞌpʉ Semeyai mu pe.
Semeyai esiꞌpʉ Isoseꞌ mu pe.
Isoseꞌ esiꞌpʉ Isuta mu pe.
27 Isuta esiꞌpʉ Isowanan mu pe.
Isowanan esiꞌpʉ Iriꞌsa mu pe.
Iriꞌsa esiꞌpʉ Userupaperʉ mu pe.
Userupaperʉ esiꞌpʉ Siyaꞌtiyerʉ mu pe.

Siyaꞌtiyerʉ esiꞌpʉ Nirai mu pe.
28  Nirai esiꞌpʉ Merʉkai mu pe.
Merʉkai esiꞌpʉ Atai mu pe.
Atai esiꞌpʉ Kosan mu pe.
Kosan esiꞌpʉ Erʉmatan mu pe.
Erʉmatan esiꞌpʉ Ɨrʉ mu pe.
29 Ɨrʉ esiꞌpʉ Isaꞌsuwa mu pe.
Isaꞌsuwa esiꞌpʉ Eriyesa mu pe.
Eriyesa esiꞌpʉ Isorin mu pe.
Isorin esiꞌpʉ Maꞌtaꞌ mu pe.
Maꞌtaꞌ esiꞌpʉ Ripai mu pe.
30 Ripai esiꞌpʉ Simiyan mu pe.
Simiyan esiꞌpʉ Isuta mu pe.
Isuta esiꞌpʉ Isoseꞌ mu pe.
Isoseꞌ esiꞌpʉ Isonan mu pe.
Isonan esiꞌpʉ Eraiyaꞌkin mu pe.
31 Eraiyaꞌkin esiꞌpʉ Mireya mu pe.
Mireya esiꞌpʉ Mina mu pe.
Mina esiꞌpʉ Maꞌtaꞌta mu pe.
Maꞌtaꞌta esiꞌpʉ Neꞌtan mu pe.
Neꞌtan esiꞌpʉ Tepiꞌ mu pe.
32  Tepiꞌ esiꞌpʉ Iseꞌsi mu pe.
Iseꞌsi esiꞌpʉ Opeꞌ mu pe.
Opeꞌ esiꞌpʉ Powas mu pe.
Powas esiꞌpʉ Sarʉman mu pe.
Sarʉman esiꞌpʉ Neyasan mu pe.
33  Neyasan esiꞌpʉ Aminatapu mu pe.
Aminatapu esiꞌpʉ Aꞌmin mu pe.
Aꞌmin esiꞌpʉ Arʉni mu pe.
Arʉni esiꞌpʉ Esuran mu pe.
Esuran esiꞌpʉ Peres mu pe.
Peres esiꞌpʉ Isuta mu pe.
34 Isuta esiꞌpʉ Sekoꞌ mu pe.
Sekoꞌ esiꞌpʉ Aisiꞌ mu pe.
Aisiꞌ esiꞌpʉ Epʉraꞌan mu pe.
Epʉraꞌan esiꞌpʉ Tera mu pe.
Tera esiꞌpʉ Neꞌorʉ mu pe.
35 Neꞌorʉ esiꞌpʉ Seruꞌ mu pe.
Seruꞌ esiꞌpʉ Reeu mu pe.
Reeu esiꞌpʉ Perekʉ mu pe.
Perekʉ esiꞌpʉ Ipɨrʉ mu pe.
Ipɨrʉ esiꞌpʉ Sera mu pe.
36 Sera esiꞌpʉ Kenan mu pe.
Kenan esiꞌpʉ Arʉpaꞌsatʉ mu pe.
Arʉpaꞌsatʉ esiꞌpʉ Isen mu pe.
Isen esiꞌpʉ Nowa mu pe.
Nowa esiꞌpʉ Rameꞌ mu pe.
37 Rameꞌ esiꞌpʉ Meꞌtusera mu pe.
Meꞌtusera esiꞌpʉ Iinoꞌ mu pe.
Iinoꞌ esiꞌpʉ Isaretʉ mu pe.
Isaretʉ esiꞌpʉ Mararerʉ mu pe.
Mararerʉ esiꞌpʉ Kenan mu pe.

i 4:4 Isuꞌtaronomi 8:3
j 4:8 Isuꞌtaronomi 6:13
k 4:10-11 Eren 91:1, 12
l 4:12 Isuꞌtaronomi 6:16

38  Kenan esiꞌpʉ Inos mu pe.
Inos esiꞌpʉ Seꞌ mu pe.
Seꞌ esiꞌpʉ Atan mu pe.
Atan esiꞌpʉ Papa mu pe.

Sises Iꞌtupɨtʉꞌpʉ Makoi Uya 
(Maꞌsiu 4:1‑11; Maꞌ 1:12‑13)

4  Wakʉ Aꞌkwarʉ ke tʉutarʉꞌtɨiꞌ, Sises ennaꞌpoꞌpʉ Isotan apai, mɨrɨpan arɨꞌpʉ 
Iyaꞌkwarʉ uya rɨmonoꞌ taꞌ. 2  40 kaisa rɨ wʉi Makoi uya iꞌtupɨꞌtoꞌ yau pe iyesiꞌpʉ 

naꞌneꞌ. Iyentaꞌnaꞌpʉ pen mɨrɨ ton wʉi aꞌtai, mɨrɨpan iuꞌmatʉ aꞌtai, iwan pe iyesiꞌpʉ.
3 Makoi uya taꞌpʉ Sises pɨꞌ, “Papa Mumu pe ɨwesi yau, se tɨꞌ pɨꞌ pʉreti pe enakɨ 

kaꞌkɨ,” taꞌpʉ iya.
4 Sises uya eikʉꞌpʉ, “Iyeꞌmenukasaꞌ: ‘Kaꞌpon esi tʉukoꞌmansen pʉreti pɨꞌ rɨken 

pen,’ i tawon,” taꞌpʉ iya.
5 Makoi uya arɨꞌpʉ kaꞌtawon wʉꞌ pona. Mɨrɨpan uya inke pʉra tanporo eke ton 

pata enpoikaꞌpʉ itenu yaꞌ. 6  Mɨrɨpan uya taꞌpʉ ipɨꞌ, “Ɨrepa uya mɨrɨ tanporo toꞌ 
meruntɨrʉ mɨrɨ awonsiꞌkɨ wakʉ pe toꞌ eꞌtoꞌ ke, apʉne pʉra urepaꞌpʉ ike pe iyesi 
pɨꞌ; mɨrɨ pe iyesi pɨꞌ, ɨnrepapai eꞌtoꞌ rɨ repa uya ike. 7 Mɨrɨ pɨꞌ si, upɨꞌ ɨwɨpʉremasaꞌ 
yau, tanporon nɨ esi ɨiwanoꞌ pe,” taꞌpʉ iya.

8  Sises uya eikʉꞌpʉ, “Iyeꞌmenukasaꞌ: ‘Itepuru, Papa, iteseꞌ pɨꞌ ɨweꞌtoꞌ pɨꞌ rɨken 
ɨpʉremaꞌ, mɨrɨ awonsiꞌkɨ kʉrɨ rɨ rɨken poitorʉ pe eꞌkɨ,’ j tawon,” taꞌpʉ iya.

9 Makoi uya arɨꞌpʉ Surusiran pona mɨrɨpan uya Papa enaꞌ Esuwerʉ amʉꞌ useꞌmatoꞌ, 
ɨpʉrematoꞌ iwʉꞌ kaꞌtawon inakapu putu po iyeꞌmʉꞌsaꞌkatoꞌ pe ikupʉꞌpʉ. “Papa Mumu 
pe ɨwesi yau, ataꞌmoꞌkakɨ serɨ awonsiꞌkɨ,” taꞌpʉ iya ipɨꞌ, 10 “apʉne pʉra iyeꞌmenukasaꞌ:

“‘Tinserʉʉi apiyoꞌma iya ɨpɨꞌ
wakʉ pe toꞌ eꞌtoꞌ pe ɨyerasu pe.

 11 Temiyatʉ kon yau toꞌ uya ayanʉmʉ,
tɨꞌ pona aꞌta wɨnɨ auya namaiꞌ,’ k tukaiꞌ,”

taꞌpʉ iya.
12  Sises uya eikʉꞌpʉ, “Tasaꞌ iya: ‘Itepuru, Papa, iteseꞌ pɨꞌ ɨweꞌtoꞌ kʉsiꞌtupɨtʉi,’ l 

tawon,” taꞌpʉ iya.
13 Tanporo si iꞌtupɨtʉ uꞌmaꞌsaꞌ aꞌtai, Makoi uya inɨmɨꞌpʉ tʉron nɨ aꞌtaino pe.

Sises Eꞌsaraꞌtɨꞌpʉ Tʉtʉrawasooi Pɨꞌ 
(Maꞌsiu 4:12‑17; Maꞌ 1:14‑15)

14 Sises ennaꞌpoꞌpʉ Kiyarari pona Iyaꞌkwarʉ meruntɨrʉ yau, mɨrɨpan ekareei 
utɨꞌpʉ mɨ awɨrɨ rɨ tanporo pata poro. 15 Toꞌ enupaꞌpʉ iya Esuwerʉ amʉꞌ usenupatoꞌ 
iwʉꞌ ton tau. Tanporon kon uya apurɨpɨtʉꞌpʉ.

Nasareꞌ Po Sises Ewarumaꞌtɨꞌpʉ Toꞌ Uya 
(Maꞌsiu 13:53‑58; Maꞌ 6:1‑6)

16 Itɨꞌpʉ Nasareꞌ pata pona, tʉusemoꞌkaꞌpʉ yaꞌ. Mɨrɨpan utɨꞌpʉ Esuwerʉ amʉꞌ usenupatoꞌ 
iwʉꞌ taꞌ, teꞌpɨꞌtoꞌ kasa rɨ Sapaꞌ aꞌtai. Mɨrɨpan eꞌmʉꞌsaꞌkaꞌpʉ Papa Maimu ekamaiꞌ. 17 Puꞌkenaꞌ 
Aisaya nʉmenukaꞌpʉ kareta amon tʉrʉꞌpʉ itenaꞌ. Araꞌkaꞌpʉ iya se tawon eꞌmenukasaꞌ airɨ:
 18 “Papa Aꞌkwarʉ man uyau.

Papa uya uyanʉnsaꞌ wakʉ ekareei ekamatoꞌ pe uya entuꞌmanin nan kaꞌpon 
amʉꞌ pɨꞌ.

m 4:18-19 Aisaya 61:1‑2
* 4:24 Isaan 4:44 * 4:25 1 Kin Amʉꞌ 17 * 4:26 1 Kin Amʉꞌ 17:8‑16 
n 4:27 erekʉꞌpaꞌ nan–Kiriꞌ maimu ereꞌ esi mɨrɨ paran piꞌpɨ pɨꞌ teꞌsen eseꞌ pe, leprosy paran 
tʉusepiꞌtɨsen pen eseꞌ pe kuru iyesiꞌpʉ pen nɨ.
o 4:27 Neman –Neman esiꞌpʉ pata Siriya po tʉukoꞌmansen, soisa amʉꞌ epuru. Esuwerʉ pe pʉra 
iyesiꞌpʉ. Eke pe rɨ iyeꞌtane, erekʉꞌ pe iyesiꞌpʉ. Puꞌkenaꞌ Iraisa etasaꞌ tʉuya aꞌtai, itɨꞌpʉ ipiyaꞌ 
ekamaꞌposeꞌna tepiꞌtɨtoꞌ pe iya terekʉ apai. Iraisa uya ennokoꞌpʉ Isotan tuna kaꞌ iyekuꞌpɨtoꞌ pe 7 
kaisa rɨ iteꞌkwa. Neman esiꞌpʉ imaimu awɨrɨ, mɨrɨpan usepiꞌtɨꞌpʉ tanporo rɨ.
* 4:27 2 Kin Amʉꞌ 5:1‑14 * 4:32 Maꞌsiu 7:28‑29 
p 4:33 makoi, mɨrɨ pe pʉra ɨri, Kiriꞌ maimu yau; v. 35‑36 yau nɨrɨ.

Uyennoꞌsaꞌ iya serɨ ekamaseꞌna aꞌsisaꞌ kon ponaroꞌ pe.
Mɨrɨ awonsiꞌkɨ tenkuꞌnaꞌ nan eꞌtoꞌ pe ennin pe.

Mɨrɨ tʉpo, kamoro ɨri pe toꞌ nʉkupʉnʉ ton pikaꞌtɨnin pe.
 19 Uyennoꞌsaꞌ iya kaꞌpon amʉꞌ pikaꞌtɨtoꞌ tʉuya weyu ekamaseꞌna,” m
tawon.

20  Teꞌnonkasaꞌ aꞌtai, tʉkaretaai eꞌmepɨtʉꞌpʉ iya. Mɨrɨpan naꞌpoꞌpʉ iya 
itʉrawasomanin enaꞌ. Mɨrɨ tʉpo iyereutaꞌpʉ toꞌ enupaseꞌna. Tanporon kon esiꞌpʉ 
enpɨtʉ pɨꞌ. 21 Sises uya taꞌpʉ toꞌ pɨꞌ, “Serɨ pe metatʉuneꞌ utaꞌkuꞌtɨsaꞌ si man,” taꞌpʉ iya.

22  Tanporo etanin nʉꞌsan usaurokʉꞌpʉ wakʉ pe ipɨꞌ. Mɨrɨpan toꞌ usewansiukaꞌpʉ 
wakʉ imaimu pɨꞌ. “Isoseꞌ mu pen peꞌ pʉse rɨ?” taꞌpʉ toꞌ uya.

23 Sises uya taꞌpʉ toꞌ pɨꞌ, “Serɨ puꞌkenaꞌ ton maimu enpoika auyaꞌnokon upɨꞌ tukaiꞌ 
siꞌtui, ‘Taꞌta, ɨiwanoꞌ pe ɨsepiꞌtɨꞌ.’ Mɨrɨ aꞌtai si, ta auyaꞌnokon upɨꞌ, ‘Apʉne ken si, ina 
netaꞌpʉ Kaꞌpaneyan po ɨnkuuꞌpʉ, ikuꞌkɨ serɨ apata yau,’ ta auyaꞌnokon, siꞌtui.” 24 Sises 
uya taꞌpʉ, “Iꞌnapairon ekama uya ɨpɨꞌnokon, ipataꞌseꞌ yau, puꞌkenaꞌ nama pʉra iyesi. * 
25 Puꞌkenaꞌ Iraisa esi aꞌtai, tuꞌkan kon itaanꞌpʉ imaꞌtasaꞌ rʉꞌsan esiꞌpʉ Esuwerʉ po. 
Mɨrɨ aꞌtai si, ipʉra non aipʉtaꞌpʉ osorʉwau wʉipiya entai rɨ. Iwankan pe pata tʉkuꞌse 
iyesiꞌpʉ. * 26 Papa uya Iraisa ennoko pʉra iyesiꞌpʉ Esuwerʉ amʉꞌ piyaꞌ, eꞌtane ennokoꞌpʉ 
iya Seraꞌpaꞌ pon itaanꞌpʉ imaꞌtasaꞌ rʉꞌpʉ piyaꞌ, Saitan nono pona. * 27 Puꞌkenaꞌ Iraiꞌsa 
esi aꞌtai, Esuwerʉ po tuꞌke rɨ erekʉꞌpaꞌ nan n esiꞌpʉ. Eꞌtane rɨ, tikin nan nɨ epiꞌtɨsaꞌ iya 
pʉra iyesi. Neman o nɨken epiꞌtɨꞌpʉ iya, Siriya pon, Esuwerʉ pon pen,” taꞌpʉ iya toꞌ pɨꞌ. *

28 Toꞌ uya imaimu etasaꞌ aꞌtai, tanporo Esuwerʉ amʉꞌ usenupatoꞌ iwʉꞌ tau teꞌsan usakorotaꞌpʉ 
ipan pe. 29 Toꞌ eꞌmʉꞌsaꞌkaꞌpʉ, mɨrɨpan enpaꞌkaꞌpʉ toꞌ uya pata apai. Toꞌ uya arɨꞌpʉ wʉꞌ eꞌpi pona, 
Nasareꞌ apon pona enoꞌmaseꞌna soronpan yawɨrɨ, 30 eꞌtane iyeraꞌtɨꞌpʉ toꞌ piyapai, mɨrɨpan utɨꞌpʉ.

Warawoꞌ Esiꞌpʉ Makoi Aꞌkwarʉ Yen 
(Maꞌ 1:21‑28)

31 Mɨrɨ aꞌtai iuꞌtɨꞌpʉ Kaꞌpaneyan pona, Kiyarari yau teꞌsen pata pona. Mɨrɨpan 
Sapaꞌ aꞌtai kaꞌpon amʉꞌ enupa pɨꞌ iyepiyaꞌtɨꞌpʉ. 32  Toꞌ usewansiukaꞌpʉ enupan nɨtoꞌ 
iya pɨꞌ, apʉne pʉra meruntɨ pe inekamanʉ esi pɨꞌ. * 33 Moro warawoꞌ esiꞌpʉ Esuwerʉ 
amʉꞌ usenupatoꞌ iwʉꞌ tau, makoi p aꞌkwarʉ yen. Eke pe ikɨꞌpɨꞌnʉmʉꞌpʉ, 34 “Ɨɨɨɨ! Sises, 
Nasareꞌ pon, ɨꞌrɨ pe ina kuꞌseꞌna ɨuyeꞌsaꞌ? Ina maꞌtanʉꞌseꞌna peꞌ ɨuyeꞌsaꞌ? Kɨnyiꞌtuyaiꞌ 
ɨmɨrɨ kʉrɨ rɨ—Wakʉ Yeꞌ Papa iwanoꞌ!” taꞌpʉ iya.

35 “Eꞌpana eꞌkɨ! Epaꞌkakɨ iyapai!” taꞌpʉ Sises uya eꞌseꞌneꞌ pe ipɨꞌ. Mɨrɨ aꞌtai, makoi aꞌkwarʉ 
uya warawoꞌ enoꞌmaꞌpʉ tuꞌkan kon koroꞌtau. Iyepaꞌkaꞌpʉ iyapai eꞌneꞌ pe pʉra rɨ tʉkuꞌse.

36 Tanporo kaꞌpon amʉꞌ usewansiukaꞌpʉ, mɨrɨpan kon usekamaꞌpopɨtʉꞌpʉ, “Ɨꞌrɨ si 
serɨ usenupan nɨtoꞌ? Panaꞌpan, meruntɨ ke makoi aꞌkwarʉ apiyoꞌma iya, mɨrɨpan 
kon epaꞌka!” taꞌpʉ toꞌ uya. 37 Mɨrɨpan ekareei utɨꞌpʉ siya rɨ mɨrɨ awɨroꞌnan awɨrɨ.

Tuꞌkan Kon Nɨ Epiꞌtɨpɨtʉꞌpʉ Sises Uya 
(Maꞌsiu 8:14‑17; Maꞌ 1:29‑34)

38  Sises utɨꞌpʉ Esuwerʉ amʉꞌ usenupatoꞌ iwʉꞌ apai Saiman pataꞌseꞌ yaꞌ. Saiman 
ewoꞌpʉ esiꞌpʉ ipan pe eꞌkɨɨiꞌman pɨꞌ. Mɨrɨpan Sises ekamaꞌpoꞌpʉ toꞌ uya epiꞌtɨtoꞌ pe 

q 4:41 Kʉrai, mɨrɨ pe pʉra Meꞌsaya–Papa Nanʉmʉnʉ ta eꞌkwa pe.
r 5:1 Isenesereꞌ: Kiyarari tatoꞌ rɨ marɨ.
* 5:1‑3 Maꞌsiu 13:1‑2; Maꞌ 3:9‑10; 4:1 * 5:5 Isaan 21:3 * 5:6 Isaan 21:6 

iya. 39 Mɨrɨ aꞌtai, Sises eꞌmʉꞌsaꞌkaꞌpʉ iteꞌkweꞌ piyau. Mɨrɨpan uya panaꞌ pe ikɨɨiꞌmanin 
pɨꞌ, “Ereutaꞌ!” taꞌpʉ. Mɨrɨ aꞌtai rɨ, iyereutaꞌpʉ. Inke pʉra rɨ iyeꞌmʉꞌsaꞌkaꞌpʉ toꞌ 
mʉtaꞌnapaiꞌ.

40 Pata ukoꞌmansaꞌ aꞌtai, kaꞌpon amʉꞌ uya takuruꞌkenaꞌ nan neeꞌpʉ Sises piyaꞌ. 
Mɨrɨpan uya temiyatʉ ke toꞌ aꞌpɨꞌpɨtʉꞌpʉ toꞌ kaisa rɨꞌne, toꞌ epiꞌtɨꞌpʉ iya. 41 Mɨrɨ 
entaꞌ rɨ, makoi aꞌkwarʉ ton epaꞌkapɨtʉꞌpʉ kaꞌpon amʉꞌ apai. Makoi aꞌkwarʉ yen 
ton ukɨꞌpɨꞌnʉnpɨtʉꞌpʉ, “Papa Mumu Ɨmɨrɨ!” taꞌpʉ toꞌ uya.

Eꞌseꞌneꞌ pe toꞌ eseremekʉꞌpʉ iya, toꞌ usaurokʉ namaiꞌ. Toꞌ eꞌpakaꞌnʉkʉꞌpʉ iya, 
apʉne pʉra Kʉrai q pe tiꞌtu toꞌ uya wenai.

Sises Esiꞌpʉ Itekare Ekama Pɨꞌ 
(Maꞌ 1:35‑39)

42  Pata emaꞌtane, Sises utɨꞌpʉ tʉꞌkenan pata yaꞌ. Kaꞌpon amʉꞌ esiꞌpʉ 
iwarinpa pɨꞌ. Mɨrɨpan eposaꞌ tʉuyaꞌnokon aꞌtai, ereutanʉkʉ iꞌse toꞌ esiꞌpʉ, 
itɨ namaiꞌ. 43  Eꞌtane, “Wakʉ Papa eꞌtoꞌ esaꞌ wannɨ ekareei ekamatoꞌ uya 
esi tʉron nɨ ton pata yauꞌne rɨ marɨ, apʉne pʉra mɨrɨtoꞌ pe uyennoꞌsaꞌ pe 
iyesi,” taꞌpʉ iya.

44 Mɨrɨpan esiꞌpʉ Esuwerʉ amʉꞌ usenupatoꞌ iwʉꞌ ton Isutiya pon tauꞌne itekare 
ekama pɨꞌ.

Sises Uya Wapiyaroꞌ Kon Tʉpoitorʉ Ton Kɨꞌmaꞌpʉ 
(Maꞌsiu 4:18‑22; Maꞌ 1:16‑20)

5  Tʉron nɨ aꞌtai, Sises eꞌmʉꞌsaꞌkasaꞌ esiꞌpʉ parau kuꞌpɨri Isenesereꞌ eꞌpi 
po.  r Kaꞌpon amʉꞌ amʉrasaꞌ esiꞌpʉ aꞌko pe iwoi, Papa Maimu ekama iya 

etaseꞌna. 2  Parau kuꞌpɨri eꞌpi po, asaꞌrɨ kanau eneꞌpʉ iya, moroꞌ aꞌsinin nan 
kanwaꞌpʉ. Moroꞌ aꞌsinin nʉꞌsan uya tʉpunwerʉ kon korʉkapɨtʉ esiꞌpʉ. 3  Sises 
ekanwaꞌtɨꞌpʉ Saiman kanwa yaꞌ. Mɨrɨpan uya taꞌpʉ Saiman pɨꞌ, “Akanwa 
aꞌtuꞌmakɨ parau kuꞌpɨri eꞌpi apai,” taꞌpʉ iya. Mɨrɨ apai, aꞌmun po teꞌsan 
enupaꞌpʉ iya. *

4 Sises eꞌnonkasaꞌ aꞌtai kaꞌpon amʉꞌ enupa tʉpo, taꞌpʉ iya Saiman pɨꞌ, “Miyarɨ 
parɨ kanau akɨ iꞌnawon yaꞌ parɨ. Mɨrɨpan ɨpunwerʉ kon enoꞌma kon pa tuna kaꞌ 
moroꞌ amʉꞌ aꞌsi kon pa,” taꞌpʉ iya.

5  Mɨrɨpan eꞌtane, Saiman uya taꞌpʉ Sises pɨꞌ, “Uyepuru, ewarupɨ nau 
ina rɨ nʉsiꞌtui toꞌ aꞌsi iꞌse ipan pe, eꞌtane ina uya toꞌ aꞌsi pʉn nɨ. Eꞌtane 
pʉra, tʉpunwerʉ kon tʉrʉ ina uya, amaimu awɨrɨ,” taꞌpʉ iya.  * 6  Toꞌ uya 
si itʉrʉꞌpʉ, mɨrɨpan kon uya tuꞌke rɨ moroꞌ amʉꞌ aꞌsiꞌpʉ toꞌ punwerʉ 
ekaraka poken nɨ.  * 7 Mɨrɨpan kon uya tʉtonpa kon amʉꞌ tʉron nɨ kanau 
yawon kon kɨꞌmaꞌpʉ tʉpikaꞌtɨnin kon pe. Mɨrɨpan kon uyeeꞌpʉ, toꞌ uya si 
asaꞌrɨ rɨ marɨ tʉkanwa kon peꞌtɨꞌpʉ. Mɨrɨpan kon kanwa eꞌsʉnkaiwaꞌpʉ 
rɨ. 8  Saiman Piꞌta uya se eꞌkupʉ toꞌkaꞌnʉꞌsaꞌ aꞌtai, iyeꞌsekunkaꞌpʉ Sises 
enupɨkɨrɨ. “Enta upiyapai. Ɨpiyau esi poken pʉra man, apʉne pʉra tʉmakooi 
ke esi pɨꞌ,” taꞌpʉ Saiman uya ipɨꞌ, 9  apʉne pʉra tʉtonpa ton amʉꞌ pokon 
pe tʉusewansiukasaꞌ kon pɨꞌ tʉnaꞌsiꞌsan kon moroꞌ amʉꞌ tense. 10  Sepiti 
munkɨ amʉꞌ, Isens, mɨrɨ awonsiꞌkɨ Isaan, usewansiukaꞌpʉ nɨrɨ, Saiman 
tonpa pe teꞌsan.

Sises uya taꞌpʉ Saiman pɨꞌ, “Kenariꞌnʉmʉi, serɨ siꞌkɨrɨpai kaꞌpon amʉꞌ nin si aꞌsinin 
pe ɨwesi mɨrɨ,” taꞌpʉ iya. 11 Mɨrɨpan kon uya tʉkanwa kon amʉꞌ piꞌsiꞌpɨtʉꞌpʉ parau 
kuꞌpɨri eꞌpi pona. Tanporon nɨ tʉnɨnse toꞌ utɨꞌpʉ ipɨkɨrɨ.

s 5:12 erekʉꞌpan–Kiriꞌ maimu ereꞌ esi mɨrɨ paran piꞌpɨ pɨꞌ teꞌsen eseꞌ pe, leprosy paran tʉusepiꞌtɨsen 
pen eseꞌ pe kuru iyesiꞌpʉ pen nɨ.
* 5:14 Ripaitiꞌkas 14:1‑32 

Erekʉꞌpan Kaꞌpon Epiꞌtɨꞌpʉ Sises Uya 
(Maꞌsiu 8:1‑4; Maꞌ 1:40‑45)

12  Pata ton tonpa yau, Sises esi koroꞌtau, erekʉꞌpan s kaꞌpon uyeeꞌpʉ ipiyaꞌ. Sises 
ensaꞌ tʉuya aꞌtai, itaꞌmoꞌkaꞌpʉ non pona itemʉꞌ etaꞌkwanʉnse ipɨꞌ, “Uyepuru, ɨnkuꞌpai 
ɨwesi yau, wakʉ pe ukupʉ auya,” taꞌpʉ iya.

13  Sises uya temiyatʉ ɨnkaꞌpʉ, mɨrɨpan uya aꞌpɨtʉꞌpʉ, “Ɨnkuꞌpai rɨ eꞌaiꞌ. Wakʉ 
pe eꞌkɨ,” taꞌpʉ iya. Inke pʉra rɨ, iterekʉ usepiꞌtɨꞌpʉ. 14 Sises uya taꞌpʉ, “Ɨnʉꞌ rɨ 
kʉꞌpanaꞌtɨi, eꞌtane enta ɨsenpoikata Papa enaꞌ useꞌman nɨtoꞌ tʉrawasomanin enaꞌ mɨrɨ 
awonsiꞌkɨ ɨuseꞌmatoꞌ pe teꞌsen, Mosiꞌ uya tasaꞌ naꞌneꞌ awɨrɨ mʉtʉrʉiꞌ, ɨyekorʉkasaꞌ 
pɨꞌ, ekamanin pe toꞌ pɨꞌ,” * taꞌpʉ iya.

15 Mɨrɨpan eꞌtane, itekareei usetaꞌpʉ. Mɨrɨ wenai, tuꞌkan kon kaꞌpon amʉꞌ uyeeꞌpʉ 
etaseꞌna mɨrɨ awonsiꞌkɨ ɨsepiꞌtɨpɨꞌseꞌna teparan kon apai. 16 Eꞌtane Sises utɨpɨtʉꞌpʉ 
ɨpʉremaseꞌna tʉꞌkenan yaꞌ.

Iseꞌmesaꞌ Warawoꞌ Epiꞌtɨꞌpʉ Sises Uya 
(Maꞌsiu 9:1‑8; Maꞌ 2:1‑12)

17 Tʉron nɨ aꞌtai, kaꞌpon amʉꞌ enupa pɨꞌ iyesiꞌpʉ. Pariꞌsi amʉꞌ mɨrɨ awonsiꞌkɨ Main 
pɨꞌ enupanin nan iyeꞌpɨꞌsaꞌ kon tanporon nɨ eke iwa pata ton Kiyarari poꞌnan apai, 
Isutiya, Surusiran winɨꞌne rɨ ereutasaꞌ esiꞌpʉ. Papa uya imeruntɨrʉ ke irepasaꞌ 
esiꞌpʉ eꞌneꞌ ton epiꞌtɨnin pe. 18  Kaꞌpon amʉꞌ uyeeꞌpʉ, iteꞌkweꞌ po ipuꞌtɨkaꞌsaꞌ kaꞌpon 
neeꞌpʉ toꞌ uya. Toꞌ usiꞌtuꞌpʉ inepʉ iꞌse Sises piyaꞌ, epiꞌtɨtoꞌ pe iya. 19 Apʉne pʉra 
anpisin pe kaꞌpon amʉꞌ esi pɨꞌ ikupʉ tʉuyaꞌnokon pʉra iyesi iꞌtusaꞌ tʉuyaꞌnokon 
aꞌtai, toꞌ ekainʉmʉꞌpʉ ɨutɨ nakapu pona. Mɨrɨpan kon uya inɨpon moꞌkaꞌpʉ, mɨrɨ 
awonsiꞌkɨ toꞌ uya inuꞌtɨꞌpʉ iteuta yai, anpisin ton aporoꞌpona, Sises poi rɨ. 20 Sises 
uya tʉtonpa kon epiꞌtɨ tʉuya tukaiꞌ apurɨtoꞌ toꞌ uya ensaꞌ aꞌtai, “Utonpa, amakooi 
pɨꞌ usentuꞌmayaiꞌ,” taꞌpʉ iya ipuꞌtɨkaꞌsaꞌ pɨꞌ.

21 Pariꞌsi amʉꞌ, Main pɨꞌ enupanin nan nɨrɨ, usenuminkaꞌpʉ tiwanoꞌ kon pe, 
“Ɨnʉꞌ pʉse rɨ kaꞌpon Papa sapema pe rɨ tʉusauroꞌsen? Papa rɨken Kʉrɨ rɨ makoi pɨꞌ 
tʉusentuꞌmasen!” taꞌpʉ toꞌ uya.

22  Sises uya toꞌ usenuminkatoꞌ iꞌtuꞌpʉ. Mɨrɨpan uya, “Ɨꞌrɨ pe iyesi pɨꞌ se ton pɨꞌ 
ɨusenuminka kon? Serɨ kasa ɨusenuminka kon poken pʉra man. 23  Nai esi saꞌman 
pe pʉra iwa: ‘Amakooi pɨꞌ usentuꞌma,’ ta; mɨrɨ pe pʉra, ‘Eꞌmʉꞌsaꞌkaꞌ, asakɨ,’ ta katɨ 
ipuꞌtɨkaꞌsaꞌ pɨꞌ? 24 Kaꞌpon, Papa winon uya enpoikatoꞌ pe iyesi ipiyau meruntɨ esi 
serɨ non po makoi ton pɨꞌ tʉusentuꞌmasen pe,” taꞌpʉ iya, Pariꞌsi amʉꞌ mɨrɨ awonsiꞌkɨ 
Main pɨꞌ enupanin nan pɨꞌ nɨrɨ. Mɨrɨ tʉpo, taꞌpʉ iya ipuꞌtɨkaꞌsaꞌ pɨꞌ, “Eꞌmʉꞌsaꞌkaꞌ, 
ɨyeꞌkweꞌ anʉnkɨ, ennaꞌpoꞌ apataꞌseꞌ yaꞌ,” taꞌpʉ iya.

25 Mɨrɨ aꞌtai rɨ, iyeꞌmʉꞌsaꞌkaꞌpʉ. 26  Tanporon kon kaꞌpon amʉꞌ usewansiukaꞌpʉ. 
Mɨrɨpan kon uya Papa apurɨpɨtʉꞌpʉ. Toꞌ enariꞌnʉmʉꞌpʉ, mɨrɨ awonsiꞌkɨ, “Serɨ pe, 
eke Papa tʉrawasooi eꞌkupʉ ensaꞌ man,” taꞌpʉ toꞌ uya.

Sises Uya Ripai Kɨꞌmaꞌpʉ Tʉpoitorʉ Pe 
(Maꞌsiu 9:9‑13; Maꞌ 2:13‑17)

27 Mɨrɨ tʉpo, Sises utɨꞌpʉ, mɨrɨpan uya pʉrata amʉranʉꞌnin kopʉna iwanoꞌ pe 
eneꞌpʉ, Ripai iteseꞌ. Iyereutasaꞌ esiꞌpʉ pʉrata amʉranʉꞌtoꞌ iwʉꞌ tau. “Uyaꞌkɨrɨ utɨnpai,” 
taꞌpʉ Sises uya ipɨꞌ. 28  Ripai eꞌmʉꞌsaꞌkaꞌpʉ, tanporon nɨ nɨmɨꞌpʉ iya, iyaꞌkɨrɨ itɨꞌpʉ.

29 Mɨrɨ tʉpo, Ripai uya eke entaꞌnan kupʉꞌpʉ Sises iwanoꞌ pe tiwʉꞌ tau. Anpisin 
pe pʉrata amʉranʉꞌnin nan, tʉron kon nɨ nɨrɨ esiꞌpʉ entaꞌnan pɨꞌ toꞌ pokon pe. 

30 Eꞌtane Pariꞌsi amʉꞌ mɨrɨ awonsiꞌkɨ Main pɨꞌ enupanin nan uya taꞌpʉ Sises poitorʉ 
ton pɨꞌ, “Ɨꞌrɨ pe iyesi pɨꞌ ɨyentaꞌna kon pʉrata amʉranʉꞌnin nan kopʉna iwanoꞌ pe 
pokon pe mɨrɨ awonsiꞌkɨ tʉmakooikenaꞌ nan pokon pe?” taꞌpʉ toꞌ uya. *

31 Sises uya toꞌ eikʉꞌpʉ, “Atuꞌ pe teꞌsan esi taꞌta iꞌse pʉra. Takuruꞌkenaꞌ nan nɨken 
esi tepiꞌtɨnin kon iꞌse. 32  Ipokenaꞌ ton kɨꞌmaiꞌ uyeꞌsaꞌ pen, eꞌtane tʉmakooikenaꞌ nan 
eraꞌtɨtoꞌ pe tʉmakooi kon apai,” taꞌpʉ iya.

Kaꞌpon Amʉꞌ Uya Sises Ekamaꞌpoꞌpʉ Useruman Nɨtoꞌ Eseru Pɨꞌ 
(Maꞌsiu 9:14‑17; Maꞌ 2:18‑22)

33  Taꞌpʉ toꞌ uya ipɨꞌ, “Isaan poitorʉ ton useruma tentaꞌnaiꞌ pʉra, toꞌ ɨpʉrema 
nɨrɨ ɨsipɨkɨrɨ, mɨrɨ kasa rɨ Pariꞌsi amʉꞌ poitorʉ ton. Eꞌtane, ɨpoitorʉ ton entaꞌna,” 
taꞌpʉ toꞌ uya.

34  Sises uya toꞌ eikʉꞌpʉ, “Kaꞌpon emariꞌma piyau teꞌsan, useruma pʉra iyesi 
tentaꞌnaiꞌ pʉra, toꞌ piyau iyesi koroꞌtau. 35 Eꞌtane iweyu uyeꞌtoꞌ oton temariꞌmasen 
kasa teꞌsen anʉntoꞌ oton ipoitorʉ ton piyapai; mɨrɨ aꞌtai toꞌ userumatoꞌ oton 
tentaꞌnaiꞌ pʉra,” taꞌpʉ iya.

36 Tʉron nɨ panton ekamaꞌpʉ iya toꞌ enupa pe, penaroꞌ pokon pe emennaꞌ pe toꞌ 
enupatoꞌ tʉuya utoiꞌma namaiꞌ, “Ɨnʉꞌ uya rɨ emennaꞌ pe teꞌsen pon apai takʉꞌse 
pon pooiꞌpɨ aꞌsiꞌtɨ pʉra iyesi. Ikupʉ iya pe iyesi yau, emennaꞌ pon aꞌsiꞌsaꞌ usene ɨri 
pe ipooiꞌpɨ pɨꞌ, mɨrɨ awonsiꞌkɨ emennaꞌ pon maꞌtanʉꞌsaꞌ iya pe iyesi. 37 Ɨnʉꞌ uya rɨ 
emennaꞌ waain amuku pʉra iyesi penaroꞌ itenpʉꞌpʉ yaꞌ. Ikupʉ iya yau, ten iꞌmoi 
iya. Iyeꞌkwamʉ, iten nɨ si umaꞌta. 38  Emennaꞌ waain amuꞌtoꞌ pe iyesi emennaꞌ iten 
yaꞌ. 39 Ɨnʉꞌ uya rɨ penaroꞌ ensi tʉpo emennaꞌ waain ensi pʉra iyesi, ‘Penaroꞌ esi 
wakʉ pe kuru upona,’ ta iya,” taꞌpʉ Sises uya.

Sises Esi Sapaꞌ Epuru Pe Rɨ 
(Maꞌsiu 12:1‑8; Maꞌ 2:23‑28)

6  Tʉron nɨ Sapaꞌ aꞌtai, Sises utɨꞌpʉ aꞌnaiꞌ eꞌkwa nawɨrɨ. Ipoitorʉ ton eꞌsaraꞌtɨꞌpʉ 
iyeꞌsuruupɨꞌsaꞌ iꞌkwɨꞌpɨtʉ pɨꞌ. * Toꞌ uya isokoꞌsokoꞌmaꞌpʉ temiya kon yau, mɨrɨpan 

kon uya ɨkuꞌpʉ. 2  Serɨ ensaꞌ tʉuyaꞌnokon aꞌtai, Pariꞌsi amʉꞌ uya Sises ekamaꞌpoꞌpʉ, 
“Ɨꞌrɨ pe iyesi pɨꞌ Main uya tʉkuꞌsen pen nɨ Sapaꞌ aꞌtai tasaꞌ rʉꞌpʉ kupʉ auyaꞌnokon 
Sapaꞌ aꞌtai?” taꞌpʉ toꞌ uya.

3  Sises uya toꞌ eikʉꞌpʉ, “Kin Tepiꞌ nʉkupʉꞌpʉ peꞌ etasaꞌ auyaꞌnokon pʉra nai? 
Tʉpoitorʉ ton pokon pe iwan pe tesi kon aꞌtai, 4 Esuwerʉ amʉꞌ useꞌmatoꞌ, ɨpʉrematoꞌ 
iwʉꞌ taꞌ iyewomʉꞌpʉ, ipʉremasaꞌ pʉreti tʉyu oton tepose iyentaꞌnaꞌpʉ, Main uya 
Papa enaꞌ useꞌman nɨtoꞌ tʉrawasomanin nan yu pe rɨken teꞌsen tasaꞌ ɨkuꞌpʉ iya, 
eꞌtane rɨ mɨrɨ uya imakoimaꞌpʉ pen. Tʉtonpa ton nɨrɨ repaꞌpʉ iya,” taꞌpʉ iya. *

5 Mɨrɨ aꞌtai, Sises uya taꞌpʉ toꞌ pɨꞌ, “Kaꞌpon, Papa winon esi Sapaꞌ Epuru pe rɨ,” 
taꞌpʉ iya.

Sises Uya Itemiya Aipʉtasaꞌ Warawoꞌ Epiꞌtɨꞌpʉ 
(Maꞌsiu 12:9‑14; Maꞌ 3:1‑6)

6 Tʉron nɨ kanan Sapaꞌ aꞌtai, itɨꞌpʉ Esuwerʉ amʉꞌ usenupatoꞌ iwʉꞌ taꞌ toꞌ enupaseꞌna. 
Mɨrɨ yau, kaꞌpon esiꞌpʉ enwoꞌneꞌ itemiyatʉ yaipʉtasaꞌ amʉrasaꞌ. 7 Pariꞌsi amʉꞌ mɨrɨ 
awonsiꞌkɨ Main pɨꞌ enupanin nan esiꞌpʉ Sises enpɨtʉ pɨꞌ eseruꞌtɨtoꞌ pe tʉuyaꞌnokon. 
Aꞌko pe enpɨtʉ pɨꞌ toꞌ esiꞌpʉ Sapaꞌ aꞌtai kaꞌpon epiꞌtɨ iya ene iꞌse. 8  Eꞌtane Sises uya 
toꞌ usenuminkatoꞌ iꞌtuꞌpʉ, mɨrɨpan uya taꞌpʉ itemiyatʉ yaipʉtasaꞌ amʉrasaꞌ pɨꞌ, 

“Eꞌmʉꞌsaꞌkaꞌ tanporon kon rau,” taꞌpʉ. Mɨrɨpan eꞌmʉꞌsaꞌkasaꞌ eꞌsotoꞌkaꞌpʉ toꞌ rau. 
9 Mɨrɨpan aꞌtai Sises uya taꞌpʉ toꞌ pɨꞌ, “Ɨyekamaꞌpo uya ꞌnokon. Nai esi Main awɨrɨ 
Sapaꞌ aꞌtai tʉkuꞌsen pe: Wakʉ kupʉ mɨrɨ pe pʉra ɨri kupʉ katɨ? Kaꞌpon pikaꞌtɨ, 

t 6:15 Useraꞌ–Roman amʉꞌ enapai temoꞌka kon iꞌseroꞌ.
u 6:18 Makoi aꞌkwarʉ; mɨrɨ pe pʉra, Ɨri aꞌkwarʉ
* 6:22 1 Piꞌta 4:14 * 6:23 2 Kʉronoꞌkʉrʉs 36:16; Inkupʉꞌpʉ 7:52 

imaꞌtanʉkʉ katɨ?” taꞌpʉ iya. 10 Tanporo toꞌ eneꞌpʉ iya, mɨrɨpan uya taꞌpʉ kaꞌpon pɨꞌ, 
“Ɨyemiyatʉ ɨnkaꞌ!” Ikupʉꞌpʉ iya, mɨrɨpan emiyatʉ ennaꞌpoꞌpʉ tesiꞌpʉ yaꞌ.

11 Eꞌtane, ipan pe Pariꞌsi amʉꞌ mɨrɨ awonsiꞌkɨ Main pɨꞌ enupanin nan usakorotaꞌpʉ. 
“Ɨꞌrɨ pe ikuꞌpai nai?” tukaiꞌ toꞌ usaurokʉꞌpʉ.

12 Kaisaron Kon Ennoꞌsaꞌ Kon 
(Maꞌsiu 10:1‑4; Maꞌ 3:13‑19)

12  Mɨrɨ aꞌtaiꞌne, Sises utɨꞌpʉ wʉꞌ poi rɨ ɨpʉremaiꞌ, ewarupɨ nau ɨpʉreman pɨꞌ 
iyesiꞌpʉ Papa pɨꞌ pata temaꞌkwaiꞌ. 13 Pata emaꞌsaꞌ aꞌtai, tʉpoitorʉ ton kɨꞌmaꞌpʉ iya. 
12 kaisa rɨ toꞌ anʉmʉꞌpʉ iya, itekare ekamaiꞌ ennoꞌsaꞌ kon pe toꞌ konekaꞌpʉ iya. 
14 Toꞌ eseꞌ esiꞌpʉ: Saiman (Piꞌta tukaiꞌ ineseꞌtɨꞌpʉ), iyakon Anturu, Isens, Isaan, 
Piriꞌ, Paꞌtaramiu, 15 Maꞌsiu, Tamas, Isens (Arʉꞌpiyas mumu), Saiman (Useraꞌ tukaiꞌ 
tesaꞌsen t), 16  Isutas (Isens mu), mɨrɨ awonsiꞌkɨ Isutas Eskariyaꞌ, eparankanin pe 
iyenaꞌpʉ naꞌneꞌ.

Sises Uya Toꞌ Enupaꞌpʉ, Toꞌ Epiꞌtɨpɨtʉꞌpʉ Nɨrɨ 
(Maꞌsiu 4:23‑25)

17 Toꞌ aꞌkɨrɨ iuꞌtɨꞌpʉ, mɨrɨpan eꞌsotoꞌkaꞌpʉ rɨmon po. Tuꞌke rɨ anpisin pe ipoitorʉ 
ton esiꞌpʉ mɨrɨ yau mɨrɨ awonsiꞌkɨ tuꞌke rɨ kaꞌpon amʉꞌ Isutiya, mɨrɨ awonsiꞌkɨ 
Surusiran winon kon uyeꞌsaꞌ esiꞌpʉ. Tʉron kon kaꞌpon amʉꞌ uyeeꞌpʉ parau eꞌpi 
Taya, Saitan winon kon. 18  Toꞌ uyeeꞌpʉ etaseꞌna, ɨsepiꞌtɨseꞌna teparan kon apaiꞌne. 
Makoi aꞌkwarʉ u yen pe teꞌsan usepiꞌtɨꞌpʉ. 19 Tanporon kon kaꞌpon amʉꞌ usiꞌtuꞌpʉ 
aꞌpɨtʉ iꞌse, apʉne pʉra meruntɨ epaꞌka pɨꞌ ipiyapai, mɨrɨpan uya tanporo toꞌ 
epiꞌtɨpɨtʉ pɨꞌ.

Poriꞌ Ton Mɨrɨ Awonsiꞌkɨ Ɨsɨ Yawon Kon 
(Maꞌsiu 5:1‑12)

20 Tʉpoitorʉ ton eneiꞌma taꞌpʉ iya,
“Poriꞌ pe ɨwesi kon, ɨmɨrɨꞌnokon entuꞌmaꞌ naꞌneꞌ nan,

apʉne pʉra Papa eꞌtoꞌ esaꞌ wannɨ pe esi pɨꞌ ɨiwanoꞌ kon pe.
 21 Poriꞌ pe ɨwesi kon, ɨmɨrɨꞌnokon serɨ pe iwan pe naꞌneꞌ nan,

apʉne pʉra ayaꞌwetatoꞌ oton kon.
Poriꞌ pe ɨwesi kon, ɨmɨrɨꞌnokon serɨ pe nʉkaranyaiꞌneꞌ nan,
apʉne pʉra autaꞌkɨrɨtoꞌ oton kon.

22  “Poriꞌ pe ɨwesi kon, ɨmɨrɨꞌnokon kaꞌpon amʉꞌ newarumaꞌtɨnʉ ton, tʉpokon 
pe ɨwesi kon iꞌse pʉra toꞌ esi aꞌtai, asapema kon aꞌtai, ɨyeseꞌ kon enoꞌma 
aꞌtai ɨri tukaiꞌ, Kaꞌpon, Papa winon uriyaꞌ. * 23  Ipan pe meporiꞌmatʉiꞌ, poriꞌ 
pe ɨwesi kon pɨꞌ meꞌsanʉnpɨꞌtʉiꞌ mɨrɨ wʉi aꞌtai, apʉne pʉra eke rɨ ɨyepeꞌpʉ 
kon esi pɨꞌ Epʉn po. Apʉne pʉra mɨrɨ kasa rɨ toꞌ kʉipʉnʉ ton uya puꞌkenaꞌ 
ton kuꞌpɨtʉꞌpʉ. *
 24 “Eꞌtane ɨsɨ yau meꞌatʉiꞌ ɨmɨrɨꞌnokon ipʉrataaikenaꞌ ton,

apʉne pʉra wakʉ epokaꞌsaꞌ auyaꞌnokon pɨꞌ.
 25 Ɨsɨ yau meꞌatʉiꞌ, ɨmɨrɨꞌnokon tʉutaꞌreꞌtɨsan,

apʉne pʉra iwan pe ɨweꞌtoꞌ oton kon.
Ɨsɨ yau meꞌatʉiꞌ, ɨmɨrɨꞌnokon tʉutaꞌkɨrɨsan,

apʉne pʉra tʉutaꞌkwarʉkaiꞌ aukarantoꞌ oton kon.
26 “Ɨsɨ yau meꞌatʉiꞌ, ɨmɨrɨꞌnokon wakʉ pe kaꞌpon amʉꞌ usaurokʉ aꞌtai ɨpɨꞌnokon, 

mɨrɨ naꞌneꞌ kasa toꞌ tɨpiya ton uya ennakanin nan puꞌkenaꞌ amʉꞌ kuꞌpɨtʉꞌpʉ mɨrɨ.

Ɨyeyaton Kon Iꞌnʉnkatɨꞌ 
(Maꞌsiu 5:38‑48; 7:12a)

27 “Eꞌtane ekama uya ɨpɨꞌnokon uyetayatʉiꞌneꞌ nan: ɨyeyaton kon iꞌnʉnkatɨꞌ, 
ɨyewarumaꞌtɨnin kon pɨꞌ wakʉ ikuꞌtɨꞌ. 28  Kamo apaꞌnʉꞌnin nan kon pona ɨpʉrematɨꞌ, 
ɨri pe ɨkuꞌnin nan kon pona ɨpʉrematɨꞌ. 29 Ɨnʉꞌ uya rɨ ɨwɨnɨ yau ɨyeꞌpeta pɨꞌ, iratoi 
rʉꞌpʉ rɨ marɨ iraꞌtɨkɨ iwinɨkʉiꞌ. Ɨnʉꞌ uya rɨ ɨpon kon pʉroꞌpon anʉmʉ pe iyesi yau, 
kʉsereutanʉꞌtʉu iyoꞌnon ɨpon anʉntane iya. 30 Tanporon kon ɨyekamaꞌpoyaiꞌneꞌnokon 
irepatɨꞌ, ɨnʉꞌ uya rɨ ɨiwanoꞌ kon anʉmʉ yau, innaꞌpokɨ kʉkatʉu. 31 Ikuꞌtɨꞌ tʉron kon 
pɨꞌ, ikupʉ toꞌ uya iꞌse meꞌatʉiꞌneꞌ kasa ɨpɨꞌnokon.

32  “Ɨiꞌnʉnkanin kon nɨken iꞌnʉnka auyaꞌnokon yau, ɨꞌrɨ wakʉ eporo auyaꞌnokon? 
Tʉmakooikenaꞌ nan uya rɨ tiꞌnʉnkanin kon iꞌnʉnka. 33 Mɨrɨ awonsiꞌkɨ wakʉ kupʉ 
auyaꞌnokon yau wakʉ pe ɨkuꞌnin kon pɨꞌ, ɨꞌrɨ wakʉ eporo auyaꞌnokon? Tʉmakooikenaꞌ 
nan uya rɨ mɨrɨ rɨ kupʉ. 34 Itʉrʉ auyaꞌnokon pe iyesi yau, kamoro innaꞌponin 
nan pe teꞌsan enaꞌ, ɨꞌrɨ wakʉ eporo auyaꞌnokon? Tʉmakooikenaꞌ nan uya itʉrʉ 
tʉmakooikenaꞌ nan enaꞌ innaꞌpo toꞌ uya mɨ tukaiꞌ. 35 Eꞌtane, ɨyeyaton kon iꞌnʉnkatɨꞌ, 
wakʉ ikuꞌtɨꞌ toꞌ pɨꞌ. Toꞌ irepatɨꞌ, toꞌ uya innaꞌpo enupɨkɨrɨ ɨwesi kon pa pʉra. Mɨrɨ 
aꞌtai, ɨyepeꞌpʉ kon eꞌtoꞌ oton eke pe, mɨrɨ awonsiꞌkɨ Eke Kuru munkɨ pe ɨweꞌtoꞌ oton 
kon, apʉne pʉra mannʉꞌ pe iyesi tenki tawon nan pen pɨꞌ mɨrɨ awonsiꞌkɨ ɨri ton pɨꞌ. 
36 Tʉusentuꞌmasan pe eꞌtɨꞌ, ɨkʉipʉnʉ kon esi tʉusentuꞌmasen pe kasa.

Kaꞌpon Eseru Kʉsaimenkatʉu 
(Maꞌsiu 7:1‑5)

37 “Ɨnʉꞌ rɨ kaꞌpon eseru kʉsaimenkatʉu, mɨrɨ aꞌtai ɨyeseru kon nɨ nɨrɨ aimenka 
pen. Kaꞌpon kʉsenoꞌmatʉu, mɨrɨ aꞌtai ɨmɨrɨꞌnokon nɨ nɨrɨ enoꞌma pen. Ɨsentuꞌmatɨꞌ, 
mɨrɨ aꞌtai ɨmɨrɨꞌnokon pɨꞌ rɨ usentuꞌman. 38  Itʉkɨ, mɨrɨ awonsiꞌkɨ ɨyenaꞌ iyeꞌtʉtoꞌ pe. 
Wakʉ iꞌtutoꞌ yai, eremuruꞌsaꞌ, itʉntʉnmasaꞌ, mɨrɨpan anʉꞌsaꞌ eꞌtʉrʉꞌkwa, tʉrʉ mɨrɨ 
ɨyeꞌmata pona. Apʉne pʉra iꞌtutoꞌ auya yai, yai ɨyenakan iꞌtu mɨrɨ,” taꞌpʉ Sises uya.

39 Sises uya panton ekamaꞌpʉ toꞌ pɨꞌ, “Tenkuꞌnan uya peꞌ tenkuꞌnan kanan arɨ? Asaꞌrɨ 
rɨ marɨ peꞌ akasaꞌ yaꞌ toꞌ utaꞌmoꞌka pen? * 40 Tʉusenupasen esi pʉra iyesi mɨrɨ tʉtiꞌsaai 
entai. Eꞌtane tanporon kon ipan pe isenupasaꞌ kon eꞌtoꞌ oton tʉtiꞌsaai kon kasa rɨ. *

41 “Ɨꞌrɨ pe iyesi pɨꞌ aiko rʉꞌkwɨ rɨ paranka punuꞌpɨ ɨnenpai ɨwesi ɨtonpa enu yawon, 
eke rɨ paranka eꞌtane ɨyenu yau? 42  Nai kasa ɨtonpa pɨꞌ, ‘Utonpa, apʉne amuru 
simoꞌkaiꞌ ɨyenu apai,’ ta auya, ɨyenu awon nɨ paranka ene auya pen nɨ eꞌtane? 
Ɨmɨrɨꞌnokon wakʉ pe teꞌkuꞌsan, wapiya ɨyenu apai paranka imoꞌkakaꞌkɨ, mɨrɨ aꞌtai 
wakʉ pe ene auya ɨtonpa enu apai amuru moꞌka pa,” taꞌpʉ Sises uya.

Yʉi Mɨrɨ Awonsiꞌkɨ Iteperu 
(Maꞌsiu 7:16‑20; 12:33‑35)

43 Toꞌ enupa pɨꞌ rɨ Sises esiꞌpʉ, taꞌpʉ iya, “Wakʉ yʉi epeta pʉra iyesi mɨrɨ ɨri pe, 
mɨrɨ pe pʉra ɨri yʉi epeta pʉra iyesi mɨrɨ wakʉ pe. 44 Ikaisa rɨ iteperu pɨkɨrɨ yʉi 
usiꞌtu mɨrɨ. Kaꞌpon amʉꞌ uya piꞌ pʉipɨtʉ pʉra rɨ iyesi mɨrɨ tikʉ kenan eꞌkwa apai, 
mɨrɨ pe pʉra kʉreꞌ ɨmɨꞌnɨ ton yeꞌ apai. 45 Wakʉ kaꞌpon uya wakʉ usentɨsaꞌ tewan 
yawon enpaꞌka mɨrɨ, mɨrɨ awonsiꞌkɨ ɨri kaꞌpon uya ɨri usentɨsaꞌ tewan yawon enpaꞌka 
mɨrɨ. Apʉne pʉra itewan yau teꞌsen epeꞌtɨsaꞌ ke inta usaurokʉ mɨrɨ.

Asaꞌron Kon Ɨutɨ Amɨnin Nan 
(Maꞌsiu 7:24‑27)

46 “Ɨꞌrɨ pɨꞌ, ‘Uyepuru, uyepuru,’ tukaiꞌ uyesaꞌpɨtʉ auyaꞌnokon, ukayaiꞌneꞌ kupʉiꞌma 
pʉra rɨ? 47 Ɨnʉꞌ kasa iyesi tukaiꞌ enpoika uya kʉrɨ upiyaꞌ nʉyeꞌaiꞌneꞌ mɨrɨ awonsiꞌkɨ 

umaimu etayaiꞌneꞌ mɨrɨpan kupʉ pɨꞌ naꞌneꞌ. 48  Kaꞌpon uya ɨutɨ amɨ kasa iyesi, iꞌnaꞌ 
akanin nʉꞌpʉ mɨrɨpan uya iyapon nonkasaꞌ tɨꞌ pona. Iꞌmʉnpʉ uyeꞌsaꞌ aꞌtai, itapʉꞌnetʉ 
uya mɨrɨ ɨutɨ wɨnɨꞌpʉ eꞌtane iwokouka iya poken pʉra iyesiꞌpʉ, apʉne pʉra wakʉ 
pe amɨsaꞌ pe iyesi pɨꞌ. 49 Eꞌtane kʉrɨ umaimu eta pɨꞌ naꞌneꞌ mɨrɨpan kupʉ iya pʉra 
naꞌneꞌ esi ɨutɨ amɨnin kaꞌpon non po iyapon pʉra kasa. Iꞌmʉnpʉ apʉꞌnetʉ uya mɨrɨ 
ɨutɨ wɨnɨꞌpʉ, mɨrɨpan utaꞌmoꞌkaꞌpʉ, ipʉra rɨ tʉumaꞌtaiꞌ,” taꞌpʉ iya.

Soisa Amʉꞌ Epuru Poitorʉ Epiꞌtɨꞌpʉ Sises Uya 
(Maꞌsiu 8:5‑13)

7  Kaꞌpon amʉꞌ uya eta tane tanporo serɨ ta nonkasaꞌ tʉuya aꞌtai, Sises epaꞌkaꞌpʉ 
Kaꞌpaneyan pona. 2  Mɨrɨ yau, soisa amʉꞌ epuru poitorʉ esiꞌpʉ, ipan pe 

iniꞌnʉnkanʉ takuruꞌke kuru, eriꞌkaꞌnɨ pɨꞌ rɨ. 3  Soisa amʉꞌ epuru uya Sises ekareei 
etaꞌpʉ, mɨrɨpan uya Esuwerʉ amʉꞌ epuru ton ennokoꞌpʉ ikɨꞌmaiꞌ tʉpoitorʉ epiꞌtɨiꞌ 
iyeꞌtoꞌ pe. 4 Sises piyaꞌ tʉuyeꞌsaꞌ kon aꞌtai, tʉutaꞌkwarʉpɨꞌse kuru, “Tʉpikaꞌtɨsen 
yeꞌ pe kuru pʉse rɨ kaꞌpon esi. Ipikaꞌtɨkɨ kuru, 5 apʉne pʉra ina iꞌnʉnka iya, ina 
Esuwerʉ amʉꞌ usenupatoꞌ iwʉꞌ konekasaꞌ iya nɨrɨ,” taꞌpʉ toꞌ uya.

6 Mɨrɨpan kon aꞌkɨrɨ Sises utɨꞌpʉ. Ɨnnɨ pʉra rɨ ɨutɨ piyapai iyeꞌtane, soisa amʉꞌ epuru 
uya tʉtonpa ton ennokoꞌpʉ ipanaꞌtɨseꞌna, “Uyepuru, katanpokʉmai, apʉne pʉra 
uiwʉꞌ taꞌ ɨuyepʉ pokenaꞌ pen nɨ urɨ. 7 Mɨrɨ pe iyesi pɨꞌ, ɨpiyaꞌ kuru rɨ utɨ ta uya pʉn, 
eꞌtane amaimu itʉkɨ, mɨrɨ aꞌtai upoitorʉ usepiꞌtɨtoꞌ pe. 8  Apʉne pʉra urɨ rɨ kʉrɨ rɨ 
tepuru kenan, soisa amʉꞌ esaꞌ uwoꞌnoro teꞌsan. Pʉse pɨꞌ, ‘Enta,’ ta uya aꞌtai, itɨ; kʉrɨ 
pɨꞌ, ‘Ɨsiꞌkɨ,’ ta aꞌtai, iyepʉ rɨ; upoitorʉ pɨꞌ, ‘Se ikuꞌkɨ,’ ta uya aꞌtai, ikupʉ iya,” taꞌpʉ iya.

9 Sises uya serɨ etasaꞌ aꞌtai, isewansiukaꞌpʉ ipɨꞌ eraꞌtɨiꞌma anpisin kaꞌpon amʉꞌ 
tʉpɨkɨrɨ teꞌsan winɨkʉiꞌ taꞌpʉ, “Ta uya serɨ ɨpɨꞌnokon, ɨnʉꞌ rɨ eposaꞌ uya pʉra rɨ man 
Esuwerʉ amʉꞌ koroꞌtau eke rɨ serɨ waraino apurɨtoꞌ,” taꞌpʉ iya.

10 Ennoꞌsaꞌ kon nin si, warawoꞌ amʉꞌ ennaꞌpoꞌpʉ ɨutɨ taꞌ takuruꞌkenan usepiꞌtɨsaꞌ 
tepose.

Sises Uya Ekeꞌ Iꞌmʉꞌsaꞌkaꞌpʉ
11 Inke pʉra rɨ mɨrɨ pataꞌpʉ pe, Sises utɨꞌpʉ Nen iteseꞌ pata pona. Ipoitorʉ ton mɨrɨ 

awonsiꞌkɨ anpisin ton kaꞌpon amʉꞌ utɨꞌpʉ iyaꞌkɨrɨ. 12  Pata mʉraꞌta eporo iya koroꞌtau, 
ekeꞌ uꞌnaꞌtɨiꞌ tʉutɨsan epaꞌka eporoꞌpʉ iya. Tikin nan nɨ itaanꞌpʉ imaꞌtasaꞌ rʉꞌpʉ 
mʉre warawoꞌ umaꞌtasaꞌ esiꞌpʉ. Anpisin kaꞌpon amʉꞌ utɨ esiꞌpʉ iyaꞌkɨrɨ. 13 Sises uya 
ensaꞌ aꞌtai, isentuꞌmaꞌpʉ ipɨꞌ, mɨrɨpan uya, “Kakaramʉi,” taꞌpʉ ipɨꞌ. 14 Mɨrɨpan utɨꞌpʉ 
iten aꞌpɨꞌseꞌna, mɨrɨpan anin nan eꞌtakʉꞌkaꞌpʉ. Mɨrɨpan pɨꞌ, “Moineriꞌpɨ, eꞌmʉꞌsaꞌkaꞌ!” 
taꞌpʉ iya. 15 Mɨrɨ aꞌtai ekeꞌ eꞌmʉꞌsaꞌkaꞌpʉ, mɨrɨpan usaurokʉꞌpʉ. Mɨrɨpan tʉrʉꞌpʉ 
iya isan enaꞌ.

16 Mɨrɨpan kon enariꞌnʉmʉꞌpʉ ipan pe, mɨrɨpan kon uya si Papa apurɨpɨtʉꞌpʉ. “Eke 
puꞌkenaꞌ uyeꞌsaꞌ man uꞌkoroꞌtaꞌnokon! Papa uyeꞌsaꞌ man tʉmunkɨ ton pikaꞌtɨseꞌna!” 
taꞌpʉ toꞌ uya.

17 Sises ekareei ekamaꞌpʉ kaꞌpon amʉꞌ uya mɨ awɨrɨ rɨ Isutiya poro, mɨrɨ awonsiꞌkɨ 
iwoinoꞌ nan pata awɨrɨꞌne.

Sises Mɨrɨ Awonsiꞌkɨ Isaan Paꞌtes 
(Maꞌsiu 11:2‑19)

18  Isaan poitorʉ ton uya si tanporo serɨ ton ekamaꞌpʉ mɨrɨ ipɨꞌ. Isaan uya asaꞌron 
kon tʉpoitorʉ ton kɨꞌmaꞌpʉ, 19 mɨrɨpan kon ennokoꞌpʉ iya Itepuru piyaꞌ ekamaꞌposeꞌna, 

“Ɨmɨrɨ rɨ peꞌ kʉrɨ rɨ tʉuyeꞌton taꞌpʉ rʉꞌpʉ ipɨꞌ, tʉron nɨ rɨ katɨ uyepʉ enupɨkɨrɨ ina 
eꞌtoꞌ nai?” tukaiꞌ.

20  Sises piyaꞌ tʉuyeꞌsaꞌ kon aꞌtai, “Isaan Paꞌtes uya ina ennoꞌsaꞌ ɨpiyaꞌ 
ɨyekamaꞌposeꞌna, ‘Ɨmɨrɨ rɨ peꞌ kʉrɨ rɨ tʉuyeꞌton taꞌpʉ rʉꞌpʉ ipɨꞌ, tʉron nɨ rɨ katɨ 
uyepʉ enupɨkɨrɨ ina eꞌtoꞌ nai?’” taꞌpʉ toꞌ uya.

21 Mɨrɨ koroꞌtau, Sises uya kaꞌpon amʉꞌ epiꞌtɨpɨtʉꞌpʉ, paran pokon kon, mɨrɨ 
awonsiꞌkɨ amariwakʉꞌpaꞌ nan nɨ. Tuꞌkan kon nɨ tenkuꞌnaꞌ nan kupʉꞌpʉ iya ennin 
pe. 22  Mɨrɨ kasa main anin nʉꞌsan eikʉꞌpʉ iya, “Ennaꞌpotɨꞌ Isaan pɨꞌ ekamatantɨꞌ 
ɨneneꞌpʉ kon, ɨnetaꞌpʉ kon: tenkuꞌnaꞌ nan enasaꞌ ennin nan pe; iseꞌmesaꞌ kon enasaꞌ 
tʉusasan pe; wereeiꞌpaꞌ nan usepiꞌtɨsaꞌ; etanin nan pen enasaꞌ etanin nan pe; ekeꞌ 
eꞌmʉꞌsaꞌkasaꞌ; wakʉ itekare usekamasaꞌ man entuꞌmanin nan pana yaꞌ. * 23 Poriꞌ pe 
kaꞌpon esi mɨrɨ tʉutaꞌmoꞌkasen pen unkupʉnʉ uriyaꞌ,” taꞌpʉ iya.

24 Isaan maimu anin nʉꞌsan ennaꞌpoꞌpʉ pataꞌpʉ yau, Sises eꞌsaraꞌtɨꞌpʉ anpisin 
auroꞌka pɨꞌ Isaan pɨꞌ, “Ɨꞌrɨ enseꞌna ɨutɨꞌpʉ kon rɨmonoꞌ taꞌ? Wanaꞌ rɨ ariꞌma aꞌsetun 
uya enseꞌna? 25  Mɨrɨ pe pʉra iyesi yau, ɨꞌrɨ ken enseꞌna ɨutɨꞌpʉ kon? Wakʉ pe 
katɨ kaꞌpon epontɨpɨꞌsaꞌ enseꞌna? Kane. Kamoro epeꞌkenaꞌ ton pon yau teꞌsan esi 
useꞌwanpan pɨꞌ teꞌsen pata esanon iwʉꞌ tawon kon. 26  Eꞌtane ɨꞌrɨ kuru ken enseꞌna 
ɨutɨꞌpʉ kon? Puꞌkenaꞌ katɨ? Ewaiꞌ apanaꞌtɨ uya ꞌnokon, puꞌkenaꞌ entaino rɨ. 27 Pʉse 
rɨ saꞌne si kʉrɨ rɨ ko iyeꞌmenukasaꞌ itekare usauroꞌsaꞌ rʉꞌpʉ ipɨꞌ,

“‘Umaimu ekamanin ennoko uya mɨrɨ arawɨrɨ,
ɨyeꞌma konekanin pe awapiya,’ v

taꞌpʉ rʉꞌpʉ ipɨꞌ. 28 Apanaꞌtɨ uya ꞌnokon, kamo uriꞌsamiꞌsi amʉꞌ nentunʉkʉꞌsan koroꞌtau, 
ɨnʉꞌ rɨ iyentusaꞌ rʉꞌpʉ pʉra rɨ iyesi mɨrɨ eke Isaan entaino, mɨrɨ eꞌtane kʉrɨ aiko 
pe teꞌsen Papa eꞌtoꞌ esaꞌ wannɨ pe yawon esi eke pe Isaan entai,” taꞌpʉ Sises uya.

29 Tanporon kon kaꞌpon amʉꞌ pʉrata amʉranʉꞌnin nan nɨ uya Sises maimu 
etasaꞌ tʉuyaꞌnokon aꞌtai, iꞌtuꞌpʉ Papa eseru esi iꞌnapairon pe, apʉne pʉra Isaan 
nʉpaꞌtaisimaꞌsan pe tesi kon pɨꞌ. 30 Eꞌtane si, Pariꞌsi amʉꞌ mɨrɨ awonsiꞌkɨ Main pɨꞌ 
enupanin nan uya Papa nʉkupʉꞌpʉ tiwanoꞌ kon pe ewarumaꞌtɨꞌpʉ, apʉne pʉra toꞌ 
esiꞌpʉ Isaan uya tʉpaꞌtaisima kon iꞌse pʉra. *

31 “Ɨnʉꞌ yan kasa ken kaꞌpon amʉꞌ serɨ aꞌtaino kon ekama uya? Ɨnʉꞌ yan kasa toꞌ 
esi? 32  Mʉre amʉꞌ ereutapɨꞌsaꞌ kʉrʉpoꞌpo pataꞌseꞌ yau naꞌneꞌ tʉukɨꞌpɨꞌnʉnpɨꞌsan 
tʉtonpa kon amʉꞌ pɨꞌ kasa:

“‘Sarakuwa turunpaꞌpʉ ina uya ɨiwanoꞌ kon pe eꞌtane,
aumanʉnsaꞌ kon pʉra iyesi;

ekeꞌ eremu pɨꞌ ina userenkaꞌpʉ eꞌtane,
aukaransaꞌ kon pʉra iyesi,’

tawon nan kasa rɨ. 33  Apʉne pʉra Isaan Paꞌtes uyeeꞌpʉ pʉreti ɨku iya pʉra mɨrɨ pe 
pʉra waain ensi iya pʉra, mɨrɨpan pɨꞌ, ‘Makoi esi iyau,’ taꞌpʉ auyaꞌnokon. 34 Kaꞌpon, 
Papa winon, uyeeꞌpʉ tentaꞌnasen mɨrɨ awonsiꞌkɨ ensinin, mɨrɨpan pɨꞌ, ‘Pʉse eke pe 
tentaꞌnasen mɨrɨ awonsiꞌkɨ teꞌtaripasen, pʉrata amʉranʉꞌnin nan, tʉmakooikenaꞌ 
nan nɨrɨ tonpa pe iyesi,’ taꞌpʉ auyaꞌnokon. 35 Eꞌtane Papa puꞌketʉ usiꞌtu mɨrɨ iꞌnapai 
rɨ, tanporo imunkɨ amʉꞌ winɨ,” taꞌpʉ Sises uya.

Sises Karapaimaꞌpʉ Tʉmakooikenan Uriꞌsan Uya
36  Pariꞌsi amʉꞌ tonpa uya Sises kɨꞌmaꞌpʉ tʉpiyaꞌ entaiꞌkwaseꞌna. Mɨrɨpan utɨꞌpʉ 

itiwʉꞌ taꞌ tʉteireꞌ po iyenaꞌpʉ tepʉrʉ piyau. 37 Mɨrɨ pata yau rɨ, tʉukoꞌmansen 
uriꞌsan, ɨri pe iteseru ikoꞌmansaꞌ, uya Sises entaꞌna Pariꞌsi iwʉꞌ tau etasaꞌ aꞌtai, 
poꞌtoro arapasta poꞌpiyun yen neeꞌpʉ. 38  Mɨrɨpan eꞌsotoꞌkaꞌpʉ Sises aꞌpoi winɨ 
akaramʉiꞌma. Mɨrɨpan eꞌtorupaꞌtɨꞌpʉ, Sises pʉta amankaꞌpʉ iya tenu paru ke, mɨrɨ 
awonsiꞌkɨ aꞌmunakaꞌpʉ iya tʉnseꞌ ke, iꞌta aꞌsuꞌkaꞌpʉ iya, mɨrɨpan pona poꞌpiyun 
maꞌpʉ iya. * 39 Mɨrɨ ensaꞌ tʉuya aꞌtai, Pariꞌsi ikɨꞌmanin nʉꞌpʉ uya tiꞌnau, “Puꞌkenaꞌ 
pe pʉse rɨ kaꞌpon esi yau, taꞌpɨꞌnin uriꞌsan eseru iꞌtuiꞌno! Ɨri pe iyesi tukaiꞌ,” taꞌpʉ.

40 Sises uya eikʉꞌpʉ, “Saiman, ayauroꞌkatoꞌ uya ike moro man,” taꞌpʉ iya.

w 7:41 pʉrata pun. Serɨ pʉrata pun—tenariyas iteseꞌ—esi tikin nɨ wʉi eꞌtʉrawasoman nʉꞌpʉ 
epeꞌpʉ ta eꞌkwa pe iyesiꞌpʉ.
* 8:2‑3 Maꞌsiu 27:55‑56; Maꞌ 15:40‑41; Ʉruꞌ 23:49 

“Ekamakɨ, Tiꞌsa,” taꞌpʉ iya nin si mɨrɨ ipɨꞌ.
41 “Asaꞌron kon kaꞌpon amʉꞌ uya pʉrata tʉnin yeꞌ koꞌmanʉꞌpɨtʉ esiꞌpʉ teꞌmaiꞌ 

pʉra. Tikin nan uya 500 kaisa rɨ pʉrata pun koꞌmanʉꞌpɨtʉ esiꞌpʉ, isakon uya 50 
kaisa rɨ kanan pʉrata pun. w 42  Toꞌ uya innaꞌpotoꞌ ike pʉra rɨ iyesiꞌpʉ. Asaꞌrɨ rɨ marɨ 
toꞌ pɨꞌ, ‘Tɨwɨ si nesii,’ taꞌpʉ iya. Nai kʉrɨ uya kuru iꞌnʉnka ipan pe?” taꞌpʉ iya nin 
si mɨrɨ Saiman pɨꞌ.

43  Mɨrɨpan eikʉꞌpʉ Saiman uya, “Eke kuru ipʉrataai koꞌmanʉꞌnin nʉꞌpʉ naꞌkɨ,” 
taꞌpʉ iya.
“Ipoken kuru iꞌtusaꞌ auya mɨrɨ,” taꞌpʉ Sises uya. 44 Mɨrɨ aꞌtai, iyeraꞌtɨꞌpʉ uriꞌsan 

winɨkʉiꞌ, taiꞌma Saiman pɨꞌ, “Pʉse uriꞌsan menyan? Ɨiwʉꞌ taꞌ uyepʉi, eꞌtane 
uꞌtunaꞌkwaaiꞌtɨ auya pʉn uꞌta kumiꞌtoꞌ uya ike ke. Mɨrɨ eꞌtane tenu paru ke uꞌta 
amankasaꞌ iya, tʉnseꞌ ke aꞌmunakasaꞌ iya nɨrɨ. 45  Uyaꞌsuꞌkasaꞌ auya pʉra iyesi, 
uyetupa pe, eꞌtane pʉse rɨ uriꞌsan uya ewomʉꞌpʉ siꞌkɨrɨ rɨ, uꞌta aꞌsuꞌka nonkasaꞌ 
pʉra rɨ iyesi. 46 Uꞌpai karapaimasaꞌ auya pʉra rɨ iyesi uyeseru kon yau, eꞌtane uꞌta 
pona poꞌpiyun masaꞌ iya. 47 Mɨrɨ pɨꞌ ta uya ɨpɨꞌ, eke rɨ imakooi pɨꞌ usentuꞌmasaꞌ 
wenai, eke pe isiꞌnʉnkatoꞌ esi. Eꞌtane si, kʉrɨ mararon imakooi pɨꞌ usentuꞌmasaꞌ 
naꞌneꞌ uya nin si, mara rɨ iꞌnʉnkan,” taꞌpʉ iya.

48  Mɨrɨ aꞌtai nin si, taꞌpʉ iya mɨrɨ uriꞌsan pɨꞌ, “Amakooi ton pɨꞌ usentuꞌmasaꞌ man,” 
taꞌpʉ iya ipɨꞌ.

49 Tʉron kon inkɨꞌmaꞌsan uya nin si tiꞌnauꞌnokon, “Ɨnʉꞌ si pʉse makoi pɨꞌ 
tʉusentuꞌmasen?” taꞌpʉ.

50 “Apʉne pʉra uyapurɨsaꞌ auya pɨꞌ, Papa uya ɨpikaꞌtɨsaꞌ man aumaꞌtatoꞌ apai. 
Enta si tʉusewankamaiꞌ pʉra,” taꞌpʉ Sises uya uriꞌsan pɨꞌ. 

Sises Pokon Tonpa Pe Uriꞌsamiꞌsi Amʉꞌ Esiꞌpʉ

8  Tʉron nɨ aꞌtai, Sises utɨpɨtʉꞌpʉ tʉron nɨ eke iwa ton pata kaisa rɨꞌne wakʉ Papa 
eꞌtoꞌ esaꞌ wannɨ pe ekareei ekama pɨꞌ iyesiꞌpʉ. 12 kaisaron kon ipoitorʉ ton 

esiꞌpʉ iyaꞌkɨrɨ. 2  Toꞌ tonpa pe kanan upinin nɨ pɨꞌ uriꞌsamiꞌsi amʉꞌ makoi aꞌkwarʉ 
yen ton nʉꞌsan mɨrɨ awonsiꞌkɨ eꞌneꞌ ton nʉꞌsan Sises nepiꞌtɨꞌsan esiꞌpʉ: Meri, Matara 
pon, 7 kaisaron kon makoi aꞌkwarʉ epaꞌkasaꞌ iyapai rʉꞌpʉ; 3 mɨrɨ awonsiꞌkɨ Isowana, 
Kusa noꞌpʉ (Kusa esiꞌpʉ Eraꞌ esen oꞌnon pe), mɨrɨ tʉpo Susana; mɨrɨ awonsiꞌkɨ tuꞌke 
rɨ tʉron kon esiꞌpʉ. Pʉsamoro uriꞌsamiꞌsi amʉꞌ esiꞌpʉ mɨrɨ Sises pokon pikaꞌtɨ pɨꞌ 
toꞌ eꞌtoꞌ iꞌse ke rɨ tiwanoꞌ kon pe teꞌsen apai. *

Umɨ Pɨꞌ Teꞌsen Pantomʉ 
(Maꞌsiu 13:1‑17; Maꞌ 4:1‑12)

4 Tuꞌke kuru rɨ anpisin pe rɨ kaꞌpon amʉꞌ amʉra koroꞌtau mɨrɨ awonsiꞌkɨ kaꞌpon 
amʉꞌ uyeeꞌpʉ Sises piyaꞌ ɨseꞌmaꞌpʉ peꞌne rɨ eke iwa ton pata ton apaiꞌne, serɨ 
panton ekamaꞌpʉ iya:

5 “Umɨ pɨꞌ teꞌsen utɨꞌpʉ kiyari yeꞌ pɨnseꞌna tʉpaꞌkarakaiꞌ. Ipaꞌkaraka iya koroꞌtau, 
tʉron nɨ ton utaꞌpokʉꞌpʉ asanta taꞌ. Mɨrɨpan kaꞌpon amʉꞌ usarɨ uya iwasaꞌkapɨtʉꞌpʉ, 
mɨrɨpan ɨkuꞌpʉ toron amʉꞌ uya. 6 Tʉron nɨ ton utaꞌpokʉꞌpʉ tɨꞌ pona. Iyaꞌta koroꞌtau, 
iyaipʉtapɨtʉꞌpʉ, apʉne pʉra tuna eporo iya pʉra iyesi wenai. 7 Tʉron nɨ ton 
utaꞌpokʉꞌpʉ tikʉkenan nʉꞌtaꞌ, mɨrɨpan aꞌtaꞌpʉ ipokon pe, mɨrɨpan uya ɨwɨtanʉkʉꞌpʉ. 
8  Mɨrɨ eꞌtane rɨ, tʉron nɨ ton utaꞌpokʉꞌpʉ wakʉ non yaꞌ. Mɨrɨpan aꞌtaꞌpʉ, iyepetaꞌpʉ. 
Iyepetaꞌpʉ eke pe rɨ, 100 kaisa rɨ iteꞌkwa eꞌtoꞌ airɨ inpɨmɨꞌpʉ entai rɨ,” taꞌpʉ iya.

Serɨ taꞌpʉ iya aꞌtai, ikɨꞌpɨꞌnʉmʉꞌpʉ, “Kʉrɨ tʉpana ke naꞌneꞌ etatoꞌ ike, tɨwɨ netai!” 
taꞌpʉ iya.

ɄRUꞌ 7 ,  8 110  



 

x 8:10 Aisaya 6:9‑10 (LXX)
* 8:16 Maꞌsiu 5:15; Ʉruꞌ 11:33 * 8:17 Maꞌsiu 10:26; Ʉruꞌ 12:2 * 8:18 Maꞌsiu 25:29; Ʉruꞌ 19:26 

9 Ipoitorʉ ton uya ekamaꞌpoꞌpʉ ɨꞌrɨ ta eꞌkwa pe serɨ panton esi tukaiꞌ. 10 Taꞌpʉ iya toꞌ 
pɨꞌ, “Ɨnʉꞌ niꞌtunʉ pen nɨ amaꞌaino Papa eꞌtoꞌ esaꞌ wannɨ pe iꞌtu kon pa ɨyenaꞌnokon 
itʉsaꞌ, eꞌtane tʉron kon pana yaꞌ panton yai usaurokʉ, ‘Eneiꞌma rɨ toꞌ uya ene pʉra 
iyeꞌtoꞌ pe; etaiꞌma rɨ toꞌ uya itoꞌkaꞌnʉkʉ pʉra iyeꞌtoꞌ pe.’ x

Ɨꞌrɨ Ta Eꞌkwa Pe Teꞌpɨnsen Pantomʉ Esi 
(Maꞌsiu 13:18‑23; Maꞌ 4:13‑20)

11 “Se nin si ta iya eꞌkwa pe, panton esi mɨrɨ, iteꞌ pe naꞌneꞌ mɨrɨ, Papa Maimu. 
12  Kamoro asanta tau naꞌneꞌ nan esi Papa Maimu etanin nan. Mɨrɨpan nin si, makoi 
uyepʉ toꞌ ewan yawon main moꞌkaiꞌ, toꞌ uya apurɨ namaiꞌ, mɨrɨpan kon epikaꞌtɨ 
namaiꞌ. 13  Kamo tɨꞌ pon kon kamoro main anʉnnin nan poriꞌ pe eta tʉuyaꞌnokon 
aꞌtai, eꞌtane toꞌ miꞌ pʉra rɨ toꞌ esi. Akaꞌneꞌ pe rɨ toꞌ uya apurɨ, eꞌtane ekamʉn uya 
teposaꞌ kon aꞌtai, toꞌ uya inonka. 14  Iteꞌ tikʉkenan nʉꞌtaꞌ itaꞌpoꞌsaꞌ naꞌneꞌ mɨrɨ 
kamoro etanin nan, eꞌtane toꞌ ukoꞌmamʉ koroꞌtau, non eseru uya toꞌ anpokʉma 
tʉukoꞌmamʉ kon yau tuꞌkan pɨꞌ rɨ toꞌ usenuminka, imaminkeꞌ pe teꞌtoꞌ kon pɨꞌ rɨ, 
wakʉ pe tʉukoꞌmantoꞌ kon pɨꞌ rɨ. Mɨrɨpan kon akʉꞌpʉ pʉra iyesi. 15 Eꞌtane si wakʉ 
non po naꞌneꞌ iteꞌ kamoro wakʉ pe teꞌsan, wakʉ itewan ton. Main etanin nan, 
anʉnnin nan, mɨrɨpan koꞌmanʉkʉ toꞌ uya epeta.

Raanꞌpu Eꞌnʉn Nɨtoꞌ Apon Oꞌkoiꞌ Itʉsaꞌ 
(Maꞌ 4:21‑25)

16  “Ɨnʉꞌ uya rɨ raanꞌpu poꞌtɨ pʉra iyesi onantoꞌ pe tʉuya wai yaꞌ mɨrɨ pe pʉra 
teꞌnʉntoꞌ apon oꞌkoiꞌ rɨ itʉrʉ iya. Eꞌtane ruꞌku, itapon pona itʉrʉ iya kamo tewonsan 
uya iweyu entoꞌ pe. *

17 “Mɨrɨ aꞌtai nin si tɨ, tanporon nɨ usene; amaꞌai naꞌneꞌ serɨ pe usenpoikatoꞌ oton 
kɨpoꞌpona. *

18  “Mɨrɨ pe iyesi pɨꞌ, wakʉ pe tʉusenuminkaiꞌ eꞌtɨꞌ etatoꞌ auyaꞌnokon pɨꞌ. Ɨnʉꞌ rɨ 
itesaꞌ pe teꞌsen repa mɨrɨ miyarɨ rɨ; ɨnʉꞌ rɨ ɨꞌrɨ esaꞌ pen nɨ enapai imoꞌka mɨrɨ itesaꞌ 
pe tesi tukaiꞌ rɨ iyeꞌkuꞌtoꞌ,” taꞌpʉ Sises uya. *

Sises San Mɨrɨ Awonsiꞌkɨ Iyakon Non 
(Maꞌsiu 12:46‑50; Maꞌ 3:31‑35)

19 Mɨrɨ aꞌtai Sises san mɨrɨ awonsiꞌkɨ iyakon non uyeeꞌpʉ enseꞌna, eꞌtane aꞌko pe 
ipiyaꞌ toꞌ utɨ poken pʉra rɨ iyesiꞌpʉ, apʉne pʉra anpisin esi wenai. 20 Kaꞌpon uya 
ipanaꞌtɨꞌpʉ, “Asan mɨrɨ awonsiꞌkɨ ayakon non eꞌsotoꞌpɨꞌsaꞌ man pʉroroi po, ɨyenpai 
toꞌ esi,” taꞌpʉ iya.

21 Eikʉꞌpʉ iya, “Usan mɨrɨ awonsiꞌkɨ uyakon non kamoro Papa Maimu eta pɨꞌ 
teꞌsan, mɨrɨ awonsiꞌkɨ ikupʉ pɨꞌ teꞌsan,” taꞌpʉ iya.

Aꞌsetun Tʉꞌnɨꞌpʉ Sises Uya 
(Maꞌsiu 8:23‑27; Maꞌ 4:35‑41)

22  Tʉron nɨ aꞌtai, Sises uya tʉpoitorʉ ton pɨꞌ, “Parau kuꞌpɨri ratoi pona 
eꞌkwɨrɨꞌnɨpaiꞌnokon,” taꞌpʉ. Mɨrɨpan kon ekanwaꞌtɨsaꞌ utɨꞌpʉ. 23  Toꞌ eꞌkwɨrɨtʉ 
koroꞌtau, Sises eꞌnʉmʉꞌpʉ. Mɨrɨ aꞌtai, ɨsɨ pe aꞌsetun uyepʉ parau kuꞌpɨri kaꞌ uya, 
toꞌ kanwa rawoirawoimaꞌpʉ toꞌ kuruuka poken. 24 Ipoitorʉ ton uya enpakaꞌpʉ, 

“Uyepuru, uyepuru! Aputan pe man!” taiꞌma.
Mɨrɨpan upakasaꞌ uya eꞌseꞌneꞌ pe aꞌsetun pɨꞌ, mɨrɨ awonsiꞌkɨ sipaꞌsipa pɨꞌ, “Eꞌtʉꞌnɨkɨ!” 

taꞌpʉ. Mɨrɨpan ton si eꞌtʉꞌnɨꞌpʉ, imaimu awɨrɨ. 25 “Nai apurɨtoꞌ auyaꞌnokon ike?” 
taꞌpʉ iya tʉpoitorʉ ton pɨꞌ.

y 8:26 Kerasa tʉron nɨ imenukasaꞌ ton uya Katarens ta; tʉron nɨ ton uya Kerʉkesens ta; v. 37 airɨ 
rɨ marɨ
z 8:29 makoi aꞌkwarʉ; mɨrɨ pe pʉra, ɨri aꞌkwarʉ

Tetʉipɨtʉ kon pe rɨ, tʉusewansiuka kon pe rɨ toꞌ usekamaꞌpoꞌpʉ, “Ɨnʉꞌ si pʉse? 
Aꞌsetun mɨrɨ awonsiꞌkɨ tuna eseremeꞌnin, mɨrɨpan ton esi imaimu awɨrɨ!” taꞌpʉ 
toꞌ uya. 

Makoi Aꞌkwarʉ Yen Epiꞌtɨꞌpʉ Sises Uya 
(Maꞌsiu 8:28‑34; Maꞌ 5:1‑20)

26 Mɨrɨpan kon si utɨꞌpʉ Kerasa y nono pona serɨ si parau kuꞌpɨri Kiyarari ratoi pona. 
27 Sises ekanwaka koroꞌtau, kaꞌpon, makoi aꞌkwarʉ yen uya eporoꞌpʉ pata winɨpai. 
Inke pʉse rɨ ukoꞌmamʉꞌpʉ tʉpon ke pʉra, ɨutɨ tau pʉra rɨ, eꞌtane uruwaiꞌ yauꞌne 
rɨken. 28 Sises ensaꞌ tʉuya aꞌtai, ipirorʉmʉꞌpʉ eke pe, mɨrɨpan useremurukuꞌpʉ Sises 
rau. Mɨrɨpan ukɨꞌpɨꞌnʉmʉꞌpʉ eke pe, “Ɨꞌrɨ pe ukupʉ iꞌse ɨwesi, Sises, Papa Mumu? 
Apʉne, ukotaꞌmakapʉi!” taꞌpʉ iya. 29 Serɨ taꞌpʉ iya, apʉne pʉra Sises uya epaꞌkakɨ 
iyapai takaꞌsaꞌ pɨꞌ tʉpɨꞌ. Sises uya eporo rawɨrɨ, inke rɨ saꞌne makoi aꞌkwarʉ z uya 
aꞌsisaꞌ koꞌmanʉꞌsaꞌ esiꞌpʉ. Toꞌ uya rɨ temiyatʉ, tiꞌta rɨ auronpɨꞌsaꞌ eꞌtane iꞌsen ke, 
tʉpaꞌsimanin ke rɨ teꞌtane, iꞌkɨrɨpɨtʉꞌpʉ iya rɨ, mɨrɨpan apɨtʉꞌpʉ makoi aꞌkwarʉ 
ton uya tʉꞌkenaꞌpɨ yaꞌ.

30 Sises uya si ekamaꞌpoꞌpʉ, “Ɨnʉꞌ ɨyeseꞌ?” taꞌpʉ iya.
“Anpisin,” taꞌpʉ iya ipɨꞌ, apʉne pʉra anpisin yen pe rɨ tesi pɨꞌ. 31 Mɨrɨpan aꞌtai, 

ipan pe rɨ Sises pawanaꞌtɨꞌpʉ toꞌ uya, “Ina kʉsennokoi taꞌmu kenan pen nɨ yaꞌ!” 
taꞌpʉ toꞌ uya.

32  Tuꞌkan kon peiruku amʉꞌ esiꞌpʉ entaꞌnan pɨꞌ iꞌkʉrʉ po aꞌko pe rɨ. Makoi 
aꞌkwarʉ ton uya Sises pawanaꞌtɨꞌpʉ tennoꞌtoꞌ kon pe iya peiruku amʉꞌ yaꞌ. “Ewaiꞌ,” 
taꞌpʉ iya toꞌ pɨꞌ. 33  Mɨrɨpan kon utɨꞌpʉ si peiruku amʉꞌ yaꞌ ɨsentɨiꞌ. Mɨrɨpan kon si 
eꞌtʉrʉꞌkwaꞌpʉ parau kuꞌpɨri kaꞌ, mɨrɨpan kon aputaꞌpʉ.

34 Toꞌ esanon uya serɨ ensaꞌ aꞌtai, toꞌ utɨꞌpʉ pata pona ekareꞌtɨseꞌna siya rɨ pata 
kaisarɨ rɨ. 35 Kaꞌpon amʉꞌ uyeeꞌpʉ iyeꞌkuꞌsaꞌ rʉꞌpʉ enseꞌna. Toꞌ uyeꞌsaꞌ aꞌtai Sises 
piyaꞌ, toꞌ uya kʉrɨ rɨ kaꞌpon eporoꞌpʉ, makoi aꞌkwarʉ enpʉꞌpʉ. Sises piyau iyereutasaꞌ 
esiꞌpʉ iyepontɨsaꞌ, wakʉ pe nin si iyaꞌkwarʉ, mɨrɨpan pɨꞌ toꞌ enariꞌnʉmʉꞌpʉ. 
36 Kamoro ennin nʉꞌsan uya ekamaꞌpʉ kaꞌpon amʉꞌ pɨꞌ, “Makoi aꞌkwarʉ yen pe 
teꞌsen epiꞌtɨꞌpʉ Sises uya,” tukaiꞌ. 37 Mɨrɨ aꞌtai, tanporo Kerasa nono pon kon uya 
Sises ennokoꞌpʉ tʉpiyapaiꞌnokon, apʉne pʉra enariꞌkeꞌ pe tenasaꞌ kon pɨꞌ. Mɨrɨpan 
ekanwaꞌtɨsaꞌ utɨꞌpʉ. 38  Itɨ koroꞌtau, kʉrɨ rɨ kaꞌpon uya Sises pawanaꞌtɨꞌpʉ iyaꞌkɨrɨ 
tʉutɨtoꞌ pe, eꞌtane Sises uya taꞌpʉ, 39 “Ɨtuntaꞌ apataꞌseꞌ yaꞌ Papa nʉkupʉꞌpʉ ɨpɨꞌ 
ekamata ɨtonpa ton pana yaꞌ,” taꞌpʉ iya. Mɨrɨpan si utɨꞌpʉ mɨrɨ, Sises nʉkupʉꞌpʉ 
tʉpɨꞌ ekamaseꞌna mɨ awɨrɨ rɨ.

Iyeriꞌsaꞌ Uriꞌsan Mʉre, Takuruꞌkenan Uriꞌsan 
(Maꞌsiu 9:18‑26; Maꞌ 5:21‑43)

40 Sises ennaꞌposaꞌ aꞌtai, anpisin kaꞌpon amʉꞌ eporiꞌmaꞌpʉ ipɨꞌ. Iyennaꞌpo enupɨkɨrɨ 
teꞌsaꞌ kon pɨꞌ. 41 Mɨrɨ aꞌtai si, kaꞌpon Isairas iteseꞌ, Esuwerʉ amʉꞌ usenupatoꞌ iwʉꞌ 
epuru pe teꞌsen uyeeꞌpʉ Sises piyaꞌ. Mɨrɨpan useremurukuꞌpʉ Sises pʉta piyau 
inama tʉuya ekamanin pe, ipawanaꞌtɨꞌpʉ iya tiwʉꞌ taꞌ iyeꞌtoꞌ pe, 42  apʉne pʉra 
tikin nan nʉꞌkwɨ tensi 12 kaisaron iwʉipiyaai erikʉ pɨꞌ.

Sises utɨ koroꞌtau Isairas iwʉꞌ winɨkʉiꞌ, anpisin kaꞌpon amʉꞌ uya iwontɨꞌpʉ, iꞌta 
pataꞌseꞌ pʉra rɨ. 43 Mɨrɨpan kon koroꞌtau, uriꞌsan esiꞌpʉ mʉn pɨꞌ tʉutɨsen, ikoꞌmansaꞌ 
12 kaisa rɨ wʉipiya mɨrɨ pɨꞌ, eꞌtane ɨnʉꞌ uya epiꞌtɨ pʉra rɨ iyesiꞌpʉ. 44 Mɨrɨpan uyeeꞌpʉ 
Sises aꞌpoi winɨ ipon eꞌpi pɨꞌ aꞌpɨꞌseꞌna. Mɨrɨ aꞌtai rɨ, imʉnʉ utɨ ereutaꞌpʉ. 45 “Ɨnʉꞌ 
uyaꞌpɨtʉi?” taꞌpʉ Sises uya.

Kaꞌpon amʉꞌ eꞌwapuꞌtɨ pɨꞌ, Piꞌta uya taꞌpʉ, “Uyepuru, anpisin nɨ neꞌ kaꞌpon amʉꞌ 
ayaꞌpɨꞌpɨtʉ pɨꞌ ko,” taꞌpʉ iya.

46  Eꞌtane Sises uya taꞌpʉ, “Kaꞌpon uya kuru saꞌne uyaꞌpɨꞌsaꞌ iꞌtu uya, meruntɨ 
epaꞌkasaꞌ pɨꞌ upiyapai,” taꞌpʉ. 47 Kʉrɨ rɨ si uriꞌsan uya tiꞌtusaꞌ iya iꞌtusaꞌ aꞌtai, iyeeꞌpʉ 
ɨsiꞌnʉkʉiꞌma rɨ, mɨrɨpan tetʉipɨtʉ pe rɨ iseremurukuꞌpʉ Sises pʉta piyau. Tuꞌkan 
kon koroꞌtau, isekamaꞌpʉ, “mɨrɨ wenai, Ayaꞌpɨꞌsaꞌ uya tukaiꞌ, mɨrɨpan usepiꞌtɨsaꞌ,” 
taꞌpʉ iya. 48  Mɨrɨpan pɨꞌ Sises uya taꞌpʉ, “Maꞌnon, Papa apurɨ auya uya rɨ ɨyepiꞌtɨsaꞌ 
man. Enta tʉusewankamaiꞌ pʉra,” taꞌpʉ iya.

49 Sises usaurokʉ koroꞌtau, kaꞌpon uyeeꞌpʉ, Isairas iwʉꞌ tapai, mɨrɨpan uya taꞌpʉ 
ipɨꞌ, “Ɨyensi eriꞌkaꞌsaꞌ man. Tɨwɨ nesii tiꞌsa kʉsanpokʉmai,” taꞌpʉ iya.

50 Serɨ eta tʉuya aꞌtai, Sises uya taꞌpʉ Isairas pɨꞌ, “Kɨsewankamai. Uyapurɨkɨ rɨken, 
mɨrɨ aꞌtai Papa uya itoꞌpanʉkʉ rɨ mɨrɨ,” taꞌpʉ iya.

51 Isairas iwʉꞌ taꞌ tʉuyeꞌsaꞌ aꞌtai, ɨnʉꞌ rɨ ewomʉ iꞌse pʉra iyesiꞌpʉ taꞌkɨrɨ, Piꞌta, 
Isens, mɨrɨ awonsiꞌkɨ Isaan nɨken mɨrɨ awonsiꞌkɨ kʉrɨ rɨ si mʉre sanon. 52  Mɨrɨ 
koroꞌtau, tanporo kaꞌpon amʉꞌ ukaramʉ esiꞌpʉ tʉutaꞌkwarʉkaiꞌ iwenai. “Eꞌpana 
eꞌtɨꞌ. Iyeriꞌsaꞌ pen mɨrɨ, eꞌtane iyeꞌnʉmʉ rɨ nin,” taꞌpʉ iya toꞌ pɨꞌ.

53  Toꞌ utaꞌkɨrɨꞌpʉ ipɨꞌ, iyeriꞌsaꞌ tukaiꞌ iꞌtu tʉuyaꞌnokon pɨꞌ. 54  Mɨrɨpan iwʉꞌ taꞌ 
iyewomʉꞌpʉ, itemiyatʉ pɨꞌ nin si taꞌsiiꞌ, “Uriꞌsan mʉre, eꞌmʉꞌsaꞌkaꞌ!” taꞌpʉ iya mɨrɨ. 
55 Itaꞌkwarʉ si uyeeꞌpʉ mɨrɨ, mɨrɨpan eꞌmʉꞌsaꞌkaꞌpʉ mɨrɨ aꞌtai rɨ. Mɨrɨpan Sises uya 
toꞌ pɨꞌ taꞌpʉ, “Eweꞌtɨꞌ,” taꞌpʉ iya. 56 Mɨrɨpan pɨꞌ isanon usewansiukaꞌpʉ, eꞌtane si tɨ, 

“Kʉsekamatʉu ɨnʉꞌ pana yaꞌ rɨ,” taꞌpʉ iya toꞌ pɨꞌ.

Sises Uya 12 Kaisaron Kon Ennokoꞌpʉ 
(Maꞌsiu 19:5‑15; Maꞌ 6:7‑13)

9  Sises uya 12 kaisaron kon tʉpoitorʉ ton amʉranʉꞌsaꞌ aꞌtai, toꞌ repaꞌpʉ iya toꞌ 
meruntɨrʉ ke, toꞌ panaꞌpano ke tanporo ɨri aꞌkwarʉ aꞌtuꞌmanin pe toꞌ eꞌtoꞌ pe, 

mɨrɨ awonsiꞌkɨ paran epiꞌtɨnin pe toꞌ eꞌtoꞌ pe. 2  Toꞌ ennokoꞌpʉ iya, Papa eꞌtoꞌ esaꞌ 
wannɨ pe ekareei ekamaiꞌ, eꞌneꞌ ton nɨ nɨrɨ epiꞌtɨiꞌ. 3  “Ɨꞌrɨ rɨ kʉsatʉu,” taꞌpʉ iya toꞌ 
pɨꞌ. “Tekeꞌsen, paiki, wenamʉꞌ, pʉrata, asaꞌrɨ ɨpon kon kʉsatʉu. 4 Ɨyereutanʉꞌnin 
kon nʉꞌpʉ piyau meꞌtʉiꞌ, tʉron nɨ pata nɨmɨ auyaꞌnokon pona rɨ, 5 kaꞌpon amʉꞌ uya 
ɨyereutanʉkʉ kon pʉra iyesi yau, aꞌta kon mʉtɨutɨpɨꞌtʉiꞌ toꞌ pata nɨmɨ auyaꞌnokon 
aꞌtai, Papa uya toꞌ kotaꞌmatoꞌ oton ekamanin pe,” taꞌpʉ iya. *

6 Mɨrɨpan kon utɨꞌpʉ eke iwa ton pata kaisa rɨꞌne, wakʉ itekare ekama pɨꞌ, eꞌneꞌ 
ton nɨ nɨrɨ epiꞌtɨ pɨꞌ.

Eraꞌ Iꞌpai Utakaꞌmaꞌpʉ Sises Pɨꞌ 
(Maꞌsiu 14:1‑12; Maꞌ 6:14‑29)

7 Kopʉna Eraꞌ uya etasaꞌ aꞌtai tanporo teꞌkuꞌsen, iꞌpai utakaꞌmaꞌpʉ, apʉne pʉra 
tʉron kon uya Sises esi Isaan eꞌmʉꞌsaꞌkasaꞌ pe terikʉꞌpʉ apai ta pɨꞌ, 8  tʉron kon 
uya kanan puꞌkenaꞌ Iraisa usenpoikasaꞌ ta wenai, tʉron kon uya rɨ marɨ penaroꞌ 
kon eke ton puꞌkenaꞌ amʉꞌ tonpa eꞌmʉꞌsaꞌkasaꞌ ta pɨꞌ. * 9 Eꞌtane si Eraꞌ uya taꞌpʉ, 

“Isaan ne siꞌpairʉkatai ko. Ɨnʉꞌ nɨrɨ ken si ekareei eta uya serɨ?” taꞌpʉ iya. Mɨrɨpan 
esiꞌpʉ Sises ɨnenpai.

5,000 Kaisaron Kon Ewekʉꞌpʉ Sises Uya 
(Maꞌsiu 14:13‑21; Maꞌ 6:30‑44; Isaan 6:1‑14)

10 Sises nennokoꞌsan ennaꞌposaꞌ aꞌtai, tʉnkupʉꞌpʉ kon ekamaꞌpʉ toꞌ uya Sises pɨꞌ. 
Mɨrɨ aꞌtai, Sises uya toꞌ arɨꞌpʉ anpisin aꞌkɨrɨ pʉra Peꞌsaita pata pona. 11 Tuꞌkan kon uya 
etaꞌpʉ, mɨrɨpan kon utɨꞌpʉ Sises pɨkɨrɨ. Toꞌ ereutanʉkʉꞌpʉ iya, mɨrɨpan kon auroꞌkaꞌpʉ 
iya, Papa eꞌtoꞌ esaꞌ wannɨ pe ekareei pɨꞌ. Ɨsepiꞌtɨpaino kon, eꞌneꞌ ton epiꞌtɨꞌpʉ iya.

12  Pata ukoꞌmansaꞌ aꞌtai, 12 kaisaron kon ipoitorʉ ton uyeeꞌpʉ ipiyaꞌ, “Toꞌ ennoꞌkɨ 
eke iwa ton pata ponaꞌne mɨrɨ awonsiꞌkɨ umɨ awɨrɨꞌne tiꞌkiyari kon epotoꞌ pe toꞌ uya, 
pata tʉtoꞌ tʉuyaꞌnokon nɨ epotoꞌ pe toꞌ uya. Ɨnnon pata yau eꞌnɨ pɨꞌ,” taꞌpʉ toꞌ uya.

13  Sises uya taꞌpʉ toꞌ pɨꞌ, “Toꞌ eweꞌtɨꞌ,” taꞌpʉ iya.
Mɨrɨpan pɨꞌ taꞌpʉ toꞌ uya, “5 kaisa rɨ rʉꞌkwɨ itekiino pʉreti esi, mɨrɨ awonsiꞌkɨ 

asaꞌron kon nʉꞌkwɨ moroꞌ amʉꞌ. Kiyari rɨ nin ennase utɨn nɨsaꞌ aꞌtai, toꞌ eweꞌtoꞌpan,” 
taꞌpʉ toꞌ uya. 14 (5,000 kaisa rɨ iwa rɨ kaꞌpon amʉꞌ esiꞌpʉ mɨrɨ yau.)

Eꞌtane rɨ tʉpoitorʉ ton pɨꞌ taꞌpʉ iya, “Toꞌ ereutanʉꞌpɨꞌtɨꞌ tamuꞌkuruꞌ keꞌne 50 
kaisa rɨꞌne,” taꞌpʉ iya.

15 Mɨrɨpan kuuꞌpʉ ipoitorʉ ton uya, tanporon kon ereutapɨtʉꞌpʉ. 16  5 kaisaron 
itekiino pʉreti anʉmʉꞌpʉ iya, asaꞌron kon moroꞌ amʉꞌ rʉꞌkwɨ nɨrɨ mɨrɨ esaꞌ pe esiiꞌma, 
tenu tʉrʉꞌpʉ iya kaꞌtakʉiꞌ. Tenki ta pe rɨ Papa pɨꞌ iꞌkwɨꞌpɨtʉꞌpʉ iya si. Mɨrɨpan uya 
itʉrʉꞌpʉ tʉpoitorʉ ton enaꞌ toꞌ uya ekantoꞌ pe. 17 Toꞌ entaꞌnaꞌpʉ taꞌweta kon pona 
rɨ. Mɨrɨpan tonpaꞌpʉ amʉranʉkʉꞌpʉ ipoitorʉ ton uya, 12 kaisa rɨ paꞌsikiꞌti.

Piꞌta Uya Sises Ekamaꞌpʉ 
(Maꞌsiu 16:13‑19; Maꞌ 8:27‑29)

18  Tʉron nɨ aꞌtai, Sises ɨpʉrema koroꞌtau, tʉpoitorʉ ton pokon pe rɨken, toꞌ 
ekamaꞌpoꞌpʉ iya, “Ɨnʉꞌ pe rɨ esi tukaiꞌ anpisin kaꞌpon amʉꞌ nʉsauroꞌan?” taꞌpʉ iya toꞌ pɨꞌ.

19 Toꞌ uya entakanomaꞌpʉ, “Tʉron kon uya Isaan Paꞌtes ta; tʉron kon uya kanan 
puꞌkenaꞌ Iraisa ta; tʉron kon uya rɨ marɨ penaroꞌ kon eke ton puꞌkenaꞌ amʉꞌ tonpa 
eꞌmʉꞌsaꞌkasaꞌ ta ɨpɨꞌ,” taꞌpʉ toꞌ uya. *

20 “Eꞌtane si ɨmɨrɨꞌnokon, ɨnʉꞌ pe ken si esi tukaiꞌ mʉkayatʉu?” taꞌpʉ iya.
Piꞌta uya eikʉꞌpʉ, “Ɨmɨrɨ kʉrɨ rɨ Kʉrai a, Papa iwanoꞌ,” taꞌpʉ iya. * 21 Sises uya ipan 

pe toꞌ panamaꞌpʉ ɨnʉꞌ pɨꞌ rɨ toꞌ uya serɨ ekama namaiꞌ.

Tʉumaꞌtatoꞌ Ekamaꞌpʉ Sises Uya 
(Maꞌsiu 16:20‑28; Maꞌ 8:30–9:1)

22  Mɨrɨpan uya taꞌpʉ, “Kaꞌpon, Papa winon uya eꞌneꞌ moronkatoꞌ oton eke pe rɨ, 
mɨrɨpan ewarumaꞌtɨtoꞌ oton Esuwerʉ amʉꞌ epuru ton uya, useꞌman nɨtoꞌ tʉrawasomanin 
nan epuru ton uya, mɨrɨ awonsiꞌkɨ main pɨꞌ enupanin nan uya, mɨrɨpan wɨtoꞌ oton 
mɨrɨ awonsiꞌkɨ iyeꞌmʉꞌsaꞌkatoꞌ oton itosorʉwano wʉi aꞌtai ukoꞌman nɨtoꞌ yaꞌ,” taꞌpʉ iya.

23  Mɨrɨpan uya taꞌpʉ tanporo toꞌ pɨꞌ, “Ɨnʉꞌ rɨ uyepʉ pe iyesi yau uyeꞌmaꞌpʉ pe, 
tʉpɨꞌ rɨ tʉupuꞌtɨkaꞌse tʉkurusukuui tanʉnse wʉi kaisa rɨ nʉyepʉi upɨkɨrɨ. * 24 Apʉne 
pʉra ɨnʉꞌ rɨ kʉrɨ tʉukoꞌmantoꞌ ɨnnonkapai pʉra naꞌneꞌ uya tʉukoꞌmantoꞌ rɨ nonka 
mɨrɨ. Eꞌtane ɨnʉꞌ rɨ kʉrɨ tʉukoꞌmantoꞌ nonkanin upɨkɨrɨ uya innonka pen nɨ mɨrɨ. * 
25 Wakʉ pe peꞌ kaꞌpon esi tanporo non pon eponin tʉmɨrɨ rɨ nonkaiꞌma, mɨrɨ pe pʉra 
enoꞌmaiꞌma teꞌsen? 26 Ɨnʉꞌ rɨ ɨpiyɨtʉ yau upɨꞌ mɨrɨ awonsiꞌkɨ umaimu ton pɨꞌ, Kaꞌpon, 
Papa winon nɨ nɨrɨ ɨpiyɨtʉ mɨrɨ ipɨꞌ tʉmeruntɨrʉ yau tʉuyepʉ aꞌtai mɨrɨ awonsiꞌkɨ 
ikʉipʉnʉ meruntɨrʉ yau, mɨrɨ awonsiꞌkɨ inserʉ amʉꞌ meruntɨrʉ yau. 27 Iꞌnapairon 
ekama uya ɨpɨꞌnokon, serɨ yau iyeꞌsotoꞌpɨꞌsaꞌ naꞌneꞌ nan tonpa ton eriꞌtoꞌ oton pen 
Papa eꞌtoꞌ esaꞌ wannɨ pe ene tʉuyaꞌnokon rawɨrɨ,” taꞌpʉ iya.

Sises Utaꞌkwakaꞌpʉ 
(Maꞌsiu 17:1‑8; Maꞌ 9:2‑8)

28  8 pe wʉi pataꞌpʉ pe iwa rɨ serɨ ta iya tʉpo, Piꞌta, Isaan, mɨrɨ awonsiꞌkɨ Isens 
arɨꞌpʉ iya taꞌkɨrɨ, mɨrɨ awonsiꞌkɨ wʉꞌ pona toꞌ enukuꞌpʉ ɨpʉremaiꞌ. 29 Iyɨpʉrema 

koroꞌtau, tʉron nɨ pe itemʉꞌ enaꞌpʉ, mɨrɨpan pon enaꞌpʉ aimuꞌne sirɨn pe kamiriꞌ 
eꞌweiꞌtɨ kasa. 30 Asaꞌron kon kaꞌpon amʉꞌ usenpoikaꞌpʉ aꞌkwa pe kuru, Mosiꞌ, mɨrɨ 
awonsiꞌkɨ Iraisa, 31 mɨrɨpan kon uya Sises auroꞌkaꞌpʉ. Toꞌ usaurokʉꞌpʉ itɨtoꞌ pɨꞌ, 
iyeꞌkuꞌtoꞌ pe taꞌpʉ rʉꞌpʉ Papa uya utaꞌkuꞌtɨtoꞌ pe iyerikʉ winɨ Surusiran po. 32  Ipan 
pe eꞌmoronʉꞌ pe Piꞌta mɨrɨ awonsiꞌkɨ itonpa ton enaꞌpʉ eꞌtane, toꞌ upakasaꞌ aꞌtai, toꞌ 
uya eneꞌpʉ itaꞌkwarii mɨrɨ awonsiꞌkɨ asaꞌron kon kaꞌpon amʉꞌ eꞌsotoꞌpɨꞌsaꞌ esiꞌpʉ 
ipiyau. 33  Kaꞌpon amʉꞌ uya Sises nɨmɨ koroꞌtau, Piꞌta uya taꞌpʉ ipɨꞌ, “Wakʉ rɨ pan 
pe serɨ yau ina man, uyepuru. Tɨwɨ ina osorʉwau ɨiwʉꞌ kon amɨi; tikin nɨ ɨiwʉꞌ 
pe, tikin nɨ Mosiꞌ iwʉꞌ pe, Iraisa iwʉꞌ pe nɨrɨ,” taꞌpʉ iya. (Mɨrɨ ta tʉuya tukaiꞌ iꞌtu 
iya pʉra iyesiꞌpʉ.)

34 Isaurokʉ koroꞌtau, kapuruꞌ usenpoikaꞌpʉ, mɨrɨpan uya toꞌ nɨpontɨꞌpʉ, mɨrɨpan 
kon usiꞌnʉkʉꞌpʉ kapuruꞌ yaꞌ ewomʉiꞌma. 35 Main uyeeꞌpʉ kapuruꞌ apai, “Umu pʉse 
rɨ, Unanʉmʉꞌpʉ. Imaimu etatɨꞌ,” tawon. *  *

36  Main useta tʉpo, toꞌ uya Sises eneꞌpʉ tikin sarɨ. Ipoitorʉ ton uya serɨ 
enkurunpaꞌpʉ tʉpiyauꞌnokon, mɨrɨ aꞌtai ɨnʉꞌ pɨꞌ rɨ toꞌ uya tʉneneꞌpʉ kon ekamaꞌpʉ 
pen nɨ. 

Warawoꞌ Mʉre Epiꞌtɨꞌpʉ Sises Uya 
(Maꞌsiu 17:14‑18; Maꞌ 9:14‑27)

37 Mɨrɨ emaꞌsaꞌ yau wʉꞌ poi toꞌ uꞌtɨsaꞌ aꞌtai, anpisin nɨ kaꞌpon amʉꞌ uya toꞌ eporoꞌpʉ. 
38  Warawoꞌ toꞌ koroꞌtawon ukɨꞌpɨꞌnʉmʉꞌpʉ, “Tiꞌsa!” taꞌpʉ iya. “Ɨyekamaꞌpo uya umu 
ene pa, tikin nan nʉꞌkwɨ. 39 Ɨri aꞌkwarʉ uya aꞌsipɨꞌpɨtʉ, mɨrɨ uya ipirorʉnpapɨtʉ, 
iyai ennoꞌpɨtʉ iya, mɨrɨpan mʉta aꞌkoronta. Inonka iya pʉra iyesi, imaꞌtanʉkʉ 
iya rɨ. 40 Ɨpoitorʉ ton pɨꞌ, ‘Enpaꞌkatɨꞌ,’ taꞌpʉ uya eꞌtane, toꞌ uya ikupʉ poken pʉra 
iyesiꞌpʉ,” taꞌpʉ iya.

41 Mɨrɨ aꞌtai, Sises uya taꞌpʉ toꞌ pɨꞌ, “Ɨri sɨ! Ɨri ton nɨ, apurɨnin nan pen nɨ serɨ 
aꞌtaino kon! Ɨꞌrɨ pʉꞌkʉ pona ɨpiyauꞌnokon ukoꞌmamʉ? Ɨꞌrɨ pʉꞌkʉ pona ayaꞌkɨrɨꞌnokon 
esi? Ɨmu ineꞌkɨ se yaꞌ,” taꞌpʉ iya.

42  Warawoꞌ mʉre uyepʉ koroꞌtau rɨ, makoi aꞌkwarʉ uya enoꞌmaꞌpʉ non pona iyai 
ennoko pe. Eꞌtane Sises uya eꞌseꞌneꞌ pe ɨri aꞌkwarʉ b eseremekʉꞌpʉ. Mɨrɨ aꞌtai, Sises 
uya warawoꞌ mʉre epiꞌtɨꞌpʉ, mɨrɨpan tʉrʉꞌpʉ iya ikʉipʉnʉ enaꞌ. 43  Mɨrɨpan kon 
usewansiukaꞌpʉ Papa meruntɨrʉ ke Sises eꞌtʉrawasoma pɨꞌ. 

Tʉumaꞌtatoꞌ Ekamakaaꞌpʉ Kanan Sises Uya 
(Maꞌsiu 17:22‑23; Maꞌ 9:30‑32)

Tʉusewansiukaꞌpʉ kon siꞌkɨrɨ rɨ kaꞌpon amʉꞌ esi koroꞌtau Sises nʉkupʉꞌpʉ pɨꞌ, 
taꞌpʉ iya tʉpoitorʉ ton pɨꞌ, 44 “Wakʉ pe etatɨꞌ kanyauroꞌkayatʉiꞌneꞌ, Kaꞌpon, Papa 
winon eparankatoꞌ oton kaꞌpon amʉꞌ enaꞌ,” taꞌpʉ iya. 45 Eꞌtane toꞌ uya itoꞌkaꞌnʉkʉ 
pʉra iyesiꞌpʉ ɨꞌrɨ ta eꞌkwa pe serɨ esi tukaiꞌ. Toꞌ piyapai iyeꞌsoꞌnansaꞌ esiꞌpʉ toꞌ uya 
aꞌsi poken pʉra, mɨrɨpan kon enariꞌnʉmʉꞌpʉ mɨrɨ pɨꞌ ɨnekamaꞌpopai pʉra.

Ɨnʉꞌ Kuru Esi Eke Pe? 
(Maꞌsiu 18:1‑5; Maꞌ 9:32‑37)

46  Eꞌseiꞌpɨꞌ nɨ pɨꞌ ipoitorʉ ton eꞌsaraꞌtɨꞌpʉ, ɨnʉꞌ kuru eꞌtoꞌ oton eke pe tukaiꞌ. * 
47 Sises uya nin si toꞌ usenuminkatoꞌ iꞌtu tʉuya pɨꞌ, mʉre rʉꞌkwɨ neeꞌpʉ mɨrɨ, 
mɨrɨpan sotoꞌkaꞌpʉ iya tʉpiyau. 48  Mɨrɨ aꞌtai, taꞌpʉ iya toꞌ pɨꞌ, “Ɨnʉꞌ uya rɨ pʉse 
rɨ mʉre ereutanʉkʉ aꞌtai uyeseꞌ yau, uyereutanʉkʉ iya pe rɨ iyesi. Ɨnʉꞌ uya 
rɨ uyereutanʉkʉ aꞌtai, uyennoꞌnin nʉꞌpʉ rɨ ereutanʉkʉ iya pe iyesi. Apʉne 

* 9:48 Maꞌsiu 10:40; Ʉruꞌ 10:16; Isaan 13:20 
c 9:54 Tʉron nɨ imenukasaꞌ ton uya, toꞌ maꞌtanʉꞌnin pe, Iraisa uya ikupʉꞌpʉ kasa rɨ? ta.
* 9:61 1 Kin Amʉꞌ 19:20 
d 10:1 72–tʉron nɨ imenukasaꞌ uya 70 ta; v. 17 kanan
* 10:2 Maꞌsiu 9:37‑38 * 10:3 Maꞌsiu 10:16 

pʉra kʉrɨ rɨ aiko pe rʉꞌkwɨ naꞌneꞌ ɨꞌkoroꞌtauꞌnokon, kʉrɨ rɨ kuru esi eke pe,” 
taꞌpʉ iya. *

Ɨyewaꞌnomanin Pen Esi Yau Ɨwenainoꞌ Pe Iyesi 
(Maꞌ 9:38‑40)

49 “Uyepuru,” taꞌpʉ Isaan uya, “kaꞌpon eneꞌpʉ ina uya ɨyeseꞌ yau ɨri aꞌkwarʉ ton 
enpaꞌkapɨꞌnin. Mɨrɨpan ereutanʉkʉ iꞌse ina esiꞌpʉ, apʉne pʉra utonpa kon pe pʉra 
iyesi pɨꞌ,” taꞌpʉ.

50 “Kʉsereutanʉꞌtʉu,” taꞌpʉ Sises uya, “apʉne pʉra ɨnʉꞌ rɨ ɨyewaꞌnomanin pen 
esi ɨwenainoꞌ pe,” taꞌpʉ iya.

Sises Ewarumaꞌtɨꞌpʉ Sameriya Pon Kon Uya
51 Epʉn pona tʉutɨtoꞌ weyu eꞌseporo koroꞌtau, Sises eꞌkamaꞌpʉ utɨn pɨꞌ Surusiran 

pona 52  tʉmaimu anin nan ennokoꞌpʉ iya tʉrawɨrɨ. Mɨrɨpan kon utɨꞌpʉ eke iwa 
Sameriya pon pata pona iteꞌma taꞌ ekonekaseꞌna, 53  eꞌtane mɨrɨ yawon kon uya 
ereutanʉkʉꞌpʉ pen, apʉne pʉra Surusiran pona itɨ pɨꞌ. 54 Serɨ ensaꞌ ipoitorʉ ton, 
Isens mɨrɨ awonsiꞌkɨ Isaan uya aꞌtai, toꞌ uya ekamaꞌpoꞌpʉ, “Uyepuru, apoꞌ peꞌ nuꞌtɨ 
uyaꞌnokon iꞌse meꞌan Epʉn poi toꞌ maꞌtanʉꞌnin pe c?” taꞌpʉ toꞌ uya.

55 Eꞌtane, Sises eraꞌtɨꞌpʉ toꞌ eseremeꞌseꞌna, 56  mɨrɨpan kon utɨꞌpʉ tʉron nɨ eke 
iwa pata yaꞌ.

Tʉpɨkɨrɨ Eꞌpaino Kon Auroꞌkaꞌpʉ Sises Uya 
(Maꞌsiu 8:19‑22)

57 Utɨn pɨꞌ rɨ toꞌ esi koroꞌtau asanta tawɨrɨ, kaꞌpon uya taꞌpʉ ipɨꞌ, “Ayaꞌkɨrɨ utɨ serɨ 
mʉtɨyaiꞌneꞌ yaꞌ rɨ,” taꞌpʉ iya.

58  Sises uya eikʉꞌpʉ, “Maikan amʉꞌ kamoro tenkenaꞌ nan, toron amʉꞌ nɨrɨ 
tʉponkenaꞌ nan, eꞌtane Kaꞌpon, Papa winon eꞌsapontɨtoꞌ yau pʉn nɨ,” taꞌpʉ iya.

59 Tʉron nɨ pɨꞌ nin si taꞌpʉ iya mɨrɨ, “Ɨisirɨ uyaꞌkɨrɨ,” taꞌpʉ iya.
Eꞌtane eikʉꞌpʉ iya, “Uyepuru, apʉne wapiya ukʉipʉnʉ siuꞌnaꞌtɨkaꞌtaiꞌya,” taꞌpʉ iya.
60 Mɨrɨpan pɨꞌ taꞌpʉ iya, “Tɨwɨ kamoro Papa eseꞌ pokon kon pen tekepu kon uꞌnaꞌtɨi, 

eꞌtane enta Papa eꞌtoꞌ esaꞌ wannɨ pe ekareei ekamaiꞌ,” taꞌpʉ iya.
61 Mɨrɨ rɨ eꞌtane, tʉron nɨ uya kanan, “Uyepuru, ayaꞌkɨrɨ utɨ, eꞌtane wapiya kuru 

utonpa ton piyaꞌ utɨiꞌya, ‘Ɨisirɨ utɨyaiꞌ,’ kaꞌseꞌna,” taꞌpʉ iya. *
62  Sises uya eikʉꞌpʉ, “Ɨnʉꞌ rɨ upɨkɨrɨ teꞌsaraꞌtɨ tʉpo tenu tʉpɨꞌnin teꞌmaꞌpʉ taꞌ esi 

mɨrɨ Papa eꞌtoꞌ esaꞌ wannɨ pe tʉrawasomanin yeꞌ pe pʉra rɨ,” taꞌpʉ iya.

Sises Uya 72 Kaisaron Kon Ennokoꞌpʉ Asaꞌrɨꞌne

10  Serɨ pataꞌpʉ pe, Sises uya tʉron kon 72 d kaisaron kon tʉnanʉmʉꞌsan 
ennokoꞌpʉ asaꞌrɨꞌne tʉrawɨrɨ toꞌ utɨtoꞌ pe pata kaisa rɨꞌne tʉutɨtoꞌ yaꞌne toꞌ 

enupaiꞌ tʉpɨꞌ, mɨrɨ awonsiꞌkɨ toꞌ ennaꞌpotoꞌ pe. 2  Toꞌ ennoko tʉuya rawɨrɨ, taꞌpʉ iya 
toꞌ pɨꞌ, “Eke pe kiyari akʉꞌpʉkaꞌsaꞌ tanʉnsen man, eꞌtane tuꞌke pʉra tʉrawaso amʉꞌ 
esi. Mɨrɨ pe iyesi pɨꞌ, kiyari akʉꞌpʉsaꞌ anʉmʉ Epuru ekamaꞌpotɨꞌ, tʉrawaso amʉꞌ 
ennoꞌtoꞌ pe iya kiyari akʉꞌpʉsaꞌ anʉmʉ eꞌkwa naꞌ. * 3 Entantɨꞌ! Ɨyennoko uya ꞌnokon 
serɨ karimeru munkɨ kasa ɨsɨ ton ene amʉꞌ koroꞌtau. * 4 Ɨꞌrɨ rɨ kʉsatʉu; ɨpʉrataai 
kon yen nɨ, apaikii kon nɨ, asapatooi kon nɨ, mɨrɨ awonsiꞌkɨ asanta tawon kon pɨꞌ, 
‘Miyarɨ,’ taꞌpʉ auyaꞌnokon siꞌkɨrɨ rɨ kereutatʉu.

* 10:7 1 Koren 9:14; 1 Temuꞌti 5:18 * 10:10 Inkupʉꞌpʉ 13:51 * 10:4‑11 Maꞌsiu 10:7‑14; Maꞌ 6:8‑11; 
Ʉruꞌ 9:3‑5 * 10:12  Iseneses 19:24‑28; Maꞌsiu 10:15; 11:24 * 10:13 Aisaya 23:1‑18; 
Isiꞌkiyerʉ 26:1–28:26; Isowerʉ 3:4‑8; Emas 1:9‑10; Sakaraya 9:2‑4 
e 10:15 taꞌmu kenan pen nɨ; Etis Kiriꞌ maimu yau
* 10:15 Aisaya 14:13‑15 * 10:16 Maꞌsiu 10:40; Maꞌ 9:37; Ʉruꞌ 9:48; Isaan 13:20 
f 10:18 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.
* 10:19 Eren 91:13 

5 “Ɨutɨ taꞌ ɨyewomʉ kon rawɨrɨ, ‘Tɨwɨ tʉusewankamaiꞌ pʉra eꞌnɨtoꞌ nesii serɨ ɨutɨ 
tau,’ mʉkatʉiꞌ. 6 Tʉusewankamaiꞌ pʉra eꞌnɨ kuꞌnin kaꞌpon esi yau mɨrɨ yau, tɨwɨ 
tʉusewankamaiꞌ pʉra eꞌnɨtoꞌ nesii ipiyau. Mɨrɨ pe pʉra iyesi yau, tɨwɨ ɨponaꞌnokon 
nennaꞌpoi. 7 Mɨrɨ si ɨutɨ tau meꞌtʉiꞌ, utaꞌreꞌtɨn pɨꞌ toꞌ uya ɨrepatoꞌ kon ike pɨꞌ, apʉne 
pʉra tʉrawaso kʉrɨ rɨ tepeꞌpʉ warinpanin. Ɨutɨ kaisa rɨ keꞌkwɨrɨꞌpɨꞌtʉu. *

8  “Pata yaꞌ ɨyewonsaꞌ kon ereutanʉꞌsaꞌ aꞌtai, antaꞌnapasaꞌ kon pɨꞌ mentaꞌnatʉiꞌ. 
9 Mɨrɨ yawon kon eꞌneꞌ ton mepiꞌtɨtʉiꞌ, ‘Papa eꞌtoꞌ esaꞌ wannɨ pe man aꞌko pe 
ɨpiyauꞌnokon,’ mʉkatʉiꞌ toꞌ pɨꞌ. 10 Eꞌtane pata yaꞌ ɨyewonsaꞌ kon ereutanʉꞌsaꞌ toꞌ uya 
pʉra iyesi aꞌtai, asanta taꞌ mʉtɨtʉiꞌ, * 11 ‘Non nɨ apata kon yawon utaꞌsiꞌsaꞌ ina pʉta 
pɨꞌ tɨutɨ ina uya apaꞌnʉkʉ kon pe. Eꞌtane se kuru iꞌtutɨꞌ: Papa eꞌtoꞌ esaꞌ wannɨ pe 
man aꞌko pe,’ mʉkatʉiꞌ toꞌ pɨꞌ. * 12  Apanaꞌtɨ uya ꞌnokon, Satan uya imoronka poken 
pa rɨ iyeꞌtoꞌ oton mɨrɨ wʉi aꞌtai, mɨrɨ pata uya imoronka entai iyeꞌtane,” taꞌpʉ iya. *

Apurɨnin Nan Pen 
(Maꞌsiu 11:20‑24)

13 Sises uya taꞌpʉ, “Ɨsɨ sɨ, Korasin pon kon! Ɨsɨ sɨ, Peꞌsaita pon kon! Apʉne pʉra eke 
Papa tʉrawasooi eꞌkuꞌsaꞌ naꞌneꞌ apataꞌseꞌ kon yau, eꞌkuꞌsaꞌ yau, Taya mɨrɨ awonsiꞌkɨ 
Saitan pon kon koroꞌtau, pena rɨ toꞌ eraꞌtɨꞌpʉ nesiiꞌno tʉmakooi kon apai isaꞌkaꞌsi 
yaꞌ tepontɨiꞌ toꞌ ereutasaꞌ nesiiꞌno urumɨrʉꞌpʉ yau. * 14 Eꞌtane Taya mɨrɨ awonsiꞌkɨ 
Saitan pon kon uya pa rɨ imoronkatoꞌ oton eseru aimenka weyu eꞌseposaꞌ aꞌtai 
ɨmɨrɨꞌnokon entai. 15 Ɨmɨrɨꞌnokon, Kaꞌpaneyan pon kon, autanʉntoꞌ oton kon peꞌ 
kaꞌtakʉiꞌ? Kane, autaꞌmoꞌkatoꞌ oton kon mɨrɨ taꞌmu kenan pen nɨ e yaꞌ,” taꞌpʉ iya. *

16  (Tʉpoitorʉ ton pɨꞌ taꞌpʉ iya,) “Kʉrɨ amaimu kon etayaiꞌneꞌ uya umaimu rɨ 
etakapʉ mɨrɨ; kʉrɨ ɨyewarumaꞌtɨyaiꞌneꞌnokon uya rɨ kanan uyewarumaꞌtɨ mɨrɨ; kʉrɨ 
uyewarumaꞌtɨyaiꞌneꞌ uya rɨ nɨrɨ kʉrɨ uyennoꞌnin nʉꞌpʉ ewarumaꞌtɨ mɨrɨ,” taꞌpʉ iya. *

72 Kaisaron Kon Ennaꞌposaꞌ
17 72 kaisaron kon inennokoꞌsan nʉꞌpʉ ennaꞌpoꞌpʉ poriꞌ pe, mɨrɨpan kon uya taꞌpʉ, 

“Uyepuru, ɨri ton aꞌkwarʉ rɨ esiꞌpʉ ina maimu awɨrɨ, ɨyeseꞌ yau ina uya tenpaꞌka 
kon aꞌtai kaꞌpon amʉꞌ apai,” taꞌpʉ toꞌ uya.

18  Eikʉꞌpʉ iya, “Seꞌtan f utaꞌmoꞌka senei kamiriꞌ kasa kaꞌ apai. 19 Ɨmeruntɨrʉ kon 
ke ɨrepasaꞌ uya ꞌnokon ɨkʉi amʉꞌ mɨrɨ awonsiꞌkɨ mɨnɨꞌ amʉꞌ wasaꞌpɨꞌnin pe, tanporo 
ɨyeyaton kon Makoi meruntɨrʉ entai ɨwesi kon pa, ɨꞌrɨ uya rɨ amaꞌtanʉkʉ kon pen. * 
20 Eꞌtane pʉra, ɨri aꞌkwarʉ amʉꞌ eꞌsaꞌ pɨꞌ amaimu kon awɨrɨ keporiꞌmatʉu, eꞌtane 
eporiꞌmatɨꞌ ɨyeseꞌ kon eꞌmenukasaꞌ pɨꞌ Epʉn po,” taꞌpʉ iya.

Sises Eporiꞌmatoꞌ 
(Maꞌsiu 11:25‑27; 13:16‑17)

21 Mɨrɨ aꞌtai, Sises utaꞌkwarʉꞌtɨsaꞌ Wakʉ Aꞌkwarʉ ke esi poriꞌ pe uya taꞌpʉ, 
“Ayapurɨpɨtʉ uya, Papai, Epʉn mɨrɨ awonsiꞌkɨ non Epuru, apʉne pʉra serɨ ton onansaꞌ 
auya pɨꞌ puꞌkenaꞌ ton mɨrɨ awonsiꞌkɨ isenupasaꞌ kon piyapai, mɨrɨpan enpoikasaꞌ 
auya pɨꞌ aiko ton mʉre amʉꞌ enaꞌ. Ewaiꞌ, Papai, serɨ kuꞌsaꞌ auya iꞌse ɨweꞌtoꞌ awɨrɨ 
poriꞌ pe ɨkuꞌnin pe iyesi pɨꞌ,” taꞌpʉ iya.

22  (Mɨrɨ ta tʉpo Papa pɨꞌ, kaꞌpon amʉꞌ kanan auroꞌkakapʉ pɨꞌ iyeꞌsaraꞌtɨꞌpʉ,) 
“Tanporon nɨ esi ukʉipʉnʉ nʉnonkaꞌpʉ pe uyenaꞌ. Ɨnʉꞌ uya rɨ, imu iꞌtu pʉra iyesi, 

* 10:22 Isaan 3:35; 10:15 * 10:25 Maꞌsiu 22:35‑40; Maꞌ 12:28‑34 
g 10:27 Isuꞌtaronomi 6:5
h 10:27 Ripaitiꞌkas 19:18
* 10:28 Ripaitiꞌkas 18:5 * 10:33‑34 2 Kʉronoꞌkʉrʉs 28:15 

epeꞌpʉ ta eꞌkwa pe iyesiꞌpʉ.
* 10:38‑39 Isaan 11:1 

eꞌtane ikʉipʉnʉ uya rɨken iꞌtu. Ɨnʉꞌ uya rɨ ikʉipʉnʉ iꞌtu pʉra iyesi, eꞌtane imu uya 
rɨken iꞌtu, mɨrɨ awonsiꞌkɨ kamo, imu naꞌneꞌ eꞌtoꞌ ɨnenpoikapai itenaꞌ ton,” taꞌpʉ iya. *

23 Mɨrɨpan eraꞌtɨꞌpʉ tʉpoitorʉ ton winɨkʉiꞌ, mɨrɨpan uya taꞌpʉ toꞌ pɨꞌ amaꞌai, “Poriꞌ 
pe en ton esi, menyatʉiꞌneꞌ ene pɨꞌ naꞌneꞌ. 24 Ekama uya ɨpɨꞌnokon, tuꞌkan kon nɨ 
puꞌkenaꞌ amʉꞌ, kin amʉꞌ esiꞌpʉ menyatʉiꞌneꞌ ɨnenpai, eꞌtane toꞌ uya eneꞌpʉ pen, 
mɨrɨ awonsiꞌkɨ metayatʉiꞌneꞌ ɨnetapai, eꞌtane toꞌ uya etaꞌpʉ pen,” taꞌpʉ iya.

Wakʉ Kaꞌpon Sameriya Pon Pantomʉ
25 Ipan pe Main iꞌtunin eꞌmʉꞌsaꞌkaꞌpʉ Sises iꞌtupɨꞌse. “Tiꞌsa, ɨꞌrɨ kupʉ uya tɨwɨrɨ 

rɨ ukoꞌmantoꞌ epotoꞌ pe uya?” taꞌpʉ iya. *
26 “Ɨꞌrɨ tukaiꞌ ken iyeꞌmenukasaꞌ mɨrɨ pɨꞌ Main yau ekamanin ɨmɨrɨ? Nai kasa ken 

menyan?” tukaiꞌ Sises uya eikʉꞌpʉ.
27 Sises eikʉꞌpʉ iya, “‘Papa iꞌnʉnkakɨ tanporo ɨyewan pokon pe, ayaꞌkwarʉ pokon 

pe, ɨmeruntɨrʉ pokon pe, ɨusenuminkatoꞌ pokon pe,’ g mɨrɨ awonsiꞌkɨ, ‘Ɨtonpa nɨrɨ, 
mɨsiꞌnʉnkayaiꞌneꞌ kasa,’ h tasaꞌ iya,” taꞌpʉ iya.

28  “Iyeꞌtoꞌ pe kuru eiꞌsaꞌ auya man,” tukaiꞌ Sises uya eikʉꞌpʉ. “Serɨ si ikuꞌkɨ, mɨrɨ 
aꞌtai ɨukoꞌmamʉ rɨ tɨwɨrɨ rɨ,” taꞌpʉ iya. *

29 Eꞌtane, wakʉ pe eꞌkuꞌpai tesi pɨꞌ, Sises ekamaꞌpoꞌpʉ iya, “Ɨnʉꞌ ken si esi utonpa 
pe?” tukaiꞌ.

30 Eikʉ pe, Sises uya taꞌpʉ: “Kaꞌpon utɨꞌpʉ Surusiran poi Iseriꞌko pona, mɨrɨpan 
uya amaꞌ amʉꞌ eporoꞌpʉ. Mɨrɨpan kon uya aꞌsiꞌpʉ, mɨrɨpan kon uya iponkapɨtʉꞌpʉ, 
toꞌ uya iwɨpɨtʉꞌpʉ, mɨrɨpan akamasaꞌ nɨmɨꞌpʉ toꞌ uya. 31 Mɨrɨ tʉpo, useꞌman nɨtoꞌ 
tʉrawasomanin utɨꞌpʉ mɨrɨ asanta tawɨrɨ. Ensaꞌ tʉuya aꞌtai, entakaꞌpʉ iya iratoi poro. 
32  Mɨrɨ kasa rɨ marɨ, iteꞌmaꞌpʉ pe teꞌsen, itesen oꞌnon esiꞌpʉ ensaꞌ tʉuya aꞌtai, iratoi 
poro rɨ marɨ itɨꞌpʉ. 33 Eꞌtane, Sameriya pon kaꞌpon uyeeꞌpʉ iporo. Ensaꞌ tʉuya aꞌtai, 
ipɨꞌ isentuꞌmaꞌpʉ. 34 Ipiyaꞌ itɨꞌpʉ, mɨrɨpan uya iwɨpɨꞌsaꞌ rʉꞌpʉ akuꞌnɨꞌpʉ waain ke, mɨrɨ 
awonsiꞌkɨ karapa ke, mɨrɨpan ontɨꞌpʉ iya. Mɨrɨpan anʉmʉꞌpʉ iya tikʉn isaꞌkaꞌsi pona, 
arɨꞌpʉ iya patatʉseꞌ yaꞌ, ipaꞌsimatoꞌ pe tʉuya. * 35 Mɨrɨ emaꞌsaꞌ yau, asaꞌrɨ pʉrata pun i 
tʉrʉꞌpʉ iya patatʉseꞌ esaꞌ enaꞌ. ‘Pʉse rɨ mʉpaꞌsimaiꞌ se pʉrata ke. Ennaꞌposaꞌ aꞌtai, 
ipɨꞌ ɨnennokoꞌpʉ ɨpʉrataai naꞌpo uya mɨrɨ,’ taꞌpʉ iya,” taꞌpʉ Sises uya ipɨꞌ.

36 Mɨrɨ ekama tʉpo, Sises uya ekamaꞌpoꞌpʉ, “Nai kʉrɨ ken si esi osorʉwawon kon 
apai amaꞌ amʉꞌ eponin nʉꞌpʉ tonpa pe tukaiꞌ miꞌtuyan?” taꞌpʉ iya.

37 Mɨrɨpan eikʉꞌpʉ Main pɨꞌ enupanin uya, “Kʉrɨ ipɨꞌ isentuꞌmasaꞌ rʉꞌpʉ,” taꞌpʉ iya.
Sises uya taꞌpʉ ipɨꞌ, “Ikuꞌta si kʉrɨ rɨ kasa,” taꞌpʉ iya.

Sises Uya Mata Mɨrɨ Awonsiꞌkɨ Meri Kaꞌkʉranpaꞌpʉ
38  Sises mɨrɨ awonsiꞌkɨ ipoitorʉ ton utɨ koroꞌtau, toꞌ uyeeꞌpʉ eke iwa pata yaꞌ. Mɨrɨ 

pata yau, uriꞌsan, Mata iteseꞌ uya Sises kɨꞌmaꞌpʉ tiwʉꞌ taꞌ. 39 Iyakon eseꞌ esiꞌpʉ Meri. 
Mɨrɨpan ereutasaꞌ esiꞌpʉ Sises piyau, tauroꞌkatoꞌ eta pɨꞌ iyesiꞌpʉ. * 40 Eꞌtane Mata 
usewankamatoꞌ esiꞌpʉ tanporon tʉnkupʉnʉ pɨꞌ. Iyeeꞌpʉ Sises piyaꞌ ekamaꞌpose, 

“Uyepuru, upɨꞌ peꞌ ɨusentuꞌma pʉra rɨ iyesi, uyakon uya unɨnsaꞌ pɨꞌ tikin sarɨ 
eꞌtʉrawasomatoꞌ pe? ‘Ipikaꞌtɨta!’ kaꞌkɨ ipɨꞌ,” taꞌpʉ iya.

41 Sises uya eikʉꞌpʉ, “Mata, tuꞌkan pɨꞌ rɨ saꞌne ɨusewankama, 42  eꞌtane tikin nan 
nɨ esi iꞌse eꞌnɨtoꞌ. Meri uya nin wakʉ kuru anʉnsaꞌ mɨrɨ, mɨrɨpan emoꞌkatoꞌ oton 
pen ipiyapai,” taꞌpʉ iya. 

j 11:2 Papai; mɨrɨ pe pʉra, Ina Kʉipʉnʉ, Epʉn pon,
k 11:2 tʉnamasen pe ɨyeseꞌ nesii; mɨrɨ pe pʉra, tʉnamasen pe ɨyeseꞌ nesii, Amaimu neꞌkupʉi non po 
Epʉn po iyesi kasa.
l 11:4 iꞌtupɨꞌnɨtoꞌ yaꞌ. Tʉron nɨ kanan, iꞌtupɨꞌnɨtoꞌ yaꞌ, eꞌtane ɨri apai ina imoꞌkakɨ.
m 11:8 ɨyepiyɨtʉ pʉra; mɨrɨ pe pʉra tʉusetaꞌkaiꞌ pʉra
n 11:15 Pirɨsipupʉ - Ɨutɨ epuru ta eꞌkwa pe, Makoi eseꞌ isakon; v. 18‑19 yau nɨrɨ.
* 11:15 Maꞌsiu 9:34; 10:25 * 11:16 Maꞌsiu 12:38; 16:1; Maꞌ 8:11 
o 11:18 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.

Ɨpʉreman Eseru Pɨꞌ Sises Uya Enupan Nɨtoꞌ 
(Maꞌsiu 6:9‑13; 7:7‑11)

11  Sises esiꞌpʉ ɨpʉreman pɨꞌ. Mɨrɨpan eꞌnonkasaꞌ aꞌtai, tikin nan ipoitorʉ uya 
taꞌpʉ ipɨꞌ, “Ina Epuru, ɨpʉreman eseru pɨꞌ ina enupakɨ, Isaan uya tʉpoitorʉ 

ton enupaꞌpʉ kasa,” taꞌpʉ iya.
2  Taꞌpʉ iya toꞌ pɨꞌ, “Ɨwɨpʉrema kon aꞌtai, se kasa mʉkatʉiꞌ:

“‘Papai, j
tʉnamasen pe ɨyeseꞌ nesii.
Ina esaꞌ pe ɨweꞌtoꞌ nʉyepʉi. k

 3 Wʉi kaisa rɨ ina irepakɨ wʉi kaisa rɨ teꞌsen ina iꞌkiyari ke.
 4 Ina makooi pɨꞌ ɨsentuꞌmakɨ,

apʉne pʉra ina nɨrɨ usentuꞌma pɨꞌ ina pɨꞌ imakoitasaꞌ kon pɨꞌ.
Mɨrɨ awonsiꞌkɨ ina kʉsarɨi iꞌtupɨꞌnɨtoꞌ yaꞌ. l’”

5 Mɨrɨ tʉpo, taꞌpʉ iya toꞌ pɨꞌ, “Iyaꞌtai pʉra tʉtonpa ke ɨwesi aꞌtai, anomʉraꞌ aꞌtai 
ɨutɨ itiwʉꞌ taꞌ. Ta auya ipɨꞌ, ‘Osorʉwau pʉreti ke urepaꞌ, 6 apʉne pʉra utonpa pe 
teꞌsen uyeꞌsaꞌ, eꞌtane intaꞌnapatoꞌ uya ike pʉra iyesi.’ 7 Ɨutɨ tawon uya si amaimu 
eikʉ, ‘Uyanpokʉmai, mʉraꞌta utaꞌkopɨꞌkaꞌsaꞌ, mɨrɨ awonsiꞌkɨ umunkɨ amʉꞌ eꞌnʉnsaꞌ 
nɨrɨ. Ɨrepaseꞌna eꞌmʉꞌsaꞌka poken pʉra man,’ ta iya yau. 8  Ekama uya etatɨꞌ, tʉtonpa 
pe ɨwesi pɨꞌ ɨrepaseꞌna iyeꞌmʉꞌsaꞌka pen eꞌtane, ɨyepiyɨtʉ pʉra m ekamaꞌpopɨtʉ auya 
pɨꞌ ɨrepaseꞌna iyeꞌmʉꞌsaꞌka iꞌse ɨweꞌtoꞌ ke.

9 “Mɨrɨ pɨꞌ ta uya ɨpɨꞌnokon: Ekamaꞌpotɨꞌ, mɨrɨ aꞌtai ɨyenaꞌnokon nɨ iyeꞌtʉrʉ; 
iwarinpatɨꞌ, mɨrɨ aꞌtai eporo auyaꞌnokon; mʉraꞌta iwɨpɨꞌtɨꞌ, mɨrɨpan utaꞌkokatoꞌ 
pe ɨyenaꞌnokon. 10 Apʉne pʉra tanporon kon ekamaꞌpo pɨꞌ naꞌneꞌ nan uya eporo; 
kʉrɨ iwarinpa pɨꞌ naꞌneꞌ uya rɨ eporo; mɨrɨ awonsiꞌkɨ kʉrɨ iwɨpɨtʉ pɨꞌ naꞌneꞌ enaꞌ rɨ 
mʉraꞌta utaꞌkoka. 11 Nai kʉrɨ warai ikʉipʉnʉ ton uya ɨmu uya moroꞌ pɨꞌ ɨyekamaꞌpo 
yau, eꞌtane irepa ɨkʉi ke? 12  Mɨrɨ pe pʉra, mɨnɨꞌ ke rɨ katɨ irepa iya kɨrɨtɨkɨ pʉmooi 
ekamaꞌpo tane iya? 13 Ɨmɨrɨꞌnokon nin si ɨri ton uya iꞌtu yau wakʉ ton eꞌrepan nɨtoꞌ 
ike ke ɨmunkɨ kon repa auyaꞌnokon, mɨrɨ entai kuru ɨkʉipʉnʉ kon, Epʉn pon uya 
Wakʉ Aꞌkwarʉ tʉrʉ kamoro ekamaꞌponin nan enaꞌ,” taꞌpʉ iya.

Sises Mɨrɨ Awonsiꞌkɨ Makoi 
(Maꞌsiu 12:22‑30; Maꞌ 3:20‑27)

14 Sises esiꞌpʉ ɨri aꞌkwarʉ enpaꞌka pɨꞌ tʉusauroꞌsen pen kaꞌpon apai. Ɨri aꞌkwarʉ 
epaꞌkaꞌpʉ aꞌtai, tʉusauroꞌsen pe iyenaꞌpʉ. Mɨrɨ pɨꞌ kaꞌpon amʉꞌ usewansiukaꞌpʉ 
15 eꞌtane, tʉron kon uya taꞌpʉ, “Pirɨsipupʉ, n makoi amʉꞌ epuru winɨ makoi amʉꞌ 
enpaꞌkapɨtʉ iya mɨrɨ,” taꞌpʉ toꞌ uya. *

16  Tʉron kon uya iꞌtupɨtʉꞌpʉ tekamaꞌpopɨꞌse iꞌtutoꞌ Epʉn winon kuꞌtoꞌ pe iya. * 
17 Sises uya toꞌ usenuminkatoꞌ iꞌtusaꞌ esiꞌpʉ, mɨrɨpan uya taꞌpʉ toꞌ pɨꞌ, “Tiꞌtuiꞌ pʉra rɨ 
esaꞌ wannɨ pe teꞌsan epantakapɨꞌsaꞌ ɨsewaꞌnomaiꞌ umaꞌta rɨ mɨrɨ, mɨrɨ awonsiꞌkɨ tiwʉꞌ 
tawon kon epantakapɨꞌsaꞌ ɨsewaꞌnomaiꞌ rɨ utaꞌmoꞌka mɨrɨ. 18  Seꞌtan o epantakapɨtʉ 
pe iyesi yau tʉpokon pe rɨ ɨsewaꞌnomaiꞌ, nai kasa esaꞌ wannɨ pe iyeꞌtoꞌ esi moro? 
Serɨ ta uya apʉne pʉra makoi aꞌkwarʉ ton enpaꞌkapɨtʉ uya Pirɨsipupʉ winɨ tukaiꞌ 
ɨyeꞌkupʉ kon pɨꞌ. 19 Serɨ si makoi amʉꞌ enpaꞌka uya pe iyesi yau Pirɨsipupʉ winɨ, ɨnʉꞌ 

* 11:23 Maꞌ 9:40 
p 11:24 Ɨri aꞌkwarʉ; mɨrɨ pe pʉra, Makoi aꞌkwarʉ
* 11:29 Maꞌsiu 16:4; Maꞌ 8:12 * 11:30 Isona 3:4 * 11:31 1 Kin Amʉꞌ 10:1‑10; 2 Kʉronoꞌkʉrʉs 9:1‑12 
* 11:32 Isona 3:5 * 11:33 Maꞌ 4:21; Ʉruꞌ 8:16 

winɨ ken si ɨpɨkɨron kon uya toꞌ enpaꞌka? Mɨrɨ wenai si ɨyeseru kon aimenkanin 
pe toꞌ esi mɨrɨ. 20 Eꞌtane, makoi amʉꞌ enpaꞌka uya pe iyesi yau Papa meruntɨrʉ ke, 
mɨrɨ nin si Papa eꞌtoꞌ esaꞌ wannɨ pe uyeꞌsaꞌ ɨpiyaꞌnokon,” taꞌpʉ iya.

21 Miyarɨ rɨ nin si Sises esiꞌpʉ toꞌ enupa pɨꞌ, “Panaꞌpan kaꞌpon esi aꞌtai tepaai ton ke 
esiiꞌma tiwʉꞌ erasu pe, itapuruui ton esi mɨrɨ wakʉ pe rɨ. 22  Eꞌtane, itentaino panaꞌpan 
kaꞌpon uyeꞌsaꞌ aꞌtai, itentai iyena mɨrɨ. Mɨrɨpan uya itamataai ton inapurɨnʉ pe 
teꞌsen moꞌka, mɨrɨpan uya itapuruui ton tʉneporoꞌpʉ pantakapɨtʉ tʉtonpa ton enaꞌ.

23  “Kʉrɨ uyaꞌkɨrɨ pʉra naꞌneꞌ esi uyewaꞌnoma pɨꞌ, kʉrɨ rɨ upokon pe amʉranʉkʉ 
iya pʉra naꞌneꞌ uya aiꞌpika. *

Ɨri Aꞌkwarʉ Ennaꞌpo 
(Maꞌsiu 12:43‑45)

24 “Ɨri aꞌkwarʉ p epaꞌkasaꞌ aꞌtai kaꞌpon apai, itɨ siya rɨ aꞌmun pata yau tereutatoꞌ yau 
warinpa pɨꞌ. Mɨrɨpan eporo iya pʉra iyesi, mɨrɨ aꞌtai, ‘Ennaꞌpo serɨ ɨutɨ unnɨmɨꞌpʉ 
taꞌ,’ ta iya. 25 Iyeꞌsaꞌ aꞌtai, ɨutɨ eporo iya wakʉ pe akorokasaꞌ pe mɨrɨ awonsiꞌkɨ 
ikonekasaꞌ pe. 26 Mɨrɨ aꞌtai, itɨ 7 kaisaron kon ɨri ton kuru tentaino kon nepʉ iya. 
Toꞌ ewomʉ mɨrɨ yau ɨkoꞌmanseꞌna. Mɨrɨ aꞌtai, ipan pe, ɨri pe kaꞌpon esi wapiya 
tesiꞌpʉ entai,” taꞌpʉ iya.

Kamoro Ipan Pe Poriꞌ Pe Teꞌsan
27 Sises usaurokʉ koroꞌtau, uriꞌsan uya taꞌpʉ anpisin koroꞌtapai, “Poriꞌ pe kuru 

asan man ɨpɨꞌ!” taꞌpʉ iya.
28  Sises uya eikʉꞌpʉ, “Mɨrɨ entai kuru kamoro Papa Maimu etanin nan, mɨrɨ 

awonsiꞌkɨ apurɨnin nan esi mɨrɨ poriꞌ pe,” taꞌpʉ iya.

Isona, Iꞌtutoꞌ Ipɨkɨrɨ 
(Maꞌsiu 12:38‑42)

29 Anpisin pe kaꞌpon amʉꞌ epirikʉ koroꞌtau, Sises uya taꞌpʉ, “Ɨri ton nɨ serɨ aꞌtaino 
kon! Eke Papa tʉrawasooi iꞌtutoꞌ ipɨkɨrɨ ekamaꞌponin nan eꞌtane, ikupʉ uya pen. 
Isona pɨꞌ, iꞌtutoꞌ ipɨkɨrɨ rʉꞌpʉ rɨken kupʉ uya. * 30 Apʉne pʉra Isona esiꞌpʉ iꞌtutoꞌ 
ipɨkɨrɨ pe Ninipa pon kon pona, mɨrɨ kasa rɨ marɨ Kaꞌpon, Papa winon esi mɨrɨ serɨ 
aꞌtaino kon pona. * 31 Kwin, wʉi enu uyeꞌtoꞌ kamisi winon eꞌmʉꞌsaꞌkatoꞌ oton eseru 
aimenka weyu aꞌtai serɨ aꞌtaino kon pokon pe toꞌ enoꞌma pe; apʉne pʉra iyeꞌsaꞌ 
wenai non uꞌmatʉ apai Saraman puꞌketʉ etaseꞌna. Serɨ pe eke Saraman entaino man 
serɨ yau. * 32  Kaꞌpon amʉꞌ Ninipa pon kon eꞌmʉꞌsaꞌkatoꞌ oton eseru aimenka weyu 
aꞌtai serɨ aꞌtaino kon pokon pe toꞌ enoꞌma pe; apʉne pʉra toꞌ eraꞌtɨꞌpʉ tʉmakooi 
kon apai Isona uya itekare ekama pɨꞌ. Serɨ pe eke Isona entaino man serɨ yau. *

Upun Kon Weyu 
(Maꞌsiu 5:15; 6:22‑23)

33 “Ɨnʉꞌ uya rɨ raanꞌpu poꞌtɨ pʉra iyesi onansaꞌ pe iyeꞌtoꞌ yaꞌ itʉtoꞌ pe tʉuya, mɨrɨ 
pe pʉra pʉsau oꞌkoiꞌ. Eꞌtane ruꞌku, itapon pona itʉrʉ iya kamo tewonsan uya iweyu 
ene poken. * 34 Ɨyenu kon esi ɨpun kon raanꞌpuui pe. Wakʉ pe ɨyenu kon esi aꞌtai, 
tanporo ɨpun kon esi aꞌkwa pe. Eꞌtane ɨri pe iyesi aꞌtai, ɨpun kon nɨ nɨrɨ esi ewarupɨ 
pe. 35 Mɨrɨ pɨꞌ tense, kaꞌpon eꞌtoꞌkaꞌnʉꞌtoꞌ pe iyesi wakʉ pe peꞌ tesi tukaiꞌ, ɨri pe katɨ 
tukaiꞌ. 36 Wakʉ pe teꞌsen toꞌkaꞌnʉꞌsaꞌ kaꞌpon uya aꞌtai, ɨri kupʉ iya pen. Mɨrɨ naꞌneꞌ 
kasa nin si, wakʉ pe ɨnkupʉnʉ kon, weyu uya ɨweiꞌtɨ kon kasa rɨ,” taꞌpʉ Sises uya.

q 11:42 Taiꞌ ‑ 10 kaisa rɨ ɨꞌrɨ rɨ eposaꞌ aꞌtai, tikin nɨ inonkatoꞌ iyai.
* 11:42 Ripaitiꞌkas 27:30 * 11:51 Iseneses 4:8; 2 Kʉronoꞌkʉrʉs 24:20‑21 

Sises Uya Pariꞌsi Amʉꞌ Eseremekʉ 
(Maꞌsiu 23:1‑36; Maꞌ 12:38‑40)

37 Sises usaurokʉ eꞌnonka tʉpo, tikin nan Pariꞌsi uya ikɨꞌmaꞌpʉ ataꞌreꞌtɨiꞌ. Mɨrɨpan 
ewomʉꞌpʉ, mɨrɨpan enaꞌpʉ tʉteireꞌ po tepʉrʉ piyau. 38 Eꞌtane Pariꞌsi usewansiukaꞌpʉ, 
apʉne pʉra temiyatʉ korʉkasaꞌ Sises uya pʉra iyesi pɨꞌ tʉutaꞌreꞌtɨ wapiya, teseru 
kon yau. 39 Mɨrɨ aꞌtai, Itepuru uya taꞌpʉ ipɨꞌ, “Ɨmɨrɨꞌnokon Pariꞌsi amʉꞌ uya aꞌsawʉ 
kon mɨrɨ awonsiꞌkɨ aparapii kon korʉka iyaꞌpoi pɨꞌ rɨken, eꞌtane iyau eke pe rɨ 
mentai eꞌnɨtoꞌ ɨri pe eꞌnɨtoꞌ esi ayauꞌnokon. 40 Ɨmɨrɨꞌnokon iyaꞌkwarʉ pʉnon kaꞌpon 
amʉꞌ! Kʉrɨ peꞌ iyaꞌpoi pɨꞌ ikaꞌnin nʉꞌpʉ uya rɨ marɨ peꞌ iyawon kapʉ pen? 41 Eꞌtane 
nin aparapii kon yawon itʉtɨꞌ entuꞌmanin nan enaꞌ, mɨrɨpan tanporon nɨ nin si esi 
mɨrɨ wakʉ pe ɨiwanoꞌ kon pe,” taꞌpʉ iya.

42  “Ɨsɨ sɨ, Pariꞌsi amʉꞌ, apʉne pʉra Papa enaꞌ 1/10 kaisa rɨ q min, ru mɨrɨ awonsiꞌkɨ 
tiꞌtuiꞌ pʉra rɨ amainarʉ kon yawon ɨiꞌkiyari kon isu tʉrʉ auyaꞌnokon, eꞌtane ɨsiꞌkaisa 
rɨ kaꞌpon kuꞌtoꞌ mɨrɨ awonsiꞌkɨ Papa uya iꞌnʉnkan nɨtoꞌ enoꞌma auyaꞌnokon. Emen 
iwa pe naꞌneꞌ kupʉ pɨꞌ ɨwesiꞌpʉ kon nesiiꞌno iwapiyaroꞌ tʉnonkaiꞌ pʉra ikupʉ pʉra. *

43 “Papa uya ɨkotaꞌma kon mɨrɨ ipan pe rɨ, Pariꞌsi amʉꞌ, apʉne pʉra eke ton apon 
po ɨyereutapɨꞌpɨtʉ kon iꞌnʉnka auyaꞌnokon pɨꞌ Esuwerʉ amʉꞌ usenupatoꞌ iwʉꞌ tau, 
mɨrɨ awonsiꞌkɨ kaꞌpon amʉꞌ uya, ‘Miyarɨ,’ ta iꞌse ɨwesi kon ɨpɨꞌnokon kʉrʉpoꞌpo pɨꞌ 
eꞌnɨ pataꞌseꞌ yau.

44 “Ɨsɨ sɨ, apʉne pʉra imaꞌkʉmasaꞌ pen uruwaiꞌ kasa ɨwesi kon, kaꞌpon amʉꞌ usatoꞌ 
ipʉroꞌporo iꞌtuiꞌma pʉra,” taꞌpʉ iya.

45 Main pɨꞌ enupanin nan tonpa uya eikʉꞌpʉ, “Tiꞌsa, serɨ tasaꞌ auya aꞌtai, ina 
piyɨꞌnʉꞌpɨꞌpɨtʉ auya,” taꞌpʉ iya.

46 Sises uya eikʉꞌpʉ, “Ɨmɨrɨꞌnokon, Main pɨꞌ enupanin nan, Papa uya ɨkotaꞌma kon 
mɨrɨ ipan pe, apʉne pʉra kaꞌpon amʉꞌ apiyoꞌmasaꞌ auyaꞌnokon saꞌman nɨ kuꞌtoꞌ pe 
toꞌ uya Papa Maimu serɨ tukaiꞌ, mɨrɨpan kon pikaꞌtɨ auyaꞌnokon pʉra iyesi ikupʉ pɨꞌ.

47 “Ɨsɨ sɨ, apʉne pʉra puꞌkenaꞌ amʉꞌ uruwasii oton tɨꞌ akapɨtʉꞌpʉ auyaꞌnokon, 
mɨrɨpan atamokori kon amʉꞌ uya toꞌ tʉꞌkaꞌpʉ. 48  Ɨusekama kon atamokori kon 
nʉkupʉꞌpʉ pɨꞌ iꞌnapairon ta auyaꞌnokon; puꞌkenaꞌ amʉꞌ tʉꞌkaꞌpʉ toꞌ uya, mɨrɨpan toꞌ 
uruwasii oton tɨꞌ akapɨtʉꞌpʉ auyaꞌnokon. 49 Mɨrɨ wenai, pena rɨ Papa uya tʉpuꞌketʉ 
yau taꞌpʉ, ‘Puꞌkenaꞌ amʉꞌ mɨrɨ awonsiꞌkɨ itekare ekamanin nan ennoko uya mɨrɨ. 
Tʉron kon tʉꞌkatoꞌ oton toꞌ uya, mɨrɨ awonsiꞌkɨ tʉron kon kotaꞌmatoꞌ oton toꞌ uya.’ 
50 Mɨrɨ pe iyesi pɨꞌ, serɨ aꞌtaino kon eꞌtoꞌ oton puꞌkenaꞌ amʉꞌ mʉnʉ esaꞌ pe itɨsaꞌ rʉꞌpʉ 
orʉ epiyaꞌtɨꞌpʉ siꞌkɨrɨ, 51 Eperʉ mʉnʉ awonsiꞌkɨ Sakaraya mʉnʉ pʉꞌkʉ pona iwɨsaꞌ 
rʉꞌpʉ Papa enaꞌ useꞌman nɨtoꞌ apon mɨrɨ awonsiꞌkɨ ɨpʉreman nɨtoꞌ iwʉꞌ kaꞌsanau. 
Ewaiꞌ, ekama uya, serɨ aꞌtaino kon eꞌtoꞌ oton tanporo serɨ esaꞌ pe. *

52  “Ɨsɨ sɨ, ipan pe main iꞌtunin nan, apʉne pʉra iꞌtunin pe eꞌnɨtoꞌ kii moꞌkasaꞌ 
auyaꞌnokon pɨꞌ. Ɨmɨrɨꞌnokon nɨ epaꞌkasaꞌ pʉra iyesi, mɨrɨ awonsiꞌkɨ tepaꞌkasan 
waꞌkʉꞌpɨtʉ auyaꞌnokon,” taꞌpʉ Sises uya.

53 Mɨrɨ tʉpo, Pariꞌsi pataꞌseꞌ apai Sises ennaꞌpoꞌpʉ. Mɨrɨ siꞌkɨrɨ rɨ, Pariꞌsi amʉꞌ mɨrɨ 
awonsiꞌkɨ Main pɨꞌ enupanin nan enaꞌpʉ iteyaton pe. Mɨrɨpan ekamaꞌpopɨtʉꞌpʉ toꞌ 
uya saꞌman ton pɨꞌ rɨ, 54 aꞌsitoꞌ tʉuyaꞌnokon ipɨkɨrɨ oton nɨ imaimu eta iꞌse toꞌ esiꞌpʉ.

Wakʉ Pe Teꞌkuꞌsen 
(Maꞌsiu 10:26‑27)

12  Mɨrɨ koroꞌtau, anpisin pe kaꞌpon amʉꞌ amʉraꞌpʉ. Tuꞌke kaꞌpon amʉꞌ esiꞌpʉ, 
tʉtonpa kon nɨ tʉwasaꞌpɨꞌse. Wapiya tʉpoitorʉ ton auroꞌkapɨꞌ Sises eꞌsaraꞌtɨꞌpʉ: 

“Teꞌmainanpaiꞌ eꞌtɨꞌ, Pariꞌsi amʉꞌ uya pʉrowa aꞌsarutanʉꞌtoꞌ ike namaiꞌ, wakʉ pe toꞌ 

eꞌkuꞌtoꞌ. * 2  Ɨꞌrɨ pʉra rɨ iyesi mɨrɨ iwapuꞌtɨsaꞌ teꞌnɨponkasen pen, mɨrɨ pe pʉra onansaꞌ 
iꞌtu pʉra teꞌsen. * 3 Ewarupɨ yau ausaurokʉꞌpʉ usetatoꞌ oton wʉi nai, mɨrɨ awonsiꞌkɨ 
pana yaꞌ ɨyetarerumʉꞌpʉ iꞌnau ɨiwʉꞌ tau usekamatoꞌ oton ɨutɨ nakapu ponsiꞌkɨ.

Papa Pɨꞌ Enariꞌnʉntɨꞌ 
(Maꞌsiu 10:28‑31)

4 “Apanaꞌtɨ uya ꞌnokon, utonpa ton, ɨpun kon wɨnin nan pɨꞌ kenariꞌnʉntʉu, mɨrɨ tʉpo 
ɨꞌrɨ kupʉ toꞌ uya pʉra iyesi. 5 Eꞌtane ekama uya ɨpɨꞌnokon kʉrɨ rɨ ɨyenariꞌnʉntoꞌ kon 
ipɨꞌ. Kʉrɨ rɨ pɨꞌ rɨken enariꞌnʉntɨꞌ, amaꞌtanʉkʉ tʉpo, aꞌkwarʉ wannɨ kuru rɨ enoꞌmanin 
kʉrɨ rɨ, ekotaꞌman nɨtoꞌ yaꞌ. Ewaiꞌ, apanaꞌtɨ uya ꞌnokon, kʉrɨ rɨ rɨken pɨꞌ enariꞌnʉntɨꞌ.

6  “5 kaisaron kon peꞌ toron amʉꞌ tʉkʉrʉpoꞌpomasan pen asaꞌron pʉrata pun 
kaisa rɨ? Eꞌtane tikin nan nɨ toꞌ tonpa puꞌtɨkaꞌnʉkʉ Papa uya pʉra iyesi. 7 Iꞌnapai rɨ, 
aꞌpai kon iꞌpoꞌ rɨ esi tanporo iꞌtusaꞌ pe. Kenariꞌnʉntʉu, iꞌnʉnkenaꞌ ton ɨmɨrɨꞌnokon 
tuꞌkan kon toron amʉꞌ entaino kon,” taꞌpʉ Sises uya.

Sises Ekama Mɨrɨ Awonsiꞌkɨ Inurunpa 
(Maꞌsiu 10:32‑33; 12:32; 10:19‑20)

8  “Apanaꞌtɨ uya ꞌnokon, ɨnʉꞌ uya rɨ uyekama aꞌtai, iꞌnai rɨ iyesi tukaiꞌ kaꞌpon 
amʉꞌ pɨꞌ, Kaꞌpon, Papa winon uya ekamatoꞌ oton iꞌnai rɨ iyesi tukaiꞌ Papa inserʉʉi 
ton pɨꞌ. 9 Eꞌtane ɨnʉꞌ rɨ unurunpayaiꞌneꞌ kaꞌpon amʉꞌ rau nurunpatoꞌ oton Papa 
inserʉʉi ton rau.

10 “Tanporon kon tʉusauroꞌsan isapema pe Kaꞌpon, Papa winon pɨꞌ rɨ usentuꞌman, 
eꞌtane ɨnʉꞌ rɨ tʉusauroꞌsen esi aꞌtai, Wakʉ Aꞌkwarʉ sapema pe pɨꞌ, Papa usentuꞌman 
pen nɨ. *

11 “Usenupan nɨtoꞌ iwʉꞌ, esaꞌ wannɨ ton mɨrɨ awonsiꞌkɨ eke ton rakʉiꞌ toꞌ uya 
ɨneꞌsaꞌ kon aꞌtai, kɨsewankamatʉu, nai kasa eꞌwapuꞌtɨ mɨrɨ pe pʉra ɨꞌrɨ ta uya, 
tukaiꞌ. 12  Papa Aꞌkwarʉ uya amaimu ke ɨrepa mɨrɨ, mɨrɨ aꞌtai,” taꞌpʉ Sises uya. *

Mentaino Kaꞌpon Pantomʉ
13 Tuꞌkan kon kaꞌpon amʉꞌ koroꞌtawon uya taꞌpʉ Sises pɨꞌ, “Tiꞌsa, urui pɨꞌ ekamakɨ 

urepatoꞌ pe iya aꞌsaꞌmʉyai ina kʉipʉnʉ apuruui rʉꞌpʉ ke,” taꞌpʉ iya.
14 Sises uya eikʉꞌpʉ, “Utʉrawasooi pen nɨ mɨrɨ,” taꞌpʉ iya. 15 Mɨrɨpan aꞌtai, taꞌpʉ 

iya tuꞌkan kon pɨꞌ, “Tiꞌtuiꞌ eꞌtɨꞌ! Mentai pʉra eꞌtɨꞌ! Kaꞌpon ukoꞌmamʉ pʉra rɨ iyesi 
serɨ non po inke poriꞌ pe tanporon esaꞌ pe tesi pɨꞌ,” taꞌpʉ iya.

16 Sises uya panton ke toꞌ auroꞌkaꞌpʉ toꞌ enupanin pe, “Tapiyara kaꞌpon esiꞌpʉ, eke 
imainarʉ. 17 Mɨrɨpan usenuminkaꞌpʉ, ‘Ɨꞌrɨ kupʉ uya serɨ?’ tukaiꞌ. ‘Uiꞌkiyari amʉranʉꞌtoꞌ 
uya yaꞌ pʉra iyesi.’ 18 Mɨrɨ aꞌtai taꞌpʉ iya, ‘Serɨ kupʉ uya; uyapuruui iwʉꞌ tʉrʉꞌkwa uya 
serɨ. Eke pe parɨ amɨtoꞌ pe uya. Mɨrɨ yau si uiꞌkiyari mɨrɨ tʉpo uyapuruui amʉranʉꞌtoꞌ 
pe uya. 19 Mɨrɨ aꞌtai si ta uya mɨrɨ, Tuꞌkan nɨ amʉranʉꞌsaꞌ uya mɨrɨ ukoꞌmanʉꞌnin pe. 
Eꞌtʉrawasoma pen nin si serɨ tʉpo. Entaꞌna, ensi uya, poriꞌ pe ukoꞌmamʉ!’ *

20 “Eꞌtane, Papa uya taꞌpʉ ipɨꞌ, ‘Puꞌ pʉn! Serɨ ewarupɨ nau aumaꞌtatoꞌ oton. Eꞌtane 
si tiwanoꞌ pe, ɨiwanoꞌ pe ɨnkupʉꞌpʉ epotoꞌ oton tʉron nɨ uya,’ taꞌpʉ Papa uya ipɨꞌ.

21 “Serɨ naꞌneꞌ kasa si teꞌton kon kaꞌpon amʉꞌ mentaino kon pe toꞌ esi aꞌtai, apʉne 
pʉra Papa eꞌtoꞌ iꞌse kupʉ toꞌ uya pʉra iyesi pɨꞌ,” taꞌpʉ Sises uya.

Kɨsewankamatʉu 
(Maꞌsiu 6:25‑34)

22  Mɨrɨ aꞌtai Sises uya taꞌpʉ tʉpoitorʉ ton pɨꞌ, “Mɨrɨ pe iyesi pɨꞌ ekama uya serɨ 
ɨpɨꞌnokon, ɨukoꞌmantoꞌ kon pɨꞌ rɨ kɨsewankamatʉu, ɨꞌrɨ pɨꞌ entaꞌnatoꞌ pe, mɨrɨ pe 

ɄRUꞌ 12 122  



 

r 12:25 tʉukoꞌmantoꞌ ɨnka miyarɨ parɨ; mɨrɨ pe pʉra, usemoꞌka kusan pe parɨ
* 12:27 1 Kin Amʉꞌ 10:4‑7; 2 Kʉronoꞌkʉrʉs 9:3‑6 * 12:35 Maꞌsiu 25:1‑13 * 12:36 Maꞌ 13:34‑36 
* 12:39‑40 Maꞌsiu 24:43‑44 

pʉra ɨpun kon pɨꞌ rɨ, ɨꞌrɨ esi upon pe, tukaiꞌ. 23  Ukoꞌman nɨtoꞌ esi kiyari entai, mɨrɨ 
awonsiꞌkɨ pun wannɨ, pon entai. 24 Toron amʉꞌ pɨꞌ ɨsenupatɨꞌ: Teꞌpɨnsan pen, kiyari 
akʉꞌpʉsaꞌ amʉranʉꞌnin nan pen, toꞌ iꞌkiyari pataꞌseꞌ pʉnon kon nɨ; eꞌtane Papa uya 
toꞌ ewekʉ. Mɨrɨ entai iꞌnʉnkenaꞌ pe ɨwesi kon mɨrɨ toron amʉꞌ entai! 25 Ɨnʉꞌ uya rɨ 
tʉukoꞌmantoꞌ ɨnka miyarɨ parɨ, r ipɨꞌ tʉusewankamaiꞌ? 26 Sepaꞌ nan kupʉ auyaꞌnokon 
poken pʉra iyeꞌtane, ɨꞌrɨ pɨꞌ ken si tʉron nɨ ton pɨꞌ ɨusewankama kon?

27 “Pata ipʉrʉ ton aꞌta pɨꞌ ɨsenupatɨꞌ: Teꞌtʉrawasomasan pen, mɨrɨ pe pʉra ɨꞌpɨꞌnin 
nan pen. Mɨrɨ rɨ eꞌtane, ekama uya serɨ ɨpɨꞌnokon, Saraman imaminkenaꞌ epontɨsaꞌ 
pʉra iyesiꞌpʉ mɨrɨ ton kasa. * 28 Mɨrɨ kasa Papa uya wanaꞌ rɨ pontɨ pe iyesi yau, wanaꞌ 
serɨ pe naꞌneꞌ mɨrɨ awonsiꞌkɨ awanapairɨ enoꞌma apoꞌ yaꞌ, mɨrɨ entai rɨ ɨpontɨ iya 
ꞌnokon. Aiko sɨ, aiko pe rʉꞌkwɨ apurɨtoꞌ auyaꞌnokon esi!

29 “Mɨrɨ awonsiꞌkɨ ɨyewan kon tʉnonkaiꞌ pʉra eꞌtɨꞌ ɨnɨkunʉ mɨrɨ awonsiꞌkɨ ɨnensinʉ 
kon pɨꞌ; ipɨꞌ kɨsewankamatʉu. 30 Apʉne pʉra Papa iꞌtunin nan pen eꞌtoꞌ ipɨkɨrɨ pe 
tanporo serɨ waraiꞌnan esi, mɨrɨpan ɨkʉipʉnʉ kon uya iꞌtu serɨ ton iꞌse ɨwesi kon. 
31 Eꞌtane, esaꞌ wannɨ pe iyeꞌtoꞌ iwarinpatɨꞌ, mɨrɨ awonsiꞌkɨ serɨ ton nɨ nin si eꞌtʉrʉ 
mɨrɨ ɨyenaꞌnokon nɨ nɨrɨ.

32  “Tuꞌke pʉra rɨ esiiꞌma, enariꞌkeꞌ pe pʉra eꞌtɨꞌ, apʉne pʉra ɨkʉipʉnʉ kon 
man poriꞌ pe itesaꞌ pe rɨ marɨ ɨwesi kon pa ɨrepa kon tʉuya pɨꞌ. 33  Ayapuruui kon 
ikʉrʉpoꞌpomatɨꞌ, entuꞌmanin nan repa kon pa. Ɨpʉrataai kon yen ɨnepotɨꞌ ipooiꞌpɨ 
pe tenasen pen, mamin, Epʉn po naꞌneꞌ tʉuꞌmaꞌsen pen. Mɨrɨ yau amaꞌ uyepʉ pʉra 
iyesi aꞌko pe, mɨrɨ awonsiꞌkɨ ɨrʉkanin uya imaꞌtanʉkʉ pʉra rɨ iyesi. 34 Apʉne pʉra, 
ɨimamin kon eꞌtoꞌ airɨ, mɨrɨ yau ɨyewan kon nɨ nɨrɨ eꞌtoꞌ oton,” taꞌpʉ Sises uya.

Wakʉ Apiyoꞌ Ton
35 Miyarɨ rɨ toꞌ enupaꞌpʉ iya se kasa, “Iyekonekasaꞌ pe eꞌtɨꞌ, Papa tʉrawasooi kuꞌnin 

pe inke rɨ. * 36 Iyapiyoꞌ ton esi tepuru kon enupɨkɨrɨ kasa eꞌtɨꞌ. Iyeꞌsaꞌ aꞌtai, mʉraꞌta 
wɨpɨtʉ iya aꞌtai, inke pʉra toꞌ uya aꞌkoka iyewontoꞌ pe. * 37 Poriꞌ pe toꞌ esi mɨrɨ 
itenupɨkɨrɨ teꞌsan. Iꞌnapairon ekama uya ɨpɨꞌnokon, iyepontɨ mɨrɨ toꞌ mʉtaꞌnapatoꞌ 
pe tʉuya, tepʉrʉ piyau tʉteireꞌ kon po toꞌ enatoꞌ pe toꞌ kupʉ iya, mɨrɨpan kon 
entaꞌna enupɨkɨrɨ iyesi. 38  Wakʉ pe kuru iyesi mɨrɨ kamoro iyapiyoꞌ ton itenupɨkɨrɨ 
teꞌsan, ɨꞌrɨ pe pʉra rɨ ewarupɨ nau rɨ iyeꞌtane. 39 Eꞌtane, se itoꞌkaꞌnʉꞌtɨꞌ: Ɨutɨ esaꞌ uya 
amaꞌ uyepʉ iꞌtusaꞌ yau, tiwʉꞌ taꞌ ewon nɨ kuuꞌpʉ iya nesiiꞌno pen. 40 Ɨmɨrɨꞌnokon 
nɨrɨ, tekonekaiꞌ meꞌtʉiꞌ, apʉne pʉra Kaꞌpon, Papa winon uyeꞌtoꞌ oton itenupɨkɨrɨ 
pʉra rɨ ɨweꞌtaneꞌnokon,” taꞌpʉ iya. *

Main Awɨron Mɨrɨ Pe Pʉra Main Awɨron Pen Ipoitorʉ 
(Maꞌsiu 24:45‑51)

41 Piꞌta uya Sises ekamaꞌpoꞌpʉ, “Uyepuru, ina rɨken peꞌ pana yaꞌ serɨ panton 
ekama auya, mɨrɨ pe pʉra tanporon kon pɨꞌ rɨ katɨ?” taꞌpʉ iya.

42  Itepuru uya eikʉꞌpʉ, “Ɨnʉꞌ ken usauroꞌnɨꞌpʉ awɨron mɨrɨ awonsiꞌkɨ emiyaꞌpokenaꞌ 
tʉtonpa esaꞌ eꞌ pe nai? Itesaꞌ nʉnonkanʉ tʉpoitorʉ ton esaꞌ pe toꞌ iꞌkiyari epeꞌ ke 
toꞌ repanin pe itʉtoꞌ weyu aꞌtai? 43  Wakʉ pe rɨ kʉrɨ rɨ ipoitorʉ eꞌtoꞌ oton itepuru 
neporonʉ mɨrɨ kupʉ pɨꞌ tennaꞌpo aꞌtai. 44 Iꞌnapairon ekama uya ɨpɨꞌnokon, itepuru 
uya tanporon tapuruui esaꞌ pe ikuꞌtoꞌ oton. 45 Eꞌtane si iyaꞌtai pʉra kʉrɨ rɨ ipoitorʉ 
uya ta pe iyesi yau, ‘Uyepuru nʉkoꞌmanyan inke rɨ, iyepʉ pʉra,’ ta iya yau, mɨrɨpan 
eꞌsaraꞌtɨ warawoꞌ amʉꞌ, uriꞌsamiꞌsi amʉꞌ ipoitorʉ ton pantaꞌma pɨꞌ mɨrɨ awonsiꞌkɨ 
entaꞌnan pɨꞌ, ensi pɨꞌ, mɨrɨ awonsiꞌkɨ eꞌtaripan pɨꞌ. 46 Kʉrɨ rɨ ipoitorʉ epuru uyeꞌtoꞌ 
oton wʉi aꞌtai itenupɨkɨrɨ iyeꞌtane pʉra, mɨrɨ aꞌkʉraꞌ iyepʉ ta tane iya pʉra rɨ, 

s 12:46 epuru uya ipɨrʉkatoꞌ oton; mɨrɨ pe pʉra, epuru uya ipan pe ikotaꞌmatoꞌ oton.
* 12:50 Maꞌ 10:38 * 12:53 Maiꞌka 7:6 

mɨrɨpan uya ipɨrʉkatoꞌ oton s mɨrɨ awonsiꞌkɨ inonkatoꞌ iya oton apurɨnin nan pen 
pataꞌseꞌ yaꞌ.

47 “Kʉrɨ rɨ ipoitorʉ tepuru eꞌtoꞌ iꞌse iꞌtunin eꞌtane tekonekasen pen, tepuru 
tʉrawasooi kuꞌnin pen nɨrɨ, mɨrɨpan kotaꞌmatoꞌ oton itepuru uya ipan pe kuru. 
48  Eꞌtane kʉrɨ rɨ iꞌtunin pen tepuru eꞌtoꞌ iꞌse, mɨrɨpan uya ɨri kupʉ, mara rʉꞌkwɨ 
itepuru uya ikotaꞌmatoꞌ oton. Kʉrɨ rɨ eke pe Papa uya irepasaꞌ naꞌneꞌ winɨ eke pe 
iwarinpa iya. Kʉrɨ rɨ nɨrɨ Papa uya irepasaꞌ naꞌneꞌ itemiyaꞌporʉ ke, eke pe kuru 
tʉrawaso kuꞌtoꞌ iya ike ke winɨ, ekamaꞌpotoꞌ oton eke pe kuru itʉrawasooi rʉꞌpʉ 
pɨꞌ,” taꞌpʉ Sises uya.

Epantakapɨꞌnɨtoꞌ 
(Maꞌsiu 10:34‑36)

49 Miyarɨ rɨ marɨ Sises esiꞌpʉ toꞌ enupa pɨꞌ se kasa: “Apoꞌ neꞌsaꞌ uya serɨ non pona, 
epoꞌtɨn pɨꞌ iyeꞌsaraꞌtɨkaꞌsaꞌ iꞌse eꞌaiꞌ. 50 Umaꞌtanʉꞌtoꞌ yaꞌ utɨ pe man, eꞌtane eꞌneꞌ pe 
kuru ukupʉ iya serɨ iuꞌmatʉ pʉꞌkʉ pona rɨ. * 51 Tʉusewankamaiꞌ pʉra peꞌ eꞌnɨtoꞌ 
neꞌsaꞌ uya pe ekama auyaꞌnokon serɨ non pona? Tʉusewankamaiꞌ pʉra eꞌnɨtoꞌ neꞌsaꞌ 
uya pen, eꞌtane epantakapɨꞌnɨtoꞌ nin. 52  Serɨ awonsiꞌkɨ, 5 kaisaron kon kaꞌpon amʉꞌ 
eꞌtoꞌ oton ɨsitonpa pe usewaꞌnoman pɨꞌ; osorʉwawon kon asaꞌron kon ewaꞌnoma pɨꞌ, 
asaꞌron kon osorʉwawon kon ewaꞌnoma pɨꞌ nɨrɨ. 53  Toꞌ epantakapɨꞌsaꞌ eꞌtoꞌ oton; 
ikʉipʉnʉ tʉmu ewaꞌnoma pɨꞌ, imu tʉkʉipʉnʉ ewaꞌnoma pɨꞌ, isan uriꞌsan tʉmʉre 
ewaꞌnoma pɨꞌ, imʉre uriꞌsan tʉsan ewaꞌnoma pɨꞌ, itewoꞌpʉ tʉpaꞌse ewaꞌnoma pɨꞌ, 
mɨrɨ awonsiꞌkɨ ipaꞌse tewoꞌpʉ ewaꞌnoma pɨꞌ,” taꞌpʉ iya. *

Iweyu Iꞌtu 
(Maꞌsiu 16:2‑3)

54 Anpisin pɨꞌ taꞌpʉ iya, “Kapuruꞌ enuku ene auyaꞌnokon aꞌtai, wʉi enu utɨ winɨ, 
inke pʉra, tuna uyepʉ tukaiꞌ iꞌtu auyaꞌnokon, mɨrɨ koroꞌtau iyeꞌkapʉ rɨ. 55 Wʉi enu 
enuku kamisi winɨ peseꞌtɨ uyepʉ aꞌtai, iꞌtu auyaꞌnokon, aꞌneꞌ pe wʉi uyepʉ tukaiꞌ, 
mɨrɨpan esi aꞌneꞌ pe rɨ. 56 Wakʉ pe teꞌkuꞌsan! Iꞌtu auyaꞌnokon non mɨrɨ awonsiꞌkɨ kaꞌ 
winɨ rɨ ɨꞌrɨ rɨ enpoikanin pe ɨwesi kon. Ɨꞌrɨ pe ken si iyesi pɨꞌ serɨ pe iweyu naꞌneꞌ 
enpoika iꞌtu auyaꞌnokon pʉra iyesi?

Ɨyeyaton Aꞌkɨrɨ Ɨyekoneka Kon 
(Maꞌsiu 5:25‑26)

57 “Ɨꞌrɨ pe iyesi pɨꞌ wakʉ eseru ɨntoꞌkaꞌnʉꞌpai pʉra ɨwesi kon ɨiwanoꞌ kon pe? 
58  Ɨutɨ kon koroꞌtau ɨyeyaton aꞌkɨrɨ aꞌsinin itepuru piyaꞌ, ipan pe ɨsiꞌtukɨ ekoneka iꞌse 
ipokon pe, ayaꞌkwarʉka iya rawɨrɨ aꞌsinin itepuru enaꞌ, ɨtʉrʉ iya mɨrɨ pʉresiman 
enaꞌ, mɨrɨpan uya ɨyenoꞌma parikiꞌsi taꞌ. 59 Ekama uya, ɨyepaꞌkatoꞌ oton kon pen nɨ 
tanporo ɨneꞌmanʉ kon iꞌmaꞌka auyaꞌnokon pʉꞌkʉ pona rɨ,” taꞌpʉ Sises uya.

Eraꞌtɨtɨꞌ Amakooi Kon Apai Mɨrɨ Pe Pʉra Aumaꞌtatɨꞌ Rɨ

13  Moron kon uya Sises panaꞌtɨꞌpʉ Kiyarari pon kon pɨꞌ Paireꞌ nʉsumaꞌsan imʉnʉ 
pɨꞌ toꞌ useꞌmatoꞌ pokon pe. 2  Mɨrɨ aꞌtai, Sises uya taꞌpʉ, “Serɨ kasa toꞌ umaꞌtasaꞌ 

pɨꞌ ɨri ton pe kuru toꞌ esiꞌpʉ pe kʉsekamatʉu. 3 Kane, ta uya, ɨyeraꞌtɨ kon pʉra iyesi yau 
amakooi kon apai, ɨmɨrɨꞌnokon nɨ nɨrɨ umaꞌta mɨrɨ toꞌ kasa rɨ marɨ ɨwesi kon pɨꞌ. 4 Mɨrɨ 
pe pʉra 18 kaisaron kon iyeriꞌsaꞌ kon Sairon pon kaꞌtaꞌ amɨsaꞌ ɨutɨ utaꞌmoꞌkasaꞌ aꞌtai 
tʉponaꞌnokon. Surusiran pon kon entai kuru peꞌ ɨri pe toꞌ esiꞌpʉ pe ekama auyaꞌnokon, 
mɨrɨ wenai toꞌ eꞌwɨnɨꞌpʉ naꞌneꞌ? 5 Kane, ta uya, ɨyeraꞌtɨ kon pʉra iyesi yau amakooi 
kon apai, ɨmɨrɨꞌnokon nɨ nɨrɨ umaꞌta mɨrɨ toꞌ kasa rɨ marɨ ɨwesi kon pɨꞌ,” taꞌpʉ iya.

* 13:14 Eꞌsotas 20:9‑10; Isuꞌtaronomi 5:13‑14 
t 13:16 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.
u 13:21 pʉrowa–osorʉwau sata ton Kiriꞌ maimu yau (1/2 bushel mɨrɨ pe pʉra 22 liters eꞌtoꞌ airɨ)

Kiyari Yeꞌ Tepetasen Pen Pantomʉ
6 Mɨrɨpan uya se panton ekamaꞌpʉ, “Kaꞌpon esiꞌpʉ piꞌ eꞌ esaꞌ. Mɨrɨpan utɨpɨtʉꞌpʉ 

iteperu ense eꞌtane, eporo iya pʉra iyesiꞌpʉ. 7 Mɨrɨ aꞌtai, taꞌpʉ iya tʉmainarʉ esaꞌ pɨꞌ, 
‘Osorʉwau wʉipiya eꞌtoꞌ airɨ utɨpɨꞌsaꞌ man uiꞌkiyari epetasaꞌ ene iꞌse eꞌtane, eporo 
uya pʉra rɨ iyeꞌsaꞌ. Aꞌtɨkɨ! Ɨꞌrɨtoꞌ pe non iwanʉꞌka iya nesiiꞌno?’ 8  Mɨrɨpan eikʉꞌpʉ 
imainarʉ esaꞌ uya, ‘Tɨwɨ tikin nɨ rɨken wʉipiya isiꞌtukaꞌtoꞌ pe nesii. Iwoi aka uya, 
mɨrɨpan epetanʉꞌnin ke iuꞌnaꞌtɨtoꞌ pe uya. 9 Iyepetasaꞌ pe iyesi yau, wakʉ pe nin 
si iyesi mɨrɨ; mɨrɨ pʉra iyesi yau, aꞌtɨtoꞌ pe rɨ nin si,’ taꞌpʉ iya,” taꞌpʉ Sises uya.

Tɨmuipan Uriꞌsan Epiꞌtɨꞌpʉ Sises Uya
10 Sapaꞌ aꞌtai, Sises esiꞌpʉ kaꞌpon amʉꞌ enupa pɨꞌ Esuwerʉ amʉꞌ usenupatoꞌ iwʉꞌ 

tau. 11 Mɨrɨpan yau uriꞌsan esiꞌpʉ tɨmuipan, ɨri aꞌkwarʉ nʉtɨmuikaꞌpʉ 18 kaisa rɨ 
wʉipiya ikoꞌmansaꞌ. Ipan pe iyeꞌtɨmuikasaꞌ toꞌsa rɨ iyena pʉra. 12  Sises uya ensaꞌ 
aꞌtai, ikɨꞌmaꞌpʉ iya tʉpiyaꞌ. Mɨrɨpan uya taꞌpʉ ipɨꞌ, “Maꞌnon, ɨyeparan apai ɨmoꞌka 
uya serɨ” taꞌpʉ iya. 13  Mɨrɨ aꞌtai, temiyatʉ tʉrʉꞌpʉ iya ipona, mɨrɨ aꞌtai rɨ nin si, 
toꞌsa rɨ iyenaꞌpʉ mɨrɨ. Mɨrɨpan uya Papa apurɨpɨtʉꞌpʉ.

14 Sises uya kaꞌpon epiꞌtɨsaꞌ pɨꞌ Sapaꞌ aꞌtai, tʉusakorota pe Esuwerʉ amʉꞌ usenupatoꞌ 
iwʉꞌ epuru uya taꞌpʉ kaꞌpon amʉꞌ pɨꞌ, “6 kaisa rɨ moro wʉi esi mɨrɨ eꞌtʉrawasoman 
weyu. Mɨrɨ ton weyu aꞌtai, ɨsepiꞌtɨiꞌ ɨsiꞌtɨꞌ, Sapaꞌ aꞌtai pen,” taꞌpʉ iya. *

15 Sises uya eikʉꞌpʉ, “Ɨmɨrɨꞌnokon wakʉ pe teꞌkuꞌsan! Sapaꞌ aꞌtai peꞌ ɨikʉn kon 
paka, isaꞌkaꞌsi rɨ eukanin nan pen ɨmɨrɨꞌnokon iten apai tuna ensiseꞌna arɨ kon pa? 
16 Pʉse rɨ ken peꞌ si uriꞌsan Epʉraꞌan pa rʉꞌpʉ, Seꞌtan t newaꞌtɨꞌpʉ 18 kaisa rɨ wʉipiya 
euka pen ken peꞌ si Sapaꞌ aꞌtai?” taꞌpʉ Sises uya. 17 Serɨ ta iya aꞌtai, tanporo iteyaton 
non ɨpiyɨtʉꞌpʉ, eꞌtane kaꞌpon amʉꞌ eporiꞌmaꞌpʉ tanporon wakʉ ton inkupʉnʉ pɨꞌ.

Mostaꞌ Enaꞌpɨ Pantomʉ 
(Maꞌsiu 13:31‑33; Maꞌ 4:30‑32)

18  Mɨrɨ aꞌtai, Sises uya ekamaꞌpoꞌpʉ, “Ɨꞌrɨ kasa Papa eꞌtoꞌ esaꞌ wannɨ pe esi? Ɨꞌrɨ 
pɨꞌ mɨrɨ kasa iyesi tukaiꞌ ekama uya? 19 Mostaꞌ enaꞌpɨ kasa iyesi, kaꞌpon nʉpɨmɨnʉ 
tʉmainarʉ yau. Iyaꞌta, mɨrɨpan ena eke pe, mɨrɨpan panta po toron amʉꞌ esi,” 
taꞌpʉ iya.

20 Ekamaꞌpokaaꞌpʉ iya kanan, “Ɨꞌrɨ pɨꞌ mɨrɨ kasa Papa eꞌtoꞌ esaꞌ wannɨ pe esi ta 
uya? 21 Pʉrowa aꞌsarutanʉꞌnin kasa iyesi, uriꞌsan nanʉmʉnʉ, mɨrɨpan uya pʉrowa u 
pokon pe eke pe ikiꞌma tanporo ipun yau iyena pʉꞌkʉ pona,” taꞌpʉ iya.

Aiko Rʉꞌkwɨ Mʉraꞌta 
(Maꞌsiu 7:13‑14, 21‑23)

22  Mɨrɨ aꞌtai, Sises utɨ esiꞌpʉ eke iwa ton pata awɨrɨꞌne rɨ, Surusiran pona tʉutɨiꞌma 
rɨ, kaꞌpon amʉꞌ enupa pɨꞌ iyesiꞌpʉ. 23  Kaꞌpon uya ekamaꞌpoꞌpʉ, “Uyepuru, tuꞌkan 
kon pen nɨ si kaꞌpon amʉꞌ pikaꞌtɨtoꞌ oton Papa uya toꞌ atoꞌ pe tʉuya Epʉn pona?” 
taꞌpʉ iya.

Sises uya taꞌpʉ toꞌ pɨꞌ, 24 “Ɨsiꞌtutɨꞌ kuru rɨ aiko rʉꞌkwɨ mʉraꞌta awɨrɨ ewon nɨ pɨꞌ, 
ekama uya ɨpɨꞌnokon, apʉne pʉra tuꞌkan kon usiꞌtutoꞌ oton ewomʉ iꞌse, eꞌtane toꞌ 
ewontoꞌ oton pen. 25 Mɨrɨ aꞌtai si, ɨutɨ esaꞌ eꞌmʉꞌsaꞌka, mɨrɨpan uya mʉraꞌta aꞌkoro, 
pʉroroi po ɨyeꞌsotoꞌkasaꞌ esiiꞌma mʉraꞌta wɨpɨtʉ auyaꞌnokon ipan pe ekamaꞌpo pe, 
‘Ina epuru, mʉraꞌta aꞌkokakɨ ina iwanoꞌ pe,’ mɨrɨ eꞌtane, ɨyeikʉ iya ꞌnokon, ‘Ɨiꞌtu 
uya ꞌnokon pʉra man, mɨrɨ pe pʉra mɨrɨ winɨ ɨuyeꞌsaꞌ kon ta uya pʉra rɨ iyesi,’ 

tukaiꞌ. 26 Mɨrɨ aꞌtai nin si, ‘Ɨpokon pe saꞌne ina nʉtaꞌreꞌtɨtai ko, mɨrɨ awonsiꞌkɨ kaꞌpon 
amʉꞌ menupatai ko ina eꞌma tauꞌne.’ 27 Mɨrɨpan eꞌtane, ɨyeikʉ iya ꞌnokon, ‘Ɨiꞌtu uya 
ꞌnokon pʉra man, mɨrɨ pe pʉra mɨrɨ winon kon uyeꞌsaꞌ ta uya pʉra rɨ iyesi. Entantɨꞌ 
upiyapai, tanporo ɨmɨrɨꞌnokon ɨri kuꞌnin nan!’ tatoꞌ iya oton. *

28  “Mɨrɨ yau, ukaran nɨtoꞌ oton mɨrɨ awonsiꞌkɨ ɨ eꞌkɨtɨtɨiꞌmatoꞌ oton, Epʉraꞌan, Aisiꞌ, 
Sekoꞌ mɨrɨ awonsiꞌkɨ puꞌkenaꞌ amʉꞌ ene auyaꞌnokon aꞌtai, Papa eꞌtoꞌ esaꞌ wannɨ pe 
yau, ɨyenoꞌmasaꞌ kon eꞌtane. * 29 Kaꞌpon amʉꞌ uyeꞌtoꞌ oton wʉi enu uyepʉ winɨ, wʉi 
enu utɨ winɨ, wʉi enu enwoꞌnetʉ winɨ, wʉi enu kamisi winɨ, mɨrɨpan kon ereutatoꞌ 
oton entaꞌnan pɨꞌ Papa eꞌtoꞌ esaꞌ wannɨ pe yau. * 30 Iꞌnapai rɨ, kamoro iuꞌmatʉ pe 
naꞌneꞌ nan wapiya teꞌton kon, mɨrɨ awonsiꞌkɨ wapiya naꞌneꞌ nan iuꞌmatʉ pe teꞌton 
kon,” taꞌpʉ Sises uya. *

Sises Mɨrɨ Awonsiꞌkɨ Eraꞌ 
(Maꞌsiu 23:37‑39)

31 Mɨrɨ aꞌtai, Pariꞌsi amʉꞌ uyeeꞌpʉ Sises piyaꞌ, mɨrɨpan kon uya taꞌpʉ ipɨꞌ, “Serɨ 
apai tʉron nɨ airɨ enta, Eraꞌ eꞌkaman pɨꞌ man ɨwɨnɨ pɨꞌ,” taꞌpʉ toꞌ uya.

32  Mɨrɨpan kon eikʉꞌpʉ iya, “Kʉrɨ rɨ pata ennakanin ipanaꞌtɨtantɨꞌ unkupʉnʉ pɨꞌ: 
‘Ɨri aꞌkwarʉ ton enpaꞌka pɨꞌ esi, mɨrɨ awonsiꞌkɨ kaꞌpon amʉꞌ epiꞌtɨ pɨꞌ esi, serɨ pe, 
awanapai rɨ nɨrɨ, mɨrɨ emaꞌsaꞌ yauꞌne rɨ nin si utʉrawasooi uꞌmaꞌsaꞌ pe iyesi mɨrɨ.’ 
33  Mɨrɨ koroꞌtau rɨ nin si, utɨ rɨ, serɨ pe, awanapai rɨ, mɨrɨ emaꞌsaꞌ yau, Surusiran 
pona. Iꞌnapai rɨ iyesi, ɨnʉꞌ rɨ puꞌkenaꞌ wɨtoꞌ pʉra iyesi mɨrɨ mɨ airɨ rɨ eꞌtane Surusiran 
po rɨken.

Sises Upokoitaꞌpʉ Surusiran Pɨꞌ
34 “Aiko sɨ, Surusiran pon kon, Surusiran pon kon! Ɨmɨrɨꞌnokon, puꞌkenaꞌ amʉꞌ 

tʉꞌkanin nʉꞌsan, ɨpiyaꞌnokon Papa nennokoꞌsan wɨpɨꞌnin nʉꞌsan tɨꞌ ke. Inke rɨ 
saꞌne ɨmunkɨ amʉꞌ amʉranʉkʉ iꞌse esiꞌpʉ, kɨrɨtɨkɨ uya tʉmunkɨ amʉranʉkʉ kasa 
tapiri oꞌkoiꞌ, eꞌtane ikupʉ uya iꞌse pʉra ɨwesiꞌpʉ kon. * 35 Apʉne si entɨꞌ, ɨiwʉꞌ kon 
eꞌnonkasaꞌ ɨyenaꞌnokon yawon pʉra. Ekama uya ɨpɨꞌnokon, uyentoꞌ auyaꞌnokon 
oton pen nɨ kanan serɨ entaꞌ, ‘Poriꞌ pe rɨ kʉrɨ rɨ nʉyeꞌaiꞌneꞌ Itepuru eseꞌ yau esi,’ v 
ta auyaꞌnokon pʉꞌkʉ pona,” taꞌpʉ Sises uya.

Takuruꞌkenan Epiꞌtɨꞌpʉ Sises Uya Sapaꞌ Aꞌtai

14  Sapaꞌ aꞌtai, Sises utɨꞌpʉ Pariꞌsi amʉꞌ epuru iwʉꞌ taꞌ entaꞌnaiꞌ. Ipan pe rɨ toꞌ 
esiꞌpʉ enpɨtʉ pɨꞌ. 2  Mɨrɨ yau si, takuruꞌkenan esiꞌpʉ mɨrɨ itemekon ton mɨrɨ 

awonsiꞌkɨ iꞌsi ton aꞌsarutapɨꞌsaꞌ. 3  Sises uya Pariꞌsi amʉꞌ mɨrɨ awonsiꞌkɨ Main pɨꞌ 
enupanin nan ekamaꞌpoꞌpʉ, “Main awɨrɨ peꞌ eꞌnɨ pe iyesi Sapaꞌ aꞌtai takuruꞌkenan 
kaꞌpon epiꞌtɨ yau, mɨrɨ pe pʉra kane katɨ?” taꞌpʉ iya. 4 Eꞌtane toꞌ uya rɨ etapɨtʉꞌpʉ. 
Mɨrɨpan uya temiyatʉ tʉrʉꞌpʉ takuruꞌkenan pona, epiꞌtɨꞌpʉ iya, mɨrɨpan ennokoꞌpʉ 
iya. 5 Mɨrɨpan aꞌtai, toꞌ ekamaꞌpoꞌpʉ iya, “Ɨꞌrɨ ken kupʉ auya ɨmʉre, mɨrɨ pe pʉra 
ɨikʉn paka utaꞌmoꞌkasaꞌ pe iyesi yau non akasaꞌ yaꞌ Sapaꞌ aꞌtai? Imoꞌka auya pen 
peꞌ inke pʉra?” taꞌpʉ iya. * 6 Ɨꞌrɨ nin si tatoꞌ toꞌ uya pʉra rɨ iyesiꞌpʉ mɨrɨ.

Papa Uya Se Pe Rɨ Teꞌsan Kupʉ Eke Pe
7 Tʉron nɨ aꞌtai, Sises uya ikɨꞌmasaꞌ kon ereutasaꞌ eneꞌpʉ eke ton pe teꞌsan apon 

po. Mɨrɨpan kon pana yaꞌ se panton ekamaꞌpʉ iya: 8  “Ɨnʉꞌ uya rɨ ɨkɨꞌmasaꞌ pe iyesi 
yau, temariꞌmasan utaꞌreꞌtɨ koroꞌtaꞌ, eke ton pataꞌseꞌ airɨ kereutai. Iyaꞌtai pʉra, eke 

* 14:11 Maꞌsiu 23:12; Ʉruꞌ 18:14 * 14:27 Maꞌsiu 16:24; Maꞌ 8:34; Ʉruꞌ 9:23 

ɨyentaino kɨꞌmasaꞌ iya esi. 9 Mɨrɨ pe iyesi yau, apatawono ɨkɨꞌmanin nʉꞌpʉ uya ta ɨpɨꞌ, 
‘Pʉse irepakɨ ayapon ke.’ Mɨrɨ aꞌtai nin si, ɨyepiyɨꞌsaꞌ ereuta mɨrɨ sepan pona rʉꞌkwɨ 
nin si. 10 Eꞌtane ɨkɨꞌmasaꞌ aꞌtai, sepan airɨ rʉꞌkwɨ mereutaiꞌ. Apatawono uyeꞌsaꞌ aꞌtai, 
‘Se yaꞌ parɨ wakʉ yaꞌ atamakɨ,’ tatoꞌ pe iya ɨpɨꞌ. Mɨrɨ aꞌtai, eke pe ɨkupʉ iya ɨpokon 
pe ikɨꞌmasaꞌ kon enu airɨ. 11 Apʉne pʉra, eke pe teꞌkuꞌsan tiwanoꞌ kon pe ena mɨrɨ 
se pe rɨ, mɨrɨ awonsiꞌkɨ se pe teꞌkuꞌsan ena mɨrɨ eke pe,” taꞌpʉ iya. *

12  Mɨrɨ aꞌtai, Sises uya taꞌpʉ tʉpatawono pɨꞌ, “Ɨyeꞌkɨꞌma aꞌtai, ɨtonpa ton nɨken 
kʉꞌkɨꞌmai, tapiyara ton kʉꞌkɨꞌmai, apʉne pʉra toꞌ useꞌma esi ɨmɨrɨ tʉkɨꞌmaiꞌ. 13 Eꞌtane 
entaꞌnaiꞌ kaꞌpon amʉꞌ kɨꞌma auya pe iyesi yau, entuꞌmanin nan, ipuꞌtɨkaꞌsaꞌ ton, 
wasesenpaꞌ nan, tenkuꞌnaꞌ nan nɨken mʉkɨꞌmaiꞌ. 14 Poriꞌ pe ɨwesi mɨrɨ, toꞌ uya 
ɨyeꞌma tane pʉra rɨ. Ɨyepeꞌpʉ eporo auya, ipokenaꞌ ton eriꞌsaꞌ eꞌmʉꞌsaꞌka aꞌtai,” 
taꞌpʉ Sises uya.

Emariꞌman Iꞌkiyari Pantomʉ 
(Maꞌsiu 22:1‑10)

15 Serɨ etasaꞌ mɨrɨ yau teꞌsan tonpa uya aꞌtai, taꞌpʉ iya Sises pɨꞌ, “Poriꞌ pe kuru 
kamoro esi mɨrɨ entaꞌnan pɨꞌ teꞌton kon Papa eꞌtoꞌ esaꞌ wannɨ pe yau,” taꞌpʉ iya.

16 Sises uya eikʉꞌpʉ panton ekama pe, “Kaꞌpon uya eke kuru entaꞌnan nɨtoꞌ koneka 
esiꞌpʉ. Mɨrɨpan uya tuꞌkan kon nɨ kaꞌpon amʉꞌ kɨꞌmaꞌpʉ. 17 Tentaꞌnakapʉ aꞌtai nin si, 
tʉpoitorʉ ennokoꞌpʉ iya tʉnkɨꞌmaꞌsan panaꞌtɨseꞌna, ‘Ɨsiꞌtɨꞌ si, tanporon nɨ si ekonekasaꞌ 
man,’ tukaiꞌ. 18  Eꞌtane, tanporo tʉwapu kon eporoꞌpʉ toꞌ uya. Wapiyaroꞌ uya taꞌpʉ, 
‘Serɨ pe kuru umɨ ennasaꞌ uya man, mɨrɨpan enseꞌna utɨ. Ɨri pe mɨrɨ pɨꞌ keꞌkupʉi.’

19 “Tʉron nɨ uya taꞌpʉ, ‘Serɨ pe kuru 5 kaisa rɨ asaꞌrɨꞌne iꞌmʉkansaꞌ kon paka amʉꞌ 
waraino kon ennasaꞌ uya man, mɨrɨpan kon iꞌtuseꞌna utɨ serɨ. Ɨri pe mɨrɨ pɨꞌ keꞌkupʉi.’ 

20 “Tʉron nɨ uya rɨ marɨ kanan taꞌpʉ, ‘Serɨ pe kuru emariꞌmasaꞌ man. Mɨrɨ wenai, 
utɨ poken pʉra man,’ tukaiꞌ toꞌ usekamaꞌpʉ.

21 “Serɨ si ekamaseꞌna ipoitorʉ ennaꞌpoꞌpʉ mɨrɨ tepuru pɨꞌ. Mɨrɨ pɨꞌ itepuru 
usakorotaꞌpʉ ipan pe, mɨrɨpan uya tʉpoitorʉ apiyoꞌmaꞌpʉ, ‘Inke pʉra enta pata 
yaꞌne, eke ton asanta tawɨrɨꞌne, aiko ton tawɨrɨꞌne entuꞌmanin nan ineꞌta, ipuꞌtɨkaꞌsaꞌ 
kon, tenkuꞌnaꞌ nan mɨrɨ awonsiꞌkɨ wasesenpaꞌ nan,’ taꞌpʉ itepuru uya.

22  “Mɨrɨpan poitorʉ uyeꞌsaꞌ uya taꞌpʉ ipɨꞌ, ‘Uyapiyoꞌmaꞌpʉ auya sikuꞌkapʉi, eꞌtane 
moro rɨ marɨ ɨutɨ man, iyarʉ pʉra,’ taꞌpʉ iya.

23  “Mɨrɨ aꞌtai, itepuru uya kanan takaaꞌpʉ tʉpoitorʉ pɨꞌ, ‘Enta asanta taꞌne ɨnnɨꞌ 
nan pata yaꞌne mɨrɨ yawon kon pɨꞌ ɨsiꞌtɨꞌ kuru mʉkaiꞌ, uiwʉꞌ utarʉꞌtɨkaꞌtoꞌ pe. 24 Ta 
uya ɨpɨꞌ, kamoro unkɨꞌmaꞌsan wapiya uya uiꞌkiyari onpatoꞌ oton pen,’ taꞌpʉ itepuru 
uya tapiyoꞌ pɨꞌ,” taꞌpʉ Sises uya.

Sises Poitorʉ Pe Ukoꞌman Nɨtoꞌ Eseru 
(Maꞌsiu 10:37‑38)

25 Anpisin nɨ utɨ esiꞌpʉ Sises aꞌkɨrɨ. Toꞌ winɨkʉiꞌ teraꞌtɨiꞌ taꞌpʉ iya, 26 “Ɨnʉꞌ rɨ esi pʉra 
iyesi upoitorʉ pe tʉkʉipʉnʉ, tʉsan iꞌnʉnkaiꞌma, tʉnoꞌpʉ, mɨrɨ awonsiꞌkɨ tʉmunkɨ 
amʉꞌ, takon non mɨrɨ awonsiꞌkɨ tʉparusi ton, tʉukoꞌmamʉ eseru rɨ nɨrɨ iꞌnʉnkaiꞌma 
rɨ urɨ iꞌnʉnkatoꞌ tʉuya entai. 27 Mɨrɨ awonsiꞌkɨ ɨnʉꞌ rɨ tʉkurusukuui anapai pʉra 
naꞌneꞌ mɨrɨ awonsiꞌkɨ upɨkɨrɨ ɨtɨpai pʉra naꞌneꞌ esi upoitorʉ poken pʉra rɨ. *

28  “Kaꞌtawon ɨutɨ anamɨpai ɨtonpa kon esi yau, iyereuta pen peꞌ wapiya eke pe peꞌ 
tʉpʉrataai esi amɨ poken nɨ tukaiꞌ enseꞌna? 29 Isaraꞌtɨsaꞌ iya eꞌtane, iꞌmaꞌka iya pʉra 
iyesi yau, tanporon kon ennin nan utaꞌkɨrɨ mɨrɨ ipɨꞌ, 30 ‘Pʉse rɨ rʉꞌkwɨ eꞌsaraꞌtɨꞌpʉ 
amɨ pɨꞌ eꞌtane, iꞌmaꞌka iya pʉra iyeꞌsaꞌ,’ tukaiꞌ.

31 “Iyaꞌtai pʉra si, kin ekoneka serɨ ko tʉutɨtoꞌ pe tʉron nɨ kin ewaꞌnomaiꞌ, mɨrɨ 
awonsiꞌkɨ itentai enaiꞌ. Iyereuta pen peꞌ ɨsenuminkaseꞌna 10,000 kaisaron kon 

* 15:1‑2 Ʉruꞌ 5:29‑30 
w 15:8 10 kaisaron pʉrata pun–10 tʉraꞌkuma, Kiriꞌ maimu yau; tikin nɨ esi tikin nɨ wʉi eꞌtʉrawasoman 
nʉꞌpʉ epeꞌpʉ ta eꞌkwa pe iyesiꞌpʉ.

tʉsoisaai amʉꞌ peꞌ esi panaꞌ pe tukaiꞌ teyaton non uyepʉ pe iyesi yau 20,000 kaisa 
rɨ tewaꞌnomaiꞌ? 32  Ikupʉ tʉuya poken pʉra iyesi pɨꞌ, tʉpoitorʉ ton ennoko iya kin 
piyaꞌ ɨnnɨ rɨ marɨ esiiꞌma ekamaꞌposeꞌna tʉukoꞌmantoꞌ kon pe tʉusewaꞌnomaiꞌ pʉra. 
33 Mɨrɨ pe iyesi pɨꞌ, upoitorʉ pe eꞌpai ɨwesi yau, tanporon nɨ tʉnonkaiꞌ ɨweꞌtoꞌ pe iyesi.

Ineꞌneꞌ Pen Waiyo 
(Maꞌsiu 5:13; Maꞌ 9:50)

34 “Waiyo esi wakʉ, eꞌtane ineꞌneꞌ pe pʉra iyenasaꞌ yau, nai kasa ineꞌneꞌ pe kanan 
ikupʉ? 35 Wakʉ pe pʉra rɨ iyesi non iwanoꞌ pe mɨrɨ pe pʉra non isu pe; enoꞌmasaꞌ 
pe iyesi.
“Kʉrɨ tʉpana ke naꞌneꞌ etanin pe, tɨwɨ netai,” taꞌpʉ Sises uya.

Itanoꞌmasaꞌ Rʉꞌpʉ Karimeru 
(Maꞌsiu 18:12‑14)

15  Tʉron nɨ aꞌtai, pʉrata amʉranʉꞌnin nan mɨrɨ awonsiꞌkɨ tʉmakooikenaꞌ nan 
amʉra esiꞌpʉ Sises woi imaimu etaseꞌna. 2  Eꞌtane Pariꞌsi amʉꞌ mɨrɨ awonsiꞌkɨ 

Main pɨꞌ enupanin nan etarerumʉꞌpʉ, “Pʉse rɨ kaꞌpon uya tʉmakooikenaꞌ nan kupʉ 
tʉtonpa pe, toꞌ pokon pe rɨ iyentaꞌna!” taꞌpʉ toꞌ uya. * 3  Mɨrɨ aꞌtai nin si, Sises uya 
serɨ ton panton amʉꞌ ekamaꞌpʉ mɨrɨ toꞌ pɨꞌ,

4 “Iyaꞌtai pʉra, 100 kaisa rɨ karimeru amʉꞌ itikʉn ton ɨtonpa kon esi yau, mɨrɨpan 
kon tonpa utanoꞌmasaꞌ pe iyesi yau, 99 pan kon peꞌ nɨnnin pen ayupon pata yau 
itanoꞌmasaꞌ eꞌmaꞌpʉ tau tʉutɨtoꞌ pe eporo tʉuya pʉꞌkʉ pona rɨ? 5 Eposaꞌ tʉuya 
aꞌtai, poriꞌ pe esiiꞌma tiꞌmʉyeꞌpɨ pona anʉmʉ iya. 6 Mɨrɨ aꞌtai, tʉtonpa ton kɨꞌma 
iya, mɨrɨpan uya ta toꞌ pɨꞌ, ‘Eporiꞌmanpaiꞌnokon. Uikʉn karimeru itanoꞌmasaꞌ rʉꞌpʉ 
eposaꞌ uya man!’ 7 Mɨrɨ ekama uya ɨpɨꞌnokon, mɨrɨ kasa kuru si iyesi eporiꞌman esi 
eke pe Epʉn po tikin nan tʉmakooikenan eraꞌtɨsaꞌ aꞌtai, kamo 99 kaisaron kon 
ipokenaꞌ ton kaꞌpon amʉꞌ pɨꞌ poriꞌ pe eꞌnɨ entai.

Itanoꞌmasaꞌ Rʉꞌpʉ Pʉrata Pun
8  “Mɨrɨ pe pʉra, uriꞌsan uya 10 kaisaron pʉrata pun w tonpa anoꞌmaꞌpʉ pe iyesi 

yau tikin nɨ, ɨꞌrɨ ken si kupʉ iya? Tʉraanꞌpuui poꞌtɨ iya, tiwʉꞌ akorokatoꞌ pe tʉuya, 
iwarinpa iya, eporo tʉuya pʉꞌkʉ pona. 9 Eposaꞌ tʉuya aꞌtai, tʉtonpa ton kɨꞌma iya, 
mɨrɨpan uya ta toꞌ pɨꞌ, ‘Eporiꞌmanpaiꞌnokon, itanoꞌmasaꞌ rʉꞌpʉ upʉrataai eposaꞌ 
uya man!’ 10 Mɨrɨ kasa rɨ marɨ iyesi ta uya ɨpɨꞌnokon, Papa inserʉʉi amʉꞌ eporiꞌma 
tikin nan nɨ tʉmakooikenan eraꞌtɨsaꞌ aꞌtai,” taꞌpʉ Sises uya.

Itanoꞌmasaꞌ Rʉꞌpʉ Imu
11 Miyarɨ rɨ Sises usaurokʉꞌpʉ, “Moro kaꞌpon esiꞌpʉ asaꞌron kon imunkɨ. 12  Iyakon 

uya taꞌpʉ tʉkʉipʉnʉ pɨꞌ, ‘Papai, uyenaꞌ ɨntʉrʉnʉ pe teꞌsen ɨimamin itʉkaꞌkɨ,’ 
taꞌpʉ iya ipɨꞌ. Mɨrɨpan uya timamin ratoikaꞌpʉ toꞌ kaisa rɨ. 13  Inke kuru pʉra rɨ 
mɨrɨ pataꞌpʉ pe, imu akon si uya tanporo tiwanoꞌ pe iyeꞌnonkasaꞌ amʉranʉkʉꞌpʉ. 
Mɨrɨpan utɨꞌpʉ ɨnnon pata yaꞌ. Mɨrɨ yau nin si tʉpʉrataai maꞌtanʉkʉꞌpʉ iya mɨrɨ. 
14 Tanporon nɨ nin si maꞌtanʉkʉꞌpʉ iya pataꞌpʉ pe, iwankan utaꞌmoꞌkaꞌpʉ mɨrɨ, mɨrɨ 
pata yau, mɨrɨpan ekotaꞌmaꞌpʉ. 15 Mɨrɨ tʉpo, itɨꞌpʉ patawon piyaꞌ tʉtʉrawasooi 
epose. Mɨrɨpan uya tikʉn non peiruku amʉꞌ eweꞌseꞌna ennokoꞌpʉ. 16 Mɨrɨpan nʉꞌkwɨ 
esiꞌpʉ peiruku amʉꞌ iꞌkiyari pɨꞌ entaꞌnapai. Eꞌtane ɨnʉꞌ uya rɨ irepaꞌpʉ pen itiꞌkiyari 
ke. 17 Isenuminkatoꞌ uya nin si eporoꞌpʉ mɨrɨ. Mɨrɨpan uya, ‘Ukʉipʉnʉ apiyoꞌ ton 
iꞌkiyari esi serɨ eke pe rɨ toꞌ entai rɨ,’ taꞌpʉ iya. ‘Eꞌtane si, serɨ yau apʉꞌkaꞌnɨ pɨꞌ esi. 

x 16:6 800 kiyaran eꞌtoꞌ airɨ areꞌ kasiꞌ–100 kaisaron paꞌtos, Kiriꞌ maimu yau.
y 16:7 1,000 kaisa rɨ pʉrowa paikii–800 koros, Kiriꞌ maimu yau.

18  Ennaꞌpo serɨ, taseꞌna ukʉipʉnʉ pɨꞌ; Papai, eꞌmakoimasaꞌ man Papa winɨkʉiꞌ mɨrɨ 
awonsiꞌkɨ ɨwinɨkʉiꞌ nɨrɨ. 19 Ɨmu tukaiꞌ uyesakʉi, eꞌtane pʉra ayapiyoꞌ ton tonpa pe 
ukuꞌkɨ.’ 20 Mɨrɨpan ennaꞌpoꞌpʉ tʉkʉipʉnʉ piyaꞌ.
“Ɨnnɨ rɨ marɨ iyeꞌtane, ikʉipʉnʉ uya ensaꞌ esiꞌpʉ. Mɨrɨpan tense isentuꞌmaꞌpʉ, 

mɨrɨpan ekaꞌtumʉꞌpʉ aꞌsiseꞌna. Mɨrɨ tʉpo, ereutanʉkʉꞌpʉ iya, aꞌsuꞌkapɨtʉꞌpʉ iya 
etupa pe. 21 Imu uya taꞌpʉ ipɨꞌ, ‘Papai, eꞌmakoimasaꞌ man Papa winɨkʉiꞌ mɨrɨ 
awonsiꞌkɨ ɨwinɨkʉiꞌ nɨrɨ. Ɨmu tukaiꞌ uyesakʉi.’ 22  Mɨrɨpan eꞌtane ikʉipʉnʉ uya 
taꞌpʉ tapiyoꞌ ton pɨꞌ, ‘Inke pʉra wakʉ ipon ineꞌtɨꞌ ipontɨ kon pa, irimuui ɨntʉtɨꞌ 
itemiyatʉ pɨꞌ. Wakʉ ke kuru isapatooiꞌtɨtɨꞌ. 23  Ekaꞌnʉꞌsaꞌ paka ineꞌtɨꞌ iwɨnɨ kon pa. 
Entaꞌnanpaiꞌnokon umu uyeꞌsaꞌ pɨꞌ! 24 Pʉse rɨ si umʉre imaꞌtasaꞌ kasa, iyeꞌsaꞌ rʉꞌpʉ 
eꞌmʉꞌsaꞌkasaꞌ pe rɨ upona iyesi pɨꞌ. Itanoꞌmasaꞌ rʉꞌpʉ eꞌseposaꞌ,’ taꞌpʉ iya toꞌ pɨꞌ. 
Mɨrɨpan kon eꞌsaraꞌtɨꞌpʉ entaꞌnan pɨꞌ.

25 “Mɨrɨ koroꞌtau si, eke imu esiꞌpʉ mɨrɨ umɨ yau. Ɨutɨ piyaꞌ aꞌko pe iyeꞌsaꞌ aꞌtai, 
wai uturumʉ mɨrɨ awonsiꞌkɨ tʉumanunsan etaꞌpʉ iya. 26 Mɨrɨpan uya tapiyoꞌ ton 
tonpa kɨꞌmaꞌpʉ, mɨrɨpan ekamaꞌpoꞌpʉ iya, ‘Ɨꞌrɨ neꞌkuꞌan?’ tukaiꞌ. 27 Mɨrɨpan eikʉꞌpʉ 
iya, ‘Ayakon ennaꞌposaꞌ. Mɨrɨ pɨꞌ ekaꞌnʉꞌsaꞌ paka wɨsaꞌ ɨkʉipʉnʉ uya, atuꞌ pe rɨ 
iyennaꞌposaꞌ pɨꞌ,’ taꞌpʉ iya. 28  Ewonpai pʉra irui usakorotasaꞌ esiꞌpʉ.
“‘Ewonkɨ,’ kaꞌseꞌna ikʉipʉnʉ epaꞌkaꞌpʉ.
29 “Mɨrɨpan uya tʉkʉipʉnʉ eikʉꞌpʉ, ‘Apʉne uyetaꞌ, amaimu pʉremeꞌnin pen saꞌne 

urɨ ko; ayapiyoꞌ pe tʉukoꞌmansen inke rɨ wʉipiya ton kaisarɨ rɨ, eꞌtane utonpa ton 
pokon pe eporiꞌmatoꞌ pe urepanin pen nɨ ɨmɨrɨ. 30 Eꞌtane si pʉse rɨ ɨmu ayapuruui, 
ɨpʉrataai maꞌtanʉꞌnin nʉꞌpʉ ekuman pɨꞌ, mɨrɨpan ennaꞌposaꞌ yoꞌ pe, ekaꞌnʉꞌsaꞌ paka 
mʉre wɨsaꞌ auya,’ taꞌpʉ iya.
“Mɨrɨpan eikʉꞌpʉ ikʉipʉnʉ uya, 31 ‘Upiyau teꞌsen ɨmɨrɨ tɨwɨrɨ rɨ, mɨrɨ awonsiꞌkɨ 

tanporon nɨ upiyau naꞌneꞌ mɨrɨ ɨiwanoꞌ,’ taꞌpʉ ikʉipʉnʉ uya ipɨꞌ. 32  ‘Eꞌtane pʉse rɨ 
ayakon ennaꞌposaꞌ pɨꞌ, itanoꞌmasaꞌ rʉꞌpʉ pe iyesi pɨꞌ, imaꞌtasaꞌ kasa rɨ ikoꞌmansaꞌ 
pɨꞌ eporiꞌman,’ taꞌpʉ ikʉipʉnʉ uya ipɨꞌ,” taꞌpʉ iya. 

Emiyaꞌpokenaꞌ Pantomʉ

16  Panton ekamaꞌpʉ Sises uya tʉpoitorʉ ton pana yaꞌ, se tawon: “Mɨrɨ yau 
kaꞌpon esiꞌpʉ ipʉrataaikeꞌ, mɨrɨpan esiꞌpʉ timamin esaꞌ ke. Tʉron nɨ aꞌtai, 

itepuru piyaꞌ kaꞌpon utɨꞌpʉ tepuru pʉrataai mɨrɨ awonsiꞌkɨ itimamin maꞌtanʉkʉ 
iya ekamaiꞌ. 2  Mɨrɨ aꞌtai, ikɨꞌmaꞌpʉ iya ekamaꞌpotoꞌ pe tʉuya, ‘Kaꞌpon amʉꞌ uya 
upanaꞌtɨsaꞌ man ɨyeseru ke, mɨrɨpan apurɨsaꞌ uya man. Ɨyenau iyeꞌsaꞌ rʉꞌpʉ pʉrata 
mɨrɨ awonsiꞌkɨ uimamin apon nʉꞌpʉ kareta ikonekakaꞌkɨ. Mɨrɨ entaꞌ uimamin esaꞌ 
pe ɨweꞌtoꞌ oton pen mɨrɨ,’ taꞌpʉ iya.

3  “Mɨrɨpan apiyoꞌ usenuminkaꞌpʉ, ‘Uyepuru uya, “Mɨrɨ entaꞌ uimamin esaꞌ pe 
ɨweꞌtoꞌ oton pen mɨrɨ,” tasaꞌ upɨꞌ. Ɨꞌrɨ rɨ kuꞌtoꞌ pe uya ko? Panaꞌ pe pʉra eꞌaiꞌ saꞌman 
tʉrawaso kupʉ uya poken pʉra, ɨpiyɨtʉ rɨ enkuui pe enasaꞌ yau. 4 Siꞌtuyaiꞌ, uyepuru 
imamin anʉnnin nʉꞌsan pikaꞌtɨ uya mɨrɨ, toꞌ uya nɨrɨ upikaꞌtɨtoꞌ pe, tiwʉꞌ kon taꞌ 
toꞌ uya uyereutanʉꞌtoꞌ pe rɨ,’ taꞌpʉ iya.

5 “Mɨrɨpan uya teꞌmaiꞌ pʉra tepuru imamin eꞌmaꞌtɨnin nʉꞌsan kɨꞌmaꞌpʉ, mɨrɨpan 
kon uyeeꞌpʉ tikin paꞌne. Wapiya iyeꞌsaꞌ ekamaꞌpoꞌpʉ iya, ‘Ɨꞌrɨ kaisa rɨ teꞌmaiꞌ pʉra 
uyepuru imamin arɨꞌpʉ auya nai?’ taꞌpʉ iya ipɨꞌ. 6 ‘800 kiyaran eꞌtoꞌ airɨ areꞌ kasiꞌ,’ x 
taꞌpʉ iya nin si mɨrɨ.
“Mɨrɨpan pɨꞌ taꞌpʉ iya, ‘Se si imenukaꞌ 400 kaisaron iten karapa, areꞌ kasiꞌ tukaiꞌ,’ 

taꞌpʉ iya. 7 Mɨrɨ tʉpo, iteꞌmaꞌpʉ pe iyeꞌsaꞌ ekamaꞌpoꞌpʉ iya, ‘Ɨꞌrɨ kaisa rɨ teꞌmaiꞌ pʉra 
uyepuru imamin arɨꞌpʉ auya nai?’ taꞌpʉ iya ipɨꞌ.
“‘1,000 kaisa rɨ pʉrowa paikii,’ y taꞌpʉ iya.

* 16:9 Topayas 4:9‑11 * 16:13 Maꞌsiu 6:24 * 16:17 Maꞌsiu 5:18 * 16:18 1 Koren 7:10‑11 
z 16:23 apoꞌ yaꞌ, Etis Kiriꞌ maimu yau; Erikʉꞌpʉ Ton Pataꞌseꞌ ta eꞌkwa pe.
* 16:24 2 Estʉras 7:36; 8:59 

“Mɨrɨpan pɨꞌ taꞌpʉ iya, ‘Se si imenukaꞌ 80 kaisa rɨ pʉrowa paikii tukaiꞌ,’ taꞌpʉ iya.
8  “Mɨrɨpan etasaꞌ itepuru uya aꞌtai, apurɨpɨtʉꞌpʉ iya, ɨri kuꞌsaꞌ iya rɨ eꞌtane, 

tʉukoꞌmantoꞌ eꞌma konekasaꞌ iya pɨꞌ. Serɨ ta uya apʉne pʉra serɨ non pon kon esi 
emiyaꞌpokeꞌ ton non eseru wenai utaꞌkwarʉkan pɨꞌ teꞌsan, Papa munkɨ utaꞌkwarʉka 
non eseru pɨꞌ pʉra rɨ nin iyesi mɨrɨ.

9 “Ta uya ɨpɨꞌnokon, ɨpʉrataai kon mɨrɨ awonsiꞌkɨ ɨimamin kon ke entuꞌmanin 
nan ipikaꞌtɨtɨꞌ tʉtonpa ke ɨwesi kon pa, mɨrɨpan ɨpʉrataai kon uꞌmaꞌsaꞌ aꞌtai, Papa 
uya ɨrepatoꞌ kon pe apata kon ke Epʉn po. * 10 Ɨnʉꞌ rɨ aiko pe irepasaꞌ uya wakʉ pe 
ikupʉ yau, eke ke irepa rɨ mɨrɨ wakʉ pe ikupʉ iya pɨꞌ, eꞌtane ɨnʉꞌ rɨ kʉrɨ tʉrepasaꞌ 
maꞌtanʉꞌnin nʉꞌpʉ repa pʉra rɨ iyesi mɨrɨ eke ke. 11 Mɨrɨ kasa si serɨ non pon pʉrata 
mɨrɨ awonsiꞌkɨ mamin maꞌtanʉꞌnin pe ɨwesi yau, Papa uya wakʉ nin si ɨimamin 
ke Epʉn pon ke ɨrepa pʉra rɨ iyesi mɨrɨ. 12  Kaꞌpon imamin maꞌtanʉꞌsaꞌ auya yau, 
ɨnʉꞌ uya rɨ ɨrepa ɨimamin ke kupʉ auya? 13  Ɨnʉꞌ rɨ iyapiyoꞌ pe teꞌsen esi pʉra iyesi 
asaꞌron kon tepuru ton apiyoꞌ pe. Tikin nan ewarumaꞌtɨ iya, isakon iꞌnʉnka iya; 
tikin nan pɨꞌ itaꞌsi, isakon sanoma iya pʉra. Asaꞌrɨ rɨ marɨ Papa mɨrɨ awonsiꞌkɨ 
pʉrata apiyoꞌ pe ɨwesi kon pʉra iyesi,” taꞌpʉ iya. *

Itekare Awɨrɨ Eꞌnɨtoꞌ Ipʉrataaikeꞌ Pe Eꞌpai Eꞌnɨ Entai 
(Maꞌsiu 11:12‑13; 5:31‑32; Maꞌ 10:11‑12)

14 Serɨ ta Sises uya etasaꞌ tʉuyaꞌnokon aꞌtai, Pariꞌsi amʉꞌ uya isapemaꞌpʉ, apʉne 
pʉra pʉrata iꞌnʉnkanin nan pe tesi kon pɨꞌ. 15 Mɨrɨ aꞌtai, taꞌpʉ iya toꞌ pɨꞌ, “Ɨmɨrɨꞌnokon 
kuru saꞌne si kamoro ko wakʉ pe teꞌkuꞌsan kaꞌpon amʉꞌ enu airɨ, eꞌtane Papa uya 
ɨiꞌtu kon pʉrata iꞌnʉnka auyaꞌnokon tiꞌnʉnka auyaꞌnokon entai, tukaiꞌ. Kaꞌpon uya 
wakʉ tatoꞌ ipɨꞌ pɨꞌ, Papa uya ɨri ta.

16 “Main Mosiꞌ winon mɨrɨ awonsiꞌkɨ puꞌkenaꞌ amʉꞌ Maimu esiꞌpʉ meruntɨ pe, Isaan 
Paꞌtes uyepʉ pʉꞌkʉ pona; mɨrɨ siꞌkɨrɨ Papa eꞌtoꞌ esaꞌ wannɨ pe ekareei usekamasaꞌ 
serɨ, mɨrɨpan pɨkɨrɨ eꞌpai tuꞌkan kon nɨ utaꞌkwarʉkan pɨꞌ man. 17 Saꞌman pe pʉra 
rɨ iyesi Epʉn mɨrɨ awonsiꞌkɨ non pʉra iyena aiko pe rɨ naꞌneꞌ pen nʉwaraiꞌkaꞌpʉ 
utaꞌmoꞌka pen Main apai. *

18  “Ɨnʉꞌ rɨ tʉnoꞌpʉ nonkayaiꞌneꞌ mɨrɨpan uya tʉron nɨ uriꞌsan mariꞌma, ekuma 
pe iyesi, mɨrɨ awonsiꞌkɨ kaꞌpon inonkasaꞌ rʉꞌpʉ mariꞌmayaiꞌneꞌ, ekuma pe iyesi,” 
taꞌpʉ Sises uya. *

Imaminkeꞌ Mɨrɨ Awonsiꞌkɨ Ʉrasaras
19 Sises uya taꞌpʉ, “Kaꞌpon esiꞌpʉ moro imaminkeꞌ, tʉtariren mɨrɨ awonsiꞌkɨ wakʉ 

rɨ ipon renen tatoꞌ, epeꞌkenaꞌ ton nɨ. Eke pe rɨ itiꞌkiyari esiꞌpʉ. 20 Moro kanan si 
entuꞌmanin esiꞌpʉ mɨrɨ, ipon pʉn, itimamin pʉn, itiꞌkiyari pʉn, erekʉꞌpan, Ʉrasaras 
iteseꞌ. Mɨrɨpan nin si tase toꞌ uya inɨnpɨtʉꞌpʉ mɨrɨ, imaminkenaꞌ mʉraꞌta nau. 
21 Entaꞌnapai iyesiꞌpʉ ipʉrataaikenaꞌ kaꞌpon iꞌkiyari punuꞌpɨ pɨꞌ. Pero amʉꞌ uyeꞌpɨtʉꞌpʉ 
iterekʉʉi amiꞌkaiꞌ. 22  Mɨrɨ koroꞌtau, iyeriꞌkaaꞌpʉ. Mɨrɨpan nin si arɨꞌpʉ inserʉ amʉꞌ 
uya, Papa apurɨnin nan eriꞌsaꞌ utɨseꞌ yaꞌ. Mɨrɨ yau nin si, Ʉrasaras uya Epʉraꞌan 
tʉtɨpiya eporoꞌpʉ mɨrɨ pena imaꞌtasaꞌ rʉꞌpʉ. Imaminkenaꞌ rɨ nɨrɨ eriꞌkaaꞌpʉ, mɨrɨpan 
ekepu uꞌnaꞌtɨꞌpʉ toꞌ uya, 23 mɨrɨpan utɨꞌpʉ apoꞌ yaꞌ, z ɨsɨ pata yaꞌ. Mɨrɨ awonsiꞌkɨ si tenu 
tʉrʉꞌpʉ iya mɨrɨ. Mɨrɨpan uya Epʉraꞌan piyau Ʉrasaras eneꞌpʉ ɨnnɨ kuru tʉpiyapai. 
24 ‘Papai, Epʉraꞌan, upɨꞌ ɨsentuꞌmakɨ! Ʉrasaras ennoꞌkɨ tuna kaꞌ temiyatʉ tʉkiꞌse 
uyesen amankaiꞌ iyeꞌtoꞌ pe. Ɨsɨ yau eꞌaiꞌ aꞌneꞌ yau,’ taꞌpʉ iya nin si mɨrɨ. *

25 “‘Mooi, miꞌtuyan peꞌ nurɨne ɨwesi aꞌtai, poriꞌ pe rɨ ɨukoꞌmamʉꞌpʉ, Ʉrasaras 
kanan ɨri rɨ moronka pɨꞌ. Mɨrɨpan eꞌtane nin si, serɨ yau wakʉ pe rɨ iyesi mɨrɨ, ɨmɨrɨ 

* 17:3 Maꞌsiu 18:15 
a 17:12 erekʉꞌpaꞌ nan–Kiriꞌ maimu ereꞌ esi mɨrɨ paran piꞌpɨ pɨꞌ teꞌsen eseꞌ pe, leprosy paran 
tʉusepiꞌtɨsen pen eseꞌ pe kuru iyesiꞌpʉ pen nɨ.

kanan si ɨsɨ yau. 26 Mɨrɨ pona ɨpiyaꞌ utɨn poken pʉra eꞌnɨ serɨ awonsiꞌkɨ, yaranta 
uya uwaꞌkʉꞌsaꞌ kon, uyaꞌsanauꞌnokon iyesi. Ɨnʉꞌ rɨ utɨ poken pʉra miyarɨ. Mɨrɨ apai 
nɨrɨ serɨ yaꞌ ɨnʉꞌ rɨ uyepʉ poken pʉra,’ taꞌpʉ iya ipɨꞌ.

27 “Mɨrɨ pɨꞌ itaꞌkwarʉkaꞌpʉ ipan pe, ‘Warai yau ken si, Ʉrasaras ennoꞌkɨ ukʉipʉnʉ 
iwʉꞌ taꞌ 28 5 kaisaron kon uyakon non panamaseꞌna, serɨ yaꞌ toꞌ uyepʉ namaiꞌ. Wakʉ 
pe toꞌ ukoꞌmantoꞌ pe, Papa Maimu awɨrɨ,’ taꞌpʉ iya.

29 “Mɨrɨpan pɨꞌ Epʉraꞌan uya taꞌpʉ, ‘Moro rɨ Mosiꞌ maimu rʉꞌpʉ esi mɨrɨ, mɨrɨ 
awonsiꞌkɨ puꞌkenaꞌ amʉꞌ maimu rʉꞌpʉ esi mɨrɨ, tɨwɨ toꞌ netai, iyawɨrɨ teꞌtoꞌ kon 
pe,’ taꞌpʉ iya ipɨꞌ.

30 “‘Kane, Papai Epʉraꞌan, mɨrɨ apurɨ toꞌ uya pʉra rɨ iyesi, serɨ awon kuru nin tɨ, 
imaꞌtasaꞌ rʉꞌpʉ eꞌmʉꞌsaꞌkasaꞌ uya tauroꞌka kon aꞌtai, toꞌ uya kuru rɨ nin apurɨ mɨrɨ 
tʉmakooi kon apai rɨ nin si toꞌ eraꞌtɨ,’ taꞌpʉ iya nin si mɨrɨ.

31 “Mɨrɨpan pɨꞌ Epʉraꞌan uya taꞌpʉ, ‘Mosiꞌ mɨrɨ awonsiꞌkɨ puꞌkenaꞌ amʉꞌ auroꞌkaꞌpʉ 
Papa uya, toꞌ uya imenukatoꞌ pe, mɨrɨ awɨrɨ pʉra toꞌ esi aꞌtai, uruwaiꞌ awon nɨ 
eꞌmʉꞌsaꞌkasaꞌ eꞌtane toꞌ uya nɨrɨ imaimu etatoꞌ oton pen nɨ,’ taꞌpʉ iya nin si mɨrɨ 
ipɨꞌ,” taꞌpʉ Sises uya toꞌ pɨꞌ.

Kaꞌpon Amʉꞌ Umakoita Emapuꞌtɨ 
(Maꞌsiu 18:6‑7, 21‑22; Maꞌ 9:42)

17  Sises uya taꞌpʉ tʉpoitorʉ ton pɨꞌ, “Makoi yaꞌ kaꞌpon utaꞌmoꞌkatoꞌ rɨ eꞌkuꞌtoꞌ 
pe iyesi, eꞌtane nin si ɨsɨ yau kʉrɨ man tɨ iyeꞌkupʉ emapuꞌtɨnin nʉꞌpʉ. 2  Wakʉ 

iwa pe rɨ iyesi enoꞌma aꞌtai parau kaꞌ tɨꞌ aꞌnaiꞌ eꞌpatoꞌ yai tewaꞌtɨiꞌ iꞌmʉ pɨꞌ pʉsamoro 
aiko ton nʉꞌkwɨ tonpa eꞌmakoima emapuꞌtɨ iya entai. 3  Mɨrɨ wenai, tiꞌtuiꞌ eꞌtɨꞌ.
“Ɨtonpa eꞌmakoimasaꞌ aꞌtai, auroꞌkakɨ mɨrɨ entaꞌ ikupʉ iya namaiꞌ; tʉmakooi apai 

iyeraꞌtɨsaꞌ aꞌtai, ipɨꞌ ɨsentuꞌmakɨ. * 4 Tikin nan wʉi yau inke rɨ ɨpɨꞌ iyeꞌmakoimapɨtʉ 
aꞌtai, mɨrɨpan ennaꞌpopɨtʉ ɨpiyaꞌ aꞌtai, ‘Umakooi apai eraꞌtɨsaꞌ man,’ taseꞌna ipɨꞌ 
ɨsentuꞌmakɨ,” taꞌpʉ iya.

Sises Usaurokʉꞌpʉ Apurɨtoꞌ Pɨꞌ
5 Itekare ekamanin nan pe ennoꞌsaꞌ kon uya taꞌpʉ, “Ina Epuru, ina uya apurɨtoꞌ 

ikuꞌkɨ eke pe,” taꞌpʉ toꞌ uya.
6 Toꞌ eikʉꞌpʉ iya, “Apurɨtoꞌ auyaꞌnokon esi yau, aiko rʉꞌkwɨ mostaꞌ enaꞌpɨ kasa, 

ta auyaꞌnokon nɨ mɨrɨ yʉi, morʉperi tatoꞌ yeꞌ pɨꞌ, ‘Ekuruꞌkaꞌ, parau kaꞌ ɨyeꞌpɨmɨ pa,’ 
ta auya aꞌtai, amaimu awɨrɨ rɨ iyesi.

7 “Iyaꞌtai pʉra, tʉpoitorʉ ke ɨtonpa eꞌsaꞌ yau non anʉnnin mɨrɨ pe pʉra karimeru 
amʉꞌ paꞌsimanin. Iyennaꞌposaꞌ aꞌtai umɨ apai, ‘Ɨsiꞌkɨ ereutakɨ entaꞌnaiꞌ,’ tawon peꞌ 
ɨmɨrɨ? Kane. 8  Ta auya ipɨꞌ, ‘Uiꞌkiyari ikonekaꞌ untaꞌnapa pa, mɨrɨ tʉpo rɨ nin si, 
ɨyentaꞌna parɨ,’ tawon ɨmɨrɨ. 9 Tenki tatoꞌ auya pʉra rɨ iyesi ɨpoitorʉ pɨꞌ amaimu 
awɨrɨ iyeꞌsaꞌ pɨꞌ. 10 Ɨmɨrɨꞌnokon kanan mɨrɨ kasa rɨ ɨweꞌtoꞌ oton kon mɨrɨ Papa uya 
ɨnkupʉnʉ kon ke ɨrepasaꞌ kon iꞌmaꞌkasaꞌ auyaꞌnokon yau, ta auyaꞌnokon nin si mɨrɨ, 
‘Sepaꞌ nan nʉꞌkwɨ rɨ nin saꞌne ina, ina uya tʉtʉrawasooi kon iꞌmaꞌkasaꞌ man,’ ta 
auyaꞌnokon,” taꞌpʉ Sises uya.

10 Kaisaron Kon Erekʉꞌpaꞌ Nan Epiꞌtɨꞌpʉ Sises Uya
11 Sises utɨ koroꞌtau Surusiran pona, Sameriya mɨrɨ awonsiꞌkɨ Kiyarari aꞌsanawɨrɨ, 

12  eke iwa pata eporo iya koroꞌtau, 10 kaisaron kon erekʉꞌpaꞌ nan a uya eporoꞌpʉ. 
Ɨnnɨ Sises piyapai toꞌ eꞌsotoꞌkaꞌpʉ, 13 mɨrɨpan kon ukɨꞌpɨꞌnʉmʉꞌpʉ, “Sises, ina epuru, 
ina pɨꞌ ɨsentuꞌmaꞌ!” taꞌpʉ toꞌ uya.

b 17:36 Tʉron nɨ ton imenukasaꞌ yau 36 pʉra iyesi.

14 Toꞌ ensaꞌ iya aꞌtai, taꞌpʉ iya, “Entantɨꞌ, ɨsekamatantɨꞌ useꞌman nɨtoꞌ tʉrawasomanin nan 
piyaꞌ ɨusepiꞌtɨsaꞌ kon nɨ man tatoꞌ pe toꞌ uya,” taꞌpʉ iya. Toꞌ utɨ koroꞌtau, toꞌ usepiꞌtɨꞌpʉ. *

15 Tikin nan nin si ennaꞌpoꞌpʉ Sises piyaꞌ tʉusepiꞌtɨsaꞌ tense, ipan pe kuru rɨ 
Papa apurɨpɨtʉꞌpʉ iya. 16  Sises pʉta piyaꞌ itaꞌmoꞌkaꞌpʉ tenki ta tʉuya ekamanin 
pe, pʉse rɨ esiꞌpʉ mɨrɨ Sameriya pon pe. 17 Sises uya ekamaꞌpoꞌpʉ, “10 kaisaron 
kon pen peꞌ ɨmɨrɨꞌnokon nʉsepiꞌtɨi? Nai kamo ken si ɨtonpa ton? 18  Ɨꞌrɨ pe iyesi pɨꞌ 
Esuwerʉ amʉꞌ ennaꞌpo tane pʉra rɨ ɨmɨrɨ rɨken Esuwerʉ pen nɨ nin ennaꞌposaꞌ 
Papa apurɨpɨꞌseꞌna?” taꞌpʉ iya. 19 Mɨrɨ aꞌtai, taꞌpʉ iya ipɨꞌ, “Eꞌmʉꞌsaꞌkaꞌ, enta. Papa 
apurɨ auya uya rɨ ɨyepiꞌtɨsaꞌ man,” taꞌpʉ Sises uya ipɨꞌ.

Papa Eꞌtoꞌ Esaꞌ Wannɨ Pe Uyeꞌtoꞌ 
(Maꞌsiu 24:23‑28, 37‑41)

20 Tʉron nɨ aꞌtai kanan, Pariꞌsi amʉꞌ uya Sises ekamaꞌpoꞌpʉ, “Ɨꞌrɨ aꞌtai Papa eꞌtoꞌ 
esaꞌ wannɨ pe uyepʉ?” tukaiꞌ.

Sises uya toꞌ eikʉꞌpʉ, “Enton pʉra rɨ iyesi mɨrɨ Papa ena aꞌtai esaꞌ wannɨ pe, 21 Ɨnʉꞌ 
uya rɨ, ‘Serɨ neꞌ ko,’ mɨrɨ pe pʉra, ‘Mɨrɨ neꞌ ko,’ ta pʉra rɨ iyesi, apʉne pʉra, Papa 
eꞌtoꞌ esaꞌ wannɨ pe esi ɨyewan kon yau rɨ,” taꞌpʉ iya.

22  Mɨrɨpan uya taꞌpʉ tʉpoitorʉ ton pɨꞌ, “Iweyu uyeꞌnɨ pɨꞌ man Kaꞌpon, Papa winon 
ɨnenpai ɨweꞌtoꞌ oton kon, eꞌtane entoꞌ auyaꞌnokon oton pen nɨ. 23  Kaꞌpon amʉꞌ 
uya tatoꞌ oton, ‘Mɨ airɨ man,’ mɨrɨ pe pʉra, ‘Se airɨ man,’ eꞌtane ta toꞌ uya pɨkɨrɨ 
rɨ kɨtɨpɨꞌtʉu. 24 Kaꞌpon, Papa winon weyu eꞌseposaꞌ aꞌtai, kamiriꞌ eꞌweiꞌtɨ uya kaꞌ 
aꞌkwaka ipʉꞌkʉ ponaꞌne kasa kuru iyesi mɨrɨ. 25 Eꞌtane wapiya tanporon nɨ eꞌneꞌ 
moronkatoꞌ iya esi, mɨrɨ awonsiꞌkɨ serɨ aꞌtaino kon uya ewarumaꞌtɨtoꞌ pe rɨ iyesi.

26 “Nowa aꞌtai iyesiꞌpʉ naꞌneꞌ kasa kuru, mɨrɨ kasa rɨ marɨ iyeꞌtoꞌ oton Kaꞌpon, Papa 
winon weyu aꞌtai. * 27 Kaꞌpon amʉꞌ esiꞌpʉ utaꞌreꞌtɨn pɨꞌ mɨrɨ awonsiꞌkɨ emariꞌman 
pɨꞌ mɨrɨ awonsiꞌkɨ eꞌtʉrʉn pɨꞌ emariꞌman nɨtoꞌ yau Nowa ewomʉ aꞌ yaꞌ weyu pona 
rɨ. Mɨrɨ aꞌtai, eke pe iꞌmʉnpʉ uyeeꞌpʉ, mɨrɨpan uya tanporo toꞌ maꞌtanʉkʉꞌpʉ. *

28  “Iyepʉ rawɨrɨ Raꞌ aꞌtai iyesiꞌpʉ kasa rɨ marɨ iyeꞌtoꞌ oton. Kaꞌpon amʉꞌ esiꞌpʉ 
utaꞌreꞌtɨn pɨꞌ mɨrɨ awonsiꞌkɨ kʉrʉpoꞌpo pɨꞌ, eꞌpɨn nɨ pɨꞌ mɨrɨ awonsiꞌkɨ ɨutɨ amɨpɨtʉ 
pɨꞌ. 29 Eꞌtane Raꞌ uya Satan nɨmɨꞌpʉ tʉpo, apoꞌ mɨrɨ awonsiꞌkɨ sorʉꞌpa uyeeꞌpʉ Epʉn 
poi mɨrɨ toꞌ maꞌtanʉꞌseꞌna. *

30 “Mɨrɨ kasa kuru iyeꞌtoꞌ oton Kaꞌpon, Papa winon usenpoika weyu aꞌtai. 31 Mɨrɨ 
wʉi aꞌtai, ɨnʉꞌ rɨ tiwʉꞌ nakapu po naꞌneꞌ kʉuꞌtɨnin tiwʉꞌ tawon timamin kan. Mɨrɨ 
kasa rɨ kanan, ɨnʉꞌ rɨ tʉmainarʉ yau naꞌneꞌ nɨrɨ kʉsennaꞌponin pata pona ɨꞌrɨ kan nɨ. * 
32  Raꞌ noꞌpʉ esiꞌpʉ naꞌneꞌ kuru nesii ɨyenu kon yau, timamin pɨꞌ iyeraꞌtɨpɨꞌsaꞌ rʉꞌpʉ. * 
33 Ɨnʉꞌ rɨ tʉukoꞌmantoꞌ ɨnkoꞌmanʉꞌpaino uya inonkatoꞌ oton, mɨrɨ awonsiꞌkɨ ɨnʉꞌ rɨ 
tʉukoꞌmantoꞌ nonkanin uya ikoneka mɨrɨ. * 34 Ekama uya ɨpɨꞌnokon: Mɨrɨ ewarupɨɨi 
tau, asaꞌron kon kaꞌpon amʉꞌ eꞌtoꞌ oton teꞌnʉntoꞌ kon apon po; tikin nɨ anʉntoꞌ oton, 
isakon eꞌnɨntoꞌ oton. 35 Asaꞌron kon uriꞌsamiꞌsi amʉꞌ eꞌtoꞌ oton aꞌnaiꞌ eꞌpa pɨꞌ; tikin 
nɨ anʉntoꞌ oton, isakon eꞌnɨntoꞌ oton. 36 (Asaꞌron kon kanan kaꞌpon amʉꞌ eꞌtoꞌ oton 
tʉmainarʉ kon yau. Tikin nɨ anʉntoꞌ oton, isakon eꞌnɨntoꞌ oton,” taꞌpʉ Sises uya.) b

37 “Nai airɨ, Itepuru?” taꞌpʉ toꞌ uya.
Toꞌ eikʉꞌpʉ iya, “Ekeꞌ airɨ rɨ anwana amʉꞌ amʉratoꞌ oton,” taꞌpʉ iya toꞌ pɨꞌ.

Itaanꞌpʉ Imaꞌtasaꞌ Rʉꞌpʉ Pantomʉ

18  Sises uya nin si panton ekamaꞌpʉ tʉpoitorʉ ton enupanin pe tɨwɨrɨ rɨ 
tʉwɨpʉremasan pe toꞌ eꞌtoꞌ pe tʉusetaꞌkaiꞌ pʉra rɨ. 2  Sises uya taꞌpʉ, “Moro 

eseru aimenkanin esiꞌpʉ pata yau, Papa Maimu apurɨnin pen nɨ mɨrɨ awonsiꞌkɨ 
kaꞌpon amʉꞌ pɨꞌ tʉusentuꞌmasen pen nɨ. 3  Mɨrɨ yau, itaanꞌpʉ imaꞌtasaꞌ rʉꞌpʉ esiꞌpʉ 
tɨwɨrɨ rɨ ataꞌkwarʉkaiꞌ tʉuyeꞌpɨꞌsen ipiyaꞌ, ‘Upikaꞌtɨkɨ umaꞌtanʉkʉ iꞌse naꞌneꞌ 
uyeyaton enapai,’ tapɨꞌseꞌna.

4-5 “Inke rɨ ipikaꞌtɨ iya pʉra iyesiꞌpʉ, eꞌtane nin si isenuminkaꞌpʉ mɨrɨ, ‘Apʉne 
pʉra tɨwɨrɨ rɨ itaanꞌpʉ imaꞌtasaꞌ rʉꞌpʉ uyeꞌpɨtʉ pɨꞌ uyewanaꞌtɨseꞌna, mɨrɨ entaꞌ nin 
si uyewanaꞌtɨ iya pen mɨrɨ. Mɨrɨ pe iyesi pɨꞌ, ipikaꞌtɨkapʉ uya serɨ iꞌse iyeꞌtoꞌ ke, 
Papa namanin pe pʉra rɨ eꞌtane, mɨrɨ awonsiꞌkɨ kaꞌpon amʉꞌ pɨꞌ tʉusentuꞌmasen 
pe pʉra rɨ eꞌtane,’ taꞌpʉ iya,” taꞌpʉ Sises uya.

6 Mɨrɨpan pɨꞌ Sises uya taꞌpʉ, “Ɨsenupatɨꞌ ɨri, eseru aimenkanin pɨꞌ. 7 Mɨrɨ kuꞌsaꞌ iya 
pɨꞌ itaanꞌpʉ imaꞌtasaꞌ rʉꞌpʉ pɨꞌ, Papa nin si wakʉ eseru aimenkanin kamo kaꞌpon amʉꞌ 
tʉnanʉmʉꞌsan iwanoꞌ pe, tɨwɨrɨ rɨ tʉpikaꞌtɨtoꞌ kon ekamaꞌponin nan. Tɨnɨn pɨꞌ iyesi 
pen nin kʉrɨ eseru aimenkanin kasa. * 8  Ekama uya ɨpɨꞌnokon, Papa uya inke pʉra 
rɨ nin wakʉ kupʉ toꞌ iwanoꞌ pe. Eꞌtane, Kaꞌpon, Papa winon uyepʉ aꞌtai ken peꞌ si, 
kaꞌpon amʉꞌ rɨ peꞌ eporo iya tapurɨ pɨꞌ, ɨpʉreman pɨꞌ serɨ non po?” taꞌpʉ Sises uya.

Pariꞌsi, Pʉrata Amʉranʉꞌnin Pantomʉ
9 Sises uya panton ekamaꞌpʉ wakʉ pe Papa enu yau tesi kon pe ekamanin nan 

pɨꞌ, tʉron kon enoꞌmaiꞌma ɨri pe, se tawon, 10 “Ɨpʉremaiꞌ asaꞌron kon kaꞌpon amʉꞌ 
utɨꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ taꞌ, tikin nan esiꞌpʉ Pariꞌsi pe, 
mɨrɨ awonsiꞌkɨ isakon esiꞌpʉ pʉrata amʉranʉꞌnin pe. 11 Pariꞌsi eꞌsotoꞌkaꞌpʉ tʉpɨꞌ rɨ 
asauroꞌse tʉwɨpʉrema iteseꞌ, ‘Papa, tenki ta uya serɨ ɨpɨꞌ tanporon kon entai rɨ wakʉ 
pe esi pɨꞌ. Tʉron kon man ɨri ton nɨ, makoi kuꞌnin nan nɨ, eꞌtane urɨ esi mentaino 
pe pʉra, kasi yeꞌ pe pʉra, tekumasen pe pʉra, kʉrɨ rɨ pʉrata amʉranʉꞌnin kasa 
pʉra rɨ esi. 12  Tʉuserumasen urɨ tentaꞌnaiꞌ pʉra asaꞌrɨ wʉi suntaaka aꞌsanauꞌne, 
mɨrɨpan ɨrepatoꞌ tʉnin c urɨ tasaꞌ auya awɨrɨ uneporoꞌpʉ apai,’ tukaiꞌ iyɨpʉremaꞌpʉ.

13  “Eꞌtane pʉrata amʉranʉꞌnin eꞌsotoꞌkasaꞌ esiꞌpʉ ɨnnɨ rɨ Pariꞌsi piyapai, Epʉn 
winɨkʉiꞌ tenu tʉrʉꞌpʉ iya pen nɨ, eꞌtane tʉpʉropo wɨpɨtʉꞌpʉ iya tʉupokoita tʉmakooi 
ke tesi pɨꞌ ekamanin pe, ‘Papa, upɨꞌ ɨsentuꞌmakɨ, urɨ saꞌne tʉmakooikenan,’ taꞌpʉ iya.” *

14 Sises uya taꞌpʉ, “Ekama uya ɨpɨꞌnokon, pʉse rɨ, isakon pen, ekonekasaꞌ Papa 
pokon pe ennaꞌpoꞌpʉ, apʉne pʉra mɨ pe teꞌkuꞌsen ena mɨrɨ se pe rɨ, mɨrɨ awonsiꞌkɨ 
se pe rɨ teꞌkuꞌsen ena mɨrɨ eke pe,” taꞌpʉ iya. *

Sises Mɨrɨ Awonsiꞌkɨ Mʉre Amʉꞌ 
(Maꞌsiu 19:13‑15; Maꞌ 10:13‑16)

15 Kaꞌpon amʉꞌ uya tʉmunkɨ kon neeꞌpʉ Sises uya toꞌ aꞌpɨꞌtoꞌ pe. Ipoitorʉ ton uya 
serɨ ensaꞌ aꞌtai, toꞌ sanon ton eseremekʉꞌpʉ toꞌ uya. 16 Eꞌtane rɨ, Sises uya mʉre amʉꞌ 
kɨꞌmaꞌpʉ tʉpiyaꞌ, “Tɨwɨ mʉre amʉꞌ nʉyepʉi upiyaꞌ; toꞌ kʉsereutanʉꞌtʉu, apʉne pʉra 
Papa eꞌtoꞌ esaꞌ wannɨ pe kuru esi pʉsamoro warainoꞌ nan iwanoꞌ pe. 17 Iꞌnapairon 
ekama uya ɨpɨꞌnokon, ɨnʉꞌ rɨ Papa eꞌtoꞌ esaꞌ wannɨ pe eporo iya pʉra naꞌneꞌ mʉre 
kasa teꞌse, epaꞌkatoꞌ oton pen nɨ yaꞌ,” taꞌpʉ iya.

Imaminkeꞌ Moineriꞌpɨ 
(Maꞌsiu 19:16‑30; Maꞌ 10:17‑31)

18  Tikin nan itepuru uya Sises ekamaꞌpoꞌpʉ, “Wakʉ tiꞌsa, ɨꞌrɨ kuru kuꞌtoꞌ uya esi 
wakʉ ukoꞌman nɨtoꞌ tɨwɨrɨ rɨ, epotoꞌ pe uya?” taꞌpʉ iya.

19 “Ɨꞌrɨ pe iyesi pɨꞌ wakʉ tukaiꞌ uyesakʉ auya?” tukaiꞌ Sises uya eikʉꞌpʉ. “Ɨnʉꞌ pʉra 
rɨ iyesi wakʉ eꞌtane Papa rɨken. 20 Mosiꞌ nʉmenukaꞌpʉ iꞌtu auya: ‘Iyemariꞌmasaꞌ 

uriꞌsan kʉsekumankai, ɨnʉꞌ rɨ kʉꞌwɨnɨi, amaꞌ pe kesii, kasi pe kaꞌpon pɨꞌ kasaurokʉi, 
ɨkʉipʉnʉ mɨrɨ awonsiꞌkɨ asan nɨrɨ inamakɨ,’ d tawon,” taꞌpʉ Sises uya.

21 “Mʉreꞌ esiꞌpʉ siꞌkɨrɨ rɨ tanporo serɨ ton awɨrɨ rɨ ukoꞌmansaꞌ man,” taꞌpʉ iya.
22  Serɨ etasaꞌ Sises uya aꞌtai, taꞌpʉ iya ipɨꞌ, “Tikin nan nɨken iyawɨrɨ ɨweꞌtoꞌ 

eꞌkuꞌsaꞌ man; tanporo ɨimamin pe naꞌneꞌ ikʉrʉpoꞌpomakɨ, mɨrɨpan itepeꞌpʉ tʉrʉ 
pa entuꞌmanin nan enaꞌ, mɨrɨpan epeꞌpʉ pe wakʉ eporo pa Epʉn po. Mɨrɨ kuꞌsaꞌ 
auya tʉpo, upɨkɨrɨ si ɨsiꞌkɨ,” taꞌpʉ iya. 23  Serɨ etasaꞌ iya aꞌtai, ipan pe ikaꞌnɨꞌ pʉra 
iyenaꞌpʉ, apʉne pʉra imaminkeꞌ pe kuru iyesiꞌpʉ.

24 Sises uya eneꞌpʉ, mɨrɨpan uya taꞌpʉ, “Saꞌman pe kuru rɨ iyesi imaminkeꞌ ton 
epaꞌka poken pʉra Papa eꞌtoꞌ esaꞌ wannɨ pe yaꞌ! 25 Iꞌnai rɨ iyesi, saꞌman pe pʉra rɨ 
kiyamerʉ epaꞌka akusa enu euta awɨrɨ imaminkeꞌ epaꞌka Papa eꞌtoꞌ esaꞌ wannɨ pe 
yaꞌ entai,” taꞌpʉ Sises uya.

26 Serɨ etanin nʉꞌsan uya nin si ekamaꞌpoꞌpʉ mɨrɨ, “Ɨnʉꞌ kuru ken si epikaꞌtɨ?” 
taꞌpʉ toꞌ uya.

27 Sises uya toꞌ eikʉꞌpʉ, “Kaꞌpon pona saꞌman pe naꞌneꞌ esi saꞌman pe pʉra Papa 
pona,” taꞌpʉ Sises uya toꞌ pɨꞌ.

28  Piꞌta uya taꞌpʉ ipɨꞌ, “Tanporon nɨ saꞌne nɨnsaꞌ ina uya ɨpɨkɨrɨ tʉutɨtoꞌ kon pe!” 
taꞌpʉ iya.

29 “Iꞌnapairon ekama uya ɨpɨꞌnokon, ɨnʉꞌ rɨ tʉpataꞌseꞌ mɨrɨ pe pʉra tʉnoꞌpʉ mɨrɨ 
pe pʉra takon non mɨrɨ pe pʉra tʉsanon mɨrɨ pe pʉra tʉmunkɨ ton nɨnnin nʉꞌpʉ 
Papa eꞌtoꞌ esaꞌ wannɨ pe wenai, 30  uya tuꞌke iteꞌkwa rɨ serɨ aꞌtai teposen mɨrɨ 
awonsiꞌkɨ serɨ entaꞌ teꞌton aꞌtai teposen tɨwɨrɨ ukoꞌman nɨtoꞌ eporo pʉra iyesi ta 
pen nɨ,” taꞌpʉ iya. 

Itosorʉwano Pe Teriꞌtoꞌ Pɨꞌ Sises Usaurokʉꞌpʉ 
(Maꞌsiu 20:17‑19; Maꞌ 10:32‑34)

31 Sises uya 12 kaisaron kon tʉpoitorʉ ton tʉpantakaiꞌ taꞌpʉ toꞌ pɨꞌ, “Utɨꞌnokon 
serɨ Surusiran pona. Mɨrɨpan tanporon nɨ puꞌkenaꞌ amʉꞌ nʉmenukaꞌpʉ Kaꞌpon, 
Papa winon pɨꞌ utaꞌkuꞌtɨtoꞌ oton mɨrɨ yau. 32  Toꞌ uya itʉtoꞌ oton Esuwerʉ amʉꞌ pen 
enaꞌ, isapematoꞌ oton toꞌ uya, toꞌ etaꞌtapɨꞌtoꞌ oton ipona, toꞌ uya ariꞌpoꞌpɨꞌtoꞌ oton, 
mɨrɨ awonsiꞌkɨ toꞌ uya rɨ iwɨtoꞌ oton. 33 Itosorʉwano wʉi aꞌtai, iyeꞌmʉꞌsaꞌkatoꞌ oton 
kanan,” taꞌpʉ iya.

34 Eꞌtane ipoitorʉ ton uya serɨ toꞌkaꞌnʉkʉ pʉra rɨ iyesiꞌpʉ. Ɨꞌrɨ kuru ta iya eꞌkwa 
pe mɨrɨ pɨꞌ isaurokʉ tukaiꞌ.

Tenkuꞌnan Epiꞌtɨꞌpʉ Sises Uya 
(Maꞌsiu 20:29‑34; Maꞌ 10:46‑52)

35 Sises uya Iseriꞌko eporo koroꞌtau, tenkuꞌnan esiꞌpʉ asanta kaꞌta po etaꞌkwanʉn 
nɨ pɨꞌ. 36 Kaꞌpon amʉꞌ utɨ eta tʉuya aꞌtai, “Ɨꞌrɨ neꞌkuꞌan?” taꞌpʉ iya.

37 Mɨrɨpan pɨꞌ, “Sises Nasareꞌ pon utɨ,” taꞌpʉ toꞌ uya.
38  Mɨrɨpan ukɨꞌpɨꞌnʉmʉꞌpʉ, “Sises, Tepiꞌ pa rʉꞌpʉ, upɨꞌ ɨsentuꞌmaꞌ!” taꞌpʉ iya.
39 Sises rawɨrɨ tʉutɨsan uya, “Eꞌpana eꞌkɨ! Ɨꞌrɨ pɨꞌ ɨukɨꞌpɨꞌnʉnpɨtʉ?” taꞌpʉ ipɨꞌ.
Mɨrɨ rɨ eꞌtane ikɨꞌpɨꞌnʉnpɨtʉꞌpʉ, “Upɨꞌ ɨsentuꞌmakɨ ta uya, Kin Tepiꞌ pa rʉꞌpʉ!” 

taꞌpʉ iya.
40 Sises eꞌtakʉꞌkaꞌpʉ, mɨrɨpan uya, “Kʉrɨ rɨ kaꞌpon ineꞌtɨꞌ upiyaꞌ,” taꞌpʉ. Iyeꞌsaꞌ 

aꞌtai, Sises uya ekamaꞌpoꞌpʉ, 41 “Ɨꞌrɨ kupʉ uya iꞌse meꞌan ɨiwanoꞌ pe?” taꞌpʉ iya.
“Uyepuru, ennin pe eꞌpai eꞌaiꞌ,” taꞌpʉ iya.
42  Mɨrɨpan pɨꞌ, “Enkɨ si, Papa apurɨ auya uya rɨ ɨyepiꞌtɨsaꞌ man,” taꞌpʉ Sises uya ipɨꞌ.
43  Mɨrɨ ta iya aꞌtai rɨ, ennin pe iyenaꞌpʉ. Sises aꞌkɨrɨ itɨꞌpʉ Papa apurɨpɨtʉiꞌma. 

Kamo kaꞌpon amʉꞌ mɨrɨ ennin nʉꞌsan uya Papa kanan apurɨpɨtʉꞌpʉ.

ɄRUꞌ 18 134  



 

* 19:10 Maꞌsiu 18:11 
e 19:13 maina–Serɨ korʉ pun esiꞌpʉ mɨrɨ 100 kaisa rɨ wʉi eꞌtʉrawasoman nʉꞌpʉ epeꞌpʉ pe.

Sises Mɨrɨ Awonsiꞌkɨ Saꞌkiyas

19  Sises si epaꞌkakaaꞌpʉ Iseriꞌko pona, mɨrɨpan utɨ esiꞌpʉ iyawɨrɨ. 2  Mɨrɨ yau, 
kaꞌpon esiꞌpʉ, Saꞌkiyas iteseꞌ. Kʉrɨ rɨ esiꞌpʉ mɨrɨ pʉrata amʉranʉꞌnin nan 

epuru pe, mɨrɨpan esiꞌpʉ ipʉrataaikenaꞌ pe. 3  Sises ɨnenpai iyesiꞌpʉ, eꞌtane toꞌken 
nʉꞌkwɨ iyesiꞌpʉ tuꞌkan kon kaꞌpon amʉꞌ koroꞌtau. Toꞌken nʉꞌkwɨ iyesi wenai, ene iya 
poken pʉra iyesiꞌpʉ. 4 Mɨrɨpan nin si ekaꞌtumʉꞌpʉ mɨrɨ toꞌ rawɨrɨ eke yʉi, siꞌkamorʉ 
iteseꞌ poi ekainʉnseꞌna mɨrɨ ponsiꞌkɨ enseꞌna. Mɨrɨ awɨrɨ rɨ Sises utɨ tukaiꞌ iꞌtu tʉuya 
ke. 5 Sises uya mɨrɨ eposaꞌ aꞌtai, tenu tʉrʉꞌpʉ iya kaꞌtakʉiꞌ, mɨrɨpan uya taꞌpʉ ipɨꞌ, 

“Saꞌkiyas, inke pʉra ɨuꞌtɨkɨ. Serɨ pe ɨiwʉꞌ taꞌ utɨ serɨ akaꞌkʉranpaiꞌ,” taꞌpʉ Sises uya ipɨꞌ.
6 Mɨrɨpan uꞌtɨꞌpʉ imaimu awɨrɨ, mɨrɨpan uya poriꞌ pe esiiꞌma tiwʉꞌ taꞌ ereutanʉkʉꞌpʉ. 

7 Tanporo kaꞌpon amʉꞌ serɨ ennin nʉꞌsan etarerumʉꞌpʉ, “Sises utɨsaꞌ tʉmakooikenan 
iwʉꞌ taꞌ ikaꞌkʉranpaseꞌna,” taꞌpʉ toꞌ uya.

8  Sises uya si tiwʉꞌ epokaꞌsaꞌ aꞌtai, Saꞌkiyas eꞌsotoꞌkaꞌpʉ taseꞌna ipɨꞌ, “Apʉne enkɨ, 
Uyepuru, serɨ awonsiꞌkɨ aꞌsaꞌmʉyai uimamin tʉkuꞌse entuꞌmanin nan repa uya 
mɨrɨ, mɨrɨ awonsiꞌkɨ ɨnʉꞌ rɨ rapumasaꞌ uya pe iyesi yau, innaꞌpo uya mɨrɨ asakɨrɨꞌne 
iteꞌkwa,” taꞌpʉ iya.

9 Sises uya nin si taꞌpʉ mɨrɨ ipɨꞌ, “Serɨ ɨutɨ tawon pikaꞌtɨsaꞌ Papa uya man serɨ 
pe, apʉne pʉra apurɨnin pe ɨwesi pɨꞌ Epʉraꞌan esiꞌpʉ kasa. 10 Kaꞌpon, Papa winon, 
uyeꞌsaꞌ tʉmakooikenan kon warinpaseꞌna mɨrɨ awonsiꞌkɨ toꞌ pikaꞌtɨseꞌna,” taꞌpʉ iya. * 

Osorʉwawon Kon Ipoitorʉ Ton Pantomʉ 
(Maꞌsiu 25:14‑30)

11 Tʉusaurokʉ etanin nʉꞌsan esi koroꞌtau, panton ekama pɨꞌ rɨ Sises esiꞌpʉ, aꞌko 
pe Surusiran epokapʉ toꞌ uya rɨ esiꞌpʉ, mɨrɨpan kaꞌpon amʉꞌ usenuminkaꞌpʉ Papa 
eꞌtoꞌ esaꞌ wannɨ pe rɨ naꞌkɨ eꞌsaraꞌtɨkapʉ serɨ pe rɨ ko tukaiꞌ. 12  Mɨrɨpan pɨꞌ panton 
ekamaꞌpʉ iya se tawon: “Kaꞌpon eke ton mʉre pe iyentusaꞌ rʉꞌpʉ utɨꞌpʉ ɨnnon nɨ 
pata yaꞌ kin pe tanʉntoꞌ pe mɨrɨ awonsiꞌkɨ tennaꞌpotoꞌ pe. 13  Mɨrɨpan uya 10 kaisa 
rɨ tʉpoitorʉ ton kɨꞌmaꞌpʉ mɨrɨpan kon repaꞌpʉ iya 10 kaisa rɨ maina. e ‘Serɨ pʉrata 
itʉrawasomatɨꞌ ennaꞌpo pʉꞌkʉ pona,’ taꞌpʉ iya. 14 Eꞌtane moro iꞌseroꞌ kon pen esiꞌpʉ, 
mɨrɨpan kon uya tʉtonpa kon amʉꞌ ennokoꞌpʉ iteꞌmaꞌpʉ tau. ‘Pʉse rɨ kaꞌpon iꞌse 
pʉra ina man kin, tepuru kon pe,’ taꞌpʉ toꞌ uya.

15 “Kin pe iyenakaꞌsaꞌ ennaꞌpoꞌpʉ tʉpata yaꞌ. Mɨrɨpan uya tʉpoitorʉ ton tʉnrepaꞌsan 
pʉrata ke kɨꞌmaꞌpʉ, ɨꞌrɨ kaisa rɨ toꞌ uya ipiriꞌsaꞌ tukaiꞌ ɨniꞌtupai iyesiꞌpʉ.

16 “Wapiyaroꞌ uyeꞌsaꞌ uya, ‘Uyepuru, tikin nɨ urepaꞌpʉ auya ike piriꞌsaꞌ uya man, 
10 kaisa rɨ nin si maina esi,’ taꞌpʉ.

17 “‘Wakʉ kuru rɨ kuꞌsaꞌ auya man, wakʉ upoitorʉ,’ taꞌpʉ itepuru uya, ‘apʉne pʉra 
aiko rʉꞌkwɨ ɨrepaꞌpʉ uya piriꞌsaꞌ auya pɨꞌ, 10 kaisaron pata esaꞌ pe eꞌkɨ,’ taꞌpʉ iya ipɨꞌ.

18  “Tʉron nɨ kanan ipoitorʉ uyeeꞌpʉ taseꞌna ipɨꞌ, ‘Uyepuru, tikin nɨ urepaꞌpʉ auya 
ike piriꞌsaꞌ uya man, 5 kaisa rɨ ipona,’ taꞌpʉ iya.

19 “Itepuru uya ipɨꞌ, ‘Mɨrɨ pe iyesi pɨꞌ, 5 kaisaron pata esaꞌ pe eꞌkɨ,’ taꞌpʉ ipɨꞌ.
20 “Tʉron nɨ rʉꞌpʉ kanan ipoitorʉ uyeꞌkaaꞌpʉ taseꞌna ipɨꞌ, ‘Uyepuru, serɨ si ɨiwanoꞌ 

maina; ikoꞌmanʉꞌsaꞌ uya tonanse, pon piyaꞌpɨ po. 21 Ɨpɨꞌ enariꞌnʉmʉꞌpʉ, apʉne pʉra 
saꞌman pe rɨ ɨwesi pɨꞌ. Anpataꞌtɨꞌpʉ pen nɨ moꞌkanin mɨrɨ awonsiꞌkɨ ɨnpɨmɨꞌpʉ pen 
nɨ anʉnnin,’ taꞌpʉ iya.

22  “Mɨrɨpan pɨꞌ itepuru uya taꞌpʉ, ‘Amaimu ke rɨ ɨyeseru aimenka uya mɨrɨ, ɨmɨrɨ ɨri 
rɨ ipoitorʉ! Iꞌtu auya si saꞌman pe esi, unpataꞌtɨꞌpʉ pen nɨ moꞌkanin pe, mɨrɨ awonsiꞌkɨ 
unpɨmɨꞌpʉ pen nɨ anʉnnin pe? 23 Ɨꞌrɨ pe ken iyesi pɨꞌ upʉrataai tʉtʉse tʉnonkaiꞌ pʉra 
ɨwesiꞌpʉ pʉrata epiriꞌtoꞌ iwʉꞌ taꞌ, uyeꞌsaꞌ aꞌtai nin si iyepiriꞌsaꞌ simoꞌkaiꞌno?’ taꞌpʉ ipɨꞌ.

24 “Mɨrɨpan uya nin si mɨrɨ yau iyeꞌsotoꞌkasaꞌ kon pɨꞌ taꞌpʉ, ‘Mɨrɨ itenau naꞌneꞌ 
maina imoꞌkatɨꞌ itʉrʉ kon pa kʉrɨ 10 kaisaron maina esaꞌ pe naꞌneꞌ enaꞌ,’ taꞌpʉ iya.

25 “‘Ina epuru, eke pe saꞌne epokaꞌsaꞌ iya man ko,’ taꞌpʉ toꞌ uya ipɨꞌ.
26 “Toꞌ eikʉꞌpʉ iya, ‘Ekama uya ɨpɨꞌnokon, tanporon kon itesaꞌ pe teꞌsan repa mɨrɨ 

miyarɨ rɨ ipona, eꞌtane kʉrɨ ɨꞌrɨ esaꞌ pen nɨ enapai imoꞌka mɨrɨ itenawon nʉꞌkwɨ rɨ. * 
27 Mɨrɨpan kamoro uiꞌse pʉra iyeꞌsaꞌ kon nʉꞌsan kin pe, uyeyaton non, kotaꞌma uya 
mɨrɨ. Toꞌ ineꞌtɨꞌ, mɨrɨpan kon tʉꞌka kon pa uyenu airɨ,’ taꞌpʉ iya,” taꞌpʉ Sises uya.

Sises Epaꞌkaꞌpʉ Surusiran Pona 
(Maꞌsiu 21:1‑11; Maꞌ 11:1‑11; Isaan 12:12‑19)

28 Mɨrɨ panton ekama iya tʉpo, toꞌ pokon pe Sises utɨꞌpʉ Surusiran pona. 29 Peꞌpake 
mɨrɨ awonsiꞌkɨ Peꞌtani eporo iya koroꞌtau iꞌkʉrʉ Areꞌ Wʉpʉ tatoꞌ airɨ, asaꞌrɨ tʉpoitorʉ 
ton ennokoꞌpʉ iya, taiꞌma toꞌ pɨꞌ, 30 “Entantɨꞌ ɨyentauꞌnokon naꞌneꞌ eke iwa pata yaꞌ. 
Mɨrɨ yau ɨyepaꞌka kon pe rɨ isaꞌkaꞌsi mʉre ewaꞌtɨsaꞌ eporo auyaꞌnokon mɨrɨ, ɨnʉꞌ rɨ 
utɨꞌpʉ rʉꞌpʉ pen ipo. Teukaiꞌ mʉneꞌtʉiꞌ serɨ yaꞌ. 31 Ɨnʉꞌ uya rɨ ɨyekamaꞌpo kon yau, 
‘Ɨꞌrɨtoꞌ pe euka auyaꞌnokon?’ tukaiꞌ, ‘Itepuru f esi iꞌse,’ mʉkatʉiꞌ,” taꞌpʉ iya.

32  Kamoro si ennoꞌsaꞌ kon uya eporoꞌpʉ mɨrɨ tasaꞌ iya rʉꞌpʉ awɨrɨ. 33 Toꞌ uya euka 
tane, itesanon uya toꞌ eneꞌpʉ, mɨrɨpan kon uya, “Ɨꞌrɨtoꞌ pe euka auyaꞌnokon?” taꞌpʉ. 
34 “Itepuru esi iꞌse,” taꞌpʉ toꞌ uya.

35 Toꞌ uya ineꞌkaaꞌpʉ Sises piyaꞌ, tʉpon kon tʉpɨtʉꞌpʉ toꞌ uya isaꞌkaꞌsi aꞌpoi pona, 
mɨrɨpan pona Sises tʉrʉꞌpʉ toꞌ uya. 36  Itɨ koroꞌtau, kaꞌpon amʉꞌ uya tʉpon kon 
taꞌnʉkʉꞌpʉ asanta tawɨrɨ.

37 Aꞌko pe si Areꞌ Wʉpʉ piyapai, tʉutɨsen asanta epokapʉ iya aꞌtai, anpisin pe teꞌsan 
ipoitorʉ ton eꞌsaraꞌtɨꞌpʉ Papa apurɨpɨtʉ pɨꞌ, tʉukɨꞌpɨꞌnʉnpɨꞌse eke pe, poriꞌ pe tesi kon pɨꞌ, 
apʉne pʉra tanporon nɨ eke Papa tʉrawasooi rɨ kuꞌpɨꞌsaꞌ Sises uya ensaꞌ tʉuyaꞌnokon pɨꞌ.
 38 “Poriꞌ pe kin esi Itepuru eseꞌ yau nʉyeꞌaiꞌneꞌ!” g

“Tʉusewankamaiꞌ pʉra Epʉn yau nesii, mɨrɨ awonsiꞌkɨ eke pe ikuꞌtoꞌ nesii kaꞌtau!”
taꞌpʉ toꞌ uya.

39 Tʉron kon si Pariꞌsi amʉꞌ anpisin koroꞌtau teꞌsan uya taꞌpʉ Sises pɨꞌ, “Tiꞌsa, 
ɨpoitorʉ ton eꞌpakaꞌtoꞌ pe toꞌ eseremeꞌkɨ!” taꞌpʉ toꞌ uya.

40 Eꞌtane Sises uya taꞌpʉ toꞌ pɨꞌ, “Toꞌ eꞌpakaꞌsaꞌ aꞌtai, tɨꞌ amʉꞌ rɨ nɨrɨ eꞌsaraꞌtɨ mɨrɨ 
ukɨꞌpɨꞌnʉnpɨꞌ nɨ pɨꞌ,” taꞌpʉ iya.

Sises Ukaramʉꞌpʉ Surusiran Pon Kon Wenai
41 Sises uya si Surusiran enkapʉ esiꞌpʉ, Areꞌ Wʉpʉ ponsiꞌkɨ, mɨrɨ pata awonsiꞌkɨ kaꞌpon 

amʉꞌ wenai ikaramʉ eꞌsaraꞌtɨꞌpʉ, mɨrɨpan uya taꞌpʉ, 42 “Serɨ pe rɨ itoꞌkaꞌnʉꞌsaꞌ auyaꞌnokon 
aꞌtai, ɨꞌrɨ uya usewankaman pʉra naꞌneꞌ kupʉ tukaiꞌ, Papa uya rɨ ɨusewankama kon 
pʉra rɨ ikupʉ, eꞌtane serɨ pe Papa uya itoꞌkaꞌnʉkʉ auyaꞌnokon namaiꞌ onansaꞌ man. 
43 Iweyu uyeꞌnɨ pɨꞌ man ɨsɨ rɨ eꞌkuꞌtoꞌ oton ɨpɨꞌnokon, ɨyeyaton kon amʉꞌ uya tɨꞌ amʉꞌ 
kaꞌtoꞌ oton apataꞌseꞌ kon woi tekainʉntoꞌ kon ipoi pe ɨwɨseꞌnaꞌnokon. Sen winɨꞌne rɨ toꞌ 
uya awaꞌkʉꞌpɨꞌtoꞌ oton kon ayainʉmʉ kon poken pʉra rɨ. 44 Toꞌ uya amaꞌtanʉkʉ kon 
apataꞌseꞌ kon pokon pe rɨ, ipʉra rɨ toꞌ uya imaꞌtanʉꞌtoꞌ oton enpɨꞌton pʉra rɨ, apʉne pʉra 
Papa uyeꞌtoꞌ ɨpikaꞌtɨiꞌnokon toꞌkaꞌnʉꞌsaꞌ auyaꞌnokon pʉra iyesi pɨꞌ,” taꞌpʉ iya.

Sises Utɨꞌpʉ Esuwerʉ Amʉꞌ Useꞌmatoꞌ, Ɨpʉrematoꞌ Iwʉꞌ Taꞌ 
(Maꞌsiu 21:12‑17; Maꞌ 11:15‑19; Isaan 2:13‑22)

45 Mɨrɨpan ewomʉꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ pʉꞌkʉ taꞌ, mɨrɨpan 
eꞌsaraꞌtɨꞌpʉ kʉrʉpoꞌpo pɨꞌ teꞌsan enpaꞌkapɨtʉ pɨꞌ. 46 “Iyeꞌmenukasaꞌ, ‘Uiwʉꞌ eꞌtoꞌ esi 

ɨpʉreman nɨtoꞌ iwʉꞌ pe,’ h tawon; eꞌtane ‘amaꞌ amʉꞌ en pe rɨ’ ikuꞌsaꞌ auyaꞌnokon 
man! i” taꞌpʉ iya toꞌ pɨꞌ.

47 Wʉi kaisarɨ rɨ, enupan pɨꞌ iyesiꞌpʉ useꞌman nɨtoꞌ, ɨpʉreman nɨtoꞌ iwʉꞌ tau. Eꞌtane 
Papa enaꞌ useꞌman nɨtoꞌ tʉrawasomanin nan epuru ton, Main pɨꞌ enupanin nan, 
mɨrɨ awonsiꞌkɨ kaꞌpon amʉꞌ koroꞌtau teꞌsan itepuru ton esiꞌpʉ ɨnwɨpai, * 48  mɨrɨpan 
eꞌtane amaꞌai iwɨtoꞌ tʉuyaꞌnokon eporo iꞌse toꞌ eꞌtane, toꞌ uya eporo pʉra iyesiꞌpʉ, 
apʉne pʉra kaꞌpon amʉꞌ esiꞌpʉ ipan pe rɨ imaimu eta pɨꞌ.

Sises Ekamaꞌpopɨtʉꞌpʉ Toꞌ Uya 
(Maꞌsiu 21:23‑27; Maꞌ 11:27‑33)

20  Tʉron nɨ wʉi aꞌtai kanan, kaꞌpon amʉꞌ enupa pɨꞌ mɨrɨ awonsiꞌkɨ wakʉ 
itekare ekama pɨꞌ Sises esi koroꞌtau useꞌman nɨtoꞌ, ɨpʉreman nɨtoꞌ iwʉꞌ pʉꞌkʉ 

tau. Papa enaꞌ useꞌman nɨtoꞌ tʉrawasomanin nan epuru ton, Main pɨꞌ enupanin 
nan mɨrɨ awonsiꞌkɨ Esuwerʉ amʉꞌ epuru ton uyeeꞌpʉ ipiyaꞌ, 2  mɨrɨpan kon uya 
ekamaꞌpoꞌpʉ, “Ɨꞌrɨ meruntɨrʉ winɨ serɨ ton kupʉ auya; ɨnʉꞌ uya serɨ meruntɨ ke 
ɨrepaꞌpʉ?” taꞌpʉ toꞌ uya.

3  Entakanomaꞌpʉ iya, “Ɨyekamaꞌpo uya ꞌnokon nɨ marɨ. Ekamatɨꞌ upɨꞌ, 4 Isaan 
uya paꞌtaisiman nɨtoꞌ—Epʉn winon pe peꞌ iyesiꞌpʉ, kaꞌpon winon pe katɨ iyesiꞌpʉ?” 
taꞌpʉ iya.

5  Mɨrɨpan kon usaurokʉꞌpʉ tiwanoꞌ kon pe, “‘Epʉn winon’ ta pe iyesi yau, 
ekamaꞌpon nɨ iya, ‘Ɨꞌrɨ pe ken iyesi pɨꞌ apurɨ auyaꞌnokon pʉra iyesiꞌpʉ?’ tukaiꞌ. 
6 Eꞌtane, ‘Kaꞌpon amʉꞌ winɨ’ ta pe iyesi yau, kaꞌpon amʉꞌ uya nin si uwɨnɨꞌnokon 
mɨrɨ tɨꞌ ke, apʉne pʉra Isaan apurɨ toꞌ uya puꞌkenaꞌ Papa winon tukaiꞌ,” taꞌpʉ toꞌ 
uya. 7 Mɨrɨpan kon uya nin si Sises maimu eikʉꞌpʉ mɨrɨ, “Ewaiꞌ nawon, ina uya iꞌtu 
pʉra rɨ man nai winon pe iyesiꞌpʉ tukaiꞌ,” taꞌpʉ toꞌ uya.

8  Mɨrɨpan Sises uya taꞌpʉ toꞌ pɨꞌ, “Ekamasaꞌ auyaꞌnokon pʉra iyesi ke, ekama uya 
pʉra rɨ kanan iyesi ɨpɨꞌnokon ɨꞌrɨ meruntɨrʉ winɨ serɨ ton kupʉ uya tukaiꞌ,” taꞌpʉ iya.

Umɨ Paꞌsimanin Nan Pe Inonkasaꞌ Kon Pantomʉ 
(Maꞌsiu 21:33‑46; Maꞌ 12:1‑12)

9 Mɨrɨpan kon pɨꞌ panton ekamaꞌpʉ iya, “Kaꞌpon uya kʉreꞌ iteseꞌ siꞌnaꞌ pe teꞌsen 
kiyari yeꞌ patamaꞌpʉ tʉmainarʉ yau, mɨrɨpan tʉrʉꞌpʉ iya umɨ pɨꞌ teꞌsan enaꞌ. 
Mɨrɨpan utɨꞌpʉ tʉron nɨ pata yaꞌ ɨkoꞌmanseꞌna inke rɨ. * 10 Iyakʉꞌpʉsaꞌ anʉmʉ weyu 
eꞌseposaꞌ aꞌtai nin si, tʉpoitorʉ ennoꞌkaaꞌpʉ iya umɨ tʉrʉꞌpʉ tʉuya itenaꞌ ton piyaꞌ 
tʉrepatoꞌ pe toꞌ uya tʉmainarʉ yawon ke, eꞌtane si kamoro uya ipantaꞌmaꞌpʉ, 
mɨrɨpan ennokoꞌpʉ toꞌ uya itemiyatʉ arʉ pʉra rɨ. 11 Mɨrɨ awonsiꞌkɨ kanan tʉron 
nɨ tʉpoitorʉ ennoꞌkaaꞌpʉ iya, mɨrɨpan kanan pantaꞌmaꞌpʉ toꞌ uya, mɨrɨ awonsiꞌkɨ 
ɨri pe rɨ toꞌ uya ikupʉꞌpʉ, mɨrɨpan ennaꞌpoꞌpʉ itemiyatʉ arʉ pʉra rɨ marɨ. 12  Mɨrɨ 
rɨ eꞌtane, toꞌ osorʉwano pe tʉron nɨ kanan tʉpoitorʉ ennoꞌkaaꞌpʉ iya, mɨrɨpan nɨ 
marɨ pantaꞌmakaaꞌpʉ toꞌ uya ɨsɨ pe kuru rɨ, mɨrɨpan enpaꞌkaꞌpʉ toꞌ uya.

13 “Mɨrɨ aꞌtai kiyari eꞌkwa esaꞌ uya taꞌpʉ, ‘Ɨꞌrɨ ken si kupʉ uya serɨ? Uniꞌnʉnkanʉ 
rɨ nin si umu ennoko uya serɨ; toꞌ uya nin si inama mɨrɨ,’ taꞌpʉ iya. 14 Eꞌtane si 
toꞌ uya ensaꞌ aꞌtai, ipɨꞌ toꞌ usaurokʉꞌpʉ. ‘Pʉse rɨ kuru pʉse rɨ inonkaꞌpʉ anʉnton. 
Iwɨpaiꞌnokon, inanʉmʉnʉ kiyari pataꞌseꞌ anʉntoꞌ kon pe uiwanoꞌ kon pe,’ taꞌpʉ toꞌ 
uya. 15 Mɨrɨpan nin si enoꞌmaꞌpʉ toꞌ uya kiyari eꞌkwa yapai, mɨrɨpan wɨnɨꞌpʉ toꞌ uya.
“Ɨꞌrɨ ken si kupʉ kiyari eꞌkwa esaꞌ uya mɨrɨ toꞌ pɨꞌ: 16 Iyeꞌtoꞌ oton si, kamoro itesaꞌ 

pe tʉnnonkaꞌsan tʉꞌkaseꞌna, mɨrɨpan uya tʉron kon enaꞌ kiyari eꞌkwa nonkatoꞌ 
oton,” taꞌpʉ Sises uya.

Kaꞌpon amʉꞌ uya serɨ etasaꞌ aꞌtai, “Serɨ eꞌpai pʉra rɨ man!” taꞌpʉ.
17 Sises uya toꞌ eneꞌpʉ, mɨrɨpan kon ekamaꞌpoꞌpʉ iya, “Ɨꞌrɨ ken si ta eꞌkwa pe 

iyeꞌmenukasaꞌ esi:
“‘Ɨutɨ amɨnin nan nenoꞌmaꞌpʉ rʉꞌpʉ tɨꞌ

enasaꞌ itekun airɨ teꞌsen tɨꞌ pe,’ j
tawon? 18  Tanporon kon mɨrɨ tɨꞌ pona nʉtaꞌmoꞌkayaiꞌneꞌ nan utakitiꞌkwa mɨrɨ, eꞌtane 
ipona tɨꞌ nʉtaꞌmoꞌkayaiꞌneꞌ utaꞌsiꞌkɨrɨ mɨrɨ,” taꞌpʉ iya.

19 Main pɨꞌ enupanin nan mɨrɨ awonsiꞌkɨ useꞌman nɨtoꞌ tʉrawasomanin nan 
epuru ton esiꞌpʉ inke pʉra aꞌsitoꞌ tʉuyaꞌnokon ipɨkɨrɨ warinpa pɨꞌ, apʉne pʉra serɨ 
panton ekamasaꞌ iya tʉpɨꞌnokon ta iya eꞌkwa pe tukaiꞌ, eꞌtane toꞌ enariꞌnʉmʉꞌpʉ 
kaꞌpon amʉꞌ pɨꞌ.

Esuwerʉ Amʉꞌ Uya Rɨ Peꞌ Pʉrata Nonka Pata Esaꞌ Enaꞌ? 
(Maꞌsiu 22:15‑22; Maꞌ 12:13‑17)

20 Aꞌko pe ipaꞌsima pɨꞌ toꞌ esiꞌpʉ, mɨrɨpan kon uya wakʉ ton pe iteseꞌ kaꞌpon amʉꞌ 
ennokoꞌpʉ amaꞌai Sises maimu etase. Mɨrɨ wenai eparankatoꞌ pe tʉuyaꞌnokon Roman 
amʉꞌ kopʉnaai enaꞌ aꞌsitoꞌ pe iya. 21 Mɨrɨpan kon uya Sises ekamaꞌpoꞌpʉ, “Tiꞌsa, 
ina uya iꞌtu ausaurokʉ mɨrɨ awonsiꞌkɨ enupan auya ipokenan pɨꞌ mɨrɨ awonsiꞌkɨ 
kaꞌpon amʉꞌ menkanin pen ɨmɨrɨ, eꞌtane Papa eseru pɨꞌ enupan auya iꞌnapairon 
awɨrɨ. 22  Ipoken peꞌ iyesi Sisa enaꞌ pʉrata tʉtʉsen eꞌma ina uya aꞌtai, kane katɨ?” 
taꞌpʉ toꞌ uya.

23 Tenkuꞌtɨpai toꞌ esi poro tense toꞌ pɨꞌ taꞌpʉ iya, 24 “Apʉne, pʉrata pun k enpoikatɨꞌ 
uyenaꞌ. Ɨnʉꞌ nai, ɨnʉꞌ eseꞌ nai ipɨꞌ?” taꞌpʉ iya.

25 Mɨrɨpan kon uya eikʉꞌpʉ, “Sisa,” tukaiꞌ.
Mɨrɨpan uya taꞌpʉ toꞌ pɨꞌ, “Mɨrɨ wenai, itʉtɨꞌ ken si Sisa enaꞌ itiwanoꞌ pe rɨ teꞌsen, 

Papa enaꞌ kanan itiwanoꞌ pe rɨ nɨrɨ teꞌsen tʉrʉiꞌma,” taꞌpʉ iya.
26 Mɨrɨ yau, annau isauroꞌtoꞌ winɨ toꞌ uya isaꞌmatoꞌ pʉra rɨ iyesiꞌpʉ. Mɨrɨpan kon 

usewansiukaꞌpʉ eiꞌpɨtʉ iya pɨꞌ, mɨrɨpan kon eꞌpakaaꞌpʉ.

Eriꞌnɨ Tʉpo Eꞌmʉꞌsaꞌkan Nɨtoꞌ 
(Maꞌsiu 22:23‑33; Maꞌ 12:18‑27)

27 Satuꞌsi amʉꞌ tonpa ton eriꞌnɨ tʉpo eꞌmʉꞌsaꞌkan pʉra iyesi tawon nan uyeeꞌpʉ 
Sises piyaꞌ ekamaꞌposeꞌna. * 28 Mɨrɨpan kon uya taꞌpʉ ipɨꞌ, “Tiꞌsa, Mosiꞌ uya imenukasaꞌ 
uiwanoꞌ kon pe, kaꞌpon rui eriꞌsaꞌ yau, tʉnoꞌpʉ tʉnonkaiꞌ imunkɨ pʉra, iyakon nʉꞌpʉ 
uya tʉrui noꞌpʉ rʉꞌpʉ mariꞌmatoꞌ pe iyesi imuꞌtanʉꞌtoꞌ pe tʉuya tʉrui iwanoꞌ pe. * 
29 Moro si 7 kaisaron kon ɨsirunan esiꞌpʉ. Wapiyaroꞌ emariꞌmaꞌpʉ, mɨrɨpan erikʉꞌpʉ 
imʉre pʉra. 30 Mɨrɨpan akon nʉꞌpʉ uya inoꞌpʉ rʉꞌpʉ mariꞌmaꞌpʉ, mɨrɨpan kanan 
erikʉꞌpʉ. 31 Toꞌ osorʉwano rʉꞌpʉ uya kanan imariꞌmaꞌpʉ, mɨrɨpan kanan erikʉꞌpʉ. 
Mɨrɨ kasa tanporo 7 pan kon uya imariꞌmapɨtʉꞌpʉ, mɨrɨpan 7 pe rɨ toꞌ erikʉꞌpʉ 
tʉmunkɨ ke pʉra rɨ. 32  Mɨrɨpan kon eꞌmaꞌpʉ pe, toꞌ noꞌpʉ rʉꞌpʉ rɨ marɨ eriꞌkaaꞌpʉ. 
33  Eriꞌnɨ tʉpo eꞌmʉꞌsaꞌkan nɨsaꞌ aꞌtai, ɨnʉꞌ kuru noꞌpʉ pe ken si iyesi, tanporo 7 
kaisaron kon uya imariꞌmasaꞌ pɨꞌ?” taꞌpʉ toꞌ uya.

34 Sises uya toꞌ entakanomaꞌpʉ, “Serɨ aꞌtaino kon emariꞌma, mɨrɨpan kon eꞌtʉrʉ 
emariꞌman nɨtoꞌ yau. 35 Eꞌtane nin si tɨ, kamo emennaꞌ pe ukoꞌman nɨtoꞌ yau teꞌsan, 
wakʉ tatoꞌ kon Papa uya ipɨꞌ, terikʉ kon tʉpo iyeꞌmʉꞌsaꞌkasaꞌ kon emariꞌma pen nɨ 
nin, mɨrɨ pe pʉra toꞌ eꞌtʉrʉ pen nɨ nin emariꞌman nɨtoꞌ yau, 36 apʉne pʉra mɨrɨ entaꞌ 
toꞌ erikʉ pen, inserʉ amʉꞌ kasa rɨ nin si toꞌ esi. Papa munkɨ pe toꞌ esi, eriꞌnɨ tʉpo 
eꞌmʉꞌsaꞌkan nɨsaꞌ munkɨ pe toꞌ esi pɨꞌ. 37 Eꞌtane yuꞌ epoꞌtɨ ekareei yau, Mosiꞌ uya rɨ 

enpoikasaꞌ iyeriꞌsaꞌ kon eꞌmʉꞌsaꞌka, apʉne pʉra Itepuru esakʉ iya, ‘Papa, Epʉraꞌan 
eꞌtoꞌ iteseꞌ pɨꞌ, Aisiꞌ eꞌtoꞌ iteseꞌ pɨꞌ mɨrɨ awonsiꞌkɨ Sekoꞌ eꞌtoꞌ iteseꞌ pɨꞌ tukaiꞌ,’ l taꞌpʉ. 
38  Papa, iyeriꞌsaꞌ kon eꞌtoꞌ iteseꞌ pɨꞌ pen, eꞌtane nurɨnan kon, apʉne pʉra tanporo 
ipona nurɨne toꞌ esi,” taꞌpʉ iya.

39 Tʉron kon Main pɨꞌ enupanin nan uya taꞌpʉ Sises pɨꞌ, “Tiꞌsa, wakʉ pe kuru eiꞌsaꞌ 
auya man,” taꞌpʉ toꞌ uya. 40 Mɨrɨ awonsiꞌkɨ ɨnʉꞌ rɨ esiꞌpʉ mɨrɨ entaꞌ ɨnekamaꞌpopɨꞌpai 
pʉra.

Ɨnʉꞌ Pa Rʉꞌpʉ Pe Kʉrai Esi? 
(Maꞌsiu 22:41‑46; Maꞌ 12:35‑37)

41 Mɨrɨ aꞌtai, Sises uya taꞌpʉ toꞌ pɨꞌ, “Ɨꞌrɨ pe iyesi pɨꞌ toꞌ uya Kʉrai m esi Tepiꞌ pa 
rʉꞌpʉ pe ta? 42  Tepiꞌ uya rɨ ekamasaꞌ Eren apon yau:

“‘Itepuru uya taꞌpʉ uyepuru pɨꞌ:
“Ereutakɨ uyenwoꞌnetʉ winɨ,

 43 ɨyeyaton non kuꞌtane uya aꞌta apon pe,”’ n
tasaꞌ. 44 Tepiꞌ uya esakʉ ‘uyepuru’ tukaiꞌ; nai kasa ken si Tepiꞌ pa rʉꞌpʉ pe iyesi?” taꞌpʉ iya.

Main Pɨꞌ Enupanin Nan Wakʉ Pe Iteseꞌ Teꞌkuꞌsan 
(Maꞌsiu 23:1‑36; Maꞌ 12:38‑40)

45 Mɨrɨ aꞌtai, Sises uya taꞌpʉ tʉpoitorʉ ton pɨꞌ tanporon kon uya rɨ eta tane, 46 “Tiꞌtuiꞌ 
eꞌtɨꞌ Main pɨꞌ enupanin nan pɨꞌ. Ɨpininpaino kon kusan tʉpon kon yau mɨrɨ awonsiꞌkɨ, 
‘Miyarɨ,’ ta iꞌseroꞌ kon tʉpɨꞌnokon kʉrʉpoꞌpo pɨꞌ eꞌnɨ pataꞌseꞌ yau, eke ton apon po 
teꞌsan Esuwerʉ amʉꞌ usenupatoꞌ iwʉꞌ tau mɨrɨ awonsiꞌkɨ tʉnamasan pataꞌseꞌ yau 
kuru teꞌsan entaꞌnan aꞌtaiꞌne. 47 Itaanꞌpʉ imaꞌtasaꞌ kon nʉꞌsan iwʉꞌ maꞌtanʉkʉ toꞌ 
uya, mɨrɨpan kon ɨpʉrema kusan pe rɨ wakʉ ton tatoꞌ pe tʉpɨꞌnokon. Ipan pe rɨ 
mɨrɨ waraino kon ekotaꞌmatoꞌ oton,” taꞌpʉ Sises uya.

Itaanꞌpʉ Imaꞌtasaꞌ Rʉꞌpʉ Nʉtʉrʉꞌpʉ 
(Maꞌ 12:41‑44)

21  Sises uya tenu tʉsaꞌ koroꞌtau, ipʉrataaikeꞌ ton uya pʉrata tʉrʉ eneꞌpʉ iya 
Esuwerʉ amʉꞌ useꞌmatoꞌ, ɨpʉrematoꞌ iwʉꞌ pʉrataai yen yaꞌ. 2  Entuꞌmanin 

nʉꞌkwɨ kanan itaanꞌpʉ imaꞌtasaꞌ rʉꞌpʉ uya asaꞌron nʉꞌkwɨ aiko ton pʉrata, kaꞌpa 
pun tʉrʉ eneꞌpʉ iya. 3 “Iꞌnapairon ekama uya ɨpɨꞌnokon; pʉse rɨ entuꞌmanin nʉꞌkwɨ 
itaanꞌpʉ imaꞌtasaꞌ rʉꞌpʉ uya itʉsaꞌ eke pe tanporon kon nʉtʉrʉꞌpʉ entai rɨ. 4 Tanporo 
pʉsamoro uya itʉsaꞌ eke rɨ nin tʉpʉrataai kon tonpa; eꞌtane kʉrɨ rɨ tekotaꞌmatoꞌ 
apai rʉꞌkwɨ rɨ tanporo rɨ tʉpiyawon tʉrʉꞌpʉ tʉukoꞌmantoꞌ ipɨꞌ rʉꞌkwɨ rɨ,” taꞌpʉ iya.

Pata Weyu Uꞌmatʉ Ekamanin 
(Maꞌsiu 24:1‑14; Maꞌ 13:1‑13)

5 Sises poitorʉ tonpa ton usaurokʉꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ pɨꞌ 
wakʉ pe rɨ isene pɨꞌ tɨꞌ ke itamɨsaꞌ, Papa enaꞌ useꞌman nɨsaꞌ rʉꞌpʉ ike ton nɨ usene 
wakʉ pe. Eꞌtane Sises uya taꞌpʉ, 6 “Serɨ yau menyatʉiꞌneꞌ pɨꞌ nin si ta uya, iweyu 
eꞌseporo mɨrɨ mɨ pe rɨ tikin nɨ tɨꞌ eꞌnonkatoꞌ oton pen nɨ ɨsipʉroꞌpo, tanporon nɨ 
utaꞌpoꞌtoꞌ oton,” taꞌpʉ iya.

7 Mɨrɨ aꞌtai, toꞌ uya ekamaꞌpoꞌpʉ, “Tiꞌsa, ɨꞌrɨ aꞌtai serɨ ton eꞌkuꞌtoꞌ oton? Ɨꞌrɨ kuru 
ken si esi entoꞌ ipɨꞌ pe eꞌkuꞌkaꞌnɨ pɨꞌ iyesi ekamanin pe?” taꞌpʉ toꞌ uya. *

 139 ɄRUꞌ 20 ,  21



 

* 21:14‑15 Ʉruꞌ 12:11‑12 * 21:22 Oseya 9:7 * 21:25 Aisaya 13:10; Isiꞌkiyerʉ 32:7; Isowerʉ 2:31; 
Isenpoikasaꞌ 6:12‑13 * 21:27 Taniyerʉ 7:13; Isenpoikasaꞌ 1:7 

8  Toꞌ eikʉꞌpʉ iya: “Tenu ke eꞌtɨꞌ ɨyenkuꞌtɨ kon namaiꞌ. Apʉne pʉra tuꞌkan kon nɨ 
uyeꞌtoꞌ oton uyeseꞌ yau, ‘Urɨ rɨ kʉrɨ rɨ,’ kaꞌseꞌna, mɨrɨpan, ‘Iweyu man aꞌko pe,’ ta 
toꞌ uya. Toꞌ pɨkɨrɨ keꞌtʉu. 9 Usewaꞌnoman mɨrɨ awonsiꞌkɨ tepuru kon ɨnenoꞌmapaino 
kon eta auyaꞌnokon aꞌtai, kenariꞌnʉntʉu. Serɨ ton nɨ eꞌkupʉ mɨrɨ wapiya, eꞌtane 
inke pʉra pata weyu uꞌmatʉ uyepʉ pen nɨ,” taꞌpʉ iya.

10 Mɨrɨ aꞌtai, taꞌpʉ iya toꞌ pɨꞌ, “Tʉpataron kon uya tʉpataron kon nɨ nɨrɨ ewaꞌnomatoꞌ 
oton, mɨrɨ awonsiꞌkɨ esaꞌ wannɨ pe teꞌsan uya esaꞌ wannɨ pe teꞌsan nɨ nɨrɨ ewaꞌnomatoꞌ 
oton. 11 Eke pe kuru rɨ tʉrʉꞌpʉnʉ amʉꞌ iwankan mɨrɨ awonsiꞌkɨ paran amʉꞌ eꞌtoꞌ 
oton pata ton yauꞌneꞌ mɨrɨ awonsiꞌkɨ nariꞌpanin nɨ eꞌkuꞌtoꞌ oton mɨrɨ awonsiꞌkɨ eke 
rɨ entoꞌ ipɨꞌ ton Epʉn apai eꞌtoꞌ oton.

12  “Eꞌtane serɨ rawɨrɨ, toꞌ uya ayaꞌsitoꞌ oton kon, ɨkotaꞌmatoꞌ oton kon toꞌ uya. 
Usenupan nɨtoꞌ iwʉꞌ taꞌ mɨrɨ awonsiꞌkɨ parikiꞌsi taꞌ, kin amʉꞌ, kopʉna amʉꞌ rakʉiꞌ 
nɨrɨ toꞌ uya ɨtʉtoꞌ oton kon, tanporo serɨ esi uyeseꞌ uriyaꞌ. 13  Uyekareei ekamatoꞌ 
auyaꞌnokon oton toꞌ pɨꞌ serɨ moron nʉꞌpʉ pe. 14 Eꞌtane ekonekatɨꞌ rɨken pena rɨ 
ɨusewankama kon namaiꞌ, nai kasa kuru si eꞌwapuꞌtɨ ta auyaꞌnokon namaiꞌ. 15 Apʉne 
pʉra amaimuꞌtɨtoꞌ uya ꞌnokon oton mɨrɨ awonsiꞌkɨ ɨyemeporʉꞌtɨ uya ꞌnokon ausauroꞌtoꞌ 
kon ike ke ɨyeyaton kon uya, ‘Kasi pe ɨwesi,’ ta namaiꞌ ɨpɨꞌnokon. * 16 Ɨmɨrɨꞌnokon nɨ 
eparankatoꞌ oton asanon kon uya rɨ, ɨtonpa kon amʉꞌ uya rɨ. Toꞌ uya ɨtonpa kon tʉtoꞌ 
oton eriꞌnɨtoꞌ yaꞌ. 17 Tanporon kon kaꞌpon amʉꞌ uya rɨ ɨyewarumaꞌtɨtoꞌ oton kon urɨ 
uriyaꞌ. 18  Toꞌ uya rɨ ɨwɨsaꞌ kon eꞌtane, ayaꞌkwarʉ kon nɨ mainanpa uya. 19 Panaꞌ pe 
ɨyeꞌmʉꞌsaꞌka kon winɨ ɨukoꞌmantoꞌ kon eporo auyaꞌnokon,” taꞌpʉ iya.

Esuwerʉ Amʉꞌ Pen Uya Surusiran Maꞌtanʉꞌtoꞌ 
(Maꞌsiu 24:15‑21; Maꞌ 13:14‑19)

20 Sises uya taꞌpʉ, “Soisa amʉꞌ amʉrasaꞌ ene auyaꞌnokon aꞌtai Surusiran woi, iꞌtu 
auyaꞌnokon mɨrɨ toꞌ uya imaꞌtanʉkʉ tukaiꞌ. 21 Tɨwɨ kamoro Isutiya po naꞌneꞌ nan 
nainʉmʉi wʉꞌ ton ponaꞌne; tɨwɨ kamoro eke pata yawon kon nepaꞌkai, mɨrɨ awonsiꞌkɨ 
kamoro pata yau naꞌneꞌ nan kʉsepaꞌkanin eke pata pona. 22  Serɨ ta uya, apʉne pʉra 
mɨrɨ si eꞌtoꞌ oton, Papa uya Surusiran yawon kon kotaꞌma weyu pe, serɨ eꞌkupʉ mɨrɨ 
puꞌkenaꞌ amʉꞌ nʉmenukaꞌpʉ aꞌkuꞌtɨ pe. * 23  Mɨrɨ aꞌtaiꞌne ɨsɨ pe kuru rɨ uriꞌsamiꞌsi 
amʉꞌ monoꞌ pe teꞌsan pona iyeꞌtoꞌ oton mɨrɨ awonsiꞌkɨ manaꞌ pokon kon imunkɨ 
pona. Ipan pe rɨ usewankaman eꞌtoꞌ oton non po, mɨrɨ awonsiꞌkɨ ekotaꞌman nɨtoꞌ 
eꞌtoꞌ oton pʉsamoro kaꞌpon amʉꞌ pɨꞌ. 24 Soisa amʉꞌ uya tuꞌkan kon nɨ Esuwerʉ amʉꞌ 
tʉꞌkatoꞌ oton, mɨrɨpan tʉron kon aꞌsisaꞌ kon Esuwerʉ amʉꞌ atoꞌ oton toꞌ uya pata 
amʉꞌ kaisarɨ rɨ. Kaꞌpon amʉꞌ, Esuwerʉ amʉꞌ pen uya Surusiran maꞌtanʉꞌtoꞌ oton 
ipan pe rɨ. Toꞌ uya ikupʉ weyu pe Papa nʉkupʉꞌpʉ uꞌmatʉ pʉꞌkʉ pona,” taꞌpʉ iya.

Kaꞌpon, Papa Winon Uyepʉ Entoꞌ Ipɨꞌ 
(Maꞌsiu 24:29‑35; Maꞌ 13:24‑31)

25 “Iꞌtutoꞌ ipɨꞌ ton eꞌkuꞌtoꞌ oton wʉi enu yau, kapʉi yau mɨrɨ awonsiꞌkɨ sirikɨ amʉꞌ 
yau. Non po tʉpataron kon eꞌtoꞌ oton ɨsɨ rɨ iꞌtu pɨꞌ, etʉipɨꞌ nɨ pɨꞌ parau aꞌmerumʉ 
mɨrɨ awonsiꞌkɨ iyenuꞌpɨtʉ pɨꞌ. * 26 Kaꞌpon amʉꞌ enatoꞌ oton ɨꞌsɨꞌmʉra tetʉipɨtʉ kon ke, 
tʉuyeꞌsen non pona iꞌtu tʉuyaꞌnokon pɨꞌ, apʉne pʉra kaꞌ yawon kon nɨ usiꞌkiꞌmatoꞌ 
oton pɨꞌ. 27 Mɨrɨ aꞌtai si, toꞌ uya Kaꞌpon, Papa winon uyepʉ entoꞌ oton kapuruꞌ yau 
tʉmeruntɨrʉ ke, mɨrɨ awonsiꞌkɨ eke rɨ aꞌkwarʉ pokon pe. * 28  Serɨ eꞌkupʉ eꞌsaraꞌtɨ 
ene ɨmɨrɨꞌnokon upoitorʉ ton uya aꞌtai, meporiꞌmatʉiꞌ si, itenupɨkɨrɨ esiiꞌma, apʉne 
pʉra serɨ esi aꞌko pe rɨ Papa uya ɨpikaꞌtɨtoꞌ kon esi ekamanin pe,” taꞌpʉ iya.

29 Mɨrɨ aꞌtai, tʉpoitorʉ ton pɨꞌ panton ekamaꞌpʉ iya, “Apʉne kiyari yeꞌ itoꞌkaꞌnʉꞌtɨꞌ; 
tanporon nɨ saꞌne yʉi amʉꞌ. 30 Itareꞌkasaꞌ rʉꞌpʉ atuꞌta aꞌtai, tanporon kon uya iꞌtu 

iyepetatoꞌ oton tukaiꞌ. 31 Mɨrɨ kasa rɨ marɨ si tɨ, serɨ ɨsɨ ton eꞌkupʉ ene auyaꞌnokon 
aꞌtai, iꞌtu auyaꞌnokon kuru rɨ aꞌko pe rɨ Papa eꞌtoꞌ esaꞌ wannɨ pe weyu eꞌseporo.

32  “Iꞌnapairon ekama uya ɨpɨꞌnokon, serɨ aꞌtaino kon kuru rɨ pʉra iyenatoꞌ oton 
pen nɨ serɨ ton eꞌkupʉ pʉꞌkʉ pona rɨ. 33  Tanporon nɨ kaꞌ po naꞌneꞌ, non po naꞌneꞌ, 
mɨrɨ awonsiꞌkɨ non nɨ nɨrɨ pʉra iyenatoꞌ oton, eꞌtane umaimu mɨrɨ tereutaton pen 
nɨ,” taꞌpʉ iya.

Sises Poitorʉ Ton Eꞌtoꞌ Iyekonekasaꞌ Pe
34 Sises uya taꞌpʉ tʉpoitorʉ ton pɨꞌ, “Tiꞌtuiꞌ eꞌtɨꞌ, wakʉ pɨꞌ ɨusenuminkatoꞌ kon 

piyapai ayanoꞌmanin kon pɨꞌ. Keꞌtaripatʉu, eꞌtari ton nʉkupʉnʉ kʉꞌkuꞌtʉu, serɨ non 
pon pɨꞌ rɨ ayaꞌkwarʉ kon kʉsainʉnpatʉu. Mɨrɨ kuꞌsaꞌ auyaꞌnokon yau, iyekonekasaꞌ 
pe pʉra rɨ ɨwesi kon koroꞌtau ɨyeporo uya ꞌnokon mɨrɨ iteꞌkwanau pʉra rɨ. 35 Ɨpɨꞌnokon 
iyeꞌkupʉ pe pʉra kʉsekamatʉu, apʉne pʉra tanporon kon, mɨ yawɨron kon pɨꞌ rɨ 
iyeꞌkuꞌtoꞌ oton mɨrɨ. 36 Mɨrɨ wenai, tiꞌtuiꞌ rɨ tenu ke rɨ eꞌtɨꞌ, ɨpʉrematɨꞌ Papa uya 
ɨpikaꞌtɨtoꞌ kon pe ɨsɨ ton teꞌkuꞌsen awɨrɨ wakʉ pe ɨyepaꞌka kon pa. Ɨpʉrematɨꞌ rɨ 
kanan wakʉ pe teꞌmʉꞌsaꞌkasen pe ɨwesi kon pa Kaꞌpon, Papa winon rau,” taꞌpʉ iya.

37 Wʉi kaisarɨ rɨ, kaꞌpon amʉꞌ enupa pɨꞌ Sises esiꞌpʉ Esuwerʉ amʉꞌ useꞌmatoꞌ, 
ɨpʉrematoꞌ iwʉꞌ pʉꞌkʉ tau. Koꞌmamʉ peꞌne nin si tɨ, itɨpɨtʉꞌpʉ Areꞌ Wʉpʉ pona 
eꞌnʉnseꞌna. * 38  Awanakʉiꞌ kuru rɨ kanan, tanporon kon tenupa iya ꞌnokon etanin 
nʉꞌsan uyeꞌpɨtʉꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ pʉꞌkʉ taꞌ tenupatoꞌ 
kon iya etaseꞌna.

Isutas Eꞌkamaꞌpʉ Sises Eparankatoꞌ Pe Tʉuya 
(Maꞌsiu 26:1‑5, 14‑16; Maꞌ 14:1‑2, 10‑11; Isaan 11:45‑53)

22  Aꞌko pe si Aꞌsarutanʉꞌsaꞌ Pen Pʉreti Pɨꞌ Entaꞌnan Weyu, Toꞌ Epoi Itɨꞌpʉ 
Weyu Rʉꞌpʉ tatoꞌ pɨꞌ entaꞌnan weyu eꞌseporo esiꞌpʉ. * 2  Useꞌman nɨtoꞌ 

tʉrawasomanin nan epuru ton eke ton kuru mɨrɨ awonsiꞌkɨ Main pɨꞌ enupanin nan 
esiꞌpʉ Sises maꞌtanʉꞌtoꞌ tʉuyaꞌnokon winɨ eporo iꞌse, amaꞌai, apʉne pʉra kaꞌpon 
amʉꞌ pɨꞌ tenariꞌnʉmʉ kon pɨꞌ.

3 Mɨrɨpan aꞌtai, Seꞌtan o ewomʉꞌpʉ Isutas, Eskariyaꞌ tatoꞌ ipɨꞌ yaꞌ, 12 kaisaron kon 
ipoitorʉ ton tonpa pe teꞌsen. 4 Mɨrɨ aꞌtai si, Isutas utɨꞌpʉ useꞌman nɨtoꞌ tʉrawasomanin 
nan epuru ton eke ton kuru mɨrɨ awonsiꞌkɨ Esuwerʉ amʉꞌ useꞌmatoꞌ, ɨpʉrematoꞌ iwʉꞌ 
paꞌsimanin nan piyaꞌ. Mɨrɨpan kon aꞌkɨrɨ usauroꞌnɨ pɨꞌ iyesiꞌpʉ Sises eparankatoꞌ tʉuya 
pɨꞌ toꞌ uya aꞌsitoꞌ pe. 5 Toꞌ eporiꞌmaꞌpʉ, mɨrɨpan pʉrata ke irepa pɨꞌ toꞌ eꞌkamaꞌpʉ. 
6  Mɨrɨpan uya, “Ewaiꞌ,” taꞌpʉ, mɨrɨpan esiꞌpʉ Sises tʉtoꞌ tʉuya weyu eporo iꞌse, 
anpisin pe kaꞌpon amʉꞌ esi aꞌtai pʉra.

Itepuru Entaꞌnatoꞌ 
(Maꞌsiu 26:17‑25; Maꞌ 14:12‑21; Isaan 13:21‑30)

7 Mɨrɨ aꞌtai Aꞌsarutanʉꞌsaꞌ Pen Pʉreti Pɨꞌ Entaꞌnan Weyu eꞌseporoꞌpʉ karimeru 
mʉre wɨtoꞌ Itepoi Itɨꞌpʉ Weyu Rʉꞌpʉ iwanoꞌ pe. 8  Sises uya Piꞌta mɨrɨ awonsiꞌkɨ 
Isaan ennokoꞌpʉ, taiꞌma toꞌ pɨꞌ, “Entantɨꞌ entaꞌnan nɨtoꞌ Toꞌ Epoi Itɨꞌpʉ Weyu Rʉꞌpʉ 
pɨꞌ ikonekatantɨꞌ,” taꞌpʉ iya.

9 “Nai yau ken si ina uya ikoneka iꞌse ɨwesi iteꞌma taꞌ?” tukaiꞌ toꞌ uya ekamaꞌpoꞌpʉ.
10 Toꞌ eikʉꞌpʉ iya, “Eke pata pona ɨyepaꞌkasaꞌ kon aꞌtai, kaꞌpon tuna yen anin uya 

ɨyeporo kon mɨrɨ. Mɨrɨpan pɨkɨrɨ ɨutɨ newonyaiꞌneꞌ taꞌ mʉtɨtʉiꞌ. 11 Mɨrɨpan ɨutɨ esaꞌ 
pɨꞌ mɨkatʉiꞌ, ‘Tiꞌsa man, nai yau tʉpoitorʉ ton pokon pe Toꞌ Epoi Itɨꞌpʉ Weyu Rʉꞌpʉ 
pɨꞌ tentaꞌna kon tukaiꞌ ɨniꞌtupai.’ 12  Kʉrɨ rɨ kaꞌpon uya kaꞌtawon eke ɨutɨ ekama mɨrɨ 
tanporon nɨ eꞌtoꞌ itau. Mɨrɨ yau si tanporon nɨ mʉkonekatʉiꞌ,” taꞌpʉ iya.

13  Mɨrɨpan kon utɨꞌpʉ nin si mɨrɨ, toꞌ uya eporoꞌpʉ Sises uya ekamaꞌpʉ poro rɨ. 
Mɨrɨpan kon uya si Toꞌ Epoi Itɨꞌpʉ Weyu Rʉꞌpʉ pɨꞌ teꞌtoꞌ kon konekaꞌpʉ.

Sises Entaꞌnaꞌpʉ Tʉpoitorʉ Ton Pokon Pe Teꞌnonka Pe 
(Maꞌsiu 26:26‑30; Maꞌ 14:22‑26; 1 Koren 11:23‑25)

14 Iweyu eꞌsepokaꞌsaꞌ aꞌtai, Sises mɨrɨ awonsiꞌkɨ ipoitorʉ ton enapɨtʉꞌpʉ tʉteireꞌ kon 
po tepʉrʉ piyau. 15 Mɨrɨpan uya taꞌpʉ toꞌ pɨꞌ, “Ayaꞌkɨrɨꞌnokon kuru rɨ entaꞌnapai eꞌsaꞌ 
serɨ Toꞌ Epoi Itɨꞌpʉ Weyu Rʉꞌpʉ iꞌkiyari pɨꞌ, ukotaꞌma toꞌ uya rawɨrɨ. 16 Ekama uya 
ɨpɨꞌnokon, entaꞌnatoꞌ oton pen ipɨꞌ kanan, Papa naꞌneꞌ esaꞌ wannɨ pe yau eꞌseposaꞌ 
aꞌtai rɨken kanan entaꞌnan,” taꞌpʉ iya.

17 Sises uya koꞌ, waain yen anʉmʉꞌpʉ temiyatʉ yaꞌ, mɨrɨpan uya tenki taꞌpʉ Papa 
pɨꞌ, mɨrɨpan tʉpo tʉpoitorʉ ton pɨꞌ taꞌpʉ, “Akaisarɨꞌneꞌnokon se waain, koꞌ yawon 
ensitɨꞌ. 18  Apʉne pʉra ekama uya ɨpɨꞌnokon, iteperu euku ensitoꞌ uya oton pen, Papa 
eꞌtoꞌ esaꞌ wannɨ pe uyepʉ pʉꞌkʉ pona,” taꞌpʉ iya.

19 Mɨrɨpan uya pʉreti anʉmʉꞌpʉ, tenki taꞌpʉ iya Papa pɨꞌ, mɨrɨpan iꞌkwɨꞌpɨtʉꞌpʉ iya, 
mɨrɨpan ekamʉꞌpʉ iya toꞌ enaꞌ, taiꞌma toꞌ pɨꞌ, “Serɨ serɨ upun iyeꞌtʉsaꞌ ɨiwanoꞌ kon pe; 
serɨ ikuꞌtɨꞌ ɨyenu kon yau ukupʉ auyaꞌnokon ekamanin pe,” taꞌpʉ iya. 20 Mɨrɨ kasa 
rɨ marɨ tentaꞌna tʉpo, koꞌ anʉmʉꞌpʉ iya. Toꞌ pɨꞌ taꞌpʉ iya, “Serɨ koꞌ esi emennaꞌ pe 
ekonekan nɨtoꞌ umʉnʉ yau, ɨiwanoꞌ kon pe iyeꞌkwansaꞌ. * 21 Eꞌtane kʉrɨ rɨ uyeparanka 
ton emiya esi uyemiya pokon pe rɨ tepʉrʉ po. * 22  Kaꞌpon, Papa winon utɨtoꞌ oton tʉpɨꞌ 
isekamasaꞌ naꞌneꞌ kasa rɨ, eꞌtane ɨsɨ yau rɨ kʉrɨ rɨ kaꞌpon esi eparankanin,” taꞌpʉ iya.

23 Mɨrɨpan ipoitorʉ ton usekamaꞌpopɨtʉꞌpʉ, “Ɨnʉꞌ kuru rɨ si uꞌkoroꞌtawon kon uya 
serɨ kuꞌtoꞌ oton?” taꞌpʉ toꞌ uya.

Eꞌseiꞌpɨꞌnɨꞌpʉ Ɨnʉꞌ Kuru Eꞌtoꞌ Oton Eke Pe Tukaiꞌ
24 Mɨrɨpan kon si eꞌsaraꞌtɨꞌpʉ tiwanoꞌ kon pe rɨ eꞌseiꞌpɨꞌ nɨ pɨꞌ ɨnʉꞌ kuru eꞌtoꞌ oton 

eke pe tukaiꞌ. * 25 Sises uya taꞌpʉ toꞌ pɨꞌ, “Kin amʉꞌ Esuwerʉ amʉꞌ pen esanon esi 
toꞌ esaꞌ pe, mɨrɨ awonsiꞌkɨ kamo tʉmeruntɨrʉ kon apurɨnin nan toꞌ pɨꞌ eꞌsesakʉ 
‘kaꞌpon amʉꞌ pikaꞌtɨnin nan’ tukaiꞌ. 26 Eꞌtane mɨrɨ kasa ɨweꞌtoꞌ kon pe pʉra iyesi. 
Eꞌtane ruꞌku, eke pe naꞌneꞌ ɨꞌkoroꞌtauꞌnokon eꞌtoꞌ pe iyesi aꞌmiꞌpɨ wannɨ kasa, mɨrɨ 
awonsiꞌkɨ esaꞌ wannɨ, apiyoꞌ wannɨ kasa. * 27 Ɨnʉꞌ rupɨ esi eke pe, iyereutasaꞌ naꞌneꞌ 
entaꞌnan pɨꞌ, mɨrɨ pe pʉra apiyoꞌ wannɨ katɨ? Entaꞌnan pɨꞌ iyereutasaꞌ naꞌneꞌ esi 
eke pe ɨpona, tʉusekansen entai, eꞌtane urɨ esi ɨpiyauꞌnokon tʉusekansen kasa. *

28  “Ɨmɨrɨꞌnokon kamoro uyaꞌkɨrɨ iyeꞌsaꞌ kon uiꞌtupɨꞌtoꞌ yauꞌne rɨ, 29 mɨrɨpan uya 
rɨ ɨkupʉ kon kin pe ɨwesi kon pa ukʉipʉnʉ uya rɨ ukuꞌsaꞌ naꞌneꞌ kasa itesaꞌ pe eꞌtoꞌ 
pe, 30 ɨyentaꞌna kon pa mɨrɨ awonsiꞌkɨ ensi kon pa utepʉrʉʉi po esaꞌ wannɨ pe eꞌtoꞌ 
yau mɨrɨ awonsiꞌkɨ ɨyereuta kon pa aponoꞌ po 12 kaisaron kon Esuwerʉ pon kon 
eseru aimenka pɨꞌ,” taꞌpʉ iya. *

Piꞌta Uya Tʉnonkatoꞌ Oton Ekamaꞌpʉ Sises Uya 
(Maꞌsiu 26:31‑35; Maꞌ 14:27‑31; Isaan 13:36‑38)

31 Mɨrɨ aꞌtai si, Sises uya Piꞌta pɨꞌ, “Saiman, Saiman,” taꞌpʉ, “apʉne uyetakɨ. 
Seꞌtan p uya Papa ekamaꞌposaꞌ man ɨiꞌtupɨꞌtoꞌ kon pe tʉuya, kaꞌpon uya taꞌnasi eisika 
kasa, 32  eꞌtane ɨpʉremasaꞌ man ɨpona, Saiman, anapurɨnʉ apai ɨyemoꞌka namaiꞌ. 
Ɨyennaꞌposaꞌ pe iyesi aꞌtai, ɨtonpa ton mʉmeruntɨtanʉkʉiꞌ toꞌ tauroꞌkaiꞌ,” taꞌpʉ iya.

33 Eꞌtane Piꞌta uya taꞌpʉ, “Uyepuru, eꞌkamasaꞌ rɨ serɨ ayaꞌkɨrɨ rɨ parikiꞌsi taꞌ utɨtoꞌ 
pe mɨrɨ awonsiꞌkɨ umaꞌtatoꞌ pe rɨ ayaꞌkɨrɨ,” taꞌpʉ iya.

34 Sises uya eikʉꞌpʉ, “Ekama uya serɨ ɨpɨꞌ, Piꞌta, kɨrɨtɨkɨ uturumʉ rawɨrɨ serɨ pe, 
osorʉwau iteꞌkwa uiꞌtunin pe pʉra ɨyeꞌkuꞌtoꞌ oton,” taꞌpʉ iya.

Tapuruui Ke Rɨ Si Utɨn Nɨtoꞌ
35  Sises uya toꞌ ekamaꞌpoꞌpʉ, “Ɨyennoꞌsaꞌ uya ꞌnokon aꞌtai, itekare ekamaiꞌ, 

ɨpʉrataai kon pʉra, apaikii kon pʉra mɨrɨ awonsiꞌkɨ asapatooi kon pʉra, ɨꞌrɨ rɨ 
naꞌkɨ iꞌse ɨweꞌtoꞌ kon mʉwarinpataꞌtʉiꞌnokon?” taꞌpʉ iya.
“Kane,” taꞌpʉ toꞌ uya. *
36 Mɨrɨpan kon pɨꞌ nin si taꞌpʉ iya, “Serɨ pe nin si tʉpʉrataai ke ɨwesi kon aꞌtai, 

atɨꞌ rɨ si ayaꞌkɨrɨꞌnokon, mɨrɨ awonsiꞌkɨ apaikii kon nɨ kanan. Ɨsuparaai kon pʉra 
iyesi yau, ɨpon kon tʉkʉrʉpoꞌpomaiꞌ ɨsuparaai kon meꞌmatʉiꞌ. 37 Ekama uya, 
iyeꞌmenukasaꞌ naꞌneꞌ upɨꞌ utaꞌkuꞌtɨtoꞌ pe rɨ iyesi, ‘Kaꞌpon amʉꞌ uya ɨri ton main 
awɨron kon pen tonpa pe iyesiꞌpʉ tatoꞌ oton,’ q tawon. Serɨ iyeꞌmenukasaꞌ rʉꞌpʉ urɨ 
pɨꞌ rɨ utaꞌkuꞌtɨ mɨrɨ,” taꞌpʉ iya.

38  Ipoitorʉ ton uya taꞌpʉ ipɨꞌ, “Apʉne enkɨ, asaꞌrɨ rɨ supara man ina piyau,” taꞌpʉ 
toꞌ uya.
“Mɨrɨ kasa rɨ si eꞌpakaꞌtɨꞌ, tʉron nɨ enna pɨꞌ kasauroꞌtʉu,” taꞌpʉ iya toꞌ pɨꞌ.

Sises Ɨpʉremaꞌpʉ Areꞌ Wʉpʉ Po 
(Maꞌsiu 26:36‑46; Maꞌ 14:32‑42)

39 Sises utɨꞌpʉ Areꞌ Wʉpʉ airɨꞌne teꞌpɨꞌtoꞌ kasa rɨ ipoitorʉ ton uya eꞌmaꞌpʉkaꞌpʉ. 
40  Pata eposaꞌ tʉuyaꞌnokon aꞌtai, taꞌpʉ iya toꞌ pɨꞌ, “Ɨpʉrematɨꞌ, iꞌtupɨꞌnɨtoꞌ yaꞌ 
autaꞌmoꞌka kon namaiꞌ,” taꞌpʉ iya.

41 Tɨꞌ enoꞌmatoꞌ entaꞌ rɨ itɨꞌpʉ, iyeꞌsekunkaꞌpʉ ɨpʉremaseꞌna. 42  “Papai, ɨnkuꞌpai 
ɨwesi yau, serɨ koꞌ imoꞌkakɨ uyenapai, eꞌtane iꞌse ɨweꞌtoꞌ awɨrɨ ikuꞌkɨ, iꞌse eꞌtoꞌ awɨrɨ 
pen,” taꞌpʉ iya. [43 Mɨrɨ ta iya koroꞌtau, Papa inserʉʉi uyeeꞌpʉ ipiyaꞌ imeruntɨrʉꞌtɨiꞌ. 
44 Mɨrɨpan Sises ɨpʉremaꞌpʉ ipan pe, tʉutaꞌkwarʉkaiꞌ, apʉne pʉra pokoi pe tesi pɨꞌ, 
eramuꞌta useeꞌkwa esiꞌpʉ non pona mʉn kasa.] r

45 Tʉwɨpʉrema tʉpo, iyeꞌmʉꞌsaꞌkasaꞌ utɨꞌpʉ tʉpoitorʉ ton piyaꞌ. Toꞌ eꞌnʉnpɨꞌsaꞌ 
eporoꞌpʉ iya, pokoi uya toꞌ eketuꞌkasaꞌ. 46 “Ɨꞌrɨtoꞌ pe ɨyeꞌnʉmʉ kon? Teꞌmʉꞌsaꞌkaiꞌ 
ɨpʉrematɨꞌ, iꞌtupɨꞌnɨtoꞌ yaꞌ autaꞌmoꞌka kon namaiꞌ,” taꞌpʉ iya toꞌ pɨꞌ.

Sises Aꞌsiꞌpʉ Toꞌ Uya 
(Maꞌsiu 26:47‑56; Maꞌ 14:43‑50; Isaan 18:3‑11)

47 Usauroꞌnɨ pɨꞌ rɨ marɨ iyesi koroꞌtau, anpisin uyeeꞌpʉ toꞌ piyaꞌ, kaꞌpon, Isutas 
tukaiꞌ tesaꞌsen, 12 kaisaron kon tonpa pe teꞌsen esiꞌpʉ toꞌ esaꞌ pe. Sises piyaꞌ aꞌko 
pe iyeeꞌpʉ aꞌsuꞌkase. 48  Eꞌtane Sises uya ekamaꞌpoꞌpʉ, “Isutas, Kaꞌpon, Papa winon 
peꞌ eparanka auya mɨrɨ utaꞌsuꞌkan ke?” taꞌpʉ iya.

49 Ipoitorʉ ton uya teꞌkuꞌsen ensaꞌ aꞌtai, Sises pɨꞌ taꞌpʉ toꞌ uya, “Ina epuru, ina 
uya peꞌ si toꞌ pantaꞌma serɨ tʉsuparaai kon amʉꞌ ke?” taꞌpʉ toꞌ uya. 50 Toꞌ tonpa 
uya useꞌman nɨtoꞌ tʉrawasomanin nan epuru poitorʉ pana enwoꞌneꞌ winon aꞌtɨꞌpʉ.

51 Eꞌtane Sises uya taꞌpʉ tʉpoitorʉ ton pɨꞌ, “Tɨwɨ nesii!” taꞌpʉ iya. Mɨrɨpan uya 
aꞌpɨtʉ ke rɨ ipana epiꞌtɨꞌpʉ.

52  Mɨrɨ aꞌtai, Sises uya useꞌman nɨtoꞌ tʉrawasomanin nan epuru ton eke ton kuru pɨꞌ, 
useꞌman nɨtoꞌ, ɨpʉreman nɨtoꞌ iwʉꞌ paꞌsimanin nan mɨrɨ awonsiꞌkɨ itepuru ton tʉkan 
iyeꞌsaꞌ kon pɨꞌ taꞌpʉ iya, “Main awɨron kon pen peꞌ esaꞌ pe esi serɨ, ɨuyeꞌsaꞌ kon naꞌneꞌ 
supara amʉꞌ mɨrɨ awonsiꞌkɨ waꞌtana amʉꞌ esaꞌ pe? 53  Wʉi kaisarɨ rɨ ɨpiyauꞌnokon 
esiꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ pʉꞌkʉ tau. Upɨꞌ ɨyemiyatʉ kon 

tʉsaꞌ auyaꞌnokon pʉra iyesi. Eꞌtane serɨ pe ɨweyu kon pe iyesi—ewarupɨ esi panaꞌ 
pe ɨyesaꞌ kon pe koroꞌtau,” taꞌpʉ iya. * 

Piꞌta Uya Sises Nonkaꞌpʉ 
(Maꞌsiu 26:57‑58, 69‑75; Maꞌ 14:53‑54, 66‑72; Isaan 18:12‑18, 25‑27)

54 Mɨrɨ aꞌtai, taꞌsise toꞌ uya arɨꞌpʉ useꞌman nɨtoꞌ tʉrawasomanin nan epuru iwʉꞌ 
taꞌ. Piꞌta uya eꞌmaꞌpʉkaꞌpʉ ɨnnonsiꞌkɨ rɨ. 55 Eꞌtane apoꞌ poꞌtɨsaꞌ toꞌ uya aꞌtai pʉroroi 
aporoꞌ po, mɨrɨpan kon ereutasaꞌ esiꞌpʉ aꞌsamʉtʉ yau, Piꞌta ereutaꞌpʉ toꞌ piyau. 
56 Toꞌ poitorʉ uriꞌsan uya iyereutasaꞌ eneꞌpʉ apoꞌ weyu yaꞌ. Enpɨtʉꞌpʉ iya aꞌko pe 
esiiꞌma, mɨrɨpan uya taꞌpʉ, “Pʉse rɨ kaꞌpon neꞌtai Sises aꞌkɨrɨ,” taꞌpʉ iya.

57 Eꞌtane iꞌtunin pe pʉra iyeꞌkuuꞌpʉ. “Maꞌnon, kʉrɨ rɨ iꞌtunin pen urɨ,” taꞌpʉ iya.
58  Emennʉꞌpʉ iwa rɨ, tʉron nɨ uya kanan ensaꞌ esiꞌpʉ, mɨrɨpan uya taꞌpʉ ipɨꞌ, 

“Ɨmɨrɨ saꞌne kʉrɨ rɨ ko toꞌ tonpa,” taꞌpʉ iya.
“Mooi, kʉrɨ rɨ pen nɨ urɨ!” taꞌpʉ Piꞌta uya.
59 Tikin iteꞌkwa kʉraꞌ emiya eraꞌtɨꞌpʉ tʉpoꞌne rɨ, tʉron nɨ kaꞌpon uya eꞌseꞌneꞌ pe ipɨꞌ, 

“Iꞌnapai rɨ saꞌne pʉse rɨ esiꞌpʉ iyaꞌkɨrɨ; apʉne pʉra Kiyarari pon pe iyesi,” taꞌpʉ iya.
60 Piꞌta uya eikʉꞌpʉ, “Mooi, ipɨꞌ masauroꞌatʉiꞌneꞌ iꞌtu uya pʉra rɨ man!” taꞌpʉ iya.
Usauroꞌnɨ pɨꞌ iyesi koroꞌtau, kɨrɨtɨkɨ uturumʉꞌpʉ. 61 Itepuru eraꞌtɨꞌpʉ toꞌsa rɨ 

Piꞌta enseꞌna. Mɨrɨ aꞌtai si, Piꞌta uya Itepuru uya tauroꞌkaꞌpʉ rʉꞌpʉ neeꞌpʉ tenu yaꞌ, 
“Kɨrɨtɨkɨ uturumʉ rawɨrɨ serɨ pe, osorʉwau iteꞌkwa unonkatoꞌ auya oton,” tawon. 
62  Mɨrɨpan epaꞌkaꞌpʉ, mɨrɨpan ukaramʉꞌpʉ ipan pe.

Sises Sapemaꞌpʉ Soisa Amʉꞌ Uya 
(Maꞌsiu 26:67‑68; Maꞌ 14:65)

63  Sises erasu pe teꞌsan eꞌsaraꞌtɨꞌpʉ isapema pɨꞌ mɨrɨ awonsiꞌkɨ iwɨpɨtʉ pɨꞌ. 64 Toꞌ 
uya itenu auromʉꞌpʉ, mɨrɨpan kon uya ekamaꞌpoꞌpʉ, “Puꞌkenaꞌ pe ekamakɨ! Ɨnʉꞌ 
ɨwɨnɨi?” taꞌpʉ toꞌ uya. 65 Mɨrɨpan kon usaurokʉꞌpʉ eke pe rɨ ɨri pe rɨ tʉsapemaiꞌ.

Sises Arɨꞌpʉ Toꞌ Uya Esuwerʉ Amʉꞌ Epuru Ton Koroꞌtaꞌ 
(Maꞌsiu 26:59‑66; Maꞌ 14:55‑64; Isaan 18:19‑24)

66 Pata emaꞌsaꞌ aꞌtai, kaꞌpon amʉꞌ epuru ton—asaꞌrɨ rɨ useꞌman nɨtoꞌ tʉrawasomanin 
nan epuru ton eke ton kuru mɨrɨ awonsiꞌkɨ Main pɨꞌ enupanin nan amʉraꞌpʉ, 
mɨrɨpan kon rakʉiꞌ Sises arɨꞌpʉ toꞌ uya. 67 “Ina pɨꞌ ɨsekamakɨ, Kʉrai s pe ɨwesi yau,” 
taꞌpʉ toꞌ uya.

Sises uya toꞌ eikʉꞌpʉ, “Usekamasaꞌ yau, uyapurɨ auyaꞌnokon pʉra iyesi; 
68  ɨyekamaꞌposaꞌ uya ꞌnokon yau, uyeikʉ auyaꞌnokon pʉra iyesi. 69 Eꞌtane serɨ 
awonsiꞌkɨ Kaꞌpon, Papa winon ereutatoꞌ oton meruntɨ pe teꞌsen Papa enwoꞌnetʉ 
winɨ,” taꞌpʉ iya.

70 Tanporo esiiꞌma toꞌ uya ekamaꞌpoꞌpʉ, “Papa Mumu pe ken peꞌ si ɨwesi?” taꞌpʉ 
toꞌ uya.

Toꞌ eikʉꞌpʉ iya, “Ipoken meꞌatʉiꞌ kʉrɨ rɨ pe esi mʉkayatʉiꞌneꞌ,” taꞌpʉ iya.
71 Mɨrɨ aꞌtai, taꞌpʉ toꞌ uya, “Ɨꞌrɨtoꞌ pe miyarɨ ekamanin iꞌse eꞌnɨ? Etakaꞌsaꞌ saꞌne 

mɨrɨ ko inta apai,” taꞌpʉ toꞌ uya.

Sises Arɨꞌpʉ Toꞌ Uya Paireꞌ Piyaꞌ 
(Maꞌsiu 27:1‑2, 11‑14; Maꞌ 15:1‑5; Isaan 18:28‑38)

23  Kamoro si asauroꞌse iyamʉrasaꞌ kon nʉꞌsan uya Sises arɨꞌpʉ Paireꞌ Isutiya 
kopʉnaai piyaꞌ. 2  Mɨrɨ yau, eseruꞌtɨ pɨꞌ toꞌ esiꞌpʉ, “Pʉse rɨ uya kaꞌpon amʉꞌ 

anoꞌma, ‘Pʉrata kʉꞌnonkatʉu pata esaꞌ enaꞌ, urɨ kʉrɨ rɨ Kʉrai t pata esaꞌ,’ ta iya,” 
taꞌpʉ toꞌ uya.

3  Sises ekamaꞌpoꞌpʉ Paireꞌ uya, “Esuwerʉ amʉꞌ kin peꞌ ɨmɨrɨ?” tukaiꞌ.
Mɨrɨpan eikʉꞌpʉ Sises uya, “Ewaiꞌ, mʉkayaiꞌneꞌ kasa rɨ,” tukaiꞌ.
4 Mɨrɨ aꞌtai, Paireꞌ uya taꞌpʉ useꞌman nɨtoꞌ tʉrawasomanin nan epuru ton eke 

ton kuru pɨꞌ mɨrɨ awonsiꞌkɨ kaꞌpon amʉꞌ pɨꞌ, “Ɨꞌrɨ rɨ pʉse rɨ wɨtoꞌ ipɨkɨrɨ eposaꞌ uya 
pʉra man,” taꞌpʉ iya.

5 Eꞌtane Sises pɨꞌ rɨ usauroꞌnɨ pɨꞌ toꞌ esiꞌpʉ, “Eke pe rɨ usewaꞌnoman emapuꞌtɨ iya 
pata Isutiya poro rɨ toꞌ enupa ke. Pata Kiyarari po iyeꞌsaraꞌtɨꞌpʉ, mɨrɨpan uyeꞌkaꞌsaꞌ 
serɨ yaꞌ, mɨrɨ pɨꞌ rɨ toꞌ enupa pɨꞌ iyesi,” taꞌpʉ toꞌ uya.

Sises Arɨꞌpʉ Toꞌ Uya Eraꞌ Piyaꞌ
6 Toꞌ ekamaꞌpoꞌpʉ iya, “Sises peꞌ esi Kiyarari koꞌ pe?” tukaiꞌ, 7 “Ewaiꞌ,” tasaꞌ toꞌ 

uya pɨꞌ. Sises ennokoꞌpʉ iya kin Eraꞌ piyaꞌ, apʉne pʉra itesaꞌ pe iyeꞌtoꞌ winon pe 
iyesi pɨꞌ, mɨrɨ koroꞌtau si Surusiran po Eraꞌ esiꞌpʉ. 8  Mɨrɨpan eporiꞌmaꞌpʉ ipan pe 
Sises tense, apʉne pʉra inke rɨ Sises ɨnenpai teꞌsen pe iyeꞌpɨtʉꞌpʉ, apʉne pʉra eke 
Papa tʉrawasooi kupʉ iya tawon etasaꞌ tʉuya pɨꞌ. Mɨrɨpan nin si kupʉ iya ɨnenpai 
iyesiꞌpʉ mɨrɨ. 9 Tuꞌkan pɨꞌ rɨ Sises ekamaꞌpopɨtʉꞌpʉ iya, eꞌtane eikʉꞌpʉ iya pen. 
10 Useꞌman nɨtoꞌ tʉrawasomanin nan epuru ton eke ton kuru mɨrɨ awonsiꞌkɨ Main 
pɨꞌ enupanin nan eꞌsotoꞌpɨꞌsaꞌ esiꞌpʉ mɨrɨ yau Sises eseruꞌtɨ pɨꞌ. 11 Mɨrɨ aꞌtai, Eraꞌ mɨrɨ 
awonsiꞌkɨ isoisaai amʉꞌ uya Sises sapemaꞌpʉ. Eꞌneimapɨtʉ pe toꞌ usennakaꞌpʉ ipɨꞌ, 
mɨrɨpan pontɨꞌpʉ toꞌ uya epeꞌkenaꞌ kuru pon yaꞌ, mɨrɨpan naꞌpoꞌpʉ toꞌ uya Paireꞌ 
piyaꞌ. 12  Mɨrɨ wapiya Eraꞌ mɨrɨ awonsiꞌkɨ Paireꞌ pokon esiꞌpʉ ɨꞌseyaton pe, mɨrɨpan 
kon enaꞌpʉ ɨsitonpa pe mɨrɨ wʉi aꞌtai rɨ.

Sises Umaꞌtatoꞌ Pe Taꞌpʉ Toꞌ Uya 
(Maꞌsiu 27:15‑26; Maꞌ 15:6‑15; Isaan 18:39–19:16)

13  Paireꞌ uya useꞌman nɨtoꞌ tʉrawasomanin nan epuru ton eke ton kuru, kaꞌpon 
amʉꞌ epuru ton mɨrɨ awonsiꞌkɨ kaꞌpon amʉꞌ rɨ nɨrɨ amʉranʉkʉꞌpʉ. 14 Toꞌ uyeꞌsaꞌ aꞌtai, 
taꞌpʉ iya toꞌ pɨꞌ, “Pʉse rɨ kaꞌpon neꞌsaꞌ auyaꞌnokon upiyaꞌ, kopʉna ewaꞌnomanin pe 
kaꞌpon amʉꞌ kupʉ iya ta auyaꞌnokon. Ekamaꞌpopɨꞌsaꞌ uya man apana airɨꞌnokon, 
mɨrɨ awonsiꞌkɨ ɨꞌrɨ rɨ eposaꞌ uya pʉra man meseruꞌtɨyatʉiꞌneꞌ ipɨꞌ, pɨꞌ. 15 Eraꞌ uya 
rɨ nɨrɨ ɨri pe man tasaꞌ pʉra man, apʉne pʉra innaꞌposaꞌ iya man upiyaꞌnokon. 
Menyatʉiꞌneꞌ rɨ, ɨꞌrɨ rɨ kuꞌsaꞌ iya pʉra iyesi tʉwɨtoꞌ ipɨkɨrɨ. 16 Mɨrɨ pɨꞌ, usoisaai amʉꞌ 
uya rɨ nin ariꞌpoꞌpɨꞌtoꞌ pe ta uya, mɨrɨ awonsiꞌkɨ inonkatoꞌ pe uya rɨ nin,” taꞌpʉ 
Paireꞌ uya. [17 Toꞌ Epoi Itɨꞌpʉ Weyu Rʉꞌpʉ aꞌtai, iteseru esiꞌpʉ Paireꞌ uya tikin nɨ 
aꞌsisaꞌ pe teꞌsen nonkatoꞌ pe iyesi Esuwerʉ amʉꞌ iwanoꞌ pe.] u

18  Tikin nɨ imaimu esiiꞌma toꞌ ukɨꞌpɨꞌnʉmʉꞌpʉ, “Pʉse rɨ kaꞌpon atɨꞌ iwɨnɨ kon 
pa! Parapas nonkaiꞌma ina iwanoꞌ pe,” taꞌpʉ toꞌ uya. 19 Parapas esiꞌpʉ aꞌsisaꞌ pe, 
apʉne pʉra usewaꞌnoman emapuꞌtɨsaꞌ iya pɨꞌ Surusiran po mɨrɨ awonsiꞌkɨ kaꞌpon 
nɨrɨ wɨsaꞌ iya pɨꞌ.

20 Sises ɨnnonkapai tesi pɨꞌ, Paireꞌ uya kanan toꞌ ekamaꞌpokaaꞌpʉ. 21 Eꞌtane toꞌ 
ukɨꞌpɨꞌnʉnpɨtʉꞌpʉ, “Kurusuꞌ pona ipokapɨꞌkɨ! Kurusuꞌ pona ipokapɨꞌkɨ!” taꞌpʉ toꞌ uya.

22  Itosorʉwano iteꞌkwa pe toꞌ auroꞌkaꞌpʉ iya, “Ɨꞌrɨtoꞌ pe? Ɨꞌrɨ ɨri kuꞌsaꞌ pʉse rɨ kaꞌpon 
uya? Ɨꞌrɨ rɨ imaꞌtatoꞌ ipɨkɨrɨ eposaꞌ uya pʉra man. Mɨrɨ pe iyesi pɨꞌ, ikotaꞌmatoꞌ pe 
ikupʉ uya, mɨrɨ awonsiꞌkɨ inonkatoꞌ pe,” taꞌpʉ iya.

23  Eꞌtane eke pe toꞌ ukɨꞌpɨꞌnʉnpɨtʉꞌpʉ, tɨwɨ kurusuꞌ pona ipokapɨtʉ nesii, tukaiꞌ, 
mɨrɨpan kon nin si enaꞌpʉ imaimu entai. 24  Paireꞌ nin si ekonekaꞌpʉ mɨrɨ toꞌ 

nesakʉꞌpʉ ke toꞌ repa pɨꞌ. 25 Kaꞌpon nonkaꞌpʉ iya usewaꞌnoman kuꞌsaꞌ iya pɨꞌ mɨrɨ 
awonsiꞌkɨ kaꞌpon nɨrɨ wɨsaꞌ iya pɨꞌ aꞌsisaꞌ rʉꞌpʉ, toꞌ nekamaꞌpoꞌpʉ, Sises nonkaiꞌma 
iꞌse toꞌ eꞌtoꞌ yaꞌ. 

Kurusuꞌ Pona Sises Pokapɨtʉꞌpʉ Toꞌ Uya 
(Maꞌsiu 27:32‑44; Maꞌ 15:21‑32; Isaan 19:17‑27)

26 Toꞌ uya arɨ koroꞌtau, kaꞌpon, Sairini pon Saiman iteseꞌ, aꞌsiꞌpʉ toꞌ uya, Surusiran 
pona tʉutɨsen tʉmainarʉ awonsiꞌkɨ. Mɨrɨpan enaꞌ kurusuꞌ nonkaꞌpʉ toꞌ uya atoꞌ 
pe iya Sises eꞌmaꞌpʉ pe.

27 Tuꞌkan kon nɨ utɨꞌpʉ Sises pɨkɨrɨ kurusuꞌ pona soisa amʉꞌ uya ipokapɨꞌtoꞌ yaꞌ. 
Uriꞌsamiꞌsi amʉꞌ rɨ tʉutaꞌkwarʉkaiꞌ tʉukaransan iwenai. 28 Mɨrɨpan kon winɨkʉiꞌ Sises 
eraꞌtɨꞌpʉ, “Surusiran pon kon uriꞌsamiꞌsi amʉꞌ, uwenai kakarantʉu; ɨwenaiꞌnokon 
nɨ, ɨmunkɨ kon wenai rɨ akarantɨꞌ, apʉne pʉra ɨsɨ rɨ eꞌkuꞌtoꞌ oton pɨꞌ ɨpɨꞌnokon. 
29 Apʉne pʉra tatoꞌ oton toꞌ uya iweyu eꞌseposaꞌ aꞌtai, ‘Wakʉ ton kuru rɨ kamoro 
uriꞌsamiꞌsi amʉꞌ mʉre aꞌsinin nan pen, mʉre yen pe itewan eꞌsaꞌ kon pen, mʉre 
naꞌsuꞌkaꞌpʉ pen imanatʉ ton.’ 30 Mɨrɨpan tʉron kon uya tatoꞌ oton wʉꞌ ton pɨꞌ, ‘Ina 
iwasaꞌkakɨ,’ iꞌkʉrʉ ton pɨꞌ, ‘Ina iuꞌnaꞌtɨkɨ,’ tatoꞌ oton toꞌ uya. * 31 Serɨ kupʉ kaꞌpon 
amʉꞌ uya pe iyesi yau isenan pe yʉi esi koroꞌtau, ɨꞌrɨ pe ken si iyesi mɨrɨ iyaipʉtasaꞌ 
pe iyesi aꞌtai?” taꞌpʉ iya.

32  Asaꞌrɨ rɨ marɨ ɨri kuꞌnin nʉꞌsan kaꞌpon amʉꞌ enpaꞌkaꞌpʉ soisa amʉꞌ uya pata 
apai Sises pokon pe kurusuꞌ pona toꞌ pokapɨꞌtoꞌ pe. 33  Pata, Puꞌpɨ Ɨꞌpʉ rʉꞌpʉ 
tatoꞌ eposaꞌ toꞌ uya aꞌtai, toꞌ uya si kurusuꞌ pona ipokapɨtʉꞌpʉ ɨri ton pokon 
pe, tikin nɨ itenwoꞌnetʉ winɨ, isakon ikamisi winɨ. 34  Sises uya taꞌpʉ, “Papai, 
toꞌ pɨꞌ ɨsentuꞌmakɨ, apʉne pʉra toꞌ uya iꞌtu pʉra rɨ iyesi ɨri kupʉ tʉuyaꞌnokon 
tukaiꞌ,” * taꞌpʉ iya. v

Ipon nʉꞌpʉ taꞌnʉkʉꞌpʉ toꞌ uya teꞌwapiyaꞌkapɨꞌse. 35  Kaꞌpon amʉꞌ eꞌsotoꞌpɨꞌsaꞌ 
esiꞌpʉ enpɨtʉ pɨꞌ, Esuwerʉ amʉꞌ epuru ton uya Sises sapemaꞌpʉ, “Tʉron kon saꞌne 
si pikaꞌtɨꞌpʉ iya, tɨwɨ si nepikaꞌtɨi tiwanoꞌ pe, iꞌnapai rɨ Kʉrai pe tesi yau, Papa 
Nanʉmʉꞌpʉ pe,” taꞌpʉ toꞌ uya. *

36  Teꞌneimapɨꞌse soisa amʉꞌ usennakaꞌpʉ ipɨꞌ, mɨrɨpan kon uya waain peneka 
ke iwoꞌpaꞌpʉ * 37 taiꞌma, “Apʉne si Esuwerʉ amʉꞌ iwanoꞌ kin pe ɨwesi yau, ɨuꞌtɨkɨ 
kurusuꞌ poi epikaꞌtɨkɨ,” taꞌpʉ toꞌ uya ipɨꞌ.

38  Mɨrɨpan iꞌpai epoi tʉnmenukaꞌpʉ kon tʉsaꞌ toꞌ uya esiꞌpʉ: Pʉse rɨ si pʉse rɨ 
Esuwerʉ amʉꞌ iwanoꞌ kin, tawon.

39 Ɨri kaꞌpon, ipokapɨꞌsaꞌ ipiyau uya rɨ isapemaꞌpʉ, “Kʉrai pen nɨ peꞌ ɨmɨrɨ, epikaꞌtɨkɨ, 
ina nɨrɨ ipikaꞌtɨkɨ,” taꞌpʉ iya.

40 Eꞌtane isakon uya eꞌseꞌneꞌ pe eseremekʉꞌpʉ, “Sises kasa rɨ peꞌ amaꞌtaiꞌma Papa 
nama auya pʉra iyesi? 41 Iyeꞌtoꞌ pe rɨ nin kurusuꞌ pona toꞌ uya upokapɨꞌsaꞌ kon serɨ 
ɨri kuꞌsaꞌ wenai rɨ nin, eꞌtane pʉse rɨ uya ɨri kuꞌsaꞌ pʉra rɨ iyesi, iwenai pʉra rɨ nin 
kurusuꞌ pona toꞌ uya ipokapɨꞌsaꞌ naꞌneꞌ,” taꞌpʉ iya. 42  Mɨrɨpan uya taꞌpʉ Sises pɨꞌ, 

“Sises, ɨyenu yau rʉꞌkwɨ ukupʉiꞌ kin pe ɨyenasaꞌ aꞌtai,” taꞌpʉ iya.
43  Sises uya eikʉꞌpʉ, “Ɨpɨꞌ ta uya serɨ, serɨ pe upiyau ɨwesi mɨrɨ wakʉ upata yau,” 

taꞌpʉ Sises uya ipɨꞌ.

Sises Erikʉꞌpʉ 
(Maꞌsiu 27:45‑56; Maꞌ 15:33‑41; Isaan 19:28‑30)

44 12 aꞌkʉraꞌ eꞌtoꞌ airɨꞌne rɨ, pata si ewarumamʉꞌpʉ 3 aꞌkʉraꞌ pʉꞌkʉ pona rɨ, 45 wʉi 
enu uya pata weiꞌtɨ pʉra iyesiꞌpʉ toꞌ eꞌtoꞌ airɨ. Esuwerʉ amʉꞌ useꞌmatoꞌ, ɨpʉrematoꞌ 

* 23:45 Eꞌsotas 26:31‑33 * 23:46 Eren 31:5 * 23:49 Ʉruꞌ 8:2‑3 * 23:56 Eꞌsotas 20:10; 
Isuꞌtaronomi 5:14 * 24:6‑7 Maꞌsiu 16:21; 17:22‑23; 20:18‑19; Maꞌ 8:31; 9:31; 10:33‑34; Ʉruꞌ 9:22; 
18:31-33 
w 24:12 v. 12 pʉra iyesi tʉron nɨ ton yauꞌne.

iwʉꞌ wapu ekarakaꞌpʉ aꞌsaꞌmʉyai. * 46 Mɨrɨpan Sises ukɨꞌpɨꞌnʉmʉꞌpʉ, “Papai, ɨyenaꞌ 
si uyaꞌkwarʉ sitʉyaiꞌ!” taꞌpʉ iya. Serɨ ta tʉpo si, iyerikʉꞌpʉ mɨrɨ. *

47 Roman amʉꞌ soisaai ton epuru uya ensaꞌ aꞌtai, Papa apurɨpɨtʉꞌpʉ iya, “Iꞌnapai 
rɨ kuru rɨ kaꞌsi, pʉse rɨ esiꞌpʉ mɨrɨ wa ipokenaꞌ eꞌ pe,” taꞌpʉ iya.

48 Kaꞌpon amʉꞌ iyamʉrasaꞌ kon uya tanporo serɨ eꞌkupʉ eneꞌpʉ mɨrɨ, mɨrɨpan kon utɨꞌpʉ 
ipan pe pokoi pe esiiꞌma. 49 Tanporo kamoro Sises iꞌtunin nan eꞌsotoꞌpɨꞌsaꞌ esiꞌpʉ mɨrɨ teꞌkuꞌsen 
enpɨtʉ pɨꞌ ɨnnonsiꞌkɨ, uriꞌsamiꞌsi amʉꞌ rɨ esiꞌpʉ, iyaꞌkɨrɨ iyeꞌsaꞌ kon nʉꞌsan Kiyarari poi. *

Sises Uꞌnaꞌtɨꞌpʉ Isoseꞌ Uya 
(Maꞌsiu 27:57‑61; Maꞌ 15:42‑47; Isaan 19:38‑42)

50 Moro kaꞌpon esiꞌpʉ Isoseꞌ iteseꞌ, Konsʉrʉ pe teꞌsen, wakʉ mɨrɨ awonsiꞌkɨ ipoken 
teꞌsen awɨron, 51 Papa eꞌtoꞌ esaꞌ wannɨ pe eꞌseporo enupɨkɨrɨ teꞌsen. Kʉrɨ rɨ esiꞌpʉ 
asauroꞌseꞌna iyamʉrasaꞌ kon tonpa pe rɨ, eꞌtane toꞌ eseru pɨꞌ, “Ewaiꞌ,” tasaꞌ iya pʉra 
iyesiꞌpʉ. 52  Itɨꞌpʉ Roman amʉꞌ kopʉnaai, Paireꞌ piyaꞌ Sises ekepu ekamaꞌposeꞌna 
iuꞌnaꞌtɨtoꞌ pe tʉuya. Mɨrɨpan pɨꞌ, “Ewaiꞌ,” taꞌpʉ iya. 53 Mɨrɨpan moꞌkaꞌpʉ iya, iwontɨꞌpʉ 
iya epeꞌkenaꞌ pon renen tatoꞌ atʉ ke. Mɨrɨpan tʉrʉꞌpʉ iya emennaꞌ pe tɨꞌ akasaꞌ 
uruwaiꞌ pe yaꞌ. 54 Ekonekan weyu pe iyesiꞌpʉ, Sapaꞌ nin si epiyaꞌtɨkapʉ esiꞌpʉ.

55 Uriꞌsamiꞌsi amʉꞌ Sises aꞌkɨrɨ iyeꞌsaꞌ kon nʉꞌsan Kiyarari poi utɨꞌpʉ Isoseꞌ aꞌkɨrɨ. 
Mɨrɨpan kon uya Sises ekepu emaika eneꞌpʉ. 56 Toꞌ ennaꞌpoꞌpʉ patatʉseꞌ tʉuyaꞌnokon yaꞌ. 
Mɨrɨpan kon uya aꞌpoꞌnaꞌ nan karapa konepɨtʉꞌpʉ Sises ekepu karapaimatoꞌ tʉuyaꞌnokon 
ike pe. * Toꞌ nin si ereutaꞌpʉ mɨrɨ Sapaꞌ weyu aꞌtai, Main uya tasaꞌ naꞌneꞌ awɨrɨ.

Sises Eꞌmʉꞌsaꞌkaꞌpʉ 
(Maꞌsiu 28:1‑10; Maꞌ 16:1‑8; Isaan 20:1‑10)

24  Awanakʉiꞌ kuru nin si suntaaka epiyaꞌtɨ pe uriꞌsamiꞌsi amʉꞌ uya tʉnkonekaꞌpʉ 
kon aꞌpoꞌnaꞌ nan arɨ esiꞌpʉ tɨꞌ akasaꞌ uruwaiꞌ pe pona. 2  Toꞌ uya tɨꞌ eꞌtɨrinkasaꞌ, 

tɨꞌ akasaꞌ uruwaiꞌ pe apai eporoꞌpʉ, 3 eꞌtane toꞌ ewonsaꞌ aꞌtai Sises ekepu pʉra iyesiꞌpʉ 
mɨrɨ yau. 4 Mɨrɨpan pɨꞌ toꞌ usenuminka koroꞌtau, iteꞌkwanau pʉra rɨ, asaꞌron kon kaꞌpon 
amʉꞌ eꞌsotoꞌkaꞌpʉ toꞌ piyau, toꞌ pon ton eꞌweiꞌtɨpɨtʉꞌpʉ aꞌkwa pe, kamiriꞌ kasa. 5 Tetʉipɨtʉ 
kon pɨꞌ uriꞌsamiꞌsi amʉꞌ epeimaꞌpʉ non pona, eꞌtane toꞌ pɨꞌ taꞌpʉ toꞌ uya, “Ɨꞌrɨtoꞌ pe ekeꞌ 
amʉꞌ koroꞌtau nurɨnan warinpa auyaꞌnokon? 6 Ipʉra man serɨ yau, iyeꞌmʉꞌsaꞌkaꞌpʉ 
man. Ɨyenu kon yau ikuꞌtɨꞌ inekamaꞌpʉ ɨpiyauꞌnokon tesi koroꞌtau Kiyarari po, 7 ‘Kaꞌpon, 
Papa winon tʉtoꞌ oton kaꞌpon amʉꞌ uya tʉmakooikenan kon enaꞌ toꞌ uya ipokapɨꞌtoꞌ 
pe kurusuꞌ pona, eꞌtane iyeꞌmʉꞌsaꞌkatoꞌ oton itosorʉwano wʉi aꞌtai,’ * tawon,” taꞌpʉ toꞌ 
iya. 8 Mɨrɨ eta tʉuyaꞌnokon aꞌtai, toꞌ enu yaꞌ si iyenaꞌpʉ Sises maimu rʉꞌpʉ. 

9 Tennaꞌposaꞌ kon aꞌtai, tɨꞌ akasaꞌ uruwaiꞌ apai, 11 pan kon ipoitorʉ ton mɨrɨ awonsiꞌkɨ tʉron 
kon ipoitorʉ ton panaꞌtɨꞌpʉ toꞌ uya tanporon nɨ iyeꞌkuꞌsaꞌ rʉꞌpʉ ke. 10 Pʉsamoro uriꞌsamiꞌsi amʉꞌ 
esiꞌpʉ mɨrɨ, Meri Mataren, Isowana, mɨrɨ awonsiꞌkɨ Isens san, Meri rɨ marɨ iteseꞌ, mɨrɨ awonsiꞌkɨ 
tʉron kon uriꞌsamiꞌsi amʉꞌ esiꞌpʉ toꞌ aꞌkɨrɨ. 11 Eꞌtane uriꞌsamiꞌsi amʉꞌ uya tʉpanaꞌtɨtoꞌ kon, 
apurɨ toꞌ uya pʉra iyesiꞌpʉ, apʉne pʉra kasi poken iseta pɨꞌ. 12 Mɨrɨ rɨ eꞌtane, Piꞌta eꞌmʉꞌsaꞌkasaꞌ 
nin si ekaꞌtumʉꞌpʉ tɨꞌ akasaꞌ uruwaiꞌ pona. Teꞌtɨmuikaiꞌ Sises ekepu ontɨtoꞌ ike pe isaaiꞌpɨꞌsaꞌ 
rʉꞌpʉ renen tatoꞌ atʉ eneꞌpʉ iya tʉpona rɨ. Mɨrɨpan utɨꞌpʉ, “Ɨꞌrɨ pe rɨ si iyesiꞌpʉ ko?” taiꞌma. w

Emeyas Pona Toꞌ Utɨ Koroꞌtau 
(Maꞌ 16:12‑13)

13  Mɨrɨ rɨ suntaaka eꞌsaraꞌtɨ aꞌtai, asaꞌron kon Sises poitorʉ ton utɨ esiꞌpʉ, eke 
iwa pata Emeyas tatoꞌ kaꞌpon amʉꞌ uya yaꞌ. Serɨ pata esiꞌpʉ 7 mayirʉ eꞌtoꞌ airɨ rɨ 

x 24:36 Mɨrɨpan uya taꞌpʉ toꞌ pɨꞌ, “Miyarɨꞌnokon,” taꞌpʉ iya toꞌ pɨꞌ pʉra iyesi tʉron nɨ ton yauꞌne.

Surusiran poi. 14 Asaurokʉiꞌma toꞌ utɨ esiꞌpʉ tanporo iyeꞌkuꞌsaꞌ rʉꞌpʉ pɨꞌ Surusiran 
po. 15  Mɨrɨ ton pɨꞌ usauroꞌnɨ pɨꞌ toꞌ esi koroꞌtau, Sises uyeeꞌpʉ aꞌko pe toꞌ piyaꞌ, 
mɨrɨpan utɨꞌpʉ toꞌ aꞌkɨrɨ, 16 eꞌtane Papa uya toꞌ uya itoꞌkaꞌnʉkʉ namaiꞌ Sises kuꞌsaꞌ 
esiꞌpʉ. 17 Mɨrɨpan kon ekamaꞌpoꞌpʉ Sises uya, “Ɨꞌrɨ pɨꞌ asaurokʉiꞌma ɨutɨ kon?” 
taꞌpʉ iya toꞌ pɨꞌ.

Mɨrɨpan kon eꞌtakʉꞌkasaꞌ umaintapɨtʉꞌpʉ, 18  mɨrɨpan isakon Kiriyoꞌpas iteseꞌ 
uya taꞌpʉ Sises pɨꞌ, “Ɨmɨrɨ rɨken naꞌkɨ si nai serɨ ton, Surusiran po iyeꞌkuꞌsaꞌ rʉꞌpʉ 
iꞌtunin pe pʉra,” taꞌpʉ ipɨꞌ.

19 “Ɨꞌrɨ ton si eꞌkupʉꞌpʉ?” taꞌpʉ nin si Sises uya mɨrɨ ipɨꞌ.
“Mɨ ton saꞌne, Sises, Nasareꞌ pon pɨꞌ iyeꞌkuꞌsaꞌ rʉꞌpʉ. Puꞌkenaꞌ pe saꞌne iyesi tukaiꞌ, 

Papa niꞌtunʉ, kaꞌpon amʉꞌ rɨ nɨrɨ niꞌtunʉ, meruntɨ pe tʉusauroꞌsen, mɨrɨ awonsiꞌkɨ 
ɨꞌrɨ rɨ kuꞌnin meruntɨ pe. 20 Useꞌman nɨtoꞌ tʉrawasomanin nan epuru ton eke ton 
kuru, mɨrɨ awonsiꞌkɨ uyepuru kon amʉꞌ uya itʉrʉꞌpʉ Roman amʉꞌ kopʉnaai enaꞌ 
toꞌ uya iwɨtoꞌ pe ikuꞌtoꞌ pe iya. Mɨrɨpan pokapɨꞌsaꞌ toꞌ uya kurusuꞌ pona erikʉꞌpʉ. 
21 Ina saꞌne si Esuwerʉ amʉꞌ moꞌka iya ina eyaton non enapai tukaiꞌ ina eꞌkuꞌsaꞌ 
eꞌtane. Mɨrɨ rɨken pe ekama tane, serɨ si osorʉwau wʉi ikoꞌmankapʉ toꞌ uya iwɨnɨꞌpʉ 
siꞌkɨrɨ. 22-23  Mɨrɨ pona ina koroꞌtau teꞌsan uriꞌsamiꞌsi amʉꞌ ina ewansiukapɨꞌan ko. 
Awanakʉiꞌ kuru toꞌ utɨꞌpʉ tɨꞌ akasaꞌ uruwaiꞌ pe pona, eꞌtane itekepu pʉra iyesiꞌpʉ 
mɨrɨ yau. Mɨrɨpan kon uyeꞌsaꞌ uya ina panaꞌtɨꞌpʉ inserʉ amʉꞌ eneꞌpʉ tʉuyaꞌnokon 
tukaiꞌ. Mɨrɨpan kon uya, ‘Sises eꞌmʉꞌsaꞌkaꞌpʉ man,’ taꞌpʉ toꞌ pɨꞌ. 24 Mɨrɨpan ina 
tonpa ton kanan utɨkaaꞌpʉ tɨꞌ akasaꞌ uruwaiꞌ pe pona, mɨrɨpan kon uya si eporoꞌpʉ 
uriꞌsamiꞌsi amʉꞌ uya ekamaꞌpʉ kasa rɨ, Sises eneꞌpʉ toꞌ uya pen nɨ kanan,” taꞌpʉ iya.

25 Mɨrɨpan aꞌtai, Sises uya taꞌpʉ toꞌ pɨꞌ, “Nai pan kon ɨmɨrɨꞌnokon iyaꞌkwarʉ pʉnon 
kon nɨ, apurɨ auyaꞌnokon pʉra kuru rɨ iyesi puꞌkenaꞌ amʉꞌ nekamaꞌpʉ teꞌkuꞌton 
tukaiꞌ. 26 Papa uya rɨ saꞌne ikuꞌsaꞌ esiꞌpʉ mɨrɨ ko pʉse rɨ tʉnanʉmʉꞌpʉ ekotaꞌmatoꞌ 
pe rɨ. Mɨrɨpan iꞌmʉꞌsaꞌkasaꞌ tʉuya eꞌtoꞌ pe tapurɨpɨꞌsen pe Epʉn po,” taꞌpʉ iya. 
27 Mɨrɨpan uya toꞌ pɨꞌ ekamaꞌpʉ tʉpɨꞌ itekare usauroꞌsaꞌ Mosiꞌ nʉmenukaꞌpʉ siꞌkɨrɨ 
teꞌsaraꞌtɨiꞌ, siya rɨ puꞌkenaꞌ amʉꞌ nʉmenukaꞌpʉ rɨ tʉpɨꞌ.

28  Toꞌ uya si aꞌko pe eke iwa pata epokapʉ esiꞌpʉ mɨrɨ tʉutɨtoꞌ kon yaꞌ, eꞌtane Sises 
eꞌkupʉꞌpʉ toꞌ entawon yaꞌ parɨ tʉutɨ pe iteseꞌ. 29 Mɨrɨpan pɨꞌ taꞌpʉ toꞌ uya, “Pata 
itʉkɨ ina piyau, apʉne pʉra pata newarumankaꞌan,” taꞌpʉ toꞌ uya. Mɨrɨpan kon 
piyaꞌ iyewomʉꞌpʉ. 30-31 Iyereutaꞌpʉ toꞌ pokon pe entaꞌnaseꞌna, mɨrɨpan uya tenki 
ta pe Papa pɨꞌ pʉreti anʉmʉꞌpʉ, iꞌkwɨtʉꞌpʉ iya, mɨrɨpan tʉrʉꞌpʉ iya toꞌ enaꞌ. Mɨrɨ 
aꞌtai, Papa uya toꞌ enu aꞌkokaꞌpʉ, mɨrɨpan toꞌkaꞌnʉkʉꞌpʉ toꞌ uya, mɨrɨpan kon enu 
apaiꞌkaꞌpʉ iya. 32  Mɨrɨpan kon uya taꞌpʉ, “Uyewan kon saꞌne aꞌpɨꞌpɨtʉi ko asanta 
tau uyauroꞌka iya ꞌnokon koroꞌtau puꞌkenaꞌ amʉꞌ nekamaꞌpʉ iyeꞌmenukasaꞌ itekare 
pɨꞌ,” taꞌpʉ toꞌ uya.

33  Mɨrɨpan kon eꞌmʉꞌsaꞌkasaꞌ utɨꞌpʉ oko pe pʉra rɨ, Surusiran pona. Mɨrɨ yau, 11 
pan kon Sises poitorʉ ton amʉrasaꞌ eporoꞌpʉ toꞌ uya tʉron kon ipoitorʉ ton pokon 
pe. 34 Mɨrɨpan kon uya pʉsamoro asaꞌron kon pɨꞌ taꞌpʉ, “Iꞌnapairɨ rɨ kenʉꞌ Sises 
eꞌmʉꞌsaꞌkasaꞌ man! Mɨrɨpan eneꞌpʉ Piꞌta uya!” taꞌpʉ toꞌ uya.

35 Mɨrɨpan pʉsamoro asaꞌron kon uya Emeas eꞌma tau iyeꞌkuꞌsaꞌ rʉꞌpʉ ekamaꞌpʉ 
kanan toꞌ pɨꞌ, itoꞌkaꞌnʉkʉꞌpʉ tʉuyaꞌnokon pʉreti iꞌkwɨtʉ iya aꞌtai. 

Sises Usenpoikaꞌpʉ Tʉpoitorʉ Ton Piyaꞌ 
(Maꞌsiu 28:16‑20; Maꞌ 16:14‑18; Isaan 20:19‑23; Inkupʉꞌpʉ 1:6‑8)

36 Pʉsamoro rɨ si usaurokʉ koroꞌtau mɨrɨ pɨꞌ, Sises eꞌsotoꞌkaꞌpʉ toꞌ koroꞌtaꞌ. Mɨrɨpan 
uya taꞌpʉ toꞌ pɨꞌ, “Miyarɨꞌnokon,” taꞌpʉ iya. x

37 Ipan pe toꞌ etʉipɨtʉꞌpʉ, aꞌkwarʉꞌpʉ ensaꞌ tʉuyaꞌnokon pe tekamaiꞌ. 38  Mɨrɨpan 
kon pɨꞌ taꞌpʉ iya, “Tetʉipɨꞌse pʉra eꞌtɨꞌ, tʉkasimaiꞌ pʉra, eꞌmʉꞌsaꞌkasaꞌ apurɨtɨꞌ, 

y 24:40 v. 40 pʉra iyesi tʉron nɨ ton yauꞌne.
z 24:46 Kʉrai (Kiriꞌ maimu yau), mɨrɨ pe pʉra Meꞌsaya (Ipuru maimu yau), asaꞌrɨ rɨ marɨ iyesi, 
Papa Nanʉmʉnʉ ta eꞌkwa pe.
* 24:49 Inkupʉꞌpʉ 1:4 * 24:50‑51 Sairaꞌ 50:20; Inkupʉꞌpʉ 1:9‑11 
a 24:51 iyenukuꞌpʉ si Epʉn pona pʉra iyesi tʉron nɨ ton yauꞌne.

39 apʉne upokapɨtʉꞌpʉ iyɨ rʉꞌpʉ entɨꞌ, uyemiyatʉ pɨꞌ mɨrɨ awonsiꞌkɨ uꞌta pɨꞌ. Urɨ rɨ 
kʉrɨ rɨ, uyaꞌkwarʉꞌpʉ ensaꞌ auyaꞌnokon pen, uyaꞌpɨꞌtɨꞌ, urɨ rɨ kʉrɨ rɨ. Urɨ kasa peꞌ 
tʉpun ke aꞌkwarʉꞌpʉ esi pe ekama auyaꞌnokon,” taꞌpʉ iya toꞌ pɨꞌ.

40 Serɨ ta tʉuya aꞌtai, tʉpokapɨtʉꞌpʉ ɨ rʉꞌpʉ enpoikaꞌpʉ iya mɨrɨ toꞌ enaꞌ. y 41 Poriꞌ 
pe kuru tesi kon ke, “Iꞌnapai rɨ se esi pen nɨ serɨ?” taꞌpʉ toꞌ uya. Mɨrɨpan kon pɨꞌ 
taꞌpʉ iya, “Kiyari peꞌ moro nai entaꞌnan nɨtoꞌ ipɨꞌ?” taꞌpʉ iya. 42  Mɨrɨpan kon uya 
irepaꞌpʉ akuse pe ikanpʉꞌtɨsaꞌ moroꞌ ke. 43  Mɨrɨpan pɨꞌ iyentaꞌnaꞌpʉ toꞌ enu airɨ.

44 Mɨrɨpan kon pɨꞌ taꞌpʉ Sises uya, “Ɨꞌkoroꞌtauꞌnokon saꞌne esi aꞌtai, erikʉ rawɨrɨ, 
sekamatai ɨpɨꞌnokon ko tanporon nɨ Mosiꞌ Maimu, puꞌkenaꞌ amʉꞌ Maimu rɨ, Eren 
yauꞌne isauroꞌsaꞌ naꞌneꞌ upɨꞌ utaꞌkuꞌtɨtoꞌ pe iyesi ukatai ko,” taꞌpʉ iya toꞌ pɨꞌ.

45 Mɨrɨpan kon uya tʉpɨꞌ iyeꞌmenukasaꞌ itekare toꞌkaꞌnʉꞌtoꞌ pe toꞌ uya ikupʉꞌpʉ, 
46 Toꞌ pɨꞌ ekamaꞌpʉ iya, “Serɨ serɨ iyeꞌmenukasaꞌ rʉꞌpʉ: Kʉrai z uya eꞌneꞌ moronkatoꞌ 
oton, mɨrɨpan eriꞌtoꞌ oton, teꞌmʉꞌsaꞌka ton pe itosorʉwano wʉi aꞌtai. 47 Mɨrɨ awonsiꞌkɨ 
tanporon kon tʉpataron kon pɨꞌ itekare usekamatoꞌ oton iteseꞌ yau, makoi apai 
eraꞌtɨn nɨtoꞌ pɨꞌ mɨrɨ awonsiꞌkɨ makoi pɨꞌ usentuꞌman nɨtoꞌ pɨꞌ, Surusiran po teꞌsaraꞌtɨiꞌ. 
48 Mɨrɨ pe iyesi pɨꞌ, entantɨꞌ tʉron kon kanan ipanaꞌtɨtantɨꞌ ɨneneꞌpʉ kon pɨꞌ. 49 Serɨ pe 
iwa rɨ, ukʉipʉnʉ usaurokʉꞌpʉ ennoko uya taꞌpʉ rʉꞌpʉ iyaꞌkwarʉ ennoko uya mɨrɨ 
ɨpiyaꞌnokon. Mɨrɨ pe iyesi pɨꞌ, serɨ yau Surusiran po eꞌtɨꞌ Papa winon ɨmeruntɨrʉ 
kon eporo auyaꞌnokon pʉꞌkʉ pona,” taꞌpʉ iya toꞌ pɨꞌ. *

Sises Enukuꞌpʉ Epʉn Pona 
(Maꞌ 16:19‑20; Inkupʉꞌpʉ 1:9‑11)

50 Mɨrɨ aꞌtai, Sises uya toꞌ arɨꞌpʉ Surusiran poi aꞌko pe rɨ pata Peꞌtani piyaꞌ. Toꞌ uya 
eposaꞌ aꞌtai, temiyatʉ tanʉnse toꞌ pʉremaꞌpʉ iya. 51 Toꞌ pʉrema pɨꞌ iyesi koroꞌtau, toꞌ 
nɨmɨꞌpʉ iya, itanʉmʉꞌpʉ Epʉn pona. *  a 52  Ipoitorʉ ton eꞌsekunkaꞌpʉ apurɨpɨꞌseꞌna. 
Mɨrɨpan kon ennaꞌpoꞌpʉ ipan pe rɨ poriꞌ pe esiiꞌma Surusiran pona. 53 Mɨrɨpan kon 
esiꞌpʉ Papa apurɨpɨtʉ pɨꞌ, inke rɨ wʉi kaisa rɨ useꞌman nɨtoꞌ, ɨpʉreman nɨtoꞌ iwʉꞌ 
pʉꞌkʉ tau.  

Main Nɨ Enaꞌpʉ Kaꞌpon Pe

1  Iyepiyaꞌtɨ yau Main esiꞌpʉ, Papa piyau Main esiꞌpʉ, Papa pe rɨ Main esiꞌpʉ. 
2  Mɨrɨ rɨ esiꞌpʉ iyepiyaꞌtɨ pe Papa piyau.

Sises Ekareei

Isaan
Nʉmenukaꞌpʉ

Ekamanin
Sises Ekareei Isaan Nʉmenukaꞌpʉ eꞌmenukasaꞌ ennin nan uya apurɨtoꞌ pe, Sises 

esi ekamasaꞌ rʉꞌpʉ pikaꞌtɨnin wannɨ pe, Papa Mumu, apurɨ tʉuyaꞌnokon winɨ 
tʉukoꞌmantoꞌ kon epotoꞌ pe toꞌ uya (20:31).

Ekama tʉpo siyaroꞌ pe rɨ Papa Maimu pe Sises eꞌtoꞌ, iyeꞌsaraꞌtɨtoꞌ winɨ wakʉ 
itekare uya ekama tuꞌkan nɨ eke, Papa tʉrawasooi eꞌkuꞌsaꞌ rʉꞌpʉ, Sises esi ekamasaꞌ 
rʉꞌpʉ pikaꞌtɨnin wannɨ, Papa Mumu pe iyesi tukaiꞌ enpoikanin pe. Mɨrɨ pɨkɨrɨ si 
ɨꞌrɨ enpoikanin pe eke, Papa tʉrawasooi eꞌkuꞌsaꞌ tawon. Serɨ airɨ kareta uya ekama 
kaꞌpon amʉꞌ uya Sises apurɨꞌpʉ, mɨrɨpan kon enaꞌpʉ ipɨkɨron kon pe, tʉron kon 
uya rɨ ewaꞌnoma koroꞌtau, anapurɨpai pʉra rɨ nɨrɨ. 13 awonsiꞌkɨ, 17 pʉꞌkʉ pona 
isekamatoꞌ airɨ itaꞌsisaꞌ kusan pe rɨ aꞌko pe aꞌsamʉtʉ pe tʉpoitorʉ ton pokon pe 
iyesiꞌpʉ taꞌsi ewarupɨɨi tau, imaimu toꞌ koneka pe toꞌ poriꞌmapɨtʉ pe isaurokʉꞌpʉ 
rʉꞌpʉ kurusuꞌ pona tʉpokapɨꞌtoꞌ rawɨron koꞌmamiri yau. Iuꞌmatʉ winɨkʉiꞌno 
isekama toꞌ airɨ iyesi Sises aꞌsiꞌpʉ rʉꞌpʉ iꞌtupɨtʉꞌpʉ, kurusuꞌ pona ipokapɨtʉꞌpʉ 
mɨrɨ awonsiꞌkɨ iyeꞌmʉꞌsaꞌkaꞌpʉ terikʉꞌpʉ apai, mɨrɨ tʉpo isenpoikapɨtʉꞌpʉ tʉpoitorʉ 
ton piyaꞌ.

Isaan uya kuru ekama tɨwɨ rɨ ukoꞌman nɨtoꞌ epotoꞌ Sises Kʉrai poro, epotoꞌ 
epiyaꞌtɨ serɨ pe rɨ kamo Sises pɨꞌ ewaiꞌ tawon nʉꞌsan, iteꞌma pe, iꞌnapairon pe mɨrɨ 
awonsiꞌkɨ ukoꞌman nɨtoꞌ pe iyesi pɨꞌ, piyaꞌ iyepʉ. Isaan uya enpoikatoꞌ iwinɨ tensen 
ton wʉi kaisa rɨ yai aꞌkwarʉ eseru ton ekamatoꞌ iya yai esiꞌpʉ, tuna, pʉreti, iweyu, 
karimeru amʉꞌ paꞌsimanin mɨrɨ awonsiꞌkɨ itikʉn non, mɨrɨ awonsiꞌkɨ kʉreꞌ eꞌ mɨrɨ 
awonsiꞌkɨ iteperu ton.

Iyawon Ekamanin
Isaraꞌtɨnin (1:1‑18)
Isaan Paꞌtes mɨrɨ awonsiꞌkɨ wapiyaroꞌ kon Sises poitorʉ ton (1:19‑57)
Annau Sises eꞌtʉrawasomaꞌpʉ (2:1–12:50)
Iweyu uꞌmatʉ ton Surusiran po mɨrɨ awonsiꞌkɨ ipiyau (13:1–19:42)
Itepuru eꞌmʉꞌsaꞌkasaꞌ mɨrɨpan usenpoikapɨtʉꞌpʉ (20:1‑31)
Iꞌmaꞌkanin: Tʉron nɨ kanan isenpoikaꞌpʉ Kiyarari po (21:1‑25)

 



 

a 1:4 Ukoꞌman nɨtoꞌ esi iyau; mɨrɨ pe pʉra, Ɨꞌrɨ rɨ ekonekasaꞌ pʉra iyesi ipʉra iyeꞌtane, apʉne pʉra 
ukoꞌman nɨtoꞌ esi pɨꞌ iyau
b 1:5 ewarupɨ uya itoꞌkaꞌnʉkʉꞌpʉ pen; mɨrɨ pe pʉra, ewarupɨ esiꞌpʉ pen itentai.
* 1:6 Maꞌsiu 3:1; Maꞌ 1:4; Ʉruꞌ 3:1‑2 
c 1:16 eposaꞌnokon siꞌkɨrɨ rɨ wakʉ ton eporo ɨseꞌmaꞌpʉ tauꞌne rɨ; mɨrɨ pe pʉra, eposaꞌnokon wakʉ ton 
tʉron nɨ ton ensimapɨtʉ iya ke ɨsipataꞌpʉ yaꞌne wakʉ ton ke.
d 1:20 Kʉrai (Kiriꞌ maimu), mɨrɨ pe pʉra Meꞌsaya (Ipuru maimu), Papa Nanʉmʉꞌpʉ ta eꞌkwa pe; 
v. 25, 41 yau nɨrɨ.
* 1:21 Maraꞌkai 4:5 * 1:21 Isuꞌtaronomi 18:15‑18; Sairaꞌ 48:10‑11 
e 1:21 Puꞌkenaꞌ–Tʉuyeꞌton, tʉuyeꞌsen Meꞌsaya ekareꞌtɨse tasaꞌ rʉꞌpʉ ipɨꞌ.
f 1:23 Aisaya 40:3 (LXX)

3  Tanporon nɨ ekonekaꞌpʉ iporo; ɨꞌrɨ rɨ ekonekasaꞌ pʉra iyesi ipʉra iyeꞌtane. 
4 Ukoꞌman nɨtoꞌ esi iyau, a ukoꞌman nɨtoꞌ esi kaꞌpon amʉꞌ weyu pe. 5 Mɨrɨ iweyu 
eꞌweiꞌtɨꞌpʉ ewarupɨ yau, eꞌtane ewarupɨ uya itoꞌkaꞌnʉkʉꞌpʉ pen. b

6  Moro kaꞌpon esiꞌpʉ Papa nennokoꞌpʉ, Isaan iteseꞌ. * 7 Kʉrɨ rɨ uyeeꞌpʉ iweyu 
enpoikaiꞌ tanporon kon uya apurɨtoꞌ pe tʉporo. 8  Iweyu pe iyesiꞌpʉ pen, eꞌtane 
iweyu ekamanin pe ennoꞌsaꞌ pe iyesiꞌpʉ.

9 Mɨrɨ esiꞌpʉ iꞌnapairon iweyu, tanporon kon kaꞌpon amʉꞌ non pon kon weiꞌtɨnin 
pe iyepʉ esiꞌpʉ.

10 Non po iyesiꞌpʉ, non nɨ ekonekasaꞌ eꞌtane iporo, eꞌtane non pon kon uya iꞌtu 
pʉra iyesiꞌpʉ. 11 Tʉtonpa ton piyaꞌ iyeeꞌpʉ, eꞌtane itonpa ton uya isanomaꞌpʉ pen. 
12  Eꞌtane kamoro tʉsanomanin nʉꞌsan, tapurɨnin nʉꞌsan repasaꞌ iya meruntɨ ke, 
Papa munkɨ pe toꞌ enatoꞌ pe. 13 Mʉre amʉꞌ, entu eseru yau iyentusaꞌ kon pen, ipun 
eseru awɨrɨ pen, warawoꞌ eseru awɨrɨ pen nɨ nɨrɨ, eꞌtane Papa iwanoꞌ pe kuru.

14 Mɨrɨ Main enasaꞌ esiꞌpʉ kaꞌpon pe, mɨrɨpan ukoꞌmamʉꞌpʉ ina piyau. Ina uya 
aꞌkwa eneꞌpʉ, tikin nan nʉꞌkwɨ kuru rɨ imu aꞌkwarii, Ikʉipʉnʉ winɨ iyeꞌsaꞌ, eke 
pe rɨ wakʉ nonkasaꞌ mɨrɨ awonsiꞌkɨ iꞌnapairon esaꞌ pe.

15 Isaan uya ekamaꞌpʉ eke pe tʉukɨꞌpɨꞌnʉnse, “Pʉse rɨ si kʉrɨ rɨ unekamaꞌpʉ, 
‘Kʉrɨ rɨ si uyeꞌmaꞌpʉ tau tʉuyeꞌton esi mɨrɨ eke uyentaino, penaroꞌ uwapiyaroꞌ 
rʉꞌpʉ rɨ,’” taꞌpʉ iya.

16 Eke pe wakʉ nonkasaꞌ esaꞌ pe eꞌnɨ winɨ wakʉ ke upʉremasaꞌ iya ꞌnokon eporo 
ɨseꞌmaꞌpʉ tauꞌne rɨ. c 17 Main eꞌtʉrʉꞌpʉ Mosiꞌ poro, eꞌtane wakʉ nonkasaꞌ mɨrɨ 
awonsiꞌkɨ iꞌnapairon uyeeꞌpʉ Sises Kʉrai poro. 18  Ɨnʉꞌ uya Papa ensaꞌ pʉra iyesi; 
tikin nan kuru rɨ Papa Mumu, tʉkʉipʉnʉ enau teꞌsen kʉrɨ rɨ uya rɨken enpoikasaꞌ 
iꞌtutoꞌ pe.

Isaan Paꞌtes Uya Kʉrai Pen Urɨ Taꞌpʉ 
(Maꞌsiu 3:1‑12; Maꞌ 1:1‑8; Ʉruꞌ 3:1‑18)

19 Serɨ esi Isaan maimu rʉꞌpʉ, Esuwerʉ amʉꞌ epuru ton Surusiran pon kon uya 
Esuwerʉ amʉꞌ useꞌmatoꞌ tʉrawasomanin nan mɨrɨ awonsiꞌkɨ Ripai amʉꞌ ennoꞌsaꞌ 
Isaan ekamaꞌposeꞌna aꞌtaino, ɨnʉꞌ pe ɨwesi tukaiꞌ. 20 Iyeꞌwapuꞌtɨꞌpʉ pen, eꞌtane 
isekamaꞌpʉ, “Kʉrai d pen urɨ,” tukaiꞌ.

21 Toꞌ uya ekamaꞌpoꞌpʉ, “Ɨnʉꞌ pe ken ɨwesi? Iraisa peꞌ?” taꞌpʉ toꞌ uya. *
“Kane,” taꞌpʉ iya.
“Puꞌkenaꞌ katɨ?” *  e taꞌpʉ toꞌ uya.
“Kane,” taꞌpʉ iya.
22  Mɨrɨpan kon uya taꞌpʉ ipɨꞌ, “Ɨnʉꞌ pe ken ɨwesi, ina ennoꞌnin nʉꞌsan pɨꞌ ina uya 

ekamatoꞌ pe. Ɨnʉꞌ pe ɨwesi ta auya ken?” taꞌpʉ toꞌ uya.
23 Isaan uya eikʉꞌpʉ puꞌkenaꞌ Aisaya maimu yai, “Urɨ kʉrɨ rɨ rɨmonoꞌ tau kaꞌpon 

ukɨꞌpɨꞌnʉnpɨtʉ, ‘Toꞌsa rɨ Itepuru eꞌma ikonekatɨꞌ,’ f tawon,” taꞌpʉ iya.
24 Kamoro esiꞌpʉ tʉtonpa kon ennoꞌsaꞌ Pariꞌsi amʉꞌ uya pe. 25 Toꞌ uya ekamaꞌpoꞌpʉ, 

“Ɨꞌrɨ pe ken iyesi pɨꞌ ɨmɨrɨ uya toꞌ paꞌtaisima, Kʉrai pe pʉra rɨ, Iraisa pe pʉra rɨ, 
puꞌkenaꞌ pe pʉra rɨ ɨweꞌtane?” taꞌpʉ toꞌ uya.

g 1:42 Keꞌpas (Aramiꞌ maimu yau), mɨrɨ pe pʉra Piꞌta (Kiriꞌ maimu yau), asaꞌrɨ rɨ marɨ esi tɨꞌ ta 
eꞌkwa pe.

26  Isaan uya toꞌ eikʉꞌpʉ, “Urɨ uya toꞌ paꞌtaisima tuna ke. Eꞌtane moro man 
ɨꞌkoroꞌtauꞌnokon, ɨniꞌtunʉ kon pen. 27 Kʉrɨ rɨ esi tʉuyeꞌsen uyeꞌmaꞌpʉ pe, isapatooi 
euka uya pokenaꞌ pen nɨ,” taꞌpʉ iya.

28  Serɨ ton eꞌkupʉꞌpʉ Peꞌtani pata yau, Isotan tuna ratoi po, Isaan uya kaꞌpon 
amʉꞌ paꞌtaisimatoꞌ airɨ.

Sises, Papa Iwanoꞌ Karimeru Mʉre
29 Mɨrɨ emaꞌsaꞌ yau, Isaan uya Sises uyepʉ tekare pɨꞌ eneꞌpʉ, mɨrɨpan uya taꞌpʉ, 

“Pʉse rɨ si Papa iwanoꞌ karimeru mʉre, non makooi moꞌkanin! 30 Pʉse rɨ si kʉrɨ rɨ 
unekamaꞌpʉ, ‘Uyeꞌmaꞌpʉ tau kaꞌpon uyepʉ eke kuru uyentaino, penaroꞌ uwapiyaroꞌ 
rʉꞌpʉ rɨ,’ ukataineꞌ. 31 Urɨ uya rɨ kʉrɨ rɨ iꞌtusaꞌ pʉra iyesi, ɨnʉꞌ pe iyesi tukaiꞌ, eꞌtane 
uyeꞌsaꞌ naꞌneꞌ esi paꞌtaisiman nɨseꞌna tuna ke Esuwerʉ amʉꞌ enaꞌ enpoika pe,” taꞌpʉ iya.

32  Mɨrɨ aꞌtai Isaan uya se ekamaꞌpʉ: “Iyaꞌkwarʉ uꞌtɨ eneꞌpʉ uya Epʉn poi wakoꞌwa 
kasa, mɨrɨpan utaꞌsiꞌpʉ ipona. 33  Iꞌtu uya pʉra rɨ marɨ iyesiꞌpʉ. Eꞌtane uyennoꞌnin 
nʉꞌpʉ paꞌtaisimanin pe tuna ke uya uyauroꞌkasaꞌ esiꞌpʉ, ‘Ɨnʉꞌ rɨ pona Iyaꞌkwarʉ 
uyepʉ ene auya aꞌtai, utaꞌsi rɨ nɨrɨ ipo teꞌton pe, kʉrɨ rɨ si kʉrɨ rɨ Wakʉ Aꞌkwarʉ 
ke paꞌtaisimanin.’ 34 Uneneꞌpʉ si ekama uya, pʉse rɨ si esi Papa Mumu pe,” taꞌpʉ 
Isaan uya. 

Wapiyaroꞌ Kon Sises Poitorʉ Ton
35 Mɨrɨ emaꞌsaꞌ yau, mɨrɨ yau rɨ marɨ Isaan esiꞌpʉ, asaꞌron kon tʉpoitorʉ ton 

pokon pe. 36 Sises usarɨ uya tentaka kon ensaꞌ tʉuya aꞌtai, “Pʉse rɨ si Papa iwanoꞌ 
karimeru mʉre!” taꞌpʉ iya.

37 Asaꞌron kon ipoitorʉ ton uya isaurokʉ etasaꞌ aꞌtai, toꞌ uya Sises eꞌmaꞌpʉkaꞌpʉ.
38 Mɨrɨ aꞌtai, Sises eraꞌtɨsaꞌ uya teꞌmaꞌpʉka toꞌ uya eneꞌpʉ. “Ɨꞌrɨ warinpa auyaꞌnokon?” 

taꞌpʉ iya toꞌ pɨꞌ.
“Rapai (Tiꞌsa ta eꞌkwa pe), nai airɨ apataꞌseꞌ esi?” taꞌpʉ toꞌ uya.
39 “Entanʉꞌtɨꞌ,” taꞌpʉ iya toꞌ pɨꞌ. Toꞌ utɨꞌpʉ ipataꞌseꞌ enseꞌna. Ipiyau toꞌ ukoꞌmamʉꞌpʉ 

mɨrɨ wʉi aꞌtai, apʉne pʉra pata ukoꞌmansaꞌ esiꞌpʉ (4 aꞌkʉraꞌ eꞌtoꞌ airɨ pata esiꞌpʉ).
40 Isakon, Isaan usaurokʉ etanin nʉꞌpʉ, Sises eꞌmaꞌpʉkanin nʉꞌpʉ esiꞌpʉ Anturu, 

Saiman Piꞌta akon. 41 Wapiya kuru tʉrui Saiman warinpaiꞌ itɨꞌpʉ, mɨrɨpan uya taꞌpʉ 
ipɨꞌ, “Ina uya Meꞌsaya eposaꞌ man, Kʉrai tatoꞌ ipɨꞌ,” taꞌpʉ iya.

42  Mɨrɨpan uya Sises piyaꞌ ineeꞌpʉ. Sises uya eneꞌpʉ, mɨrɨpan uya taꞌpʉ ipɨꞌ, “Ɨmɨrɨ 
kʉrɨ rɨ Saiman, Isaan mu, Keꞌpas g pe ɨyesaꞌtoꞌ oton (Tɨꞌ ta eꞌkwa pe),” taꞌpʉ iya.

Sises Uya Piriꞌ Mɨrɨ Awonsiꞌkɨ Naꞌtaniyerʉ Kɨꞌmaꞌpʉ
43 Mɨrɨ emaꞌsaꞌ yau, Sises ekonekaꞌpʉ Kiyarari pona tʉutɨtoꞌ pe. Piriꞌ eporoꞌpʉ iya, 

taꞌpʉ iya ipɨꞌ, “Upɨkɨrɨ ɨsiꞌkɨ.” 44 Piriꞌ esiꞌpʉ Peꞌsaita winon, Anturu mɨrɨ awonsiꞌkɨ 
Piꞌta pataꞌseꞌ winon pe.

45 Piriꞌ uya Naꞌtaniyerʉ eporoꞌpʉ, taꞌpʉ iya ipɨꞌ, “Mosiꞌ nʉmenukaꞌpʉ Main yau, 
puꞌkenaꞌ ton nɨ nɨrɨ nʉmenukaꞌpʉ ipɨꞌ, Sises, Nasareꞌ winon, Isoseꞌ mumu eposaꞌ 
ina uya man,” taꞌpʉ iya.

46 Naꞌtaniyerʉ uya taꞌpʉ ipɨꞌ, “Wakʉ peꞌ epaꞌka mɨ Nasareꞌ poi?” taꞌpʉ iya.
“Apʉne entanʉꞌkɨ,” taꞌpʉ Piriꞌ uya ipɨꞌ.
47 Sises uya Naꞌtaniyerʉ uyepʉ tekare pɨꞌ ensaꞌ aꞌtai, taꞌpʉ iya ipɨꞌ, “Apʉne enkɨ, 

Esuwerʉ kuru rɨ, enkuꞌtɨnin pen nɨ,” taꞌpʉ iya.
48  Naꞌtaniyerʉ uya taꞌpʉ ipɨꞌ, “Ɨꞌrɨ kasa uiꞌtu auya?” taꞌpʉ iya.
Sises uya imaimu eikʉꞌpʉ, “Piriꞌ uya ɨkɨꞌma wapiya, piꞌ eꞌ oꞌno ɨwesi aꞌtai, ɨyeneꞌpʉ 

uya,” taꞌpʉ iya.

h 1:49 Rapai, Tiꞌsa ta eꞌkwa pe
* 1:51 Iseneses 28:12 * 2:12 Maꞌsiu 4:13 * 2:13 Eꞌsotas 12:1‑27 
i 2:17 Eren 69:9

49 Naꞌtaniyerʉ uya taꞌpʉ ipɨꞌ, “Rapai, h ɨmɨrɨ esi Papa Mumu pe, ɨmɨrɨ esi Esuwerʉ 
amʉꞌ Kin pe!” taꞌpʉ iya.

50 Sises uya imaimu eikʉꞌpʉ, “Piꞌ eꞌ oꞌno ɨyeneꞌpʉ uya tasaꞌ uya ɨpɨꞌ pɨꞌ rɨ peꞌ uyapurɨ 
auya? Mɨrɨ entaino kuru entoꞌ auya oton mɨrɨ. 51 Iꞌnapairon ekama uya ɨpɨꞌnokon, 
serɨ tʉpo Epʉn utaꞌkoka entoꞌ auyaꞌnokon oton, Papa inserʉʉi ton uꞌtɨpɨtʉ mɨrɨ 
awonsiꞌkɨ enuꞌpɨtʉ Kaꞌpon, Papa winon pona,” taꞌpʉ Sises uya. *

Temariꞌmasan Kena Po

2  Asaꞌrɨ wʉi tʉpo moro temariꞌmasan esiꞌpʉ Kena po, Kiyarari airɨ. Mɨrɨ yau, Sises 
san esiꞌpʉ. 2  Sises mɨrɨ awonsiꞌkɨ ipoitorʉ ton kɨꞌmasaꞌ toꞌ uya esiꞌpʉ mɨrɨ pona.

3  Toꞌ yuku, waain uꞌmaꞌsaꞌ aꞌtai, isan uya, “Toꞌ yuku, waain uꞌmatʉꞌpʉ man,” 
taꞌpʉ ipɨꞌ.

4 Sises uya eikʉꞌpʉ, “Mɨrɨ ikuꞌkɨ kʉkai upɨꞌ, maꞌnon. Uweyu eꞌseposaꞌ pʉra rɨ 
marɨ man,” tukaiꞌ.

5 Isan uya nin si taꞌpʉ mɨrɨ toꞌ poitorʉ ton pɨꞌ, “Mɨrɨ ikuꞌtɨꞌ ta iya mʉkuꞌtʉiꞌ,” 
taꞌpʉ iya.

6  Esuwerʉ amʉꞌ eseru esiꞌpʉ ekorʉkan tawon, mɨrɨ toꞌ nin si 6 kaisaron tuna 
yen ton tɨꞌ kaꞌpɨꞌsaꞌ wai amʉꞌ esiꞌpʉ mɨrɨ, eke ton kuru rɨ, 20, 30 kiyaran eꞌtoꞌ airɨ 
tuna aꞌsinin. 7 Sises uya nin si, “Se ton wai amʉꞌ ipeꞌtɨpɨꞌtɨꞌ tuna ke,” taꞌpʉ mɨrɨ toꞌ 
poitorʉ ton pɨꞌ, mɨrɨpan peꞌtɨpɨtʉꞌpʉ toꞌ uya iteꞌpi ton tepopɨꞌse. 8  Mɨrɨ awonsiꞌkɨ 
nin si, “Imatɨꞌ si, arɨ kon pa utaꞌreꞌtɨn epuru enaꞌ,” taꞌpʉ iya toꞌ pɨꞌ, mɨrɨpan kon 
uya arɨꞌpʉ itenaꞌ.

9 Mɨrɨpan uya onpaꞌpʉ, tuna si enasaꞌ waain pe. Iꞌtu iya pʉra iyesiꞌpʉ nai winɨ 
iyeꞌseposaꞌ tukaiꞌ (eꞌtane toꞌ poitorʉ ton uya rɨken iꞌtuꞌpʉ). Mɨrɨpan uya warawoꞌ, 
temariꞌmasen kɨꞌmaꞌpʉ, 10 mɨrɨpan uya, “Tanporon kon nɨ saꞌne wapiya wakʉ kuru 
waain ekannin nan ko, tanporo ikɨꞌmasaꞌ kon uya nin si; ensikaꞌsaꞌ aꞌtai teꞌsen 
nʉꞌkwɨ rɨ nin si ekamʉ toꞌ uya mɨrɨ. Eꞌtane wakʉ kuru rɨ enkurunpasaꞌ auya man 
ko serɨ pʉꞌkʉ pona!” taꞌpʉ iya.

11 Serɨ si mɨrɨ tiꞌtutoꞌ ipɨkɨrɨ kuꞌpɨtʉ tʉuya saraꞌtɨꞌpʉ Sises uya Kena po, Kiyarari 
airɨ. Mɨrɨ si tʉmeruntɨrʉ enpoikaꞌpʉ iya, mɨrɨpan apurɨꞌpʉ ipoitorʉ ton uya. 12  Serɨ 
pataꞌpʉ pe, iuꞌtɨꞌpʉ Kaꞌpaneyan pona, tʉsan, takon non mɨrɨ awonsiꞌkɨ tʉpoitorʉ 
ton pokon pe. Mɨrɨ yau toꞌ ukoꞌmamʉꞌpʉ akaꞌneꞌ pe rɨ. *

Sises Utɨꞌpʉ Esuwerʉ Amʉꞌ Useꞌmatoꞌ, Ɨpʉrematoꞌ Iwʉꞌ Taꞌ 
(Maꞌsiu 21:12‑13; Maꞌ 11:15‑17; Ʉruꞌ 19:45‑46)

13 Esuwerʉ amʉꞌ uya Itepoi Itɨꞌpʉ Weyu Rʉꞌpʉ kuꞌtoꞌ weyu eꞌseporo esiꞌpʉ, mɨrɨ pɨꞌ 
Sises utɨꞌpʉ Surusiran pona. * 14 Mɨrɨpan uya, Esuwerʉ amʉꞌ useꞌmatoꞌ, ɨpʉrematoꞌ 
iwʉꞌ pʉꞌkʉ tau, kaꞌpon amʉꞌ uya paka amʉꞌ, karimeru amʉꞌ, wakoꞌwa amʉꞌ 
kʉrʉpoꞌpoma eporoꞌpʉ, pʉrata ensimapɨꞌnin nan nɨ ereutapɨꞌsaꞌ esiꞌpʉ tʉtepʉrʉʉi 
kon piyauꞌne. 15 Siꞌnaꞌ amʉꞌ tʉkonekaiꞌ toꞌ ariꞌpoꞌpɨꞌtoꞌ tʉuya ike pe, paka amʉꞌ, 
karimeru amʉꞌ enpaꞌkanʉkʉꞌpʉ iya; pʉrata ensimanin nan tepʉrʉʉi rawoipɨtʉꞌpʉ 
iya, toꞌ pʉrataai tʉrʉꞌpɨtʉꞌpʉ iya.

16  Mɨrɨ awonsiꞌkɨ kaꞌpon amʉꞌ wakoꞌwa amʉꞌ kʉrʉpoꞌpomanin nan pɨꞌ, “Toꞌ 
akanʉꞌtɨꞌ serɨ tapai, ukʉipʉnʉ iwʉꞌ kʉꞌkuꞌtʉu kʉrʉpoꞌpo pɨꞌ eꞌnɨ iwʉꞌ pe,” taꞌpʉ iya.

17 Ipoitorʉ ton enu yaꞌ iyeeꞌpʉ iyeꞌmenukasaꞌ itekare, “Papa, ɨiwʉꞌ kuru wenai 
utaꞌkwarʉka ukɨrɨꞌnʉkʉ pɨꞌ man,” i tawon.

18  Esuwerʉ amʉꞌ epuru ton uyeeꞌpʉ ekamaꞌpoiꞌ, “Ɨꞌrɨ ɨiꞌtutoꞌ ipɨkɨrɨ kupʉ auya, 
serɨ kuꞌtoꞌ auya ekamanin pe?” taꞌpʉ toꞌ uya.

* 2:19 Maꞌsiu 26:61; 27:40; Maꞌ 14:58; 15:29 
j 3:2 Rapai, Tiꞌsa ta eꞌkwa pe; v. 26 yau nɨrɨ
k 3:3 iyakon iteꞌkwa pe iyentukaꞌsaꞌ pʉra teꞌtane; mɨrɨ pe pʉra, kaꞌ winɨpai iyentusaꞌ pe nɨrɨ. Apʉne, 
v. 7 kanan enkɨ.
* 3:12 Ipuꞌketʉ 9:16‑17 * 3:13 Paruꞌ 3:29 * 3:14 Nonpa 21:9; Ipuꞌketʉ 16:5‑7 

19 Sises uya toꞌ eikʉꞌpʉ, “Se Papa enaꞌ useꞌman nɨtoꞌ, ɨpʉreman nɨtoꞌ iwʉꞌ 
aꞌmorʉkatɨꞌ, amɨtoꞌ pe uya osorʉwau wʉi yau,” taꞌpʉ iya. *

20 “Osorʉwau wʉi yau si serɨ amɨ auya kanan?” tukaiꞌ toꞌ uya ekamaꞌpoꞌpʉ. “46 
kaisa rɨ saꞌne wʉipiya amɨsaꞌ rʉꞌpʉ serɨ ko,” taꞌpʉ toꞌ uya.

21 Eꞌtane useꞌman nɨtoꞌ, ɨpʉreman nɨtoꞌ iwʉꞌ Sises nʉsauroꞌaiꞌneꞌ ipɨꞌ esiꞌpʉ mɨrɨ 
tʉmɨrɨ pun pɨꞌ rɨ nin. 22  Mɨrɨpan nin si eꞌmʉꞌsaꞌkasaꞌ aꞌtai terikʉ tʉpo, ipoitorʉ ton 
enu yaꞌ iyeeꞌpʉ mɨrɨ, serɨ taꞌpʉ iya rʉꞌpʉ, mɨrɨpan kon uya pena iyeꞌmenukasaꞌ 
rʉꞌpʉ itekare apurɨꞌpʉ, mɨrɨ awonsiꞌkɨ Sises maimu rʉꞌpʉ.

23  Sises esi koroꞌtau Surusiran po, Toꞌ Epoi Itɨꞌpʉ Weyu Rʉꞌpʉ kupʉ toꞌ uya aꞌtai, 
tuꞌkan kon uya rɨ apurɨꞌpʉ, eke Papa tʉrawasooi tiꞌtutoꞌ ipɨkɨrɨ kupʉ iya ene 
tʉuyaꞌnokon pɨꞌ. 24 Eꞌtane Sises uya toꞌ apurɨꞌpʉ pen, apʉne pʉra mɨrɨ waraino 
kon tukaiꞌ toꞌ iꞌtu tʉuya wenai. 25 Ɨnʉꞌ uya rɨ ipanaꞌtɨtoꞌ pʉra iyesi kaꞌpon amʉꞌ pɨꞌ, 
apʉne pʉra toꞌ ewan nɨ iꞌtu iya wenai.

Sises Uya Nekutimas Enupa

3  Moro kaꞌpon esiꞌpʉ Nekutimas iteseꞌ, Esuwerʉ amʉꞌ epuru, Pariꞌsi amʉꞌ tonpa 
pe teꞌsen. 2  Itɨꞌpʉ ewarupɨ nau Sises piyaꞌ, mɨrɨpan uya taꞌpʉ ipɨꞌ, “Ina uya 

ɨiꞌtu, Rapai, j Papa nennokoꞌpʉ pe. Ɨnʉꞌ uya rɨ iꞌtutoꞌ ipɨkɨrɨ kupʉ pʉra rɨ iyesi mɨrɨ 
mʉkuꞌaiꞌneꞌ, Papa pʉra iyeꞌtane tʉpiyau,” taꞌpʉ iya.

3  Entakanoma pe Sises uya ekamaꞌpʉ, “Iꞌnapairon ekama uya ɨpɨꞌ, ɨnʉꞌ uya rɨ 
Papa eꞌtoꞌ esaꞌ wannɨ pe ene pʉra rɨ iyesi iyakon iteꞌkwa pe iyentukaꞌsaꞌ pʉra 
teꞌtane,” k taꞌpʉ iya.

4  “Nai kasa si isemoꞌkakaꞌsaꞌ rɨ kaꞌpon entukapʉ kanan iyakon iteꞌkwa pe?” 
tukaiꞌ Sises ekamaꞌpoꞌpʉ iya. “Iyewonkapʉ poken pʉra rɨ saꞌne iyesi tʉsan ewan 
yaꞌ tentukaꞌtoꞌ pe iyakon iteꞌkwa pe,” taꞌpʉ iya.

5 Sises uya eikʉꞌpʉ, “Iꞌnapairon ekama uya ɨpɨꞌ, ɨnʉꞌ rɨ epaꞌka Papa eꞌtoꞌ esaꞌ wannɨ 
pe yaꞌ pʉra iyesi mɨrɨ tentusaꞌ aꞌtai rɨken, tuna mɨrɨ awonsiꞌkɨ iyaꞌkwarʉ ke iyepaꞌka. 
6 Kaꞌpon entusaꞌ mɨrɨ tʉpun ke tʉsanon winɨ, eꞌtane iyentukaꞌsaꞌ kanan iyaꞌkwarʉ 
yau esi mɨrɨ iyaꞌkwarʉ winon pe rɨ. 7 Kɨsewansiukai, ‘Tanporo ɨyentukapʉ kon 
kanan mɨrɨ,’ ta uya pɨꞌ ɨpɨꞌ. 8  Aꞌsetun utɨ mɨrɨ iꞌse teꞌtoꞌ awɨrɨ rɨ. Imaimu eta auya, 
eꞌtane mɨrɨ winɨ iyepʉ, miyarɨ itɨ tukaiꞌ iꞌtu auya pʉra rɨ iyesi. Mɨrɨ kasa tanporon 
kon esi mɨrɨ iyentusaꞌ kon iyaꞌkwarʉ winɨ,” taꞌpʉ iya.

9 “Nai kasa si serɨ esi?” taꞌpʉ Nekutimas uya mɨrɨ pɨꞌ.
10 Sises uya eikʉꞌpʉ, “Eke saꞌne Esuwerʉ amʉꞌ tiꞌsaai ɨmɨrɨ ko, mɨrɨ peꞌ eꞌtane 

serɨ iꞌtu auya pʉra iyesi? 11 Iꞌnapairon ekama uya ɨpɨꞌ, ina usaurokʉ serɨ ina niꞌtunʉ 
pɨꞌ, tʉneneꞌpʉ kon ekama ina uya, eꞌtane ina maimu ananʉnpai pʉra ɨnʉꞌ rɨ esi. 
12  Uyapurɨ auya pʉra iyesi serɨ non pon pɨꞌ ayauroꞌka tane uya, nai kasa ken si 
uyapurɨ auya Epʉn pon pɨꞌ ayauroꞌka uya yau? *

13 “Mɨrɨpan, ɨnʉꞌ rɨ kanan enuꞌsaꞌ pʉra iyesi Epʉn pona, Kaꞌpon, Papa winon nɨken 
Epʉn winon. * 14 Mosiꞌ uya karukuri kaꞌsaꞌ ɨkʉi pe iꞌmʉꞌsaꞌkaꞌpʉ yʉi pɨꞌ rɨmonoꞌ tau 
kasa rɨ marɨ, Kaꞌpon, Papa winon iꞌmʉꞌsaꞌkatoꞌ pe iyesi, * 15 tanporon kon si apurɨnin 
nan uya tɨwɨrɨ rɨ ukoꞌman nɨtoꞌ epotoꞌ pe.

16 “Ipan pe serɨ non pon kon iꞌnʉnka tʉuya wenai, Papa uya tikin nan kuru tʉmu 
tʉrʉꞌpʉ tanporo apurɨnin nan pe teꞌsan umaꞌta namaiꞌ, eꞌtane tɨwɨrɨ rɨ ukoꞌman 
nɨtoꞌ epotoꞌ pe toꞌ uya. 17 Papa uya tʉmu ennoꞌsaꞌ pʉra iyesi serɨ non pon kon eseru 
aimenkanin pe, eꞌtane toꞌ epikaꞌtɨtoꞌ pe iporo. 18 Ɨnʉꞌ rɨ imu apurɨnin eseru aimenka 

l 3:21 Imaimu rʉꞌpʉ uꞌmatʉ v. 15 airon iteꞌma airɨ.
* 3:24 Maꞌsiu 14:3; Maꞌ 6:17; Ʉruꞌ 3:19‑20 
m 3:25 Esuwerʉ; mɨrɨ pe pʉra, Esuwerʉ amʉꞌ.
n 3:28 Kʉrai (Kiriꞌ maimu), mɨrɨ pe pʉra Meꞌsaya (Ipuru maimu), Papa Nanʉmʉꞌpʉ ta eꞌkwa pe.
* 3:28 Isaan 1:20 * 3:35 Maꞌsiu 11:27; Ʉruꞌ 10:22 
o 3:36 Imaimu rʉꞌpʉ uꞌmaꞌtoꞌ pe nesii 30 airon iteꞌma airɨ.
* 4:5 Iseneses 33:19; Isaꞌsuwa 24:32 

pen, apurɨnin pen eseru aimenkakaꞌsaꞌ rɨ nin mɨrɨ, apʉne pʉra tikin nan kuru rɨ Papa 
Mumu apurɨsaꞌ iya kasa pʉra.

19 “Serɨ kasa si Papa uya eseru aimenka mɨrɨ: Iweyu uyeꞌsaꞌ non pona, eꞌtane 
kaꞌpon amʉꞌ uya ewarupɨ iꞌnʉnka iweyu entai, ɨri pe teseru kon esi ke. 20 Tanporon 
kon ɨri kupʉ pɨꞌ teꞌsan uya iweyu ewarumaꞌtɨ. Iweyu winɨkʉiꞌ toꞌ uyepʉ pʉra iyesi, 
teseru kon usenpoika namaiꞌ. 21 Eꞌtane kʉrɨ rɨ iꞌnapairon kuꞌnin uyepʉ iweyu yaꞌ, 
wakʉ teseru usentoꞌ pe Papa eseru awɨrɨ,” taꞌpʉ Sises uya. l

Isaan Paꞌtes Usaurokʉ Sises Pɨꞌ
22  Serɨ ton tʉpo, tʉpoitorʉ ton pokon pe Sises utɨꞌpʉ Isutiya pona. Mɨrɨ yau 

ikoꞌmamʉꞌpʉ epaꞌtaisiman nɨtoꞌ kupʉ pɨꞌ.
23 Isaan nɨrɨ esiꞌpʉ paꞌtaisiman pɨꞌ Inon yau, Sarin piyau, apʉne pʉra eke pe tuna 

esi pɨꞌ mɨrɨ yau. Kaꞌpon amʉꞌ utɨpɨtʉꞌpʉ ipiyaꞌ inke rɨ epaꞌtaisimaiꞌ. 24 (Serɨ esiꞌpʉ 
mɨrɨ Isaan tʉrʉ rawɨrɨ parikiꞌsi taꞌ.) *

25 Mɨrɨ aꞌtai, eꞌseiꞌpɨꞌnɨtoꞌ esiꞌpʉ Isaan poitorʉ ton mɨrɨ awonsiꞌkɨ Esuwerʉ m pokon 
pe ekorʉkan nɨtoꞌ pɨꞌ. 26 Toꞌ uyeeꞌpʉ Isaan piyaꞌ, taꞌpʉ toꞌ uya ipɨꞌ, “Rapai, kʉrɨ rɨ 
ɨpiyau neꞌtaineꞌ Isotan ratoi po mekamataineꞌ, kʉrɨ rɨ si man epaꞌtaisiman nɨtoꞌ 
kupʉ pɨꞌ, tanporon kon kaꞌpon amʉꞌ uyepʉ ipiyaꞌ,” taꞌpʉ toꞌ uya.

27 Isaan uya toꞌ maimu eikʉꞌpʉ, “Ɨꞌrɨ rɨ eporo kaꞌpon uya pʉra iyesi, Epʉn winɨ 
rɨken tʉrepasaꞌ aꞌtai eporo iya pe iyesi. 28  Ɨmɨrɨꞌnokon uya etaꞌpʉ, ‘Kʉrai n pen urɨ; 
iwapiya ennoꞌsaꞌ pe esi,’ taꞌpʉ uya. *

29 “Temariꞌmasen uriꞌsan esi mɨrɨ temariꞌmasen warawoꞌ iwanoꞌ pe rɨ. Eꞌtane 
si tɨ, temariꞌmasen warawoꞌ tonpa esi ipiyau imaimu eta pɨꞌ, mɨrɨpan esi poriꞌ pe 
imaimu eta tʉuya aꞌtai. Mɨrɨ kasa si poriꞌ pe eꞌtoꞌ eꞌseposaꞌ serɨ, mararon pe pʉra. 
30 Eke pe iyena, aiko pe ena tane.

31 “Kʉrɨ rɨ kaꞌtapai tʉuyeꞌsen esi mɨrɨ tanporon kon entai rɨ; kʉrɨ rɨ non winon esi 
mɨrɨ non pon pe rɨ, mɨrɨ awonsiꞌkɨ non pɨꞌ nɨrɨ isaurokʉ. Kʉrɨ rɨ kaꞌtapai tʉuyeꞌsen 
esi tanporon kon entai. 32  Tʉneneꞌpʉ, mɨrɨ awonsiꞌkɨ tʉnetaꞌpʉ ekama iya, eꞌtane 
ɨnʉꞌ uya rɨ imaimu apurɨ pʉra iyesi. 33  Ɨnʉꞌ rɨ iꞌnapai rɨ imaimu anʉmʉ pɨꞌ naꞌneꞌ, 
iꞌnapai rɨ Papa esi tukaiꞌ ekama iya mɨrɨ. 34 Kʉrɨ rɨ Papa nennokoꞌpʉ usaurokʉ Papa 
maimu pɨꞌ, Papa uya eke pe taꞌkwarʉ tʉrʉ ipona tʉpʉꞌkʉ ke pʉra. 35 Ikʉipʉnʉ uya 
tʉmu iꞌnʉnka, tanporon nɨ nɨrɨ tʉsaꞌ iya itenaꞌ. * 36 Kʉrɨ imu apurɨtoꞌ esaꞌ pe naꞌneꞌ 
uya tɨwɨrɨ rɨ ukoꞌman nɨtoꞌ eporo, eꞌtane imu apurɨnin pen uya ukoꞌman nɨtoꞌ entoꞌ 
oton pen, apʉne pʉra Papa uya kotaꞌman nɨtoꞌ ukoꞌmamʉ ipo,” o taꞌpʉ iya.

Sises Uya Sameriya Pon Uriꞌsan Auroꞌka

4  Pariꞌsi amʉꞌ uya etaꞌpʉ Sises uya tuꞌke kuru tʉpoitorʉ ton eporo mɨrɨ awonsiꞌkɨ toꞌ 
paꞌtaisimapɨtʉ iya Isaan entai kuru tawon. 2  Sises uya kuru ɨnʉꞌ rɨ paꞌtaisimasaꞌ 

pʉra rɨ iyeꞌtane, ipoitorʉ ton uya rɨken nɨ nin tɨ. 3 Sises uya mɨrɨ tawon etasaꞌ aꞌtai, 
iyennaꞌpoꞌpʉ Isutiya poi Kiyarari pona.

4 Sameriya poro itɨtoꞌ eꞌma esiꞌpʉ. 5 Iyeeꞌpʉ pata pona Sameriya pon Siꞌkarʉ iteseꞌ, ɨnnon 
kuru pen nɨ non Sekoꞌ nʉtʉrʉꞌpʉ tʉmu Isoseꞌ enaꞌ piyapai. * 6 Mɨrɨ yau, Sekoꞌ tunaꞌkwaai yen 
esiꞌpʉ, Sises nin si usetaꞌkasaꞌ tʉutɨ ke rɨ, ereutaꞌpʉ mɨrɨ tuna yen piyau. 12 aꞌkʉraꞌ pata esiꞌpʉ.

7 Sameriya pon uriꞌsan uyeeꞌpʉ tuna kan, mɨrɨpan pɨꞌ, “Uyuku tuna ɨntʉkɨ,” taꞌpʉ 
Sises uya. 8  (Ipoitorʉ ton utɨꞌpʉ esiꞌpʉ pata pona kiyari ennaiꞌ.)

* 4:9 Esʉra 4:1‑6; Neꞌimaya 4:1‑2 
p 4:9 ɨsipʉsawʉ pokon kon pe pʉra; mɨrɨ pe pʉra, ɨsitonpa pe pʉra toꞌ usiꞌtupɨꞌpɨtʉꞌpʉ.
q 4:18 ɨyemariꞌmapɨꞌsaꞌ; mɨrɨ pe pʉra, ɨyewɨpɨꞌsaꞌ
r 4:25 Kʉrai (Kiriꞌ maimu yau), mɨrɨ pe pʉra Meꞌsaya (Ipuru maimu yau), asaꞌrɨ rɨ marɨ iyesi, Papa 
Nanʉmʉnʉ ta eꞌkwa pe; v. 29 kanan.
s 4:31 Rapai, Tiꞌsa ta eꞌkwa pe

9 Mɨrɨpan eikʉꞌpʉ iya, “Esuwerʉ pon saꞌne ɨmɨrɨ ko; urɨ esi Sameriya pon pe. 
Nai kasa mairɨ uyekamaꞌpo auya ɨuku pɨꞌ?” taꞌpʉ iya ipɨꞌ. * (Esuwerʉ amʉꞌ esiꞌpʉ 
ɨsipʉsawʉ pokon kon pe pʉra. p)

10 Sises uya eikʉꞌpʉ, “Iꞌtunin pe ɨwesi yau Papa eꞌrepatoꞌ ike mɨrɨ awonsiꞌkɨ ɨnʉꞌ 
uya ɨyekamaꞌpo tukaiꞌ, mekamaꞌpoiꞌno, mɨrɨpan uya ɨwoꞌpaꞌpʉ nesiiꞌno toꞌpanʉꞌnin 
tuna ke,” taꞌpʉ iya.

11 “Itepuru, ɨpoꞌkiꞌtii pʉra iyesi; iꞌnau yaꞌmu tuna yen esi. Nai yawon toꞌpanʉꞌnin 
tuna eporo auya? 12  Utamokori kon Sekoꞌ uya repan nʉꞌpʉ ike serɨ tuna yen, kʉrɨ 
rɨ, imunkɨ amʉꞌ mɨrɨ awonsiꞌkɨ itikʉn non nɨ uya tuna ensipɨtʉꞌpʉ iyapai. Kʉrɨ rɨ 
entai kuru rɨ katɨ eke pe ɨwesi?” taꞌpʉ iya.

13  Sises uya eikʉꞌpʉ, “Ɨnʉꞌ rɨ serɨ tuna ensinin nʉꞌpʉ eꞌtunaꞌkiripakapʉ kanan 
mɨrɨ, 14 eꞌtane ɨnʉꞌ rɨ tʉwoꞌpaꞌpʉ uya ensinin nʉꞌpʉ eꞌtunaꞌkiripa pen nɨ nin mɨrɨ. 
Tuna iwoꞌpaꞌpʉ uya ike ena iꞌnapaino rɨ iꞌtunaꞌkwaai pe rɨ, mɨrɨpan uya toꞌpanʉꞌnin 
tuna ke irepa, ikoꞌmantoꞌ ike ke tɨwɨrɨ rɨ,” taꞌpʉ iya.

15 “Itepuru, uwoꞌpakaꞌkɨ ken si mɨrɨ tuna ke, tunaꞌkiriꞌ ke esi namaiꞌ, mɨrɨ entaꞌ 
tuna kan nɨ uyepʉ namaiꞌ,” taꞌpʉ iya.

16 “Ataanꞌpʉ ikɨꞌmata ɨuyeꞌkapʉ pa kanan serɨ yaꞌ,” taꞌpʉ Sises uya.
17 “Tʉtaanꞌpʉ kenan pen urɨ,” taꞌpʉ uriꞌsan uya ipɨꞌ.
Sises uya eikʉꞌpʉ, “Ipoken nɨ ausaurokʉ, ‘Tʉtaanꞌpʉ kenan pen urɨ,’ ta auya 

aꞌtai. 18  5 kaisaron kon yaꞌ ɨyemariꞌmapɨꞌsaꞌ q man, kʉrɨ rɨ kanan si ipiyau meꞌaiꞌneꞌ 
ataanꞌpʉ kuru pen nɨ kanan. Iꞌnapairɨ rɨ ɨusekamasaꞌ mɨrɨ,” taꞌpʉ Sises uya.

19 “Itepuru, puꞌkenaꞌ pe kɨnyiꞌtuyaiꞌ. 20 Utamokori kon ɨpʉremapɨtʉꞌpʉ serɨ wʉꞌ 
po, eꞌtane si serɨ pe ɨmɨrɨꞌnokon Esuwerʉ amʉꞌ uya Surusiran kuru mɨrɨ Papa pɨꞌ 
ɨpʉreman pata ta auyaꞌnokon,” taꞌpʉ iya.

21 Sises uya taꞌpʉ ipɨꞌ, “Uyapurɨkɨ uriꞌsan, iweyu uyeꞌnɨ pɨꞌ man ikʉipʉnʉ pɨꞌ kaꞌpon 
amʉꞌ ɨpʉrematoꞌ oton pen serɨ wʉꞌ po mɨrɨ pe pʉra Surusiran po rɨ. 22  Ɨmɨrɨꞌnokon 
Sameriya pon kon uya iꞌtu pʉra rɨ iyesi ɨwɨpʉrematoꞌ kon ipɨꞌ; eꞌtane ina ɨpʉrema 
tʉniꞌtunʉ kon pɨꞌ, apʉne pʉra epikaꞌtɨn nɨtoꞌ uyepʉ Esuwerʉ amʉꞌ winɨ. 23 Eꞌtane 
iweyu uyepʉ, iyeꞌkaꞌsaꞌ rɨ, iꞌnapai rɨ tʉwɨpʉremasan ɨpʉrematoꞌ oton ikʉipʉnʉ 
pɨꞌ, aꞌkwarʉ yau mɨrɨ awonsiꞌkɨ iꞌnapairon yau. Pʉsamoro waraino kon tʉpɨꞌ 
tʉwɨpʉremasan warinpa ikʉipʉnʉ uya mɨrɨ. 24 Papa esi aꞌkwarʉ pe; kamoro ipɨꞌ 
tʉwɨpʉremasan ɨpʉrematoꞌ pe iyesi aꞌkwarʉ yau mɨrɨ awonsiꞌkɨ iꞌnapairon yau,” 
taꞌpʉ iya.

25 Uriꞌsan uya taꞌpʉ ipɨꞌ, “Siꞌtuyaiꞌ, Meꞌsaya” (Kʉrai r tatoꞌ) “uyeꞌtoꞌ oton. Iyeꞌsaꞌ 
aꞌtai, tanporon nɨ ekamatoꞌ iya oton mɨrɨ upɨꞌnokon,” taꞌpʉ iya.

26  Sises uya eikʉꞌpʉ, “Kʉrɨ rɨ rɨ urɨ, kʉrɨ rɨ rɨ usauroꞌnɨ pɨꞌ naꞌneꞌ ɨpokon pe,” 
taꞌpʉ iya.

27 Mɨrɨ aꞌtai rɨ, Sises poitorʉ ton ennaꞌposaꞌ uyeeꞌpʉ, mɨrɨpan kon usewansiukaꞌpʉ 
ipan pe rɨ, uriꞌsan pokon pe isaurokʉ tepose. Eꞌtane ɨnʉꞌ uya rɨ, “Ɨꞌrɨ iꞌse ɨwesi pɨꞌ 
auroꞌka auya?” taꞌpʉ pen nɨ ipɨꞌ, mɨrɨ pe pʉra, “Ɨꞌrɨtoꞌ pe ipokon pe ausaurokʉ?” 
taꞌpʉ toꞌ uya pen nɨ Sises pɨꞌ.

28 Mɨrɨpan uriꞌsan uya tʉꞌtunaꞌkwaai yen nɨmɨꞌpʉ, iyennaꞌpoꞌpʉ pata pona, mɨrɨpan 
uya kaꞌpon amʉꞌ pɨꞌ taꞌpʉ mɨrɨ yau, 29 “Kaꞌpon entanʉꞌtɨꞌ tanporon nɨ unkuꞌpɨtʉꞌpʉ 
ekamasaꞌ iya upɨꞌ. Kʉrai pe peꞌ si pʉse rɨ esi serɨ?” taꞌpʉ iya. 30 Mɨrɨpan kon utɨꞌpʉ 
pata apai Sises piyaꞌ.

31 Mɨrɨ koroꞌtau, ipoitorʉ ton uya Sises pɨꞌ, “Rapai, s entaꞌnakɨ,” taꞌpʉ.

32  Eꞌtane toꞌ eikʉꞌpʉ iya, “Uiꞌkiyari esi mɨrɨ moro ɨniꞌtunʉ kon pen nɨ,” taꞌpʉ iya.
33 Mɨrɨpan pɨꞌ ipoitorʉ ton usekamaꞌpopɨtʉꞌpʉ, “Ɨnʉꞌ uya rɨ peꞌ itiꞌkiyari neeꞌpʉ 

pe iyesi?” tukaiꞌ.
34 “Uiꞌkiyari esi, uyennoꞌnin nʉꞌpʉ maimu awɨrɨ eꞌtoꞌ pe iyesi, mɨrɨ awonsiꞌkɨ 

itʉrawasooi iꞌmaꞌkatoꞌ uya pe iyesi intʉrʉꞌpʉ ikuꞌtoꞌ pe uya. 35  Tatoꞌ saꞌne ko, 
‘Asakɨrɨꞌne rɨken kapʉi eꞌkuꞌkaꞌsaꞌ kiyari akʉꞌpʉ rawɨrɨ.’ Ta uya ɨpɨꞌnokon, apʉne 
wakʉ pe umɨ amʉꞌ enpɨꞌtɨꞌ. Kiyari akʉꞌpʉkaꞌsaꞌ, tanʉnsen pe iyenakaꞌsaꞌ. 36 Kaꞌpon, 
anʉmʉ pɨꞌ teꞌsen eꞌma mɨrɨ, mɨrɨpan uya kiyari amʉranʉkʉ tɨwɨrɨ rɨ ukoꞌman nɨtoꞌ 
yaꞌ. Mɨrɨpan nin si, kʉrɨ rɨ ipɨnnin nʉꞌpʉ mɨrɨ awonsiꞌkɨ anʉnnin nʉꞌpʉ eporiꞌmatoꞌ 
pe ɨsiꞌkaisa rɨ. 37 Iꞌnapairɨ rɨ main esi mɨrɨ, ‘Tikin nan uya ipɨmɨ; tʉron nɨ uya anʉmʉ,’ 
tawon. 38 Ɨyennoꞌsaꞌ uya ꞌnokon kiyari akʉꞌpʉsaꞌ anʉnseꞌna, umɨ ɨyeꞌtʉrawasomaꞌpʉ 
kon pen nɨ yawon yaꞌ. Tʉron kon eꞌtʉrawasomaꞌpʉ mɨrɨ yau, mɨrɨpan kon tʉrawasooi 
otoriꞌpɨ nin si eporo auyaꞌnokon,” taꞌpʉ Sises uya.

Tuꞌkan Kon Sameriya Pon Kon Uya Apurɨ
39 Tuꞌkan kon nɨ Sameriya pon kon mɨrɨ pata yawon kon uya Sises apurɨꞌpʉ, apʉne 

pʉra uriꞌsan uya, “Tanporon nɨ unkuꞌpɨtʉꞌpʉ ekamasaꞌ iya upɨꞌ,” tasaꞌ pɨꞌ. 40 Mɨrɨpan 
nin si, Sameriya pon kon uyeꞌsaꞌ aꞌtai nin si ipiyaꞌ, toꞌ uya ekamaꞌpoꞌpʉ ipan pe 
tʉpiyauꞌnokon ikoꞌmantoꞌ pe; mɨrɨ yau, Sises ukoꞌmamʉꞌpʉ asaꞌrɨ wʉi toꞌ piyau. 
41 Tuꞌkan kon uya rɨ nin si apurɨꞌpʉ mɨrɨ imaimu etasaꞌ tʉuyaꞌnokon pɨꞌ.

42  Mɨrɨpan kon uya taꞌpʉ uriꞌsan pɨꞌ, “Ina si napurɨyan, tasaꞌ auya pɨꞌ rɨken pen, 
eꞌtane tiwanoꞌ kon pe rɨ etasaꞌ tʉuyaꞌnokon pɨꞌ, ina uya si iꞌtu iꞌnapai rɨ kuru rɨ 
pata pikaꞌtɨnin pe iyesi,” taꞌpʉ toꞌ uya.

Sises Uya Kin Poitorʉ Pe Teꞌsen Mu Epiꞌtɨ
43  Asaꞌrɨ wʉi ennoko tʉpo mɨrɨ yau, mɨrɨ tʉnɨnse Sises utɨꞌpʉ Kiyarari pona. 

44 (Sises uya rɨ, “Puꞌkenaꞌ namanin pʉn nɨ ipataꞌseꞌ yau,” tasaꞌ esiꞌpʉ. *) 45 Kiyarari 
pona itɨsaꞌ aꞌtai, mɨrɨ yawon kon kaꞌpon amʉꞌ uya wakʉ pe kuru ereutanʉkʉꞌpʉ, 
apʉne pʉra itɨsaꞌ kon nʉꞌsan pe toꞌ esiꞌpʉ Toꞌ Epoi Itɨꞌpʉ Weyu Rʉꞌpʉ pɨꞌ Surusiran 
pona, mɨrɨpan kon uya tanporon nɨ inkupʉnʉ ensaꞌ esiꞌpʉ mɨrɨ aꞌtai. *

46 Serɨ rɨken pe Sises uya Kena, Kiyarari airon kaꞌkʉranpaꞌpʉ, tuna konekaꞌpʉ 
tʉuya yau waain pe. Mɨrɨ yau, kaꞌpon, kin poitorʉ pe teꞌsen esiꞌpʉ, takuruꞌkenan imu 
Kaꞌpaneyan po. * 47 Pʉse rɨ kaꞌpon uya Sises uyeꞌsaꞌ Isutiya poi Kiyarari pona ta etasaꞌ 
aꞌtai, itɨꞌpʉ ipiyaꞌ ekamaꞌpoiꞌ itɨtoꞌ pe Kaꞌpaneyan pona tʉmu epiꞌtɨiꞌ, teriꞌkaꞌsen nɨ.

48  Sises uya, “Ɨnʉꞌ uya apurɨ pʉra rɨ iyesi eke Papa tʉrawasooi iꞌtutoꞌ ipɨkɨrɨ mɨrɨ 
awonsiꞌkɨ aꞌkwarʉpɨꞌnin nɨken eꞌkupʉ aꞌtai apurɨ auyaꞌnokon,” taꞌpʉ.

49 Kin poitorʉ uya, “Itepuru, uyaꞌkɨrɨ utɨnpai umʉre erikʉ rawɨrɨ,” taꞌpʉ ipɨꞌ.
50 Sises uya, “Enta, ɨmu rɨ utoꞌpamʉ mɨrɨ,” taꞌpʉ ipɨꞌ.
Sises maimu tapurɨiꞌ itɨꞌpʉ. 51 Iteꞌmatai tʉuyeꞌse, itekare ke ipoitorʉ ton uya 

eporoꞌpʉ. “Ɨmu utoꞌpan nɨ pɨꞌ rɨ man!” taꞌpʉ toꞌ uya. 52  Toꞌ ekamaꞌpoꞌpʉ iya, ɨꞌrɨ 
aꞌkʉraꞌ kuru tʉmu utoꞌpamʉꞌpʉ tukaiꞌ, mɨrɨpan kon uya, “Koꞌmamiyau, 1 aꞌkʉraꞌ 
koꞌmamʉ pe iyeꞌkɨɨiꞌmatoꞌ ereutaꞌpʉ,” taꞌpʉ toꞌ uya ipɨꞌ.

53 Ikʉipʉnʉ uya iꞌtuꞌpʉ mɨrɨ aꞌkʉraꞌ kuru rɨ Sises uya, “Ɨmu rɨ utoꞌpamʉ mɨrɨ,” taꞌpʉ 
rʉꞌpʉ. Mɨrɨ pɨꞌ kʉrɨ rɨ mɨrɨ awonsiꞌkɨ tanporo itonpa ton enaꞌpʉ apurɨnin nan pe.

54 Serɨ serɨ iyakon iteꞌkwa pe eke Papa tʉrawasooi tiꞌtutoꞌ ipɨkɨrɨ kupʉꞌpʉ Sises 
uya tʉuyepʉ tʉpo Isutiya poi Kiyarari pona.

Epiꞌtɨn Ikuꞌpɨ Mʉreꞌpʉ Kau

5  Mɨrɨ tʉpo, Esuwerʉ amʉꞌ entaꞌnatoꞌ weyu pɨꞌ Sises utɨꞌpʉ Surusiran pona. 
2  Moro iyesi Surusiran po karimeru mʉraꞌta airɨ, ikuꞌpɨ mʉreꞌpʉ 5 kaisaron 

enkurun nɨtoꞌ itau ton esaꞌ; Ipuru amʉꞌ maimu yau Peꞌsata tatoꞌ ipɨꞌ. 3  Anpisin ton 
kuru rɨ takuruꞌkenaꞌ nan ɨpɨrinpɨꞌsaꞌ esiꞌpʉ mɨrɨ tauꞌne, tenkuꞌnaꞌ nan, sekenteiꞌpaꞌ 
nan ipuꞌtɨkaꞌsaꞌ kon nɨ. (Tuna eꞌtʉkʉiꞌtʉkʉiꞌma enupɨkɨrɨ toꞌ enurikʉ, 4 apʉne pʉra 
ɨsipɨkɨrɨ Papa inserʉʉi uꞌtɨ ikuꞌpɨ mʉreꞌpʉ kaꞌ, mɨrɨpan uya tuna sokousokouma. 
Takuruꞌkenan si wapiya tʉutɨsen ikuꞌpɨ mʉreꞌpʉ kaꞌ iyesokousokoumaꞌpʉ tʉpo 
usepiꞌtɨpɨtʉꞌpʉ tiꞌtuiꞌ pʉra rɨ teparan kon pe teꞌsen apai.) t 5  Mɨrɨ yau si kaꞌpon 
esiꞌpʉ mɨrɨ takuruꞌke ikoꞌmansaꞌ 38 kaisa rɨ wʉipiya. 6  Sises uya iyɨpɨrinkasaꞌ 
eneꞌpʉ mɨrɨ yau, iꞌtuꞌpʉ iya inke rɨ takuruꞌke ikoꞌmansaꞌ, mɨrɨpan uya, “Ɨsepiꞌtɨpai 
peꞌ meꞌan?” taꞌpʉ ipɨꞌ.

7 Takuruꞌkenan uya eikʉꞌpʉ, “Itepuru, ɨnʉꞌ pʉra rɨ iyesi serɨ yau utʉnin ikuꞌpɨ kaꞌ 
tuna eꞌsokousokouma aꞌtai, ɨtɨ iꞌse rʉꞌkwɨ eꞌtane ikaꞌ, tʉron nɨ utɨkapʉ uwapiya,” 
taꞌpʉ iya.

8  Sises uya, “Eꞌmʉꞌsaꞌkaꞌ, ayapon tanʉnse enta!” taꞌpʉ ipɨꞌ. 9 Mɨrɨ aꞌtai rɨ isepiꞌtɨꞌpʉ; 
tapon tanʉnse itɨꞌpʉ. Serɨ eꞌkupʉꞌpʉ mɨrɨ Sapaꞌ aꞌtai.

10 Mɨrɨ pɨꞌ Esuwerʉ amʉꞌ epuru ton uya, “Sapaꞌ serɨ; wakʉ pe pʉra iyesi Main, 
Mosiꞌ winon pona ayapon arɨ pɨꞌ meꞌaiꞌneꞌ,” taꞌpʉ toꞌ uya ipɨꞌ. *

11 Toꞌ eikʉꞌpʉ iya, “Kʉrɨ uyepiꞌtɨnin nʉꞌpʉ uya, ‘Ayapon tanʉnse enta,’ tasaꞌ upɨꞌ,” 
taꞌpʉ iya toꞌ pɨꞌ.

12  Toꞌ uya ekamaꞌpoꞌpʉ, “Ɨnʉꞌ pe si kʉrɨ rɨ esi, ‘Ayapon tanʉnse enta,’ tawon ɨpɨꞌ?” 
taꞌpʉ toꞌ uya ipɨꞌ. 13  Eꞌtane kʉrɨ rɨ isepiꞌtɨsaꞌ rʉꞌpʉ uya iꞌtu pʉra iyesiꞌpʉ ɨnʉꞌ pe 
iyesi tukaiꞌ, apʉne pʉra anpisin pe mɨrɨ yau toꞌ esiꞌpʉ, mɨrɨpan kon koroꞌtawɨrɨ 
Sises utɨꞌpʉ esiꞌpʉ.

14 Mɨrɨ pataꞌpʉ pe, Sises uya eporoꞌpʉ useꞌman nɨtoꞌ, ɨpʉreman nɨtoꞌ iwʉꞌ tau, 
mɨrɨpan uya taꞌpʉ ipɨꞌ, “Apʉne enkɨ, wakʉ pe si ɨyenasaꞌ mɨrɨ. Amakooi inonkakɨ, 
ɨsɨ kuru rɨ eꞌkupʉ namaiꞌ ɨpɨꞌ inonka auya pʉra iyesi yau,” taꞌpʉ iya ipɨꞌ. 15 Mɨrɨpan 
utɨꞌpʉ Esuwerʉ amʉꞌ epuru ton panaꞌtɨiꞌ Sises uya kenʉꞌ tepiꞌtɨsaꞌ kaꞌseꞌna.

16 Serɨ wenai, Sises ewaꞌnoma pɨꞌ toꞌ eꞌsaraꞌtɨꞌpʉ, apʉne pʉra usepiꞌtɨn kuꞌsaꞌ iya pɨꞌ 
Sapaꞌ aꞌtai. 17 Sises uya toꞌ eikʉꞌpʉ, “Ukʉipʉnʉ esi teꞌtʉrawasomasen inke rɨ; urɨ nɨrɨ 
eꞌtʉrawasomatoꞌ pe iyesi,” taꞌpʉ iya. 18  Serɨ tawon uya rɨ Esuwerʉ amʉꞌ epuru ton 
kupʉꞌpʉ miyarɨ rɨ ɨnwɨpai; Main nɨken Sapaꞌ pɨꞌ enupanin iꞌkwɨꞌsaꞌ iya pen, eꞌtane 
Papa esi tʉkʉipʉnʉ pe kuru tasaꞌ iya pɨꞌ, serɨ winɨ si Papa kaisarɨ rɨ iyeꞌkuꞌsaꞌ pɨꞌ. *

Imu Meruntɨrʉ
19 Mɨrɨ pɨꞌ Sises uya toꞌ eikʉꞌpʉ, “Iꞌnapairon ekama uya ɨpɨꞌnokon: tiwanoꞌ pe ɨꞌrɨ 

rɨ kupʉ imu uya pen, tʉkʉipʉnʉ nʉkupʉnʉ rɨken ensaꞌ tʉuya kupʉ iya, apʉne pʉra 
ɨꞌrɨ rɨ kupʉ ikʉipʉnʉ uya aꞌtai, imu uya rɨ nɨrɨ ikupʉ. 20 Ikʉipʉnʉ uya imu iꞌnʉnka, 
mɨrɨpan uya tanporon nɨ tʉnkupʉnʉ enpoika itenaꞌ. Serɨ entaino kuru rɨ enpoika 
iya mɨrɨ ikuꞌtoꞌ pe iya, mɨrɨ uya ɨyewansiukatoꞌ oton kon. 21 Ikʉipʉnʉ iyeriꞌsaꞌ kon 
iꞌmʉꞌsaꞌkayaiꞌneꞌ nurɨne toꞌ kuꞌaiꞌneꞌ kasa rɨ marɨ, imu uya nurɨne rɨ toꞌ eꞌtoꞌ pe toꞌ 
kupʉ, iꞌse teꞌtoꞌ ton nɨ kupʉ iya nurɨne. 22  Mɨrɨ rɨken pe pʉra, ɨnʉꞌ rɨ eseru aimenka 
ikʉipʉnʉ uya pen. Tʉmu enaꞌ eseru aimenkatoꞌ ike nonkasaꞌ iya, 23  tanporon kon 
uya tʉmu namatoꞌ pe ikʉipʉnʉ nama tʉuyaꞌnokon kasa rɨ marɨ. Ɨnʉꞌ uya rɨ imu 
nama pʉra iyesi yau, ikʉipʉnʉ nama iya pʉra rɨ marɨ iyesi mɨrɨ ennoꞌnin nʉꞌpʉ.

24 “Iꞌnapairon ekama uya ɨpɨꞌnokon: Ɨnʉꞌ uya rɨ umaimu eta aꞌtai, mɨrɨ awonsiꞌkɨ 
uyennoꞌnin nʉꞌpʉ apurɨ aꞌtai, kʉrɨ rɨ uya tɨwɨrɨ ukoꞌman nɨtoꞌ eposaꞌ mɨrɨ. Iteseru 
aimenkatoꞌ oton pen nɨ, iyeꞌkwɨrɨꞌkaꞌsaꞌ pe rɨ iyesi umaꞌtan nɨtoꞌ apai ukoꞌman 
nɨtoꞌ yaꞌ.

25 “Iꞌnapairon ekama uya ɨpɨꞌnokon: Iweyu uyeꞌnɨ pɨꞌ man, iyeꞌkaꞌsaꞌ rɨ, iyeriꞌsaꞌ 
kon uya Papa Mumu maimu eta weyu, kamoro nin si etanin nan ukoꞌmantoꞌ oton. 

* 5:29 Taniyerʉ 12:2 * 5:33 Isaan 1:19‑27; 3:27‑30 * 5:37 Maꞌsiu 3:17; Maꞌ 1:11; Ʉruꞌ 3:22 
u 5:39 ɨusenupa kon; mɨrɨ pe pʉra, ɨusenupatɨꞌ wakʉ pe

26 Ikʉipʉnʉ esi naꞌneꞌ kasa ukoꞌman nɨtoꞌ esaꞌ pe, mɨrɨ kasa rɨ marɨ tʉmu konekasaꞌ 
iya ukoꞌman nɨtoꞌ esaꞌ pe. 27 Mɨrɨ awonsiꞌkɨ tʉmu repasaꞌ iya eseru aimenka meruntɨrʉ 
ke, apʉne pʉra Kaꞌpon, Papa winon pe iyesi pɨꞌ.

28  “Serɨ pɨꞌ kɨsewansiukatʉu; iweyu uyeꞌnɨ pɨꞌ man tanporon kon iyeriꞌsaꞌ kon 
uruwaiꞌ yawon kon uya imaimu eta weyu, 29 mɨrɨpan kon epaꞌkatoꞌ oton tʉuruwasii 
kon apai: kamoro wakʉ kuꞌnin nʉꞌsan eꞌmʉꞌsaꞌkatoꞌ oton tʉukoꞌmantoꞌ kon pe, mɨrɨ 
awonsiꞌkɨ kamoro ɨri kuꞌnin nʉꞌsan eꞌmʉꞌsaꞌkatoꞌ oton tenoꞌmatoꞌ kon yaꞌ. *

Sises Eseru Ekama
30 “Uiwanoꞌ pe ɨꞌrɨ rɨ kupʉ uya pʉra iyesi. Kaꞌpon eseru aimenka uya Papa uya 

uyauroꞌkasaꞌ awɨrɨ. Mɨrɨ wenai iyeꞌtoꞌ awɨrɨ kaꞌpon eseru aimenka uya, apʉne 
pʉra iꞌse eꞌtoꞌ kupʉ uya kasa pʉra, eꞌtane kʉrɨ uyennoꞌnin nʉꞌpʉ eꞌtoꞌ iꞌse rɨken.

31 “Urɨ pe rɨ uyeseru ekama uya aꞌtai, unekamanʉ esi tapurɨsen pe pʉra rɨ. 32  Mɨrɨ 
yau, tʉron nɨ esi uyekamanin iꞌnapai rɨ uyekama iya tukaiꞌ iꞌtu uya. 33  Isaan piyaꞌ 
amaimu kon esanon ennokoꞌpʉ auyaꞌnokon, mɨrɨpan uya iꞌnapairon enpoikaꞌpʉ. * 
34 Kaꞌpon uya uyekama iꞌse eꞌtane pʉra rɨ, eꞌtane serɨ ta uya ɨpɨꞌnokon iyepikaꞌtɨsaꞌ 
pe ɨwesi kon pa. 35 Isaan esiꞌpʉ raanꞌpu tepoꞌtɨsen pata weyu pe kasa, mɨrɨpan 
weyu yau eꞌpai ɨwesiꞌpʉ kon akaꞌneꞌ pe rɨ.

36 “Eꞌtane upiyau uiwanoꞌ pe rɨ usekamatoꞌ esi Isaan uya ekamaꞌpʉ naꞌneꞌ entaino. 
Tʉrawaso unkupʉnʉ iꞌmaꞌkatoꞌ pe uya ukʉipʉnʉ nʉtʉrʉꞌpʉ, mɨrɨ ton uya rɨ ekama 
ikʉipʉnʉ uya uyennoꞌsaꞌ tukaiꞌ. 37 Ikʉipʉnʉ uyennoꞌnin nʉꞌpʉ usauroꞌsaꞌ upɨꞌ, 
imaimu etasaꞌ auyaꞌnokon pʉra iyesi, itemʉꞌ nɨrɨ ensaꞌ auyaꞌnokon pʉra rɨ nɨrɨ 
iyesi. * 38  Imaimu koꞌmanʉkʉ auyaꞌnokon pʉra nɨrɨ iyesi ɨyewan kon yau, apʉne 
pʉra inennokoꞌpʉ apurɨ auyaꞌnokon pʉra iyesi ke. 39 Iyeꞌmenukasaꞌ itekare pɨꞌ 
ɨusenupa kon; u tɨwɨrɨ ukoꞌman nɨtoꞌ esi iyau tukaiꞌ ɨusenuminka kon pɨꞌ, upɨꞌ rɨ si 
tʉusauroꞌsen. 40 Eꞌtane rɨ, upiyaꞌ ɨsiꞌpai pʉra ɨwesi kon ɨukoꞌmantoꞌ kon eposeꞌna.

41 “Kaꞌpon amʉꞌ uya rɨ uyapurɨpɨꞌtoꞌ iꞌse esi pen. 42  Eꞌtane ɨiꞌtu uya ꞌnokon Papa 
iꞌnʉnkatoꞌ auyaꞌnokon pʉra iyesi ɨyewan kon yau.

43 “Ukʉipʉnʉ eseꞌ yau uyeꞌsaꞌ eꞌtane uyereutanʉꞌsaꞌ auyaꞌnokon pʉra iyesi. Eꞌtane 
tʉron nɨ uyeꞌsaꞌ aꞌtai teseꞌ yau, kʉrɨ rɨ ereutanʉkʉ auyaꞌnokon mɨrɨ. 44 Ɨꞌrɨ tukaiꞌ 
apurɨ auyaꞌnokon ɨtonpa kon winɨ ayapurɨpɨꞌtoꞌ kon eponin nan pe esiiꞌma, eꞌtane 
ɨꞌrɨ rɨ kupʉ auyaꞌnokon pʉra iyesi ayapurɨpɨꞌtoꞌ kon eporo kon pa tikin nan nɨ Papa 
winɨ tʉuyeꞌsen?

45  “Kɨsenuminkatʉu urɨ uya ikʉipʉnʉ enaꞌ ɨyeseruꞌtɨ kon tukaiꞌ, Mosiꞌ rɨken 
kʉrɨ rɨ ɨyeseruꞌtɨnin kon, kʉrɨ rɨ anapurɨꞌpʉ kon. 46 Mosiꞌ apurɨsaꞌ auyaꞌnokon pe 
iyesi yau, uyapurɨsaꞌ auyaꞌnokon nɨrɨ nesiiꞌno, apʉne pʉra urɨ pɨꞌ imenukasaꞌ iya. 
47 Eꞌtane inmenukaꞌpʉ apurɨ auyaꞌnokon pʉra iyesi pɨꞌ, ɨꞌrɨ tukaiꞌ umaimu apurɨ 
auyaꞌnokon?” taꞌpʉ iya.

5,000 Kaisaron Kon Ewekʉ Sises Uya 
(Maꞌsiu 14:13‑21; Maꞌ 6:30‑44; Ʉruꞌ 9:10‑17)

6  Serɨ pataꞌpʉ pe, Sises ennaꞌpoꞌpʉ parau kuꞌpɨri Kiyarari (parau kuꞌpɨri Taipiriyas 
tatoꞌ rɨ marɨ) ratoi pona. 2  Anpisin uya kuru rɨ eꞌmaꞌpʉkaꞌpʉ, apʉne pʉra tiꞌtutoꞌ 

ipɨkɨrɨ kuꞌsaꞌ iya pɨꞌ takuruꞌkenaꞌ nan pɨꞌ. 3 Sises enukuꞌpʉ iꞌkʉrʉ pona, mɨrɨpan 
ereutaꞌpʉ tʉpoitorʉ ton pokon pe. 4 Toꞌ Epoi Itɨꞌpʉ Weyu Rʉꞌpʉ, Esuwerʉ amʉꞌ 
nʉkupʉnʉ eꞌseporo esiꞌpʉ.

5 Sises uya tenu tʉsaꞌ aꞌtai, anpisin pe kuru rɨ kaꞌpon amʉꞌ uyepʉ eneꞌpʉ iya 
tekare pɨꞌ, taꞌpʉ iya Piriꞌ pɨꞌ, “Nai yau pʉreti enna pʉsamoro kaꞌpon amʉꞌ nɨꞌton?” 
taꞌpʉ iya. 6 (Serɨ taꞌpʉ iya Piriꞌ iꞌtupɨtʉ pe rɨ; tʉnkupʉnʉ pe teꞌsen iꞌtukapʉiꞌma rɨ.) 

v 6:7 8 kaisaron kapʉi yau eꞌtʉrawasoman nɨsaꞌ epeꞌpʉ; mɨrɨ pe pʉra, 200 kaisaron pʉrata pun. Tikin 
nɨ mɨrɨ pʉrata pun esiꞌpʉ tikin nɨ wʉi eꞌtʉrawasoman nɨsaꞌ epeꞌpʉ, tenariyas iteseꞌ.
w 6:14 Puꞌkenaꞌ: Apʉne Isaan 1:21 enkɨ.
x 6:25 Rapai, Tiꞌsa ta eꞌkwa pe
* 6:27 Sairaꞌ 24:19‑22 

7 Piriꞌ uya eikʉꞌpʉ, “8 kaisaron kapʉi yau eꞌtʉrawasoman nɨsaꞌ epeꞌpʉ v uya eke pe 
kiyari enna pʉra rɨ iyesi mɨrɨ toꞌ nonpa ton nʉꞌkwɨ rɨ mara rɨ,” taꞌpʉ iya.

8  Ipoitorʉ ton tonpa pe teꞌsen, Anturu, Saiman Piꞌta akon uya taꞌpʉ ipɨꞌ, 9 “Mɨrɨ 
yau warawoꞌ mʉre man, 5 kaisa rɨ pʉreti mɨrɨ awonsiꞌkɨ asaꞌron kon aiko ton moroꞌ 
amʉꞌ esi ipiyau. Mɨrɨ eꞌtane ɨꞌrɨ pʉꞌkʉ pona itɨ tuꞌkan kon ewekʉ pɨꞌ?” taꞌpʉ iya.

10 “Kaꞌpon amʉꞌ ereutatoꞌ pe ikuꞌtɨꞌ,” taꞌpʉ Sises uya. (Mɨrɨ yau, wanaꞌ eꞌkwa pe 
pata esiꞌpʉ.) 5,000 kaisaron kon kaꞌpon amʉꞌ ereutapɨtʉꞌpʉ. 11 Sises uya pʉreti 
anʉmʉꞌpʉ, mɨrɨ awonsiꞌkɨ tenki taꞌpʉ iya, mɨrɨ awonsiꞌkɨ itʉpɨtʉꞌpʉ iya iyereutasaꞌ 
kon kaꞌpon amʉꞌ enaꞌ. Mɨrɨ kasa rɨ marɨ moroꞌ amʉꞌ kupʉꞌpʉ iya.

12  Toꞌ aꞌwetapɨꞌsaꞌ aꞌtai, Sises uya taꞌpʉ tʉpoitorʉ ton pɨꞌ, “Ipʉꞌkʉ rʉꞌpʉ ton 
amʉranʉꞌtɨꞌ, itonpaꞌpʉ umaꞌta namaiꞌ,” taꞌpʉ iya. 13 Mɨrɨ, toꞌ utaꞌreꞌtɨꞌpʉ tonpaꞌpʉ 
amʉranʉkʉꞌpʉ toꞌ uya 12 kaisa rɨ paꞌsikiꞌti amʉꞌ tʉpeꞌ keꞌne. 

14 Mɨrɨ aꞌtai, kaꞌpon amʉꞌ serɨ eke Papa tʉrawasooi iꞌtutoꞌ ipɨkɨrɨ eꞌkupʉ ennin 
nʉꞌsan uya taꞌpʉ, “Iꞌnapai rɨ kuru rɨ pʉse rɨ esi Puꞌkenaꞌ w tʉuyeꞌton taꞌpʉ ipɨꞌ pe,” 
taꞌpʉ toꞌ uya. 15 Sises uya toꞌ uya tanʉmʉ tʉmɨrɨ taꞌkwarʉkaiꞌ kin pe, tukaiꞌ iꞌtusaꞌ 
aꞌtai, itɨꞌpʉ tikin sarɨ iꞌkʉrʉ pona.

Sises Usarɨ Tuna Pʉroꞌpo 
(Maꞌsiu 14:22‑33; Maꞌ 6:45‑52)

16  Pata ukoꞌmansaꞌ aꞌtai, ipoitorʉ ton utɨꞌpʉ parau kuꞌpɨri kaꞌ, 17 mɨrɨpan 
kon ekanwaꞌtɨsaꞌ utɨꞌpʉ parau kuꞌpɨri ratoi pona Kaꞌpaneyan winɨkʉiꞌ. Pata 
ewarumankaaꞌpʉ, Sises uyeꞌsaꞌ pʉra rɨ marɨ iyeꞌtane toꞌ piyaꞌ. 18  Panaꞌ pe aꞌsetun 
uyeeꞌpʉ ɨsɨ pe sipaꞌsipa pe tuna tʉkuꞌse. 19 Ipoitorʉ ton utɨkaꞌsaꞌ esiꞌpʉ kanau yau 
3 mayirʉ, 4 mayirʉ eꞌtoꞌ airɨ rɨ, mɨrɨ aꞌtai Sises uyepʉ eneꞌpʉ toꞌ uya tuna pʉroꞌpo. 
Aꞌko pe kanau piyaꞌ iyepʉ aꞌtai, toꞌ etʉipɨtʉꞌpʉ. 20 Eꞌtane, “Ketʉipɨꞌtʉu; urɨ rɨ,” taꞌpʉ 
Sises uya toꞌ pɨꞌ. 21 Mɨrɨ aꞌtai, toꞌ uya ikanwaꞌtɨꞌpʉ kanau yaꞌ, mɨrɨpan kon uya pata 
tʉutɨtoꞌ kon yaꞌ eporoꞌpʉ inke pʉra rɨ.

Kaꞌpon Amʉꞌ Uya Sises Warinpa
22  Mɨrɨ emaꞌsaꞌ yau, anpisin ton parau kuꞌpɨri ratoi po iyeꞌnɨnsaꞌ kon uya tikin 

nan nɨken kanau utɨꞌpʉ iꞌtuꞌpʉ. Toꞌ uya iꞌtuꞌpʉ Sises utɨ pʉra iyesiꞌpʉ kanau yau 
tʉpoitorʉ ton aꞌkɨrɨ, ipokon pe pʉra toꞌ utɨꞌpʉ. 23 Tʉron nɨ ton kanau amʉꞌ uyeeꞌpʉ 
Taipiriyas winɨpaiꞌne, mɨrɨpan eꞌteꞌkapɨtʉꞌpʉ aꞌko pe kaꞌpon amʉꞌ anpisin ton uya 
pʉreti ɨkuꞌpʉ airɨ, Sises uya tenki ta tʉpo. 24 Sises mɨrɨ pe pʉra ipoitorʉ ton ene 
tʉuyaꞌnokon kasa pʉra, kaꞌpon amʉꞌ anpisin ton ekanwaꞌtɨpɨꞌsaꞌ kanau ton yaꞌ 
utɨꞌpʉ Kaꞌpaneyan pona, iwarinpa pɨꞌ.

Sises Ukoꞌman Nɨtoꞌ Aꞌreꞌ
25 Kaꞌpon amʉꞌ uya Sises eposaꞌ aꞌtai parau kuꞌpɨri ratoi po, taꞌpʉ toꞌ uya ipɨꞌ, 

“Rapai, x ɨꞌrɨ aꞌtai serɨ yaꞌ ɨuyeeꞌpʉ?” taꞌpʉ toꞌ uya.
26 Sises uya toꞌ eikʉꞌpʉ, “Iꞌnapairon ekama uya ɨpɨꞌnokon; uwarinpa auyaꞌnokon, 

apʉne pʉra eke pe rɨ pʉreti ɨꞌsaꞌ auyaꞌnokon pɨꞌ iꞌse ɨweꞌtoꞌ kon awɨrɨ rɨ, uiꞌtutoꞌ 
ipɨkɨrɨ kuꞌsaꞌ uya toꞌkaꞌnʉꞌsaꞌ auyaꞌnokon pɨꞌ pen nɨ. 27 Akaꞌneroꞌ rɨ kiyari pɨꞌ 
keꞌtʉrawasomatʉu; eꞌtʉrawasomatɨꞌ tɨwɨrɨ rɨ ɨukoꞌmantoꞌ kon pe ɨkuꞌnin kon kiyari 
pɨꞌ. Serɨ kiyari ke Kaꞌpon, Papa winon uya ɨrepa kon mɨrɨ. Papa, ikʉipʉnʉ uya 
enpoikasaꞌ ɨyenaꞌnokon urɨ piyau meruntɨ esi,” taꞌpʉ Sises uya. *

28  Mɨrɨpan kon uya ekamaꞌpoꞌpʉ, “Ɨꞌrɨ kuru ken kupʉ ina uya, Papa tʉrawasooi 
kupʉ pe ta auya?” taꞌpʉ toꞌ uya.

29 Sises uya toꞌ eikʉꞌpʉ, “Se serɨ Papa tʉrawasooi ikupʉ auyaꞌnokon iꞌse iyeꞌtoꞌ; 
inennokoꞌpʉ apurɨtɨꞌ,” taꞌpʉ iya.

30 Toꞌ uya eikʉꞌpʉ, “Ɨꞌrɨ eke Papa tʉrawasooi ɨiꞌtutoꞌ ipɨkɨrɨ kupʉ auya ina nenton, 
ina uya ayapurɨtoꞌ pe? Ɨꞌrɨ kupʉ auya? 31 Utamokori kon uya mana tatoꞌ ɨꞌpɨtʉꞌpʉ 
rɨmonoꞌ tau, itekare iyeꞌmenukasaꞌ nekamayaiꞌneꞌ, ‘Toꞌ nɨꞌton pʉreti ke toꞌ repapɨtʉꞌpʉ 
iya Epʉn poi,’ tukaiꞌ,” y taꞌpʉ toꞌ uya.

32  “Iꞌnapairon ekama uya ɨpɨꞌnokon; Mosiꞌ uya ɨrepaꞌpʉ kon naꞌneꞌ ike esiꞌpʉ Epʉn 
poino pen nɨ; ukʉipʉnʉ nin kʉrɨ rɨ iꞌnapairon Epʉn poino pʉreti ke ɨrepanin kon. 
33 Pʉreti, Papa nʉtʉrʉnʉ nin kʉrɨ rɨ Epʉn poi iuꞌtɨsaꞌ pata repanin ukoꞌman nɨtoꞌ 
ke,” taꞌpʉ Sises uya.

34 “Itepuru, tɨwɨrɨ rɨ ken si serɨ pʉreti ke ina irepapɨꞌkɨ,” taꞌpʉ toꞌ uya ipɨꞌ.
35 “Urɨ rɨ esi ukoꞌman nɨtoꞌ aꞌreꞌ pe; kʉrɨ upiyaꞌ nʉyeꞌaiꞌneꞌ eꞌtoꞌ oton pen nɨ iwan 

pe; kʉrɨ uyapurɨ pɨꞌ naꞌneꞌ eꞌtoꞌ oton pen nɨ tunaꞌkiriꞌ ke. 36 Sekamai ko ɨpɨꞌnokon; 
uyenkaꞌsaꞌ auyaꞌnokon eꞌtane uyapurɨ auyaꞌnokon pen nɨ. 37 Tanporon kon ukʉipʉnʉ 
urepayaiꞌneꞌ ike ton uyepʉ mɨrɨ upiyaꞌ; ɨnʉꞌ rɨ upiyaꞌ tʉuyeꞌsen nurunpa uya pʉra rɨ 
iyesi, 38  apʉne pʉra uyeꞌsaꞌ serɨ Epʉn poi uyennoꞌnin nʉꞌpʉ eseru kuꞌseꞌna, uyeseru 
kuꞌseꞌna pen. 39 Kʉrɨ uyennoꞌnin nʉꞌpʉ esi se kupʉ uya iꞌse; kamo urepaꞌpʉ iya ike 
ton nonka uya iꞌse pʉra iyesi, eꞌtane tanporo toꞌ iꞌmʉꞌsaꞌkatoꞌ pe uya pata weyu 
uꞌmaꞌsaꞌ aꞌtai. 40 Ukʉipʉnʉ eseru esi tanporon kon imu ennin nʉꞌsan mɨrɨ awonsiꞌkɨ 
apurɨnin nʉꞌsan uya tɨwɨrɨ rɨ ukoꞌman nɨtoꞌ epotoꞌ pe; toꞌ iꞌmʉꞌsaꞌkatoꞌ pe uya pata 
weyu uꞌmaꞌsaꞌ aꞌtai,” taꞌpʉ iya.

41 Esuwerʉ amʉꞌ eꞌsaraꞌtɨꞌpʉ ipɨꞌ entarun nɨ pɨꞌ, apʉne pʉra, “Urɨ kʉrɨ rɨ pʉreti 
Epʉn poi iuꞌtɨsaꞌ,” ta iya pɨꞌ. 42  Mɨrɨpan kon uya, “Sises saꞌne pʉse rɨ ko, Isoseꞌ mu, 
pen peꞌ? Ikʉipʉnʉ mɨrɨ awonsiꞌkɨ isan uniꞌtunʉ kon. Nai kasa, ‘Epʉn poi uꞌtɨsaꞌ,’ 
ta iya nin si?” taꞌpʉ toꞌ uya.

43  Sises uya toꞌ eikʉꞌpʉ, “Ɨyentaruntoꞌ kon eꞌpakaꞌnʉꞌtɨꞌ. 44 Ɨnʉꞌ rɨ uyepʉ pʉra 
iyesi mɨrɨ upiyaꞌ ikʉipʉnʉ, uyennoꞌnin nʉꞌpʉ uya rɨken ikɨꞌma aꞌtai upiyaꞌ iyepʉ 
rɨ; mɨrɨpan iꞌmʉꞌsaꞌkatoꞌ uya oton pata weyu uꞌmaꞌsaꞌ aꞌtai. 45 Puꞌkenaꞌ amʉꞌ uya 
imenukasaꞌ, ‘Tanporon kon nɨ kaꞌpon amʉꞌ enupatoꞌ oton Papa uya,’ tawon. z Mɨrɨ 
pɨꞌ, tanporon kon ikʉipʉnʉ maimu etanin nan mɨrɨ awonsiꞌkɨ iwinɨ tʉusenupasan 
uyepʉ upiyaꞌ. 46 Serɨ uya, ɨnʉꞌ uya rɨ ikʉipʉnʉ eneꞌpʉ ta pen; kʉrɨ Papa winon uya 
rɨken ikʉipʉnʉ eneꞌpʉ. 47 Iꞌnapairon ekama uya ɨpɨꞌnokon; kʉrɨ apurɨpɨꞌ naꞌneꞌ uya 
tɨwɨrɨ rɨ ukoꞌman nɨtoꞌ eposaꞌ. 48  Ukoꞌman nɨtoꞌ aꞌreꞌ pʉreti pe esi. 49 Atamokori 
kon amʉꞌ uya mana tatoꞌ ɨꞌpɨtʉꞌpʉ rɨmonoꞌ tau, eꞌtane toꞌ eriꞌpɨtʉꞌpʉ. 50 Eꞌtane serɨ 
nin si pʉreti Epʉn poi iuꞌtɨsaꞌ; ɨnʉꞌ rɨ ɨꞌnin nʉꞌpʉ erikʉ pen nɨ nin. 51 Toꞌpanʉꞌnin 
pʉreti pe esi, Epʉn poi iuꞌtɨsaꞌ. Ɨnʉꞌ uya rɨ serɨ pʉreti ɨꞌsaꞌ yau, ikoꞌmantoꞌ oton nɨ 
tɨwɨrɨ rɨ. Pʉreti serɨ upun, untʉton pata uya ukoꞌman nɨtoꞌ epotoꞌ pe,” taꞌpʉ iya.

52  Serɨ uya ɨsɨ pe Esuwerʉ amʉꞌ eꞌseiꞌpɨtʉ tiwanoꞌ kon pe saraꞌtɨꞌpʉ. “Nai kasa 
tʉpun ke uyaꞌreꞌtɨ iya ꞌnokon?” taꞌpʉ toꞌ uya.

53 Sises uya toꞌ eikʉꞌpʉ, “Iꞌnapairon ekama uya ɨpɨꞌnokon; Kaꞌpon, Papa winon pun pɨꞌ 
autaꞌreꞌtɨsaꞌ kon pʉra iyesi yau, imʉnʉ rɨ ensisaꞌ auyaꞌnokon pʉra iyesi yau, ukoꞌman nɨtoꞌ 
pʉra rɨ iyesi mɨrɨ ayauꞌnokon. 54 Ɨnʉꞌ rɨ upun pɨꞌ tʉutaꞌreꞌtɨsen, umʉnʉ ensinin uya tɨwɨrɨ rɨ 
ukoꞌman nɨtoꞌ eposaꞌ mɨrɨ, mɨrɨpan iꞌmʉꞌsaꞌkatoꞌ uya oton pata weyu uꞌmaꞌsaꞌ aꞌtai. 55 Upun 
esi pɨꞌ iꞌnapairon kuru kiyari pe, umʉnʉ nɨrɨ iꞌnapairon tensisen pe. 56 Upun pɨꞌ tʉutaꞌreꞌtɨsen 
nɨ, umʉnʉ ensinin nɨ ukoꞌmamʉ mɨrɨ uyau, iyau nɨrɨ ukoꞌmamʉ. 57 Tʉukoꞌmansen ikʉipʉnʉ 
uya uyennoꞌsaꞌ, kʉrɨ rɨ uriyaꞌ ukoꞌmamʉ rɨ marɨ. Mɨrɨ kasa rɨ, upɨꞌ tʉutaꞌreꞌtɨsen ukoꞌmamʉ 
mɨrɨ urɨ uriyaꞌ. 58 Se si esi pʉreti Epʉn poi iuꞌtɨsaꞌ. Ɨku tʉpo atamokori kon amʉꞌ erikʉꞌpʉ 

naꞌneꞌ waraino pen. Kʉrɨ serɨ ɨꞌnin ukoꞌmantoꞌ oton tɨwɨrɨ rɨ,” taꞌpʉ Sises uya. 59 Sises uya 
serɨ taꞌpʉ Esuwerʉ amʉꞌ usenupatoꞌ iwʉꞌ tau toꞌ enupa tʉuya aꞌtai Kaꞌpaneyan po.

Tuꞌkan Kon Iyaꞌkɨron Kon Uya Sises Nɨmɨ
60 Serɨ etasaꞌ tʉuyaꞌnokon aꞌtai, tuꞌkan kon ipoitorʉ ton uya, “Saꞌman pe kuru se 

usenupan nɨtoꞌ man. Ɨnʉꞌ uya rɨ serɨ anʉmʉ?” taꞌpʉ.
61 Ɨnʉꞌ uya tʉpanaꞌtɨiꞌ pʉra rɨ, Sises uya tʉpoitorʉ ton entarumʉ serɨ pɨꞌ iꞌtusaꞌ esiꞌpʉ, 

mɨrɨpan uya taꞌpʉ toꞌ pɨꞌ, “Eꞌnonkapai naꞌkɨ serɨ ɨkuꞌatʉu? 62  Ɨꞌrɨ pe iyesi Kaꞌpon, 
Papa winon enuku ene auyaꞌnokon aꞌtai wapiya tesiꞌpʉ yaꞌ? 63 Papa Aꞌkwarʉ uya 
ukoꞌman nɨtoꞌ tʉrʉ; se pe rɨ nin kaꞌpon meruntɨrʉ esi mɨrɨ. Main ton ayauroꞌkasaꞌ 
uya ꞌnokon naꞌneꞌ ike esi, aꞌkwarʉ wannɨ mɨrɨ awonsiꞌkɨ ukoꞌman nɨtoꞌ kuꞌnin. * 
64 Mɨrɨ eꞌtane moro man ɨtonpa kon amʉꞌ apurɨnin nan pen,” taꞌpʉ iya. Sises uya 
iꞌtusaꞌ esiꞌpʉ iyepiyaꞌtɨꞌpʉ siꞌkɨrɨ, apurɨnin nan pen mɨrɨ awonsiꞌkɨ teparanka ton. 
65 Mɨrɨpan uya taꞌpʉ, “Serɨ pɨꞌ saꞌne si kanyauroꞌkataꞌtʉi ko: ɨnʉꞌ rɨ uyepʉ pʉra iyesi 
upiyaꞌ ikʉipʉnʉ uya rɨken iyeꞌkuꞌtoꞌ pe ikuꞌsaꞌ aꞌtai iyepʉ,” taꞌpʉ iya.

66 Mɨrɨ wʉi awonsiꞌkɨ, tuꞌkan kon nɨ ipɨkɨrɨ tʉutɨsan ennaꞌpoꞌpʉ, iyaꞌkɨrɨ toꞌ utɨ pʉra.
67 Mɨrɨpan pɨꞌ Sises uya taꞌpʉ 12 kaisaron kon tʉpoitorʉ ton pɨꞌ, “Ɨmɨrɨꞌnokon si, 

eꞌnonkapai rɨ marɨ naꞌkɨ meꞌatʉu?” taꞌpʉ iya toꞌ pɨꞌ.
68  Saiman Piꞌta uya eikʉꞌpʉ, “Uyepuru, ɨnʉꞌ piyaꞌ nɨrɨ ina utɨ? Ɨpiyau saꞌne Main 

esi mɨrɨ ko, tɨwɨrɨ rɨ ukoꞌman nɨtoꞌ pe kuꞌnin. 69 Ina uya iꞌtu mɨrɨ awonsiꞌkɨ ina uya 
apurɨ ɨmɨrɨ esi Wakʉ, Papa iwanoꞌ,” taꞌpʉ iya. *

70 Sises uya eikʉꞌpʉ, “12 kaisaron kon peꞌ ɨmɨrɨꞌnokon anʉnnin nʉꞌpʉ pen urɨ? 
Mɨrɨ eꞌtane, ɨtonpa kon esi makoi pe!” taꞌpʉ iya. 71 (Isutas pɨꞌ isaurokʉꞌpʉ, Saiman 
Eskariyaꞌ mu pɨꞌ. 12 kaisaron kon tonpa pe rɨ esiiꞌma, Isutas uya teparankatoꞌ oton pɨꞌ.) 

Sises Utɨ Surusiran Pona

7  Mɨrɨ tʉpo, Sises esiꞌpʉ upinin nɨ pɨꞌ Kiyarari awɨrɨ. Isutiya pona ɨtɨpai pʉra 
iyesiꞌpʉ, apʉne pʉra Esuwerʉ amʉꞌ epuru ton esi pɨꞌ tʉwɨnɨ iꞌse mɨrɨ yau. 

2  Tʉusiwʉtʉntɨpɨꞌse Esuwerʉ amʉꞌ nʉkupʉnʉ weyu eꞌseporo esiꞌpʉ. * 3  Mɨrɨ pɨꞌ si, 
iyakon non uya taꞌpʉ Sises pɨꞌ, “Serɨ tʉnɨnse, Isutiya pona enta, ɨpoitorʉ ton uya eke 
Papa tʉrawasooi kupʉ auya entoꞌ pe. 4 Ɨnʉꞌ uya rɨ tʉnkupʉnʉ tʉtʉrawasooi onamʉ 
pʉra rɨ iyesi mɨrɨ tiꞌtu iꞌse eꞌnɨ yau. Serɨ ton amʉꞌ kupʉ auya pɨꞌ, tɨwɨ tanporon pata 
ɨiꞌtuiꞌ,” taꞌpʉ toꞌ uya. 5 Iyakon non uya rɨ nɨrɨ apurɨ pʉra iyesiꞌpʉ.

6 Sises uya taꞌpʉ toꞌ pɨꞌ, “Uweyu pe kuru teꞌsen eꞌseposaꞌ pʉra iyesi. Ɨweyu kon nin 
esi mɨrɨ tiꞌtuiꞌ pʉra rɨ. 7 Pata uya ɨyewarumaꞌtɨ kon pʉra iyesi, eꞌtane uyewarumaꞌtɨ 
iya, apʉne pʉra ɨri pe ɨyeseru man ta uya pɨꞌ tʉpɨꞌ. 8  Entantɨꞌ tʉkuꞌsen yaꞌ. Mɨrɨ 
yaꞌ nin utɨ pʉra man, a apʉne pʉra uweyu pe kuru teꞌsen eꞌseposaꞌ pʉra iyesi pɨꞌ,” 
taꞌpʉ iya toꞌ pɨꞌ. 9 Serɨ ta tʉpo, Kiyarari po iyeꞌnɨmɨꞌpʉ.

Sises Tʉusiwʉtʉntɨpɨꞌse Tʉkuꞌsen Yau
10 Takon non utɨꞌpʉ tʉkuꞌsen yaꞌ tʉpo, Sises rɨ nɨrɨ si utɨkaaꞌpʉ, eꞌtane amaꞌai 

rɨ nin itɨꞌpʉ, eke pe tiꞌtuiꞌ pen. 11 Esuwerʉ amʉꞌ epuru ton uya iwarinpa esiꞌpʉ 
tʉkuꞌsen yau. “Nai kʉrɨ si?” taꞌpʉ toꞌ uya.

12  Mɨ awɨrɨ rɨ anpisin koroꞌtawɨrɨ etarerun nɨ pɨꞌ toꞌ esiꞌpʉ ipɨꞌ. “Wakʉ kuru saꞌne,” 
taꞌpʉ tʉron kon kaꞌpon amʉꞌ uya.
“Kane,” taꞌpʉ tʉron kon uya, “Kaꞌpon amʉꞌ rɨ enkuꞌtɨ iya,” taꞌpʉ toꞌ uya. 13 Eꞌtane 

eke pe annau toꞌ usaurokʉꞌpʉ pen ipɨꞌ, apʉne pʉra Esuwerʉ amʉꞌ epuru ton pɨꞌ 
tenariꞌnʉmʉ kon pɨꞌ.

14 Toꞌ nʉkupʉnʉ eꞌnonkakapʉ iwa koroꞌtau rɨ, Sises ewomʉꞌpʉ Esuwerʉ amʉꞌ 
useꞌmatoꞌ, ɨpʉrematoꞌ iwʉꞌ taꞌ, mɨrɨpan eꞌsaraꞌtɨꞌpʉ toꞌ enupa pɨꞌ. 15 Esuwerʉ amʉꞌ 
epuru ton usewansiukaꞌpʉ ipan pe rɨ, mɨrɨpan kon uya taꞌpʉ, “Nai kasa pʉse rɨ 
uya eke pe rɨ iꞌtu, urɨꞌnokon kasa enupasaꞌ kasa rɨ?” taꞌpʉ toꞌ uya.

16  Sises uya toꞌ eikʉꞌpʉ, “Ɨyenupatoꞌ kon uya ike esi uwinon pen nɨ, eꞌtane Papa, 
uyennoꞌnin nʉꞌpʉ winɨ iyepʉ. 17 Ɨnʉꞌ rɨ Papa eꞌtoꞌ iꞌse ɨnkuꞌpai naꞌneꞌ uya iꞌtutoꞌ 
oton kɨnyenupayatʉiꞌneꞌ esi Papa winon pe mɨrɨ pe pʉra uiwanoꞌ pe rɨ tukaiꞌ. 
18  Kaꞌpon tiwanoꞌ pe rɨ nʉsauroꞌaiꞌneꞌ esi tapurɨtoꞌ ipɨkɨrɨ rɨ iꞌse, kʉrɨ tennoꞌnin 
nʉꞌpʉ apurɨtoꞌ ipɨkɨrɨ iꞌse teꞌsen esi mɨrɨ, usenkuꞌtɨn ipɨꞌ pen nɨ. 19 Mosiꞌ uya Main 
ke ɨrepaꞌpʉ kon, pen nɨ katɨ? Eꞌtane tikin nan nɨ iyawɨron pʉra rɨ iyesi. Ɨꞌrɨ wenai 
uwɨpai ɨwesi kon?” taꞌpʉ iya.

20 Kaꞌpon amʉꞌ anpisin ton uya eikʉꞌpʉ, “Ene rɨ esi mɨrɨ ayau! Ɨnʉꞌ nai ɨwɨnɨ 
iꞌse?” taꞌpʉ toꞌ uya.

21 Sises uya toꞌ eikʉꞌpʉ, “Tikin nɨ eke Papa tʉrawasooi kupʉꞌpʉ uya, mɨrɨpan 
pɨꞌ ɨusewansiukaꞌpʉ kon. 22  Mosiꞌ uya ayapiyontɨꞌpʉ kon ɨmunkɨ kon yun piꞌpɨ 
puturʉkapɨtʉ kon pa (Mosiꞌ pen nɨ eꞌtane atamokori kon amʉꞌ uya isaraꞌtɨꞌpʉ), 
Sapaꞌ aꞌtai si warawoꞌ mʉre yun piꞌpɨ puturʉka auyaꞌnokon. * 23  Warawoꞌ mʉre 
yun piꞌpɨ si puturʉka yau Sapaꞌ aꞌtai, Mosiꞌ maimu si eꞌkwɨtʉ namaiꞌ, ɨꞌrɨ pɨꞌ ken si 
upɨꞌ ausakorota kon kaꞌpon epiꞌtɨsaꞌ uya pɨꞌ Sapaꞌ aꞌtai? * 24 Kɨpoꞌpo rɨ kaꞌpon eseru 
aimenkatoꞌ auyaꞌnokon ereutanʉꞌtɨꞌ, iꞌnapairon yai eseru aimenkatoꞌ ikuꞌtɨꞌ,” taꞌpʉ iya.

Sises Peꞌ Esi Kʉrai Pe?
25 Mɨrɨ aꞌtai, tʉron kon kaꞌpon amʉꞌ Surusiran pon kon usekamaꞌpoꞌpʉ, “Pʉse rɨ 

pen peꞌ iwɨnɨ iꞌse toꞌ naꞌneꞌ? 26  Apʉne entɨꞌ, iyeꞌnama pʉra rɨ annau isaurokʉ, ɨnʉꞌ 
uya ɨꞌrɨ ta pʉra rɨ ipɨꞌ. Pata epuru ton uya peꞌ, Kʉrai b rɨ ta pe iyesi ipɨꞌ? 27 Eꞌtane 
saꞌne, Kʉrai uyeꞌsaꞌ aꞌtai, ɨnʉꞌ uya rɨ mɨrɨ winon tukaiꞌ iꞌtutoꞌ pʉra rɨ nin iyesi. 
Eꞌtane iꞌtuꞌnokon mɨrɨ winon pe tukaiꞌ,” taꞌpʉ toꞌ uya.

28  Esuwerʉ amʉꞌ useꞌmatoꞌ, ɨpʉrematoꞌ iwʉꞌ tau kaꞌpon amʉꞌ enupaiꞌma eke pe 
tʉmaimu tʉkuꞌse Sises uya, “Uiꞌtu auyaꞌnokon kuru rɨ si, mɨrɨ winon tukaiꞌ kuru 
rɨ nɨrɨ. Eꞌtane saꞌne uiwanoꞌ pe uyeꞌsaꞌ pen, eꞌtane rɨ uyennoꞌnin nʉꞌpʉ esi ikasima 
auyaꞌnokon pokenaꞌ pen nɨ. Ɨniꞌtunʉ kon pen nɨ, 29 eꞌtane uniꞌtunʉ, apʉne pʉra 
iwinon pe esi, mɨrɨ awonsiꞌkɨ inennokoꞌpʉ pe esi,” taꞌpʉ iya.

30 Mɨrɨpan aꞌsi iꞌse toꞌ esiꞌpʉ, mɨrɨ eꞌtane ɨnʉꞌ uya rɨ aꞌpɨꞌpɨtʉꞌpʉ pen nɨ, apʉne 
pʉra iweyu eꞌseposaꞌ pʉra rɨ marɨ iyesiꞌpʉ. 31 Eꞌtane tuꞌkan kon anpisin tonpa ton 
uya rɨ apurɨꞌpʉ, mɨrɨpan kon uya, “Kʉrai uyeꞌsaꞌ aꞌtai, pʉse rɨ nʉkuꞌaiꞌneꞌ entai 
kuru nɨrɨ ken peꞌ eke Papa tʉrawasooi tiꞌtutoꞌ ipɨkɨrɨ kuꞌtoꞌ iya oton?” taꞌpʉ toꞌ uya.

Erasu Ton Ennokoꞌpʉ Sises Aꞌsiseꞌna
32  Pariꞌsi amʉꞌ uya serɨ ton pɨꞌ kaꞌpon amʉꞌ etarerumʉ etaꞌpʉ, mɨrɨpan kon uya 

useꞌman nɨtoꞌ tʉrawasomanin nan epuru ton mɨrɨ awonsiꞌkɨ Pariꞌsi amʉꞌ uya useꞌman 
nɨtoꞌ, ɨpʉreman nɨtoꞌ iwʉꞌ erasu ton ennokoꞌpʉ Sises aꞌsiseꞌna. 33  Sises uya taꞌpʉ, 

“Ɨpiyauꞌnokon esi serɨ mara rʉꞌkwɨ parɨ, mɨrɨ awonsiꞌkɨ nin si utɨ mɨrɨ uyennoꞌnin 
nʉꞌpʉ piyaꞌ. 34 Uwarinpatoꞌ auyaꞌnokon oton eꞌtane uyepotoꞌ auyaꞌnokon oton pen, 
apʉne pʉra iyau eꞌaiꞌneꞌ yaꞌ ɨutɨ kon pʉra iyesi,” taꞌpʉ iya.

35 Esuwerʉ amʉꞌ epuru ton usekamaꞌpoꞌpʉ tʉtonpa kon amʉꞌ pokon pe esiiꞌma, 
“Nai yaꞌ mairɨ itɨ eporo poken pʉra? Kiriꞌ amʉꞌ pataꞌseꞌ airɨ katɨ itɨ Esuwerʉ amʉꞌ 
naꞌneꞌ airɨ, Kiriꞌ amʉꞌ enupaiꞌ? 36  ‘Uwarinpatoꞌ auyaꞌnokon oton eꞌtane uyepotoꞌ 
auyaꞌnokon oton pen,’ mɨrɨ awonsiꞌkɨ, ‘Iyau eꞌaiꞌneꞌ yaꞌ ɨutɨ kon pʉra iyesi,’ ta iya 
pɨꞌ saꞌne. Ɨꞌrɨ ta iya eꞌkwa pe iyesi?” taꞌpʉ toꞌ uya.

* 7:37 Ripaitiꞌkas 23:36 * 7:38 Isiꞌkiyerʉ 47:1; Sakaraya 14:8 
c 7:40 Puꞌkenaꞌ: apʉne Isaan 1:21 enkɨ.
* 7:42 2 Sanwerʉ 7:12; Maiꞌka 5:2 * 7:50 Isaan 3:1‑2 * 8:5 Ripaitiꞌkas 20:10; Isuꞌtaronomi 22:22‑24 

Toꞌpanʉꞌnin Tuna
37 Tʉkuꞌsen weyu uꞌmatʉ esiꞌpʉ ipan pe, eke pe kuru teꞌsen pe. * Mɨrɨ wʉi aꞌtai, Sises 

eꞌsotoꞌkasaꞌ uya taꞌpʉ eke pe tʉmaimu tʉkuꞌse, “Ɨnʉꞌ rɨ tunaꞌkiriꞌ ke teꞌsen nʉyepʉi 
upiyaꞌ tʉyuku epose. 38  Ɨnʉꞌ uya rɨ uyapurɨ pe iyesi aꞌtai, iyeꞌmenukasaꞌ itekare 
nɨkayaiꞌneꞌ kasa rɨ, ‘Iꞌnapaino rɨ toꞌpanʉꞌnin tuna epaꞌka mɨrɨ iyapai,’” taꞌpʉ iya. * 
39 Serɨ taꞌpʉ Sises uya mɨrɨ, Aꞌkwarʉ pɨꞌ kamoro tapurɨnin nan pe teꞌsan nepoton 
pɨꞌ. Mɨrɨ aꞌtai, Aꞌkwarʉ eꞌtʉsaꞌ pʉra rɨ marɨ iyesiꞌpʉ, apʉne pʉra Sises enasaꞌ pʉra 
iyesiꞌpʉ tapurɨpɨꞌtoꞌ yaꞌ.

Kaꞌpon Amʉꞌ Epantakapɨtʉꞌpʉ
40 Tuꞌkan kon kaꞌpon amʉꞌ anpisin koroꞌtawon kon uya serɨ ta iya etaꞌpʉ, mɨrɨpan 

kon uya, “Pʉserɨ rɨ esi serɨ Puꞌkenaꞌ pe,” c taꞌpʉ toꞌ uya.
41 Tʉron kon uya, “Kʉrai pʉse rɨ,” taꞌpʉ.
Mɨrɨ eꞌtane tʉron kon uya, “Kʉrai uyeꞌtoꞌ pʉra rɨ iyesi Kiyarari winɨpai. 

42  Iyeꞌmenukasaꞌ itekare uya ta, Kʉrai eꞌtoꞌ pe iyesi kin Tepiꞌ pa rʉꞌpʉ pe, Peꞌteriꞌen 
po iyentu, Tepiꞌ ukoꞌmamʉꞌpʉ rʉꞌpʉ yau,” * taꞌpʉ toꞌ uya. 43  Mɨrɨ pɨꞌ si kaꞌpon amʉꞌ 
epantakapɨtʉꞌpʉ kʉrɨ rɨ uriyaꞌ. 44  Tʉron kon esiꞌpʉ aꞌsi iꞌse, eꞌtane ɨnʉꞌ uya rɨ 
temiyatʉ tʉrʉꞌpʉ pen ipɨꞌ.

Apurɨnin Nan Pen Esuwerʉ Amʉꞌ Epuru Ton
45  Erasu ton ennaꞌpoꞌpʉ useꞌman nɨtoꞌ tʉrawasomanin nan epuru ton mɨrɨ 

awonsiꞌkɨ Pariꞌsi amʉꞌ piyaꞌ, mɨrɨpan kon uya taꞌpʉ toꞌ pɨꞌ, “Ɨꞌrɨ pɨꞌ tʉneꞌse pʉra 
ɨwesiꞌpʉ kon?” taꞌpʉ toꞌ uya.

46 Mɨrɨ pɨꞌ erasu ton uya, “Ɨnʉꞌ rɨ usaurokʉ pʉra iyesi pʉse rɨ kasa,” taꞌpʉ toꞌ uya.
47 “Ɨyenkuꞌtɨsaꞌ iya ꞌnokon kanan naꞌkɨ?” taꞌpʉ Pariꞌsi amʉꞌ uya toꞌ pɨꞌ. 48  “Itepuru 

tonpa ton nɨ mɨrɨ pe pʉra Pariꞌsi amʉꞌ tonpa ton nɨ uya peꞌ apurɨ tukaiꞌ miꞌtuyatʉu? 
49 Pʉsamoro uya main, Mosiꞌ winon iꞌtu pʉra iyesi mɨrɨ; mɨrɨ wenai, Papa 
nʉpaꞌnʉkʉꞌsan pe toꞌ esi mɨrɨ,” taꞌpʉ toꞌ uya.

50 Nekutimas esiꞌpʉ toꞌ tonpa pe, wapiya ewarupɨ nau itɨsaꞌ rʉꞌpʉ Sises piyaꞌ, * 
51 mɨrɨpan uya, “Main uya, ‘Kaꞌpon pɨꞌ ɨri ta pʉra iyesi eta tʉpo pʉra rɨ mɨrɨ awonsiꞌkɨ 
inkupʉꞌpʉ eposaꞌ pen nɨ eꞌtane,’ tasaꞌ,” taꞌpʉ iya.

52  “Kiyarari pon nɨ marɨ peꞌ ɨmɨrɨ? Iyeꞌmenukasaꞌ itekare pɨꞌ ɨsenupaꞌ; mɨrɨ aꞌtai, 
iꞌtu auya mɨrɨ Puꞌkenaꞌ uyeꞌtoꞌ pʉra rɨ iyesi Kiyarari winɨ,” taꞌpʉ toꞌ uya.

[Wapiyaroꞌ iwa ton mɨrɨ awonsiꞌkɨ en yawoꞌnan penaroꞌ 
ton parɨ yau Isaan 7:53–8:11 pʉra iyesi.]

53  Mɨrɨ aꞌtai, tanporon kon utuntaꞌpʉ.

Uriꞌsan Iyekuma Koroꞌtau Eposaꞌ

8  Eꞌtane Sises utɨꞌpʉ Areꞌ Wʉpʉ pona. 2  Mɨrɨ emaꞌsaꞌ yau awanakʉiꞌ iyennaꞌpoꞌpʉ 
Esuwerʉ amʉꞌ useꞌmatoꞌ, ɨpʉrematoꞌ iwʉꞌ pʉꞌkʉ taꞌ. Anpisin pe kaꞌpon amʉꞌ 

amʉraꞌpʉ iwoi, mɨrɨpan ereutaꞌpʉ toꞌ enupaseꞌna. 3 Main pɨꞌ enupanin nan mɨrɨ 
awonsiꞌkɨ Pariꞌsi amʉꞌ uya uriꞌsan neeꞌpʉ, iyekuma koroꞌtau tʉneporoꞌpʉ kon, mɨrɨpan 
sotoꞌkaꞌpʉ toꞌ uya tuꞌkan kon annau, 4 mɨrɨpan kon uya taꞌpʉ Sises pɨꞌ, “Tiꞌsa, pʉse rɨ 
uriꞌsan eposaꞌ ina uya ekuman pɨꞌ. 5 Main yau Mosiꞌ uya ina pɨꞌ tasaꞌ kamoro waraino 
kon uriꞌsamiꞌsi amʉꞌ tʉwɨsan tɨꞌ ke, * tasaꞌ iya. Ɨꞌrɨ ken mʉkayan?” taꞌpʉ toꞌ uya. 6 Serɨ 
tukaiꞌ toꞌ uya ekamaꞌpoꞌpʉ tʉmusunu kon pe eseruꞌtɨtoꞌ tʉuyaꞌnokon ipɨkɨrɨ pe.

* 8:7 Susana 34 
d 8:11 (7:53–8:11) Tuꞌkan nɨ imenukapɨꞌsaꞌ mɨrɨ awonsiꞌkɨ pena iwa main enpoikapɨꞌsaꞌ yau serɨ 
ton pʉra iyesi; tʉron nɨ ton yau iyesi Isaan 21:24 pɨkɨrɨ; tʉron nɨ ton yau iyesi Ʉruꞌ 21:38 pɨkɨrɨ; 
tikin nan nɨ imenukasaꞌ yau iyesi Isaan 7:36 pɨkɨrɨ.
* 8:12 Ipuꞌketʉ 7:26; Maꞌsiu 5:14; Isaan 9:5 * 8:13 Isaan 5:31 * 8:17 Isuꞌtaronomi 19:15 
e 8:24 Kʉrɨ rɨ urɨ, ukayaiꞌneꞌ; mɨrɨ pe pʉra, Kʉrɨ rɨ urɨ Esuwerʉ amʉꞌ pona, ipan kuru wakʉ Papa 
eseꞌ pe “Yawe” esiꞌpʉ; tenpoikasen pe “Urɨ” tukaiꞌ. Isaan nʉmenukaꞌpʉ itekare yau, “Urɨ” tawon 
apurɨpɨtʉꞌpʉ Sises uya kʉrɨ rɨ pe tesi ekamanin pe.

Eꞌtane Sises eꞌtɨmuikaꞌpʉ, mɨrɨpan eꞌsaraꞌtɨꞌpʉ non menuka pɨꞌ temiyatʉ ke. 
7 Tekamaꞌpopɨtʉ pɨꞌ rɨ toꞌ eꞌtane, iyeꞌmʉꞌsaꞌkasaꞌ uya taꞌpʉ toꞌ pɨꞌ, “Ɨnʉꞌ rɨ ɨꞌkoroꞌtawon 
kon esi yau imakooi pʉra, tɨwɨ si asaraꞌtɨiꞌnokon tɨꞌ ke iwɨnɨ pɨꞌ,” * taꞌpʉ iya. 8 Mɨrɨpan 
eꞌtɨmuikakaaꞌpʉ kanan non menukaiꞌ.

9 Mɨrɨ pɨꞌ, kamoro etanin nʉꞌsan eꞌsaraꞌtɨꞌpʉ utɨpɨꞌ nɨ pɨꞌ tikin paꞌne, kɨɨyiꞌ amʉꞌ 
wapiya, Sises rɨken tʉnonkaiꞌ, uriꞌsan nɨken si eꞌsotoꞌkasaꞌ mɨrɨ yau pokon pe. 
10 Sises eꞌmʉꞌsaꞌkaꞌpʉ, mɨrɨpan uya ekamaꞌpoꞌpʉ, “Maꞌnon, nai kamo si? Ɨnʉꞌ uya 
ɨri ta uya uya ɨyenoꞌmasaꞌ pʉra rɨ?” taꞌpʉ iya.

11 “Itepuru, ɨnʉꞌ pʉra rɨ man,” taꞌpʉ iya.
“Urɨ uya rɨ nɨrɨ si ɨri ta pe ɨyenoꞌmatoꞌ pʉra man. Enta si, makoi yau ɨukoꞌmantoꞌ 

tʉnonkaiꞌ,” taꞌpʉ iya. d

Sises Pata Weyu
12  Kaꞌpon amʉꞌ auroꞌkakapʉ tʉuya aꞌtai kanan, Sises uya taꞌpʉ, “Pata weyu pe 

esi. Ɨnʉꞌ rɨ upɨkɨrɨ tʉuyeꞌsen uya, ukoꞌman nɨtoꞌ weyu eporo mɨrɨ, mɨrɨ awonsiꞌkɨ 
ewarupɨ yau isatoꞌ oton pen nɨ,” * taꞌpʉ iya.

13  Pariꞌsi amʉꞌ uya taꞌpʉ ipɨꞌ, “Mɨrɨ si ɨiwanoꞌ pe ɨusekama, mʉkayaiꞌneꞌ esi mɨrɨ 
iꞌnapai rɨ pʉra rɨ,” * taꞌpʉ toꞌ uya.

14 Sises uya toꞌ eikʉꞌpʉ, “Uiwanoꞌ pe rɨ si usekama pe iyesi yau, ukayaiꞌneꞌ nin 
si esi iꞌnapairɨ rɨ, apʉne pʉra iwinɨ uyeꞌsaꞌ rʉꞌpʉ mɨrɨ awonsiꞌkɨ utɨtoꞌ yaꞌ iꞌtu uya. 
Eꞌtane nai winɨ uyeꞌsaꞌ, nai yaꞌ utɨ tukaiꞌ iꞌtu auyaꞌnokon pʉra iyesi. 15 Kaꞌpon pe 
kuru rɨ eseru aimenka auyaꞌnokon; ɨnʉꞌ eseru aimenka uya pʉra nin man. 16 Eꞌtane 
ɨnʉꞌ rɨ eseru aimenka uya pe iyesi yau, iyawɨrɨ kuru ikuꞌsaꞌ uya mɨrɨ, apʉne pʉra 
tikin sarɨ esi kasa pʉra, ikʉipʉnʉ, uyennoꞌnin nʉꞌpʉ pokon pe esi. 17 Ɨiwanoꞌ kon 
nɨ Main, Mosiꞌ winon yau iyeꞌmenukasaꞌ, asaꞌron kon kaꞌpon amʉꞌ uya ekama aꞌtai 
iꞌnapai rɨ iyesi tasaꞌ. * 18  Uiwanoꞌ pe rɨ si usekama, tʉron nɨ uyekamanin kanan esi 
ikʉipʉnʉ, uyennoꞌnin nʉꞌpʉ,” taꞌpʉ iya.

19 Mɨrɨ aꞌtai, toꞌ uya ekamaꞌpoꞌpʉ, “Nai kʉrɨ ken si ɨkʉipʉnʉ?” taꞌpʉ toꞌ uya.
“Uiꞌtu auyaꞌnokon pʉra iyesi, ukʉipʉnʉ rɨ nɨrɨ iꞌtu auyaꞌnokon pʉra iyesi. Uiꞌtu 

auyaꞌnokon yau, ukʉipʉnʉ rɨ nɨrɨ miꞌtutʉiꞌno,” tukaiꞌ toꞌ eikʉꞌpʉ iya. 20 Serɨ ta pɨꞌ 
Sises esiꞌpʉ toꞌ enupaiꞌma Esuwerʉ amʉꞌ useꞌmatoꞌ, ɨpʉrematoꞌ iwʉꞌ pʉꞌkʉ tau, toꞌ 
useꞌmatoꞌ en ton pata piyau iwa esiiꞌma. Eꞌtane ɨnʉꞌ uya aꞌsiꞌpʉ pen nɨ, apʉne pʉra 
iweyu eꞌseposaꞌ pʉra iyesi pɨꞌ.

Ɨutɨ Kon Pʉra Iyesi Utɨyaiꞌneꞌ Yaꞌ
21 Sises uya kanan takaaꞌpʉ toꞌ pɨꞌ, “Utɨtoꞌ oton mɨrɨ. Uwarinpatoꞌ auyaꞌnokon 

oton, eꞌtane amakooi kon yau rɨ aumaꞌtatoꞌ oton kon. Ɨutɨ kon pʉra iyesi utɨyaiꞌneꞌ 
yaꞌ,” taꞌpʉ iya.

22  Serɨ uya Esuwerʉ amʉꞌ usekamaꞌpo emapuꞌtɨꞌpʉ, “Tiwanoꞌ pe peꞌ iyeꞌwɨnɨ? 
Mɨrɨ pɨꞌ peꞌ, ‘Ɨutɨ kon pʉra iyesi utɨyaiꞌneꞌ yaꞌ,’ ta iya?” taꞌpʉ toꞌ uya.

23  Eꞌtane miyarɨ rɨ taꞌpʉ iya, “Iyoꞌnon winon pe ɨwesi kon, itepoino winon pe 
eꞌtane. Serɨ non pon kon pe ɨwesi kon, serɨ non pon pe pʉra eꞌtane. 24 Aumaꞌtatoꞌ 
oton kon amakooi kon yau taꞌpʉ uya, kʉrɨ rɨ urɨ, ukayaiꞌneꞌ e apurɨ auyaꞌnokon pʉra 
iyesi yau, aumaꞌta kon kuru rɨ amakooi kon yau,” taꞌpʉ iya.

* 8:33 Maꞌsiu 3:9; Ʉruꞌ 3:8 
f 8:38 ɨkʉipʉnʉ kon winɨ ɨnetaꞌpʉ kon kupʉ auyaꞌnokon nɨ nɨrɨ mɨrɨ; mɨrɨ pe pʉra, mɨrɨ pe iyesi pɨꞌ 
ikʉipʉnʉ winɨ ɨnetaꞌpʉ kon ikuꞌtɨꞌ. Apʉne v. 58 enkɨ nɨrɨ.
g 8:39 Epʉraꞌan munkɨ pe rɨ rʉꞌsan pe ɨwesi kon yau, inkupʉꞌpʉ mʉkuꞌtʉiꞌno; mɨrɨ pe pʉra, Epʉraꞌan 
munkɨ pe ɨwesi kon yau, inkupʉꞌpʉ ikuꞌtɨꞌ.

25 “Ɨnʉꞌ pe ken ɨwesi?” taꞌpʉ toꞌ uya ipɨꞌ.
“Mɨsiꞌkɨrɨ rɨ saꞌne kʉrɨ rɨ ukayaiꞌneꞌ rɨ,” tukaiꞌ Sises uya toꞌ eikʉꞌpʉ. 26 “Eke pe rɨ 

tatoꞌ uya man ɨyeseru kon aimenka pe. Eꞌtane uyennoꞌnin nʉꞌpʉ kuru esi iꞌnapairon 
pe; kʉrɨ rɨ winɨ unetaꞌpʉ nin ekama uya non pon kon pɨꞌ,” taꞌpʉ iya.

27 Toꞌ uya itoꞌkaꞌnʉkʉ pʉra iyesiꞌpʉ tʉkʉipʉnʉ pɨꞌ tauroꞌka tane iya ꞌnokon. 28 Mɨrɨpan 
pɨꞌ Sises uya taꞌpʉ, “Kaꞌpon, Papa winon, anʉnsaꞌ auyaꞌnokon aꞌtai kaꞌtakʉiꞌ, mɨrɨ aꞌtai 
uiꞌtutoꞌ auyaꞌnokon oton ɨnʉꞌ pe esi tukaiꞌ, mɨrɨ awonsiꞌkɨ ɨꞌrɨ rɨ kupʉ uya pʉra iyesi 
uiwanoꞌ pe, eꞌtane ikʉipʉnʉ uya rɨken uyenupaꞌpʉ pɨꞌ usaurokʉ. 29 Uyennoꞌnin nʉꞌpʉ 
rɨ pokon pe esi; tikin sarɨ unonkasaꞌ iya pen, apʉne pʉra iporiꞌmanin kuꞌnin pe esi ke,” 
taꞌpʉ iya. 30 Isauroꞌtane rɨ marɨ, tuꞌkan kon uya rɨ apurɨtoꞌ tʉuyaꞌnokon tʉrʉꞌpʉ ipɨꞌ.

Epʉraꞌan Munkɨ Amʉꞌ
31 Esuwerʉ amʉꞌ tapurɨnin nan pɨꞌ taꞌpʉ Sises uya, “Ɨyenupatoꞌ kon uya pɨꞌ 

autaꞌsisaꞌ kon yau, upoitorʉ ton pe kuru rɨ ɨwesi kon mɨrɨ. 32  Mɨrɨ aꞌtai iꞌnapairon 
iꞌtutoꞌ auyaꞌnokon oton, mɨrɨpan uya imoꞌkasaꞌ pe ɨkupʉ kon mɨrɨ,” taꞌpʉ iya.

33  Toꞌ uya eikʉꞌpʉ, “Ina kamoro Epʉraꞌan payan ton; ɨnʉꞌ rɨ enawon kon yeꞌ pen 
nɨ. Nai kasa imoꞌkasaꞌ pe ɨweꞌtoꞌ oton kon ta auya?” taꞌpʉ toꞌ uya. *

34  Sises uya toꞌ eikʉꞌpʉ, “Iꞌnapairon ekama uya ɨpɨꞌnokon; tanporon kon 
nʉmakoitayaiꞌneꞌ nan esi makoi poitorʉ ton pe. 35 Ipoitorʉ pe teꞌsen esi mɨrɨ tʉtonpa 
ton koroꞌtawon pen nɨ, eꞌtane imu rɨken esi mɨrɨ, mɨrɨ yawon tɨwɨroꞌ eꞌ pe rɨ. 36 Imu uya 
ɨmoꞌkasaꞌ kon pe iyesi yau, imoꞌkasaꞌ pe kuru rɨ ɨwesi kon mɨrɨ. 37 Epʉraꞌan payan pe 
ɨwesi kon tukaiꞌ siꞌtuyaiꞌ, mɨrɨ rɨ eꞌtane uwɨnɨ pɨꞌ ɨyeꞌkamasaꞌ kon, apʉne pʉra umaimu 
pata pʉra rɨ ɨwesi kon wenai ayauꞌnokon. 38 Iꞌnapairon ekama uya ɨpɨꞌnokon; uneneꞌpʉ 
ikʉipʉnʉ piyau; ɨkʉipʉnʉ kon winɨ ɨnetaꞌpʉ kon kupʉ auyaꞌnokon nɨ nɨrɨ mɨrɨ,” f taꞌpʉ iya.

39 “Epʉraꞌan kʉrɨ rɨ ina kʉipʉnʉ,” tukaiꞌ toꞌ uya eikʉꞌpʉ.
“Epʉraꞌan munkɨ rʉꞌsan pe ɨwesi kon yau, inkupʉꞌpʉ mʉkuꞌtʉiꞌno. g 40 Naꞌneꞌ rɨ si, 

uwɨnɨ pɨꞌ ɨyeꞌkupʉ kon, kaꞌpon saꞌne iꞌnapairon ekamanin nɨ ɨpɨꞌnokon tʉnetaꞌpʉ 
Papa winon. Epʉraꞌan uya mʉkuꞌatʉiꞌneꞌ waraino kuꞌsaꞌ pʉra rɨ iyesi. 41 Ɨkʉipʉnʉ 
kon nʉkupʉnʉ rɨ nin kupʉ auyaꞌnokon mɨrɨ,” taꞌpʉ iya.
“Pʉrau amʉꞌ ton pen nɨ ina, Papa rɨken kʉrɨ rɨ ina kʉipʉnʉ,” taꞌpʉ toꞌ uya.

Makoi Munkɨ Ton
42 Sises uya taꞌpʉ toꞌ pɨꞌ, “Papa esi yau ɨkʉipʉnʉ kon pe, uiꞌnʉnkatʉiꞌno, Papa winɨpai 

uyeꞌsaꞌ pɨꞌ serɨ yaꞌ. Uiwanoꞌ pe uyeꞌsaꞌ pen, eꞌtane uyennoꞌsaꞌ iya. 43 Ɨꞌrɨ pe iyesi pɨꞌ saꞌman 
pe rɨ umaimu esi ɨponaꞌnokon? Umaimu ɨnetapai pʉra ɨwesi kon pɨꞌ iyesi. 44 Ɨkʉipʉnʉ 
kon, Makoi munkɨ pe ɨwesi kon, ɨkʉipʉnʉ kon maimu awɨrɨ eꞌpai ɨwesi kon. Teꞌwɨsen 
yeꞌ kʉrɨ rɨ iyepiyaꞌtɨꞌpʉ siꞌkɨrɨ rɨ, tʉutaꞌsisen pen nɨ iꞌnapairon pɨꞌ, iꞌnapairon yeꞌ pe 
pʉra tesi pɨꞌ. Kasi pe iyesi aꞌtai, teseru pe rɨ teꞌsen kupʉ iya mɨrɨ, kasi yeꞌ pe tesi pɨꞌ 
mɨrɨ awonsiꞌkɨ kasi yeꞌ ton kʉipʉnʉ pe tesi pɨꞌ. 45 Iꞌnapairon ekama tane uya, uyapurɨ 
auyaꞌnokon pʉra iyesi. 46 Ɨnʉꞌ rɨ uya tʉmakooi ke uiꞌtu? Iꞌnapai rɨ usaurokʉ pe iyesi yau, 
ɨꞌrɨ pe iyesi pɨꞌ uyapurɨpai pʉra ɨwesi kon? 47 Papa iwanoꞌ uya rɨ, Papa maimu eta mɨrɨ. 
Eta auyaꞌnokon pʉra iyesi, apʉne pʉra Papa iwanoꞌ pe pʉra ɨwesi kon pɨꞌ,” taꞌpʉ iya.

Sises Usekamaꞌpʉ
48  Esuwerʉ amʉꞌ uya eikʉꞌpʉ, “Ina uya peꞌ ta pʉn Sameriya pon pe ɨwesi, ɨri 

aꞌkwarʉ yen pe?” taꞌpʉ toꞌ uya.

h 8:58 Urɨ esi–Esuwerʉ amʉꞌ pona, ipan kuru wakʉ Papa eseꞌ pe “Yawe” esiꞌpʉ; tenpoikasen pe 
“Urɨ” tukaiꞌ. Isaan nʉmenukaꞌpʉ itekare yau, “Urɨ” tawon apurɨpɨtʉꞌpʉ Sises uya kʉrɨ rɨ pe tesi 
ekamanin pe. “Urɨ” mɨrɨ Papa eseꞌ “Yawe” tatoꞌ Esuwerʉ amʉꞌ uya, ipan kuru wakʉ Papa ta eꞌkwa 
pe. Apʉne Isaan 6:35; 8:24; 9:5; 10:7, 11; 11:25 enkɨ.
i 9:2 Rapai, Tiꞌsa ta eꞌkwa pe
* 9:5 Maꞌsiu 5:14; Isaan 8:12 

49 “Ɨri aꞌkwarʉ yen pen nɨ urɨ,” taꞌpʉ Sises uya, “ukʉipʉnʉ nama uya, eꞌtane unama 
auyaꞌnokon pʉra iyesi. 50 Uyapurɨpɨꞌtoꞌ warinpa uya pen, eꞌtane moro iyesi mɨrɨ 
iwarinpanin; kʉrɨ rɨ kʉrɨ rɨ eseru aimenkanin. 51 Iꞌnapairon ekama uya ɨpɨꞌnokon; 
umaimu awɨron esi yau, iyeriꞌtoꞌ oton pen nɨ,” taꞌpʉ Sises uya.

52 Mɨrɨ pɨꞌ Esuwerʉ amʉꞌ uya, “Serɨ si ina uya iꞌtu ɨri aꞌkwarʉ yen pe ɨwesi tukaiꞌ! Epʉraꞌan 
erikʉꞌpʉ, mɨrɨ awonsiꞌkɨ puꞌkenaꞌ amʉꞌ rɨ nɨrɨ erikʉꞌpʉ, mɨrɨ eꞌtane si ɨnʉꞌ rɨ esi yau umaimu 
awɨrɨ iyeriꞌtoꞌ oton pen nɨ ta auya. 53 Eke pe kuru peꞌ ina kʉipʉnʉ Epʉraꞌan entai ɨwesi? 
Iyerikʉꞌpʉ, mɨrɨ awonsiꞌkɨ puꞌkenaꞌ amʉꞌ rɨ nɨrɨ erikʉꞌpʉ. Ɨnʉꞌ pe kuru ɨyeꞌkupʉ?” taꞌpʉ toꞌ uya.

54 Sises uya toꞌ eikʉꞌpʉ, “Uiwanoꞌ pe utapurɨpɨtʉ yau, utapurɨ pe pʉra rɨ iyesi. 
Ukʉipʉnʉ, ina eꞌtoꞌ iteseꞌ pɨꞌ mʉkayatʉiꞌneꞌ uya nin uyapurɨpɨtʉ mɨrɨ. 55 Iꞌtu tane 
auyaꞌnokon pʉra rɨ, iꞌtu uya nin. Iꞌtunin pen urɨ ta uya yau, kasi pe esi, akasaꞌnokon, 
eꞌtane iꞌtu uya, imaimu awɨrɨ nɨrɨ esi. 56 Ɨkʉipʉnʉ kon, Epʉraꞌan esiꞌpʉ poriꞌ pe 
uweyu entoꞌ oton tʉuya pɨꞌ; mɨrɨpan uya ensaꞌ eporiꞌmaꞌpʉ,” taꞌpʉ iya.

57 “50 kaisa rɨ pʉra rɨ ɨwʉipiyaai man, mɨrɨ peꞌ eꞌtane Epʉraꞌan eneꞌpʉ auya?” 
taꞌpʉ Esuwerʉ amʉꞌ uya ipɨꞌ.

58  “Iꞌnapairon ekama uya ɨpɨꞌnokon; Epʉraꞌan entu rawɨrɨ rɨ, urɨ esi h!” taꞌpʉ iya 
toꞌ pɨꞌ. 59 Mɨrɨ pɨꞌ, tɨꞌ amukuꞌpʉ toꞌ uya ipona enoꞌmapɨꞌtoꞌ pe tʉuyaꞌnokon, eꞌtane 
Sises eꞌsoꞌnamʉꞌpʉ, itɨꞌpʉ Esuwerʉ amʉꞌ useꞌmatoꞌ, ɨpʉrematoꞌ nono apai.

Tenkuꞌne Teꞌsen Kaꞌpon Epiꞌtɨ Sises Uya

9  Sises usarɨ koroꞌtau, tentuꞌpʉ siꞌkɨrɨ tenkuꞌne teꞌsen kaꞌpon eneꞌpʉ iya. 2  Ipoitorʉ 
ton uya ekamaꞌpoꞌpʉ, “Rapai, i ɨnʉꞌ uya makoi kupʉꞌpʉ–pʉse rɨ kaꞌpon uya peꞌ, 

isanon uya katɨ, tenkuꞌne iyentu temapuꞌtɨiꞌ?” taꞌpʉ toꞌ uya.
3 Sises uya toꞌ maimu eikʉꞌpʉ, “Pʉse rɨ kaꞌpon eꞌmakoimasaꞌ pʉra iyesi, isanon nɨrɨ, 

eꞌtane Papa tʉrawasooi usenpoikatoꞌ pe iyawɨrɨ iyeꞌkuꞌsaꞌ pe iyesi. 4 Wʉi nai pata 
esi koroꞌtau, uyennoꞌnin nʉꞌpʉ tʉrawasooi kuꞌpaiꞌnokon. Ewarupɨ nʉyeꞌan, ɨnʉꞌ rɨ 
eꞌtʉrawasoma weyu pen. 5 Serɨ non po esi koroꞌtau, urɨ esi non weyu pe,” taꞌpʉ iya. *

6 Serɨ kasa tʉusaurokʉꞌpʉ tʉpo, non pona iyetaꞌtaꞌpʉ. Tawa konekaꞌpʉ iya etaꞌ 
namankaꞌpʉ ke, mɨrɨpan tʉrʉꞌpʉ iya kaꞌpon enu pona. 7 Taꞌpʉ iya ipɨꞌ, “Ekumiꞌta, 
Sairon kuꞌpɨri kaꞌ,” taꞌpʉ iya. (Sairon tawon main esi mɨrɨ Ennoꞌsaꞌ ta eꞌkwa pe.) 
Mɨrɨ aꞌtai, itɨꞌpʉ, iyekumisiꞌpʉ, iyeeꞌpʉ ennin pe tenaiꞌ.

8  Mɨrɨ aꞌtai, itonpa ton mɨrɨ awonsiꞌkɨ wapiya tenkuꞌne ennin nʉꞌsan uya taꞌpʉ, 
“Pʉse rɨ pen peꞌ tereutaiꞌ etaꞌkwanʉn nɨ pɨꞌ nʉkoꞌmanpɨꞌtaineꞌ pen?” taꞌpʉ.

9 Tʉron kon uya, “Pʉse rɨ kʉrɨ rɨ,” taꞌpʉ.
Tʉron kon uya, “Kʉrɨ rɨ kasa rɨ marɨ isene,” taꞌpʉ.
Eꞌtane, “Urɨ rɨ kʉrɨ,” taꞌpʉ iya.
10 Mɨrɨ aꞌtai, “Ɨꞌrɨ tukaiꞌ ɨyenu utaꞌkokasaꞌ?” taꞌpʉ toꞌ uya ipɨꞌ.
11 Toꞌ maimu eikʉꞌpʉ iya, “Sises tukaiꞌ tesaꞌsen uya tawa konekaꞌpʉ. Mɨrɨ tʉpo, 

uyenu pona itʉrʉꞌpʉ iya. Taꞌpʉ iya upɨꞌ, ‘Ekumiꞌta Sairon kuꞌpɨri kaꞌ.’ Utɨꞌpʉ 
ekumiꞌseꞌna, mɨrɨ tʉpo eneꞌpʉ uya,” taꞌpʉ iya.

12  Mɨrɨ tʉpo taꞌpʉ toꞌ uya ipɨꞌ, “Nai kʉrɨ ken si?”
“Iꞌtu uya pʉra iyesi,” taꞌpʉ iya toꞌ pɨꞌ.

Pariꞌsi Amʉꞌ Uya Tenkuꞌnan Nʉꞌpʉ Ekamaꞌpopɨtʉꞌpʉ
13  Tenkuꞌne ikoꞌmansaꞌ rʉꞌpʉ nepʉꞌpʉ toꞌ uya Pariꞌsi amʉꞌ piyaꞌ. 14 Sapaꞌ aꞌtai 

Sises uya tawa konekaꞌpʉ, itenu nɨrɨ aꞌkokaꞌpʉ iya esiꞌpʉ. 15 Mɨrɨ aꞌtai, Pariꞌsi amʉꞌ 

j 9:22 Kʉrai (Kiriꞌ maimu yau), mɨrɨ pe pʉra Meꞌsaya (Ipuru maimu yau), asaꞌrɨ rɨ marɨ iyesi, Papa 
Nanʉmʉnʉ ta eꞌkwa pe.
k 9:24 Papa apurɨpɨꞌkɨ; mɨrɨ pe pʉra, Papa pɨꞌ Tenki kaꞌkɨ. Serɨ serɨ eꞌseꞌneꞌ pe taꞌpʉ toꞌ uya rʉꞌpʉ 
ipɨꞌ iꞌnapai rɨ isauroꞌtoꞌ pe. Apʉne Isaꞌsuwa 7:19 enkɨ.

uya kanan ekamaꞌpoꞌpʉ nai kasa ennin pe iyenasaꞌ tukaiꞌ. Taꞌpʉ iya toꞌ pɨꞌ, “Tawa 
nonkaꞌpʉ iya uyenu pona, ikumisiꞌpʉ uya, ennin pe nin si esi serɨ,” taꞌpʉ iya.

16 Mɨrɨ aꞌtai, tʉron kon Pariꞌsi amʉꞌ uya taꞌpʉ, “Papa winon pe pʉra pʉse rɨ kaꞌpon 
esi, apʉne pʉra Sapaꞌ apurɨ iya pʉra iyesi,” taꞌpʉ toꞌ uya.
“Ɨꞌrɨ tukaiꞌ iꞌtutoꞌ ipɨkɨrɨ kupʉ tʉmakooikenan nɨ kaꞌpon uya?” taꞌpʉ tʉron kon 

kaꞌpon amʉꞌ uya, mɨrɨpan kon epantakapɨtʉꞌpʉ. 17 Tenkuꞌnan pɨꞌ kanan teraꞌtɨiꞌ, 
“Ɨꞌrɨ ta auya kʉrɨ ɨyenu aꞌkokanin nʉꞌpʉ pɨꞌ?” taꞌpʉ toꞌ uya.

“Puꞌkenaꞌ pe iyesi!” taꞌpʉ iya toꞌ pɨꞌ.
18  Eꞌtane Pariꞌsi amʉꞌ uya apurɨꞌpʉ pen tenkuꞌne iyesiꞌpʉ tukaiꞌ, mɨrɨpan 

enasaꞌ ennin pe tukaiꞌ, tenkuꞌnan sanon kɨꞌma tʉuyaꞌnokon pona rɨ. 19 Toꞌ uya 
toꞌ ekamaꞌpoꞌpʉ, “Pʉse rɨ peꞌ esi ɨmʉre kon pe? Tenkuꞌne iyentusaꞌ rʉꞌpʉ tatoꞌ 
auyaꞌnokon ipɨꞌ? Nai kasa ken si ennin pe iyenasaꞌ?” taꞌpʉ toꞌ uya.

20 Isanon uya toꞌ maimu eikʉꞌpʉ, “Ina uya iꞌtu pʉse rɨ esi ina mʉre pe, iyentusaꞌ 
rʉꞌpʉ tenkuꞌne. 21 Eꞌtane ɨꞌrɨ tukaiꞌ ennin pe iyenasaꞌ tukaiꞌ ina uya iꞌtu pʉra iyesi. 
Ɨnʉꞌ uya itenu aꞌkokasaꞌ tukaiꞌ nɨrɨ ina uya iꞌtu pʉra iyesi. Ekamaꞌpotɨꞌ. Eke pe iyesi; 
tiwanoꞌ pe tʉusauroꞌsen pe iyesi,” taꞌpʉ toꞌ uya.

22  Serɨ taꞌpʉ isanon uya, apʉne pʉra enariꞌkeꞌ toꞌ esiꞌpʉ Esuwerʉ amʉꞌ pɨꞌ, apʉne 
pʉra Esuwerʉ amʉꞌ eꞌkuꞌsaꞌ esiꞌpʉ ɨnʉꞌ uya rɨ Kʉrai j pe Sises esi tukaiꞌ ekamasaꞌ 
aꞌtai, ipaꞌkatoꞌ pe iyesi usenupan nɨtoꞌ iwʉꞌ tapai tukaiꞌ. 23  Mɨrɨ wenai, “Eke pe 
iyesi; tiwanoꞌ pe tʉusauroꞌsen pe,” taꞌpʉ isanon uya.

24 Iyakon iteꞌkwa pe tenkuꞌnan nʉꞌpʉ kaꞌpon kɨꞌmakaaꞌpʉ toꞌ uya kanan. Taꞌpʉ 
toꞌ uya ipɨꞌ, “Papa apurɨpɨꞌkɨ; k pʉse rɨ nin iꞌtu pɨꞌ ina man tʉmakooikenan pe,” 
taꞌpʉ toꞌ uya.

25 Toꞌ maimu eikʉꞌpʉ iya taiꞌma, “Tʉmakooi ke iyesi, mɨrɨ pe pʉra imakooi pʉra 
iyesi, iꞌtu uya pʉra iyesi, eꞌtane tikin nan nɨ iꞌtu uya; tenkuꞌne esiꞌpʉ, eꞌtane serɨ 
pe ene uya!” taꞌpʉ iya.

26 Mɨrɨ tʉpo kanan toꞌ uya ekamaꞌpoꞌpʉ, “Ɨꞌrɨ kupʉꞌpʉ iya ɨpɨꞌ? Ɨꞌrɨ tukaiꞌ ɨyenu 
aꞌkokaꞌpʉ iya?”

27 Toꞌ maimu eikʉꞌpʉ iya, “Ayauroꞌkakaaꞌpʉ uya ꞌnokon, etasaꞌ auyaꞌnokon pʉra 
iyesi. Ɨꞌrɨ pe iyesi pɨꞌ ɨnetapai kanan ɨwesi kon? Ipoitorʉ ton pe nɨrɨ peꞌ eꞌpai ɨwesi 
kon?” taꞌpʉ iya.

28  Mɨrɨ tʉpo toꞌ uya ipaꞌnʉkʉꞌpʉ, “Ɨmɨrɨ esi mɨrɨ ipoitorʉ pe! Ina nin Mosiꞌ poitorʉ 
ton,” taiꞌma. 29 “Papa uya Mosiꞌ auroꞌkaꞌpʉ tukaiꞌ ina uya iꞌtu, eꞌtane nai winɨ kʉrɨ 
rɨ uyeꞌsaꞌ tukaiꞌ ina uya iꞌtu pʉra iyesi,” taꞌpʉ toꞌ uya.

30 Kaꞌpon uya toꞌ maimu eikʉꞌpʉ, “Ɨꞌrɨ pan si tiꞌtupɨꞌsen pen nɨ! Nai winɨ iyeꞌsaꞌ 
tukaiꞌ iꞌtu auyaꞌnokon pʉra iyesi, eꞌtane uyenu ton aꞌkokaꞌpʉ iya. 31 Papa uya 
tʉmakooikenaꞌ nan eta pʉra iyesi, tukaiꞌ iꞌtuꞌnokon, eꞌtane Papa uya tasaꞌ kasa 
teꞌsen, iteseru nɨrɨ kupʉiꞌma eta iya. 32  Non eꞌsaraꞌtɨꞌpʉ siꞌkɨrɨ, isetasaꞌ pʉra iyesi 
ɨnʉꞌ uya rɨ tenkuꞌne iyentusaꞌ rʉꞌpʉ enu aꞌkokasaꞌ tawon. 33  Papa winon pe pʉra 
pʉse rɨ kaꞌpon uyeꞌsaꞌ aꞌtai, ɨꞌrɨ kupʉ iya pen,” taꞌpʉ iya.

34 Toꞌ uya imaimu eikʉꞌpʉ taiꞌma ipɨꞌ, “Makoi yau ɨyentuꞌpʉ! Nai kasa rʉꞌkwɨ 
ina enupa iꞌse ɨwesi!” taꞌpʉ toꞌ uya. Mɨrɨ tʉpo, toꞌ uya enpaꞌkaꞌpʉ usenupan nɨtoꞌ 
iwʉꞌ tapai.

Iyaꞌkwarʉ Yau Tenkuꞌne Eꞌnɨ
35 Sises uya toꞌ uya enpaꞌkaꞌpʉ etaꞌpʉ. Eposaꞌ tʉuya aꞌtai, taꞌpʉ iya ipɨꞌ, “Kaꞌpon, 

Papa winon peꞌ mapurɨyan?” taꞌpʉ iya.

* 10:11 Sairaꞌ 18:13 * 10:15 Maꞌsiu 11:27; Ʉruꞌ 10:22 
l 10:16 toꞌ esi; mɨrɨ pe pʉra, toꞌ enatoꞌ oton

36 Imaimu eikʉꞌpʉ iya, “Itepuru, ɨnʉꞌ pe iyesi?” tukaiꞌ, ekamaꞌpoꞌpʉ iya. “Ekamakɨ, 
apurɨnin pe eꞌtoꞌ pe,” taꞌpʉ iya.

37 Sises uya, “Ensaꞌ auya mɨrɨ; kʉrɨ rɨ ipokon pe masauroꞌaiꞌneꞌ,” taꞌpʉ.
38  Taꞌpʉ iya, “Uyepuru, ayapurɨ uya,” taiꞌma iyepʉremaꞌpʉ ipɨꞌ.
39 Sises uya taꞌpʉ, “Eseru aimenkatoꞌ wenai serɨ non pona uyeꞌsaꞌ kamoro tenkuꞌne 

teꞌsan uya entoꞌ pe, mɨrɨ awonsiꞌkɨ kamoro ennin nan enatoꞌ pe tenkuꞌne,” taꞌpʉ iya.
40 Pariꞌsi amʉꞌ iyaꞌkɨrɨ teꞌsan kon uya serɨ ta iya etaꞌpʉ. Taꞌpʉ toꞌ uya ipɨꞌ, “Ɨꞌrɨ? 

Tenkuꞌne nɨrɨ ina esi?” taꞌpʉ toꞌ uya.
41 Sises uya taꞌpʉ toꞌ pɨꞌ, “Tenkuꞌne ɨwesi kon yau, imakooi pʉra ɨwesi kon, eꞌtane 

ennin pe ɨyeꞌkupʉ kon pɨꞌ, amakooi kon yau rɨ ɨwesi kon.

Karimeru Paꞌsimanin Mɨrɨ Awonsiꞌkɨ Itikʉn Non

10  “Iꞌnapai rɨ ta uya ɨpɨꞌnokon; kʉrɨ rɨ mʉraꞌta awɨrɨ pʉra tewonsen karimeru 
amʉꞌ iwʉꞌ taꞌ eꞌtane tʉron nɨ winɨ tewonsen esi mɨrɨ amaꞌ eꞌ, rapumanin 

nɨ. 2  Eꞌtane kʉrɨ rɨ mʉraꞌta awɨrɨ tewonsen esi mɨrɨ karimeru amʉꞌ esaꞌ pe. 3  Itenaꞌ 
mʉraꞌta tʉrawasomanin uya mʉraꞌta aꞌkoka, karimeru amʉꞌ uya imaimu eta. Toꞌ 
eseꞌ ton yai karimeru amʉꞌ kɨꞌma iya, mɨrɨpan kon paꞌka iya. 4 Tikʉn non karimeru 
amʉꞌ paꞌkasaꞌ iya aꞌtai, toꞌ wapiya itɨ, karimeru amʉꞌ uya nɨrɨ eꞌmaꞌpʉka, imaimu 
iꞌtu toꞌ uya wenai. 5 Kaꞌkʉran eꞌmaꞌpʉka toꞌ uya pʉra iyesi, eꞌtane toꞌ apʉrʉmʉ 
ipiyapai, apʉne pʉra kaꞌkʉran maimu iꞌtu toꞌ uya pʉra iyesi” taꞌpʉ iya. 6 Sises uya 
serɨ panton ekamaꞌpʉ, eꞌtane toꞌ uya itoꞌkaꞌnʉkʉ pʉra iyesiꞌpʉ ɨꞌrɨ ton pɨꞌ isaurokʉ 
tukaiꞌ.

7 Mɨrɨ tʉpo, Sises uya kanan taꞌpʉ toꞌ pɨꞌ, “Iꞌnapairon ekama uya ɨpɨꞌnokon; urɨ esi 
karimeru amʉꞌ mʉraꞌtaai pe. 8  Tanporo kamoro wapiya iyeꞌsaꞌ kon esi amaꞌ eꞌ ton, 
rapumanin nan pe nɨrɨ, eꞌtane karimeru amʉꞌ uya toꞌ maimu eta pʉra iyesiꞌpʉ. 9 Urɨ 
esi mʉraꞌta pe, urɨ poro ɨnʉꞌ rɨ ewomʉ aꞌtai, iyepikaꞌtɨ. Iyewomʉ, mɨrɨ awonsiꞌkɨ 
iyepaꞌka nɨrɨ tiꞌkiyari pataꞌseꞌ eposeꞌna. 10 Amaꞌ eꞌ uyepʉ amaꞌmaseꞌna rɨken, mɨrɨ 
awonsiꞌkɨ iwɨseꞌna, mɨrɨ awonsiꞌkɨ imaꞌtanʉꞌseꞌna. Urɨ uyeꞌsaꞌ ukoꞌman nɨtoꞌ epotoꞌ 
pe toꞌ uya, eke pe kuru nɨrɨ toꞌ uya epotoꞌ pe.

11 “Urɨ esi wakʉ karimeru amʉꞌ paꞌsimanin. Wakʉ karimeru paꞌsimanin pe teꞌsen 
uya tʉukoꞌmantoꞌ nonka karimeru amʉꞌ iwanoꞌ pe. * 12  Eꞌtane kʉrɨ rɨ teꞌmasen pe 
iyeꞌtoꞌ pe ekamaꞌposaꞌ, karimeru amʉꞌ esaꞌ pen, karimeru amʉꞌ esi itikʉn non pe 
pʉra. Ene kaikusi uyepʉ ene iya aꞌtai, karimeru amʉꞌ nɨmɨ iya. Iyainʉmʉ, ene kaikusi 
uya toꞌ aꞌsi, karimeru amʉꞌ nɨrɨ eꞌtʉrʉꞌkwa. 13 Kaꞌpon ainʉmʉ, apʉne pʉra teꞌmasen 
pe iyeꞌtoꞌ pe ekamaꞌposaꞌ pe tesi ke, aiko tawon pe pʉra iyesi karimeru amʉꞌ pɨꞌ.

14 “Urɨ esi wakʉ karimeru amʉꞌ paꞌsimanin. Uikʉn non karimeru amʉꞌ iꞌtu uya; 
toꞌ uya nɨrɨ uiꞌtu— 15 ukʉipʉnʉ uya uiꞌtu naꞌneꞌ kasa, mɨrɨ kasa ukʉipʉnʉ iꞌtu uya—
mɨrɨ awonsiꞌkɨ ukoꞌmantoꞌ nonka uya karimeru amʉꞌ iwanoꞌ pe. * 16 Moro tʉron kon 
karimeru amʉꞌ esi mɨrɨ, serɨ yau pʉra rɨ marɨ. Kamoro nɨrɨ nepʉ uya. Toꞌ uya nɨrɨ 
umaimu eta, mɨrɨ awonsiꞌkɨ tikin nɨ iten toꞌ esi, l tikin nɨ nɨrɨ toꞌ paꞌsimanin esi. 
17 Ukʉipʉnʉ uya uiꞌnʉnka, apʉne pʉra ukoꞌmantoꞌ nonkasaꞌ uya pɨꞌ, anʉnkaꞌtoꞌ pe 
uya kanan. 18  Ɨnʉꞌ rɨ uya imoꞌka pʉra iyesi upiyapai, eꞌtane urɨ pe rɨ inonkasaꞌ uya. 
Inonkatoꞌ meruntɨ esi upiyau, anʉnkaꞌtoꞌ uya rɨ kanan. Serɨ uyapiyoꞌmatoꞌ eposaꞌ 
uya ukʉipʉnʉ winɨ,” taꞌpʉ iya.

19 Serɨ ton main pɨkɨrɨ, Esuwerʉ amʉꞌ kanan epantakapɨtʉꞌpʉ. 20 Tuꞌkan kon uya, 
“Makoi esi ipiyau, iyaꞌkwarʉ pʉra iyesi. Ɨꞌrɨ pe iyesi pɨꞌ imaimu eta auyaꞌnokon?” 
taꞌpʉ.

21 Tʉron kon uya taꞌpʉ, “Makoi esaꞌ maimu ton pen nɨ serɨ. Makoi uya peꞌ tenkuꞌnan 
enu aꞌkoka poken nai?” taꞌpʉ toꞌ uya.

* 10:22 1 Maꞌkapis 4:36 
m 10:24 Kʉrai (Kiriꞌ maimu yau), mɨrɨ pe pʉra Meꞌsaya (Ipuru maimu yau), asaꞌrɨ rɨ marɨ iyesi, 
Papa Nanʉmʉnʉ ta eꞌkwa pe.
n 10:29 Wapiyaroꞌ ton imenukasaꞌ ton yau Ukʉipʉnʉ nʉrepaꞌpʉ ike esi tanporo entaino pe, tawon esi.
* 10:33 Ripaitiꞌkas 24:16 
o 10:34 Eren 82:6
* 10:40 Isaan 1:28 * 11:1 Ʉruꞌ 10:38‑39 * 11:2 Isaan 12:3 

Esuwerʉ Amʉꞌ Apurɨnin Nan Pen
22  Esuwerʉ amʉꞌ useꞌmatoꞌ, ɨpʉrematoꞌ iwʉꞌ utaꞌkokaꞌpʉ Weyu Rʉꞌpʉ * eꞌseporoꞌpʉ 

Surusiran po. Ikomiꞌ pe pata esi weyu pe iyesiꞌpʉ. 23  Sises usarɨ koroꞌtau Esuwerʉ 
amʉꞌ useꞌmatoꞌ, ɨpʉrematoꞌ iwʉꞌ pʉꞌkʉ tau, Saraman Epaꞌkatoꞌ Iyaꞌ tawɨrɨ, 24 mɨrɨ aꞌtai, 
Esuwerʉ amʉꞌ uyeeꞌpʉ iwoi. Taꞌpʉ toꞌ uya ipɨꞌ, “Ɨꞌrɨ pʉꞌkʉ pona ina koꞌmanʉkʉ auya 
usenuminkan pɨꞌ? Kʉrai m pe ɨwesi aꞌtai, wakʉ pe ina pɨꞌ ɨsekamakɨ,” taꞌpʉ toꞌ uya.

25  Sises uya toꞌ maimu eikʉꞌpʉ, “Ayauroꞌkakaaꞌpʉ uya ꞌnokon, eꞌtane apurɨ 
auyaꞌnokon pʉra iyesi. Serɨ eke tʉrawaso sikuꞌaiꞌneꞌ ukʉipʉnʉ eseꞌ yau usaurokʉ 
uiwanoꞌ pe. 26 Eꞌtane apurɨ auyaꞌnokon pʉra iyesi, apʉne pʉra uikʉn non karimeru 
amʉꞌ tonpa pe pʉra ɨwesi kon. 27 Uikʉn non karimeru amʉꞌ uya umaimu eta; toꞌ 
iꞌtu uya, toꞌ uya nɨrɨ uyeꞌmaꞌpʉka. 28  Tɨwɨrɨ rɨ ukoꞌman nɨtoꞌ ike ke toꞌ repa uya, toꞌ 
umaꞌtatoꞌ oton pen nɨ; ɨnʉꞌ uya toꞌ moꞌkatoꞌ oton pen uyemiyatʉ apai. 29 Ukʉipʉnʉ 
urepanin nʉꞌpʉ kamoro ke esi eke pe tanporon kon entai rɨ. n Ɨnʉꞌ uya rɨ toꞌ moꞌka 
pʉra iyesi ukʉipʉnʉ piyapai. 30 Ikʉipʉnʉ yaꞌ tikin nɨ ina esi,” taꞌpʉ iya.

31 Mɨrɨ tʉpo, Esuwerʉ amʉꞌ uya tɨꞌ ton amukuꞌpʉ iwɨtoꞌ pe tʉuyaꞌnokon, 32  eꞌtane 
Sises uya taꞌpʉ toꞌ pɨꞌ, “Ikʉipʉnʉ winon tuꞌkan nɨ eke tʉrawaso enpoikaꞌpʉ uya 
ɨyenaꞌnokon. Nai wenai kuru tɨꞌ ke uwɨnɨ iꞌse ɨwesi kon?” taꞌpʉ iya.

33 Esuwerʉ amʉꞌ uya imaimu eikʉꞌpʉ, “Serɨ ton wenai tɨꞌ ke ɨwɨnɨ iꞌse ina esi pen, 
eꞌtane isapema auya wenai. Kaꞌpon pe rɨ esiiꞌma Papa pe ɨyeꞌkupʉ,” taꞌpʉ toꞌ uya. *

34 Sises uya toꞌ maimu eikʉꞌpʉ, “Iyeꞌmenukasaꞌ pʉra peꞌ nai Main yau, ‘Ta uya 
ɨpɨꞌnokon papa peꞌne ɨwesi kon,’ o tawon? 35 Papa peꞌne toꞌ esaꞌsaꞌ iya yau, Papa 
maimu uyeeꞌpʉ naꞌneꞌ ipiyaꞌ ton, Papa Maimu iꞌkwɨtʉ poken pʉra nɨrɨ iyesi. 36 Ɨꞌrɨ 
pe ken si kʉrɨ nai, ikʉipʉnʉ nanʉmʉꞌpʉ tiwanoꞌ pe kuru, mɨrɨpan ennoꞌsaꞌ iya orʉ 
pona? Ɨꞌrɨtoꞌ pe ken ɨri pe isapema pe tʉusauroꞌsen ta auyaꞌnokon, ‘Papa Mumu urɨ,’ 
ta uya pɨꞌ? 37 Urɨ kʉsapurɨtʉu, ukʉipʉnʉ tʉrawasooi kuꞌtane uya pʉra rɨ. 38  Eꞌtane 
ikupʉ uya aꞌtai, uyapurɨ auyaꞌnokon pʉra iyeꞌtane, eke tʉrawaso amʉꞌ kupʉ uya 
apurɨtɨꞌ, iꞌtu kon pa apurɨ kon pa nɨrɨ ukʉipʉnʉ esi uyau, urɨ nɨrɨ esi iyau tukaiꞌ” 
taꞌpʉ iya. 39 Mɨrɨ wenai kanan aꞌsi iꞌse toꞌ esiꞌpʉ, eꞌtane toꞌ enapai iyemoꞌkaꞌpʉ.

40 Itɨꞌpʉ Isotan ratoi pona, Isaan uya epaꞌtaisiman kupʉꞌpʉ pena iwaꞌne pata piyaꞌ. 
Mɨrɨ yau, ikoꞌmamʉꞌpʉ. * 41 Tuꞌkan kon kaꞌpon amʉꞌ uyeeꞌpʉ ipiyaꞌ. Taꞌpʉ toꞌ uya, 

“Isaan uya iꞌtutoꞌ ipɨkɨrɨ kupʉꞌpʉ pen, eꞌtane tanporon Isaan usaurokʉꞌpʉ pʉse 
pɨꞌ esi iꞌnapai rɨ,” taꞌpʉ toꞌ uya. 42  Tuꞌkan kon uya Sises maimu apurɨꞌpʉ mɨrɨ yau.

Ʉrasaras Eriꞌtoꞌ

11  Moro takuruꞌkenan kaꞌpon esiꞌpʉ Ʉrasaras iteseꞌ, Peꞌtani eke iwa pata pon, 
Meri mɨrɨ awonsiꞌkɨ Mata pataꞌseꞌ. * 2  Pʉse rɨ Meri, ipi naꞌneꞌ esiꞌpʉ takuruꞌke, 

kʉrɨ rɨ esiꞌpʉ Sises karapaimanin nʉꞌpʉ, iꞌta nɨrɨ aꞌmunakanin nʉꞌpʉ tʉnseꞌ ke. * 
3  Mɨrɨ aꞌtai, ipasi ton uya ikɨꞌmaiꞌ tʉmaimu kon ennokoꞌpʉ, “Itepuru, ipan pe 
ɨniꞌnʉnkanʉ man takuruꞌke,” tukaiꞌ.

4 Sises uya mɨrɨ etasaꞌ aꞌtai, taꞌpʉ iya, “Serɨ paran uya eriꞌnʉꞌka pen nɨ, eꞌtane 
Papa meruntɨrʉ usenpoikatoꞌ pe, Papa Mumu apurɨtoꞌ pe ipɨkɨrɨ iyesi,” taꞌpʉ iya. 
5 Sises uya Mata, itakon, mɨrɨ awonsiꞌkɨ Ʉrasaras iꞌnʉnka esiꞌpʉ. 6 Takuruꞌke iyesi 
tukaiꞌ etasaꞌ tʉuya aꞌtai, asaꞌrɨ wʉi ikoꞌmamʉꞌpʉ tesiꞌpʉ yau rɨ.

7 Mɨrɨ tʉpo, tʉpoitorʉ ton pɨꞌ, “Isutiya pona kanan utɨnpaiꞌnokon,” taꞌpʉ iya.

p 11:8 Rapai, Tiꞌsa ta eꞌkwa pe
q 11:18 2 mayirʉ eꞌtoꞌ airɨ–15 stetiya Kiriꞌ maimu yau (3 kilometers eꞌtoꞌ airɨ).
r 11:27 Kʉrai (Kiriꞌ maimu), mɨrɨ pe pʉra Meꞌsaya (Ipuru maimu), Papa Nanʉmʉꞌpʉ ta eꞌkwa pe.

8 Ipoitorʉ ton uya taꞌpʉ ipɨꞌ, “Rapai, p pena kuru pʉra rɨ Esuwerʉ amʉꞌ esiꞌpʉ ɨwɨnɨ 
iꞌse tɨꞌ ke. Mɨrɨ peꞌ eꞌtane mɨrɨ yaꞌ ɨutɨkapʉ kanan?” taꞌpʉ toꞌ uya.

9 Sises uya toꞌ maimu eikʉꞌpʉ, “12 kaisa rɨ wʉi yau pata weyu pʉra peꞌ nai? Ɨnʉꞌ usarɨ 
aꞌtai wʉi nai itaꞌmoꞌka pen, apʉne pʉra aꞌkwa pe non esi wenai. 10 Eꞌtane ewarupɨ 
yau kaꞌpon usarɨ aꞌtai, itaꞌmoꞌka, apʉne pʉra aꞌkwa pe pʉra iyesi ke,” taꞌpʉ iya.

11 Serɨ ton ta tʉpo, taꞌpʉ iya toꞌ pɨꞌ, “Utonpa kon Ʉrasaras eꞌnʉmʉ, eꞌtane utɨ 
enpakaseꞌna iyeꞌnʉntoꞌ apai,” taꞌpʉ iya.

12  Mɨrɨ tʉpo ipoitorʉ ton uya taꞌpʉ, “Itepuru, iyeꞌnʉnsaꞌ pe iyesi yau, itoꞌpamʉ 
rɨ mɨrɨ,” taꞌpʉ toꞌ uya. 13  Sises usaurokʉ esiꞌpʉ iyeriꞌsaꞌ pɨꞌ, eꞌtane iyeꞌnʉmʉ pɨꞌ 
isaurokʉ pe toꞌ uya ekamaꞌpʉ.

14 Mɨrɨ aꞌtai nin si toꞌ panaꞌtɨkaaꞌpʉ iya mɨrɨ wakʉ pe, “Ʉrasaras eriꞌsaꞌ kuru rɨ 
mɨrɨ, tukaiꞌ. 15 Poriꞌ pe eꞌaiꞌ, ɨmɨrɨꞌnokon pɨꞌ, mɨrɨ yau eꞌsaꞌ pʉra iyesi pɨꞌ, apurɨ kon 
pa. Eꞌtane pʉra utɨnpaiꞌnokon ipiyaꞌ,” taꞌpʉ iya.

16 Mɨrɨ tʉpo, Tamas (Titimas tukaiꞌ tesaꞌsen) uya taꞌpʉ tʉtonpa ton, ipoitorʉ ton 
pɨꞌ, “Utɨnpaiꞌnokon nɨ nɨrɨ umaꞌtan nɨtoꞌ pe ipokon pe,” taꞌpʉ iya.

Sises Uya Ʉrasaras Pasi Rʉꞌsan Aꞌkwarʉ Neꞌpɨtʉꞌpʉ
17 Sises uyeꞌsaꞌ aꞌtai, asakɨrɨꞌne wʉi uruwaiꞌ yau ikoꞌmankaꞌsaꞌ eporoꞌpʉ iya. 

18  Peꞌtani esiꞌpʉ ɨnnɨ pʉra Surusiran piyapai, 2 mayirʉ eꞌtoꞌ airɨ rɨ. q 19 Mɨrɨ aꞌtai, 
tuꞌkan kon Esuwerʉ amʉꞌ uyeeꞌpʉ Meri mɨrɨ awonsiꞌkɨ Mata pokon aꞌkwarʉ 
neꞌpɨꞌseꞌna toꞌ pi pataꞌpʉ yau. 20 Mata uya Sises uyepʉ eta pe rɨ, itɨꞌpʉ iteꞌmatai, 
eꞌtane Meri esiꞌpʉ ɨutɨ tau moro rɨ. 21 Mɨrɨ aꞌtai, Mata uya taꞌpʉ Sises pɨꞌ, “Itepuru, 
serɨ yau ɨwesi yau, upi nʉmaꞌtaiꞌno pen. 22  Eꞌtane iꞌtu uya ɨꞌrɨ rɨ ekamaꞌpo auya 
aꞌtai Papa pɨꞌ, Papa uya ɨrepa,” taꞌpʉ iya.

23  Sises uya taꞌpʉ ipɨꞌ, “Ɨpi kanan eꞌmʉꞌsaꞌkatoꞌ oton,” taꞌpʉ iya.
24 Mata uya imaimu eikʉꞌpʉ, “Siꞌtuyaiꞌ iyeꞌmʉꞌsaꞌkatoꞌ oton kanan eꞌmʉꞌsaꞌkan 

weyu aꞌtai, pata weyu uꞌmaꞌsaꞌ aꞌtai,” taꞌpʉ iya.
25 Sises uya taꞌpʉ ipɨꞌ, “Urɨ esi iꞌmʉꞌsaꞌkanin pe, ukoꞌman nɨtoꞌ kuꞌnin pe rɨ nɨrɨ 

esi. Urɨ yau apurɨnin esi aꞌtai, iyeriꞌsaꞌ pe rɨ iyeꞌtane, ikoꞌmantoꞌ oton nɨ. 26 Ɨnʉꞌ rɨ 
tʉukoꞌmansen uyapurɨ pɨꞌ umaꞌtatoꞌ oton pen. Serɨ peꞌ mapurɨyan?” taꞌpʉ iya ipɨꞌ.

27 “Ewaiꞌ, uyepuru, sapurɨyaiꞌ Kʉrai r pe ɨwesi, Papa Mumu pe tʉuyeꞌton serɨ non 
pona, tasaꞌ rʉꞌpʉ,” taꞌpʉ iya.

28  Serɨ ta tʉuya tʉpo, itɨꞌpʉ amaꞌai takon kɨꞌmaseꞌna. “Tiꞌsa uyeꞌsaꞌ man, ɨkɨꞌma 
iya,” taꞌpʉ iya. 29 Mɨrɨ eta tʉuya pe rɨ, iyeꞌmʉꞌsaꞌkaꞌpʉ, iyeeꞌpʉ inke pʉra ipiyaꞌ. 
30 Sises uyeꞌsaꞌ pʉra rɨ marɨ iyesiꞌpʉ eke iwa pata pona, eꞌtane Mata uya teporoꞌpʉ 
yau rɨ marɨ iyesiꞌpʉ. 31 Esuwerʉ amʉꞌ Meri piyau iyeꞌsaꞌ kon ɨutɨ tau iyaꞌkwarʉ nepʉ 
pɨꞌ uya iyeꞌmʉꞌsaꞌka ensaꞌ inke pʉra, mɨrɨpan epaꞌka aꞌtai, toꞌ uya eꞌmaꞌpʉkaꞌpʉ, 
tʉutaꞌkwarʉkaiꞌ akaranse tɨꞌ akasaꞌ uruwaiꞌ pe yaꞌ itɨ pe tekamaiꞌ. 32  Meri uya Sises 
pata eposaꞌ aꞌtai, ensaꞌ tʉuya aꞌtai, iꞌta piyau itaꞌmoꞌkaꞌpʉ, “Itepuru, serɨ yau ɨweꞌsaꞌ 
yau, upi nʉmaꞌtaiꞌno pen nɨ,” taiꞌma.

33 Ikaramʉ ensaꞌ tʉuya aꞌtai, mɨrɨ awonsiꞌkɨ Esuwerʉ amʉꞌ nɨrɨ iyaꞌkɨrɨ iyeꞌsaꞌ kon 
ukaramʉ, ipan pe ipokoitaꞌpʉ tewan temoꞌkaiꞌ. 34 “Nai yau inonkasaꞌ auyaꞌnokon?” 
taꞌpʉ iya toꞌ pɨꞌ.
“Itepuru, entanʉꞌkɨ,” taꞌpʉ toꞌ uya.
35 Sises ukaramʉꞌpʉ.
36 Esuwerʉ amʉꞌ uya, “Ipan pe iꞌnʉnka iya!” taꞌpʉ.
37 Eꞌtane tʉron kon uya, “Tenkuꞌnan enu aꞌkokanin nʉꞌpʉ uya rɨ peꞌ pʉse rɨ kaꞌpon 

erikʉ namaiꞌ ikupʉ pʉra iyesiꞌpʉ?” taꞌpʉ.

Sises Uya Ʉrasaras Eriꞌsaꞌ Iꞌmʉꞌsaꞌka
38  Pokoi pe kuru rɨ marɨ esiiꞌma, Sises utɨꞌpʉ uruwaiꞌ piyaꞌ. Tɨꞌ euta pe iyesiꞌpʉ 

eke tɨꞌ tʉsaꞌ imʉraꞌtaai po. 39 “Tɨꞌ amatɨꞌ,” taꞌpʉ iya.
Eꞌtane Mata, ekeꞌ pasi uya, “Uyepuru, ikɨ pe ikɨtakaꞌsaꞌ serɨ, asakɨrɨꞌne wʉi 

ikoꞌmankaꞌsaꞌ mɨrɨ yau,” taꞌpʉ iya.
40 Mɨrɨ aꞌtai, Sises uya, “Apurɨ auya yau, Papa meruntɨrʉ ene auya tukaiꞌ peꞌ 

apanaꞌtɨ uya pʉn?” taꞌpʉ.
41 Mɨrɨpan kon uya tɨꞌ amaꞌpʉ. Mɨrɨ aꞌtai, kakʉiꞌ tenu tʉtʉse Sises uya taꞌpʉ, “Papai, 

tenki ukayaiꞌ umaimu etasaꞌ auya pɨꞌ. 42  Iꞌtu uya umaimu etanin pe rɨ ɨwesi tɨwɨrɨ 
rɨ, eꞌtane ta uya rɨ nin pʉsamoro iyeꞌsotoꞌpɨꞌsaꞌ kon naꞌneꞌ uya rɨ nin apurɨtoꞌ pe 
uyennoꞌsaꞌ auya tukaiꞌ,” taꞌpʉ iya.

43  Serɨ ta tʉpo, eke pe ikɨꞌpɨꞌnʉmʉꞌpʉ, “Ʉrasaras, epaꞌkaꞌ!” tukaiꞌ. 44  Iyeriꞌsaꞌ 
rʉꞌpʉ epaꞌkaꞌpʉ, auronpɨꞌsaꞌ pe itemiyatʉ ton iꞌta ton, pon saaiꞌpɨꞌsaꞌ kusan ton pe 
epeꞌkenaꞌ pon renen tatoꞌ atʉ ke, mɨrɨ awonsiꞌkɨ pon atʉ itemʉꞌ woi.

Sises uya, “Iponkatɨꞌ uruwaiꞌ pon apai, tɨwɨ itɨtoꞌ pe,” taꞌpʉ toꞌ pɨꞌ. 

Sises Wɨnɨ Pɨꞌ Toꞌ Eꞌkama 
(Maꞌsiu 26:1‑5; Maꞌ 14:1‑2; Ʉruꞌ 22:1‑2)

45 Mɨrɨ pɨꞌ si tuꞌkan kon kaꞌpon amʉꞌ Meri piyaꞌ iyeꞌsaꞌ kon, Sises nʉkupʉnʉ ennin 
nʉꞌsan uya apurɨꞌpʉ. 46 Eꞌtane tʉron kon utɨꞌpʉ Pariꞌsi amʉꞌ piyaꞌ Sises nʉkupʉꞌpʉ 
ekamaiꞌ toꞌ pana yaꞌ. 47 Mɨrɨ aꞌtai, useꞌman nɨtoꞌ tʉrawasomanin nan epuru ton 
eke ton kuru mɨrɨ awonsiꞌkɨ Pariꞌsi amʉꞌ uya tʉkonsʉrʉʉi kon mitimu kupʉꞌpʉ.
“Ɨꞌrɨ kupʉꞌnokon nai?” taꞌpʉ toꞌ uya. “Pʉse rɨ kaꞌpon uya tuꞌke rɨ eke Papa 

tʉrawasooi iꞌtutoꞌ ipɨkɨrɨ kupʉ. 48  Serɨ kuꞌtane iya enpɨꞌsaꞌ yau, tanporon kon uya 
rɨ apurɨ, mɨrɨ awonsiꞌkɨ Roman amʉꞌ uya useꞌman nɨtoꞌ, ɨpʉreman nɨtoꞌ iwʉꞌ mɨrɨ 
awonsiꞌkɨ upata kon moꞌka mɨrɨ,” taꞌpʉ toꞌ uya.

49 Mɨrɨ aꞌtai, toꞌ tonpa, Kayaꞌpas iteseꞌ, useꞌman nɨtoꞌ tʉrawasomanin nan epuru pe 
teꞌsen mɨrɨ wʉipiya yau, usaurokʉꞌpʉ, “Ɨniꞌtunʉ kon pʉra rɨ iyesi mɨrɨ! 50 Itoꞌkaꞌnʉkʉ 
auyaꞌnokon pʉra iyesi wakʉ iwa pe iyesi ɨponaꞌnokon tikin nɨ kaꞌpon eriꞌtoꞌ pe 
kaꞌpon amʉꞌ iwanoꞌ pe, tanporon kon kaꞌpon amʉꞌ ekotaꞌma entai,” taꞌpʉ iya.

51 Tʉmɨrɨ pe serɨ taꞌpʉ iya pen nɨ, eꞌtane useꞌman nɨtoꞌ tʉrawasomanin nan epuru 
pe rɨ nin tesi pɨꞌ mɨrɨ wʉipiya yau, Sises eriꞌtoꞌ oton nɨ nin ekamaꞌpʉ iya kaꞌpon 
amʉꞌ iwanoꞌ pe. 52  Kamoro iwanoꞌ pe rɨken pen eꞌtane iyeꞌtaꞌnʉꞌsaꞌ kon Papa munkɨ 
amʉꞌ iwanoꞌ pe rɨ nɨrɨ, toꞌ amʉranʉꞌnin pe tikin nɨ toꞌ tʉkonekaiꞌ. 53 Mɨrɨ pɨꞌ nin si, 
iwɨnɨ pɨꞌ toꞌ eꞌkamaꞌpʉ mɨrɨ, mɨrɨ wʉi awonsiꞌkɨ.

54 Mɨrɨ wenai, Sises si usarɨ pʉra iyesiꞌpʉ mɨrɨ Esuwerʉ amʉꞌ annawɨrɨ. Eꞌtane 
ruꞌku iyemoꞌkaꞌpʉ rɨmonoꞌta nono winɨkʉiꞌ, eke iwa pata Eꞌpʉren tatoꞌ yaꞌ, mɨrɨ 
yau iyesiꞌpʉ tʉpoitorʉ ton pokon pe.

55 Esuwerʉ Amʉꞌ Epoi Itɨꞌpʉ Weyu Rʉꞌpʉ eꞌsepokapʉ rɨ aꞌtai, tuꞌkan kon nɨ utɨꞌpʉ 
mɨrɨ pata yapai Surusiran pona, ekorʉkaseꞌna mɨrɨ Weyu wapiya. 56 Sises ene iꞌse toꞌ 
esiꞌpʉ, useꞌman nɨtoꞌ, ɨpʉreman nɨtoꞌ iwʉꞌ airɨ teꞌsotoꞌpɨꞌseꞌ toꞌ usekamaꞌpopɨtʉꞌpʉ, 

“Ɨꞌrɨ tukaiꞌ miꞌtuyatʉu? Iyepʉ pen nɨ peꞌ serɨ Weyu Rʉꞌpʉ pɨꞌ?” taꞌpʉ toꞌ uya. 57 Useꞌman 
nɨtoꞌ tʉrawasomanin nan epuru ton mɨrɨ awonsiꞌkɨ Pariꞌsi amʉꞌ uya tasaꞌ esiꞌpʉ, ɨnʉꞌ 
uya rɨ Sises esi mɨrɨ yau tukaiꞌ iꞌtusaꞌ yau, ekamatoꞌ pe iya, aꞌsitoꞌ pe tʉuyaꞌnokon.

Sises Ekarapaima Peꞌtani Po 
(Maꞌsiu 26:6‑13; Maꞌ 14:3‑9)

12  6 kaisa rɨ wʉi Toꞌ Epoi Itɨꞌpʉ Weyu Rʉꞌpʉ rawɨrɨ, Sises utɨꞌpʉ Peꞌtani pona, 
Ʉrasaras, Sises nʉꞌmʉꞌsaꞌkaꞌpʉ iyerikʉꞌpʉ apai pataꞌseꞌ yaꞌ. 2  Iyentaꞌnatoꞌ 

konekaꞌpʉ toꞌ uya mɨrɨ yau, Mata esiꞌpʉ ekamʉ pɨꞌ, Ʉrasaras eꞌtane Sises piyawon 
kon tʉteireꞌ kon po tepʉrʉ piyau teꞌsan koroꞌtau. 3  Mɨrɨ aꞌtai, Meri uya ten yau 

* 12:3 Ʉruꞌ 7:37‑38 
s 12:5 Tikin nɨ wʉipiya yau iyeꞌtʉrawasomasaꞌ epeꞌpʉ; mɨrɨ pe pʉra, 300 kaisaron pʉrata pun, 
tenariyas iteseꞌ. Tikin nan pʉrata pun esi isenupasaꞌ pen nʉꞌkwɨ eꞌmatoꞌ ike.
* 12:8 Isuꞌtaronomi 15:11 
t 12:13 Usana! Ipuru amʉꞌ maimu, Pikaꞌtɨꞌ! ta eꞌkwa iyenasaꞌ apurɨpɨꞌnɨtoꞌ yai pe.
u 12:13 Eren 118:25‑26
v 12:15 Sakaraya 9:9

rɨ esukenan natʉ, epeꞌkenaꞌ poꞌpiyun neeꞌpʉ, mɨrɨpan maꞌpʉ iya Sises pʉta pona, 
ikukaꞌpʉ iya tʉnseꞌ ke, mɨrɨpan poꞌpiyun kɨtun uya aꞌpoꞌne ɨutɨ kɨꞌnʉnpasaꞌ esiꞌpʉ. *

4 Eꞌtane Sises poitorʉ ton tonpa, Isutas Eskariyaꞌ, eparanka ton si pona ipoken 
pʉra iyesiꞌpʉ, 5 mɨrɨpan uya, “Ɨꞌrɨ pe iyesi pɨꞌ serɨ poꞌpiyun kʉrʉpoꞌpomasaꞌ pʉra rɨ 
iyesi, itepeꞌpʉ ke entuꞌmanin nan repatoꞌ pe? Tikin nɨ wʉipiya yau eꞌtʉrawasoman 
nɨsaꞌ epeꞌpʉ eꞌtoꞌ airɨ rɨ iyesi mɨrɨ, s” taꞌpʉ iya. 6 Aiko tawon pe tesi pɨꞌ entuꞌmanin 
nan pɨꞌ serɨ taꞌpʉ iya pen nɨ, eꞌtane amaꞌ eꞌ pe tesi pɨꞌ. Pʉrata paikii esaꞌ pe tesi 
koroꞌtau, iyawon ennoꞌnin pe iyeꞌpɨtʉꞌpʉ iꞌse teꞌtoꞌ pɨꞌ.

7 “Tɨwɨ nesii,” taꞌpʉ Sises uya. “Inenkurunpaꞌpʉ mɨrɨ poꞌpiyun uwuꞌnaꞌtɨ weyu 
iwanoꞌ pe, tasaꞌ iya rʉꞌpʉ. 8  Inke rɨ ɨꞌkoroꞌtauꞌnokon teꞌsan kamoro entuꞌmanin nan, 
eꞌtane inke ɨpiyauꞌnokon esi pen nin,” taꞌpʉ iya. *

9 Mɨrɨ koroꞌtau anpisin ton kuru rɨ Esuwerʉ amʉꞌ uya etasaꞌ esiꞌpʉ mɨrɨ yau 
Sises esi tukaiꞌ, mɨrɨpan kon uyeeꞌpʉ, kʉrɨ rɨ pɨkɨrɨ rɨken pen eꞌtane Ʉrasaras 
rɨ nɨrɨ enseꞌna, iniꞌmʉꞌsaꞌkaꞌpʉ iyerikʉꞌpʉ yapai. 10 Mɨrɨ pɨꞌ nin si useꞌman nɨtoꞌ 
tʉrawasomanin nan epuru ton eꞌkamaꞌpʉ Ʉrasaras rɨ nɨrɨ wɨnɨ pɨꞌ, 11 kʉrɨ rɨ uriyaꞌ 
tuꞌkan kon nɨ Esuwerʉ amʉꞌ uya tʉnonka kon pɨꞌ Sises piyaꞌ tʉutɨtoꞌ kon pe mɨrɨ 
awonsiꞌkɨ toꞌ uya rɨ apurɨ pɨꞌ.

Sises Epaꞌkaꞌpʉ Surusiran Pona 
(Maꞌsiu 21:1‑11; Maꞌ 11:1‑11; Ʉruꞌ 19:28‑40)

12  Mɨrɨ emaꞌsaꞌ yau, anpisin ton kuru rɨ iyeꞌsaꞌ kon nʉꞌsan Iweyu Rʉꞌpʉ pɨꞌ uya 
Surusiran pona Sises utɨ etasaꞌ esiꞌpʉ. 13  Mɨrɨpan kon utɨꞌpʉ iteꞌmatai patawa yeꞌ 
apɨmu ton itenauꞌne, ɨkɨꞌpɨꞌnʉnpɨtʉiꞌma,

“Usana!” t
“Poriꞌ pe kʉrɨ esi mɨrɨ Itepuru eseꞌ yau nʉyeꞌaiꞌneꞌ!” u
“Poriꞌ kʉrɨ rɨ kin Esuwerʉ amʉꞌ epuru!”

taꞌpʉ toꞌ uya.
14 Sises uya isaꞌkaꞌsi mʉre eporoꞌpʉ, mɨrɨpan ereutaꞌpʉ ipo, iyeꞌmenukasaꞌ itekare 

uya ta awɨrɨ rɨ,
 15 “Kenariꞌnʉmʉi, Sayan ensi rʉꞌkwɨ;

enkɨ, ɨyepuru, kin uyeꞌnɨ pɨꞌ man,
iyereutasaꞌ isaꞌkaꞌsi mʉre po,” v

tawon.
16  Mɨrɨ aꞌtai, ipoitorʉ ton uya tanporo serɨ ton toꞌkaꞌnʉkʉꞌpʉ pen. Sises rɨ nin 

enasaꞌ tapurɨpɨꞌtoꞌ yaꞌ tʉpo–iyeriꞌsaꞌ rʉꞌpʉ, eꞌmʉꞌsaꞌkasaꞌ tʉpo rɨ nin–toꞌ uya iꞌtuꞌpʉ 
serɨ ton eꞌmenukasaꞌ esiꞌpʉ ipɨꞌ, serɨ ton nɨ kenʉꞌ si kuꞌsaꞌ toꞌ uya esiꞌpʉ itiwanoꞌ pe.

17 Anpisin ton si iyaꞌkɨrɨ iyeꞌsaꞌ kon nʉꞌsan nɨ esiꞌpʉ ekama pɨꞌ Ʉrasaras kɨꞌmaꞌpʉ 
iya uruwaiꞌ apai, iyeriꞌsaꞌ apai iꞌmʉꞌsaꞌkaꞌpʉ iya rɨ ekama pɨꞌ. 18  Tuꞌkan kon nɨ utɨꞌpʉ 
serɨ eke Papa tʉrawasooi iꞌtutoꞌ ipɨkɨrɨ eꞌkuꞌsaꞌ tetaiꞌ iteꞌmatai. 19 Mɨrɨ pɨꞌ si Pariꞌsi 
amʉꞌ uya taꞌpʉ mɨrɨ tʉtonpa kon pɨꞌ, “Menyatʉu, ɨꞌrɨ kupʉ poken pʉra rɨ iyesi. Entɨꞌ, 
tanporo pata yawon kon utɨ ipɨkɨrɨ!” taꞌpʉ toꞌ uya.

Sises Uya Tʉumaꞌtatoꞌ Ekamaꞌpʉ
20 Moro Kiriꞌ amʉꞌ tonpa ton esiꞌpʉ toꞌ koroꞌtau ɨpʉremaiꞌ itɨsaꞌ kon nʉꞌsan Iweyu 

Rʉꞌpʉ pɨꞌ. 21 Toꞌ uyeeꞌpʉ Piriꞌ, Peꞌsaita, Kiyarari airon winon piyaꞌ, iꞌse teꞌtoꞌ kon 

* 12:25 Maꞌsiu 10:39; 16:25; Maꞌ 8:35; Ʉruꞌ 9:24; 17:33 
w 12:34 Kʉrai (Kiriꞌ maimu yau), mɨrɨ pe pʉra Meꞌsaya (Ipuru maimu yau), asaꞌrɨ rɨ marɨ iyesi, 
Papa Nanʉmʉnʉ ta eꞌkwa pe.
* 12:34 Eren 110:4; Aisaya 9:7; Isiꞌkiyerʉ 37:25; Taniyerʉ 7:14 
x 12:38 Aisaya 53:1 (LXX)
y 12:40 Aisaya 6:10

ekamaꞌpoiꞌ ipɨꞌ, “Itepuru, Sises ɨnenpai ina man,” taꞌpʉ toꞌ uya. 22  Piriꞌ utɨꞌpʉ Anturu 
panaꞌtɨiꞌ; Anturu mɨrɨ awonsiꞌkɨ Piriꞌ uya nin si Sises panaꞌtɨꞌpʉ mɨrɨ.

23  Sises uya toꞌ eikʉꞌpʉ, “Iweyu si eꞌseposaꞌ man Kaꞌpon, Papa winon apurɨpɨꞌtoꞌ 
weyu. 24 Iꞌnapairon ekama uya ɨpɨꞌnokon, aꞌnaiꞌ enaꞌpɨ utaꞌmoꞌkasaꞌ non pona eriꞌsaꞌ 
pʉra iyesi yau, tikin nɨ rɨ ikoꞌmamʉ mɨrɨ, eꞌtane iyeriꞌsaꞌ yau, tuꞌke rɨ nin itenaꞌpɨ 
epamʉ mɨrɨ. 25 Kaꞌpon tʉukoꞌmantoꞌ iꞌnʉnkanin uya inonka mɨrɨ, kʉrɨ tʉukoꞌmantoꞌ 
ewarumaꞌtɨnin serɨ non po uya rɨ nin ikoꞌmanʉkʉ mɨrɨ tɨwɨrɨ ukoꞌman nɨtoꞌ iwanoꞌ 
pe. * 26 Ɨnʉꞌ rɨ uyapiyoꞌ pe naꞌneꞌ uya uyeꞌmaꞌpʉkatoꞌ pe iyesi; eꞌaiꞌneꞌ yau rɨ upoitorʉ 
rɨ kanan eꞌtoꞌ pe iyesi. Ukʉipʉnʉ uya rɨ uyapiyoꞌ pe naꞌneꞌ nama mɨrɨ.

27 “Ekamʉra uyewan enasaꞌ man, ɨꞌrɨ ken si ta uya? ‘Papai, upikaꞌtɨkɨ serɨ iweyu 
apai,’ ta uya? Kane, serɨ pɨkɨrɨ saꞌne serɨ iweyu pʉꞌkʉ pona uyeꞌsaꞌ serɨ ko. 28  Papai, 
eke pe ɨyeseꞌ eꞌtoꞌ enpoikakɨ,” taꞌpʉ iya.

Mɨrɨ aꞌtai main uyeeꞌpʉ Epʉn poi, “Enpoikakaꞌsaꞌ uya rɨ man, mɨrɨ awonsiꞌkɨ 
enpoikakapʉ uya rɨ kanan mɨrɨ,” tawon. 29 Anpisin mɨrɨ yau teꞌsan uya etasaꞌ uya, 

“Korʉme eꞌtʉrʉnka,” taꞌpʉ; tʉron kon uya, “Inserʉ uya auroꞌka,” taꞌpʉ.
30 Sises uya, “Ɨiwanoꞌ kon pe serɨ main esiꞌpʉ mɨrɨ, urɨ iwanoꞌ pe pen,” taꞌpʉ. 

31 “Serɨ si iweyu orʉ eseru aimenkatoꞌ yai. Serɨ orʉ epuru pe si teꞌsen ainʉnpatoꞌ. 
32  Eꞌtane, urɨ utanʉnsaꞌ aꞌtai non apai, tanporon kon nɨ kɨꞌmatoꞌ uya oton upiyaꞌ,” 
taꞌpʉ iya. 33  Serɨ taꞌpʉ iya, se kasa umaꞌtatoꞌ oton ta tʉuya ekama pe rɨ.

34  Anpisin uya taꞌpʉ, “Ina uya etasaꞌ man Main, Mosiꞌ winon winɨ, Kʉrai w 
ukoꞌmantoꞌ oton tɨwɨrɨ rɨ, mɨrɨ ken peꞌ eꞌtane, ‘Kaꞌpon, Papa winon utanʉntoꞌ oton,’ 
ta auya? Ɨnʉꞌ pʉse rɨ Kaꞌpon, Papa winon?” taꞌpʉ toꞌ uya. *

35 Mɨrɨ aꞌtai, Sises uya taꞌpʉ, “Iweyu eꞌtoꞌ oton mɨrɨ ɨpiyauꞌnokon inke rʉꞌkwɨ 
rɨ mara rɨ. Ɨpinintɨꞌ iweyu esi koroꞌtau, ewarupɨ uya ɨyeporo kon rawɨrɨ. Kaꞌpon 
ewarupɨ yau tʉutɨsen uya tʉutɨtoꞌ yaꞌ iꞌtu pʉra rɨ iyesi mɨrɨ. 36  Iweyu apurɨtɨꞌ 
moro ɨpiyauꞌnokon iyesi koroꞌtau, iweyu munkɨ amʉꞌ pe ɨyena kon pa,” taꞌpʉ iya. 
Tʉusauroꞌtoꞌ nonkasaꞌ tʉuya aꞌtai, Sises utɨꞌpʉ, mɨrɨpan eꞌsoꞌnamʉꞌpʉ toꞌ piyapai.

Apurɨnin Nan Pen Esuwerʉ Amʉꞌ
37 Serɨ ton eke ton Papa tʉrawasooi tiꞌtutoꞌ ipɨkɨrɨ kuꞌsaꞌ Sises uya eꞌtane tʉꞌkoroꞌtauꞌnokon, 

toꞌ uya apurɨ pʉra rɨ marɨ iyesiꞌpʉ. 38 Serɨ esiꞌpʉ puꞌkenaꞌ Aisaya maimu aꞌkuꞌtɨnin pe:
“Itepuru, ɨnʉꞌ uya ina nekamanʉ etasaꞌ;

ɨnʉꞌ enaꞌ Itepuru meruntɨrʉ usenpoikasaꞌ?” x
tawon.

39 Mɨrɨ wenai, toꞌ uya apurɨ pʉra rɨ iyesi, Aisaya uya tasaꞌ naꞌneꞌ awɨrɨ rɨ:
 40 “Toꞌ enu rɨ aꞌkopɨꞌsaꞌ iya

mɨrɨ awonsiꞌkɨ toꞌ ewan nɨ saꞌmantanʉꞌpɨꞌsaꞌ iya,
toꞌ uya ene namaiꞌ tenu kon ke,

toꞌ uya itoꞌkaꞌnʉkʉ namaiꞌ tewan kon ke,
toꞌ eraꞌtɨ namaiꞌ toꞌ epiꞌtɨtoꞌ pe uya,” y

tawon. 41 Aisaya uya serɨ tasaꞌ apʉne pʉra Sises apurɨpɨꞌtoꞌ ipɨkɨrɨ ensaꞌ tʉuya pɨꞌ, 
ipɨꞌ isaurokʉꞌpʉ.

42  Mɨrɨ rɨ eꞌtane mɨrɨ koroꞌtau rɨ tuꞌkan kon nɨ itepuru ton uya apurɨꞌpʉ rɨ. Eꞌtane 
Pariꞌsi amʉꞌ esi pɨꞌ, tʉnapurɨnʉ kon ɨnekamapai pʉra toꞌ esiꞌpʉ. Toꞌ uya tenpaꞌka 
kon tʉusenupatoꞌ kon iwʉꞌ tapai tukaiꞌ toꞌ enariꞌnʉmʉꞌpʉ; 43  kaꞌpon amʉꞌ uya 
tapurɨpɨtʉ kon iꞌse teꞌsan pe tesi kon pɨꞌ Papa uya tapurɨpɨtʉ kon iꞌse tesi kon entai.

z 13:1 Mɨrɨpan kon enaꞌ nin si ipan pe toꞌ iꞌnʉnkatoꞌ tʉuya enpoikakaaꞌpʉ iya; mɨrɨ pe pʉra, mɨrɨpan 
uya toꞌ iꞌnʉnka iuꞌmatʉ pʉꞌkʉ pona.
* 13:15 Ʉruꞌ 22:27 * 13:16 Maꞌsiu 10:24; Ʉruꞌ 6:40; Isaan 15:20 

44 Mɨrɨ aꞌtai, Sises usaurokʉꞌpʉ eke pe, “Kaꞌpon uya uyapurɨ aꞌtai, urɨ rɨken apurɨ 
iya pe iyesi pen, eꞌtane kʉrɨ uyennoꞌnin nʉꞌpʉ. 45 Uyene iya aꞌtai, uyennoꞌnin nʉꞌpʉ 
ene iya mɨrɨ. 46 Uyeꞌsaꞌ serɨ pata weyu pe, ɨnʉꞌ rɨ uyapurɨnin pe naꞌneꞌ enkurumʉ 
namaiꞌ moro ewarupɨ yau.

47 “Kʉrɨ nin kaꞌpon umaimu eta pɨꞌ naꞌneꞌ eꞌtane, ikupʉ iya pʉra naꞌneꞌ, iteseru 
aimenka uya pen nɨ, apʉne pʉra pata eseru aimenkaiꞌ uyeꞌsaꞌ pen, eꞌtane ipikaꞌtɨiꞌ. 
48 Moro unurunpanin mɨrɨ awonsiꞌkɨ umaimu ananʉnpaino pen eseru aimenkanin esi 
mɨrɨ, mɨrɨ rɨ main usauroꞌaiꞌneꞌ uya enoꞌmatoꞌ oton pata weyu uꞌmaꞌsaꞌ aꞌtai. 49 Uiwanoꞌ 
pe usauroꞌsaꞌ kasa pʉra, eꞌtane ikʉipʉnʉ uyennoꞌnin nʉꞌpʉ uya uyapiyoꞌmasaꞌ 
usauroꞌtoꞌ pe umaimuꞌtɨsaꞌ iya rɨ. 50 Iꞌtu uya, serɨ uya arɨn tɨwɨrɨ rɨ ukoꞌman nɨtoꞌ 
yaꞌ. Mɨrɨ pɨꞌ si usauroꞌaiꞌneꞌ ikʉipʉnʉ uya upanaꞌtɨꞌpʉ rʉꞌpʉ ekama uya,” taꞌpʉ iya.

Sises Uya Tʉpoitorʉ Ton Pʉta Korʉka

13  Toꞌ Epoi Itɨꞌpʉ Weyu Rʉꞌpʉ pɨꞌ eꞌnɨtoꞌ rawɨrɨ kuru rɨ, Sises uya iꞌtusaꞌ esiꞌpʉ 
serɨ non nɨntoꞌ tʉuya weyu eꞌseposaꞌ, ikʉipʉnʉ piyaꞌ si tʉutɨtoꞌ. Tiwanoꞌ 

ton pe teꞌsan iꞌnʉnkakapʉ tʉpo, non po teꞌsan, mɨrɨpan kon enaꞌ nin si ipan pe toꞌ 
iꞌnʉnkatoꞌ tʉuya enpoikakaaꞌpʉ iya. z

2  Koꞌmaan pe entaꞌnan nɨtoꞌ utanʉnkaaꞌpʉ, Makoi uya Isutas Eskariyaꞌ, Saiman mu 
kuꞌsaꞌ esiꞌpʉ isenuminkatoꞌ pe Sises eparanka pɨꞌ. 3 Sises uya tanporon nɨ nonkasaꞌ 
ikʉipʉnʉ uya tenaꞌ tukaiꞌ iꞌtuꞌpʉ; tʉuyeꞌsaꞌ Papa winɨ, mɨrɨpan ennaꞌpo Papa piyaꞌ 
tukaiꞌ rɨ. 4 Mɨrɨpan eꞌmʉꞌsaꞌkaꞌpʉ tepʉrʉ piyapai, tʉpon pʉroꞌpon moꞌkaꞌpʉ iya, 
mɨrɨpan uya towerʉ eꞌmeꞌpʉ tʉworoꞌpai pɨꞌ. 5 Mɨrɨ tʉpo, tuna maꞌpʉ iya pesʉn 
yaꞌ, mɨrɨpan uya tʉpoitorʉ ton pʉta korʉkapɨtʉꞌpʉ aꞌmunakapɨtʉiꞌma tʉworoꞌpai 
pokon towerʉ ke.

6 Mɨrɨpan uyeꞌkaaꞌpʉ Saiman Piꞌta poi rɨ, tekamaꞌpo ton, “Uyepuru, uꞌta si korʉka 
auya?” tukaiꞌ.

7 Sises uya eikʉꞌpʉ, “Itoꞌkaꞌnʉkʉ auya pʉra iyesi mɨrɨ sikuꞌaiꞌneꞌ, eꞌtane emennʉꞌpʉ 
itoꞌkaꞌnʉꞌtoꞌ auya oton,” taꞌpʉ iya.

8  “Kane, uꞌta korʉkatoꞌ auya pʉra rɨ iyesi mɨrɨ,” taꞌpʉ Piꞌta uya ipɨꞌ.
Sises uya eikʉꞌpʉ, “Ɨkorʉkasaꞌ uya pʉra iyesi aꞌtai, upʉꞌkʉ pe ɨwesi pen,” taꞌpʉ iya.
9 Mɨrɨ aꞌtai, Saiman Piꞌta uya eikʉꞌpʉ, “Uyepuru, uꞌta rɨken pen ken si eꞌtane, 

uyemiyatʉ ton mɨrɨ awonsiꞌkɨ uꞌpai rɨ nɨrɨ ken!” taꞌpʉ iya.
10 Sises uya eikʉꞌpʉ, “Kaꞌpon iyekuꞌpɨsaꞌ esi tiꞌta rɨken korʉkatoꞌ iya pe; tanporon 

nin ipun esi mɨrɨ wakʉ pe. Wakʉ pe nin ɨwesi kon mɨrɨ, tanporo kuru ɨweꞌtaneꞌnokon 
pʉra rɨ,” taꞌpʉ iya. 11 Iꞌtu tʉuya wenai teparanka ton; mɨrɨ pɨꞌ nin si, tanporo wakʉ 
pe ɨwesi kon pen, taꞌpʉ iya naꞌneꞌ.

12  Toꞌ pʉta korʉka nonka tʉuya tʉpo, iyepontɨkaaꞌpʉ kanan, mɨrɨpan ennaꞌpoꞌpʉ 
tʉpataꞌpʉ yaꞌ. Mɨrɨpan uya, “Mʉtoꞌkaꞌnʉꞌatʉu peꞌ ɨpɨꞌnokon sikuꞌaiꞌneꞌ?” taꞌpʉ toꞌ pɨꞌ. 
13  “‘Tiꞌsa,’ ‘Uyepuru,’ tukaiꞌ uyesakʉ auyaꞌnokon, mɨrɨ esi ipoken nɨ, kʉrɨ rɨ rɨ urɨ. 
14 Mɨrɨ si urɨ, ɨyepuru kon, ɨtiꞌsaai kon uya aꞌta kon korʉkasaꞌ, ɨtonpa kon pʉta si 
tʉkorʉkase eꞌtɨꞌ. 15 Ene kon pa ikuꞌsaꞌ uya mɨrɨ, ikupʉ kon pa ɨpɨꞌnokon ikuꞌsaꞌ uya 
naꞌneꞌ. * 16 Iꞌnapairon ekama uya ɨpɨꞌnokon, ipoitorʉ esi pʉra rɨ iyesi eke pe tesaꞌ entai, 
mɨrɨ pe pʉra main anin nɨ esi pʉra iyesi eke pe tennoꞌnin nʉꞌpʉ entai. * 17 Serɨ ton 
iꞌtu auyaꞌnokon pe iyesi pɨꞌ, ɨpʉremaꞌnokon mɨrɨ, mɨrɨ ton kupʉ auyaꞌnokon yau. 

Sises Uya Teparankatoꞌ Ekama
18 “Tanporon kon ɨmɨrɨꞌnokon pɨꞌ ta uya pen nɨ; iꞌtu uya kamo unanʉmʉꞌsan, eꞌtane serɨ esi 

iyeꞌmenukasaꞌ itekare aꞌkuꞌtɨnin pe: ‘Upokon pe rɨ iyentaꞌnasaꞌ rʉꞌpʉ enasaꞌ uyewaꞌnomanin 

a 13:18 Eren 41:9
* 13:20 Maꞌsiu 10:40; Maꞌ 9:37; Ʉruꞌ 9:48; 10:16 
b 13:27 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.
c 13:32 Papa apurɨpɨꞌtoꞌ pe iyesi yau, iyau; serɨ tawon pʉra iyesi mɨrɨ tʉron nɨ yauꞌne.
* 13:33 Isaan 7:34 * 13:34 Isaan 15:12‑17; 1 Isaan 3:23; 2 Isaan 5 
d 14:1 Papa apurɨtɨꞌ; mɨrɨ pe pʉra, Papa apurɨ auyaꞌnokon.

pe,’ a tawon. 19 Ekama uya serɨ ɨpɨꞌnokon iyeꞌkupʉ wapiya, iyeꞌkupʉ aꞌtai apurɨ kon pa kʉrɨ rɨ 
pe esi tukaiꞌ. 20 Iꞌnapairon ekama uya ɨpɨꞌnokon, ɨnʉꞌ uya rɨ ɨnʉꞌ rɨ unennokonʉ anʉmʉ uya 
uyanʉmʉ rɨ, mɨrɨ awonsiꞌkɨ ɨnʉꞌ uya rɨ uyanʉmʉ uya kʉrɨ uyennoꞌnin nʉꞌpʉ anʉmʉ,” taꞌpʉ iya. *

21 Serɨ taꞌpʉ iya tʉpo, ipan pe ipokoitaꞌpʉ taꞌkwarʉ yau, mɨrɨpan uya ekamaꞌpʉ, 
“Iꞌnapairon ekama uya ɨpɨꞌnokon, ɨtonpa kon uya uyeparankatoꞌ oton,” taꞌpʉ iya.

22  Mɨrɨpan poitorʉ ton usenpɨtʉꞌpʉ, ɨnʉꞌ pɨꞌ ta iya ta pe. 23  Toꞌ tonpa Sises 
niꞌnʉnkanʉ ipoitorʉ esiꞌpʉ ipiyau tʉteireꞌ po. 24 Saiman Piꞌta uya kʉrɨ rɨ wʉiꞌkaꞌpʉ 
ekamaꞌpotoꞌ pe iya, “Ekamaꞌpoꞌ ɨnʉꞌ pɨꞌ ta iya tukaiꞌ,” taꞌpʉ iya.

25 Sises pona nin si teꞌtʉnkaiꞌ ekamaꞌpoꞌpʉ iya mɨrɨ, “Uyepuru, ɨnʉꞌ si?” taꞌpʉ iya.
26 Sises uya eikʉꞌpʉ, “Kʉrɨ saꞌne pʉreti piyaꞌpɨ tʉkiꞌse itenaꞌ sitʉyaiꞌneꞌ,” taꞌpʉ iya. 

Mɨrɨpan uya pʉreti piyaꞌpɨ kiiꞌpʉ, mɨrɨpan tʉrʉꞌpʉ iya Isutas Eskariyaꞌ, Saiman mu 
enaꞌ. 27 Pʉreti aꞌsi iya pe rɨ, Seꞌtan b ewomʉꞌpʉ iyaꞌ. “Ɨnkupʉnʉ pe teꞌsen ikuꞌkɨ inke 
pʉra,” taꞌpʉ Sises uya ipɨꞌ, 28  eꞌtane ɨnʉꞌ rɨ entaꞌnan pɨꞌ teꞌsen uya itoꞌkaꞌnʉkʉꞌpʉ pen 
ɨꞌrɨ pe iyesi pɨꞌ serɨ ta Sises uya ipɨꞌ tukaiꞌ. 29 Apʉne pʉra Isutas esiꞌpʉ pʉrata esaꞌ pe, 
tʉron kon nɨ nin si usenuminkaꞌpʉ mɨrɨ, iꞌse teꞌtoꞌ kon Iweyu Rʉꞌpʉ pɨꞌ eꞌnɨ iwanoꞌ 
pe rɨ naꞌkɨ ennatoꞌ pe iya, mɨrɨ pe pʉra entuꞌmanin nan irepakɨ ta iya rɨ naꞌkɨ taꞌpʉ 
toꞌ uya. 30 Isutas uya pʉreti aꞌsi pe rɨ, iyepaꞌkaꞌpʉ nin si. Ewarupɨ nau serɨ esiꞌpʉ.

Piꞌta Uya Tʉnonkatoꞌ Oton, Ekama Sises Uya
31 Iyepaꞌkaꞌpʉ pataꞌpʉ yau, Sises uya taꞌpʉ, “Serɨ si Kaꞌpon, Papa winon apurɨpɨꞌtoꞌ 

ipɨꞌ, mɨrɨ awonsiꞌkɨ Papa apurɨpɨꞌtoꞌ si rɨ man iyau. 32  Papa apurɨpɨꞌtoꞌ esi yau, iyau, 
Papa uya rɨ nɨrɨ tʉmu apurɨpɨtʉ mɨrɨ tʉyau, inke pʉra apurɨpɨtʉ iya mɨrɨ. c

33 “Umunkɨ amʉꞌ, mara rʉꞌkwɨ kuru inke rʉꞌkwɨ esi serɨ ɨpiyauꞌnokon, uwarinpatoꞌ 
auyaꞌnokon oton, Esuwerʉ amʉꞌ pɨꞌ ukataineꞌ kasa rɨ ta uya ɨpɨꞌnokon: Utɨyaiꞌneꞌ 
yaꞌ ɨuyepʉ kon poken pʉra iyesi. *

34 “Emennaꞌ main ke ɨrepa uya ꞌnokon: Ɨtonpa kon iꞌnʉnkatɨꞌ. Ɨiꞌnʉnkasaꞌ uya 
ꞌnokon naꞌneꞌ kasa, mɨrɨ kasa ɨtonpa kon iꞌnʉnkatɨꞌ. * 35 Tanporo kaꞌpon amʉꞌ uya iꞌtu 
mɨrɨ upoitorʉ ton pe ɨwesi kon tukaiꞌ ɨtonpa kon iꞌnʉnka auyaꞌnokon yau,” taꞌpʉ iya.

36 Saiman Piꞌta uya ekamaꞌpoꞌpʉ, “Uyepuru, nai yaꞌ ɨutɨ?” taꞌpʉ iya.
Sises uya eikʉꞌpʉ, “Utɨyaiꞌneꞌ yaꞌ upɨkɨrɨ ɨuyepʉ pʉra iyesi, eꞌtane emennʉꞌpʉ rɨ 

upɨkɨrɨ ɨuyeꞌtoꞌ oton,” taꞌpʉ iya.
37 Piꞌta uya ekamaꞌpoꞌpʉ, “Uyepuru, ɨꞌrɨ pe iyesi pɨꞌ serɨ pe utɨ pʉra iyesi ɨpɨkɨrɨ? 

Ɨwenai rɨ umaꞌta mɨrɨ,” taꞌpʉ iya.
38 Mɨrɨ aꞌtai, Sises uya eikʉꞌpʉ, “Uwenai kuru peꞌ aumaꞌta? Iꞌnapairon ekama uya serɨ ɨpɨꞌ, 

kɨrɨtɨkɨ uturumʉ rawɨrɨ, osorʉwau iteꞌkwa kuru uiꞌtunin pe pʉra ɨyeꞌkuꞌtoꞌ oton!” taꞌpʉ iya ipɨꞌ.

Sises Uya Tʉpoitorʉ Ton Aꞌkwarʉ Neꞌpɨtʉ

14  Sises uya taꞌpʉ, “Kɨsewankamatʉu! Papa apurɨtɨꞌ; d urɨ rɨ nɨrɨ apurɨtɨꞌ. 2  Tuꞌke 
rɨ pata wannɨ man ukʉipʉnʉ iwʉꞌ tau; sekamaiꞌno mɨrɨ pe pʉra iyesi yau. 

Mɨrɨ yaꞌ utɨ serɨ apataꞌseꞌ kon oton konekaiꞌ. 3  Utɨsaꞌ pe iyesi yau apataꞌseꞌ kon 
konekaiꞌ, uyeꞌkapʉ kanan ayaseꞌnaꞌnokon upiyau ɨwesi kon pa, eꞌaiꞌneꞌ yau ɨwesi 
kon pa. 4 Iteꞌma iꞌtu auyaꞌnokon mɨrɨ utɨn nɨtoꞌ yaꞌ utɨyaiꞌneꞌ yaꞌ,” taꞌpʉ iya.

Sises Esi Iteꞌma Pe Ikʉipʉnʉ Piyaꞌ
5 Tamas uya taꞌpʉ ipɨꞌ, “Uyepuru, ina uya saꞌne iꞌtu pʉra iyesi nai yaꞌ ɨutɨ tukaiꞌ; 

nai kasa ken ina uya iteꞌma iꞌtu?” taꞌpʉ iya.

e 14:14 Uyekamaꞌpo; mɨrɨ pe pʉra, Ekamaꞌpo
f 14:17 ayauꞌnokon nɨ nɨrɨ iyeꞌtoꞌ oton; mɨrɨ pe pʉra, ayauꞌnokon nɨ nɨrɨ iyesi.

6  Sises uya eikʉꞌpʉ, “Urɨ rɨ esi iteꞌma pe, mɨrɨ awonsiꞌkɨ iꞌnapairon nɨ, mɨrɨ 
awonsiꞌkɨ ukoꞌman nɨtoꞌ rɨ. Ɨnʉꞌ rɨ utɨ pʉra iyesi ukʉipʉnʉ piyaꞌ urɨ poro rɨken itɨtoꞌ 
esi. 7 Iꞌnapai rɨ kuru uiꞌtu auyaꞌnokon pe iyesi yau, ukʉipʉnʉ rɨ nɨrɨ iꞌtu auyaꞌnokon 
mɨrɨ. Serɨ awonsiꞌkɨ iꞌtu auyaꞌnokon, mɨrɨ awonsiꞌkɨ ensaꞌ auyaꞌnokon,” taꞌpʉ iya.

8  Piriꞌ uya taꞌpʉ, “Uyepuru, ikʉipʉnʉ enpoikakaꞌkɨ ina enaꞌ; mɨrɨ rɨken iꞌse ina 
esi mɨrɨ,” taꞌpʉ iya.

9 Sises uya eikʉꞌpʉ, “Uiꞌtu auya pʉra peꞌ iyesi, Piriꞌ, ɨpiyauꞌnokon nɨ inke rɨ 
ukoꞌmankaꞌsaꞌ eꞌtane? Ɨnʉꞌ rɨ kʉrɨ uyennin pe naꞌneꞌ uya rɨ ukʉipʉnʉ ensaꞌ pe iyesi. 
Nai pe mairɨ, ‘Ikʉipʉnʉ enpoikakɨ ina enaꞌ,’ ta auya? 10 Apurɨ auya pʉra peꞌ iyesi 
urɨ esi ikʉipʉnʉ yau, ikʉipʉnʉ nɨrɨ esi uyau? Main sekamayaiꞌneꞌ ɨpɨꞌnokon esi 
uiwanoꞌ pen eꞌtane ikʉipʉnʉ, uyau nʉkoꞌmanyaiꞌneꞌ uya tʉtʉrawasooi kupʉ mɨrɨ. 
11 Uyapurɨtɨꞌ, urɨ esi ikʉipʉnʉ yau, ikʉipʉnʉ esi uyau ta uya aꞌtai; mɨrɨ pe pʉra, 
eke Papa tʉrawasooi amʉꞌ kupʉ uya rɨ apurɨtɨꞌ. 12  Iꞌnapairon ekama uya ɨpɨꞌnokon, 
ɨnʉꞌ rɨ uyapurɨnin esi pe iyesi yau, kʉrɨ rɨ uya ikuꞌtoꞌ oton mɨrɨ sikuꞌaiꞌneꞌ rɨ. Mɨrɨ 
entaino kuru rɨ kuꞌtoꞌ iya oton sikuꞌaiꞌneꞌ entai kuru rɨ, apʉne pʉra utɨ wenai 
ikʉipʉnʉ piyaꞌ. 13  Ikupʉ uya rɨ ɨnekamaꞌponʉ kon uyeseꞌ yau, imu uya ikʉipʉnʉ 
apurɨpɨꞌtoꞌ ipɨkɨrɨ enpoikatoꞌ pe. 14 Uyekamaꞌpo e auyaꞌnokon nɨ mɨrɨ ɨꞌrɨ pɨꞌ rɨ uyeseꞌ 
yau, ikupʉ uya rɨ mɨrɨ.

Sises Usaurokʉ Wakʉ Aꞌkwarʉ Ennoꞌtoꞌ Tʉuya Pɨꞌ
15 “Uiꞌnʉnka auyaꞌnokon pe iyesi yau, umaimu awɨrɨ rɨ ɨwesi kon mɨrɨ. 16 Ikʉipʉnʉ 

ekamaꞌpo uya mɨrɨ, mɨrɨpan uya Ɨpikaꞌtɨnin kon tʉron nɨ ennoꞌtoꞌ pe, ɨpiyauꞌnokon 
teꞌton tɨwɨrɨ rɨ. 17 Pʉse rɨ Iꞌnapairon Aꞌkwarʉ, serɨ non pon kon nanʉmʉnʉ pen nɨ, 
apʉne pʉra ene toꞌ uya pʉra iyesi, mɨrɨ awonsiꞌkɨ iꞌtu toꞌ uya pʉra rɨ iyesi, eꞌtane 
iꞌtu auyaꞌnokon apʉne pʉra ɨpiyauꞌnokon iyesi, ayauꞌnokon nɨ nɨrɨ iyeꞌtoꞌ oton. f 
18  Piyapaino pe ɨnɨmɨ uya ꞌnokon pen; ɨpiyaꞌnokon uyepʉ rɨ. 19 Serɨ pe rɨ, serɨ non 
pon kon uya uyene pʉra iyena, mɨrɨ eꞌtane uyentoꞌ auyaꞌnokon oton. Apʉne pʉra 
ukoꞌmamʉ pɨꞌ, ɨmɨrɨꞌnokon nɨ marɨ ukoꞌmantoꞌ oton. 20 Utoꞌkaꞌnʉꞌatʉiꞌneꞌ aꞌtai 
iꞌtutoꞌ auyaꞌnokon oton ukʉipʉnʉ yau esi, ɨmɨrɨꞌnokon esi uyau, mɨrɨ awonsiꞌkɨ urɨ 
esi ayauꞌnokon. 21 Ɨnʉꞌ rɨ umaimu esaꞌ pe naꞌneꞌ esi mɨrɨ iyawɨrɨ rɨ, kʉrɨ rɨ kʉrɨ rɨ 
uiꞌnʉnkanin yeꞌ rɨ. Kʉrɨ rɨ uiꞌnʉnkanin iꞌnʉnka ukʉipʉnʉ uya mɨrɨ, urɨ uya rɨ nɨrɨ 
iꞌnʉnka kanan mɨrɨ awonsiꞌkɨ usenpoika rɨ itenaꞌ,” taꞌpʉ iya.

22  Mɨrɨ aꞌtai, Isutas (Isutas Eskariyaꞌ pen) uya taꞌpʉ, “Eꞌtane saꞌne Uyepuru, ɨꞌrɨ 
pe iyesi pɨꞌ ina enu yaꞌ ɨusenpoika, serɨ non pon kon enu yaꞌ pʉra rɨ?” taꞌpʉ iya.

23  Sises uya eikʉꞌpʉ, “Ɨnʉꞌ uya rɨ uiꞌnʉnka pe iyesi yau, tenupatoꞌ uya awɨrɨ rɨ 
iyesi mɨrɨ. Ukʉipʉnʉ uya iꞌnʉnkatoꞌ oton, mɨrɨpan piyaꞌ ina uyeꞌtoꞌ oton, iyau 
tʉpata kon koneka ina uya. 24 Kʉrɨ rɨ uiꞌnʉnka iya pʉra naꞌneꞌ esi mɨrɨ tenupatoꞌ 
uya awɨrɨ pʉra rɨ. Serɨ ton main amʉꞌ metayatʉiꞌneꞌ esi uiwanoꞌ pen; uyennoꞌnin 
nʉꞌpʉ ikʉipʉnʉ iwanoꞌ pe iyesi.

25 “Serɨ ton pɨꞌ usaurokʉ mɨrɨ ɨpiyauꞌnokon esi koroꞌtau. 26 Eꞌtane kʉrɨ Ɨpikaꞌtɨnin 
kon, Wakʉ Aꞌkwarʉ, ikʉipʉnʉ, uyeseꞌ yau nennoꞌaiꞌneꞌ uya ɨyenupatoꞌ oton 
kon tanporon pɨꞌ rɨ, ɨyemiyaꞌpontɨ iya ꞌnokon nɨ kanyauroꞌkapɨꞌtaꞌtʉineꞌ pɨꞌ. 
27 Tʉusewankamaiꞌ pʉra ɨweꞌtoꞌ kon nɨmɨ uya serɨ ɨpiyauꞌnokon; uiwanoꞌ pe teꞌsen 
tʉrʉ uya ɨyenaꞌnokon. Serɨ non nʉtʉyaiꞌneꞌ kasa itʉrʉ uya pen. Kɨsewankamatʉu, 
kenariꞌnʉntʉu.

28  “Ta uya etasaꞌ auyaꞌnokon, ‘Utɨ serɨ, uyeꞌkapʉ rɨ marɨ ɨpiyaꞌnokon.’ Uiꞌnʉnka 
auyaꞌnokon yau, poriꞌ pe rɨ ɨwesi kon mɨrɨ utɨ pɨꞌ ikʉipʉnʉ piyaꞌ, apʉne pʉra 
ikʉipʉnʉ esi eke pe uyentai. 29 Serɨ ekamasaꞌ uya serɨ ɨpɨꞌnokon iyeꞌkupʉ rawɨrɨ, 
iyeꞌkupʉ aꞌtai si tɨ apurɨ kon pa. 30 Inke kuru ayauroꞌka uya ꞌnokon pen, apʉne 

pʉra serɨ pata epuru uyeꞌnɨ pɨꞌ man. Ɨꞌrɨ pe ukuꞌnin pen nɨ, 31 eꞌtane serɨ non pon 
kon uya iꞌtutoꞌ pe iyesi ikʉipʉnʉ iꞌnʉnka uya, mɨrɨpan uyapiyoꞌmaꞌpʉ iya rʉꞌpʉ 
kupʉ uya iyawɨrɨ kuru.
“Ɨsiꞌtɨꞌ, utɨnpaiꞌnokon,” taꞌpʉ iya.

Iteꞌ Mɨrɨ Awonsiꞌkɨ Ipanta Ton

15  “Urɨ esi iꞌnapairon iteꞌ pe; ukʉipʉnʉ nin si esi mɨrɨ imainanpanin pe. 2  Upanta 
tepetasen pen aꞌtɨpɨtʉ iya, tepetasen puꞌkuima iya ikaima pe, miyarɨ rɨ 

iyepetatoꞌ pe. 3 Ikaimakaꞌsaꞌ pe ɨwesi kon mɨrɨ main kanyauroꞌkayatʉiꞌneꞌ ike uriyaꞌ. 
4 Moro uyau ɨkoꞌmantɨꞌ, moro ayauꞌnokon nɨrɨ ukoꞌmantoꞌ pe. Ipanta epeta pʉra 
iyesi tiwa rɨ; moro tʉyeꞌ pɨꞌ ikoꞌmantoꞌ pe iyesi. Ɨmɨrɨꞌnokon nɨ nɨrɨ epeta pʉra iyesi 
mɨrɨ moro uyau ɨukoꞌmamʉ kon pʉra iyeꞌtane.

5  “Iteꞌ pe esi; ɨmɨrɨꞌnokon esi ipanta ton pe. Moro kaꞌpon esi yau uyau mɨrɨ 
awonsiꞌkɨ urɨ nɨrɨ iyau, tuꞌke rɨ iyepeta mɨrɨ; urɨ pʉra iyeꞌtane ɨꞌrɨ kupʉ auyaꞌnokon 
pʉra rɨ iyesi. 6 Ɨnʉꞌ rɨ esi pʉra iyesi yau moro uyau, iyesi mɨrɨ enoꞌmasaꞌ, useketasaꞌ 
ipanta kasa; mɨrɨ waraino ipanta ton amuku mɨrɨ enoꞌmatoꞌ pe apoꞌ yaꞌ, iyepoꞌtɨtoꞌ 
pe. 7 Moro uyau ɨwesi kon pe iyesi yau, umaimu rɨ nɨrɨ esi moro ayauꞌnokon, iꞌse 
ɨweꞌtoꞌ kon ekamaꞌpotɨꞌ, ɨrepa kon nɨ mɨrɨ ike. 8 Se uya ukʉipʉnʉ apurɨpɨꞌtoꞌ enpoika, 
tuꞌke ɨyepeta kon, upoitorʉ ton pe ɨwesi kon ekamanin pe.

9 “Ikʉipʉnʉ uya uiꞌnʉnkasaꞌ naꞌneꞌ kasa, mɨrɨ kasa ɨiꞌnʉnkasaꞌ uya ꞌnokon. Moro 
si usiꞌnʉnkatoꞌ yau eꞌtɨꞌ. 10 Umaimu awɨrɨ ɨwesi kon yau, usiꞌnʉnkatoꞌ yau moro 
ɨwesi kon mɨrɨ, ukʉipʉnʉ maimu awɨrɨ eꞌsaꞌ naꞌneꞌ kasa kuru mɨrɨ awonsiꞌkɨ moro 
isiꞌnʉnkatoꞌ yau eꞌaiꞌneꞌ kasa. 11 Serɨ ke apanaꞌtɨsaꞌ uya ꞌnokon mɨrɨ poriꞌ pe eꞌtoꞌ 
pe ɨpɨꞌnokon mɨrɨ awonsiꞌkɨ poriꞌ pe ɨweꞌtoꞌ kon eꞌtoꞌ pe mararon pe pʉra. 12  Se serɨ 
apiyontɨn nɨtoꞌ uya: Ɨtonpa kon iꞌnʉnkatɨꞌ, ɨiꞌnʉnkasaꞌ uya ꞌnokon naꞌneꞌ kasa. * 13 Ɨnʉꞌ 
rɨ usiꞌnʉnkatoꞌ pʉra rɨ iyesi mɨrɨ eke pe, kʉrɨ tʉtonpa ton iwanoꞌ pe tʉukoꞌmantoꞌ 
tʉnin entai. 14  Utonpa ton pe ɨwesi kon mɨrɨ ayapiyoꞌmaꞌpʉ uya ꞌnokon kupʉ 
auyaꞌnokon yau. 15 Upoitorʉ tukaiꞌ si ɨyesakʉ uya ꞌnokon pen serɨ entaꞌ, apʉne pʉra 
ipoitorʉ kʉrɨ rɨ tepuru tʉrawasooi iꞌtunin pen. Eꞌtane ruꞌku, ɨyesakʉ uya ꞌnokon 
utonpa ton tukaiꞌ, apʉne pʉra tanporon nɨ usenupaꞌpʉ ipɨꞌ ukʉipʉnʉ winɨ iꞌtu kon 
pa ikuꞌsaꞌ uya pɨꞌ. 16 Uyanʉnsaꞌ auyaꞌnokon pen, eꞌtane ayanʉnsaꞌ uya ꞌnokon ɨutɨ 
kon pa epetaiꞌ, iteperu moro tʉukoꞌmansen yeꞌ pe. Mɨrɨ aꞌtai, ikʉipʉnʉ uya ɨrepa 
kon ɨꞌrɨ rɨ uyeseꞌ yau ɨnekamaꞌponʉ kon ke. 17 Serɨ serɨ apiyontɨn nɨtoꞌ uya: Ɨtonpa 
kon iꞌnʉnkatɨꞌ.

Orʉ Uya Ipoitorʉ Ton Ewarumaꞌtɨ
18  “Orʉ uya ɨyewarumaꞌtɨ kon yau, ɨyenu kon yau mʉkuꞌtʉiꞌ wapiya urɨ 

ewarumaꞌtɨꞌpʉ iya. 19 Orʉ iwanoꞌ pe ɨwesi kon yau, ɨiꞌnʉnka iya ꞌnokon mɨrɨ 
tiwanoꞌ pe ɨwesi kon pɨꞌ. Naꞌneꞌ rɨ nin si, orʉ iwanoꞌ pe ɨwesi kon pen, eꞌtane 
ayanʉnsaꞌ uya ꞌnokon orʉ apai. Mɨrɨ wenai, orʉ uya ɨyewarumaꞌtɨ kon. 20 Ɨyenu 
kon yau main usaurokʉꞌpʉ rʉꞌpʉ mʉkuꞌtʉiꞌ: ‘Ɨnʉꞌ rɨ ipoitorʉ esi pʉra iyesi eke pe 
tesaꞌ entai,’ tawon. * Toꞌ uya ukotaꞌmasaꞌ yau, toꞌ uya rɨ marɨ ɨkotaꞌma kon mɨrɨ. 
Urɨ uya tenupatoꞌ kon awɨrɨ toꞌ esi yau, toꞌ rɨ esi mɨrɨ ɨmɨrɨꞌnokon uya toꞌ enupaꞌpʉ 
awɨrɨ rɨ marɨ. 21 Serɨ kasa toꞌ uya ɨkupʉ kon mɨrɨ uyeseꞌ pɨꞌ ɨwesi kon pɨꞌ, apʉne 
pʉra toꞌ uya iꞌtu pʉra iyesi kʉrɨ uyennoꞌnin nʉꞌpʉ. 22  Uyeꞌsaꞌ pʉra iyesi yau toꞌ 
auroꞌkaseꞌna, tʉmakooi ke toꞌ esi pɨꞌ ɨri pe toꞌ nesiiꞌno pen nɨ. Eꞌtane nin si, mɨrɨ 
pɨꞌ, tʉmakooi kon wapuꞌtɨ toꞌ uya poken pʉra iyesi. 23  Kʉrɨ uyewarumaꞌtɨnin uya 
ukʉipʉnʉ rɨ marɨ ewarumaꞌtɨ mɨrɨ. 24 Ɨnʉꞌ nʉkupʉꞌpʉ pen nɨ kuꞌsaꞌ uya pʉra iyesi 
yau toꞌ koroꞌtau, tʉmakooi ke tesi kon pɨꞌ ɨri pe toꞌ nesiiꞌno pen nɨ. Eꞌtane si serɨ eke 
tʉrawaso amʉꞌ kupʉ uya ensaꞌ toꞌ uya, eꞌtane si asaꞌrɨ rɨ marɨ urɨ, mɨrɨ awonsiꞌkɨ 

ukʉipʉnʉ ewarumaꞌtɨsaꞌ toꞌ uya. 25 Eꞌtane serɨ iyeꞌmenukasaꞌ Main utaꞌkuꞌtɨtoꞌ pe 
iyesi: ‘Iwenai pʉra rɨ toꞌ uya uyewarumaꞌtɨꞌpʉ,’ tawon. g

26  “Ɨpikaꞌtɨnin kon uyeꞌsaꞌ aꞌtai, unennokoꞌpʉ ikʉipʉnʉ winɨpaino, iꞌnapairon 
Aꞌkwarʉ, ikʉipʉnʉ yapai tepaꞌkasen uya uyekamatoꞌ oton ɨpɨꞌnokon. 27 Mekamatʉiꞌ 
rɨ nɨrɨ ɨmɨrɨꞌnokon upiyau ɨweꞌsaꞌ kon mɨrɨ iyepiyaꞌtɨꞌpʉ siꞌkɨrɨ.

16  “Tanporo serɨ ke apanaꞌtɨsaꞌ uya ꞌnokon serɨ autanoꞌma kon namaiꞌ. 2  Toꞌ 
uya ɨyenpaꞌkatoꞌ oton kon usenupan nɨtoꞌ iwʉꞌ tapai; iꞌnapai rɨ iweyu 

uyeꞌkapʉ, ɨwɨnin kon eꞌkuꞌtoꞌ oton wakʉ kupʉ tʉuya pe tekamaiꞌ Papa iwanoꞌ pe. 
3  Serɨ rupɨ ton kupʉ toꞌ uya mɨrɨ, apʉne pʉra toꞌ uya ikʉipʉnʉ mɨrɨ pe pʉra urɨ 
iꞌtu pʉra iyesi pɨꞌ. 4 Serɨ ke apanaꞌtɨsaꞌ uya ꞌnokon, iweyu uyeꞌsaꞌ aꞌtai, apanaꞌtɨꞌpʉ 
uya ꞌnokon eꞌtoꞌ pe ɨyenu kon yau. Serɨ ke apanaꞌtɨ uya ꞌnokon pʉn wapiya, apʉne 
pʉra ɨpiyauꞌnokon esi pɨꞌ.

Wakʉ Aꞌkwarʉ Tʉrawasooi
5 “Utɨyaiꞌ si uyennoꞌnin nʉꞌpʉ piyaꞌ, eꞌtane ɨnʉꞌ uya uyekamaꞌpo pʉra man, ‘Nai 

yaꞌ ɨutɨ?’ tukaiꞌ. 6 Apʉne pʉra si serɨ ton ekamasaꞌ uya pɨꞌ ɨupokoitasaꞌ kon nin si. 
7 Eꞌtane iꞌnapairon ekama uya ɨpɨꞌnokon: Wakʉ pe ɨwesi kon pa utɨ serɨ. Utɨsaꞌ pʉra 
iyesi yau, Ɨpikaꞌtɨnin kon uyepʉ pʉra iyesi ɨpiyaꞌnokon; eꞌtane utɨsaꞌ yau, ennoko 
uya mɨrɨ ɨpiyaꞌnokon. 8  Iyeꞌsaꞌ aꞌtai, orʉ pɨꞌ enpoika iya mɨrɨ ipoken pʉra makoi 
pɨꞌ iyesi pɨꞌ, iyawɨron pɨꞌ, mɨrɨ awonsiꞌkɨ eseru aimenkatoꞌ pɨꞌ: 9 makoi pɨꞌ, apʉne 
pʉra kaꞌpon amʉꞌ uya uyapurɨ pʉra iyesi pɨꞌ; 10 iyawɨron pɨꞌ, apʉne pʉra ikʉipʉnʉ 
piyaꞌ utɨ pɨꞌ, mɨrɨ entaꞌ uyene auyaꞌnokon pʉra iyeꞌtoꞌ yaꞌ; 11 mɨrɨ awonsiꞌkɨ eseru 
aimenkatoꞌ pɨꞌ, apʉne pʉra serɨ orʉ epuru si esi pɨꞌ enoꞌmasaꞌ pe.

12  “Eke pe rɨ tatoꞌ uya man ɨpɨꞌnokon, eꞌtane aꞌsi auyaꞌnokon poken pʉra iyesi. 
13 Eꞌtane kʉrɨ, iꞌnapairon Aꞌkwarʉ uyeꞌsaꞌ aꞌtai, ayarɨ iya ꞌnokon mɨrɨ iꞌnapairon yaꞌ. 
Tiwanoꞌ pe isauroꞌtoꞌ oton pen, tʉnetaꞌpʉ pɨꞌ rɨken isauroꞌtoꞌ oton, mɨrɨ awonsiꞌkɨ 
ekamatoꞌ iya oton miyarɨ rɨ tʉuyeꞌsen. 14 Uyapurɨpɨꞌtoꞌ ipɨꞌ nepʉ iya mɨrɨ uiwanoꞌ 
moꞌka tʉuya winɨ iꞌtunin pe ɨwesi kon pa ikupʉ iya. 15 Tanporo ikʉipʉnʉ iwanoꞌ pe 
naꞌneꞌ esi mɨrɨ uiwanoꞌ rɨ. Mɨrɨ pe iyesi pɨꞌ ukayaiꞌneꞌ, Iyaꞌkwarʉ uya uiwanoꞌ moꞌka 
iꞌtunin pe ɨwesi kon pa ikupʉ iya. 16 Serɨ pe iwa rɨ mɨrɨ entaꞌ uyene auyaꞌnokon 
pʉra iyena mɨrɨ, mɨrɨ awonsiꞌkɨ mɨrɨ tʉpo uyentoꞌ auyaꞌnokon oton mɨrɨ,” taꞌpʉ iya.

Ipoitorʉ Ton Pokooi Eraꞌtɨtoꞌ Oton Eporiꞌman Pe
17 Ipoitorʉ ton tonpa ton uya taꞌpʉ tʉtonpa kon pɨꞌ, “Ɨꞌrɨ ta iya eꞌkwa pe iyesi, 

‘Serɨ pe iwa rɨ mɨrɨ entaꞌ uyene auyaꞌnokon pʉra iyena mɨrɨ, mɨrɨ awonsiꞌkɨ mɨrɨ 
tʉpo uyentoꞌ auyaꞌnokon oton mɨrɨ,’ mɨrɨ awonsiꞌkɨ, ‘Apʉne pʉra ikʉipʉnʉ piyaꞌ utɨ 
pɨꞌ,’ nɨkayaiꞌneꞌ?” taꞌpʉ toꞌ uya. 18  Toꞌ esiꞌpʉ usekamaꞌpopɨꞌ nɨ pɨꞌ, “Ɨꞌrɨ ta iya eꞌkwa 
pe iyesi, ‘serɨ pe iwa rɨ’ nɨkayaiꞌneꞌ? Itoꞌkaꞌnʉkʉꞌnokon pʉra man,” taꞌpʉ toꞌ uya.

19 Sises uya eneꞌpʉ tekamaꞌpopaiꞌnokon toꞌ esi serɨ pɨꞌ, mɨrɨpan uya taꞌpʉ toꞌ pɨꞌ, 
“Ɨusekamaꞌpopɨtʉ kon ɨꞌrɨ ta uya eꞌkwa pe iyesi, ‘Serɨ pe iwa rɨ mɨrɨ entaꞌ uyentoꞌ 
auyaꞌnokon oton pen, mɨrɨ awonsiꞌkɨ mɨrɨ tʉpo uyentoꞌ auyaꞌnokon oton nɨ mɨrɨ’? 
20 Iꞌnapairon ekama uya ɨpɨꞌnokon, ɨupokoitatoꞌ oton kon, tʉutaꞌkwarʉkaiꞌ aukarantoꞌ 
oton kon pata eporiꞌma tane. Ɨupokoitatoꞌ oton kon, eꞌtane ɨpokooi kon eraꞌtɨtoꞌ oton 
eporiꞌman pe. 21 Tentusen uriꞌsan utaimerunpa mɨrɨ eꞌneꞌ pe tesi pɨꞌ, apʉne pʉra 
tʉweyu eꞌseposaꞌ pɨꞌ; eꞌtane nin si tʉmʉre entusaꞌ aꞌtai, eꞌneꞌ pe tesiꞌpʉ puꞌtɨkaꞌnʉkʉ 
iya mɨrɨ, apʉne pʉra poriꞌ pe tesi pɨꞌ mʉre entunʉꞌsaꞌ tʉuya pɨꞌ orʉ pona. 22  Mɨrɨ 
kasa ɨwesi kon mɨrɨ: Ɨupokoita kon weyu si serɨ, eꞌtane ɨyentoꞌ uya ꞌnokon oton; 
mɨrɨ aꞌtai, ɨyeporiꞌma kon mɨrɨ, ɨnʉꞌ uya rɨ poriꞌ pe ɨweꞌtoꞌ kon moꞌkatoꞌ oton pen. 
23 Mɨrɨ wʉi aꞌtai, ɨꞌrɨ pɨꞌ rɨ uyekamaꞌpo auyaꞌnokon pen nɨ mɨrɨ. Iꞌnapairon ekama uya 
serɨ ɨpɨꞌnokon; ukʉipʉnʉ uya rɨ ɨrepa kon uyeseꞌ yau ɨnekamaꞌpoꞌpʉ kon ke. 24 Serɨ 

h 16:31 Mɨrɨ si apurɨsaꞌ auyaꞌnokon iuꞌmatʉ yaꞌ rɨ; mɨrɨ pe pʉra, Serɨ pe peꞌ nai apurɨ auyaꞌnokon?
i 17:6 Ɨiꞌtutoꞌ pe ikupʉꞌpʉ uya; mɨrɨ pe pʉra, Ɨyeseꞌ iꞌtutoꞌ pe ikupʉꞌpʉ uya; v. 26 yau kanan.
* 17:12 Eren 41:9; Isaan 13:18 

pʉꞌkʉ pona rɨ ɨꞌrɨ rɨ ekamaꞌposaꞌ auyaꞌnokon pʉra man uyeseꞌ yau. Ekamaꞌpotɨꞌ; 
mɨrɨ aꞌtai, eporo auyaꞌnokon nɨ mɨrɨ, mararon pe pʉra poriꞌ pe ɨweꞌtoꞌ kon esi mɨrɨ.

25 “Panton yai ayauroꞌkapɨꞌsaꞌ uya ꞌnokon, eꞌtane iweyu nʉyeꞌan serɨ rupɨ main yai 
ayauroꞌkatoꞌ uya ꞌnokon weyu pen nɨ, eꞌtane saꞌman yai pʉra rɨ ukʉipʉnʉ ekamatoꞌ 
uya oton ɨpɨꞌnokon. 26  Mɨrɨ wʉi aꞌtai, uyeseꞌ yau ekamaꞌpotoꞌ auyaꞌnokon oton. 
Amaimu kon pe ikʉipʉnʉ ekamaꞌpotoꞌ uya oton ta uya pen. 27 Kane, ikʉipʉnʉ uya 
rɨ tʉmɨrɨ pe ɨiꞌnʉnka kon, apʉne pʉra uiꞌnʉnkasaꞌ auyaꞌnokon pɨꞌ mɨrɨ awonsiꞌkɨ 
Papa winɨ uyeꞌsaꞌ pɨꞌ apurɨsaꞌ auyaꞌnokon pɨꞌ. 28  Uyeeꞌpʉ ikʉipʉnʉ winɨpai serɨ orʉ 
pona; serɨ nin si orʉ nɨmɨ uya, ikʉipʉnʉ piyaꞌ ennaꞌpo,” taꞌpʉ iya.

29 Mɨrɨ aꞌtai, ipoitorʉ ton uya taꞌpʉ, “Mɨrɨ si ausaurokʉ itoꞌkaꞌnʉkʉ poken, panton 
yai pʉra. 30 Serɨ si ina uya iꞌtu tanporon nɨ iꞌtunin pe ɨwesi mɨrɨ awonsiꞌkɨ ɨnʉꞌ uya 
rɨ ɨyekamaꞌpotoꞌ iꞌse pʉra rɨ ɨwesi. Serɨ uya ina kupʉ Papa winon pe ayapurɨnin 
pe,” taꞌpʉ toꞌ uya.

31 “Mɨrɨ si apurɨsaꞌ auyaꞌnokon iuꞌmatʉ yaꞌ rɨ!” h tukaiꞌ Sises uya toꞌ eikʉꞌpʉ. 
32  “Eꞌtane iweyu nʉyeꞌan, iyeꞌkaꞌsaꞌ rɨ, ɨyeꞌtaꞌnʉꞌtoꞌ oton kon apataꞌseꞌ kon yaꞌne. 
Tikin sarɨ unonkatoꞌ auyaꞌnokon oton. Eꞌtane rɨ tikin sarɨ esi pen, apʉne pʉra 
ukʉipʉnʉ esi ke upiyau.

33 “Serɨ ton ekamasaꞌ uya ɨpɨꞌnokon, uyau ɨwesi kon pa ewankamanin pʉra. Serɨ 
orʉ po eke rɨ ɨyewankamanin kon esi, eꞌtane ɨyewan kon imeruntɨtanʉꞌtɨꞌ: Orʉ 
wapiyaꞌkasaꞌ uya man,” taꞌpʉ iya.

Tʉpona Sises Ɨpʉremaꞌpʉ

17  Serɨ ton taꞌpʉ Sises uya tʉpo, tenu tʉrʉꞌpʉ iya Epʉn winɨkʉiꞌ, mɨrɨpan uya 
taꞌpʉ,

“Papai, iweyu uyeꞌsaꞌ man. Ɨmu apurɨpɨꞌkɨ, ɨmu uya nɨrɨ ayapurɨpɨꞌtoꞌ pe. 
2  Tanporon kon esaꞌ pe iyeꞌtoꞌ pe meruntɨ ke irepasaꞌ auya naꞌneꞌ kasa, tɨwɨrɨ rɨ 
ukoꞌman nɨtoꞌ tʉtoꞌ pe iya, irepaꞌpʉ auya naꞌneꞌ nan enaꞌ. 3 Serɨ tɨwɨrɨ rɨ ukoꞌman 
nɨtoꞌ, toꞌ uya ɨiꞌtutoꞌ pe iꞌnapairon Papa pe ɨwesi, Sises Kʉrai nɨrɨ iꞌtutoꞌ pe toꞌ 
uya ɨnennokoꞌpʉ tukaiꞌ. 4 Serɨ non po ayapurɨpɨꞌtoꞌ neꞌsaꞌ uya man, tʉrawaso 
ɨntʉrʉꞌpʉ ikuꞌtoꞌ pe uya iꞌmaꞌkasaꞌ uya winɨ. 5 Papai, serɨ pe uyapurɨpɨꞌkɨ upiyau 
ɨwesi ke rɨ, pena ɨpokon pe esi aꞌtai uyapurɨpɨꞌtaineꞌ kasa non ekoneka wapiya.

Tʉpoitorʉ Ton Pona Sises Ɨpʉremaꞌpʉ
6  “Ɨiꞌtutoꞌ pe ɨyenpoikaꞌpʉ uya i kaꞌpon amʉꞌ urepasaꞌ auya naꞌneꞌ nan orʉ 

apai enaꞌ. Ɨiwanoꞌ pe toꞌ esiꞌpʉ; toꞌ tʉsaꞌ auya uyenaꞌ, mɨrɨpan kon uya amaimu 
apurɨsaꞌ. 7 Toꞌ uya nɨrɨ iꞌtusaꞌ serɨ tanporon urepaꞌpʉ auya esi ɨwinon pe tukaiꞌ. 
8  Main urepaꞌpʉ auya ike ke toꞌ repasaꞌ uya, mɨrɨpan anʉnsaꞌ toꞌ uya. Toꞌ uya 
nɨrɨ iꞌtusaꞌ ɨwinɨ uyeꞌsaꞌ tukaiꞌ, uyennoꞌsaꞌ auya tukaiꞌ nɨrɨ toꞌ uya apurɨsaꞌ. 9 Toꞌ 
pona ɨpʉrema. Orʉ pona ɨpʉrema pen, eꞌtane urepaꞌpʉ auya ton pona, apʉne 
pʉra ɨiwanoꞌ pe toꞌ esi pɨꞌ. 10 Tanporo upiyau naꞌneꞌ nɨrɨ esi ɨiwanoꞌ pe, tanporo 
ɨpiyau naꞌneꞌ esi nɨrɨ uiwanoꞌ pe. Kamoro uriyaꞌ uyapurɨpɨꞌtoꞌ uyeꞌsaꞌ. 11 Inke serɨ 
orʉ po esi pen, eꞌtane serɨ orʉ po toꞌ esi, mɨrɨ awonsiꞌkɨ utɨ nin si ɨpiyaꞌ. Wakʉ 
ikʉipʉnʉ, ɨyeseꞌ meruntɨ ke toꞌ iwapuꞌtɨkɨ–iteseꞌ urepaꞌpʉ auya ike–tikin nɨ toꞌ 
eꞌtoꞌ pe, tikin nɨ eꞌnɨ naꞌneꞌ kasa. 12  Toꞌ piyau esi koroꞌtau, toꞌ wapu pe eꞌsaꞌ man, 
toꞌ paꞌsima pɨꞌ mɨrɨ iteseꞌ urepaꞌpʉ auya ike ke. Ɨnʉꞌ rɨ utanoꞌmasaꞌ pʉra man, kʉrɨ 
rɨken tʉumaꞌtasen yeꞌ pe rɨ iyeꞌkuꞌsaꞌ rʉꞌpʉ iyeꞌmenukasaꞌ itekare aꞌkuꞌtɨnin pe rɨ. *

13  “Ɨpiyaꞌ si utɨ serɨ, eꞌtane serɨ ton ekama uya serɨ non po rɨ marɨ esi koroꞌtau, 
poriꞌ pe eꞌtoꞌ eponin pe toꞌ eꞌtoꞌ pe tʉyauꞌnokon. 14 Amaimu ke toꞌ repasaꞌ uya, 

mɨrɨpan kon ewarumaꞌtɨ orʉ pon kon uya, orʉ pon kon pe pʉra toꞌ esi wenai, urɨ 
nɨrɨ esi orʉ pon pe pʉra naꞌneꞌ kasa. 15 Ɨpʉrema orʉ apai toꞌ moꞌka pa pen, eꞌtane 
toꞌ wapu pe ɨwesi pa ɨri namaiꞌ. 16 Orʉ iwanoꞌ ton pe pʉra toꞌ esi, orʉ iwanoꞌ pe 
pʉra eꞌaiꞌneꞌ kasa. 17 Wakʉ pe iꞌnapairon poro toꞌ ikuꞌkɨ, amaimu esi iꞌnapairon. 
18  Orʉ pona uyennoꞌsaꞌ auya naꞌneꞌ kasa, mɨrɨ kasa rɨ marɨ toꞌ ennoꞌsaꞌ uya non 
pon kon koroꞌtaꞌ. 19 Toꞌ iwanoꞌ pe ekonekasaꞌ wakʉ pe, toꞌ nɨrɨ ekonekasaꞌ eꞌtoꞌ 
pe wakʉ pe.

Tanporon Kon Apurɨnin Nan Pona Sises Ɨpʉremaꞌpʉ
20 “Kamoro rɨken pona ɨpʉrema pen, eꞌtane kamoro uyapurɨnin nan pona nɨrɨ 

toꞌ maimu wenai. 21 Tikin nɨ tanporo toꞌ eꞌtoꞌ pe, Papai, ɨmɨrɨ esi naꞌneꞌ kasa uyau, 
urɨ nɨrɨ ayau. Toꞌ nɨrɨ eꞌtoꞌ pe tikin nɨ nɨrɨ uyauꞌnokon, orʉ pon kon uya apurɨtoꞌ 
pe uyennoꞌsaꞌ auya tukaiꞌ. 22  Uyapurɨpɨꞌtoꞌ pe urepaꞌpʉ auya naꞌneꞌ ke toꞌ repasaꞌ 
uya, toꞌ eꞌtoꞌ pe tikin nɨ, tikin nɨ eꞌnɨ naꞌneꞌ kasa rɨ marɨ: 23 urɨ toꞌ yau, ɨmɨrɨ nɨrɨ 
uyau. Toꞌ ekonekatoꞌ pe wakʉ pe tikin nan nɨ yau, uyennoꞌsaꞌ auya tukaiꞌ orʉ 
pon kon uya iꞌtutoꞌ pe, toꞌ iꞌnʉnkasaꞌ uya, uiꞌnʉnkasaꞌ auya naꞌneꞌ kasa.

24 “Papai, urepasaꞌ auya ike naꞌneꞌ nan iꞌse esi upiyau eꞌaiꞌneꞌ yau, uyapurɨpɨꞌtoꞌ 
entoꞌ pe toꞌ uya, urepaꞌpʉ auya naꞌneꞌ ike, apʉne pʉra uiꞌnʉnka auya pɨꞌ, orʉ 
ekoneka rawɨrɨ rɨ.

25 “Ipokenaꞌ Papai, orʉ uya ɨiꞌtu pʉra iyeꞌtane, ɨiꞌtu uya. Uyennoꞌsaꞌ auya tukaiꞌ 
nɨrɨ pʉsamoro uya iꞌtu. 26  Ɨyenpoikasaꞌ uya toꞌ enaꞌ, mɨrɨ kupʉ uya miyarɨ rɨ, 
uiꞌnʉnkatoꞌ auya eꞌtoꞌ pe toꞌ iwanoꞌ pe, urɨ rɨ nɨrɨ si eꞌtoꞌ pe toꞌ yau,”

tukaiꞌ iwɨpʉremaꞌpʉ.

Sises Aꞌsiꞌpʉ Toꞌ Uya 
(Maꞌsiu 26:47‑56; Maꞌ 14:43‑50; Ʉruꞌ 22:47‑53)

18  Tʉwɨpʉrema eꞌnonkasaꞌ aꞌtai, Sises utɨꞌpʉ tʉpoitorʉ ton pokon pe Kitʉron 
aranta tʉnɨꞌkwɨrɨꞌnʉꞌse. Iratoi po areꞌ eꞌkwa esiꞌpʉ, mɨrɨ yaꞌ tʉpoitorʉ ton 

pokon pe Sises utɨꞌpʉ.
2  Isutas si, eparankanin oton, uya mɨrɨ pata iꞌtuꞌpʉ, apʉne pʉra mɨrɨ yaꞌ inke rɨ 

tʉpoitorʉ ton pokon pe tʉutɨpɨꞌsen pe Sises eꞌpɨtʉ pɨꞌ. 3  Mɨrɨ pɨꞌ, Isutas utɨꞌpʉ areꞌ 
eꞌkwa naꞌ, tamuꞌkuruꞌ tawon kon soisa amʉꞌ arɨ pe mɨrɨ awonsiꞌkɨ useꞌman nɨtoꞌ 
tʉrawasomanin nan epuru ton eke ton kuru mɨrɨ awonsiꞌkɨ Pariꞌsi amʉꞌ poitorʉ 
ton arɨ pe. Toꞌ uya taꞌsʉraiꞌ ton, raanꞌpu ton mɨrɨ awonsiꞌkɨ tepaai kon arɨ esiꞌpʉ.

4 Sises uya tanporon nɨ tʉpɨꞌ teꞌkuꞌton iꞌtu wenai, itɨꞌpʉ toꞌ ekamaꞌpoiꞌ, “Ɨnʉꞌ iꞌse 
ɨwesi kon?” tukaiꞌ.

5 “Sises, Nasareꞌ pon,” tukaiꞌ toꞌ uya eikʉꞌpʉ.
“Kʉrɨ rɨ urɨ,” taꞌpʉ Sises uya. (Isutas nin si eparankanin eꞌsotoꞌkasaꞌ esiꞌpʉ mɨrɨ 

toꞌ pokon pe.) 6 Sises uya, “Kʉrɨ rɨ urɨ,” ta etasaꞌ tʉuyaꞌnokon aꞌtai, taꞌpoi kon yaꞌ 
toꞌ ennaꞌpo utaꞌmoꞌkaꞌpʉ non pona.

7 Toꞌ kanan ekamaꞌpokaaꞌpʉ iya, “Ɨnʉꞌ iꞌse ɨwesi kon?” taꞌpʉ iya.
Mɨrɨpan kon uya, “Sises, Nasareꞌ pon,” taꞌpʉ.
8  “Kʉrɨ rɨ urɨ, ukayaiꞌne ko,” taꞌpʉ Sises uya. “Uwarinpa auyaꞌnokon pe iyesi yau, 

tɨwɨ pʉsamoro kaꞌpon amʉꞌ nʉtɨi,” taꞌpʉ iya. 9 Serɨ eꞌkupʉꞌpʉ isaurokʉꞌpʉ aꞌkuꞌtɨnin 
pe: “Tikin nɨ rɨ urepaꞌpʉ auya ton tonpa anoꞌmasaꞌ uya pʉra man,” taꞌpʉ iya rʉꞌpʉ. *

10 Mɨrɨ aꞌtai, Saiman Piꞌta, supara esaꞌ pe teꞌsen uya imoꞌkaꞌpʉ, mɨrɨpan uya 
useꞌman nɨtoꞌ tʉrawasomanin nan epuru poitorʉ pana enwoꞌneꞌ winon aꞌtɨꞌpʉ. 
(Ipoitorʉ eseꞌ esiꞌpʉ Marʉꞌkas.)

11 Sises uya Piꞌta apiyoꞌmaꞌpʉ, “Ɨsuparaai emaikaꞌ! Ukʉipʉnʉ uya peꞌ uwoꞌpasaꞌ 
naꞌneꞌ ike ensi uya pen?” taꞌpʉ iya. *

Anas Piyaꞌ Sises Arɨ
12  Mɨrɨ aꞌtai, tamuꞌkuruꞌ tawon kon Roman soisaai amʉꞌ, tepuru kon pokon pe 

esiiꞌma, mɨrɨ awonsiꞌkɨ Esuwerʉ amʉꞌ erasu ton uya Sises aꞌsiꞌpʉ. Toꞌ uya auronpɨtʉꞌpʉ, 
13 mɨrɨpan kon uya arɨꞌpʉ wapiya Anas piyaꞌ Kayaꞌpas tamo, mɨrɨ wʉipiya yau useꞌman 
nɨtoꞌ tʉrawasomanin nan epuru pe teꞌsen. 14 Kayaꞌpas kʉrɨ rɨ Esuwerʉ amʉꞌ pɨꞌ wakʉ 
pe iwa iyesi mɨrɨ tikin nan kaꞌpon umaꞌtasaꞌ aꞌtai kaꞌpon amʉꞌ iwanoꞌ pe tawon nʉꞌpʉ. *

Piꞌta Uya Sises Nonkaꞌpʉ 
(Maꞌsiu 26:69‑70; Maꞌ 14:66‑68; Ʉruꞌ 22:55‑57)

15 Saiman Piꞌta mɨrɨ awonsiꞌkɨ tʉron nɨ ipoitorʉ uya Sises eꞌmaꞌpʉka esiꞌpʉ. Apʉne 
pʉra useꞌman nɨtoꞌ tʉrawasomanin nan epuru niꞌtunʉ pe pʉse rɨ ipoitorʉ esiꞌpʉ, 
mɨrɨpan utɨꞌpʉ Sises aꞌkɨrɨ useꞌman nɨtoꞌ tʉrawasomanin nan epuru iwʉꞌ pʉꞌkʉ taꞌ. 
16 Eꞌtane Piꞌta esiꞌpʉ mʉraꞌta nau itenupɨkɨrɨ eꞌnɨ pɨꞌ. Tʉron nɨ ipoitorʉ useꞌman nɨtoꞌ 
tʉrawasomanin nan epuru niꞌtunʉ, ennaꞌposaꞌ uyeeꞌpʉ, mɨrɨpan uya mɨrɨ yawon 
uriꞌsan auroꞌkaꞌpʉ, mɨrɨpan uya Piꞌta ewonnʉkʉꞌpʉ.

17 “Ɨmɨrɨ pen peꞌ kʉrɨ rɨ, kʉrɨ rɨ poitorʉ ton tonpa, ɨmɨrɨ rɨ?” tukaiꞌ uriꞌsan mʉraꞌta 
nawon uya Piꞌta ekamaꞌpoꞌpʉ.

Entakanomaꞌpʉ iya, “Urɨ pen nɨ kʉrɨ rɨ,” tukaiꞌ.
18 Komiꞌ pe pata esiꞌpʉ, mɨrɨ pɨꞌ toꞌ poitorʉ ton mɨrɨ awonsiꞌkɨ eke ton nɨ eꞌsotoꞌpɨꞌsaꞌ 

esiꞌpʉ aꞌnon pɨꞌ apoꞌ piyau. Piꞌta rɨ nɨrɨ eꞌsotoꞌkasaꞌ esiꞌpʉ toꞌ koroꞌtau aꞌnon pɨꞌ.

Sises Ekamaꞌpopɨtʉꞌpʉ 
(Maꞌsiu 26:59‑66; Maꞌ 14:55‑64; Ʉruꞌ 22:66‑71)

19 Mɨrɨ koroꞌtau, useꞌman nɨtoꞌ tʉrawasomanin nan epuru uya Sises ekamaꞌpopɨtʉꞌpʉ 
ipoitorʉ ton pɨꞌ mɨrɨ awonsiꞌkɨ enupan nɨtoꞌ iya pɨꞌ. 20 Sises uya imaimu eikʉꞌpʉ, 

“Amaꞌai pʉra usauroꞌsaꞌ man usenupan kuꞌsaꞌ uya man Esuwerʉ amʉꞌ usenupatoꞌ 
iwʉꞌ tau, useꞌman nɨtoꞌ, ɨpʉreman nɨtoꞌ iwʉꞌ tau, Esuwerʉ amʉꞌ amʉratoꞌ yauꞌne. 
21 Ɨꞌrɨ pe iyesi pɨꞌ uyekamaꞌpo auya? Uyetanin nʉꞌsan ekamaꞌpokɨ. Toꞌ uya rɨ iꞌtu 
mɨrɨ umaimu rʉꞌpʉ,” taꞌpʉ iya.

22  Serɨ kasa isaurokʉ aꞌtai, soisa amʉꞌ tonpa iyeꞌmʉꞌsaꞌkasaꞌ uya temiyatʉ ke 
itemʉꞌ pɨꞌ iwɨnɨꞌpʉ. “Mɨrɨ kasa peꞌ tʉmaimuꞌsen kʉrɨ useꞌman nɨtoꞌ tʉrawasomanin 
nan epuru?” taiꞌma.

23 Sises uya imaimu eikʉꞌpʉ, “Ipoken pʉra usauroꞌsaꞌ pe iyesi yau, ekamaꞌ. Eꞌtane 
iꞌnapairon pɨꞌ usauroꞌsaꞌ pe iyesi yau, ɨꞌrɨ pe iyesi pɨꞌ uwɨnɨ auya?” taꞌpʉ iya. 24 Anas uya 
ennokoꞌpʉ auronpɨꞌsaꞌ pe rɨ marɨ Kayaꞌpas piyaꞌ useꞌman nɨtoꞌ tʉrawasomanin nan epuru.

Iyakon Iteꞌkwa Pe, Itosorʉwano Iteꞌkwa Pe Sises Nonkaꞌpʉ 
(Maꞌsiu 26:71‑75; Maꞌ 14:69‑72; Ʉruꞌ 22:58‑62)

25 Saiman Piꞌta eꞌmʉꞌsaꞌkasaꞌ esi koroꞌtau aꞌnon pɨꞌ. “Ipoitorʉ ton tonpa pen peꞌ 
ɨmɨrɨ?” taꞌpʉ toꞌ uya ipɨꞌ.

Iꞌtunin pe pʉra iyeꞌkuuꞌpʉ, “Urɨ pen nɨ,” taꞌpʉ iya.
26 Useꞌman nɨtoꞌ tʉrawasomanin nan epuru poitorʉ tonpa pe teꞌsen, Piꞌta nakʉtʉꞌpʉ ipana 

tonpa pe teꞌsen uya taꞌpʉ, “Ɨmɨrɨ pen peꞌ iyaꞌkɨrɨ areꞌ eꞌkwa nau sentaineꞌ pen?” taꞌpʉ iya.
27 Piꞌta kanan eꞌkuꞌkaaꞌpʉ iꞌtunin pe pʉra. Mɨrɨ aꞌtai rɨ, kɨrɨtɨkɨ epiyaꞌtɨꞌpʉ uturun nɨ pɨꞌ.

Sises Arɨꞌpʉ Toꞌ Uya Paireꞌ Piyaꞌ 
(Maꞌsiu 27:1‑2, 11‑31; Maꞌ 15:1‑20; Ʉruꞌ 23:1‑5, 13‑25)

28 Mɨrɨ aꞌtai, Esuwerʉ amʉꞌ uya Sises arɨꞌpʉ Kayaꞌpas piyapai Roman amʉꞌ kopʉnaai 
iwʉꞌ taꞌ. Awanakʉiꞌ si pata enakaꞌsaꞌ esiꞌpʉ, ɨri pe enapai pʉra tesi kon pɨꞌ Esuwerʉ 

j 18:32 mɨrɨ kasa umaꞌtatoꞌ oton taꞌpʉ iya rʉꞌpʉ–Sises uya tʉutanʉnse erikʉ taꞌpʉ, kurusuꞌ po 
terikʉ ta iya eꞌkwa pe iyesiꞌpʉ. Roman amʉꞌ uya iyeꞌwɨsaꞌ kon wɨnɨ eseru esiꞌpʉ kurusuꞌ pona toꞌ 
tʉpokapɨꞌse, eꞌtane mɨrɨ kasa ɨnʉꞌ rɨ wɨnɨ Esuwerʉ amʉꞌ uya iꞌse pʉra toꞌ esiꞌpʉ.
k 18:37 Kin pe esi mʉkayaiꞌ saꞌne ko; mɨrɨ pe pʉra, Ipoken nɨ mɨrɨ ta auya mɨrɨ.

amʉꞌ ewomʉꞌpʉ pen mɨrɨ yaꞌ, entaꞌnapai tesi kon pɨꞌ Itepoi Itɨꞌpʉ Weyu Rʉꞌpʉ aꞌtaino 
pɨꞌ. 29 Paireꞌ epaꞌkaꞌpʉ toꞌ piyaꞌ, “Ɨꞌrɨ waraino ke eseruꞌtɨ auyaꞌnokon?” taseꞌna.

30 Toꞌ uya imaimu eikʉꞌpʉ, “Ɨri kuꞌsaꞌ iya pʉra iyesi yau, ina nʉnepʉiꞌno pen 
ɨyenaꞌ,” taꞌpʉ toꞌ uya.

31 Paireꞌ uya taꞌpʉ toꞌ pɨꞌ, “Atɨꞌ si iteseru aimenka kon pa main, Mosiꞌ winon 
awɨrɨ,” taꞌpʉ iya.

Esuwerʉ amʉꞌ epuru ton uya taꞌpʉ ipɨꞌ, “Main, Mosiꞌ winon pe pʉra rɨ iyesi ɨnʉꞌ 
rɨ tʉtoꞌ pe ina uya iyeriꞌtoꞌ yaꞌ,” taꞌpʉ toꞌ uya. 32  Serɨ eꞌkupʉꞌpʉ Sises uya taꞌpʉ rʉꞌpʉ 
utaꞌkuꞌtɨtoꞌ pe mɨrɨ kasa eriꞌtoꞌ oton taꞌpʉ iya rʉꞌpʉ. *  j

33  Paireꞌ kanan ewonkaaꞌpʉ tiwʉꞌ taꞌ, mɨrɨpan uya Sises kɨꞌmaꞌpʉ, mɨrɨpan uya 
ekamaꞌpoꞌpʉ, “Esuwerʉ amʉꞌ kin peꞌ ɨmɨrɨ?” tukaiꞌ.

34 Sises uya imaimu eikʉꞌpʉ, “Ɨmɨrɨ pe rɨ peꞌ serɨ mʉkayan, tʉron kon uya rɨ katɨ 
ayauroꞌkasaꞌ upɨꞌ?” taꞌpʉ iya.

35  Paireꞌ uya imaimu eikʉꞌpʉ, “Esuwerʉ peꞌ urɨ? Ɨtonpa ton, useꞌman nɨtoꞌ 
tʉrawasomanin nan epuru ton eke ton kuru uya ɨtʉsaꞌ uyenaꞌ. Ɨꞌrɨ kupʉꞌpʉ auya?” 
taꞌpʉ iya.

36 Sises uya imaimu eikʉꞌpʉ, “Serɨ non po itesaꞌ pe eꞌtoꞌ esi pen. Serɨ non po itesaꞌ 
pe eꞌtoꞌ esi yau, upoitorʉ ton nepantaꞌmaiꞌno Esuwerʉ amʉꞌ uya uyaꞌsi namaiꞌ, 
eꞌtane serɨ po itesaꞌ pe eꞌtoꞌ esi pen tʉron nɨ yau rɨ iyesi,” taꞌpʉ iya.

37 Paireꞌ uya taꞌpʉ, “Kin pe kaꞌsi ɨwesi wa!” taꞌpʉ iya.
Sises uya imaimu eikʉꞌpʉ, “Ipoken nɨ ɨwesi, kin pe esi mʉkayaiꞌneꞌ. k Iꞌnai rɨ, 

entuꞌpʉ serɨ wenai, serɨ pɨꞌ uyeeꞌpʉ serɨ non pona, iꞌnapairon ekamaiꞌ. Tanporon 
kon iꞌnapairon winɨ naꞌneꞌ uya umaimu eta,” taꞌpʉ iya.

38  Paireꞌ uya taꞌpʉ ipɨꞌ, “Ɨꞌrɨ mɨrɨ iꞌnapairon?” Serɨ ta pe, itɨꞌpʉ kanan Esuwerʉ 
amʉꞌ piyaꞌ. Taꞌpʉ iya toꞌ pɨꞌ, “Ɨꞌrɨ imakooi eposaꞌ uya pʉra man. 39 Eꞌtane ɨyeseru kon 
esi tikin nɨ aꞌsisaꞌ nonkatoꞌ pe Itepoi Itɨꞌpʉ Weyu Rʉꞌpʉ aꞌtai. Mɨrɨ wenai Esuwerʉ 
amʉꞌ kin ken peꞌ nonka uya ɨyenaꞌnokon?” taꞌpʉ iya.

40 Tʉukɨꞌpɨꞌnʉmʉ kon yau, “Kane, kʉrɨ rɨ pen. Parapas kuru!” taꞌpʉ toꞌ uya. Parapas 
esiꞌpʉ Roman kopʉnaai ewaꞌnoma yau iyeꞌsaꞌ rʉꞌpʉ.

Sises Tʉrʉꞌpʉ Kurusuꞌ Pona Ipokapɨꞌtoꞌ Pe

19  Mɨrɨ aꞌtai, Paireꞌ uya Sises anʉmʉꞌpʉ, mɨrɨpan ariꞌpoꞌpɨꞌtoꞌ pe ikupʉꞌpʉ iya. 
2  Soisa amʉꞌ uya tikʉkenan eꞌmepɨtʉꞌpʉ aroꞌ, kʉron pe, mɨrɨpan tʉrʉꞌpʉ toꞌ 

uya iꞌpai pona. Toꞌ uya ipontɨꞌpʉ tʉtariren yaꞌ, 3  mɨrɨpan ekare pɨꞌ toꞌ utɨpɨtʉꞌpʉ, 
“Miyarɨ, Esuwerʉ amʉꞌ kin!” tapɨtʉiꞌma. Toꞌ uya temiyatʉ kon ke iwɨnɨꞌpʉ itemʉꞌ pɨꞌ.

4 Paireꞌ epaꞌkakaaꞌpʉ kanan Esuwerʉ amʉꞌ pɨꞌ taseꞌna, “Apʉne entɨꞌ, enpaꞌka uya 
serɨ ɨyenaꞌnokon iꞌtu kon pa ɨri pe iyesi tatoꞌ uya ipɨkɨrɨ pʉra rɨ iyesi,” taꞌpʉ iya. 
5 Sises epaꞌkasaꞌ aꞌtai, tikʉkenan si eꞌmepɨꞌsaꞌ iyarʉkooi pe mɨrɨ awonsiꞌkɨ tʉtariren 
pe si ipon, Paireꞌ uya si taꞌpʉ toꞌ pɨꞌ, “Pʉse rɨ si!” taꞌpʉ iya.

6 Ensaꞌ tʉuyaꞌnokon aꞌtai, useꞌman nɨtoꞌ tʉrawasomanin nan epuru ton eke ton 
kuru mɨrɨ awonsiꞌkɨ toꞌ poitorʉ ton ukɨꞌpɨꞌnʉnpɨtʉꞌpʉ, “Kurusuꞌ pona ipokapɨꞌtɨꞌ! 
Kurusuꞌ pona ipokapɨꞌtɨꞌ!” tukaiꞌ.

Eꞌtane Paireꞌ uya toꞌ eikʉꞌpʉ, “Anʉntɨꞌ, kurusuꞌ pona ipokapɨtʉ kon pa. Urɨ nin, 
ɨri pe iyesi tatoꞌ uya ipɨkɨrɨ pʉra nin man,” taꞌpʉ iya toꞌ pɨꞌ.

7 Esuwerʉ amʉꞌ uya taꞌpʉ, “Main esanon ina, mɨrɨ awɨrɨ imaꞌtatoꞌ pe rɨ iyesi, 
apʉne pʉra Papa Mumu pe iyeꞌkupʉ pɨꞌ,” taꞌpʉ toꞌ uya.

8 Paireꞌ uya mɨrɨ etasaꞌ aꞌtai, mɨrɨ uya rɨ miyarɨ rɨ enariꞌpaꞌpʉ, 9 mɨrɨpan ennaꞌpoꞌpʉ 
tiwʉꞌ taꞌ, mɨrɨpan uya Sises ekamaꞌpoꞌpʉ, “Nai winɨpai ɨuyeꞌsaꞌ?” tukaiꞌ, eꞌtane Sises 
uya eikʉꞌpʉ pen. 10 “Uyauroꞌkapai pʉra si ɨwesi?” taꞌpʉ iya ipɨꞌ. “Iꞌtu auya pʉra 
peꞌ iyesi tʉmeruntɨrʉ ke esi ɨmoꞌkatoꞌ ike mɨrɨ pe pʉra kurusuꞌ pona ɨpokapɨꞌtoꞌ 
ike?” taꞌpʉ iya.

11 Sises uya eikʉꞌpʉ, “Uyentai ɨmeruntɨrʉ pʉra iyesi kaꞌtapai ɨrepaꞌpʉ ike. Mɨrɨ 
pɨꞌ kʉrɨ ɨyenaꞌ utʉnin nʉꞌpʉ umakoitasaꞌ mɨrɨ eke pe kuru,” taꞌpʉ iya.

12  Mɨrɨ siꞌkɨrɨ, Paireꞌ esiꞌpʉ Sises ɨnmoꞌkapai toꞌ uya iwɨnɨ namaiꞌ, eꞌtane Esuwerʉ 
amʉꞌ ukɨꞌpɨꞌnʉnpɨtʉꞌpʉ, “Pʉse rɨ utɨtoꞌ pe ikuꞌsaꞌ auya yau, Sisa tonpa pe pʉra rɨ 
ɨwesi mɨrɨ. Ɨnʉꞌ rɨ kin pe neꞌkuꞌaiꞌneꞌ esi mɨrɨ Sisa ewaꞌnomanin pe,” taꞌpʉ toꞌ uya.

13  Serɨ etasaꞌ tʉuya aꞌtai, Paireꞌ uya Sises enpaꞌkaꞌpʉ, mɨrɨpan ereutaꞌpʉ eseru 
aimenkatoꞌ apon po, pata, Tɨꞌ Konekasaꞌ tatoꞌ yau, (Aramiꞌ pe Kapaꞌta tatoꞌ ipɨꞌ). 
14 Itepoi Itɨꞌpʉ Weyu Rʉꞌpʉ eꞌma taꞌ ekonekan nɨtoꞌ pe iyesiꞌpʉ, pʉreꞌpoꞌsi eꞌtoꞌ aꞌtai rɨ,

“Pʉse rɨ si kin, ɨiwanoꞌ kon,” taꞌpʉ Paireꞌ uya Esuwerʉ amʉꞌ pɨꞌ.
15 Eꞌtane toꞌ ukɨꞌpɨꞌnʉnpɨtʉꞌpʉ, “Atɨꞌ! Atɨꞌ! Kurusuꞌ pona ipokapɨꞌtɨꞌ!” taꞌpʉ toꞌ uya.
“Kin peꞌ ɨiwanoꞌ kon pokapɨtʉ uya kurusuꞌ pona?” taꞌpʉ Paireꞌ uya toꞌ pɨꞌ.
“Ina kin pʉra rɨ man, eꞌtane Sisa rɨken ina kin,” taꞌpʉ useꞌman nɨtoꞌ tʉrawasomanin 

nan epuru ton eke ton kuru uya.
16 Iyeꞌnonka pe rɨ nin si, Paireꞌ uya itʉrʉꞌpʉ mɨrɨ toꞌ enaꞌ kurusuꞌ pona toꞌ uya 

ipokapɨꞌtoꞌ pe.

Kurusuꞌ Pona Sises Pokapɨtʉꞌpʉ Toꞌ Uya 
(Maꞌsiu 27:32‑44; Maꞌ 15:21‑32; Ʉruꞌ 23:26‑43)

Soisa amʉꞌ uya nin si Sises aꞌsikaaꞌpʉ mɨrɨ. 17 Tiwarɨ rɨ tʉkurusukuui arɨiꞌma itɨꞌpʉ 
Puꞌpɨ Ɨꞌpʉ Rʉꞌpʉ pataꞌseꞌ yaꞌ (Aramiꞌ pe Korʉkoꞌta tatoꞌ yaꞌ). 18  Serɨ yau si kurusuꞌ 
pona toꞌ uya ipokapɨtʉꞌpʉ mɨrɨ, asaꞌron kon tʉron kon pokon pe, sen winɨꞌne Sises 
si toꞌ aporoꞌ po. 

19 Paireꞌ uya entoꞌ ipɨꞌ menukasaꞌ esiꞌpʉ, mɨrɨpan tʉsaꞌ iya esiꞌpʉ kurusuꞌ pɨꞌ, sises, 
nasareꞌ pon esuwerʉ amʉꞌ kin, tawon. 20 Tuꞌkan kon Esuwerʉ amʉꞌ uya serɨ tawon 
eneꞌpʉ, apʉne pʉra aꞌko pe pata piyau Sises pokapɨꞌsaꞌ toꞌ uya esiꞌpʉ, kurusuꞌ pona 
entoꞌ ipɨꞌ eꞌmenukasaꞌ esiꞌpʉ Aramiꞌ pe, Raꞌten pe, mɨrɨ awonsiꞌkɨ Kiriꞌ pe. 21 Esuwerʉ 
amʉꞌ useꞌmatoꞌ, ɨpʉrematoꞌ tʉrawasomanin nan epuru ton eke ton kuru uya taꞌpʉ 
Paireꞌ pɨꞌ, “‘Esuwerʉ Amʉꞌ Kin’ tukaiꞌ kʉꞌmenukai, eꞌtane pʉse rɨ eꞌkupʉ Esuwerʉ 
amʉꞌ kin pe, tukaiꞌ rɨken imenukaꞌ,” taꞌpʉ toꞌ uya.

22  Paireꞌ uya toꞌ eikʉꞌpʉ, “Imenukasaꞌ uya naꞌneꞌ esi mɨrɨ, imenukasaꞌ uya pe 
rɨ,” taꞌpʉ iya.

23 Sises pokapɨꞌsaꞌ tʉuyaꞌnokon aꞌtai kurusuꞌ pona, soisa amʉꞌ uya ipon anʉmʉꞌpʉ 
asakɨrɨꞌne tʉkaisarɨꞌnokon toꞌ uya ekamʉꞌpʉ, iyoꞌnon nɨken tʉnonkaiꞌ. Serɨ ipon 
esiꞌpʉ toꞌsa rɨ ikaꞌsaꞌ tikin nan nɨ inakapu ponsiꞌkɨ ipʉrakon pʉꞌkʉ pona.

24  “Ikarapɨꞌpaiꞌnokon pʉra, apʉne tʉusiꞌtuiꞌ teꞌwapiyaꞌkaiꞌ imoꞌkapaiꞌnokon,” 
taꞌpʉ toꞌ uya.

Serɨ eꞌkupʉꞌpʉ iyeꞌmenukasaꞌ itekare utaꞌkuꞌtɨtoꞌ pe,
“Toꞌ uya tʉkaisarɨꞌnokon upon ekamʉꞌpʉ,

mɨrɨ awonsiꞌkɨ tʉusiꞌtuiꞌ teꞌwapiyaꞌkaiꞌ toꞌ uya upon anʉmʉꞌpʉ,” l
tawon. Mɨrɨ si kupʉꞌpʉ soisa amʉꞌ uya mɨrɨ.

25 Sises kurusukuui piyau isan eꞌsotoꞌkasaꞌ esiꞌpʉ, isan pasi Meri, Kʉroꞌpas noꞌpʉ, 
mɨrɨ awonsiꞌkɨ Meri Mataren. 26 Mɨrɨ yau Sises uya tʉsan ensaꞌ aꞌtai, mɨrɨ awonsiꞌkɨ 
tʉpoitorʉ tʉniꞌnʉnkanʉ eꞌsotoꞌkasaꞌ aꞌko pe, taꞌpʉ iya tʉsan pɨꞌ, “Kʉrɨ rɨ si ɨmʉre,” 
taꞌpʉ iya, 27 mɨrɨ awonsiꞌkɨ tʉpoitorʉ pɨꞌ, “Kʉrɨ rɨ si asan,” taꞌpʉ iya. Mɨrɨ aꞌtai rɨ, 
ipoitorʉ uya arɨꞌpʉ tʉpataꞌseꞌ yaꞌ.

Sises Erikʉ 
(Maꞌsiu 27:45‑56; Maꞌ 15:33‑41; Ʉruꞌ 23:44‑49)

28 Emennʉꞌpʉ, tanporon nɨ enukaꞌsaꞌ iꞌtu tʉuya pɨꞌ, imenukasaꞌ si itekare utaꞌkuꞌtɨtoꞌ 
pe, taꞌpʉ mɨrɨ, “Tunaꞌkiriꞌ ke eꞌaiꞌ,” taꞌpʉ iya. * 29 Moro iyesiꞌpʉ mɨrɨ yau wai yawon 
waain peneka, mɨrɨpan kaꞌ suꞌpa tʉkiꞌse, iyʉi iꞌsoꞌpu yeꞌ pɨꞌ toꞌ uya inta naꞌ itʉrʉꞌpʉ. 
30 Mɨrɨpan kuꞌkasaꞌ tʉuya aꞌtai, Sises uya, “Nuꞌmaꞌtai si,” taꞌpʉ. Mɨrɨ pe rɨ nin si, 
tiꞌpai tʉpeimaiꞌ taꞌkwarʉ tʉrʉꞌpʉ iya mɨrɨ.

31 Mɨrɨ si esiꞌpʉ mɨrɨ ekonekan weyu pe, mɨrɨ emaꞌsaꞌ yawon Sapaꞌ esi pɨꞌ eke pe 
kuru Toꞌ Epoi Itɨꞌpʉ Weyu Rʉꞌpʉ pe. Apʉne pʉra Sapaꞌ aꞌtai ekeꞌ amʉꞌ iꞌse pʉra 
tesi kon wenai kurusuꞌ poꞌne, Esuwerʉ amʉꞌ uya Paireꞌ ekamaꞌpoꞌpʉ toꞌ pisi ton 
iꞌkwɨꞌpɨꞌtoꞌ pe ikuꞌtoꞌ pe iya, mɨrɨpan kon ekepu nuꞌtɨpɨꞌtoꞌ pe kurusuꞌ poi. 32  Mɨrɨ 
pɨꞌ si soisa amʉꞌ uyeeꞌpʉ wapiyaroꞌ pisi ton iꞌkwɨꞌpɨꞌseꞌna Sises pokon pe kurusuꞌ 
pona ipokapɨꞌsaꞌ rʉꞌpʉ, mɨrɨ awonsiꞌkɨ si isakon pisi ton. 33  Eꞌtane si Sises piyaꞌ toꞌ 
uyeꞌsaꞌ aꞌtai, iyeriꞌkaꞌsaꞌ pe toꞌ uya eneꞌpʉ; mɨrɨ wenai, toꞌ uya iꞌsi ton iꞌkwɨꞌpɨtʉꞌpʉ 
pen. 34 Eꞌtane nin, soisa amʉꞌ tonpa uya apurukaꞌpʉ iteireꞌ airɨ suparari ke, mɨrɨpan 
yai mʉn mɨrɨ awonsiꞌkɨ tuna eꞌkwamʉꞌpʉ. 35 Kaꞌpon ennin nʉꞌpʉ uya ekamasaꞌ, 
mɨrɨpan nekamaꞌpʉ esi iꞌnapai rɨ. Iꞌtu iya iꞌnapai rɨ tʉnekamanʉ esi tukaiꞌ, ɨmɨrɨ 
rɨ nɨrɨ uya apurɨtoꞌ pe tʉkasimaiꞌ pʉra. 36 Serɨ ton eꞌkupʉꞌpʉ iyeꞌmenukasaꞌ itekare 
utaꞌkuꞌtɨtoꞌ pe, “Tikin nɨ rɨ iyɨꞌpʉ eꞌkwɨꞌtoꞌ oton pen,” m tawon, 37 mɨrɨ awonsiꞌkɨ 
tʉron nɨ kanan iyeꞌmenukasaꞌ, “Tʉnapurukaꞌpʉ kon enpɨꞌtoꞌ oton toꞌ uya,” n tawon.

Sises Uꞌnaꞌtɨꞌpʉ Isoseꞌ Uya 
(Maꞌsiu 27:57‑61; Maꞌ 15:42‑47; Ʉruꞌ 23:50‑56)

38  Emennʉꞌpʉ iwa rɨ, Isoseꞌ, Aramaꞌtiya pon uya Sises ekepu ekamaꞌpoꞌpʉ Paireꞌ 
pɨꞌ. Isoseꞌ esiꞌpʉ Sises poitorʉ pe, eꞌtane amaꞌai, apʉne pʉra Esuwerʉ amʉꞌ pɨꞌ 
tenariꞌnʉmʉ pɨꞌ. Paireꞌ uya ewaiꞌ tasaꞌ pɨꞌ iyeeꞌpʉ Sises ekepu kan. 39 Nekutimas 
esiꞌpʉ isakon pe, pena iwa Sises piyaꞌ ewarupɨ nau itɨsaꞌ rʉꞌpʉ. Nekutimas uya 
karapa mɨrʉ isumasaꞌ aro tatoꞌ pokon pe neeꞌpʉ, 75 pon eꞌtoꞌ airɨ rɨ. * 40 Asaꞌ ipɨꞌ si 
esiiꞌma Sises ekepu asaꞌ tʉuyaꞌnokon ontɨꞌpʉ toꞌ uya mɨrɨ aꞌpoꞌnan pokon pe, pon 
renen tatoꞌ atʉ saaiꞌpɨꞌsaꞌ ke. Serɨ esiꞌpʉ mɨrɨ Esuwerʉ amʉꞌ uya tekepu kon uꞌnaꞌtɨ 
eseru yau. 41 Pata, Sises pokapɨtʉꞌpʉ toꞌ uya kurusuꞌ pona naꞌneꞌ airɨ iyesiꞌpʉ umɨ, 
mɨrɨ umɨ yau emennaꞌ pe tɨꞌ akasaꞌ uruwaiꞌ pe esiꞌpʉ ɨnʉꞌ rɨ emaikasaꞌ rʉꞌpʉ pen 
nɨ yaꞌ. 42  Apʉne pʉra si Esuwerʉ amʉꞌ ekonekatoꞌ weyu pe iyesi pɨꞌ, mɨrɨ awonsiꞌkɨ 
aꞌko pe tɨꞌ akasaꞌ uruwaiꞌ pe esi pɨꞌ, mɨrɨ yaꞌ Sises emaikaꞌpʉ toꞌ uya.

Iyarʉ Pʉn Tɨꞌ Akasaꞌ Uruwaiꞌ 
(Maꞌsiu 28:1‑10; Maꞌ 16:1‑11; Ʉruꞌ 24:1‑12)

20  Awanakʉiꞌ kuru, suntaaka epiyaꞌtɨ pe, ewarupɨ pe rɨ marɨ pata eꞌtane, 
Meri Mataren utɨꞌpʉ tɨꞌ akasaꞌ uruwaiꞌ pe pona, mɨrɨpan uya tɨꞌ utamasaꞌ 

imʉraꞌtaai apai eneꞌpʉ. 2  Mɨrɨpan ekaꞌtunsaꞌ utɨꞌpʉ Saiman Piꞌta mɨrɨ awonsiꞌkɨ 
tʉron nɨ ipoitorʉ, kʉrɨ Sises niꞌnʉnkanʉ piyaꞌ, mɨrɨpan uya taꞌpʉ, “Toꞌ uya Itepuru 
moꞌkaꞌpʉ man tɨꞌ akasaꞌ uruwaiꞌ pe apai, mɨrɨpan iꞌtu pʉra rɨ iyesi nai yaꞌ rɨ nawon 
toꞌ uya itʉrʉꞌpʉ!” taꞌpʉ iya.

3 Mɨrɨ pɨꞌ si Piꞌta mɨrɨ awonsiꞌkɨ tʉron nɨ ipoitorʉ ton eꞌsaraꞌtɨꞌpʉ tɨꞌ akasaꞌ uruwaiꞌ 
pe pona utɨn pɨꞌ. 4 Asaꞌrɨ rɨ toꞌ ekaꞌtumʉ esiꞌpʉ, eꞌtane isakon uya Piꞌta entakaꞌpʉ, 
mɨrɨpan uya tɨꞌ akasaꞌ uruwaiꞌ pe eporoꞌpʉ iwapiya. 5 Teꞌtɨmuikaiꞌ tenu tʉpɨtʉꞌpʉ 

iya pon renen atʉ saaiꞌpɨꞌsaꞌ kusan pe eneꞌpʉ iya mɨrɨ yau, eꞌtane iyewomʉꞌpʉ pen. 
6  Eꞌtane nin si Saiman Piꞌta, iteꞌmaꞌpʉ pe teꞌsen uyeeꞌpʉ, mɨrɨpan ewomʉꞌpʉ tɨꞌ 
akasaꞌ uruwaiꞌ pe yaꞌ. Pon saaiꞌpɨꞌsaꞌ kusan pe renen tatoꞌ eneꞌpʉ iya mɨrɨ yau, 7 ekeꞌ 
on pe kanan teꞌsen Sises iꞌpai won nʉꞌpʉ. Tʉpona rɨ eꞌmepɨꞌsaꞌ esiꞌpʉ, pon renen 
atʉ saaiꞌpɨꞌsaꞌ kusan pe pokon pe pʉra. 8  Mɨrɨ awonsiꞌkɨ nin si tʉron nɨ ipoitorʉ, tɨꞌ 
akasaꞌ uruwaiꞌ pe eponin nʉꞌpʉ wapiya, rɨ marɨ ewomʉꞌpʉ. Mɨrɨpan uya tʉneneꞌpʉ 
apurɨꞌpʉ. 9 (Toꞌ uya itoꞌkaꞌnʉkʉ pʉra rɨ marɨ iyesiꞌpʉ iyeꞌmenukasaꞌ itekare Sises 
eꞌmʉꞌsaꞌkatoꞌ oton terikʉꞌpʉ apai, tawon.)

Sises Usenpoika Meri Mataren Piyau
10 Mɨrɨ aꞌtai, ipoitorʉ ton ennaꞌpoꞌpʉ tʉpata kon yaꞌ, 11 eꞌtane Meri, eꞌsotoꞌkasaꞌ 

esiꞌpʉ tɨꞌ akasaꞌ uruwaiꞌ pe piyau ukaran nɨ pɨꞌ. Akaramʉiꞌma teꞌtɨmuikaiꞌ tenu 
tʉpɨtʉꞌpʉ iya tɨꞌ akasaꞌ uruwaiꞌ pe yaꞌ, 12  mɨrɨpan uya asaꞌron kon aimuꞌnan ipon 
ton inserʉ amʉꞌ ereutapɨꞌsaꞌ eneꞌpʉ, Sises ekepu pataꞌpʉ yau, iꞌpai pataꞌpʉ airɨ 
mɨrɨ awonsiꞌkɨ iꞌta pataꞌpʉ airɨ isakon. 13  Toꞌ uya ekamaꞌpoꞌpʉ, “Maꞌnon, ɨꞌrɨ pɨꞌ 
aukaramʉ?” taꞌpʉ toꞌ uya.
“Toꞌ uya uyepuru arɨꞌpʉ, nai yaꞌ rɨ nawon toꞌ uya itʉrʉꞌpʉ,” taꞌpʉ iya. 14 Taiꞌma 

iyeraꞌtɨꞌpʉ, mɨrɨpan uya Sises eneꞌpʉ iyeꞌsotoꞌkasaꞌ mɨrɨ yau, eꞌtane Sises tukaiꞌ 
iꞌtu iya pʉra iyesiꞌpʉ.

15 “Maꞌnon, ɨꞌrɨ pɨꞌ aukaramʉ? Ɨnʉꞌ warinpa auya?” taꞌpʉ iya ipɨꞌ.
Umɨ tʉrawasomanin pe rɨ nin si tekamaiꞌ, “Apʉne ken, arɨꞌpʉ auya pe iyesi yau, 

ekamakɨ nai yaꞌ itʉrʉꞌpʉ auya, ikan utɨtoꞌ pe,” taꞌpʉ iya ipɨꞌ.
16 “Meri,” taꞌpʉ Sises uya ipɨꞌ.
Iyeraꞌtɨꞌpʉ Sises winɨkʉiꞌ ɨkɨꞌpɨꞌnʉmʉiꞌma Aramiꞌ pe, “Raponai!” (Tiꞌsa ta eꞌkwa pe).
17 Sises uya taꞌpʉ, “Upɨꞌ kataꞌsii, apʉne pʉra ennaꞌposaꞌ pʉra rɨ marɨ man ikʉipʉnʉ 

piyaꞌ. Eꞌtane, enta ruꞌku uyakon non piyaꞌ, toꞌ panaꞌtɨiꞌ, ‘Utɨyaiꞌ ukʉipʉnʉ piyaꞌ, mɨrɨ 
awonsiꞌkɨ ɨkʉipʉnʉ kon piyaꞌ, iteseꞌ pɨꞌ eꞌtoꞌ piyaꞌ, mɨrɨ awonsiꞌkɨ iteseꞌ pɨꞌ ɨweꞌtoꞌ 
kon piyaꞌ,’” taꞌpʉ iya.

18  Meri Mataren nin si utɨꞌpʉ mɨrɨ itekareei esaꞌ pe ipoitorʉ ton piyaꞌ, “Itepuru 
eneꞌpʉ uya,” taꞌpʉ iya. Tauroꞌkaꞌpʉ iya ke toꞌ panaꞌtɨꞌpʉ iya.

Sises Usenpoikaꞌpʉ Tʉpoitorʉ Ton Piyaꞌ 
(Maꞌsiu 28:16‑20; Maꞌ 16:14‑18; Ʉruꞌ 24:36‑49)

19 Mɨrɨ rɨ suntaaka eꞌsaraꞌtɨ koꞌmamiri pe, aꞌsamʉtʉ yau ipoitorʉ ton esi aꞌtai, 
mʉraꞌta taꞌkopɨꞌse Esuwerʉ amʉꞌ pɨꞌ enariꞌkeꞌ pe tesi kon pɨꞌ, Sises uyeeꞌpʉ, mɨrɨpan 
eꞌsotoꞌkaꞌpʉ toꞌ koroꞌtau, mɨrɨpan uya, “Miyarɨꞌnokon!” taꞌpʉ toꞌ pɨꞌ. 20 Serɨ ta tʉpo, 
temiyatʉ mɨrɨ awonsiꞌkɨ tʉteireꞌ enpoikaꞌpʉ iya toꞌ enaꞌ. Ipan pe rɨ ipoitorʉ ton 
eporiꞌmaꞌpʉ itepuru ensaꞌ tʉuyaꞌnokon aꞌtai.

21 Sises uya kanan takaaꞌpʉ toꞌ pɨꞌ, “Miyarɨꞌnokon! Ikʉipʉnʉ uya uyennoꞌsaꞌ 
naꞌneꞌ kasa rɨ, ɨyennoko uya ꞌnokon serɨ,” taꞌpʉ iya toꞌ pɨꞌ. 22  Mɨrɨ taiꞌma toꞌ pona 
iseꞌnetuꞌkaꞌpʉ, “Wakʉ Aꞌkwarʉ anʉntɨꞌ,” taiꞌma. 23 “Ɨnʉꞌ makoi ton pɨꞌ rɨ ɨusentuꞌma 
kon yau, ipɨꞌ rɨ usentuꞌman; mɨrɨ ton pɨꞌ ɨusentuꞌma kon pʉra iyesi yau, mɨrɨ ton 
pɨꞌ rɨ usentuꞌman pʉra iyesi mɨrɨ,” taꞌpʉ iya. *

Sises Usenpoika Tamas Piyaꞌ
24 Tamas nin si (Titimas tatoꞌ ipɨꞌ), 12 kaisaron kon tonpa pʉra iyesiꞌpʉ, tʉtonpa 

ton koroꞌtau Sises uyeꞌsaꞌ aꞌtai toꞌ piyaꞌ. 25 Tʉron kon nin si ipoitorʉ ton uya, Itepuru 
ensaꞌ tʉuyaꞌnokon nʉꞌpʉ ekama aꞌtai, taꞌpʉ iya, “Tuiꞌ ɨ rʉꞌpʉ itemiyatʉ pokon, 
mɨrɨpan yaꞌ uyemiyatʉ tʉsaꞌ uya aꞌtai, mɨrɨ awonsiꞌkɨ iteireꞌ yaꞌ uyemiyatʉ tʉsaꞌ 
uya aꞌtai kuru nin apurɨ uya mɨrɨ,” taꞌpʉ iya.

o 20:31 Serɨ ton eꞌmenukasaꞌ apurɨ kon pa; mɨrɨ pe pʉra, Serɨ ton eꞌmenukasaꞌ miyarɨ rɨ apurɨ kon pa
p 20:31 Kʉrai (Kiriꞌ maimu), mɨrɨ pe pʉra, Meꞌsaya (Ipuru maimu) Papa Nanʉmʉꞌpʉ ta eꞌkwa pe.
q 21:1 Taipiriyas; mɨrɨ pe pʉra, Kiyarari
r 21:2 Titimas–Esimunuiꞌ ta eꞌkwa pe.
* 21:3 Ʉruꞌ 5:5 * 21:6 Ʉruꞌ 5:6 
s 21:8 300 piꞌ; mɨrɨ pe pʉra, 200 kiyupiꞌ amʉꞌ; 90 miꞌta eꞌtoꞌ airɨ.

26 Tikin nɨ suntaaka pataꞌpʉ pe, ipoitorʉ ton kanan esiꞌpʉ ɨutɨ tau, Tamas nin 
si esiꞌpʉ mɨrɨ toꞌ piyau. Mʉraꞌta rɨ utaꞌkosaꞌ eꞌtane, Sises uyeeꞌpʉ toꞌ koroꞌtaꞌ 
eꞌsotoꞌkaiꞌ, mɨrɨpan uya, “Miyarɨꞌnokon!” taꞌpʉ toꞌ pɨꞌ. 27 Mɨrɨ aꞌtai, taꞌpʉ iya Tamas 
pɨꞌ, “Ɨyemiyatʉ itʉkɨ se yaꞌ; uyemiyatʉ ton enkɨ. Ɨyemiyatʉ tɨnkaiꞌ uteireꞌ yaꞌ itʉkɨ. 
Ikasimatoꞌ auya tʉnonkaiꞌ apurɨkɨ,” taꞌpʉ iya.

28  Tamas uya taꞌpʉ ipɨꞌ, “Uyepuru mɨrɨ awonsiꞌkɨ Papa, iteseꞌ pɨꞌ eꞌtoꞌ!” taꞌpʉ iya.
29 Mɨrɨ aꞌtai, Sises uya taꞌpʉ ipɨꞌ, “Apʉne pʉra uyensaꞌ auya pɨꞌ, apurɨsaꞌ auya; 

poriꞌ pe kamo esi mɨrɨ ene tʉpo pʉra rɨ apurɨnin nan,” taꞌpʉ iya. 
30 Sises uya tuꞌke rɨ eke Papa tʉrawasooi tiꞌtutoꞌ ipɨkɨrɨ kupʉꞌpʉ tʉpoitorʉ ton 

uya entane, eꞌtane serɨ kareta pɨꞌ iyeꞌmenukasaꞌ pʉra iyesi. 31 Eꞌtane serɨ ton 
eꞌmenukasaꞌ apurɨ kon pa, o Sises esi Kʉrai, p Papa Mu, mɨrɨpan apurɨ auyaꞌnokon 
winɨ ɨukoꞌmantoꞌ kon eporo kon pa iteseꞌ yau.

Sises Usenpoika Tʉpoitorʉ Ton Tonpa Ton Piyaꞌ

21  Mɨrɨ pataꞌpʉ pe, Sises kanan usenpoikakaaꞌpʉ tʉpoitorʉ ton piyaꞌ, Taipiriyas q 
kuꞌpɨri piyau. Se kasa iyesiꞌpʉ: 2  Saiman Piꞌta, Tamas (Titimas r tatoꞌ ipɨꞌ), 

Naꞌtaniyerʉ, Kena, Kiyarari yawon winon; Sepiti munkɨ amʉꞌ, mɨrɨ awonsiꞌkɨ 
asaꞌron kon tʉron kon ipoitorʉ ton esiꞌpʉ aꞌsamʉtʉ yau. 3  “Eꞌsaponka serɨ moroꞌ 
amʉꞌ aꞌsiiꞌ,” taꞌpʉ Saiman Piꞌta uya toꞌ pɨꞌ, * mɨrɨpan pɨꞌ, “Ayaꞌkɨrɨ ina utɨ serɨ,” taꞌpʉ 
toꞌ uya. Mɨrɨpan kon utɨsaꞌ ekanwaꞌtɨpɨtʉꞌpʉ kanau yaꞌ, eꞌtane mɨrɨ ewarupɨɨi tau, 
moroꞌ amʉꞌ aꞌsiꞌpʉ toꞌ uya pen nɨ.

4 Awanakʉiꞌ kuru, Sises eꞌsotoꞌkasaꞌ esiꞌpʉ tuna eꞌpi po, eꞌtane ipoitorʉ ton uya 
itoꞌkaꞌnʉkʉ pʉra iyesiꞌpʉ Sises pe. 5 Toꞌ kɨꞌpɨꞌnʉnpaꞌpʉ iya, “Utonpa ton, moroꞌ amʉꞌ 
peꞌ aꞌsisaꞌ auyaꞌnokon pʉra nai?” taꞌpʉ iya.
“Kane!” taꞌpʉ toꞌ uya.
6  “Ɨpunwerʉ kon enoꞌmatɨꞌ kanau enwoꞌnetʉ winɨkʉiꞌ; mɨrɨ aꞌtai, toꞌ rɨ eporo 

auyaꞌnokon mɨrɨ,” taꞌpʉ iya. Toꞌ uya ikuꞌsaꞌ aꞌtai, toꞌ uya ipiꞌsikʉ poken pʉra rɨ toꞌ 
punwerʉ esiꞌpʉ, apʉne pʉra tuꞌke rɨ moroꞌ amʉꞌ esi ke. *

7 Mɨrɨ aꞌtai si, ipoitorʉ Sises niꞌnʉnkanʉ uya Piꞌta pɨꞌ, “Itepuru pe man!” taꞌpʉ 
mɨrɨ. “Itepuru pe man,” ta iya etasaꞌ tʉuya pe rɨ, Saiman Piꞌta uya tʉpon pʉroꞌpon 
eꞌmeꞌpʉ tʉwoi (imoꞌkasaꞌ iya esiꞌpʉ), mɨrɨpan eꞌsanʉmʉꞌpʉ tuna kaꞌ. 8  Tʉron kon 
ipoitorʉ ton uya nin si eꞌmaꞌpʉkaꞌpʉ mɨrɨ kanau yau, tuꞌkan kon moroꞌ amʉꞌ en 
punwe tewaꞌtɨiꞌ toꞌ uya ipiꞌsikʉꞌpʉ, apʉne pʉra ɨnnɨ kuru pʉra rɨ 300 piꞌ s eꞌtoꞌ airɨ 
rɨ tuna eꞌpi piyapai tesi kon ke. 9 Toꞌ eꞌteꞌkasaꞌ aꞌtai, enkenaꞌ pe apoꞌ eꞌsɨmikasaꞌ 
eneꞌpʉ toꞌ uya moroꞌ eꞌpuru ipo, mɨrɨ awonsiꞌkɨ pʉreti esiꞌpʉ.

10 Sises uya, “Moroꞌ amʉꞌ si serɨ pe kuru maꞌsitʉuneꞌ ɨnneꞌtɨꞌ,” taꞌpʉ mɨrɨ toꞌ pɨꞌ.
11 Saiman Piꞌta ekanwaꞌtɨsaꞌ uya nin si punwe piꞌsikʉꞌpʉ mɨrɨ makʉiꞌ. Tuꞌke rɨ, 153 

kaisa rɨ eke ton moroꞌ amʉꞌ esiꞌpʉ, eꞌtane punwe ekaraka pʉra rɨ iyesiꞌpʉ. 12  Sises 
uya, “Ɨsiꞌtɨꞌ, entaꞌnatanʉꞌtɨꞌ,” taꞌpʉ toꞌ pɨꞌ. Ipoitorʉ ton uya, “Ɨnʉꞌ ɨmɨrɨ?” ta pʉra rɨ 
iyesiꞌpʉ ipɨꞌ. Itepuru pe toꞌ uya iꞌtuꞌpʉ. 13  Sises uyeeꞌpʉ, pʉreti tanʉnse toꞌ repaꞌpʉ 
iya, mɨrɨ kasa rɨ moroꞌ ke toꞌ repaꞌpʉ iya. 14 Serɨ si serɨ itosorʉwano iteꞌkwa pe Sises 
usenpoikaꞌpʉ tʉpoitorʉ ton enaꞌ, terikʉ tʉpo teꞌmʉꞌsaꞌkasaꞌ aꞌtai. 

Sises Uya Piꞌta Eriꞌtoꞌ Ekamaꞌpʉ
15 Tentaꞌna kon eꞌnonkasaꞌ aꞌtai, Sises uya taꞌpʉ Saiman Piꞌta pɨꞌ, “Saiman, Isaan 

mumu, uiꞌnʉnka auya kuru rɨ peꞌ pʉsamo entai?” taꞌpʉ iya.

“Ewaiꞌ, uyepuru, ɨiꞌnʉnka uya rɨ iꞌtu auya,” taꞌpʉ Piꞌta uya.
Sises uya taꞌpʉ ipɨꞌ, “Uikʉn non karimeru munkɨ amʉꞌ ken si eweꞌkɨ,” taꞌpʉ iya ipɨꞌ.
16 Sises uya kanan takaaꞌpʉ ipɨꞌ, “Saiman, Isaan mumu, uiꞌnʉnka auya kuru rɨ 

peꞌ?” taꞌpʉ iya.
Eikʉꞌpʉ iya, “Ewaiꞌ, uyepuru, ɨiꞌnʉnka uya rɨ iꞌtu auya,” taꞌpʉ iya.
Sises uya, “Uikʉn non ken si karimeru amʉꞌ ipaꞌsimakɨ,” taꞌpʉ ipɨꞌ.
17 Itosorʉwano iteꞌkwa pe Sises uya taꞌpʉ ipɨꞌ, “Saiman, Isaan mumu, uiꞌnʉnkayan 

peꞌ?” taꞌpʉ iya.
Piꞌta enaꞌpʉ pokoi pe, apʉne pʉra Sises uya tekamaꞌposaꞌ pɨꞌ osorʉwau iteꞌkwa, 

“Uiꞌnʉnkayan peꞌ?” tukaiꞌ, mɨrɨpan uya, “Uyepuru, tanporon nɨ iꞌtu auya; ɨiꞌnʉnka 
uya rɨ iꞌtu auya,” taꞌpʉ.

Sises uya, “Uikʉn non ken si karimeru amʉꞌ eweꞌkɨ. 18  Iꞌnapairon ekama uya ɨpɨꞌ; 
moine pe iwa ɨwesi aꞌtai, ɨiwanoꞌ pe rɨ ɨyepontɨpɨtʉꞌpʉ mɨrɨ awonsiꞌkɨ ɨutɨpɨtʉꞌpʉ 
iꞌse ɨweꞌtoꞌ yaꞌ; eꞌtane ɨukɨɨiꞌpansaꞌ aꞌtai, ɨyemiyatʉ ton ɨnka auya mɨrɨ awonsiꞌkɨ 
kaꞌpon uya nin si ɨpontɨ mɨrɨ, mɨrɨpan uya ayarɨ itɨpai ɨweꞌtoꞌ pen nɨ yaꞌ,” taꞌpʉ iya 
ipɨꞌ. 19 Sises uya serɨ taꞌpʉ Piꞌta umaꞌtatoꞌ eseru ekama tʉuya pe Papa apurɨpɨꞌtoꞌ 
ipɨꞌ pe, mɨrɨpan uya, “Upɨkɨrɨ ɨsiꞌkɨ!” taꞌpʉ ipɨꞌ. 

20  Piꞌta uya tenu raꞌtɨꞌpʉ, mɨrɨpan uya ipoitorʉ, Sises niꞌnʉnkanʉ uyepʉ 
tʉpɨkɨrɨꞌnokon eneꞌpʉ. (Pʉse rɨ kʉrɨ rɨ Sises pona iyeꞌtʉnkasaꞌ rʉꞌpʉ toꞌ entaꞌna 
aꞌtai, “Uyepuru, ɨnʉꞌ uya si ɨyeparankatoꞌ oton?” tawon nʉꞌpʉ.) * 21 Piꞌta uya ensaꞌ 
aꞌtai, ekamaꞌpoꞌpʉ iya, “Uyepuru, pʉse kanan si?” taꞌpʉ iya.

22  Sises uya eikʉꞌpʉ, “Ikoꞌmamʉ iꞌse esi yau ennaꞌpo pona rɨ, ɨꞌrɨ pe mɨrɨ esi 
ɨpona? Ɨisirɨ, upɨkɨrɨ ɨsiꞌkɨ,” taꞌpʉ iya ipɨꞌ. 23 Mɨrɨ si etasaꞌ tʉuyaꞌnokon tukaiꞌ itonpa 
ton esiꞌpʉ mɨrɨ, pʉse rɨ si ipoitorʉ erikʉ pʉra iyeꞌtoꞌ oton, tukaiꞌ. Eꞌtane Sises uya 
iyeriꞌtoꞌ oton pen tasaꞌ pʉra iyesi; “Ikoꞌmamʉ iꞌse esi yau ennaꞌpo pona rɨ, ɨꞌrɨ pe 
mɨrɨ esi ɨpona?” tasaꞌ iya rɨken esi.

24 Pʉse rɨ si kʉrɨ rɨ ipoitorʉ ekama pɨꞌ naꞌneꞌ imenukasaꞌ iya rɨ naꞌneꞌ. Iꞌtu iꞌnapai 
rɨ inekamanʉ esi.

25 Sises uya tuꞌke rɨ tʉron nɨ ton nɨ nɨrɨ kupʉꞌpʉ. Tanporo rɨ iyeꞌmenukasaꞌ pe 
iyesi yau, siꞌtuyaiꞌ, serɨ non po imenukapɨꞌsaꞌ kareta ton pata pʉra iyesi. 

Sises Enukuꞌpʉ Epʉn Pona

1  Eke Tiyoꞌperas, wapiyaroꞌ ukaretaai yau imenukasaꞌ uya man, tanporon nɨ 
Sises nʉkupʉꞌpʉ mɨrɨ awonsiꞌkɨ toꞌ enupaꞌpʉ iya rʉꞌpʉ 2  iyenuku pona rɨ Epʉn 

Papa Aꞌkwarʉ Nʉkupʉꞌpʉ
Sises Nennokoꞌsan Itekare Ekamaiꞌ Yawɨrɨ

Ekamanin
Papa Aꞌkwarʉ Nʉkupʉꞌpʉ Sises Nennokoꞌsan Itekare Ekamaiꞌ Yawɨrɨ esi itekare Ʉruꞌ 

nʉmenukaꞌpʉ pʉꞌkʉ pe rɨ. Inkupʉnʉ kuru esi, wapiyaroꞌ kon Sises pɨkɨron kon uya 
ikuꞌtoꞌ pe Wakʉ Aꞌkwarʉ uya toꞌ kupʉꞌpʉ Wakʉ Itekare atoꞌ pe toꞌ uya Sises pɨꞌ, 

“Surusiran awɨrɨ, mɨrɨ awonsiꞌkɨ Isutiya, Sameriya awɨrɨꞌne rɨ, siya rɨ non uꞌmatʉ 
pʉꞌkʉ pona rɨ” (1:8). Sises pɨkɨron kon pantomʉ pe iyesi Esuwerʉ amʉꞌ koroꞌtau 
iyeꞌsaraꞌtɨꞌpʉ tanporon kon pata emʉꞌ kaisaron kon uya apurɨtoꞌ pe. Imenukanin 
esiꞌpʉ tʉnmenukaꞌpʉ ennin nan uya iꞌtutoꞌ pe Sises pɨkɨron kon esi Roman amʉꞌ 
esi pata epuru pe enariꞌpanin pe pen, Sises pɨkɨron kon napurɨnʉ esi Esuwerʉ amʉꞌ 
enurikʉꞌpʉ ipɨꞌ aꞌkuꞌtɨnin pe.

Inkupʉꞌpʉ ekanpai iyesi osorʉwau eke ton iteꞌma yau, eneiꞌma nai awɨrɨ Sises 
pɨꞌ, Wakʉ Itekare usekamaꞌpʉ soꞌsi eꞌsaraꞌtɨꞌpʉ utɨn pɨꞌ mɨ awɨrɨ: 1) Sises pɨkɨron 
kon nʉkupʉnʉ eꞌsaraꞌtɨꞌpʉ Surusiran po Sises enukuꞌpʉ eꞌmaꞌpʉ pe; 2) Parestin 
pʉꞌkʉ ton nɨ tiꞌmaꞌkapɨꞌse iyepamʉꞌpʉ; 3) miyarɨ rɨ iyepamʉꞌpʉ Meteꞌteriyan nono 
poro rɨ Ron nɨ tepose.

Usennakan parɨ pen esi mɨrɨ Inkupʉꞌpʉ iyeꞌsaꞌ rʉꞌpʉ tʉmeruntɨrʉ ke Sises apurɨnin 
nan pona Surusiran po Pentiꞌkas weyu aꞌtai, mɨrɨpan nɨ esi miyarɨ rɨ soꞌsi esaꞌ pe 
imeruntɨtanʉkʉ pɨꞌ rɨ mɨrɨ awonsiꞌkɨ itepuru ton nɨ, iyeꞌkuꞌpɨꞌsaꞌ usekamasaꞌ naꞌneꞌ 
awɨrɨ kareta yau. Iyeꞌsaraꞌtɨ aꞌtaino kon Sises pɨkɨron kon ekareei amʉranʉꞌsaꞌ 
toꞌken esi mɨrɨ tuꞌkan nɨ toꞌ nekamapɨtʉꞌpʉ itekare yau, iyeꞌkuꞌsaꞌ rʉꞌpʉ eꞌmenukasaꞌ 
naꞌneꞌ iyeꞌkuꞌsaꞌ rʉꞌpʉ uya rɨ ekama meruntɨ pe itekare esiꞌpʉ Sises apurɨnin nan 
yau mɨrɨ awonsiꞌkɨ soꞌsi tawon kon yau rɨ.

Iyawon Ekamanin
Ekonekan ensaꞌ rʉꞌpʉ ekamanin pe (1:1‑26)

a. Teꞌnonka pe Sises usaurokʉꞌpʉ (1:1‑14)
b. Isutas pataꞌpʉ iyakan anʉmʉꞌpʉ (1:15‑26)

Surusiran po tʉneneꞌpʉ kon ekamaꞌpʉ ennoꞌsaꞌ kon uya (2:1–8:3)
Isutiya, Sameriya po tʉneneꞌpʉ kon ekamaꞌpʉ ennoꞌsaꞌ kon uya (8:4–12:25)
Paarʉ eꞌtʉrawasomaꞌpʉ (13:1–28:31)

a. Iyeꞌsaraꞌtɨ pe itekare ekamaiꞌ itɨꞌpʉ (13:1–14:28)
b. Surusiran po eke pe mitin pɨꞌ toꞌ esiꞌpʉ (15:1‑35)
c. Iyakon iteꞌkwa pe itekare ekamaiꞌ itɨꞌpʉ (15:36–18:22)
d. Itosorʉwano iteꞌkwa pe itekare ekamaiꞌ itɨꞌpʉ (18:23–21:16)
e. Aꞌsisaꞌ pe Paarʉ esiꞌpʉ, Surusiran, Sisariya, mɨrɨ awonsiꞌkɨ Ron po (21:17–28:31)

 



 

* 1:4 Ʉruꞌ 24:49 * 1:5 Maꞌsiu 3:11; Maꞌ 1:8; Ʉruꞌ 3:16; Isaan 1:33 * 1:8 Maꞌsiu 28:19; Maꞌ 16:15; 
Ʉruꞌ 24:47‑48 * 1:9 Maꞌ 16:19; Ʉruꞌ 24:50‑51 
a 1:13 Useraꞌ ‑ Roman amʉꞌ enapai temoꞌka kon iꞌseroꞌ.
* 1:13 Maꞌsiu 10:2‑4; Maꞌ 3:16‑19; Ʉruꞌ 6:14‑16 * 1:18‑19 Maꞌsiu 27:3‑8 
b 1:20 Eren 69:25

pona. Mɨrɨ rawɨrɨ, Papa meruntɨrʉ ke tʉutaꞌkwarʉꞌtɨiꞌ, tʉneporoꞌsan tʉnennoꞌton 
kon pe itekare ekamaiꞌ apiyoꞌmaꞌpʉ iya tʉtʉrawasooi kon kuꞌtoꞌ pe toꞌ uya. 3 Sises 
ekotaꞌmaꞌpʉ, mɨrɨ awonsiꞌkɨ iyerikʉꞌpʉ tʉpo kurusuꞌ po, toꞌ piyaꞌ isenpoikapɨtʉꞌpʉ 
inke iteꞌkwa rɨ, toꞌ uya teꞌmʉꞌsaꞌkasaꞌ apurɨtoꞌ pe. Inke rɨ toꞌ piyaꞌ isenpoikapɨtʉꞌpʉ 
40 kaisa rɨ wʉi ton uꞌmatʉ koroꞌtau terikʉ tʉpo teꞌmʉꞌsaꞌkasaꞌ aꞌtai, mɨrɨpan 
usaurokʉꞌpʉ Papa eꞌtoꞌ esaꞌ wannɨ pe pɨꞌ. 4 Tʉron nɨ aꞌtai toꞌ piyau tesi koroꞌtau, 
toꞌ auroꞌkaꞌpʉ iya, “Surusiran apai kʉtɨtʉu, eꞌtane ukʉipʉnʉ usauroꞌsaꞌ rʉꞌpʉ ipɨꞌ 
enupɨkɨrɨ meꞌtʉiꞌ usaurokʉ rɨ metataꞌtʉineꞌnokon ipɨꞌ. * 5 Isaan uya kaꞌpon amʉꞌ 
paꞌtaisimapɨtʉꞌpʉ tuna ke, eꞌtane serɨ pe iwaꞌne rɨ Papa uya apaꞌtaisimapɨtʉ kon 
mɨrɨ Wakʉ Taꞌkwarʉ ke,” taꞌpʉ iya. *

6  Sises pokon pe kanan tamʉrasaꞌ kon aꞌtai, toꞌ uya ekamaꞌpoꞌpʉ, “Ina epuru, 
serɨ aꞌtai peꞌ urɨꞌnokon Esuwerʉ amʉꞌ eꞌtoꞌ itesaꞌ pe naꞌpo auya serɨ?” taꞌpʉ toꞌ uya.

7 Mɨrɨpan uya taꞌpʉ toꞌ pɨꞌ, “Iweyu iꞌtutoꞌ auyaꞌnokon kuru pʉra rɨ iyesi. 
Ukʉipʉnʉ uya ikoneka mɨrɨ tʉweyu aꞌtai rɨ. 8  Eꞌtane Wakʉ Aꞌkwarʉ uyeꞌsaꞌ aꞌtai 
ɨponaꞌnokon, meruntɨ pe ɨyena kon mɨrɨ, mɨrɨpan uyekareei ekama auyaꞌnokon 
mɨrɨ Surusiran po, Isutiya po, Sameriya po, mɨrɨ awonsiꞌkɨ siya rɨ non emʉꞌ 
kaisa rɨ,” taꞌpʉ iya. *

9 Serɨ taꞌpʉ iya tʉpo, itanʉmʉꞌpʉ toꞌ enu airɨ rɨ, mɨrɨpan onamʉꞌpʉ kapuruꞌ uya 
toꞌ enu apai. *

10 Toꞌ esiꞌpʉ kaꞌtaꞌ tenu kon tʉtʉse enpɨtʉ pɨꞌ iyenuꞌtane. Mɨrɨ koroꞌtau, iteꞌkwanau 
pʉra rɨ, asaꞌron kon inserʉ amʉꞌ eꞌsotoꞌkasaꞌ esiꞌpʉ toꞌ piyau. 11 “Ɨmɨrɨꞌnokon, 
Kiyarari pon kon, ɨꞌrɨ pɨꞌ serɨ yau ɨyeꞌsotoꞌpɨꞌsaꞌ kon uya kaꞌtaꞌ ɨyenu kon tʉpɨtʉ? 
Pʉse rɨ Sises enuku menyatʉineꞌ Epʉn pona uyeꞌtoꞌ oton, itɨ eneꞌpʉ auyaꞌnokon 
kasa rɨ,” taꞌpʉ toꞌ uya.

Maꞌtayas Enaꞌpʉ Isutas Pataꞌpʉ Yakan Pe
12  Mɨrɨ tʉpo, ennoꞌsaꞌ kon ennaꞌpoꞌpʉ Surusiran pona Areꞌ Wʉpʉ poi, ɨnnɨ kuru 

pʉra rɨ, 1 mayirʉ oꞌkoiꞌ rɨ pata pona. 13  Pata eposaꞌ tʉuyaꞌnokon aꞌtai, pata tʉtoꞌ 
tʉuyaꞌnokon itau, kaꞌtawon ɨutɨ taꞌ toꞌ utɨꞌpʉ. Pʉsamoro iyamʉrasaꞌ kon esiꞌpʉ; 
Piꞌta, Isaan, Isens, Anturu, Piriꞌ, Tamas, Paꞌtaramiu, Maꞌsiu, Isens (Arʉꞌpiyas mu), 
Saiman (Useraꞌ tukaiꞌ tesaꞌsen a), mɨrɨ awonsiꞌkɨ Isutas (tʉron nɨ Isens mu). * 14 Toꞌ 
amʉrapɨtʉꞌpʉ ɨsewenapai rɨ ɨpʉremaiꞌ. Uriꞌsamiꞌsi amʉꞌ, Sises san Meri, mɨrɨ 
awonsiꞌkɨ Sises akon non esiꞌpʉ toꞌ koroꞌtau.

15  Mɨrɨ aꞌtai, Piꞌta eꞌmʉꞌsaꞌkaꞌpʉ tʉtonpa ton Sises apurɨnin nan koroꞌtau. 120 
kaisaron kon esiꞌpʉ mɨrɨ yau. 16  “Utonpa ton, kin Tepiꞌ poro Wakʉ Aꞌkwarʉ 
usauroꞌsaꞌ rʉꞌpʉ Isutas pɨꞌ si utaꞌkuꞌtɨsaꞌ man. Sises aꞌsi ton kon anin pe iyenaꞌpʉ. 
17 Isutas esiꞌpʉ anʉnsaꞌ rʉꞌpʉ ina tonpa pe itekare ekama pɨꞌ iyeꞌtʉrawasomatoꞌ 
pe,” taꞌpʉ Piꞌta uya.

18  (Ɨri eseru kuꞌsaꞌ tʉuya epeꞌpʉ ke Isutas uya non eꞌmaꞌpʉ, mɨrɨpan yau 
itaꞌmoꞌkaꞌpʉ, iyeꞌtoiꞌkwaꞌpʉ tʉwenuꞌpɨ takanʉꞌse. 19 Tanporon kon Surusiran pon 
kon uya itekareei etaꞌpʉ, mɨrɨpan kon uya mɨrɨ non eseꞌtɨꞌpʉ Aꞌketama tukaiꞌ, Mʉn 
Pataꞌseꞌ ta eꞌkwa pe.) *

20 Miyarɨ rɨ Piꞌta usaurokʉꞌpʉ, “Iyeꞌmenukasaꞌ man Eren yau,
“‘Tɨwɨ itawon pʉra itiwʉꞌ nesii,

ɨnʉꞌ rɨ kʉseꞌnin itau,’ b
mɨrɨ awonsiꞌkɨ,

c 1:20 Eren 109:8
* 1:22 Maꞌ 16:19; Ʉruꞌ 24:51 * 2:1 Eꞌsotas 23:16; 34:22; Ripaitiꞌkas 23:15‑21; Isuꞌtaronomi 16:9‑12 
d 2:1 Pentiꞌkas–Toꞌ Epoi Itɨꞌpʉ Weyu Rʉꞌpʉ pe, 50 pe wʉi tʉpo Esuwerʉ amʉꞌ amʉrasaꞌ tiꞌkiyari 
kon aꞌnaiꞌ akʉꞌpʉsaꞌ anʉmʉ tʉuyaꞌnokon weyu pɨꞌ.
e 2:4 maimu, mɨrɨ pe pʉra ani Kiriꞌ maimu yau.

“‘Tɨwɨ tʉron nɨ itepuru pe teꞌton ipataꞌpʉ anʉmʉi,’ c
tukaiꞌ. 21 Mɨrɨ pe iyesi pɨꞌ, Isutas pataꞌpʉ iyakan epopaiꞌnokon, pena rɨ Sises aꞌtai 
uyaꞌkɨrɨꞌnokon iyeꞌsaꞌ rʉꞌpʉ, 22  Isaan uya epaꞌtaisiman ekareei ekamaꞌpʉ siꞌkɨrɨ mɨrɨ 
awonsiꞌkɨ Sises enuku pʉꞌkʉ pona rɨ iyeꞌsaꞌ rʉꞌpʉ, mɨrɨpan eꞌtoꞌ pe utonpa kon pe 
Sises eꞌmʉꞌsaꞌkasaꞌ eneꞌpʉ tʉuya ekamanin pe,” taꞌpʉ iya. *

23  Mɨrɨpan kon uya asaꞌrɨ kaꞌpon amʉꞌ anʉmʉꞌpʉ; Isoseꞌ, Parʉsapas tukaiꞌ toꞌ 
nesakʉnʉ, Isuꞌsuꞌtas tatoꞌ toꞌ uya ipɨꞌ, mɨrɨ awonsiꞌkɨ Maꞌtayas. 24 Mɨrɨpan tanporo 
mɨrɨ yau teꞌsan ɨpʉremaꞌpʉ, “Ina epuru, tanporon kon usenuminkatoꞌ iꞌtu auya. 
Apʉne ekamakɨ nai kʉrɨ rupɨ anʉnsaꞌ auya pʉsamoro asaꞌron kon kaꞌpon amʉꞌ apai 
25 ennoꞌsaꞌ pe iyeꞌtoꞌ pe, Isutas pataꞌpʉ iyakan pe. Isutas uya ina nonkasaꞌ man 
tʉpataꞌseꞌ yaꞌ tʉutɨ pɨꞌ,” tukaiꞌ toꞌ ɨpʉremaꞌpʉ. 26 Iꞌtun nɨtoꞌ ike ke toꞌ iꞌtuꞌpʉ toꞌ uya, 
mɨrɨpan iꞌkiꞌma tane toꞌ uya itaꞌmoꞌkaꞌpʉ Maꞌtayas winɨkʉiꞌ, mɨrɨpan Maꞌtayas 
enaꞌpʉ 11 pan kon ennoꞌsaꞌ kon tonpa pe.

Papa Aꞌkwarʉ Uyeeꞌpʉ Sises Poitorʉ Rʉꞌsan Aꞌkwarʉꞌtɨiꞌ

2  Pentiꞌkas tatoꞌ weyu eꞌseposaꞌ aꞌtai, *  d tanporo Sises apurɨnin nan amʉrasaꞌ esiꞌpʉ 
tikin nɨ ipata Surusiran po. 2  Mɨrɨ yau, iteꞌkwanau pʉra rɨ, pata aꞌmerumʉꞌpʉ, 

eke pe aꞌsetun kasa, kaꞌ winɨpai, mɨrɨpan ewomʉꞌpʉ toꞌ iwʉꞌ taꞌ, 3 mɨrɨpan kon uya 
apoꞌ waraino eneꞌpʉ, mɨrɨpan eꞌtaꞌnʉkʉꞌpʉ toꞌ kaisa rɨ toꞌ iꞌpai ponaꞌne ereutaiꞌ. 
4 Tanporo toꞌ utaꞌkwarʉꞌtɨꞌpʉ Wakʉ Aꞌkwarʉ ke, mɨrɨpan kon eꞌsaraꞌtɨꞌpʉ usauroꞌnɨ 
pɨꞌ tʉron kon kaꞌpon amʉꞌ maimu e yauꞌne, Iyaꞌkwarʉ uya tʉusauroꞌtoꞌ kon pe 
tʉkupʉ kon pɨꞌ.

5 Mɨrɨ aꞌtai, Esuwerʉ amʉꞌ amʉrasaꞌ esiꞌpʉ mɨ awɨrɨꞌnan nɨ, pata emʉꞌ apaino kon 
Surusiran pona. 6 Pata aꞌmerumʉ tetaiꞌ, toꞌ amʉraꞌpʉ Sises apurɨnin nan pataꞌseꞌ 
yaꞌ. Toꞌ usewansiukaꞌpʉ tʉmaimu kon tauꞌne toꞌ usaurokʉ eta tʉuyaꞌnokon pɨꞌ. 
7 Ipan pe toꞌ usewansiukaꞌpʉ, mɨrɨpan kon uya taꞌpʉ, “Pʉsamoro nʉsauroꞌaiꞌneꞌ 
nan saꞌne Kiyarari koꞌ amʉꞌ ko! 8  Ɨꞌrɨ kasa ken si umaimu kon tauꞌne toꞌ usaurokʉ 
eta serɨ? 9 Tʉron kon saꞌne uyeꞌpɨꞌsaꞌ man ko, Paꞌtiya winɨpai, Metiya winɨpai, 
mɨrɨ awonsiꞌkɨ Eran winɨpai, mɨrɨ awonsiꞌkɨ tʉron kon kanan Meꞌsaꞌpoꞌtemiya, 
Isutiya, Kaꞌpatoꞌsiya, Pontas, Eisa Mʉreꞌpʉ, 10-11 Pʉrekiya, Panperiya, Isiꞌ, Ripiya 
mɨrɨ awonsiꞌkɨ Ron piyaworoꞌ nan nɨ uyeꞌsaꞌ man ko, Esuwerʉ amʉꞌ mɨrɨ awonsiꞌkɨ 
Esuwerʉ amʉꞌ pen eꞌtane, Esuwerʉ amʉꞌ napurɨnʉ apurɨnin nan. Tʉron kon kanan 
Kʉriꞌ winɨpaino kon mɨrɨ awonsiꞌkɨ Arepiya winɨpaino kon, eꞌtane si umaimu kon 
tauꞌne toꞌ usaurokʉ etaꞌnokon, eke rɨ Papa nʉkupʉꞌpʉ ekareei pɨꞌ!” taꞌpʉ toꞌ uya. 
12  Tanporon kon usewansiukaꞌpʉ, iꞌtu tʉuyaꞌnokon pʉra iyesi pɨꞌ. “Ɨꞌrɨ ekamanin 
pe serɨ esi?” tukaiꞌ toꞌ usekamaꞌpopɨtʉꞌpʉ.

13  Eꞌtane tʉron kon utaꞌkɨrɨꞌpʉ toꞌ pɨꞌ toꞌ sapema pe rɨ. “Toꞌ eꞌtaripasaꞌ man,” 
taꞌpʉ toꞌ uya. 

Piꞌta Uya Itekare Ekamaꞌpʉ
14 Mɨrɨ aꞌtai, Piꞌta eꞌmʉꞌsaꞌkaꞌpʉ 11 pan kon tʉtonpa ton pokon pe, anpisin kaꞌpon 

amʉꞌ koroꞌtau, mɨrɨpan usaurokʉꞌpʉ eke pe, “Utonpa ton, Esuwerʉ amʉꞌ tʉron nɨ 
pata winɨꞌnan mɨrɨ awonsiꞌkɨ Surusiran po tʉukoꞌmansan, apʉne etatɨꞌ! Ɨꞌrɨ ta eꞌkwa 
pe serɨ eꞌkuꞌsaꞌ tukaiꞌ ekama uya. 15 Ipoken pʉra rɨ ɨusenuminka kon ina eꞌtaripasaꞌ 
tukaiꞌ. Awanakʉiꞌ rɨ marɨ pata man, 9 aꞌkʉraꞌ rɨ marɨ. Ɨnʉꞌ eꞌtaripa pʉra rɨ iyesi 
mɨrɨ aꞌtai. 16 Eꞌtane puꞌkenaꞌ Isowerʉ nekamaꞌpʉ rʉꞌpʉ utaꞌkuꞌtɨ serɨ,

f 2:17-21 Isowerʉ 2:28‑32
* 2:23 Maꞌsiu 27:35; Maꞌ 15:24; Ʉruꞌ 23:33; Isaan 19:18 * 2:24 Maꞌsiu 28:5‑6; Maꞌ 16:6; Ʉruꞌ 24:5 
g 2:25-28 Eren 16:8‑11
* 2:30 Eren 132:11; 2 Sanwerʉ 7:12‑13 
h 2:31 Kʉrai (Kiriꞌ maimu yau), mɨrɨ pe pʉra Meꞌsaya (Ipuru maimu yau), asaꞌrɨ rɨ marɨ iyesi, Papa 
Nanʉmʉnʉ ta eꞌkwa pe; v. 36 kanan.

 17 “‘Papa uya se kasa tasaꞌ: Se ton kupʉ uya mɨrɨ non weyu uꞌmatʉ aꞌtai:
Uyaꞌkwarʉ ennoꞌtoꞌ uya oton tanporon kon pona.

Ɨmu kon mɨrɨ awonsiꞌkɨ ɨyensi kon amʉꞌ uya umaimu ekamatoꞌ oton,
moineriꞌsan enu utaꞌkwakasaꞌ uya entoꞌ oton,
mɨrɨ awonsiꞌkɨ kɨɨyiꞌ amʉꞌ eꞌneꞌpɨꞌtoꞌ oton.

 18 Mɨrɨ rɨken pe pʉra, upoitorʉ ton, warawotiꞌsi amʉꞌ mɨrɨ awonsiꞌkɨ uriꞌsamiꞌsi 
amʉꞌ pona

uyaꞌkwarʉ ennoꞌtoꞌ uya oton nɨ marɨ,
mɨrɨpan kon uya umaimu ekamatoꞌ oton.

 19 Aꞌkwarʉpɨꞌnin kuꞌtoꞌ uya oton kaꞌ yau,
mɨrɨ awonsiꞌkɨ iꞌtutoꞌ ipɨꞌ non po kanan.

Mɨrɨ aꞌtai, mɨrɨ yau mʉn eꞌtoꞌ oton, apoꞌ mɨrɨ awonsiꞌkɨ ipun pe ikɨrɨsin eꞌtoꞌ oton.
 20 Wʉi enu ewarumantoꞌ oton,

mɨrɨ awonsiꞌkɨ kapʉi usuitatoꞌ oton mʉn kasa.
Eke rɨ, mɨrɨ awonsiꞌkɨ wakʉ rɨ Itepuru Weyu uyepʉ rawɨrɨ tanporo serɨ ton 

eꞌkuꞌtoꞌ oton.
 21 Ɨnʉꞌ rɨ kʉrɨ rɨ Itepuru ekamaꞌponin nʉꞌpʉ tʉpikaꞌtɨnin pe,

epikaꞌtɨtoꞌ oton tasaꞌ iya,’ f
taꞌpʉ rʉꞌpʉ Isowerʉ uya.

22  “Ɨmɨrɨꞌnokon Esuwerʉ amʉꞌ, serɨ umaimu etatɨꞌ! Pʉse rɨ Sises, Nasareꞌ pon, 
ɨꞌkoroꞌtauꞌnokon iyesiꞌpʉ Papa nennokoꞌpʉ. Tuꞌkan nɨ eke Papa tʉrawasooi, 
aꞌkwarʉpɨꞌnin, mɨrɨ awonsiꞌkɨ iꞌtutoꞌ ipɨkɨrɨ rɨ kuꞌtoꞌ pe iya ɨyenaꞌnokon. Papa 
uya enpoikaꞌpʉ ɨyenaꞌnokon inkupʉnʉ winɨ, Papa nennokoꞌpʉ tukaiꞌ iꞌtu kon pa, 
miꞌtuyatʉiꞌneꞌ kasa rɨ. 23 Pena rɨ Papa uya ikuꞌsaꞌ esiꞌpʉ ɨyenaꞌnokon itʉtoꞌ pe tʉuya, 
mɨrɨpan tʉrʉꞌpʉ auyaꞌnokon ɨri ton enaꞌ toꞌ uya kurusuꞌ pona ipokapɨꞌtoꞌ pe, iyeriꞌtoꞌ 
pe. * 24 Eꞌtane Papa uya iꞌmʉꞌsaꞌkaꞌpʉ eriꞌnɨtoꞌ meruntɨrʉ apai, eriꞌnɨtoꞌ uya aꞌsisaꞌ 
koꞌmanʉkʉ namaiꞌ. * 25 Pena Tepiꞌ uya Itepuru maimu ekamaꞌpʉ,

“‘Papa, Itepuru ene uya inke rɨ upiyau.
Mɨrɨ uriyaꞌ, usiꞌnʉkʉ pen.

 26 Mɨrɨ pe iyesi pɨꞌ, poriꞌ pe uyewan yau esiiꞌma, uyesen uya eporiꞌmatoꞌ enpoika.
Ayapurɨ uya, Papa,

eriꞌsaꞌ rɨ eꞌtane,
upun ukoꞌmamʉ teꞌkuꞌtoꞌ yau,

 27 apʉne pʉra uruwaiꞌ yau esi iꞌse pʉra ɨwesi pɨꞌ,
mɨrɨ awonsiꞌkɨ wakʉ, urɨ ɨpoitorʉ ukɨta iꞌse pʉra ɨwesi.

 28 Ɨkoꞌmanseꞌna utɨtoꞌ eꞌma enpoikasaꞌ auya man;
poriꞌ pe ukuꞌtoꞌ auya oton, apʉne pʉra tɨwɨ rɨ upiyau ɨwesi pɨꞌ,’ g

taꞌpʉ Tepiꞌ uya,” taꞌpʉ iya.
29 Piꞌta usaurokʉꞌpʉ tɨpiyɨꞌse pʉra, “Utonpa ton, eke utamokori kon Tepiꞌ erikʉꞌpʉ, 

mɨrɨpan uruwasii esi serɨ pona rɨ. 30 Tepiꞌ esiꞌpʉ puꞌkenaꞌ, mɨrɨpan uya Papa uya, 
‘Ikupʉ uya kuru rɨ mɨrɨ,’ tukaiꞌ tauroꞌkaꞌpʉ rʉꞌpʉ si iꞌtuꞌpʉ: tikin nɨ ipayan amʉꞌ tonpa 
kuꞌtoꞌ oton Papa uya itepuru pe, Papa munkɨ amʉꞌ esaꞌ pe, Tepiꞌ esiꞌpʉ toꞌ esaꞌ pe kasa, 
tawon. * 31 Mɨrɨ pe iyesi pɨꞌ, Tepiꞌ uya nin si Kʉrai h eꞌmʉꞌsaꞌkatoꞌ oton iꞌtusaꞌ tʉuya pɨꞌ 
ekamaꞌpʉ, uruwaiꞌ yau ikoꞌmantoꞌ oton pen nɨ, mɨrɨ awonsiꞌkɨ ipun ukɨta pen nɨ, tukaiꞌ.

32  “Pʉse rɨ Sises, iyeriꞌsaꞌ rʉꞌpʉ iꞌmʉꞌsaꞌkaꞌpʉ Papa uya. Ina si iyaꞌkɨron kon nʉꞌsan 
uya iyeꞌmʉꞌsaꞌkasaꞌ eneꞌpʉ. 33 Papa uya eke pe kuru ikupʉꞌpʉ, mɨrɨpan ereutanʉꞌsaꞌ 

i 2:35 Eren 110:1

pe pʉra, toꞌ entaꞌnapɨtʉꞌpʉ Itepuru tenupaꞌpʉ kon awɨrɨ.
* 2:44 Inkupʉꞌpʉ 4:32‑35 

iya tenwoꞌnetʉ winɨ, mɨrɨpan uya apiyoꞌmaꞌpʉ taꞌkwarʉ ennoꞌtoꞌ pe iya tʉpoitorʉ 
ton pona, tʉusaurokʉꞌpʉ awɨrɨ rɨ. Sises uya si eke pe kuru rɨ ina repasaꞌ Wakʉ 
Aꞌkwarʉ ke menyatʉiꞌneꞌ mɨrɨ awonsiꞌkɨ metayatʉiꞌneꞌ. 34 Tepiꞌ enuꞌsaꞌ pʉra iyesi 
tʉpun yau Epʉn pona, eꞌtane Tepiꞌ uya taꞌpʉ,

“‘Itepuru uya taꞌpʉ uyepuru pɨꞌ;
“Uyenwoꞌnetʉ winɨkʉiꞌ ereutatanʉꞌkɨ Itepuru pe ɨwesi pa,

 35 apʉne ɨyeyaton non entai ɨwesi pa ɨkuꞌtane uya toꞌ esaꞌ pe ɨwesi pa,”’ i
tasaꞌ.

36 “Ɨmɨrɨꞌnokon mɨrɨ awonsiꞌkɨ tanporo rɨ Esuwerʉ amʉꞌ uya iꞌtu iꞌse esi iꞌnapai 
rɨ kuru iyesi tukaiꞌ: Pʉse rɨ si Sises ɨnwɨnɨꞌpʉ kon kuꞌsaꞌ Papa uya man Itepuru pe 
mɨrɨ awonsiꞌkɨ Kʉrai pe,” taꞌpʉ Piꞌta uya.

37 Kaꞌpon amʉꞌ uya serɨ etasaꞌ aꞌtai, ipan pe toꞌ ewan pokaꞌpʉ iya, mɨrɨpan kon 
uya Piꞌta mɨrɨ awonsiꞌkɨ itonpa ton ekamaꞌpoꞌpʉ, “Ina tonpa ton, ɨꞌrɨ ken si kupʉ 
ina uya serɨ?” taꞌpʉ toꞌ uya.

38 Piꞌta uya toꞌ maimu eikʉꞌpʉ, “Ɨmɨrɨꞌnokon tikin paꞌne meꞌatʉiꞌneꞌ kaisa rɨ amakooi 
kon apai eraꞌtɨtɨꞌ, ina uya apaꞌtaisimatoꞌ kon pe Sises eseꞌ yau amakooi kon pɨꞌ usentuꞌman 
nɨtoꞌ pe, mɨrɨpan uya Wakʉ Aꞌkwarʉ ke ɨrepa kon mɨrɨ. 39 Papa uya tʉusaurokʉꞌpʉ kupʉ 
mɨrɨ ɨpɨꞌnokon, apayan kon nʉꞌsan pɨꞌ, mɨrɨ awonsiꞌkɨ sunwaron kon pɨꞌ nɨrɨ, tanporon 
kon Itepuru, iteseꞌ pɨꞌ eꞌnɨtoꞌ Papa nʉkɨꞌmanʉ ton pɨꞌ rɨ nɨrɨ,” taꞌpʉ Piꞌta uya.

40 Miyarɨ rɨ Piꞌta usaurokʉꞌpʉ toꞌ emiyaꞌpontɨnin pe, “Epikaꞌtɨtɨꞌ ɨri ton serɨ aꞌtaino 
kon piyapai,” taꞌpʉ iya. 41 Piꞌta maimu apurɨnin nʉꞌsan paꞌtaisimaꞌpʉ ennoꞌsaꞌ kon 
uya, mɨrɨpan 3,000 kaisaron kon enaꞌpʉ toꞌ tonpa pe.

42  Inke rɨ tenupatoꞌ kon awɨrɨ kuru rɨ toꞌ eꞌpɨtʉꞌpʉ, tʉusiꞌnʉnka kon ke toꞌ 
amʉrapɨtʉꞌpʉ, toꞌ utaꞌreꞌtɨpɨtʉꞌpʉ j mɨrɨ awonsiꞌkɨ toꞌ ɨpʉremapɨtʉꞌpʉ aꞌsamʉtʉ yau.

Ennoꞌsaꞌ Kon Uya Iꞌtutoꞌ Ipɨkɨrɨ Kuꞌpɨtʉꞌpʉ
43  Tuꞌke rɨ aꞌkwarʉpɨꞌnin mɨrɨ awonsiꞌkɨ iꞌtutoꞌ ipɨkɨrɨ kupʉꞌpʉ ennoꞌsaꞌ kon 

uya, mɨrɨpan pɨꞌ tanporon kon enariꞌnʉmʉꞌpʉ. 44  Tanporo Sises apurɨnin nan 
amʉrapɨtʉꞌpʉ aꞌsamʉtʉ yau, mɨrɨpan kon eꞌrepapɨtʉꞌpʉ tanporon ke rɨ tʉtonpa 
kon pokon pe, * 45 mɨrɨpan kon uya tʉnono kon mɨrɨ awonsiꞌkɨ timamin kon tonpa 
kʉrʉpoꞌpomapɨtʉꞌpʉ. Mɨrɨ epeꞌpʉ ke tʉtonpa kon repapɨtʉꞌpʉ toꞌ uya iꞌse iyeꞌtoꞌ airɨ. 
46 Wʉi kaisa rɨ toꞌ amʉrapɨtʉꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ pʉꞌkʉ taꞌ, 
tanporo tamʉrapɨꞌse toꞌ utaꞌreꞌtɨpɨtʉꞌpʉ tiwʉꞌ kon tauꞌne poriꞌ pe, amʉreꞌ pe pʉra 
toꞌ usekanpɨtʉꞌpʉ. 47 Papa apurɨpɨtʉ pɨꞌ toꞌ esiꞌpʉ, mɨrɨpan tʉron kon kaꞌpon amʉꞌ 
esiꞌpʉ poriꞌ pe toꞌ pɨꞌ. Wʉi kaisa rɨ Itepuru uya tʉnkonekaꞌsan ke toꞌ tonpaꞌtɨꞌpʉ.

Piꞌta Uya Iseꞌmesaꞌ Epiꞌtɨꞌpʉ

3  Tʉron nɨ wʉi aꞌtai, Piꞌta mɨrɨ awonsiꞌkɨ Isaan pokon utɨꞌpʉ Esuwerʉ amʉꞌ 
useꞌmatoꞌ, ɨpʉrematoꞌ iwʉꞌ taꞌ ɨpʉreman weyu aꞌtai, koꞌmamʉ pe, 3 aꞌkʉraꞌ. 2  Mɨrɨ 

yau, kaꞌpon esiꞌpʉ iseꞌmesaꞌ iyentuꞌpʉ siꞌkɨron nɨ toꞌ napɨtʉnʉ “Akorʉwan Mʉraꞌta” 
tukaiꞌ toꞌ nesakʉnʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ pʉrorooi mʉraꞌta 
naꞌ. Mɨrɨ yau, toꞌ uya inonkapɨtʉꞌpʉ tʉpʉrataai oton ekamaꞌpotoꞌ pe iya kaꞌpon 
amʉꞌ tewonsan pɨꞌ. 3 Piꞌta mɨrɨ awonsiꞌkɨ Isaan pokon ewontane tʉpʉrataai oton pɨꞌ 
toꞌ ekamaꞌpoꞌpʉ iya. 4 Piꞌta mɨrɨ awonsiꞌkɨ Isaan uya toꞌsa rɨ eneꞌpʉ. “Apʉne, ina 
enkɨ,” taꞌpʉ Piꞌta uya ipɨꞌ, 5 mɨrɨpan kon eneꞌpʉ iya, pʉrata ke toꞌ uya tʉrepa tukaiꞌ.

6 Piꞌta uya taꞌpʉ, “Pʉrata pʉra man, eꞌtane itesaꞌ pe rɨ eꞌaiꞌneꞌ ke ɨrepa uya: Sises 
Kʉrai Nasareꞌ pon eseꞌ yau, eꞌmʉꞌsaꞌkaꞌ, mɨrɨ awonsiꞌkɨ asakɨ,” taꞌpʉ iya iseꞌmesaꞌ 

pɨꞌ. 7 Itenwoꞌnetʉ winɨ itemekon aꞌsiꞌpʉ iya iyeꞌmʉꞌsaꞌka tane, mɨrɨpan iꞌta ton mɨrɨ 
awonsiꞌkɨ ipʉrakon amʉꞌ enaꞌpʉ panaꞌ pe inke pʉra rɨ. 8  Mɨrɨpan eꞌsanʉmʉꞌpʉ 
iyeꞌsaraꞌtɨꞌpʉ usarɨn pɨꞌ. Toꞌ aꞌkɨrɨ iyewomʉꞌpʉ Esuwerʉ amʉꞌ useꞌmatoꞌ, ɨpʉrematoꞌ 
iwʉꞌ taꞌ, iyeꞌsanʉnpɨtʉꞌpʉ Papa apurɨpɨtʉ pe. 9 Tanporo kaꞌpon amʉꞌ mɨrɨ yau teꞌsan 
uya isarɨ eneꞌpʉ Papa apurɨpɨtʉ pɨꞌ, 10 mɨrɨpan kʉrɨ rɨ tetaꞌkwanʉnsen tukaiꞌ toꞌ 
niꞌtunʉ Akorʉwan Mʉraꞌta tatoꞌ yau Esuwerʉ amʉꞌ useꞌmatoꞌ, ɨpʉrematoꞌ iwʉꞌ 
mʉraꞌta nau teꞌsen pe tiꞌtuse, ipan pe toꞌ usewansiukaꞌpʉ, iyeꞌkuꞌsaꞌ naꞌneꞌ ipɨꞌ pɨꞌ.

“Sises Uya Kaꞌpon Epiꞌtɨsaꞌ,” Taꞌpʉ Piꞌta Uya
11 Pʉse rɨ si kaꞌpon utaꞌsisaꞌ esiꞌpʉ Piꞌta mɨrɨ awonsiꞌkɨ Isaan pokon pɨꞌ, mɨrɨpan 

kaꞌpon amʉꞌ usewansiukasaꞌ ekaꞌtumʉꞌpʉ toꞌ piyaꞌ Saraman Epaꞌkatoꞌ Iyaꞌ tatoꞌ 
yaꞌ. 12  Kaꞌpon amʉꞌ ensaꞌ Piꞌta uya aꞌtai, taꞌpʉ iya toꞌ pɨꞌ, “Utonpa ton, Esuwerʉ 
amʉꞌ, ɨꞌrɨ pe iyesi pɨꞌ ɨusewansiukasaꞌ kon serɨ pɨꞌ? Ɨꞌrɨ pe iyesi pɨꞌ ina enpɨtʉ 
auyaꞌnokon? Tʉmeruntɨrʉ kon ke mɨrɨ awonsiꞌkɨ Papa poriꞌmanin nan pe tesi kon 
pɨꞌ ina uya epiꞌtɨsaꞌ pen mɨrɨ. 13 Utamokori kon amʉꞌ Epʉraꞌan, Aisiꞌ, mɨrɨ awonsiꞌkɨ 
Sekoꞌ eꞌtoꞌ iteseꞌ pɨꞌ * Papa uya tʉpoitorʉ Sises kuꞌsaꞌ eke pe, mɨrɨpan Paireꞌ piyaꞌ 
ineeꞌpʉ auyaꞌnokon iwɨtoꞌ pe iya. Inonka tane iya rɨ, ‘Sises iꞌse pʉra ina man,’ taꞌpʉ 
auyaꞌnokon Paireꞌ pɨꞌ. 14 Sises esiꞌpʉ wakʉ, ipokenaꞌ rɨ eꞌtane, ‘Iꞌse pʉra ina man,’ 
taꞌpʉ auyaꞌnokon. Sises ɨnnonkapai Paireꞌ esiꞌpʉ, eꞌtane kaꞌpon amʉꞌ wɨpɨꞌnin nʉꞌpʉ 
ennaꞌpʉ auyaꞌnokon inonkatoꞌ pe iya. * 15 Inke kaꞌpon amʉꞌ ukoꞌmantoꞌ saraꞌtɨnin 
nʉꞌpʉ wɨnɨꞌpʉ auyaꞌnokon eꞌtane, Papa uya iꞌmʉꞌsaꞌkaꞌpʉ iyeriꞌsaꞌ apai. Ina esi 
serɨ ennin nʉꞌsan pe mɨrɨ awonsiꞌkɨ ekamanin nan pe. 16 Ina mɨrɨ awonsiꞌkɨ pʉse 
rɨ kaꞌpon uya Sises apurɨ uriyaꞌ pʉse rɨ eꞌmʉꞌsaꞌkasaꞌ panaꞌ pe. Sises apurɨ ina uya 
uriyaꞌ, pʉse rɨ iseꞌmesaꞌ usepiꞌtɨsaꞌ tanporon kon pe menyatʉiꞌneꞌ.

17 “Ɨmɨrɨꞌnokon mɨrɨ awonsiꞌkɨ itepuru ton uya serɨ kupʉꞌpʉ Sises pɨꞌ ɨnkupʉnʉ kon 
iꞌtu auyaꞌnokon pʉra iyesi pɨꞌ. 18  Eꞌtane pʉra rɨ, Papa uya puꞌkenaꞌ amʉꞌ auroꞌkasaꞌ 
rʉꞌpʉ pena rɨ awɨrɨ serɨ eꞌkupʉꞌpʉ, pʉse rɨ Kʉrai k ekotaꞌmatoꞌ oton tawon. 19 Mɨrɨ pe 
iyesi pɨꞌ, amakooi kon inonkatɨꞌ, Papa winɨkʉiꞌ eraꞌtɨtɨꞌ. Mɨrɨ aꞌtai, Papa usentuꞌma 
ɨpɨꞌnokon uya tanporo amakooi kon korʉkatoꞌ pe. Mɨrɨ aꞌtai, wakʉ pe rɨ Papa uya 
ɨmeruntɨ tanʉkʉ kon mɨrɨ, 20 mɨrɨ awonsiꞌkɨ Kʉrai, Papa Nanʉmʉꞌpʉ ennoko iya mɨrɨ–
Sises rɨ. 21 Pʉse rɨ Sises si eꞌtoꞌ oton Epʉn po Papa uya tanporon koneka emennaꞌ pe 
pona rɨ, pena rɨ tʉusaurokʉꞌpʉ kasa wakʉ ton puꞌkenaꞌ amʉꞌ yai. 22  Apʉne pʉra Mosiꞌ 
uya ekamaꞌpʉ, ‘Papa, Itepuru uya puꞌkenaꞌ, uwaraino anʉntoꞌ oton ɨtonpa kon nɨ. 
Tanporon inekamanʉ main awɨrɨ meꞌtʉiꞌ. 23 Kʉrɨ rɨ si puꞌkenaꞌ maimu awɨron pen esi 
aꞌtai, Papa uya imaꞌtanʉꞌtoꞌ oton tʉmunkɨ amʉꞌ koroꞌtapai,’ l” taꞌpʉ Piꞌta uya toꞌ pɨꞌ.

24 Miyarɨ rɨ Piꞌta usaurokʉꞌpʉ, “Serɨ pe si neꞌkuꞌaiꞌneꞌ esi penaroꞌ rɨ tanporon kon 
puꞌkenaꞌ amʉꞌ nekamaꞌpʉ Sanwerʉ esiꞌpʉ siꞌkɨrɨ rɨ. 25 Papa uya taꞌpʉ rʉꞌpʉ atamokori 
kon pɨꞌ puꞌkenaꞌ amʉꞌ awɨrɨ tʉnkuꞌton kuru pɨꞌ. Toꞌ uya si eporoꞌpʉ, ɨmɨrɨꞌnokon 
uya rɨ nɨrɨ kanan eporo. Epʉraꞌan auroꞌkaꞌpʉ Papa uya iꞌtutɨꞌ: ‘Tanporon kon kaꞌpon 
amʉꞌ pʉrema uya mɨrɨ apayan nʉꞌsan poro,’ m tasaꞌ iya rʉꞌpʉ,” taꞌpʉ iya.

26 Teꞌnonka pe, Piꞌta uya taꞌpʉ, “Papa uya, tʉron kon piyaꞌ ennoko tʉuya wapiya 
kuru, tʉniꞌmʉꞌsaꞌkaꞌpʉ, tʉpoitorʉ ennokoꞌpʉ ɨpiyaꞌnokon, ɨpʉrema kon pe, ɨri 
ɨyeseru kon tʉnonkaiꞌ ɨwesi kon pa,” taꞌpʉ Piꞌta uya toꞌ pɨꞌ.

Piꞌta Mɨrɨ Awonsiꞌkɨ Isaan Esiꞌpʉ Konsʉrʉ Amʉꞌ Piyau

4  Papa enaꞌ useꞌman nɨtoꞌ tʉrawasomanin nan, Esuwerʉ amʉꞌ useꞌmatoꞌ, ɨpʉrematoꞌ 
iwʉꞌ erasu ton epuru, mɨrɨ awonsiꞌkɨ Satuꞌsi amʉꞌ uyeeꞌpʉ, Piꞌta mɨrɨ awonsiꞌkɨ 

Isaan pokon nɨ marɨ usaurokʉ koroꞌtau. 2  Mɨrɨ aꞌtai, toꞌ usakorotaꞌpʉ se kasa iyesi 
pɨꞌ, asaꞌron kon ennoꞌsaꞌ kon uya kaꞌpon amʉꞌ enupa esiꞌpʉ Sises eꞌmʉꞌsaꞌkaꞌpʉ pɨꞌ 
teriꞌsaꞌ apai. Serɨ entaꞌ, iyeriꞌsaꞌ kon eꞌmʉꞌsaꞌka ekamanin pe. 3 Piꞌta mɨrɨ awonsiꞌkɨ 
Isaan aꞌsiꞌpʉ toꞌ uya parikiꞌsi taꞌ; pata ukoꞌmansaꞌ pɨꞌ, tʉron nɨ wʉi emakʉ pʉꞌkʉ 
pona rɨ. 4 Eꞌtane tuꞌkan kon kaꞌpon amʉꞌ uya itekare etakaꞌsaꞌ esiꞌpʉ, mɨrɨpan kon 
uya apurɨꞌpʉ, mɨrɨpan kon eꞌtonpaꞌtɨsaꞌ esiꞌpʉ 5,000 kaisa rɨ.

5  Mɨrɨ emaꞌsaꞌ yau, Esuwerʉ amʉꞌ epuru ton mɨrɨ awonsiꞌkɨ Main pɨꞌ enupanin 
nan amʉraꞌpʉ Surusiran pona. 6  Mɨrɨ yau, Anas, Papa enaꞌ useꞌman nɨtoꞌ 
tʉrawasomanin nan epuru pe teꞌsen esiꞌpʉ, Kayaꞌpas aꞌkɨrɨ teꞌsan, Isaan, Arisanta 
mɨrɨ awonsiꞌkɨ tʉron kon nɨ esiꞌpʉ itepuru tonpa ton pe teꞌsan. 7 Tʉpiyaꞌnokon 
Piꞌta mɨrɨ awonsiꞌkɨ Isaan nepʉꞌpʉ toꞌ uya toꞌ ekamaꞌpopɨꞌtoꞌ pe tʉuyaꞌnokon, 

“Nai kasa ikupʉꞌpʉ auyaꞌnokon? Ɨnʉꞌ meruntɨrʉ yau, ɨnʉꞌ eseꞌ yau ikupʉꞌpʉ 
auyaꞌnokon?” tukaiꞌ.

8  Mɨrɨ aꞌtai, Piꞌta, utaꞌkwarʉꞌtɨsaꞌ Wakʉ Aꞌkwarʉ ke uya taꞌpʉ toꞌ pɨꞌ, “Eke ton 
kaꞌpon amʉꞌ epuru ton, 9 serɨ pe ina ekamaꞌpo auyaꞌnokon iseꞌmesaꞌ epiꞌtɨsaꞌ ina uya 
pɨꞌ, ɨꞌrɨ kasa isepiꞌtɨsaꞌ tukaiꞌ. 10 Serɨ iꞌtutɨꞌ ɨmiyamoro kaꞌpon amʉꞌ Esuwerʉ amʉꞌ; 
Nasareꞌ pon, Sises eseꞌ uya pʉse rɨ warawoꞌ epiꞌtɨsaꞌ eꞌmʉꞌsaꞌkasaꞌ esi ɨpiyauꞌnokon. 
Ɨnpokapɨtʉꞌpʉ kon kurusuꞌ pona iyeriꞌtoꞌ pe iꞌmʉꞌsaꞌkasaꞌ Papa uya. 11 Papa Maimu 
uya tasaꞌ naꞌneꞌ Sises pɨꞌ,

“‘Serɨ tɨꞌ ɨmɨrɨꞌnokon amɨnin nan newarumaꞌtɨꞌpʉ
enasaꞌ man amɨnin nan uya amɨtoꞌ apon pe kuru,’ n

tasaꞌ. 12  Makooi apai epikaꞌtɨn nɨtoꞌ eꞌseposaꞌ Sises poro rɨken, tanporo serɨ non 
po ɨnʉꞌ rɨ Papa nʉtʉrʉꞌpʉ pikaꞌtɨnin wannɨ pe pʉra rɨ iyesi mɨrɨ,” taꞌpʉ Piꞌta uya.

13 Itepuru ton usewansiukaꞌpʉ, ɨpiyɨꞌkeꞌ pe pʉra Piꞌta mɨrɨ awonsiꞌkɨ Isaan ene 
tʉuyaꞌnokon pɨꞌ sepaꞌ nan nɨ mɨrɨ awonsiꞌkɨ isenupasaꞌ kon pen nɨ, eꞌtane toꞌ uya 
toꞌ toꞌkaꞌnʉkʉꞌpʉ Sises aꞌkɨron kon nʉꞌsan pe. 14 Eꞌtane si kaꞌpon toꞌ nepiꞌtɨꞌpʉ 
eꞌmʉꞌsaꞌkasaꞌ eneꞌpʉ toꞌ uya toꞌ piyau. Mɨrɨ aꞌtai, ɨꞌrɨ rɨ tatoꞌ toꞌ uya pʉra iyesiꞌpʉ 
Piꞌta mɨrɨ awonsiꞌkɨ Isaan pɨꞌ. 15 Konsʉrʉ amʉꞌ uya toꞌ enpaꞌkaꞌpʉ tiwʉꞌ kon tapai, 
mɨrɨpan kon eꞌsaraꞌtɨꞌpʉ usauroꞌnɨ pɨꞌ tʉtonpa kon amʉꞌ pokon pe, 16 “Ɨꞌrɨ pe toꞌ kupʉ 
serɨ, tanporon kon Surusiran po tʉukoꞌmansan uya rɨ tanporo toꞌ nʉkupʉꞌpʉ iꞌtu, 
mɨrɨpan wapuꞌtɨ poken pʉra iyesi. 17 Eꞌtane serɨ ereutanʉꞌpai iyesi iyeꞌtaꞌnʉꞌkapʉ 
wapiya kaꞌpon amʉꞌ koroꞌtawɨrɨ. Toꞌ enariꞌpapaiꞌnokon, mɨrɨ entakasaꞌ auyaꞌnokon 
aꞌtai ɨkotaꞌma kon mɨrɨ tukaiꞌ,” taꞌpʉ toꞌ uya.

18  Mɨrɨ aꞌtai, toꞌ kanan kɨꞌmakaaꞌpʉ toꞌ uya. Taꞌpʉ toꞌ uya toꞌ pɨꞌ, “Serɨ tʉpo ɨnʉꞌ 
rɨ kʉsauroꞌkatʉu, kʉsenupatʉu Sises eseꞌ pɨꞌ,” taꞌpʉ toꞌ uya.

19 Eꞌtane Piꞌta mɨrɨ awonsiꞌkɨ Isaan pokon uya toꞌ maimu eikʉꞌpʉ, “Ɨmɨrɨꞌnokon 
pe iꞌtutɨꞌ, ipoken peꞌ ɨwesi kon Papa enu yau, amaimu kon awɨrɨ eꞌnɨ yau Papa 
Maimu tentakaiꞌ? 20 Ina eꞌpakapʉ poken pʉra man ina neneꞌpʉ ton, mɨrɨ awonsiꞌkɨ 
ina netaꞌpʉ ekamatoꞌ tʉuyaꞌnokon piyapai,” taꞌpʉ toꞌ uya. 21 Ipan pe toꞌ enariꞌpa 
tʉuyaꞌnokon tʉpo, Konsʉrʉ amʉꞌ uya toꞌ nonkaꞌpʉ. Mɨrɨ kasa toꞌ kotaꞌmatoꞌ 
tʉuyaꞌnokon tukaiꞌ toꞌ uya iꞌtu pʉra rɨ iyesiꞌpʉ, apʉne pʉra tanporon kon uya rɨ 
Papa apurɨpɨtʉ pɨꞌ iyeꞌkuꞌsaꞌ rʉꞌpʉ pɨꞌ. 22  Warawoꞌ isepiꞌtɨsaꞌ naꞌneꞌ esiꞌpʉ 40 kaisaron 
entaino rɨ iwʉipiyaai. 

Piꞌta Mɨrɨ Awonsiꞌkɨ Isaan Pokon Ɨpʉremaꞌpʉ
23  Tʉnonkasaꞌ kon aꞌtai, Piꞌta mɨrɨ awonsiꞌkɨ Isaan ennaꞌpoꞌpʉ tʉtonpa kon 

amʉꞌ koroꞌtaꞌ, ekamaseꞌna tanporon nɨ useꞌman nɨtoꞌ tʉrawasomanin nan epuru 
ton eke ton kuru mɨrɨ awonsiꞌkɨ itepuru ton uya taꞌpʉ tʉpɨꞌnokon nʉꞌpʉ. 24 Serɨ 
etasaꞌ tʉuyaꞌnokon aꞌtai, toꞌ ɨpʉremaꞌpʉ ɨsewan yaꞌ tenaiꞌ Papa pɨꞌ. “Itepuru, Ɨmɨrɨ 
nʉkonekaꞌpʉ Epʉn mɨrɨ awonsiꞌkɨ non mɨrɨ awonsiꞌkɨ parau mɨrɨ awonsiꞌkɨ tanporon 

nɨ mɨrɨ yawon. * 25 Ausaurokʉꞌpʉ Wakʉ Aꞌkwarʉ awɨrɨ ina tamokori, ɨpoitorʉ Tepiꞌ 
poro rɨ, se kasa tukaiꞌ:

“‘Ɨꞌrɨ pɨꞌ Esuwerʉ amʉꞌ pen usakorota;
ɨꞌrɨ pɨꞌ kaꞌpon amʉꞌ eꞌkama, epoton kon kasa rɨ?

 26 Kin amʉꞌ eꞌkama,
mɨrɨ awonsiꞌkɨ non esanon nɨ amʉra ɨsipokon pe,
Papa, Itepuru mɨrɨ awonsiꞌkɨ inanʉmʉꞌpʉ, Kʉrai o ewaꞌnomaseꞌna,’ p

tukaiꞌ. 27 Iꞌnapai rɨ Eraꞌ mɨrɨ awonsiꞌkɨ kopʉna Ponsiyas Paireꞌ pokon amʉraꞌpʉ 
Esuwerʉ amʉꞌ pen kaꞌpon amʉꞌ Esuwerʉ pon kon pokon pe serɨ pata yau, wakʉ 
ayapiyoꞌ Sises ananʉmʉꞌpʉ ewaꞌnoma pɨꞌ teꞌtoꞌ kon pe ekonekaiꞌ. * 28  Toꞌ amʉrasaꞌ 
tanporon nɨ ɨmeruntɨrʉ mɨrɨ awonsiꞌkɨ ɨyeseru awɨrɨ iyeꞌkuꞌtoꞌ pe ɨnkupʉꞌpʉ kuꞌseꞌna. 
29 Mɨrɨpan, serɨ pe si enkɨ, Papa: ina enariꞌpa toꞌ uya; ina, ɨpoitorʉ ton ikuꞌkɨ wakʉ 
pe, tepiyɨꞌse pʉra amaimu ekamatoꞌ pe ina uya. 30 Ɨyemiyatʉ tɨnkaiꞌ rɨ usepiꞌtɨn 
ikuꞌkɨ, tɨwɨ iꞌtutoꞌ ipɨkɨrɨ mɨrɨ awonsiꞌkɨ aꞌkwarʉpɨꞌnin nɨrɨ ikuꞌkɨ, wakʉ ɨpoitorʉ 
Sises eseꞌ yau,” tukaiꞌ toꞌ ɨpʉremaꞌpʉ.

31 Tʉwɨpʉrema kon tʉpo, toꞌ eꞌnonkasaꞌ aꞌtai, toꞌ eꞌtoꞌ yau usiꞌkiꞌmaꞌpʉ. Tanporo toꞌ 
utaꞌkwarʉꞌtɨꞌpʉ Wakʉ Aꞌkwarʉ ke, mɨrɨpan kon uya Papa Maimu ekamaꞌpʉ tepiyɨꞌse pʉra.

Sises Apurɨnin Nan Esiꞌpʉ Amʉreꞌ Ton Pen
32  Sises apurɨnin nan esiꞌpʉ tikin nɨ rɨ isenuminkatoꞌ, tikin nɨ rɨ itewan. Ɨnʉꞌ 

uya rɨ uiwanoꞌ serɨ ta pʉra rɨ, eꞌtane tiwanoꞌ kon ke rɨ teꞌrepasan pe toꞌ esiꞌpʉ. * 
33 Meruntɨ pe kuru esiiꞌma ennoꞌsaꞌ kon uya Itepuru Sises eꞌmʉꞌsaꞌkaꞌpʉ terikʉꞌpʉ 
apai ekamaꞌpʉ, mɨrɨpan kon pona eke pe rɨ wakʉ nonkasaꞌ tanporo toꞌ pona. 34 Ɨnʉꞌ 
rɨ tekotaꞌmasen kuru rɨ pʉra iyesiꞌpʉ toꞌ koroꞌtau, kamoro tʉmainarʉ ke, tiwʉꞌ ke rɨ 
teꞌsan uya ikʉrʉpoꞌpomapɨtʉꞌpʉ, mɨrɨpan epeꞌpʉ rʉꞌpʉ neꞌpɨtʉꞌpʉ toꞌ uya 35 ennoꞌsaꞌ 
kon enaꞌ, mɨrɨpan ekanpɨtʉꞌpʉ toꞌ uya toꞌ kaisa rɨ ipʉra kuru toꞌ esi pɨꞌ tense.

36 Mɨrɨ kasa si, Isoseꞌ esiꞌpʉ mɨrɨ, Ripai pa rʉꞌpʉ pe teꞌsen, Saiꞌpʉras po iyentusaꞌ 
rʉꞌpʉ, Panapas tukaiꞌ ennoꞌsaꞌ kon nesakʉnʉ (Poriꞌmapɨꞌnin ta eꞌkwa pe). 
37 Tʉmainarʉ kʉrʉpoꞌpomaꞌpʉ iya, mɨrɨpan epeꞌpʉ neeꞌpʉ iya ennoꞌsaꞌ kon enaꞌ.

Ananayas, Inoꞌpʉ Saꞌpaira

5  Ananayas, inoꞌpʉ Saꞌpaira uya kanan tʉnono kon kʉrʉpoꞌpomaꞌpʉ. 2  Itepeꞌpʉ 
tonpaꞌkaꞌpʉ toꞌ uya tʉnoꞌpʉ yaꞌ rɨ esiiꞌma tiwanoꞌ kon pe iyeꞌtoꞌ pe, mɨrɨpan 

tonpaꞌpʉ neeꞌpʉ iya ennoꞌsaꞌ kon enaꞌ. 3 Mɨrɨ aꞌtai, Piꞌta uya taꞌpʉ, “Ananayas, ɨꞌrɨ pe 
iyesi pɨꞌ ɨri rɨ Seꞌtan q ewonsaꞌ ɨyewan yaꞌ, kasi pe rɨ Wakʉ Aꞌkwarʉ enkuꞌtɨ pa, mɨrɨ 
awonsiꞌkɨ itonpa rɨ kupʉꞌpʉ esiiꞌma ɨpiyau? 4 Ikʉrʉpoꞌpoma auya wapiya peꞌ ɨiwanoꞌ 
pe iyesiꞌpʉ pen mɨrɨ? Mɨrɨ awonsiꞌkɨ ikʉrʉpoꞌpoma tʉpo, itepeꞌpʉ esiꞌpʉ ɨiwanoꞌ pe 
pen nɨ peꞌ mɨrɨ? Ɨꞌrɨ pe iyesi pɨꞌ tʉkuꞌsen pen nɨ kupʉꞌpʉ auya? Kaꞌpon amʉꞌ pɨꞌ peꞌ 
kasi pe ɨweꞌsaꞌ pe ekama auya eꞌtane, kasi pe ɨweꞌsaꞌ Papa pɨꞌ,” taꞌpʉ iya. 5 Serɨ etasaꞌ 
tʉuya aꞌtai, Ananayas utaꞌmoꞌkaꞌpʉ ekeꞌ pe, mɨrɨ awonsiꞌkɨ ipan pe rɨ serɨ etanin 
nʉꞌsan enariꞌnʉmʉꞌpʉ iyeꞌkuꞌsaꞌ rʉꞌpʉ pɨꞌ. * 6 Mɨrɨ tʉpo, moine ton warawoꞌ amʉꞌ 
uyeeꞌpʉ itekepu ontɨseꞌna, mɨrɨpan enpaꞌkaꞌpʉ toꞌ uya iuꞌnaꞌtɨtoꞌ pe tʉuyaꞌnokon.

7 Osorʉwau iteꞌkwa kʉraꞌ emiya eraꞌtɨsaꞌ tʉpoꞌne rɨ, inoꞌpʉ uyeeꞌpʉ, ɨꞌrɨ eꞌkuꞌsaꞌ 
tukaiꞌ iꞌtu iya pʉra iyesiꞌpʉ. 8  Piꞌta uya ekamaꞌpoꞌpʉ, “Serɨ rɨken peꞌ Ananayas yaꞌ 
ɨnono kon epeꞌpʉ pe ɨneporoꞌpʉ kon?” taꞌpʉ iya.

“Ewaiꞌ, mɨrɨ rɨken itepeꞌpʉ,” taꞌpʉ iya.
9 Piꞌta uya taꞌpʉ ipɨꞌ, “Ɨꞌrɨ pe iyesi pɨꞌ Itepuru Aꞌkwarʉ iꞌtupɨtʉ kon pa ɨyekonekaꞌpʉ 

kon?” taꞌpʉ iya. “Apʉne enkɨ, ataanꞌpʉ uꞌnaꞌtɨnin nʉꞌsan nɨ marɨ esi moro mʉraꞌta 
nau, mɨrɨ awonsiꞌkɨ toꞌ uya rɨ marɨ ɨyenpaꞌka mɨrɨ,” taꞌpʉ iya. 10 Mɨrɨ aꞌtai rɨ, ipiyau 
itaꞌmoꞌkaꞌpʉ ekeꞌ pe, mɨrɨpan moine ton warawoꞌ amʉꞌ ewomʉꞌpʉ itekepu ekare 
pɨꞌ. Itekepu arɨꞌpʉ toꞌ uya iuꞌnaꞌtɨtoꞌ pe itaanꞌpʉ piyau rɨ. 11 Mɨrɨ pɨꞌ, ipan pe rɨ 
Sises apurɨnin nan mɨrɨ awonsiꞌkɨ tanporon kon serɨ etanin nʉꞌsan enariꞌnʉmʉꞌpʉ.

Ennoꞌsaꞌ Kon Uya Eꞌneꞌ Ton Epiꞌtɨꞌpʉ
12  Ennoꞌsaꞌ kon uya tuꞌkan nɨ iꞌtutoꞌ ipɨkɨrɨ mɨrɨ awonsiꞌkɨ aꞌkwarʉpɨꞌnin kupʉꞌpʉ 

kaꞌpon amʉꞌ koroꞌtau, mɨrɨ awonsiꞌkɨ tanporon kon Sises apurɨnin nan pe teꞌsan esiꞌpʉ 
pʉroroi po, Saraman Epaꞌkatoꞌ Iyaꞌ tatoꞌ tau. 13 Tanporon kon nɨ esiꞌpʉ ɨpiyɨꞌkeꞌ pe toꞌ 
koroꞌtaꞌ enapai pʉra, kaꞌpon amʉꞌ uya ipan pe rɨ toꞌ nama tane. 14 Mɨrɨ koroꞌtau rɨ, 
tuꞌkan kon warawotiꞌsi amʉꞌ mɨrɨ awonsiꞌkɨ uriꞌsamiꞌsi amʉꞌ uya rɨ Itepuru apurɨꞌpʉ, 
mɨrɨ awonsiꞌkɨ toꞌ tonpa pe toꞌ eraꞌtɨꞌpʉ. 15 Mɨrɨ pe iyesi pɨꞌ, kaꞌpon amʉꞌ uya eꞌneꞌ ton 
nepʉꞌpʉ, asanta taꞌ toꞌ nonkaꞌpʉ toꞌ uya toꞌ eꞌkweꞌ poꞌne toꞌ apon poꞌne rɨ, Piꞌta utɨ 
aꞌkwarʉꞌpʉ uya rɨ toꞌ epiꞌtɨtoꞌ pe. 16 Anpisin kaꞌpon amʉꞌ Surusiran woi tʉukoꞌmansan 
uya eꞌneꞌ ton, makoi aꞌkwarʉ yen ton nɨ neeꞌpʉ, mɨrɨpan kon usepiꞌtɨꞌpʉ.

Ennoꞌsaꞌ Kon Ekotaꞌmaꞌpʉ
17 Mɨrɨpan Papa enaꞌ useꞌman nɨtoꞌ tʉrawasomanin nan epuru mɨrɨ awonsiꞌkɨ 

tanporon kon iyaꞌkɨrɨ teꞌsan Satuꞌsi amʉꞌ tonpa ton ɨkɨntatoꞌ esiꞌpʉ ipan pe toꞌ pɨꞌ. 
18  Toꞌ uya ennoꞌsaꞌ kon aꞌsiꞌpʉ, mɨrɨpan kon uya toꞌ tʉrʉꞌpʉ parikiꞌsi taꞌ. 19 Eꞌtane 
ewarupɨ nau, Papa inserʉʉi uya parikiꞌsi mʉraꞌtaai aꞌkokaꞌpʉ, mɨrɨpan uya toꞌ 
enpaꞌkaꞌpʉ. 20 “Esuwerʉ amʉꞌ useꞌmatoꞌ, ɨpʉrematoꞌ iwʉꞌ taꞌ entantɨꞌ, kaꞌpon amʉꞌ 
pɨꞌ tanporo serɨ main ekamatantɨꞌ emennaꞌ pe ukoꞌman nɨtoꞌ ekareei,” taꞌpʉ iya. 
21 Pata emaꞌsaꞌ aꞌtai, toꞌ ewomʉꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ taꞌ 
tauroꞌkaꞌpʉ kon awɨrɨ rɨ, mɨrɨ awonsiꞌkɨ toꞌ eꞌsaraꞌtɨꞌpʉ kaꞌpon amʉꞌ enupa pɨꞌ.

Papa enaꞌ useꞌman nɨtoꞌ tʉrawasomanin nan epuru mɨrɨ awonsiꞌkɨ itonpa ton 
uyeꞌsaꞌ aꞌtai, Esuwerʉ amʉꞌ Konsʉrʉʉi ton kɨꞌmaꞌpʉ toꞌ uya–tanporo Esuwerʉ 
amʉꞌ epuru ton–toꞌ amʉratoꞌ pe. Toꞌ uya Esuwerʉ amʉꞌ useꞌmatoꞌ, ɨpʉrematoꞌ iwʉꞌ 
erasu pe teꞌsan ennokoꞌpʉ parikiꞌsi taꞌ aꞌsisaꞌ rʉꞌsan enpaꞌkaseꞌna. 22  Eꞌtane toꞌ utɨsaꞌ 
parikiꞌsi taꞌ aꞌtai, toꞌ eporo toꞌ uya pʉra iyesiꞌpʉ. Mɨrɨ pɨꞌ toꞌ ennaꞌpoꞌpʉ ɨsekamaseꞌna, 
23 “Aꞌkopɨꞌsaꞌ pe kuru rɨ parikiꞌsi eporoꞌpʉ ina uya iterasu ton nɨ eꞌsotoꞌpɨꞌsaꞌ esiꞌpʉ 
mʉraꞌta nau, eꞌtane ina uya aꞌkokasaꞌ aꞌtai, ɨnʉꞌ pʉra iyesiꞌpʉ itau,” taꞌpʉ toꞌ uya. 
24 Serɨ tawon eta tʉuya aꞌtai, Esuwerʉ amʉꞌ useꞌmatoꞌ, ɨpʉrematoꞌ erasu ton epuru 
mɨrɨ awonsiꞌkɨ Esuwerʉ amʉꞌ useꞌmatoꞌ, ɨpʉrematoꞌ epuru ton usenuꞌmereꞌmaꞌpʉ 
mɨrɨ, “Ɨꞌrɨ rɨ si eꞌkupʉꞌpʉ serɨ ko? Ɨꞌrɨ pe toꞌ esiꞌpʉ?” tukaiꞌ.

25 Mɨrɨpan eꞌtane, kaꞌpon uyeeꞌpʉ, “Apʉne entɨꞌ, parikiꞌsi taꞌ anaꞌsiꞌpʉ kon amʉꞌ 
eꞌsotoꞌpɨꞌsaꞌ useꞌman nɨtoꞌ, ɨpʉreman nɨtoꞌ iwʉꞌ tau kaꞌpon amʉꞌ enupa pɨꞌ,” taseꞌna. 
26 Mɨrɨ aꞌtai rɨ, erasu ton epuru utɨꞌpʉ tʉtonpa ton pokon pe ennoꞌsaꞌ kon neꞌseꞌna. 
Toꞌ taꞌkwarʉkaiꞌ toꞌ ɨnneꞌpai pʉra toꞌ esiꞌpʉ, apʉne pʉra kaꞌpon amʉꞌ uya tʉwɨnɨ 
kon tɨꞌ ke tukaiꞌ toꞌ usenariꞌpaꞌpʉ.

27 Ennoꞌsaꞌ kon nepʉꞌpʉ toꞌ uya Esuwerʉ amʉꞌ Konsʉrʉʉi ton piyaꞌ, Papa enaꞌ 
useꞌman nɨtoꞌ tʉrawasomanin nan epuru uya toꞌ ekamaꞌpopɨꞌtoꞌ pe. 28  “Eꞌseꞌneꞌ pe 
ina uya taꞌpʉ ɨpɨꞌnokon, ‘Sises eseꞌ pɨꞌ kaꞌpon amʉꞌ kʉsenupatʉu,’ taꞌpʉ eꞌtane rɨ, 
pata Surusiran emʉꞌ wɨsaꞌ auyaꞌnokon enupan nɨtoꞌ auyaꞌnokon ike ke mɨrɨ awonsiꞌkɨ 
tʉmakooi ke ina esi pʉse rɨ mʉnʉ uriyaꞌ ta auyaꞌnokon,” * taꞌpʉ iya.

29 Piꞌta mɨrɨ awonsiꞌkɨ itonpa ton uya imaimu eikʉꞌpʉ, “Papa Maimu awɨrɨ ina eꞌtoꞌ 
pe iyesi, kaꞌpon maimu awɨrɨ pen. 30 Papa, ina tamokori ton eꞌtoꞌ iteseꞌ pɨꞌ, Sises 

iꞌmʉꞌsaꞌkanin nʉꞌpʉ iyeriꞌsaꞌ apai ɨnwɨnɨꞌpʉ kon tʉpokapɨꞌse yʉi pona. 31 Papa uya 
iꞌmʉꞌsaꞌkasaꞌ tenwoꞌnetʉ winɨ, ikuꞌsaꞌ iya esaꞌ wannɨ pe mɨrɨ awonsiꞌkɨ pikaꞌtɨnin 
pe, Esuwerʉ amʉꞌ raꞌtɨnin pe, toꞌ makooi pɨꞌ isentuꞌma ke. 32  Serɨ eꞌkupʉ ennin 
nʉꞌsan ina, Wakʉ Aꞌkwarʉ uya rɨ nɨrɨ eneꞌpʉ, Papa nʉtʉrʉꞌpʉ tʉmaimu awɨron 
kon enaꞌ,” taꞌpʉ toꞌ uya.

33  Serɨ eta tʉuyaꞌnokon aꞌtai, ipan pe rɨ toꞌ usakorotaꞌpʉ, mɨrɨ awonsiꞌkɨ toꞌ rɨ 
ɨnwɨpai toꞌ enaꞌpʉ, 34 eꞌtane Pariꞌsi, Main pɨꞌ enupanin nan tonpa, Kamariyerʉ iteseꞌ, 
kaꞌpon amʉꞌ nʉnamanʉ rɨ eꞌsotoꞌkaꞌpʉ toꞌ piyaꞌ, “Apʉne rʉꞌkwɨ, kamoro warawoꞌ 
amʉꞌ enpaꞌkatɨꞌ akaꞌneꞌ pe,” kaꞌseꞌna. 35 Mɨrɨpan uya toꞌ auroꞌkaꞌpʉ, “Esuwerʉ amʉꞌ, 
ɨnkupʉnʉ kon tiꞌtuiꞌ eꞌtɨꞌ pʉsamoro kaꞌpon amʉꞌ pɨꞌ. 36  Pena saꞌne Tiyotas iteseꞌ 
kaꞌpon esiꞌpʉ ɨnʉꞌ pe rɨ eꞌkupʉ iꞌse. Tuꞌkan kon nɨ kaꞌpon amʉꞌ, 400 kaisaron kon 
eraꞌtɨꞌpʉ ipoitorʉ pe. Iwɨnɨꞌpʉ toꞌ uya, mɨrɨpan poitorʉ ton nʉꞌsan eꞌtaꞌnʉkʉꞌpʉ, 
mɨrɨ awonsiꞌkɨ ɨꞌrɨ pʉra rɨ iyesiꞌpʉ. 37 Kʉrɨ rɨ eꞌmaꞌpʉ taꞌ, Isutas, Kiyarari koꞌ kanan 
esiꞌpʉ, kaꞌpon amʉꞌ eseꞌ menukapɨꞌtoꞌ aꞌtai, mɨrɨ awonsiꞌkɨ kaꞌpon amʉꞌ kanan anin 
pe iyesiꞌpʉ. Kʉrɨ rɨ kanan wɨnɨꞌpʉ toꞌ uya, mɨrɨpan poitorʉ rʉꞌsan eꞌtaꞌnʉkʉꞌpʉ. 
38  Mɨrɨ pe iyesi pɨꞌ, serɨ pe naꞌneꞌ pɨꞌ kapai eꞌaiꞌ ɨpɨꞌnokon: tɨwɨ pʉsamoro warawoꞌ 
amʉꞌ nesii; tɨwɨ toꞌ nʉtɨi. Serɨ teꞌkuꞌsen esi aꞌtai kaꞌpon eseru pe, iyeꞌkupʉ pʉra 
iyesi mɨrɨ. 39 Eꞌtane Papa winon pe iyesi aꞌtai, ɨnʉꞌ uya rɨ pʉsamoro ereutanʉkʉ 
pʉra rɨ iyesi. Papa ewaꞌnoma auyaꞌnokon pe rɨ iyeꞌtoꞌ oton,” * taꞌpʉ iya.

40 Serɨ ta iya pɨꞌ, “Ewaiꞌ rɨ kaꞌwa,” taꞌpʉ toꞌ uya. Ennoꞌsaꞌ kon kɨꞌmaꞌpʉ toꞌ uya, mɨrɨpan 
kon ariꞌpoꞌpɨtʉꞌpʉ toꞌ uya, mɨrɨpan kon uya taꞌpʉ toꞌ pɨꞌ, “Sises eseꞌ yau kasauroꞌtʉu serɨ 
tʉpo,” taꞌpʉ toꞌ uya. Toꞌ utɨtoꞌ pe toꞌ nonkaꞌpʉ toꞌ uya. 41 Ennoꞌsaꞌ kon utɨꞌpʉ Esuwerʉ 
amʉꞌ Konsʉrʉʉi ton piyapai. Poriꞌ pe toꞌ esiꞌpʉ, apʉne pʉra Papa pona wakʉ pe rɨ 
iyesi pɨꞌ toꞌ ekotaꞌma Sises eseꞌ wenai. 42  Mɨrɨ awonsiꞌkɨ wʉi kaisarɨ rɨ Esuwerʉ amʉꞌ 
useꞌmatoꞌ, ɨpʉrematoꞌ iwʉꞌ tau, kaꞌpon amʉꞌ iwʉꞌ tauꞌne tereutaiꞌ pʉra rɨ, Sises pɨꞌ toꞌ 
enupa pɨꞌ toꞌ esiꞌpʉ, wakʉ itekare ekama pɨꞌ toꞌ esiꞌpʉ, Sises esi Papa Nanʉmʉꞌpʉ, tukaiꞌ.

7 Kaisaron Kon Utanʉmʉꞌpʉ

6  Mɨrɨ aꞌtai, tuꞌke rɨ Sises apurɨnin nan tuꞌkanoro epirikʉꞌpʉ. Kiriꞌ pe tʉusauroꞌsan 
Esuwerʉ amʉꞌ mɨrɨ awonsiꞌkɨ patawon amʉꞌ Esuwerʉ amʉꞌ pokon pe toꞌ 

eꞌmanenpatoꞌ esiꞌpʉ, kiyari ke tʉtonpa kon uriꞌsamiꞌsi amʉꞌ itaanꞌpʉ imaꞌtasaꞌ kon ɨnɨ toꞌ 
uya pɨꞌ. 2 Mɨrɨ pɨꞌ si kaꞌpon amʉꞌ amʉranʉkʉꞌpʉ 12 kaisaron kon uya tanporon kon Sises 
apurɨnin nan, mɨrɨ awonsiꞌkɨ taꞌpʉ toꞌ uya, “Iyeꞌtoꞌ pe pʉra iyesi mɨrɨ uponaꞌnokon Papa 
Maimu tekamaiꞌ pʉra tʉron nɨ pɨꞌ eꞌnɨ aꞌtai usekan nɨ pɨꞌ rɨ. 3 Utonpa ton, 7 kaisaron 
kon kaꞌpon amʉꞌ epotɨꞌ ɨꞌkoroꞌtapaiꞌnokon, iꞌtunin nan pe kuru kaꞌpon amʉꞌ niꞌtunʉ 
ton, Wakʉ Aꞌkwarʉ ke itaꞌkwarʉꞌtɨsaꞌ kon, serɨ iꞌse eꞌnɨtoꞌ tʉrawasomanin pe teꞌton kon, 
4 ɨpʉreman pɨꞌ parɨ ina eꞌtoꞌ pe kaꞌpon amʉꞌ enupa pɨꞌ Papa Maimu ke,” taꞌpʉ toꞌ uya.

5 Tanporon kon eporiꞌmaꞌpʉ ennoꞌsaꞌ kon maimu pɨꞌ, mɨrɨpan kon uya si Siꞌtipʉn 
anʉmʉꞌpʉ Papa Maimu apurɨnin yeꞌ kuru, Wakʉ Aꞌkwarʉ yen; Piriꞌ rɨ kanan toꞌ 
tonpa pe; tʉron kon Pʉroꞌkoras; Niꞌkanorʉ; Timon; Parʉmenas; Neꞌkoras, Antiyoꞌ 
winon, iyeraꞌtɨsaꞌ rʉꞌpʉ Esuwerʉ amʉꞌ tonpa pe. 6 Toꞌ uya si pʉsamoro anʉnsaꞌ kon 
nʉꞌsan tʉrʉꞌpʉ ennoꞌsaꞌ kon piyaꞌ, toꞌ pʉrematoꞌ pe si toꞌ uya, tʉtʉrawasooi kon 
si kuꞌtoꞌ pe toꞌ uya.

7 Mɨrɨpan Papa Maimu usekamaꞌpʉ miyarɨ rɨ tuꞌkan kon pɨꞌ rɨ tuꞌke rɨ Sises 
apurɨnin nan tuꞌkanoro epirikʉꞌpʉ Surusiran po. Useꞌman nɨtoꞌ tʉrawasomanin 
nan nɨ eraꞌtɨꞌpʉ tuꞌke kuru rɨ Sises uya enupan nɨtoꞌ awɨrɨ teꞌtoꞌ kon pe.

Siꞌtipʉn Aꞌsiꞌpʉ Toꞌ Uya
8  Siꞌtipʉn, eke rɨ Papa uya wakʉ nonkasaꞌ esaꞌ mɨrɨ awonsiꞌkɨ tʉmeruntɨrʉ kenan 

uya, eke pe rɨ aꞌkwarʉpɨꞌnin mɨrɨ awonsiꞌkɨ iꞌtutoꞌ ipɨkɨrɨ rɨ kupʉꞌpʉ kaꞌpon amʉꞌ 

koroꞌtau. 9 Eꞌtane tʉron kon kaꞌpon amʉꞌ Esuwerʉ amʉꞌ usenupatoꞌ iwʉꞌ tau teꞌsan 
tonpa ton Inonkasaꞌ Kon tukaiꞌ tesaꞌsan, Esuwerʉ amʉꞌ pe rɨ teꞌsan, Sairini mɨrɨ 
awonsiꞌkɨ Arisantiriya winon kon enaꞌpʉ ewaꞌnoma pɨꞌ. Kamoro mɨrɨ awonsiꞌkɨ 
Esuwerʉ amʉꞌ Siriꞌsiya mɨrɨ awonsiꞌkɨ Eisa Mʉreꞌpʉ winon kon pokon pe teꞌsepose 
Siꞌtipʉn pokon pe toꞌ eꞌseiꞌpɨtʉꞌpʉ. 10 Eꞌtane ipoken pʉra rɨ iyesi tatoꞌ ipɨkɨrɨ pʉra rɨ 
iyesiꞌpʉ, apʉne pʉra isaurokʉ pɨꞌ iꞌtunin pe kuru Iyaꞌkwarʉ uya ikuꞌsaꞌ ke.

11 Mɨrɨpan kon uya amaꞌai kaꞌpon amʉꞌ anʉmʉꞌpʉ eseruꞌtɨnin nan pe, “Siꞌtipʉn 
etaꞌpʉ ina uya Mosiꞌ mɨrɨ awonsiꞌkɨ Papa sapema pe rɨ isaurokʉꞌpʉ,” taton kon.

12  Mɨrɨpan kon uya kaꞌpon amʉꞌ, Esuwerʉ amʉꞌ epuru ton mɨrɨ awonsiꞌkɨ Main 
pɨꞌ enupanin nan nɨ tʉrʉnkaꞌpʉ. Toꞌ uya Siꞌtipʉn aꞌsiꞌpʉ, mɨrɨpan nepʉꞌpʉ toꞌ 
uya Esuwerʉ amʉꞌ Konsʉrʉʉi ton piyaꞌ. 13  Toꞌ uya kasi pe rɨ Siꞌtipʉn eseruꞌtɨsaꞌ 
tʉuyaꞌnokon nʉꞌpʉ ekamaꞌpʉ Konsʉrʉ amʉꞌ pɨꞌ. “Iyereuta pʉra rɨ pʉse rɨ usauroꞌnɨ 
pɨꞌ man ɨri pe useꞌman nɨtoꞌ, ɨpʉreman nɨtoꞌ iwʉꞌ pɨꞌ mɨrɨ awonsiꞌkɨ Main, Mosiꞌ 
winon pɨꞌ. 14 Ina uya etasaꞌ man ta iya pʉse rɨ Sises, Nasareꞌ pon uya serɨ pata 
maꞌtanʉkʉ tawon. Mɨrɨ awonsiꞌkɨ ensima iya ukoꞌman nɨ eseru Mosiꞌ nʉtʉrʉꞌpʉ 
uyenaꞌnokon,” taꞌpʉ toꞌ uya.

15 Tanporo enseꞌna iyamʉrasaꞌ kon Esuwerʉ amʉꞌ Konsʉrʉʉi ton iwʉꞌ taꞌ uya 
enpɨtʉꞌpʉ itemʉꞌ poi rɨ, mɨrɨpan kon uya itemʉꞌ eneꞌpʉ inserʉ emʉꞌ kasa rɨ.

Siꞌtipʉn Uya Esuwerʉ Amʉꞌ Konsʉrʉʉi Ton Auroꞌkaꞌpʉ

7  Mɨrɨ aꞌtai, useꞌman nɨtoꞌ tʉrawasomanin nan epuru uya Siꞌtipʉn ekamaꞌpoꞌpʉ, 
“Iꞌnapai rɨ peꞌ kaꞌpon amʉꞌ nʉsauroꞌaiꞌneꞌ ɨpɨꞌ esi?” tukaiꞌ.

2  Siꞌtipʉn uya imaimu eikʉꞌpʉ, “Ɨmɨrɨꞌnokon, tʉnamasan itepuru ton, apʉne 
etatɨꞌ. Papa usenpoikaꞌpʉ Epʉraꞌan piyaꞌ Meꞌsaꞌpoꞌtemiya po Eran pona itɨ rawɨrɨ. 
3  ‘Apataꞌseꞌ mɨrɨ awonsiꞌkɨ ɨtonpa ton inɨnkɨ, itɨkɨ mɨrɨ non sekamayaiꞌneꞌ yaꞌ,’ r 
taꞌpʉ Papa uya ipɨꞌ.

4  “Mɨrɨpan uya Karʉtiya pon kon nɨmɨꞌpʉ. Eran po iyepatamaꞌpʉ. Ikʉipʉnʉ 
umaꞌtaꞌpʉ tʉpo, Papa uya ennokoꞌpʉ serɨ mʉkoꞌmanyatʉiꞌneꞌ yaꞌ. * 5 Eꞌtane intʉrʉnʉ 
pe teꞌsen itimamin tʉsaꞌ iya pʉra iyesiꞌpʉ, eꞌtane Papa usaurokʉꞌpʉ ikuꞌtoꞌ pe uya 
tukaiꞌ, ‘Ɨmɨrɨ, mɨrɨ awonsiꞌkɨ apayan nʉꞌsan, Esuwerʉ amʉꞌ uya non epotoꞌ oton.’ 
Mɨrɨ aꞌtai, imʉre pʉra Epʉraꞌan esiꞌpʉ. * 6  Mɨrɨ tʉpo, Papa usaurokʉꞌpʉ, ‘Apayan 
nʉꞌsan, Esuwerʉ amʉꞌ eꞌtoꞌ oton kaꞌkʉran pe tʉron kon pata yau. Mɨrɨ yau, tapiyoꞌ 
kon pe toꞌ eꞌtane, toꞌ kotaꞌmatoꞌ oton toꞌ uya 400 kaisa rɨ wʉipiya, 7 eꞌtane urɨ uya 
mɨrɨ eke pata kotaꞌmatoꞌ oton. Toꞌ epaꞌkatoꞌ oton mɨrɨ eke pata yapai, serɨ pata 
yaꞌ uyapurɨpɨꞌseꞌna,’ s taꞌpʉ Papa uya. 8  Mɨrɨ aꞌtai, Papa uya Epʉraꞌan auroꞌkaꞌpʉ 
tanporo warawoꞌ amʉꞌ uya tʉyun kon piꞌpɨ puturʉkapɨꞌtoꞌ pe, tʉmunkɨ pe toꞌ esi 
ekamanin pe. Mɨrɨ aꞌtai, Aisiꞌ, Epʉraꞌan mu entuꞌpʉ, 8 kaisa rɨ wʉi tʉpo, itun piꞌpɨ 
puturʉkaꞌpʉ iya. Mɨrɨ tʉpo, Aisiꞌ mu, Sekoꞌ entuꞌpʉ, mɨrɨpan yun piꞌpɨ puturʉkaꞌpʉ 
iya. Sekoꞌ uya nɨrɨ 12 kaisaron kon tʉmunkɨ amʉꞌ yun piꞌpɨ puturʉkapɨtʉꞌpʉ. *

9 “Isoseꞌ esiꞌpʉ toꞌ tonpa pe. Irunan nɨ ɨkɨntaꞌpʉ Isoseꞌ pɨꞌ, mɨrɨpan kon uya 
ikʉrʉpoꞌpomaꞌpʉ Isiꞌ yawon kon poitorʉ pe. Eꞌtane Papa esiꞌpʉ iyaꞌkɨrɨ, * 10 mɨrɨpan 
uya ipikaꞌtɨꞌpʉ tanporo ewankamanin apai. Isoseꞌ repaꞌpʉ iya ipuꞌketʉ ke, mɨrɨpan 
uya ikuꞌsaꞌ esiꞌpʉ wakʉ pe kin Peero ewakiri pe. Mɨrɨ aꞌtai, Peero uya Isoseꞌ kupʉꞌpʉ 
tanporo Isiꞌ mɨrɨ awonsiꞌkɨ tʉpataꞌseꞌ epuru pe. *

11 “Mɨrɨ aꞌtai, iwankan utaꞌmoꞌkaꞌpʉ tanporo Isiꞌ mɨrɨ awonsiꞌkɨ Kenan pata pona. 
Mɨrɨ aꞌtai, kaꞌpon amʉꞌ apʉꞌkaaꞌpʉ iwan pɨꞌ, utamokori kon amʉꞌ rɨ entaꞌnatoꞌ ipɨꞌ 

pʉra iyesiꞌpʉ, mɨrɨpan uya eke rɨ ewankamanin neeꞌpʉ. * 12  Sekoꞌ uya etaꞌpʉ, ‘Kiyari 
esi Isiꞌ po,’ tawon, mɨrɨpan uya tʉmunkɨ amʉꞌ, utamokori kon amʉꞌ ennokoꞌpʉ 
kiyari ennaseꞌna. 13  Iyakon iteꞌkwa pe toꞌ utɨsaꞌ aꞌtai, Isoseꞌ usekamaꞌpʉ tʉrui 
ton pɨꞌ. Mɨrɨ aꞌtai si, Peero uya Isoseꞌ tonpa ton iꞌtuꞌpʉ mɨrɨ. * 14 Serɨ tʉpo, Isoseꞌ 
uya tʉmaimu ennokoꞌpʉ tʉkʉipʉnʉ uyeꞌtoꞌ pe tanporo tʉtonpa ton pokon pe Isiꞌ 
pona. 75 kaisa rɨ tanporo toꞌ esiꞌpʉ. * 15 Mɨrɨ aꞌtai, Sekoꞌ utɨꞌpʉ Isiꞌ pona, mɨrɨpan 
umaꞌtaꞌpʉ. Imunkɨ amʉꞌ rɨ nɨrɨ umaꞌtapɨtʉꞌpʉ mɨrɨ yau. * 16  Toꞌ ekepu neeꞌpʉ toꞌ 
uya Siꞌken pona, mɨrɨpan kon uꞌnaꞌtɨpɨtʉꞌpʉ toꞌ uya Epʉraꞌan neꞌmaꞌpʉ yau Amorʉ 
munkɨ amʉꞌ winɨ, Siꞌken po. *

17 “Aꞌko pe iweyu uyepʉ koroꞌtau, Papa uya tʉusaurokʉꞌpʉ kuꞌtoꞌ pe Epʉraꞌan pɨꞌ, 
tuꞌke kuru utonpa kon amʉꞌ epansaꞌ esiꞌpʉ. 18  Mɨrɨ aꞌtai, tʉron nɨ kin, Isoseꞌ iꞌtunin 
pen enaꞌpʉ Isiꞌ epuru pe. * 19 Kʉrɨ rɨ eꞌkupʉꞌpʉ toꞌ wanmʉra ɨri pe toꞌ maꞌtanʉkʉ 
pɨꞌ, urɨꞌnokon tamokori ton kotaꞌmaꞌpʉ toꞌ uya. Toꞌ apiyoꞌmaꞌpʉ toꞌ uya tentusan 
mʉre amʉꞌ enoꞌmatoꞌ pe toꞌ uya, toꞌ umaꞌtatoꞌ pe. *

20 “Mɨrɨ koroꞌtau, Mosiꞌ entuꞌpʉ. Wakʉ pe rʉꞌkwɨ iyesiꞌpʉ, mʉre eꞌpɨꞌtoꞌ kasa pʉra. 
Osorʉwau kapʉi toꞌ uya imainanpaꞌpʉ ikʉipʉnʉ iwʉꞌ tau. * 21 Toꞌ uya enpaꞌkanʉꞌsaꞌ aꞌtai, 
Peero ensi uya anʉmʉꞌpʉ, mɨrɨpan emoꞌkaꞌpʉ iya tʉmʉre kasa kuru rɨ. * 22 Mosiꞌ usenupasaꞌ 
esiꞌpʉ tanporo Isiꞌ pon kon eseru yau. Imaimu, mɨrɨ awonsiꞌkɨ inkupʉnʉ esiꞌpʉ meruntɨ pe.

23 “40 kaisa rɨ iwʉipiyaai Mosiꞌ enasaꞌ aꞌtai, tʉtonpa ton kaꞌkʉranpa pɨꞌ iyeꞌkupʉꞌpʉ. 
24 Toꞌ tonpa Esuwerʉ pon wɨpɨtʉ Isiꞌ koꞌ uya eneꞌpʉ iya, mɨrɨpan utɨꞌpʉ Esuwerʉ 
pon pikaꞌtɨseꞌna. Mɨrɨpan eꞌmaꞌpʉ Mosiꞌ uya, Isiꞌ koꞌ tʉwɨse. 25 Mosiꞌ usenuminkaꞌpʉ 
tʉtonpa ton uya tʉtoꞌkaꞌnʉkʉ tukaiꞌ Papa uya tʉkuꞌsaꞌ toꞌ pikaꞌtɨnin pe tukaiꞌ, eꞌtane 
toꞌ uya itoꞌkaꞌnʉkʉ pʉra iyesiꞌpʉ. 26 Mɨrɨ emaꞌsaꞌ yau, Mosiꞌ uya asaꞌron kon Esuwerʉ 
pon kon epantaꞌma eneꞌpʉ, toꞌ epantaꞌma ereutanʉkʉ iꞌse iyesiꞌpʉ. Taꞌpʉ iya toꞌ 
pɨꞌ, ‘Warawoꞌ amʉꞌ ɨsitonpa pe ɨwesi kon mɨrɨ. Ɨtonpa kʉꞌwɨpɨtʉi,’ taꞌpʉ iya toꞌ pɨꞌ.

27 “Eꞌtane warawoꞌ tʉtonpa wɨpɨꞌnin uya Mosiꞌ aꞌtuꞌmaꞌpʉ, ‘Ɨnʉꞌ uya ɨkuꞌsaꞌ ina 
epuru pe, mɨrɨ pe pʉra ina eseru aimenkanin pe? 28 Uwɨpai peꞌ ɨwesi Isiꞌ koꞌ wɨnɨꞌpʉ 
auya kasa koꞌmamiyau?’ taiꞌma. 29 Mosiꞌ uya mɨrɨ etasaꞌ aꞌtai, iyapʉrʉmʉꞌpʉ Metiyan 
pona. Mɨrɨ yau, ikoꞌmamʉꞌpʉ kaꞌkʉran pe. Mɨrɨ yau, asaꞌrɨ imuꞌtaꞌpʉ. *

30 “40 kaisa rɨ wʉipiya tʉpo, inserʉ usenpoikaꞌpʉ Mosiꞌ piyaꞌ yuꞌ epoꞌtɨ yau, rɨmonoꞌ 
tau, aꞌko pe Sainai Wʉpʉ piyau. 31 Mɨrɨ ensaꞌ tʉuya aꞌtai, ipan pe isewansiukaꞌpʉ 
yuꞌ epoꞌtɨ pʉra iyesi pɨꞌ. Aꞌko pe iwinɨkʉiꞌ itɨ koroꞌtau, Papa maimu etaꞌpʉ iya: 
32  ‘Papa urɨ, atamokori kon Epʉraꞌan, Aisiꞌ, mɨrɨ awonsiꞌkɨ Sekoꞌ eꞌtoꞌ iteseꞌ pɨꞌ.’ t 
Mosiꞌ enariꞌnʉmʉ eꞌtɨtɨtɨꞌkaꞌpʉ, ɨnenpai pʉra. 33  Mɨrɨ aꞌtai, Papa uya taꞌpʉ ipɨꞌ, 
‘Asapatooi imoꞌkakɨ! Mɨrɨ ɨyeꞌmʉꞌsaꞌkasaꞌ naꞌneꞌ yau esi wakʉ pe. 34 Umunkɨ amʉꞌ 
ekotaꞌma ensaꞌ uya man Isiꞌ po. Toꞌ aꞌnʉmʉ etasaꞌ uya man. Mɨrɨ pɨꞌ uyeꞌsaꞌ man 
toꞌ moꞌkaseꞌna. Inke pʉra ɨsiꞌkɨ; ɨyennoko uya serɨ Isiꞌ pona’ * taꞌpʉ iya ipɨꞌ.

35 “Pʉse rɨ Mosiꞌ Esuwerʉ amʉꞌ newarumaꞌtɨꞌpʉ, ‘Ɨnʉꞌ uya ɨkuꞌsaꞌ ina epuru pe, 
ina eseru aimenkanin pe?’ taꞌpʉ ipɨꞌ rʉꞌpʉ, kʉrɨ rɨ ennokoꞌpʉ Papa uya toꞌ epuru 
pe, toꞌ pikaꞌtɨnin pe nɨrɨ, inserʉ winɨ isenpoikasaꞌ rʉꞌpʉ yuꞌ yau. * 36  Mosiꞌ kʉrɨ rɨ 
utamokori kon amʉꞌ anin nʉꞌpʉ ɨnnɨ Isiꞌ apai, aꞌkwarʉpɨꞌnin mɨrɨ awonsiꞌkɨ iꞌtutoꞌ 
ipɨkɨrɨ rɨ kupʉꞌpʉ iya, Papa uya imeruntɨɨi tiꞌsaꞌ esiꞌpʉ. Mɨrɨ ton kupʉꞌpʉ iya Isiꞌ 
po, Isuweyu Parau kau mɨrɨ awonsiꞌkɨ rɨmonoꞌ tau nɨrɨ 40 kaisa rɨ wʉipiya yau. *

37 “Pʉse rɨ Mosiꞌ, Esuwerʉ amʉꞌ auroꞌkanin nʉꞌpʉ, ‘Papa uya puꞌkenaꞌ anʉntoꞌ 
oton ɨꞌkoroꞌtapaiꞌnokon uwaraino,’ tawon nʉꞌpʉ. u 38  Pʉse rɨ Mosiꞌ esiꞌpʉ toꞌ koroꞌtau 

rɨmonoꞌ tau. Inserʉ, Papa winon uya auroꞌkaꞌpʉ Sainai Wʉpʉ po. Main, ukoꞌman 
nɨtoꞌ ipɨꞌ ekamaꞌpʉ iya ipɨꞌ. *

39 “Eꞌtane utamokori kon amʉꞌ uya apurɨ pʉra iyesiꞌpʉ. Toꞌ uya inurunpaꞌpʉ. Tewan 
kon yau, ennaꞌpopai toꞌ esiꞌpʉ Isiꞌ pona. 40 Eran auroꞌkaꞌpʉ toꞌ uya, ‘Papa tatoꞌ ipɨꞌ pe 
ikaꞌsaꞌ ɨnkonekaꞌ, uyanin kon pe teꞌton. Pʉse rɨ Mosiꞌ, uneꞌnin nʉꞌpʉ kon Isiꞌ apai eꞌtane, 
ɨꞌrɨ pe rɨ nawon iyesiꞌpʉ tukaiꞌ ina uya iꞌtu pʉra man!’ taꞌpʉ toꞌ uya. v 41 Mɨrɨ aꞌtai, toꞌ 
uya papa tatoꞌ pe ipɨꞌ ikaꞌsaꞌ konekaꞌpʉ paka mʉre kasa, tʉuseꞌmatoꞌ kon neeꞌpʉ toꞌ uya 
ipiyaꞌ, mɨrɨpan kon userenkaꞌpʉ, toꞌ umanumʉꞌpʉ tʉnkonekaꞌpʉ kon nama tʉuyaꞌnokon 
ekamanin pe. * 42  Eꞌtane Papa usakorotasaꞌ eraꞌtɨꞌpʉ toꞌ piyapai, apʉne pʉra papa tatoꞌ 
ipɨꞌ ikaꞌsaꞌ konekasaꞌ toꞌ uya wenai. Toꞌ nonkaꞌpʉ iya toꞌ ɨpʉrematoꞌ pe wʉi enu, kapʉi, 
mɨrɨ awonsiꞌkɨ sirikɨ amʉꞌ pɨꞌ. Serɨ eꞌmenukasaꞌ esiꞌpʉ puꞌkenaꞌ karetaai yau:

“‘Esuwerʉ amʉꞌ rʉꞌkwɨ, serɨ ɨuseꞌmatoꞌ kon nepʉ auyaꞌnokon pʉra iyesiꞌpʉ uyenaꞌ
40 kaisa rɨ wʉipiya rɨmonoꞌ tau ɨwesi kon aꞌtai.

 43 Papa tatoꞌ pe ipɨꞌ ikaꞌsaꞌ Moreꞌ iwʉꞌ apɨtʉꞌpʉ auyaꞌnokon,
sirikɨ pe ikaꞌsaꞌ kaꞌpon amʉꞌ nesakʉnʉ Reꞌpan tukaiꞌ.
Ikaꞌsaꞌ ɨwɨpʉrematoꞌ kon ipɨꞌ.
Mɨrɨ pe iyesi pɨꞌ, ɨyennoꞌtoꞌ uya ꞌnokon oton ɨnnɨ w Paperan entaꞌ.

44 “Utamokori kon amʉꞌ piyau Papa uya amʉranʉꞌnɨtoꞌ itaꞌ esiꞌpʉ rɨmonoꞌ tau. 
Iyekonekasaꞌ esiꞌpʉ Mosiꞌ pɨꞌ Papa nekamaꞌpʉ awɨrɨ. Ikonekatoꞌ ipɨꞌ pe tʉneneꞌpʉ 
kasa. * 45 Utamokori kon amʉꞌ uya mɨrɨ amʉranʉꞌnɨtoꞌ itaꞌ eporoꞌpʉ tʉkʉipʉnʉ kon 
winɨ, mɨrɨpan arɨꞌpʉ toꞌ uya taꞌkɨrɨꞌnokon Isaꞌsuwa aꞌkɨrɨ tʉutɨ kon aꞌtai non moꞌkaiꞌ. 
Mɨrɨ non moꞌkaꞌpʉ toꞌ uya tʉron kon kaꞌpon amʉꞌ enapai. Papa uya toꞌ ainʉnpaꞌpʉ 
Esuwerʉ amʉꞌ uya non moꞌkatoꞌ pe. Ikoꞌmamʉꞌpʉ mɨrɨ pata yau Tepiꞌ weyu eꞌseporo 
pona rɨ. * 46  Kʉrɨ rɨ Papa ewakiri pe iyeꞌsaꞌ rʉꞌpʉ, mɨrɨpan uya Papa ekamaꞌpoꞌpʉ 
ɨutɨ amɨtoꞌ pe tʉuya tʉmɨrɨ pe. * 47 Eꞌtane Saraman uya kuru ɨutɨ amɨꞌpʉ. *

48 “Mɨrɨpan eꞌtane, Papa esi eke pe kaꞌpon namɨꞌpʉ tau tʉukoꞌmansen pen. Puꞌkenaꞌ 
amʉꞌ tonpa uya tasaꞌ,
 49 “‘Epʉn esi uyapon pe,

non esi uꞌta apon pe.
Ɨꞌrɨ warai ɨutɨ amɨ auyaꞌnokon uiwʉꞌ pe?

ta Itepuru uya.
Mɨrɨ pe pʉra nai yau umoronkaꞌtoꞌ pataꞌseꞌ esi?

 50 Unkonekaꞌpʉ ton pen peꞌ se ton tanporon nɨ?’ x
51 “Ɨmɨrɨꞌnokon ɨri ton nɨ, saꞌman ton nɨ ɨyewan kon! Ɨmɨrɨꞌnokon eꞌmakoima 

atamokori kon amʉꞌ esiꞌpʉ kasa. Ɨukoꞌmamʉ kon Wakʉ Aꞌkwarʉ ewarumaꞌtɨ pɨꞌ. * 
52  Atamokori kon uya wapiyaroꞌ kon puꞌkenaꞌ amʉꞌ kotaꞌmaꞌpʉ. Toꞌ uya rɨ Ipokenaꞌ 
Kaꞌpon uyepʉ ekamanin nan tʉꞌkaꞌpʉ. Serɨ pe si eparankaꞌpʉ auyaꞌnokon iteyaton 
non enaꞌ toꞌ uya iwɨtoꞌ pe. 53  Ɨmɨrɨꞌnokon uya Papa Maimu eporoꞌpʉ mɨrɨ, Papa 
nʉtʉrʉꞌpʉ atamokori kon enaꞌ. Inserʉ amʉꞌ uya mɨrɨ tʉrʉꞌpʉ atamokori kon enaꞌ. 
Mɨrɨ eꞌtane, iyawɨrɨ pʉra ɨwesi kon,” taꞌpʉ Siꞌtipʉn uya toꞌ pɨꞌ.

Tɨꞌ Ke Siꞌtipʉn Wɨnɨꞌpʉ Toꞌ Uya
54 Esuwerʉ amʉꞌ Konsʉrʉʉi ton uya pʉse rɨ Siꞌtipʉn maimu etasaꞌ aꞌtai, ipan pe 

toꞌ usakorotaꞌpʉ. Mɨrɨ aꞌtai, toꞌ uya tʉyɨ kon kɨtɨtɨiꞌmaꞌpʉ, ipan pe tʉusakorota kon 

pe. 55 Eꞌtane, Siꞌtipʉn uya eke pe Wakʉ Aꞌkwarʉ eposaꞌ esiꞌpʉ, kaꞌtaꞌ tenu tʉrʉꞌpʉ 
iya. Mɨrɨ aꞌtai, Papa aꞌkwarii eneꞌpʉ iya. Mɨrɨ aꞌtai, Sises eꞌmʉꞌsaꞌkasaꞌ eneꞌpʉ iya 
Papa enwoꞌnetʉ winɨ. 56  “Apʉne entɨꞌ, Papa uya Epʉn mʉraꞌtaai aꞌkokasaꞌ! Sises 
eꞌmʉꞌsaꞌkasaꞌ esi Papa enwoꞌnetʉ winɨ!” taꞌpʉ Siꞌtipʉn uya.

57 Eke pe toꞌ ukɨꞌpɨꞌnʉnpɨtʉꞌpʉ. Tanporo toꞌ utɨꞌpʉ itekare pɨꞌ, temiyatʉ kon 
tʉpɨtʉꞌpʉ toꞌ uya tʉpana kon pona imaimu eta tʉuyaꞌnokon namaiꞌ. 58  Toꞌ uya 
tʉpiꞌsiꞌse enpaꞌkaꞌpʉ pata yapai, mɨrɨpan kon eꞌsaraꞌtɨꞌpʉ eke ton tɨꞌ maꞌkɨrɨ pɨꞌ 
ipona, iwɨnɨꞌpʉ toꞌ uya. Kaꞌpon amʉꞌ iwɨnin nan uya tʉpon kon pʉroꞌpon kankaꞌpʉ, 
mɨrɨpan nonkaꞌpʉ toꞌ uya non pona moineriꞌpɨ, Saarʉ piyau.

59 Tɨꞌ ke toꞌ uya tʉwɨnɨ koroꞌtau, Siꞌtipʉn ɨpʉremaꞌpʉ, “Uyepuru, Sises, uyaꞌkwarʉ 
anʉnkɨ!” taꞌpʉ iya. 60 Teseꞌmu po itaꞌmoꞌkaꞌpʉ, eke pe iyɨpʉremaꞌpʉ, “Uyepuru, toꞌ 
kʉꞌkotaꞌmai toꞌ uya uwɨnɨ pɨꞌ!” taꞌpʉ iya. Mɨrɨ ta tʉpo, iyerikʉꞌpʉ. 

8  Saarʉ esiꞌpʉ mɨrɨ yau iwɨtɨꞌ rɨ ta pɨꞌ.

Saarʉ Uya Sises Apurɨnin Nan Kotaꞌmapɨtʉꞌpʉ
Mɨrɨ aꞌtai, kaꞌpon amʉꞌ eꞌsaraꞌtɨꞌpʉ ipan pe Sises apurɨnin nan kotaꞌma pɨꞌ Surusiran 

po tʉukoꞌmansan. Mɨrɨ aꞌtai, tuꞌkan kon Sises apurɨnin nan apʉrʉmʉꞌpʉ Isutiya 
mɨrɨ awonsiꞌkɨ Sameriya pona. Ennoꞌsaꞌ kon nɨken eꞌnɨnsaꞌ esiꞌpʉ Surusiran po. 
2  Papa uya tasaꞌ kasa warawoꞌ amʉꞌ uya Siꞌtipʉn uꞌnaꞌtɨꞌpʉ, eke pe tʉutaꞌkwarʉkaiꞌ 
toꞌ ukaramʉꞌpʉ iwenai.

3 Mɨrɨ koroꞌtau, Saarʉ eꞌsaraꞌtɨꞌpʉ Sises apurɨnin nan maꞌtanʉkʉ pɨꞌ. Iyewonpɨtʉꞌpʉ 
ɨutɨ kaisa rɨꞌne, warawoꞌ amʉꞌ, uriꞌsan amʉꞌ nɨrɨ Sises apurɨnin nan tʉpɨtʉꞌpʉ iya 
parikiꞌsi taꞌ. *

Piriꞌ Uya Itekare Ekamaꞌpʉ Sameriya Po
4 Sises apurɨnin nan, kaꞌpon amʉꞌ nainʉnpaꞌsan Surusiran apai utɨꞌpʉ pata kaisa 

rɨ wakʉ Sises ekareei ekama pɨꞌ. 5  Sises apurɨnin nan tonpa, Piriꞌ iteseꞌ utɨꞌpʉ 
Sameriya pata yaꞌ, mɨrɨpan uya mɨrɨ yau Kʉrai y ekamaꞌpʉ kaꞌpon amʉꞌ pɨꞌ. 6 Mɨrɨ 
aꞌtai, tuꞌkan kon esiꞌpʉ ipan pe Piriꞌ maimu ɨnetapai, wakʉ iꞌtutoꞌ ipɨꞌ inkupʉnʉ 
ensaꞌ tʉuyaꞌnokon pɨꞌ. 7 Makoi z aꞌkwarʉ ton epaꞌkaꞌpʉ ɨpirorʉnpɨtʉiꞌma kaꞌpon amʉꞌ 
apai. Tuꞌkan kon iseꞌmesaꞌ kon, sekenteiꞌpaꞌ nan usepiꞌtɨꞌpʉ, apʉne pʉra Papa uya 
Piriꞌ kuꞌsaꞌ wenai toꞌ epiꞌtɨnin pe. 8  Tuꞌkan kon kaꞌpon amʉꞌ esiꞌpʉ ipan pe poriꞌ pe 
mɨrɨ pata yau.

Saiman, Enwokeꞌ
9 Mɨrɨ yau iyesiꞌpʉ kaꞌpon, Saiman iteseꞌ, enwokeꞌ, eke pe teꞌkuꞌsen mɨrɨ pata 

yau. Enwokeꞌ pe tesi winɨ teꞌkuꞌsen pen nɨ kuꞌnin pe iyesiꞌpʉ Sameriya yawon kon 
tewansiukaiꞌ. 10 Tanporo kaꞌpon amʉꞌ mɨrɨ yawon kon aiko ton mɨrɨ awonsiꞌkɨ eke 
ton nɨ uya apurɨꞌpʉ. “Pʉse rɨ kaꞌpon esi Papa meruntɨrʉ yau,” taꞌpʉ toꞌ uya. Eke 
kuru tukaiꞌ kaꞌpon amʉꞌ uya esakʉꞌpʉ. 11 Apurɨ pɨꞌ toꞌ esiꞌpʉ, apʉne pʉra enwokeꞌ 
pe tesi ke toꞌ ewansiukapɨtʉꞌpʉ iya, inke rɨ. 12  Eꞌtane nin si Piriꞌ nekamanʉ wakʉ 
itekare, Papa eꞌtoꞌ esaꞌ wannɨ pe, mɨrɨ awonsiꞌkɨ Sises Kʉrai eseꞌ ekareei apurɨsaꞌ 
toꞌ uya aꞌtai, warawotiꞌsi amʉꞌ mɨrɨ awonsiꞌkɨ uriꞌsamiꞌsi amʉꞌ epaꞌtaisimaꞌpʉ. 
13  Saiman uya rɨ nɨrɨ Piriꞌ maimu apurɨꞌpʉ. Piriꞌ uya ipaꞌtaisimaꞌpʉ tʉpo, ipɨkɨrɨ 
Saiman esiꞌpʉ mɨ airɨ rɨ Piriꞌ utɨ aꞌtai. Tɨwɨrɨ rɨ Saiman usewansiukapɨtʉꞌpʉ, iꞌtutoꞌ 
ipɨꞌ mɨrɨ awonsiꞌkɨ eke Papa tʉrawasooi Piriꞌ nʉkupʉnʉ tense.

14 Surusiran pon kon ennoꞌsaꞌ kon uya etasaꞌ aꞌtai, tuꞌkan kon Sameriya yawon 
kon uya Papa maimu apurɨsaꞌ tawon, toꞌ uya Piꞌta mɨrɨ awonsiꞌkɨ Isaan ennokoꞌpʉ 

a 8:26 Mɨrɨ asanta eꞌnonkaꞌpʉ mɨrɨ; mɨrɨ pe pʉra, Mɨrɨ asanta esi rɨmonoꞌ taꞌ eꞌma.
b 8:33 Aisaya 53:7‑8

toꞌ piyaꞌ. 15 Toꞌ uya toꞌ eposaꞌ aꞌtai, toꞌ ɨpʉremaꞌpʉ toꞌ pona Wakʉ Aꞌkwarʉ epotoꞌ 
pe toꞌ uya, 16  apʉne pʉra Wakʉ Aꞌkwarʉ uyeꞌsaꞌ pʉra rɨ marɨ iyesiꞌpʉ toꞌ pona. 
Piriꞌ uya toꞌ paꞌtaisimaꞌpʉ esiꞌpʉ Itepuru Sises eseꞌ yau rɨken. 17 Mɨrɨ aꞌtai, Piꞌta 
mɨrɨ awonsiꞌkɨ Isaan uya temiyatʉ kon tʉrʉꞌpʉ toꞌ pona, mɨrɨpan kon uya Wakʉ 
Aꞌkwarʉ eporoꞌpʉ.

18  Saiman uya eneꞌpʉ Papa uya Taꞌkwarʉ tʉrʉ kaꞌpon amʉꞌ pona ennoꞌsaꞌ kon uya 
temiyatʉ kon tʉrʉ toꞌ pona aꞌtai, pʉrata ke toꞌ repa iꞌse iyesiꞌpʉ. 19 “Urepatɨꞌ mɨrɨ 
kuꞌnin ke. Mɨrɨ aꞌtai, tanporo uyemiyatʉ tʉtoꞌ uya ton ipona uya, Wakʉ Aꞌkwarʉ 
epotoꞌ pe,” taꞌpʉ iya.

20 Piꞌta uya imaimu eikʉꞌpʉ, “Ɨpʉrataai pokon pe aumaꞌta mɨrɨ, apʉne pʉra 
ɨusenuminka pɨꞌ Papa winon eꞌma auya pʉrata ke tukaiꞌ! 21 Papa uya ɨkuꞌsaꞌ pʉra 
man ɨꞌrɨ kuꞌnin pe ina aꞌkɨrɨ serɨ tʉrawaso yau, apʉne pʉra ɨyewan esi wakʉ pe 
pʉra Papa pona. 22  Mɨrɨ pe iyesi pɨꞌ, ɨri pe ɨusenuminkatoꞌ inonkaꞌ mɨrɨ awonsiꞌkɨ 
ɨwɨpʉrema pa Itepuru pɨꞌ. Mɨrɨ aꞌtai, ɨpɨꞌ isentuꞌma uya amakooi enoꞌmatoꞌ pe ikupʉ 
iꞌse ɨusenuminkaꞌpʉ naꞌneꞌ. 23  Ɨiꞌtu uya wenai ipan pe ɨyɨkɨnta ina pɨꞌ tukaiꞌ, tɨwɨ 
rɨ ɨyeꞌmakoima winɨ,” taꞌpʉ iya.

24 Mɨrɨ aꞌtai, Saiman uya taꞌpʉ Piꞌta mɨrɨ awonsiꞌkɨ Isaan pɨꞌ, “Ɨpʉrematɨꞌ upona. 
Mɨrɨ aꞌtai, mʉkayatʉiꞌneꞌ rɨ eꞌkupʉ namaiꞌ upɨꞌ,” taꞌpʉ iya.

25  Piꞌta mɨrɨ awonsiꞌkɨ Isaan uya kaꞌpon amʉꞌ auroꞌkaꞌpʉ tʉpo, Sises iꞌtusaꞌ 
tʉuyaꞌnokon nʉꞌpʉ pɨꞌ itekare ekamaꞌpʉ toꞌ uya toꞌ pɨꞌ, Papa winon Sises ekareei, 
toꞌ eꞌsaraꞌtɨꞌpʉ ennaꞌpon pɨꞌ Surusiran winɨkʉiꞌ. Tʉutɨ kon koroꞌtau, wakʉ Sises 
ekareei ekamaꞌpʉ toꞌ uya kaꞌpon amʉꞌ pɨꞌ Sameriya yawon eke iwa ton pata yauꞌne.

Iꞌtiyoꞌpiya Kwin Pʉrataai Esaꞌ
26 Inserʉ, Papa nennokoꞌpʉ uya Piriꞌ auroꞌkaꞌpʉ, “Ekonekaꞌ ɨutɨ pa wʉi enu enuku 

kamisi winɨkʉiꞌ Surusiran poino asanta Kesa ponakan taꞌ,” taꞌpʉ iya. (Mɨrɨ asanta 
eꞌnonkaꞌpʉ mɨrɨ.) a 27 Mɨrɨpan ekonekasaꞌ utɨ koroꞌtau, kaꞌpon eporoꞌpʉ iya mɨrɨ 
asanta tau tʉutɨsen, eke kuru rɨ Iꞌtiyoꞌpiya pata kwin pʉrataai esaꞌ, Surusiran pona 
itɨsaꞌ rʉꞌpʉ ɨpʉremaiꞌ. 28  Iyennaꞌpo aꞌtai, iyereutasaꞌ esiꞌpʉ tʉkanwa tararan yau. 
Eke pe puꞌkenaꞌ Aisaya nʉmenukaꞌpʉ kareta ekama iya esiꞌpʉ. 29 Papa Aꞌkwarʉ 
uya Piriꞌ auroꞌkaꞌpʉ, “Enta mɨrɨ tararan piyau aꞌko pe eꞌseꞌna,” tukaiꞌ.

30 Mɨrɨ aꞌtai, Piriꞌ utɨꞌpʉ tararan piyaꞌ, mɨrɨpan uya etaꞌpʉ ekama iya puꞌkenaꞌ 
Aisaya nʉmenukaꞌpʉ yau. Piriꞌ uya ekamaꞌpoꞌpʉ, “Mekamayaiꞌneꞌ peꞌ mʉtoꞌkaꞌnʉꞌan?” 
taꞌpʉ iya.

31 “Kane, itoꞌkaꞌnʉkʉ uya pʉra man. Kaꞌpon uya rɨ nin enpoika aꞌtai, itoꞌkaꞌnʉkʉ 
uya rɨ,” taꞌpʉ iya. Mɨrɨpan uya Piriꞌ kɨꞌmaꞌpʉ tʉpiyau iyereutatoꞌ pe tʉkanwa yaꞌ. 
32  Se tawon ekama pɨꞌ iyesiꞌpʉ:

“Toꞌ uya arɨꞌpʉ karimeru arɨ kasa iwɨseꞌna.
Karimeru mʉre kasa tiꞌpoꞌ akʉꞌtane eꞌpana teꞌsen,
mɨrɨpan kasa isaurokʉ pʉra iyesiꞌpʉ.

 33 Se pe rɨ iyeꞌkuꞌtoꞌ yau, ɨnʉꞌ rɨ iwenainoꞌ pʉra iyesiꞌpʉ.
Ɨnʉꞌ uya rɨ ipayan nʉꞌsan ekamatoꞌ oton pen nɨ,
apʉne pʉra non po ikoꞌmantoꞌ emoꞌkaꞌpʉ pɨꞌ,” b

tawon.
34 Kwin pʉrataai esaꞌ uya Piriꞌ ekamaꞌpoꞌpʉ, “Ekamakɨ ɨnʉꞌ pɨꞌ puꞌkenaꞌ uya 

imenukasaꞌ; tʉmɨrɨ pɨꞌ peꞌ, tʉron nɨ pɨꞌ rɨ katɨ?” taꞌpʉ iya. 35 Mɨrɨ aꞌtai, Piriꞌ epiyaꞌtɨꞌpʉ 
mɨrɨ rɨ iyeꞌmenukasaꞌ itekare apai wakʉ Sises ekareei ke ipanaꞌtɨ pɨꞌ.

36  Toꞌ utɨ koroꞌtau asanta tawɨrɨ, tuna eporoꞌpʉ toꞌ uya. “Apʉne tuna enkɨ! 
Upaꞌtaisimakɨ. Ɨꞌrɨ nɨrɨ ken uwaꞌkʉtʉiꞌno mɨrɨ apai?” taꞌpʉ iya.

c 8:37 37 airon pʉra iyesi mɨrɨ tʉron nɨ imenukasaꞌ ton yau.
* 9:18 Topayas 11:13‑15 

37 Piriꞌ uya taꞌpʉ, “Apurɨ auya aꞌtai tanporo ɨyewan aꞌkɨrɨ, iyeꞌkupʉ rɨ,” taꞌpʉ iya.
Mɨrɨpan maimu eikʉꞌpʉ iya, “Apurɨ uya serɨ Sises Kʉrai esi Papa Mu pe tukaiꞌ,” 

taꞌpʉ iya. c
38 Mɨrɨpan uya tararan ereutanʉkʉꞌpʉ. Mɨrɨ aꞌtai, asaꞌrɨ rɨ marɨ Piriꞌ mɨrɨ awonsiꞌkɨ 

kwin pʉrataai esaꞌ utɨꞌpʉ tuna kaꞌ, mɨrɨpan paꞌtaisimaꞌpʉ iya. 39 Toꞌ ekanwaka aꞌtai 
tuna kapai, Itepuru Aꞌkwarʉ uya Piriꞌ arɨꞌpʉ. Kwin pʉrataai esaꞌ uya ene pʉra 
iyenaꞌpʉ. Mɨrɨ rɨ eꞌtane, itɨꞌpʉ poriꞌ pe esiiꞌma asanta tawɨrɨ.  40 Mɨrɨ aꞌtai, Piriꞌ esi 
eneꞌpʉ toꞌ uya itekare ekama pɨꞌ Asoꞌtas po, siya rɨ pata kaisa rɨꞌne Sisariya pona rɨ.

Saarʉ Eporoꞌpʉ Sises Uya 
(Inkupʉꞌpʉ 22:2‑16; 26:12‑18)

9  Mɨrɨ koroꞌtau, Saarʉ usakorotasaꞌ uya, “Sises poitorʉ ton tʉꞌka uya,” taꞌpʉ. Saarʉ 
utɨꞌpʉ Papa enaꞌ useꞌman nɨtoꞌ tʉrawasomanin nan epuru piyaꞌ 2  tekamanin 

kareta, Tamaskas pon Esuwerʉ amʉꞌ usenupatoꞌ iwʉꞌ ton taꞌ eposeꞌna. Serɨ kareta 
uya Saarʉ kuꞌsaꞌ esiꞌpʉ, Iteꞌma awɨron kon, warawotiꞌsi mɨrɨ awonsiꞌkɨ uriꞌsamiꞌsi 
aꞌsisaꞌ atoꞌ pe iya Surusiran pona.

3 Taꞌkɨron kon pokon pe itɨ uya pata eporo koroꞌtau, Tamaskas iteseꞌ, aꞌkwa, Epʉn 
winon uya iweiꞌtɨꞌpʉ. 4 Itaꞌmoꞌkaꞌpʉ non pona. Mɨrɨ aꞌtai, main etaꞌpʉ iya, “Saarʉ, 
Saarʉ, ɨꞌrɨ pe iyesi pɨꞌ ukotaꞌma auya?” tawon.

5 Saarʉ uya ekamaꞌpoꞌpʉ, “Ɨnʉꞌ ɨmɨrɨ, Uyepuru?” taꞌpʉ iya.
“Urɨ Sises, ɨnkotaꞌmanʉ,” taꞌpʉ iya. 6 “Eꞌmʉꞌsaꞌkaꞌ, itɨkɨ pata pona. Mɨrɨ yau iyesi 

mɨrɨ ayauroꞌka ton ɨnkuꞌton pɨꞌ,” taꞌpʉ iya.
7 Kaꞌpon amʉꞌ iyaꞌkɨrɨ tʉutɨsan eꞌtakʉꞌkaꞌpʉ, ɨꞌrɨ taiꞌma pʉra rɨ; mɨrɨpan kon uya 

main etaꞌpʉ, eꞌtane ɨnʉꞌ rɨ ene toꞌ uya pʉra iyesiꞌpʉ. 8 Saarʉ eꞌmʉꞌsaꞌkaꞌpʉ non poi, 
eꞌtane ɨꞌrɨ ene iya pʉra iyesiꞌpʉ. Mɨrɨ wenai, toꞌ uya arɨꞌpʉ itemiyatʉ pɨꞌ taꞌsiiꞌ Tamaskas 
pona. 9 Osorʉwau wʉi itenu pʉra iyesiꞌpʉ. Iyentaꞌna pʉra, ɨꞌrɨ rɨ ensi iya pʉra iyesiꞌpʉ.

Ananayas, Itepuru Apurɨnin
10 Mɨrɨ yau iyesiꞌpʉ Sises apurɨnin, Ananayas iteseꞌ. Ananayas enu utaꞌkwakasaꞌ 

koroꞌtau, Itepuru maimu etaꞌpʉ iya, “Ananayas!” tawon.
“Setayaiꞌ rɨ, Uyepuru,” taꞌpʉ iya.
11 “Ekonekaꞌ, enta Isutas piyaꞌ, Toꞌsaron iteseꞌ asanta taꞌ,” taꞌpʉ Itepuru uya ipɨꞌ. 

“Ɨnʉꞌ rɨ mekamaꞌpoiꞌ mɨrɨ yau, ‘Kaꞌpon, Saarʉ iteseꞌ, Tarʉsas winon peꞌ serɨ yau 
nai?’ tukaiꞌ. Serɨ aꞌtai, ɨpʉreman pɨꞌ man. 12  Itenu utaꞌkwakasaꞌ uya eneꞌpʉ kaꞌpon, 
Ananayas iteseꞌ uyepʉ, temiyatʉ tʉseꞌna tʉpona, ennin pe tenatoꞌ pe,” taꞌpʉ Itepuru 
uya itenu utaꞌkwakasaꞌ koroꞌtau.

13  “Uyepuru, tuꞌkan kon kaꞌpon amʉꞌ uya uyauroꞌkasaꞌ man, wakʉ ton Papa 
nʉkupʉꞌsan ekotaꞌmatoꞌ emapuꞌtɨsaꞌ iya ipan pe Surusiran po. 14 Papa enaꞌ useꞌman 
nɨtoꞌ tʉrawasomanin nan epuru ton uya auroꞌkaꞌpʉ iyeꞌtoꞌ pe Tamaskas pona ɨyeseꞌ 
pɨꞌ teꞌsan aꞌsipɨꞌseꞌna, toꞌ aseꞌna Surusiran pona,” taꞌpʉ Ananayas uya.

15 Eꞌtane, “Saarʉ piyaꞌ enta. Anʉnsaꞌ uya man uyapiyoꞌ pe, uyekareei pɨꞌ Esuwerʉ 
amʉꞌ pen, toꞌ epuru ton, mɨrɨ awonsiꞌkɨ Esuwerʉ amʉꞌ auroꞌkatoꞌ pe iya. 16 Urɨ wenai 
eke pe iyekotaꞌmatoꞌ enpoika uya mɨrɨ itenu yaꞌ,” taꞌpʉ Itepuru uya Ananayas pɨꞌ.

17 Mɨrɨ aꞌtai, Ananayas utɨꞌpʉ itau iyeꞌtoꞌ ɨutɨ taꞌ, mɨrɨpan uya temiyatʉ tʉrʉꞌpʉ 
Saarʉ pona. “Utonpa Saarʉ, Sises, asanta tau isenpoikasaꞌ rʉꞌpʉ ɨyenaꞌ uya uyennoꞌsaꞌ 
man, ennin pe kanan ɨyena pa, autaꞌkwarʉꞌtɨ pa nɨrɨ Wakʉ Aꞌkwarʉ ke,” taꞌpʉ iya. 
18  Mɨrɨ ta iya pe rɨ, moroꞌ piꞌpɨ waraino utaꞌpokʉꞌpʉ itenu ton poi. Ennin pe kanan 
iyenaꞌpʉ. Mɨrɨ aꞌtai, iyeꞌmʉꞌsaꞌkaꞌpʉ, mɨrɨ pe rɨ Ananayas uya ipaꞌtaisimaꞌpʉ. * 
19 Mɨrɨpan entaꞌnasaꞌ enaꞌpʉ panaꞌ pe.

d 9:22 Kʉrai (Kiriꞌ maimu yau); mɨrɨ pe pʉra, Meꞌsaya (Ipuru maimu yau), asaꞌrɨ rɨ marɨ iyesi, 
Papa Nanʉmʉꞌpʉ ta eꞌkwa pe.
* 9:25 2 Koren 11:32‑33 

Tamaskas Po Saarʉ Uya Sises Ekareei Ekamaꞌpʉ
Saarʉ ukoꞌmamʉꞌpʉ Sises poitorʉ rʉꞌsan piyau Tamaskas po. 20 Mɨrɨ aꞌtai rɨ, 

itekare ekama pɨꞌ iyeꞌsaraꞌtɨꞌpʉ, “Sises esi Papa Mu pe,” tukaiꞌ.
21 Tanporo etanin nan usewansiukaꞌpʉ, “Pʉse rɨ pen peꞌ pʉse, Surusiran pon kon 

kʉrɨ rɨ eseꞌ pokon kon tʉꞌkataineꞌ pen? Iyeꞌsaꞌ kanan pen peꞌ se, kamoro aꞌsipɨꞌseꞌna, 
mɨrɨpan kon aseꞌna useꞌman nɨtoꞌ tʉrawasomanin nan epuru ton eke ton kuru 
enaꞌ?” taꞌpʉ toꞌ uya.

22  Eꞌtane miyarɨ rɨ tʉnekamanʉ yau meruntɨ pe Saarʉ enaꞌpʉ. Papa Maimu winɨ 
enpoika pɨꞌ iyesiꞌpʉ, “Sises esi Kʉrai d pe,” tukaiꞌ, mɨrɨpan pɨꞌ toꞌ utanpokʉmaꞌpʉ.

23  Inke Tamaskas po Saarʉ esi koroꞌtau, Esuwerʉ amʉꞌ eꞌkamaꞌpʉ iwɨnɨ pɨꞌ. 
24 Tʉwɨnɨ pɨꞌ eꞌkamanɨsaꞌ etaꞌpʉ Saarʉ uya. Wʉi nai, ewarupɨ nau nɨrɨ mʉraꞌta 
nau Saarʉ enupɨkɨrɨ toꞌ esiꞌpʉ, iwɨtoꞌ pe tʉuyaꞌnokon eꞌtane, toꞌ uya iwɨnɨꞌpʉ pen. 
25 Inenupanʉ ton uya ipikaꞌtɨꞌpʉ, ewarupɨ nau tʉpaꞌkaiꞌ. Mɨrɨ aꞌtai, eke paꞌsikiꞌti 
yau siꞌnaꞌ pɨꞌ toꞌ uya inuꞌtɨꞌpʉ pata wekupiri euta yai. *

Panapas Uya Saarʉ Ekamaꞌpʉ Surusiran Po
26 Surusiran pona Saarʉ epaꞌkasaꞌ aꞌtai, Sises poitorʉ rʉꞌsan tonpa pe kuru enapai 

iyesiꞌpʉ, eꞌtane tuꞌkan kon enariꞌnʉmʉꞌpʉ ipɨꞌ, “Iꞌnapai rɨ peꞌ ken Sises apurɨnin pe 
iyenasaꞌ?” tukaiꞌ. 27 Eꞌtane Panapas uya ineeꞌpʉ itekare ekamaseꞌna ennoꞌsaꞌ kon 
piyaꞌ. Panapas uya enpoikaꞌpʉ toꞌ pɨꞌ, “Saarʉ utɨ koroꞌtau Tamaskas eꞌma tau, Itepuru 
eneꞌpʉ iya, mɨrɨpan uya auroꞌkaꞌpʉ,” taꞌpʉ iya. Panapas uya nɨrɨ toꞌ auroꞌkaꞌpʉ, 

“Saarʉ uya Sises ekareei ekamaꞌpʉ enariꞌmʉra Tamaskas pon kon kaꞌpon amʉꞌ pɨꞌ,” 
taꞌpʉ iya. 28  Panapas maimu apurɨsaꞌ toꞌ uya wenai, Sises apurɨnin nan Surusiran 
pon kon tonpa pe Saarʉ enaꞌpʉ, mɨrɨpan usarɨꞌpʉ enariꞌmʉra rɨ Surusiran poro 
Sises ekareei ekama pɨꞌ.

29 Saarʉ esiꞌpʉ usauroꞌnɨ pɨꞌ eꞌmaimuꞌpɨꞌ nɨ pɨꞌ Sises ekareei pɨꞌ Esuwerʉ amʉꞌ, 
Kiriꞌ pe tʉusauroꞌsan pokon pe enpoika iꞌse toꞌ pɨꞌ, eꞌtane miyarɨ rɨ iwɨnɨ pɨꞌ toꞌ 
eꞌkamaꞌpʉ. 30 Tʉron kon Sises apurɨnin nan uya iꞌtusaꞌ aꞌtai, kaꞌpon amʉꞌ eꞌkamasaꞌ 
iwɨnɨ pɨꞌ, toꞌ uya arɨꞌpʉ Sisariya pona, mɨrɨpan ennokoꞌpʉ toꞌ uya Tarʉsas pona.

31 Mɨrɨ aꞌtai, Sises apurɨnin nan Isutiya, Kiyarari, mɨrɨ awonsiꞌkɨ Sameriya pon 
kon ukoꞌmamʉꞌpʉ ewankamanin pʉra, ɨnʉꞌ uya rɨ toꞌ kotaꞌma pʉra iyesi wenai. 
Wakʉ Aꞌkwarʉ uya toꞌ meruntɨtanʉkʉꞌpʉ, toꞌ poriꞌmaꞌpʉ iya rɨ. Miyarɨ rɨ Sises apurɨ 
pɨꞌ tuꞌke toꞌ enaꞌpʉ. Mɨrɨpan kon ukoꞌmamʉꞌpʉ Itepuru nama pɨꞌ rɨ tʉukoꞌmamʉ 
kon kaisa rɨ.

Iseꞌmesaꞌ Epiꞌtɨꞌpʉ Piꞌta Uya
32  Piꞌta esi koroꞌtau utɨn pɨꞌ pata ton kaisa rɨꞌne, Reta pon kon wakʉ ton Papa 

nʉkupʉꞌsan kaꞌkʉranpaiꞌ itɨꞌpʉ. 33  Mɨrɨ yau, kaꞌpon eporoꞌpʉ iya, Eniyas iteseꞌ. 
Teꞌkweꞌ poi iyeꞌmʉꞌsaꞌka pʉra iyesiꞌpʉ, 8 kaisa rɨ wʉipiya iseꞌmesaꞌ ukoꞌmansaꞌ 
esiꞌpʉ. 34 Piꞌta uya taꞌpʉ ipɨꞌ, “Eniyas, serɨ pe Sises uya ɨyepiꞌtɨ. Eꞌmʉꞌsaꞌkaꞌ, ɨyeꞌkweꞌ 
eꞌmepɨꞌkɨ,” taꞌpʉ iya. Mɨrɨ aꞌtai rɨ, Eniyas eꞌmʉꞌsaꞌkaꞌpʉ. 35 Tanporo tʉukoꞌmansan 
Reta mɨrɨ awonsiꞌkɨ Isaran yawon kon uya eneꞌpʉ, toꞌ eraꞌtɨꞌpʉ Itepuru Sises winɨkʉiꞌ.

Tarʉꞌkas, Eriꞌsaꞌ Iꞌmʉꞌsaꞌkaꞌpʉ Piꞌta Uya
36 Isaꞌpa pata po, Sises apurɨnin uriꞌsan esiꞌpʉ, Tapiꞌta iteseꞌ. Iteseꞌ esiꞌpʉ Kiriꞌ maimu 

yau Tarʉꞌkas, “usari” ta eꞌkwa pe. Tɨwɨrɨ rɨ wakʉ kuꞌnin pe iyeꞌpɨtʉꞌpʉ, entuꞌmanin 
nan nɨ pikaꞌtɨ pɨꞌ. 37 Reta po Piꞌta esi aꞌtai, eꞌneꞌ pe tenaiꞌ, uriꞌsan Tarʉꞌkas erikʉꞌpʉ. 

* 10:9 Isutiꞌ 8:5 

Iyeriꞌsaꞌ ekepu korʉkaꞌpʉ toꞌ uya, mɨrɨpan kon uya kaꞌtawon ɨutɨ tau inonkaꞌpʉ. 38 Reta 
esiꞌpʉ aꞌko pe Isaꞌpa piyau. Sises poitorʉ rʉꞌsan uya Reta po Piꞌta esi tukaiꞌ etasaꞌ aꞌtai, 
asaꞌron kon kaꞌpon amʉꞌ ennokoꞌpʉ toꞌ uya ipiyaꞌ. “Inke pʉra ɨsiꞌkɨ,” taꞌpʉ toꞌ uya ipɨꞌ.

39 Mɨrɨ aꞌtai rɨ, itɨꞌpʉ Isaꞌpa pona toꞌ aꞌkɨrɨ. Pata eposaꞌ iya aꞌtai, toꞌ uya arɨꞌpʉ 
kaꞌtaꞌ, Tarʉꞌkas ekepu piyaꞌ. Tanporo uriꞌsamiꞌsi amʉꞌ itaanꞌpʉ imaꞌtasaꞌ kon nʉꞌsan 
amʉrasaꞌ esiꞌpʉ ipiyau, ukaran nɨ pɨꞌ, pon amʉꞌ Tarʉꞌkas nʉkonepɨtʉꞌpʉ enpoikapɨtʉ 
pɨꞌ toꞌ esiꞌpʉ nurɨne iyesi aꞌtaino rʉꞌpʉ.

40 Tanporo Piꞌta uya toꞌ enpaꞌkaꞌpʉ, mɨrɨpan eꞌsekunkaꞌpʉ ɨpʉremaiꞌ, nurɨne kanan 
Tarʉꞌkas enatoꞌ pe. Mɨrɨ tʉpo, ekeꞌ winɨkʉiꞌ iyeraꞌtɨꞌpʉ, “Tapiꞌta, eꞌmʉꞌsaꞌkaꞌ!” taꞌpʉ 
iya. Mɨrɨ aꞌtai rɨ, itenu ton utaꞌkokaꞌpʉ. Piꞌta ene iya aꞌtai, iyeꞌmʉꞌsaꞌkaꞌpʉ taꞌmu 
pona. 41 Itemiya pɨꞌ taꞌsiiꞌ iꞌmʉꞌsaꞌkaꞌpʉ iya, mɨrɨpan uya Sises poitorʉ rʉꞌsan mɨrɨ 
awonsiꞌkɨ uriꞌsamiꞌsi amʉꞌ itaanꞌpʉ imaꞌtasaꞌ kon nʉꞌsan kɨꞌmaꞌpʉ, mɨrɨpan uya 
nurɨne ineeꞌpʉ toꞌ piyaꞌ. 42  Mɨrɨ aꞌtai rɨ, mɨ poro rɨ teꞌsan kaꞌpon amʉꞌ uya Isaꞌpa 
po eke Papa tʉrawasooi eꞌkuꞌsaꞌ iꞌtuꞌpʉ. Tuꞌkan kon uya Itepuru apurɨꞌpʉ.  43  Piꞌta 
ukoꞌmamʉꞌpʉ Isaꞌpa po kaꞌpon, Saiman iteseꞌ, oꞌ piꞌpɨ konepɨꞌnin piyau.

Koneriyas, Papa Apurɨnin

10  Mɨrɨ yau iyesiꞌpʉ kaꞌpon, Koneriyas iteseꞌ, Sisariya pata po tʉukoꞌmansen, 
Roman amʉꞌ soisaai epuru ton tonpa pe teꞌsen, Iꞌtariyan soisa amʉꞌ tukaiꞌ 

tesaꞌsan kon. 2  Tɨwɨrɨ rɨ tʉtonpa ton amʉtʉ pe Papa eseru poro ɨkoꞌmamʉ iꞌse teꞌsen, 
tɨwɨrɨ rɨ entuꞌmanin nan repanin pe iyesiꞌpʉ eke pe rɨ, tɨwɨrɨ rɨ tʉwɨpʉremasen Papa pɨꞌ.

3 Koꞌmaan pe iwa, 3 aꞌkʉraꞌ, Papa uya itenu aꞌkwakasaꞌ uya, kɨpoꞌpo Papa inserʉʉi 
uyepʉ tʉpiyaꞌ eneꞌpʉ. “Koneriyas!” taꞌpʉ iya ipɨꞌ.

4 Koneriyas uya enariꞌkeꞌ pe esiiꞌma eneꞌpʉ, “Ɨꞌrɨ naꞌkɨ iꞌse meꞌaiꞌ, uyepuru?” taꞌpʉ 
iya ipɨꞌ.

Inserʉ uya taꞌpʉ ipɨꞌ, “Papa eporiꞌmasaꞌ man entuꞌmanin nan repasaꞌ auya pɨꞌ, 
ɨwɨpʉremasaꞌ pɨꞌ tʉpɨꞌ. 5 Saiman, Piꞌta tukaiꞌ tesaꞌsen kɨꞌmanin nan kaꞌpon amʉꞌ 
ɨnennoꞌkɨ Isaꞌpa pata pona. 6  Saiman nɨ marɨ iteseꞌ kaꞌpon, oꞌ piꞌpɨ konepɨtʉ pɨꞌ 
teꞌsen iwʉꞌ tau iyesi mɨrɨ, parau eꞌpi po naꞌneꞌ,” taꞌpʉ iya.

7 Auroꞌkanin nʉꞌpʉ inserʉ utɨꞌpʉ aꞌtai, Koneriyas uya asaꞌrɨ tʉpoitorʉ ton kɨꞌmaꞌpʉ. 
Tikin nɨ soisa kɨꞌmaꞌpʉ iya nɨrɨ, Papa apurɨnin, tʉtonpa pe teꞌsen. 8 Tanporo iyeꞌkuꞌsaꞌ 
rʉꞌpʉ pɨꞌ toꞌ auroꞌkaꞌpʉ iya. Mɨrɨ tʉpo, Isaꞌpa pona Piꞌta kɨꞌmaiꞌ toꞌ ennokoꞌpʉ iya. 

Piꞌta Enu Aꞌkwakaꞌpʉ Papa Uya
9 Pʉreꞌpoꞌsi aꞌtai rɨ, mɨrɨ emaꞌsaꞌ yau, pata eporo toꞌ uya koroꞌtau, Piꞌta enukuꞌpʉ aiꞌtou 

pan ɨutɨ nakapu pona ɨpʉremaiꞌ. *  10 Mɨrɨ aꞌtai, iwan pe iyesiꞌpʉ, entaꞌnapai iyesiꞌpʉ. 
Itiꞌkiyari ekoneka koroꞌtau, Papa uya itenu aꞌkwakaꞌpʉ. 11 Kaꞌ utaꞌkokasaꞌ eneꞌpʉ iya. 
Kareku waraino uꞌtɨ non pona aꞌkwaꞌ kasa ewaꞌtɨsaꞌ asakɨrɨꞌnan siꞌnaꞌ ke itekun enneꞌpɨꞌne 
eneꞌpʉ iya. 12 Mɨrɨ yau iyesiꞌpʉ tiꞌtuiꞌ pʉra rɨ ene amʉꞌ, ɨkʉi amʉꞌ, mɨrɨ awonsiꞌkɨ ɨri 
ton nɨ toron amʉꞌ nɨrɨ. 13 Mɨrɨ aꞌtai, main etaꞌpʉ iya, “Ɨyoꞌ tʉwɨse entaꞌnakɨ,” tawon.

14 Eꞌtane Piꞌta uya imaimu eikʉꞌpʉ, “Uyepuru, mɨrɨ kupʉ uya pʉra man; ɨri tasaꞌ 
naꞌneꞌ nan ipɨꞌ Main uya annin pen urɨ,” taꞌpʉ Piꞌta uya.

15 Papa uya taꞌpʉ ipɨꞌ, akon iteꞌkwa pe, “Wakʉ entaꞌnan nɨtoꞌ pe Papa nʉkonekaꞌpʉ 
pɨꞌ ɨri kʉkai,” taꞌpʉ iya. 16 Piꞌta uya serɨ main etaꞌpʉ osorʉwau iteꞌkwa, mɨrɨ pe rɨ, 
oꞌ amʉꞌ en enukuꞌpʉ kaꞌ pona. 

Koneriyas Poitorʉ Ton Uya Piꞌta Warinpaꞌpʉ
17 Piꞌta usenuminka koroꞌtau, “Ɨꞌrɨ kuru si ekamanin se ko?” tukaiꞌ, Koneriyas 

nennokoꞌsan kaꞌpon amʉꞌ esiꞌpʉ enuriꞌnɨ pɨꞌ mʉraꞌta nau. 18  Toꞌ uya ekamaꞌpoꞌpʉ, 
“Moro peꞌ serɨ yau kaꞌpon, Saiman, Piꞌta tatoꞌ nai?” taꞌpʉ toꞌ uya.

e 10:19 Osorʉwawon; tʉron nɨ ton imenukasaꞌ ton uya asaꞌron ta; tʉron nɨ ton imenukasaꞌ ton 
uya inonpaai ekama pʉra iyesi.
* 10:34 Isuꞌtaronomi 10:17 

19 Ɨꞌrɨ ta eꞌkwa pe serɨ esi se, ta Piꞌta uya koroꞌtau, “Osorʉwawon kon e kaꞌpon 
amʉꞌ esi ɨyenpai,” taꞌpʉ Itaꞌkwarʉ uya ipɨꞌ. 20 “Eꞌmʉꞌsaꞌkaꞌ, ɨuꞌtɨꞌ; tʉusenuminkaiꞌ 
pʉra itɨkɨ toꞌ aꞌkɨrɨ. Toꞌ ennoꞌsaꞌ uya mɨrɨ ɨpiyaꞌ,” taꞌpʉ.

21 “Urɨ kʉrɨ rɨ anwarinpanʉ kon. Ɨꞌrɨ naꞌkɨ pɨkɨrɨ uyenseꞌna mɨsiꞌtʉu?” taꞌpʉ Piꞌta 
uya toꞌ pɨꞌ.

22  “Koneriyas, Roman amʉꞌ soisaai epuru uya ina ennoꞌsaꞌ man,” taꞌpʉ toꞌ uya ipɨꞌ. 
“Ipokenaꞌ pe teꞌsen mɨrɨ awonsiꞌkɨ tɨwɨrɨ rɨ Papa eseru poro ɨkoꞌmamʉ iꞌse teꞌsen; 
Esuwerʉ amʉꞌ uya nɨrɨ wakʉ kʉrɨ rɨ tatoꞌ ipɨꞌ. Papa inserʉʉi uya auroꞌkaꞌpʉ ɨuyeꞌtoꞌ 
pe itiwʉꞌ taꞌ auroꞌkatoꞌ auya etatoꞌ pe iya,” taꞌpʉ toꞌ uya.

23 “Ewaiꞌ,” taꞌpʉ Piꞌta uya toꞌ pɨꞌ, mɨrɨpan uya toꞌ ewonnʉkʉꞌpʉ tʉpiyaꞌ toꞌ apontɨiꞌ.

Koneriyas Uya Piꞌta Ereutanʉkʉꞌpʉ
Mɨrɨ emaꞌsaꞌ yau, Piꞌta eꞌsaraꞌtɨꞌpʉ utɨn pɨꞌ toꞌ aꞌkɨrɨ. Isaꞌpa apai Sises apurɨnin 

nan eꞌsaraꞌtɨꞌpʉ itonpa pe. 24 Iyemaꞌsaꞌ yau, Sisariya epokaaꞌpʉ toꞌ uya. Tʉtonpa ton 
akonta awon kon mɨrɨ awonsiꞌkɨ tʉtonpa ton kuru tamʉranʉꞌse Koneriyas esiꞌpʉ toꞌ 
enupɨkɨrɨ. 25 Piꞌta ewomʉ koroꞌtau, Koneriyas utɨꞌpʉ mʉraꞌta naꞌ ipiyaꞌ ataꞌmoꞌkaiꞌ 
inama tʉuya ekamanin pe. 26 Piꞌta uya ipikaꞌtɨꞌpʉ iꞌmʉꞌsaꞌka pɨꞌ itemiyatʉ pɨꞌ taꞌsiiꞌ, 

“Eꞌmʉꞌsaꞌkaꞌ, urɨ pɨꞌ kɨpʉremai, kaꞌpon nɨ marɨ urɨ, awaraino,” taꞌpʉ iya ipɨꞌ.
27 Asaurokʉiꞌma iyaꞌkɨrɨ Piꞌta ewomʉꞌpʉ, tuꞌkan kon kaꞌpon amʉꞌ amʉrasaꞌ koroꞌtaꞌ. 

28  “Iꞌtu auyaꞌnokon mɨrɨ Esuwerʉ amʉꞌ entaꞌna pʉra iyesi tʉron kon Esuwerʉ amʉꞌ 
pen aꞌkɨrɨ, toꞌ rɨ kaꞌkʉranpa toꞌ uya pʉra rɨ iyesi toꞌ iwʉꞌ taꞌ. Eꞌtane pʉra, Papa 
uya enpoikasaꞌ man uyenu yaꞌ tʉron kon wakʉ pe inkonekaꞌsan pɨꞌ ɨri tukaiꞌ esi 
namaiꞌ. 29 Mɨrɨ wenai, ukan kaꞌpon amʉꞌ ennoꞌsaꞌ auya aꞌtai, inke pʉra rɨ uyeꞌnɨ pɨꞌ 
eporiꞌmaꞌpʉ. Apʉne ekamaꞌ; ɨꞌrɨ pe iyesi pɨꞌ ukɨꞌmasaꞌ auya?” taꞌpʉ Piꞌta uya ipɨꞌ.

Koneriyas Uya Tʉneneꞌpʉ Ekamaꞌpʉ Piꞌta Pɨꞌ
30 Koneriyas uya imaimu eikʉꞌpʉ, “Asakɨrɨꞌne ipataꞌpʉ pe wʉi utɨkaꞌsaꞌ serɨ, uiwʉꞌ tau 

ɨpʉreman pɨꞌ esi koroꞌtau, koꞌmaan pe iwa, 3 aꞌkʉraꞌ, iteꞌkwanau pʉra rɨ, kaꞌpon aꞌkwa 
ipon eꞌsotoꞌkasaꞌ esiꞌpʉ upiyau, 31 mɨrɨpan uya taꞌpʉ, ‘Koneriyas, Papa uya ɨwɨpʉrematoꞌ 
etasaꞌ man, entuꞌmanin nan repa auya nɨrɨ iꞌtusaꞌ iya man. 32  Mɨrɨ wenai, Isaꞌpa pona 
Saiman Piꞌta kɨꞌmaseꞌna kaꞌpon amʉꞌ ɨnennoꞌkɨ. Saiman nɨ marɨ iteseꞌ kaꞌpon oꞌ piꞌpɨ 
konepɨtʉ pɨꞌ teꞌsen piyau iyesi mɨrɨ, parau eꞌpi po naꞌneꞌ,’ taꞌpʉ iya upɨꞌ. 33 Mɨrɨ aꞌtai rɨ, 
kaꞌpon amʉꞌ ennokoꞌpʉ uya ɨkɨꞌmaiꞌ. Wakʉ pe rɨ umaimu awɨrɨ ɨuyeꞌsaꞌ man. Serɨ pe 
si ina amʉrasaꞌ man tanporo Papa uya tentaneꞌnokon, tanporo rɨ Itepuru uya ɨrepasaꞌ 
ina auroꞌkatoꞌ auya ike ke ekama auya etaseꞌna. Asauroꞌkɨ si,” taꞌpʉ Koneriyas uya.

Papa Uya Tanporon Kon Iꞌnʉnka
34 Piꞌta eꞌsaraꞌtɨꞌpʉ toꞌ auroꞌka pɨꞌ, “Serɨ pe itoꞌkaꞌnʉkʉ uya, iꞌnapai rɨ Papa esi 

tanporo kaꞌpon amʉꞌ iꞌnʉnkanin pe ɨsiꞌkaisa rɨ, * 35 tanporon kon nɨ tʉnamanin nan, 
ipoken teꞌsen kuꞌnin nan anʉmʉ Papa uya, ɨnʉꞌ yan pe rɨ toꞌ eꞌtane. 36 Iꞌtu auyaꞌnokon, 
Papa uya tʉmaimu ennokoꞌpʉ Esuwerʉ amʉꞌ piyaꞌ. Wakʉ itekare ekamaꞌpʉ iya, 
wakʉ pe tʉpokon pe ukoꞌman nɨ emapuꞌtɨnin Sises poro. (Sises esi Esuwerʉ amʉꞌ 
epuru pe rɨken pen, eꞌtane tanporon kon nɨ epuru pe iyesi.) 37 Tanporon nɨ eꞌkupʉꞌpʉ 
Isutiya pata poroꞌne iꞌtu auyaꞌnokon mɨrɨ. Mɨrɨ ton eꞌsaraꞌtɨꞌpʉ Kiyarari po, itekare 
ekama pɨꞌ epaꞌtaisimapɨꞌ nɨ pɨꞌ Isaan esiꞌpʉ pataꞌpʉ pe. 38  Iꞌtu auyaꞌnokon Sises, 
Nasareꞌ pon Papa uya Taꞌkwarʉ mɨrɨ awonsiꞌkɨ tʉmeruntɨrʉ tʉrʉꞌpʉ ipona. Sises 
utɨpɨtʉꞌpʉ nɨrɨ wakʉ kupʉ pɨꞌ pata kaisa rɨꞌne, kaꞌpon amʉꞌ epiꞌtɨpɨtʉ pɨꞌ Makoi 
meruntɨrʉ apai. Sises uya serɨ ton kupʉꞌpʉ Papa esi wenai tʉpikaꞌtɨnin pe.

f 10:46-47 main, mɨrɨ pe pʉra ani

39 “Ina esi mɨrɨ tanporo Esuwerʉ amʉꞌ pataꞌseꞌ awɨrɨ, Surusiran poro rɨ, inkupʉꞌpʉ 
tʉneneꞌpʉ kon ekamanin pe. Toꞌ uya iwɨnɨꞌpʉ kurusuꞌ pona tʉpokapɨꞌse. 40 Mɨrɨ 
rɨ eꞌtane, nurɨne iyeꞌtoꞌ pe Papa uya iꞌmʉꞌsaꞌkaꞌpʉ osorʉwau wʉi tʉpo. Papa uya 
kaꞌpon amʉꞌ uya entoꞌ pe ikupʉꞌpʉ. 41 Tanporon kon uya kuru eneꞌpʉ pen; ina rɨken 
ennin nan pe anʉnsaꞌ kon uya Sises eneꞌpʉ, tʉron kon kaꞌpon amʉꞌ auroꞌkanin 
nan pe ina eꞌtoꞌ pe. Ina iyentaꞌnasaꞌ kon iyaꞌkɨrɨ, ensinin nʉꞌsan nɨ iyaꞌkɨrɨ, nurɨne 
iyenasaꞌ aꞌtai terikʉ tʉpo, 42  kʉrɨ rɨ uya ina auroꞌkasaꞌ itekare ekamanin pe ina 
eꞌtoꞌ pe kaꞌpon amʉꞌ pɨꞌ. Kʉrɨ rɨ kʉrɨ rɨ Papa Nanʉmʉꞌpʉ tanporon kon eseru 
aimenkanin pe tanporo nurɨnan kon, iyeriꞌsaꞌ kon nɨ nɨrɨ. 43  Tanporo kareta amʉꞌ 
puꞌkenaꞌ ton nʉmenukaꞌpʉ kaꞌpon amʉꞌ auroꞌkanin pe ipɨꞌ uya serɨ ekamasaꞌ: Ɨnʉꞌ 
rɨ kʉrɨ Sises apurɨnin pe teꞌsen uya, tʉmakooi pɨꞌ usentuꞌman nɨtoꞌ eporo mɨrɨ 
iteseꞌ poro,” taꞌpʉ iya.

Papa Aꞌkwarʉ Uꞌtɨꞌpʉ Toꞌ Pona
44 Piꞌta usaurokʉ koroꞌtau, iteꞌkwanau pʉra rɨ, Wakʉ Aꞌkwarʉ uꞌtɨꞌpʉ tanporo 

kaꞌpon amʉꞌ etanin nan pona. 45 Isaꞌpa winon kon, Esuwerʉ amʉꞌ, Sises apurɨnin 
nan, Piꞌta aꞌkɨrɨ iyeꞌsaꞌ kon usewansiukaꞌpʉ, apʉne pʉra Papa uya Taꞌkwarʉ tʉsaꞌ 
pɨꞌ Esuwerʉ amʉꞌ pen nɨ pona. 46-47 Tʉron nɨ main f yauꞌne, Papa apurɨpɨtʉ toꞌ uya, 
etaꞌpʉ toꞌ uya.

Mɨrɨ aꞌtai, Piꞌta uya taꞌpʉ, “Iꞌnapai rɨ man wakʉ pe, pʉsamoro epaꞌtaisimatoꞌ 
pe iyesi tuna ke. Toꞌ uya Wakʉ Aꞌkwarʉ eposaꞌ man urɨꞌnokon uya eposaꞌ naꞌneꞌ 
kasa rɨ,” taꞌpʉ iya. 48  Toꞌ apiyoꞌmaꞌpʉ iya toꞌ epaꞌtaisimatoꞌ pe Sises Kʉrai eseꞌ yau, 
mɨrɨpan kon uya Piꞌta ekamaꞌpoꞌpʉ tʉpiyauꞌnokon ikoꞌmantoꞌ pe miyarɨ rʉꞌkwɨ parɨ.

Piꞌta Epatakaꞌpʉ

11  Ennoꞌsaꞌ kon mɨrɨ awonsiꞌkɨ tʉron kon toꞌ tonpa ton Isutiya po tʉukoꞌmansan 
uya, Esuwerʉ amʉꞌ pen nɨ uya Papa ekareei anʉnsaꞌ tawon etaꞌpʉ. 2  Piꞌta 

utɨsaꞌ aꞌtai Surusiran pona, Esuwerʉ amʉꞌ pen yun piꞌpɨ puturʉka tawon nan 
uya isapemaꞌpʉ mɨrɨ yau. 3  “Esuwerʉ amʉꞌ pen nɨ piyaꞌ ɨutɨpɨtʉ mɨrɨ awonsiꞌkɨ 
autaꞌreꞌtɨpɨtʉ toꞌ piyau,” taꞌpʉ toꞌ uya Piꞌta pɨꞌ. 4 Mɨrɨ pɨꞌ nin si tanporo iyeꞌkuꞌsaꞌ 
rʉꞌpʉ patakaꞌpʉ Piꞌta uya naꞌneꞌ toꞌ pɨꞌ;

5  “Isaꞌpa pata po ɨpʉreman pɨꞌ esiꞌpʉ. Mɨrɨpan koroꞌtau, kaꞌ apai eke kareku 
waraino aꞌkwaꞌ kasa ewaꞌtɨsaꞌ asakɨrɨꞌnan siꞌnaꞌ ke itekun enneꞌpɨꞌne uꞌtɨ eneꞌpʉ 
uya upiyaꞌ, Papa uya uyenu aꞌkwakasaꞌ koroꞌtau. 6 Mɨrɨ yau, tuꞌkan kon nɨ tiꞌtuiꞌ 
pʉra rɨ ene amʉꞌ, ɨkʉi amʉꞌ mɨrɨ awonsiꞌkɨ ɨri ton nɨ toron amʉꞌ rɨ eneꞌpʉ uya. 
7 Mɨrɨ tʉpo, Papa uya uyauroꞌka etaꞌpʉ uya, ‘Piꞌta, ɨyoꞌ oton tʉwɨse entaꞌnaꞌ,’ tawon.

8  “‘Kane, Uyepuru, ikupʉ uya pʉra iyesi, apʉne pʉra kamoro waraiꞌnan oꞌ amʉꞌ 
ansaꞌ uya pʉra kuru rɨ iyesi,’ tukaiꞌ imaimu eikʉꞌpʉ uya.

9 “Akon iteꞌkwa pe kanan uyauroꞌkaꞌpʉ iya, ‘Ɨꞌrɨ pɨꞌ rɨ ɨri kʉkai, tanporon nɨ Papa 
nʉkonekaꞌpʉ esi wakʉ pe.’ 10 Serɨ eꞌkupʉꞌpʉ osorʉwau iteꞌkwa. Mɨrɨ tʉpo, ene amʉꞌ 
apon kareku waraino enukuꞌpʉ.

11 “Mɨrɨ aꞌtai, osorʉwawon kon kaꞌpon amʉꞌ uyeeꞌpʉ itau eꞌtoꞌ ɨutɨ airɨ, Koneriyas 
nennokoꞌsan upiyaꞌ Sisariya apai. 12  Papa Aꞌkwarʉ uya uyauroꞌkaꞌpʉ teꞌkʉꞌkʉꞌmaiꞌ 
pʉra rɨ toꞌ aꞌkɨrɨ utɨtoꞌ pe, Esuwerʉ amʉꞌ pe pʉra rɨ toꞌ eꞌtane. 6 kaisaron kon 
Isaꞌpa pon kon utonpa ton utɨꞌpʉ uyaꞌkɨrɨ Sisariya pona. Mɨrɨ yau, kaꞌpon iwʉꞌ taꞌ 
ina ewomʉꞌpʉ. 13  Mɨrɨpan uya inserʉ eꞌmʉꞌsaꞌkasaꞌ eneꞌpʉ tʉuya ekamaꞌpʉ ina pɨꞌ, 
‘Kaꞌpon amʉꞌ ennoꞌkɨ Isaꞌpa pona Saiman Piꞌta kɨꞌmaiꞌ. 14 Ekama iya mɨrɨ, Papa uya 
tanporo ɨiwʉꞌ tawon kon pikaꞌtɨtoꞌ oton,’ tukaiꞌ, taꞌpʉ inserʉ uya upɨꞌ.

15 “Usaurokʉ eꞌsaraꞌtɨ pe rɨ, Wakʉ Aꞌkwarʉ uꞌtɨꞌpʉ toꞌ pona, wapiya uponaꞌnokon 
iuꞌtɨꞌpʉ kasa. 16  Mɨrɨ aꞌtai, iꞌtuꞌpʉ uya Itepuru Sises uya taꞌpʉ rʉꞌpʉ, ‘Isaan uya 

kaꞌpon amʉꞌ paꞌtaisimapɨtʉ tuna ke, eꞌtane ɨmɨrɨꞌnokon epaꞌtaisimatoꞌ oton Wakʉ 
Aꞌkwarʉ ke,’ tawon. * 17 Papa uya mɨrɨ rɨ Wakʉ Aꞌkwarʉ ke toꞌ repasaꞌ urɨꞌnokon 
repaꞌpʉ tʉuya ike ke rɨ Itepuru Sises Kʉrai apurɨꞌnokon aꞌtai, ɨnʉꞌ pe ken si teꞌkuꞌse 
Papa ereutanʉkʉ iꞌse esi?” taꞌpʉ Piꞌta uya kaꞌpon amʉꞌ Surusiran pon kon pɨꞌ.

18  Serɨ eta toꞌ uya aꞌtai, Piꞌta sapematoꞌ tʉuyaꞌnokon ereutanʉkʉꞌpʉ toꞌ uya, Papa 
rɨken apurɨpɨtʉꞌpʉ toꞌ uya. “Papa uya ken kaꞌwa Esuwerʉ amʉꞌ pen kanan kuꞌsaꞌ 
tʉmakooi kon apai teraꞌtɨiꞌ tʉukoꞌmansan pe,” taꞌpʉ toꞌ uya.

Apurɨnin Nan Antiyoꞌ Pon Kon
19 Kaꞌpon amʉꞌ uya Siꞌtipʉn wɨnɨꞌpʉ siꞌkɨrɨ, Sises apurɨnin nan apʉrʉmʉꞌpʉ 

Surusiran apai tʉron nɨ pata yaꞌne, apʉne pʉra mɨrɨ yawon kon kaꞌpon amʉꞌ uya 
tʉkotaꞌma kon pɨꞌ. Tʉron kon toꞌ tonpa ton utɨꞌpʉ Piniꞌsiya pata yaꞌ, Saiꞌpʉras 
opaꞌwʉ pona, mɨrɨ awonsiꞌkɨ Antiyoꞌ pata yaꞌ. Toꞌ uya Sises ekareei ekama esiꞌpʉ 
Esuwerʉ amʉꞌ pɨꞌ rɨken mɨrɨ ton pata yauꞌne. * 20 Tʉron kon Sises apurɨnin nan 
esiꞌpʉ Saiꞌpʉras opaꞌwʉ pon kon mɨrɨ awonsiꞌkɨ Sairini pata yawon kon, mɨrɨpan 
kon utɨꞌpʉ Antiyoꞌ pata yaꞌ. Mɨrɨ yau, itekare ekamaꞌpʉ toꞌ uya Esuwerʉ amʉꞌ pen nɨ 
pɨꞌ, wakʉ Itepuru Sises ekareei. 21 Mɨrɨpan kon pikaꞌtɨꞌpʉ Papa uya. Itekare ekama 
pɨꞌ toꞌ esi koroꞌtau, tuꞌkan kon nɨ Esuwerʉ amʉꞌ pen nɨ enaꞌpʉ Sises apurɨnin nan 
pe, mɨrɨpan kon eraꞌtɨꞌpʉ Papa winɨkʉiꞌ.

22  Surusiran pon kon apurɨnin nan uya serɨ etasaꞌ esiꞌpʉ, mɨrɨpan kon uya Panapas 
ennokoꞌpʉ Antiyoꞌ pona. 23 Pata eposaꞌ tʉuya aꞌtai, Papa uya eke pe rɨ wakʉ nonkasaꞌ 
toꞌ pona eneꞌpʉ iya. Poriꞌ pe iyesiꞌpʉ, mɨrɨpan uya toꞌ poriꞌmapɨtʉꞌpʉ miyarɨ rɨ Sises 
apurɨnin nan pe toꞌ eꞌtoꞌ pe tanporo tewan kon pokon pe. 24 Panapas esiꞌpʉ wakʉ 
kuru kaꞌpon, Wakʉ Aꞌkwarʉ ke itaꞌkwarʉꞌtɨsaꞌ, mɨrɨ awonsiꞌkɨ apurɨtoꞌ ke, mɨrɨpan 
uya tuꞌkan kon nɨ pikaꞌtɨꞌpʉ Itepuru Sises apurɨnin nan pe.

25 Mɨrɨpan tʉpo, Panapas utɨꞌpʉ Tarʉsas pona Saarʉ eposeꞌna. 26  Mɨrɨpan uya 
eposaꞌ aꞌtai, ineeꞌpʉ iya Antiyoꞌ pona. Mɨrɨ yau, Panapas mɨrɨ awonsiꞌkɨ Saarʉ 
pokon ukoꞌmamʉꞌpʉ tikin nɨ wʉipiya apurɨnin nan pokon pe teꞌsepopɨꞌse, mɨrɨpan 
kon uya tuꞌkan kon nɨ kaꞌpon amʉꞌ enupapɨtʉꞌpʉ. Antiyoꞌ po wapiya kuru Sises 
poitorʉ ton esakʉꞌpʉ toꞌ uya mɨrɨ Kʉriꞌsan amʉꞌ tukaiꞌ.

27 Mɨrɨ aꞌtaiꞌne, Sises apurɨnin nan, puꞌkenaꞌ amʉꞌ utɨꞌpʉ Antiyoꞌ pona, Surusiran 
apai. 28  Tikin nɨ toꞌ tonpa, Akapas iteseꞌ, eꞌmʉꞌsaꞌkaꞌpʉ asauroꞌseꞌna. Papa Aꞌkwarʉ 
uya tauroꞌkatoꞌ awɨrɨ ekamaꞌpʉ iya toꞌ pɨꞌ, “Eke iwankan utaꞌmoꞌkan pɨꞌ man tanporo 
pata emʉꞌ kaisa rɨ,” taꞌpʉ iya. (Serɨ eꞌkupʉꞌpʉ Kʉrautiyas esi aꞌtai Ron oꞌno teꞌsan 
pata ton epuru pe.) * 29 Sises pɨꞌ enupasaꞌ kon eꞌkamaꞌpʉ Isutiya pon kon tʉtonpa 
kon repa pɨꞌ pʉrata ke. 30 Mɨrɨpan kon uya ikupʉꞌpʉ, pʉrata ennokoꞌpʉ toꞌ uya soꞌsi 
epuru ton enaꞌ, Panapas mɨrɨ awonsiꞌkɨ Saarʉ pokon enau.

Piꞌta Epaꞌkaꞌpʉ Parikiꞌsi Tapai

12  Mɨrɨ koroꞌtau, Sises apurɨnin nan kotaꞌma iꞌse kin Eraꞌ esiꞌpʉ, mɨrɨpan uya 
soisa amʉꞌ ennokoꞌpʉ soꞌsi epuru ton Surusiran pon kon aꞌsiseꞌna, mɨrɨpan 

kon tʉtoꞌ pe toꞌ uya parikiꞌsi taꞌ. 2  Eraꞌ uya soisa apiyoꞌmaꞌpʉ Isens, Isaan rui wɨtoꞌ 
pe iya supara ke. 3  Eraꞌ uya iꞌtuꞌpʉ Isens wɨsaꞌ tʉuya aꞌtai, poriꞌ pe kuru Esuwerʉ 
amʉꞌ enaꞌpʉ tukaiꞌ, mɨrɨ awonsiꞌkɨ soisa amʉꞌ kanan apiyoꞌmaꞌpʉ iya Piꞌta aꞌsitoꞌ 
pe toꞌ uya iwɨtoꞌ pe kanan. Serɨ eꞌkupʉꞌpʉ Aꞌsarutanʉꞌsaꞌ Pen Pʉreti Pɨꞌ Entaꞌnan 
Weyu aꞌtai. 4 Soisa amʉꞌ uya Piꞌta aꞌsi tʉpo, toꞌ uya arɨꞌpʉ parikiꞌsi taꞌ, mɨrɨpan Eraꞌ 
uya asakɨrɨꞌnan kon iyamuꞌkuruꞌ ton asakɨrɨꞌnan yawon kon soisa amʉꞌ apiyoꞌmaꞌpʉ 
erasuntɨ pɨꞌ. Eraꞌ esiꞌpʉ Piꞌta tenpaꞌkaiꞌ parikiꞌsi tapai ɨnekamaꞌpopɨꞌpai Esuwerʉ 
amʉꞌ pana airɨ, Toꞌ Epoi Itɨꞌpʉ Weyu Rʉꞌpʉ tʉpo. * 5 Mɨrɨ pɨꞌ rɨ parikiꞌsi tau Piꞌta 

enkurunpaꞌpʉ toꞌ uya, eꞌtane apurɨnin nan esiꞌpʉ Papa ekamaꞌpo pɨꞌ, Piꞌta pikaꞌtɨtoꞌ 
pe iya.

6 Eraꞌ eꞌkamasaꞌ Piꞌta enpaꞌka pɨꞌ ekamaꞌpopɨꞌtoꞌ pe tʉuya mɨn winon ewarupɨɨi 
tau, Piꞌta esiꞌpʉ eꞌnʉn nɨ pɨꞌ asaꞌron kon soisa amʉꞌ aꞌsanau. Toꞌ uya itemekon 
auronpɨꞌsaꞌ esiꞌpʉ. Tʉron kon soisa amʉꞌ esiꞌpʉ mʉraꞌta erasuntɨ pɨꞌ. 7 Iteꞌkwanau 
pʉra rɨ, inserʉ usenpoikaꞌpʉ Piꞌta piyaꞌ, mɨrɨpan uya aꞌkwa pe pata kupʉꞌpʉ 
parikiꞌsi tau. Inserʉ uya Piꞌta enpakaꞌpʉ taꞌpɨꞌpɨꞌse, “Inke pʉra eꞌmʉꞌsaꞌkaꞌ,” taꞌpʉ 
iya, mɨrɨpan auronpɨꞌsaꞌ itemiyatʉ utarankaꞌpʉ. 8  Mɨrɨ tʉpo, “Ekonekaꞌ, asapatooi 
ipataꞌtɨꞌ,” taꞌpʉ inserʉ uya ipɨꞌ, mɨrɨpan kupʉꞌpʉ Piꞌta uya. “Ɨpon pʉroꞌpon ipataꞌtɨꞌ, 
mɨrɨ awonsiꞌkɨ uyaꞌkɨrɨ ɨsiꞌkɨ,” taꞌpʉ inserʉ uya.

9 Piꞌta utɨꞌpʉ iyaꞌkɨrɨ parikiꞌsi tapai. Iꞌnapai rɨ peꞌ neꞌkuꞌaiꞌneꞌ esi taiꞌma rɨ Piꞌta 
epaꞌkaꞌpʉ parikiꞌsi tapai, tenu utaꞌkwakasaꞌ uya rɨ naꞌkɨ ene tukaiꞌ ɨsenuminkaiꞌma. 
10 Piꞌta mɨrɨ awonsiꞌkɨ inserʉ uya wapiyaroꞌ kon soisa amʉꞌ entakakaaꞌpʉ, mɨrɨ 
awonsiꞌkɨ iteꞌmaꞌpʉ pe teꞌsan kanan entakakaaꞌpʉ toꞌ uya. Soisa amʉꞌ uya toꞌ ene 
pʉra. Toꞌ uyeꞌkaaꞌpʉ waꞌka pun pe teꞌsen mʉraꞌta naꞌ, pata yaꞌ tʉutɨsen, mɨrɨpan 
mʉraꞌta utaꞌkokaꞌpʉ tiwanoꞌ pe rɨ, mɨrɨpan kon epaꞌkaꞌpʉ. Ɨnnɨ rʉꞌkwɨ rɨ asanta 
tau toꞌ utɨkaaꞌpʉ tʉpo, inserʉ uya inɨmɨꞌpʉ.

11 “Iꞌnapairɨ rɨ kaꞌsi, parikiꞌsi tapai epaꞌkasaꞌ serɨ wa!” taꞌpʉ Piꞌta uya. “Siꞌtukaꞌaiꞌ 
si, Itepuru uya tinserʉʉi ennoꞌsaꞌ upikaꞌtɨiꞌ Eraꞌ esi tʉnkupʉnʉ ɨnkuꞌpai upɨꞌ apai 
mɨrɨ awonsiꞌkɨ iyeꞌkupʉ kuru tawon nan nɨrɨ Esuwerʉ amʉꞌ piyapai,” taꞌpʉ iya. 

12  Piꞌta uya iꞌtusaꞌ aꞌtai, itɨꞌpʉ Meri, Isaan san iwʉꞌ taꞌ. Tuꞌkan kon nɨ kaꞌpon 
amʉꞌ amʉrasaꞌ ɨpʉremaseꞌna tepose. 13  Piꞌta uya mʉraꞌta wɨpɨtʉꞌpʉ. Kaꞌpon uya rɨ 
tewonnʉꞌtoꞌ pe, apiyoꞌ pe rʉꞌkwɨ teꞌsen, Rota iteseꞌ uyeeꞌpʉ imaimuꞌseꞌna mʉraꞌta 
naꞌ. 14 Piꞌta maimu etasaꞌ tʉuya aꞌtai, eporiꞌmaiꞌma iyekaꞌtumʉꞌpʉ, mʉraꞌta taꞌkokaiꞌ 
pʉra, ɨutɨ tawon kon panaꞌtɨiꞌ, “Piꞌta man mʉraꞌta nau!” taꞌpʉ iya.

15 “Ɨꞌrɨ uya ayanoꞌma, Rota?” taꞌpʉ toꞌ uya ipɨꞌ, eꞌtane rɨ akonomapɨꞌkaaꞌpʉ iya,
“Piꞌta esi mɨ airɨ ukayaiꞌne ko!” takaaꞌpʉ iya kanan.
“Aꞌtai pʉra itinserʉʉi rɨ naꞌkɨ,” taꞌpʉ toꞌ uya.
16 Mʉraꞌta wɨpɨtʉ pɨꞌ rɨ Piꞌta esiꞌpʉ toꞌ uya aꞌkokatoꞌ pe. Toꞌ uya aꞌkokasaꞌ aꞌtai, 

toꞌ usewansiukaꞌpʉ ene tʉuyaꞌnokon pɨꞌ. 17 Piꞌta uya temiyatʉ ke eꞌpana eꞌtɨꞌ taꞌpʉ 
toꞌ pɨꞌ, mɨrɨpan uya Papa inserʉʉi uya tenpaꞌkasaꞌ parikiꞌsi tapai rʉꞌpʉ ekamaꞌpʉ. 

“Serɨ mekamatʉiꞌ Isens pɨꞌ mɨrɨ awonsiꞌkɨ tʉron kon ɨtonpa kon amʉꞌ pɨꞌ,” taꞌpʉ iya. 
Mɨrɨ tʉpo, tʉron nɨ pata yaꞌ itɨꞌpʉ.

18  Mɨrɨ emaꞌsaꞌ yau, soisa amʉꞌ utaipoꞌpʉ ipan pe rɨ, apʉne pʉra ɨꞌrɨ kasa Piꞌta 
epaꞌkaꞌpʉ tukaiꞌ toꞌ uya iꞌtu pʉra rɨ iyesiꞌpʉ. 19 Eraꞌ uya soisa amʉꞌ apiyoꞌmaꞌpʉ Piꞌta 
warinpatoꞌ pe toꞌ uya, eꞌtane toꞌ uya eporo pʉra iyesiꞌpʉ. Mɨrɨ pɨꞌ toꞌ ekamaꞌpopɨtʉꞌpʉ 
iya, ɨꞌrɨ kasa Piꞌta epaꞌkaꞌpʉ tukaiꞌ, eꞌtane toꞌ nekama ton pʉra rɨ iyesiꞌpʉ, mɨrɨpan 
uya tʉron kon soisa amʉꞌ apiyoꞌmaꞌpʉ Piꞌta erasuntɨnin nan pe ikuꞌsaꞌ kon nʉꞌsan 
wɨtoꞌ pe toꞌ uya.

Mɨrɨ tʉpo, Eraꞌ utɨꞌpʉ Sisariya pona Isutiya ponsiꞌkɨ, mɨrɨpan ukoꞌmamʉꞌpʉ inke 
rʉꞌkwɨ rɨ.

Eraꞌ Umaꞌtatoꞌ
20 Eraꞌ usakorotaꞌpʉ ipan pe rɨ Taya mɨrɨ awonsiꞌkɨ Saitan pon kon kaꞌpon amʉꞌ 

pɨꞌ. Tʉron kon kaꞌpon amʉꞌ Taya mɨrɨ awonsiꞌkɨ Saitan pon kon tonpa ton utɨꞌpʉ 
Eraꞌ enseꞌna. Eraꞌ poitorʉ, eke pe kuru teꞌsen Pʉrastas eꞌtoꞌ pe tʉmaimu kon awɨrɨ 
kin Eraꞌ auroꞌkatoꞌ pe toꞌ uya ekamaꞌpoꞌpʉ, tʉpataꞌseꞌ kon yawon kon kaꞌpon amʉꞌ 
eꞌtoꞌ pe wakʉ pe kin aꞌkɨrɨ tukaiꞌ, apʉne pʉra kin pataꞌseꞌ apai tiꞌkiyari kon eponin 
nan pe teꞌtoꞌ kon pe.

21 Tʉweyu pe tʉneporoꞌpʉ aꞌtai, Eraꞌ uya tʉpon pataꞌtɨꞌpʉ kin pe tesi ekamanin, 
mɨrɨpan ereutaꞌpʉ tapon po, kaꞌpon amʉꞌ iyamʉrasaꞌ kon auroꞌka pɨꞌ. 22  “Pʉse rɨ kʉrɨ 
rɨ Papa nʉsauroꞌaiꞌneꞌ, kaꞌpon pen nɨ!” tukaiꞌ, kaꞌpon amʉꞌ ukɨꞌpɨꞌnʉnpɨtʉꞌpʉ Eraꞌ pɨꞌ.

* 12:23 2 Maꞌkapis 9:5‑28 
g 12:25 Tʉron nɨ imenukasaꞌ ton, Surusiran pona tawon pe iyesi.
h 12:25 Tʉron nɨ imenukasaꞌ ton, Surusiran poi Antiyoꞌ pona tawon pe iyesi.

23  Inke pʉra Papa inserʉʉi uya enoꞌmaꞌpʉ non pona, apʉne pʉra kaꞌpon amʉꞌ 
uya tapurɨ iꞌse iyesi wenai mɨrɨ awonsiꞌkɨ Papa ruꞌku inamatɨꞌ ta iya kasa pʉra. 
Mɨrɨpan anɨꞌpʉ weruwe amʉꞌ uya, mɨrɨpan erikʉꞌpʉ. *

24 Eꞌtane Papa maimu rɨ esiꞌpʉ miyarɨ rɨ utɨn pɨꞌ mɨrɨ awonsiꞌkɨ epan nɨ pɨꞌ.
25 Tʉtʉrawasooi kon uꞌmaꞌsaꞌ aꞌtai, Panapas mɨrɨ awonsiꞌkɨ Saarʉ pokon ennaꞌpoꞌpʉ 

Surusiran poi. g  h Isaan, Maꞌ tatoꞌ neeꞌpʉ toꞌ uya taꞌkɨrɨꞌnokon.

Panapas, Saarʉ Ennokoꞌpʉ Toꞌ Uya

13  Antiyoꞌ po soꞌsi tau teꞌsan koroꞌtau, puꞌkenaꞌ ton mɨrɨ awonsiꞌkɨ enupanin 
nan esiꞌpʉ. Kamoro si esiꞌpʉ Panapas; Simiyan, Mekoro tukaiꞌ toꞌ nesakʉnʉ; 

Rusiyas, Sairini iteseꞌ pata winon; Manayen, kopʉna Eraꞌ isakon pe isemoꞌkasaꞌ 
rʉꞌpʉ; mɨrɨ awonsiꞌkɨ Saarʉ. 2  Wakʉ apurɨ pɨꞌ toꞌ esi koroꞌtau, mɨrɨ awonsiꞌkɨ 
tʉutaꞌreꞌtɨiꞌ pʉra toꞌ useruma koroꞌtau, Wakʉ Aꞌkwarʉ uya toꞌ auroꞌkaꞌpʉ, “Inke 
pʉra serɨ pe Panapas mɨrɨ awonsiꞌkɨ Saarʉ pokon anʉntɨꞌ, uyapiyoꞌ ton pe, mɨrɨ 
awonsiꞌkɨ tʉkɨꞌmaꞌpʉ uya ꞌnokon yaꞌ kuꞌseꞌna toꞌ utɨtoꞌ pe,” taꞌpʉ iya.

3  Mɨrɨpan tentaꞌnaiꞌ pʉra tʉuseruma kon tʉpo, mɨrɨ awonsiꞌkɨ tʉwɨpʉrema kon 
tʉpo, toꞌ ponaꞌne temiyatʉ kon nonkapɨtʉꞌpʉ toꞌ uya toꞌ pʉrema pe, mɨrɨpan kon 
ennokoꞌpʉ toꞌ uya.

Paarʉ Esiꞌpʉ Saiꞌpʉras Pata Po
4 Wakʉ Aꞌkwarʉ uya Panapas mɨrɨ awonsiꞌkɨ Saarʉ pokon ennokoꞌpʉ tuꞌkan 

pata yauꞌne tʉnekamanʉ kon ekama pɨꞌ. Toꞌ utɨꞌpʉ Antiyoꞌ ponsiꞌkɨ Seruꞌsiya pona, 
mɨrɨpan kon ekanwaꞌtɨꞌpʉ, Saramis pona tʉutɨtoꞌ kon pe, Saiꞌpʉras opaꞌwʉri pon. 
5 Saramis po si tesi kon koroꞌtau, Esuwerʉ amʉꞌ usenupatoꞌ iwʉꞌ taꞌ toꞌ utɨꞌpʉ, Papa 
Maimu ekamaꞌpʉ toꞌ uya. Isaan Maꞌ esiꞌpʉ mɨrɨ toꞌ aꞌkɨrɨ toꞌ pikaꞌtɨ pɨꞌ.

6 Tanporo mɨrɨ opaꞌwʉ tiꞌmaꞌkaiꞌ toꞌ usarɨꞌpʉ, Paꞌpos iteseꞌ pata eporo tʉuyaꞌnokon 
pona rɨ. Mɨrɨ pata yau, Esuwerʉ enwokeꞌ pe esiiꞌma akono pe teꞌsen esiꞌpʉ Parʉ‑Sises 
iteseꞌ. 7 Mɨrɨ opaꞌwʉ epuru pe teꞌsen, Sɨsiyas Paaros iteseꞌ aꞌkɨrɨ inke itɨpɨtʉꞌpʉ. Kʉrɨ rɨ 
kopʉna esiꞌpʉ iꞌtunin kuru. Tikin nan kaꞌpon ennokoꞌpʉ iya Panapas mɨrɨ awonsiꞌkɨ 
Saarʉ kɨꞌmaseꞌna toꞌ uyeꞌtoꞌ pe tʉpiyaꞌ, apʉne pʉra Papa Maimu ɨnetapai tesi pɨꞌ. 
Mɨrɨ aꞌtai, Panapas mɨrɨ awonsiꞌkɨ Saarʉ pokon utɨꞌpʉ ipɨꞌ ekamaseꞌna. 8  Eꞌtane pʉse 
rɨ kaꞌpon, Erimas tatoꞌ ipɨꞌ Kiriꞌ amʉꞌ maimu yau, enwokeꞌ ta eꞌkwa pe esiꞌpʉ toꞌ 
iꞌse pʉra, kopʉna auroꞌkaꞌpʉ iya Sises apurɨ iya namaiꞌ. 9 Mɨrɨ aꞌtai Saarʉ, Paarʉ 
tukaiꞌ toꞌ nesakʉnʉ utaꞌkwarʉꞌtɨꞌpʉ Wakʉ Aꞌkwarʉ ke uya toꞌsa rɨ Erimas eneꞌpʉ, 
10 mɨrɨpan uya, “Makoi kasa kuru meꞌaiꞌ! Wakʉ pe teꞌsen ewarumaꞌtɨ auya! Kasi pe 
rɨ kaꞌpon amʉꞌ auroꞌka auya, mɨrɨ awonsiꞌkɨ tʉron nɨ ton nɨ ɨri ton nɨ kupʉ auya toꞌ 
pɨꞌ. Iꞌnapairon nɨ Papa eseru ensima iꞌse ɨweꞌtoꞌ ereutanʉꞌkɨ! 11 Serɨ pe kuru Papa 
uya ɨkotaꞌma mɨrɨ, tenkuꞌne ɨyena mɨrɨ, mɨrɨpan inke kuru pʉra rɨ wʉi enu tense 
pʉra ɨukoꞌmamʉ mɨrɨ,” taꞌpʉ Paarʉ uya ipɨꞌ.

Inke pʉra rɨ, tenkuꞌne iyenaꞌpʉ kapuruꞌ mɨrɨ awonsiꞌkɨ ewarupɨ uyeeꞌpʉ ipona, 
mɨrɨpan usarɨꞌpʉ teꞌma aꞌpɨtʉ iꞌse, kaꞌpon nɨ iꞌse iyesiꞌpʉ temiyatʉ pɨꞌ tanin oton. 
12  Paarʉ uya enwokeꞌ auroꞌkaꞌpʉ iyeꞌkuꞌsaꞌ ipɨꞌ tense, kopʉna uya, “iꞌnapairon,” 
taꞌpʉ Sises ekareei pɨꞌ. Paarʉ mɨrɨ awonsiꞌkɨ Panapas nekamanʉ Sises ekareei pɨꞌ 
isewansiukaꞌpʉ.

Paarʉ, Panapas Pokon Esiꞌpʉ Antiyoꞌ Po
13  Mɨrɨ tʉpo, Paarʉ mɨrɨ awonsiꞌkɨ iyaꞌkɨrɨ teꞌsan itonpa ton utɨꞌpʉ kanau yai 

Paꞌpos ponsiꞌkɨ Pɨrʉka, Panperiya awon pona. Mɨrɨ yau, Isaan Maꞌ uya toꞌ nɨmɨꞌpʉ. 

* 13:17 Eꞌsotas 1:7; 12:51 * 13:18 Nonpa 14:34; Isuꞌtaronomi 1:31 * 13:19 Isuꞌtaronomi 7:1; 
Isaꞌsuwa 14:1 * 13:20 Eseru Aimenkanin Nan 2:16; 1 Sanwerʉ 3:20 * 13:21 1 Sanwerʉ 8:5; 
10:21 
i 13:22 Eren 89:20
* 13:22 1 Sanwerʉ 13:14; 16:12 * 13:24 Maꞌ 1:4; Ʉruꞌ 3:3 * 13:25 Isaan 1:20; Maꞌsiu 3:11; 
Maꞌ 1:7; Ʉruꞌ 3:16; Isaan 1:27 * 13:28 Maꞌsiu 27:22‑23; Maꞌ 15:13‑14; Ʉruꞌ 23:21‑23; Isaan 19:15 
* 13:29 Maꞌsiu 27:57‑61; Maꞌ 15:42‑47; Ʉruꞌ 23:50‑56; Isaan 19:38‑42 * 13:31 Inkupʉꞌpʉ 1:3 

Surusiran pona iyennaꞌpoꞌpʉ. 14 Pɨrʉka ponsiꞌkɨ toꞌ utɨꞌpʉ Antiyoꞌ, Piꞌsitiya yawon 
pona. Sapaꞌ aꞌtai, toꞌ utɨꞌpʉ Esuwerʉ amʉꞌ usenupatoꞌ iwʉꞌ taꞌ, mɨrɨpan kon ereutaꞌpʉ. 
15 Mosiꞌ nʉmenukaꞌpʉ mɨrɨ awonsiꞌkɨ puꞌkenaꞌ amʉꞌ nʉmenukaꞌpʉ usekamaꞌpʉ 
tʉpo, Esuwerʉ amʉꞌ usenupatoꞌ iwʉꞌ epuru ton uya kaꞌpon ennokoꞌpʉ Paarʉ mɨrɨ 
awonsiꞌkɨ Panapas piyaꞌ tʉmaimu kon pe, mɨrɨpan uya, “Ina tonpa ton, ɨnʉꞌ rɨ esi 
aꞌtai asauroꞌpai tɨwɨ kaꞌpon amʉꞌ auroꞌkaiꞌ toꞌ poriꞌma pe,” taꞌpʉ iya toꞌ pɨꞌ. 16 Mɨrɨ 
yau, Paarʉ eꞌmʉꞌsaꞌkaꞌpʉ, temiyatʉ ariꞌmaꞌpʉ iya, eꞌpana toꞌ eꞌtoꞌ pe, mɨrɨpan uya,

“Utonpa ton, Esuwerʉ amʉꞌ, mɨrɨ awonsiꞌkɨ Esuwerʉ amʉꞌ pen, Papa namanin 
nan, umaimu etatɨꞌ! 17 Papa, urɨꞌnokon Esuwerʉ amʉꞌ napurɨnʉ iya utamokori 
kon anʉmʉꞌpʉ, mɨrɨpan kon epankasaꞌ tʉuya, kaꞌkʉran pe toꞌ esi koroꞌtau Isiꞌ po. 
Inke rɨ tʉukoꞌmamʉ tʉpo, Papa iya tʉmeruntɨrʉ ke toꞌ enpaꞌkaꞌpʉ mɨrɨ pata apai. * 
18  Tʉmaimu awɨrɨ pʉra rɨ toꞌ eꞌtane, toꞌ nʉkupʉnʉ moronka pɨꞌ iyesiꞌpʉ 40 kaisa rɨ 
wʉipiya rɨmonoꞌ tau toꞌ ukoꞌmamʉ koroꞌtau. * 19 Papa uya toꞌ pikaꞌtɨꞌpʉ 7 kaisaron 
kon tʉpataron kon Kenan pon kon kaꞌpon amʉꞌ enpaꞌkatoꞌ pe toꞌ uya, mɨrɨpan uya 
toꞌ nono tʉsaꞌ uiwanoꞌ kon pe. * 20 Serɨ eꞌkupʉꞌpʉ 450 kaisa rɨ wʉipiya yau iwaꞌne rɨ.
“Mɨrɨ tʉpo, Papa uya toꞌ usewaꞌnoma epuru pe teꞌton kon anʉnpɨtʉꞌpʉ, Sanwerʉ, 

puꞌkenaꞌ pe teꞌsen ena toꞌ epuru pe pona rɨ. * 21 Mɨrɨ aꞌtai, tepuru kon kin iꞌse 
kaꞌpon amʉꞌ esiꞌpʉ. Mɨrɨpan Saarʉ, Kisi mu anʉmʉꞌpʉ Papa uya kin pe, mɨrɨpan 
ukoꞌmamʉꞌpʉ 40 kaisa rɨ wʉipiya toꞌ epuru pe. * 22  Kin pe iyeꞌtoꞌ yapai Saarʉ moꞌka 
tʉuya tʉpo, Papa uya Tepiꞌ anʉmʉꞌpʉ kin pe. Wakʉ pe kuru Papa usaurokʉꞌpʉ ipɨꞌ, 
‘Eposaꞌ uya man warawoꞌ Tepiꞌ, Iseꞌsi mu uporiꞌmanin pe teꞌsen kuꞌnin, iꞌse eꞌtoꞌ 
kuꞌtoꞌ iya oton mɨrɨ,’ i taꞌpʉ Papa uya. *

23 “Papa uya Tepiꞌ pa rʉꞌpʉ, Sises ennokoꞌpʉ Esuwerʉ amʉꞌ pikaꞌtɨseꞌna. Mɨrɨ kupʉ 
uya taꞌpʉ tʉuya utamokori kon pɨꞌ awɨrɨ. 24 Sises eꞌsaraꞌtɨ eꞌtʉrawasoman pɨꞌ rawɨrɨ, 
Isaan uya itekare ekamaꞌpʉ tanporon kon Esuwerʉ awon kon pɨꞌ, ɨri tʉnkupʉnʉ 
kon apai toꞌ eraꞌtɨtoꞌ pe, mɨrɨpan kon epaꞌtaisimatoꞌ pe. * 25 Tʉtʉrawasooi iꞌmaꞌka 
tʉuya winɨkʉiꞌ, Isaan uya toꞌ ekamaꞌpopɨtʉꞌpʉ, ‘Ɨnʉꞌ pe ukuꞌatʉu? Kaꞌpon ennoko 
uya mɨrɨ, tasaꞌ rʉꞌpʉ Papa uya ipɨꞌ pe, uyekama auyaꞌnokon serɨ, eꞌtane etatɨꞌ, serɨ 
pe rɨ iyepʉ mɨrɨ eꞌtane isapatooi mʉꞌ araꞌka poken pʉra rɨ esi,’ taꞌpʉ iya. *

26  “Utonpa ton Esuwerʉ amʉꞌ, Epʉraꞌan payan nʉꞌsan, Esuwerʉ amʉꞌ pen nɨ 
nɨrɨ Papa namanin nan, etatɨꞌ! Urɨꞌnokon iwanoꞌ pe kuru Papa uya epikaꞌtɨn nɨtoꞌ 
eseru ennokoꞌpʉ. 27 Surusiran pon kon kaꞌpon amʉꞌ mɨrɨ awonsiꞌkɨ toꞌ epuru ton 
uya iꞌtu pʉra iyesiꞌpʉ pʉse rɨ Sises esi pikaꞌtɨnin pe tukaiꞌ, mɨrɨ awonsiꞌkɨ puꞌkenaꞌ 
amʉꞌ maimu Sapaꞌ kaisa rɨ tʉusekamasen toꞌkaꞌnʉkʉ toꞌ uya pʉra iyesiꞌpʉ, eꞌtane 
puꞌkenaꞌ amʉꞌ uya ekamaꞌpʉ awɨrɨ toꞌ uya iwɨnɨꞌpʉ. 28  Tuꞌkan kon nɨ kaꞌpon amʉꞌ 
usaurokʉꞌpʉ, ‘Ɨri kupʉ Sises uya,’ tukaiꞌ, eꞌtane iwɨtoꞌ ipɨkɨrɨ oton eporo toꞌ uya 
pʉra iyesiꞌpʉ. Mɨrɨ rɨ eꞌtane, itepuru Paireꞌ ekamaꞌpoꞌpʉ toꞌ uya imaꞌtanʉꞌtoꞌ pe 
iya. * 29 Pena rɨ puꞌkenaꞌ ton nekamaꞌpʉ kupʉꞌpʉ kaꞌpon amʉꞌ uya mɨrɨ Sises pɨꞌ. Toꞌ 
uya iwɨnɨꞌpʉ. Kurusuꞌ pona toꞌ uya ipokapɨtʉꞌpʉ, mɨrɨpan moꞌkaꞌpʉ tʉron kon uya 
kurusuꞌ poi, mɨrɨpan emaikaꞌpʉ toꞌ uya tɨꞌ akasaꞌ uruwaiꞌ pe yaꞌ. * 30 Eꞌtane Papa 
uya iꞌmʉꞌsaꞌkaꞌpʉ eriꞌnɨtoꞌ apai. 31 Inke rɨ isenpoikapɨtʉꞌpʉ taꞌkɨrɨ Kiyarari ponsiꞌkɨ 
Surusiran pona itɨsaꞌ kon enu yaꞌ, kaꞌpon amʉꞌ si ennin nʉꞌsan esi mɨrɨ tʉron kon 
kaꞌpon amʉꞌ pana yaꞌ ekama pɨꞌ. *

32  “Ina uya kanan si serɨ wakʉ kuru itekare ekama serɨ ɨpɨꞌnokon. ‘Mɨrɨ kupʉ 
uya,’ taꞌpʉ Papa uya utamokori kon pɨꞌ utaꞌkuꞌtɨsaꞌ rʉꞌpʉ 33  urɨꞌnokon, toꞌ payan 

non pɨꞌ. Mɨrɨ si kuꞌsaꞌ iya Sises tiꞌmʉꞌsaꞌkase Eren apon yau isakon pe teꞌsen Eren 
uya ekamasaꞌ kasa,

“‘Serɨ pe umu, tikin nan pe kuru ɨwesi mɨrɨ,
ɨkʉipʉnʉ pe enasaꞌ serɨ.’ j

34 Papa uya tʉmu iꞌmʉꞌsaꞌkaꞌpʉ iyeriꞌsaꞌ apai, mɨrɨpan eriꞌtoꞌ oton pen nɨ mɨrɨ entaꞌ. 
Mɨrɨ pɨꞌ, Papa uya utamokori kon amʉꞌ auroꞌkaꞌpʉ,

“‘Ɨpikaꞌtɨ uya ꞌnokon kuru mɨrɨ, umunkɨ amʉꞌ,
Tepiꞌ auroꞌkaꞌpʉ uya awɨrɨ rɨ.’ k

35 Tepiꞌ uya Kʉrai l pɨꞌ Papa auroꞌkasaꞌ tʉron nɨ Eren yau,
“‘Ikɨtatoꞌ pe uyekepu nonka auya pen, apʉne pʉra wakʉ urɨ, ɨpoitorʉ ukɨta 

iꞌse pʉra ɨwesi.’ m
36 “Tʉukoꞌmamʉ koroꞌtau, Tepiꞌ uya, ikupʉ iya iꞌse Papa eꞌtoꞌ kuꞌpɨtʉꞌpʉ. Eꞌtane 

iyerikʉꞌpʉ, kaꞌpon uya iuꞌnaꞌtɨꞌpʉ, itamokori ton esiꞌpʉ kasa rɨ, mɨrɨpan pun ukɨtaꞌpʉ. 
37 Eꞌtane kʉrɨ Papa nʉꞌmʉꞌsaꞌkaꞌpʉ iyerikʉꞌpʉ yapai ukɨtaꞌpʉ pen.

38  “Mɨrɨ pe iyesi pɨꞌ, utonpa ton, iꞌtu auyaꞌnokon iꞌse esi Sises poro makoi pɨꞌ 
usentuꞌman, usekama ɨpɨꞌnokon. 39 Kʉrɨ rɨ poro tanporon kon apurɨnin nan ekoneka, 
tanporon nɨ ekonekan pokenaꞌ pen nɨ ipiyapai, Mosiꞌ nʉmenukaꞌpʉ winɨ. 40 Mɨrɨ pe 
iyesi pɨꞌ, tiꞌtuiꞌ eꞌtɨꞌ, puꞌkenaꞌ amʉꞌ nekamaꞌpʉ eꞌkupʉ namaiꞌ ɨpɨꞌnokon:
 41 “‘Etatɨꞌ ɨmiyamoro, Papa sapemanin nan!

Ɨusewansiuka kon mɨrɨ Papa nʉkupʉnʉ tense mɨrɨ awonsiꞌkɨ ɨyeriꞌtoꞌ oton kon.
Ikuꞌtoꞌ uya oton ayaꞌtaiꞌnokon

anapurɨnʉ ton kon pen nɨ
kaꞌpon uya ekama tane ɨpɨꞌnokon,’ n

tawon,” taꞌpʉ iya.
42  Paarʉ mɨrɨ awonsiꞌkɨ Panapas uya Esuwerʉ amʉꞌ usenupatoꞌ iwʉꞌ nɨmɨ 

koroꞌtau, kaꞌpon amʉꞌ uya toꞌ kɨꞌmaꞌpʉ Sapaꞌ aꞌtai toꞌ uyeꞌtoꞌ pe miyarɨ parɨ serɨ 
ton ekamaseꞌna. 43  Kaꞌpon amʉꞌ eꞌnonkasaꞌ aꞌtai, anpisin pe Esuwerʉ amʉꞌ mɨrɨ 
awonsiꞌkɨ Esuwerʉ amʉꞌ pen eꞌtane Papa namanin nan uya Paarʉ mɨrɨ awonsiꞌkɨ 
Panapas eꞌmaꞌpʉkaꞌpʉ. Paarʉ mɨrɨ awonsiꞌkɨ Panapas uya toꞌ auroꞌkaꞌpʉ, Papa uya 
wakʉ nonkasaꞌ tʉponaꞌnokon awɨrɨ toꞌ ukoꞌmantoꞌ pe.

44 Tʉron nɨ Sapaꞌ aꞌtai, tuꞌke rɨ anpisin pe Antiyoꞌ pon kon amʉraꞌpʉ Esuwerʉ 
amʉꞌ usenupatoꞌ iwʉꞌ taꞌ Paarʉ mɨrɨ awonsiꞌkɨ Panapas usaurokʉ etaseꞌna Itepuru 
Sises pɨꞌ. 45 Esuwerʉ amʉꞌ ɨkɨntaꞌpʉ anpisin pe kaꞌpon amʉꞌ ene tʉuyaꞌnokon aꞌtai, 
mɨrɨpan kon usaurokʉꞌpʉ ɨri pe Paarʉ paꞌnʉkʉ pe. 46 Mɨrɨpan kon maimu eikʉꞌpʉ 
Paarʉ mɨrɨ awonsiꞌkɨ Panapas uya teꞌnamaiꞌ pʉra, “Sises ekareei, Papa winon 
ekamatoꞌ ina uya pe iyesi wapiya Esuwerʉ amʉꞌ pɨꞌ, eꞌtane Papa Maimu ewarumaꞌtɨ 
auyaꞌnokon, mɨrɨ uya ekama wakʉ tɨwɨrɨ ukoꞌman nɨtoꞌ eponin nan pe pʉra rɨ tukaiꞌ 
ɨyeꞌkupʉ kon. 47 Apʉne pʉra Papa uya ina apiyontɨsaꞌ ina uya ikuꞌtoꞌ pe,

“‘Toꞌ weyu pe ɨyennoko uya ꞌnokon serɨ non emʉꞌ kaisaron kon kaꞌpon amʉꞌ 
panaꞌtɨseꞌna,

toꞌ pikaꞌtɨnin pe urɨ esi pɨꞌ,’ o
tukaiꞌ,” taꞌpʉ Paarʉ uya.

48  Mɨrɨ eta Esuwerʉ amʉꞌ pen uya aꞌtai, toꞌ eporiꞌmaꞌpʉ, Papa Maimu namaꞌpʉ 
toꞌ uya. Esuwerʉ amʉꞌ pen, Papa nanʉmʉꞌsan tʉpiyau toꞌ eꞌtoꞌ pe uya Sises ekareei 
apurɨꞌpʉ.

49 Mɨrɨ aꞌtai, Itepuru maimu utɨꞌpʉ tanporo mɨrɨ nono awɨrɨ. 50 Mɨrɨ eꞌtane tʉron 
kon Esuwerʉ amʉꞌ epuru ton uya, eke ton pe teꞌsan kaꞌpon amʉꞌ, mɨrɨ awonsiꞌkɨ 
Papa namanin nan uriꞌsamiꞌsi amʉꞌ uya Paarʉ mɨrɨ awonsiꞌkɨ Panapas ewarumaꞌtɨtoꞌ 
pe ikupʉꞌpʉ. Kamoro Esuwerʉ amʉꞌ uya tʉron kon kaꞌpon amʉꞌ auroꞌkaꞌpʉ Paarʉ 
mɨrɨ awonsiꞌkɨ Panapas kotaꞌmatoꞌ pe toꞌ uya. Mɨrɨpan kon uya Paarʉ mɨrɨ awonsiꞌkɨ 
Panapas enpaꞌkaꞌpʉ tʉnono kon apai. 51 Mɨrɨpan Paarʉ mɨrɨ awonsiꞌkɨ Panapas uya 
tiꞌta kon poi non tɨutɨꞌpʉ pata nɨmɨiꞌma, Papa uya toꞌ nonkasaꞌ ekamanin pe, mɨrɨpan 
kon utɨꞌpʉ Aiꞌkoniyan pona, Antiyoꞌ ponsiꞌkɨ. * 52  Mɨrɨ koroꞌtau, Sises apurɨnin nan 
utaꞌkwarʉꞌtɨꞌpʉ poriꞌ ke mɨrɨ awonsiꞌkɨ Wakʉ Aꞌkwarʉ ke.

Paarʉ Mɨrɨ Awonsiꞌkɨ Panapas Pokon Esiꞌpʉ Aiꞌkoniyan Po

14  Teꞌtoꞌ kon kasa rɨ Aiꞌkoniyan po, Paarʉ mɨrɨ awonsiꞌkɨ Panapas pokon utɨꞌpʉ 
Esuwerʉ amʉꞌ usenupatoꞌ iwʉꞌ taꞌ, mɨrɨpan kon uya wakʉ pe poriꞌmaꞌ kuru 

rɨ itekare ekamaꞌpʉ. Mɨrɨpan tuꞌke rɨ Esuwerʉ amʉꞌ mɨrɨ awonsiꞌkɨ Esuwerʉ amʉꞌ 
pen nɨ nɨrɨ enaꞌpʉ Sises apurɨnin nan pe. 2  Eꞌtane Esuwerʉ amʉꞌ itekare apurɨnin 
nan pen uya Esuwerʉ amʉꞌ pen tʉrʉnkaꞌpʉ ɨri pe toꞌ pɨꞌ toꞌ eꞌkuꞌtoꞌ pe. 3  Mɨrɨ yau, 
Paarʉ mɨrɨ awonsiꞌkɨ Panapas pokon uya wʉi apɨtʉꞌpʉ inke rɨ. Enariꞌmʉra Sises 
ekareei ekama pɨꞌ toꞌ esiꞌpʉ, iꞌnapai rɨ wakʉ nonkasaꞌ iya ekareei esi enpoikanin pe, 
toꞌ repaꞌpʉ iya winɨ toꞌ meruntɨrʉ ke, iꞌtutoꞌ ipɨkɨrɨ mɨrɨ awonsiꞌkɨ aꞌkwarʉpɨꞌnin 
kuꞌtoꞌ pe toꞌ uya. 4 Kamoro Aiꞌkoniyan po tʉukoꞌmansan epantakapɨꞌsaꞌ esiꞌpʉ; tʉron 
kon uya ennoꞌsaꞌ kon apurɨꞌpʉ, tʉron kon uya tʉron kon Esuwerʉ amʉꞌ apurɨꞌpʉ.

5 Mɨrɨ yau, Esuwerʉ amʉꞌ pen mɨrɨ awonsiꞌkɨ Esuwerʉ amʉꞌ usaurokʉꞌpʉ Paarʉ 
mɨrɨ awonsiꞌkɨ Panapas kotaꞌmatoꞌ pɨꞌ, tepuru kon pokon pe toꞌ eꞌkamaꞌpʉ, tɨꞌ ke 
toꞌ wɨtoꞌ pe tʉuyaꞌnokon. 6 Eꞌtane Paarʉ mɨrɨ awonsiꞌkɨ Panapas uya etasaꞌ esiꞌpʉ, 
mɨrɨpan kon utɨꞌpʉ tʉron nɨ pata pona, Restʉra, Terʉpi, mɨrɨ awonsiꞌkɨ iwoinoꞌ 
nan pata pona, Raiꞌkoniya pata yau. 7 Mɨrɨ yau tesi kon aꞌtai, itekare ekama pɨꞌ toꞌ 
esiꞌpʉ kaꞌpon amʉꞌ pɨꞌ.

Paarʉ, Panapas Pokon Esiꞌpʉ Restʉra, Terʉpi Po
8  Restʉra po kaꞌpon esiꞌpʉ iseꞌmepɨꞌsaꞌ iꞌta. Iyentusaꞌ aꞌtai, mɨrɨ kasa rɨ iyesiꞌpʉ, 

mɨrɨpan usarɨ pʉra rɨ iyesiꞌpʉ. 9 Paarʉ usaurokʉ Itepuru Sises pɨꞌ etapɨtʉ pɨꞌ iyesiꞌpʉ. 
Paarʉ uya enpɨtʉꞌpʉ, mɨrɨpan eneꞌpʉ iya Itepuru Sises uya kuru upikaꞌtɨ tukaiꞌ 
apurɨꞌpʉ iya. 10 Mɨrɨpan Paarʉ uya, “Eꞌmʉꞌsaꞌkaꞌ, utonpa!” taꞌpʉ ipɨꞌ tʉukɨꞌpɨꞌnʉnse. 
Mɨrɨ etasaꞌ tʉuya aꞌtai, iyeꞌsanʉmʉꞌpʉ, mɨrɨpan usarɨꞌpʉ wakʉ pe.

11 Paarʉ nʉkupʉꞌpʉ tense, papa amʉꞌ tatoꞌ pe rɨ Paarʉ mɨrɨ awonsiꞌkɨ Panapas 
kupʉꞌpʉ toꞌ uya. Tʉmaimu kon, Raiꞌkoniya pon kon maimu yau toꞌ ukɨꞌpɨꞌnʉnpɨtʉꞌpʉ, 

“Apʉne, entɨꞌ! Pʉsamoro kaꞌpon amʉꞌ esi mɨrɨ papa amʉꞌ pe, eꞌtane kaꞌpon amʉꞌ pe toꞌ 
eraꞌtɨsaꞌ, mɨrɨpan kon uꞌtɨsaꞌ kaꞌ winɨpai upikaꞌtɨseꞌnaꞌnokon!” taꞌpʉ toꞌ uya. 12  Mɨrɨ 
yau, Panapas esakʉꞌpʉ toꞌ uya Isus tukaiꞌ, “Eke pe iyesi,” taꞌpʉ toꞌ uya, mɨrɨpan 
Paarʉ esakʉꞌpʉ toꞌ uya Ɨrʉmes tukaiꞌ, apʉne pʉra tʉusauroꞌsen pe iyesi pɨꞌ. 13  Eke 
pata mʉraꞌta yau rɨ toꞌ useꞌmatoꞌ, ɨpʉrematoꞌ iwʉꞌ esiꞌpʉ Isus iteseꞌ tepuru kon 
apurɨseꞌna kaꞌpon amʉꞌ utɨtoꞌ itaꞌ. Mɨrɨpan toꞌ useꞌmatoꞌ tʉrawasomanin uya Paarʉ 
mɨrɨ awonsiꞌkɨ Panapas nʉkupʉꞌpʉ etaꞌpʉ. Mɨrɨpan uya asaꞌrɨ paka amʉꞌ neeꞌpʉ, 
pata ipʉrʉ toꞌ iꞌmʉ woi, toꞌ useꞌmatoꞌ tʉrawasomanin, mɨrɨ awonsiꞌkɨ kaꞌpon amʉꞌ 
esiꞌpʉ paka amʉꞌ ɨnwɨpai Paarʉ mɨrɨ awonsiꞌkɨ Panapas apurɨ pe tentaꞌnatoꞌ kon pe.

14 Mɨrɨ yau, Paarʉ mɨrɨ awonsiꞌkɨ Panapas uya toꞌ eꞌkamasaꞌ iꞌtuꞌpʉ paka amʉꞌ 
wɨnɨ pɨꞌ tapurɨ kon pe toꞌ poꞌtɨtoꞌ pe tʉuyaꞌnokon, mɨrɨpan kon uya tʉpon kon 
pʉroꞌpon karapɨtʉꞌpʉ, “Kane!” ta tʉuyaꞌnokon eꞌkwa pe. Toꞌ ekaꞌtumʉꞌpʉ kaꞌpon 
amʉꞌ koroꞌtaꞌ tʉukɨꞌpɨꞌnʉnpɨtʉiꞌmaꞌnokon, 15 “Ina tonpa ton, mɨrɨ kʉꞌkuꞌtʉu! Kaꞌpon 
amʉꞌ rɨ marɨ ina, awaraiꞌnokon nɨ marɨ! Emennaꞌ itekare wakʉ kuru ekamaiꞌ ina 

uyeꞌsaꞌ ɨpɨꞌnokon. Tʉron kon ikaꞌsaꞌ ton piyapai eraꞌtɨtɨꞌ; iꞌnapairon Papa piyaꞌ eraꞌtɨtɨꞌ! 
Toꞌ uya ɨpikaꞌtɨ kon pʉra iyesi. Kʉrɨ rɨ esi Papa pe, tanporon non konekaꞌpʉ iya 
tanporo ipo teꞌsen. Non konekaꞌpʉ iya, parau, tuna ton, kaꞌ mɨrɨ awonsiꞌkɨ tanporo 
urɨꞌnokon. * 16 Pena rɨ ɨmɨrɨꞌnokon Esuwerʉ amʉꞌ pen esiꞌpʉ iꞌse rɨ ɨweꞌtoꞌ kon apurɨ 
pɨꞌ Papa uya rɨ ɨyenpɨtʉꞌpʉ kon, apʉne pʉra tiꞌtu auyaꞌnokon pʉra iyesi pɨꞌ. 17 Eꞌtane 
si, tanporon kon kaꞌpon amʉꞌ enu yaꞌ isenpoikasaꞌ, kʉrɨ rɨ uya wakʉ ton ke repan 
nɨsaꞌ tukaiꞌ iꞌtu kon pa. Wakʉ ton nɨ kuꞌsaꞌ iya ɨiwanoꞌ kon pe: tuna ennoꞌsaꞌ iya; 
tʉweyu aꞌtai iyepetatoꞌ pe ɨiꞌkiyari kon kuꞌsaꞌ iya; eke pe rɨ kiyari ke ɨrepasaꞌ iya 
ꞌnokon; mɨrɨ awonsiꞌkɨ poriꞌ pe ɨkuꞌsaꞌ iya ꞌnokon,” taꞌpʉ Paarʉ uya. 18  Toꞌ usaurokʉ 
etaꞌpʉ kaꞌpon amʉꞌ uya eꞌtane rɨ, toꞌ ereutanʉkʉ iꞌse toꞌ eꞌtane paka amʉꞌ wɨnɨ toꞌ 
uya namaiꞌ, toꞌ ereutanʉkʉ toꞌ uya poken pʉra iyesiꞌpʉ.

19 Mɨrɨ aꞌtai, Esuwerʉ amʉꞌ Antiyoꞌ mɨrɨ awonsiꞌkɨ Aiꞌkoniyan pon kon uyeeꞌpʉ, 
mɨrɨpan kon uya tʉwinɨkʉiꞌnokon toꞌ moꞌkaꞌpʉ. Mɨrɨpan kon uya tɨꞌ ke Paarʉ 
wɨpɨtʉꞌpʉ. Iyeriꞌsaꞌ pe tekamaiꞌ, toꞌ uya ipiꞌsikʉꞌpʉ pata apai. 20 Eꞌtane Sises apurɨnin 
nan utɨꞌpʉ Paarʉ piyaꞌ. Toꞌ amʉraꞌpʉ iwoi. Iyeꞌmʉꞌsaꞌkaꞌpʉ, mɨrɨpan ennaꞌpoꞌpʉ 
pata pona toꞌ aꞌkɨrɨ. Iyemaꞌsaꞌ yau, Paarʉ mɨrɨ awonsiꞌkɨ Panapas utɨꞌpʉ Terʉpi 
pona Restʉra ponsiꞌkɨ.

Toꞌ Ennaꞌpoꞌpʉ Antiyoꞌ, Siriya Yawon Pona
21 Mɨrɨ yau, toꞌ ukoꞌmamʉꞌpʉ Sises ekareei Papa Maimu ekama pɨꞌ. Tuꞌkan kon 

nɨ kupʉꞌpʉ toꞌ uya Sises apurɨnin nan pe. Mɨrɨ tʉpo, ennaꞌpon pɨꞌ toꞌ eꞌsaraꞌtɨꞌpʉ 
Restʉra pona mɨrɨ awonsiꞌkɨ Aiꞌkoniyan pona mɨrɨ awonsiꞌkɨ Antiyoꞌ pona. 22  Pata 
kaisarɨ rɨ Sises apurɨnin nan epopɨtʉꞌpʉ toꞌ uya. Toꞌ meruntɨtanʉkʉꞌpʉ toꞌ uya, 
mɨrɨpan kon auroꞌkaꞌpʉ toꞌ uya itekare pɨꞌ toꞌ poriꞌma pe, Sises rɨ apurɨ pɨꞌ toꞌ 
ukoꞌmantoꞌ pe. “Urɨꞌnokon ekotaꞌmatoꞌ pe iyesi Papa eꞌtoꞌ esaꞌ wannɨ pe yaꞌ epaꞌkan 
nɨtoꞌ pe,” taꞌpʉ toꞌ uya. 23  Paarʉ mɨrɨ awonsiꞌkɨ Panapas uya soꞌsi epuru pe teꞌton 
kon anʉmʉꞌpʉ. Tʉwɨpʉremaiꞌ mɨrɨ awonsiꞌkɨ tentaꞌnaiꞌ pʉra tʉuserumaiꞌ toꞌ tʉrʉꞌpʉ 
toꞌ uya toꞌ napurɨnʉ Itepuru enaꞌ.

24 Piꞌsitiya iteseꞌ pata poro tʉutɨ kon tʉpo, Paarʉ mɨrɨ awonsiꞌkɨ Panapas utɨꞌpʉ 
Panperiya pona. 25 Mɨrɨpan kon uya Pɨrʉka iteseꞌ pata eporoꞌpʉ, toꞌ uya Papa Maimu 
ekamaꞌpʉ kaꞌpon amʉꞌ pɨꞌ. Mɨrɨ tʉpo, toꞌ utɨꞌpʉ parau eꞌpi pona, toꞌ uya Aꞌtariya 
iteseꞌ pata eporoꞌpʉ. 26 Aꞌtariya ponsiꞌkɨ kanau yau, parau kau toꞌ utɨꞌpʉ Antiyoꞌ 
pona rɨ marɨ teꞌsaraꞌtɨꞌpʉ kon yaꞌ. Mɨrɨ yau, toꞌ tʉrʉꞌpʉ Papa uya wakʉ nonkasaꞌ 
yaꞌ toꞌ tʉrawasooi toꞌ uya enukaꞌnʉꞌsaꞌ naꞌneꞌ si kuꞌnin pe toꞌ eꞌtoꞌ pe.

27 Antiyoꞌ pona tʉuyeꞌsaꞌ kon aꞌtai, tanporo apurɨnin nan amʉranʉkʉꞌpʉ toꞌ 
uya. Papa nʉkupʉꞌpʉ tʉporoꞌnokon ekamaꞌpʉ toꞌ uya toꞌ pɨꞌ, Esuwerʉ amʉꞌ pen 
uya apurɨtoꞌ pe ikupʉꞌpʉ iya rʉꞌpʉ. 28  Paarʉ mɨrɨ awonsiꞌkɨ Panapas pokon 
ukoꞌmanpɨtʉꞌpʉ Antiyoꞌ po inke rɨ kapʉi tennoꞌpɨꞌse, Sises pɨꞌ enupasaꞌ kon mɨrɨ 
pata yawon kon piyau.

Konsʉrʉ Amʉꞌ Surusiran Pon Kon

15  Tʉron kon Sises apurɨnin nan utɨꞌpʉ Isutiya yapai Antiyoꞌ pona tʉtonpa 
kon enupaseꞌna, “Ɨyun kon piꞌpɨ puturʉkasaꞌ auyaꞌnokon aꞌtai rɨken, Mosiꞌ 

nekamaꞌpʉ awɨrɨ, Papa uya ɨpikaꞌtɨ kon,” taseꞌna. * 2  Serɨ uya, Paarʉ mɨrɨ awonsiꞌkɨ 
Panapas pokon sakoropaꞌpʉ, mɨrɨpan pɨꞌ toꞌ pokon pe toꞌ eꞌseiꞌpɨtʉꞌpʉ. Mɨrɨ aꞌtai, 
Paarʉ mɨrɨ awonsiꞌkɨ Panapas anʉmʉꞌpʉ toꞌ uya tʉron kon apurɨnin nan pokon pe, 
toꞌ utɨtoꞌ pe Surusiran pona, ennoꞌsaꞌ kon mɨrɨ awonsiꞌkɨ soꞌsi epuru ton enseꞌna 
toꞌ utɨꞌpʉ mɨrɨ pɨꞌ.

3 Apurɨnin nan uya toꞌ ennokoꞌpʉ. Toꞌ utɨ koroꞌtau Piniꞌsiya, Sameriya yawɨrɨ, Sises 
apurɨnin nan auroꞌkaꞌpʉ toꞌ uya, “Esuwerʉ amʉꞌ pen enasaꞌ man Sises apurɨnin nan 

pe,” tukaiꞌ. Tanporon kon eporiꞌmaꞌpʉ ipan pe eta tʉuyaꞌnokon aꞌtai. 4 Toꞌ uyeꞌsaꞌ aꞌtai 
Surusiran pona, toꞌ ereutanʉkʉꞌpʉ apurɨnin nan uya, ennoꞌsaꞌ kon mɨrɨ awonsiꞌkɨ 
soꞌsi epuru ton uya. Mɨrɨ aꞌtai, Paarʉ mɨrɨ awonsiꞌkɨ Panapas uya toꞌ pɨꞌ ekamaꞌpʉ 
tanporo Papa nʉkupʉꞌpʉ tʉporoꞌnokon Esuwerʉ amʉꞌ pen koroꞌtau. 5 Mɨrɨ aꞌtai, 
Sises apurɨnin nan Pariꞌsi amʉꞌ tonpa ton eꞌmʉꞌsaꞌkaꞌpʉ, mɨrɨpan kon uya taꞌpʉ, 

“Esuwerʉ amʉꞌ pen yun piꞌpɨ puturʉkatoꞌ pe kuru rɨ iyesi mɨrɨ. Mosiꞌ nekamaꞌpʉ 
main apurɨtoꞌ pe toꞌ uya ekama auyaꞌnokon kuru mɨrɨ toꞌ pɨꞌ,” taꞌpʉ toꞌ uya.

6 Serɨ pɨꞌ ɨsenuminkaseꞌna itekare ekamaiꞌ ennoꞌsaꞌ kon mɨrɨ awonsiꞌkɨ soꞌsi epuru 
ton amʉraꞌpʉ. 7 Inke kuru tʉusaurokʉ kon tʉpo, Piꞌta eꞌmʉꞌsaꞌkaꞌpʉ, taꞌpʉ iya toꞌ 
pɨꞌ, “Utonpa ton, iꞌtu auyaꞌnokon pena Papa uya uyanʉmʉꞌpʉ ɨꞌkoroꞌtapaiꞌnokon, 
Esuwerʉ amʉꞌ pen uya itekare etatoꞌ pe urɨ winɨ, toꞌ uya apurɨtoꞌ pe nɨrɨ. * 8  Papa, 
tanporon usenuminkatoꞌ iꞌtunin uya enpoikaꞌpʉ Esuwerʉ amʉꞌ pen anʉmʉ tʉuya 
Wakʉ Aꞌkwarʉ tʉrʉ tʉuya winɨ toꞌ pona, urɨꞌnokon pɨꞌ ikupʉꞌpʉ tʉuya kasa. * 9 Tʉron 
nɨ pe ukuꞌsaꞌ iya ꞌnokon pʉra rɨ iyesi kamoro piyapai. Toꞌ ewan korʉkaꞌpʉ iya toꞌ 
uya apurɨtoꞌ winɨ. 10 Ɨꞌrɨ pe ken si iyesi pɨꞌ Papa iꞌtupɨtʉ iꞌse ɨwesi kon? Saꞌman pe rɨ 
Esuwerʉ amʉꞌ pen apurɨnin nan kupʉ iꞌse ɨwesi kon mɨrɨ, urɨꞌnokon mɨrɨ awonsiꞌkɨ 
ukʉipʉnʉ kon nʉkupʉꞌpʉ pen nɨ. 11 Kane! Apurɨ Itepuru Sises uya wakʉ nonkasaꞌ 
poro epikaꞌtɨn nɨsaꞌ, toꞌ kasa rɨ,” taꞌpʉ iya.

12  Tanporo iyamʉrasaꞌ kon esiꞌpʉ eꞌpana Panapas mɨrɨ awonsiꞌkɨ Paarʉ eta pɨꞌ 
iꞌtutoꞌ ipɨkɨrɨ mɨrɨ awonsiꞌkɨ aꞌkwarʉpɨꞌnin kuꞌsaꞌ Papa uya tʉporoꞌnokon Esuwerʉ 
amʉꞌ pen koroꞌtau ekama tane toꞌ uya. 13  Toꞌ eꞌnonkasaꞌ aꞌtai, Isens usaurokʉꞌpʉ, 

“Utonpa ton, uyetatɨꞌ. 14 Saiman nekamayan ko upɨꞌnokon, Esuwerʉ amʉꞌ pen pɨꞌ 
‘aiko’ tatoꞌ tʉuya enpoika Papa uya, toꞌ tonpa ton anʉmʉ tʉuya winɨ tʉmunkɨ pe 
toꞌ eꞌtoꞌ pe. 15 Serɨ si esi serɨ pena puꞌkenaꞌ amʉꞌ nʉmenukaꞌpʉ awɨrɨ. Iyeꞌmenukasaꞌ 
naꞌneꞌ kasa:
 16 “‘Serɨ tʉpo, ennaꞌpotoꞌ oton

Tepiꞌ iwʉꞌ rʉꞌpʉ utaꞌmoꞌkasaꞌ konekaseꞌna,
mɨrɨpan aꞌmotasaꞌ amɨ uya emennaꞌ pe,

innaꞌpo uya pena iyesiꞌpʉ kasa.
 17 Mɨrɨ aꞌtai, kaꞌpon amʉꞌ tonpa rʉꞌsan uya Itepuru warinpatoꞌ pe,

tanporo kamoro Esuwerʉ amʉꞌ pen urɨ iwanoꞌ pe toꞌ esi, tasaꞌ Itepuru uya, 
serɨ kuꞌnin nʉꞌpʉ uya’ p

 18 Pena rɨ isiꞌtusaꞌ rʉꞌpʉ serɨ. *
19 “Mɨrɨ pe iyesi pɨꞌ, mɨrɨ pɨꞌ ekonekasaꞌ man: saꞌman pe ikuꞌpai pʉra man 

Esuwerʉ amʉꞌ pen pona neraꞌtɨyaiꞌneꞌ nan Papa winɨkʉiꞌ. 20 Mɨrɨ pe iyesi pɨꞌ toꞌ 
enaꞌ imenukapaiꞌnokon, toꞌ auroꞌkapaiꞌnokon ɨri kiyari ikaꞌsaꞌ enaꞌ itʉsaꞌ pɨꞌ toꞌ 
entaꞌna namaiꞌ; tekumaiꞌ makoi tʉkuꞌse pʉra toꞌ eꞌtoꞌ pe; terupatuꞌkaiꞌ iwɨsaꞌ oꞌ 
mɨrɨ awonsiꞌkɨ mʉnʉꞌpan pɨꞌ toꞌ entaꞌna namaiꞌ. 21 Papa uya Mosiꞌ repaꞌpʉ ike Main 
ekama pɨꞌ kaꞌpon amʉꞌ nʉkoꞌmanyan pena siꞌkɨrɨ rɨ, Sapaꞌ kaisa rɨ usenupan nɨtoꞌ 
iwʉꞌ tau pata kaisarɨ rɨ serɨ pʉꞌkʉ pona rɨ,” taꞌpʉ iya.

Toꞌ Nʉmenukaꞌpʉ Esuwerʉ Amʉꞌ Pen Apurɨnin Nan Enaꞌ
22  Mɨrɨ aꞌtai, ennoꞌsaꞌ kon mɨrɨ awonsiꞌkɨ soꞌsi epuru ton, tanporo soꞌsi tawon 

kon pona rɨ nɨrɨ, wakʉ pe poken iyesiꞌpʉ kaꞌpon amʉꞌ anʉntoꞌ pe toꞌ uya 
tʉꞌkoroꞌtapaiꞌnokon, mɨrɨpan kon uya toꞌ ennokoꞌpʉ Antiyoꞌ pona Paarʉ mɨrɨ 
awonsiꞌkɨ Panapas aꞌkɨrɨ. Asaꞌron kon anʉmʉꞌpʉ toꞌ uya: Isutas, Paꞌsapas tatoꞌ; 
mɨrɨ awonsiꞌkɨ Sairas, tʉtonpa kon epuru pe teꞌsan. 23  Mɨrɨpan kon enau kareta 
ennokoꞌpʉ toꞌ uya se tawon si:

“Ina, ennoꞌsaꞌ kon mɨrɨ awonsiꞌkɨ soꞌsi epuru ton, ɨrunan kon uya, ‘Miyarɨꞌnokon,’ 
ina tonpa ton pe iyenasaꞌ kon Esuwerʉ amʉꞌ pen Antiyoꞌ, Siriya, Siriꞌsiya pon kon. 
24 Ina uya etasaꞌ man ina nennokoꞌsan pen nɨ utɨꞌpʉ mɨrɨ yaꞌ amanenpaseꞌnaꞌnokon, 
ɨusenuminkatoꞌ kon tʉmanenpaiꞌ. 25 Mɨrɨ wenai, tanporo ina eꞌkupʉꞌpʉ kaꞌpon 
amʉꞌ anʉmʉ pɨꞌ, mɨrɨpan kon ennokoꞌpʉ ina uya ɨmiyamoro piyaꞌ, Panapas mɨrɨ 
awonsiꞌkɨ Paarʉ pokon aꞌkɨrɨ, 26 kaꞌpon amʉꞌ tʉumaꞌtatoꞌ kon pɨꞌ tenariꞌnʉnsan 
pen nɨ pena iyepaꞌkakaꞌsaꞌ kon nɨ mɨrɨ yai, uyepuru kon Sises Kʉrai eseꞌ wenai.

27 “Mɨrɨ pe iyesi pɨꞌ, ina uya Isutas mɨrɨ awonsiꞌkɨ Sairas ennoko mɨrɨ, kareta ina 
nʉmenukaꞌpʉ enpoikaseꞌna tʉnta kon yai. 28  Wakʉ poken iyesiꞌpʉ Wakʉ Aꞌkwarʉ 
mɨrɨ awonsiꞌkɨ ina pona, ɨmɨrɨꞌnokon pona eꞌtapeꞌneꞌ rɨ tʉrʉ namaiꞌ iꞌse eꞌnɨtoꞌ 
entai rɨ. 29 Papa tatoꞌ pe ipɨꞌ ikaꞌsaꞌ enaꞌ useꞌman nɨsaꞌ rʉꞌpʉ pɨꞌ kentaꞌnatʉu; mɨrɨ 
pona mʉn pɨꞌ kentaꞌnatʉu, mɨrɨ awonsiꞌkɨ oꞌ erupatuꞌkasaꞌ rʉꞌpʉ nɨrɨ; tekumaiꞌ 
nɨrɨ keꞌmakoimatʉu. Wakʉ pe ɨwesi kon mɨrɨ serɨ ton apanamaꞌpʉ kon awɨron 
pe ɨwesi kon yau. Ɨisirɨ ina neꞌnonkayan, wakʉ pe si tanporo mɨkoꞌmantʉiꞌ,”

tawon.

Isutas Mɨrɨ Awonsiꞌkɨ Sairas Uya Kareta Tʉrʉꞌpʉ
30  Asakɨrɨꞌnan kon warawoꞌ amʉꞌ ennokoꞌpʉ toꞌ uya Antiyoꞌ pata pona. Toꞌ 

amʉrasaꞌ aꞌtai tanporo soꞌsi taꞌ, kareta tʉrʉꞌpʉ toꞌ uya toꞌ enaꞌ, 31 mɨrɨpan ekama 
toꞌ uya aꞌtai, toꞌ eporiꞌmaꞌpʉ tʉpikaꞌtɨnin kon pe main esi pɨꞌ. 32  Mɨrɨ aꞌtai, Sairas 
mɨrɨ awonsiꞌkɨ Isutas, puꞌkenaꞌ pe teꞌsan uya eke pe rɨ toꞌ pikaꞌtɨꞌpʉ. Meruntɨ pe rɨ 
tʉtonpa kon amʉꞌ kupʉꞌpʉ toꞌ uya. 33  Toꞌ ukoꞌmamʉ tʉpo mɨrɨ yau, toꞌ tonpa ton 
uya toꞌ ennokoꞌpʉ tʉusewankamaiꞌ pʉra toꞌ utɨtoꞌ pe tennoꞌnin nʉꞌsan kon piyaꞌ. 
34 Mɨrɨ eꞌtane, Sairas ekonekaꞌpʉ mɨrɨ yau rɨ tʉukoꞌmantoꞌ pe. q

35 Eꞌtane Paarʉ mɨrɨ awonsiꞌkɨ Panapas pokon eꞌnɨmɨꞌpʉ Antiyoꞌ po. Mɨrɨ yau, 
tuꞌkan kon pokon pe esiiꞌma enupan pɨꞌ, mɨrɨ awonsiꞌkɨ Itepuru Sises maimu ekama 
pɨꞌ rɨ toꞌ esiꞌpʉ.

Ɨꞌsentai Paarʉ, Panapas Pokon Eseru Esiꞌpʉ
36  Mɨrɨ tʉpo, Paarʉ uya taꞌpʉ Panapas pɨꞌ, “Ennaꞌponpai utonpa kon amʉꞌ 

kaꞌkʉranpaseꞌna tanporo pata kaisarɨ Itepuru Maimu ekama neꞌtaineꞌ awɨrɨ, 
ikupʉ toꞌ uya enseꞌna,” taꞌpʉ iya. 37 Panapas esiꞌpʉ Isaan, Maꞌ tukaiꞌ tesaꞌsen arɨ 
iꞌse taꞌkɨrɨꞌnokon, 38  eꞌtane Paarʉ pona ipoken pʉra iyesiꞌpʉ, apʉne pʉra tʉnɨnsaꞌ 
iya ꞌnokon pɨꞌ Panperiya yau iyeꞌtʉrawasoma pʉra iyesiꞌpʉ toꞌ aꞌkɨrɨ. * 39 Ipan pe 
ɨsɨ pe toꞌ eꞌseiꞌpɨtʉꞌpʉ. Mɨrɨ wenai, toꞌ eꞌnonkaꞌpʉ ɨsipiyapai; Panapas uya Maꞌ 
anʉmʉꞌpʉ tisakon pe. Toꞌ utɨꞌpʉ kanau yau Saiꞌpʉras pona; 40 eꞌtane Paarʉ uya 
Sairas anʉmʉꞌpʉ. Sises apurɨnin nan uya toꞌ tʉrʉꞌpʉ Itepuru uya wakʉ nonkasaꞌ 
yaꞌ. Mɨrɨpan kon nin si utɨꞌpʉ mɨrɨ. 41 Toꞌ utɨꞌpʉ Siriya mɨrɨ awonsiꞌkɨ Siriꞌsiya awɨrɨ, 
apurɨnin nan meruntɨtanʉkʉ pɨꞌ.

Temuꞌti Enaꞌpʉ Toꞌ Tonpa Pe

16  Paarʉ mɨrɨ awonsiꞌkɨ Sairas pokon utɨꞌpʉ Siriꞌsiya iteseꞌ pata ponsiꞌkɨ Terʉpi 
pona, mɨrɨpan kon utɨꞌpʉ Restʉra pona Sises apurɨnin Temuꞌti iteseꞌ pataꞌseꞌ 

yaꞌ. Isan esiꞌpʉ Esuwerʉ amʉꞌ tonpa pe, Sises apurɨnin, eꞌtane ikʉipʉnʉ esiꞌpʉ Kiriꞌ 
pe. 2  Itekare apurɨnin nan, Restʉra mɨrɨ awonsiꞌkɨ Aiꞌkoniyan pon kon uya, “Wakʉ 
kʉrɨ rɨ Temuꞌti,” taꞌpʉ. 3  Taꞌkɨrɨ tʉron nɨ pata yaꞌne Temuꞌti mɨrɨ awonsiꞌkɨ Sairas 
anapai Paarʉ esiꞌpʉ, mɨrɨpan uya Temuꞌti yun piꞌpɨ puturʉkaꞌpʉ. Mɨrɨ kupʉꞌpʉ iya, 
Temuꞌti uya ekamʉra mɨrɨ pata yau teꞌsan Esuwerʉ amʉꞌ eꞌkupʉ emapuꞌtɨ namaiꞌ, 
apʉne pʉra Esuwerʉ pe pʉra ikʉipʉnʉ esi uya ikuꞌsaꞌ pe pʉra toꞌ uya iꞌtuꞌpʉ. 4 Mɨrɨ 

yau, pata kaisa rɨ toꞌ usarɨꞌpʉ. Surusiran pon kon ennoꞌsaꞌ kon mɨrɨ awonsiꞌkɨ soꞌsi 
epuru ton nʉkonekaꞌpʉ main Esuwerʉ amʉꞌ pen napurɨ ton pe ikuꞌsaꞌ ekama pɨꞌ toꞌ 
esiꞌpʉ pata kaisa rɨ. 5 Mɨrɨ pɨꞌ, Sises apurɨnin nan umeruntɨtaꞌpʉ apurɨtoꞌ tʉuyaꞌnokon 
yau, mɨrɨpan kon epirikʉꞌpʉ tuꞌke rɨ wʉi kaisa rɨ.

Paarʉ Enu Utaꞌkwakasaꞌ Uya Maꞌsitoniya Pon Eneꞌpʉ
6  Paarʉ mɨrɨ awonsiꞌkɨ itonpa ton utɨꞌpʉ Pʉrekiya nono poro mɨrɨ awonsiꞌkɨ 

Kareꞌsiya iteseꞌ pata eposeꞌna, apʉne pʉra Wakʉ Aꞌkwarʉ esiꞌpʉ Sises ekareei ekama 
toꞌ uya iꞌse pʉra Eisa po. 7 Paarʉ mɨrɨ awonsiꞌkɨ iyaꞌkɨrɨ teꞌsan uya Maisa iteseꞌ pata 
eposaꞌ aꞌtai, Piꞌtiniya iteseꞌ pata yaꞌ itɨpai toꞌ esiꞌpʉ, eꞌtane Sises Aꞌkwarʉ esiꞌpʉ 
mɨrɨ yaꞌ toꞌ utɨ iꞌse pʉra. 8  Mɨrɨ pe iyesi pɨꞌ, toꞌ utɨꞌpʉ toꞌsarɨ rɨ Maisa poro, mɨrɨpan 
kon epaꞌkaꞌpʉ Tʉrowas pona. 9 Ewarupɨ nau, Papa uya kaꞌpon Maꞌsitoniya pon 
entoꞌ pe Paarʉ enu aꞌkwakaꞌpʉ. Kaꞌpon eꞌmʉꞌsaꞌkasaꞌ eneꞌpʉ iya ataꞌkwarʉkaseꞌna, 

“Maꞌsitoniya pona ina ipikaꞌtɨtanʉꞌkɨ,” taꞌpʉ iya. 10 Paarʉ enu utaꞌkwakaꞌpʉ tʉpo, 
inke pʉra rɨ Maꞌsitoniya pona tʉutɨtoꞌ kon pe ina eꞌkamaꞌpʉ, apʉne pʉra ina uya 
iꞌtuꞌpʉ Papa esi mɨrɨ yau ina uya itekare ekama iꞌse tukaiꞌ.

Retiya Enaꞌpʉ Sises Apurɨnin Pe
11 Ina ekanwaꞌtɨꞌpʉ kanau yaꞌ Tʉrowas po, mɨrɨpan parau nɨꞌkwɨrɨꞌnʉkʉꞌpʉ ina 

uya opaꞌwʉ Samoꞌtʉres iteseꞌ pona. Iyemaꞌsaꞌ yau, ina utɨꞌpʉ Niyaꞌpores iteseꞌ pata 
pona kanau yau. 12  Mɨrɨ tʉpo, ina utɨꞌpʉ makʉiꞌ Piriꞌpai iteseꞌ pata pona, Roman 
amʉꞌ neporoꞌpʉ. Eke pe kuru serɨ pata esiꞌpʉ Maꞌsitoniya po. Inke rʉꞌkwɨ rɨ wʉi 
ina ukoꞌmanpɨtʉꞌpʉ Piriꞌpai yau.

13 Ina utɨꞌpʉ pata apai tuna tʉuꞌtɨsen eꞌpi pona Sapaꞌ aꞌtai, Esuwerʉ amʉꞌ ɨpʉrematoꞌ 
pataꞌseꞌ eporo iꞌse ina esiꞌpʉ. Ina ereutapɨtʉꞌpʉ, mɨrɨpan usauroꞌnɨ pɨꞌ ina eꞌsaraꞌtɨꞌpʉ 
mɨrɨ yau, iyamʉrasaꞌ kon uriꞌsamiꞌsi amʉꞌ pokon pe. 14 Mɨrɨ yau, tikin nan toꞌ tonpa 
ina maimu eta pɨꞌ teꞌsen esiꞌpʉ, Retiya iteseꞌ, Tayaꞌtira iteseꞌ pata winon, tʉtariren 
pon atʉ kʉrʉpoꞌpoma pɨꞌ teꞌsen. Retiya esiꞌpʉ Esuwerʉ amʉꞌ tonpa pen nɨ, eꞌtane rɨ 
Papa pɨꞌ tʉwɨpʉremasen pe iyesiꞌpʉ. Paarʉ nekamanʉ Sises ekareei apurɨtoꞌ pe iya 
Itepuru uya itewan aꞌkokaꞌpʉ. 15 Retiya mɨrɨ awonsiꞌkɨ itiwʉꞌ tau teꞌsan paꞌtaisima 
ina uya tʉpo, tiwʉꞌ taꞌ ina kɨꞌmaꞌpʉ iya. “Itepuru Sises apurɨnin pe esi tukaiꞌ iꞌtu 
auyaꞌnokon pɨꞌ si, uiwʉꞌ taꞌ ɨsiꞌtɨꞌ,” taꞌpʉ iya. Ina utɨtoꞌ pe tiwʉꞌ taꞌ ina kuuꞌpʉ iya.

Paarʉ, Sairas Aꞌsiꞌpʉ Toꞌ Uya Parikiꞌsi Taꞌ
16 Tʉron nɨ aꞌtai, Esuwerʉ amʉꞌ ɨpʉrematoꞌ yaꞌ ina utɨ aꞌtai, toꞌ poitorʉ pe teꞌsen 

uriꞌsan eporoꞌpʉ ina uya, makoi aꞌkwarʉ yen pe iyesiꞌpʉ, mɨrɨpan esiꞌpʉ pena rɨ 
teꞌkuꞌton iꞌtunin pe. Itesaꞌ pe teꞌsan uya eke pe pʉrata eporo esiꞌpʉ, apʉne pʉra 
kaꞌpon amʉꞌ uya eꞌmaꞌpʉ toꞌ enaꞌ teꞌkuꞌsen ekamatoꞌ pe iya. 17 Pʉse rɨ uriꞌsan 
uya Paarʉ mɨrɨ awonsiꞌkɨ itonpa ton eꞌmaꞌpʉkapɨtʉꞌpʉ inke ɨkɨꞌpɨꞌnʉnpɨtʉiꞌma, 

“Pʉsamoro kaꞌpon amʉꞌ esi Eke Papa poitorʉ ton pe, mɨrɨpan kon uya epikaꞌtɨn nɨtoꞌ 
eseru ekama!” taꞌpʉ iya. 18  Inke rɨ mɨrɨ ta pɨꞌ iyesiꞌpʉ Paarʉ tanpokʉmaiꞌ, mɨrɨpan 
eraꞌtɨꞌpʉ makoi aꞌkwarʉ yen winɨkʉiꞌ, mɨrɨpan uya, “Sises Kʉrai eseꞌ yau ayauroꞌka 
uya, pʉse uriꞌsan apai epaꞌkaꞌ!” taꞌpʉ. Mɨrɨ aꞌtai rɨ, makoi aꞌkwarʉ epaꞌkaꞌpʉ iyapai.

19 Itesanon uya serɨ entaꞌ tʉpʉrataai kon epotoꞌ iya oton pen tukaiꞌ iꞌtusaꞌ aꞌtai, 
Paarʉ mɨrɨ awonsiꞌkɨ Sairas aꞌsiꞌpʉ toꞌ uya. Toꞌ piꞌsikʉꞌpʉ toꞌ uya kʉrʉpoꞌpo pɨꞌ eꞌnɨtoꞌ 
pataꞌseꞌ yaꞌ eke ton pata esanon piyaꞌ. 20 Roman amʉꞌ epuru ton piyaꞌ toꞌ arɨꞌpʉ 
toꞌ uya, mɨrɨpan kon uya, “Esuwerʉ amʉꞌ pʉsamoro, eꞌtane upataꞌseꞌ kon yawon 
kon kaꞌpon amʉꞌ anpokʉma toꞌ uya. 21 Utonpa kon amʉꞌ enupa toꞌ uya urɨꞌnokon 
Roman amʉꞌ nʉkupʉnʉ pen nɨ kuꞌtoꞌ pe toꞌ uya,” taꞌpʉ toꞌ uya.

22  Mɨrɨ yau, anpisin ton kaꞌpon amʉꞌ eꞌsaraꞌtɨꞌpʉ toꞌ tonpa pe Paarʉ mɨrɨ awonsiꞌkɨ 
Sairas ewaꞌnoma pɨꞌ, mɨrɨpan itepuru ton uya soisa amʉꞌ apiyontɨꞌpʉ toꞌ pon karaꞌpɨꞌtoꞌ 
pe toꞌ uya, mɨrɨ awonsiꞌkɨ toꞌ ariꞌpoꞌpɨꞌtoꞌ pe toꞌ uya. 23  Ɨsɨ pe toꞌ ariꞌpoꞌpɨtʉ tʉpo, 

r 17:3 Kʉrai; mɨrɨ pe pʉra, Meꞌsaya; Papa Nanʉmʉꞌpʉ ta eꞌkwa pe.

Paarʉ mɨrɨ awonsiꞌkɨ Sairas aꞌsiꞌpʉ toꞌ uya parikiꞌsi taꞌ. Itepuru ton uya toꞌ aꞌsinin 
auroꞌkaꞌpʉ, wakʉ pe toꞌ erasuntɨtoꞌ pe iya. 24 Main etasaꞌ tʉuya aꞌtai, iꞌnaꞌ kuru toꞌ 
ennin uya toꞌ ewonnʉkʉꞌpʉ, mɨrɨpan uya yʉi akʉꞌpɨꞌsaꞌ yaiꞌne toꞌ pʉrakon amʉꞌ 
enpaꞌkapɨtʉꞌpʉ, tiꞌsi kon amʉꞌ amapɨtʉ toꞌ uya namaiꞌ.

25 Anomʉraꞌ aꞌtai, Paarʉ mɨrɨ awonsiꞌkɨ Sairas esiꞌpʉ eke pe ɨpʉreman pɨꞌ. Toꞌ 
userenkaꞌpʉ Papa apurɨpɨtʉꞌpʉ toꞌ uya, tʉron kon aꞌsisaꞌ kon esiꞌpʉ toꞌ etapɨtʉ pɨꞌ. 
26 Mɨrɨ koroꞌtau, panaꞌ pe tʉrʉꞌpʉnʉ esiꞌpʉ, parikiꞌsi usiꞌkiꞌmaꞌpʉ mɨrɨ, iyapon nɨ 
usiꞌkiꞌmaꞌpʉ. Inke pʉra rɨ, parikiꞌsi mʉraꞌta amʉꞌ utaꞌkokapɨtʉꞌpʉ, mɨrɨ awonsiꞌkɨ 
aꞌsisaꞌ kon auronpɨꞌtoꞌ ike iꞌsen amʉꞌ emoꞌkapɨtʉꞌpʉ. 27 Mɨrɨ aꞌtai, aꞌsisaꞌ kon 
esaꞌ upakaꞌpʉ, mɨrɨpan mʉraꞌta amʉꞌ utaꞌkokapɨꞌsaꞌ tense, tʉsuparaai moꞌkaꞌpʉ 
tʉutapurukatoꞌ pe ike, apʉne pʉra aꞌsisaꞌ kon utɨpɨtʉꞌpʉ tukaiꞌ tʉusenuminka ke. 
28  “Ɨiwanoꞌ pe rɨ, katapurukai, tanporo rɨ serɨ yau ina man!” tukaiꞌ nin si Paarʉ 
ukɨꞌpɨꞌnʉnpɨtʉꞌpʉ mɨrɨ.

29 Tʉweyu nin si iꞌse aꞌsinin ukɨꞌpɨꞌnʉnpɨtʉꞌpʉ mɨrɨ, mɨrɨpan ewomʉꞌpʉ Paarʉ 
mɨrɨ awonsiꞌkɨ Sairas pokon rakʉiꞌ iyeꞌsekunkaꞌpʉ eꞌtɨtɨtɨꞌkaiꞌma. 30 Toꞌ enpaꞌkaꞌpʉ 
iya parikiꞌsi tapai, mɨrɨpan kon pɨꞌ, “Ɨꞌrɨ kuru tʉkuꞌse epikaꞌtɨtoꞌ pe iyesi?” taꞌpʉ 
iya toꞌ pɨꞌ.

31 Mɨrɨpan kon uya, “Itepuru Sises apurɨkɨ ɨyepikaꞌtɨ pa, ɨmɨrɨ mɨrɨ awonsiꞌkɨ 
ɨiwʉꞌ tau teꞌsan,” taꞌpʉ toꞌ uya ipɨꞌ. 32  Mɨrɨ yau, Paarʉ mɨrɨ awonsiꞌkɨ Sairas uya 
Itepuru Sises ekareei ekamaꞌpʉ aꞌsinin mɨrɨ awonsiꞌkɨ itiwʉꞌ tawon kon pɨꞌ. 33 Mɨrɨ 
aꞌtai rɨ, aꞌsinin uya toꞌ arɨꞌpʉ toꞌ ariꞌpoꞌpɨtʉꞌpʉ pataꞌpʉ korʉkaseꞌna. Inke pʉra rɨ 
mɨrɨ tʉpo, Paarʉ mɨrɨ awonsiꞌkɨ Sairas uya kʉrɨ rɨ mɨrɨ awonsiꞌkɨ itiwʉꞌ tawon kon 
paꞌtaisimaꞌpʉ. 34 Mɨrɨ yau Paarʉ mɨrɨ awonsiꞌkɨ Sairas arɨꞌpʉ aꞌsinin uya tiwʉꞌ taꞌ 
toꞌ aꞌreꞌtɨiꞌ. Papa apurɨ tʉuya pɨꞌ nin si ipan pe poriꞌ pe iyesiꞌpʉ mɨrɨ, mɨrɨ awonsiꞌkɨ 
itonpa ton nɨ nɨrɨ.

35 Mɨrɨ emaꞌsaꞌ yau, itepuru ton uya pʉresiman amʉꞌ ennokoꞌpʉ aꞌsinin piyaꞌ. 
“Tɨwɨ kamoro kaꞌpon amʉꞌ nʉtɨi,” tawon main esaꞌ pe.

36 Mɨrɨpan uya Paarʉ mɨrɨ awonsiꞌkɨ Sairas pɨꞌ, “Itepuru amʉꞌ uya uyapiyontɨsaꞌ 
man ɨyennoꞌtoꞌ kon pe uya, mɨrɨpan yau entantɨꞌ rɨ si, tʉusewankamaiꞌ pʉra,” 
taꞌpʉ iya.

37 Eꞌtane Paarʉ uya pʉresiman amʉꞌ maimu eikʉꞌpʉ, “Ɨri kuꞌsaꞌ ina uya pʉra rɨ 
iyeꞌtane, soisa amʉꞌ uya anpisin koroꞌtau ina ariꞌpoꞌpɨꞌtoꞌ pe toꞌ uya, toꞌ auroꞌkaꞌpʉ! 
Roman amʉꞌ ina eꞌtane parikiꞌsi taꞌ ina aꞌsiꞌpʉ toꞌ uya, mɨrɨpan kon esi amaꞌai ina 
ennoko iꞌse. Kane! Tɨwɨ Roman amʉꞌ epuru ton nʉyepʉi ina enpaꞌkaiꞌ,” taꞌpʉ iya.

38  Mɨrɨ yau, pʉresiman amʉꞌ epuru ton ennaꞌpoꞌpʉ Paarʉ maimu rʉꞌpʉ ekamaiꞌ 
Roman amʉꞌ epuru ton pɨꞌ. Roman amʉꞌ ina, tasaꞌ Paarʉ mɨrɨ awonsiꞌkɨ Sairas 
uya etasaꞌ tʉuyaꞌnokon aꞌtai, toꞌ usenariꞌpaꞌpʉ. 39 Mɨrɨpan kon utɨꞌpʉ toꞌ pɨꞌ ɨri pe 
rɨ ina eꞌsaꞌ man taseꞌna. Paarʉ mɨrɨ awonsiꞌkɨ Sairas enpaꞌkaꞌpʉ toꞌ uya parikiꞌsi 
tapai, mɨrɨpan kon pɨꞌ, “Entantɨꞌ,” taꞌpʉ toꞌ uya. 40 Parikiꞌsi tapai tepaꞌka kon tʉpo, 
Paarʉ mɨrɨ awonsiꞌkɨ Sairas pokon utɨꞌpʉ Retiya iwʉꞌ taꞌ, mɨrɨpan kon eꞌseporoꞌpʉ 
tʉtonpa kon amʉꞌ pokon pe. Toꞌ auroꞌka tʉpo toꞌ poriꞌma pe, Paarʉ mɨrɨ awonsiꞌkɨ 
Sairas utɨꞌpʉ Piriꞌpai apai.

Paarʉ Esiꞌpʉ Tesaroniꞌka Po

17  Paarʉ mɨrɨ awonsiꞌkɨ Sairas utɨꞌpʉ Anpiꞌpores mɨrɨ awonsiꞌkɨ Aꞌporoniya pata 
ton awɨrɨ. Tesaroniꞌka pata eposaꞌ toꞌ uya aꞌtai, Esuwerʉ amʉꞌ usenupatoꞌ 

iwʉꞌ eporoꞌpʉ toꞌ uya mɨrɨ pata yau. 2  Teꞌpɨꞌtoꞌ kasa rɨ, Paarʉ utɨꞌpʉ Esuwerʉ 
amʉꞌ usenupatoꞌ iwʉꞌ taꞌ osorʉwau Sapaꞌ kaisa rɨ kaꞌpon amʉꞌ auroꞌka pɨꞌ iyesiꞌpʉ 
iyeꞌmenukasaꞌ itekare ke. 3 Enpoika pɨꞌ iyesiꞌpʉ Kʉrai r ekotaꞌmatoꞌ pe iyesiꞌpʉ, imaꞌtatoꞌ 
pe iyesiꞌpʉ, mɨrɨ tʉpo iyeꞌmʉꞌsaꞌkatoꞌ pe terikʉꞌpʉ apai iyesiꞌpʉ nɨrɨ. “Pʉse rɨ Sises 

kanyauroꞌkayatʉiꞌneꞌ esi mɨrɨ Kʉrai pe,” taꞌpʉ iya toꞌ pɨꞌ. 4 Tʉron kon Esuwerʉ amʉꞌ 
enaꞌpʉ Paarʉ mɨrɨ awonsiꞌkɨ Sairas pokon tonpa pe, tuꞌkan kon nɨ Kiriꞌ amʉꞌ Papa 
namanin nan pokon pe rɨ nɨrɨ, mɨrɨ awonsiꞌkɨ tʉnamaiꞌ teꞌsan uriꞌsamiꞌsi amʉꞌ rɨ nɨrɨ.

5 Eꞌtane tʉron kon Esuwerʉ amʉꞌ ɨkɨntaꞌpʉ. Mɨrɨ aꞌtai, ɨri iteseru ton kaꞌpon amʉꞌ 
kan toꞌ utɨꞌpʉ kʉrʉpoꞌpo pɨꞌ eꞌnɨ pataꞌseꞌ apai. Mɨrɨ tʉpo, kaꞌpon amʉꞌ amʉranʉkʉꞌpʉ 
toꞌ uya, mɨrɨpan kon uya usewankaman nɨtoꞌ saraꞌtɨꞌpʉ. Mɨrɨpan kon utɨꞌpʉ Iseꞌsʉn 
iwʉꞌ taꞌ Paarʉ mɨrɨ awonsiꞌkɨ Sairas warinpaiꞌ, toꞌ neꞌtoꞌ pe tʉuyaꞌnokon tuꞌkan kon 
kaꞌpon amʉꞌ koroꞌtaꞌ. 6 Eꞌtane Paarʉ mɨrɨ awonsiꞌkɨ Sairas eporoꞌpʉ toꞌ uya pen. 
Mɨrɨ wenai, Iseꞌsʉn piꞌsikʉꞌpʉ toꞌ uya. Tʉron kon nɨrɨ Sises apurɨnin nan neꞌsaꞌ nɨrɨ 
toꞌ uya esiꞌpʉ eke ton itepuru ton piyaꞌ. Tuꞌkan kon kaꞌpon amʉꞌ ukɨꞌpɨꞌnʉmʉꞌpʉ, 

“Pʉsamoro manenpanin kuꞌnin nan pata yau uyeꞌsaꞌ man serɨ yau. 7 Iseꞌsʉn uya toꞌ 
ereutanʉꞌsaꞌ tʉpiyau. Tuꞌkan nɨ kupʉꞌpʉ toꞌ uya kin Sisa uya tasaꞌ poro pʉra. Ta toꞌ 
uya moro man tʉron nɨ kin, Sises tukaiꞌ tesaꞌsen ta toꞌ uya,” taꞌpʉ toꞌ uya. 8  Serɨ 
etasaꞌ pata epuru mɨrɨ awonsiꞌkɨ anpisin kaꞌpon amʉꞌ uya aꞌtai, toꞌ eꞌsakoropaꞌpʉ. 
9 Mɨrɨ tʉpo, Iseꞌsʉn mɨrɨ awonsiꞌkɨ tʉron kon kaꞌpon amʉꞌ uya pʉrata tʉtoꞌ pe toꞌ 
kupʉꞌpʉ itepuru ton uya toꞌ nonkatoꞌ pe toꞌ utɨtoꞌ pe akaꞌneꞌ pe.

Paarʉ Mɨrɨ Awonsiꞌkɨ Sairas Esiꞌpʉ Pereya Po
10 Ewarupɨ uyeꞌsaꞌ pe rɨ, toꞌ tonpa ton uya Paarʉ mɨrɨ awonsiꞌkɨ Sairas ennokoꞌpʉ 

Pereya pata pona. Pereya pata eposaꞌ tʉuyaꞌnokon aꞌtai, Paarʉ mɨrɨ awonsiꞌkɨ Sairas 
pokon utɨꞌpʉ Esuwerʉ amʉꞌ usenupatoꞌ iwʉꞌ taꞌ. 11 Pereya pon kon Esuwerʉ amʉꞌ 
esi wakʉ pe parɨ iteseru, ɨsenupapai parɨ Tesaroniꞌka pon kon kaꞌpon amʉꞌ entai, 
ipan pe Sises ekareei ɨnetapai toꞌ esiꞌpʉ. Tɨwɨrɨ wʉi kaisa rɨ iyeꞌmenukasaꞌ itekare 
warinpa pɨꞌ toꞌ esiꞌpʉ, iꞌnapai rɨ peꞌ Paarʉ uya tenupatoꞌ kon esi tukaiꞌ. 12  Tuꞌke 
kuru Esuwerʉ amʉꞌ uya itekare apurɨꞌpʉ, mɨrɨ awonsiꞌkɨ eke ton Kiriꞌ pasi ton mɨrɨ 
awonsiꞌkɨ warawotiꞌsi amʉꞌ uya nɨrɨ apurɨꞌpʉ.

13 Paarʉ uya Pereya po Papa Maimu ekama tukaiꞌ Esuwerʉ amʉꞌ Tesaroniꞌka pon 
kon uya etasaꞌ aꞌtai, toꞌ kanan utɨꞌpʉ kaꞌpon amʉꞌ tʉrʉnkaseꞌna. 14 Eꞌtane inke pʉra 
Paarʉ ennokoꞌpʉ itonpa ton uya tʉron nɨ pata yaꞌ, eꞌtane Sairas mɨrɨ awonsiꞌkɨ 
Temuꞌti pokon ukoꞌmanpɨtʉꞌpʉ Pereya po rɨ. 15 Paarʉ apʉrʉnpanin nʉꞌsan uya arɨꞌpʉ 
Aꞌtens iteseꞌ eke pata pona, mɨrɨpan kon ennaꞌpoꞌpʉ Pereya pona Paarʉ maimu esaꞌ 
pe, “Inke pʉra parɨ Sairas mɨrɨ awonsiꞌkɨ Temuꞌti pokon uya uyepotoꞌ pe,” tawon.

Paarʉ Esiꞌpʉ Aꞌtens Po
16  Toꞌ enupɨkɨrɨ Paarʉ esi koroꞌtau Aꞌtens po, ipan pe rɨ ekamʉra iyeꞌkupʉꞌpʉ 

ikaꞌsaꞌ ton ɨpʉreman nɨtoꞌ ton ipɨꞌ ene tʉuya aꞌtai mɨrɨ pata yau. 17 Esuwerʉ amʉꞌ 
usenupatoꞌ iwʉꞌ tau, Esuwerʉ amʉꞌ mɨrɨ awonsiꞌkɨ Esuwerʉ amʉꞌ pen Papa namanin 
nan pokon pe usauroꞌnɨ pɨꞌ iyesiꞌpʉ, mɨrɨ awonsiꞌkɨ kʉrʉpoꞌpo pɨꞌ eꞌnɨtoꞌ yau rɨ nɨrɨ, 
mɨrɨ yaꞌ tʉutɨpɨꞌsan pokon pe wʉi kaisa rɨ. 18  Tʉron kon enupanin nan, Eꞌpiꞌkuriyan 
tatoꞌ ton ipɨꞌ mɨrɨ awonsiꞌkɨ tʉron kon Siꞌtowiꞌ tatoꞌ kon esiꞌpʉ ipokon pe eꞌseiꞌpɨꞌ 
nɨ pɨꞌ inapurɨnʉ ton pɨꞌ. Tʉron kon pʉsamoro uya, “Ɨꞌrɨ si ta pʉse iyaꞌkwarʉ pʉn 
kaꞌpon uya?” taꞌpʉ toꞌ uya.

Tʉron kon uya taꞌpʉ, “Tʉron nɨ papa pɨꞌ ɨpʉreman nɨtoꞌ pe enupan nɨ iya, tʉron nɨ 
pata awon kon kasa,” taꞌpʉ toꞌ uya. Serɨ taꞌpʉ kaꞌpon amʉꞌ uya, apʉne pʉra wakʉ 
Sises eꞌmʉꞌsaꞌkaꞌpʉ ekareei ekama Paarʉ uya pɨꞌ. 19 Mɨrɨ tʉpo, Paarʉ neeꞌpʉ toꞌ uya 
Areyoꞌpakas iteseꞌ pataꞌseꞌ yaꞌ. Mɨrɨ yau, “Ina auroꞌkaꞌ serɨ emennaꞌ ɨyekareei ke,” 
taꞌpʉ toꞌ uya ipɨꞌ. 20 “Ɨyekareei man ina netapɨtʉnʉ pe pʉra rɨ; mɨrɨ wenai, ɨꞌrɨ kuru 
ta auya eꞌkwa pe iyesi tukaiꞌ ina pɨꞌ enpoikakɨ,” taꞌpʉ toꞌ uya. 21 (Tanporo Aꞌtens 
mɨrɨ tʉpo kaꞌkʉran amʉꞌ mɨrɨ yau tʉukoꞌmansan esiꞌpʉ tʉweyu kon ennoꞌpɨtʉ pɨꞌ 
emennaꞌ itekare pɨꞌ usauroꞌnɨ pɨꞌ.)

22  Mɨrɨ tʉpo, Paarʉ eꞌmʉꞌsaꞌkaꞌpʉ kaꞌpon amʉꞌ amʉrasaꞌ koroꞌtau, Areyoꞌpakas 
pataꞌseꞌ yau, “Aꞌtens pon kon kaꞌpon amʉꞌ! Ɨyene uya ꞌnokon tanporo rɨ ɨpʉreman 

iyaꞌkwarʉ pe meꞌatʉiꞌ, 23 apʉne pʉra tanporo pata yau upinimʉ koroꞌtau, ɨwɨpʉrematoꞌ 
kon yau ene pɨꞌ ɨuseꞌmatoꞌ kon apon eporoꞌpʉ uya. Mɨrɨ pɨꞌ iyeꞌmenukasaꞌ ensaꞌ uya 
man, ‘Tiꞌtusen pen nɨ Papa enaꞌ,’ tawon. Serɨ pe si ɨniꞌtunʉ kon pen nɨ ɨpʉreman 
nɨtoꞌ ipɨꞌ ekareei ekama uya serɨ ɨpɨꞌnokon. *

24 “Papa, non konekanin nʉꞌpʉ, tanporon Epʉn mɨrɨ awonsiꞌkɨ non esi itiwanoꞌ 
pe, mɨrɨpan ukoꞌmamʉ pen kaꞌpon namɨꞌpʉ temiyatʉ ke ɨutɨ tau. 25 Papa esi mɨrɨ 
kaꞌpon uya tʉrepa enupɨkɨron pen, apʉne pʉra tanporon nɨ iꞌse iyeꞌtoꞌ esi ipiyau, 
apʉne pʉra Papa kʉrɨ rɨ tanporon kon nɨ repanin ukoꞌman nɨ aꞌkwarʉ ke. * 26 Tikin 
nan Papa nʉkaaꞌpʉ kaꞌpon winɨ, tuꞌke kaꞌpon amʉꞌ epamʉꞌpʉ serɨ non po, serɨ non 
emʉꞌ poroꞌne toꞌ ukoꞌmantoꞌ pe. Pata weyu ton konekaꞌpʉ iya iyeꞌtoꞌ awɨrɨꞌne. Pata 
ton nɨrɨ iyeꞌtoꞌ airɨꞌne kaꞌpon ukoꞌmantoꞌ yau peꞌne. * 27 Serɨ kupʉꞌpʉ iya, toꞌ uya 
tʉwarinpatoꞌ pe, toꞌ uya rɨ iwarinpa tʉuyaꞌnokon koroꞌtau epotoꞌ pe, ɨnnɨ pʉra rɨ 
Papa eꞌtane upiyapaiꞌnokon. * 28  ‘Kʉrɨ rɨ uriyaꞌ ukoꞌman nɨ, upinin nɨ, nurɨne eꞌnɨ.’ 
Imenukanin, ɨtonpa kon pe teꞌsen uya, ‘Urɨꞌnokon kamoro ipayan nʉꞌsan,’ tasaꞌ 
naꞌneꞌ kasa rɨ.

29 “Papa nʉkonekaꞌsan pe eꞌnɨ wenai, usenuminkan poken pʉra iyesi ikaꞌsaꞌ pe 
iyesi tukaiꞌ; korʉ, tɨꞌ, mɨrɨ pe pʉra sirʉpa, kaꞌpon nʉkonekaꞌpʉ ɨpʉreman nɨtoꞌ pe 
eꞌtane nurɨne pʉra iyesi. 30 Pena aꞌtai, kaꞌpon amʉꞌ uya tiꞌtu pʉra iyesi pɨꞌ, Papa 
uya toꞌ enpɨtʉꞌpʉ, ɨꞌrɨ pe toꞌ tʉkuꞌse pʉra rɨ. Eꞌtane si serɨ pe, mɨ yawɨron kon nɨ 
kaꞌpon amʉꞌ pɨꞌ, ‘Amakooi kon apai eraꞌtɨkaꞌtɨꞌ!’ ta iya. 31 Apʉne pʉra tikin nɨ wʉi 
tʉweyu kuꞌsaꞌ iya kaꞌpon amʉꞌ eseru aimenkatoꞌ tʉuya weyu pe, serɨ kuꞌton kaꞌpon 
epokaꞌsaꞌ Papa uya tiwanoꞌ pe kaꞌpon amʉꞌ uya apurɨtoꞌ pe. Papa uya tʉnanʉmʉꞌpʉ 
enpoikasaꞌ toꞌ enu yaꞌ, iꞌmʉꞌsaꞌka tʉuya winɨ iyerikʉꞌpʉ apai,” taꞌpʉ Paarʉ uya.

32  Kaꞌpon amʉꞌ uya iyeriꞌsaꞌ eꞌmʉꞌsaꞌka ta iya eta aꞌtai, isapema pe toꞌ utaꞌkɨrɨꞌpʉ, 
eꞌtane tʉron kon uya, “Serɨ ekareei parɨ ɨnetapai ina man,” taꞌpʉ. 33 Mɨrɨ tʉpo, Paarʉ 
epaꞌkaꞌpʉ usauroꞌnɨtoꞌ pata apai. 34 Tuꞌkan kon pen nɨ kaꞌpon amʉꞌ enaꞌpʉ Paarʉ 
pɨkɨron kon pe, mɨrɨpan kon uya nɨrɨ Sises apurɨꞌpʉ. Toꞌ koroꞌtau Sises apurɨnin 
pe iyenasaꞌ eseꞌ esi Tayanoꞌsiyas, Areyoꞌpakas iteseꞌ konsʉrʉ amʉꞌ tonpa pe teꞌsen, 
Tamares iteseꞌ nɨrɨ uriꞌsan, mɨrɨ tʉpo tʉron kon uya rɨ nɨrɨ Sises apurɨꞌpʉ. 

Paarʉ Esiꞌpʉ Koren Po

18  Serɨ tʉpo, Paarʉ uya Aꞌtens nɨmɨꞌpʉ, mɨrɨpan tʉpo Koren pata pona itɨꞌpʉ. 
2  Mɨrɨ yau, Aꞌkira iteseꞌ, Esuwerʉ eporoꞌpʉ iya, Pontas pon, pena pʉra iyeꞌsaꞌ 

kon Iꞌtari pata winɨpai tʉnoꞌpʉ Pʉreꞌsira aꞌkɨrɨ, apʉne pʉra Roman pata epuru 
Kʉrautiyas iteseꞌ uya tanporo Esuwerʉ amʉꞌ epaꞌkatoꞌ pe tasaꞌ pɨꞌ. Paarʉ utɨꞌpʉ 
Aꞌkira mɨrɨ awonsiꞌkɨ Pʉreꞌsira enseꞌna. 3  Tʉkasa taꞌporin ton kaꞌpɨꞌnin pe toꞌ esi 
wenai, toꞌ piyau eꞌtʉrawasoman pɨꞌ ikoꞌmamʉꞌpʉ. 4 Tɨwɨrɨ Sapaꞌ kaisa rɨꞌne Esuwerʉ 
amʉꞌ mɨrɨ awonsiꞌkɨ Kiriꞌ amʉꞌ pokon pe itekare pɨꞌ usauroꞌnɨ pɨꞌ iyesiꞌpʉ, Sises esi 
pikaꞌtɨnin pe ennoꞌsaꞌ tukaiꞌ toꞌ enu yaꞌ enpoika iꞌse tesi wenai.

5 Sairas mɨrɨ awonsiꞌkɨ Temuꞌti uyeꞌsaꞌ aꞌtai Paarʉ piyaꞌ Maꞌsitoniya pata apai, 
Paarʉ uya tʉweyu ennokoꞌpʉ itekare rɨken ekama pɨꞌ Esuwerʉ amʉꞌ pɨꞌ, Sises, kʉrɨ rɨ 
Kʉrai, s tukaiꞌ enpoikaꞌpʉ iya. 6 Eꞌtane Esuwerʉ amʉꞌ eꞌsaraꞌtɨ aꞌtai ɨri pe, ipaꞌnʉkʉ pe 
Paarʉ pɨꞌ usauroꞌnɨ pɨꞌ, Paarʉ uya tʉpon tɨutɨꞌpʉ, Papa uya toꞌ nonkasaꞌ ekamanin pe. 

“Ɨiwanoꞌ kon pe rɨ aumakoita kon ɨmʉnʉ kon utɨ emapuꞌtɨ auyaꞌnokon ke, urɨ iwanoꞌ 
pe pʉra iyeꞌtoꞌ oton Papa uya ɨponiꞌsima kon aꞌtai. Serɨ apai utɨtoꞌ oton Esuwerʉ 
amʉꞌ pen piyaꞌ,” taꞌpʉ iya. 7 Mɨrɨ tʉpo, Paarʉ utɨꞌpʉ Tiꞌtiyas Isaꞌsuꞌtas, Esuwerʉ 
pen iwʉꞌ taꞌ itekare ekamaiꞌ. Tiꞌtiyas Isaꞌsuꞌtas esiꞌpʉ Papa pɨꞌ tʉwɨpʉremasen pe, 
Esuwerʉ amʉꞌ usenupatoꞌ iwʉꞌ piyawon itiwʉꞌ. 8  Kiriꞌpas, Esuwerʉ amʉꞌ usenupatoꞌ 

iwʉꞌ epuru, mɨrɨ awonsiꞌkɨ itiwʉꞌ tau teꞌsan uya Sises apurɨꞌpʉ. Tuꞌke itekare etanin 
nʉꞌsan Koren pon kon uya apurɨꞌpʉ, mɨrɨpan kon epaꞌtaisimaꞌpʉ.

9 Tʉron nɨ aꞌtai ewarupɨ nau, Itepuru Sises uya Paarʉ auroꞌkaꞌpʉ itenu utaꞌkwakasaꞌ 
yau, “Enariꞌkeꞌ kesii. Asauroꞌkɨ rɨ. Eꞌpana kesii, 10 apʉne pʉra ayaꞌkɨrɨ eꞌaiꞌ ɨnʉꞌ uya 
rɨ ɨwɨnɨ pen mɨrɨ, apʉne pʉra tuꞌke kaꞌpon amʉꞌ man serɨ pata yau uyapurɨnin nan,” 
tukaiꞌ. 11 Mɨrɨ aꞌtai, Paarʉ ukoꞌmamʉꞌpʉ tikin nɨ wʉipiya mɨrɨ awonsiꞌkɨ 6 kaisa rɨ 
kapʉi ipona Papa maimu ke toꞌ enupa pɨꞌ.

12  Kariyo esi aꞌtai Roman amʉꞌ kopʉnaai pe, Aꞌkaya pata epuru pe aꞌsamʉtʉ yaꞌ 
tʉwenai, Esuwerʉ amʉꞌ uya Paarʉ aꞌsiꞌpʉ, mɨrɨpan kon uya ineeꞌpʉ koꞌtʉ pɨꞌ eꞌnɨ 
iwʉꞌ taꞌ. 13 “Pʉse rɨ kaꞌpon uya kaꞌpon amʉꞌ auroꞌka Papa pɨꞌ toꞌ ɨpʉrematoꞌ pe Main 
uya mɨrɨ kasa tasaꞌ pʉra rɨ iyeꞌtane,” taꞌpʉ toꞌ uya.

14 Paarʉ eꞌsaraꞌtɨ rawɨrɨ usauroꞌnɨ pɨꞌ, Kariyo uya taꞌpʉ Esuwerʉ amʉꞌ pɨꞌ, “Ɨri kuru rɨ, 
ipokenaꞌ pen kuru rɨ kuꞌsaꞌ Paarʉ uya wenai, ausaurokʉ kon aꞌtai amaimu kon setaiꞌno. 
15 Eꞌtane se pe rɨ usekamaꞌpopɨꞌ nɨ main ton pɨꞌ mɨrɨ tʉpo ɨiwanoꞌ kon ɨyeseru kon, 
ɨiwanoꞌ kon pe rɨ ɨnkonekaꞌpʉ kon pɨꞌ rɨ ɨwesi kon wenai, ɨiwanoꞌ kon pe ikonekatɨꞌ. 
Serɨ waraino ɨyeseru kon aimenka uya pʉra man,” taꞌpʉ iya. 16 Mɨrɨ tʉpo, Kariyo uya 
toꞌ enpaꞌkaꞌpʉ. 17 Mɨrɨpan kon eraꞌtɨꞌpʉ, Esuwerʉ amʉꞌ usenupatoꞌ iwʉꞌ epuru aꞌsiseꞌna, 
Sostenes iteseꞌ, mɨrɨpan arɨꞌpʉ toꞌ uya koꞌtʉ pɨꞌ eꞌnɨtoꞌ iwʉꞌ tapai, mɨrɨpan ariꞌpoꞌpɨtʉꞌpʉ 
toꞌ uya koꞌtʉ pɨꞌ eꞌnɨtoꞌ iwʉꞌ pʉrorooi po. Mɨrɨ pɨꞌ Kariyo usewankamaꞌpʉ pen nɨ.

Paarʉ Utɨpɨtʉꞌpʉ Tuꞌkan Pata Yaꞌne
18  Paarʉ ukoꞌmamʉꞌpʉ inke rʉꞌkwɨ rɨ Koren pata po. Mɨrɨ yau, tʉtonpa ton 

tʉnɨnse itɨꞌpʉ kanau epotorʉꞌpʉ yau Siriya pona. Tʉutɨ rawɨrɨ, tiꞌpai kiririꞌkaꞌpʉ 
iya, Papa auroꞌkasaꞌ tʉuya pɨꞌ, mɨrɨpan aꞌkɨrɨ Pʉreꞌsira mɨrɨ awonsiꞌkɨ Aꞌkira 
eꞌsaraꞌtɨꞌpʉ itonpa pe. * 19 Toꞌ uya Eꞌpeꞌsas eporoꞌpʉ. Mɨrɨ yau, Paarʉ uya Pʉreꞌsira 
mɨrɨ awonsiꞌkɨ Aꞌkira nɨmɨꞌpʉ. Mɨrɨ yau, itɨꞌpʉ Esuwerʉ amʉꞌ usenupatoꞌ iwʉꞌ taꞌ, 
itekare pɨꞌ asauroꞌseꞌna Esuwerʉ amʉꞌ pokon pe. 20 Inke parɨ ikoꞌmantoꞌ pe toꞌ uya 
ekamaꞌpo tane, eꞌpai pʉra iyesiꞌpʉ. 21 Eꞌtane tʉutɨkapʉ aꞌtai, “Papa eseru pe iyesi 
yau, uyepʉ kanan mɨrɨ ɨpiyaꞌnokon,” taꞌpʉ iya toꞌ pɨꞌ. Mɨrɨ tʉpo, iyekanwaꞌtɨꞌpʉ 
kanau yaꞌ, mɨrɨpan utɨꞌpʉ Eꞌpeꞌsas poi.

22  Paarʉ uya Sisariya eposaꞌ aꞌtai, iyekanwakaꞌpʉ, “Miyarɨ!” kaꞌseꞌna Sises apurɨnin 
nan pɨꞌ Surusiran pona, mɨrɨ awonsiꞌkɨ iuꞌtɨꞌpʉ Antiyoꞌ pona. 23  Antiyoꞌ po inke 
rʉꞌkwɨ rɨ kanan tesi tʉpo, itɨꞌpʉ kanan mɨrɨ apai. Mɨrɨpan utɨꞌpʉ Kareꞌsiya mɨrɨ 
awonsiꞌkɨ Pʉresiya nono awɨrɨꞌne, mɨrɨpan uya Sises apurɨnin nan meruntɨtanʉkʉꞌpʉ.

Pʉreꞌsira Mɨrɨ Awonsiꞌkɨ Aꞌkira Uya Aꞌporos Auroꞌkaꞌpʉ
24 Mɨrɨ koroꞌtau, Aꞌporos, Esuwerʉ pe teꞌsen, Arisantiriya pon uyeeꞌpʉ Eꞌpeꞌsas 

pona. Wakʉ pe kuru tʉusauroꞌsen yeꞌ, iyeꞌmenukasaꞌ itekare iꞌtunin pe iyesiꞌpʉ. 
25 Papa eseru awɨrɨ kuru enupasaꞌ pe iyesiꞌpʉ. Panaꞌ pe kuru nɨrɨ tʉusauroꞌsen pe 
iyesiꞌpʉ, iyeꞌtoꞌ poro kuru Itepuru Sises eseru pɨꞌ enupanin pe kuru nɨrɨ iyesiꞌpʉ. Isaan 
Paꞌtes ekareei epaꞌtaisiman tawon nɨken iꞌtunin pe iyesiꞌpʉ. 26 Aꞌporos eꞌsaraꞌtɨꞌpʉ 
enariꞌmʉra Sises ekareei ekama pɨꞌ Esuwerʉ amʉꞌ usenupatoꞌ iwʉꞌ tau. Pʉreꞌsira 
mɨrɨ awonsiꞌkɨ Aꞌkira uya etasaꞌ aꞌtai, toꞌ uya ikɨꞌmaꞌpʉ tiwʉꞌ kon taꞌ. Mɨrɨ pata yau, 
wakʉ pe parɨ Papa eseru enpoikaꞌpʉ toꞌ uya ipana yaꞌ.

27 Aꞌporos esi aꞌtai ɨtɨpai Aꞌkaya pata pona, Eꞌpeꞌsas awon kon toꞌ tonpa ton uya 
iporiꞌmaꞌpʉ miyarɨ parɨ itɨtoꞌ pe. Toꞌ uya kareta menukaꞌpʉ, mɨrɨ yau teꞌsan Sises 
apurɨnin nan enaꞌ toꞌ uya ereutanʉꞌtoꞌ pe. Ipan pe kuru pata eporo iya aꞌtai, kamoro 
wakʉ nonkasaꞌ winɨ apurɨnin pe iyenasaꞌ kon pikaꞌtɨnin pe iyesiꞌpʉ, 28  apʉne 
pʉra panaꞌ pe tʉusaurokʉ winɨ Esuwerʉ amʉꞌ aꞌkɨrɨ ipoken pʉra toꞌ eꞌsaꞌ tukaiꞌ. 
Iyeꞌmenukasaꞌ itekare winɨpai enpoikaꞌpʉ iya Sises esi Kʉrai pe tukaiꞌ. 

Eꞌpeꞌsas Po Paarʉ Esiꞌpʉ

19  Aꞌporos esi koroꞌtau Koren po, Paarʉ uya makʉiꞌ tʉutɨsen asanta anʉmʉꞌpʉ, 
mɨrɨpan epaꞌkaꞌpʉ Eꞌpeꞌsas pona. Mɨrɨ yau, Sises apurɨnin nan eporoꞌpʉ 

iya, 2  mɨrɨpan uya toꞌ ekamaꞌpoꞌpʉ, “Wakʉ Aꞌkwarʉ peꞌ mepotantʉu Sises apurɨsaꞌ 
auyaꞌnokon aꞌtai?” tukaiꞌ.
“Kane, Wakʉ Aꞌkwarʉ esi moro tukaiꞌ ina uya iꞌtusaꞌ pʉra rɨ man,” tukaiꞌ toꞌ uya 

imaimu eikʉꞌpʉ.
3 Paarʉ uya toꞌ ekamaꞌpoꞌpʉ, “Ɨꞌrɨ waraino epaꞌtaisiman nɨtoꞌ ke ɨyepaꞌtaisimaꞌpʉ 

kon?” tukaiꞌ.
“Isaan Paꞌtes uya epaꞌtaisiman nɨtoꞌ ke kaꞌpon amʉꞌ enupaꞌpʉ poro ina 

epaꞌtaisimasaꞌ,” tukaiꞌ toꞌ uya imaimu eikʉꞌpʉ.
4 Paarʉ uya toꞌ maimu eikʉꞌpʉ, “Isaan uya paꞌtaisiman nɨtoꞌ esiꞌpʉ mɨrɨ makoi 

yapai kaꞌpon amʉꞌ eraꞌtɨtoꞌ pe, toꞌ auroꞌkaꞌpʉ iya teꞌmaꞌpʉ pe tʉuyeꞌsen Sises tapurɨiꞌ 
toꞌ eꞌtoꞌ pe,” taꞌpʉ iya toꞌ pɨꞌ. *

5 Serɨ etasaꞌ toꞌ uya aꞌtai, toꞌ epaꞌtaisimaꞌpʉ Sises eseꞌ yau. 6 Paarʉ uya temiyatʉ 
ton nonkaꞌpʉ aꞌtai toꞌ pona, Wakʉ Aꞌkwarʉ uyeeꞌpʉ toꞌ ponaꞌne. Mɨrɨ aꞌtai, toꞌ 
usaurokʉꞌpʉ tʉron nɨ ton main t yaiꞌne, mɨrɨpan kon uya Papa Maimu ekamaꞌpʉ. 
7 12 kaisa rɨ iyeꞌtoꞌ airɨ rɨ toꞌ esiꞌpʉ.

8 Paarʉ utɨꞌpʉ Esuwerʉ amʉꞌ usenupatoꞌ iwʉꞌ taꞌ Eꞌpeꞌsas po, mɨrɨpan usaurokʉꞌpʉ 
enariꞌmʉra osorʉwau kapʉi kaisa rɨ. Toꞌ pɨꞌ ipatakapɨtʉꞌpʉ iya, toꞌ uya itoꞌkaꞌnʉkʉ 
iꞌse tesi wenai, Papa eꞌtoꞌ esaꞌ wannɨ pe pɨꞌ. 9 Eꞌtane tʉron kon kaꞌpon amʉꞌ enaꞌpʉ 
main ɨnetapai pʉra. Toꞌ uya tewan kon saꞌmantanʉkʉꞌpʉ, mɨrɨpan kon usaurokʉꞌpʉ 
ɨri pe Iteꞌma awɨron kon pɨꞌ tuꞌkan kon kaꞌpon amʉꞌ koroꞌtau. Mɨrɨ pɨꞌ si Paarʉ uya 
toꞌ nɨmɨꞌpʉ, mɨrɨpan uya Sises pɨꞌ enupasaꞌ kon arɨꞌpʉ taꞌkɨrɨ, mɨrɨpan kon esiꞌpʉ 
tʉusenupa kon pe usauroꞌpɨꞌ nɨ pɨꞌ tɨwɨrɨ wʉi kaisa rɨ Tiranas sikuruui tau. 10 Serɨ 
kupʉꞌpʉ Paarʉ uya mɨrɨ asaꞌrɨ wʉipiya kaisa rɨ. Mɨrɨ aꞌtai, tuꞌkan kon nʉꞌkwɨ rɨ 
Esuwerʉ amʉꞌ mɨrɨ awonsiꞌkɨ Kiriꞌ amʉꞌ, eke Eisa awɨrɨ tʉukoꞌmansan uya Itepuru 
ekareei etaꞌpʉ.

11 Eꞌpeꞌsas po Paarʉ esi aꞌtai, eke tʉrawaso eꞌkupʉ emapuꞌtɨꞌpʉ Papa uya iporo. 
12  Enkiꞌsa amʉꞌ mɨrɨ awonsiꞌkɨ pon ton nɨ Paarʉ napurɨpɨtʉꞌpʉ rɨ apɨtʉꞌpʉ toꞌ uya 
eꞌneꞌ ton piyaꞌ toꞌ epiꞌtɨpɨꞌnin pe. Mɨrɨ aꞌtai, toꞌ eparan apai toꞌ usepiꞌtɨpɨtʉꞌpʉ, 
makoi aꞌkwarʉ uya toꞌ nonkapɨtʉꞌpʉ.

7 Kaisaron Kon Sʉꞌkepa Munkɨ Amʉꞌ
13  Mɨrɨ yau nɨrɨ, Esuwerʉ amʉꞌ esiꞌpʉ pata kaisa rɨ makoi aꞌkwarʉ paꞌkapɨtʉ pɨꞌ, 

Itepuru eseꞌ tesaꞌpɨꞌse makoi aꞌkwarʉ paꞌka iꞌse usiꞌtupɨꞌ nɨ pɨꞌ toꞌ esiꞌpʉ. Ta toꞌ uya, 
“Itepuru Sises eseꞌ yau, Paarʉ itekareei nekamanʉ pe naꞌneꞌ, kʉrɨ rɨ eseꞌ yau epaꞌkaꞌ,” 
taꞌpʉ toꞌ uya. 14 7 kaisaron kon Sʉꞌkepa, useꞌman nɨtoꞌ Papa enaꞌ tʉrawasomanin 
nan epuru pe teꞌsen munkɨ amʉꞌ uya serɨ kuꞌpɨtʉꞌpʉ.

15 Eꞌtane, makoi aꞌkwarʉ uya toꞌ maimu eikʉꞌpʉ, “Sises siꞌtuyaiꞌ, Paarʉ nɨrɨ siꞌtuyaiꞌ, 
eꞌtane ɨnʉꞌ yan ken ɨmɨrɨꞌnokon?” tukaiꞌ.

16 Mɨrɨ aꞌtai, kaꞌpon makoi aꞌkwarʉ yen pe teꞌsen eꞌsanʉmʉꞌpʉ 7 kaisaron kon 
kaꞌpon amʉꞌ pona toꞌ entai tenaiꞌ, ɨsɨ pe kuru rɨ toꞌ wɨpɨtʉꞌpʉ iya toꞌ pon ton 
tʉkarapɨꞌse, mɨrɨpan kon ainʉmʉꞌpʉ itiwʉꞌ tapai, mʉn ennokoiꞌma. 17 Serɨ etasaꞌ 
Esuwerʉ amʉꞌ mɨrɨ awonsiꞌkɨ Kiriꞌ amʉꞌ tʉukoꞌmansan Eꞌpeꞌsas po uya aꞌtai, ipan 
pe enariꞌkeꞌ toꞌ enaꞌpʉ. Mɨrɨ aꞌtai, ipan pe kuru Itepuru Sises eseꞌ namaꞌpʉ toꞌ uya 
imeruntɨrʉ wenai. 18  Tuꞌkan kon Sises apurɨnin nan pe iyenasaꞌ kon eꞌsaraꞌtɨꞌpʉ 
uyeꞌnɨ pɨꞌ, mɨrɨpan kon uya tʉmakooi kon ekamaꞌpʉ tʉron kon apurɨnin nan pana 

u 19:19 sirʉpa pun–tʉraꞌkuma, Kiriꞌ maimu yau. Serɨ pʉrata pun esi tikin nɨ wʉi eꞌtʉrawasoman 
nʉꞌpʉ epeꞌpʉ ta eꞌkwa pe iyesiꞌpʉ. Apʉne Maꞌsiu 20:2 enkɨ.

yaꞌ. 19 Tuꞌkan kon piyaiꞌsan amʉꞌ eseru kupʉ pɨꞌ ikoꞌmansaꞌ kon uya tuꞌkan nɨ ɨri 
ekareei apon kareta amʉranʉkʉꞌpʉ, mɨrɨpan poꞌtɨpɨtʉꞌpʉ toꞌ uya annau. Pʉrata 
pe kareta ton epeꞌ iꞌtuꞌpʉ toꞌ uya aꞌtai, 50,000 kaisa rɨ sirʉpa pun u pe iyepaꞌkaꞌpʉ. 
20 Serɨ winɨ Itepuru Sises ekareei utɨꞌpʉ miyarɨ rɨ pata yau, mɨrɨpan nɨrɨ usemoꞌkaꞌpʉ 
meruntɨ pe kuru.

Paarʉ Eꞌkupʉꞌpʉ Utɨn Pɨꞌ Surusiran Pona
21 Serɨ ton eꞌkupʉꞌpʉ tʉpo, Paarʉ eꞌkamaꞌpʉ utɨn pɨꞌ Surusiran pona, Maꞌsitoniya 

mɨrɨ awonsiꞌkɨ Aꞌkaya poro, “Surusiran pona utɨ tʉpo, utɨ kuru mɨrɨ Ron pata pona,” 
taꞌpʉ iya. 22  Asaꞌron kon, Temuꞌti mɨrɨ awonsiꞌkɨ Erastas, tʉpikaꞌtɨnin nan ennokoꞌpʉ 
iya tʉwapiya Maꞌsitoniya pona inke rʉꞌkwɨ parɨ ɨkoꞌmamʉiꞌma Eisa nono pata yau.

Usewaꞌnoman Eꞌpeꞌsas Po
23 Mɨrɨ aꞌtai, ipan nɨ anpokʉmanin eꞌsaraꞌtɨꞌpʉ Iteꞌma awɨron kon pɨꞌ. 24 Eꞌpeꞌsas po 

iyesiꞌpʉ kaꞌpon, Temiꞌtʉriyas iteseꞌ, ɨpʉreman Arʉꞌtimes pɨꞌ iwʉꞌ kaꞌpɨꞌnin sirʉpa ke, 
mɨrɨpan tonpa ton uya eke pe kuru pʉrata epopɨtʉꞌpʉ. 25 Temiꞌtʉriyas uya tʉtonpa 
ton kɨꞌmaꞌpʉ, mɨrɨ waraino rɨ marɨ itʉrawasooi ton toꞌ pokon pe tʉusauroꞌtoꞌ pe. 
Taꞌpʉ iya, “Miꞌtuyatʉu peꞌ utonpa ton, serɨ utʉrawasooi kon ikupʉ naꞌneꞌ winɨ 
eke pe pʉrata eporo uyaꞌnokon? 26 Miyarɨ rɨ ensaꞌ, etasaꞌ auyaꞌnokon Eꞌpeꞌsas po 
rɨken pen, eꞌtane siya rɨ Eisa pata awɨrɨ, tuꞌkan kon kaꞌpon amʉꞌ uya apurɨtoꞌ pe 
Paarʉ uya ikuꞌsaꞌ kaꞌpon nʉkonekaꞌpʉ ɨpʉreman nɨtoꞌ ipɨꞌ pe esi papa pe pʉra rɨ 
ta iya. 27 Ɨsɨ esi mɨrɨ yau, miyarɨ rɨ Paarʉ uya tatoꞌ apurɨ pɨꞌ kaꞌpon amʉꞌ esi aꞌtai, 
urɨꞌnokon nʉkupʉnʉ enatoꞌ oton tʉnamasen pe pʉra rɨ. Eke kuru uriꞌsan papa 
tukaiꞌ tʉkuꞌsen Arʉꞌtimes iwʉꞌ enatoꞌ oton kaꞌpon amʉꞌ enu yau pʉra rɨ. Kamo rɨ 
nɨrɨ ikaꞌsaꞌ pɨꞌ tʉwɨpʉremasan Eisa pata awɨrɨꞌne, mɨrɨ awonsiꞌkɨ non emʉꞌ kaisa 
rɨ nɨrɨ inamatoꞌ pʉra rɨ iyenatoꞌ oton,” taꞌpʉ iya.

28 Serɨ ta Temiꞌtʉriyas uya eta tʉuyaꞌnokon aꞌtai, toꞌ enaꞌpʉ sakoroꞌ pe. Ukɨꞌpɨꞌnʉnpɨꞌ 
nɨ pɨꞌ toꞌ eꞌsaraꞌtɨꞌpʉ, “Eke kʉrɨ rɨ papa tatoꞌ ipɨꞌ pe ikaꞌsaꞌ, Arʉꞌtimes, ɨpʉreman 
nɨtoꞌ kon ipɨꞌ Eꞌpeꞌsas po!” tukaiꞌ. 29 Mɨrɨ pe rɨ, eke utanpokʉman esiꞌpʉ mɨrɨ pata 
yau. Kaꞌpon amʉꞌ uya Kayas mɨrɨ awonsiꞌkɨ Arestaꞌkos aꞌsiꞌpʉ, Paarʉ upinimʉ tonpa 
pe teꞌsan. Mɨrɨ aꞌtai, anpisin kaꞌpon amʉꞌ enasaꞌ tikin nɨ uya Kayas mɨrɨ awonsiꞌkɨ 
Arestaꞌkos piꞌsikʉꞌpʉ amʉran nɨtoꞌ iwʉꞌ taꞌ. 30 Mɨrɨ aꞌtai, Paarʉ esiꞌpʉ kaꞌpon amʉꞌ 
anauroꞌkapai eꞌtane, Sises apurɨnin nan esiꞌpʉ itɨ iꞌse pʉra. 31 Kamoro nɨrɨ eke pata 
epuru ton, Paarʉ maiꞌpʉremu ton uya main ennokoꞌpʉ itɨ namaiꞌ.

32  Iyamʉrasaꞌ kon esiꞌpʉ ɨsɨ pe ukɨꞌpɨꞌnʉnpɨꞌ nɨ pɨꞌ; tʉron kon esiꞌpʉ tʉron nɨ pe 
ukɨꞌpɨꞌnʉnpɨꞌ nɨ pɨꞌ; tʉron kon nɨrɨ, tʉron nɨ pe rɨ. Mɨrɨ yawon kon tuꞌkan kon kaꞌpon 
amʉꞌ uya ɨꞌrɨ pe iyesi pɨꞌ toꞌ amʉrasaꞌ mɨrɨ yau tukaiꞌ iꞌtu pʉra rɨ iyesiꞌpʉ. 33 Tʉron 
kon Esuwerʉ amʉꞌ uya Arisanta iteseꞌ kaꞌpon aꞌtuꞌmaꞌpʉ amʉran nɨtoꞌ iwʉꞌ tau, 
kaꞌpon amʉꞌ rau iyeꞌmʉꞌsaꞌkatoꞌ pe. Tʉron kon kaꞌpon amʉꞌ anpisin koroꞌtau teꞌsan 
ukɨꞌpɨꞌnʉmʉꞌpʉ Arisanta auroꞌka pe. Arisanta uya temiyatʉ anʉmʉꞌpʉ, eꞌpana eꞌtɨꞌ 
ta tʉuya eꞌkwa pe, tiwanoꞌ pe rɨ tʉusaurokʉ wenai. 34 Eꞌtane Esuwerʉ pe toꞌ uya 
itoꞌkaꞌnʉꞌsaꞌ aꞌtai, isaurokʉ iꞌse pʉra toꞌ esiꞌpʉ. Tikin nɨ teꞌsepose toꞌ ukɨꞌpɨꞌnʉmʉꞌpʉ 
asaꞌ iteꞌkwa kʉraꞌ emiya eraꞌtɨtoꞌ eꞌtoꞌ poro, “Eke kʉrɨ rɨ Arʉꞌtimes Eꞌpeꞌsas pon 
kon iwanoꞌ!” taiꞌma.

35 Pata karetaai menukapɨꞌnin uya anpisin eꞌpakaꞌnʉkʉꞌpʉ. “Eꞌpeꞌsas pon kon 
kaꞌpon amʉꞌ! Iꞌtu auyaꞌnokon pʉra peꞌ nai tanporo mɨ awɨron pata uya iꞌtu Eꞌpeꞌsas 
esi eke Arʉꞌtimes pɨꞌ ɨpʉreman nɨtoꞌ iwʉꞌ erasu pe teꞌsan pe tukaiꞌ? Mɨrɨ nɨrɨ ipe 
ikaꞌsaꞌ Epʉn winɨ itaꞌmoꞌkasaꞌ erasuntɨnin pe eꞌnɨꞌnokon tukaiꞌ. 36 Mɨrɨ wenai, serɨ 
ton esi ke onamʉ poken pʉra, eꞌpana ɨweꞌtoꞌ kon pe iyesi, tʉusenuminkaiꞌ pʉra ɨꞌrɨ 

rɨ tʉkuꞌse pʉra. 37 Serɨ uya rɨ pʉsamoro asaꞌron kon kaꞌpon amʉꞌ neꞌtoꞌ auyaꞌnokon 
wenai pe pʉra iyesiꞌpʉ man. Ɨpʉreman nɨtoꞌ yawon amaꞌmasaꞌ mɨrɨ awonsiꞌkɨ 
ikaꞌsaꞌ iteseꞌ pɨꞌ eꞌnɨtoꞌ pe paꞌnʉꞌsaꞌ toꞌ uya pʉra iyesi nɨrɨ. 38  Eꞌtane Temiꞌtʉriyas 
mɨrɨ awonsiꞌkɨ ɨpʉreman nɨtoꞌ kuꞌpɨꞌnin nan uya pata eseru main iꞌkwɨꞌsaꞌ pe iyesi 
yau, serɨ rupɨ konekatoꞌ esi moro rɨ. Mɨrɨ yau, konekanin nan eke ton esi. Mɨrɨ 
yau, toꞌ utɨtoꞌ pe iyesi teseru kon konekaiꞌ. 39 Eꞌtane miyarɨ rɨ ɨri iꞌse ɨwesi kon yau, 
ikonekatoꞌ pe iyesi pata eseru uya tasaꞌ awɨrɨ. 40 Ɨsɨ yau eꞌnɨꞌnokon man, apʉne 
pʉra Roman amʉꞌ uya uyekamaꞌpopɨtʉ kon mɨrɨ serɨ pe neꞌkupʉineꞌ pɨꞌ. Ɨꞌrɨ wenai 
ɨsɨ pe ukɨꞌpɨꞌnʉnpɨꞌ nɨ esiꞌpʉ tukaiꞌ, ekama ton pʉra iyeꞌtane mɨrɨ wenai tukaiꞌ,” 
taꞌpʉ iya. 41 Serɨ taꞌpʉ iya tʉpo, iyamʉrasaꞌ kon nin si kaꞌpon amʉꞌ ennokoꞌpʉ iya 
mɨrɨ, mɨrɨ apai.

Paarʉ Utɨꞌpʉ Maꞌsitoniya Mɨrɨ Awonsiꞌkɨ Kiris Poro

20  Ɨsɨ pe ukɨꞌpɨꞌnʉnpɨꞌ nɨ ereutasaꞌ tʉpo, Paarʉ uya tʉtonpa ton kɨꞌmaꞌpʉ, 
mɨrɨpan kon poriꞌmapɨtʉ tʉpo, Paarʉ uya, “Ɨisirɨ utɨyaiꞌ,” taꞌpʉ toꞌ pɨꞌ, 

mɨrɨpan utɨꞌpʉ Maꞌsitoniya pona, toꞌ tʉnɨnse Eꞌpeꞌsas po. 2  Mɨrɨ awɨrɨ rɨ, itɨꞌpʉ. Eke 
pe rɨ kaꞌpon amʉꞌ poriꞌmaꞌpʉ iya, tuꞌkan pɨꞌ rɨ, mɨrɨpan uyeeꞌpʉ Kiris v pona. 3 Mɨrɨ 
yau, ikoꞌmamʉꞌpʉ osorʉwau kapʉi. Iyeꞌkama koroꞌtau kanau epotorʉꞌpʉ yau utɨn 
pɨꞌ Siriya pona, Esuwerʉ amʉꞌ ekonekasaꞌ etaꞌpʉ iya ipɨꞌ teꞌtoꞌ kon pe. Mɨrɨ pe iyesi 
pɨꞌ, iyekonekaꞌpʉ tennaꞌpotoꞌ pe Maꞌsitoniya poro. 4 Iyaꞌkɨron kon esiꞌpʉ Soꞌpaꞌtarʉ, 
Piros mu, Pereya winon; Arestaꞌkos, Sekuntos, Tesaroniꞌka winon kon; Kayas, 
Terʉpi winon; Taiꞌkiꞌkas, Tʉroꞌpimas, Eisa winon kon; Temuꞌti nɨrɨ. 5 Pʉsamoro 
warawoꞌ amʉꞌ utɨꞌpʉ ina rawɨrɨ toꞌ esiꞌpʉ ina enupɨkɨrɨ Tʉrowas po. 6 Eꞌtane ina 
utɨꞌpʉ kanau yau Piriꞌpai yapai Aꞌsarutanʉꞌsaꞌ Pen Pʉreti Pɨꞌ Entaꞌnan Weyu tʉpo. 
5 kaisa rɨ wʉi tʉpo, ina eꞌseporoꞌpʉ tʉron kon aꞌkɨrɨ Tʉrowas po. Mɨrɨ yau, ina 
ukoꞌmamʉꞌpʉ 7 kaisa rɨ wʉi.

Moine Eriꞌsaꞌ Iꞌmʉꞌsaꞌkaꞌpʉ Paarʉ Uya
7 Suntaaka eꞌsaraꞌtɨ pe, ina amʉraꞌpʉ pʉreti pɨꞌ entaꞌnaiꞌ. Paarʉ uya kaꞌpon amʉꞌ 

auroꞌkaꞌpʉ. Awanapai rɨ tʉutɨtoꞌ esi pɨꞌ isaurokʉꞌpʉ anomʉraꞌ pona rɨ. 8  Mɨrɨ yau, 
tuꞌke raanꞌpu amʉꞌ esiꞌpʉ kaꞌtawon tau ina amʉratoꞌ yau. 9 Moine kaꞌpon ereutasaꞌ 
esiꞌpʉ winto po, Iuꞌtaiꞌkos iteseꞌ. Kʉrɨ rɨ eꞌnʉnpɨtʉꞌpʉ, miyarɨ rɨ Paarʉ usaurokʉ 
koroꞌtau, mɨrɨpan eꞌnʉnkaaꞌpʉ ipan pe, nʉtaꞌmoꞌkai osorʉwawon ikawono ɨutɨ 
apai. Mɨrɨpan umaꞌtasaꞌ anʉmʉꞌpʉ toꞌ uya ekeꞌ pe. 10 Paarʉ uꞌtɨꞌpʉ, mɨrɨpan enaꞌpʉ 
ipʉroꞌpona, temiyatʉ tʉrʉꞌpʉ iya iwoi, “Ipan pe kuru kɨsewankamatʉu! Nurɨne 
rɨ man!” taꞌpʉ iya. 11 Mɨrɨ tʉpo kanan, kaꞌtaꞌ iyenukuꞌpʉ pʉreti pɨꞌ entaꞌnaiꞌ. Pata 
temaꞌkwaiꞌ tʉusaurokʉ tʉpo, itɨꞌpʉ. 12  Kaꞌpon amʉꞌ uya moine arɨꞌpʉ nurɨne. Ipan 
pe kuru poriꞌ pe toꞌ eporiꞌmasaꞌ esiꞌpʉ.

Eꞌpeꞌsas Epuru Ton Panamaꞌpʉ Paarʉ Uya
13  Ina utɨꞌpʉ kanau yau Aꞌsos pona. Mɨrɨ yau, Paarʉ anʉnseꞌna ina utɨꞌpʉ. “Mɨrɨ 

yau uyepotʉiꞌ,” taꞌpʉ iya aꞌmun po tʉutɨ pɨꞌ. 14 Ina eposaꞌ iya aꞌtai Aꞌsos po, ina uya 
arɨꞌpʉ Meꞌtirin pona. 15 Mɨrɨ emaꞌsaꞌ yau, ina utɨꞌpʉ mɨrɨ apai Kiyos pona. Mɨrɨ 
tʉpo, ina eꞌkwɨrɨtʉꞌpʉ Samos pona; mɨrɨ emaꞌsaꞌ yau, Mairiꞌtos eporoꞌpʉ ina uya. 
16 Paarʉ eꞌkuꞌsaꞌ esiꞌpʉ Eꞌpeꞌsas entakatoꞌ pe tʉuya kanau yau, inke ɨkoꞌmanpai pʉra 
iyesiꞌpʉ Eisa po. Surusiran ɨnepopai isenutɨꞌpʉ Pentiꞌkas weyu aꞌtai.

17 Mairiꞌtos ponsiꞌkɨ, Eꞌpeꞌsas soꞌsii epuru ton kɨꞌmaꞌpʉ Paarʉ uya. 18 Toꞌ uya teposaꞌ 
aꞌtai, taꞌpʉ iya toꞌ pɨꞌ; “Ukoꞌmamʉꞌpʉ eseru iꞌtu auyaꞌnokon mɨrɨ ɨpiyauꞌnokon Eisa 
po esi aꞌtai. 19 Itepuru apiyoꞌ pe esiꞌpʉ se pe rɨ tenaiꞌ, tʉukaranpɨꞌse nɨrɨ, saꞌman pe 
rɨ Esuwerʉ amʉꞌ uya ukotaꞌma tane. 20 Iꞌtu auyaꞌnokon mɨrɨ, tanporo unekamanʉ 

 225 INKUPɄꞌPɄ 19 ,  20



 

* 20:24 2 Temuꞌti 4:7 
w 20:28 Papa apurɨnin nan–Papa soꞌsii. Tʉron nɨ imenukasaꞌ ton, Itepuru Sises soꞌsii, tawon esi.

ekamaꞌpʉ uya ɨpikaꞌtɨnin kon pe teꞌsen, ɨyenupaꞌpʉ uya ꞌnokon annauꞌne rɨ, ɨiwʉꞌ 
kon tauꞌne nɨrɨ. 21 Enpoikaꞌpʉ uya Esuwerʉ amʉꞌ, Kiriꞌ amʉꞌ pɨꞌ nɨrɨ tʉmakooi kon pɨꞌ 
toꞌ usewankama eraꞌtɨtoꞌ pe Papa winɨkʉiꞌ, Sises yau apurɨtoꞌ esaꞌ pe toꞌ enatoꞌ pe.

22  “Serɨ si Papa Aꞌkwarʉ uya tapiyoꞌmaiꞌ, utɨ si serɨ Surusiran pona, ɨꞌrɨ eꞌkupʉ 
upɨꞌ mɨrɨ yau tukaiꞌ iꞌtuiꞌma pʉra. 23  Se rɨken iꞌtu uya tanporo pata yauꞌne Wakʉ 
Aꞌkwarʉ uya upanaꞌtɨ. Mɨrɨ yau, parikiꞌsi taꞌ uyaꞌsitoꞌ, mɨrɨ awonsiꞌkɨ saꞌman nɨ 
eꞌkuꞌtoꞌ esi upɨꞌ. 24 Eꞌtane usewankama pʉra rɨ iyesi uwɨnin nan pɨꞌ, utʉrawasooi 
ɨnkuꞌpai esi Itepuru Sises nʉtʉrʉꞌpʉ ikuꞌtoꞌ pe uya, utʉrawasooi tanporon kon pɨꞌ 
Papa uya wakʉ nonkasaꞌ ekareei ekamatoꞌ uya. *

25 “Siꞌtuyaiꞌ ɨmɨrɨꞌnokon serɨ itekare, Papa eꞌtoꞌ esaꞌ wannɨ pe ekamaꞌpʉ uya ipana 
yaꞌ ton uya uyentoꞌ oton pen serɨ entaꞌ. 26 Mɨrɨ pe iyesi pɨꞌ, ekama uya ɨpɨꞌnokon 
serɨ pe; makoi pʉra esi tanporon kon kaꞌpon amʉꞌ mʉnʉ piyapai. 27 Tanporon nɨ 
Papa eꞌtoꞌ iꞌtu auyaꞌnokon iꞌse ekamasaꞌ uya man. Ɨꞌrɨ rɨ Papa Maimu nonkasaꞌ uya 
pʉra iyesi. 28  Wakʉ pe epaꞌsimatɨꞌ, tanporo ɨtonpa kon amʉꞌ rɨ pokon pe, Wakʉ 
Aꞌkwarʉ uya ɨkuꞌsaꞌ kon naꞌneꞌ toꞌ ennin pe. Papa apurɨnin nan w ennin pe eꞌtɨꞌ, 
Sises neꞌmaꞌsan tʉmʉnʉ ke. 29 Siꞌtuyaiꞌ, kasi ton enupanin nan uyeꞌtoꞌ oton ɨsɨ ton 
ene amʉꞌ kasa ɨꞌkoroꞌtaꞌnokon. Kʉrai apurɨtoꞌ apai toꞌ ereutanʉꞌtoꞌ oton toꞌ uya. 
30 Ɨꞌkoroꞌtapaiꞌnokon nɨ toꞌ eꞌmʉꞌsaꞌkatoꞌ oton, itekare ensimatoꞌ oton toꞌ uya, Sises 
apurɨnin nan eraꞌtɨtoꞌ oton toꞌ pɨkɨrɨ. 31 Mɨrɨ pe iyesi pɨꞌ, tiꞌtuiꞌ eꞌtɨꞌ. Miꞌtuyatʉu peꞌ 
osorʉwau wʉipiya tereutapɨꞌse pʉra ayauroꞌka kon pɨꞌ ukoꞌmamʉꞌpʉ ewarupɨ nau, 
wʉi nai nɨrɨ tʉukaranpɨꞌse.

32  “Serɨ pe ɨnonka uya ꞌnokon Papa enaꞌ, wakʉ nonkasaꞌ iya maimu yaꞌ, ɨmɨrɨꞌnokon 
kuꞌnin apurɨnin pe yaꞌ. Mɨrɨ aꞌtai, ɨweꞌtoꞌ oton kon Papa naꞌneꞌ yau tuꞌkan nɨ 
wakʉ ton epotoꞌ auyaꞌnokon oton, Papa nekamaꞌpʉ tʉmunkɨ amʉꞌ pɨꞌ. 33  Ɨnʉꞌ rɨ 
sirʉpaai, korʉʉi rɨ, pon nɨ enkuui pe esi pʉn. 34 Iꞌtu auyaꞌnokon nɨ mɨrɨ uiwanoꞌ 
pe rɨ eꞌtʉrawasomapɨꞌsaꞌ pʉrata eporo pɨꞌ iꞌse eꞌtoꞌ eporo pɨꞌ, utonpa ton eꞌtoꞌ iꞌse 
nɨrɨ. 35 Tanporo unkupʉnʉ winɨ, saꞌman tʉrawaso kupʉ uya winɨ, ɨyenupasaꞌ uya 
ꞌnokon ipʉrataai pʉnon kon pikaꞌtɨnin pe eꞌnɨtoꞌ pe. Sises uya se kasa taꞌpʉ ikuꞌtɨꞌ 
ɨyenu kon yau, ‘Wakʉ pe kuru iyesi teꞌrepasan pe eꞌnɨ aꞌtai, tʉrepasan pe eꞌnɨ 
entai,’” taꞌpʉ Paarʉ uya toꞌ pɨꞌ.

36 Serɨ ta tʉpo, iyeꞌsekunkaꞌpʉ tanporon kon pokon pe iyɨpʉremaꞌpʉ. 37 Tanporo 
toꞌ ukaramʉꞌpʉ ipɨꞌ tʉutaꞌsiiꞌ, toꞌ uya aꞌsuꞌkaꞌpʉ nɨrɨ. 38  “Serɨ entaꞌ uyene auyaꞌnokon 
pen,” ta iya pɨꞌ, toꞌ upokoitaꞌpʉ. Eke kanau yaꞌ ipɨkɨrɨ toꞌ utɨꞌpʉ.

Paarʉ Utɨꞌpʉ Surusiran Pona

21  Toꞌ piyapai ina emoꞌkaꞌpʉ tʉpo, ina utaꞌtuꞌmaꞌpʉ parau po. Toꞌsa rɨ ina 
utɨꞌpʉ Kos pona. Iyemaꞌsaꞌ yau, ina utɨꞌpʉ Rotes pona; mɨrɨ apai, ina utɨꞌpʉ 

Paꞌtara pona. 2  Kanau epotorʉꞌpʉ tɨꞌkwɨrɨꞌsen eporoꞌpʉ ina uya Piniꞌsiya po. Mɨrɨ 
yaꞌ, tekanwaꞌtɨiꞌ ina utɨꞌpʉ. 3  Saiꞌpʉras ene tʉuyaꞌnokon tʉpo, ina uya entakaꞌpʉ 
wʉi enu enuku kamisi winɨkʉiꞌ. Ina utɨꞌpʉ Siriya pona. Ina ekanwakaꞌpʉ Taya pona, 
apuru kanwaka toꞌ uya koroꞌtau. 4 Sises apurɨnin nan eporoꞌpʉ ina uya. 7 kaisa rɨ 
wʉi ina ukoꞌmamʉꞌpʉ toꞌ piyau. Iyaꞌkwarʉ uya toꞌ panaꞌtɨꞌpʉ Paarʉ auroꞌkatoꞌ pe 
toꞌ uya itɨ namaiꞌ Surusiran pona. 5 Ina weyu uꞌmaꞌsaꞌ aꞌtai toꞌ piyau ina eꞌtoꞌ, ina 
uya toꞌ nɨmɨꞌpʉ, tanporo Sises apurɨnin nan, toꞌ noꞌpʉ ton, toꞌ munkɨ amʉꞌ nɨrɨ 
utɨꞌpʉ ina aꞌkɨrɨ eke pata apai. Mɨrɨ yau, tuna eꞌpi po ina eꞌsekunkaꞌpʉ ɨpʉreman pɨꞌ. 
6 “Ɨisirɨꞌnokon,” ta tʉpo tʉtonpa kon amʉꞌ pɨꞌ, ina ekanwaꞌtɨꞌpʉ kanau epotorʉꞌpʉ 
yaꞌ. Tʉron kon ennaꞌpoꞌpʉ tʉpata kon yaꞌ.

7 Miyarɨ rɨ utɨn pɨꞌ ina esiꞌpʉ Taya apai. Ina ekanwakaꞌpʉ Toremes pona. Mɨrɨ yau 
teꞌsan ina tonpa ton pɨꞌ, “Miyarɨ,” taꞌpʉ ina uya. Toꞌ piyau ina ukoꞌmamʉꞌpʉ tikin 

nɨ wʉi. 8  Iyemaꞌsaꞌ yau, ina utɨꞌpʉ Sisariya tepose. Mɨrɨ yau, ina utɨꞌpʉ Piriꞌ itekare 
ekamanin iwʉꞌ taꞌ ipiyau eꞌseꞌna, Surusiran po 7 pe toꞌ nanʉmʉꞌsan tonpa pe teꞌsen. * 
9 Asakɨrɨꞌnan kon aꞌpɨꞌpʉnon itensi ton esiꞌpʉ puꞌkenaꞌ pe itekare ekamanin nan.

10 Mɨrɨ yau inke kuru pʉra rɨ ina esiꞌpʉ tʉpo, puꞌkenaꞌ Akapas iteseꞌ uyeeꞌpʉ 
Isutiya winɨ. * 11 Iyeeꞌpʉ ina piyaꞌ, Paarʉ pokʉrʉʉi anʉmʉꞌpʉ iya, temiyatʉ mɨrɨ 
awonsiꞌkɨ tiꞌta auromʉꞌpʉ iya, se taiꞌma: “Wakʉ Aꞌkwarʉ man se kasa ta pɨꞌ, ‘Serɨ 
pokʉrʉ esaꞌ auronpɨꞌtoꞌ oton Esuwerʉ amʉꞌ uya Surusiran po, mɨrɨpan tʉtoꞌ oton 
toꞌ uya Esuwerʉ amʉꞌ pen enaꞌ,’” taꞌpʉ iya.

12  Serɨ etasaꞌ ina uya aꞌtai, ina mɨrɨ awonsiꞌkɨ kaꞌpon amʉꞌ mɨrɨ awon kon uya 
Paarʉ temekʉꞌpʉ itɨ namaiꞌ Surusiran pona. 13  Mɨrɨ aꞌtai, Paarʉ uya toꞌ pɨꞌ taꞌpʉ, 

“Ɨꞌrɨ pe iyesi pɨꞌ aukaramʉ kon uyewan nɨ tʉpokoitanʉꞌse? Ekonekasaꞌ serɨ uyaꞌsitoꞌ 
pe rɨken pen eꞌtane umaꞌtatoꞌ pe Surusiran po Itepuru Sises eseꞌ wenai!” taꞌpʉ iya.

14 Ina uya tauroꞌka eta iya pʉra iyesi wenai, ina uya inonkaꞌpʉ. “Tɨwɨ Itepuru 
eꞌtoꞌ iꞌse neꞌkupʉi iꞌse iyeꞌtoꞌ awɨrɨ,” taꞌpʉ ina uya.

15 Mɨrɨ yau tesi kon tʉpo, tekonekaiꞌ ina utɨꞌpʉ Surusiran pona. 16 Sises apurɨnin 
nan Sisariya winon kon utɨꞌpʉ ina aꞌkɨrɨ, mɨrɨpan kon uya ina arɨꞌpʉ Nasʉn iteseꞌ 
kaꞌpon iwʉꞌ taꞌ. Mɨrɨ yau, ina ukoꞌmamʉꞌpʉ ipiyau. Saiꞌpʉras winon pe iyesiꞌpʉ, 
pena siꞌkɨrɨ rɨ Sises apurɨnin pe iyesiꞌpʉ.

Paarʉ Epaꞌkaꞌpʉ Surusiran Pona
17 Surusiran eposaꞌ ina uya aꞌtai, ina tonpa ton uya ina ereutanʉkʉꞌpʉ teporiꞌma 

kon pe. 18  Mɨrɨ emaꞌsaꞌ yau, Paarʉ aꞌkɨrɨ ina utɨꞌpʉ Isens enseꞌna. Tanporo soꞌsi 
epuru ton esiꞌpʉ mɨrɨ yau. 19 “Miyarɨ,” ta tʉpo toꞌ pɨꞌ, Paarʉ uya tanporon Papa 
nʉkupʉꞌpʉ pɨꞌ Esuwerʉ amʉꞌ pen koroꞌtau teꞌtʉrawasoma aꞌtaino pɨꞌ toꞌ auroꞌkaꞌpʉ.

20 Serɨ etasaꞌ toꞌ uya aꞌtai, Papa apurɨpɨtʉꞌpʉ toꞌ uya. Taꞌpʉ toꞌ uya Paarʉ pɨꞌ, “Ina 
tonpa, tuꞌkan kon Esuwerʉ amʉꞌ man Itepuru Sises apurɨ pɨꞌ. Tanporon kon man 
ipan pe Main, Mosiꞌ winon apurɨ pɨꞌ. 21 Tʉron kon kaꞌpon amʉꞌ uya toꞌ auroꞌkasaꞌ 
esiꞌpʉ ɨmɨrɨ pɨꞌ tanporo Esuwerʉ amʉꞌ enupasaꞌ auya Esuwerʉ amʉꞌ pen koroꞌtau 
tʉukoꞌmansan toꞌ ereutatoꞌ pe Main, Mosiꞌ winon piyapai toꞌ auroꞌkaꞌpʉ auya, 
tʉmunkɨ kon yun piꞌpɨ puturʉka toꞌ uya namaiꞌ, urɨꞌnokon eseru awɨrɨ. 22  Ɨꞌrɨ 
ken si kupʉ uyaꞌnokon? Toꞌ uya kuru eta mɨrɨ ɨuyeꞌsaꞌ tukaiꞌ. 23  Mɨrɨ pe iyesi pɨꞌ, 
ayauroꞌkatoꞌ awɨrɨ eꞌkɨ. Mɨrɨ yau man asakɨrɨꞌnan kon kaꞌpon amʉꞌ Papa auroꞌkanin 
nʉꞌsan tʉnkuꞌton kon pɨꞌ. 24 Pʉsamoro kaꞌpon amʉꞌ akɨ toꞌ ekorʉkatoꞌ pe toꞌ pokon 
pe mekorʉkaiꞌ. Toꞌ iꞌpai kiririꞌpɨꞌnin nan, toꞌ ekorʉkasaꞌ ekamanin pe, meꞌmaiꞌ. 
Mɨrɨ aꞌtai, tanporon kon uya iꞌtutoꞌ pe iꞌnapai rɨ pʉra rɨ ɨpɨꞌ usauroꞌnɨsaꞌ naꞌneꞌ esi 
tukaiꞌ, eꞌtane main pʉremeꞌnin pe pʉra rɨ ɨwesi tukaiꞌ. * 25 Ina uya nin Esuwerʉ 
amʉꞌ pen enasaꞌ Sises apurɨnin pe enaꞌ imenukasaꞌ man. Ina eꞌkuꞌsaꞌ man ikaꞌsaꞌ 
enaꞌ itʉsaꞌ pɨꞌ toꞌ entaꞌna namaiꞌ, toꞌ entaꞌna namaiꞌ mʉnʉꞌpan nɨ oꞌ pɨꞌ mɨrɨ pe pʉra 
erupatuꞌkasaꞌ pɨꞌ rɨ, mɨrɨ awonsiꞌkɨ tekumasan pe toꞌ esi namaiꞌ,” * taꞌpʉ toꞌ uya.

26 Mɨrɨ emaꞌsaꞌ yau, Paarʉ uya kaꞌpon amʉꞌ arɨꞌpʉ toꞌ pokon pe iyekorʉkaꞌpʉ. Mɨrɨ 
tʉpo, itɨꞌpʉ Papa enaꞌ Esuwerʉ amʉꞌ useꞌmatoꞌ, ɨpʉrematoꞌ iwʉꞌ taꞌ toꞌ auroꞌkaseꞌna, 
ekorʉkan nʉꞌpʉ weyu uꞌmaꞌtoꞌ pɨꞌ, tanporon kon useꞌmatoꞌ ike ekonekatoꞌ oton 
pɨꞌ toꞌ kaisa rɨ.

Toꞌ Uya Paarʉ Aꞌsiꞌpʉ
27 7 kaisaron wʉi uꞌmatʉ iwa koroꞌtau, Eisa winon kon Esuwerʉ amʉꞌ uya 

Paarʉ eneꞌpʉ Papa enaꞌ Esuwerʉ amʉꞌ useꞌmatoꞌ, ɨpʉrematoꞌ iwʉꞌ tau. Anpisin 
tʉtʉrʉnkaiꞌ Paarʉ aꞌsitoꞌ pe toꞌ uya ikuuꞌpʉ. 28  Toꞌ ukɨꞌpɨꞌnʉnpɨtʉꞌpʉ, “Esuwerʉ amʉꞌ, 
ina ipikaꞌtɨtɨꞌ! Pʉse rɨ si kaꞌpon mɨ yawɨron kon tanporo kaꞌpon amʉꞌ enupanin, 

urɨꞌnokon Esuwerʉ amʉꞌ useꞌmatoꞌ, ɨpʉrematoꞌ iwʉꞌ, mɨrɨ awonsiꞌkɨ Main, Mosiꞌ 
winon ewaꞌnomanin. Mɨrɨ pona, Kiriꞌ amʉꞌ neꞌsaꞌ iya Papa enaꞌ useꞌman nɨtoꞌ, 
ɨpʉreman nɨtoꞌ iwʉꞌ taꞌ, wakʉ pata maꞌtanʉꞌseꞌna,” taꞌpʉ toꞌ uya. 29 (Tʉroꞌpimas 
eneꞌpʉ toꞌ uya Eꞌpeꞌsas pata winon Paarʉ aꞌkɨrɨ, toꞌ usenuminkaꞌpʉ Paarʉ uya 
ineꞌsaꞌ useꞌman nɨtoꞌ, ɨpʉreman nɨtoꞌ iwʉꞌ taꞌ tukaiꞌ.)

30 Tanporo pata pon kon utaipoꞌpʉ. Tanporo pata kaisaron kon ekaꞌtunsaꞌ uyeeꞌpʉ. 
Paarʉ piꞌsikʉꞌpʉ toꞌ uya useꞌman nɨtoꞌ, ɨpʉreman nɨtoꞌ iwʉꞌ tapai. Mɨrɨ pe rɨ, mʉraꞌta 
aꞌkoroꞌpʉ toꞌ uya.  31 Iwɨnɨ iꞌse toꞌ esi koroꞌtau, main uya Roman amʉꞌ soisaai 
epuru eporoꞌpʉ eke pe Surusiran pata pon kon utaipon pɨꞌ man tukaiꞌ. 32  Inke 
pʉra soisa amʉꞌ anʉmʉꞌpʉ iya. Toꞌ ekaꞌtumʉꞌpʉ tuꞌkan kon koroꞌtaꞌ. Roman amʉꞌ 
soisaai epuru mɨrɨ awonsiꞌkɨ soisa amʉꞌ ensaꞌ toꞌ uya aꞌtai, iwɨpɨtʉ tʉuyaꞌnokon 
ereutanʉkʉꞌpʉ toꞌ uya.

33  Eke soisa amʉꞌ epuru uya aꞌsiꞌpʉ. “Asaꞌrɨ iꞌsen ke aurontɨꞌ,” taꞌpʉ iya. Mɨrɨ 
aꞌtai, toꞌ ekamaꞌpoꞌpʉ iya, “Ɨnʉꞌ pe iyesi? Ɨꞌrɨ kuꞌsaꞌ iya?” taꞌpʉ iya. 34 Tuꞌkan kon 
ukɨꞌpɨꞌnʉnpɨtʉꞌpʉ tʉron nɨ peꞌne, wakʉ pe iꞌnapairon eporo iya pʉra eke soisa 
amʉꞌ epuru esiꞌpʉ, eke pe toꞌ ukɨꞌpɨꞌnʉnpɨtʉ wenai. “Soisa amʉꞌ iwʉꞌ taꞌ Paarʉ 
atɨꞌ,” taꞌpʉ iya. 35 Paarʉ uya miyeꞌ eposaꞌ aꞌtai, tuꞌkan kon eꞌsakoropasaꞌ esiꞌpʉ ipan 
pe. Mɨrɨ pe iyesi pɨꞌ, soisa amʉꞌ uya arɨꞌpʉ tʉraꞌrunpaiꞌ. 36 Anpisin ipɨkɨrɨ teꞌsan 
ukɨꞌpɨꞌnʉnpɨtʉꞌpʉ, “Iwɨtɨꞌ rɨ!” taꞌpʉ toꞌ uya.

Paarʉ Uya Anpisin Auroꞌkaꞌpʉ
37 Paarʉ arɨ toꞌ uya koroꞌtau soisa amʉꞌ iwʉꞌ taꞌ, eke soisa amʉꞌ epuru ekamaꞌpoꞌpʉ 

iya, “Apʉne, kanyauroꞌkaiꞌya,” taꞌpʉ iya.
“Kiriꞌ pe peꞌ tʉusauroꞌsen ɨmɨrɨ?” taꞌpʉ soisa amʉꞌ epuru uya ipɨꞌ. 38  “Isiꞌ pon pen 

peꞌ ɨmɨrɨ manenpanin saraꞌtɨnin nʉꞌpʉ, 4,000 kaisaron kon wɨnin nan anin nʉꞌpʉ 
rɨmonoꞌ taꞌ pena?” taꞌpʉ iya.

39 Paarʉ uya eikʉꞌpʉ, “Esuwerʉ urɨ, Tarʉsas, Siriꞌsiya yawon yau iyentusaꞌ rʉꞌpʉ, 
patawon kanan urɨ tɨ ekasiman pen yawon. Apʉne, kaꞌpon amʉꞌ sauroꞌkaiꞌya,” 
taꞌpʉ iya.

40 Eke soisa amʉꞌ epuru uya, “Ewaiꞌ,” taꞌpʉ tʉpo, Paarʉ eꞌmʉꞌsaꞌkaꞌpʉ miyeꞌ pona, 
“Eꞌpana eꞌtɨꞌ!” taꞌpʉ iya temiyatʉ ke. Tanporo toꞌ eꞌpakaꞌsaꞌ aꞌtai, taꞌpʉ iya toꞌ pɨꞌ 
Esuwerʉ amʉꞌ maimu yai. x

Paarʉ Usaurokʉꞌpʉ Sises Pɨkɨron Pe Tenaꞌpʉ Pɨꞌ 
(Inkupʉꞌpʉ 9:1‑19; 26:12‑18)

22  “Utonpa ton, ukʉipʉnʉ ton, apʉne uyetatɨꞌ usekama tane!” taꞌpʉ iya. 2  Aramiꞌ 
pe isaurokʉ eta toꞌ uya aꞌtai, eꞌpana parɨ toꞌ enaꞌpʉ. Paarʉ uya taꞌpʉ mɨrɨ aꞌtai,

3  “Esuwerʉ urɨ, iyentusaꞌ rʉꞌpʉ Tarʉsas, Siriꞌsiya yawon yau, eꞌtane serɨ yau 
usemoꞌkaꞌpʉ. Kamariyerʉ piyau usenupaꞌpʉ ukʉipʉnʉ kon nʉkonekaꞌpʉ Main pɨꞌ. 
Ipan pe Papa apurɨ pɨꞌ serɨ pe ɨwesi kon naꞌneꞌ kasa. * 4 Serɨ wenai, Iteꞌma awɨron 
kon kotaꞌmapɨtʉꞌpʉ uya toꞌ wɨtoꞌ pe toꞌ neꞌpɨtʉꞌpʉ uya. Warawoꞌ amʉꞌ, uriꞌsamiꞌsi 
amʉꞌ nɨrɨ aꞌsipɨtʉꞌpʉ uya parikiꞌsi taꞌ. 5 Mɨrɨ kasa rɨ nɨrɨ, Papa enaꞌ useꞌman nɨtoꞌ 
tʉrawasomanin nan mɨrɨ awonsiꞌkɨ Konsʉrʉ amʉꞌ uya ta mɨrɨ, kareta rɨ sepopɨꞌtai 
toꞌ winɨ Tamaskas awon kon toꞌ tonpa ton enaꞌ tʉutɨsen. Mɨrɨ yaꞌ rɨ, utɨpɨtʉꞌpʉ 
kaꞌpon amʉꞌ neꞌseꞌna aꞌsisaꞌ pe toꞌ arɨ pɨꞌ Surusiran pona toꞌ kotaꞌmatoꞌ pe. *

6 “Wʉi nai pata esi koroꞌtau, aꞌko pe Tamaskas eporo uya koroꞌtau, iteꞌkwanau 
pʉra rɨ, Epʉn winɨ aꞌkwa eꞌweiꞌtɨ uya uyenkasiꞌpanʉkʉꞌpʉ. 7 Utaꞌmoꞌkaꞌpʉ non pona, 
main etaꞌpʉ uya, ‘Saarʉ, Saarʉ, ɨꞌrɨtoꞌ pe ukotaꞌma auya?’ tawon.

8  “‘Ɨnʉꞌ ɨmɨrɨ, Uyepuru?’ tukaiꞌ ekamaꞌpoꞌpʉ uya.

“‘Sises urɨ, Nasareꞌ winon, mʉkotaꞌmayaiꞌneꞌ,’ taꞌpʉ iya. 9 Uyaꞌkɨron kon uya aꞌkwa 
eneꞌpʉ eꞌtane, uyauroꞌkanin eta toꞌ uya pʉra iyesiꞌpʉ.

10 “‘Ɨꞌrɨ kupʉ uya serɨ, uyepuru?’ tukaiꞌ ekamaꞌpoꞌpʉ uya.
“‘Eꞌmʉꞌsaꞌkaꞌ, enta Tamaskas pona. Mɨrɨ yau, tanporo ɨnkupʉnʉ ke ayauroꞌkatoꞌ 

pe,’ taꞌpʉ Itepuru uya. 11 Uyaꞌkɨron kon uya uyarɨꞌpʉ uyemiyatʉ pɨꞌ Tamaskas pona, 
apʉne pʉra aꞌkwa uya uyenkasiꞌpanʉꞌsaꞌ pɨꞌ itenu pʉra urɨ tʉkuꞌse.

12  “Ananayas iteseꞌ kaꞌpon uyeeꞌpʉ uyenseꞌna, mɨrɨ yawon kon Esuwerʉ amʉꞌ 
nʉnamanʉ pe kuru iyesiꞌpʉ, ipan pe Main, Mosiꞌ winon ikonekasaꞌ awɨron pe 
iyesiꞌpʉ. 13  Iyeꞌmʉꞌsaꞌkasaꞌ esiꞌpʉ upiyau, ‘Utonpa, Saarʉ, ennin pe kanan enakɨ!’ 
taꞌpʉ iya upɨꞌ. Mɨrɨ pe rɨ, ennin pe enaꞌpʉ. 14 Mɨrɨ aꞌtai, taꞌpʉ iya, ‘Papa, ukʉipʉnʉ 
kon esiꞌpʉ iteseꞌ pɨꞌ uya ayanʉnsaꞌ man, teseru iꞌtunin pe ɨwesi pa, Ipokenaꞌ Pe 
Teꞌsen inanʉmʉꞌpʉ ene pa, inta winon imaimu etanin pe ɨwesi pa. 15 Tanporon 
kon kaꞌpon amʉꞌ pɨꞌ ɨneneꞌpʉ mɨrɨ awonsiꞌkɨ ɨnetaꞌpʉ ekamanin pe ɨwesi pa. 16 Ɨꞌrɨ 
enupɨkɨrɨ ɨwesi? Eꞌmʉꞌsaꞌkaꞌ, epaꞌtaisimaꞌ, amakooi ekorʉkatoꞌ pe ɨpʉremakɨ Sises 
pɨꞌ,’ taꞌpʉ Ananayas uya upɨꞌ.

17 “Surusiran pona ennaꞌposaꞌ aꞌtai, ɨpʉrema koroꞌtau useꞌman nɨtoꞌ, ɨpʉreman 
nɨtoꞌ iwʉꞌ tau, uyenu utaꞌkwakasaꞌ uya eneꞌpʉ. 18  Itepuru uya uyauroꞌka, ‘Inke 
pʉra enta Surusiran apai, apʉne pʉra toꞌ uya upɨꞌ ausauroꞌtoꞌ apurɨ pʉra iyesi 
mɨrɨ,’ taꞌpʉ iya upɨꞌ.

19 “‘Uyepuru, pʉsamoro uya uiꞌtu mɨrɨ usenupan nɨtoꞌ iwʉꞌ kaisa rɨ utɨpɨꞌsaꞌ, toꞌ 
aꞌsipɨtʉ pɨꞌ parikiꞌsi taꞌ, toꞌ wɨpɨtʉ pɨꞌ kamoro ayapurɨnin nan. 20 Toꞌ uya nɨrɨ iꞌtu 
Siꞌtipʉn, itekare ekamanin pe teꞌsen mʉnʉ utɨ aꞌtai, eꞌmʉꞌsaꞌkasaꞌ esiꞌpʉ mɨrɨ yau 
iwɨtɨꞌ rɨ ta pe iwɨnin nan pon esaꞌ pe esiꞌpʉ,’ taꞌpʉ uya Itepuru pɨꞌ. *

21 “Mɨrɨ aꞌtai, Itepuru uya taꞌpʉ upɨꞌ, ‘Enta, ɨyennoko uya ɨnnɨ Esuwerʉ amʉꞌ pen 
koroꞌtaꞌ,’ taꞌpʉ iya,” taꞌpʉ Paarʉ uya toꞌ pɨꞌ.

Roman Pe Paarʉ Esi
22  Anpisin uya Paarʉ maimu etaꞌpʉ mɨrɨ ta iya pʉꞌkʉ pona rɨ. Mɨrɨ aꞌtai, toꞌ 

ukɨꞌpɨꞌnʉnpɨtʉꞌpʉ, “Iwɨkaꞌtɨꞌ kuru rɨ! Ikoꞌmantoꞌ pʉra rɨ iyesi mɨrɨ!” taꞌpʉ toꞌ uya. 
23  Toꞌ ukɨꞌpɨꞌnʉnpɨtʉꞌpʉ rɨ kanan, tʉpon kon moꞌkapɨtʉꞌpʉ toꞌ uya, non maꞌkɨrɨꞌpʉ 
toꞌ uya kaꞌtaꞌ. 24 Eke soisa amʉꞌ epuru uya, “Paarʉ atɨꞌ soisa amʉꞌ iwʉꞌ taꞌ,” taꞌpʉ 
tʉpoitorʉ ton pɨꞌ. Toꞌ auroꞌkaꞌpʉ iya toꞌ uya ariꞌpoꞌpɨꞌtoꞌ pe, isekamatoꞌ pe ɨꞌrɨ wenai toꞌ 
ukɨꞌpɨꞌnʉnpɨtʉ ewaꞌnoma pe, tukaiꞌ. 25 Itemekon aꞌsipɨꞌsaꞌ toꞌ uya esiꞌpʉ ariꞌpoꞌpɨꞌtane, 
Paarʉ uya taꞌpʉ itepuru eꞌmʉꞌsaꞌkasaꞌ pɨꞌ mɨrɨ yau, “Iyeꞌtoꞌ pe rɨ peꞌ iyesi Roman 
pe teꞌsen ariꞌpoꞌpɨtʉ aꞌtai ɨnʉꞌ uya rɨ ɨri iteseru eposaꞌ pʉra iyeꞌtane?” taꞌpʉ iya.

26  Soisa amʉꞌ epuru uya serɨ etasaꞌ aꞌtai, itɨꞌpʉ eke soisa amʉꞌ epuru piyaꞌ 
ekamaseꞌna, “Ɨꞌrɨ kupʉ auya? Roman pe saꞌne man ko!” taꞌpʉ iya.

27 Eke soisa amʉꞌ epuru utɨꞌpʉ Paarʉ ekamaꞌposeꞌna, “Uyauroꞌkakɨ, Roman amʉꞌ 
karetaai esaꞌ peꞌ ɨmɨrɨ?” taꞌpʉ iya.
“Ewaiꞌ,” taꞌpʉ Paarʉ uya.
28  Mɨrɨ aꞌtai, eke soisa amʉꞌ epuru uya taꞌpʉ, “Eke pe pʉrata ke tʉuseꞌmaiꞌ iyenasaꞌ 

rʉꞌpʉ urɨ kamoro Roman amʉꞌ tonpa pe,” taꞌpʉ iya.
“Eꞌtane, entuꞌpʉ siꞌkɨrɨ nin usanon uya ukaretaiꞌtɨꞌpʉ toꞌ tonpa pe eꞌtoꞌ pe,” taꞌpʉ 

Paarʉ uya.
29 Kamoro ekamaꞌpopɨtʉ pɨꞌ teꞌsan utamaꞌpʉ ipiyapai mɨrɨ aꞌtai rɨ. Soisa amʉꞌ 

epuru enariꞌnʉmʉꞌpʉ, Paarʉ, Roman pe teꞌsen auronpɨꞌsaꞌ tʉuya pɨꞌ iꞌsen ke.

Paarʉ Eꞌwaꞌkʉtʉꞌpʉ Esuwerʉ Amʉꞌ Konsʉrʉʉi Ton Rau
30 Soisa amʉꞌ epuru esiꞌpʉ ɨniꞌtupai ɨꞌrɨ pɨꞌ Esuwerʉ amʉꞌ uya, ɨri kuꞌsaꞌ Paarʉ uya 

ta, tukaiꞌ. Mɨrɨ pɨꞌ, itepuru uya soisa amʉꞌ apiyoꞌmaꞌpʉ Paarʉ auronpɨꞌsaꞌ araꞌka 

pɨꞌ, mɨrɨ awonsiꞌkɨ useꞌman nɨtoꞌ tʉrawasomanin nan epuru ton eke ton kuru mɨrɨ 
awonsiꞌkɨ tanporo Esuwerʉ amʉꞌ Konsʉrʉʉi ton kanan amʉratoꞌ pe amʉran iwʉꞌ 
taꞌ ekamaꞌpʉ iya, mɨrɨpan kon amʉraꞌpʉ. Mɨrɨpan itepuru uya Paarʉ neeꞌpʉ toꞌ 
amʉrasaꞌ koroꞌtaꞌ, mɨrɨpan uya iyeꞌmʉꞌsaꞌkatoꞌ pe ikupʉꞌpʉ toꞌ rau.

23  Paarʉ uya toꞌsa rɨ Esuwerʉ amʉꞌ Konsʉrʉʉi ton enpɨtʉꞌpʉ, mɨrɨpan uya taꞌpʉ, 
“Utonpa ton Esuwerʉ amʉꞌ, ukoꞌmamʉ koroꞌtau, Papa nama pɨꞌ eꞌsaꞌ man, 

mɨrɨ awonsiꞌkɨ siꞌtuyaiꞌ ɨꞌrɨ rɨ ɨri kuꞌsaꞌ uya pʉra rɨ iyesi, serɨ pʉꞌkʉ pona rɨ,” taꞌpʉ 
iya. 2  Useꞌman nɨtoꞌ tʉrawasomanin nan epuru, Ananayas uya etasaꞌ aꞌtai, ipiyau 
iyeꞌmʉꞌsaꞌkasaꞌ kon apiyoꞌmaꞌpʉ iya, toꞌ uya Paarʉ intaꞌmotoꞌ pe. 3 Mɨrɨ tʉpo, Paarʉ 
uya taꞌpʉ Ananayas pɨꞌ, “Papa uya ɨkotaꞌma mɨrɨ, wakʉ pe tʉusensen, mɨrɨ kuꞌsaꞌ 
auya pɨꞌ. Main, Mosiꞌ winon awɨrɨ mɨrɨ airɨ ɨyereutasaꞌ uya uyekamaꞌpopɨtʉ, eꞌtane 
iyawɨrɨ pʉra ɨwesi, kaꞌpon amʉꞌ mapiyoꞌmayaiꞌneꞌ toꞌ uya untaꞌmopɨꞌtoꞌ pe,” taꞌpʉ iya. *

4 Paarʉ piyau iyeꞌmʉꞌsaꞌkasaꞌ kon uya, “Mɨrɨ kasa ɨri pe rɨ Papa enaꞌ useꞌman nɨtoꞌ 
tʉrawasomanin nan epuru pɨꞌ ta auya pʉra iyesi mɨrɨ,” taꞌpʉ.

5 Paarʉ uya toꞌ maimu eikʉꞌpʉ, “Useꞌman nɨtoꞌ tʉrawasomanin nan epuru tukaiꞌ 
iꞌtusaꞌ uya pʉra man, utonpa ton. Mosiꞌ nʉmenukaꞌpʉ yau, ‘Ɨri pe kasaurokʉi kaꞌpon 
amʉꞌ esaꞌ pe teꞌsen pɨꞌ tawon nɨ,’ y iꞌtunin urɨ eꞌtane,” taꞌpʉ iya toꞌ pɨꞌ. 6 Paarʉ uya 
toꞌ Konsʉrʉʉi amʉꞌ eneꞌpʉ Satuꞌsi amʉꞌ pe mɨrɨ awonsiꞌkɨ Pariꞌsi amʉꞌ pe, eke pe 
isaurokʉꞌpʉ konsʉrʉ amʉꞌ koroꞌtau, “Utonpa ton, Pariꞌsi amʉꞌ tonpa saꞌne urɨ ko, 
Pariꞌsi mu rɨ. Serɨ ekotaꞌmatoꞌ yau esi iyeriꞌsaꞌ kon eꞌmʉꞌsaꞌkatoꞌ oton tukaiꞌ iꞌtu 
uya wenai!” taꞌpʉ iya. *

7 Serɨ tasaꞌ iya aꞌtai, Pariꞌsi amʉꞌ mɨrɨ awonsiꞌkɨ Satuꞌsi amʉꞌ eꞌseiꞌpɨtʉꞌpʉ tʉtonpa 
kon pokon pe. 8  (Satuꞌsi amʉꞌ uya, iyeriꞌsaꞌ kon eꞌmʉꞌsaꞌka pʉra rɨ iyesi, inserʉ amʉꞌ 
pʉra rɨ iyesi, aꞌkwarʉꞌsan pʉra rɨ iyesi ta, eꞌtane Pariꞌsi amʉꞌ uya moro rɨ iyesi, toꞌ 
rɨ esi ta. *) 9 Pariꞌsi amʉꞌ mɨrɨ awonsiꞌkɨ Satuꞌsi amʉꞌ enaꞌpʉ ɨsɨ pe toꞌ eꞌseiꞌpɨtʉꞌpʉ. 
Main pɨꞌ enupanin nan esiꞌpʉ Pariꞌsi amʉꞌ pe, mɨrɨpan kon uya Satuꞌsi amʉꞌ eiꞌpɨtʉꞌpʉ 
ipan pe, “Ɨꞌrɨ rɨ ɨri kuꞌsaꞌ pʉse kaꞌpon uya eposaꞌ ina uya pʉra man! Aꞌtai pʉra 
inserʉ mɨrɨ pe pʉra aꞌkwarʉ rɨ uya auroꞌkasaꞌ, mɨrɨ kasa rɨ Papa ekareei ekamatoꞌ 
pe iya!” taꞌpʉ Pariꞌsi amʉꞌ uya.

10 Toꞌ eꞌseiꞌpɨꞌtoꞌ enaꞌpʉ ɨsɨ pe, mɨrɨpan pɨꞌ eke soisa amʉꞌ epuru enariꞌnʉmʉꞌpʉ 
Paarʉ rɨ naꞌkɨ karapɨtʉ toꞌ uya ko tukaiꞌ. Mɨrɨpan uya soisa amʉꞌ apiyoꞌmaꞌpʉ Paarʉ 
enpaꞌkatoꞌ pe toꞌ uya toꞌ piyapai soisa amʉꞌ iwʉꞌ taꞌ.

11 Mɨrɨ ewarupɨɨi tau, Itepuru Sises uyeeꞌpʉ Paarʉ piyaꞌ, mɨrɨpan uya taꞌpʉ, 
“Kenariꞌnʉmʉi! Serɨ yau, Surusiran po uyekareei ekamasaꞌ auya man, mɨrɨ naꞌneꞌ 
kasa rɨ marɨ Ron po uyekareei mekamaiꞌ,” taꞌpʉ iya.

Esuwerʉ Amʉꞌ Eꞌkamaꞌpʉ Paarʉ Wɨnɨ Pɨꞌ
12  Mɨrɨ emaꞌsaꞌ yau, Esuwerʉ amʉꞌ usaurokʉꞌpʉ ɨꞌrɨ kasa Paarʉ wɨtoꞌ pe tukaiꞌ, 

mɨrɨpan kon eꞌkamaꞌpʉ, “Ɨꞌrɨ rɨ ensi pen mɨrɨ awonsiꞌkɨ utaꞌreꞌtɨn pen iwɨnɨ pʉꞌkʉ 
pona,” taꞌpʉ toꞌ uya. 13  40 entaino kon nɨ eꞌkamaꞌpʉ serɨ kupʉ pɨꞌ, 14 mɨrɨpan kon 
utɨꞌpʉ useꞌman nɨtoꞌ tʉrawasomanin nan epuru ton eke ton kuru mɨrɨ awonsiꞌkɨ 
Esuwerʉ amʉꞌ epuru ton piyaꞌ, “Ina eꞌkamasaꞌ man, ɨꞌrɨ rɨ pɨꞌ utaꞌreꞌtɨn nɨtoꞌ pe pʉra 
Paarʉ wɨnɨ pʉꞌkʉ pona rɨ tukaiꞌ. 15 Mɨrɨ pɨꞌ, ɨmɨrɨ mɨrɨ awonsiꞌkɨ Konsʉrʉ amʉꞌ uya 
main ennoko iꞌse ina esi, eke soisa amʉꞌ epuru enaꞌ Paarʉ enpaꞌkatoꞌ pe iya, ipokon 
pe asauroꞌpai kanan ina esi tukaiꞌ, apʉne pʉra ina uya Paarʉ ekamaꞌpopɨꞌtoꞌ esi 
tukaiꞌ, itepuru mauroꞌkatʉiꞌ. Ina eꞌkama tane iwɨnɨ pɨꞌ iyepʉ koroꞌtau,” taꞌpʉ toꞌ uya.

16 Eꞌtane Paarʉ parusi mʉre uya etasaꞌ aꞌtai, itɨꞌpʉ soisa amʉꞌ iwʉꞌ taꞌ Paarʉ piyaꞌ, 
ipanaꞌtɨseꞌna iwɨnɨ pɨꞌ toꞌ eꞌkamasaꞌ ekamaiꞌ. 17 Paarʉ uya etasaꞌ aꞌtai, tikin nɨ soisa 

amʉꞌ epuru tonpa kɨꞌmaꞌpʉ iya. “Pʉse rɨ warawoꞌ mʉre akɨ soisa amʉꞌ epuru piyaꞌ, 
apʉne pʉra inekamanʉ esi moro,” taꞌpʉ iya. 18  Mɨrɨpan uya Paarʉ poitorʉ arɨꞌpʉ 
soisa amʉꞌ epuru piyaꞌ.
“Paarʉ uya uyennoꞌsaꞌ ɨpiyaꞌ, pʉse rɨ moineriꞌpɨ nekamanʉ esi pɨꞌ,” taꞌpʉ iya.
19 Mɨrɨpan soisa amʉꞌ epuru uya arɨꞌpʉ tʉpiyaꞌ mɨrɨ awonsiꞌkɨ, “Ɨꞌrɨ naꞌkɨ esi 

ɨnekamanʉ upɨꞌ?” taꞌpʉ iya.
20 “Ewaiꞌ, Esuwerʉ amʉꞌ epuru ton eꞌkamasaꞌ ɨyekamaꞌpo pɨꞌ Paarʉ enpaꞌka pa, 

Esuwerʉ amʉꞌ Konsʉrʉʉi ton enaꞌ. Mɨrɨpan kon uya tatoꞌ oton ina esi wakʉ iwa pe 
ɨnekamaꞌpopɨꞌpai tukaiꞌ, eꞌtane iꞌnapai rɨ pʉra mɨrɨ esi. 21 Mɨrɨ pɨꞌ toꞌ uya ɨyekamaꞌposaꞌ 
aꞌtai, toꞌ maimu kʉsetai, apʉne pʉra 40 entai rɨ Esuwerʉ amʉꞌ esi, mɨrɨpan kon 
eꞌsoꞌnansaꞌ enuriꞌtoꞌ oton Paarʉ enupɨkɨrɨ. ‘Ɨꞌrɨ rɨ pɨꞌ utaꞌreꞌtɨn pen mɨrɨ awonsiꞌkɨ 
ensi pen, Paarʉ wɨnɨ pʉꞌkʉ pona rɨ,’ tasaꞌ toꞌ uya. Mɨrɨpan kon nin si enurikʉ ɨꞌrɨ rɨ 
tukaiꞌ tʉmaimu kon eikʉ auya iꞌse,” taꞌpʉ Paarʉ poitorʉ uya soisa amʉꞌ epuru pɨꞌ.

22  Soisa amʉꞌ epuru uya, “Serɨ upanaꞌtɨsaꞌ auya naꞌneꞌ kʉsekamai ɨnʉꞌ pɨꞌ rɨ,” 
taꞌpʉ, mɨrɨpan ennokoꞌpʉ iya tʉpiyapai.

Paarʉ Ennokoꞌpʉ Toꞌ Uya Kopʉna Piyaꞌ
23  Mɨrɨpan soisa amʉꞌ epuru uya asaꞌrɨ tʉpoitorʉ ton auroꞌkaꞌpʉ, “200 kaisa rɨ 

soisa amʉꞌ epotɨꞌ Paarʉ aꞌkɨrɨ toꞌ utɨtoꞌ pe, mɨrɨ awonsiꞌkɨ 70 kaisa rɨ kaware pon 
kon mɨrɨ awonsiꞌkɨ 200 kaisa rɨ pɨrɨu tawon kon Sisariya pona toꞌ utɨtoꞌ pe 9 aꞌkʉraꞌ 
ewarupɨ nau. 24 Wakʉ pe kopʉna Piriꞌkʉs epotoꞌ pe Paarʉ uya, itikʉn non ipo itɨtoꞌ 
ton kaware amʉꞌ mɨnepotʉiꞌ,” taꞌpʉ soisa amʉꞌ epuru uya tʉpoitorʉ ton pɨꞌ.

25 Soisa amʉꞌ epuru uya kareta menukaꞌpʉ se kasa:
26 “Ina kopʉnaai, ina nʉnamanʉ, Piriꞌkʉs, miyarɨ ta uya ɨpɨꞌ.

“Urɨ, Kʉrautiyas Raisayas uya ɨmenuka.
27 “Pʉse rɨ kaꞌpon ennoꞌsaꞌ uya man ɨpiyaꞌ, Esuwerʉ amʉꞌ naꞌsiꞌpʉ, mɨrɨpan 

kon esi ɨnwɨpai, eꞌtane usoisaai amʉꞌ uya imoꞌkasaꞌ Roman amʉꞌ tonpa pe rɨ 
iyesi tukaiꞌ itoꞌkaꞌnʉꞌsaꞌ uya pɨꞌ. 28  Ɨntoꞌkaꞌnʉꞌpai esi ɨꞌrɨ pɨꞌ Esuwerʉ amʉꞌ uya 
ɨri kuꞌsaꞌ iya ta tukaiꞌ. Mɨrɨ pɨꞌ, Esuwerʉ amʉꞌ Konsʉrʉʉi ton enaꞌ arɨꞌpʉ uya toꞌ 
uya ekamaꞌpopɨꞌtoꞌ pe. 29 Eꞌtane ɨꞌrɨ rɨ eposaꞌ uya pʉra iyesi iwɨtoꞌ iwenai, mɨrɨ 
awonsiꞌkɨ aꞌsitoꞌ parikiꞌsi taꞌ, mɨrɨ awonsiꞌkɨ main tʉusenupatoꞌ kon pɨꞌ rɨ nin toꞌ 
uya eseruꞌtɨ. 30 Esuwerʉ amʉꞌ eꞌkamasaꞌ Paarʉ wɨnɨ pɨꞌ ke upanaꞌtɨsaꞌ kaꞌpon uya 
aꞌtai, ennoko pɨꞌ eꞌkamaꞌpʉ ɨpiyaꞌ. Esuwerʉ amʉꞌ kanan auroꞌkasaꞌ uya man toꞌ utɨtoꞌ 
pe Sisariya pona inkuuꞌpʉ ekamatoꞌ pe toꞌ uya ɨpɨꞌ. Serɨ serɨ kareta, urɨ itepuru,”

taꞌpʉ iya.
31 Soisa amʉꞌ utɨꞌpʉ itepuru uya tauroꞌkatoꞌ kon awɨrɨ rɨ, mɨrɨ awonsiꞌkɨ kareta 

arɨꞌpʉ toꞌ uya taꞌkɨrɨꞌnokon. Paarʉ arɨꞌpʉ toꞌ uya taꞌkɨrɨꞌnokon ewarupɨ nau pata 
Antipateres pʉꞌkʉ pona rɨ. 32  Mɨrɨ emaꞌsaꞌ yau, tiꞌta kon po tʉutɨsan soisa amʉꞌ 
ennaꞌpoꞌpʉ Surusiran pona tʉron kon kaware pon kon soisa amʉꞌ utɨ tane Paarʉ 
aꞌkɨrɨ Sisariya pata yaꞌ. 33  Kaware pon kon soisa amʉꞌ uya Sisariya pata eposaꞌ 
aꞌtai, kareta mɨrɨ awonsiꞌkɨ Paarʉ tʉrʉꞌpʉ kopʉna enaꞌ, mɨrɨpan kon ennaꞌpoꞌpʉ 
Surusiran pona. 34 Kopʉna uya kareta ene tʉpo, Paarʉ ekamaꞌpoꞌpʉ iya, “Ɨꞌrɨ eke 
Roman amʉꞌ pata winon ɨmɨrɨ?” tukaiꞌ.
“Siriꞌsiya winon urɨ,” taꞌpʉ Paarʉ uya.
35 “Ɨyekareei rɨ eta uya mɨrɨ ɨri kuꞌsaꞌ auya tawon nan uyeꞌsaꞌ aꞌtai,” taꞌpʉ kopʉna 

uya. Kopʉna uya soisa amʉꞌ auroꞌkaꞌpʉ Paarʉ atoꞌ pe toꞌ uya Eraꞌ iwʉꞌ taꞌ, mɨrɨ 
awonsiꞌkɨ soisa amʉꞌ eꞌtoꞌ pe iterasu pe.

Iꞌtutoꞌ Piriꞌkʉs Piyau

24  5 kaisaron wʉi tʉpo, useꞌman nɨtoꞌ tʉrawasomanin epuru, Ananayas utɨꞌpʉ 
Sisariya pona Esuwerʉ amʉꞌ epuru ton mɨrɨ awonsiꞌkɨ raya Tɨꞌturas iteseꞌ 

pokon pe. Mɨrɨpan kon uya Paarʉ eseruꞌtɨtoꞌ tʉuyaꞌnokon nepʉꞌpʉ kopʉna piyaꞌ.

z 24:6 Tʉron nɨ imenukasaꞌ ton uya v. 6b‑8a ke iponantɨsaꞌ se kasa: Serɨ tʉpo, usenupan nɨtoꞌ main 
uya ekamasaꞌ naꞌneꞌ yawɨrɨ, 7 eꞌtane eke soisa amʉꞌ epuru Raisayas uyeeꞌpʉ. Ɨꞌseꞌneꞌ pe Paarʉ moꞌkaꞌpʉ 
iya ina enapai. 8 Tɨwɨ si ipɨꞌ tʉusauroꞌsan nʉyepʉi ɨpiyaꞌ.
* 24:17‑18 Inkupʉꞌpʉ 21:17‑28 * 24:21 Inkupʉꞌpʉ 23:6 

2  Paarʉ kɨꞌmasaꞌ aꞌtai si, Tɨꞌturas uya si Paarʉ eseruꞌtɨtoꞌ tʉuyaꞌnokon ekamaꞌpʉ 
mɨrɨ Piriꞌkʉs pɨꞌ. Taꞌpʉ iya, “Kopʉna Piriꞌkʉs, wakʉ pe rɨ, tʉusewankamaiꞌ pʉra, 
inke rɨ ina koꞌmanʉꞌsaꞌ auya man. Pata eseru rɨ konekaꞌpʉ auya wakʉ pe ukoꞌman 
nɨtoꞌ yau pe, wakʉ iꞌtu auya wenai ina epuru pe ɨwesi koroꞌtau. 3  Siya rɨ, mɨ awɨrɨ 
rɨ, eke rɨ wakʉ rɨ Piriꞌkʉs, tewan kon yapai kuru ina uya ekama serɨ, poriꞌ pe ina 
man ɨnkupʉꞌpʉ ina iwanoꞌ pe pɨꞌ. 4 Okoroꞌ pen nɨ ina nekamanʉ eta pa wakʉ pe 
ɨyewan tʉkuꞌse, ina uya ɨyekamaꞌpo.

5 “Pʉse rɨ kaꞌpon toꞌkaꞌnʉꞌsaꞌ ina uya man, wakʉ pe pʉra rɨ ukoꞌman nɨ emapuꞌtɨnin 
pe, tʉtonpa ton Esuwerʉ amʉꞌ epantaꞌmatoꞌ pe toꞌ tʉrʉnkapɨꞌnin pe siya rɨ pata 
kaisarɨ rɨ. Pʉse rɨ kaꞌpon esi Nasareꞌ pon eseru rʉꞌpʉ pɨꞌ teꞌsan epuru, 6-7 mɨrɨ 
awonsiꞌkɨ ina, Esuwerʉ amʉꞌ useꞌmatoꞌ, ɨpʉrematoꞌ iwʉꞌ rɨ maꞌtanʉkʉ iya tukaiꞌ 
rɨ isaurokʉ. Mɨrɨ pe iyesi pɨꞌ, ina uya ereutanʉꞌsaꞌ ikupʉ iya namaiꞌ. z 8  Ɨmɨrɨ pe rɨ 
iꞌtu auya mɨrɨ iwinɨpai iꞌnapairon pe ipɨꞌ ina usauroꞌsaꞌ tukaiꞌ,” taꞌpʉ iya.

9 Esuwerʉ amʉꞌ pokon pe teꞌsepose, “Iꞌnapairɨ rɨ serɨ ton esi,” taꞌpʉ toꞌ uya.

Piriꞌkʉs Uya Paarʉ Ekamaꞌpopɨꞌtoꞌ Ereutanʉkʉꞌpʉ
10 Kopʉna uya si isauroꞌtoꞌ pe ikuꞌsaꞌ aꞌtai, Paarʉ uya eikʉꞌpʉ, “Siꞌtuyaiꞌ pena rɨ 

serɨ pata yawon kon eseru aimenka pɨꞌ ɨukoꞌmamʉꞌpʉ tukaiꞌ. Mɨrɨ pɨꞌ, poriꞌ pe kuru 
esiiꞌma usekama serɨ. 11 Saꞌman pe pʉra rɨ uyekamaꞌpotoꞌ auya ipɨꞌ toꞌkaꞌnʉkʉ auya 
mɨrɨ. Pena kuru pʉra rɨ 12 kaisarɨ rɨ wʉi Surusiran pona ɨpʉremaiꞌ utɨꞌpʉ yapai. 
12  Esuwerʉ amʉꞌ uya uyeposaꞌ pʉra rɨ iyesi eꞌseiꞌpɨꞌ nɨ pɨꞌ ɨnʉꞌ yaꞌ rɨ ina useꞌmatoꞌ, 
ɨpʉrematoꞌ iwʉꞌ tau. Mɨrɨ pe pʉra, kaꞌpon amʉꞌ rɨ tʉrʉnkasaꞌ uya pʉra iyesi ɨri kuꞌtoꞌ 
pe toꞌ uya ina usenupatoꞌ tau, mɨrɨ pe pʉra mairɨ rɨ pata yau. 13 Toꞌ nekama ton pʉra 
rɨ iyesi toꞌ uya uyaꞌsitoꞌ ipɨkɨrɨ. 14 Eꞌtane pʉra rɨ ta uya: tanporon kon ina tamokori 
ton eꞌtoꞌ iteseꞌ pɨꞌ Papa rɨken apurɨpɨꞌnin urɨ, iꞌnapairon pen nɨkayaiꞌneꞌ toꞌ Iteꞌma 
yawɨrɨ teꞌsen urɨ, tanporon nɨ sapurɨyaiꞌ main, Mosiꞌ winon mɨrɨ awonsiꞌkɨ puꞌkenaꞌ 
amʉꞌ nʉmenukaꞌpʉ. 15 Kamoro esiꞌpʉ kasa Papa sapurɨyaiꞌ Papa uya iꞌmʉꞌsaꞌkan nɨtoꞌ 
oton uruwaiꞌ yapai, ipokenaꞌ ton mɨrɨ awonsiꞌkɨ ɨri ton. 16 Mɨrɨ pe iyesi pɨꞌ, wakʉ pe 
uyewan kupʉ iꞌse teꞌsen urɨ Papa winɨkʉiꞌ mɨrɨ awonsiꞌkɨ kaꞌpon amʉꞌ winɨkʉiꞌ nɨrɨ.

17 “Emennʉꞌpʉ rɨ Surusiran pona uyeꞌsaꞌ, utonpa ton entuꞌmanin nan pʉrataai oton 
tʉseꞌna, mɨrɨ awonsiꞌkɨ ɨseꞌmaseꞌna ina useꞌmatoꞌ, ɨpʉrematoꞌ iwʉꞌ taꞌ. 18-19 Ɨꞌrɨ pʉra rɨ 
iyekorʉkasaꞌ pe esiiꞌma unkupʉnʉ kupʉ uya koroꞌtau Esuwerʉ amʉꞌ Eisa nono winon 
kon uya uyeporoꞌpʉ. Toꞌ uya uyeporoꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ tau, 
anpisin pʉra rɨ uyaꞌkɨrɨ, ɨri pe rɨ eꞌnɨtoꞌ kuꞌsaꞌ uya pʉra rɨ iyesi. * Toꞌ uyeꞌsaꞌ nin si ɨpiyaꞌ 
nesiiꞌno urɨ nʉkupʉꞌpʉ ekamaseꞌna ɨpɨꞌ. 20 Mɨrɨ pe pʉra, pʉsamoro uya rɨ nɨrɨ ta eꞌpai 
man ɨri unkupʉꞌpʉ pɨꞌ Esuwerʉ amʉꞌ Konsʉrʉʉi ton piyau esi aꞌtai. 21 Eꞌtane pʉra rɨ, 
eꞌseꞌneꞌ pe rɨken umaimu tʉrʉꞌpʉ uya toꞌ koroꞌtau: Eriꞌnɨ tʉpo eꞌmʉꞌsaꞌkan nɨtoꞌ apurɨ 
uya pɨꞌ. Mɨrɨ pɨkɨrɨ rɨken uyekamaꞌpopɨꞌtoꞌ pe auya esi serɨ, serɨ pe,” taꞌpʉ Paarʉ uya. *

22  Piriꞌkʉs, Iteꞌma toꞌkaꞌnʉꞌnin nʉꞌpʉ uya Paarʉ ekamaꞌpopɨꞌtoꞌ ereutanʉkʉꞌpʉ. 
“Eke soisa amʉꞌ epuru uyeꞌsaꞌ aꞌtai, Raisayas iteseꞌ, serɨ ɨkoꞌtʉʉi konekatoꞌ pe uya 
nesii,” taꞌpʉ iya. 23  Soisa amʉꞌ esaꞌ apiyoꞌmaꞌpʉ iya, “Paarʉ erasunpanin pe, tewa 
ke pʉra Paarʉ ikuꞌkɨ, itonpa ton uya rɨ Paarʉ mainanpatoꞌ pe iꞌse iyeꞌtoꞌ rɨ neꞌtoꞌ 
pe toꞌ uya ikuꞌkɨ,” taꞌpʉ iya.

Piriꞌkʉs Esiꞌpʉ Paarʉ Usaurokʉ Eta Pɨꞌ
24 Emennʉꞌpʉ po rɨ, Piriꞌkʉs mɨrɨ awonsiꞌkɨ inoꞌpʉ Turuꞌsira, Esuwerʉ amʉꞌ pasi, 

uyeeꞌpʉ, mɨrɨpan uya Paarʉ kɨꞌmaꞌpʉ, isaurokʉ etatoꞌ pe tʉuya Sises Kʉrai apurɨtoꞌ 

eseru pɨꞌ. 25 Paarʉ usaurokʉ koroꞌtau, wakʉ pe kaꞌpon ukoꞌmantoꞌ pɨꞌ, tiꞌtuiꞌ kaꞌpon eꞌtoꞌ 
pɨꞌ tʉnkupʉnʉ pɨꞌ tʉukoꞌmamʉ yau, mɨrɨ awonsiꞌkɨ eseru aimenkatoꞌ weyu rɨ eꞌseporo 
pɨꞌ, Piriꞌkʉs usenariꞌpa uya taꞌpʉ, “Mɨrɨ kasa rɨken nɨ nesii, enta. Ɨkɨꞌma uya kanan 
mɨrɨ iweyu eposaꞌ uya aꞌtai,” taꞌpʉ iya. 26 Mɨrɨ aꞌtai, Paarʉ uya rɨ tʉrepa pʉrata ke 
tukaiꞌ iyeꞌkupʉꞌpʉ. Mɨrɨ pɨꞌ nin si, ikɨꞌmapɨtʉꞌpʉ iya, mɨrɨ awonsiꞌkɨ auroꞌkapɨtʉꞌpʉ iya.

27 Asaꞌron wʉipiya pataꞌpʉ pe, Piriꞌkʉs uya pata epuru pe teꞌtoꞌ nonkaꞌpʉ. Mɨrɨ 
pataꞌpʉ yaꞌ, Porʉꞌsiyas Pesʉꞌtas enaꞌpʉ pata epuru pe. Esuwerʉ amʉꞌ epuru ton 
aꞌkwarʉ uyeꞌtoꞌ pe, Paarʉ nɨmɨꞌpʉ Piriꞌkʉs uya parikiꞌsi tau.

Paarʉ Iꞌtutoꞌ Pesʉꞌtas Piyau

25  Isutiya po itepuru pe Pesʉꞌtas esiꞌpʉ. Mɨrɨ aꞌtai, Sisariya pona itɨꞌpʉ, mɨrɨpan 
ennaꞌpoꞌpʉ Surusiran pona osorʉwau wʉi tʉpo. 2  Surusiran po, Pesʉꞌtas 

piyaꞌ useꞌman nɨtoꞌ tʉrawasomanin nan epuru ton mɨrɨ awonsiꞌkɨ Esuwerʉ amʉꞌ 
epuru ton utɨꞌpʉ Paarʉ eseruꞌtɨseꞌna, “Tuꞌkan nɨ ɨri ton kuꞌsaꞌ iya,” taꞌpʉ toꞌ uya. 
3 Kamoro uya Pesʉꞌtas apiyontɨꞌpʉ Surusiran pona Paarʉ uyeꞌtoꞌ pe ekamatoꞌ pe iya, 
mɨrɨpan ekamaꞌpopɨꞌtoꞌ pe. Eꞌtane toꞌ eꞌkamaꞌpʉ asanta piyau tʉron kon eꞌsoꞌnantoꞌ 
pe Surusiran pona itɨ aꞌtai iwɨnin nan pe. 4 Eꞌtane Pesʉꞌtas uya toꞌ eikʉꞌpʉ, “Sisariya 
po aꞌsisaꞌ pe Paarʉ esi mɨrɨ. Serɨ peꞌne rɨ utɨ mɨrɨ Sisariya pona. 5 Ɨyepuru kon amʉꞌ 
ennoꞌtɨꞌ uyaꞌkɨrɨ toꞌ utɨtoꞌ pe, ɨri ton kupʉ iya mʉkayatʉiꞌneꞌ pɨꞌ Paarʉ patakaseꞌna 
toꞌ utɨtoꞌ pe, iꞌnapai rɨ iyesi yau,” taꞌpʉ iya toꞌ pɨꞌ.

6 8 pe mɨrɨ pe pʉra 10 kaisarɨ wʉi Surusiran po tesi kon tʉpo, Pesʉꞌtas utɨꞌpʉ 
Sisariya pona, mɨrɨpan aꞌkɨrɨ Esuwerʉ amʉꞌ utɨꞌpʉ. Iyemaꞌsaꞌ yau, Pesʉꞌtas ereutaꞌpʉ 
aimenkan apon pona, mɨrɨpan uya Paarʉ neꞌtoꞌ pe toꞌ uya ekamaꞌpoꞌpʉ ekamaꞌpopɨꞌtoꞌ 
pe tʉuya. 7 Mɨrɨ yau, soisa amʉꞌ epuru uya Paarʉ neeꞌpʉ. Esuwerʉ amʉꞌ epuru 
ton Surusiran poi iyeꞌsaꞌ kon esiꞌpʉ iwoi. “Tuꞌkan nɨ ɨri kuꞌsaꞌ Paarʉ uya,” taꞌpʉ 
Esuwerʉ amʉꞌ epuru ton uya Pesʉꞌtas pɨꞌ, eꞌtane iꞌnapai rɨ iyesi tukaiꞌ toꞌ uya iꞌtu 
pʉra iyesiꞌpʉ. 8  Mɨrɨ yau, tiwanoꞌ pe Paarʉ eꞌwaꞌkʉtʉꞌpʉ, “Ɨri pe rɨ ina, Esuwerʉ 
amʉꞌ iwanoꞌ main, Mosiꞌ winon winɨkʉiꞌ usauroꞌsaꞌ pʉra man, mɨrɨ awonsiꞌkɨ ina 
useꞌmatoꞌ, ɨpʉrematoꞌ iwʉꞌ eseru pʉremeꞌsaꞌ uya pʉra rɨ man, mɨrɨ awonsiꞌkɨ Sisa 
pɨꞌ rɨ nɨrɨ ɨri kuꞌsaꞌ uya pʉra rɨ iyesi,” taꞌpʉ iya.

9 Eꞌtane Esuwerʉ amʉꞌ aꞌkwarʉ ɨnneꞌpai Pesʉꞌtas esiꞌpʉ, mɨrɨpan uya Paarʉ 
ekamaꞌpoꞌpʉ, “Surusiran pona peꞌ ɨtɨpai meꞌan? Mɨrɨ yau si, pʉsamoro uya 
ɨyekamaꞌpopɨꞌtoꞌ pe upiyau,” taꞌpʉ iya.

10 Eꞌtane Paarʉ uya, “Kane, serɨ ɨpiyau eꞌmʉꞌsaꞌkasaꞌ naꞌneꞌ Sisa uya ɨkuꞌsaꞌ pɨꞌ. 
Serɨ yau kuru uyekamaꞌpopɨꞌtoꞌ auya pe iyesi. Iꞌtu auya ɨri pe rɨ Esuwerʉ amʉꞌ pɨꞌ 
eꞌsaꞌ pʉra iyesi. 11 Eꞌtane uwɨtoꞌ ipɨkɨrɨ kuꞌsaꞌ uya yau, ɨꞌrɨ pe pʉra man ukotaꞌma, toꞌ 
uya uwɨnɨ aꞌtai, eꞌtane ɨri ton kuꞌsaꞌ uya pʉra man. Mɨrɨ pɨꞌ, Esuwerʉ amʉꞌ epuru 
ton enaꞌ ɨnʉꞌ uya utʉrʉ pʉra iyesi mɨrɨ. Itepuru Sisa uya uyekamaꞌpopɨtʉ iꞌse esi!” 
taꞌpʉ Paarʉ uya Pesʉꞌtas pɨꞌ.

12  Tʉkonsʉrʉʉi amʉꞌ pokon pe tʉuseta tʉpo, eikʉꞌpʉ iya, “Sisa uya ɨyekamaꞌpopɨtʉ 
iꞌse ɨwesi, mɨrɨ pɨꞌ ɨutɨtoꞌ pe iyesi Sisa piyaꞌ!” taꞌpʉ Pesʉꞌtas uya ipɨꞌ.

Pesʉꞌtas Uya Teseru Oton Warinpaꞌpʉ Kin Akʉriꞌpa Pɨꞌ
13  Emennʉꞌpʉ tʉpo rɨ, kin Akʉriꞌpa mɨrɨ awonsiꞌkɨ inoꞌpʉ Pones utɨꞌpʉ Sisariya 

pona. Pesʉꞌtas apurɨpɨꞌseꞌna toꞌ utɨꞌpʉ. 14 Inke rɨ kin Akʉriꞌpa mɨrɨ awonsiꞌkɨ Pones 
ukoꞌmanpɨtʉꞌpʉ; mɨrɨpan koroꞌtau, Pesʉꞌtas uya Paarʉ ekareei ekamaꞌpʉ Akʉriꞌpa 
pɨꞌ. “Moro kaꞌpon man aꞌsisaꞌ, Paarʉ iteseꞌ, itepuru Piriꞌkʉs naꞌsiꞌpʉ. 15 Surusiran 
pona utɨsaꞌ aꞌtai, useꞌman nɨtoꞌ tʉrawasomanin nan epuru ton eke ton kuru mɨrɨ 
awonsiꞌkɨ tʉron kon Esuwerʉ amʉꞌ epuru ton uya uyeseru kon iꞌse pʉra iyesi, ɨri 
kuꞌsaꞌ iya ta uya iꞌse toꞌ esiꞌpʉ.

16  “Toꞌ auroꞌkaꞌpʉ uya Roman amʉꞌ eseru esi inke pʉra kaꞌpon nonkanin nan 
pen iteyaton non enaꞌ. Wapiya kuru aꞌsisaꞌ mɨrɨ awonsiꞌkɨ iteyaton non utɨtoꞌ pe 

iyesi ekamaꞌpopɨꞌnin piyaꞌ. Mɨrɨ yau, teyaton non pokon pe teꞌsepose isauroꞌtoꞌ 
pe, teꞌwaꞌkʉtʉ pe. 17 Mɨrɨ yau, Esuwerʉ amʉꞌ uyeeꞌpʉ Sisariya pona, Paarʉ eseru 
aimenkatoꞌ aꞌtai. Ina uyeeꞌpʉ emaꞌsaꞌ yau, Paarʉ neꞌtoꞌ pe toꞌ uya ekamaꞌpʉ uya. 18 Ɨri 
kuru rɨ naꞌkɨ wenai toꞌ uya ikupʉ taꞌpʉ uya eꞌtane, mɨrɨ pe pʉra iyesiꞌpʉ. 19 Eꞌtane 
toꞌ eꞌmanenpatoꞌ Paarʉ pɨꞌ esiꞌpʉ Papa apurɨtoꞌ tʉuyaꞌnokon pɨꞌ. Toꞌ eꞌmanenpatoꞌ 
kanan esiꞌpʉ kaꞌpon, Sises iteseꞌ pɨkɨrɨ. Iyeriꞌsaꞌ rʉꞌpʉ eꞌtane si, Paarʉ uya, ‘Moro 
iyesi,’ ta. 20 Mɨrɨ entaꞌ toꞌ ekamaꞌpopɨꞌtoꞌ ike iꞌtu uya pʉra iyesiꞌpʉ, mɨrɨpan toꞌ 
eseru koneka iꞌtu uya pʉra iyesiꞌpʉ. Mɨrɨ pɨꞌ, Paarʉ ekamaꞌpoꞌpʉ uya Surusiran 
pona itɨtoꞌ pe mɨrɨ yau ekamaꞌpopɨꞌtoꞌ pe, 21 eꞌtane Paarʉ esiꞌpʉ iꞌse pʉra. Roman 
amʉꞌ epuru Sisa uya kuru tekamaꞌpopɨtʉ iꞌse iyesiꞌpʉ, eꞌtane aꞌsisaꞌ pe rɨ iyeꞌtoꞌ pe 
ennoko uya pona rɨ Sisa piyaꞌ,” taꞌpʉ Pesʉꞌtas uya kin Akʉriꞌpa pɨꞌ.

22  “Urɨ pe kuru imaimu ɨnetapai eꞌaiꞌ,” taꞌpʉ Akʉriꞌpa uya Pesʉꞌtas pɨꞌ.
“Awanapai rɨ etatoꞌ pe ikupʉ uya mɨrɨ. Isaurokʉ etaseꞌna mɨsipʉiꞌ,” taꞌpʉ Pesʉꞌtas uya.

Paarʉ Eꞌwaꞌkʉtʉꞌpʉ Akʉriꞌpa Piyau
23 Iyemaꞌsaꞌ yau, Akʉriꞌpa mɨrɨ awonsiꞌkɨ Pones utɨꞌpʉ amʉran nɨtoꞌ iwʉꞌ taꞌ tʉwaai 

ke, tʉsoisaai amʉꞌ ke eke pe tesi kon ekamanin pe. Eke ton soisa amʉꞌ epuru pe 
teꞌsan mɨrɨ awonsiꞌkɨ tʉron kon nɨ eke ton pe teꞌsan Sisariya po uyeeꞌpʉ toꞌ aꞌkɨrɨ. 
Pesʉꞌtas uya ta pɨꞌ Paarʉ neeꞌpʉ toꞌ uya. 24 Mɨrɨpan uya taꞌpʉ, “Kin Akʉriꞌpa mɨrɨ 
awonsiꞌkɨ tʉron kon nɨ serɨ yau naꞌneꞌ nan, pʉse rɨ peꞌ menyatʉu?” taꞌpʉ Pesʉꞌtas 
uya toꞌ pɨꞌ. “Tanporon kon Esuwerʉ amʉꞌ serɨ yau Sisariya pon kon mɨrɨ awonsiꞌkɨ 
Surusiran pon kon uya, ipɨkɨrɨ upɨꞌ tʉmaimu kon tʉpɨꞌsaꞌ man. Toꞌ ukɨꞌpɨꞌnʉnpɨtʉꞌpʉ, 
‘Mɨrɨ entaꞌ kʉꞌkoꞌmanin!’ tukaiꞌ. 25 Iwɨtoꞌ ipɨkɨrɨ pʉra rɨ iyesi tukaiꞌ iꞌtuꞌpʉ uya eꞌtane, 
Sisa uya kuru tekamaꞌpopɨtʉ iꞌse iyeꞌsaꞌ. Mɨrɨpan Ron pona ennoꞌtoꞌ pe uya eꞌkamasaꞌ. 
26 Itepuru enaꞌ unmenukanʉ iꞌtu uya pʉra iyesi, mɨrɨ pe iyesi pɨꞌ pʉse rɨ sennoꞌaiꞌ 
tawon, apʉne pʉra ɨri kuꞌsaꞌ iya pʉra iyesi pɨꞌ. Mɨrɨ pe iyesi pɨꞌ, ɨpiyaꞌnokon ineꞌsaꞌ 
uya, ɨmɨrɨ kuru kin Akʉriꞌpa piyaꞌ. Ekamaꞌpopɨtʉ uyaꞌnokon tʉpo, itepuru Sisa enaꞌ 
unmenukanʉ oton nin si iꞌtu uya mɨrɨ. 27 Mɨrɨ ton ɨri kuꞌsaꞌ iya tawon kareta pʉra 
iyeꞌtane aꞌsisaꞌ ennoko Ron pona pʉra iyesi,” taꞌpʉ Pesʉꞌtas uya toꞌ pɨꞌ.

Kin Akʉriꞌpa Piyau Paarʉ Usaurokʉꞌpʉ Teseru Pɨꞌ

26  Mɨrɨ tʉpo, kin Akʉriꞌpa uya taꞌpʉ Paarʉ pɨꞌ, “Ɨmɨrɨ pe ausaurokʉ pa ɨkuꞌsaꞌ 
man,” taꞌpʉ iya. Mɨrɨ aꞌtai, Paarʉ uya temiyatʉ anʉmʉꞌpʉ tʉusauroꞌtoꞌ pe. 

Mɨrɨ aꞌtai tʉmɨrɨ pe usauroꞌnɨ pɨꞌ iyeꞌsaraꞌtɨꞌpʉ.
2  “Kin Akʉriꞌpa, wakʉ pe serɨ esi uiwanoꞌ pe usekamatoꞌ pe, toꞌ nʉsauroꞌaiꞌneꞌ 

upɨꞌ pɨꞌ. Itoꞌkaꞌnʉkʉ uya tuꞌkan nɨ urɨ pɨꞌ kasi pe Esuwerʉ amʉꞌ usauroꞌtoꞌ upɨꞌ 
ekama uya ɨpɨꞌ, 3  apʉne pʉra kuru tanporon nɨ Esuwerʉ amʉꞌ ukoꞌmantoꞌ eseru 
mɨrɨ awonsiꞌkɨ toꞌ manenpanin ton eseru iꞌtu auya wenai nɨrɨ ɨseseru yawon kon 
pe pʉra toꞌ esi. Mɨrɨ wenai, uyeta auya iꞌse eꞌaiꞌ wakʉ pe.

4 “Esuwerʉ amʉꞌ uya wakʉ pe ukoꞌmamʉꞌpʉ eseru iꞌtu mɨrɨ, mʉre pe esiꞌpʉ siꞌkɨrɨ 
utonpa ton koroꞌtau Surusiran po. 5 Toꞌ uya uiꞌtusaꞌ wapiyaroꞌ siꞌkɨrɨ, toꞌ uya nɨrɨ 
upataka eꞌpaino upatakapai tesi kon aꞌtai, mɨrɨ saꞌman ɨpʉreman nɨtoꞌ eseru pe 
teꞌsen yau ukoꞌmamʉꞌpʉ Pariꞌsi pe. * 6 Serɨ pe si Papa uya taꞌpʉ naꞌneꞌ penaroꞌ kon 
ina tamokori ton pɨꞌ rɨ iyau eꞌkuꞌtoꞌ pɨkɨrɨ, serɨ pe uyekamaꞌpopɨtʉ auya naꞌneꞌ. 
7 Serɨ ekamasaꞌ rʉꞌpʉ enupɨkɨrɨ 12 kaisaron kon Esuwerʉ pon kon esi mɨrɨ. Papa 
apurɨ pɨꞌ esiiꞌma wʉi nai mɨrɨ awonsiꞌkɨ ewarupɨ nau, epotoꞌ pe tʉuyaꞌnokon. Kin, 
serɨ pɨꞌ eꞌkuꞌtoꞌ wenai Esuwerʉ amʉꞌ uya uyewaꞌnoma mɨrɨ. 8  Ɨꞌrɨ pe iyesi pɨꞌ Papa 
uya iyeriꞌsaꞌ iꞌmʉꞌsaꞌkaꞌpʉ apurɨ auyaꞌnokon pʉra iyesi? *

9 “Urɨ nɨrɨ uya apurɨꞌpʉ man wakʉ pe naꞌkɨ iyesi tukaiꞌ tanporon yau rɨ Nasareꞌ 
pon Sises ewaꞌnoma pɨꞌ esiꞌpʉ. 10 Mɨrɨ naꞌneꞌ kuru kupʉ pɨꞌ esiꞌpʉ mɨrɨ Surusiran 

* 26:11 Inkupʉꞌpʉ 8:3; 22:4‑5 
a 26:14 Aramiꞌ pe; mɨrɨ pe pʉra, Esuwerʉ amʉꞌ maimu, Ipuru tukaiꞌ tesaꞌsan.
b 26:18 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.
* 26:20 Inkupʉꞌpʉ 9:20, 28‑29 
c 26:23 Kʉrai (Kiriꞌ maimu yau); mɨrɨ pe pʉra, Meꞌsaya (Ipuru maimu yau), asaꞌrɨ rɨ marɨ iyesi, 
Papa Nanʉmʉꞌpʉ ta eꞌkwa pe.
* 26:23 1 Koren 15:20; Aisaya 42:6; 49:6 

po. Esuwerʉ amʉꞌ useꞌman nɨtoꞌ tʉrawasomanin nan epuru ton eke ton kuru uya 
ikuꞌkɨ tasaꞌ maimu awɨrɨ, tuꞌkan kon Sises apurɨnin nan emaikaꞌpʉ uya parikiꞌsi 
taꞌ. Toꞌ umaꞌtatoꞌ pe toꞌ kuꞌsaꞌ aꞌtai, mɨrɨ kasa rɨ toꞌ nʉmaꞌtai tawon pe rɨ eꞌpɨtʉꞌpʉ. 
11 Inke rɨ, utɨpɨtʉꞌpʉ Esuwerʉ amʉꞌ usenupatoꞌ ton iwʉꞌ kaisa rɨꞌne toꞌ kotaꞌmapɨtʉ 
pɨꞌ. Miyarɨ rɨ toꞌ aꞌkwarʉka pɨꞌ ɨri pe Papa pɨꞌ asauroꞌtɨꞌ tawon pe eꞌpɨtʉꞌpʉ. Panaꞌ 
pe usakorooi yau tʉutɨsen pe eꞌpɨꞌtai ɨnnoꞌnan pata ton yaꞌ toꞌ poniꞌsimatoꞌ pe uya. *

Paarʉ Uya Ekamaꞌpʉ Sises Apurɨnin Pe Tenaꞌpʉ Rʉꞌpʉ 
(Inkupʉꞌpʉ 9:1‑19; 22:6‑16)

12  “Mɨrɨ ton aꞌtaiꞌne utɨ aꞌtai, useꞌmatoꞌ tʉrawasomanin nan epuru ton eke ton 
kuru uya uyennoꞌsaꞌ pɨꞌ tʉmeruntɨrʉ ke utɨtoꞌ pe ukuꞌsaꞌ utɨ koroꞌtau Tamaskas pata 
eꞌma tau. 13  Kin sɨ, pʉreꞌpoꞌsi aꞌtai, wʉi enu esi koroꞌtau, asanta tau esi koroꞌtau, 
aꞌkwa eneꞌpʉ uya Epʉn winɨpai. Aꞌkwa pe kuru wʉi enu entai iyeꞌweiꞌtɨꞌpʉ uwoi 
mɨrɨ awonsiꞌkɨ utonpa pe teꞌsan woi. 14 Tanporo ina utaꞌmoꞌkaꞌpʉ non pona. Mɨrɨ 
yau, main etaꞌpʉ uya, Aramiꞌ pe, a ‘Saarʉ, Saarʉ, ɨꞌrɨ pe iyesi pɨꞌ uponiꞌsima auya? 
Ɨiwanoꞌ pe rɨ eꞌneꞌ mʉmoronkayaiꞌ tɨwɨrɨ rɨ urɨ poniꞌsima auya kaisa rɨ, tesaꞌ yʉʉi 
pona teꞌwɨpɨꞌsen itikʉn paka waraino kasa.’

15 “Mɨrɨ tʉpo, ekamaꞌpoꞌpʉ uya, ‘Ɨnʉꞌ ɨmɨrɨ, uyepuru?’ taꞌpʉ uya.
“‘Urɨ kʉrɨ rɨ Sises, mʉponiꞌsimayaiꞌneꞌ,’ tukaiꞌ Itepuru uya umaimu eikʉꞌpʉ. 16 ‘Serɨ 

pe, eꞌmʉꞌsaꞌkaꞌ, ɨpiyaꞌ usenpoikasaꞌ serɨ upoitorʉ pe ɨkonekaseꞌna. Serɨ ɨyenu yaꞌ 
senpoikayaiꞌneꞌ, mɨrɨ tʉpo, serɨ pe kanyauroꞌkayaiꞌneꞌ ekamanin pe ɨwesi pa. 
17 Ɨpikaꞌtɨ uya mɨrɨ ɨtonpa ton Esuwerʉ amʉꞌ mɨrɨ awonsiꞌkɨ Esuwerʉ amʉꞌ pen 
namaiꞌ. Ɨyennoko uya toꞌ piyaꞌ 18  toꞌ enu aꞌkokapɨꞌseꞌna, toꞌ eraꞌtɨtoꞌ pe ewarupɨ apai 
aꞌkwa winɨkʉiꞌ mɨrɨ awonsiꞌkɨ Seꞌtan b meruntɨrʉ apai Papa winɨkʉiꞌ. Uyapurɨtoꞌ toꞌ 
uya winɨ, tʉmakooi kon pɨꞌ usentuꞌmatoꞌ epotoꞌ pe toꞌ uya, wakʉ ton kaꞌpon amʉꞌ 
pataꞌseꞌ yau toꞌ eꞌtoꞌ pe,’ taꞌpʉ iya upɨꞌ.

19 “Mɨrɨ wenai, kin Akʉriꞌpa, uyenu utaꞌkwakasaꞌ aꞌtai, uneneꞌpʉ Epʉn winon 
maimu awɨrɨ esiꞌpʉ. 20 Iyepiyaꞌtɨ pe kuru, itekare ekamaꞌpʉ uya Tamaskas pata 
awon kon pɨꞌ, Surusiran pon kon mɨrɨ awonsiꞌkɨ tanporo Isutiya pata pon kon pana 
yaꞌ nɨrɨ. Mɨrɨ tʉpo, itekare ekamaꞌpʉ uya Esuwerʉ amʉꞌ pen pana yaꞌ toꞌ eraꞌtɨtoꞌ 
pe tʉmakooi kon apai Papa winɨkʉiꞌ. Toꞌ auroꞌkaꞌpʉ uya iꞌnapai rɨ toꞌ ukoꞌmantoꞌ 
pe tʉmakooi kon apai teraꞌtɨsaꞌ kon ekamanin pe. * 21 Mɨrɨ wenai kuru, Esuwerʉ 
amʉꞌ uya uyaꞌsiꞌpʉ mɨrɨ useꞌman nɨtoꞌ, ɨpʉreman nɨtoꞌ iwʉꞌ pʉꞌkʉ tau. Mɨrɨ tʉpo, 
toꞌ esiꞌpʉ uwɨnɨ iꞌse. 22  Eꞌtane Papa uya upikaꞌtɨsaꞌ serɨ pona rɨ. Mɨrɨ wenai, serɨ pe 
eꞌmʉꞌsaꞌkasaꞌ serɨ ekamaseꞌna ɨnʉꞌ pe Sises esi tukaiꞌ eke ton mɨrɨ awonsiꞌkɨ sepaꞌ 
nan nɨ pana yaꞌ, tanporo Sises pɨꞌ ukayaiꞌneꞌ esi mɨrɨ itekare Mosiꞌ mɨrɨ awonsiꞌkɨ 
tʉron kon puꞌkenaꞌ ton nʉmenukaꞌpʉ poro. 23 Puꞌkenaꞌ ton uya imenukaꞌpʉ Kʉrai c 
kotaꞌmatoꞌ oton, mɨrɨ tʉpo, iwɨtoꞌ oton, mɨrɨpan teꞌmʉꞌsaꞌka ton terikʉꞌpʉ apai 
iyeriꞌsaꞌ kon eꞌmʉꞌsaꞌka tɨpiya pe Esuwerʉ amʉꞌ mɨrɨ awonsiꞌkɨ Esuwerʉ amʉꞌ pen 
nɨ nɨrɨ pikaꞌtɨseꞌna toꞌ weyu ekamaiꞌ, tawon,” taꞌpʉ iya. *

Iꞌtupɨꞌtoꞌ Si Uꞌmatʉꞌpʉ
24  Serɨ airɨ, Paarʉ wanʉꞌtɨpaꞌpʉ kopʉna Pesʉꞌtas uya isekama koroꞌtau. 

Ikɨꞌpɨꞌnʉmʉꞌpʉ, “Taꞌkwarʉ ke pʉra meꞌaiꞌ, Paarʉ!” tukaiꞌ. “Eke pe kuru ɨusenupasaꞌ 
ayanoꞌma pɨꞌ man. Mɨrɨ uya ayaꞌkwarʉ pʉra ɨkuꞌsaꞌ man,” taꞌpʉ iya.

 235 INKUPɄꞌPɄ 26



 

d 27:9 Esuwerʉ amʉꞌ useruma weyu pataꞌpʉ pe. Mɨrɨ esiꞌpʉ Esuwerʉ amʉꞌ ekonekatoꞌ ɨri pe tesiꞌpʉ 
kon apai weyu rʉꞌpʉ pataꞌpʉ pe (Yon Kiꞌporʉ), kanau epotorʉꞌpʉ yau utɨn esiꞌpʉ saꞌman pe kuru rɨ.

25 Eꞌtane, “Uyaꞌkwarʉ pʉra esi pen serɨ, eke tʉnamasen Pesʉꞌtas,” tukaiꞌ Paarʉ 
uya imaimu eikʉꞌpʉ. “Eꞌtane ukayaiꞌneꞌ esi mɨrɨ iꞌnapairon pe kuru tʉtoꞌkaꞌnʉꞌsen 
pe rɨ. 26 Serɨ ton ukayaiꞌneꞌ iꞌtu ɨmɨrɨ, kin Akʉriꞌpa uya mɨrɨ; mɨrɨ wenai, usaurokʉ 
kuru rɨ, usaurokʉ nɨrɨ eta auya pe siꞌtuyaiꞌ. Sapurɨyaiꞌ serɨ ton iyeꞌkuꞌsaꞌ Sises pɨꞌ 
iꞌtu auya tukaiꞌ, apʉne pʉra tuꞌkan kon uya Sises pɨꞌ iyeꞌkuꞌsaꞌ etasaꞌ pɨꞌ,” taꞌpʉ iya. 
27 Mɨrɨ tʉpo, Paarʉ uya kin Akʉriꞌpa ekamaꞌpoꞌpʉ, “Puꞌkenaꞌ ton nʉmenukaꞌpʉ peꞌ 
mapurɨyan? Apurɨ auya pe kuru rɨ siꞌtuyaiꞌ,” taꞌpʉ iya.

28  “Inke pʉra peꞌ Kʉriꞌsan pe enatoꞌ pe ukupʉ auya tukaiꞌ ɨusenuminka?” taꞌpʉ 
Akʉriꞌpa uya Paarʉ pɨꞌ.

29 “Inke pʉra rɨ, mɨrɨ pe pʉra inke rɨ, ɨpʉrema serɨ Papa pɨꞌ, ɨmɨrɨ rɨken pen 
eꞌtane tanporo kamoro uyeta pɨꞌ naꞌneꞌ nan nɨ marɨ serɨ pe, enatoꞌ pe urɨ naꞌneꞌ 
kasa apurɨnin pe, aꞌsisaꞌ pe pʉra rɨken,” tukaiꞌ Paarʉ uya imaimu eikʉꞌpʉ.

30 Kin, kopʉna, Pones, mɨrɨ awonsiꞌkɨ tanporon kon toꞌ aꞌkɨrɨ teꞌsan eꞌmʉꞌsaꞌkaꞌpʉ. 
31 Itau teꞌtoꞌ kon ɨutɨ nɨmɨꞌpʉ toꞌ uya, asaurokʉiꞌma tʉtonpa kon amʉꞌ pokon pe. “Pʉse 
rɨ uya ɨri rɨ tʉwɨtoꞌ mɨrɨ awonsiꞌkɨ taꞌsitoꞌ iwenai kuꞌsaꞌ pʉra rɨ iyesi,” taꞌpʉ toꞌ uya.

32  Akʉriꞌpa uya taꞌpʉ Pesʉꞌtas pɨꞌ, “Pʉse rɨ uya Sisa uya tekamaꞌpopɨꞌtoꞌ pe tasaꞌ 
pʉra iyesi yau, inonkaꞌpʉ nesiiꞌno rɨ,” taꞌpʉ iya.

Paarʉ Utɨꞌpʉ Sisariya Apai Opaꞌwʉ Kʉriꞌ Pona

27  Ina utɨtoꞌ pe Iꞌtari pona tukaiꞌ iyeꞌkuꞌsaꞌ pe iyesiꞌpʉ aꞌtai, Paarʉ mɨrɨ 
awonsiꞌkɨ tʉron kon aꞌsisaꞌ kon nonkaꞌpʉ toꞌ uya soisa amʉꞌ epuru, Isuriyas 

iteseꞌ enaꞌ, “tamʉꞌ tawon kon Sisa Soisaai Amʉꞌ,” tatoꞌ kon. 2  Kanau epotorʉꞌpʉ yaꞌ 
ina ekanwaꞌtɨꞌpʉ pata Atʉramiꞌtiyan, Eisa awon apai. Kanau tʉutɨsen pe teꞌsen 
ereutapɨtʉꞌpʉ Eisa awoꞌnan tʉron nɨ ton nɨ pata ton yau. Arestaꞌkos, Sises apurɨnin 
Tesaroniꞌka winon esiꞌpʉ ina tonpa pe, Maꞌsitoniya apaino.

3  Mɨrɨ emaꞌsaꞌ yau, Saitan pata eporoꞌpʉ ina uya. Mɨrɨ yau, Isuriyas uya Paarʉ 
auroꞌkaꞌpʉ mannʉꞌ pe teꞌse, tʉtonpa ton enseꞌna itɨtoꞌ pe inonkaꞌpʉ iya, iꞌse rɨ 
iyeꞌtoꞌ ke toꞌ uya ipikaꞌtɨtoꞌ pe. 4 Mɨrɨ apai, ina kanan utɨꞌpʉ parau po Saiꞌpʉras 
opaꞌwʉ pata winɨkʉiꞌ, mɨrɨ airɨ tʉtʉi pe iyesi pɨꞌ, apʉne pʉra panaꞌ pe kuru aꞌsetun 
uyeeꞌpʉ ina winɨkʉiꞌ. 5 Parau po Siriꞌsiya mɨrɨ awonsiꞌkɨ Panperiya poro iwa rɨ ina 
eꞌkwɨrɨtʉꞌpʉ. Ina uya Maira eporoꞌpʉ Iriꞌsiya awon. 6 Mɨrɨ yau, soisa amʉꞌ epuru 
uya Arisantiriya pata apai kanau uyeꞌsaꞌ etaꞌpʉ. Utɨn pɨꞌ iyesiꞌpʉ Iꞌtari winɨkʉiꞌ, 
mɨrɨpan yaꞌ ina kanwaꞌtɨꞌpʉ iya.

7 Inke rɨ wʉi tennoꞌpɨꞌse tɨnɨn pɨꞌ kuru ina utɨꞌpʉ. Mɨrɨ aꞌtai, Kʉnitas eporo iꞌse ina 
usiꞌtuꞌpʉ, eꞌtane panaꞌ pe kuru aꞌsetun uyeeꞌpʉ; mɨrɨ wenai, toꞌsa rɨ kanau utɨꞌpʉ 
pen ina utɨtoꞌ yaꞌ. Kʉriꞌ opaꞌwʉ winɨkʉiꞌ ina utɨꞌpʉ, apʉne pʉra aꞌsetun pʉra mɨrɨ 
poro iyesi pɨꞌ, Sarʉmone nono utɨsaꞌ parau kaꞌ woi. 8  Mɨrɨ apai, ina utamaꞌpʉ saꞌman 
yau, panaꞌ pe rɨ aꞌsetun esi koroꞌtau. Mɨrɨ tʉpo, ina uyeeꞌpʉ Wakʉ Peyaꞌ tatoꞌ yaꞌ, 
aꞌko pe pata Raseya piyaꞌ rɨ.

9 Oko pe ina esi emapuꞌtɨꞌpʉ ɨsɨ pe aꞌsetun esi uya. Serɨ aꞌtaiꞌne rɨ Esuwerʉ amʉꞌ 
useruma weyu pataꞌpʉ pe d iyesiꞌpʉ. Mɨrɨ wenai, Paarʉ uya toꞌ auroꞌkaꞌpʉ: 10 “Utonpa 
ton, ɨsɨ yau kuru eꞌnɨ tukaiꞌ senyaiꞌ. Aꞌsetun uya kanau, apuru, urɨꞌnokon nɨ nɨrɨ 
maꞌtanʉkʉ poken iyesi,” taꞌpʉ iya. 11 Eꞌtane Paarʉ usauroꞌtoꞌ uya soisa amʉꞌ epuru 
ewankamaꞌpʉ pen. “Kanau anin mɨrɨ awonsiꞌkɨ kanau esaꞌ uya auroꞌkan nɨtoꞌ 
awɨrɨ, utɨnpaiꞌnokon,” taꞌpʉ iya. 12  Kanau ereutatoꞌ pata esiꞌpʉ wakʉ pe iyau eꞌnɨ 
poken pʉra, komiꞌ pe pata eꞌtoꞌ weyu eꞌseposaꞌ aꞌtai, tuꞌkan kon uya, “Miyarɨ rɨ 
utɨnpaiꞌnokon nɨ,” taꞌpʉ. Piniꞌkʉs iteseꞌ pata Kʉriꞌ pon eporo tʉuyaꞌnokon tukaiꞌ toꞌ 
esiꞌpʉ, mɨrɨ yau komiꞌ pe pata eꞌtoꞌ weyu ennoꞌtoꞌ pe tʉuyaꞌnokon. Serɨ Kʉriꞌ pata 
esiꞌpʉ mɨrɨ asaꞌron winɨpai ɨsiꞌratoi pe kanau ereutapɨꞌtoꞌ pataꞌseꞌ pe.

e 27:37 Tʉron nɨ imenukasaꞌ ton uya, 275 kaisa rɨ ta; tʉron kon uya, 76 kaisarɨ rɨ nawon ta.

Ɨsɨ Kuru Aꞌsetun Uya Kanau Arɨꞌpʉ Iteꞌma Tapai
13  Mararon Aꞌsetun eꞌsaraꞌtɨsaꞌ aꞌtai uyeꞌnɨ pɨꞌ, iꞌse te toꞌ kon uya teposaꞌ kon pe 

toꞌ uya ekamaꞌpʉ. Mɨrɨ aꞌtai, waꞌka pun kanau kuꞌnin peten anʉmʉꞌpʉ toꞌ uya, 
mɨrɨpan utɨꞌpʉ Kʉriꞌ kaꞌta poro. 14 Inke kuru iyeꞌsaꞌ koroꞌtau pʉra rɨ, panaꞌpan 
aꞌsetun, kuranau warai uyeeꞌpʉ opaꞌwʉ pata winɨpai kanau wɨseꞌna, Wʉi Enu Enuku 
Enwoꞌnetʉ Winon Aꞌsetun tukaiꞌ tesaꞌsen. 15 Kanau wɨnɨꞌpʉ iya panaꞌ pe, miyarɨ rɨ 
itɨtoꞌ pʉra rɨ iyeꞌtoꞌ temapuꞌtɨiꞌ. Mɨrɨ pɨꞌ, aꞌsetun uya kanau epotorʉꞌpʉ atoꞌ pe ina 
uya inonkaꞌpʉ. 16 Mɨrɨ yau, wʉi enu enuku kamisi winɨkʉiꞌ aiko Kauta opaꞌwʉri 
awɨrɨ ina utɨꞌpʉ, aꞌsetun pʉra mɨrɨ awɨrɨ iyesi wenai. Epikaꞌtɨn nɨtoꞌ kanwa kupʉ 
poken pʉra iyesi pɨꞌ. Mɨrɨ wenai, ina uya anʉmʉꞌpʉ kanau epotorʉꞌpʉ yaꞌ. 17 Kanau 
anʉmʉ tʉpo, toꞌ uya siꞌnaꞌ ke ewaꞌtɨꞌpʉ kanau epotorʉꞌpʉ pona. Enariꞌkeꞌ toꞌ esiꞌpʉ 
taꞌmuna kon Sɨritis wɨꞌsɨpu pona tukaiꞌ. Kanau anin kareku nuꞌtɨꞌpʉ toꞌ uya, tɨnɨn 
pɨꞌ itɨtoꞌ pe. 18  Miyarɨ rɨ panaꞌ pe aꞌsetun esiꞌpʉ uyeꞌnɨ pɨꞌ. Mɨrɨ emaꞌsaꞌ yau, kanau 
pʉroꞌpo teꞌsen kaꞌpon amʉꞌ apuruui ton maꞌkɨrɨꞌpʉ toꞌ uya. 19 Itosorʉwano wʉi aꞌtai, 
kanau apuruui amʉꞌ maꞌkɨrɨꞌpʉ toꞌ uya kanau yapai asiꞌono pe parɨ kanau eꞌtoꞌ pe. 
20 Inke kuru ewarupɨ pe pata esiꞌpʉ; wʉi enu eꞌweiꞌtɨ pʉra, sirikɨ amʉꞌ nɨrɨ usene 
pʉra, apʉne pʉra aꞌsetun nɨ esi wenai uyeꞌnɨ pɨꞌ. Inke rʉꞌkwɨ rɨ wakʉ pɨꞌ teꞌkuꞌpɨtʉ 
kon tʉpo, ina eꞌnonkaꞌpʉ.

21 Inke ina entaꞌnasaꞌ pʉra ina ukoꞌmansaꞌ koroꞌtau, Paarʉ eꞌmʉꞌsaꞌkaꞌpʉ toꞌ pɨꞌ 
taseꞌna, “Utonpa ton, kanyauroꞌkatantʉuneꞌ utɨnpaiꞌnokon pʉra Kʉriꞌ pata apai 
ukataineꞌ tetaiꞌ pʉra ɨwesiꞌpʉ kon. Epikaꞌtɨn nɨ nesiiꞌno, apuru ton nɨ umaꞌta pʉra 
nesiiꞌno. 22  Eꞌtane serɨ pe ɨpɨꞌnokon ta uya panaꞌ pe ayaꞌkwarʉ kon nesii, apʉne pʉra 
ɨnʉꞌ rɨ umaꞌta pe pʉra iyesi. Kanau rɨken umaꞌtatoꞌ oton. 23  Nesiineꞌ ewarupɨ nau, 
Papa, urɨ naꞌneꞌ itiwanoꞌ pe mɨrɨ awonsiꞌkɨ ipoitorʉ pe eꞌtʉrawasomayaiꞌneꞌ inserʉʉi 
eꞌmʉꞌsaꞌkaꞌpʉ upiyau. 24 ‘Kenariꞌnʉmʉi Paarʉ! Meꞌmʉꞌsaꞌkaiꞌ rɨ, ɨyekamaꞌpopɨꞌtoꞌ Sisa 
uya yau. Papa uya nɨrɨ tʉusentuꞌma wenai kamoro kanau yau iyeꞌsaꞌ kon ayaꞌkɨrɨ 
pikaꞌtɨsaꞌ mɨrɨ.’ 25 Mɨrɨ wenai utonpa ton, kenariꞌnʉntʉu! Papa apurɨtoꞌ uya esi pɨꞌ 
iyeꞌkupʉ rɨ inserʉ nekamaꞌpʉ awɨrɨ. Mɨrɨ kasa kuru inserʉ uya uyauroꞌkaꞌpʉ mɨrɨ. 
26 Mɨrɨ eꞌtane rɨ, aꞌmunan pe man opaꞌwʉ tonpa ton pona rɨ; kanau rɨ utaꞌmorʉka,” 
taꞌpʉ iya.

Paarʉ Uya Tʉtonpa Ton Poriꞌmaꞌpʉ
27 14 kaisaron wʉi yau, parau Atʉriyatiꞌ po utɨn pɨꞌ ina eꞌtane, anomʉraꞌ kanau anin 

nan uya aꞌmun pata eporo tukaiꞌ iꞌtuꞌpʉ. 28 Mɨrɨ aꞌtai, iꞌtutoꞌ siꞌnaꞌ ton ennasikapɨtʉꞌpʉ 
toꞌ uya. Mɨrɨ aꞌtai, toꞌ uya eporoꞌpʉ 120 piꞌ iꞌnau iyesi tukaiꞌ. Emennʉꞌpʉ iwa toꞌ 
uya kanan iꞌtukaaꞌpʉ; 90 piꞌ iꞌnau iyesi tukaiꞌ kanan toꞌ uya eporoꞌpʉ. 29 Tɨꞌ pona 
sipaꞌsipa uya ina arɨ tukaiꞌ toꞌ enariꞌnʉmʉꞌpʉ. 4 kaisaron ton waꞌka pun kanau kuꞌnin 
peten enoꞌmaꞌpʉ toꞌ uya, mɨrɨpan kon enurikʉꞌpʉ pata emakʉ iꞌse. 30 Tapʉrʉntoꞌ 
kon pe kanau anin nan uya epikaꞌtɨn nɨtoꞌ kanwa nuꞌtɨꞌpʉ tuna kaꞌ, kanau aꞌsinin 
ton nuꞌtɨ tʉuyaꞌnokon pe iteseꞌ. 31 Mɨrɨ aꞌtai, Paarʉ uya taꞌpʉ soisa amʉꞌ epuru pɨꞌ 
mɨrɨ awonsiꞌkɨ soisa amʉꞌ pɨꞌ rɨ, “Pʉsamo kanau yau teꞌtʉrawasomasan esi aꞌtai 
rɨken kanau yau, ɨyepikaꞌtɨtoꞌ oton kon mɨrɨ,” taꞌpʉ iya. 32  Mɨrɨ pɨꞌ, soisa amʉꞌ uya 
siꞌnaꞌ ton akʉꞌpɨtʉꞌpʉ tuna kaꞌ epikaꞌtɨn nɨtoꞌ kanwa utaꞌmoꞌkatoꞌ pe.

33  Pata emakʉ rawɨrɨ rɨ, tanporo toꞌ entaꞌnatoꞌ pe taꞌpʉ Paarʉ uya. “14 kaisa rɨ 
wʉi ɨweꞌsaꞌ kon saꞌman yau tentaꞌnaiꞌ pʉra,” taꞌpʉ Paarʉ uya. 34 “Serɨ pe si entaꞌnatɨꞌ 
ta uya ɨpɨꞌnokon, nurɨne ɨwesi kon pa. Ɨnʉꞌ uya rɨ tikin nɨ rɨ tiꞌpai iꞌpoꞌ enoꞌmatoꞌ 
oton pen mɨrɨ,” taꞌpʉ iya. 35 Serɨ taꞌpʉ tʉuya tʉpo, tʉyu anʉmʉꞌpʉ iya, tenki taꞌpʉ 
iya Papa pɨꞌ, mɨrɨpan pɨꞌ iyentaꞌnaꞌpʉ tanporon kon enu airɨ. 36  Tanporon kon 
poriꞌmaꞌpʉ iya, mɨrɨpan kon nɨrɨ entaꞌnaꞌpʉ. 37 Tanporo 276 kaisa rɨ e ina esiꞌpʉ 

 237 INKUPɄꞌPɄ 27



 

f 28:11 Toꞌ eseꞌ ton esi Kastorʉ mɨrɨ awonsiꞌkɨ Poros tukaiꞌ, kanau yau tʉupininsan ewakiri ton kuru.

kanau yau. 38  Tanporo iꞌse teꞌtoꞌ kon pe tentaꞌna kon tʉpo, toꞌ uya aꞌnaiꞌ, wiꞌ tatoꞌ 
tʉnarɨnʉ kon maꞌkɨrɨꞌpʉ parau kaꞌ asiꞌono pe kanau enatoꞌ pe.

Sipaꞌsipa Uya Kanau Aure Maꞌtanʉkʉꞌpʉ
39 Pata emaꞌsaꞌ aꞌtai, aꞌmun pata eposaꞌ tʉuyaꞌnokon toꞌkaꞌnʉkʉ toꞌ uya pʉra 

iyesiꞌpʉ, eꞌtane ikupai yau iteꞌpi eneꞌpʉ toꞌ uya. Miyarɨ rɨ kanau arɨ pɨꞌ toꞌ eꞌkuꞌsaꞌ 
pe iyesi aꞌtai, iyereuta nesiiꞌno aꞌmun pona. 40 Waꞌka pun kanau kuꞌnin peten ewa 
ton akʉꞌpɨtʉꞌpʉ toꞌ uya, mɨrɨpan nonkaꞌpʉ toꞌ uya parau kaꞌ. Mɨrɨ aꞌtaiꞌne rɨ, kanau 
aꞌsitoꞌ ike ewa ton amʉꞌ eukapɨtʉꞌpʉ toꞌ uya. Mɨrɨ tʉpo, iputu pon kanau anin 
kareku iꞌmʉꞌsaꞌkaꞌpʉ toꞌ uya, aꞌsetun uya tatoꞌ kon pe parau kaꞌta pona. 41 Eꞌtane 
kanau putu aꞌmunaꞌpʉ. Mɨrɨ apai, iyeꞌwʉrʉukaꞌpʉ pen, panaꞌ pe sipaꞌsipa eꞌwɨpɨtʉ 
uya iyaure iꞌkwɨtʉꞌpʉ ipʉra.

42  Soisa amʉꞌ eꞌkupʉꞌpʉ aꞌsisaꞌ kon wɨnɨ pɨꞌ tʉupɨnʉnse toꞌ apʉrʉmʉ namaiꞌ, 
43 eꞌtane soisa amʉꞌ epuru esiꞌpʉ Paarʉ ɨnpikaꞌtɨpai, mɨrɨpan nɨrɨ esiꞌpʉ aꞌsisaꞌ kon 
wɨnɨ soisa amʉꞌ uya iꞌse pʉra, mɨrɨ pɨꞌ toꞌ ereutanʉkʉꞌpʉ iya. Kamoro tʉupɨnʉnsan 
pɨꞌ, “Ainʉntɨꞌ tuna kaꞌ ɨupɨnʉmʉ kon pa aꞌmun pona,” taꞌpʉ soisa amʉꞌ epuru uya. 
44 Toꞌ tonpa ton nin si utɨtoꞌ pe toꞌ pɨkɨrɨ iyeꞌkwɨꞌpɨꞌsaꞌ ton paranka pɨꞌ tʉutaꞌsipɨꞌse, 
serɨ ta itepuru uya awɨrɨ ina eꞌsaꞌ wenai, aꞌmun eporoꞌpʉ ina uya wakʉ pe rɨ. 

Marʉꞌta Iteseꞌ Opaꞌwʉ Po

28  Wakʉ pe kuru ina uya pata eposaꞌ aꞌtai, ina uya Marʉꞌta iteseꞌ mɨrɨ opaꞌwʉ 
tukaiꞌ iꞌtuꞌpʉ. 2  Patawon amʉꞌ uya wakʉ pe kuru ina ereutanʉkʉꞌpʉ. Apoꞌ 

poꞌtɨꞌpʉ toꞌ uya, mɨrɨpan kon uya ina kɨꞌmaꞌpʉ aꞌnoseꞌna, apʉne pʉra tuna pe, ikomiꞌ 
pe nɨrɨ pata esi pɨꞌ. 3 Paarʉ uya apoꞌ pe teꞌton amʉranʉꞌsaꞌ aꞌtai, ɨsɨ kuru ɨkʉi esiꞌpʉ 
iꞌkoroꞌtau. Aꞌneꞌ uya enpaꞌkaꞌpʉ, mɨrɨpan utaꞌsiꞌpʉ itemiyatʉ pɨꞌ. 4 Patawon amʉꞌ 
uya ɨkʉi eꞌsinkasaꞌ ene aꞌtai itemiyatʉ pɨꞌ, toꞌ uya taꞌpʉ tiwanoꞌ kon pe, “Pʉse rɨ 
kaꞌpon esi pe man teꞌwɨsen pe, parau apai iyapʉrʉnsaꞌ eꞌtane, kʉrɨ rɨ Papa mɨrɨ 
waraino kon poniꞌsimanin uya si imaꞌtanʉkʉ pe man,” taꞌpʉ toꞌ uya. 5 Eꞌtane Paarʉ 
uya ɨkʉi enoꞌmaꞌpʉ apoꞌ yaꞌ, mɨrɨpan esiꞌpʉ eꞌneꞌ pe pʉra rɨ. 6 Kaꞌpon amʉꞌ esiꞌpʉ 
iyaꞌmamʉ enupɨkɨrɨ, mɨrɨ tʉpo iyerikʉ tukaiꞌ itenupɨkɨrɨ toꞌ esiꞌpʉ. Eꞌtane inke rɨ 
itenupɨkɨrɨ tesi kon tʉpo, ɨꞌrɨ rɨ eꞌkupʉ pʉra iyesi pɨꞌ ipɨꞌ, teseru kon ensimaꞌpʉ toꞌ 
uya. “Papa pe man,” taꞌpʉ toꞌ uya. 

7 Aꞌko pe rɨ mɨrɨ yau iyesiꞌpʉ umɨ, eke opaꞌwʉ pata epuru, Paꞌpiriyas iteseꞌ mainarʉ. 
Ina ereutanʉkʉꞌpʉ iya tiwʉꞌ taꞌ osorʉwau wʉi eꞌtoꞌ airɨ. 8  Ikʉipʉnʉ esiꞌpʉ eꞌneꞌ pe 
eꞌkɨɨiꞌman pɨꞌ, mɨrɨ awonsiꞌkɨ mʉnʉimɨ pɨꞌ, mɨrɨpan piyaꞌ Paarʉ ewomʉꞌpʉ ipʉremaiꞌ, 
mɨrɨpan uya temiyatʉ nonkaꞌpʉ ipona, mɨrɨpan epiꞌtɨꞌpʉ iya. 9 Serɨ eꞌkuꞌsaꞌ aꞌtai, 
tʉron kon eꞌneꞌ ton uyeeꞌpʉ ipiyaꞌ, mɨrɨpan kon usepiꞌtɨpɨtʉꞌpʉ. 10 Ina namaꞌpʉ toꞌ 
uya tuꞌkan winɨ rɨ. Ina utɨtoꞌ eꞌseposaꞌ aꞌtai, toꞌ uya ina repapɨtʉꞌpʉ tuꞌkan ke rɨ 
ina iꞌkiyari mɨrɨ awonsiꞌkɨ iꞌse ina eꞌtoꞌ ton nɨ kanau yau. 

Paarʉ Utɨꞌpʉ Marʉꞌta Apai Iꞌtari Pona
11 Osorʉwau kapʉi tʉpo, kanau epotorʉꞌpʉ yau parau po ina utɨꞌpʉ ikoꞌmansaꞌ 

komiꞌ weyu pe pata esi wenai. Arisantiriya winon pe kanau esiꞌpʉ. Kanau putu 
pɨꞌ Munuiꞌ Amʉꞌ Papa tatoꞌ ipɨꞌ pe yʉi ewaꞌpɨꞌsaꞌ ton esiꞌpʉ. f 12  Ina uya Sireꞌkiyus 
eporoꞌpʉ. Mɨrɨ yau, osorʉwau wʉi ina ukoꞌmamʉꞌpʉ. 13 Mɨrɨ apai, ina kanan utɨꞌpʉ, 
Resiyan tepose. Mɨrɨ emaꞌsaꞌ yau, wʉi enu enuku kamisi winon peseꞌtɨ uyeeꞌpʉ. 
Asaꞌrɨ wʉi pataꞌpʉ pe, Puꞌtiyori eporoꞌpʉ ina uya. 14 Mɨrɨ yau, tʉtonpa kon amʉꞌ 
eporoꞌpʉ ina uya, mɨrɨpan kon uya ina kɨꞌmaꞌpʉ tikin nɨ suntaaka eꞌtoꞌ poro ina 
ukoꞌmantoꞌ pe tʉpiyauꞌnokon. Mɨrɨ kasa ina uya pata Ron eporoꞌpʉ. 15 Toꞌ uya ina 
uyepʉ Ron pona tukaiꞌ etasaꞌ aꞌtai, toꞌ uyeꞌsaꞌ esiꞌpʉ ɨnnon Aꞌpiyas tepose rɨ, tʉron 

* 28:19 Inkupʉꞌpʉ 25:11 
g 28:27 Aisaya 6:9‑10
h 28:29 Tʉron nɨ imenukasaꞌ ton v. 29 pʉra iyesi.

kon nɨrɨ uyeꞌsaꞌ esiꞌpʉ Osorʉwau Patatʉseꞌ teposeꞌne rɨ ina eꞌmatai. Pʉsamoro eposaꞌ 
tʉuya aꞌtai, Paarʉ uya Papa pɨꞌ tenki taꞌpʉ, mɨrɨpan poriꞌmaꞌpʉ toꞌ uya mɨrɨ yau.

Paarʉ Epaꞌkaꞌpʉ Ron Pona
16 Ina epaꞌkasaꞌ aꞌtai Ron pona, tiwanoꞌ pe ikoꞌmantoꞌ pe toꞌ uya Paarʉ kupʉꞌpʉ 

soisa tʉkuꞌse erasuntɨnin pe.
17 Osorʉwau wʉi tʉpo, Esuwerʉ amʉꞌ epuru ton kɨꞌmaꞌpʉ Paarʉ uya. Toꞌ amʉrasaꞌ 

aꞌtai, taꞌpʉ iya toꞌ pɨꞌ, “Utonpa ton, ɨꞌrɨ rɨ ekamʉn mɨrɨ pe pʉra ɨꞌrɨ rɨ penaroꞌ kon 
ukʉipʉnʉ kon amʉꞌ nekamaꞌpʉ pen nɨ kuꞌsaꞌ uya pʉra iyeꞌtane, aꞌsisaꞌ pe eꞌaiꞌ. 
Aꞌsisaꞌ rʉꞌpʉ urɨ Surusiran po. Mɨrɨ tʉpo, Ron pon kon enaꞌ inonkasaꞌ rʉꞌpʉ urɨ. 18 Toꞌ 
uya uyekamaꞌpopɨtʉꞌpʉ tʉpo, unonkapai toꞌ esiꞌpʉ, apʉne pʉra ɨri kuꞌsaꞌ uya pʉra 
iyesiꞌpʉ uwɨtoꞌ ipɨkɨrɨ. 19 Esuwerʉ amʉꞌ esiꞌpʉ unonka iꞌse pʉra, mɨrɨ wenai ennoꞌsaꞌ 
urɨ Sisa uya uyeseru aimenkatoꞌ pe, ɨꞌrɨ rɨ ekamʉn tʉtoꞌ uya pʉra rɨ iyeꞌtane utonpa 
ton, Esuwerʉ amʉꞌ pɨꞌ. * 20 Mɨrɨ wenai, ɨyentoꞌ kon pe uya, ayauroꞌkatoꞌ kon pe uya 
ɨkɨꞌmasaꞌ uya ꞌnokon mɨrɨ. Aꞌsisaꞌ pe eꞌaiꞌ, apʉne pʉra Esuwerʉ amʉꞌ pikaꞌtɨnin pe 
ekamasaꞌ rʉꞌpʉ eseꞌ pɨꞌ esi pɨꞌ,” taꞌpʉ iya.

21 Toꞌ uya imaimu eikʉꞌpʉ, “Kareta rɨ eposaꞌ ina uya pʉra man ɨmɨrɨ ekamanin. 
Ɨnʉꞌ yan nɨ uyeꞌsaꞌ mɨrɨ apai uya ɨyeseru patakasaꞌ pʉra rɨ man. 22  Eꞌtane anapurɨnʉ 
ɨnetapai ina man, apʉne pʉra serɨ emennaꞌ iyamʉtʉ yau ɨweꞌtoꞌ esi wakʉ pe pʉra 
tukaiꞌ tanporon kon usaurokʉ pɨꞌ,” taꞌpʉ toꞌ uya.

23 Toꞌ uya tʉweyu kon konekaꞌpʉ tʉron nɨ wʉi aꞌtai kanan etatoꞌ pe tʉuyaꞌnokon, 
mɨrɨpan kon uyeeꞌpʉ tuꞌke parɨ Paarʉ pataꞌseꞌ yaꞌ. Awanakʉiꞌ siꞌkɨrɨ ikoꞌmamʉ 
pona rɨ, Papa eꞌtoꞌ esaꞌ wannɨ pe enpoika pɨꞌ iyesiꞌpʉ toꞌ pana yaꞌ, ɨꞌrɨ tukaiꞌ mɨrɨ 
yaꞌ ewon nɨtoꞌ esi tukaiꞌ nɨrɨ. Main, Mosiꞌ winon apai mɨrɨ awonsiꞌkɨ tʉron kon nɨ 
puꞌkenaꞌ ton eseru apaiꞌne rɨ toꞌ uya Sises apurɨtoꞌ pe ikupʉ iꞌse iyesiꞌpʉ. 24 Tʉron 
kon uya inekamanʉ apurɨꞌpʉ, eꞌtane tʉron kon uya apurɨꞌpʉ pen. 25 Ɨsiꞌkaisa rɨ toꞌ 
ekoneka pʉra iyesiꞌpʉ, mɨrɨpan kon eꞌsaraꞌtɨꞌpʉ inɨmɨ pɨꞌ, iuꞌmatʉ pe rɨ se tawon 
ekama iya tʉpo, “Wakʉ Aꞌkwarʉ usaurokʉꞌpʉ rɨ iꞌnapairon pɨꞌ ukʉipʉnʉ kon pɨꞌ. 
Taꞌpʉ iya naꞌneꞌ Aisaya puꞌkenaꞌ awɨrɨ:
 26 “‘Enta kamoro kaꞌpon amʉꞌ piyaꞌ taseꞌna toꞌ pɨꞌ,

“Tɨwɨrɨ rɨ eta auyaꞌnokon, mɨrɨ eꞌtane itoꞌkaꞌnʉkʉ auyaꞌnokon pʉra rɨ iyesi;
tɨwɨrɨ rɨ ɨyenu kon tʉpɨtʉ auyaꞌnokon, mɨrɨ eꞌtane ene auyaꞌnokon pʉra iyesi,”

tawon.
 27 Apʉne pʉra pʉsamoro kaꞌpon amʉꞌ ewan enasaꞌ saꞌman pe,

tʉpana kon aꞌkopɨꞌsaꞌ toꞌ uya,
tenu kon nɨ aꞌkopɨꞌsaꞌ toꞌ uya.

Toꞌ uya tenu kon ke ene nesiiꞌno,
toꞌ uya eta tʉpana kon ke nesiiꞌno,
toꞌ uya tewan kon ke itoꞌkaꞌnʉkʉ nesiiꞌno,

mɨrɨpan kon eraꞌtɨ uwinɨkʉiꞌ nesiiꞌno toꞌ epiꞌtɨ uya nesiiꞌno,’ g
tawon,” taꞌpʉ Paarʉ uya.

28  “Mɨrɨ wenai iꞌtu auyaꞌnokon iꞌse eꞌaiꞌ, serɨ epikaꞌtɨn nɨtoꞌ ekareei esi mɨrɨ 
Esuwerʉ amʉꞌ pen iwanoꞌ pe, mɨrɨpan anʉntoꞌ oton toꞌ uya,” taꞌpʉ iya. 29 (Serɨ 
etasaꞌ Esuwerʉ amʉꞌ uya aꞌtai, tʉmɨrɨꞌnokon pe rɨ eꞌseiꞌpɨtʉiꞌma toꞌ ennaꞌpoꞌpʉ.) h

30 Asaꞌrɨ wʉipiya eꞌtoꞌ airɨ, Paarʉ ukoꞌmamʉꞌpʉ tʉneꞌmanʉ ɨutɨ tau, tikin nɨꞌne 
tʉuyeꞌsan ereutanʉkʉꞌpʉ iya toꞌ auroꞌkatoꞌ pe tʉuya. 31 Teꞌnamaiꞌ pʉra, iwaꞌkʉꞌpɨꞌnin 
pʉra Papa eꞌtoꞌ esaꞌ wannɨ pe pɨꞌ itekare ekamaꞌpʉ iya, mɨrɨ awonsiꞌkɨ Itepuru Sises 
Kʉrai pɨꞌ enupan nʉꞌpʉ iya. 

Kareta Paarʉ Nennokoꞌpʉ

Ron Pon Kon
Enaꞌ

Ekamanin
Kareta Paarʉ Nennokoꞌpʉ Ron Pon Kon Enaꞌ eꞌmenukaꞌpʉ, tʉutɨ eꞌma taꞌ toꞌ 

ekonekatoꞌ pe iyeꞌkuuꞌpʉ rʉꞌpʉ tʉutɨtoꞌ pe soꞌsi Ron po naꞌneꞌ pona. Iyekonekatoꞌ 
esiꞌpʉ teꞌtʉrawasomatoꞌ pe Kʉriꞌsan amʉꞌ koroꞌtau mɨrɨ yau akaꞌneꞌ pe rɨ, mɨrɨ 
awonsiꞌkɨ toꞌ uya tʉpikaꞌtɨiꞌ tʉutɨtoꞌ pe Sʉꞌpen pona. Imenukaꞌpʉ iya Kʉriꞌsan amʉꞌ 
uya apurɨtoꞌ toꞌkaꞌnʉkʉ tʉuya ekamanin pe mɨrɨ awonsiꞌkɨ Kʉriꞌsan amʉꞌ ukoꞌmantoꞌ 
tenpoikaiꞌ ɨnkuꞌpai teꞌtoꞌ rɨ. Kareta yau iyenukaꞌsaꞌ pe inekamanʉ itekareei esi.

Miyarɨ ta tʉpo kaꞌpon amʉꞌ soꞌsi tawon kon Ron pon kon pɨꞌ mɨrɨ awonsiꞌkɨ toꞌ 
panaꞌtɨ tʉpo toꞌ pona tʉwɨpʉrematoꞌ pɨꞌ, Paarʉ uya ekama tʉkaretaai yau tʉusauroꞌtoꞌ 
ipɨꞌ: “Itekare uya enpoika Papa uya kaꞌpon amʉꞌ konekatoꞌ tʉpokon pe: Apurɨtoꞌ 
poro iyepiyaꞌtɨꞌpʉ siꞌkɨrɨ iuꞌmatʉ pʉꞌkʉ pona” (1:17).

Paarʉ uya nin si serɨ tʉusauroꞌtoꞌ ipɨꞌ emoꞌka. Tanporo kaꞌpon amʉꞌ, asaꞌrɨ rɨ 
Esuwerʉ amʉꞌ mɨrɨ awonsiꞌkɨ Esuwerʉ amʉꞌ pen, ekonekatoꞌ pe iyesi Papa pokon 
pe, apʉne pʉra tanporo rɨ ɨsiꞌkaisarɨ rɨ makoi meruntɨrʉ oꞌno toꞌ esi pɨꞌ. Kaꞌpon 
amʉꞌ ekoneka Papa pokon pe Sises Kʉrai apurɨtoꞌ toꞌ uya poro. Tʉron nɨ, Paarʉ 
uya ekama emennaꞌ pe ukoꞌman nɨtoꞌ Kʉrai yaꞌ tʉwenaiꞌ ipokon pe eꞌnɨtoꞌ serɨ si 
emennaꞌ pe Papa pokon pe eꞌnɨtoꞌ moron nʉꞌpʉ pe. Papa pokon pe apurɨnin eꞌtoꞌ 
esi ewankamanin pʉra mɨrɨpan emoꞌka Papa Aꞌkwarʉ winɨ makoi mɨrɨ awonsiꞌkɨ 
umaꞌtan nɨtoꞌ meruntɨrʉ apai. Isaꞌta 5–8 yau Paarʉ rɨ marɨ uya ekama usaurokʉ 
Papa iwanoꞌ main eꞌtoꞌ mɨrɨtoꞌ tukaiꞌ, mɨrɨ awonsiꞌkɨ Papa Aꞌkwarʉ meruntɨrʉ pɨꞌ 
apurɨnin pe teꞌsen ukoꞌmantoꞌ yau. Mɨrɨ awonsiꞌkɨ itekare ekamaiꞌ ennoꞌsaꞌ eꞌkaaiꞌma 
aꞌtoman nɨtoꞌ pokon pe mɨrɨ kasa Esuwerʉ amʉꞌ mɨrɨ awonsiꞌkɨ Esuwerʉ amʉꞌ pen 
epataꞌtɨ kaꞌpon amʉꞌ iwanoꞌ pe Papa nʉkonekanʉ yaꞌ tawon pokon pe. Iyeꞌnonka 
Sises ewarumaꞌtɨtoꞌ Esuwerʉ amʉꞌ uya esi, Papa ekonekasaꞌ pe rɨ tanporo kaꞌpon 
amʉꞌ neꞌnin pe Papa uya wakʉ nonkatoꞌ Sises Kʉrai yau eporo toꞌ uya poken, mɨrɨ 
awonsiꞌkɨ apurɨ iya tɨwɨrɨ rɨ Esuwerʉ amʉꞌ uya Sises ewarumaꞌtɨ pen tukaiꞌ.

Iuꞌmatʉ pe Paarʉ uya imenuka se kasa Kʉriꞌsan pe eꞌnɨ ukoꞌmantoꞌ esi tukaiꞌ, 
tʉusiꞌnʉnkaiꞌ tʉron kon pokon pe eꞌnɨtoꞌ pɨꞌ. Anʉnpɨtʉ iya tʉusauroꞌtoꞌ ipɨꞌ ton pe 
Papa apiyoꞌ pe eꞌnɨtoꞌ pɨꞌ, pata esanon pɨꞌ tʉtʉrawasooi kon kuꞌtoꞌ Kʉriꞌsan amʉꞌ 
uya pɨꞌ, mɨrɨ awonsiꞌkɨ ɨsitonpa pe teꞌtoꞌ kuꞌtoꞌ pɨꞌ, mɨrɨ awonsiꞌkɨ ewan wannɨ 
uya iꞌtun nɨtoꞌ pɨꞌ utaꞌtoman nɨtoꞌ. Tʉkaretaai iꞌmaꞌka iya tekareei ton ke rɨ mɨrɨ 
awonsiꞌkɨ Papa apurɨpɨꞌtoꞌ main ke.

Iyawon Ekamanin
Ekamanin mɨrɨ awonsiꞌkɨ isauroꞌtoꞌ ipɨꞌ (1:1‑17)
Epikaꞌtɨn nɨtoꞌ iꞌse kuru eꞌnɨtoꞌ (1:18–3:20)
Papa eseru epikaꞌtɨn nɨtoꞌ pɨꞌ (3:21–4:25)



1  Paarʉ, Sises Kʉrai poitorʉ, esaꞌsaꞌ itekare ekamaiꞌ ennoꞌsaꞌ pe, imoꞌkasaꞌ wakʉ 
Papa ekareei iwanoꞌ pe, winɨpaino. 2  Serɨ itekare ikupʉ uya tukaiꞌ isaurokʉꞌpʉ 

rʉꞌpʉ pena puꞌkenaꞌ amʉꞌ imaimu pe tʉusauroꞌsan poro Wakʉ iyeꞌmenukasaꞌ 
itekare yau 3  tʉmu pɨꞌ, kaꞌpon pe teꞌtoꞌ yau Tepiꞌ pa rʉꞌpʉ pe naꞌneꞌ. 4 Wakʉ pe 
teꞌsen Iyaꞌkwarʉ poro ekamasaꞌ rʉꞌpʉ meruntɨ ke Papa Mu pe a iyeꞌmʉꞌsaꞌka winɨ 
iyerikʉꞌpʉ apai: Sises Kʉrai si uyepuru kon. 5 Iporo mɨrɨ awonsiꞌkɨ iteseꞌ iwanoꞌ pe 
wakʉ nonkasaꞌ eposaꞌ man innennokoꞌsan pe eꞌnɨtoꞌ pe, kaꞌpon amʉꞌ neꞌnin pe 
eꞌnɨtoꞌ pe Esuwerʉ amʉꞌ pen koroꞌtapai imaimu awɨron pe toꞌ eꞌtoꞌ pe apurɨtoꞌ toꞌ 
uya winɨ. 6 Mɨrɨ awonsiꞌkɨ ɨmɨrɨꞌnokon nɨ nɨrɨ si esi kamoro Sises Kʉrai iwanoꞌ pe 
ikɨꞌmasaꞌ kon koroꞌtau.

7 Tanporon kon Ron pon kon enakan Papa niꞌnʉnkanʉ ton mɨrɨ awonsiꞌkɨ ikɨꞌmasaꞌ 
kon wakʉ ton pe toꞌ eꞌtoꞌ pe:

Wakʉ nonkasaꞌ mɨrɨ awonsiꞌkɨ tʉusewankamaiꞌ pʉra ɨweꞌtoꞌ kon Papa, ukʉipʉnʉ 
kon mɨrɨ awonsiꞌkɨ Itepuru Sises Kʉrai winon nesii ɨyenakan kon pe.

Paarʉ Eꞌtoꞌ Ron Pona Ɨtɨpai
8  Wapiya, Papa pɨꞌ tenki ta uya Sises Kʉrai poro tanporo ɨmɨrɨꞌnokon pɨꞌ, apʉne 

pʉra apurɨtoꞌ auyaꞌnokon usekareꞌtɨsaꞌ tanporo non emʉꞌ kaisa rɨ. 9 Papa, iyapiyoꞌ 
pe eꞌtoꞌ tanporo uyewan aꞌkɨrɨ Imu ekareei wakʉ ekama uya yau, esi uyekamanin 
pe inke rɨ uyenu yau ɨkupʉ uya ꞌnokon 10 ɨpʉrema yau tɨwɨrɨ rɨ; mɨrɨ awonsiꞌkɨ 
ɨpʉrema si serɨ pe rɨ Papa eseru awɨrɨ iteꞌma utaꞌkokasaꞌ eꞌtoꞌ pe ɨpiyaꞌnokon utɨtoꞌ pe.

11 Ɨyenpaiꞌnokon esi ɨpikaꞌtɨtoꞌ kon pe uya iyaꞌkwarʉ nʉtʉrʉnʉ eponin pe, panaꞌ 
pe ɨkuꞌnin kon pe— 12  mɨrɨ si, ɨmɨrɨꞌnokon mɨrɨ awonsiꞌkɨ urɨ uya apurɨtoꞌ winɨ 
eporiꞌmapɨꞌnɨtoꞌ pe asaꞌ ipɨꞌ. 13  Iꞌtunin nan pe pʉra ɨwesi kon iꞌse pʉra esi, utonpa 
ton, ekonepɨtʉꞌpʉ inke rɨ ɨpiyaꞌnokon utɨtoꞌ pe (eꞌtane mɨrɨ namaiꞌ uwaꞌkʉꞌpɨꞌsaꞌ 
serɨ pona rɨ nin si) ɨꞌkoroꞌtauꞌnokon iyakʉꞌpʉsaꞌ anʉntoꞌ pe uya, tʉron kon Papa 
pʉnon kon koroꞌtau eporoꞌpʉ uya kasa. *

14 Eꞌnonkasaꞌ pe rɨ esi asaꞌron kon enaꞌ Kiriꞌ amʉꞌ mɨrɨ awonsiꞌkɨ Kiriꞌ amʉꞌ pen nɨ 
enaꞌ, asaꞌrɨ rɨ emepokeꞌ ton mɨrɨ awonsiꞌkɨ emepo pʉnon kon enaꞌ. 15 Mɨrɨ pe iyesi 
pɨꞌ, wakʉ itekare ɨnekamapai kuru esi serɨ ɨmɨrɨꞌnokon Ron pon kon pɨꞌ rɨ marɨ.

16 Wakʉ itekare pɨꞌ ɨpiyɨtʉ pen nɨ, apʉne pʉra Papa meruntɨrʉ pe iyesi tanporon 
kon apurɨnin nan epikaꞌtɨtoꞌ ike pe; wapiya Esuwerʉ iwanoꞌ pe, mɨrɨ awonsiꞌkɨ 
Esuwerʉ pen iwanoꞌ pe. * 17 Apʉne pʉra wakʉ itekare yau Papa uya anʉn nɨ ipokenaꞌ 
rɨ tukaiꞌ apurɨtoꞌ winɨ iyepiyaꞌtɨ siꞌkɨrɨ iuꞌmatʉ pona, b iyeꞌmenukasaꞌ naꞌneꞌ kasa: 

“Ipokenaꞌ awɨrɨ teꞌsen ukoꞌmamʉ apurɨtoꞌ winɨ,” c tawon.

Kaꞌpon Kotaꞌmatoꞌ Papa Uya
18 Papa uya kotaꞌman nɨtoꞌ usenpoikasaꞌ Epʉn poi Papa pʉra eꞌnɨtoꞌ mɨrɨ awonsiꞌkɨ 

ɨri kaꞌpon amʉꞌ eseru pɨꞌ wakʉ iꞌtutoꞌ pe pʉra ikuꞌnin nan ɨri teseru kon winɨ, 19 Papa 
iꞌtutoꞌ ipɨꞌ esi toꞌ pona tense rɨ, apʉne pʉra tense rɨ Papa uya ikuꞌsaꞌ toꞌ pona. 20 Apʉne 
pʉra non eꞌkaaꞌpʉ siꞌkɨrɨ Papa ewakiri tʉusensen pen—siyaroꞌ rɨ imeruntɨrʉ mɨrɨ 

Emennaꞌ pe ukoꞌman nɨtoꞌ Kʉrai yau (5:1–8:39)
Esuwerʉ Papa ekonekatoꞌ yau (9:1–11:36)
Kʉriꞌsan pe eꞌnɨ eꞌtoꞌ (12:1–15:13)
Iyeꞌnonkatoꞌ mɨrɨ awonsiꞌkɨ tʉmɨrɨ pe miyarɨ tatoꞌ iya (15:14–16:27)

a 1:4 ekamasaꞌ rʉꞌpʉ meruntɨ ke Papa Mu pe; mɨrɨ pe pʉra, ekamasaꞌ rʉꞌpʉ tʉmeruntɨrʉ ke Papa Mu pe
* 1:13 Inkupʉꞌpʉ 19:21 * 1:16 Maꞌ 8:38 
b 1:17 iyepiyaꞌtɨ siꞌkɨrɨ iuꞌmatʉ pona; mɨrɨ pe pʉra, apurɨtoꞌ apai apurɨtoꞌ pona
c 1:17 Apaꞌkaꞌ 2:4



 

* 1:21 Eꞌpeꞌsas 4:17‑18 * 1:23 Isuꞌtaronomi 4:16‑18 * 2:1 Maꞌsiu 7:1; Ʉruꞌ 6:37 
d 2:6 Eren 62:12; Ipuꞌketʉ 24:12

awonsiꞌkɨ Papa pe iyeꞌtoꞌ iꞌnaino rɨ—usensaꞌ wakʉ pe rɨ, tʉtoꞌkaꞌnʉꞌse iyekonekasaꞌ 
rʉꞌpʉ winɨ, kaꞌpon amʉꞌ eꞌtoꞌ pe iyeꞌwapuꞌtɨtoꞌ ipona pʉra.

21 Apʉne pʉra Papa iꞌtu tane toꞌ uya, Papa pe toꞌ uya apurɨpɨtʉ pʉra iyesi, toꞌ 
uya tenki ta pʉra rɨ iyesi ipɨꞌ, eꞌtane toꞌ usenuminkatoꞌ esi iwotoriꞌpɨ pʉra rɨ mɨrɨ 
awonsiꞌkɨ emepo pʉn toꞌ ewan ewarumamʉꞌpʉ. * 22  Emepokeꞌ pe toꞌ eꞌkuꞌtane, epeꞌ 
rɨ toꞌ enaꞌpʉ, 23 mɨrɨpan kon uya Papa teriꞌsen pen kuꞌtoꞌ eke pe entakanomaꞌpʉ toꞌ 
uya ipe iyeꞌtoꞌ pe ikaꞌsaꞌ ke kaꞌpon teriꞌsen pe rɨ nin mɨrɨ awonsiꞌkɨ toron amʉꞌ pe 
mɨrɨ awonsiꞌkɨ oꞌ amʉꞌ pe mɨrɨ awonsiꞌkɨ ene amʉꞌ rɨ. *

24 Mɨrɨ pe iyesi pɨꞌ, Papa uya toꞌ nonkasaꞌ ɨri toꞌ ewan eꞌtoꞌ iꞌse yau ɨri pe tekumatoꞌ 
kon yau tʉtonpa kon pokon pe tʉpun kon enoꞌmatoꞌ toꞌ uya yaꞌ. 25 Iꞌnairon pe Papa 
eꞌtoꞌ entakanoma toꞌ uya kasi pe eꞌnɨtoꞌ ke, mɨrɨ awonsiꞌkɨ ikaꞌsaꞌ ton nɨ apurɨpɨtʉ 
toꞌ uya mɨrɨ awonsiꞌkɨ iyapiyoꞌ pe rɨ toꞌ esi ikaꞌnin nʉꞌpʉ ta pe pʉra rɨ—tɨwɨrɨ rɨ 
tapurɨpɨꞌsen. Amen.

26 Mɨrɨ pe iyesi pɨꞌ, Papa uya toꞌ nonkasaꞌ piyɨꞌnʉꞌnin nɨ nɨkɨ eseru yaꞌ. Toꞌ uriꞌsamo 
ton nɨ uya iꞌnaino pe rɨ eꞌnɨtoꞌ entakanoma iꞌnaino pen nɨ ke. 27 Mɨrɨ kasa rɨ marɨ, 
warawotiꞌsi amʉꞌ uya iꞌnaino uriꞌsan pokon pe eꞌnɨtoꞌ nonkasaꞌ, mɨrɨpan kon 
aꞌmintasaꞌ tʉnɨkɨru kon yau tʉtonpa kon pɨꞌ. Warawotiꞌsi amʉꞌ uya ɨri rɨ kuuꞌpʉ 
warawotiꞌsi amʉꞌ pokon pe, mɨrɨpan kon uya tekotaꞌmatoꞌ kon eposaꞌ tʉpun kon 
yau iyeꞌtoꞌ awɨrɨ pʉra teꞌsaꞌ kon wenai.

28  Miyarɨ rɨ, toꞌ usenuminka kasa pʉra rɨ Papa iꞌtunin pe eꞌnɨtoꞌ enkurunpanin pe, 
toꞌ nonkasaꞌ iya iyeꞌtoꞌ awɨrɨ pʉra toꞌ usenuminkatoꞌ yaꞌ, tʉkuꞌsen pen nɨ kuꞌtoꞌ pe 
toꞌ uya. 29 Toꞌ rɨ si epeꞌtɨsaꞌ tanporon nɨ ɨri eseru ke, ɨri ke, mentai eꞌnɨtoꞌ ke mɨrɨ 
awonsiꞌkɨ iteseru pe teꞌsen awɨrɨ pʉra eꞌnɨtoꞌ ike ke. Ɨri pe tʉron kon pɨꞌ teꞌkuꞌsan 
pe toꞌ esi, teꞌwɨsan pe, ɨsipɨꞌ teꞌsan pe, enkuꞌtɨnin nan pe mɨrɨ awonsiꞌkɨ ɨri ɨnkuꞌpai 
teꞌsan pe. Kaꞌpon eseru pɨꞌ tʉusauroꞌsan pe, 30 ɨri pe kaꞌpon pɨꞌ tʉusauroꞌsan pe, Papa 
ewarumaꞌtɨnin nan pe, sapemanin nan pe, iꞌtunin pe teꞌkuꞌsan pe, mɨrɨ awonsiꞌkɨ 
tʉutapurɨsan pe; ɨri kupʉ eseru saraꞌtɨnin nan pe; tʉsan kon maimu awɨron kon 
pen pe; 31 iyaꞌkwarʉ pʉnon kon pe, apurɨ pokenaꞌ ton pen pe, tʉusiꞌnʉnkasan pen 
pe, ɨsentuꞌmʉnon kon pe, aiko tawon nan pen pe. 32  Iꞌtuiꞌma rɨ Papa usauroꞌsaꞌ esi 
ipoken kamoro serɨ rupɨ kuꞌnin nan esi umaꞌtan nɨtoꞌ eponin nan pe tawon, serɨ 
ton kuru kupʉ toꞌ uya, mɨrɨ awonsiꞌkɨ kamoro serɨ kuꞌnin nan pɨꞌ rɨ nɨrɨ wakʉ pe 
man ta toꞌ uya.

Papa Uya Ipoken Eseru Aimenkatoꞌ

2  Mɨrɨ pe iyesi pɨꞌ, ɨmɨrɨ, kaꞌpon, ɨnʉꞌ rɨ eseru aimenkanin, ɨyeꞌwapuꞌtɨtoꞌ ipona 
pʉra iyesi, ɨꞌrɨ poirɨ rɨ tʉron nɨ eseru aimenka auya, ɨiwanoꞌ pe rɨ nin ɨusenoꞌma 

mɨrɨ, apʉne pʉra ɨmɨrɨ eseru aimenkanin uya mɨrɨ ton nɨ kupʉ. * 2  Serɨ si iꞌtuꞌnokon 
Papa uya eseru aimenkatoꞌ esi kamoro serɨ rupɨ kuꞌnin nan pɨꞌ esi iꞌnairon po. 3 Mɨrɨ 
kasa si ɨmɨrɨ, kaꞌpon nɨ nin, uya eseru aimenkatoꞌ kupʉ aꞌtai toꞌ pɨꞌ mɨrɨ rɨ kupʉiꞌma, 
Papa uya eseru aimenkatoꞌ piyapai ayainʉmʉ tukaiꞌ peꞌ ɨyeꞌkupʉ? 4 Mɨrɨ pe pʉra 
katɨ, eke pe rɨ ɨsiꞌnʉnkeꞌ pe iyeꞌtoꞌ ikuꞌtane auya, ɨyenpɨꞌtoꞌ iya, mɨrɨ awonsiꞌkɨ 
tʉusetaꞌkaiꞌ pʉra iyeꞌtoꞌ nurunpa auya, iꞌtuiꞌma pʉra Papa eꞌtoꞌ ɨsiꞌnʉnkeꞌ pe uya 
ayatoꞌ esi ɨyeraꞌtɨtoꞌ yaꞌ?

5 Eꞌtane apʉne pʉra saꞌman pe rɨ teraꞌtɨsen pe pʉra rɨ ɨyewan esi pɨꞌ, kotaꞌman nɨtoꞌ 
amʉranʉkʉ auya ɨiwanoꞌ pe rɨ Papa uya kotaꞌman nɨtoꞌ weyu aꞌtaino pe, ipokenaꞌ 
eseru aimenkatoꞌ iya usenpoika aꞌtai. 6 Papa uya, “itʉrʉ kaꞌpon kaisa rɨ inkupʉꞌpʉ pɨꞌ 
tense,” d tasaꞌ iya. 7 Kamoro kaꞌpon amʉꞌ saꞌman annawɨrɨ wakʉ kupʉ pɨꞌ teꞌsan uya 
eke pe tʉkuꞌtoꞌ kon, tʉnamatoꞌ kon mɨrɨ awonsiꞌkɨ eriꞌnɨtoꞌ pen warinpa enaꞌ inke 
rɨ ukoꞌman nɨtoꞌ tʉrʉ iya. 8  Eꞌtane kamoro tiwanoꞌ kon pe rɨ teꞌsan mɨrɨ awonsiꞌkɨ 

iꞌnairon anaꞌsipai pʉra teꞌsan mɨrɨ awonsiꞌkɨ ɨri pɨkɨrɨ teꞌsan pɨꞌ, moro isakorotasaꞌ pɨꞌ 
ekotaꞌman nɨtoꞌ esi mɨrɨ. 9 Moro ewankamanin mɨrɨ awonsiꞌkɨ aꞌkwarʉ ainʉnpanin eꞌtoꞌ 
oton tanporon kon ɨri kuꞌnin nan kaꞌpon amʉꞌ pɨꞌ: wapiya Esuwerʉ amʉꞌ pɨꞌ, mɨrɨ tʉpo 
Esuwerʉ amʉꞌ pen; 10 eꞌtane eke pe ikuꞌtoꞌ, inamatoꞌ mɨrɨ awonsiꞌkɨ tʉusewankamaiꞌ 
pʉra eꞌnɨtoꞌ esi tanporo wakʉ kuꞌnin nan iwanoꞌ pe: wapiya Esuwerʉ amʉꞌ pɨꞌ, mɨrɨ 
tʉpo Esuwerʉ amʉꞌ pen pɨꞌ, 11 apʉne pʉra Papa esi pɨꞌ tenu yawon kenan pe pʉra rɨ. *

12  Tanporon kon, main, Mosiꞌ winon piyapai imakoitasaꞌ kon umaꞌtatoꞌ oton mɨrɨ 
main piyapai rɨ marɨ, mɨrɨ awonsiꞌkɨ tanporon kon imakoitasaꞌ kon main oꞌnoro 
eseru utaimenkatoꞌ oton main ke. 13  Apʉne pʉra kamoro mɨrɨ main etanin nan 
esi pen ipokenaꞌ pe Papa enu yau, eꞌtane kamoro main awɨron kon anʉmʉ Papa 
uya ipokenaꞌ ton tukaiꞌ. 14 (Kasi pe pʉra, Esuwerʉ amʉꞌ pen, main, Mosiꞌ winon 
esanon pen, uya ikupʉ tiꞌnaino kon nɨ main eꞌtoꞌ iꞌse, main pe rɨ tiwanoꞌ kon pe 
toꞌ esi, main esanon pe pʉra rɨ esiiꞌma, 15 toꞌ uya enpoika siꞌkɨrɨ mɨrɨ main eꞌtoꞌ 
iꞌse eꞌmenukasaꞌ toꞌ ewan pɨꞌ, toꞌ ewan uya rɨ nɨrɨ ekama toꞌ pɨꞌ, mɨrɨ awonsiꞌkɨ toꞌ 
usenuminkatoꞌ uya rɨ ipoken pʉra toꞌ eꞌsaꞌ ekama, mɨrɨ awonsiꞌkɨ tʉron nɨ aꞌtai 
ipoken toꞌ eꞌsaꞌ ta iya rɨ.) 16 Serɨ eꞌkuꞌtoꞌ oton Papa uya amaꞌaino eseru aimenka 
weyu aꞌtai Sises Kʉrai poro, wakʉ uyekareei nekamayaiꞌneꞌ kasa.

Esuwerʉ Amʉꞌ Mɨrɨ Awonsiꞌkɨ Main, Mosiꞌ Winon
17 Ɨmɨrɨ nin si, Esuwerʉ pe teꞌsesaꞌsen; main, Mosiꞌ winon enupɨkɨrɨ teꞌsen mɨrɨ 

awonsiꞌkɨ Papa pokon pe ɨweꞌtoꞌ pɨꞌ tʉutapurɨsen. 18 Iꞌse iyeꞌtoꞌ iꞌtunin pe ɨwesi yau, 
mɨrɨ awonsiꞌkɨ ewaiꞌ tawon pe teꞌsen epoi teꞌsen pɨꞌ apʉne pʉra main nenupaꞌpʉ pe 
ɨwesi pɨꞌ. 19 Poriꞌ pe ɨwesi yau tenkuꞌnaꞌ nan anin pe ɨwesi pɨꞌ, ewarupɨ yau teꞌsan 
weyu pe ɨwesi pɨꞌ, 20 iyaꞌkwarʉ pʉnon enupanin pe ɨwesi pɨꞌ, aiko ton nʉꞌkwɨ mʉre 
amʉꞌ tiꞌsaai pe ɨwesi pɨꞌ, apʉne pʉra main esi wakʉ pe iꞌtutoꞌ mɨrɨ awonsiꞌkɨ iꞌnairon 
yen pe— 21 Ɨmɨrɨ si, tʉron kon enupanin, ɨiwanoꞌ pe peꞌ ɨusenupa pen nɨ? Ɨmɨrɨ amaꞌ 
pe eꞌnɨ namaiꞌ itekare ekamanin, amaꞌmanin peꞌ ɨmɨrɨ? 22  Ɨmɨrɨ iyemariꞌmasaꞌ kon 
kaꞌpon amʉꞌ kʉsekumanin tawon, tekumasen peꞌ ɨmɨrɨ? Ɨmɨrɨ papa tatoꞌ ipɨꞌ pe ikaꞌsaꞌ 
itewaruma, ɨpʉreman nɨtoꞌ, useꞌman nɨtoꞌ iwʉꞌ ton peꞌ rapumanin ɨmɨrɨ? 23 Ɨmɨrɨ main 
pɨꞌ tʉutapurɨsen, main peꞌ tiꞌkwɨꞌse Papa namanin pe pʉra teꞌsen ɨmɨrɨ? 24 Iyeꞌmenukasaꞌ 
naꞌneꞌ kasa: “Papa eseꞌ eꞌsapema Esuwerʉ amʉꞌ pen koroꞌtau ɨmɨrɨꞌnokon uriyaꞌ,” e tawon.

25 Itepeꞌ eꞌ pe un piꞌpɨ puturʉkatoꞌ esi main awɨrɨ ɨwesi yau, eꞌtane main iꞌkwɨtʉ 
auya yau, itun piꞌpɨ iputurʉkasaꞌ pen pe rɨ ɨyena. 26 Kamoro itun piꞌpɨ iputurʉkasaꞌ 
kon pen eꞌsaꞌ main eꞌtoꞌ iꞌse awɨrɨ, itun piꞌpɨ iputurʉkasaꞌ kon pe peꞌ toꞌ kupʉ 
pen? 27 Kʉrɨ ipun pe itun piꞌpɨ iputurʉkasaꞌ pen, mɨrɨpan eꞌtane main awɨron, uya 
ɨyenoꞌma mɨrɨ, ɨmɨrɨ iyeꞌmenukasaꞌ main tensen pe esaꞌ f mɨrɨ awonsiꞌkɨ un piꞌpɨ 
puturʉkatoꞌ esaꞌ, esi main iꞌkwɨꞌnin pe.

28 Kaꞌpon esi pen mɨrɨ Esuwerʉ pe kuru kɨpoꞌpo rɨ kʉrɨ rɨ pe iyesi yau, mɨrɨ awonsiꞌkɨ 
kɨpoꞌpo rɨ, ipun pe rɨ un piꞌpɨ puturʉkatoꞌ esi nɨrɨ pen nɨ. 29 Kane, kaꞌpon esi mɨrɨ Esuwerʉ 
pe kuru tʉyau kʉrɨ rɨ pe tesi yau; mɨrɨ awonsiꞌkɨ un piꞌpɨ puturʉka esi tepeꞌ ke rɨ ewan 
wannɨ maꞌkʉʉiꞌtɨ kasa, iyaꞌkwarʉ winɨ, iyeꞌmenukasaꞌ main naꞌneꞌ awɨron pen nɨ. Pʉse 
rɨ waraino kaꞌpon apurɨpɨꞌtoꞌ esi mɨrɨ kaꞌpon winɨpaino pen, eꞌtane Papa winɨpaino pe. *

Papa Tʉusaurokʉꞌpʉ Awɨron

3  Ɨꞌrɨ eponin pe ken si eꞌnɨ Esuwerʉ pe eꞌnɨ yau, mɨrɨ pe pʉra ɨꞌrɨ epeꞌ pe yun 
wannɨ piꞌpɨ puturʉka? 2  Eke pe rɨ tanporon yau rɨ! Tanporon wapiya, Papa 

maimu kuru rɨ eꞌnonkaꞌpʉ mɨrɨ toꞌ enaꞌ.

3 Ɨꞌrɨ pe ken iyesi toꞌ tonpa ton uya apurɨtoꞌ pʉra iyesi yau? Toꞌ uya apurɨtoꞌ pʉra 
iyesi uya Papa eꞌtoꞌ tʉusauroꞌsaꞌ awɨrɨ pʉra ikupʉ? 4 Pen kuru rɨ! Tɨwɨ Papa nesii 
iꞌnai rɨ, mɨrɨ awonsiꞌkɨ tanporon kon eꞌtane kasi yeꞌ pe. Iyeꞌmenukasaꞌ naꞌneꞌ:

“Ipokenaꞌ pe ɨusiꞌtu pa amaimu yau
ɨyeseru aimenkatoꞌ yau itentai ɨyena pa,” g tawon.

5 Eꞌtane ipoken pʉra eꞌnɨtoꞌ uya Papa eꞌtoꞌ ipoken enpoika wakʉ pe kuru, ɨꞌrɨ ken 
si ta? Papa esi wakʉ pe pʉra rɨ uya kotaꞌman nɨtoꞌ nepʉ uponaꞌnokon ta? (Kaꞌpon 
eꞌseiꞌpɨꞌtoꞌ eꞌ pe rɨ nin si eꞌkapʉ.) 6 Mɨrɨ kasa iyesi pen! Mɨrɨ kasa iyesi yau, nai kasa 
Papa non eseru aimenkaiꞌno? 7 Kaꞌpon nɨ entarumʉ, “Kasi yeꞌ pe esi uya Papa eꞌtoꞌ 
iꞌnairon pe koneka yau eke pe ikuꞌtoꞌ temoꞌkaiꞌ, ɨꞌrɨtoꞌ pe ken si tʉmakooikenan 
pe uyenoꞌma?” 8  Tapai pʉra peꞌ nai—kasi yeꞌ pe rɨ ina pɨꞌ usauroꞌnɨsaꞌ naꞌneꞌ kasa 
mɨrɨ awonsiꞌkɨ tʉron kon uya ikupʉ, ina uya—“Ɨri kuꞌpaiꞌnokon wakʉ pe itepeꞌpʉ 
eꞌtoꞌ pe,” ta, ta pʉra? Toꞌ enoꞌmatoꞌ esi mɨrɨ iꞌse toꞌ eꞌtoꞌ pe rɨ.

Ɨnʉꞌ Ipoken Teꞌsen Pʉn Nɨ
9 Ɨꞌrɨ ken si? Ina ken peꞌ si Esuwerʉ amʉꞌ esi wakʉ h ton pe? Parɨ pen nɨ! 

Ekamakaꞌsaꞌnokon nɨ mɨrɨ, Esuwerʉ amʉꞌ mɨrɨ awonsiꞌkɨ Esuwerʉ amʉꞌ pen esi 
mɨrɨ ɨsiꞌkaisa rɨ makoi oꞌno. 10 Iyeꞌmenukasaꞌ naꞌneꞌ kasa:

“Ɨnʉꞌ rɨ pʉra iyesi ipokenaꞌ pe teꞌsen, tikin nan pʉra rɨ;
 11 ɨnʉꞌ rɨ pʉra iyesi itoꞌkaꞌnʉꞌnin,

ɨnʉꞌ rɨ Papa warinpanin.
 12 Tanporon kon nɨ eraꞌtɨsaꞌ ɨsiꞌkaisa rɨ siya

tanporo rɨ toꞌ enasaꞌ se pe rɨ;
ɨnʉꞌ rɨ pʉra iyesi wakʉ kuꞌnin,

tikin nan pʉra rɨ.” i
 13 “Toꞌ esen ton esi emennaꞌ ton akasaꞌ uruwaiꞌ ton pe;

toꞌ ani ton esi enkuꞌtɨn nɨtoꞌ kuꞌnin pe.” j
“Ɨkʉi urarii rɨ esi toꞌ eꞌpi pɨꞌ.” k

 14 “Toꞌ mʉta ton epeꞌtɨpɨꞌsaꞌ eꞌpaꞌnʉꞌnɨtoꞌ mɨrɨ awonsiꞌkɨ ɨsipɨꞌ eꞌnɨtoꞌ ke.” l
 15 “Aituneꞌ pe rɨ toꞌ pʉta ton esi mʉn ennoko pɨꞌ;
 16 toꞌ utɨꞌpʉ eꞌmaꞌpʉ tau umaꞌtan nɨsaꞌ mɨrɨ awonsiꞌkɨ usewankaman nɨtoꞌ eꞌnɨmɨ,
 17 mɨrɨ awonsiꞌkɨ tʉusewankamaiꞌ pʉra kaꞌpon ukoꞌmantoꞌ kuꞌtoꞌ toꞌ niꞌtunʉ pen.” m
 18 “Papa pɨꞌ toꞌ enariꞌnʉntoꞌ pʉra rɨ iyesi toꞌ enu yau,” n
tawon.

19 Serɨ si iꞌtuꞌnokon, tanporo main uya tasaꞌ naꞌneꞌ, ta iya kamoro main oꞌno naꞌneꞌ 
nan pɨꞌ, tanporo mʉta eꞌtʉtʉikatoꞌ pe mɨrɨ awonsiꞌkɨ tanporo non pon kon eꞌtoꞌ 
pe Papa pɨꞌ ekamanin pe. 20 Mɨrɨ pe iyesi pɨꞌ, ɨnʉꞌ rɨ anʉmʉ Papa uya pʉra iyesi 
ipokenaꞌ tukaiꞌ main kupʉ iya pɨꞌ; eꞌtane ruꞌku, main poro makoi iꞌtunin pe enan. *

Ipoken Eꞌnɨ Apurɨtoꞌ Poro
21 Eꞌtane nin si serɨ Papa uya kaꞌpon amʉꞌ anʉntoꞌ ipokenan pe usiꞌtusaꞌ, main 

piyapai, main, Mosiꞌ winon mɨrɨ awonsiꞌkɨ Puꞌkenaꞌ amʉꞌ nekamayaiꞌneꞌ. 22  Serɨ 
ipoken eꞌnɨtoꞌ usiꞌtusaꞌ uyepʉ Sises Kʉrai apurɨtoꞌ poro tanporon kon apurɨnin 

nan piyaꞌ. Tʉponaron pʉra rɨ iyesi, * 23  apʉne pʉra tanporon kon nɨ umakoitasaꞌ 
mɨrɨ awonsiꞌkɨ toꞌ uꞌmaꞌsaꞌ mɨ airɨ rɨ eke pe Papa kuꞌtoꞌ tepose pʉra, 24 mɨrɨpan 
kon ekonekasaꞌ teꞌmaiꞌ pʉra eꞌrepan nɨtoꞌ wakʉ nonkasaꞌ iya winɨ eꞌman nɨtoꞌ 
poro iyeꞌsaꞌ Kʉrai Sises winɨ. 25 Papa uya itʉsaꞌ useꞌman nɨtoꞌ ike pe upɨꞌnokon 
tʉusentuꞌmatoꞌ pe o imʉnʉ apurɨtoꞌ poro. Serɨ kuꞌsaꞌ iya ipokenaꞌ pe tesi ekamanin 
pe, apʉne pʉra aꞌkʉreꞌtɨnin pe tesi ke makoi ton pena iyeꞌkuꞌsaꞌ rʉꞌsan nonkaꞌpʉ 
iya tʉponiꞌsimaiꞌ pʉra— 26 ikuuꞌpʉ iya ipoken tesi serɨ aꞌtai tukaiꞌ enpoikanin pe, 
ipoken teseru esi enpoikanin pe mɨrɨ awonsiꞌkɨ kaꞌpon amʉꞌ anʉnnin pe ipokenaꞌ 
pɨkɨron kon pe Sises apurɨtoꞌ winɨ.

27 Nai ken si utapurɨn nɨtoꞌ? Mɨrɨ pʉra rɨ iyesi. Ɨꞌrɨ iteseru pe? Main peꞌ awɨrɨ 
eꞌnɨ pɨꞌ? Kane, eꞌtane apurɨtoꞌ pɨꞌ. 28  Apʉne pʉra kaꞌpon anʉmʉ Papa uya ipokenaꞌ 
pe taꞌnokon apurɨtoꞌ winɨ main awɨrɨ eꞌnɨ winɨ pʉra. 29 Papa peꞌ esi Esuwerʉ amʉꞌ 
rɨken eꞌtoꞌ iteseꞌ pɨꞌ pe? Esuwerʉ amʉꞌ pen eꞌtoꞌ iteseꞌ pɨꞌ rɨ nɨrɨ pen peꞌ kʉrɨ? 
Ewaiꞌ, Esuwerʉ amʉꞌ pen nɨ nɨrɨ, 30 tikin nɨ rɨken Papa esi pɨꞌ, kaꞌpon itun piꞌpɨ 
iputurʉkasaꞌ anʉnton apurɨtoꞌ winɨ mɨrɨ awonsiꞌkɨ itun piꞌpɨ iputurʉkasaꞌ pen mɨrɨ 
rɨ marɨ apurɨtoꞌ poro. * 31 Apurɨtoꞌ pɨꞌ ken peꞌ si usauroꞌ nɨ uya main, Mosiꞌ winon 
pʉra iyeꞌtoꞌ pe ikupʉ? Parɨ pen nɨ! Eꞌtane ruꞌku, main awɨrɨ eꞌnɨꞌnokon.

Epʉraꞌan Ekonekaꞌpʉ Apurɨtoꞌ Winɨ

4  Ɨꞌrɨ ken si eporoꞌpʉ utamokori kon Epʉraꞌan uya serɨ rupɨ pɨꞌ ta serɨ? 2  Epʉraꞌan 
anʉnsaꞌ pe iyesi yau ipokenaꞌ pe inkuuꞌpʉ winɨ, itapurɨtoꞌ ipɨꞌ esi mɨrɨ—eꞌtane 

Papa rau pen. 3 Ɨꞌrɨ ta imenukasaꞌ itekare uya? “Epʉraꞌan uya Papa apurɨꞌpʉ, mɨrɨ 
pɨꞌ ipokenaꞌ pe iyesi,” taꞌpʉ ipɨꞌ. p

4 Kaꞌpon eꞌtʉrawasoma aꞌtai, itepeꞌpʉ esi mɨrɨ irepatoꞌ ike tukaiꞌ iyesi pen nɨ eꞌtane 
iyeꞌtʉrawasomasaꞌ rʉꞌpʉ ipɨꞌ pe iyesi. 5 Eꞌtane rɨ, kʉrɨ kaꞌpon teꞌtʉrawasomasen pen 
pona eꞌtane Papa apurɨnin ɨri kaꞌpon anʉnnin ipokenaꞌ tukaiꞌ, apurɨtoꞌ iya uya ikupʉ 
Papa uya anʉntoꞌ pe ipokenaꞌ tukaiꞌ. 6 Tepiꞌ uya mɨrɨ rɨ marɨ ta isaurokʉ aꞌtai kaꞌpon 
eꞌtoꞌ pɨꞌ poriꞌ pe Papa uya anʉmʉ aꞌtai ipokenaꞌ pe iyesi tukaiꞌ, inkupʉnʉ pɨkɨrɨ pen:
 7 “Poriꞌ pe kamo esi

ɨri toꞌ nʉkuuꞌpʉ pɨꞌ usentuꞌman nɨsaꞌ kon
mɨrɨ awonsiꞌkɨ imakooi ton inɨpontɨsaꞌ naꞌneꞌ nan.

 8 Poriꞌ pe kʉrɨ kaꞌpon esi
imakooi iꞌtutoꞌ Itepuru uya pen ipɨꞌ,” q

ta.
9 Serɨ poriꞌ pe eꞌnɨtoꞌ peꞌ esi itun piꞌpɨ iputurʉkasaꞌ kon iwanoꞌ pe rɨken, mɨrɨ 

pe pʉra itun piꞌpɨ iputurʉkasaꞌ kon pen nɨ nɨrɨ katɨ iwanoꞌ pe iyesi? Epʉraꞌan 
anʉmʉꞌpʉ ipokenaꞌ tukaiꞌ apurɨtoꞌ iya pɨkɨrɨ ta pɨꞌ eꞌnɨsaꞌ. 10 Ɨꞌrɨ waraino ton oꞌnoro 
serɨ eꞌkuuꞌpʉ? Itun piꞌpɨ puturʉkaꞌpʉ tʉpo peꞌ iyesiꞌpʉ, mɨrɨ pe pʉra irawɨrɨ katɨ? 
Mɨrɨ tʉpo pen eꞌtane mɨrɨ rawɨrɨ! 11 Mɨrɨpan uya tʉyun piꞌpɨ puturʉkatoꞌ eporoꞌpʉ 
entoꞌ ipɨꞌ pe, Papa uya anʉnsaꞌ ipokenaꞌ pe enpoikanin pe apurɨtoꞌ iya winɨ, itun 
piꞌpɨ puturʉkasaꞌ pe pʉra rɨ marɨ iyesi koroꞌtau. Mɨrɨ pe iyesi pɨꞌ, tanporon kon 
apurɨnin nan kʉipʉnʉ pe iyesi eꞌtane itun piꞌpɨ iputurʉkasaꞌ kon pen, anʉnsaꞌ kon 
tatoꞌ pe toꞌ pɨꞌ. * 12  Mɨrɨ awonsiꞌkɨ itun piꞌpɨ iputurʉkasaꞌ kon kʉipʉnʉ pe rɨ marɨ 
iyesi, itun piꞌpɨ iputurʉkasaꞌ kon pe rɨken toꞌ esi pen eꞌtane tʉutɨsan nɨ marɨ apurɨtoꞌ 
pʉtaꞌpʉ awɨrɨ ukʉipʉnʉ kon Epʉraꞌan enau iyeꞌsaꞌ rʉꞌpʉ itun piꞌpɨ puturʉka rawɨrɨ.

* 4:19 Iseneses 17:17 * 4:25 Aisaya 53:4‑5 
t 5:1 usewankaman nɨtoꞌ pʉra iyesi; mɨrɨ pe pʉra, tʉusewankamaiꞌ pʉra eꞌnɨtoꞌ esaꞌ pe eꞌnɨpaiꞌnokon
u 5:2 eporiꞌmaꞌnokon; mɨrɨ pe pʉra, eporiꞌmanpaiꞌnokon; v. 3 yau rɨ nɨrɨ
v 5:6 Kʉrai; mɨrɨ pe pʉra, Meꞌsaya; Papa Nanʉmʉꞌpʉ ta eꞌkwa pe; v. 8 yau nɨrɨ.

13  Main poro Epʉraꞌan mɨrɨ awonsiꞌkɨ imunkɨ amʉꞌ uya ikuꞌtoꞌ pe uya tukaiꞌ 
usauroꞌnɨsaꞌ eporoꞌpʉ pen non anʉntoꞌ iya, eꞌtane anʉn nɨtoꞌ tʉuyeꞌsen apurɨtoꞌ 
winɨ. * 14 Apʉne pʉra kamoro tʉukoꞌmansan main awɨrɨ rɨken esi yau anʉnnin nan 
pe, apurɨtoꞌ esi mɨrɨ itepeꞌ pe pʉra rɨ mɨrɨ awonsiꞌkɨ ikuꞌtoꞌ pe uya tukaiꞌ usauroꞌnɨsaꞌ 
esi mɨrɨ se pe rɨ, * 15 apʉne pʉra main uya kotaꞌman nɨtoꞌ nepʉ. Mɨrɨ awonsiꞌkɨ main 
pʉra naꞌneꞌ airɨ main awɨrɨ pʉra eꞌnɨtoꞌ pʉra iyesi.

16 Mɨrɨ pe iyesi pɨꞌ, ikuꞌtoꞌ pe uya tukaiꞌ usauroꞌnɨsaꞌ uyepʉ apurɨtoꞌ winɨ, iyeꞌkuꞌtoꞌ 
pe wakʉ nonkasaꞌ winɨ, mɨrɨpan eꞌkupʉ mɨrɨ aꞌtai tanporo Epʉraꞌan munkɨ amʉꞌ 
pɨꞌ—kamoro rɨken main pɨꞌ teꞌsan pen eꞌtane kamoro Epʉraꞌan uya apurɨtoꞌ pɨꞌ 
teꞌsan nɨ marɨ. Tanporo ukʉipʉnʉ kon pe iyesi. * 17 Iyeꞌmenukasaꞌ naꞌneꞌ kasa: 

“Ɨkonekasaꞌ uya mɨrɨ tuꞌkan kon tʉpataron kon kʉipʉnʉ pe,” r tawon. Epʉraꞌan esi 
ukʉipʉnʉ kon pe Papa enu yau, inapurɨnʉ—Papa ukoꞌman nɨtoꞌ tʉnin iyeriꞌsaꞌ enaꞌ 
mɨrɨ awonsiꞌkɨ ɨꞌrɨ rɨ esaꞌnin moro ipʉra rɨ iyeꞌtane moro iyesi kasa.

18  Eꞌkuꞌnɨtoꞌ ipɨꞌ pʉra kasa rɨ iyeꞌtane, teꞌkuꞌtoꞌ yau rɨ Epʉraꞌan uya apurɨꞌpʉ, 
mɨrɨpan enaꞌpʉ tuꞌkan kon tʉpataron kon kʉipʉnʉ pe, taꞌpʉ naꞌneꞌ tʉpɨꞌ kasa rɨ, “Mɨrɨ 
kasa kuru apayan nʉꞌsan eꞌtoꞌ oton,” s tawon. 19 Apurɨtoꞌ tʉuya yau tɨꞌsɨꞌmʉnkaꞌnʉꞌse 
pʉra, iꞌtuꞌpʉ iya rɨ tʉpun eriꞌsaꞌ pe rɨ—apʉne pʉra 100 eꞌtoꞌ airɨ rɨ tʉwʉipiyaai esi 
pɨꞌ—mɨrɨ awonsiꞌkɨ Sera mʉre yen nɨ nɨrɨ esiꞌpʉ iyeriꞌsaꞌ pe. * 20 Eꞌtane rɨ Papa uya 
ikupʉ tʉuya tukaiꞌ tauroꞌkaꞌpʉ apurɨꞌpʉ iya, apurɨtoꞌ iya umeruntɨtaꞌpʉ, mɨrɨpan 
uya Papa apurɨpɨtʉꞌpʉ, 21 ipan pe tiꞌtuiꞌ Papa esi meruntɨ rɨ ikupʉ tʉuya tukaiꞌ 
tʉusaurokʉꞌpʉ kuꞌnin yeꞌ. 22  Mɨrɨ wenai, “Papa uya anʉmʉꞌpʉ ipokenan tukaiꞌ,” tasaꞌ 
iya. 23 Main, “anʉnsaꞌ esiꞌpʉ mɨrɨ,” ipokenaꞌ eꞌ pe tawon eꞌmenukaꞌpʉ kʉrɨ rɨ iwanoꞌ 
pe rɨken pen, 24 eꞌtane urɨꞌnokon nɨ nɨrɨ iwanoꞌ pe, anʉnsaꞌ pe ipoken eꞌnɨtoꞌ eꞌkuꞌtoꞌ 
oton naꞌneꞌ—urɨꞌnokon apurɨpɨꞌ naꞌneꞌ nan uyepuru kon Sises iꞌmʉꞌsaꞌkasaꞌ iya pɨꞌ 
eriꞌnɨtoꞌ apai. 25 Itʉrʉꞌpʉ eriꞌnɨtoꞌ yaꞌ umakooi kon wenai, mɨrɨpan iꞌmʉꞌsaꞌkaꞌpʉ 
ikoꞌmantoꞌ yaꞌ wakʉ pe ekonekan nɨtoꞌ pe Papa enu yau. *

Tʉusewankamaiꞌ Pʉra Mɨrɨ Awonsiꞌkɨ Poriꞌ Pe Eꞌnɨ

5  Mɨrɨ pe iyesi pɨꞌ, apurɨtoꞌ poro Papa uya uyanʉnsaꞌ kon ipokenaꞌ pe pɨꞌ, 
usewankaman nɨtoꞌ pʉra iyesi t Papa pokon pe eꞌnɨ pɨꞌ Sises Kʉrai, uyepuru 

kon poro, 2  iporo epotoꞌ eposaꞌ apurɨtoꞌ winɨ serɨ eke nonkasaꞌ iyaꞌ iyau eꞌmʉꞌsaꞌkan 
nɨsaꞌnokon naꞌneꞌ. Mɨrɨ awonsiꞌkɨ eporiꞌmaꞌnokon u ipokon pe Papa kuꞌtoꞌ eke pe 
yau eꞌnɨꞌnokon pɨꞌ eꞌkuꞌnɨtoꞌ yau. 3  Mɨrɨ kasa rɨken pen, eꞌtane eporiꞌmaꞌnokon nɨ 
nɨrɨ ekotaꞌmaꞌnokon yau, apʉne pʉra iꞌtuꞌnokon ekotaꞌman nɨtoꞌ uya saꞌman awɨrɨ 
ikuꞌtoꞌ enpaꞌka; 4 saꞌman awɨrɨ ikuꞌtoꞌ uya, eseru wannɨ; mɨrɨ awonsiꞌkɨ eseru wannɨ 
uya eꞌkuꞌnɨtoꞌ enpaꞌka. 5 Mɨrɨ awonsiꞌkɨ eꞌkuꞌnɨtoꞌ uya ikaꞌnɨꞌ pʉra kuꞌnɨ pen, apʉne 
pʉra Papa uya tʉusiꞌnʉnkatoꞌ nonkasaꞌ uyewan kon yaꞌ Wakʉ Aꞌkwarʉ winɨ, itʉsaꞌ 
iya naꞌneꞌ uyenaꞌnokon.

6 Menyatʉu, iweyu aꞌtai kuru saꞌne, imeruntɨrʉ pʉra rɨ marɨ eꞌnɨꞌnokon aꞌtai, Kʉrai v 
erikʉꞌpʉ Papa uya tasaꞌ pen awɨron kon iwanoꞌ pe. 7 Iteseru pen nɨ ɨnʉꞌ rɨ erikʉ pʉra 
iyesi ipokenaꞌ pe teꞌsen kaꞌpon iwanoꞌ pe, wakʉ kaꞌpon iwanoꞌ pe ɨnʉꞌ rɨ eꞌtoꞌ eꞌtane 
eriꞌpai itiwanoꞌ pe. 8 Eꞌtane Papa uya uiꞌnʉnkatoꞌ kon tʉuya yaꞌ rɨ enpoika wakʉ pe serɨ 
yau: Tʉmakooikenan pe rɨ marɨ eꞌnɨꞌnokon koroꞌtau, Kʉrai erikʉꞌpʉ uiwanoꞌ kon pe.

9 Papa uya anʉn nɨsaꞌ ipokenaꞌ pe pɨꞌ imʉnʉ winɨ, mɨrɨ entai rɨ epikaꞌtɨn nɨtoꞌ oton 
kon iporo Papa uya kotaꞌman nɨtoꞌ apai! 10 Apʉne pʉra, Papa eyaton pe eꞌnɨsaꞌnokon 

yau, itonpa pe enan nɨsaꞌnokon Imu eriꞌtoꞌ poro, mɨrɨ entai nin si, itonpa pe enan 
nɨsaꞌ epikaꞌtɨtoꞌ oton ikoꞌmantoꞌ poro! 11 Serɨ rɨken nɨ esi pen mɨrɨ kasa, eꞌtane 
eporiꞌman nɨ marɨ Papa yau Sises Kʉrai, uyepuru kon poro, iporo Papa tonpa pe 
enan nɨsaꞌ eposaꞌnokon naꞌneꞌ.

Umaꞌtan Nɨtoꞌ Atan Poro, Ukoꞌman Nɨtoꞌ Kʉrai Poro
12  Mɨrɨ pe iyesi pɨꞌ, makoi ewomʉꞌpʉ non pona tikin nan kaꞌpon poro naꞌneꞌ kasa 

kuru, mɨrɨ awonsiꞌkɨ umaꞌtan nɨtoꞌ makoi poro, mɨrɨ awonsiꞌkɨ serɨ naꞌneꞌ kasa 
umaꞌtan nɨtoꞌ uyeeꞌpʉ tanporon kon kaꞌpon amʉꞌ pona. Serɨ ta uya, apʉne pʉra 
tanporon kon umakoitasaꞌ pɨꞌ. * 13 Main, Mosiꞌ winon eꞌtʉrʉ rawɨrɨ, makoi esiꞌpʉ non 
po. Eꞌtane makoi mɨrɨ tatoꞌ pʉra iyesi main pʉra naꞌneꞌ airɨ. 14 Mɨrɨ nin si eꞌtane, 
umaꞌtan nɨtoꞌ eꞌsaꞌ esaꞌ wannɨ pe Atan siꞌkɨrɨ Mosiꞌ pʉꞌkʉ pona, kamoro rɨ main 
tiꞌkwɨꞌse, Atan kasa imakoitasaꞌ kon pen nɨ esaꞌ pe, tʉuyeꞌton entoꞌ ipɨꞌ pe teꞌsen.

15 Eꞌtane repan nɨtoꞌ ike esi ɨri kuꞌsaꞌ Atan uya naꞌneꞌ warai pen nɨ. Apʉne pʉra 
tuꞌkan kon eriꞌsaꞌ pe iyesi yau tikin nan kaꞌpon uya ɨri kuꞌsaꞌ pɨꞌ, mɨrɨ entai Papa 
uya wakʉ nonkasaꞌ mɨrɨ awonsiꞌkɨ repan nɨtoꞌ tikin nan nɨ kaꞌpon, Sises Kʉrai uya 
wakʉ nonkasaꞌ winɨ iyeꞌsaꞌ, tuꞌkan kon nɨ kaꞌpon amʉꞌ uya eposaꞌ eke pe kuru rɨ! 
16 Repan nɨtoꞌ ike, kanan, esi pen tikin nan kaꞌpon, Atan umakoitasaꞌ moron nʉꞌpʉ 
kasa: Eseru aimenkatoꞌ esi tikin nan makoi eꞌmaꞌpʉka pɨꞌ, mɨrɨpan uya enoꞌman 
nɨtoꞌ nepʉ; eꞌtane repan nɨtoꞌ uya tuꞌkan nɨ ɨri kuꞌpɨꞌsaꞌ eꞌmaꞌpʉka, mɨrɨpan uya 
anʉn nɨtoꞌ ipokenaꞌ pe nepʉ. 17 Apʉne pʉra tikin nan kaꞌpon uya ɨri kuꞌsaꞌ winɨ, 
umaꞌtan nɨtoꞌ eꞌsaꞌ esaꞌ wannɨ pe yau kʉrɨ rɨ tikin nan kaꞌpon poro, mɨrɨ entai kuru 
kamoro eke pe rɨ wakʉ Papa nʉnonkaꞌpʉ eponin nan mɨrɨ awonsiꞌkɨ anʉn nɨtoꞌ 
Papa uya ipokenaꞌ pe nʉtʉrʉnʉ esi esaꞌ wannɨ pe ukoꞌman nɨtoꞌ yau tikin nan nɨ 
kaꞌpon, Sises Kʉrai poro.

18  Mɨrɨ moron nʉꞌpʉ pe, tikin nan kaꞌpon nʉkuuꞌpʉ ɨri moron nʉꞌpʉ pe tanporon 
kon kaꞌpon amʉꞌ enoꞌmatoꞌ esiꞌpʉ kasa, mɨrɨ kasa rɨ marɨ tikin nan Papa maimu 
awɨrɨ eꞌnɨtoꞌ kuꞌsaꞌ moron nʉꞌpʉ esiꞌpʉ anʉn nɨ Papa uya ipokenaꞌ pe ukoꞌman nɨtoꞌ 
neꞌnin pe tanporon kon kaꞌpon amʉꞌ iwanoꞌ pe. 19 Apʉne pʉra tikin nan nɨ kaꞌpon 
eꞌsaꞌ pɨꞌ main awɨrɨ pʉra iporo tuꞌkan kon nɨ enaꞌpʉ tʉmakooikenaꞌ nan pe, mɨrɨ 
kasa rɨ marɨ tikin nan nɨ kaꞌpon esi pɨꞌ main awɨron pe tuꞌkan kon nɨ anʉmʉ Papa 
uya ipokenaꞌ ton pe.

20 Main eꞌtonpaꞌtɨꞌpʉ ɨri eꞌkupʉ epantoꞌ pe. Eꞌtane makoi epansaꞌ yau, wakʉ 
nonkasaꞌ epansaꞌ miyarɨ rɨ, 21 makoi esiꞌpʉ naꞌneꞌ kasa esaꞌ wannɨ pe umaꞌtan nɨtoꞌ 
yau, mɨrɨ kasa rɨ marɨ wakʉ nonkasaꞌ eꞌtoꞌ pe esaꞌ wannɨ pe Papa uya anʉn nɨ 
ipokenaꞌ pe poro tɨwɨroꞌ rɨ ukoꞌman nɨtoꞌ neꞌnin pe Sises Kʉrai, uyepuru kon poro.

Eriꞌnɨsaꞌ Makoi Yaꞌ, Nurɨne Eꞌnɨ Kʉrai Yau

6  Ɨꞌrɨ ken si taꞌnokon serɨ, mɨrɨ aꞌtai? Umakoitan pɨꞌ rɨ eꞌnɨꞌnokon, wakʉ nonkasaꞌ 
epantoꞌ pe? 2  Kane ku! Ukoꞌman nɨtoꞌ ɨri yau eriꞌsaꞌ; nai kasa iyau rɨ marɨ 

ukoꞌman nɨ pɨꞌ eꞌnɨ? 3 Mɨrɨ pe pʉra, iꞌtu auyaꞌnokon pʉra katɨ iyesi urɨꞌnokon tanporo 
iyepaꞌtaisimasaꞌ kon Kʉrai Sises yaꞌ epaꞌtaisimaꞌpʉ imaꞌtatoꞌ yaꞌ? 4 Iyeꞌuꞌnaꞌtɨsaꞌ pe 
rɨ eꞌnɨꞌpʉꞌnokon; mɨrɨ pe iyesi pɨꞌ, ipokon pe epaꞌtaisiman nɨtoꞌ poro umaꞌtan nɨtoꞌ 
yaꞌ, Kʉrai eꞌmʉꞌsaꞌkaꞌpʉ terikʉꞌpʉ apai kasa kuru eke pe Ikʉipʉnʉ kuꞌtoꞌ poro, 
urɨꞌnokon nɨ nɨrɨ ukoꞌmantoꞌ pe iyesi emennaꞌ ukoꞌman nɨtoꞌ yau. *

5 Imaꞌtatoꞌ yau ipokon pe utaꞌsiꞌnɨsaꞌ yau, ipokon pe kuru rɨ marɨ utaꞌsiꞌnɨꞌnokon 
mɨrɨ iyeꞌmʉꞌsaꞌkatoꞌ yau. 6 Apʉne pʉra iꞌtuꞌnokon pena eꞌnɨtoꞌ eseru pokapɨtʉꞌpʉ 
kurusuꞌ pona ipokon pe makoi pun enatoꞌ pe ɨꞌsɨꞌmʉra, w makoi poitorʉ ton pe pʉra 
eꞌnɨtoꞌ kon pe— 7 apʉne pʉra iyeriꞌsaꞌ pe naꞌneꞌ emoꞌkasaꞌ makoi apai.

x 6:23 poro, mɨrɨ pe pʉra yau
y 7:5 umakooi kon; mɨrɨ pe pʉra, ipun; v. 25 yau rɨ nɨrɨ

8  Eriꞌnɨsaꞌ pe iyesi yau Kʉrai pokon pe, apurɨꞌnokon ipokon pe rɨ marɨ ukoꞌman 
nɨꞌnokon tukaiꞌ. 9 Apʉne pʉra iꞌtuꞌnokon pɨꞌ Kʉrai eꞌmʉꞌsaꞌkasaꞌ pɨꞌ eriꞌnɨsaꞌ apai, 
iyeriꞌkapʉ pen kanan; itentai umaꞌtan nɨtoꞌ esi pen. 10 Umaꞌtan nɨtoꞌ iyerikʉꞌpʉ 
naꞌneꞌ yau, iyerikʉꞌpʉ makoi yaꞌ tikin iteꞌkwa tʉnakonomaton pe pʉra rɨ; eꞌtane si 
ikoꞌmantoꞌ nʉkoꞌmanʉꞌaiꞌneꞌ, ikoꞌmamʉ Papa iwanoꞌ pe iꞌse iyeꞌtoꞌ awɨrɨ.

11 Mɨrɨ kasa si, ɨsiꞌtutɨꞌ ɨri yau ɨukoꞌmantoꞌ kon eriꞌsaꞌ pe eꞌtane nurɨne Papa iwanoꞌ 
pe Kʉrai Sises yau. 12  Mɨrɨ pe iyesi pɨꞌ, makoi kʉseꞌnin tʉumaꞌtasen ɨpun kon esaꞌ 
pe ɨri iꞌse iyeꞌtoꞌ awɨrɨ ɨwesi kon pa. 13 Ɨpun kon pʉꞌkʉ rɨ kʉꞌtʉtʉu makoi enaꞌ, ɨri 
kuꞌtoꞌ ike pe, eꞌtane eꞌtʉtɨꞌ ruꞌku Papa enaꞌ, kamoro umaꞌtan nɨtoꞌ apai ukoꞌman 
nɨtoꞌ yaꞌ iyeraꞌtɨsaꞌ kon pe; mɨrɨ awonsiꞌkɨ ɨpun kon pʉꞌkʉ itʉtɨꞌ itenaꞌ ipoken eꞌnɨtoꞌ 
kuꞌtoꞌ ike pe. 14 Apʉne pʉra makoi eꞌtoꞌ pe pʉra iyesi ɨyepuru kon pe, apʉne pʉra 
main oꞌno ɨwesi kon pen, eꞌtane wakʉ nonkasaꞌ oꞌno.

Ipoken Eꞌnɨtoꞌ Poitorʉ Pe Eꞌnɨ
15 Mɨrɨ aꞌtai si, ɨꞌrɨ ken? Umakoitaꞌnokon ken peꞌ si apʉne pʉra main oꞌno pʉra 

eꞌnɨ pɨꞌ eꞌtane eke wakʉ nonkasaꞌ oꞌno eꞌnɨ pɨꞌ? Kane ku! 16 Iꞌtu auyaꞌnokon pʉra 
peꞌ iyesi ɨyeꞌtʉsaꞌ kon aꞌtai kaꞌpon enaꞌ imaimu awɨrɨ ɨwesi kon pa ipoitorʉ ton pe, 
imaimu awɨrɨ ɨweꞌtoꞌ kon poitorʉ pe ɨwesi kon? Makoi poitorʉ pe ɨwesi kon yau, 
umaꞌtan nɨtoꞌ yaꞌ anin, mɨrɨ pe pʉra main awɨrɨ eꞌnɨtoꞌ yaꞌ, ipoken ukoꞌman nɨtoꞌ 
yaꞌ anin. 17 Eꞌtane tenki tapaiꞌnokon Papa pɨꞌ, makoi poitorʉ pe rɨ ɨweꞌpɨꞌsaꞌ kon 
eꞌtane, tanporo ɨyewan kon pokon pe ɨyenupatoꞌ kon awɨrɨ ɨweꞌsaꞌ kon ɨyeꞌtʉsaꞌ 
kon naꞌneꞌ yaꞌ. 18  Makoi apai ɨyemoꞌkasaꞌ kon; ipoken eꞌnɨtoꞌ Papa enu yau poitorʉ 
pe ɨyenasaꞌ kon.

19 Kaꞌpon pe eꞌnɨtoꞌ yau ekama uya apʉne pʉra ɨꞌsɨꞌmʉra aꞌnaino kon ɨyeseru 
kon yau ɨwesi kon pɨꞌ. Ɨpun kon pʉꞌkʉ tʉpɨtʉꞌpʉ auyaꞌnokon kasa kuru ɨri poitorʉ 
pe, eke pe rɨ tepansen ɨri enaꞌ, mɨrɨ kasa si itʉtɨꞌ ipoken Papa enu yau poitorʉ pe 
eꞌnɨtoꞌ yaꞌ, wakʉ pe ɨwesi kon pa. 20 Makoi poitorʉ pe ɨwesi kon aꞌtai, ipoken teꞌsen 
Papa enu yau kuꞌtoꞌ auyaꞌnokon pʉra rɨ iyesiꞌpʉ. 21 Ɨꞌrɨ ken si wakʉ mepotaꞌtʉi mɨrɨ 
aꞌtai serɨ pe ipɨꞌ si mɨpiyɨꞌatʉiꞌneꞌ apai? Mɨrɨ ton moron nʉꞌpʉ esi umaꞌtan nɨtoꞌ! 
22  Eꞌtane nin si, ɨyemoꞌkasaꞌ kon pɨꞌ makoi apai mɨrɨ awonsiꞌkɨ Papa poitorʉ pe nin 
si ɨyenasaꞌ kon, wakʉ si ɨneporonʉ kon esi ayanin kon wakʉ pe eꞌnɨtoꞌ yaꞌ, mɨrɨpan 
moron nʉꞌpʉ esi inke rɨ ukoꞌman nɨtoꞌ. 23 Apʉne pʉra makoi epeꞌpʉ esi umaꞌtan nɨtoꞌ, 
eꞌtane Papa eꞌrepatoꞌ ike esi inke ukoꞌman nɨtoꞌ Kʉrai Sises, uyepuru kon poro. x

Entoꞌ Ipɨꞌ Emariꞌman Nɨtoꞌ Apai

7  Iꞌtu auyaꞌnokon pʉra peꞌ nai, utonpa ton—kaꞌpon amʉꞌ main, Mosiꞌ winon 
iꞌtunin nan auroꞌka uya serɨ—meruntɨ pe kaꞌpon pɨꞌ main esi ikoꞌmamʉ pʉꞌkʉ 

pona rɨken? 2  Entoꞌ ipɨꞌ pe, iyemariꞌmasaꞌ uriꞌsan utauronsaꞌ mɨrɨ tʉtaanꞌpʉ pona 
nurɨne iyesi koroꞌtau, eꞌtane itaanꞌpʉ eriꞌsaꞌ yau, iyemoꞌkasaꞌ nin si mɨrɨ emariꞌman 
nɨtoꞌ kuꞌnin main apai. 3  Mɨrɨ aꞌtai nin si, tʉron nɨ warawoꞌ yaꞌ iyemariꞌmasaꞌ yau 
nurɨne rɨ tʉtaanꞌpʉ esi koroꞌtau, tekumasen temariꞌmasaꞌ eꞌtane ta mɨrɨ ipɨꞌ. Eꞌtane 
itaanꞌpʉ eriꞌsaꞌ pe iyesi yau, iyemoꞌkasaꞌ mɨrɨ main apai, mɨrɨpan esi tekumasen 
temariꞌmasaꞌ eꞌtane tatoꞌ ipɨꞌ pe pʉra, tʉron nɨ warawoꞌ mariꞌma tane iya rɨ.

4 Mɨrɨ kasa si, utonpa ton, ɨmɨrɨꞌnokon nɨ nɨrɨ main yau ɨukoꞌmantoꞌ kon apai 
ɨyeriꞌsaꞌ kon Kʉrai pun poro, tʉron nɨ iwanoꞌ pe ɨwesi kon pa, kʉrɨ iyeꞌmʉꞌsaꞌkasaꞌ 
rʉꞌpʉ terikʉꞌpʉ apai, Papa iwanoꞌ pe epetan nɨtoꞌ pe. 5 Apʉne pʉra uꞌnaino kon 
umakooi kon y esi aꞌtai uyesaꞌ kon pe, ɨri ɨnkuꞌpai eꞌnɨtoꞌ upakasaꞌ main winɨ esiꞌpʉ 
eꞌtʉrawasoman pɨꞌ upun kon yau, mɨrɨ si epetan nɨꞌpʉ umaꞌtan nɨtoꞌ iwanoꞌ pe. 
6  Eꞌtane serɨ pe nin si, uyauron nin nʉꞌpʉ kon yaꞌ eriꞌnɨ winɨ, emoꞌkan nɨsaꞌ main 

z 7:7 Eꞌsotas 20:17; Isuꞌtaronomi 5:21
* 7:11 Iseneses 3:13 * 7:15 Kareꞌsiya 5:17 
a 7:18 makoi yau; mɨrɨ pe pʉra, upun yau
b 8:1 Tʉron nɨ ton emen imenukasaꞌ ton uya iponantɨpɨꞌsaꞌ, tʉukoꞌmansan iꞌnaino makoi awɨrɨ 
pʉra eꞌtane aꞌkwarʉ awɨrɨ,
c 8:2 umoꞌkasaꞌ; tʉron nɨ imenukasaꞌ ton yau, ɨmoꞌkasaꞌ kon; tʉron nɨ rɨ marɨ yau, umoꞌkasaꞌ kon
d 8:3 iꞌnaino makoi; mɨrɨ pe pʉra, ipun; v. 4‑5, 8‑9, 12 yau rɨ nɨrɨ

apai emennaꞌ Iyaꞌkwarʉ eseru yau iyapiyoꞌ pe eꞌnɨtoꞌ kon pe, mɨrɨ awonsiꞌkɨ penaroꞌ 
iyeꞌmenukasaꞌ main awɨron pen nɨ.

Makoi Yaꞌ Eꞌsuran Man
7 Ɨꞌrɨ ken si taꞌnokon serɨ, mɨrɨ aꞌtai? Makoi pe peꞌ main esi? Ta pen nɨ! Iꞌnai rɨ, 

makoi mɨrɨ tukaiꞌ siꞌtuiꞌno pen nɨ, eꞌtane main poro nin iꞌtusaꞌ uya. Apʉne pʉra 
siꞌtuiꞌno pen nɨ tonpa iwanoꞌ iꞌse eꞌnɨtoꞌ ipan pe, main uya, “Ɨtonpa iwanoꞌ iꞌse kesii 
ipan pe,” z tasaꞌ pʉra iyesi yau. 8  Eꞌtane makoi, ikuꞌtoꞌ uya iwinɨ taꞌsiiꞌ apiyontɨn 
nɨtoꞌ winɨ, uya uyau tanporon nɨ iꞌse ipan pe esi kuꞌsaꞌ. Apʉne pʉra main pʉra 
iyesi aꞌtai, makoi esi iyeriꞌsaꞌ pe. 9 Pena nurɨne iyeꞌsaꞌ rʉꞌpʉ urɨ main pʉra iyesi 
aꞌtai; eꞌtane apiyontɨn nɨtoꞌ uyeꞌsaꞌ aꞌtai, makoi usenpoikaꞌpʉ, 10 mɨrɨ awonsiꞌkɨ 
erikʉꞌpʉ si. Iꞌtuꞌpʉ uya mɨrɨ rɨ si mɨrɨ main ukoꞌman nɨtoꞌ neꞌnin pe ikuꞌsaꞌ uya rɨ 
umaꞌtan nɨtoꞌ kuru rɨ neeꞌpʉ.

11 Makoi uya apiyontɨn nɨtoꞌ apurɨsaꞌ mɨrɨpan uya uyenkuꞌtɨsaꞌ uya uwɨsaꞌ mɨrɨ 
main poro. * 12  Mɨrɨ pɨꞌ, main esi wakʉ pe, mɨrɨ awonsiꞌkɨ apiyontɨn nɨtoꞌ esi wakʉ 
pe, ipokenaꞌ pe, mɨrɨ awonsiꞌkɨ wakʉ pe. 13  Mɨrɨ ken peꞌ si wakʉ pe teꞌsen enaꞌpʉ 
mɨrɨ upona umaꞌtan nɨtoꞌ pe? Kane ku! Eꞌtane makoi eꞌtoꞌkaꞌnʉꞌtoꞌ pe makoi pe, 
umaꞌtan nɨtoꞌ kuꞌsaꞌ iya uyau wakʉ pe teꞌsen poro rɨ, main uya apiyontɨn nɨtoꞌ poro 
makoi enatoꞌ pe tiꞌtusen pe ɨri pe kuru rɨ.

14 Iꞌtuꞌnokon main esi Papa Aꞌkwarʉ winon pe; eꞌtane urɨ esi Iyaꞌkwarʉ pɨkɨron 
pe pʉra, ikʉrʉpoꞌpomasaꞌ pe makoi poitorʉ pe. 15 Unkupʉnʉ iꞌtu uya pʉra rɨ iyesi, 
apʉne pʉra ɨnkuꞌpai eꞌtoꞌ kupʉ uya pʉra iyesi, eꞌtane uyewaruma kupʉ uya. * 16 Mɨrɨ 
awonsiꞌkɨ, ɨnkuꞌpai pʉra eꞌtoꞌ kupʉ uya yau, wakʉ pe main esi ta uya rɨ. 17 Iyesi 
naꞌneꞌ kasa, urɨ pe iyesi pen nʉkuꞌaiꞌneꞌ, eꞌtane makoi uyau nʉkoꞌmanyaiꞌneꞌ. 18  Iꞌtu 
uya wakʉ ukoꞌmamʉ pʉra iyesi uyau, mɨrɨ naꞌneꞌ uꞌnaino ipan makoi yau. a Apʉne 
pʉra wakʉ pe naꞌneꞌ ɨnkuꞌpai esi, eꞌtane arɨ uya pʉra iyesi. 19 Apʉne pʉra sikuꞌaiꞌneꞌ 
esi wakʉ ɨnkuꞌpai eꞌtoꞌ pe pʉra; ɨri, ɨnkuꞌpai pʉra eꞌtoꞌ kupʉ uya—serɨ kupʉ pɨꞌ rɨ 
ukoꞌmamʉ. 20 Serɨ si ɨnkuꞌpai eꞌtoꞌ pen kupʉ uya yau, urɨ uya ikupʉ pen, eꞌtane 
makoi uyau nʉkoꞌmanyaiꞌneꞌ uya ikupʉ.

21 Mɨrɨ kasa si, serɨ main eꞌtʉrawasoma pe iꞌtusaꞌ uya: Wakʉ ɨnkuꞌpai esi aꞌtai, 
ɨri esi mɨrɨ moro upiyau. 22  Uyau Papa iwanoꞌ main pɨꞌ teporiꞌmasen urɨ; 23  eꞌtane 
tʉron nɨ main eꞌtʉrawasoma ene uya upun pʉꞌkʉ ton yau, usenuminkatoꞌ iwanoꞌ 
main pokon pe usewaꞌnoma kupʉ iya, mɨrɨpan uya ukoneka main iwanoꞌ makoi 
naꞌsiꞌpʉ pe, teꞌtʉrawasomasen upun pʉꞌkʉ ton yau. 24 Pokoi rɨ saꞌne urɨ! Ɨnʉꞌ uya 
upikaꞌtɨ serɨ umaꞌtan nɨtoꞌ meruntɨrʉ apai uyau eꞌtʉrawasoman pɨꞌ naꞌneꞌ? 25 Tenki 
ta Papa pɨꞌ—Sises Kʉrai, uyepuru kon poro!

Mɨrɨ pɨꞌ si, urɨ rɨ usenuminkatoꞌ yau esi Papa iwanoꞌ main poitorʉ pe, eꞌtane 
uꞌnaino makoi yau makoi iwanoꞌ main poitorʉ pe esi.

Ukoꞌman Nɨtoꞌ Iyaꞌkwarʉ Poro

8  Mɨrɨ pe iyesi pɨꞌ, kamoro Kʉrai Sises yau naꞌneꞌ nan enoꞌmatoꞌ pʉra iyesi serɨ 
pe, b 2  apʉne pʉra Kʉrai Sises poro ukoꞌman nɨtoꞌ Aꞌkwarʉ iwanoꞌ main uya 

umoꞌkasaꞌ c makoi mɨrɨ awonsiꞌkɨ umaꞌtan nɨtoꞌ iwanoꞌ main apai. 3  Apʉne pʉra 
main, Mosiꞌ winon esiꞌpʉ naꞌneꞌ ɨꞌsɨꞌmʉra ikupʉ iya pʉra, iꞌnaino makoi d uya 
aꞌtuꞌmʉnkaꞌnʉꞌsaꞌ ke, Papa uya ikuuꞌpʉ tiwanoꞌ tʉmu tennoꞌse tʉmakooikenan 

e 8:3 makoi moꞌkanin pe tʉtʉsen pe; mɨrɨ pe pʉra, makoi iwanoꞌ pe
f 8:3 tʉmakooikenan kaꞌpon yau; mɨrɨ pe pʉra, ipun yau
g 8:6 Tʉmakooikenan kaꞌpon usenuminkatoꞌ; mɨrɨ pe pʉra, Usenuminkan nɨtoꞌ eꞌtʉsaꞌ pun pɨꞌ
h 8:7 tʉmakooikenan usenuminkan nɨtoꞌ; mɨrɨ pe pʉra, usenuminkan nɨtoꞌ eꞌtʉsaꞌ pun pɨꞌ
* 8:11 1 Koren 3:16 
i 8:15 imunkɨ pe ɨkonekanin kon; mɨrɨ pe pʉra, tʉmunkɨ pe ɨmoꞌkanin kon
j 8:15 Apa; Aramiꞌ maimu, Papai ta eꞌkwa pe.
* 8:15 Maꞌ 14:36; Kareꞌsiya 4:6 * 8:15‑17 Kareꞌsiya 4:5‑7 * 8:23 2 Koren 5:2‑4 

kaꞌpon kasa makoi moꞌkanin pe tʉtʉsen pe. e Mɨrɨpan uya makoi enoꞌmaꞌpʉ 
tʉmakooikenan kaꞌpon yau, f 4 ipokenaꞌ pe eꞌnɨ iꞌse main eꞌtoꞌ eꞌseposaꞌ eꞌtoꞌ pe 
eke pe uyauꞌnokon, uꞌnaino kon umakooi kon pɨkɨrɨ tʉukoꞌmansan pe pen eꞌtane 
urɨꞌnokon Iyaꞌkwarʉ pɨkɨrɨ tʉukoꞌmansan.

5 Kamoro tʉukoꞌmansan tiꞌnaino kon tʉmakooi kon awɨrɨ uya tʉusenuminkatoꞌ 
kon tʉsaꞌ mɨrɨ tiꞌnaino kon eꞌtoꞌ iꞌse pona; eꞌtane kamoro tʉukoꞌmansan Iyaꞌkwarʉ 
awɨrɨ uya tʉusenuminkatoꞌ kon tʉsaꞌ mɨrɨ Iyaꞌkwarʉ eꞌtoꞌ iꞌse pona. 6 Tʉmakooikenan 
kaꞌpon usenuminkatoꞌ g esi umaꞌtan nɨtoꞌ, eꞌtane Iyaꞌkwarʉ eꞌtoꞌ itesaꞌ pe teꞌsen 
usenuminkatoꞌ esi ukoꞌman nɨtoꞌ pe mɨrɨ awonsiꞌkɨ usewankaman nɨtoꞌ pen; 7 apʉne 
pʉra tʉmakooikenan usenuminkan nɨtoꞌ h esi ɨsɨ pe Papa pɨꞌ. Papa iwanoꞌ main 
yaꞌ iyeꞌtʉrʉ pʉra iyesi, mɨrɨ kupʉ iya poken pʉra rɨ nɨrɨ iyesi. 8  Kamoro toꞌ iꞌnaino 
makoi eꞌtoꞌ itesanon pe uya Papa poriꞌma poken pʉra rɨ iyesi.

9 Eꞌtane rɨ, ɨmɨrɨꞌnokon aꞌnaino kon amakooi kon esi pen ɨyesaꞌ kon pe, eꞌtane 
Iyaꞌkwarʉ, Papa Aꞌkwarʉ ukoꞌmamʉ yau ayauꞌnokon. Mɨrɨ awonsiꞌkɨ ɨnʉꞌ rɨ esi yau 
Kʉrai Aꞌkwarʉ esaꞌ pe pʉra, Kʉrai iwanoꞌ pe pʉra rɨ iyesi. 10 Eꞌtane ayauꞌnokon Kʉrai 
esi yau, ɨpun kon esi iyeriꞌsaꞌ pe apʉne pʉra makoi esi pɨꞌ, eꞌtane ayaꞌkwarʉ kon 
esi nurɨne apʉne pʉra Papa uya ayanʉmʉ kon pɨꞌ ipokenaꞌ ton pe. 11 Mɨrɨ awonsiꞌkɨ 
Sises iꞌmʉꞌsaꞌkanin nʉꞌpʉ iyerikʉꞌpʉ apai Aꞌkwarʉ ukoꞌmamʉ yau ayauꞌnokon, kʉrɨ 
rɨ Kʉrai iꞌmʉꞌsaꞌkanin nʉꞌpʉ iyerikʉꞌpʉ apai uya rɨ marɨ tʉumaꞌtasen ɨpun kon repa 
mɨrɨ ikoꞌmantoꞌ ke Taꞌkwarʉ poro, ayauꞌnokon nʉkoꞌmanyaiꞌneꞌ. *

12  Mɨrɨ pe iyesi pɨꞌ, utonpa ton, unkupʉnʉ kon kuru esi—eꞌtane uꞌnaino kon 
umakooi kon pɨꞌ pen, tʉukoꞌmansan pe iteseru awɨrɨ pen. 13 Apʉne pʉra ɨukoꞌmamʉ 
kon pe iyesi yau aꞌnaino kon amakooi kon awɨrɨ, ɨyerikʉ kon; eꞌtane Iyaꞌkwarʉ 
winɨ ipun nʉkupʉꞌpʉ ipoken pʉra tʉsaꞌ auya aꞌtai imaꞌtatoꞌ yaꞌ, ɨukoꞌmamʉ kon nɨ, 
14 apʉne pʉra kamoro, Papa Aꞌkwarʉ narɨnʉ ton esi Papa munkɨ pe pɨꞌ. 15 Apʉne 
pʉra iyaꞌkwarʉ eposaꞌ auyaꞌnokon pʉra iyesi enariꞌkeꞌ pe eꞌnɨ poitorʉ pe kanan 
ɨwesi kon pa pen, eꞌtane Iyaꞌkwarʉ eposaꞌ auyaꞌnokon imunkɨ pe ɨkonekanin kon, i 
mɨrɨpan winɨ, “Apa, j Papai,” taꞌnokon. * 16 Iyaꞌkwarʉ uya ekama tiwanoꞌ pe uyaꞌkwarʉ 
kon pokon pe, urɨꞌnokon esi Papa munkɨ pe tukaiꞌ. 17 Serɨ si munkɨ pe eꞌnɨꞌnokon 
yau, intʉrʉnʉ anʉnnin pe eꞌnɨ—Papa nʉtʉrʉnʉ anʉnnin pe mɨrɨ awonsiꞌkɨ Kʉrai 
nanʉmʉnʉ intʉrʉnʉ anʉnnin pe iyaꞌkɨrɨ, iꞌnai rɨ iyekotaꞌmatoꞌ yau eꞌnɨsaꞌ yau, eke 
pe ikuꞌtoꞌ yau rɨ marɨ eꞌnɨtoꞌ pe. *

Serɨ Entaꞌ Eke Pe Eꞌnɨtoꞌ
18  Usenuminka serɨ pe ekotaꞌman naꞌneꞌ esi urɨꞌnokon yau tʉusenpoika ton Papa 

uya ikupʉ winɨ eke pe ikuꞌtoꞌ kaisa rɨ iꞌnʉnkeꞌ pe iyesi pen nɨ. 19 Ikaꞌsaꞌ kon enurikʉ 
tenu ke esiiꞌma Papa munkɨ amʉꞌ usenpoika enupɨkɨrɨ. 20 Tanporo ikaꞌsaꞌ ton 
koꞌmanʉkʉꞌpʉ itiwanoꞌ pe ikaꞌsaꞌ epotoꞌ iya piyapai, ɨkoꞌmanpai iyesi pɨꞌ pen. Serɨ 
eꞌkuuꞌpʉ iyeꞌmoronkatoꞌ pe kuꞌnin nʉꞌpʉ poro, teꞌkuꞌse 21 ikaꞌsaꞌ kon nɨ emoꞌkatoꞌ pe 
maꞌtanʉꞌnin meruntɨrʉ apai, iyemoꞌkasaꞌ kon Papa munkɨ pe eke pe teꞌton kon pe.

22  Iꞌtuꞌnokon tanporo ikaꞌsaꞌ kon aꞌnʉmʉ mʉre entunʉkʉ pɨꞌ eꞌnɨ kasa serɨ pʉꞌkʉ 
pona rɨ. 23  Mɨrɨ kasa rɨken pen, eꞌtane urɨꞌnokon nɨ nɨrɨ, iyepiyaꞌtɨ pe teꞌsen Wakʉ 
Aꞌkwarʉ eponin nʉꞌsan nɨ aꞌnʉmʉ uꞌnauꞌnokon enurikʉ tenu ke esiiꞌma uyanʉntoꞌ 
kon pɨꞌ imunkɨ pe, upun kon eꞌmatoꞌ. * 24 Apʉne pʉra serɨ eꞌkuꞌnɨtoꞌ yau epikaꞌtɨn 

k 8:28 Tʉron nɨ imenukasaꞌ ton yau, iꞌtuꞌnokon tanporon nɨ eꞌtʉrawasoma aꞌsamʉtʉ yau wakʉ kuꞌnin 
pe kamoro Papa iꞌnʉnkanin nan pɨꞌ
l 8:28 eꞌtʉrawasoma wakʉ pe tiꞌnʉnkanin kuꞌnin pe, ɨkɨꞌmasaꞌ kon mɨrɨtoꞌ pe taꞌpʉ tʉuya awɨrɨ; 
mɨrɨ pe pʉra, eꞌtʉrawasoma aꞌsamʉtʉ yau kamoro iꞌnʉnkanin nan pokon pe wakʉ pe teꞌsen neꞌnin 
pe—kamoro ikɨꞌmasaꞌ kon pokon pe mɨrɨtoꞌ pe taꞌpʉ iya awɨrɨ.
m 8:36 Eren 44:22
n 8:38 makoi amʉꞌ rɨ; mɨrɨ pe pʉra, kaꞌ epuru ton

nɨsaꞌ. Eꞌtane eꞌkuꞌnɨtoꞌ tensen pe naꞌneꞌ esi eꞌkuꞌnɨtoꞌ pe pʉra kuru rɨ. Ɨnʉꞌ ken 
teꞌkuꞌsen tenawon pɨꞌ rɨ? 25 Eꞌtane eꞌkuꞌnɨ pe iyesi yau uyenauꞌnokon pʉra naꞌneꞌ 
pɨꞌ, itenupɨkɨrɨ eꞌnɨ mɨrɨ tʉusetaꞌkaiꞌ pʉra.

26 Mɨrɨ kasa rɨ, Iyaꞌkwarʉ uya upikaꞌtɨ kon ɨꞌsɨꞌmʉra eꞌnɨtoꞌ yau. Ɨpʉreman nɨtoꞌ 
iꞌtuꞌnokon pʉra iyesi, eꞌtane Iyaꞌkwarʉ rɨ ɨpʉrema uponaꞌnokon taꞌnʉnse main uya 
ekama poken pʉra rɨ. 27 Mɨrɨ awonsiꞌkɨ kʉrɨ uyewan kon warinpanin uya Iyaꞌkwarʉ 
usenuminkatoꞌ iꞌtu, apʉne pʉra Iyaꞌkwarʉ ɨpʉrema wakʉ ton Papa nʉkupʉꞌsan 
pona Papa eꞌtoꞌ iꞌse awɨrɨ.

Entakanin Nan Entai Rɨ
28  Mɨrɨ awonsiꞌkɨ iꞌtuꞌnokon tanporon yau rɨ Papa eꞌtʉrawasoma wakʉ pe 

tiꞌnʉnkanin kuꞌnin pe, k ikɨꞌmasaꞌ kon mɨrɨtoꞌ pe taꞌpʉ tʉuya awɨrɨ. l 29 Kamoro 
iwanoꞌ pe Papa uya wapiya iꞌtuꞌpʉ pena kanan toꞌ konekaꞌpʉ iya Tʉmu kasa toꞌ eꞌtoꞌ 
pe iwaraino kon pe, eke kuru iyeꞌkaꞌsaꞌ kon entaino pe wapiyaroꞌ tʉmu pe tuꞌkan 
kon tonpa ton koroꞌtau. 30 Kamoro si pena tʉnkonekaꞌsan, toꞌ kɨꞌmasaꞌ iya rɨ marɨ; 
kamoro tʉnkɨꞌmaꞌsan, anʉmʉ iya ipokenaꞌ pe; kamoro tʉnanʉmʉꞌsan ipokenaꞌ pe, 
kupʉ iya eke pe rɨ marɨ.

31 Ɨꞌrɨ ken si ta serɨ eiꞌnin pe? Papa esi pe iyesi yau uwenaiꞌnokon pe, ɨnʉꞌ ken si 
esi uyewaꞌnomanin kon pe? 32  Kʉrɨ rɨ Tʉmu temeꞌnin nʉꞌpʉ pen, eꞌtane inonkanin 
nʉꞌpʉ tanporon kon urɨꞌnokon iwanoꞌ pe—nai kasa ken urɨꞌnokon repa iya pʉra 
nesiiꞌno ipokon pe wakʉ pe rɨ tanporon ke rɨ? 33 Ɨnʉꞌ uya nɨrɨ ken Papa nanʉmʉꞌsan 
pɨꞌ ɨri ton ta? Papa kʉrɨ rɨ anʉnnin ipokenaꞌ pe. 34 Ɨnʉꞌ kʉrɨ enoꞌmanin? Kʉrai Sises, 
iyeriꞌsaꞌ rʉꞌpʉ—mɨrɨ entai, iyeꞌmʉꞌsaꞌkasaꞌ rʉꞌpʉ ukoꞌman nɨtoꞌ yaꞌ—esi naꞌneꞌ Papa 
emiyatʉ enwoꞌnetʉ winɨ, urɨꞌnokon pona rɨ nɨrɨ ɨpʉreman pɨꞌ teꞌsen. 35 Ɨnʉꞌ uya 
pantakan Kʉrai uya uiꞌnʉnkatoꞌ kon apai? Ɨꞌrɨ uya katɨ, usewankaman nɨtoꞌ uya, 
saꞌman yau eꞌnɨtoꞌ uya, mɨrɨ pe pʉra iwenai pʉra kotaꞌman nɨtoꞌ uya mɨrɨ pe pʉra 
iwankan uya, mɨrɨ pe pʉra ipon pʉra eꞌnɨtoꞌ uya, mɨrɨ pe pʉra ɨsɨ yau eꞌnɨtoꞌ uya, 
mɨrɨ pe pʉra supara uya katɨ? 36 Iyeꞌmenukasaꞌ naꞌneꞌ kasa:

“Ɨmɨrɨꞌnokon epikaꞌtɨtoꞌ pe umaꞌtan nɨtoꞌ yau ina esi pata tʉkoꞌmanʉꞌse;
karimeru amʉꞌ iwɨtoꞌ kon pe ikuꞌsaꞌ kon kasa rɨ ina esi,” m

tawon.
37 Kane, tanporo serɨ ton yauꞌne eꞌnɨꞌnokon entakanin nan entai kuru rɨ, kʉrɨ 
uiꞌnʉnkanin kon poro. 38  Apʉne pʉra apurɨsaꞌ uya umaꞌtan nɨtoꞌ mɨrɨ pe pʉra 
ukoꞌman nɨtoꞌ, inserʉ amʉꞌ rɨ mɨrɨ pe pʉra makoi amʉꞌ rɨ, n serɨ pe naꞌneꞌ mɨrɨ pe 
pʉra serɨ entaꞌ naꞌneꞌ, mɨrɨ pe pʉra ɨꞌrɨ rɨ meruntɨ rɨ, 39 kaꞌtawon nɨ mɨrɨ pe pʉra 
iꞌnawon nɨ, mɨrɨ pe pʉra ɨꞌrɨ rɨ tanporo ikaꞌsaꞌ yawon, uya pantakan pʉra rɨ iyesi 
Papa uya iꞌnʉnkan nɨtoꞌ apai Kʉrai Sises, uyepuru kon yau naꞌneꞌ.

Eke Pe Kuru Tesi Pɨꞌ Papa Uya Anʉn Nɨtoꞌ

9  Iꞌnairon pe usaurokʉ Kʉrai yau—kasi pe esi pen, uyaꞌkwarʉ uya apɨtanʉkʉ 
Wakʉ Aꞌkwarʉ yau— 2  eke pe kuru ipan pe upokoitatoꞌ man mɨrɨ awonsiꞌkɨ 

iyereuta pʉra uyewan yau upokoitatoꞌ esi. 3  Ipaꞌnʉꞌsaꞌ pe mɨrɨ awonsiꞌkɨ imoꞌkasaꞌ 
pe Kʉrai piyapai esi iꞌse eꞌaiꞌ, utonpa ton pikaꞌtɨnin pe, kamoro kuru tʉponaron 
kon upokon pe, 4 kaꞌpon amʉꞌ Esuwerʉ pon kon. Toꞌ iwanoꞌ pe munkɨ wannɨ pe 
toꞌ anʉnsaꞌ esi; toꞌ iwanoꞌ pe rɨ Papa aꞌkwarii esi, toꞌ iwanoꞌ pe rɨ ekonekan nɨtoꞌ 

* 9:4 Eꞌsotas 4:22 
o 9:5 Kʉrai kaꞌpon pe teꞌtoꞌ winɨ uꞌtɨsaꞌ toꞌ apai, Papa, tanporon nɨ epoino, tɨwɨrɨ rɨ apurɨpɨtʉ nesii! 
mɨrɨ pe pʉra, Kʉrai, tanporon nɨ entaino. Papa apurɨpɨtʉ nesii tɨwɨrɨ rɨ! mɨrɨ pe pʉra, Kʉrai, Papa 
tanporon entaino rɨ apurɨpɨtʉ nesii tɨwɨrɨ rɨ!
p 9:7 Iseneses 21:12
q 9:8 kaꞌpon iꞌnaino kon–Epʉraꞌan payan Esimerʉ, Ekarʉ mʉre poron kon pɨꞌ, ta serɨ uya. (Apʉne 
Kareꞌsiya Pon kon 4:22‑23 enkɨ.)
r 9:9 Iweyu pe ikuꞌsaꞌ rʉꞌpʉ aꞌtai; mɨrɨ pe pʉra, Serɨ aꞌtai neꞌsepoyaiꞌneꞌ wʉipiya yau
s 9:9 Iseneses 18:10, 14
t 9:12 Iseneses 25:23
u 9:13 Maraꞌkai 1:2‑3
v 9:15 Eꞌsotas 33:19
w 9:17 Eꞌsotas 9:16 (LXX)
x 9:20 Aisaya 29:16; 45:9

esi, toꞌ iwanoꞌ pe rɨ main eporo esi, toꞌ iwanoꞌ pe ɨpʉreman nɨtoꞌ, useꞌman nɨtoꞌ 
iwʉꞌ tau Papa apurɨpɨꞌtoꞌ esi mɨrɨ awonsiꞌkɨ ikupʉ uya tasaꞌ rʉꞌsan esi, toꞌ iwanoꞌ 
pe. * 5 Toꞌ iwanoꞌ pe rʉkoꞌ amʉꞌ tɨpiya ton esi, mɨrɨ awonsiꞌkɨ Kʉrai kaꞌpon pe teꞌtoꞌ 
winɨ uꞌtɨsaꞌ toꞌ apai, Papa, tanporon nɨ epoino, tɨwɨrɨ rɨ apurɨpɨtʉ nesii! o Amen.

6 Papa Maimu ɨpʉremeꞌsaꞌ kasa iyesi pen. Apʉne pʉra tanporon kon Esuwerʉ apai 
iuꞌtɨsaꞌ kon esi pen Esuwerʉ pe. 7 Ipayan nʉꞌsan pe rɨ toꞌ esi pɨꞌ tanporo Epʉraꞌan 
munkɨ pe toꞌ esi pen. Eꞌtane mɨrɨ kasa pʉra kuru rɨ; “Aisiꞌ poro ɨmunkɨ amʉꞌ eꞌseporo 
mɨrɨ,” p tasaꞌ. 8  Tʉron nɨ pe tatoꞌ yau, kaꞌpon iꞌnaino kon q esi pen Papa munkɨ pe, 
eꞌtane ikupʉ uya tukaiꞌ usauroꞌnɨsaꞌ munkɨ ton esi Epʉraꞌan munkɨ pe. 9 Apʉne 
pʉra se kasa ikupʉ uya tawon usekamaꞌpʉ: “Iweyu pe ikuꞌsaꞌ rʉꞌpʉ aꞌtai r ennaꞌpo, 
mɨrɨ aꞌtai Sera eꞌtoꞌ oton tʉmʉre ke,” s tukaiꞌ.

10 Mɨrɨ rɨken pe pʉra, eꞌtane Rupeꞌka munkɨ amʉꞌ esiꞌpʉ tikin nɨ ikʉipʉnʉ mɨrɨ 
awonsiꞌkɨ kʉrɨ rɨ rɨ toꞌ kʉipʉnʉ pe urɨꞌnokon tamokorii, Aisiꞌ. 11 Mɨrɨ rɨ eꞌtane, munuiꞌ 
amʉꞌ entu rawɨrɨ mɨrɨ pe pʉra ɨꞌrɨ rɨ wakʉ mɨrɨ pe pʉra ɨri kupʉ toꞌ uya rawɨrɨ—moro 
Papa uya anʉntoꞌ mɨrɨtoꞌ pe tukaiꞌ eꞌtoꞌ esiꞌpʉ: 12  tʉrawaso winɨ pen eꞌtane kʉrɨ 
ikɨꞌmanin winɨ—taꞌpʉ ipɨꞌ, “Irui eꞌtoꞌ oton takon apiyoꞌ pe,” t taꞌpʉ. 13 Iyeꞌmenukasaꞌ 
naꞌneꞌ kasa: “Sekoꞌ iꞌnʉnkasaꞌ uya, eꞌtane Iꞌsa ewarumaꞌtɨsaꞌ uya,” u tukaiꞌ.

14 Ɨꞌrɨ ken si ta mɨrɨ aꞌtai? Ɨri pe peꞌ Papa esi ta? Pen kuru rɨ! 15 Apʉne pʉra Mosiꞌ 
pɨꞌ ta iya,

“Ɨsentuꞌmapai rɨ eꞌtoꞌ ipɨꞌ pɨꞌ usentuꞌma,
aiko kapai rɨ eꞌtoꞌ ipɨꞌ pɨꞌ aiko ta uya,” v

tasaꞌ iya. 16  Mɨrɨ pɨꞌ si kaꞌpon eꞌtoꞌ iꞌse pɨꞌ mɨrɨ pe pʉra inkuuꞌpʉ pɨꞌ iyesi pen, 
eꞌtane Papa usentuꞌmatoꞌ pɨꞌ iyesi. 17 Apʉne pʉra iyeꞌmenukasaꞌ itekare uya ta, 
Peero pɨꞌ: “Ɨiꞌmʉꞌsaꞌkasaꞌ uya serɨtoꞌ pe, umeruntɨrʉ enpoikatoꞌ pe uya ayau mɨrɨ 
awonsiꞌkɨ uyeseꞌ usekamatoꞌ pe tanporo non yau,” w ta iya. 18  Mɨrɨ pe iyesi pɨꞌ, Papa 
esi tʉusentuꞌmasen ɨsentuꞌmapai teꞌtoꞌ ipɨꞌ pɨꞌ rɨ, mɨrɨ awonsiꞌkɨ ansaꞌmantanʉꞌpai 
teꞌtoꞌ rɨ saꞌmantanʉkʉ iya.

19 Ɨtonpa kon uya ta upɨꞌ: “Ɨꞌrɨ pe ken si iyesi pɨꞌ Papa uya uponaꞌnokon enoꞌma? 
Ɨnʉꞌ uya iteseru waꞌkʉtʉ?” ta. 20 Aiko sɨ, kaꞌpon. Ɨnʉꞌ ɨmɨrɨ Papa Maimu eiꞌpɨtʉ 
pa? “Inkaaꞌpʉ uya peꞌ ta mɨrɨ tʉkaꞌnin nʉꞌpʉ pɨꞌ, ‘Ɨꞌrɨtoꞌ pe ukaꞌsaꞌ auya se kasa?’” x 
ta? 21 Ɨinɨ kaꞌnin peꞌ eꞌtoꞌ pe pʉra tʉmeruntɨrʉ yau iyesi mɨrɨ rɨ ɨinɨ pun ke eke 
pata weyu aꞌtai tapurɨsen mɨrɨ awonsiꞌkɨ tʉweyu ke pʉra rɨ tapurɨsen kaꞌnin pe?

22  Ɨꞌrɨ pe iyesi Papa uya anʉnsaꞌ pe iyesi yau kotaꞌman nɨtoꞌ enpoikatoꞌ pe tʉuya 
mɨrɨ awonsiꞌkɨ tʉmeruntɨrʉ usiꞌtutoꞌ pe, uya imoronka tʉusetaꞌkaiꞌ pʉra kotaꞌman 
nɨtoꞌ ton ipɨꞌ—iyekonekasaꞌ kon tʉumaꞌtatoꞌ kon pe? 23  Ɨꞌrɨ pe iyesi serɨ kuꞌsaꞌ iya 
yau eke pe tʉkuꞌtoꞌ ipɨꞌ usiꞌtutoꞌ pe tʉusentuꞌmatoꞌ ton ipɨꞌ, inkonekaꞌsan pena eke 
pe toꞌ eꞌtoꞌ pe— 24 urɨꞌnokon nɨ, inkɨꞌmaꞌsan nɨ marɨ, Esuwerʉ amʉꞌ apai rɨken pen, 
eꞌtane Esuwerʉ amʉꞌ pen piyapai rɨ marɨ? 25 Oseya yau ta pɨꞌ naꞌneꞌ kasa:

“‘Umunkɨ,’ ta uya toꞌ pɨꞌ umunkɨ amʉꞌ pen nɨ pɨꞌ;

y 9:25 Oseya 2:23
z 9:26 Oseya 1:10
a 9:28 Aisaya 10:22‑23
b 9:29 Aisaya 1:9
c 9:33 Aisaya 8:14; 28:16
d 10:4 Kʉrai esi main, Mosiꞌ winon uꞌmaꞌsaꞌ pe rɨ; mɨrɨ pe pʉra, Kʉrai esi main, Mosiꞌ winon aꞌkuꞌtɨsaꞌ 
pe rɨ
e 10:5 Ripaitiꞌkas 18:5
f 10:6 Isuꞌtaronomi 30:13
g 10:7 Isuꞌtaronomi 30:13
h 10:8 Isuꞌtaronomi 30:14

mɨrɨ awonsiꞌkɨ ‘Uiꞌnʉn,’ ta uya ipɨꞌ uiꞌnʉn pen nɨ pɨꞌ,” y
ta, 26 mɨrɨ awonsiꞌkɨ,

“Iyeꞌkuꞌtoꞌ oton toꞌ pɨꞌ,
‘Umunkɨ amʉꞌ pen nɨ ɨmɨrɨꞌnokon,’ taꞌpʉ yau kuru rɨ,

‘Papa, tʉukoꞌmansen munkɨ amʉꞌ,’ tatoꞌ oton toꞌ pɨꞌ,” z
tasaꞌ iya.

27 Aisaya uya Esuwerʉ ekareꞌtɨ ukɨꞌpɨꞌnʉmʉ:
“Esuwerʉ amʉꞌ tuꞌkanoro eꞌtane rɨ parau eꞌpi pon wɨꞌsɨꞌ kasa rɨ,

tuꞌke pʉra toꞌ tonpaꞌsan epikaꞌtɨtoꞌ oton.
 28 Apʉne pʉra Itepuru uya

iyekotaꞌmatoꞌ yaꞌ non tʉrʉ inke pʉra mɨrɨ awonsiꞌkɨ ɨꞌrɨ kupʉ poken pʉra,” a
ta.

29 Aisaya uya wapiya ekamasaꞌ naꞌneꞌ kasa:
“Itepuru meruntɨ pe kuru teꞌsen yeꞌ uya rɨken

upayan kon pʉra unonkasaꞌ kon yau,
Satan kasa enaꞌnokon nesiiꞌno,

mɨrɨ awonsiꞌkɨ Komora kasa eꞌnɨꞌnokon nesiiꞌno,” b
tukaiꞌ.

Esuwerʉ Amʉꞌ Apurɨnin Nan Pen
30 Ɨꞌrɨ ken si ta mɨrɨ aꞌtai? Esuwerʉ amʉꞌ pen, ipoken eꞌnɨtoꞌ kuꞌnin nʉꞌsan pen, 

uya si eposaꞌ, tanʉntoꞌ kon ipokenaꞌ pe apurɨtoꞌ winɨ teposen; 31 eꞌtane Esuwerʉ 
amʉꞌ, main ipoken eꞌnɨtoꞌ kuꞌnin nʉꞌsan, uya eposaꞌ pʉra iyesi. 32  Ɨꞌrɨ pe iyesi pɨꞌ? 
Apʉne pʉra toꞌ uya ikuuꞌpʉ apurɨtoꞌ iyawɨrɨ pʉra, tʉrawaso winɨ iyesi tatoꞌ pe rɨ. 
Toꞌ eꞌpiꞌpoꞌpʉ “eꞌpiꞌpon nɨtoꞌ tɨꞌ” pona. 33  Iyeꞌmenukasaꞌ naꞌneꞌ kasa:

“Entɨꞌ, inonkasaꞌ uya Sayan po, tɨꞌ, kaꞌpon amʉꞌ eꞌpiꞌpotoꞌ ipona
mɨrɨ awonsiꞌkɨ, tɨꞌ, toꞌ enoꞌmanin,

mɨrɨ awonsiꞌkɨ kʉrɨ, kʉrɨ rɨ si apurɨnin pe teꞌsen ɨpiyɨꞌtoꞌ oton pen,” c
tukaiꞌ.

10  Utonpa ton, uyewan eꞌtoꞌ iꞌse mɨrɨ awonsiꞌkɨ ɨpʉrematoꞌ Papa pɨꞌ esi Esuwerʉ 
amʉꞌ epikaꞌtɨtoꞌ pe. 2  Toꞌ pɨꞌ rɨ usaurokʉ Papa iꞌtutoꞌ tʉuyaꞌnokon pɨꞌ kuru 

rɨ ipan pe toꞌ eꞌtʉsaꞌ tukaiꞌ, eꞌtane toꞌ eꞌtoꞌ ipan pe eꞌtʉpai esi Papa iꞌtutoꞌ pɨꞌ pen 
nɨ. 3  Toꞌ uya Papa uya anʉn nɨtoꞌ ipoken eꞌnɨtoꞌ yaꞌ kuꞌsaꞌ se pe rɨ pɨꞌ, mɨrɨpan kon 
eꞌwarinpasaꞌ tiwanoꞌ kon nɨ nin ipoken eꞌnɨtoꞌ ɨnkonekapai, toꞌ eꞌtʉsaꞌ pʉra iyesi 
Papa uya anʉn nɨtoꞌ ipoken eꞌnɨtoꞌ pe yaꞌ. 4 Kʉrai esi main, Mosiꞌ winon uꞌmaꞌsaꞌ pe 
rɨ, d tanporon kon nɨ apurɨnin nan iwanoꞌ pe Papa uya anʉn nɨ ipokenaꞌ pe eꞌnɨtoꞌ yaꞌ.

5 Mosiꞌ uya ekama se naꞌneꞌ kasa ipoken eꞌnɨtoꞌ esi main winɨ: “Kaꞌpon serɨ ton 
kuꞌnin ukoꞌmamʉ mɨrɨ ton winɨ,” e ta. 6 Eꞌtane Papa nanʉmʉnʉ ipokenaꞌ pe eꞌnɨtoꞌ yaꞌ 
apurɨtoꞌ winɨ teꞌsen uya ta: “Kʉkai ɨyewan yau, ‘Ɨnʉꞌ enuku Epʉn pona?’ f” kʉkai ta 
(Kʉrai nuꞌtɨnin pe ta eꞌkwa pe), 7 “mɨrɨ pe pʉra, ‘Ɨnʉꞌ uꞌtɨ serɨ iꞌnawon yaꞌ?’ g” kʉkai 
ta (Kʉrai arʉꞌnʉꞌnin pe eriꞌnɨsaꞌ apai ta eꞌkwa pe). 8  Eꞌtane ɨꞌrɨ ken si ta Mosiꞌ uya? 

“Main esi aꞌko pe ɨpiyau; anta nau iyesi mɨrɨ awonsiꞌkɨ ɨyewan yau,” h ta iya, apurɨtoꞌ 

maimu si ina nekamayaiꞌneꞌ: 9 Anta ke ekama auya yau, “Sises esi Epuru wannɨ,” 
tukaiꞌ, mɨrɨ awonsiꞌkɨ apurɨiꞌma ɨyewan yau Papa uya iꞌmʉꞌsaꞌkaꞌpʉ iyeriꞌsaꞌ apai, 
ɨyepikaꞌtɨ rɨ. 10 Apʉne pʉra ɨyewan pokon pe apurɨ auya mɨrɨ awonsiꞌkɨ ɨyekoneka, 
mɨrɨ awonsiꞌkɨ anta ke ekama auya mɨrɨ awonsiꞌkɨ si ɨyepikaꞌtɨ. 11 Imenukasaꞌ 
itekare nɨkayaiꞌneꞌ kasa, “Kʉrɨ apurɨ pɨꞌ naꞌneꞌ ɨpiyɨꞌtoꞌ pʉra rɨ iyesi,” i nɨkayaiꞌneꞌ. 
12  Apʉne pʉra Esuwerʉ amʉꞌ esi tʉron nɨ pe Esuwerʉ amʉꞌ pen kasa pʉra tatoꞌ 
pʉra rɨ iyesi—kʉrɨ rɨ rɨ epuru esi tanporon kon epuru pe, mɨrɨpan uya eke pe rɨ 
wakʉ tʉrʉ tanporon kon tesaꞌnin nan pona, 13 apʉne pʉra, “Tanporon kon Itepuru 
eseꞌ esaꞌnin nan epikaꞌtɨtoꞌ oton,” j tasaꞌ iya.

14 Nai kasa ken tʉnapurɨnʉ kon pen nɨ esakʉiꞌno toꞌ? Mɨrɨ awonsiꞌkɨ, nai kasa 
ken ɨꞌrɨ rɨ tʉnetaꞌpʉ kon ipɨꞌ pen nɨ apurɨiꞌno toꞌ? Mɨrɨ awonsiꞌkɨ, nai kasa ken toꞌ 
uya eta, ɨnʉꞌ uya rɨ itekare ekama tane pʉra rɨ toꞌ pɨꞌ? 15 Mɨrɨ awonsiꞌkɨ, nai kasa 
ken itekare ekama toꞌ uya tennoꞌsaꞌ kon pen nɨ eꞌtane? Iyeꞌmenukasaꞌ naꞌneꞌ kasa, 

“Ɨꞌrɨ pan wakʉ ton nɨ iꞌta ton kamoro wakʉ itekare neꞌnin nan!” k tawon.
16 Eꞌtane tanporo Esuwerʉ amʉꞌ esiꞌpʉ pen wakʉ itekare awɨrɨ. Aisaya uya tasaꞌ 

kasa, “Epuru, ɨnʉꞌ uya ina nekamanʉ itekare apurɨsaꞌ?” l tawon. 17 Itepeꞌpʉ pe, 
apurɨtoꞌ uyepʉ tekamasen eta winɨ, mɨrɨ awonsiꞌkɨ tekamasen useta Kʉrai maimu 
poro ina nekamanʉ pe teꞌsen. 18  Eꞌtane ekamaꞌpo uya: Toꞌ uya peꞌ eta pʉra iyesiꞌpʉ? 
Aꞌtai kanan ma:

“Toꞌ maimu utɨsaꞌ siya rɨ non awɨrɨ,
toꞌ maimu utɨsaꞌ non uꞌmatʉ yaꞌ rɨ,” m

tasaꞌ. 19 Ekamaꞌpokapʉ uya kanan: Esuwerʉ uya peꞌ itoꞌkaꞌnʉkʉ pʉra iyesiꞌpʉ? 
Wapiya rɨ, Mosiꞌ uya ta,

“Ɨyɨkɨntanʉkʉ uya ꞌnokon mɨrɨ kamoro tʉpataron kon pen nɨ winɨ;
asakoropa uya ꞌnokon mɨrɨ itoꞌkaꞌnʉꞌnin nan pen nɨ tʉpataron kon winɨ,” n

ta. 20 Mɨrɨ aꞌtai nin si Aisaya uya ta mɨrɨ enariꞌmʉra esiiꞌma,
“Kamoro uwarinpanin nan pen nɨ uya uyeporoꞌpʉ;

kamoro nai yau nai tawon nan pen nɨ enaꞌ usenpoikaꞌpʉ,” o
ta. 21 Eꞌtane Esuwerʉ pɨꞌ ta iya,

“Pata tʉkoꞌmanʉꞌse rɨ uyemiyatʉ tɨnkaiꞌ ukoꞌmamʉ
kaꞌpon amʉꞌ main awɨron kon pen mɨrɨ awonsiꞌkɨ saꞌman nɨ itewan ton enaꞌ,” p

ta iya.

Esuwerʉ Pʉꞌkʉ Rʉꞌsan Apurɨton Kon

11  Ɨyekamaꞌpo uya ken si: Papa uya peꞌ tʉmunkɨ amʉꞌ ewarumaꞌtɨsaꞌ? Kane 
ku! Urɨ rɨ nɨrɨ Esuwerʉ pon, Epʉraꞌan pa rʉꞌpʉ, Pensiman koꞌ winɨpaino. * 

2  Papa uya tʉmunkɨ ton ewarumaꞌtɨsaꞌ pʉra iyesi, iwapiya rɨ tʉniꞌtuꞌsan. Iꞌtu auya 
pʉra peꞌ nai iyeꞌmenukasaꞌ itekare uya ta Iraisa pɨꞌ ipʉꞌkʉ yau—Esuwerʉ amʉꞌ 
patakaꞌpʉ iya Papa pɨꞌ ɨri pe toꞌ eꞌsaꞌ pɨꞌ: 3 “Itepuru, amaimu ekamanin nan puꞌkenaꞌ 
amʉꞌ wɨpɨtʉꞌpʉ toꞌ uya, mɨrɨpan kon uya ɨyenaꞌ useꞌman nɨtoꞌ apon aꞌmorʉpɨtʉꞌpʉ; 
urɨ rɨken eꞌnonkasaꞌ, mɨrɨpan kon esi urɨ rɨ nɨrɨ ɨnwɨkaꞌpai,” q tawon? 4 Ɨꞌrɨ ken si 
tukaiꞌ Papa uya eikʉꞌpʉ nai? “Uiwanoꞌ pe 7,000 kaisaron kon nonkasaꞌ uya man 

iyeꞌsekunkasaꞌ kon pen Peyarʉ pɨꞌ,” r tukaiꞌ. 5 Mɨrɨ kasa rɨ marɨ, serɨ aꞌtai tuꞌke pʉra 
toꞌ tonpaꞌsan esi wakʉ nonkasaꞌ winɨ anʉnsaꞌ kon. 6 Mɨrɨ awonsiꞌkɨ wakʉ nonkasaꞌ 
winɨ iyesi yau, tʉrawaso winɨ iyesi pen; mɨrɨ kasa iyeꞌsaꞌ yau, wakʉ nonkasaꞌ esi 
pen nɨ mɨrɨ wakʉ nonkasaꞌ pe. s

7 Ɨꞌrɨ ken? Ipan pe tʉnwarinpaꞌpʉ kon eposaꞌ Esuwerʉ amʉꞌ uya pʉra iyesi, eꞌtane 
tʉron kon toꞌ tonpa ton anʉnsaꞌ kon uya rɨken eporoꞌpʉ. Tʉron kon toꞌ tonpa ton 
ewan usaꞌmantaꞌpʉ, 8  iyeꞌmenukasaꞌ naꞌneꞌ kasa:

“Papa uya toꞌ repaꞌpʉ epeꞌ rɨ eꞌnɨtoꞌ aꞌkwarʉ ke,
en ton toꞌ uya ene namaiꞌ
mɨrɨ awonsiꞌkɨ pana ton toꞌ uya eta namaiꞌ,

serɨ wʉi pʉꞌkʉ pona rɨ,” t
tukaiꞌ. 9 Mɨrɨ awonsiꞌkɨ Tepiꞌ uya ta:

“Tɨwɨ toꞌ tepʉrʉʉi nesii mare pe mɨrɨ awonsiꞌkɨ toꞌ saꞌmanin pe,
toꞌ eꞌpiꞌpotoꞌ ipona pe mɨrɨ awonsiꞌkɨ toꞌ kotaꞌmanin pe.

 10 Tɨwɨ toꞌ enu newarumamʉi toꞌ uya ene namaiꞌ,
mɨrɨ awonsiꞌkɨ toꞌ aꞌpoi nʉseꞌmei tɨwɨroꞌ pe rɨ,” u

ta.

Areꞌnaꞌtɨsaꞌ Ipanta Ton
11 Ekamaꞌpokapʉ uya kanan: Toꞌ rɨ peꞌ eꞌpiꞌpoꞌpʉ tʉutaꞌmoꞌkaiꞌ teꞌmʉꞌsaꞌka ton 

kon pe pʉra? Pen nɨ! Eꞌtane ruꞌku, apʉne pʉra main pʉremekʉ toꞌ uya pɨꞌ, epikaꞌtɨn 
nɨtoꞌ uyeꞌsaꞌ Esuwerʉ amʉꞌ pen piyaꞌ, Esuwerʉ amʉꞌ ɨkɨntanʉꞌnin pe. 12  Eꞌtane 
main pʉremeꞌsaꞌ toꞌ uya uya eke pe pata pʉrematoꞌ neꞌsaꞌ yau, mɨrɨ awonsiꞌkɨ toꞌ 
enoꞌmasaꞌ uya Esuwerʉ amʉꞌ pen pʉrematoꞌ eke pe kupʉ yau, mɨrɨ entai kuru si 
eke pe rɨ pʉreman nɨtoꞌ nepʉ tanporo wakʉ pe toꞌ konekasaꞌ Papa uya, uya!

13  Ɨmɨrɨꞌnokon auroꞌka uya, Esuwerʉ amʉꞌ pen. Esuwerʉ amʉꞌ pen enaꞌ itekare 
ekamaiꞌ ennoꞌsaꞌ pe esi wenai, eke pe kuru utʉrawasooi kupʉ uya, 14 teꞌkuꞌse utonpa 
ton ɨkɨntanʉꞌnin pe, toꞌ tonpa ton nɨ epikaꞌtɨtoꞌ pe. 15 Toꞌ uya ewarumaꞌtɨtoꞌ esi yau 
non konekanin pe, ɨꞌrɨ pe toꞌ uya anʉntoꞌ uya ikupʉ? Iyeriꞌsaꞌ kon naꞌpo kasa iyesi 
nurɨne toꞌ eꞌtoꞌ yaꞌ. 16 Ipʉꞌkʉ pe wapiyaroꞌ iteperu kiꞌmasaꞌ tʉsaꞌ enasaꞌ yau wakʉ 
pe, mɨrɨ aꞌtai nin si tanporon itonpa esi mɨrɨ wakʉ pe; imiꞌ ton esi wakʉ pe, mɨrɨ 
kasa kanan ipanta ton esi mɨrɨ.

17 Ipanta tonpa ton anpɨꞌpʉ pe iyesi yau, ɨmɨrɨ si, mɨ airon areꞌ enpu pe ɨweꞌtane, 
ike ipataꞌpʉ yai rɨ areꞌnaꞌtɨsaꞌ, mɨrɨpan nin si usewekʉ iteꞌku areꞌ miꞌ winon pɨꞌ, 
18  mɨrɨ ton ipanta ton pɨꞌ katapurɨi. Ikupʉ auya yau, se pɨꞌ ɨsenuminkaꞌ: Imiꞌ esaꞌ 
pe ɨwesi pen, eꞌtane imiꞌ esi ɨyesaꞌ pe. 19 Mɨrɨ aꞌtai si, ta auya, “Ipanta ton anpɨꞌpʉ 
urɨ ke itareꞌnaꞌtɨtoꞌ pe.” 20 Iyeꞌtoꞌ pe rɨ iyesi, eꞌtane anpɨꞌpʉ mɨrɨ apʉne pʉra apurɨ 
pʉra iyesi pɨꞌ, mɨrɨpan ɨmɨrɨ nin si esi mɨrɨ apurɨtoꞌ auya winɨ ɨyeꞌmʉꞌsaꞌkasaꞌ. Mɨ pe 
keꞌkupʉi, eꞌtane enariꞌnʉnkɨ. 21 Apʉne pʉra Papa uya iꞌnaino ipanta ton enkurunpasaꞌ 
pʉra iyesi yau, ɨmɨrɨ rɨ nɨrɨ enkurunpa iya pʉra iyesi mɨrɨ.

22  Mɨrɨ pe iyesi pɨꞌ, mannʉꞌ pe Papa eꞌtoꞌ mɨrɨ awonsiꞌkɨ ɨsɨ yai konekan nɨtoꞌ iya 
pɨꞌ ɨsenuminkaꞌ: ɨsɨ yai kamoro itaꞌmoꞌkasaꞌ ton konekatoꞌ iya, eꞌtane mannʉꞌ pe 
ɨpɨꞌ iyesi, mannʉꞌ pe iyeꞌtoꞌ yau ɨwesi yau kanan. Mɨrɨ pʉra ɨwesi yau, ɨmɨrɨ rɨ nɨrɨ 
aꞌtɨ mɨrɨ. 23  Mɨrɨ awonsiꞌkɨ tapurɨiꞌ pʉra eꞌnɨtoꞌ yau toꞌ esi pʉra iyesi yau, toꞌ rɨ 
areꞌnaꞌtɨ ipona, apʉne pʉra Papa rɨ esi toꞌ areꞌnaꞌtɨkaꞌnin pe rɨ kanan. 24 Mɨrɨ rɨ ta 
tane, autaꞌtɨsaꞌ pe iyesi yau areꞌ eꞌ apai mɨ airon nɨ iꞌnaino airon, mɨrɨ awonsiꞌkɨ 

iꞌnaino waraino pen nɨ utareꞌnaꞌtɨsaꞌ ipatamasaꞌ areꞌ eꞌ yaꞌ, mɨrɨ entai kuru rɨ nin 
serɨ ton, iꞌnaino ton ipanta ton, esi mɨrɨ itareꞌnaꞌtɨ tʉyeꞌ areꞌ eꞌ kuru rɨ nin pona!

Tanporo Esuwerʉ Amʉꞌ Epikaꞌtɨtoꞌ Oton
25 Tonan tawon iꞌtunin nan pe pʉra ɨwesi kon iꞌse pʉra eꞌaiꞌ, utonpa ton, autaperʉka 

kon namaiꞌ: Esuwerʉ uya saꞌman pe enan iꞌtusaꞌ mɨrɨ ipʉꞌkʉ pe rɨ tanporo Esuwerʉ 
amʉꞌ pen ewomʉ pʉꞌkʉ pona. 26 Mɨrɨ kasa nin si tanporo Esuwerʉ amʉꞌ epikaꞌtɨ 
mɨrɨ, iyeꞌmenukasaꞌ naꞌneꞌ kasa:

“Moꞌkanin uyeꞌtoꞌ oton Sayan winɨ;
Papa pʉra eꞌnɨtoꞌ raꞌtɨ iya Sekoꞌ piyapai.

 27 Serɨ nin si mɨrɨ v toꞌ pokon pe ekonekatoꞌ iwinɨ
toꞌ makooi moꞌkasaꞌ uya aꞌtai,” w

tukaiꞌ.
28  Wakʉ itekare esi naꞌneꞌ awɨrɨ, ɨꞌseyaton pe toꞌ esi mɨrɨ ɨmɨrɨꞌnokon pɨkɨrɨ; eꞌtane 

utanʉn nɨtoꞌ esi naꞌneꞌ awɨrɨ, toꞌ usiꞌnʉnka tʉtamokori kon pɨkɨrɨ, 29 apʉne pʉra 
Papa nʉtʉrʉnʉ ton mɨrɨ awonsiꞌkɨ kɨꞌman nɨtoꞌ iya esi innaꞌponʉ pe pʉra. 30 Pena 
Papa Maimu awɨrɨ pʉra meꞌtaꞌtʉineꞌ kasa, main awɨrɨ pʉra toꞌ esi moron nʉꞌpʉ pe 
ɨpɨꞌnokon usentuꞌman nɨtoꞌ eposaꞌ auyaꞌnokon, 31 mɨrɨ kasa rɨ marɨ, Papa usentuꞌmasaꞌ 
ɨpɨꞌnokon moron nʉꞌpʉ pe, toꞌ nin si enasaꞌ main awɨrɨ pʉra tʉpɨꞌnokon usentuꞌman 
nɨtoꞌ epotoꞌ pe tʉuyaꞌnokon. 32  Apʉne pʉra Papa uya tanporo kaꞌpon amʉꞌ aꞌsisaꞌ 
main awɨrɨ pʉra eꞌnɨtoꞌ yaꞌ, tanporo toꞌ pɨꞌ tʉusentuꞌmatoꞌ pe.

Papa Apurɨpɨꞌtoꞌ
 33 Eke si iꞌnawon nɨ Papa eꞌtoꞌ eke pe ipuꞌketʉ mɨrɨ awonsiꞌkɨ iꞌtunin pe iyeꞌtoꞌ! x

Iwarinpa pokenaꞌ pen nɨ eseru aimenkatoꞌ iya,
mɨrɨ awonsiꞌkɨ eꞌmaꞌpʉka pokenaꞌ pen nɨ iteꞌmaꞌpʉ!

 34 “Ɨnʉꞌ uya Itepuru usenuminkatoꞌ iꞌtuꞌpʉ?
Mɨrɨ pe pʉra, ɨnʉꞌ rɨ esiꞌpʉ ipanaꞌtɨnin pe?” y

 35 “Ɨnʉꞌ uya rɨ Papa repaꞌpʉ,
Papa uya teꞌmatoꞌ pe?” z

 36 Apʉne pʉra iwinɨpai mɨrɨ awonsiꞌkɨ iporo mɨrɨ awonsiꞌkɨ itiwanoꞌ pe tanporon 
nɨ esi.

Itiwanoꞌ pe eke pe ikuꞌtoꞌ nesii, tɨwɨrɨ rɨ! Amen. *

Nurɨnan Useꞌman Nɨtoꞌ Ike

12  Mɨrɨ pe iyesi pɨꞌ, ɨyekamaꞌpo uya ꞌnokon kuru, utonpa ton, ɨsentuꞌkeꞌ pe 
Papa esi pɨꞌ, teꞌtʉsen pe ɨwesi kon pa nurɨnan useꞌman nɨtoꞌ ton ike yeꞌ pe, 

wakʉ, Papa poriꞌmanin yeꞌ pe—iyaꞌkwarʉ a yau apurɨpɨꞌtoꞌ auyaꞌnokon. 2  Serɨ orʉ 
eseru awɨrɨ inke keꞌtʉu, eꞌtane ɨsensimatɨꞌ kuru ɨusenuminkatoꞌ kon eseru kupʉ 
winɨ emennaꞌ pe, Papa eseru wakʉ pe teꞌsen iꞌtunin pe nin si ɨwesi kon pa mɨrɨ 
awonsiꞌkɨ wakʉ pe iyesi ta kon pa—poriꞌmanin pe teꞌsen mɨrɨ awonsiꞌkɨ imaꞌtakʉʉi 
pʉra teꞌsen.

3 Apʉne pʉra wakʉ nonkasaꞌ uyenaꞌ winɨ ta uya tanporo ɨmɨrɨꞌnokon pɨꞌ: Eke pe 
kuru rɨ ɨpɨꞌnokon keꞌkuꞌtʉu ɨweꞌtoꞌ kon entai rɨ, eꞌtane ruꞌku, eseru aimenkatoꞌ yai 

ɨsentɨꞌ nurɨnan yai, apurɨtoꞌ auyaꞌnokon ke tiꞌtuiꞌ Papa uya ɨrepasaꞌ kon naꞌneꞌ ike. 
4 Tikin nɨ upun kon esaꞌ esi naꞌneꞌ kasa tuꞌke rɨ ipʉꞌkʉ ton eꞌtane, mɨrɨpan serɨ ton 
ipʉꞌkʉ ton esi pen tikin nɨ itʉrawasooi, 5 mɨrɨ kasa Kʉrai yau urɨꞌnokon, tuꞌkan 
kon nɨ ena tikin nɨ ipun pe, mɨrɨpan esi ɨsipʉꞌkʉ peꞌne. * 6 Ɨsiꞌtai repapɨꞌnɨtoꞌ esi, 
wakʉ nonkasaꞌ uyenaꞌnokon awɨrɨ. Kaꞌpon repatoꞌ ike pe puꞌkenaꞌ pe usauroꞌnɨtoꞌ 
esi yau, tɨwɨ napurɨi apurɨtoꞌ tʉuya yau iyesi kaisarɨ rɨ. 7 Apiyoꞌ pe iyesi yau, tɨwɨ 
apiyoꞌ pe nesii; enupanin pe iyesi yau, tɨwɨ enupan pɨꞌ nesii; 8  poriꞌmapɨꞌnin pe iyesi 
yau, tɨwɨ poriꞌman pɨꞌ nesii; entuꞌmanin nan repanin pe iyesi yau, tɨwɨ amʉreꞌmʉra 
neꞌrepai; epuru pe iyesi yau, tɨwɨ esaꞌ wannɨ pe nesii ariꞌkenaꞌ pe; tʉusentuꞌmasen 
pe iyesi yau, tɨwɨ poriꞌ pe esiiꞌma nʉkupʉi. *

Usiꞌnʉnkan Nɨtoꞌ
9 Usiꞌnʉnkan nɨtoꞌ nesii iꞌnairon pe kuru. Ɨri eseru ewarumaꞌtɨtɨꞌ; wakʉ pɨꞌ ataꞌsitɨꞌ. 

10 Tʉusiꞌnʉnkasen pe eꞌtɨꞌ ɨsitonpa pe. Ɨtonpa kon tʉnamaiꞌ ɨyentaino kon pe eꞌtɨꞌ. 
11 Emiyaꞌneꞌ pe keꞌtʉu, eꞌtane ɨnkuꞌpaino yeꞌ pe kuru ayaꞌkwarʉ kon ke, Itepuru apiyoꞌ 
ton pe eꞌtɨꞌ. 12  Poriꞌ pe eꞌkuꞌnɨtoꞌ yau, ɨsɨ yau eꞌnɨ moronkanin pe eꞌtɨꞌ, ɨpʉreman 
yau teꞌnonkasen pe pʉra. 13 Papa munkɨ amʉꞌ tekotaꞌmasan tʉrepaiꞌ eꞌtɨꞌ. Kaꞌkʉran 
ereutanʉꞌsaꞌ aꞌreꞌtɨtoꞌ eseru tʉkuꞌse eꞌtɨꞌ.

14  Tʉwɨpʉremaiꞌ wakʉ kupʉ auyaꞌnokon wenai ɨkotaꞌmanin kon pona eꞌtɨꞌ, 
teꞌpaꞌnʉꞌse pʉra eꞌtɨꞌ. * 15  Teporiꞌmaiꞌ teporiꞌmasan pokon pe eꞌtɨꞌ. Tʉukaranse 
tʉukaransan pokon pe eꞌtɨꞌ. 16  Wakʉ pe ɨseseru yau tʉkoꞌmansan pe eꞌtɨꞌ. Mɨ pe 
teꞌkuꞌsan pe pʉra eꞌtɨꞌ, eꞌtane se pe teꞌsan pokon pe teꞌsan pe eꞌtɨꞌ. b Tʉutaperʉkasan 
pe pʉra eꞌtɨꞌ. *

17 Ɨri kuꞌnin nʉꞌpʉ ɨpɨꞌnokon kʉseꞌmatʉu ɨri ke. Tiꞌtuiꞌ wakʉ ikuꞌtɨꞌ kaꞌpon amʉꞌ 
uya ɨyentaneꞌnokon. 18  Ikupʉ poken iyesi yau, ɨiwanoꞌ kon pe ɨweꞌtoꞌ kon awɨrɨ, 
ɨkoꞌmantɨꞌ ɨsɨ pe pʉra tanporon kon pokon pe. 19 Kɨseꞌmatʉu, utonpa ton, eꞌtane 
Papa uya kotaꞌman nɨtoꞌ pata tʉkuꞌse eꞌtɨꞌ, apʉne pʉra iyeꞌmenukasaꞌ esi: “Urɨ iwanoꞌ 
mɨrɨ eꞌman; urɨ uya rɨ eꞌma,” ta Itepuru uya. c 20 Mɨrɨ pe pʉra:

“Iwan pe ɨyeyaton esi yau, aꞌreꞌtɨkɨ;
tunaꞌkiriꞌ ke iyesi yau, iwoꞌpakɨ.

Serɨ kupʉ auya uya enkenaꞌ kamarʉkaꞌ amʉranʉkʉ mɨrɨ iꞌpai pona,” d
tasaꞌ iya. 21 Ɨri kuru kʉsenanin ɨyentaiꞌnokon, eꞌtane ɨri entai enatɨꞌ wakʉ ke.

Eke Ton Enaꞌ Eꞌtʉn Nɨtoꞌ

13  Tanporon kon eꞌtʉtoꞌ pe iyesi eke ton esaꞌ wannɨ pe teꞌsan enaꞌ, apʉne pʉra 
moro ɨnʉꞌ rɨ eke pʉra iyesi Papa nʉꞌmʉꞌsaꞌkaꞌpʉ pen. Eke pe naꞌneꞌ nan esi 

Papa nʉꞌmʉꞌsaꞌkaꞌsan pe. 2  Mɨrɨ pe iyesi pɨꞌ, ɨnʉꞌ rɨ eke pe teꞌsen ewaꞌnomanin uya 
Papa nʉkuuꞌpʉ ewaꞌnoma mɨrɨ, mɨrɨ awonsiꞌkɨ kamoro mɨrɨ kuꞌnin nan uya eseru 
aimenkatoꞌ nepʉ mɨrɨ tʉponaꞌnokon nɨ. 3  Apʉne pʉra nariꞌ pe teꞌsan pen ton nɨ 
kamoro esanon wannɨ ipokenaꞌ kuꞌnin nan pona, eꞌtane kamoro nin ipokenaꞌ pen 
kuꞌnin nan. Eke pɨꞌ peꞌ enariꞌmʉra eꞌpai meꞌatʉu? Ipokenaꞌ ken si ikuꞌtɨꞌ ayapurɨpɨꞌtoꞌ 
kon pe iya nin si. 4 Apʉne pʉra Papa poitorʉ pe iyesi wakʉ pe ɨkuꞌnin kon pe. 
Eꞌtane ipokenaꞌ pen kuꞌsaꞌ auyaꞌnokon yau, ipɨꞌ enariꞌnʉntɨꞌ, notʉn pe supara esaꞌ 
pe teꞌsen pen kʉrɨ rɨ. Papa poitorʉ kʉrɨ rɨ, Papa uya kotaꞌman nɨtoꞌ neꞌnin kamoro 
ɨri kuꞌnin nan kotaꞌmaiꞌ. 5 Mɨrɨ pe iyesi pɨꞌ, eꞌtʉn nɨtoꞌ pe kuru iyesi eke ton enaꞌ, 
toꞌ uya kotaꞌman pɨꞌ rɨken pen, eꞌtane ewan wannɨ uya iꞌtu pɨꞌ rɨ. 6  Mɨrɨ wenai 

rɨ nɨrɨ tamʉranʉꞌsen pʉrata eꞌma auyaꞌnokon mɨrɨ, apʉne pʉra Papa poitorʉ pe 
eke ton esi pɨꞌ, inke rɨ esaꞌ wannɨ pe teꞌsan pe. 7 Tanporo ɨnwomaꞌsan kon eꞌmatɨꞌ: 
Tamʉranʉꞌsen omasaꞌ auyaꞌnokon yau, eꞌmaꞌtɨꞌ; ɨntʉrʉnʉ kon yau ɨyeꞌwomasaꞌ kon 
yau, eꞌmatɨꞌ; eke pe ikuꞌtoꞌ yau ɨyeꞌwomasaꞌ kon yau, eke pe ikuꞌkaꞌtɨꞌ rɨ; inamatoꞌ 
yau ɨyeꞌwomasaꞌ kon yau, inamakaꞌtɨꞌ rɨ. *

Ɨsiꞌnʉnkatɨꞌ, Apʉne Pʉra Aꞌko Pe Iweyu Esi Pɨꞌ
8  Ɨꞌrɨ rɨ teꞌmasen kʉsenkurunpatʉu teꞌmaiꞌ pʉra, ɨusiꞌnʉnkatoꞌ kon nɨken 

enkurunpatɨꞌ miyarɨ rɨ usiꞌnʉnkan pɨꞌ, apʉne pʉra kʉrɨ tʉtonpa iꞌnʉnkanin uya main 
aꞌkuꞌtɨsaꞌ pe iyesi. 9 Apiyontɨn nɨtoꞌ ike ton, “Iyemariꞌmasaꞌ pe esiiꞌma kekumai,” “Ɨnʉꞌ 
rɨ kʉꞌwɨnɨi,” “Amaꞌ pe kesii,” “Ipan pe ɨtonpa iwanoꞌ iꞌse kesii,” e mɨrɨ awonsiꞌkɨ ɨꞌrɨ 
ton nɨ apiyontɨn nɨtoꞌ esi naꞌneꞌ amʉrasaꞌ mɨrɨ se tikin nan iporo eꞌnɨtoꞌ yau: “Ɨtonpa 
iꞌnʉnkakɨ, mɨsiꞌnʉnkayaiꞌneꞌ kasa rɨ,” f tawon. 10 Usiꞌnʉnkan nɨtoꞌ esi ɨsɨ pe tʉtonpa 
kuꞌnin pen nɨ. Mɨrɨ pe iyesi pɨꞌ, usiꞌnʉnkan nɨtoꞌ esi main awɨrɨ eꞌnɨ ekamanin pe.

11 Mɨrɨ awonsiꞌkɨ serɨ si ikuꞌtɨꞌ, serɨ pe eꞌnɨtoꞌ toꞌkaꞌnʉkʉ pe. Iweyu eꞌseposaꞌ man 
aupakatoꞌ kon ɨyeꞌnʉntoꞌ kon apai, apʉne pʉra aꞌko pe si epikaꞌtɨn nɨtoꞌ esi pɨꞌ wapiya 
apurɨ aꞌtai iyesiꞌpʉ entai. 12 Ewarupɨ utɨiwakaꞌnɨ pɨꞌ man; pata emaꞌkapʉ pe rɨ iyesi. Mɨrɨ 
pɨꞌ ewarupɨ yau tʉkuꞌsen amakaꞌpaiꞌnokon mɨrɨ awonsiꞌkɨ aꞌkwa amataai yaꞌ enaiꞌma. 
13 Wakʉ pe teꞌsan pe eꞌnɨpaiꞌnokon, wʉi naino kon pe, ipɨꞌ rɨ teꞌkamaiꞌ eꞌtaripan pɨꞌ 
pʉra mɨrɨ awonsiꞌkɨ teꞌtaripasan pe pʉra, ekuman pʉra mɨrɨ awonsiꞌkɨ ipan pe ɨri 
kupʉ pɨꞌ ɨkoꞌmanpai eꞌnɨ pɨꞌ pʉra, ɨseseru yau pʉra eꞌnɨtoꞌ pʉra mɨrɨ awonsiꞌkɨ ɨkɨntan 
pʉra. 14 Eꞌtane ruꞌku, Itepuru Sises Kʉrai ke epontɨnpaiꞌnokon, mɨrɨ awonsiꞌkɨ aꞌnaino 
kon makoi g eꞌtoꞌ iꞌse pɨꞌ tʉusenuminkaiꞌ pʉra imaimu awɨrɨ ɨweꞌtoꞌ kon pɨꞌ.

Ɨꞌsɨꞌmʉn Mɨrɨ Awonsiꞌkɨ Panaꞌpan

14  Ɨꞌsɨꞌmʉra naꞌneꞌ apurɨtoꞌ iya yau, anʉntɨꞌ, iteseru taimenkaiꞌ pʉra tʉron nɨ 
pe iteseru esi pɨꞌ ipokon pe teꞌseiꞌpɨꞌse pʉra. 2  Tikin nan kaꞌpon uya apurɨtoꞌ 

uya ikupʉ tanporon pɨꞌ rɨ tentaꞌnasen pe, eꞌtane tʉron nɨ, ɨꞌsɨꞌmʉra teꞌsen apurɨtoꞌ 
iya entaꞌna ipatamasaꞌ kiyari pɨꞌ rɨken. 3  Kaꞌpon tanporon pɨꞌ rɨ tentaꞌnasen, kʉrɨ 
ipatamasaꞌ kiyari pɨꞌ tentaꞌnasen pɨꞌ kʉꞌsewarumaꞌtɨnin, mɨrɨ awonsiꞌkɨ kaꞌpon 
tanporon pɨꞌ tentaꞌnasen pen kʉrɨ tanporon pɨꞌ tentaꞌnasen pe teꞌsen enoꞌmanin, 
apʉne pʉra Papa uya anʉnsaꞌ pe iyesi pɨꞌ. 4 Ɨnʉꞌ pe ken ɨwesi, kaꞌpon poitorʉ rɨ eseru 
aimenka pa? Itesaꞌ pona iyeꞌmʉꞌsaꞌkasaꞌ pe iyesi mɨrɨ pe pʉra itaꞌmoꞌkasaꞌ pe rɨ. Mɨrɨ 
awonsiꞌkɨ iyeꞌmʉꞌsaꞌka rɨ si, apʉne pʉra Itepuru uya iyeꞌmʉꞌsaꞌkatoꞌ pe ikupʉ pɨꞌ.

5 Tʉron nɨ kaꞌpon pona eke tʉnamasen pe tikin nan wʉi esi tʉron nɨ ton kasa 
pʉra; tʉron nɨ kaꞌpon pona tanporon nɨ wʉi esi ɨsiꞌkaisa rɨ. Tʉkaisarɨꞌnokon 
tʉusenuminkatoꞌ kon awɨrɨ toꞌ nesii iꞌse teꞌtoꞌ kon pe kuru. 6 Kʉrɨ eke pe kuru tikin 
nan wʉi esi nɨkayaiꞌneꞌ uya ikupʉ mɨrɨ Itepuru iwanoꞌ pe. Kʉrɨ oꞌ anyaiꞌneꞌ uya anɨ 
mɨrɨ Itepuru iwanoꞌ pe, apʉne pʉra Papa pɨꞌ tenki ta iya ke; mɨrɨ awonsiꞌkɨ kʉrɨ anɨ 
iya pʉra naꞌneꞌ uya ikupʉ mɨrɨ Itepuru iwanoꞌ pe, mɨrɨpan uya tenki ta Papa pɨꞌ. * 
7 Apʉne pʉra urɨꞌnokon ukoꞌmamʉ uiwanoꞌ kon pe rɨken pen, mɨrɨ awonsiꞌkɨ eriꞌnɨ 
uiwanoꞌ kon pe rɨken pen. 8  Ukoꞌman nɨ pe iyesi yau, Itepuru iwanoꞌ pe ukoꞌman 
nɨ; mɨrɨ awonsiꞌkɨ eriꞌnɨ pe iyesi yau, eriꞌnɨ Itepuru iwanoꞌ pe. Mɨrɨ pɨꞌ si, ukoꞌman 
nɨ pe iyesi yau mɨrɨ pe pʉra eriꞌnɨ pe iyesi yau, Itepuru iwanoꞌ pe rɨ eꞌnɨ.

9 Serɨ wenai kuru si, Kʉrai erikʉꞌpʉ mɨrɨpan eꞌmʉꞌsaꞌkaꞌpʉ nurɨne teꞌtoꞌ yaꞌ, iyeriꞌsaꞌ 
kon mɨrɨ awonsiꞌkɨ nurɨne teꞌsan epuru pe teꞌtoꞌ pe. 10 Ɨmɨrɨ si, ɨꞌrɨtoꞌ pe ɨtonpa eseru 

aimenka auya? Mɨrɨ pe pʉra, ɨꞌrɨtoꞌ pe ɨtonpa ewarumaꞌtɨ auya? Tanporo urɨꞌnokon 
eꞌmʉꞌsaꞌkasaꞌ eꞌtoꞌ oton Papa uya eseru aimenkatoꞌ apon piyau. * 11 Iyeꞌmenukasaꞌ:

“‘Ukoꞌmanyaiꞌneꞌ kasa,’ ta Itepuru uya,
‘Tanporon kon eꞌsekunkatoꞌ oton urau;

tanporon ani uya ekamatoꞌ oton Papa pɨꞌ,’” h
tukaiꞌ. 12  Mɨrɨ pɨꞌ nin si, ukaisarɨꞌnokon usekaman nɨtoꞌ oton kon Papa pɨꞌ.

13 Mɨrɨ pe iyesi pɨꞌ, utonpa kon amʉꞌ eseru aimenkatoꞌ ereutanʉꞌpaiꞌnokon. Eꞌtane 
ruꞌku, ɨusenuminkatoꞌ kon ikonekatɨꞌ ɨtonpa kon eꞌpiꞌpotoꞌ ipona mɨrɨ pe pʉra 
iwaꞌkʉꞌnin tʉrʉ auyaꞌnokon namaiꞌ iteꞌma taꞌ. 14 Urɨ, Itepuru Sises yau teꞌsen yeꞌ 
pe, upona kuru ɨri pe teꞌsen kiyari i pʉra rɨ iyesi. Eꞌtane ɨnʉꞌ uya rɨ ɨri pe ikupʉ yau, 
ɨri pe rɨ iyesi mɨrɨ ipona. 15 Ɨtonpa eꞌkʉuma pe iyesi yau ananɨꞌpʉ pɨꞌ, usiꞌnʉnkan 
nɨtoꞌ esi pen nɨ mɨrɨ ɨnkupʉnʉ yau. Ananɨꞌpʉ ɨtonpa maꞌtanʉꞌnin Kʉrai umaꞌtaꞌpʉ 
iwenaino pe rʉꞌpʉ. 16 Wakʉ pe ɨnkupʉnʉ kʉseꞌnin ɨri pe usauroꞌnɨtoꞌ ipɨꞌ pe. 17 Apʉne 
pʉra Papa eꞌtoꞌ esaꞌ wannɨ pe esi pen entaꞌnan mɨrɨ awonsiꞌkɨ ensi pe pen, eꞌtane 
Papa uya anʉn nɨ ipokenaꞌ pe, tʉusewankamaiꞌ pʉra mɨrɨ awonsiꞌkɨ poriꞌ pe Wakʉ 
Aꞌkwarʉ yau, 18 apʉne pʉra Kʉrai tʉrawasooi pe teꞌsen serɨ kasa esi Papa poriꞌmanin 
pe mɨrɨ awonsiꞌkɨ kaꞌpon amʉꞌ uya wakʉ tatoꞌ ipɨꞌ pe.

19 Mɨrɨ pe iyesi pɨꞌ, tʉusewankamaiꞌ pʉra eꞌnɨtoꞌ yaꞌ mɨrɨ awonsiꞌkɨ ɨsiꞌkaisa rɨ 
usemoꞌkan nɨtoꞌ pe apurɨtoꞌ yau epikaꞌtɨn nɨtoꞌ yaꞌ anin kuꞌpaiꞌnokon. 20  Papa 
tʉrawasooi kʉꞌmaꞌtanʉꞌtʉu kiyari pɨkɨrɨ rɨ. Tanporon kiyari esi wakʉ pe Papa enu 
yau, eꞌtane ipoken pʉra iyesi kaꞌpon entaꞌna aꞌtai tʉron nɨ eꞌpiꞌpo emapuꞌtɨnin pe. 
21 Wakʉ pe parɨ iyesi oꞌ tanse pʉra eꞌnɨ mɨrɨ pe pʉra waain tensiiꞌ pʉra mɨrɨ pe 
pʉra ɨꞌrɨ rɨ tʉkuꞌse pʉra ɨtonpa utaꞌmoꞌka emapuꞌtɨnin pe.

22  Mɨrɨ wenai, mapurɨyatʉiꞌneꞌ serɨ ton pɨꞌ enkurunpatɨꞌ ɨmɨrɨꞌnokon mɨrɨ awonsiꞌkɨ 
Papa yaꞌ rɨken. Poriꞌ pe teꞌsen kʉrɨ rɨ kaꞌpon tiwanoꞌ pe tʉusenoꞌmasen pen wakʉ 
tatoꞌ tʉuya ipɨꞌ winɨ. 23 Eꞌtane kʉrɨ kaꞌpon ikasimanin usenoꞌmasaꞌ mɨrɨ iyentaꞌnasaꞌ 
yau, apʉne pʉra iyentaꞌnatoꞌ esi apurɨtoꞌ iya winɨ pʉra; mɨrɨ awonsiꞌkɨ tanporon 
apurɨtoꞌ winɨ pʉra nʉyeꞌaiꞌneꞌ esi makoi pe.

15  Urɨꞌnokon panaꞌ pe teꞌsan eꞌtoꞌ pe iyesi ɨꞌsɨꞌmʉnon pokon pe toꞌ uya ikupʉ 
pʉra iyeꞌtoꞌ yau toꞌ pikaꞌtɨ pɨꞌ, iwanoꞌ wannɨ pe rɨ uporiꞌmanin kon tʉkuꞌse 

pʉra. 2  Eꞌnɨ naꞌneꞌ kaisa rɨ utonpa kon tʉporiꞌmaiꞌ eꞌnɨtoꞌ pe iyesi, wakʉ pe toꞌ 
kuꞌnin pe, toꞌ pikaꞌtɨnin pe tʉusemoꞌkasan pe toꞌ uya apurɨtoꞌ yau. 3  Apʉne pʉra 
Kʉrai rɨ nɨrɨ uya tʉporiꞌmanin kuꞌsaꞌ pʉra iyesi, eꞌtane iyeꞌmenukasaꞌ naꞌneꞌ kasa: 

“Asapematoꞌ asapemanin nan uya utaꞌmoꞌkasaꞌ man upona,” j tasaꞌ. 4 Apʉne pʉra 
tanporon nɨ iyeꞌmenupɨꞌsaꞌ naꞌneꞌ eꞌmenupɨtʉꞌpʉ uyenupanin kon pe, imoronka 
winɨ mɨrɨ awonsiꞌkɨ iyeꞌmenukasaꞌ itekare uya tʉporiꞌmaiꞌ, eꞌkuꞌnɨtoꞌ epotoꞌ pe.

5 Tɨwɨ Papa imoronkatoꞌ pe kuꞌnin mɨrɨ awonsiꞌkɨ poriꞌmapɨꞌnin aꞌsamʉtʉ yau 
ɨwesi kon aꞌkwarʉ ke ɨrepatʉu Kʉrai Sises pɨkɨrɨ ɨwesi kon koroꞌtau, 6 tikin nɨ nin 
si itewan mɨrɨ awonsiꞌkɨ inta esiiꞌma urɨꞌnokon Epuru Sises Kʉrai eꞌtoꞌ iteseꞌ pɨꞌ 
Papa mɨrɨ awonsiꞌkɨ Ikʉipʉnʉ apurɨpɨtʉ kon pa.

7 Ɨtonpa kon si tanʉnse eꞌtɨꞌ, Kʉrai uya ayanʉnsaꞌ kon naꞌneꞌ kasa, Papa apurɨpɨꞌtoꞌ neꞌnin 
pe. 8 Ekama uya ɨpɨꞌnokon Kʉrai enasaꞌ Esuwerʉ amʉꞌ k poitorʉ pe Papa eꞌtoꞌ iꞌnairon pe 
ekamanin pe, isauroꞌsaꞌ rʉꞌpʉ ikuꞌtoꞌ pe tʉuya tukaiꞌ tamokori ton amʉꞌ pɨꞌ 9 Esuwerʉ 
amʉꞌ pen uya Papa apurɨpɨꞌtoꞌ pe ɨsentuꞌkeꞌ pe iyesi pɨꞌ, iyeꞌmenukasaꞌ naꞌneꞌ kasa:

“Serɨ wenai ayapurɨpɨtʉ uya mɨrɨ Esuwerʉ amʉꞌ pen koroꞌtau;
eren erenka uya mɨrɨ ɨyeseꞌ pɨꞌ,” l

tasaꞌ iya. 10 Takaꞌsaꞌ iya kanan,
“Eporiꞌmatɨꞌ, Esuwerʉ amʉꞌ pen, imunkɨ amʉꞌ pokon pe,” m

tasaꞌ iya. 11 Mɨrɨ awonsiꞌkɨ kanan,
“Itepuru apurɨpɨꞌtɨꞌ, tanporon kon Esuwerʉ amʉꞌ pen,

mɨrɨ awonsiꞌkɨ apurɨpɨꞌtoꞌ erenkatɨꞌ, tanporon kon kaꞌpon amʉꞌ,” n
tasaꞌ iya. 12  Mɨrɨ awonsiꞌkɨ kanan, Aisaya uya ta,

“Iseꞌsi Atʉ rʉꞌpʉ eꞌmʉꞌsaꞌka mɨrɨ,
kʉrɨ teꞌmʉꞌsaꞌka ton tʉpataron kon esaꞌ pe teꞌtoꞌ pe;

Esuwerʉ amʉꞌ pen eꞌkuꞌtoꞌ eꞌtoꞌ oton iyau,” o
ta iya.

13  Tɨwɨ Papa eꞌkuꞌnɨtoꞌ ipɨꞌ ɨkupʉiꞌnokon eke pe kuru poriꞌ pe mɨrɨ awonsiꞌkɨ 
tʉusewankamasen pe pʉra tapurɨ auyaꞌnokon koroꞌtau, ayanʉkʉ kon pa ɨyeꞌkuꞌtoꞌ 
kon ike ke Wakʉ Aꞌkwarʉ meruntɨrʉ winɨ.

Paarʉ, Esuwerʉ Amʉꞌ Pen Poitorʉ
14 Sapurɨyaiꞌ kuru rɨ, utonpa ton, ɨmɨrɨꞌnokon esi wakʉ pe kuru rɨ, iꞌtutoꞌ auyaꞌnokon 

yau iyenukaꞌsaꞌ pe ɨwesi kon mɨrɨ awonsiꞌkɨ ɨtonpa kon enupanin nan pe kuru rɨ. 
15 Ɨmenukasaꞌ uya ꞌnokon man enariꞌmʉra tʉron nɨ ton pɨꞌne, ɨyemiyaꞌpontɨkapʉ 
kon pe rɨ kanan, Papa uya wakʉ nonkasaꞌ pɨꞌ rɨ urepa pe, 16 Kʉrai Sises poitorʉ 
pe eꞌtoꞌ pe Esuwerʉ amʉꞌ pen iwanoꞌ pe useꞌman tʉrawasomanin eseru yau wakʉ 
Papa ekareei ekama pɨꞌ, Esuwerʉ amʉꞌ pen enatoꞌ pe Papa nanʉmʉnʉ ton wakʉ 
tʉtʉsan ton pe, Wakʉ Aꞌkwarʉ winɨ iyekonekasaꞌ kon pe.

17 Mɨrɨ pe iyesi pɨꞌ, mɨ pe eꞌkupʉ Kʉrai Sises yau Papa poitorʉ pe esi pɨꞌ. 18  Ɨꞌrɨ pɨꞌ 
rɨ usaurokʉ pen Kʉrai nʉkupʉꞌpʉ uporo pɨꞌ rɨken Esuwerʉ amʉꞌ pen arɨ pɨꞌ Papa 
Maimu awɨron kon pe usauroꞌsaꞌ rʉꞌpʉ mɨrɨ awonsiꞌkɨ unkupʉꞌpʉ winɨ— 19 entoꞌ 
ipɨꞌ mɨrɨ awonsiꞌkɨ eke Papa tʉrawasooi meruntɨrʉ winɨ, Iyaꞌkwarʉ meruntɨrʉ poro. 
Mɨrɨ pɨꞌ si Surusiran ponsiꞌkɨ siyarɨ Iririꞌkun pona rɨ, wakʉ itekare Kʉrai iwanoꞌ 
ekama pɨꞌ eꞌsaꞌ serɨ tanporo kuru rɨ. 20 Wakʉ itekare ɨnekamapai kuru eꞌpɨꞌpɨtʉ 
Kʉrai iꞌtu pʉra naꞌneꞌ airɨ, ɨnʉꞌ rɨ nʉtʉkaaꞌpʉ po amɨ uya namaiꞌ. 21 Eꞌtane ruꞌku, 
iyeꞌmenukasaꞌ naꞌneꞌ kasa:

“Kamoro ipɨꞌ auroꞌkasaꞌ kon pen uya entoꞌ oton,
mɨrɨ awonsiꞌkɨ etanin nʉꞌsan pen uya itoꞌkaꞌnʉꞌtoꞌ oton,” p

tasaꞌ iya. 22  Mɨrɨ wenai inke rɨ ɨpiyaꞌnokon utɨ pʉra iyesi usemapuꞌtɨpɨꞌsaꞌ mɨrɨ. *

Paarʉ Ekonekatoꞌ Ron Pona Utɨn Pɨꞌ
23 Eꞌtane si serɨ ton nono yau eꞌtʉrawasomatoꞌ pʉra iyesi pɨꞌ, mɨrɨ awonsiꞌkɨ inke 

kuru rɨ wʉipiya tennoꞌpɨꞌse ɨyenpaiꞌnokon eꞌsaꞌ pɨꞌ, 24 ikupʉ pɨꞌ nin si ekoneka utɨ aꞌtai 
Sʉꞌpen pona. Utɨ koroꞌtau ɨpiyaꞌnokon upikaꞌtɨ kon pa utɨtoꞌ yau, mɨrɨ yau uyewakiri 
pe rɨ akaꞌneꞌ pe rɨ ɨpokon pe esi tʉpo. 25 Eꞌtane pʉra rɨ, utɨ si serɨ Surusiran pona 
wakʉ ton mɨrɨ yawon kon apiyoꞌ pe. * 26 Apʉne pʉra Maꞌsitoniya mɨrɨ awonsiꞌkɨ 
Aꞌkaya pon kon esiꞌpʉ poriꞌ pe entuꞌmanin nan wakʉ ton koroꞌtawon kon Surusiran 
pon kon pikaꞌtɨ tʉuyaꞌnokon pɨꞌ. 27 Poriꞌ pe rɨ toꞌ esiꞌpʉ ikupʉ tʉuyaꞌnokon pɨꞌ, toꞌ 
uya ikuꞌtoꞌ pe rɨ iyesi toꞌ iwanoꞌ pe. Apʉne pʉra Esuwerʉ amʉꞌ pen uya Esuwerʉ 
amʉꞌ neporonʉ iyaꞌkwarʉ pe teꞌsen wakʉ rɨ eposaꞌ pe iyesi yau, toꞌ uya kuru rɨ 
ikuꞌtoꞌ pe iyesi Esuwerʉ amʉꞌ pokon pe rɨ non pon wakʉ rɨ tiwanoꞌ kon ekantoꞌ pe 
iyesi. * 28 Serɨ si tʉrawaso enukaꞌnʉꞌsaꞌ uya tʉpo mɨrɨ awonsiꞌkɨ toꞌ uya si tʉneporonʉ 

kon eposaꞌ ene tʉpo, utɨ si mɨrɨ Sʉꞌpen pona utɨ pe ɨyeneiꞌmaꞌnokon. 29 Siꞌtuyaiꞌ, 
uyeꞌsaꞌ aꞌtai ɨpiyaꞌnokon, uyepʉ mɨrɨ eke pe kuru Kʉrai uya ɨpʉremasaꞌ kon esaꞌ pe.

30 Ɨyekamaꞌpo uya ꞌnokon kuru, utonpa ton, urɨꞌnokon epuru Sises Kʉrai mɨrɨ 
awonsiꞌkɨ Iyaꞌkwarʉ usiꞌnʉnkatoꞌ winɨ, eꞌsuranmatoꞌ yau tikin nɨ upokon pe ɨyena 
kon iꞌse esi, upona Papa pɨꞌ ɨwɨpʉrema kon yau. 31 Ɨpʉrematɨꞌ apurɨnin nan pen 
Isutiya pon kon enapai emoꞌkatoꞌ pe mɨrɨ awonsiꞌkɨ Surusiran po eꞌtʉrawasomatoꞌ 
eꞌtoꞌ pe wakʉ ton mɨrɨ yawon kon nanʉmʉnʉ pe. 32  Mɨrɨ aꞌtai si Papa eseru pe iyesi 
pɨꞌ uyeꞌtoꞌ pe ɨpiyaꞌnokon poriꞌ pe ɨpokon pe eꞌseꞌna. 33  Papa, usewankaman nɨtoꞌ 
pʉn nɨ nesii tanporo ɨpiyauꞌnokon. Amen.

Tʉmɨrɨ Pe Rɨ Nin Si Miyarɨ Tatoꞌ Iya

16  Ɨpɨꞌnokon ina parusi Pepi ekama uya, soꞌsi Senkʉre yawon poitorʉ pe teꞌsen. q 
2  Ɨyekamaꞌpo uya ꞌnokon Itepuru awɨrɨ anʉmʉ kon pa wakʉ ton anʉntoꞌ 

eseru yau mɨrɨ awonsiꞌkɨ ɨꞌrɨ rɨ iꞌse iyeꞌtoꞌ ɨwinɨpaino kon ke ipikaꞌtɨtɨꞌ, apʉne pʉra 
eke pe rɨ tuꞌkan kon nɨ kaꞌpon amʉꞌ pikaꞌtɨnin kʉrɨ rɨ, urɨ rɨ toꞌ tonpa pe.
 3 Miyarɨ kaꞌtɨꞌ Pʉreꞌsira r mɨrɨ awonsiꞌkɨ Aꞌkira pɨꞌ, eꞌtʉrawasoma Kʉrai Sises 

yau tonpa ton pɨꞌ. * 4 Tʉumaꞌtatoꞌ kon annau rɨ upikaꞌtɨꞌpʉ toꞌ uya. Urɨ 
rɨken pen eꞌtane tanporon nɨ soꞌsi ton Esuwerʉ amʉꞌ pen iwanoꞌ ton esi 
poriꞌ pe toꞌ pɨꞌ.

 5 Miyarɨ kaꞌtɨꞌ rɨ marɨ soꞌsi toꞌ iwʉꞌ tau tamʉrasan pɨꞌ.
Miyarɨ kaꞌtɨꞌ utonpa rʉꞌkwɨ Epeneꞌtos pɨꞌ, wapiya kuru iyeraꞌtɨsaꞌ rʉꞌpʉ Kʉrai 

winɨkʉiꞌ Eisa nono po.
 6 Miyarɨ kaꞌtɨꞌ Meri pɨꞌ, saꞌman pe kuru ɨiwanoꞌ kon pe iyeꞌtʉrawasomasaꞌ 

rʉꞌpʉ.
 7 Miyarɨ kaꞌtɨꞌ Antʉroniꞌkas mɨrɨ awonsiꞌkɨ Isuniyas, s utonpa ton, upokon pe 

parikiꞌsi tau iyeꞌsaꞌ kon. Eke ton pe kuru itekare ekamaiꞌ ennoꞌsaꞌ kon 
koroꞌtau teꞌsan kamoro, mɨrɨ awonsiꞌkɨ urawɨrɨ Kʉrai yau toꞌ esiꞌpʉ.

 8 Miyarɨ kaꞌtɨꞌ Anpʉriyaꞌtas pɨꞌ, Itepuru yau uniꞌnʉnkanʉ.
 9 Miyarɨ kaꞌtɨꞌ Orʉpanos pɨꞌ, Kʉrai yau eꞌtʉrawasoman tonpa, mɨrɨ awonsiꞌkɨ 

utonpa rʉꞌkwɨ Sʉꞌtaꞌkes.
 10 Miyarɨ kaꞌtɨꞌ Aꞌperes pɨꞌ, wakʉ yeꞌ pe Kʉrai yau iꞌtusaꞌ.

Miyarɨ kaꞌtɨꞌ Arestoporos tonpa ton pɨꞌ.
 11 Miyarɨ kaꞌtɨꞌ utonpa, Esuwerʉ pe teꞌsen Eratiyan pɨꞌ.

Miyarɨ kaꞌtɨꞌ Narʉsisas amʉtʉ pe teꞌsan pɨꞌ, Itepuru yawon kon.
 12 Miyarɨ kaꞌtɨꞌ Tʉraiꞌpina mɨrɨ awonsiꞌkɨ Tʉraiꞌposa pɨꞌ, kamoro uriꞌsamiꞌsi 

amʉꞌ saꞌman pe rɨ teꞌtʉrawasomasan Itepuru apiyoꞌ pe.
Miyarɨ kaꞌtɨꞌ utonpa rʉꞌkwɨ Pɨrʉses pɨꞌ, kʉrɨ rɨ kanan uriꞌsan saꞌman pe kuru 

rɨ iyeꞌtʉrawasomasaꞌ Itepuru apiyoꞌ pe.
 13 Miyarɨ kaꞌtɨꞌ Ruꞌpos pɨꞌ, anʉnsaꞌ Itepuru iwanoꞌ pe, mɨrɨ awonsiꞌkɨ isan, usan 

pe rɨ kanan iyeꞌsaꞌ rʉꞌpʉ. *
 14 Miyarɨ kaꞌtɨꞌ Asenkʉriꞌtas, Pʉrekon, Ɨrʉmes, Paꞌtʉropas, Ɨrʉmas mɨrɨ 

awonsiꞌkɨ tonpa ton amʉꞌ, toꞌ piyau naꞌneꞌ nan pɨꞌ.
 15 Miyarɨ kaꞌtɨꞌ Pirorokas, Isuriya, Nereyas mɨrɨ awonsiꞌkɨ iparusi, mɨrɨ 

awonsiꞌkɨ Orenpas mɨrɨ awonsiꞌkɨ tanporo wakʉ ton toꞌ piyau naꞌneꞌ nan.
 16 Miyarɨ kaꞌtɨꞌ ɨsipokon pe wakʉ eseru yau autaꞌsuꞌka kon pe.

Tanporon Kʉrai soꞌsii ton miyarɨ nɨkayan.

17 Ɨyekamaꞌpo uya ꞌnokon kuru, utonpa ton, kamo eꞌtaꞌnʉꞌnɨ emapuꞌtɨnin nan 
eneiꞌma ɨwesi kon pa mɨrɨ awonsiꞌkɨ ɨyeꞌmataꞌnokon awaꞌkʉꞌnin kon tʉnin nan. Toꞌ 
nʉkupʉnʉ esi ɨusenupaꞌpʉ kon ipɨꞌ kasa pʉra rɨ. Toꞌ piyau keꞌtʉu. 18  Apʉne pʉra 
pʉsamoro rupɨ esi uyepuru kon Kʉrai apiyoꞌ pe pʉra, eꞌtane tiwanoꞌ kon nɨ. Wakʉ 
pe kuru rɨ tʉusaurokʉ kon ke, mɨrɨ awonsiꞌkɨ ennakan nɨtoꞌ ike ke entuꞌmaꞌ rɨ 
teꞌsan kaꞌpon amʉꞌ enkuꞌtɨ toꞌ uya. 19 Tanporon kon uya rɨ main awɨrɨ ɨweꞌtoꞌ kon 
etasaꞌ man, mɨrɨ wenai ipan pe rɨ poriꞌ pe eꞌaiꞌ ɨpɨꞌnokon; eꞌtane wakʉ pe teꞌsen 
tiꞌtuiꞌ ɨwesi kon iꞌse eꞌaiꞌ, mɨrɨ awonsiꞌkɨ ɨri kuꞌnin nan yeꞌ pe pʉra.

20 Papa usewankaman nɨtoꞌ pʉn nɨ uya Seꞌtan t amoꞌkorokʉ mɨrɨ aꞌta kon oꞌno.
Uyepuru kon Sises uya wakʉ nonkasaꞌ nesii ɨpiyauꞌnokon. u
21 Temuꞌti, eꞌtʉrawasoma tonpa man miyarɨ ta pɨꞌ ɨpɨꞌnokon, Rusiyas rɨ, Iseꞌsʉn 

mɨrɨ awonsiꞌkɨ Soꞌsipaꞌtɨrʉ, utonpa ton. *
22  Urɨ, Tɨrʉꞌtiyas, kareta menukanin nʉꞌpʉ, miyarɨ nɨkayan ɨpɨꞌnokon Itepuru yau.
23-24 Kayas, tewakiri kon pe urɨ mɨrɨ awonsiꞌkɨ tanporo rɨ soꞌsi naꞌneꞌ serɨ yau 

itiwʉꞌ tau teꞌsan miyarɨ nɨkayan ɨpɨꞌnokon.
Erastas, eke pata pʉrataai esaꞌ pe teꞌsen, mɨrɨ awonsiꞌkɨ utonpa kon Kuwarʉꞌtas 

miyarɨ nɨkayan ɨpɨꞌnokon. v
25 Apurɨpɨꞌtoꞌ tʉpaiꞌnokon Papa enaꞌ! Panaꞌ pe ɨyeꞌmʉꞌsaꞌka kon apurɨ auyaꞌnokon 

yau kupʉ iya, wakʉ itekare sekamayaiꞌneꞌ kasa rɨ, itekare Sises Kʉrai pɨꞌ mɨrɨ 
awonsiꞌkɨ amaꞌaino iꞌnairon onansaꞌ rʉꞌpʉ pena rɨ usenpoikasaꞌ naꞌneꞌ kasa 
rɨ. 26  Eꞌtane nin si isenpoikasaꞌ puꞌkenaꞌ amʉꞌ nʉmenukaꞌpʉ awɨrɨ Papa tɨwɨ rɨ 
tʉukoꞌmansen uya apiyontɨn awɨrɨ, tanporo tʉpataron kon uya tapurɨtoꞌ pe mɨrɨ 
awonsiꞌkɨ tʉmaimu awɨrɨ toꞌ eꞌtoꞌ pe. 27 Papa rɨken taꞌkwarʉ kenan iwanoꞌ pe eke 
pe ikuꞌtoꞌ nesii tɨwɨrɨ rɨ Sises Kʉrai poro! Amen. 

1  Paarʉ, esaꞌsaꞌ Sises Kʉrai nennokonʉ pe, Papa eseru winɨ, mɨrɨ awonsiꞌkɨ utonpa 
kon Sostenes winɨpaino, 2  Papa soꞌsii, Koren pon enakan, kamoro Kʉrai Sises 

winɨ iyekonekasaꞌ kon wakʉ pe teꞌton kon pe, kamoro mɨ awɨrɨ naꞌneꞌ nan amʉtʉ 
pe esiiꞌma Sises Kʉrai, uyepuru kon esakʉ pɨꞌ naꞌneꞌ nan, toꞌ epuru mɨrɨ awonsiꞌkɨ 
uyepuru kon nɨ nɨrɨ: * 3 Wakʉ nonkasaꞌ mɨrɨ awonsiꞌkɨ tʉusewankamaiꞌ pʉra ɨweꞌtoꞌ 
kon Papa, ukʉipʉnʉ kon mɨrɨ awonsiꞌkɨ Itepuru Sises Kʉrai winon nesii ɨyenauꞌnokon.

Tenki Tatoꞌ
4 Tɨwɨrɨ rɨ Papa pɨꞌ tenki tawon urɨ ɨpɨꞌnokon, apʉne pʉra wakʉ nonkasaꞌ iya pɨꞌ 

ɨponaꞌnokon, Sises Kʉrai awɨrɨ. 5 Apʉne pʉra kʉrɨ rɨ awɨrɨ eke pe rɨ eposaꞌ auyaꞌnokon 

Wapiyaroꞌ Kareta Paarʉ Nennokoꞌpʉ

Koren Pon Kon
Enaꞌ

Ekamanin
Wapiyaroꞌ Kareta Paarʉ Nennokoꞌpʉ Koren Pon Kon Enaꞌ eꞌmenukaꞌpʉ ekamʉra 

Kʉriꞌsan amʉꞌ ukoꞌmantoꞌ mɨrɨ awonsiꞌkɨ toꞌ napurɨnʉ esi konekanin pe soꞌsi Paarʉ 
nʉsaraꞌtɨꞌpʉ Koren po. Mɨrɨ aꞌtai, Koren esiꞌpʉ eke kuru mɨ awɨron kon enawon 
Kiriꞌ pata, Roman amʉꞌ eꞌtoꞌ itesaꞌ pe awonsiꞌkɨ Aꞌkaya pon. Tʉpʉrataai epotoꞌ iya 
pɨkɨrɨ tiꞌtusen pe iyesiꞌpʉ, ikoꞌmamʉ eseru rɨ, eke rɨ mɨ yawɨron nɨ iyekumatoꞌ, 
mɨrɨ awonsiꞌkɨ tuꞌkan nɨ itekare yau iyesi eseru.

Itekare ekamase ennoꞌsaꞌ usewankamatoꞌ eke pe esi, teꞌtaꞌnʉꞌse mɨrɨ awonsiꞌkɨ 
soꞌsi tawon kon ekumatoꞌ pɨꞌ isewankamatoꞌ, mɨrɨ awonsiꞌkɨ asaꞌkɨrɨ eꞌnɨtoꞌ mɨrɨ 
awonsiꞌkɨ emariꞌman nɨtoꞌ, ewan wannɨ uya iꞌtutoꞌ, soꞌsi eseru, Wakʉ Aꞌkwarʉ 
nʉtʉrʉnʉ, mɨrɨ awonsiꞌkɨ eriꞌnɨ tʉpo eꞌmʉꞌsaꞌkan nɨtoꞌ. Iꞌnawonsiꞌkɨ eneiꞌma enpoika 
iya wakʉ itekare usauroꞌtoꞌ serɨ ton pɨꞌ.

Isaꞌta 13 airɨ usiꞌnʉnkan nɨtoꞌ tʉrʉ pɨꞌ naꞌneꞌ wakʉ yeꞌ kuru Papa nʉtʉrʉnʉ 
tʉmunkɨ amʉꞌ enaꞌ, esi kuru rɨ eke pe kuru tiꞌtusen kareta yawon.

Iyawon Ekamanin
Ekamanin (1:1-9)
Eꞌtaꞌnʉꞌnɨ pɨꞌ eꞌnɨ pɨꞌ soꞌsi tau rɨ (1:10–4:21)
Ekuman, munkɨ pokon pe ukoꞌman nɨtoꞌ (5:1–7:40)
Kʉriꞌsan amʉꞌ mɨrɨ awonsiꞌkɨ Papa iꞌtunin nan pen (8:1–11:1)
Soꞌsi ukoꞌmantoꞌ mɨrɨ awonsiꞌkɨ apurɨpɨꞌtoꞌ (11:2–14:40)
Kʉrai eꞌmʉꞌsaꞌkaꞌpʉ mɨrɨ awonsiꞌkɨ apurɨnin nan (15:1‑58)
Kʉriꞌsan amʉꞌ Isutiya pon kon enaꞌ tʉtʉsen (16:1‑4)
Itiwanoꞌ ton nɨ nin mɨrɨ awonsiꞌkɨ iuꞌmatʉ (16:5‑24)

 

 

* 1:2 Inkupʉꞌpʉ 18:1 



 

a 1:12 Keꞌpas (Aramiꞌ maimu yau), mɨrɨ pe pʉra Piꞌta (Kiriꞌ maimu yau), asaꞌrɨ rɨ marɨ esi tɨꞌ ta 
eꞌkwa pe.
* 1:12 Inkupʉꞌpʉ 18:24 * 1:14 Inkupʉꞌpʉ 18:8; 19:29; Ron 16:23 * 1:16 1 Koren 16:15 
b 1:19 Aisaya 29:14
* 1:20 Isopu 12:17; Aisaya 19:12; 33:18; 44:25 

tanporon yau rɨ—ausauroꞌtoꞌ kon yau, iꞌtunin pe ɨweꞌtoꞌ kon yau— 6 apʉne pʉra 
Sises Kʉrai ekamatoꞌ ina uya esiꞌpʉ meruntɨ pe ayauꞌnokon. 7 Mɨrɨ pe iyesi pɨꞌ, ɨꞌrɨ 
rɨ Iyaꞌkwarʉ uya ɨyemeporʉꞌtɨtoꞌ kon temeporʉ ke pʉra ɨwesi kon pen nɨ ɨnenpai 
kuru ɨyenurikʉ kon koroꞌtau Sises Kʉrai usenpoika. 8  Panaꞌ pe rɨ ɨyenkurunpa 
kon Uyepuru kon Sises Kʉrai uya mɨrɨ iuꞌmatʉ pona rɨ, imakooi pʉra ɨwesi kon 
pa tʉweyu aꞌtai. 9 Papa, tʉmu, Sises Kʉrai pokon pe ɨwesi kon pa ɨkɨꞌmanin nʉꞌpʉ 
kon esi, tʉusaurokʉꞌpʉ awɨron pe.

Soꞌsi Tau Eꞌtaꞌnʉꞌpɨꞌ Nɨ
10 Ɨyekamaꞌpo uya ꞌnokon kuru rɨ, utonpa ton, Uyepuru kon Sises Kʉrai eseꞌ 

yau, ɨsiꞌkaisa rɨ ɨyeseru kon eꞌtoꞌ pe, ɨyeꞌtaꞌnʉꞌpɨtʉ kon namaiꞌ, wakʉ pe kuru rɨ 
autaꞌsisaꞌ kon ɨsipona eꞌtoꞌ pe ayaꞌkwarʉ kon mɨrɨ awonsiꞌkɨ ɨusenuminkatoꞌ kon 
yau. 11 Utonpa ton, Kʉroi tonpa ton uya upanaꞌtɨsaꞌ man ɨsipɨꞌ ɨweꞌpɨꞌtoꞌ kon pɨꞌ 
ɨsiwanoꞌ pe. 12  Se pɨꞌ saꞌne ta uya: Tʉron nɨ uya, “Paarʉ aꞌkɨron nin urɨ;” tʉron nɨ, 

“Aꞌporos aꞌkɨron nin urɨ;” tʉron nɨ, “Keꞌpas a aꞌkɨron nin urɨ;” tʉron nɨ nɨrɨ kanan, 
“Kʉrai aꞌkɨron nin urɨ,” ta pɨꞌ. *

13  Kʉrai peꞌ eꞌtaꞌnʉꞌsaꞌ? Paarʉ peꞌ pokapɨtʉꞌpʉ kurusuꞌ pona ɨiwanoꞌ kon pe? 
Ɨyepaꞌtaisimaꞌpʉ kon peꞌ Paarʉ eseꞌ yaꞌ? 14 Eporiꞌmayaiꞌ apaꞌtaisimasaꞌ uya ꞌnokon 
pʉra iyesi pɨꞌ, Kʉrispos mɨrɨ awonsiꞌkɨ Kayas rɨken, * 15 ɨnʉꞌ uya rɨ nin si uyeseꞌ 
yau tepaꞌtaisimasaꞌ ta pʉra iyesi mɨrɨ. 16  (Ewaiꞌ, Sitipanas pokon nɨ nɨrɨ kenʉꞌ 
paꞌtaisimaꞌpʉ uya man; tʉron kon nin si paꞌtaisimaꞌpʉ uya pʉra kuru man uyenu 
yau.) * 17 Kʉrai uya saꞌne paꞌtaisiman nɨseꞌna uyennoꞌsaꞌ pʉra iyesi, eꞌtane wakʉ 
itekare ekamaiꞌ—kaꞌpon puꞌketʉ maimu yai pʉra, Kʉrai kurusukuui eꞌmeruntɨrʉʉiꞌka 
namaiꞌ.

Kʉrai, Papa Puꞌketʉʉi Mɨrɨ Awonsiꞌkɨ Imeruntɨrʉ
18  Apʉne pʉra kurusuꞌ ekareei esi se pe rɨ kamoro tʉumaꞌtasan pona, eꞌtane 

urɨꞌnokon iyepikaꞌtɨsaꞌ kon pona Papa meruntɨrʉ pe iyesi. 19 Apʉne pʉra 
iyeꞌmenukasaꞌ:

“Puꞌkenaꞌ ton puꞌketʉ maꞌtanʉkʉ uya mɨrɨ;
emiyaꞌpokeꞌ ton emeporʉ enoꞌma uya mɨrɨ,” b

tasaꞌ iya.
20 Nai airɨ ken si puꞌkenaꞌ nai? Nai airɨ ken si isenupasaꞌ nai? Nai airɨ ken si serɨ 

aꞌtaino kon pata eseru pɨꞌ tʉusauroꞌsan nai? Papa uya peꞌ se pe teꞌsen konekasaꞌ 
pʉra nai pata puꞌketʉ pe? * 21 Apʉne pʉra Papa puꞌketʉ yau, pata uya tʉpuꞌketʉ 
yau iꞌtusaꞌ pʉra iyesi, Papa eporiꞌmaꞌpʉ se pe teꞌsen itekare ina nekamanʉ poro 
kamoro apurɨnin nan epikaꞌtɨtoꞌ pe. 22  Esuwerʉ amʉꞌ esi iꞌtutoꞌ ipɨkɨrɨ eꞌkupʉ 
ɨnenpai, Kiriꞌ amʉꞌ esi ipuꞌketʉ ɨnenpai, 23  eꞌtane Kʉrai pokapɨtʉꞌpʉ kurusuꞌ pona 
ekama ina uya: Esuwerʉ amʉꞌ eꞌpiꞌpopɨꞌtoꞌ ipona, iyaꞌkwarʉ pʉra Esuwerʉ amʉꞌ 
pen pona teꞌsen, 24 eꞌtane kamoro Papa nʉkɨꞌmaꞌsan, asaꞌrɨ rɨ Esuwerʉ amʉꞌ mɨrɨ 
awonsiꞌkɨ Kiriꞌ amʉꞌ pona, Kʉrai esi Papa meruntɨrʉ mɨrɨ awonsiꞌkɨ Papa puꞌketʉ 
pe. 25 Papa eꞌtoꞌ iyaꞌkwarʉ pʉra esi kaꞌpon puꞌketʉʉi entai ipuꞌketʉ, mɨrɨ awonsiꞌkɨ 
Papa eꞌtoꞌ ɨꞌsɨꞌmʉra esi panaꞌ pe kaꞌpon meruntɨrʉ entai.

26 Utonpa ton, ɨsenuminkatɨꞌ ɨkɨꞌma kon aꞌtai ɨwesiꞌpʉ kon nʉꞌpʉ pɨꞌ. Tuꞌke pʉra 
rɨ ɨwesiꞌpʉ kon puꞌkenaꞌ pe kaꞌpon eseru yau, eke ton pe, eke ton mʉre pe iyentusaꞌ 
kon pe. 27 Eꞌtane Papa uya iyaꞌkwarʉ pʉra teꞌsan non po anʉnsaꞌ taꞌkwarʉkenaꞌ nan 

1 KOREN 1 264  



 

c 1:31 Iseremaya 9:24
* 2:3 Inkupʉꞌpʉ 18:9 
d 2:6 serɨ aꞌtaino kon epuru ton, ɨri ton aꞌkwarʉ meruntɨrʉ ton pata po neꞌtʉrawasomayaiꞌneꞌ pɨꞌ, 
ta iya pe iyesi.
e 2:9 Aisaya 64:4
f 2:13 iyaꞌkwarʉ yawon iꞌnapairon ekama pɨꞌ iyaꞌkwarʉ maimu yau; mɨrɨ pe pʉra, iꞌnairon iyaꞌkwarʉ 
pe eꞌnɨtoꞌ pɨꞌ iyaꞌkwarʉ pe teꞌsen enupa.
g 2:16 Aisaya 40:13

piyɨꞌnʉꞌnin pe, Papa uya ɨꞌsɨꞌmʉnon anʉnsaꞌ panaꞌpaꞌ nan piyɨꞌnʉꞌnin pe. 28  Non 
enu yawon pen nɨ anʉnsaꞌ iya mɨrɨ awonsiꞌkɨ enoꞌmasaꞌ rɨ, ipʉn nɨ, moro teꞌsen 
maꞌtanʉꞌtoꞌ pe tʉuya, 29 ɨnʉꞌ rɨ utapurɨ namaiꞌ tʉrau. 30 Kʉrɨ rɨ uriyaꞌ Kʉrai Sises 
yau ɨwesi kon mɨrɨ, iyekonekasaꞌ rʉꞌpʉ upuꞌketʉ kon pe Papa winon pe—iyawɨron 
pe, wakʉ mɨrɨ awonsiꞌkɨ uyeꞌmanin kon pe. 31 Mɨrɨ wenai, iyeꞌmenukasaꞌ naꞌneꞌ 
kasa: “Tɨwɨ atapurɨpaino nʉtapurɨi Itepuru yau,” c tasaꞌ.

2  Utonpa ton, ɨpiyaꞌnokon uyeꞌtaineꞌ aꞌtai, eke pe rɨ ikaꞌnɨ pe rɨ, puꞌkenaꞌ pe rɨ 
Papa ekareei ekamaiꞌ uyepʉ pʉn. 2  Ɨꞌrɨ iꞌtunin pe pʉra rɨ eꞌkupʉꞌpʉ, ɨpiyauꞌnokon 

esiiꞌma, Sises Kʉrai pokapɨtʉꞌpʉ rɨken kurusuꞌ pona. 3  Ɨꞌsɨꞌmʉra rɨ mɨrɨ awonsiꞌkɨ 
enariꞌkeꞌ pe rɨ eꞌtɨtɨtɨꞌkaiꞌma rɨ uyeeꞌpʉ ɨpiyaꞌnokon. * 4 Uyekareei mɨrɨ awonsiꞌkɨ 
ekamatoꞌ uya esiꞌpʉ mɨrɨ eke pe ikaꞌnɨ pe pʉra rɨ mɨrɨ awonsiꞌkɨ apurɨnin pe ɨkuꞌnin 
kon pe pʉra rɨ, eꞌtane Iyaꞌkwarʉ meruntɨrʉ rɨ nin usenpoikaꞌpʉ, 5 anapurɨnʉ kon 
esi namaiꞌ kaꞌpon puꞌketʉ pɨꞌ rɨ, eꞌtane Papa meruntɨrʉ pɨꞌ.

Puꞌketʉ Wannɨ Iyaꞌkwarʉ Winon
6 Mɨrɨ rɨ nin si eꞌtane, ipuꞌketʉ ekareei ekama iyakʉꞌpʉsaꞌ kon koroꞌtau, serɨ aꞌtaino 

kon puꞌketʉ pen, mɨrɨ pe pʉra serɨ aꞌtaino kon epuru ton d puꞌketʉ pen, ipʉra enan 
pɨꞌ naꞌneꞌ nan. 7 Usauroꞌnɨꞌnokon serɨ amaꞌaino Papa puꞌketʉ pɨꞌ, ipuꞌketʉ tonan tau 
iyeꞌsaꞌ rʉꞌpʉ, uiwanoꞌ kon aꞌkwa pe Papa nʉkupʉꞌpʉ pata epiyaꞌtɨ rawɨrɨ rɨ. 8  Serɨ 
aꞌtaino kon epuru ton uya itoꞌkaꞌnʉkʉ pen nɨ, toꞌ uya itoꞌkaꞌnʉkʉ yau, toꞌ aꞌkwa Epuru 
pokapɨtʉiꞌno pen kurusuꞌ pona. 9 Mɨrɨ rɨ nin si eꞌtane, iyeꞌmenukasaꞌ naꞌneꞌ kasa:

“En neneꞌpʉ pen nɨ,
pana netaꞌpʉ pen nɨ,

usenuminkan nɨtoꞌ ipɨꞌ pen nɨ,
Papa nʉkonekaꞌpʉ kamoro tiꞌnʉnkanin nan iwanoꞌ pe rɨ esi,” e

tasaꞌ iya. 10 Eꞌtane si Papa uya enpoikasaꞌ uyenaꞌnokon taꞌkwarʉ winɨ.
Iyaꞌkwarʉ esi tanporon nɨ warinpanin, iꞌnawon ton kuru rɨ Papa eseru pe teꞌsen ton. 

11 Ɨnʉꞌ ken kaꞌpon nai kaꞌpon usenuminkatoꞌ iꞌtunin, iyaꞌkwarʉ rɨ nin tɨ iyawon nɨ? 
Mɨrɨ kasa rɨ, ɨnʉꞌ uya Papa usenuminkatoꞌ iꞌtu pʉra rɨ iyesi, Papa Aꞌkwarʉ uya rɨ nin 
iꞌtu. 12  Non aꞌkwarʉ eposaꞌ uyaꞌnokon pʉra iyesi, eꞌtane iyaꞌkwarʉ Papa winɨpaino, 
itoꞌkaꞌnʉꞌtoꞌ kon pe Papa uya urepaꞌpʉ kon ike. 13 Serɨ pɨꞌ si usauroꞌnɨꞌnokon, kaꞌpon 
puꞌketʉ ke, isenupasaꞌ kon maimu ke pen, eꞌtane main, Iyaꞌkwarʉ uya enupan nɨsaꞌ 
yai, iyaꞌkwarʉ yawon iꞌnapairon ekama pɨꞌ iyaꞌkwarʉ maimu yau. f 14 Iyaꞌkwarʉ 
yawon pen kaꞌpon uya Papa Aꞌkwarʉ winɨ teposen eporo pʉra rɨ iyesi, apʉne pʉra 
iyaꞌkwarʉ pʉra rɨ iyesi ipona, mɨrɨ ton toꞌkaꞌnʉkʉ iya pʉra rɨ iyesi, apʉne pʉra 
Iyaꞌkwarʉ yau rɨken tiꞌtusen pe iyesi. 15 Papa Aꞌkwarʉ yen pe teꞌsen kaꞌpon uya rɨ 
tanporon nɨ aimenka, eꞌtane ɨnʉꞌ uya nin iteseru aimenkatoꞌ pe pʉra iyesi:
 16 “Ɨnʉꞌ uya Itepuru usenuminkatoꞌ iꞌtu,

enupatoꞌ pe tʉuya?” g
ta iya. Urɨꞌnokon nin man tɨ Kʉrai usenuminkatoꞌ esaꞌ pe.

Eꞌtaꞌnʉꞌpɨꞌ Nɨ Pɨꞌ Soꞌsi Tau

3  Utonpa ton, taꞌkwarʉ kenan kon auroꞌka kasa ayauroꞌkatoꞌ uya ꞌnokon pʉra iyesi, 
eꞌtane serɨ non pon kon pe rɨ nin ayauroꞌka uya ꞌnokon, amiyu amʉꞌ pe rɨ Kʉrai 

j 3:22 Keꞌpas (Aramiꞌ maimu yau), mɨrɨ pe pʉra Piꞌta (Kiriꞌ maimu yau), asaꞌrɨ rɨ marɨ esi tɨꞌ ta 
eꞌkwa pe.

pona. 2  Merʉꞌ ke ɨwoꞌpaꞌpʉ uya ꞌnokon, saꞌman kiyari ke ɨrepaꞌpʉ uya ꞌnokon pen, 
apʉne pʉra ɨyekonekasaꞌ kon pʉra iyesi pɨꞌ, itiwanoꞌ pe. Iꞌnapairɨ rɨ, ɨyekonekasaꞌ 
kon pʉra rɨ marɨ iyesi. * 3  Non pon kon pe rɨ marɨ ɨwesi kon. Apʉne pʉra moro rɨ 
ɨkɨntan mɨrɨ awonsiꞌkɨ ɨsipɨꞌ eꞌnɨ esi pɨꞌ ɨꞌkoroꞌtauꞌnokon, non pon kon pe pʉra peꞌ 
meꞌatʉu? Kaꞌpon amʉꞌ Papa pʉnon kon eꞌtoꞌ kasa pʉra peꞌ meꞌatʉu? 4 Apʉne pʉra 
tʉron nɨ uya, “Paarʉ aꞌkɨron nin urɨ,” ta; tʉron nɨ uya, “Aꞌporos aꞌkɨron nin urɨ,” 
ta; kaꞌpon amʉꞌ pe pʉra peꞌ meꞌatʉu? *

5 Ɨnʉꞌ kʉrɨ Aꞌporos? Ɨnʉꞌ kʉrɨ Paarʉ? Poitorʉ ton nɨ nin, kamoro poro apurɨnin 
nan pe ɨyenasaꞌ kon—Itepuru uya toꞌ poirɨꞌne toꞌ tʉrawasoiꞌtɨpɨꞌsaꞌ awɨrɨ. 6 Iteꞌ pɨmɨ 
uya, Aꞌporos uya nin si inanʉkʉ mɨrɨ, eꞌtane Papa uya nin si aꞌtanʉkʉ mɨrɨ. * 7 Mɨrɨ 
wenai, kʉrɨ ipɨnnin mɨrɨ awonsiꞌkɨ kʉrɨ inanʉꞌnin esi mɨrɨ ɨꞌrɨ pan pe pʉra rɨ, eꞌtane 
Papa rɨken ɨꞌrɨ rɨ aꞌtanʉꞌnin. 8  Kaꞌpon ipɨnnin mɨrɨ awonsiꞌkɨ kaꞌpon inanʉꞌnin esi 
mɨrɨ tʉpona rɨꞌne pʉra rɨ, mɨrɨpan kon eꞌmatoꞌ oton esi mɨrɨ itʉrawasooi rʉꞌpʉ 
pɨkɨrɨ rɨ. 9 Ina esi Papa tʉrawasooi kuꞌnin nan pe aꞌsamʉtʉ yau, ɨmɨrɨꞌnokon esi 
Papa mainarʉ ton pe, Papa namɨnʉ ɨutɨ pe rɨ nɨrɨ.

10 Wakʉ nonkasaꞌ ke Papa uya urepasaꞌ naꞌneꞌ ke, iyapon nonka uya isenupasaꞌ 
kuru ɨutɨ amɨnin yeꞌ pe, mɨrɨpan po tʉron kon amɨnin nan uya amɨtoꞌ pe. Eꞌtane 
nin si tɨ tiꞌtuiꞌ kuru toꞌ uya amɨtoꞌ pe iyesi tʉnamɨnʉ kon. 11 Apʉne pʉra ɨnʉꞌ uya rɨ 
tʉron nɨ iyapon nonka poken pʉra iyesi inonkasaꞌ naꞌneꞌ Sises Kʉrai, entaꞌ. 12  Ɨnʉꞌ 
uya rɨ amɨ pe iyesi yau, serɨ iyapon po, korʉ ke rɨ, sirʉpa ke rɨ, epeꞌkenaꞌ ton nɨ tɨꞌ 
amʉꞌ ke, yʉi ke, iyaipʉtasaꞌ wanaꞌ ke, 13  itʉrawasooi rʉꞌpʉ usenpoika mɨrɨ, mɨrɨ 
pe iyesi tukaiꞌ, apʉne pʉra Iweyu uya inepʉ mɨrɨ aꞌkwa yaꞌ. Apoꞌ uya enpoika 
mɨrɨ, mɨrɨ awonsiꞌkɨ apoꞌ uya iꞌtu mɨrɨ wakʉ pe toꞌ tʉrawasooi rʉꞌpʉ esi entoꞌ pe. 
14 Inamɨꞌpʉ maꞌtanʉkʉ apoꞌ uya pʉra iyesi yau, tepeꞌpʉ eporo iya. 15 Iyepoꞌtɨsaꞌ pe 
iyesi yau, imaꞌtasaꞌ rɨ nin si mɨrɨ, kʉrɨ rɨ rɨ nin epikaꞌtɨ rɨ, eꞌtane iyainʉnsaꞌ pe rɨ 
nin apoꞌ awɨrɨ.

16 Iꞌtu auyaꞌnokon pʉra peꞌ nai, ɨmɨrɨꞌnokon nɨ esi Papa iwʉꞌ pe, mɨrɨpan Papa 
Aꞌkwarʉ ukoꞌmamʉ ayauꞌnokon? * 17 Ɨnʉꞌ uya rɨ Papa iwʉꞌ maꞌtanʉꞌsaꞌ pe iyesi yau, 
Papa uya rɨ imaꞌtanʉkʉ mɨrɨ, Papa iwʉꞌ mɨrɨ wakʉ, ɨmɨrɨꞌnokon si kamoro mɨrɨ ɨutɨ.

18 Ɨiwanoꞌ kon pe rɨ kɨsennakatʉu. Ɨtonpa kon nɨ usenuminka pe iyesi yau, taꞌkwarʉ 
ke tesi tukaiꞌ, serɨ aꞌtaino kon eseru yau, tɨwɨ iyaꞌkwarʉ pʉra nenai, taꞌkwarʉ ke 
tenatoꞌ pe. 19 Apʉne pʉra serɨ non pon kon puꞌketʉ esi iyaꞌkwarʉ pʉra rɨ Papa enu 
yau. Iyeꞌmenukasaꞌ naꞌneꞌ kasa: “Puꞌkenaꞌ pe teꞌsan aꞌsi iya iꞌtunin pe toꞌ eꞌkuꞌtoꞌ 
winɨ,” h tasaꞌ iya, 20 mɨrɨ awonsiꞌkɨ kanan, “Itepuru uya iꞌtu taꞌkwarʉkenaꞌ nan 
usenuminkatoꞌ esi imakuꞌpɨ pe rɨ,” ta. i 21 Mɨrɨ pɨꞌ si, katapurɨtʉu kaꞌpon amʉꞌ 
pɨꞌ! Tanporon nɨ esi ɨiwanoꞌ kon pe, 22  Paarʉ, mɨrɨ pe pʉra Aꞌporos, mɨrɨ pe pʉra 
Keꞌpas, j mɨrɨ pe pʉra serɨ non, mɨrɨ pe pʉra ukoꞌman nɨtoꞌ, mɨrɨ pe pʉra umaꞌtan 
nɨtoꞌ, mɨrɨ pe pʉra serɨ paroꞌ, mɨrɨ pe pʉra serɨ entawon esi tanporo ɨiwanoꞌ kon 
pe, 23  ɨmɨrɨꞌnokon si Kʉrai iwanoꞌ pe, Kʉrai kanan Papa iwanoꞌ pe.

Kʉrai Ekareei Ekamaiꞌ Ennoꞌsaꞌ Kon

4  Mɨrɨ pɨꞌ, kaꞌpon amʉꞌ uya iꞌtutoꞌ pe iyesi ina esi Kʉrai poitorʉ ton pe, kamoro 
amaꞌaino Papa iwanoꞌ pe teꞌsen esanon pe. 2  Esaꞌsaꞌ pe iyesi kamoro itenaꞌ 

inonkasaꞌ pe naꞌneꞌ nan eꞌtoꞌ pe iyesi tʉusaurokʉꞌpʉ kon iyawɨron kon pe. 3 Eꞌnamatoꞌ 
pʉra man uyeseru aimenka auyaꞌnokon yau, mɨrɨ pe pʉra kaꞌpon amʉꞌ uya rɨ 
koꞌtʉ yau ukupʉ yau; iꞌnapai rɨ uiwanoꞌ pe rɨ uyeseru aimenka uya pʉra iyesi. 

4 Uyewan nɨ man wakʉ pe, eꞌtane mɨrɨ uya ɨri kuꞌnin nʉꞌpʉ pe pʉra ukupʉ pʉra 
iyesi. Itepuru kuru kʉrɨ rɨ uyeseru aimenkanin. 5 Mɨrɨ pe iyesi pɨꞌ, ɨꞌrɨ rɨ eseru 
kʉsaimenkatʉu iweyu rawɨrɨ rɨ; apʉne rɨ eꞌtɨꞌ Itepuru uyepʉ pona rɨ. Onansaꞌ pe 
rɨ ewarupɨ yau teꞌsen enpoikanin aꞌkwa yaꞌ, mɨrɨ awonsiꞌkɨ kaꞌpon amʉꞌ ewan 
yawon nɨ enpoika iya. Mɨrɨ aꞌtai, tʉkaisarɨꞌnokon tapurɨpɨꞌtoꞌ kon eporo toꞌ uya 
Papa winɨ.

6 Utonpa ton, serɨ ton kuꞌsaꞌ uya ina pɨꞌ, urɨ mɨrɨ awonsiꞌkɨ Aꞌporos, ɨiwanoꞌ kon 
pe, ɨusenupa kon pa ina winɨ, ɨꞌrɨ ta eꞌkwa pe se tawon esi, “Imenukasaꞌ naꞌneꞌ entaꞌ 
kɨtɨtʉu,” tawon. Mɨrɨ aꞌtai, tikin nan apurɨ auyaꞌnokon namaiꞌ isakon entai. 7 Ɨnʉꞌ 
uya ɨkonekasaꞌ kon tʉron nɨ pe, tʉron kon kasa pʉra? Ɨꞌrɨ nai moro ɨpiyauꞌnokon 
ɨneporoꞌpʉ kon pen? Mɨrɨ awonsiꞌkɨ si, eposaꞌ auyaꞌnokon pe si iyesi yau, ɨꞌrɨ pɨꞌ 
ken si autapurɨ kon eponin nʉꞌsan pen kasa?

8  Epokaꞌsaꞌ auyaꞌnokon nɨ saꞌne tanporo iꞌse ɨweꞌtoꞌ kon ta auyaꞌnokon! Tanporon 
esaꞌ pe rɨ ɨyenakaꞌsaꞌ kon ta auyaꞌnokon! Kin pe rɨ ɨyenapɨꞌkaꞌsaꞌ kon ina aꞌkɨrɨ pʉra 
rɨ ta auyaꞌnokon! Kin pe kuru rɨ ɨyenapɨꞌsaꞌ kon iꞌse eꞌaiꞌ, ɨpokon pe ina eꞌtoꞌ pe kin 
pe! 9 Upona rɨ nin iyesi Papa uya ina itekare ekamaiꞌ ennoꞌsaꞌ kon tʉsaꞌ tensan pe 
tʉutɨsan aꞌmu yawon kon kasa, kaꞌpon amʉꞌ iyeriꞌtoꞌ pe enoꞌmasaꞌ kon kasa Roman 
amʉꞌ usennakatoꞌ pataꞌseꞌ yaꞌ. Mɨ yawɨron kon nɨ, inserʉ amʉꞌ rɨ kaꞌpon amʉꞌ rɨ 
nenpɨtʉnʉ pe ina kuꞌsaꞌ. 10 Iyaꞌkwarʉ pʉnon kon pe ina esi Kʉrai iwanoꞌ pe, eꞌtane 
si ɨmɨrɨꞌnokon esi puꞌkenaꞌ pe Kʉrai awɨrɨ. Ɨꞌsɨꞌmʉra ina esi, eꞌtane ɨmɨrɨꞌnokon 
esi panaꞌ pe! Tʉnamasan pe ɨwesi kon, ina esi tʉnamasan pe pʉra! 11 Serɨ iweyu 
pʉꞌkʉ pona rɨ ina esi iwan pe mɨrɨ awonsiꞌkɨ tunaꞌkiriꞌ ke, ipooiꞌpɨ rɨ esi ina pon pe, 
tʉwɨpɨꞌsan pe rɨ ina esi, ipata pʉra rɨ ina esi. 12  Saꞌman pe kuru rɨ saꞌne temiyatʉ 
kon ke ina eꞌtʉrawasoma. Ina paꞌnʉkʉ aꞌtai, ina uya tʉpaꞌnʉꞌnin kon pʉrema; ina 
kotaꞌma aꞌtai iwenai pʉra, ina uya rɨ imoronka; * 13 ina pɨꞌ ɨri pe usauroꞌnɨ aꞌtai, 
ina uya eikʉ ɨꞌsɨꞌmʉn yai. Serɨ pʉꞌkʉ pona rɨ ina esi non nenoꞌmaꞌpʉ pe rɨ, pata 
eꞌtoꞌ iꞌse pe pʉra rɨ.

14 Ɨpiyɨꞌnʉꞌnin kon pe serɨ menuka uya pen, eꞌtane apanama uya ꞌnokon, umunkɨ 
pe ɨwesi kon pɨꞌ. 15 10,000 kaisarɨ rɨ ɨyesanon kon eꞌtane Kʉrai poro, tuꞌke pʉra 
ɨkʉipʉnʉ kon amʉꞌ esi, Kʉrai poro ɨkʉipʉnʉ kon pe enasaꞌ wakʉ itekare poro. 
16 Mɨrɨ pe iyesi pɨꞌ, ɨyekamaꞌpo uya ꞌnokon kuru unkupʉnʉ kupʉ kon pa. * 17 Mɨrɨ 
wenai Temuꞌti ennoko uya serɨ ɨpiyaꞌnokon, umu uniꞌnʉnkanʉ, usauroꞌnɨsaꞌ awɨron 
Itepuru yau. Ɨyemiyaꞌpontɨ iya ꞌnokon mɨrɨ ukoꞌmantoꞌ Sises Kʉrai yau eseru pɨꞌ, 
enupan nɨtoꞌ uya poron nɨ mɨ awɨrɨ rɨ soꞌsi kaisa rɨ.

18 Mɨ pe teꞌkuꞌsan pe ɨtonpa kon amʉꞌ enasaꞌ man, ɨpiyaꞌnokon utɨtoꞌ oton pe pʉra 
tekamaiꞌ. 19 Eꞌtane utɨtoꞌ oton mɨrɨ ɨpiyaꞌnokon serɨ peꞌne kuru rɨ, ewaiꞌ pe Papa esi 
yau; mɨrɨ si iꞌtu uya mɨrɨ pʉsamoro mɨ pe teꞌkuꞌsan usauroꞌtoꞌ rɨken pen, eꞌtane ɨꞌrɨ 
esi toꞌ panaꞌpano pe tukaiꞌ rɨ. 20 Apʉne pʉra Papa eꞌtoꞌ esaꞌ wannɨ pe esi usauroꞌnɨ 
pe rɨken pen, eꞌtane ipanaꞌpano. 21 Nai rupɨ iꞌse meꞌatʉu? Ɨkotaꞌmaiꞌnokon peꞌ utɨ 
iꞌse meꞌatʉu ɨmɨrɨꞌnokon tariꞌpoꞌpɨꞌse, mɨrɨ pe pʉra usiꞌnʉnkan pe, ɨꞌsɨꞌmʉn yaino 
pe katɨ iyaꞌkwarʉ?

Tekumasen Tonpa Enpaꞌkatɨꞌ!

5  Isetasaꞌ man ekuman esi ɨꞌkoroꞌtauꞌnokon tukaiꞌ, ɨri kuru rɨ saꞌne Papa iꞌtunin 
nan pen koroꞌtau teꞌkuꞌsen pen nɨ: kaꞌpon esi tʉkʉipʉnʉ noꞌpʉ tʉsanʉꞌtɨnin yaꞌ 

rɨ. * 2  Mɨrɨ pɨꞌ si mɨ pe ɨyeꞌkupʉ kon! Ɨupokoitatoꞌ kon ipɨꞌ poken pʉra peꞌ nai kʉrɨ rɨ 
peꞌ kaꞌpon serɨ kuꞌnin nʉꞌpʉ enpaꞌka auyaꞌnokon poken pʉra nai ɨꞌkoroꞌtapaiꞌnokon? 
3 Ipun pe ɨpiyauꞌnokon eꞌtane pʉra rɨ, iyaꞌkwarʉ pe esi ɨpiyauꞌnokon. Kʉrɨ rɨ kaꞌpon 
mɨrɨ kuꞌnin nʉꞌpʉ pona eseru aimenkatoꞌ nonkasaꞌ uya mɨrɨ, mɨrɨ yau esi kasa rɨ. 
4 Ayamʉrasaꞌ kon aꞌtai uyepuru kon Sises eseꞌ yau, urɨ ɨpiyauꞌnokon iyaꞌkwarʉ yau, 

n 6:4 ɨnepotɨꞌ si soꞌsi tawon kon eseru aimenka ton kon, tʉnamasan yeꞌ ton pʉra rɨ toꞌ eꞌtane; mɨrɨ pe 
pʉra, ɨꞌrɨ pe iyesi pɨꞌ kaꞌpon amʉꞌ soꞌsi yawon kon pen nɨ itau teꞌsan pen nɨ uya ikonekatoꞌ pe ikupʉ 
auyaꞌnokon?

mɨrɨ awonsiꞌkɨ uyepuru kon Sises meruntɨrʉ esi mɨrɨ yau, 5 pʉse rɨ kaꞌpon itʉtɨꞌ 
Seꞌtan k enaꞌ ipun umaꞌtatoꞌ pe, iyaꞌkwarʉ epikaꞌtɨtoꞌ pe Itepuru weyu aꞌtai.

6  Matapurɨyatʉiꞌneꞌ esi wakʉ pe pʉra. Iꞌtu auyaꞌnokon pʉra peꞌ iyesi aiko rɨ 
aꞌsarutanʉꞌnin eꞌtʉrawasoma tanporo rɨ pʉrowa kiꞌmasaꞌ awɨrɨ? * 7 Penaroꞌ rʉꞌpʉ 
aꞌsarutanʉꞌnin enoꞌmatɨꞌ, emennaꞌ ikiꞌmasaꞌ pʉrowa pe ɨwesi kon pa aꞌsarutanʉꞌnin 
aꞌkɨrɨ pʉra—meꞌatʉiꞌneꞌ pe kuru nin si, apʉne pʉra Kʉrai, urɨꞌnokon iwanoꞌ Toꞌ Epoi 
Itɨꞌpʉ l iwanoꞌ karimeru mʉre, eꞌwɨsaꞌ pɨꞌ. * 8  Mɨrɨ pe iyesi pɨꞌ, Toꞌ Epoi Itɨꞌpʉ Weyu 
Rʉꞌpʉ kuꞌpaiꞌnokon, penaroꞌ aꞌsarutanʉꞌnin ke pen, ɨri ɨsɨ pe eꞌpaino, ɨri iteseru 
pe eꞌpaino aꞌsarutanʉꞌnin pen, eꞌtane pʉreti aꞌsarutanʉꞌnin aꞌkɨron pen ke, pʉreti 
enkuꞌtɨnin wannɨ pen, eꞌtane iꞌnapairon ke.

9 Ɨmenukasaꞌ uya ꞌnokon unennokonʉ ukaretaai yau tekumasan kaꞌpon amʉꞌ 
pokon pe ɨwesi kon namaiꞌ. 10 Serɨ non pon kon kaꞌpon amʉꞌ pɨꞌ ta uya pen, tʉtonpa 
kon noꞌpʉ pokon kon, mentaino kon, tennakaiꞌ kaꞌpon rapumanin nan, mɨrɨ pe 
pʉra ikaꞌsaꞌ pɨꞌ tʉwɨpʉremasan. Mɨrɨ pe iyesi yau, serɨ non nɨmɨ auyaꞌnokon mɨrɨ. 
11 Eꞌtane ɨmenuka uya ꞌnokon, ɨtonpa kon pe teꞌkuꞌsen ɨnʉꞌ rɨ, tekumasen mɨrɨ pe 
pʉra mentaino, ikaꞌsaꞌ pɨꞌ tʉwɨpʉremasen, mɨrɨ pe pʉra tʉtonpa pɨꞌ tʉusauroꞌsen, 
teꞌtaripasen, mɨrɨ pe pʉra itepeꞌpʉ pen nɨ esaꞌnin, pokon pe keꞌtʉu. Pʉse rɨ rupɨ 
pokon pe rɨ kentaꞌnatʉu.

12  Utʉrawasooi pe peꞌ iyesi soꞌsi tawon kon pen eseru aimenkatoꞌ pe uya? Kamoro 
peꞌ soꞌsi tawon kon eseru aimenkatoꞌ auya pe pʉra iyesi? 13 Papa uya kamoro soꞌsi 
tawon kon pen eseru aimenka mɨrɨ. “Ɨri kaꞌpon enpaꞌkatɨꞌ ɨꞌkoroꞌtapaiꞌnokon,” m tasaꞌ.

Mɨ Airon Kon Uya Apurɨnin Nan Eseru Aimenka Namaiꞌno

6  Ɨsipɨꞌ ɨweꞌtoꞌ kon esi yau ɨsitonpa pe, anapai kuru peꞌ ɨwesi kon Papa uya tasaꞌ 
pen awɨrɨ teꞌsen piyaꞌ toꞌ uya iteseru aimenkatoꞌ pe wakʉ ton piyaꞌ ruꞌku tase 

pʉra? 2  Iꞌtu auyaꞌnokon pʉra peꞌ iyesi Papa munkɨ amʉꞌ uya non eseru aimenkatoꞌ 
oton tukaiꞌ? Non eseru si aimenkanin pe ɨwesi kon yau, mɨrɨ mʉreꞌpʉ rɨ ken peꞌ 
si eseru aimenka auyaꞌnokon poken pʉra iyesi? 3  Iꞌtu auyaꞌnokon pʉra peꞌ iyesi 
urɨꞌnokon uya inserʉ amʉꞌ eseru aimenkatoꞌ oton? Mɨrɨ entai rɨ saꞌne serɨ po ukoꞌman 
nɨtoꞌ yau eseru aimenka mɨrɨ ko! 4 Mɨrɨ pe iyesi pɨꞌ, ɨsipɨꞌ ɨweꞌtoꞌ kon esi yau serɨ 
rupɨ ton pɨꞌ, ɨnepotɨꞌ si soꞌsi tawon kon eseru aimenka ton kon, tʉnamasan yeꞌ ton 
pʉra rɨ toꞌ eꞌtane! n 5 Serɨ ta uya ɨpiyɨꞌnʉꞌnin kon pe rɨ. Ɨnʉꞌ pʉra kuru rɨ peꞌ iyesi 
ɨꞌkoroꞌtauꞌnokon emiyaꞌpokenaꞌ eseru aimenkanin ɨsipɨꞌ ɨweꞌtoꞌ kon pɨꞌ apurɨnin pe 
esiiꞌma? 6 Eꞌtane ruꞌku, tʉron nɨ uya tʉtonpa arɨ koꞌtʉ taꞌ, apurɨnin nan pen nɨ rakʉiꞌ!

7 Iꞌnapai rɨ ɨtonpa kon pokon pe koꞌtʉ tau ɨweꞌtoꞌ kon uya ekama, ɨneporonʉ kon 
eposaꞌ auyaꞌnokon pʉra iyesi. Tɨwɨ ipoken pʉra ɨkuꞌtoꞌ kon anʉntɨꞌ. Tɨwɨ tennakaiꞌ 
toꞌ arapumatʉu. 8  Eꞌtane ruꞌku, ɨmɨrɨꞌnokon pe rɨ tʉusennakaiꞌ ɨsitonpa pe esiiꞌma 
ɨꞌsentaꞌ ɨyeꞌrapuma kon, ɨsitonpa pe rɨ esiiꞌma ɨꞌsentaꞌ ipoken pʉra ɨwesi kon, ɨtonpa 
kon pokon pe kuru rɨ.

9 Iꞌtu auyaꞌnokon pʉra peꞌ iyesi ɨri ton uya Papa eꞌtoꞌ esaꞌ wannɨ pe eporo pʉra 
iyeꞌtoꞌ oton? Kɨsenkuꞌtɨtʉu: Tekumasan, mɨrɨ pe pʉra Papa tatoꞌ ipɨꞌ pe ikaꞌsaꞌ pɨꞌ 
tʉwɨpʉremasan, iyemariꞌmasaꞌ pe esiiꞌma tekumasan, warawotiꞌsi amʉꞌ, warawoꞌ 
kuꞌnin nan tʉtaanꞌpʉ kon pe, tʉwaraino kon nɨ kuꞌnin nan tʉnoꞌpʉ kon pe, 10 amaꞌ 
amʉꞌ rɨ, mentaino kon nɨ, teꞌtaripasan nɨ, ɨri pe tʉtonpa kon paꞌnʉꞌnin nan, tʉtonpa 

* 6:12 1 Koren 10:23 
o 6:16 Iseneses 2:24
* 6:19 1 Koren 3:16; 2 Koren 6:16 
p 7:1 Temariꞌmaiꞌ pʉra kaꞌpon esi, esi wakʉ pe rɨ; mɨrɨ pe pʉra, Wakʉ pe rɨ iyesi uriꞌsan taꞌpɨꞌpɨꞌse 
pʉra warawoꞌ esi, esi wakʉ pe rɨ.
q 7:5 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.
* 7:11 Maꞌsiu 5:32; 19:9; Maꞌ 10:11‑12; Ʉruꞌ 16:18 

kon aꞌkwarʉkanin nan itimamin pɨꞌ, uya Papa eꞌtoꞌ esaꞌ wannɨ pe eporo pʉra 
iyeꞌtoꞌ oton. 11 Mɨrɨ yeꞌ pe ɨtonpa kon amʉꞌ esiꞌpʉ. Eꞌtane si ɨkorʉkasaꞌ kon, wakʉ 
pe ɨkonekasaꞌ kon Papa iwanoꞌ pe, Papa pokon pe iyekonekasaꞌ pe ipokenaꞌ pe, 
Itepuru Sises Kʉrai eseꞌ yau, Papa, iteseꞌ pɨꞌ eꞌnɨtoꞌ Aꞌkwarʉ ke.

Ekuman Uya Ɨri Pe Kuꞌnɨ
12  “Tanporon nɨ kuꞌtoꞌ uya pe iyesi,” ta rɨ—eꞌtane si tanporon esi pen pikaꞌtɨnin 

pe. “Tanporon nɨ kuꞌtoꞌ uya pe iyesi,” ta rɨ—eꞌtane tanporon nɨ eꞌtoꞌ pe pʉra iyesi 
uyepuru pe. * 13 “Kiyari esi ewan wannɨ iwanoꞌ pe mɨrɨ awonsiꞌkɨ ewan wannɨ esi 
kiyari iwanoꞌ pe,” ta rɨ—eꞌtane Papa uya asaꞌrɨ rɨ marɨ imaꞌtanʉꞌtoꞌ oton. Pun eꞌtoꞌ 
pe pʉra iyesi nɨkɨꞌ pe eꞌnɨ iwanoꞌ pe, eꞌtane Itepuru iwanoꞌ pe, Itepuru kanan si 
pun iwanoꞌ pe. 14 Tʉpanaꞌpano ke Papa uya Itepuru iꞌmʉꞌsaꞌkaꞌpʉ iyeriꞌsaꞌ apai, 
mɨrɨpan uya rɨ marɨ uiꞌmʉꞌsaꞌkatoꞌ oton kon. 15 Iꞌtu auyaꞌnokon pʉra peꞌ nai ɨpun 
kon esi Kʉrai pʉꞌkʉ peꞌne? Kʉrai pʉꞌkʉ pe rɨken peꞌ teꞌsen tʉrʉ uya tʉtʉrawasooi pe 
ekuman kuꞌnin uriꞌsan pʉꞌkʉ pe iyeꞌtoꞌ pe? Ikupʉ uya pen! 16 Iꞌtu auyaꞌnokon pʉra 
peꞌ iyesi kʉrɨ tekumasen pʉꞌkʉ pe iyeꞌtʉsaꞌ rʉꞌpʉ esi tikin nɨ ipokon pe? Tasaꞌ iya 
esi, “Asaꞌrɨ teꞌsan ena tikin nɨ ipun,” o tasaꞌ. 17 Eꞌtane kʉrɨ Itepuru pʉꞌkʉ pe iyenasaꞌ 
esi mɨrɨ tikin nɨ ipokon pe iyaꞌkwarʉ yau.

18 Ainʉntɨꞌ ekuman nɨtoꞌ apai. Tanporo tʉron nɨ ton makoi amʉꞌ kaꞌpon nʉkupʉnʉ 
ton esi ipun yau pʉra, eꞌtane kʉrɨ tekumaiꞌ imakoitasaꞌ naꞌneꞌ umakoitasaꞌ mɨrɨ tʉpun 
tʉmaꞌtanʉꞌse. 19 Iꞌtu auyaꞌnokon pʉra peꞌ nai ɨpun kon esi Wakʉ Aꞌkwarʉ iwʉꞌ pe, 
ayauꞌnokon naꞌneꞌ, ɨneporoꞌpʉ kon Papa winɨpai? Ɨiwanoꞌ kon pen nɨ ɨmɨrɨꞌnokon; * 
20 teꞌmaiꞌ ennasaꞌ rʉꞌpʉ ton ɨmɨrɨꞌnokon; mɨrɨ pe iyesi pɨꞌ, Papa inamatɨꞌ ɨpun kon ke.

Emariꞌman Nɨtoꞌ

7  Serɨ si ɨnmenukaꞌpʉ rʉꞌpʉ kon pɨkɨron: Temariꞌmaiꞌ pʉra kaꞌpon esi, esi wakʉ pe 
rɨ. p 2  Eꞌtane eke pe rɨ nɨkɨ esi pɨꞌ, tʉpoi rɨ kaꞌpon eꞌtoꞌ pe iyesi tʉnoꞌpʉ ke, uriꞌsan 

nɨrɨ tʉtaanꞌpʉ ke tʉpoirɨ rɨ. 3 Itaanꞌpʉ pe eꞌnɨ eseru kuꞌtoꞌ itaanꞌpʉ uya pe iyesi tʉnoꞌpʉ 
pɨꞌ, inoꞌpʉ nɨrɨ tʉtaanꞌpʉ pɨꞌ mɨrɨ kasa rɨ. 4 Inoꞌpʉ pun esi itiwanoꞌ pe rɨken pen, eꞌtane 
itaanꞌpʉ iwanoꞌ pe rɨ marɨ iyesi. Mɨrɨ kasa rɨ marɨ, itaanꞌpʉ pun esi pen mɨrɨ itiwanoꞌ 
pe rɨken pen eꞌtane inoꞌpʉ iwanoꞌ pe rɨ marɨ iyesi. 5 Teꞌnurunpaiꞌ pʉra eꞌtɨꞌ, ɨyeꞌkuꞌsaꞌ 
kon aꞌtai rɨ nin akaꞌneꞌ pe rɨ ɨwesi kon, ɨwɨpʉrema kon parɨ nin ɨyeꞌkuꞌsaꞌ kon pɨꞌ rɨken. 
Mɨrɨ awonsiꞌkɨ rɨken kanan ɨwesi si kon, Seꞌtan q uya iꞌtupɨꞌnɨtoꞌ yaꞌ ɨtʉrʉ kon namaiꞌ 
ɨiwanoꞌ kon pe ɨuseꞌseꞌtɨ kon pʉra ɨwesi kon pɨꞌ. 6 Serɨ ta uya rɨ nin, takapʉ uya kuru 
pen nɨ ikuꞌtoꞌ pe. 7 Tanporo warawoꞌ amʉꞌ esi iꞌse eꞌaiꞌ urɨ kasa. Eꞌtane kaisa rɨꞌne 
Papa uya uyemeporʉ kon ke repapɨꞌ nɨsaꞌ, tʉron nɨ esi se esaꞌ pe, tʉron nɨ mɨ esaꞌ pe.

8  Serɨ si iyemariꞌmasaꞌ kon pen mɨrɨ awonsiꞌkɨ itaanꞌpʉ iyeriꞌsaꞌ kon pɨꞌ ta uya: 
Temariꞌmaiꞌ pʉra toꞌ esi aꞌtai, toꞌ esi wakʉ pe rɨ, urɨ naꞌneꞌ kasa. 9 Eꞌtane si toꞌ useꞌseꞌtɨ 
pʉra iyesi yau, toꞌ emariꞌmatoꞌ pe rɨ iyesi tʉukɨrɨtʉ kon entai iꞌse teꞌtoꞌ kon wenai.

10  Iyemariꞌmasaꞌ kon pɨꞌ se ta uya (urɨ pen eꞌtane Itepuru uya ta): Inoꞌpʉ 
kʉseꞌnonkanin tʉtaanꞌpʉ piyapai. 11 Eꞌtane ikupʉ iya pe iyesi yau, iyenkuruntoꞌ 
pe iyesi temariꞌmaiꞌ pʉra, mɨrɨ pe pʉra tʉtaanꞌpʉ pona rɨ iyennaꞌpokapʉ. Mɨrɨ 
awonsiꞌkɨ itaanꞌpʉ tʉnoꞌpʉ nonkanin. *

12  Tʉron kon pɨꞌ se ta uya (urɨ, Itepuru pen nin si): Tonpa esi yau Sises apurɨnin 
pe pʉra inoꞌpʉ, mɨrɨpan esi ipiyau rɨ ɨkoꞌmanpai, kʉꞌnonkanin. 13  Mɨrɨ awonsiꞌkɨ 

uriꞌsan esi yau Sises apurɨnin pe pʉra itaanꞌpʉ, mɨrɨpan esi ipiyau rɨ ɨkoꞌmanpai, 
kʉꞌnonkanin. 14 Apʉne pʉra Sises apurɨnin pen itaanꞌpʉ ekonekasaꞌ mɨrɨ wakʉ pe 
tʉnoꞌpʉ awɨrɨ, mɨrɨ awonsiꞌkɨ Sises apurɨnin pen inoꞌpʉ ekonekasaꞌ mɨrɨ wakʉ pe 
Sises apurɨnin tʉtaanꞌpʉ awɨrɨ. Mɨrɨ pʉra iyesi yau, ɨmunkɨ kon nin esi mɨrɨ ɨri pe, 
eꞌtane si naꞌneꞌ kasa, wakʉ pe toꞌ esi.

15 Eꞌtane Sises apurɨnin pen eꞌnonka yau, tɨwɨ rɨ nʉkupʉi. Sises apurɨnin warawoꞌ 
mɨrɨ awonsiꞌkɨ uriꞌsan utaꞌsitoꞌ pʉra rɨ iyesi mɨrɨ rupɨ yau; Papa uya kɨꞌman nɨsaꞌ 
tʉusewankamaiꞌ pʉra ukoꞌman nɨtoꞌ pe. 16  Nai kasa iꞌtu auya, noꞌpʉ, ataanꞌpʉ 
pikaꞌtɨ auya rɨ peꞌ tukaiꞌ? Mɨrɨ pe pʉra, taanꞌpʉ, ɨnoꞌpʉ pikaꞌtɨ auya rɨ peꞌ tukaiꞌ?

17 Mɨrɨ rɨ eꞌtane, akaisarɨꞌnokon ɨkoꞌmantɨꞌ Itepuru uya ɨkuꞌsaꞌ kon naꞌneꞌ yau 
rɨ, mɨrɨ awonsiꞌkɨ Papa uya ɨkɨꞌmasaꞌ kon naꞌneꞌ ipona. Serɨ, serɨ iyawɨrɨ eꞌnɨtoꞌ 
main unnonkanʉ soꞌsi ton kaisa rɨ. 18  Kaꞌpon, yun piꞌpɨ peꞌ puturʉkasaꞌ esiꞌpʉ 
ikɨꞌma aꞌtai? Itun piꞌpɨ puturʉkasaꞌ pe pʉra kʉsenanin. Kaꞌpon peꞌ esiꞌpʉ itun piꞌpɨ 
puturʉkasaꞌ pe pʉra ikɨꞌma aꞌtai? Itun piꞌpɨ puturʉka kʉseꞌnin. 19 Ɨꞌrɨ pan pen nɨ 
mɨrɨ un piꞌpɨ puturʉka mɨrɨ awonsiꞌkɨ, ɨꞌrɨ pan pen nɨ mɨrɨ un piꞌpɨ puturʉka pʉra 
iyesi. Papa Maimu awɨrɨ nin eꞌnɨ esi mɨrɨ ɨꞌrɨ pe kuru nin iyesi. 20 Eꞌnɨ naꞌneꞌ kaisa 
rɨ eꞌnɨtoꞌ pe iyesi eꞌnɨꞌpʉ yau kɨꞌman aꞌtai. 21 Poitorʉ pe peꞌ meꞌtai ɨkɨꞌma aꞌtai? Mɨrɨ 
rɨ ayanpokʉmanin, ɨnonkatoꞌ pe rɨ iyesi pe iyesi yau, mɨrɨ rɨ ikuꞌkɨ. 22  Apʉne pʉra 
kʉrɨ poitorʉ pe iyeꞌsaꞌ Itepuru uya ikɨꞌma aꞌtai esi mɨrɨ Itepuru nʉmoꞌkaꞌpʉ pe; mɨrɨ 
kasa rɨ marɨ, kʉrɨ ɨnʉꞌ enau pʉra iyeꞌtane ikɨꞌmasaꞌ rʉꞌpʉ esi mɨrɨ Kʉrai poitorʉ pe. 
23 Teꞌmaiꞌ ennasaꞌ rʉꞌpʉ ton ɨmɨrɨꞌnokon; kaꞌpon amʉꞌ poitorʉ pe kenatʉu. 24 Utonpa 
ton, Papa iwanoꞌ pe ɨwesi kon pɨꞌ, ɨsiꞌkaisa rɨ ɨkɨꞌmaꞌpʉ kon yaꞌ rɨ si eꞌtɨꞌ Papa uya 
ɨkɨꞌma kon aꞌtai ɨwesiꞌpʉ kon yau rɨ.

25 Serɨ si aꞌpɨꞌpʉnon kon pona kan: Ɨꞌrɨ tawon main pʉra rɨ nin man Itepuru winon, 
eꞌtane urɨ pe rɨ nin aimenka uya Itepuru ɨsentuꞌkenaꞌ winɨ rɨ nin tapurɨsen yeꞌ pe esi 
pɨꞌ. 26  Serɨ pe rɨ nin saꞌman yau rɨ eꞌnɨ pɨꞌ, meꞌatʉiꞌneꞌ kasa rɨ nin ɨwesi kon iꞌse esi 
tukaiꞌ rɨ nin usenuminka. 27 Iyemariꞌmasaꞌ pe peꞌ meꞌan? Ɨyeꞌnonkatoꞌ kʉꞌwarinpai. 
Iyemariꞌmasaꞌ pe pʉra peꞌ meꞌan? Ɨnoꞌpʉ oton kʉꞌwarinpai. 28  Eꞌtane ɨyemariꞌma pe 
iyesi yau, aumakoitasaꞌ pen nɨ mɨrɨ; mɨrɨ awonsiꞌkɨ aꞌpɨꞌpʉn emariꞌmasaꞌ pe iyesi yau, 
imakoitasaꞌ pen nɨ mɨrɨ. Eꞌtane kamoro iyemariꞌmasaꞌ kon uya eke rɨ anpokʉmanin 
eporo serɨ ukoꞌman nɨtoꞌ yau, mɨrɨ yapai nin ɨpikaꞌtɨ iꞌse ꞌnokon esi mɨrɨ.

29 Se ta uya eꞌkwa pe saꞌne iyesi, utonpa ton, toꞌken pata weyu esi. Serɨ awonsiꞌkɨ 
kamoro tʉnoꞌpʉ ke naꞌneꞌ nan ukoꞌmantoꞌ pe iyesi inoꞌpʉ pʉn kasa; 30 kamoro 
tʉutaꞌkwarʉkaiꞌ tʉukaransan, tʉukaransan pen kasa rɨ, poriꞌ pe naꞌneꞌ nan poriꞌ 
pen kasa, kamoro ɨꞌrɨ rɨ ennanin nʉꞌsan toꞌ enawon pe pʉra iyesi kasa; 31 kamoro 
serɨ non pon apurɨ pɨꞌ teꞌsan, ipɨꞌ kuru tʉukoꞌmansen yeꞌ pen kasa. Apʉne pʉra 
serɨ non serɨ pe naꞌneꞌ esi rɨ utɨn pɨꞌ.

32  Tʉusewankamaiꞌ pʉra ɨwesi kon iꞌse esi. Iyemariꞌmasaꞌ pen usewankama Itepuru 
tʉrawasooi pɨꞌ, Itepuru poriꞌmanin pe teꞌsen kuꞌtoꞌ tʉuya pɨꞌ. 33 Eꞌtane iyemariꞌmasaꞌ 
usewankama serɨ non tʉrawasooi pɨꞌ, tʉnoꞌpʉ poriꞌmanin pe teꞌsen kuꞌtoꞌ tʉuya 
pɨꞌ. 34 Ɨnkuꞌpai nin si iyeꞌtoꞌ eꞌtaꞌnʉꞌsaꞌ rɨ. Iyemariꞌmasaꞌ pen uriꞌsan mɨrɨ pe pʉra 
aꞌpɨꞌpʉn uriꞌsan usewankama Itepuru tʉrawasooi pɨꞌ: Iyeꞌkuꞌtoꞌ esi iyeꞌtʉsaꞌ pe kuru 
teꞌtoꞌ pe Itepuru enaꞌ asaꞌrɨ rɨ marɨ tʉpun yau mɨrɨ awonsiꞌkɨ taꞌkwarʉ yau. Eꞌtane 
si iyemariꞌmasaꞌ uriꞌsan usewankama serɨ non tʉrawasooi pɨꞌ, poriꞌ pe tʉtaanꞌpʉ 
kuꞌtoꞌ tʉuya pɨꞌ. 35 Serɨ ta uya wakʉ pe ɨwesi kon pa, kemariꞌmatʉu kuru ta uya 
pen nɨ. Ɨukoꞌmamʉ kon iꞌse esi iyeꞌtoꞌ awɨrɨ Itepuru iwanoꞌ pe ɨyeꞌtʉsaꞌ kon apai 
teꞌtaꞌnʉꞌse pʉra.

36  Ɨnʉꞌ rɨ usenuminka pe iyesi yau wakʉ pe pʉra rɨ aꞌpɨꞌpʉn uriꞌsan imariꞌmatoꞌ 
pe tʉuya tʉnkupʉꞌpʉ pɨꞌ, mɨrɨpan unoꞌsomankapʉ yau mɨrɨpan mariꞌmakapʉ ta 
tʉuya yau, tɨwɨ nʉkupʉi iꞌse teꞌtoꞌ pe. Imakoita pen nɨ mɨrɨ. Tɨwɨ toꞌ nemariꞌmai. 
37 Eꞌtane kʉrɨ rɨ kaꞌpon tewan yau teseru esaꞌ pe tekonekaiꞌ, ɨnʉꞌ uya taꞌkwarʉkaiꞌ 
pʉra eꞌtane tiwanoꞌ pe rɨ teseru tʉkonekaiꞌ, mɨrɨpan uya tewan konekasaꞌ imariꞌmatoꞌ 

r 7:36-38 Mɨrɨ pe pʉra, 36 Ɨnʉꞌ rɨ kʉrɨ wakʉ pe pʉra tensi kupʉ tʉuya tukaiꞌ tʉusenuminkasen, mɨrɨpan 
uya rɨ wʉipiya epopɨtʉ, mɨrɨpan esi iyemariꞌmatoꞌ pe iꞌse, tɨwɨ si iꞌse rɨ teꞌtoꞌ kupʉi. Iyemakoima pen 
nɨ mɨrɨ. Tɨwɨ iyemariꞌmatoꞌ pe nʉkupʉi. 37 Eꞌtane kʉrɨ kaꞌpon teseru konekanin tewan yau, ɨnʉꞌ uya 
rɨ taꞌkwarʉkaiꞌ pʉra rɨ eꞌtane tiwanoꞌ pe rɨ tekonekaiꞌ teseru esaꞌ pe, mɨrɨpan uya teseru konekaꞌpʉ 
aꞌpɨꞌpʉn mariꞌmatoꞌ pe tʉuya pʉra rɨ—pʉse rɨ kaꞌpon uya iyeꞌtoꞌ rɨ kupʉ. 38 Mɨrɨ kasa si kʉrɨ aꞌpɨꞌpʉn 
uriꞌsan mariꞌmanin uya wakʉ kuꞌsaꞌ, eꞌtane kʉrɨ imariꞌmanin pen uya mɨrɨ entai wakʉ kuꞌsaꞌ.
s 8:1 Iꞌtuꞌnokon tanporo iꞌtunin pe eꞌnɨtoꞌ esaꞌ pe eꞌnɨꞌnokon; mɨrɨ pe pʉra, “Tanporo rɨ iꞌtutoꞌ esaꞌ pe 
eꞌnɨꞌnokon,” mʉkayaiꞌneꞌ kasa.

pe pʉra tʉuya—pʉse rɨ uya rɨ marɨ wakʉ kuꞌsaꞌ mɨrɨ. 38  Mɨrɨ pɨꞌ si, kʉrɨ aꞌpɨꞌpʉn 
uriꞌsan mariꞌmanin uya wakʉ kuꞌsaꞌ, eꞌtane kʉrɨ imariꞌmanin pen uya mɨrɨ entai 
wakʉ kuꞌsaꞌ. r

39 Uriꞌsan utaꞌsisaꞌ mɨrɨ tʉtaanꞌpʉ pɨꞌ ikoꞌmamʉ pʉꞌkʉ pona rɨ. Eꞌtane itaanꞌpʉ 
eriꞌsaꞌ aꞌtai, iꞌse teꞌtoꞌ rɨ mariꞌmanin pe iyesi mɨrɨ, eꞌtane Itepuru iwanoꞌ pe kuru, 
rɨken teꞌsen. 40 Urɨ uya aimenkatoꞌ yau, poriꞌ pe parɨ iyesi mɨrɨ naꞌneꞌ kasa rɨ iyesi 
yau, mɨrɨpan Papa Aꞌkwarʉ esaꞌ pe rɨ esi tukaiꞌ siꞌtuyaiꞌ.

Oꞌ Useꞌman Nɨꞌpʉ Ike Ikaꞌsaꞌ Enaꞌ

8  Serɨ si oꞌ papa tatoꞌ ipɨꞌ pe ikaꞌsaꞌ enaꞌ useꞌman nɨꞌpʉ ike pɨꞌ teꞌsen: Iꞌtuꞌnokon 
tanporo iꞌtunin pe eꞌnɨtoꞌ esaꞌ pe eꞌnɨꞌnokon. s Iꞌtunin pe eꞌnɨtoꞌ uya aꞌsarutanʉꞌnɨ 

eꞌtane usiꞌnʉnkan nɨtoꞌ uya kaꞌnɨ. 2  Kaꞌpon iꞌtunin pe neꞌkuꞌaiꞌneꞌ uya tʉniꞌtunʉ yeꞌ 
pan iꞌtu pʉra rɨ marɨ iyesi. 3 Eꞌtane kʉrɨ kaꞌpon Papa iꞌnʉnka pɨꞌ naꞌneꞌ iꞌtu Papa uya.

4 Mɨrɨ pɨꞌ si, oꞌ pɨꞌ si entaꞌnan papa tatoꞌ ipɨꞌ pe ikaꞌsaꞌ enaꞌ useꞌman nɨsaꞌ rʉꞌpʉ: 
Iꞌtuꞌnokon non po papa tatoꞌ pe ikaꞌsaꞌ esi pʉra kuru rɨ iyesi, mɨrɨ awonsiꞌkɨ tʉron 
nɨ papa tatoꞌ ipɨꞌ pʉra iyesi, kʉrɨ rɨ rɨken tikin nan nɨ. 5 Ɨꞌrɨ pe pʉra papa tatoꞌ ton 
ipɨꞌ eꞌtane, Epʉn po mɨrɨ pe pʉra non po (toꞌ naꞌneꞌ rɨ tuꞌke rɨ “papa amʉꞌ” mɨrɨ 
awonsiꞌkɨ tuꞌke rɨ “itepuru ton”), 6 eꞌtane nin si uponaꞌnokon tikin nɨ rɨ Papa esi, 
Ikʉipʉnʉ, tanporon nɨ uyeꞌsaꞌ naꞌneꞌ iwinɨ mɨrɨ awonsiꞌkɨ ukoꞌman nɨꞌnokon naꞌneꞌ 
itiwanoꞌ pe; mɨrɨ awonsiꞌkɨ tikin nan nɨ kanan Itepuru Sises Kʉrai, tanporon nɨ 
uyeꞌsaꞌ naꞌneꞌ iporo mɨrɨ awonsiꞌkɨ ukoꞌman nɨꞌnokon naꞌneꞌ iporo.

7 Eꞌtane tanporon kon uya serɨ iꞌtu pen. Tʉron kon kuru rɨ enupansaꞌ papa tatoꞌ 
ipɨꞌ pe ikaꞌsaꞌ pɨꞌ serɨ warai si oꞌ pɨꞌ toꞌ entaꞌnasaꞌ aꞌtai, papa tatoꞌ pe ipɨꞌ ikaꞌsaꞌ enaꞌ 
useꞌman nɨꞌpʉ ike pe iyesi tukaiꞌ toꞌ usenuminka, ɨꞌsɨꞌmʉra toꞌ ewan esi ke imaꞌta. 
8  Eꞌtane kiyari uya aꞌko pe Papa piyaꞌ neꞌnɨ pen; umaꞌtan pʉra iyesi entaꞌnan nɨsaꞌ 
pʉra iyesi yau, wakʉ pe eꞌnɨ pʉra rɨ iyesi entaꞌnan nɨsaꞌ yau.

9 Eꞌtane rɨken, tiꞌtuiꞌ eꞌtɨꞌ, se kasa rɨ ɨweꞌtoꞌ kon ɨꞌsɨꞌmʉra teꞌsan enoꞌmanin pe 
kʉseꞌnin. 10 Apʉne pʉra ɨꞌsɨꞌmʉra teꞌsen itewan uya ɨmɨrɨ iꞌtunin pe eꞌnɨtoꞌ esaꞌ 
entaꞌna papa tatoꞌ pe ipɨꞌ ikaꞌsaꞌ enaꞌ useꞌman nɨtoꞌ ɨpʉrematoꞌ iwʉꞌ tau ene yau, 
iyeporiꞌma pen peꞌ mɨ, papa tatoꞌ pe ipɨꞌ ikaꞌsaꞌ enaꞌ useꞌman nɨꞌpʉ anɨ pɨꞌ? 11 Mɨrɨ 
si, pʉse rɨ si ɨꞌsɨꞌmʉn tonpa, Kʉrai umaꞌtaꞌpʉ itiwanoꞌ pe rʉꞌpʉ si umaꞌta, iꞌtunin pe 
ɨweꞌtoꞌ winɨ. 12  Serɨ kasa aumakoitasaꞌ pe iyesi aꞌtai ɨtonpa ton pɨꞌ ɨꞌsɨꞌmʉn toꞌ ewan 
tʉmaꞌtanʉꞌse, aumakoitasaꞌ pe iyesi mɨrɨ Kʉrai pɨꞌ. 13  Mɨrɨ pe iyesi pɨꞌ, entaꞌnasaꞌ 
naꞌneꞌ uya utonpa enoꞌmasaꞌ pe iyesi yau makoi yaꞌ, oꞌ pɨꞌ entaꞌnatoꞌ oton parɨ pen 
kanan, itaꞌmoꞌkatoꞌ emapuꞌtɨ uya namaiꞌ.

Itekare Ekamaseꞌna Ennoꞌsaꞌ Iwanoꞌ Eꞌ Kuru

9  Ɨnʉꞌ enawon pen nɨ pen peꞌ urɨ? Itekare ekamaseꞌna ennoꞌsaꞌ pen peꞌ urɨ? Sises 
peꞌ Uyepuru kon ennin nʉꞌpʉ pen urɨ? Ɨmɨrɨꞌnokon pen peꞌ kamoro Itepuru 

yau eꞌtʉrawasomasaꞌ otoriꞌsan? 2  Itekare ekamaiꞌ ennoꞌsaꞌ pe pʉra rɨ eꞌtane tʉron 
kon pona, ɨponaꞌnokon nin esi serɨ. Apʉne pʉra ɨmɨrɨꞌnokon esi uyaꞌsiꞌsaꞌ ike pe 
urɨ itekare ekamaiꞌ ennoꞌsaꞌ Itepuru yau.

3 Serɨ serɨ uwapu kamoro uyeseru aimenkatoꞌ yau iyereutasaꞌ kon naꞌneꞌ namaiꞌno. 
4 Ina iwanoꞌ kuru pen nɨ pen peꞌ mɨrɨ kiyari mɨrɨ awonsiꞌkɨ ina yuku? 5 Ina eseru 

 271 1 KOREN 7 – 9



 

t 9:5 Keꞌpas (Aramiꞌ maimu yau), mɨrɨ pe pʉra Piꞌta (Kiriꞌ maimu yau), asaꞌrɨ rɨ marɨ esi tɨꞌ ta eꞌkwa pe.
u 9:9 Isuꞌtaronomi 25:4
* 9:9 1 Temuꞌti 5:18 * 9:11 Ron 15:27 * 9:13 Isuꞌtaronomi 18:1 * 9:14 Maꞌsiu 10:10; Ʉruꞌ 10:7 

pen nɨ pen peꞌ mɨrɨ itekare apurɨnin tʉnoꞌpʉ kon arɨ tʉyaꞌkɨrɨꞌnokon, tʉron kon 
itekare ekamaseꞌna ennoꞌsaꞌ kon, mɨrɨ awonsiꞌkɨ Itepuru akon non mɨrɨ awonsiꞌkɨ 
Keꞌpas t kasa? 6 Urɨ, mɨrɨ awonsiꞌkɨ Panapas rɨken katɨ kamoro teꞌtʉrawasomasan 
pe teꞌsan tʉukoꞌmantoꞌ kon iwanoꞌ pɨꞌ?

7 Ɨnʉꞌ esi tiwanoꞌ pe tʉukoꞌmansen soisa pe esiiꞌma? Ɨnʉꞌ kʉreꞌ eꞌ patamanin 
iteperu napʉiꞌma pʉra? Ɨnʉꞌ imanatʉ eꞌku tensisan tikʉn non esaꞌ toꞌ manatʉ 
eꞌku ensiiꞌma pʉra? 8  Kaꞌpon, Papa pʉn eꞌtoꞌ kasa naꞌkɨ ukayaiꞌ? Mɨrɨ rɨ marɨ peꞌ 
ta Main uya pʉra nai? 9 Main, Mosiꞌ nʉmenukaꞌpʉ uya ta: “Paka mʉta kʉsenʉꞌtɨi 
aꞌnaiꞌ pʉroꞌporo iꞌkwa pɨꞌ itɨpɨꞌtane,” u ta iya. Paka pɨꞌ rɨken peꞌ Papa usewankama? * 
10 Urɨꞌnokon pɨꞌ saꞌne ta iya serɨ ko, pen peꞌ? Ewaiꞌ, serɨ eꞌmenukasaꞌ uiwanoꞌ kon 
pe, apʉne pʉra non anʉnnin uya anʉmʉ aꞌtai mɨrɨ awonsiꞌkɨ iꞌkwanin uya iꞌkwa, 
serɨ kupʉ toꞌ uya eporo tʉuyaꞌnokon poken iyakʉꞌpʉsaꞌ anʉmʉ tʉuyaꞌnokon aꞌtai. 
11 Ina uya si iyaꞌkwarʉ yeꞌ patama pe iyesi yau ɨꞌkoroꞌtauꞌnokon, eke pe kuru peꞌ 
iyesi ina uya non poron iyakʉꞌpʉsaꞌ anʉmʉ pe iyesi yau ɨwinɨpaiꞌnokon? * 12  Tʉron 
kon uya serɨ tʉpikaꞌtɨtoꞌ kon kuru eporo pɨꞌ ɨwinɨpaiꞌnokon, mɨrɨ entai parɨ peꞌ ina 
uya eporo pen?

Eꞌtane serɨ ina iwanoꞌ kuru rɨ apurɨsaꞌ ina uya pʉra man. Mɨrɨ pʉra rɨ, tiꞌtuiꞌ pʉra 
ina uya imoronkasaꞌ man oko pe wakʉ Kʉrai ekareei ukoꞌmamʉ namaiꞌ. 13  Iꞌtu 
auyaꞌnokon pʉra peꞌ nai, kamoro Papa enaꞌ useꞌman nɨtoꞌ, ɨpʉreman nɨtoꞌ iwʉꞌ 
tau teꞌtʉrawasomasan uya tiꞌkiyari kon eporo itapai, mɨrɨ awonsiꞌkɨ kamoro Papa 
enaꞌ useꞌman nɨtoꞌ apon po teꞌtʉrawasomasan uya rɨ eporo itʉsaꞌ tonpa? * 14 Mɨrɨ 
kasa rɨ, Itepuru uya tasaꞌ kamoro itekare ekama pɨꞌ teꞌsan uya tʉukoꞌmantoꞌ kon 
ipɨꞌ epotoꞌ pe rɨ iyesi wakʉ itekare winɨ. *

15 Eꞌtane tanporo serɨ ton nɨ uiwanoꞌ kuru rɨ apurɨsaꞌ uya pʉra iyesi. Serɨ menuka 
uya pen mɨrɨ ton kuꞌtoꞌ pe auyaꞌnokon uiwanoꞌ pe tukaiꞌ eꞌkupʉiꞌma pen. Eriꞌtoꞌ 
pe rɨ iyesi utapurɨtoꞌ moꞌka ɨnʉꞌ uya rɨ entai. 16 Eꞌtane rɨ wakʉ itekare ekama uya 
aꞌtai, utapurɨ poken pʉra iyesi, apʉne pʉra itekare ekamakɨ tasaꞌ pe iyesi upɨꞌ. Ɨsɨ 
yau esi wakʉ itekare ekama uya pʉra iyesi yau! 17 Uiwanoꞌ pe rɨ itekare ekama pɨꞌ 
esi yau, uyepeꞌpʉ rɨ esi; uiwanoꞌ pe pʉra iyesi yau, uyapiyoꞌmasaꞌ pɨꞌ rɨ nin ekama 
uya pe iyesi. 18  Ɨꞌrɨ ken si esi uyepeꞌpʉ pe? Serɨ rɨken: Itekare ekama uya winɨ itʉrʉ 
uya iꞌnʉmʉra rɨ, uiwanoꞌ kuru si tapurɨiꞌ pʉra itekare ekama uya iwanoꞌ.

19 Ɨnʉꞌ enawon pen nɨ urɨ mɨrɨ awonsiꞌkɨ ɨnʉꞌ iwanoꞌ pen nɨ eꞌtane, tanporon kon 
poitorʉ pe eꞌkupʉ, tuꞌkan kon neꞌnin pe Kʉrai piyaꞌ toꞌ nepʉ uya poken nɨ teꞌsan. 
20 Esuwerʉ amʉꞌ pɨꞌ Esuwerʉ pe rɨ ena, Esuwerʉ amʉꞌ neꞌnin pe Kʉrai piyaꞌ. Kamoro 
main oꞌnoro naꞌneꞌ nan pona main oꞌnoron kasa ena (main oꞌnoron pe pʉra rɨ 
eꞌtane), main oꞌnoron kon neꞌnin pe Kʉrai piyaꞌ. 21 Kamoro main esanon pen pona 
main esaꞌ pen kasa ena (main, Papa winon pʉra eꞌtane pʉra rɨ, eꞌtane main, Kʉrai 
winon oꞌnoron pe esi), main pʉnon kon neꞌnin pe Kʉrai piyaꞌ. 22  Ɨꞌsɨꞌmʉnon pona 
ɨꞌsɨꞌmʉra rɨ ena ɨꞌsɨꞌmʉnon neꞌnin pe Kʉrai piyaꞌ. Tanporon pe rɨ enasaꞌ tanporon 
kon nɨ kaꞌpon amʉꞌ pona, itonpa pe rɨ toꞌ pikaꞌtɨtoꞌ pe uya toꞌ pikaꞌtɨtoꞌ uya pokenaꞌ 
eseru winɨ rɨ. 23  Tanporo serɨ kupʉ uya wakʉ itekare pɨkɨrɨ, wakʉ pʉreman nɨtoꞌ 
iya tonpa epotoꞌ pe uya.

24 Iꞌtu auyaꞌnokon pʉra peꞌ nai tekaꞌtunpɨꞌsan aꞌtai, tanporon kon ekaꞌtumʉ eꞌtane 
tikin nan nɨ uya itepeꞌpʉ eporo? Ekaꞌtuntɨꞌ itepeꞌpʉ eponin yeꞌ pe.

25 Tanporon kon usiꞌtun pɨꞌ teꞌton kon usenupa ɨsɨ koroꞌtau. Toꞌ uya ikupʉ pata 
ipʉrʉ konekasaꞌ aroꞌ, kʉron pe rɨ epotoꞌ pe tʉuyaꞌnokon inke teꞌsen pen nɨ; eꞌtane 
ikupʉꞌnokon serɨ aroꞌ, kʉron epotoꞌ kon pe inke rɨ tʉukoꞌmansen. 26 Mɨrɨ pe iyesi 
pɨꞌ, teꞌkamaiꞌ pʉra rɨ tʉneporonʉ pɨꞌ tekaꞌtunsen kaꞌpon kasa ekaꞌtumʉ pen; 

epantaꞌma pen kaꞌpon iyaꞌkwarʉꞌpʉ pantaꞌmanin kasa. 27 Kane, upun saꞌmantanʉꞌsaꞌ 
uya, upoitorʉ pe ikuꞌsaꞌ uya, tʉron kon pɨꞌ itekare ekamasaꞌ uya tʉpo uneporonʉ 
itepeꞌpʉ eporo uya pʉra iyesi namaiꞌ.

Panaman Nɨtoꞌ Esuwerʉ Amʉꞌ Kasa Eꞌnɨ Namaiꞌ

10  Iꞌtunin pe pʉra ɨwesi kon iꞌse pʉra eꞌaiꞌ, utonpa ton, tanporo utamokori 
kon amʉꞌ esiꞌpʉ kapuruꞌ oꞌno tanporo toꞌ utɨꞌpʉ parau poro. * 2  Tanporo 

toꞌ epaꞌtaisimaꞌpʉ Mosiꞌ pɨkɨron kon pe, kapuruꞌ yau mɨrɨ awonsiꞌkɨ parau kau. 
3  Tanporo toꞌ entaꞌnaꞌpʉ mɨrɨ iyaꞌkwarʉ kiyari pɨꞌ rɨ. * 4 Mɨrɨ rɨ iyaꞌkwarʉ tensisen 
nɨ ensiꞌpʉ toꞌ uya; apʉne pʉra toꞌ uya rɨ tɨꞌ iyaꞌkwarʉ pe teꞌsen apai ensiꞌpʉ 
taꞌkɨrɨꞌnokon nɨ tʉutɨsen, mɨrɨ tɨꞌ esiꞌpʉ Kʉrai rɨ. * 5  Mɨrɨ rɨ eꞌtane, Papa esiꞌpʉ 
pen nɨ poriꞌ pe tuꞌkan kon toꞌ tonpa ton pɨꞌ; mɨrɨpan kon ekepu esiꞌpʉ mɨꞌtawɨrɨ 
rɨ rɨmonoꞌ tau. *

6  Serɨ ton si eꞌkupʉꞌpʉ entoꞌ ipɨꞌ pe, ɨri ton pɨꞌ rɨ uyewan kon tʉrʉ namaiꞌ toꞌ 
esiꞌpʉ kasa. * 7 Papa tatoꞌ ipɨꞌ pe ikaꞌsaꞌ pɨꞌ tʉwɨpʉremasan pe keꞌtʉu, toꞌ tonpa 
ton esiꞌpʉ kasa; iyeꞌmenukasaꞌ naꞌneꞌ kasa: “Kaꞌpon amʉꞌ ereutaꞌpʉ entaꞌnaiꞌ, 
mɨrɨ awonsiꞌkɨ ensiiꞌ, mɨrɨpan kon eꞌmʉꞌsaꞌkasaꞌ umanumʉꞌpʉ Papa iꞌtunin nan 
pen eseru yau,” tawon. v 8  Ekumanpaiꞌnokon pʉra, toꞌ tonpa ton esiꞌpʉ kasa—
mɨrɨpan kon umaꞌtaꞌpʉ 23,000 kaisa rɨ tikin nan wʉi yau. * 9 Itepuru w tiꞌtupɨꞌse 
eꞌnɨpaiꞌnokon pʉra, toꞌ tonpa ton esiꞌpʉ kasa, mɨrɨpan kon naꞌneꞌ eꞌtʉꞌkaꞌpʉ ɨkʉi 
amʉꞌ pɨꞌ. * 10 Keꞌnaipɨꞌtʉu, toꞌ tonpa ton esiꞌpʉ naꞌneꞌ kasa, mɨrɨpan kon tʉꞌkaꞌpʉ 
maꞌtanʉꞌnin inserʉ uya. *

11 Serɨ ton eꞌkupʉꞌpʉ toꞌ pɨꞌ entoꞌ ipɨꞌ ton pe, mɨrɨpan eꞌmenukasaꞌ upanamanin 
kon pe, urɨꞌnokon penaroꞌ rʉꞌpʉ utaꞌkuꞌtɨtoꞌ uyeꞌsaꞌ ipona naꞌneꞌ ton. 12  Mɨrɨ pɨꞌ 
si, panaꞌ pe ɨyeꞌmʉꞌsaꞌkasaꞌ pe ɨusiꞌtu yau, tiꞌtuiꞌ eꞌkɨ autaꞌmoꞌka namaiꞌ! 13  Ɨꞌrɨ rɨ 
iꞌtupɨꞌnɨtoꞌ uya ɨyereutanʉꞌsaꞌ kon pʉra man eꞌtane rɨ nin kaꞌpon pɨꞌ teꞌsen yeꞌ rɨ. 
Papa esi tʉusaurokʉꞌpʉ awɨron nɨ; ɨiꞌtupɨꞌtoꞌ eꞌtoꞌ pe imoronka auya entai ikuꞌnin 
pen. Eꞌtane ɨiꞌtupɨꞌsaꞌ aꞌtai ɨyepaꞌkatoꞌ yai ke rɨ marɨ ɨrepa iya iyoꞌno ɨyeꞌmʉꞌsaꞌka pa.

Itepuru Kokʉʉi Mɨrɨ Awonsiꞌkɨ Ɨri Ton Kokʉʉi
14 Mɨrɨ pe iyesi pɨꞌ, utonpa ton amʉꞌ rʉꞌkwɨ, ainʉntɨꞌ papa tatoꞌ pe ipɨꞌ ikaꞌsaꞌ pɨꞌ 

ɨwɨpʉrematoꞌ kon yapai. 15 Taꞌkwarʉkenaꞌ nan kaꞌpon amʉꞌ auroꞌka uya; ɨiwanoꞌ kon 
pe usauroꞌaiꞌneꞌ eseru aimenkatɨꞌ. 16 Tenki tatoꞌ kokʉʉi pen peꞌ serɨ, tenki taꞌnokon 
naꞌneꞌ ipɨꞌ Kʉrai mʉnʉ anʉmʉ pe pen peꞌ? Pʉreti iꞌkwɨtʉ naꞌneꞌ pen peꞌ esi Kʉrai 
pun anʉmʉ pe pen peꞌ? * 17 Apʉne pʉra tikin nɨ rɨ itekiino esi pɨꞌ, urɨꞌnokon tuꞌkan 
kon, esi tikin nɨ ipun, apʉne pʉra tikin nan itekiino anʉmʉ pɨꞌ.

18  Kaꞌpon amʉꞌ Esuwerʉ amʉꞌ pɨꞌ ɨsenuminkatɨꞌ: Kamoro peꞌ useꞌman nʉꞌpʉ ike 
pɨꞌ tentaꞌnasan esi pen useꞌman nɨtoꞌ apon po teꞌsen Papa pokon pe? * 19 Mɨrɨ ken 
peꞌ si papa tatoꞌ ipɨꞌ pe ikaꞌsaꞌ enaꞌ useꞌman nɨsaꞌ rʉꞌpʉ esi ɨꞌrɨ pe rɨ, mɨrɨ pe pʉra 
papa tatoꞌ ipɨꞌ pe ikaꞌsaꞌ esi ɨꞌrɨ pe rɨ ta uya eꞌkwa pe ken peꞌ si iyesi? 20 Kane, eꞌtane 
Papa iꞌtunin nan pen useꞌmasaꞌ naꞌneꞌ ike esi ɨri ton enaꞌ, Papa enaꞌ pen, mɨrɨ pɨꞌ 
ɨri ton tonpa pe ɨwesi kon iꞌse pʉra esi. * 21 Itepuru kokʉʉi yawon ensiiꞌma, ɨri ton 
kokʉ yawon nɨ nɨrɨ ensi auyaꞌnokon pʉra iyesi; asaꞌrɨ rɨ marɨ Itepuru tepʉrʉʉi 
mɨrɨ awonsiꞌkɨ ɨri ton tepʉrʉʉi po ɨweꞌtoꞌ kon pʉra iyesi. 22  Papa rɨ katɨ ɨkɨntatoꞌ 
ɨnkuꞌpai eꞌnɨ? Itentai peꞌ panaꞌ pe eꞌnɨ? *

* 10:23 1 Koren 6:12 
x 10:26 Eren 24:1
y 10:28 Tʉron nɨ imenukasaꞌ uya, ewan uya ta pɨꞌ, apʉne pʉra, “Non esi Itepuru iwanoꞌ mɨrɨ awonsiꞌkɨ 
tanporo iyau naꞌneꞌ,” ta.
* 11:1 1 Koren 4:16; Piriꞌpai 3:17 
z 11:2 enupan nɨtoꞌ; mɨrɨ pe pʉra, ukoꞌman nɨ eseru ton.
a 11:4-7a mɨrɨ pe pʉra, 4 Warawoꞌ tɨpʉremasen mɨrɨ pe pʉra puꞌkenaꞌ pe tʉusauroꞌsen kusan pe inseꞌ 
esiiꞌma uya tiꞌpai nama pʉra iyesi. 5 Mɨrɨ awonsiꞌkɨ uriꞌsan tɨpʉremasen mɨrɨ pe pʉra puꞌkenaꞌ pe 
tʉusauroꞌsen inseꞌ pʉra esiiꞌma uya tiꞌpai nama pʉra iyesi—kʉrɨ rɨ esi mɨrɨ “ikiririꞌkasaꞌ kon” kasa. 6 

Uriꞌsan esi yau inseꞌ pʉra, serɨ pe rɨken nɨ tɨwɨ toꞌken inseꞌ nesii, eꞌtane piyɨꞌnʉꞌ uriꞌsan iꞌpai eꞌkiririꞌkasaꞌ 
esi ke tinseꞌ kanan waꞌtanʉꞌkatoꞌ iya esi. 7 Warawoꞌ eꞌtoꞌ pʉra iyesi kusan pe inseꞌ.
* 11:7 Iseneses 1:26‑27 * 11:8‑9 Iseneses 2:18‑23 

Ɨnʉꞌ Enawon Pen Apurɨnin
23 “Tanporon nɨ esi tʉkuꞌsen pe”—eꞌtane tanporon nɨ esi pen wakʉ pe konekanin 

pe. “Tanporon nɨ esi tʉkuꞌsen pe”—eꞌtane tanporon esi pen kaꞌpon kaꞌnin pe. * 24 Ɨnʉꞌ 
rɨ wakʉ pe tiwanoꞌ pe teꞌtoꞌ eporo iꞌse kʉseꞌnin, eꞌtane wakʉ tʉron kon iwanoꞌ.

25  Tiꞌtuiꞌ pʉra rɨ oꞌ ekʉrʉpoꞌpomatoꞌ iwʉꞌ tau tekʉrʉpoꞌpomasen ankɨ 
tekamaꞌpopɨꞌse pʉra ɨyewan uya ta pɨꞌ rɨ, 26 apʉne pʉra, “Non esi Itepuru iwanoꞌ 
pe, mɨrɨ awonsiꞌkɨ tanporo iyau naꞌneꞌ,” x tasaꞌ.

27 Ɨnʉꞌ rɨ itekare apurɨnin pen uya ɨkɨꞌma yau entaꞌnaiꞌ ɨtɨpai si ɨwesi, entaꞌnakɨ 
si ɨrepasaꞌ iya naꞌneꞌ pɨꞌ ɨꞌrɨ rɨ tekamaꞌpopɨꞌse pʉra ɨyewan uya ta pɨꞌ rɨ. 28  Eꞌtane 
ɨnʉꞌ uya rɨ ta pe iyesi yau ɨpɨꞌ, “Serɨ serɨ useꞌman pe itʉsaꞌ rʉꞌpʉ,” ta yau, mɨrɨ aꞌtai 
nin si ipɨꞌ ɨyentaꞌna pen, asaꞌron wenai, kaꞌpon uya apanaꞌtɨsaꞌ pɨꞌ mɨrɨ awonsiꞌkɨ 
ewan uya ta pɨꞌ y— 29 kʉrɨ apanaꞌtɨnin ewan, ɨyewan ta uya eꞌkwa pe iyesi pen.

Ɨꞌrɨ pe iyesi pɨꞌ ɨnʉꞌ enau pʉra eꞌtoꞌ eseru aimenka tʉron nɨ ewan uya? 30 Entaꞌna 
pe iyesi yau kiyari pɨꞌ tenki ta pe, ɨꞌrɨ pe iyesi pɨꞌ uyenoꞌma tenki ta pe rɨ Papa pɨꞌ 
entaꞌnasaꞌ eꞌtane?

31 Mɨrɨ pɨꞌ ɨyentaꞌna pe rɨ mɨrɨ pe pʉra ensi auya rɨ mɨrɨ pe pʉra ɨꞌrɨ rɨ kupʉ 
auya pe iyesi pɨꞌ, ikuꞌkɨ eke pe Papa kuꞌpɨtʉ auya pe. 32  Eꞌtane ɨnʉꞌ rɨ eꞌkuꞌtoꞌ ɨri pe 
kʉsemapuꞌtɨi, Esuwerʉ amʉꞌ rɨ, Kiriꞌ amʉꞌ rɨ, mɨrɨ pe pʉra Papa soꞌsii rɨ— 33  urɨ 
nʉsiꞌtuyaiꞌneꞌ kasa tanporon kon nɨ poriꞌma iꞌse tanporon yau rɨ wakʉ pe eꞌtoꞌ eporo 
iꞌse esi pen eꞌtane tuꞌkan kon nɨ, toꞌ epikaꞌtɨtoꞌ pe.

11  Unkupʉnʉ ikuꞌtɨꞌ: Kʉrai nʉnkupʉnʉ kupʉ uya kasa. *

Papa Apurɨpɨtʉ Aꞌtai Ipoken Eꞌnɨtoꞌ
2  Kanyapurɨpɨꞌatʉiꞌ tanporon yau rɨ ɨyenu kon yau ukupʉ auyaꞌnokon pɨꞌ mɨrɨ 

awonsiꞌkɨ autaꞌsisaꞌ kon pɨꞌ rɨ enupan nɨtoꞌ z pɨꞌ, ɨyenaꞌnokon inɨꞌkwɨrɨꞌnʉkʉ uya kaisa 
rɨ. 3 Itoꞌkaꞌnʉkʉ auyaꞌnokon iꞌse eꞌaiꞌ tanporon kon warawotiꞌsi amʉꞌ iꞌpai pe Kʉrai esi, 
mɨrɨ awonsiꞌkɨ uriꞌsan iꞌpai pe warawoꞌ, mɨrɨ awonsiꞌkɨ Kʉrai iꞌpai pe, Papa. 4 Tanporon 
kon warawotiꞌsi amʉꞌ tʉwɨpʉremasan mɨrɨ pe pʉra puꞌkenaꞌ pe tʉusauroꞌsan tiꞌpai 
kon tʉwontɨiꞌ uya tiꞌpai kon nama pʉra iyesi mɨrɨ. 5 Tanporon kon uriꞌsamiꞌsi amʉꞌ 
tʉwɨpʉremasan mɨrɨ pe pʉra puꞌkenaꞌ pe tʉusauroꞌsan tiꞌpai kon tʉwontɨiꞌ pʉra uya 
tiꞌpai kon nama pʉra iyesi—iꞌpai kiririꞌkasaꞌ kasa iyesi. 6 Uriꞌsan uya tiꞌpai nɨpontɨsaꞌ 
pʉra iyesi yau, tʉnseꞌ akʉꞌtoꞌ iya pe iyesi, piyɨꞌnʉꞌnin pe iyesi yau uriꞌsan uya tʉnseꞌ 
akʉꞌsaꞌ mɨrɨ pe pʉra tʉnseꞌ kiririꞌkasaꞌ yau, tiꞌpai wontɨtoꞌ iya pe iyesi. 7 Warawoꞌ uya 
tiꞌpai wontɨtoꞌ pʉra iyesi, a Papa pe rɨ eke pe ikuꞌtoꞌ pe rɨ iyesi pɨꞌ, eꞌtane uriꞌsan esi 
warawoꞌ kuꞌtoꞌ eke pe ipɨꞌ pe. * 8 Apʉne pʉra warawoꞌ uyeꞌsaꞌ pʉra iyesi uriꞌsan apai, 
eꞌtane uriꞌsan uyeꞌsaꞌ warawoꞌ apai, 9 warawoꞌ rɨ eꞌkaꞌsaꞌ pʉra iyesi uriꞌsan iwanoꞌ pe, 
eꞌtane uriꞌsan eꞌkaꞌsaꞌ warawoꞌ iwanoꞌ pe. * 10 Mɨrɨ wenai mɨrɨ awonsiꞌkɨ inserʉ amʉꞌ 
wenai, uriꞌsan uya tʉpanaꞌpano entoꞌ ipɨꞌ tʉtoꞌ pe iyesi tiꞌpai pona.

11 Itepuru yau rɨ nin si tɨ, uriꞌsan eꞌtoꞌ pʉra iyesi warawoꞌ pʉra, warawoꞌ rɨ eꞌtoꞌ pʉra 
iyesi uriꞌsan pʉra. 12  Uriꞌsan uyeꞌsaꞌ naꞌneꞌ warawoꞌ apai, mɨrɨ kasa rɨ marɨ warawoꞌ 

* 11:25 Eꞌsotas 24:6‑8; Iseremaya 31:31‑34 

rɨ marɨ entusaꞌ uriꞌsan apai. Eꞌtane tanporon nɨ nin uyeꞌsaꞌ Papa winɨ. 13 Ɨiwanoꞌ kon 
pe aimenkatɨꞌ: Ipoken peꞌ iyesi uriꞌsan ɨpʉrema Papa pɨꞌ tiꞌpai tʉnɨponkaiꞌ? 14 Iꞌnaino 
ton uya rɨ peꞌ ɨyenupa kon pʉra nai, warawoꞌ esi yau kusan pe inseꞌ piyɨꞌnʉꞌ rɨ iyesi, 
15 eꞌtane uriꞌsan inseꞌ esi yau kusan pe eke pe ikuꞌtoꞌ ipɨkɨrɨ pe iyesi? Apʉne pʉra 
kusan pe naꞌneꞌ inseꞌ esi inɨpon pe itʉsaꞌ. 16 Ɨnʉꞌ rɨ esi yau eꞌseiꞌpɨꞌpai mɨrɨ pɨꞌ, tʉron 
nɨ mɨrɨ rupɨ unkupʉnʉ kon pʉra rɨ man, mɨrɨ pona Papa soꞌsii rɨ nʉkupʉnʉ.

Itepuru Entaꞌnaꞌpʉ Rʉꞌpʉ Kupʉ
17 Neꞌsepoyaiꞌneꞌ ɨyenupatoꞌ kon yau ayapurɨpɨꞌtoꞌ kon uya pʉra man, apʉne pʉra 

ayamʉrapɨꞌtoꞌ kon uya ɨsɨ rɨ kupʉ, wakʉ kupʉ pe pʉra rɨ. 18  Wapiyaroꞌ pe kuru, eta 
uya ayamʉra kon pe iyesi aꞌtai soꞌsi pe, ɨyeꞌtaꞌnʉꞌpɨtʉ kon, mɨrɨpan nɨ si sapurɨyaiꞌ 
itonpa pe rɨ. 19 Ikasima poken pʉra rɨ tʉpona rɨꞌne rɨ si ɨweꞌtoꞌ kon pe iyesi entoꞌ 
pe, ɨnʉꞌ yan kuru esi Papa maimu awɨron kon pe tukaiꞌ. 20 Ayamʉrasaꞌ kon aꞌtai, 
Itepuru entaꞌnaꞌpʉ rʉꞌpʉ kupʉ auyaꞌnokon pen nɨ, 21 apʉne pʉra ɨyentaꞌna kon 
koroꞌtau, akaisarɨꞌnokon ɨyeꞌsaraꞌtɨ kon ɨnʉꞌ enupɨkɨrɨ teꞌse pʉra rɨ. Tʉron nɨ esi 
iwan pe, tʉron nɨ eꞌtaripa. 22  Itiwʉꞌ pʉra peꞌ ɨwesi kon ɨyentaꞌnatoꞌ kon, ɨuku kon 
ensitoꞌ auyaꞌnokon itau? Papa soꞌsii rɨ katɨ sapema auyaꞌnokon mɨrɨ awonsiꞌkɨ ipʉnon 
nɨ piyɨꞌnʉkʉ auyaꞌnokon? Ɨꞌrɨ ken si ta uya ɨpɨꞌnokon? Serɨ pɨꞌ rɨ katɨ ayapurɨpɨtʉ 
uya ꞌnokon? Pen nɨ!

23  Apʉne pʉra Itepuru winɨ uneporoꞌpʉ nɨꞌkwɨrɨꞌnʉkʉ uya ɨyenaꞌnokon nɨ marɨ: 
Itepuru Sises uya, teparankatoꞌ ewarupɨɨi tau, pʉreti anʉmʉꞌpʉ, 24 tenki taꞌpʉ tʉuya 
aꞌtai, iꞌkwɨtʉꞌpʉ iya mɨrɨpan uya taꞌpʉ, “Serɨ serɨ upun, ɨiwanoꞌ kon; serɨ ikuꞌtɨꞌ 
ɨyenu kon yau ukupʉ auyaꞌnokon pe,” taꞌpʉ iya. 25 Mɨrɨ kasa rɨ marɨ, tentaꞌna tʉpo 
koꞌ anʉmʉꞌpʉ iya, “Serɨ koꞌ esi emennaꞌ ekonekan nɨtoꞌ umʉnʉ yau; serɨ ikuꞌtɨꞌ, 
ensi auyaꞌnokon aꞌtai, ɨyenu kon yau ukupʉ auyaꞌnokon pe,” taiꞌma. * 26 Apʉne pʉra 
serɨ pʉreti ɨku auyaꞌnokon aꞌtai mɨrɨ awonsiꞌkɨ koꞌ yawon ensi auyaꞌnokon aꞌtai, 
Itepuru umaꞌtaꞌpʉ ekama auyaꞌnokon pe iyesi iyepʉ pʉꞌkʉ pona.

27 Mɨrɨ pe iyesi pɨꞌ, ɨnʉꞌ rɨ Itepuru yu ɨꞌnin mɨrɨ awonsiꞌkɨ ikokʉʉi yawon ensinin 
iyawɨrɨ pʉra esiiꞌma umakoita mɨrɨ Itepuru pun mɨrɨ awonsiꞌkɨ imʉnʉ pɨꞌ. 28  Kaꞌpon 
kuru usentoꞌ pe iyesi tiwanoꞌ pe, tʉyu ɨku tʉuya mɨrɨ awonsiꞌkɨ tʉyuku ensi tʉuya 
rawɨrɨ. 29 Apʉne pʉra ɨnʉꞌ rɨ uya ɨku yau mɨrɨ awonsiꞌkɨ ensi yau Itepuru pun 
toꞌkaꞌnʉkʉiꞌma pʉra uya eseru aimenkatoꞌ rɨ ɨku mɨrɨ awonsiꞌkɨ ensi tʉponakan pe 
rɨ. 30 Mɨrɨ wenai tuꞌkan kon nɨ ɨꞌkoroꞌtauꞌnokon teꞌsan esi ɨꞌsɨꞌmʉra mɨrɨ awonsiꞌkɨ 
takuruꞌkeꞌne mɨrɨ awonsiꞌkɨ tuꞌkan kon nɨ umaꞌtaꞌpʉ. 31 Eꞌtane uiwanoꞌ kon pe uyeseru 
kon aimenka yau, eseru aimenkatoꞌ Papa uya oꞌkoiꞌ enan pen nɨ. 32  Itepuru uya 
uyeseru kon aimenka aꞌtai ukoneka iya ꞌnokon mɨrɨ, orʉ pokon pe usenoꞌman namaiꞌ.

33  Mɨrɨ pe iyesi pɨꞌ, utonpa ton, entaꞌnaseꞌna ayamʉrasaꞌ kon aꞌtai, ɨtonpa kon 
enupɨkɨrɨ teꞌse eꞌtɨꞌ. 34 Ɨnʉꞌ rɨ esi yau iwan pe, pata po rɨ nentaꞌnakapʉi, ayamʉra 
kon pe iyesi aꞌtai eseru aimenkatoꞌ otori pe ɨyena kon namaiꞌ.

Mɨrɨ awonsiꞌkɨ uyeꞌsaꞌ aꞌtai, miyarɨ rɨ ɨyenupa uya ꞌnokon mɨrɨ.

Iyaꞌkwarʉ Uya Repan Nɨtoꞌ

12  Serɨ si Iyaꞌkwarʉ uya repan nɨtoꞌ pɨꞌ, iꞌtunin pe pʉra ɨwesi kon iꞌse pʉra esi, 
utonpa ton. 2  Iꞌtu auyaꞌnokon Papa iꞌtunin pe pʉra ɨwesi kon aꞌtai, tʉmaimu 

kenan kon pen nɨ papa tatoꞌ ipɨꞌ pe ikaꞌsaꞌ kon winɨkʉiꞌ autanoꞌmaꞌpʉ kon. 3  Mɨrɨ 
pɨꞌ nin si ta uya ɨpɨꞌnokon, ɨnʉꞌ Papa Aꞌkwarʉ winɨ tʉusauroꞌsen pen uya, “Sises 
nesii tʉpaꞌnʉꞌsen pe,” ta pʉra iyesi, mɨrɨ awonsiꞌkɨ ɨnʉꞌ uya, “Sises esi Itepuru,” ta 
pʉra rɨ iyesi Wakʉ Aꞌkwarʉ uya rɨken ta pɨꞌ ta iya mɨrɨ.

4 Moro ɨꞌsiꞌtai rɨ Iyaꞌkwarʉ uya repan nɨtoꞌ esi, eꞌtane mɨrɨ rɨ Iyaꞌkwarʉ. 5 Moro 
rɨ ɨꞌsiꞌtai iyapiyoꞌ pe eꞌnɨtoꞌ eseru esi, eꞌtane kʉrɨ rɨ rɨ Itepuru. 6  Moro ɨꞌsiꞌtai 

b 12:10 main yai; mɨrɨ pe pʉra, ani yai Kiriꞌ maimu yau; v. 28 yau rɨ nɨrɨ.
* 12:4‑11 Ron 12:6‑8 * 12:12 Ron 12:4‑5 
c 12:28 main yai; mɨrɨ pe pʉra, ani yai; v. 30 yau nɨrɨ.
* 12:28 Eꞌpeꞌsas 4:11 
d 12:30 main yai; mɨrɨ pe pʉra, ani yai Kiriꞌ maimu yau.
e 12:31 eke parɨ tʉtʉsen enupɨkɨrɨ eꞌtɨꞌ; mɨrɨ pe pʉra, eke parɨ tʉtʉsen enupɨkɨrɨ auyaꞌnokon mɨrɨ.

eꞌtʉrawasoman eseru esi, eꞌtane kʉrɨ rɨ rɨ Papa uya itʉrawasoma tanporon kon 
kaꞌpon amʉꞌ yau.

7 Serɨ si Iyaꞌkwarʉ usenpoika esi mɨrɨ kaꞌpon kaisa rɨ wakʉ pe toꞌ kuꞌnin pe. 
8  Tikin nan enaꞌ iyeꞌtʉsaꞌ Iyaꞌkwarʉ winɨ puꞌkenaꞌ pe isauroꞌtoꞌ pe, tʉron nɨ enaꞌ 
mɨrɨ rɨ Iyaꞌkwarʉ uya itʉsaꞌ isauroꞌtoꞌ pe iꞌtunin yeꞌ pe, 9 tʉron nɨ enaꞌ mɨrɨ rɨ marɨ 
Iyaꞌkwarʉ uya itʉsaꞌ apurɨtoꞌ, tʉron nɨ enaꞌ mɨrɨ tikin nan Iyaꞌkwarʉ uya itʉsaꞌ 
epiꞌtɨn nɨtoꞌ ike, 10 tʉron nɨ eke Papa tʉrawasooi kuꞌtoꞌ ike, tʉron nɨ enaꞌ puꞌkenaꞌ 
pe isauroꞌtoꞌ, tʉron nɨ enaꞌ tʉron nɨ peꞌne iyaꞌkwarʉ iꞌtunin, tʉron nɨ enaꞌ tʉron nɨ 
ton main yai b tʉusauroꞌsen pe, mɨrɨ awonsiꞌkɨ tʉron nɨ rɨ marɨ enaꞌ tʉron nɨ main 
yai usauroꞌnɨ enpoikanin pe. 11 Tanporo serɨ ton naꞌneꞌ esi tikin nan nɨ, mɨrɨ rɨ 
marɨ Iyaꞌkwarʉ tʉrawasooi pe, itʉsaꞌ iya kaꞌpon kaisa rɨ iyeꞌkupʉ iꞌse teꞌtoꞌ awɨrɨ. *

Ipun Tikin Nan, Tuꞌkan Ipʉꞌkʉ Ton
12  Ipun esi tikin nan, iyekonekasaꞌ rɨ eꞌtane tuꞌke ipʉꞌkʉ ton; mɨrɨ awonsiꞌkɨ tuꞌke 

rɨ tanporo ipʉꞌkʉ ton eꞌtane tikin nɨ rɨ ipun konekasaꞌ iya. Mɨrɨ kasa Kʉrai esi. * 
13 Apʉne pʉra tanporo tikin nan nɨ Iyaꞌkwarʉ uya paꞌtaisiman nɨsaꞌ tikin nan ipun 
yaꞌ—Esuwerʉ amʉꞌ mɨrɨ pe pʉra Kiriꞌ amʉꞌ, poitorʉ ton mɨrɨ awonsiꞌkɨ enawon kon 
pen—tanporo uwoꞌpaꞌpʉ kon tikin nan nɨ Iyaꞌkwarʉ ke ensitoꞌ pe.

14 Serɨ si tikin nan ipʉꞌkʉ uya ipun konekasaꞌ pen eꞌtane tuꞌkan uya. 15 Pʉta uya 
ta pe iyesi yau, “Apʉne pʉra miyaꞌ pe pʉra esi pɨꞌ, ipun tonpa pen urɨ,” ta pʉra 
iyesi, mɨrɨ uya ereutanʉkʉ pʉra rɨ iyesi ipun pʉꞌkʉ pe pʉra iyeꞌtoꞌ pe. 16 Pana uya 
ta pe iyesi yau, “Apʉne pʉra en pe pʉra esi pɨꞌ, ipun tonpa pen urɨ,” ta pʉra iyesi, 
mɨrɨ uya ereutanʉkʉ pʉra rɨ iyesi ipun pʉꞌkʉ pe pʉra iyeꞌtoꞌ pe. 17 Tanporo ipun esi 
yau en pe, nai airɨ etanin nesiiꞌno? Tanporo ipun esi yau pana pe, nai airɨ ikɨtun 
etanin nesiiꞌno? 18  Eꞌtane Papa uya rɨ ipʉꞌkʉ ton tʉpɨꞌsaꞌ ipun pɨꞌ, tanporon ton 
nɨ, iꞌse teꞌtoꞌ awɨrɨ rɨ. 19 Tanporo iyesi yau tikin nɨ ipʉꞌkʉ pe, nai airɨ ken si ipun 
nesiiꞌno? 20 Naꞌneꞌ kasa nin si iyesi, moro tuꞌke ipʉꞌkʉ ton esi, eꞌtane tikin nɨ ipun.

21 Itenu uya ta poken pʉra iyesi miyaꞌ pɨꞌ, “Ɨiꞌse pʉra eꞌaiꞌ!” mɨrɨ awonsiꞌkɨ iꞌpai 
uya ta poken pʉra iyesi pʉta pɨꞌ, “Ɨiꞌse pʉra eꞌaiꞌ!” 22  Mɨrɨ kasa pen. Mɨ ipʉꞌkʉ ton 
ɨꞌsɨꞌmʉra naꞌneꞌ iꞌse pʉra eꞌnɨ poken pʉra iyesi. 23 Mɨrɨ awonsiꞌkɨ ipʉꞌkʉ ton se pe rɨ 
uponaꞌnokon teꞌsen esi tʉpontɨsen pe wakʉ pe kuru. Mɨrɨ wenai si tʉron kon uya 
ene namaiꞌ inɨpontɨ mɨrɨ, 24 tʉron nɨ ton nin si ipʉꞌkʉ ton eꞌtane mɨrɨ kasa kuru 
tʉkupʉ iꞌse pʉra. Mɨrɨ kasa si Papa uya pun wannɨ konekasaꞌ ɨsiꞌkaisa rɨ, tʉron nɨ 
eꞌtane wakʉ pe kuru tʉkuꞌsen pe ɨri pe rʉꞌkwɨ rɨ iyeꞌtane, 25 ipun eꞌtaꞌnʉkʉ namaiꞌ 
eꞌtane ipʉꞌkʉ ton eꞌtoꞌ pe ɨsiꞌkaisa rɨ ɨsipɨꞌ tʉusewankamasan pe. 26 Tikin nan ipʉꞌkʉ 
ekotaꞌma yau, tanporon nɨ ipʉꞌkʉ ton ekotaꞌma ipokon pe; tikin nan ipʉꞌkʉ nama 
yau, tanporo itonpa ton eporiꞌma ipokon pe.

27 Serɨ si ɨmɨrɨꞌnokon esi Kʉrai pun pe, meꞌatʉiꞌneꞌ kaisa rɨ ipʉꞌkʉ pe ɨwesi kon. 28 Mɨrɨ 
awonsiꞌkɨ Papa uya tanporon anʉnsaꞌ wapiya itekare ekamaiꞌ ennoꞌsaꞌ kon, mɨrɨ pɨkɨrɨ 
puꞌkenaꞌ amʉꞌ, mɨrɨ pɨkɨrɨ tiꞌsa amʉꞌ, mɨrɨ awonsiꞌkɨ eke Papa tʉrawasooi kuꞌnin nan, 
kamo kanan epiꞌtɨnin pe toꞌ eꞌtoꞌ pe ikuꞌsaꞌ kon, kamo tʉtonpa kon pikaꞌtɨnin nan yeꞌ, 
kamo tʉtonpa kon amʉꞌ esanon, iuꞌmatʉ pe kamo ɨꞌsiꞌtaino main yai c tʉusauroꞌsan. * 
29 Tanporo peꞌ itekare ekamaiꞌ ennoꞌsaꞌ kon pe toꞌ nai? Tanporo peꞌ puꞌkenaꞌ amʉꞌ pe 
toꞌ nai? Tanporo peꞌ tiꞌsa pe toꞌ nai? Tanporo peꞌ eke Papa tʉrawasooi kupʉ pɨꞌ toꞌ nai? 
30 Tanporo peꞌ epiꞌtɨnin pe ikuꞌsaꞌ kon pe toꞌ nai? Tanporo peꞌ toꞌ nʉsauroꞌan tʉron nɨ 
main yai d? Tanporon kon peꞌ enpoikanin nan? 31 Eꞌtane eke parɨ tʉtʉsen enupɨkɨrɨ eꞌtɨꞌ. e

f 13:1 ani yai; mɨrɨ pe pʉra, maimu yai; v. 8 yau nɨrɨ.
* 13:2 Maꞌsiu 17:20; 21:21; Maꞌ 11:23 
g 13:3 iyepoꞌtɨtoꞌ pe; mɨrɨ pe pʉra, tʉutapurɨsen pe eꞌtoꞌ pe.
h 14:2 ani yai; mɨrɨ pe pʉra, main yai
i 14:5 ani yai, mɨrɨ pe pʉra main yai; v. 6, 18, 21‑23, 39 yau nɨrɨ.

Mɨrɨ awonsiꞌkɨ si ɨyenu kon yaꞌ enpoika uya wakʉ kuru nin iteseru.

Usiꞌnʉnkan Nɨtoꞌ

13  Usaurokʉ pe iyesi yau kaꞌpon amʉꞌ mɨrɨ awonsiꞌkɨ inserʉ amʉꞌ ani yai, f 
eꞌtane usiꞌnʉnka pʉra iyesi yau, tenten tawon sanpana mɨrɨ pe pʉra ɨsipona 

tʉwɨpɨꞌse tʉturunpasen wai amʉꞌ kasa rɨ panaꞌkaꞌ rɨ esi. 2  Puꞌkenaꞌ pe rɨ usauroꞌtane, 
tanporon nɨ iꞌtu pokenaꞌ pen nɨ iꞌtunin pe mɨrɨ awonsiꞌkɨ tanporon nɨ iꞌtutoꞌ ike esaꞌ 
pe, mɨrɨ awonsiꞌkɨ apurɨtoꞌ uya wʉꞌ rɨ amanin pe, eꞌtane usiꞌnʉnkan nɨtoꞌ pʉra esi 
yau, ɨnʉꞌ pe pʉra rɨ esi mɨrɨ. * 3  Tanporo uiwanoꞌ pe teꞌsen ke entuꞌmanin repanin 
pe mɨrɨ awonsiꞌkɨ upun nɨ tʉnin pe eꞌtane iyepoꞌtɨtoꞌ pe, g eꞌtane usiꞌnʉnkan nɨtoꞌ 
pʉra esi yau, ɨꞌrɨ eporo uya pen nɨ mɨrɨ.

4 Usiꞌnʉnkan nɨtoꞌ esi mɨrɨ imoronkanin pe, usiꞌnʉnkan nɨtoꞌ esi mɨrɨ mannʉꞌ pe 
eꞌnɨtoꞌ. Ikinikenaꞌ pen, tʉutapurɨsen pen, mɨ pe teꞌkuꞌsen pen. 5 Ɨri pen nɨ, tʉpɨꞌ rɨken 
tʉusenuminkasen pen, se pe rɨ tʉusakorotasen pen, ɨri rʉꞌpʉ rɨ koꞌmanʉꞌnin pen. 
6 Usiꞌnʉnkan nɨtoꞌ esi mɨrɨ ɨri nʉporiꞌmanʉ pen nɨ eꞌtane teporiꞌmasen iꞌnapairon 
pɨꞌ. 7 Wapuꞌtɨnin yeꞌ rɨ, apurɨnin yeꞌ rɨ, teꞌkuꞌsen yeꞌ rɨ, miyarɨ rɨ ikuꞌnin yeꞌ.

8  Usiꞌnʉnkan nɨtoꞌ esi siyaroꞌ rɨ. Eꞌtane puꞌkenaꞌ pe isekamasaꞌ rʉꞌpʉ ereutatoꞌ 
oton nɨ nin; ani ton pe naꞌneꞌ eꞌtʉꞌnɨtoꞌ oton; iꞌtunin pe eꞌnɨ emeporʉ utɨtoꞌ oton. 
9 Apʉne pʉra mara rɨ iꞌtunin pe eꞌnɨ, mɨrɨ awonsiꞌkɨ puꞌkenaꞌ pe eꞌnɨ emeporʉ esi 
mara rɨ, 10 eꞌtane nin si mara teꞌsen pen uyepʉ aꞌtai, mara teꞌsen pʉra iyena mɨrɨ. 
11 Mʉreꞌ esi aꞌtai, mʉre pe rɨ usaurokʉꞌpʉ, mʉre pe rɨ usenuminkaꞌpʉ, mʉre pe rɨ 
eꞌkuꞌtoꞌ esiꞌpʉ. Eke pe nin si enasaꞌ aꞌtai, mʉreꞌ esi eseru rʉꞌpʉ ensimasaꞌ uya mɨrɨ. 
12  Serɨ si eneꞌnokon eꞌtane wanamari eꞌkwasaꞌ yai, ikapisin pe; mɨrɨ aꞌtai nin si, 
usen nɨtoꞌ oton kon ipun pe. Serɨ si iꞌtu uya mara rɨ; mara pʉra nin si iꞌtutoꞌ uya 
oton, mara pʉra uiꞌtu naꞌneꞌ kasa.

13 Serɨ ton si osorʉwawon esi moro: apurɨtoꞌ, eꞌkuꞌnɨtoꞌ mɨrɨ awonsiꞌkɨ usiꞌnʉnkan 
nɨtoꞌ. Eꞌtane mɨrɨ ton tonpa eke kuru esi usiꞌnʉnkan nɨtoꞌ.

Puꞌkenaꞌ Pe Usauroꞌnɨ Mɨrɨ Awonsiꞌkɨ Ani Ton Yai

14  Usiꞌnʉnkan eseru awɨrɨ eꞌtɨꞌ, Iyaꞌkwarʉ uya ɨyemeporʉꞌtɨ kon iꞌse esiiꞌma, 
puꞌkenaꞌ pe ɨweꞌtoꞌ kon emeporʉ kuru. 2  Apʉne pʉra kʉrɨ tʉusauroꞌsen ani 

yai h esi kaꞌpon amʉꞌ auroꞌkanin pe pʉra eꞌtane Papa auroꞌka iya. Iꞌnapai rɨ saꞌne, 
ɨnʉꞌ uya imaimu toꞌkaꞌnʉkʉ pʉra iyesi; iꞌtu pokenaꞌ pen ekama iya taꞌkwarʉ ke. 
3  Eꞌtane tanporon kon puꞌkenaꞌ pe tʉusauroꞌsan uya kaꞌpon amʉꞌ auroꞌka mɨrɨ toꞌ 
meruntɨtanʉꞌnin pe, toꞌ poriꞌmanin pe mɨrɨ awonsiꞌkɨ toꞌ aꞌkwarʉ nepʉ pe. 4 Kʉrɨ 
ani yai tʉusauroꞌsen epikaꞌtɨ tiwanoꞌ pe, eꞌtane kʉrɨ puꞌkenaꞌ pe tʉusauroꞌsen 
uya soꞌsi pikaꞌtɨ. 5 Meꞌatʉiꞌneꞌ kaisa rɨ ausaurokʉ kon iꞌse eꞌaiꞌ ani yai, eꞌtane kuru 
puꞌkenaꞌ pe ausaurokʉ kon iꞌse esi. Kʉrɨ puꞌkenaꞌ pe tʉusauroꞌsen esi eke pe ani 
yai i tʉusauroꞌsen entai, enpoika iya aꞌtai rɨken soꞌsi epikaꞌtɨtoꞌ pe.

6 Serɨ si, utonpa ton, uyepʉ pe iyesi yau ayauroꞌkaiꞌnokon ani yai, wakʉ pe peꞌ 
ɨkupʉ uya ꞌnokon? Tenpoikasen nɨken nepʉ uya aꞌtai, mɨrɨ pe pʉra iꞌtunin pe eꞌnɨtoꞌ 
mɨrɨ pe pʉra puꞌkenaꞌ pe usauroꞌnɨtoꞌ mɨrɨ pe pʉra usenupan nɨtoꞌ nepʉ uya aꞌtai 
rɨken, wakʉ pe ɨkupʉ uya ꞌnokon. 7 Nurɨnan ton pen yau rɨ saꞌne tʉuturunsan wai 
amʉꞌ yau, sarakuwa mɨrɨ pe pʉra aꞌpu rɨ, nai kasa iturumʉ iꞌtu etanin uya, wakʉ 
pe rɨken iyenuꞌpɨꞌtoꞌ iuꞌtɨpɨꞌtoꞌ eꞌkupʉ yau iꞌtu rɨ? 8  Tʉronpiꞌ kanan uturumʉ pʉra 
iyesi yau eꞌkɨꞌman pe, ɨnʉꞌ eꞌkama tʉusewaꞌnomatoꞌ pe? 9 Se kasa si ɨwesi kon. 

j 14:21 Aisaya 28:11‑12
k 14:23 itoꞌkaꞌnʉꞌnin nan pen; mɨrɨ pe pʉra, ataꞌtomaꞌsan

Tʉtoꞌkaꞌnʉꞌsen pe rɨken ausaurokʉ kon yau ayani kon yai ausaurokʉ iꞌtu etanin 
uya. Mɨrɨ pʉra iyesi yau, aꞌsetun yaꞌ rɨ nin ausaurokʉ kon mɨrɨ. 10 Ikasima poken 
pʉra rɨ iyesi tiꞌtuiꞌ pʉra main amʉꞌ esi mɨrɨ non emʉꞌ poro, eꞌtane ɨꞌrɨ ta eꞌkwa pe 
iyesi ta pʉra iyesi. 11 Kaꞌpon usauroꞌtoꞌ toꞌkaꞌnʉꞌsaꞌ uya pʉra iyesi yau, kaꞌkʉran pe 
rɨ ipona esi mɨrɨ, urɨ pona nɨrɨ kaꞌkʉran pe iyesi. 12  Mɨrɨ kasa ɨwesi kon. Iyaꞌkwarʉ 
uya ɨyemeporʉꞌtɨtoꞌ kon ɨnepopai ɨwesi kon pɨꞌ, soꞌsi emoꞌkanin kuru iꞌse eꞌtɨꞌ.

13  Mɨrɨ pe iyesi pɨꞌ, kaꞌpon ani yai tʉusauroꞌsen ɨpʉrematoꞌ pe iyesi tʉmaimu 
enpoikanin pe teꞌtoꞌ pe. 14 Ani yai ɨpʉrema pe iyesi yau, uyaꞌkwarʉ ɨpʉrema, eꞌtane 
usenuminkatoꞌ esi ɨꞌrɨ pʉra rɨ. 15 Mɨrɨ pɨꞌ si, ɨꞌrɨ ken si kupʉ uya? Uyaꞌkwarʉ pokon 
pe ɨpʉrema, usenuminkatoꞌ pokon pe rɨ nɨrɨ ɨpʉrema; uyaꞌkwarʉ pokon pe userenka, 
usenuminkatoꞌ pokon pe rɨ nɨrɨ userenka. 16  Ayaꞌkwarʉ ke Papa apurɨpɨtʉ auya 
pe iyesi yau, nai kasa kʉrɨ ɨꞌkoroꞌtauꞌnokon naꞌneꞌ itoꞌkaꞌnʉꞌnin pen uya, “Amen,” 
ta, tenki tatoꞌ auya pɨꞌ amaimu iꞌtuiꞌma pʉra rɨ? 17 Wakʉ pe rɨ tenki tatoꞌ auya esi, 
eꞌtane tʉron nɨ kaꞌpon pikaꞌtɨ iya pʉra iyesi.

18  Tenki ukayaiꞌ Papa pɨꞌ ɨyentaiꞌnokon parɨ tʉusauroꞌsen urɨ ani yai. 19 Eꞌtane soꞌsi 
tau 5 kaisa rɨ enupanin main yai asauroꞌpai eꞌaiꞌ tʉron kon enupanin pe 10,000 
kaisaron main ani yaino entai.

20 Utonpa ton, mʉre kasa ɨusenuminkatoꞌ kon ereutanʉꞌtɨꞌ. Ɨri yau aiko ton mʉre 
amʉꞌ pe eꞌtɨꞌ, eꞌtane ɨusenuminkatoꞌ kon yau iyakʉꞌpʉsaꞌ kon pe eꞌtɨꞌ. 21 Main yau 
iyeꞌmenukasaꞌ man:

“Tiꞌtusan kon pen kaꞌpon amʉꞌ ani yai,
sunwaron kon mʉta yai

pʉsamoro kaꞌpon amʉꞌ auroꞌkatoꞌ uya oton,
eꞌtane mɨrɨ rɨ eꞌtane toꞌ uya uyetatoꞌ oton pen,” j

ta Itepuru uya.
22  Mɨrɨ wenai si, ani esi iꞌtutoꞌ ipɨꞌ pe apurɨnin nan iwanoꞌ pen eꞌtane apurɨnin 

nan pen iwanoꞌ; puꞌkenaꞌ pe usauroꞌnɨ esi apurɨnin nan iwanoꞌ pe, apurɨnin nan 
pen iwanoꞌ pe pen. 23  Tanporo si soꞌsi tawon kon yeꞌ amʉrasaꞌ yau, mɨrɨpan kon 
usaurokʉ yau ani yai, mɨrɨ yau itoꞌkaꞌnʉꞌnin nan pen k mɨrɨ pe pʉra apurɨnin nan 
pen ewomʉ yau, toꞌ utanoꞌma ta toꞌ uya pen peꞌ mɨ? 24 Eꞌtane apurɨnin pen mɨrɨ 
pe pʉra ɨnʉꞌ rɨ itoꞌkaꞌnʉꞌnin pen ewomʉ yau, tanporon kon usaurokʉ yau puꞌkenaꞌ 
pe, ewaiꞌ rɨ kaꞌwa ta iya tanporo tʉnetanʉ pɨꞌ, tʉmakooi ke tesi pɨꞌ, mɨrɨ awonsiꞌkɨ 
tanporon kon uya teseru aimenka pɨꞌ, 25  mɨrɨ awonsiꞌkɨ amaꞌai rɨ tewan yau 
inenkurunpanʉ usenpoika ayu pona. Mɨrɨpan nin si ena temʉꞌ po non pona Papa 
apurɨpɨꞌseꞌna, mɨrɨpan uya, “Papa kuru rɨ man ɨpiyauꞌnokon!” ta.

Papa Apurɨpɨtʉ Eseru
26 Ɨꞌrɨ ken si ta, utonpa ton? Ayamʉrasaꞌ kon pe iyesi aꞌtai, tanporon kon piyau 

eren eꞌtoꞌ pe iyesi, mɨrɨ pe pʉra usenupan nɨtoꞌ ipɨꞌ, mɨrɨ pe pʉra tenpoikasen, mɨrɨ 
pe pʉra ani, mɨrɨ pe pʉra ani yaino enpoikanin. Tanporo serɨ ton eꞌkuꞌtoꞌ pe iyesi 
soꞌsi meruntɨtanʉꞌnin pe. 27 Ɨnʉꞌ rɨ usaurokʉ pe iyesi yau ani yai, tɨwɨ asaꞌron kon, 
mɨrɨ pe pʉra osorʉwawon kon nʉsaurokʉi tikin paꞌne ɨꞌseꞌmaꞌpʉ pe, mɨrɨ awonsiꞌkɨ 
tʉron nɨ si nenpoikai. 28  Enpoikanin pʉra iyesi yau, tɨwɨ tʉusauroꞌsen nesii eꞌpana 
soꞌsi tau, tiwanoꞌ pe rɨ nin mɨrɨ awonsiꞌkɨ Papa yaꞌ rɨ nin usauroꞌnɨ pɨꞌ.

29 Asaꞌrɨ mɨrɨ pe pʉra osorʉwawon kon puꞌkenaꞌ amʉꞌ nʉsaurokʉi, tʉron kon 
uya eta tane. 30 Mɨrɨ yau si ɨnʉꞌ rɨ iyereutasaꞌ naꞌneꞌ piyaꞌ tenpoikasen uyepʉ yau, 
tʉusauroꞌsen neꞌpakapʉi. 31 Apʉne pʉra tanporo ɨꞌsentaꞌ puꞌkenaꞌ pe ausauroꞌtoꞌ 
kon pe iyesi, tanporon kon enupa pe mɨrɨ awonsiꞌkɨ toꞌ poriꞌma pe. 32  Iyaꞌkwarʉ 
uya puꞌkenaꞌ amʉꞌ emeporʉꞌtɨtoꞌ toꞌ usauroꞌtoꞌ pe esi puꞌkenaꞌ amʉꞌ enawon pe rɨ. 

l 14:38 Serɨ nonkasaꞌ iya yau, kʉrɨ rɨ rɨ nɨrɨ nonka mɨrɨ; mɨrɨ pe pʉra, serɨ iꞌtu iya pʉra iyesi yau, 
tɨwɨ iꞌtunin pe pʉra nesii.
m 15:3 usennakan pe pʉra kuru iyesi pɨꞌ; mɨrɨ pe pʉra, wapiyaroꞌ pe usennakan nɨtoꞌ pe pʉra iyesi pɨꞌ
* 15:3 Aisaya 53:5‑12 * 15:4 Eren 16:8‑10; Maꞌsiu 12:40; Inkupʉꞌpʉ 2:24‑32 
n 15:5 Keꞌpas, mɨrɨ pe pʉra Piꞌta tukaiꞌ Aramiꞌ maimu yau.
* 15:5 Maꞌsiu 28:16‑17; Maꞌ 16:14; Ʉruꞌ 24:34, 36; Isaan 20:19 * 15:8 Inkupʉꞌpʉ 9:3‑6 
* 15:9 Inkupʉꞌpʉ 8:3 

33  Apʉne pʉra Papa esi ɨsiporon pen nɨ iꞌseroꞌ pen eꞌtane tʉusewankamaiꞌ pʉra 
eꞌnɨ iwanoꞌ.

Tanporo wakʉ ton soꞌsi tawon kon esi naꞌneꞌ kasa, 34 uriꞌsamiꞌsi amʉꞌ eꞌtoꞌ pe 
iyesi eꞌpana. Toꞌ usauroꞌtoꞌ pe pʉra iyesi, eꞌtane main awɨrɨ toꞌ eꞌtoꞌ pe iyesi, Main, 
Mosiꞌ winon uya tasaꞌ naꞌneꞌ kasa. 35 Ɨꞌrɨ rɨ ɨnekamaꞌpopai toꞌ esi yau, tʉtaanꞌpʉ 
kon nɨ ekamaꞌpotoꞌ toꞌ uya pe iyesi pata po; apʉne pʉra piyɨꞌnʉꞌ rɨ iyesi uriꞌsan 
usaurokʉ aꞌtai soꞌsi tau.

36 Ɨwinɨꞌnokon peꞌ Papa maimu epiyaꞌtɨꞌpʉ? Ɨmɨrɨꞌnokon nɨken katɨ kaꞌpon amʉꞌ 
ineporoꞌsan? 37 Ɨnʉꞌ rɨ eꞌkupʉ yau puꞌkenaꞌ pe mɨrɨ pe pʉra Iyaꞌkwarʉ nemeporʉꞌtɨꞌpʉ 
pe, tɨwɨ niꞌtui serɨ ɨyenaꞌnokon simenukayaiꞌneꞌ esi Itepuru maimu. 38  Serɨ nonkasaꞌ 
iya yau, kʉrɨ rɨ rɨ nɨrɨ nonka mɨrɨ. l

39 Mɨrɨ pe iyesi pɨꞌ utonpa ton, puꞌkenaꞌ pe tʉusauroꞌsen pe eꞌpaino pe eꞌtɨꞌ, ani 
yai usauroꞌnɨtoꞌ kʉꞌnonkatʉu. 40 Eꞌtane wakʉ pe rɨken ɨsiporo neꞌkupʉi.

Kʉrai Eꞌmʉꞌsaꞌkatoꞌ

15  Serɨ si, utonpa ton, ɨyemiyaꞌpontɨpaiꞌnokon esi wakʉ itekare ɨpɨꞌnokon 
unekamaꞌpʉ pɨꞌ, ananʉmʉꞌpʉ kon mɨrɨ awonsiꞌkɨ ipɨꞌ autaꞌsisaꞌ kon naꞌneꞌ. 

2  Serɨ itekare winɨ ɨyepikaꞌtɨsaꞌ kon mɨrɨ, main ɨpɨꞌnokon unekamaꞌpʉ pɨꞌ saꞌman 
pe autaꞌsisaꞌ kon yau. Mɨrɨ pe pʉra iyesi yau, apurɨsaꞌ auyaꞌnokon nin mɨrɨ epoton 
kasa rɨ.

3 Uneporoꞌpʉ nɨꞌkwɨrɨꞌnʉkʉ uya mɨrɨ ɨyenaꞌnokon usennakan pe pʉra kuru iyesi 
pɨꞌ: m Kʉrai erikʉꞌpʉ umakooi kon wenai, iyeꞌmenukasaꞌ itekare naꞌneꞌ awɨrɨ, * 
4 mɨrɨpan uꞌnaꞌtɨꞌpʉ, mɨrɨpan eꞌmʉꞌsaꞌkaꞌpʉ itosorʉwano wʉi yau, iyeꞌmenukasaꞌ 
naꞌneꞌ itekare awɨrɨ, * 5 mɨrɨpan usenpoikaꞌpʉ Keꞌpas n piyaꞌ mɨrɨ awonsiꞌkɨ nin si 
12 kaisaron kon piyaꞌ. * 6 Mɨrɨ tʉpo, isenpoikaꞌpʉ 500 entaino kon nɨ tʉtonpa ton 
piyaꞌ mɨrɨ aꞌtai rɨ, moro rɨ toꞌ tonpaꞌsan esi mɨrɨ nurɨne, tʉron kon nɨ eriꞌpɨꞌkaaꞌpʉ 
eꞌtane. 7 Mɨrɨ aꞌtaiꞌne rɨ isenpoikaꞌpʉ Isens piyaꞌ, mɨrɨ awonsiꞌkɨ tanporo itekare 
ekamaiꞌ ennoꞌsaꞌ kon piyaꞌ, 8  iuꞌmatʉ pe isenpoikaꞌpʉ upiyaꞌ rɨ nɨrɨ, ipoken pʉra 
iyentusaꞌ rʉꞌpʉ waraino rɨ piyaꞌ. *

9 Itekare ekamaiꞌ ennoꞌsaꞌ kon oꞌnon nɨ urɨ mɨrɨ awonsiꞌkɨ esaꞌpaino pen nɨ itekare 
ekamaiꞌ ennoꞌsaꞌ tukaiꞌ, apʉne pʉra Papa soꞌsii kotaꞌmasaꞌ uya. * 10 Eꞌtane Papa uya 
wakʉ nonkasaꞌ ke esi serɨ eꞌaiꞌneꞌ pe, mɨrɨ awonsiꞌkɨ wakʉ nonkasaꞌ iya eꞌsaꞌ esi 
iwotoriꞌpɨ pʉra pen. Kane ku, saꞌman pe eꞌtʉrawasomasaꞌ serɨ toꞌ entai, urɨ pen 
nɨ saꞌne eꞌtane, eꞌtane Papa uya wakʉ nonkasaꞌ upiyau iyeꞌsaꞌ naꞌneꞌ. 11 Urɨ pe rɨ, 
mɨrɨ pe pʉra kamoro pe rɨ naꞌkɨ, serɨ serɨ ina nekamanʉ, mɨrɨ awonsiꞌkɨ serɨ serɨ 
anapurɨnʉ kon.

Iyeriꞌsaꞌ Kon Eꞌmʉꞌsaꞌkatoꞌ
12  Eꞌtane Kʉrai eꞌmʉꞌsaꞌkaꞌpʉ terikʉꞌpʉ apai tawon usekamasaꞌ yau ɨpɨꞌnokon, 

nai kasa ken ɨtonpa kon uya iyeriꞌsaꞌ kon eꞌmʉꞌsaꞌka pʉra iyesi ta? 13  Iyeriꞌsaꞌ kon 
eꞌmʉꞌsaꞌka pʉra iyesi yau, Kʉrai rɨ si eꞌmʉꞌsaꞌkaꞌpʉ pe pʉra iyesi mɨrɨ. 14 Kʉrai 
eꞌmʉꞌsaꞌkasaꞌ pʉra iyesi yau, ina nekamanʉ esi mɨrɨ itʉrawasooi rʉꞌpʉ pʉra mɨrɨ 
awonsiꞌkɨ apurɨtoꞌ auyaꞌnokon nɨ nɨrɨ. 15 Mɨrɨ entai kuru, ina si esi kasi yeꞌ pe rɨ 
Papa pɨꞌ tʉusauroꞌsen pe, apʉne pʉra Papa uya Kʉrai iꞌmʉꞌsaꞌkaꞌpʉ iyerikʉꞌpʉ apai 
tasaꞌ ina uya. Eꞌtane iꞌmʉꞌsaꞌkasaꞌ iya pʉra rɨ iyesi, iyeriꞌsaꞌ kon eꞌmʉꞌsaꞌka pʉra 

iyesi yau. 16 Apʉne pʉra si iyeriꞌsaꞌ kon eꞌmʉꞌsaꞌka pʉra iyesi pɨꞌ, mɨrɨ aꞌtai si Kʉrai 
eꞌmʉꞌsaꞌkasaꞌ pʉra rɨ nɨrɨ si iyesi. 17 Mɨrɨ awonsiꞌkɨ Kʉrai eꞌmʉꞌsaꞌkasaꞌ pʉra iyesi 
yau, apurɨtoꞌ auyaꞌnokon esi mɨrɨ epoton kasa rɨ, amakooi kon yau rɨ marɨ si ɨwesi 
kon. 18  Mɨrɨ aꞌtai kamo Kʉrai yau teꞌsan eriꞌsaꞌ umaꞌtasaꞌ rɨ nin si. 19 Serɨ yawon 
ukoꞌman nɨtoꞌ yau Kʉrai pɨꞌ eꞌkuꞌnɨtoꞌ esi yau, usentuꞌman nɨtoꞌ ipɨꞌ pe rɨ nin eꞌnɨ 
serɨ tʉron kon kaꞌpon amʉꞌ pɨꞌ eꞌnɨ entai rɨ.

20 Eꞌtane Kʉrai kuru rɨ nin eꞌmʉꞌsaꞌkaꞌpʉ terikʉꞌpʉ apai, kamoro iyeꞌnʉnsaꞌ kon 
nʉꞌsan tɨpiyarʉka pe. 21 Apʉne pʉra umaꞌtan nɨtoꞌ uyeꞌsaꞌ pɨꞌ kaꞌpon poro, eriꞌnɨ 
tʉpo eꞌmʉꞌsaꞌkan nɨtoꞌ rɨ nɨrɨ uyepʉ kaꞌpon poro. 22  Apʉne pʉra tanporon kon 
eriꞌsaꞌ pɨꞌ Atan pɨkɨrɨ, mɨrɨ kasa rɨ tanporon kon enatoꞌ oton nurɨne Kʉrai pɨkɨrɨ. 
23  Eꞌtane ɨsipɨkɨrɨꞌne, Kʉrai toꞌ tɨpiyarʉka nin; mɨrɨ awonsiꞌkɨ iyeꞌsaꞌ aꞌtai kamoro 
nin si itiwanoꞌ ton. 24 Mɨrɨ aꞌtai kuru nin iweyu uꞌmaꞌtoꞌ esi mɨrɨ; Papa Ikʉipʉnʉ 
enaꞌ itesaꞌ pe teꞌtoꞌ nonkatoꞌ iya, tanporon nɨ non esanon, eke pata esanon mɨrɨ 
awonsiꞌkɨ meruntɨ maꞌtanʉkʉ tʉpo. 25 Apʉne pʉra etasaꞌ pe iyeꞌtoꞌ pe iyesi Papa uya 
tanporo iteyaton non nonka pʉꞌkʉ pona iꞌta oꞌkoiꞌ. * 26 Iuꞌmatʉ pe inmaꞌtanʉkʉnʉ 
iteyaton esi mɨrɨ umaꞌtan nɨtoꞌ. 27 Apʉne pʉra, “Papa uya tanporon nɨ nonkasaꞌ 
iꞌta oꞌkoiꞌ.” o Serɨ si, “tanporon nɨ eꞌnonkasaꞌ iwoꞌkoiꞌ,” nɨkayaiꞌneꞌ esi, iꞌtu rɨ Papa 
pokon pe iyesi pɨꞌ ta iya pen nɨ, tanporon nɨ nonkayaiꞌneꞌ Kʉrai oꞌkoiꞌ. 28  Serɨ kuꞌsaꞌ 
iya aꞌtai, Imu rɨ ena iwoꞌkoiꞌ tanporon nɨ tʉnin nʉꞌpʉ tʉwoꞌkoiꞌ mɨrɨ kasa rɨ Papa 
eꞌtoꞌ pe tanporo; tanporon yau.

29 Serɨ si, eꞌmʉꞌsaꞌkan nɨtoꞌ pʉra iyesi yau, ɨꞌrɨ ken si kupʉ kamoro iyeriꞌsaꞌ kon 
iwanoꞌ pe, iyepaꞌtaisimasaꞌ kon uya? Iyeriꞌsaꞌ kon eꞌmʉꞌsaꞌkasaꞌ pʉra kuru iyesi yau, 
ɨꞌrɨtoꞌ pe ken kaꞌpon amʉꞌ epaꞌtaisima nesiiꞌno toꞌ iwanoꞌ pe? 30 Mɨrɨ awonsiꞌkɨ ina 
rɨ si, ɨꞌrɨtoꞌ pe ken si ɨsɨ yau ina esi pata weyu kaisarɨ rɨ? 31 Wʉi kaisarɨ rɨ erikʉ—ta 
uya kuru rɨ saꞌne, utonpa ton—ɨmɨrɨꞌnokon pɨꞌ utapurɨpɨtʉ kasa kuru rɨ uyepuru kon 
Sises Kʉrai awɨrɨ. 32  Ene amʉꞌ pokon pe usewaꞌnomasaꞌ yau Eꞌpeꞌsas po, kaꞌpon pe 
eꞌnɨtoꞌ eseru yau, ɨꞌrɨ ken si eposaꞌ uya nai? Iyeriꞌsaꞌ kon eꞌmʉꞌsaꞌkasaꞌ pʉra iyesi yau,

“Entaꞌnanpaiꞌnokon mɨrɨ awonsiꞌkɨ eꞌtaripanpaiꞌnokon,
apʉne pʉra awanapai rɨ eriꞌnɨꞌnokon pɨꞌ,” p

ta. 33  Kɨsenkuꞌtɨtʉu: “Ɨri ton tonpa pe eꞌnɨ uya wakʉ eseru wannɨ maꞌtanʉkʉ,” 
tasaꞌ. 34 Taꞌkwarʉ ke ɨweꞌtoꞌ yaꞌ ennaꞌpoꞌ ɨweꞌtoꞌ kasa, mɨrɨ awonsiꞌkɨ aumakoitatoꞌ 
ereutanʉꞌkɨ; apʉne pʉra moro tʉron kon man Papa iꞌtunin nan pen—serɨ ta uya 
ɨyɨpiyɨtʉ kon pa.

Eꞌmʉꞌsaꞌkan Nɨsaꞌ Pun
35 Eꞌtane tʉron nɨ uya rɨ ekamaꞌpo, “Nai kasa iyeriꞌsaꞌ kon eꞌmʉꞌsaꞌka? Ɨꞌrɨ waraino 

ipun pe toꞌ uyepʉ?” 36 Nai pe iyaꞌkwarʉ pʉra rɨ! Ɨnpɨmɨꞌpʉ tʉutoꞌpansen teriꞌsaꞌ 
aꞌtai rɨken. 37 Ɨyeꞌpɨmɨ aꞌtai, tʉpun ke ipɨmɨ auya pen, eꞌtane iteꞌ pe teꞌsen itenaꞌpɨ, 
iyaꞌtai pʉra pʉrowa yeꞌ rɨ mɨrɨ pe pʉra ɨꞌrɨ yeꞌ rɨ. 38 Eꞌtane si Papa uya ipun ke irepa 
iyeꞌkupʉ iꞌse teꞌtoꞌ awɨrɨ, mɨrɨ awonsiꞌkɨ iteꞌ kaisarɨ rɨ iwaraiꞌnan nɨ ipun ke irepa 
iya. 39 Tanporo pun amʉꞌ esi pen ɨsiꞌkaisa rɨ: Kaꞌpon amʉꞌ pun esi tʉpona rɨ, oꞌ amʉꞌ 
tʉron nɨ pe, toron amʉꞌ tʉron nɨ pe mɨrɨ awonsiꞌkɨ moroꞌ amʉꞌ tʉron nɨ pe. 40 Mɨrɨ 
yau kaꞌ yawon kon nɨrɨ pun esi mɨrɨ awonsiꞌkɨ non pon kon pun esi; eꞌtane tʉpona 
rɨꞌne rɨ kaꞌ yawon kon akorʉwano ton esi, mɨrɨ awonsiꞌkɨ non pon kon akorʉwano esi 
tʉron nɨ pe rɨ. 41 Wʉi enu tʉron nɨ pe rɨ itakorʉwano, kapʉi tʉron nɨ mɨrɨ awonsiꞌkɨ 
sirikɨ amʉꞌ tʉron nɨ pe: mɨrɨ awonsiꞌkɨ sirikɨ amʉꞌ esi tʉpona rɨ takorʉwano kon yau.

42  Mɨrɨ kasa si iyeriꞌsaꞌ kon eꞌmʉꞌsaꞌka eꞌtoꞌ oton. Itekepu neꞌpɨnyaiꞌneꞌ esi tʉukɨtasen 
pe, iyeꞌmʉꞌsaꞌkasaꞌ esi tʉukɨta ton pe pʉra; 43  iyeꞌpɨmɨ tʉnamasen pe pʉra rɨ, 

1 KOREN 15 280  



 

q 15:45 Iseneses 2:7
r 15:49 ikasa eꞌnɨꞌnokon mɨrɨ; mɨrɨ pe pʉra, ikasa eꞌnɨpaiꞌnokon.
* 15:52 1 Tesaroniꞌka 4:15‑17 
s 15:54 Aisaya 25:8
t 15:55 Oseya 13:14 (LXX)
* 16:1 Ron 15:25‑26 * 16:5 Inkupʉꞌpʉ 19:21 

iyeꞌmʉꞌsaꞌka eke pe tʉkuꞌsen pe; iyeꞌpɨmɨ ɨꞌsɨꞌmʉra, iyeꞌmʉꞌsaꞌka meruntɨ pe; 
44 iyeꞌpɨmɨ tʉpun tau rɨ, iyeꞌmʉꞌsaꞌka iyaꞌkwarʉ pe ipun.

Tʉpun tau teꞌsen pe eꞌnɨ yau, moro rɨ nɨrɨ iyaꞌkwarʉ pe eꞌnɨtoꞌ esi mɨrɨ. 
45  Serɨ kasa iyeꞌmenukasaꞌ mɨrɨ: “Wapiyaroꞌ kaꞌpon Atan enaꞌpʉ nurɨnan pe,” q 
tukaiꞌ; iuꞌmatʉ pe teꞌsen Atan repaꞌpʉ ukoꞌman nɨtoꞌ aꞌkwarʉ ke. 46  Wapiya 
iyaꞌkwarʉ uyeeꞌpʉ pen, eꞌtane tʉpun tawon, mɨrɨ awonsiꞌkɨ nin si iyaꞌkwarʉ. 
47 Wapiyaroꞌ kaꞌpon esiꞌpʉ non sururuuiꞌpɨ pe, iyakon iteꞌkwaroꞌ kaꞌpon esiꞌpʉ 
Epʉn poino. 48  Non pe teꞌsen kaꞌpon esiꞌpʉ kasa, mɨrɨ kasa rɨ kamoro non pon 
kon esi mɨrɨ; mɨrɨ awonsiꞌkɨ Epʉn poino kaꞌpon esi kasa, mɨrɨ kasa rɨ marɨ 
kamoro Epʉn iwanoꞌ ton esi mɨrɨ. 49 Mɨrɨ awonsiꞌkɨ non pe teꞌsen kaꞌpon esaꞌ 
pe eꞌnɨꞌpʉꞌnokon ikaꞌsaꞌ kasa rɨ marɨ, mɨrɨ kasa rɨ Epʉn poino kaꞌpon esaꞌ pe 
ikasa eꞌnɨꞌnokon mɨrɨ. r

50 Ekama uya ɨpɨꞌnokon, utonpa ton, mɨrɨ pun mɨrɨ awonsiꞌkɨ mʉn uya Papa eꞌtoꞌ 
esaꞌ wannɨ pe eporo pʉra rɨ iyesi, mɨrɨ pe pʉra tʉukɨtasen uya tʉukɨtasen pen 
eporo pʉra rɨ iyesi. 51 Etatɨꞌ, tonan tawon nɨ ekama uya: Tanporo eꞌnʉnnɨꞌnokon 
pen, eꞌtane tanporo usensimaꞌnokon— 52  inke pʉra rɨ, en eꞌpiuka yau rɨ, iuꞌmatʉ 
pe teꞌsen wai tʉronpiꞌ aꞌtai. Apʉne pʉra wai tʉronpiꞌ uturuntoꞌ oton, iyeriꞌsaꞌ 
kon si eꞌmʉꞌsaꞌkatoꞌ oton tʉukɨtasen pe pʉra, mɨrɨ awonsiꞌkɨ si usensimaꞌnokon. * 
53  Apʉne pʉra tʉukɨtasen si epontɨtoꞌ pe iyesi, tʉukɨtasen pen yaꞌ; mɨrɨ awonsiꞌkɨ 
teriꞌsen, teriꞌsen pen yaꞌ. 54 Tʉukɨtasen epontɨsaꞌ pe iyesi aꞌtai, tʉukɨtasen pen yaꞌ, 
mɨrɨ awonsiꞌkɨ teriꞌsen, teriꞌsen pen yaꞌ, mɨrɨ aꞌtai si main iyeꞌmenukasaꞌ naꞌneꞌ ena 
mɨrɨ iꞌnapai rɨ: “Itentai enan nɨtoꞌ uya umaꞌtan nɨtoꞌ enkoꞌmasaꞌ,” s tawon.
 55 “Umaꞌtan nɨtoꞌ sɨ, nai ken si itentai ɨyenatoꞌ?

Umaꞌtan nɨtoꞌ sɨ, nai ken si isiꞌpotoꞌ auya?” t
56  Umaꞌtan nɨtoꞌ uya siꞌpon nɨtoꞌ esi, makoi; makoi meruntɨrʉ esi, main, Mosiꞌ 
winon. 57 Eꞌtane tenki Papa! Entakanin pe ukuꞌsaꞌ iya ꞌnokon pɨꞌ uyepuru kon Sises 
Kʉrai poro.

58  Mɨrɨ pe iyesi pɨꞌ, utonpa ton nʉꞌkwɨ, panaꞌ pe eꞌmʉꞌsaꞌkatɨꞌ ɨꞌrɨ rɨ ayamatɨꞌnin. 
Teꞌtʉsen yeꞌ pe kuru rɨ eꞌtɨꞌ Itepuru tʉrawasooi pona, apʉne pʉra iꞌtu auyaꞌnokon 
Itepuru iwanoꞌ pe eꞌtʉrawasoman esi notʉn pe pen.

Pʉrata Amʉranʉꞌtoꞌ Papa Munkɨ Iwanoꞌ Oton

16  Serɨ si pʉrata amʉranʉꞌtoꞌ pɨꞌ Papa munkɨ amʉꞌ iwanoꞌ oton: Kareꞌsiya pon 
kon soꞌsii ton pɨꞌ ikuꞌtɨꞌ taꞌpʉ uya rɨ ikuꞌtɨꞌ. * 2  Suntaaka eꞌsaraꞌtɨtoꞌ weyu kaisa 

rɨꞌne, akaisarɨꞌnokon pʉrata mʉmoꞌkatʉiꞌ ɨneporonʉ kon pɨꞌ tense, mʉkonekatʉiꞌ, 
uyeꞌsaꞌ aꞌtai pʉrata amʉranʉꞌtoꞌ esi namaiꞌ. 3  Mɨrɨ aꞌtai uyeꞌsaꞌ aꞌtai imenukasaꞌ 
kareta tʉpɨꞌtoꞌ pe uya ananʉmʉꞌsan kon enaꞌ toꞌ ekamanin pe mɨrɨ awonsiꞌkɨ 
toꞌ ennoꞌtoꞌ pe ɨntʉrʉnʉ kon esaꞌ pe Surusiran pona. 4 Utɨtoꞌ pe iyesi yau rɨ nɨrɨ, 
uyaꞌkɨrɨ rɨ toꞌ utɨtoꞌ pe.

Tʉpoirɨ Rɨ Inesakʉnʉ
5 Maꞌsitoniya poro utɨ tʉpo, uyeꞌtoꞌ oton ɨpiyaꞌnokon—apʉne pʉra Maꞌsitoniya 

poro utɨ ke. * 6  Mara rɨ naꞌkɨ ɨpiyauꞌnokon eꞌan, mɨrɨ pe pʉra komiꞌ pe pata eꞌtoꞌ 
weyu rɨ enoꞌma uya, upikaꞌtɨ kon pa utɨtoꞌ yau, utɨyaiꞌneꞌ airɨꞌne rɨ. 7 Akaꞌneꞌ pe rɨ 
ɨyentaka kon pe rɨ ɨyenpaiꞌnokon esi pen, ɨpiyauꞌnokon parɨ ɨkoꞌmanpai esi, Itepuru 
uya ikupʉ pe iyesi yau. 8  Eꞌtane Eꞌpeꞌsas po nin ukoꞌmamʉ mɨrɨ Pentiꞌkas pʉꞌkʉ 

* 16:8 Ripaitiꞌkas 23:15‑21; Isuꞌtaronomi 16:9‑11 * 16:9 Inkupʉꞌpʉ 19:8‑10 * 16:10 1 Koren 4:17 
* 16:15 1 Koren 1:16 
u 16:19 Kiriꞌ maimu yau, Pʉriꞌsa, tʉron nɨ pe Pʉreꞌsira tatoꞌ yai.
* 16:19 Inkupʉꞌpʉ 18:2 
v 16:22 Ɨsiꞌkɨ rɨ, Epuru!–Aramiꞌ maimu yau, Maranaꞌta–Ɨsiꞌkɨ rɨ, Epuru ta eꞌkwa pe.
w 16:24 Tʉron nɨ imenukasaꞌ ton esi Amen pʉra si.

pona; * 9 apʉne pʉra uyenaꞌ eke kuru tʉrawaso mʉraꞌtaai utaꞌkokasaꞌ man mɨrɨ 
awonsiꞌkɨ tuꞌke nin uyewaꞌnomanin nan man. *

10 Temuꞌti uyeꞌsaꞌ yau, iyenariꞌnʉntoꞌ kʉseꞌnin ɨpiyauꞌnokon iyesi koroꞌtau, apʉne 
pʉra Itepuru tʉrawasooi arɨ iya mɨrɨ, urɨ kasa kuru. * 11 Ɨnʉꞌ rɨ kʉꞌnurunpanin. 
Mennoꞌtʉiꞌ tewankamaiꞌ pʉra upiyaꞌ iyeꞌtoꞌ pe. Itenupɨkɨrɨ eꞌaiꞌ itonpa ton amʉꞌ 
pokon pe.

12  Serɨ nin si utonpa kon Aꞌporos pɨꞌ: Ipan pe kuru ekamaꞌposaꞌ uya mɨrɨ ɨpiyaꞌnokon 
itɨtoꞌ pe utonpa kon amʉꞌ pokon pe. Serɨ peꞌne ɨtɨpai pʉra iyesi, eꞌtane itɨ rɨ itɨtoꞌ 
uya eposaꞌ aꞌtai.

13 Ɨiwanoꞌ kon pe rɨ ɨserasu kon pe eꞌtɨꞌ; saꞌman pe eꞌtɨꞌ anapurɨnʉ kon yau; enariꞌkeꞌ 
pe pʉra, panaꞌ pe eꞌtɨꞌ. 14 Tanporon nɨ ikuꞌtɨꞌ ɨusiꞌnʉnka kon yau.

15 Iꞌtu auyaꞌnokon Sʉtipanas iwʉꞌ tawon kon ekonekaꞌpʉ Aꞌkaya po, mɨrɨpan kon 
eꞌtʉsaꞌ wakʉ ton tʉrawasooi kuꞌnin nan pe. Ipan pe ɨyekamaꞌpo uya ꞌnokon, utonpa 
ton, * 16 pʉsamoro waraino kon maimu awɨrɨ ɨyeꞌtʉrʉ kon pa mɨrɨ awonsiꞌkɨ tanporon 
kon serɨ tʉrawaso yaꞌ newonyaiꞌneꞌ nan ipɨꞌ teꞌtʉrawasomatoꞌ kon pe maimu awɨrɨ 
nɨrɨ. 17 Poriꞌ pe esiꞌpʉ Sʉtipanas, Poꞌtunaꞌtos, mɨrɨ awonsiꞌkɨ Aꞌkaiꞌkos uyeꞌsaꞌ aꞌtai, 
apʉne pʉra ɨntʉton kon pʉra naꞌneꞌ tʉrʉꞌpʉ toꞌ uya. 18  Toꞌ uya uyaꞌkwarʉ toꞌpanʉꞌsaꞌ 
ɨmɨrɨꞌnokon nɨ nɨrɨ. Pʉsamoro waraino kon kaꞌpon amʉꞌ esi mɨrɨ tiꞌtusan pe.

Iuꞌmatʉ Pe Rɨ Miyarɨ Tatoꞌ
19 Soꞌsi amʉꞌ Eisa nono awɨron kon uya miyarɨ tatoꞌ tʉuyaꞌnokon ennoko 

ɨyenaꞌnokon. Aꞌkira mɨrɨ awonsiꞌkɨ Pʉreꞌsira u uya miyarɨ ta ɨpɨꞌnokon tewan kon 
apai Itepuru yau, mɨrɨ kasa rɨ marɨ kamoro soꞌsi pɨꞌ tamʉrapɨꞌsan toꞌ iwʉꞌ tau uya 
ta. * 20 Tanporon kon nɨ serɨ yau teꞌsan man miyarɨ tatoꞌ tʉuyaꞌnokon ennoko pɨꞌ 
ɨyenaꞌnokon. Miyarɨ kaꞌtɨꞌ ɨtonpa kon amʉꞌ pɨꞌ wakʉ eseru yau autaꞌsuꞌka kon pe.

21 Urɨ, Paarʉ uya miyarɨ tatoꞌ menuka uyemiyatʉ ke rɨ.
22  Ɨnʉꞌ uya rɨ Itepuru iꞌnʉnka pʉra iyesi yau—paꞌnʉꞌ rɨ eꞌnonka mɨrɨ ipona. Ɨsiꞌkɨ 

rɨ, Epuru! v
23  Itepuru Sises uya wakʉ nonkasaꞌ nesii ɨpiyauꞌnokon.
24 Tanporo ɨiꞌnʉnkatoꞌ kon uya esi Sises Kʉrai yau. Amen. w 

1  Paarʉ winɨpaino, Kʉrai Sises nennokoꞌpʉ itekare ekamaiꞌ, Papa eseru poro, 
mɨrɨ awonsiꞌkɨ Temuꞌti, utonpa kon winɨpaino, *

Papa soꞌsii Koren pon pona kan, tanporo Aꞌkaya poro teꞌsan wakʉ ton Papa 
munkɨ amʉꞌ pokon pe:

2  Wakʉ nonkasaꞌ mɨrɨ awonsiꞌkɨ tʉsewankamaiꞌ pʉra eꞌnɨtoꞌ Papa, ukʉipʉnʉ kon 
mɨrɨ awonsiꞌkɨ Itepuru Sises Kʉrai winon nesii ɨyenauꞌnokon.

Papa, Tanporon Aꞌkwarʉ Neꞌnin Esaꞌ
3  Urɨꞌnokon epuru Sises Kʉrai, eꞌtoꞌ iteseꞌ pɨꞌ Papa mɨrɨ awonsiꞌkɨ Ikʉipʉnʉ, 

usentuꞌman nɨtoꞌ kʉipʉnʉ mɨrɨ awonsiꞌkɨ Papa, tanporo aꞌkwarʉ neꞌnin iwanoꞌ pe 
apurɨpɨꞌtoꞌ nesii, 4 uyaꞌkwarʉ kon neꞌnin tanporon nɨ mɨ awɨron nɨ ekamʉn uyepʉ 
uya uyewankama kon koroꞌtau, kamoro mɨrɨ waraino kon nɨ marɨ aꞌkwarʉ neꞌtoꞌ 
pe, uyaꞌkwarʉ kon uneporoꞌpʉ kon Papa winɨ ke. 5 Kʉrai ekotaꞌmaꞌpʉ ɨꞌkwɨrɨtʉ 

Iyakon Iteꞌkwaroꞌ Kareta Paarʉ Nennokoꞌpʉ

Koren Pon Kon
Enaꞌ

Ekamanin
Iyakon Iteꞌkwaroꞌ Kareta Paarʉ Nennokoꞌpʉ Koren Pon Kon Enaꞌ eꞌmenukaꞌpʉ 

saꞌman pe kuru soꞌsi Koren pon kon pokon pe tesi aꞌtai. Soꞌsi menpaai pe teꞌsan 
tonpa ton uya panaꞌ pe kuru Paarʉ ewaꞌnomatoꞌ tʉuyaꞌnokon kuꞌsaꞌ esiꞌpʉ, eꞌtane 
enpoika iya toꞌ pokon pe ekonekapai kuru teꞌtoꞌ mɨrɨ awonsiꞌkɨ ɨnekamapai iyesi 
eke pe teporiꞌmatoꞌ serɨ eꞌkuꞌsaꞌ aꞌtai.

Iyeꞌsaraꞌtɨ yau imenukasaꞌ kareta yau Paarʉ usaurokʉ soꞌsi Koren pon kon pokon pe 
teꞌtoꞌ pɨꞌ, ɨꞌrɨ wenai ɨsɨ pe ipan pe toꞌ eikʉꞌpʉ tʉuya toꞌ uya tʉsapema mɨrɨ awonsiꞌkɨ 
tewaꞌnoma pɨꞌ soꞌsi tau ekama iya mɨrɨ awonsiꞌkɨ poriꞌ pe teꞌtoꞌ ekama iya ɨsɨ pe 
tesiꞌpʉ rʉꞌpʉ otoriꞌpɨ eraꞌtɨn nɨsaꞌ winɨ mɨrɨ awonsiꞌkɨ toꞌ pokon pe tekonekasaꞌ. 
Mɨrɨ awonsiꞌkɨ ipan pe soꞌsi ekamaꞌpo iya amʉreꞌmʉra toꞌ uya itʉtoꞌ pe entuꞌmanin 
nan Kʉriꞌsan amʉꞌ Isutiya pon kon pikaꞌtɨtoꞌ ike. Iuꞌmatʉ yauꞌne Paarʉ esi itekare 
ekamaiꞌ tennoꞌsaꞌ wapu pe tuꞌkan kon pen kaꞌpon amʉꞌ Koren pon kon iꞌnairon kon 
itekare ekamaiꞌ ennoꞌsaꞌ kon pe iyeꞌkuꞌsaꞌ kon namaiꞌ, Paarʉ pɨꞌ ennakanin taiꞌma.

Iyawon Ekamanin
Ekamanin (1:1-11)
Paarʉ mɨrɨ awonsiꞌkɨ soꞌsi Koren pon (1:12–7:16)
Tʉtʉsen Kʉriꞌsan amʉꞌ Isutiya pokon iwanoꞌ pe (8:1–9:15)
Paarʉ eꞌtoꞌ itekare ekamaiꞌ tennoꞌsaꞌ wapu pe (10:1–13:10)
Iuꞌmatʉ (13:11‑13)

 

 

* 1:1 Inkupʉꞌpʉ 18:1 



 

* 1:8 1 Koren 15:32 
a 1:11 Tuꞌke rɨ imenukasaꞌ ton uya, ɨiwanoꞌ pe ta.
* 1:16 Inkupʉꞌpʉ 19:21 
b 1:19 Kiriꞌ Sirʉpanas, Sairas tatoꞌ tʉron nɨ pe.
* 1:19 Inkupʉꞌpʉ 18:5 

ukoꞌmannɨtoꞌ kon yaꞌ kasa rɨ, mɨrɨ kasa rɨ marɨ Kʉrai awɨrɨ uyaꞌkwarʉ kon uyeꞌsaꞌ 
anʉkʉ. 6 Mɨ awɨron nɨ ekamʉn uyepʉ uya ina ewankama yau, ayaꞌkwarʉ kon neꞌnin 
pe iyesi, mɨrɨ awonsiꞌkɨ ɨyepikaꞌtɨtoꞌ kon pe nɨrɨ; ina aꞌkwarʉ neꞌsaꞌ pe iyesi yau, 
ayaꞌkwarʉ kon uyeꞌsaꞌ pe iyesi, tʉusetaꞌkaiꞌ pʉra aꞌkʉreꞌtɨtoꞌ nepʉ iya ekotaꞌman 
nɨtoꞌ ina ekotaꞌmaꞌpʉ rɨ marɨ ipɨꞌ aꞌkʉreꞌtɨ kon pa. 7 Ina eꞌkuꞌtoꞌ ɨpɨꞌnokon esi panaꞌ 
pe, apʉne pʉra ina uya iꞌtu ina ekotaꞌmaꞌpʉ yau rɨ marɨ ɨuyeꞌsaꞌ kon tukaiꞌ, mɨrɨ 
kasa rɨ ina aꞌkwarʉ uyeꞌtoꞌ yau ɨuyeꞌsaꞌ kon.

8  Auroꞌkasaꞌ rʉꞌpʉ pe pʉra rɨ ɨwesi kon iꞌse pʉra ina man, utonpa ton, saꞌman ton 
yau ina ekotaꞌmaꞌpʉ pɨꞌ Eisa Mʉreꞌpʉ awoꞌnan yauꞌne. Eke kuru saꞌman yau ina esiꞌpʉ, 
ina uya aꞌkʉreꞌtɨtoꞌ entai rɨ, tʉukoꞌmamʉ kon pen nɨ tukaiꞌ enariꞌkeꞌ ina esiꞌpʉ. * 9 Iꞌnai 
rɨ tewan kon yauꞌne iyeriꞌtoꞌ pe enoꞌmasaꞌ kasa ina usiꞌtuꞌpʉ, eꞌtane serɨ eꞌkupʉꞌpʉ 
tʉpɨꞌnokon nɨ ina utaꞌsi namaiꞌ eꞌtane Papa pɨꞌ kuru, iyeriꞌsaꞌ iꞌmʉꞌsaꞌkanin. 10 Ina 
paꞌkasaꞌ iya ɨsɨ kuru maꞌtanʉꞌnin apai, mɨrɨ awonsiꞌkɨ ina rɨ paꞌka iya. Kʉrɨ rɨ pɨꞌ 
teꞌkuꞌtoꞌ kon kuꞌsaꞌ ina uya, miyarɨ rɨ ina paꞌka iya tukaiꞌ, 11 ɨwɨpʉrematoꞌ kon uya rɨ 
ina pikaꞌtɨ koroꞌtau. Mɨrɨ aꞌtai rɨ si, tuꞌkan kon uya tenki tatoꞌ oton mɨrɨ ina iwanoꞌ pe a 
eke pe rɨ Papa uya wakʉ nonkasaꞌ wenai, tuꞌkan kon ɨpʉrematoꞌ maimu eiꞌsaꞌ wenai.

Paarʉ Eseru Usensimaꞌpʉ
12  Serɨ si ina utapurɨtoꞌ: Ina ewan uya ekama teseru kon kuꞌsaꞌ ina uya serɨ non 

po, mɨrɨ awonsiꞌkɨ ayaꞌkɨrɨꞌnokon ɨpokon pe ina eꞌtoꞌ iyau kuru. Papa winon wakʉ 
mɨrɨ awonsiꞌkɨ iꞌnapairon yau. Serɨ kuꞌsaꞌ ina uya orʉ puꞌketʉ poro pʉra, eꞌtane 
Papa uya wakʉ nonkasaꞌ winɨ. 13  Ina uya, ɨꞌrɨ rɨ imenu ɨnenenʉ kon pen mɨrɨ 
awonsiꞌkɨ ɨntoꞌkaꞌnʉkʉnʉ kon pen ke ɨmenuka kon pen. Mɨrɨ awonsiꞌkɨ eꞌkuꞌaiꞌ, 
tʉron nɨ aꞌtai tanporo ina toꞌkaꞌnʉkʉ auyaꞌnokon mɨrɨ tukaiꞌ, 14 serɨ pe ipʉꞌkʉ pe rɨ 
ina toꞌkaꞌnʉꞌsaꞌ auyaꞌnokon eꞌtane, autapurɨ kon pa, ina utapurɨtoꞌ oton ɨpɨꞌnokon 
naꞌneꞌ kasa Itepuru Sises weyu aꞌtai.

15  Mɨrɨ pɨꞌ uyenu yau esi ke, wapiya akaꞌkʉranpatoꞌ kon pe uya ekonekaꞌpʉ 
asaꞌ iteꞌkwa ɨyepikaꞌtɨ kon pa. 16  Akaꞌkʉranpatoꞌ kon pe uya ekonekaꞌpʉ kanan 
Maꞌsitoniya pona utɨ pe rɨ mɨrɨ awonsiꞌkɨ ɨpiyaꞌnokon kanan tennaꞌpoiꞌ Maꞌsitoniya 
apai mɨrɨ awonsiꞌkɨ utɨtoꞌ pe Isutiya pona uyennoko kon pa. * 17 Serɨ pɨꞌ ekonekasaꞌ 
aꞌtai, usennakan pe rɨ peꞌ ikuuꞌpʉ uya? Mɨrɨ pe pʉra katɨ, ekonekatoꞌ kupʉ uya orʉ 
eseru poro, aꞌsaꞌtai rɨ, “Ewaiꞌ, ewaiꞌ,” mɨrɨ awonsiꞌkɨ, “Kane, kane,” tatoꞌ pe uya?

18  Eꞌtane iꞌnapai rɨ tʉusauroꞌtoꞌ awɨrɨ Papa eꞌtoꞌ kasa, ɨyenakan kon ina ekareei 
esi “Ewaiꞌ” mɨrɨ awonsiꞌkɨ “Kane” pe pen. 19 Apʉne pʉra Papa Mumu, Sises Kʉrai, 
ɨꞌkoroꞌtauꞌnokon itekareei ekamasaꞌ rʉꞌpʉ urɨ mɨrɨ awonsiꞌkɨ Sairas b mɨrɨ awonsiꞌkɨ 
Temuꞌti nekamaꞌpʉ, esiꞌpʉ pen “Ewaiꞌ” pe mɨrɨ awonsiꞌkɨ “Kane” pe nɨrɨ, eꞌtane iyau 
“Ewaiꞌ” pe rɨ iyeꞌsaꞌ. * 20 Tuꞌke rɨ tʉnkuꞌton pɨꞌ Papa usauroꞌsaꞌ, mɨrɨpan esi “Ewaiꞌ” 
peꞌne rɨ Kʉrai yau. Mɨrɨ wenai iporo “Amen” tasaꞌ urɨꞌnokon uya eke pe Papa kupʉ 
pe. 21 Papa kuru rɨ kʉrɨ rɨ asaꞌrɨ rɨ marɨ panaꞌ pe urɨꞌnokon eꞌmʉꞌsaꞌkatoꞌ emapuꞌtɨsaꞌ 
iya naꞌneꞌ Kʉrai yau. Uyanʉnsaꞌ iya ꞌnokon nɨ, 22  tiwanoꞌ pe eꞌnɨ ekamanin aꞌsisaꞌ 
iya uponaꞌnokon mɨrɨ awonsiꞌkɨ Taꞌkwarʉ emaikasaꞌ iya uyewan kon yaꞌ, emaikasaꞌ 
pe iyeꞌtoꞌ pe, tiwanoꞌ pe eꞌnɨtoꞌ pe iꞌnai rɨ tʉuyeꞌsen eporo ekamanin pe.

23  Papa rɨ esi mɨrɨ uyekamanin pe, ɨmɨrɨꞌnokon anmaꞌtanʉꞌpai pʉra esi wenai, 
Koren pona ennaꞌpo pʉra rɨ uyeꞌsaꞌ. 24 Apurɨtoꞌ auyaꞌnokon entai itesaꞌ pe ina esi 
pen, eꞌtane ɨmɨrɨꞌnokon pokon pe ina eꞌtʉrawasoma ɨporiꞌma kon pe, apʉne pʉra 
apurɨtoꞌ auyaꞌnokon poro panaꞌ pe ɨyeꞌmʉꞌsaꞌkasaꞌ kon pɨꞌ.

c 2:11 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.
* 2:12‑13 Inkupʉꞌpʉ 20:1 * 3:3 Eꞌsotas 24:12; Iseremaya 31:33; Isiꞌkiyerʉ 11:19; 36:26 
* 3:6 Iseremaya 31:31 

2  Uyeseru konekaꞌpʉ uya, tʉron nɨ kanan eꞌneꞌ pe rɨ ɨkuꞌtoꞌ kon pe akaꞌkʉranpa uya 
ꞌnokon namaiꞌ. 2  Apʉne pʉra ɨpokoitanʉꞌsaꞌ uya ꞌnokon pe iyesi yau, ɨnʉꞌ eꞌkuꞌsaꞌ 

uporiꞌmanin pe, eꞌtane ɨmɨrɨꞌnokon nɨken unpokoitanʉkʉꞌsan. 3 Imenukaꞌpʉ uya naꞌneꞌ 
kasa imenukaꞌpʉ uya, uyeꞌsaꞌ aꞌtai isewankamasaꞌ pe esi namaiꞌ uporiꞌmanin nan pe 
rɨ eꞌpaino kon winɨ. Uyenu yau tanporo ɨwesiꞌpʉ kon tanporo poriꞌ pe eꞌtoꞌ yau ɨwesi 
kon pa. 4 Ɨmenukaꞌpʉ uya ꞌnokon, ipan pe usewankama mɨrɨ awonsiꞌkɨ upokoitatoꞌ 
apai uyewan yau, mɨrɨ awonsiꞌkɨ eke pe rɨ uyenu kuꞌmɨ tennoꞌse, ɨpokoitanʉꞌnin 
kon pe pen eꞌtane iꞌtu kon pa, uyewan yau ipan pe ɨiꞌnʉnka uya ꞌnokon.

Tʉmakooikenan Pɨꞌ Usentuꞌman
5 Ɨnʉꞌ uya rɨ upokoitan emapuꞌtɨsaꞌ yau, upokoitanʉꞌsaꞌ iya pʉra man tanporo 

ɨpokoitanʉꞌsaꞌ iya ꞌnokon naꞌneꞌ kasa, siya kuru pʉra rɨ—ipan pe kuru tʉusauroꞌse 
pʉra rɨ. 6 Ikotaꞌmatoꞌ ike pe tuꞌkan kon kuru rɨ ɨmɨrɨꞌnokon nʉtʉrʉꞌpʉ nesii eke 
pe rɨ ipona. 7 Eꞌtane ruꞌku nin, ipɨꞌ ɨsentuꞌmatɨꞌ, mɨrɨ awonsiꞌkɨ iyaꞌkwarʉ neꞌtoꞌ 
auyaꞌnokon pe iyesi, ipan pe ipokoitatoꞌ uya enoꞌma namaiꞌ itentai. 8  Mɨrɨ pɨꞌ si 
ikuꞌtɨꞌ ta uya serɨ ɨpɨꞌnokon, iꞌnʉnkakaꞌtɨꞌ kanan. 9 Ɨmenukasaꞌ uya ꞌnokon naꞌneꞌ 
esi ɨiꞌtutoꞌ kon peꞌ moronka auyaꞌnokon tanporon awɨrɨ rɨ peꞌ ɨwesi kon ta uya 
wenai. 10 Ɨnʉꞌ rɨ pɨꞌ ɨusentuꞌma kon yau, urɨ rɨ nɨrɨ usentuꞌma mɨrɨ ipɨꞌ. Ɨnʉꞌ pɨꞌ rɨ 
usentuꞌmasaꞌ—moro ipɨꞌ usentuꞌman nɨtoꞌ eꞌsaꞌ yau—usentuꞌmasaꞌ mɨrɨ ipɨꞌ Kʉrai 
enu airɨ ɨpɨkɨrɨꞌnokon, 11 Seꞌtan c ena namaiꞌ uyentaiꞌnokon, apʉne pʉra urɨꞌnokon 
uya tʉnkupʉnʉ pɨꞌ iyeꞌkuꞌtoꞌ iꞌtu pʉra iyesi pen.

Emennaꞌ Ekonekan Nɨtoꞌ Tʉrawasomanin Nan
12  Utɨsaꞌ aꞌtai si Tʉrowas pona Kʉrai ekareei ekamaseꞌna, eporoꞌpʉ uya Itepuru 

uya mʉraꞌta aꞌkokasaꞌ esiꞌpʉ uiwanoꞌ pe, * 13 usewankaman pɨꞌ rɨ esiꞌpʉ, apʉne pʉra 
utonpa Taiꞌtas eposaꞌ uya pʉra iyesi pɨꞌ mɨrɨ yau. Mɨrɨ pɨꞌ si, “Ɨisirɨ, utɨyaiꞌ,” taꞌpʉ 
uya mɨrɨ toꞌ pɨꞌ, mɨrɨ awonsiꞌkɨ utɨꞌpʉ Maꞌsitoniya pona.

14 Eꞌtane tenki ta uya Papa pɨꞌ, uyanin kon yeꞌ inke rɨ Sises Kʉrai yau itentai 
ina enasaꞌ utɨtoꞌ yau, mɨrɨ awonsiꞌkɨ urɨꞌnokon poro iyeꞌtaꞌnʉkʉ mɨ awɨrɨ rɨ iꞌtutoꞌ 
kɨtun. 15  Apʉne pʉra Papa pona ina esi Kʉrai naꞌpoꞌnanʉkʉꞌsan pe tʉukɨꞌnʉnsan 
pe kamoro iyepikaꞌtɨsaꞌ kon mɨrɨ awonsiꞌkɨ umaꞌtan pɨꞌ naꞌneꞌ nan koroꞌtawon 
kon. 16  Tʉron kon pona ikɨ pe eꞌnɨꞌnokon, iyeriꞌsaꞌ ukɨtasaꞌ kɨtun ke; tʉron kon 
pona ukoꞌman nɨtoꞌ aꞌpoꞌnanʉʉi pe eꞌnɨꞌnokon. Ɨnʉꞌ ken si nai serɨ tʉrawaso kaisa 
rɨ? 17 Tuꞌke teꞌsen kasa pʉra rɨ, Papa maimu kʉrʉpoꞌpoma pɨꞌ ina esi pen. Mɨrɨ 
kasa pen nin, Kʉrai yau ina usaurokʉ Papa rau wakʉ pe Papa nennokoꞌsan kon 
kaꞌpon amʉꞌ pe.

3  Utapurɨn pɨꞌ kanan peꞌ ina epiyaꞌtɨ serɨ? Mɨrɨ pe pʉra katɨ tʉron kon kaꞌpon 
amʉꞌ kasa, imenukasaꞌ kareta iꞌse ina esi ina ekamanin ɨpɨꞌnokon mɨrɨ pe pʉra 

ɨpiyapaiꞌnokon? 2  Ɨmɨrɨꞌnokon nɨ kamoro imenukasaꞌ ton kareta amʉꞌ, imenukasaꞌ ton 
ina ewan pɨꞌ, tiꞌtusan mɨrɨ awonsiꞌkɨ tanporon kon nɨ nenenʉ ton imenu. 3 Enpoika 
auyaꞌnokon imenukasaꞌ kareta Kʉrai winon pe ɨwesi kon, ina eꞌtʉrawasomasaꞌ 
otoriꞌsan, imenukasaꞌ pen paru ke pen eꞌtane Papa tʉukoꞌmansen Aꞌkwarʉ ke, tɨꞌ 
konekasaꞌ iyapon pɨꞌ pen eꞌtane kaꞌpon amʉꞌ ewan ton esi iyapon pe. *

4 Serɨ waraino en yau eꞌnɨtoꞌ esi ina iwanoꞌ pe Kʉrai poro Papa rau. 5 Tiwanoꞌ kon 
pe serɨ kupʉ ina uya ta pen, eꞌtane Papa winɨ ikuꞌtoꞌ ina uya ike uyepʉ.

6  Ina kuꞌsaꞌ iya apiyoꞌ pe emennaꞌ pe ekonekan nɨtoꞌ tʉrawasomanin nan pe, 
imenukasaꞌ kareta pen eꞌtane Iyaꞌkwarʉ; apʉne pʉra imenukasaꞌ kareta uya iwɨnɨ, 
eꞌtane Iyaꞌkwarʉ uya ukoꞌman nɨtoꞌ tʉrʉ. *

Emennaꞌ Ekonekan Nɨtoꞌ Aꞌkwarii
7 Penaroꞌ iteseru, umaꞌtan nɨ neꞌnin, eꞌmenukasaꞌ tɨꞌ pɨꞌ uyeꞌsaꞌ pe iyesi yau Esuwerʉ 

amʉꞌ uya, inke tenu kon tʉtʉse Mosiꞌ enpɨtʉ namaiꞌ apʉne pʉra aꞌkwa pe iyesi pɨꞌ 
iyenpuruꞌna tane rɨ. * 8  Mɨrɨ entai peꞌ aꞌkwa pe Iyaꞌkwarʉ eseru esi pen mɨ? 9 Penaroꞌ 
iteseru kaꞌpon nɨ umaꞌta kuꞌnin uyeꞌsaꞌ yau aꞌkwa pe, mɨrɨ entai aꞌkwa pe ipokenaꞌ 
pe eꞌnɨtoꞌ neꞌnin esi! 10 Aꞌkwa pe iyeꞌsaꞌ rʉꞌpʉ esi eke pe ikuꞌtoꞌ ipɨkɨrɨ pʉra, apʉne 
pʉra eke kuru emennaꞌ iteseru aꞌkwa uyeꞌsaꞌ pɨꞌ. 11 Mɨrɨ awonsiꞌkɨ tenpuruꞌnasen 
uyeꞌsaꞌ pe iyesi yau aꞌkwa pe, mɨrɨ entai rɨ nin tʉukoꞌmansen aꞌkwa esi mɨrɨ.

12  Mɨrɨ pe iyesi pɨꞌ, mɨrɨ warai eꞌkuꞌnɨtoꞌ esi pɨꞌ, ipan pe enariꞌmʉra eꞌnɨ. 13  Mosiꞌ 
kasa eꞌnɨ pen, temʉꞌ nɨpontɨnin iwon ke Esuwerʉ amʉꞌ uya enkenaꞌ pe iyeꞌsaꞌ 
enpuruꞌna ene namaiꞌ. * 14 Eꞌtane toꞌ usenuminkatoꞌ enaꞌpʉ iꞌtunin yeꞌ pe pʉra rɨ, 
apʉne pʉra serɨ wʉi pʉꞌkʉ pona mɨrɨ rɨ iwon esi moro rɨ, penaroꞌ ekonekan nɨsaꞌ 
rʉꞌpʉ usekama aꞌtai. Itamasaꞌ pʉra rɨ iyesi, apʉne pʉra Kʉrai yau rɨken iyemoꞌkatoꞌ 
esi. 15 Serɨ wʉi pʉꞌkʉ pona rɨ Papa nʉnonkaꞌpʉ main Mosiꞌ poro usekama aꞌtai, iwon 
uya rɨ toꞌ ewan ton nɨpontɨ. 16 Eꞌtane ɨnʉꞌ rɨ eraꞌtɨ aꞌtai Itepuru winɨkʉiꞌ, iwon nin si 
emoꞌka. * 17 Mɨrɨ si Itepuru esi Iyaꞌkwarʉ pe, mɨrɨ awonsiꞌkɨ Itepuru Aꞌkwarʉ naꞌneꞌ 
airɨ imoꞌkasaꞌ pe eꞌnɨ. 18  Mɨrɨ awonsiꞌkɨ tanporo urɨꞌnokon, itemʉꞌ iwonkasaꞌ ton 
uya Itepuru aꞌkwarii rɨ aꞌkwarʉꞌpʉ enpoika, usensimasaꞌ ikasa miyarɨ rɨ aꞌkwa pe 
enan nɨtoꞌ ke, tʉuyeꞌsen Itepuru winɨ, Iyaꞌkwarʉ pe si naꞌneꞌ.

Mamin Ɨinɨ Pun Kaꞌsaꞌ Wai Yawon

4  Mɨrɨ pe iyesi pɨꞌ, Papa ɨsentuꞌkenaꞌ pe tesi ke ina repasaꞌ iya tʉrawaso ke ina 
uya ikuꞌtoꞌ pe, mɨrɨ pɨꞌ si ina uya inonka pʉra iyesi. 2  Ina uya mɨ airɨ tanporo 

amaꞌaino mɨrɨ awonsiꞌkɨ ɨri piyɨꞌnʉꞌnin nonkasaꞌ; kasi awɨrɨ ina esi pen. Mɨrɨ pe pʉra 
Papa Maimu kupʉ ina uya pen kasi yeꞌ pe, mɨrɨ pe pʉra nin, iꞌnairon ekama pɨꞌ ina 
eꞌtʉsaꞌ tanporon kon kaꞌpon amʉꞌ ewan yaꞌ Papa enu yau. 3 Ɨꞌrɨ pe pʉra ina ekareei 
eꞌnɨpontɨ pe iyesi yau, iyeꞌnɨpontɨ kamoro tʉumaꞌtasan pona. 4 Papa pe teꞌkuꞌsen, 
serɨ aꞌtaino kon eꞌtoꞌ iteseꞌ pɨꞌ uya apurɨnin nan pen usenuminkatoꞌ enkuꞌnanʉꞌsaꞌ, 
toꞌ uya itekare weyu ene namaiꞌ Kʉrai kuꞌtoꞌ eke pe ipɨꞌ, Papa pe teꞌsen. 5 Apʉne 
pʉra tekareei kon ekama ina uya pen, eꞌtane Sises Kʉrai Itepuru pe, ina nin si 
ɨpoitorʉ kon pe Sises uriyaꞌ. 6 Apʉne pʉra Papa, “Tɨwɨ aꞌkwa neꞌweiꞌtɨi ewarupɨ 
apai,” d tawon nʉꞌpʉ uya tʉweyu eꞌweiꞌtɨtoꞌ pe ikuꞌsaꞌ uyewan kon yau uweiꞌtɨnin 
kon pe eke pe Papa kuꞌtoꞌ iꞌtunin pe eꞌnɨtoꞌ kon pe Kʉrai emʉꞌ yau.

7 Eꞌtane serɨ mamin esaꞌ pe ina esi ɨinɨ pun kaꞌsaꞌ wai yau enpoikanin pe 
serɨ tanporon nɨ entaino meruntɨ esi Papa winon pe, ina winon pe pʉra. 8  Ina 
pona ekamʉn nʉyeꞌan sen winɨꞌne rɨ, eꞌtane ina maꞌtanʉꞌsaꞌ iya pʉra rɨ iyesi; 
enpikaimapɨꞌsaꞌ pe, eꞌtane mɨrɨ pɨꞌ ina enariꞌnʉnsaꞌ pʉra rɨ; 9 tʉkotaꞌmasen pe rɨ, 
eꞌtane inonkasaꞌ pe pʉra rɨ; iwɨsaꞌ utaꞌmoꞌkasaꞌ pe, eꞌtane imaꞌtanʉꞌsaꞌ pe pʉra rɨ. 
10 Tɨwɨrɨ rɨ ina pun esi Sises umaꞌtaꞌpʉ ekamanin yeꞌ pe rɨ, ikoꞌmantoꞌ usenpoikatoꞌ 
pe rɨ marɨ ina ukoꞌmantoꞌ yau. 11 Apʉne pʉra ina nurɨnan kon esi tʉtʉsan pe tɨwɨrɨ 
rɨ umaꞌtan nɨtoꞌ yaꞌ Sises Kʉrai uriyaꞌ, ikoꞌmantoꞌ usenpoikatoꞌ pe tʉumaꞌtasen ina 
pun yau. 12  Mɨrɨ kasa si, umaꞌtan nɨtoꞌ eꞌtʉrawasoma ina yau, eꞌtane ukoꞌman nɨtoꞌ 
eꞌtʉrawasoma ayauꞌnokon.

13  Iyeꞌmenukasaꞌ: “Apurɨsaꞌ uya; mɨrɨ pe iyesi pɨꞌ, usauroꞌsaꞌ,” e tukaiꞌ. Mɨrɨ rɨ 
apurɨtoꞌ iyaꞌkwarʉ pe ina uya rɨ marɨ apurɨ, mɨrɨ pɨꞌ ina usaurokʉ, 14 apʉne pʉra 
ina uya iꞌtu kʉrɨ rɨ rɨ Itepuru iꞌmʉꞌsaꞌkanin nʉꞌpʉ iyerikʉꞌpʉ yapai uya rɨ marɨ 
ina iꞌmʉꞌsaꞌka Sises pokon pe, mɨrɨpan uya ina tʉrʉ ɨmɨrɨꞌnokon pokon pe tʉpiyaꞌ. 

15 Tanporo serɨ esi ɨiwanoꞌ kon pe rɨ, wakʉ nonkasaꞌ uya miyarɨ rɨ kaꞌpon amʉꞌ 
eporo uya, uya tenki tatoꞌ kuꞌtoꞌ pe eke pe itentai, eke pe Papa kuꞌtoꞌ iwanoꞌ pe.

16 Mɨrɨ pe iyesi pɨꞌ, ina uya inonka pen. Kɨpoꞌpo ina aꞌmota tane, eꞌtane tiꞌnauꞌnokon 
ina ena emennaꞌ pe wʉi kaisarɨ rɨ. 17 Apʉne pʉra usewankaman nɨtoꞌ esi mara rɨ 
mɨrɨ awonsiꞌkɨ akaꞌneroꞌ pe rɨ, mɨrɨpan uya konekan eke pe eꞌnɨtoꞌ, akaꞌneroꞌ pen 
eponin pe eke pe rɨ mɨrɨ ton entai. 18  Mɨrɨ wenai, tenu kon tʉsaꞌ ina uya tensen pɨꞌ 
pen, eꞌtane tensen pen pɨꞌ. Apʉne pʉra tensen esi akaꞌneroꞌ pe rɨ, eꞌtane tensen 
pen esi inkeroꞌ pe rɨ.

Epʉn Pon Uiwʉꞌ Kon

5  Serɨ si iꞌtuꞌnokon, serɨ non po eꞌnɨꞌnokon iwʉꞌ, upun kon, taꞌporin kasa teꞌsen 
umaꞌtasaꞌ pe iyesi yau, uiwʉꞌ kon esi mɨrɨ Papa winon, inkeroꞌ nin uiwʉꞌ kon 

Epʉn pon, kaꞌpon emiyatʉ ke amɨsaꞌ pen. 2  Mɨrɨ koroꞌtau rɨ, aꞌnʉn nɨ pɨꞌ eꞌnɨ, Epʉn 
pon uiwʉꞌ kon ke upontɨkapʉ kon iꞌse, 3 epontɨn nɨsaꞌ aꞌtai ipon pʉra eporon pen nɨ. 
4 Serɨ si taꞌporin tau eꞌnɨ koroꞌtau, aꞌnʉn nɨ, iwariꞌsaꞌtɨsaꞌ kon pe eꞌnɨ, apʉne pʉra 
uponka kon iꞌse pʉra eꞌnɨ wenai eꞌtane upontɨ kon iꞌse eꞌnɨ Epʉn pon uiwʉꞌ kon ke, 
tʉumaꞌtasen pe teꞌsen usenkoꞌmasaꞌ eꞌtoꞌ pe ukoꞌman nɨtoꞌ ike ke. 5 Papa si kʉrɨ 
rɨ ukaꞌnin nʉꞌpʉ kon serɨtoꞌ pe, mɨrɨpan uya urepasaꞌ kon Itaꞌkwarʉ ke emaikasaꞌ 
pe, tʉuyeꞌton eꞌma takan pe.

6 Mɨrɨ pe iyesi pɨꞌ, uyenu kon yawon kon nɨ urɨꞌnokon mɨrɨ awonsiꞌkɨ iꞌtuꞌnokon 
upun kon yau eꞌnɨꞌnokon aꞌtai, Itepuru piyau pʉra rɨ eꞌnɨꞌnokon. 7 Ukoꞌman nɨꞌnokon 
serɨ apurɨtoꞌ winɨ, ene winɨ pen. 8  Uyenu kon awon kon urɨꞌnokon, ta uya, mɨrɨpan 
eꞌnɨꞌnokon upun kon yau eꞌpai pʉra Itepuru piyau rɨken eꞌpai. 9 Uyeseru kon nin si 
esi ɨnporiꞌmapai teꞌsen pe, upun kon yau eꞌnɨ yau rɨ mɨrɨ pe pʉra ipiyapai rɨ eꞌnɨ 
yau. 10 Apʉne pʉra usenpoikan nɨtoꞌ oton kon Kʉrai uya eseru aimenkatoꞌ apon 
rakʉiꞌ, ukaisarɨꞌnokon uneporonʉ kon eposeꞌna unkupʉꞌpʉ kon pɨkɨrɨ upun kon 
yau eꞌnɨꞌnokon koroꞌtau, wakʉ rɨ mɨrɨ pe pʉra ɨri rɨ. *

Ipokon Pe Ekonekan Tʉrawasooi
11 Mɨrɨ siꞌkɨrɨ Itepuru pɨꞌ enariꞌnʉn nɨ iꞌtuꞌnokon ke, kaꞌpon amʉꞌ nin si anraꞌtɨpai 

eꞌnɨ. Eꞌnɨ naꞌneꞌnokon esi tense rɨ Papa pona, mɨrɨ awonsiꞌkɨ eꞌkuꞌaiꞌ tense rɨ nɨrɨ 
iyesi eꞌpai man ɨyewan kon yau. 12  Ɨyenaꞌnokon kanan eꞌtʉpai ina esi pen, eꞌtane 
ina pɨꞌ tʉutapurɨsen pe ɨwesi kon pa, kamoro tensen pɨꞌ ewan yawon pen nɨ pɨꞌ 
tʉutapurɨsan eiꞌnin nan pe ɨwesi kon pa. 13  Iꞌpai itanoꞌmasaꞌ pe ina esi yau, Papa 
iwanoꞌ pe iyesi mɨrɨ; wakʉ pe ina iꞌpai esi yau, ɨiwanoꞌ kon pe iyesi mɨrɨ. 14 Apʉne 
pʉra Kʉrai usiꞌnʉnkatoꞌ uya ina aꞌkwarʉka pe rɨ iyesi, apʉne pʉra ina uya apurɨ 
tikin nan nɨ erikʉꞌpʉ tanporon kon iwanoꞌ pe, mɨrɨ pɨꞌ si tanporon kon nɨ erikʉꞌpʉ. 
15 Tanporon kon iwanoꞌ pe iyerikʉꞌpʉ kamoro si nʉkoꞌmanyaiꞌneꞌ nan ukoꞌmamʉ 
namaiꞌ tiwanoꞌ kon pe, eꞌtane kʉrɨ tiwanoꞌ kon pe iyeriꞌsaꞌ rʉꞌpʉ, mɨrɨ awonsiꞌkɨ 
iyeꞌmʉꞌsaꞌkakaꞌsaꞌ rʉꞌpʉ kanan iwanoꞌ pe.

16 Serɨ awonsiꞌkɨ nin si, kaꞌpon pɨꞌ ina usenuminkatoꞌ pʉra iyesi mɨrɨ non pon 
pe eꞌnɨ eseru yau. Serɨ kasa rɨ Kʉrai pɨꞌ ina usenuminkaꞌpʉ rɨ eꞌtane pena, serɨ pe 
mɨrɨ kupʉ ina uya pen. 17 Ɨnʉꞌ rɨ esi yau Kʉrai iwanoꞌ pe, emennaꞌ pe ikaꞌsaꞌ pe 
iyesi mɨrɨ; penaroꞌ utɨꞌpʉ, emennaꞌ uyeꞌsaꞌ! 18  Tanporo serɨ ton esi Papa winon pe, 
tʉwinɨkʉiꞌ ukonekanin nʉꞌpʉ kon Kʉrai poro mɨrɨ awonsiꞌkɨ tʉpokon pe tʉron kon 
konekatoꞌ pe utʉrawasooi kon ke urepasaꞌ iya ꞌnokon; 19 Papa esiꞌpʉ tʉpokon pe orʉ 
ekoneka iꞌse Kʉrai yau, kaꞌpon amʉꞌ pɨꞌ tʉmakooi ke toꞌ esi tukaiꞌ pʉra. Mɨrɨpan 
uya tʉpokon pe ekonekan ekareei nonkasaꞌ ina enaꞌ. 20 Ina nin si esi serɨ Kʉrai 
nennokoꞌsan pe tʉpe rɨ, Papa uya ɨyekamaꞌposaꞌ kon kuru ina poro. Ina uya kuru 
ɨyekamaꞌpo kon ipan pe Kʉrai iwanoꞌ pe: Papa pokon pe ekonekakaꞌtɨꞌ. 21 Papa uya 

tʉmakooikenan pen nɨ kuuꞌpʉ makoi pe f uiwanoꞌ kon pe, Papa eꞌtoꞌ ipokenaꞌ pe 
eponin nan pe ekonekan nɨtoꞌ kon pe ipokon pe.

6  Papa pokon pe aꞌsamʉtʉ yau teꞌtʉrawasomasan pe ina esi pɨꞌ ina uya kuru 
ɨyekamaꞌpo kon, wakʉ nonkasaꞌ Papa uya naꞌneꞌ anʉnsaꞌ auyaꞌnokon esi namaiꞌ 

notʉn pe. 2  Apʉne pʉra ta iya,
“Wakʉ pe eꞌtoꞌ weyu aꞌtai ɨyetaꞌpʉ uya,

mɨrɨ awonsiꞌkɨ epikaꞌtɨn weyu aꞌtai ɨpikaꞌtɨꞌpʉ uya,” g
ta iya. Apanaꞌtɨ uya ꞌnokon, serɨ kuru si serɨ wakʉ pe Papa eꞌtoꞌ weyu, serɨ pe kuru 
si man epikaꞌtɨn weyu pe.

Saꞌman Yau Paarʉ Eꞌtoꞌ
3  Ɨnʉꞌ eꞌma taꞌ rɨ utaꞌmoꞌkan nɨtoꞌ rɨ tʉrʉ ina uya pʉra man, ina tʉrawasooi 

sapema namaiꞌ. 4 Eꞌtane nin, tanporon yau rɨ Papa poitorʉ ton pe ina usenpoika: 
saꞌman nɨ; ɨsɨ rɨ moronka pɨꞌ, ewankamanin nɨ mɨrɨ awonsiꞌkɨ aimerunpanin nɨ 
moronka ina uya; 5 ariꞌpoꞌpɨꞌnɨtoꞌ, parikiꞌsi taꞌ aꞌsin nɨtoꞌ mɨrɨ awonsiꞌkɨ anpisin 
usewaꞌnoma koroꞌtau rɨ; saꞌman pe eꞌtʉrawasoman pɨꞌ, eꞌnʉnpai eꞌnɨ tane eꞌnʉn 
nɨ pʉra mɨrɨ awonsiꞌkɨ iwan pe. * 6 Se ton moronka ina uya, wakʉ pe kuru ina eꞌtoꞌ 
yau, itoꞌkaꞌnʉkʉ yau, tʉusetaꞌkaiꞌ pʉra eꞌnɨtoꞌ yau, mɨrɨ awonsiꞌkɨ mannʉꞌ pe eꞌnɨtoꞌ 
yau; Wakʉ Aꞌkwarʉ yau mɨrɨ awonsiꞌkɨ iꞌnai rɨ usiꞌnʉnkan nɨtoꞌ yau; 7 iꞌnairon main 
yau mɨrɨ awonsiꞌkɨ Papa meruntɨrʉ yau; ipoken ina eꞌtoꞌ esi ina epaai pe tanporon 
yau rɨ, siyauyaꞌne rɨ; 8  eke pe ina kuꞌtoꞌ winɨ mɨrɨ awonsiꞌkɨ ina nama pʉra ina eꞌtoꞌ 
winɨ, ina apurɨpɨꞌtoꞌ winɨ mɨrɨ awonsiꞌkɨ ina pona enoꞌma winɨ; iꞌnairon pe, eꞌtane 
kasi yeꞌ tatoꞌ ipɨꞌ ton pe. 9 Se ton moronka ina uya, tiꞌtusan yeꞌ, eꞌtane tiꞌtusan yeꞌ 
pen kasa; eriꞌnɨ pɨꞌ, mɨrɨ rɨ eꞌtane ina rɨ ukoꞌmamʉ; ariꞌpoꞌpɨꞌsaꞌ pe, eꞌtane iyeriꞌsaꞌ 
pe pʉra; 10 tewankonoꞌmaiꞌ, eꞌtane tɨwɨrɨ rɨ poriꞌ pe; entuꞌmaꞌ, eꞌtane tuꞌkan kon nɨ 
kupʉ pɨꞌ imaminkeꞌ pe; ɨꞌrɨ esaꞌ pe pʉra rɨ, eꞌtane tanporon nɨ esaꞌ pe.

11 Tʉwapuꞌtɨiꞌ pʉra rɨ ina uya ayauroꞌkasaꞌ kon man, Koren pon kon, ina uya rɨ 
nɨrɨ tewan kon aꞌkokasaꞌ eke pe ɨyenaꞌnokon. 12  Ina uya rɨ ɨiꞌnʉnkatoꞌ tʉuyaꞌnokon 
enkurunpa pen ɨpiyapaiꞌnokon, eꞌtane ɨmɨrɨꞌnokon uya nin ina iꞌnʉnkatoꞌ auyaꞌnokon 
enkurunpa mɨrɨ ina piyapai. 13 Umunkɨ amʉꞌ pe kuru, ayauroꞌka uya ꞌnokon serɨ, 
mɨrɨ entakanoma pe, ɨyewan kon aꞌkokatɨꞌ eke pe rɨ marɨ.

Apurɨnin Nan Pen Pokon Pe Keꞌpʉmʉkantʉu
14 Apurɨnin nan pen pokon pe aꞌsamʉtʉ yaꞌ keꞌpʉmʉkantʉu. Ɨꞌrɨ kasa ipoken 

eꞌnɨtoꞌ nesiiꞌno ɨsiꞌkaisa rɨ ɨri pe eꞌnɨtoꞌ pokon pe? Mɨrɨ pe pʉra, nai kasa aꞌkwa esi 
ɨsiꞌkaisa rɨ ewarupɨ pokon pe? 15 Ɨꞌrɨ kasa poriꞌ pe Kʉrai nesiiꞌno Periyarʉ h pokon 
pe? Ɨꞌrɨ kasa apurɨnin mɨrɨ awonsiꞌkɨ apurɨnin pen nesiiꞌno ɨsiꞌkaisa rɨ? 16 Ɨꞌrɨ kasa 
ɨseseru yau Papa enaꞌ useꞌman nɨtoꞌ, ɨpʉreman nɨtoꞌ iwʉꞌ nesiiꞌno papa tatoꞌ pe ikaꞌsaꞌ 
pokon pe? Apʉne pʉra urɨꞌnokon esi nurɨnan Papa enaꞌ useꞌman nɨtoꞌ, ɨpʉreman 
nɨtoꞌ iwʉꞌ pe, Papa uya tasaꞌ naꞌneꞌ kasa rɨ, “Toꞌ piyau ukoꞌmamʉ mɨrɨ, toꞌ koroꞌtau 
rɨ usarɨ, toꞌ eꞌtoꞌ iteseꞌ pɨꞌ pe rɨ esi, mɨrɨpan kon esi umunkɨ pe rɨ.” i
 17 “Mɨrɨ pe iyesi pɨꞌ, toꞌ koroꞌtapai epaꞌkatɨꞌ,

tʉpona rɨ enatɨꞌ,”
ta Itepuru uya.

“Ɨri rɨ kʉsaꞌpɨꞌpɨꞌtʉu,
mɨrɨ aꞌtai ayanʉmʉ uya ꞌnokon.” j

 18 “Ɨkʉipʉnʉ kon pe eꞌtoꞌ pe,
mɨrɨ aꞌtai umunkɨ amʉꞌ pe, uyensi ton pe ɨweꞌtoꞌ kon pe,”

ta Itepuru meruntɨ pe kuru teꞌsen uya, k
tasaꞌ.

7  Serɨ ton si ikuꞌtoꞌ pe usauroꞌnɨsaꞌ eposaꞌnokon pɨꞌ, utonpa ton amʉꞌ rʉꞌkwɨ, 
ekorʉkanpaiꞌnokon tanporon ɨri ton apai upun kon mɨrɨ awonsiꞌkɨ uyaꞌkwarʉ 

kon maꞌtanʉꞌsaꞌ iya naꞌneꞌ, mɨrɨ awonsiꞌkɨ miyarɨꞌnokon wakʉ pe eꞌnɨtoꞌ yaꞌ Papa 
tʉnamaiꞌ eꞌnɨtoꞌ winɨ.

Paarʉ Eꞌtoꞌ Poriꞌ Pe
2  Ɨyewan kon yau ina pata oton ɨnkonekatɨꞌ. Ɨnʉꞌ rɨ kuꞌsaꞌ ina uya pʉra man 

ipoken pʉra, ɨnʉꞌ rɨ maꞌtanʉꞌsaꞌ ina uya pʉra man, ɨnʉꞌ pɨꞌ rɨ ina usennakasaꞌ pʉra 
man. 3  Ɨyenoꞌma kon pe serɨ ta uya pen; wapiya takaaꞌpʉ uya apata kon nɨ esi ina 
ewan yau, ɨiwanoꞌ kon pe rɨ ina ukoꞌmamʉ mɨrɨ awonsiꞌkɨ ina rɨ umaꞌta ɨpokon 
pe. 4 Uyenu yau kuru rɨ ɨwesi kon; mɨ pe kuru ukupʉ auyaꞌnokon. Eke pe kuru 
uporiꞌma auyaꞌnokon; tanporon nɨ ina ewankamanin yau poriꞌ pe eꞌtoꞌ rɨ anʉkʉ.

5 Apʉne pʉra ina utɨsaꞌ aꞌtai Maꞌsitoniya pona, ina pun umoronkaꞌtoꞌ aꞌtai pʉra 
rɨ iyesiꞌpʉ, ina ewankamanin esiꞌpʉ sen winɨꞌne rɨ—kɨpoꞌpo ina ewaꞌnoma mɨrɨ 
awonsiꞌkɨ enariꞌnʉn nɨ ina yau. * 6 Eꞌtane Papa isenoꞌmasaꞌ rɨ aꞌkwarʉ wannɨ neꞌnin 
uya ina aꞌkwarʉ neꞌsaꞌ Taiꞌtas tennoꞌse, 7 iyepʉ uya rɨken pen eꞌtane iyaꞌkwarʉ 
neꞌsaꞌ auyaꞌnokon ke rɨ nɨrɨ. Ina pɨꞌ ekamaꞌpʉ iya, upɨꞌ ɨusentuꞌmatoꞌ kon, ipan pe 
ɨupokoita kon, upikaꞌtɨ pɨꞌ aꞌneꞌ pe ɨweꞌtoꞌ kon, mɨrɨ uya miyarɨ rɨ eke pe poriꞌ pe 
eꞌtoꞌ pe ukuꞌtoꞌ pe.

8 Ɨꞌrɨ pe pʉra pokoi pe ukaretaai unennokoꞌpʉ uya ɨkuꞌsaꞌ kon eꞌtane, aiko ta uya pen 
nɨ. Aiko taꞌpʉ uya rɨ eꞌtane—ene uya ukaretaai uya eꞌneꞌ pe ɨkuꞌsaꞌ kon, eꞌtane akaꞌneꞌ 
pe rɨ— 9 eꞌtane nin si serɨ si poriꞌ pe esi, pokoi pe ɨkuꞌsaꞌ kon pɨꞌ pen eꞌtane ɨpokooi 
kon uya ɨyeraꞌtɨ kon kuꞌsaꞌ pɨꞌ amakooi kon apai. Ɨusewankamaꞌpʉ kon Papa iwanoꞌ 
pe rɨ mɨrɨ pɨꞌ ina winɨ rɨ eꞌneꞌ pe ɨyenaꞌpʉ kon pen nɨ. 10 Papa uya tasaꞌ kasa upokoitan 
nɨsaꞌ uya eraꞌtɨn kupʉ, epikaꞌtɨn nɨtoꞌ winɨkʉiꞌ arɨn nɨ iya. Mɨrɨ pɨꞌ usewankaman pen, 
eꞌtane serɨ non pon kon pe upokoitan nɨtoꞌ uya umaꞌtan nɨtoꞌ nepʉ. 11 Entɨꞌ serɨ Papa 
uya tasaꞌ kasa ipan pe pokoi pe eꞌnɨtoꞌ uya ɨkuꞌsaꞌ kon: temetarunsan pe pʉra, inke 
pʉra ipoken kuꞌnin pe tʉusenpoikasen pe, tʉusakorotasan pe ekamʉra ɨkuꞌsaꞌ kon pɨꞌ, 
tetʉipɨꞌsan pe, tʉusiꞌnʉnkasan pe, tʉusewankamasan pe, mɨrɨ awonsiꞌkɨ ɨyeꞌkamasaꞌ 
kon ɨsiꞌkaisa rɨ iyeꞌkupʉ ene kon pa. Tanporon yau rɨ wakʉ pe ɨwesi kon tukaiꞌ ɨusiꞌtu 
kon serɨ ton yau. 12  Mɨrɨ pɨꞌ si ɨmenukasaꞌ uya ꞌnokon nɨ eꞌtane ipokenaꞌ pen kuꞌnin 
nʉꞌpʉ pɨꞌ pen nɨ, eꞌneꞌ pe ikuꞌsaꞌ kon pɨꞌ rɨ nɨrɨ pen, eꞌtane Papa rau ɨiwanoꞌ kon pe 
ɨusene kon pa, wakʉ pe kuru ina pɨꞌ iyeꞌtʉsaꞌ kon. 13 Serɨ ton uya rɨ ina poriꞌma.

Ina eporiꞌmapɨꞌtoꞌ pirikʉ pe rɨ, ina esiꞌpʉ poriꞌ pe, Taiꞌtas esi poriꞌ pe tense, apʉne 
pʉra ɨmɨrɨꞌnokon uya ipikaꞌtɨsaꞌ wakʉ pe itewan kuꞌsaꞌ ke. 14 Ipɨꞌ ɨpɨꞌnokon utapurɨtoꞌ 
kuuꞌpʉ uya, mɨrɨpan upiyɨꞌnʉꞌsaꞌ auyaꞌnokon pʉra iyesi. Eꞌtane tanporon nɨ ekamasaꞌ 
naꞌneꞌ ɨpɨꞌnokon esiꞌpʉ iꞌnairɨ ikasa rɨ, mɨrɨpan si ɨpɨꞌnokon utapurɨn nɨsaꞌ Taiꞌtas pɨꞌ 
usiꞌtusaꞌ iꞌnairɨ rɨ nɨrɨ. 15 Mɨrɨ awonsiꞌkɨ ɨiꞌnʉnkatoꞌ iya ꞌnokon esi miyarɨ rɨ eke pe, 
tenu yau ɨkupʉ tʉuyaꞌnokon aꞌtai main awɨrɨ ɨwesiꞌpʉ kon, Taiꞌtas ereutanʉkʉꞌpʉ 
auyaꞌnokon, eke pe inamatoꞌ auyaꞌnokon ke, ɨnkuꞌpai ɨwesi kon pɨꞌ. 16  Eporiꞌmayaiꞌ 
mararon pe pʉra uyenu yau ɨkupʉ uya ꞌnokon pe iyesi pɨꞌ.

Amʉreꞌmʉra Eꞌnɨtoꞌ Pe Poriꞌman

8  Mɨrɨ awonsiꞌkɨ serɨ pe si utonpa ton iꞌtu auyaꞌnokon iꞌse ina esi wakʉ nonkasaꞌ 
Papa uya naꞌneꞌ Maꞌsitoniya pon soꞌsi ton enaꞌ intʉrʉꞌpʉ pɨꞌ. 2  Ɨsɨ ton kuru 

iꞌtupɨꞌnɨtoꞌ apai, eke rɨ toꞌ eporiꞌmatoꞌ anʉꞌsaꞌ mɨrɨ awonsiꞌkɨ ipan nɨ itimamin pʉra 
toꞌ eꞌtoꞌ enaꞌpʉ amʉreꞌmʉra eꞌnɨtoꞌ yau imaminkenaꞌ pe. 3  Apʉne pʉra ekama uya 
toꞌ uya itʉrʉꞌpʉ eke pe kuru rɨ itʉtoꞌ tʉuyaꞌnokon kaisa rɨ, mɨrɨ awonsiꞌkɨ itʉtoꞌ 
tʉuyaꞌnokon entai kuru rɨ nɨrɨ. Tanporo kuru tiwanoꞌ kon pe, 4 inke pʉra ina pɨꞌ toꞌ 
utaꞌkwarʉkaꞌpʉ wakʉ ton pikaꞌtɨkapʉ pɨꞌ serɨ eꞌrepan nɨtoꞌ yau. * 5 Mɨrɨ awonsiꞌkɨ 
ina eꞌtoꞌ itenupɨkɨrɨ kasa pʉra toꞌ uya ikupʉꞌpʉ pen, eꞌtane wapiya Itepuru enaꞌ toꞌ 
eꞌtʉrʉꞌpʉ tiwanoꞌ kon pe mɨrɨ tʉpo ina enaꞌ, Papa eseru awɨrɨ tesi kon ekamanin 
pe. 6  Mɨrɨ pɨꞌ Taiꞌtas enutɨꞌpʉ ina uya, wapiya isaraꞌtɨsaꞌ iya pɨꞌ rɨ, ɨmɨrɨꞌnokon 
iwanoꞌ pe nɨrɨ iuꞌmaꞌtoꞌ yaꞌ ineꞌtoꞌ pe iya, serɨ wakʉ nonkasaꞌ nʉkupʉnʉ. 7 Eꞌtane 
tanporon nɨ kupʉ auyaꞌnokon pɨꞌ ɨnkupʉnʉ kon yau wakʉ pe—apurɨtoꞌ auyaꞌnokon 
yau, ausauroꞌtoꞌ kon yau, iꞌtutoꞌ auyaꞌnokon yau, ɨnkuꞌpai eꞌnɨtoꞌ enukaꞌnʉꞌsaꞌ pe, 
mɨrɨ awonsiꞌkɨ ina iꞌnʉnka auyaꞌnokon yau l—entɨꞌ kanan serɨ eꞌrepan nɨtoꞌ kupʉ 
auyaꞌnokon wakʉ nonkasaꞌ yau.

8  Ayapiyoꞌma uya ꞌnokon pen nɨ eꞌtane iꞌnairon ɨusiꞌnʉnkatoꞌ kon iꞌtupɨtʉ iꞌse 
esi, tʉron kon eꞌtoꞌ ɨnkuꞌpai kaisa rɨ tiꞌtuiꞌ. 9 Apʉne pʉra iꞌtu auyaꞌnokon, uyepuru 
kon Sises Kʉrai uya wakʉ nonkasaꞌ mɨrɨ imaminkenaꞌ pe rɨ esiiꞌma, mɨrɨ rɨ eꞌtane 
ɨwenaiꞌnokon entuꞌmaꞌ iyenaꞌpʉ, entuꞌmaꞌ iyenasaꞌ winɨ imaminkenaꞌ pe ɨyena 
kon pa. 10 Nʉtɨtaineꞌ wʉipiya yau ɨmɨrɨꞌnokon esiꞌpʉ iwapiya itʉnin pe rɨken pen 
eꞌtane ɨnkuꞌpai nɨrɨ ɨwesiꞌpʉ kon. Serɨ si apanamatoꞌ uya ꞌnokon wakʉ pe kuru 
teꞌsen ɨiwanoꞌ kon pe serɨ yau. 11 Serɨ si tʉrawaso iꞌmaꞌkatɨꞌ, mɨrɨ si ɨnkuꞌpai ɨweꞌtoꞌ 
kon uya iuꞌmaꞌtoꞌ uya enpoikatoꞌ pe ɨnkuꞌpai ɨweꞌtoꞌ kon awɨrɨ. 12  Apʉne pʉra mɨrɨ 
yau ɨnkuꞌpai ɨweꞌtoꞌ kon esi yau, ɨyeꞌrepatoꞌ kon esi tapurɨsen pe rɨ ɨpiyauꞌnokon 
naꞌneꞌ awɨrɨ, ɨpiyauꞌnokon pʉra naꞌneꞌ awɨrɨ pen.

13  Ina eꞌtoꞌ iꞌse esi pen tʉron kon pikaꞌtɨiꞌma saꞌman pe ɨkupʉ kon pɨꞌ, eꞌtane 
ɨsiꞌkaisa rɨ eꞌnɨtoꞌ eꞌtoꞌ pe. 14 Serɨ pe kuru eke pe ɨpiyauꞌnokon naꞌneꞌ uya ipan pe iꞌse 
toꞌ eꞌtoꞌ ke toꞌ pikaꞌtɨ, mɨrɨ entaꞌ eke pe toꞌ piyau teꞌsen uya ipan pe iꞌse ɨweꞌtoꞌ kon 
ke ɨpikaꞌtɨ kon. Mɨrɨ aꞌtai nin si ɨsiꞌkaisa rɨ ɨweꞌtoꞌ oton kon mɨrɨ, 15 iyeꞌmenukasaꞌ 
naꞌneꞌ kasa: “Kʉrɨ eke pe amʉranʉꞌnin nʉꞌpʉ piyau eke pe kuru pʉra iyesi, mɨrɨ 
awonsiꞌkɨ kʉrɨ aiko pe amʉranʉꞌnin nʉꞌpʉ piyau aiko pe iyesi pen,” m tawon.

Taiꞌtas Ennokoꞌpʉ Koren Pona
16  Papa pɨꞌ tenki ta uya usewankamatoꞌ rɨ marɨ ɨpɨꞌnokon emaikanin nʉꞌpʉ 

pɨꞌ Taiꞌtas ewan yaꞌ. 17 Ina nekamaꞌponʉ pɨꞌ rɨken Taiꞌtas eporiꞌmaꞌpʉ pen eꞌtane 
ɨpiyaꞌnokon ɨtɨpai teꞌtoꞌ kuru pokon pe mɨrɨ awonsiꞌkɨ tiwanoꞌ pe rɨ. 18 Mɨrɨ awonsiꞌkɨ 
tʉtonpa kon nɨrɨ ennoko pɨꞌ ina man iyaꞌkɨrɨ tanporo soꞌsi amʉꞌ napurɨ pɨtʉnʉ wakʉ 
itekare pɨꞌ iyeꞌtʉrawasoma pɨꞌ. 19 Mɨrɨ entai kuru, soꞌsi amʉꞌ uya anʉnsaꞌ ina tonpa 
pe itɨtoꞌ pe tʉtʉsen arɨ ina uya koroꞌtau ina nʉtʉrʉnʉ Itepuru nama tʉuyaꞌnokon 
pe mɨrɨ awonsiꞌkɨ ipan pe epikaꞌtɨpai ina eꞌtoꞌ enpoikanin pe.

20 Eꞌsapeman nɨtoꞌ pʉra iyeꞌtoꞌ pe ikupʉ iꞌse ina esi, eke tʉtʉsen pe tʉron kon 
nʉtʉrʉꞌpʉ tʉrawasoma eseru. 21 Ipoken teꞌsen kupʉ pɨꞌ eꞌpai ina esi, Itepuru enu 
yau rɨken pen, eꞌtane kaꞌpon amʉꞌ enu yau rɨ nɨrɨ. *

22  Mɨrɨ pona, toꞌ aꞌkɨrɨ tʉtonpa kon ennoko pɨꞌ ina man; tuꞌkan winɨ rɨ ɨnkuꞌpaino 
pe isenpoikasaꞌ, mɨrɨ awonsiꞌkɨ mɨrɨ entai rɨ apʉne pʉra eke pe kuru itenu yau 
ɨwesi kon. 23 Taiꞌtas nin si esi mɨrɨ uisakon, mɨrɨ awonsiꞌkɨ eꞌtʉrawasoma tonpa pe 
ɨꞌkoroꞌtauꞌnokon; tʉron kon ina tonpa ton nʉtɨyaiꞌneꞌ nan nin si esi mɨrɨ soꞌsi amʉꞌ 
maimu ekamanin pe mɨrɨ awonsiꞌkɨ Kʉrai nama pe. 24 Mɨrɨ pe iyesi pɨꞌ, ipan pe 
toꞌ iꞌnʉnkatɨꞌ ɨpɨꞌnokon ina utapurɨtoꞌ enpoika pe tanporo soꞌsi ton uya entoꞌ pe.

9  Ɨmenukatoꞌ uya ꞌnokon iwenai pʉra rɨ man serɨ wakʉ ton pikaꞌtɨtoꞌ pɨꞌ. 2  Apʉne 
pʉra ipan pe epikaꞌtɨpai ɨweꞌtoꞌ kon iꞌtu uya, mɨrɨ awonsiꞌkɨ mɨrɨ pɨꞌ Maꞌsitoniya 

pon kon pɨꞌ utapurɨn pɨꞌ eꞌsaꞌ, toꞌ auroꞌka pɨꞌ nʉtɨtaineꞌ wʉipiya siꞌkɨrɨ itʉrʉ pɨꞌ 
ɨmɨrɨꞌnokon Aꞌkaya pon kon ekonekasaꞌ esiꞌpʉ, mɨrɨ awonsiꞌkɨ tuꞌkan kon tʉrʉnkasaꞌ 
auyaꞌnokon ɨnkuꞌpai ɨweꞌtoꞌ kon winɨ ikuꞌnin pe, tukaiꞌ. 3 Eꞌtane pʉsamoro ina tonpa 
ton sennoꞌaiꞌ serɨ eseru yau ɨpɨꞌnokon ina utapurɨtoꞌ esi namaiꞌ aꞌta pe rɨ, eꞌtane 
tekonekaiꞌ ɨwesi kon pa, taꞌpʉ uya naꞌneꞌ kasa. 4 Apʉne pʉra ɨnʉꞌ rɨ Maꞌsitoniya 
pon nɨ uyeꞌsaꞌ pe iyesi yau uyaꞌkɨrɨ mɨrɨ awonsiꞌkɨ iyekonekasaꞌ pe pʉra ɨyeporo 
kon pe iyesi aꞌtai, ina rɨ ɨpiyɨtʉ—ɨmɨrɨꞌnokon kuru rɨ nɨrɨ ɨpiyɨtʉ—apʉne pʉra ina 
uya ayapurɨsaꞌ kon pɨꞌ. 5 Mɨrɨ pɨꞌ pʉsamoro utonpa ton enutɨ pɨꞌ usenuminkaꞌpʉ toꞌ 
uya akaꞌkʉranpatoꞌ kon pe, pena iwapiya parɨ mɨrɨ awonsiꞌkɨ ekonekan nɨtoꞌ ton 
iꞌmaꞌkaseꞌna amʉreꞌmʉra ɨntʉrʉnʉ kon taꞌpʉ auyaꞌnokon nʉꞌpʉ tʉnin pe. Mɨrɨ aꞌtai, 
iyekonekasaꞌ pe ɨweꞌtoꞌ kon pe enpoikanin pe, ɨntʉrʉnʉ kon esi ayaꞌkwarʉkasaꞌ 
kon pe pʉra.

Amʉreꞌmʉra Eꞌpɨn Nɨ
6 Ɨyenu kon yau serɨ ikuꞌtɨꞌ: Ɨnʉꞌ rɨ mara ipɨnnin uya mara rɨ eporo, mɨrɨ awonsiꞌkɨ 

ɨnʉꞌ rɨ amʉreꞌmʉra ipɨnnin uya amʉreꞌmʉra rɨ eporo. 7 Tʉkaisarɨꞌnokon toꞌ nʉtʉrʉi 
tewan kon yau itʉtoꞌ pe tʉuyaꞌnokon teꞌkuꞌsaꞌ kon poro, ɨntʉpai pʉra esiiꞌma pen 
mɨrɨ pe pʉra eꞌkosonkosonmaiꞌma pen. Papa uya poriꞌ pe esiiꞌma itʉnin iꞌnʉnka. 
8  Mɨrɨ awonsiꞌkɨ Papa uya wakʉ nonkasaꞌ kupʉ mɨrɨ eke pe ɨponaꞌnokon, tuꞌkan 
yau rɨ tɨwɨrɨ rɨ, tanporon esaꞌ pe iꞌse ɨweꞌtoꞌ kon eke pe rɨ, tanporon wakʉ tʉrawaso 
yau eporo auyaꞌnokon mɨrɨ. 9 Iyeꞌmenukasaꞌ naꞌneꞌ kasa:

“Tʉntʉrʉnʉ taꞌnʉꞌsaꞌ iya mɨ poro rɨ entuꞌmanin nan enaꞌ;
ipoken ikoꞌmantoꞌ esi moro inke rɨ,” n

tawon. 10 Kʉrɨ ipɨnnin repanin itenaꞌpɨ ke iteꞌ pe mɨrɨ awonsiꞌkɨ kiyari pe pʉreti 
ke, uya rɨ marɨ itʉrʉ mɨrɨpan uya eke pe iteꞌ amʉranʉkʉ pa ikupʉ, mɨrɨ awonsiꞌkɨ 
ipoken ɨweꞌsaꞌ rʉꞌpʉ anʉmʉ kupʉ eke pe. * 11 Tanporon yau rɨ imaminkeꞌ pe ɨyena 
kon pa ɨkuꞌtoꞌ kon oton, tɨwɨrɨ rɨ amʉreꞌmʉra teꞌrepasen pe ɨwesi kon pa, mɨrɨ 
awonsiꞌkɨ ina awɨrɨ ɨyeꞌrepatoꞌ kon uya tenki tatoꞌ Papa pɨꞌ emapuꞌtɨtoꞌ pe.

12  Serɨ epikaꞌtɨn nɨtoꞌ mʉkuꞌatʉiꞌneꞌ uya rɨken Papa munkɨ amʉꞌ repa pen eꞌtane 
eke pe iyanʉkʉ tenki tatoꞌ toꞌ uya Papa pɨꞌ usenpoika. 13  Apʉne pʉra tʉrawaso 
mʉkuꞌatʉiꞌneꞌ uya ɨyenpoikasaꞌ kon pɨꞌ kaꞌpon amʉꞌ uya Papa apurɨpɨꞌtoꞌ oton main 
awɨrɨ ɨweꞌtoꞌ kon uya Kʉrai ekareei ekamasaꞌ uya itonpaꞌtɨsaꞌ pɨꞌ, mɨrɨ awonsiꞌkɨ 
amʉreꞌmʉra ɨyeꞌrepatoꞌ kon antaꞌnʉkʉnʉ kon toꞌ enaꞌ mɨrɨ awonsiꞌkɨ tanporon 
kon pokon pe rɨ. 14 Mɨrɨ awonsiꞌkɨ toꞌ ɨpʉrematoꞌ ɨponaꞌnokon tewan kon yau utɨ 
ɨpiyaꞌnokon, apʉne pʉra eke wakʉ nonkasaꞌ Papa uya, uya ɨrepasaꞌ kon pɨꞌ. 15 Tenki 
kuru ta Papa pɨꞌ, ekama entaino rɨ intʉrʉꞌpʉ pɨꞌ!

Paarʉ Uya Tʉtʉrawasooi Wapuꞌtɨ

10  Eke pe pʉra mɨrɨ awonsiꞌkɨ mannʉꞌ pe Kʉrai eꞌtoꞌ winɨ utaꞌkwarʉka 
ɨpɨꞌnokon—urɨ, Paarʉ, enariꞌkenaꞌ eꞌsemʉꞌ pona eꞌsepon nɨsaꞌ aꞌtai, eꞌtane 

enariꞌmʉn ɨnnɨ esi aꞌtai, tatoꞌ ipɨꞌ! 2  Uyeꞌsaꞌ aꞌtai, ɨsɨ pe eꞌnin ɨpɨꞌnokon eꞌtoꞌ kasa 
tʉron kon kaꞌpon amʉꞌ pɨꞌ serɨ non eseru yau ukoꞌman nɨ tukaiꞌ tʉusenuminkasan. 
3  Non po rɨ ina ukoꞌmantane, non nʉkuꞌaiꞌneꞌ kasa ina usewaꞌnoma esi pen. 4 Ina 
epaai ton ina epantaꞌmatoꞌ ike ton esi non epantaꞌmatoꞌ ike kasa pʉra. Mɨrɨ kasa 
pʉra, Papa meruntɨrʉ esi toꞌ piyau panaꞌpaꞌ nan toꞌ wapu maꞌtanʉꞌnin. 5 Eꞌseiꞌpɨꞌnɨtoꞌ 
enkʉꞌnʉkʉ ina uya mɨrɨ awonsiꞌkɨ tanporon nɨ kasi Papa uya iꞌtutoꞌ iꞌse pʉra teꞌsen 
mɨrɨ awonsiꞌkɨ tanporon nɨ usenuminkan nɨtoꞌ aꞌsisaꞌ anʉmʉ ina uya Kʉrai maimu 

o 10:7 Ipʉroꞌpo rɨken ɨꞌrɨ rɨ ena auyaꞌnokon; mɨrɨ pe pʉra, Ipʉroꞌpo amʉꞌ pɨꞌ enpɨꞌtɨꞌ.
p 10:13-15 Mɨrɨ pe pʉra, 13 Eꞌtane rɨ, ina utapurɨ pen nɨ iꞌtu pokenaꞌ pen nɨ pɨꞌ, eꞌtane ina utapurɨ 
Papa uya iꞌtutoꞌ ike ke ina uya ikuꞌtoꞌ pe ikuꞌsaꞌ naꞌneꞌ ke—iꞌtutoꞌ ike ɨmɨrɨꞌnokon nɨ kuꞌtoꞌ ike. 14 . . . 
15 Ina utapurɨ pʉra iyesi iꞌtu pokenaꞌ pen nɨ pɨꞌ tʉron kon nɨ tʉrawasooi rʉꞌpʉ pɨꞌ
q 10:17 Iseremaya 9:24
* 11:3 Iseneses 3:1‑5, 13 * 11:9 Piriꞌpai 4:15‑18 

awɨron pe iyeꞌtoꞌ pe. 6 Mɨrɨ awonsiꞌkɨ iyekonekasaꞌ pe ina eꞌtoꞌ oton tanporon nɨ 
main awɨrɨ pʉra eꞌnɨsaꞌ kotaꞌmanin pe, tanporo tiꞌmaꞌkaiꞌ iyawɨrɨ ɨweꞌsaꞌ kon aꞌtai.

7 Ipʉroꞌpo rɨken ɨꞌrɨ rɨ ene auyaꞌnokon. o Kʉrai iwanoꞌ pe ɨnʉꞌ rɨ eꞌkupʉ pe iyesi 
yau, tɨwɨ nɨrɨ niꞌtui ina esi Kʉrai iwanoꞌ pe, iyesi naꞌneꞌ kasa rɨ marɨ. 8  Apʉne pʉra 
Itepuru meruntɨrʉ ina repaꞌpʉ iya ike esi ɨpikaꞌtɨnin kon pe, amaꞌtanʉꞌnin kon pe 
pen. Utapurɨ pe iyesi yau, mɨrɨ pɨꞌ ɨpiyɨtʉ pen. 9 Ukaretaai ton ke ɨyenariꞌpa iꞌse 
ꞌnokon esi pe ɨsenpai pʉra eꞌaiꞌ. 10 Apʉne pʉra tʉron kon uya ta, “Ikaretaai ton esi 
saꞌman mɨrɨ awonsiꞌkɨ panaꞌ pe kuru, eꞌtane kaꞌpon pe iyesi yau ɨꞌsɨꞌmʉra rɨ iseta 
mɨrɨ awonsiꞌkɨ isauroꞌtoꞌ esi notʉn nɨ,” ta. 11 Kamoro rupɨ uya itoꞌkaꞌnʉkʉ eꞌpai 
iyesi karetaai wannɨ yau ta naꞌneꞌ esi mɨrɨ yau eꞌnɨ tane pʉra unkuꞌton kon pe 
iyesi mɨrɨ yau eꞌnɨ aꞌtai.

12  Ina eꞌwarinpa pen saꞌne mɨrɨ pe pʉra tʉron kon tʉutapurɨsan eseru aꞌkɨrɨ teseru 
kon toꞌkaꞌnʉꞌpɨtʉ pɨꞌ ina esi pen. Teseru kon iꞌtupɨtʉ toꞌ uya teseru kon ke rɨ aꞌtai, 
mɨrɨ awonsiꞌkɨ teseru kon ke rɨ teseru kon akuꞌmenka aꞌtai, taꞌkwarʉ ke pʉra rɨ 
toꞌ esi. 13  Mɨrɨ pe rɨ iyeꞌtane, wakʉ pe iyeꞌtoꞌ entai rɨ ina utapurɨ pen, eꞌtane ina 
utapurɨtoꞌ kupʉ ina uya Papa uya ina kuꞌsaꞌ naꞌneꞌ awɨrɨ iteseru, ɨyepoton kon nɨ. 
14 Siya kuru rɨ mɨ pe teꞌkuꞌtoꞌ kon yau ina utɨ pen, ɨpiyaꞌnokon ina uyeꞌsaꞌ pʉra iyesi 
yau, mɨrɨ kasa nin si nesiiꞌno apʉne pʉra si Kʉrai ekareei esaꞌ pe rɨ ina uyeꞌkaaꞌpʉ 
ɨpiyaꞌnokon. 15 Tʉpʉꞌkʉ kon entai siya kuru nɨrɨ ina utɨ pen tʉron kon nʉkupʉꞌpʉ 
tʉrawaso pɨꞌ tʉutapurɨ kon winɨ. Ina eꞌkuꞌtoꞌ esi mɨrɨ, p miyarɨ rɨ apurɨtoꞌ auyaꞌnokon 
usemoꞌka koroꞌtau, ɨꞌkoroꞌtauꞌnokon ina nʉkupʉnʉ eꞌwaraukatoꞌ oton eke pe 
kuru, 16 ina uya itekare ekamatoꞌ pe itekare ke aꞌpɨꞌsaꞌ pen pata ton nono yauꞌne 
ɨyentauꞌnokon, apʉne pʉra kaꞌpon uya rɨ itekare ekamaꞌpʉ yau itekare tekamaiꞌ 
atapurɨpai pʉra ina esi pɨꞌ. 17 Eꞌtane, “Tɨwɨ atapurɨpaino nʉtapurɨi Itepuru yau,” q 
tasaꞌ. 18  Apʉne pʉra kaꞌpon tiwanoꞌ pe tʉutapurɨsen pɨꞌ wakʉ ta pʉra iyesi eꞌtane 
kaꞌpon Itepuru napurɨnʉ pɨꞌ rɨken.

Paarʉ Mɨrɨ Awonsiꞌkɨ Ennakanin Nan Ennoꞌsaꞌ Kon

11  Mara rʉꞌkwɨ iyaꞌkwarʉ pʉra eꞌaiꞌneꞌ yau aꞌkʉreꞌtɨ auyaꞌnokon tukaiꞌ eꞌkuꞌaiꞌ, 
eꞌtane ikuꞌkapʉ auyaꞌnokon nɨ. 2  Papa uya tasaꞌ kasa ɨkɨntatoꞌ yau ɨkɨntayaiꞌ 

ɨpɨꞌnokon. Tikin nan ataanꞌpʉ enaꞌ ɨtʉtoꞌ pe uya usauroꞌsaꞌ, Kʉrai enaꞌ, aꞌpɨꞌpʉn 
kuru uriꞌsan pe ɨtʉtoꞌ pe uya itenaꞌ. 3 Eꞌtane enariꞌkeꞌ eꞌaiꞌ ɨkʉi uya Iꞌ enkuꞌtɨꞌpʉ kasa 
enkuꞌtɨn nɨtoꞌ ike ke ɨusenuminkatoꞌ kon utanoꞌma, iꞌnai rɨ mɨrɨ awonsiꞌkɨ esuken 
ɨyeꞌtʉsaꞌ kon Kʉrai enaꞌ apai. * 4 Apʉne pʉra ɨnʉꞌ rɨ uyepʉ pe iyesi yau ɨpiyaꞌnokon 
Sises ekareei ekamaseꞌna, Sises ekareei ina nekamaꞌpʉ warai pen nɨ, mɨrɨ pe pʉra 
tʉponaron nɨ aꞌkwarʉ anʉnsaꞌ auyaꞌnokon yau, ananʉmʉꞌpʉ kon warai pen, mɨrɨ 
pe pʉra tʉponaron nɨ wakʉ itekare anaꞌsiꞌpʉ kon warai pen, inke pʉra rɨ iyaꞌ ɨyena 
kon. 5 Eꞌtane usenuminka pʉra iyesi aiko pe esi eke ton ennoꞌsaꞌ kon oꞌkoiꞌ tukaiꞌ. 
6 Wakʉ pe kuru anpisin koroꞌtau tʉusauroꞌsen pe isenupasaꞌ pen urɨ, eꞌtane iꞌtunin 
pe rɨ esi. Serɨ ton kuꞌsaꞌ ina uya man wakʉ pe kuru ene poken nɨ tanporon winɨ rɨ.

7 Makoi pe peꞌ iyesiꞌpʉ uꞌtɨtoꞌ ayanʉnnin kon pe Papa ekareei ekama uya winɨ 
teꞌmasen pe pʉra? 8  Tʉron nɨ ton soꞌsi amʉꞌ rapumasaꞌ uya toꞌ eꞌrepatoꞌ moꞌka uya 
winɨ ɨpikaꞌtɨnin kon pe. 9 Mɨrɨ awonsiꞌkɨ ɨpiyauꞌnokon esi aꞌtai, ɨꞌrɨ rʉꞌkwɨ rɨ iꞌse esi 
pɨꞌ, ɨnʉꞌ rɨ tewankamaiꞌ esiꞌpʉ pen, apʉne pʉra Maꞌsitoniya winɨ iyeꞌsaꞌ kon utonpa 
ton uya iꞌse eꞌtoꞌ ke urepaꞌpʉ. Ɨꞌrɨ winɨ rɨ ɨyewankamanin kon pe pʉra enkurumʉꞌpʉ, 
mɨrɨ kasa rɨ esi miyarɨ rɨ. * 10 Iꞌnai rɨ, iꞌnairon Kʉrai eseru esi pɨꞌ uyau, ɨnʉꞌ rɨ Aꞌkaya 

r 11:14 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.
* 11:23  Inkupʉꞌpʉ 16:23 * 11:24  Isuꞌtaronomi 25:3 * 11:25  Inkupʉꞌpʉ 16:22; 14:19 
* 11:26 Inkupʉꞌpʉ 9:23; 14:15 * 11:32‑33 Inkupʉꞌpʉ 9:23‑25 

nono ton awon uya serɨ utapurɨtoꞌ ereutanʉkʉ pʉra rɨ iyesi. 11 Ɨꞌrɨ pe iyesi pɨꞌ? Apʉne 
pʉra ɨiꞌnʉnka uya ꞌnokon pʉra iyesi pɨꞌ peꞌ? Ɨiꞌnʉnka uya ꞌnokon iꞌtu Papa uya! 
12  Mɨrɨ awonsiꞌkɨ serɨ rɨ sikuꞌaiꞌneꞌ kupʉ pɨꞌ esi non akʉꞌtoꞌ pe uya kamoro tʉweyu 
kon eporo iꞌse teꞌsan oꞌnoro ukaisarɨꞌnokon eꞌpaino kon tʉutapurɨtoꞌ kon yau.

13 Kamoro waraino kon esi mɨrɨ ennakanin nan ennoꞌsaꞌ kon pe, usenkuꞌtɨn nɨtoꞌ 
tʉrawasomanin nan, Kʉrai nennokoꞌsan pe teꞌkuꞌsan. 14 Mɨrɨ awonsiꞌkɨ usenuminkan 
pe pʉra, Seꞌtan r nɨ eꞌkupʉ aꞌkwa inserʉʉi pe. 15 Mɨrɨ wenai, usewansiukan pe pʉra, 
ipoitorʉ ton eꞌkupʉ pe iyesi aꞌtai ipokenaꞌ pe eꞌnɨtoꞌ poitorʉ pe. Toꞌ weyu uꞌmaꞌtoꞌ 
oton toꞌ nʉkupʉnʉ nʉwarinpanʉ pe.

Tekotaꞌma Pɨꞌ Paarʉ Utapurɨtoꞌ
16 Akonoma uya: Iyaꞌkwarʉ pʉn pe rɨ ɨnʉꞌ rɨ ukuꞌnin, eꞌtane ikupʉ auyaꞌnokon 

yau, uyanʉntɨꞌ si iyaꞌkwarʉ pʉn kupʉ pe, mara rʉꞌkwɨ utapurɨn nɨtoꞌ kuꞌtoꞌ pe 
uya. 17 Serɨ iwanoꞌ wannɨ pe en yau eꞌkuꞌnɨtoꞌ, Itepuru kasa usaurokʉ pen nɨ, 
eꞌtane iyaꞌkwarʉ pʉn kasa. 18  Tuꞌkan kon nɨ utapurɨ pɨꞌ non nʉkupʉnʉ kasa, urɨ 
nɨrɨ utapurɨ. 19 Poriꞌ pe iyaꞌkwarʉ pʉnon kon pɨꞌ ɨwesi kon, taꞌkwarʉ ke ɨwesi kon 
pɨꞌ kuru si! 20 Iꞌnai rɨ kuru, toꞌ uya ayaꞌsisaꞌ kon tapiyoꞌ kon pe, mɨrɨ pe pʉra aiko 
pe rɨ toꞌ uya ɨkuꞌsaꞌ kon, mɨrɨ pe pʉra ɨpɨꞌnokon nɨ toꞌ usennakasaꞌ, mɨrɨ pe pʉra 
awapiyaꞌnokon nɨ iyeꞌsaraꞌtɨpɨꞌsaꞌ pe toꞌ esi, mɨrɨ pe pʉra ɨyemʉꞌ kon pɨꞌ toꞌ uya 
ɨwɨpɨꞌsaꞌ kon. 21 Epiyɨꞌtoꞌ yau, aꞌtuꞌmʉra kuru ina esi ukayaiꞌ mɨrɨ kasa eꞌnɨsaꞌ pɨꞌ!

Ɨꞌrɨ pɨꞌ rɨken ɨnʉꞌ rɨ atapurɨpai nai—usaurokʉ iyaꞌkwarʉ pʉn kasa—urɨ kuru rɨ 
utapurɨ mɨrɨ pɨꞌ. 22  Ipuru amʉꞌ pe peꞌ toꞌ esi? Urɨ rɨ nɨrɨ esi. Esuwerʉ amʉꞌ pe peꞌ 
toꞌ esi? Urɨ rɨ nɨrɨ esi. Epʉraꞌan payan nʉꞌsan pe peꞌ toꞌ esi? Urɨ rɨ nɨrɨ esi. 23  Kʉrai 
poitorʉ pe peꞌ toꞌ esi? Usenuminkatoꞌ yau pʉra rɨ naꞌkɨ eꞌaiꞌ serɨ kasa usauroꞌtoꞌ pe, 
toꞌ entaino rɨ urɨ. Saꞌman pe kuru eꞌtʉrawasomaꞌpʉ, parikiꞌsi tau ɨsipɨkɨrɨꞌne kuru, 
ɨsɨ pe kuru ariꞌpoꞌpɨꞌsaꞌ pe, mɨrɨ awonsiꞌkɨ inke iteꞌkwaꞌne rɨ eriꞌnɨtoꞌ yaꞌ aꞌko pe 
utɨpɨꞌsaꞌ. * 24 5 kaisa rɨ iteꞌkwa Esuwerʉ amʉꞌ winɨ 40 kaisa rɨ tikin nɨ iyapai tʉmoꞌkaiꞌ 
utariꞌpoꞌpɨꞌnɨtoꞌ eporoꞌpʉ uya. * 25 Osorʉwau iteꞌkwa uyariꞌpoꞌpɨtʉꞌpʉ yʉi ke, tikin 
iteꞌkwa tɨꞌ ke uwɨpɨtʉꞌpʉ, osorʉwau iteꞌkwa uyen pe iyeꞌtane kanau epotorʉꞌpʉ 
utaꞌmorʉpɨtʉꞌpʉ, tikin nɨ ewarupɨ mɨrɨ awonsiꞌkɨ tikin nɨ wʉi ennokoꞌpʉ uya parau 
kau, * 26  utɨn pɨꞌ rɨ ukoꞌmanpɨꞌtai. Ɨsɨ yau rɨ esiꞌpʉ tuna kau, ɨsɨ yau amaꞌ eꞌ ton 
koroꞌtau, ɨsɨ yau uwaraino kon Esuwerʉ amʉꞌ koroꞌtau rɨ, ɨsɨ yau Esuwerʉ amʉꞌ pen 
koroꞌtau; ɨsɨ yau eke pata yau rɨ, ɨsɨ yau eke pata pʉꞌkʉ yau, ɨsɨ yau parau po; mɨrɨ 
awonsiꞌkɨ ɨsɨ yau ennakanin nan utonpa ton pe teꞌkuꞌse koroꞌtau. * 27 Eꞌtʉrawasomasaꞌ 
man, eꞌtʉrawasomasaꞌ man saꞌman pe, mɨrɨ awonsiꞌkɨ inke iteꞌkwa eꞌnʉmʉ pʉra; 
iwan pe eꞌnɨtoꞌ iꞌtusaꞌ uya mɨrɨ awonsiꞌkɨ tunaꞌkiriꞌ ke mɨrɨ awonsiꞌkɨ kiyari pʉra 
eꞌpɨꞌsaꞌ; ikomiꞌ pe eꞌpɨꞌsaꞌ mɨrɨ awonsiꞌkɨ ipon pʉra. 28  Tanporon piyapai, wʉi kaisa 
rɨ usewankaman pɨꞌ esiꞌpʉ soꞌsi amʉꞌ pɨꞌ. 29 Ɨnʉꞌ esi ɨꞌsɨꞌmʉra, mɨrɨ awonsiꞌkɨ urɨ si 
ɨꞌsɨꞌmʉra usiꞌtu pʉra? Ɨnʉꞌ arɨꞌpʉ makoi yaꞌ, uꞌnau epoꞌtɨ pʉra ipɨkɨrɨ?

30 Utapurɨ pe iyesi yau, utapurɨ rɨ ɨꞌsɨꞌmʉra eꞌtoꞌ enpoikanin pɨꞌ. 31 Papa, Itepuru 
Sises eꞌtoꞌ iteseꞌ pɨꞌ mɨrɨ awonsiꞌkɨ Ikʉipʉnʉ, tɨwɨrɨ rɨ tapurɨpɨꞌsen pe teꞌsen uya iꞌtu, 
kasi pe pʉra esi. 32  Tamaskas yau kopʉna, kin Areꞌtas oꞌnoron uya pata Tamaskas 
erasuntɨꞌpʉ, urɨ aꞌsitoꞌ pe. 33 Eꞌtane paꞌsikiꞌti yau unuꞌtɨꞌpʉ, iwekupiri wintooi awɨrɨ, 
mɨrɨpan enapai emoꞌkaꞌpʉ. *

Paarʉ Enu Utaꞌkwakasaꞌ Mɨrɨ Awonsiꞌkɨ Itikʉ

12  Utapurɨn pɨꞌ rɨ esiiꞌya. Wakʉ epoton pʉra rɨ iyeꞌtane, en utaꞌkwakatoꞌ mɨrɨ 
awonsiꞌkɨ isenpoikatoꞌ pɨꞌ Itepuru winɨ pɨꞌ rɨ esiiꞌya. 2  Kaꞌpon siꞌtuyaiꞌ Kʉrai 

s 12:7 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.

yawon, 14 kaisa rɨ wʉipiya utɨkaaꞌpʉ serɨ itosorʉwano Epʉn pona iyenukuꞌpʉ 
awonsiꞌkɨ. Tʉpun tau rɨ nawon mɨrɨ pe pʉra tʉpun tau pʉra rɨ nawon iꞌtu uya pʉra 
rɨ iyesi—Papa uya iꞌtu. 3 Iꞌtu uya si, pʉse rɨ kaꞌpon—tʉpun tau mɨrɨ pe pʉra tʉpun 
tapai rɨ nawon iꞌtu uya pʉra rɨ iyesi, eꞌtane Papa uya iꞌtu — 4 utanʉmʉꞌpʉ wakʉ 
pe Papa pataꞌseꞌ yaꞌ. Ekama pokenaꞌ pen nɨ etaꞌpʉ iya, kaꞌpon uya ekamatoꞌ pe 
tatoꞌ pen nɨ. 5 Kʉrɨ rɨ waraino kaꞌpon pɨꞌ utapurɨ, eꞌtane upɨꞌ utapurɨ pen, ɨꞌsɨꞌmʉra 
rɨken eꞌtoꞌ pɨꞌ utapurɨ. 6  Utapurɨ pe iyesi yau, iyaꞌkwarʉ pʉn pe esi pen, apʉne 
pʉra iꞌnairon pɨꞌ usaurokʉ pe iyesi. Eꞌtane ikupʉ uya pen, eke pe rɨ urɨ tʉkuꞌse 
ɨnʉꞌ rɨ usenuminka namaiꞌ upɨꞌ unkuuꞌpʉ pɨꞌ mɨrɨ pe pʉra taꞌpʉ uya pɨꞌ tesi entai.

7 Utaperʉkan pɨꞌ esi namaiꞌ, serɨ ton eke pe rɨ isenpoikasaꞌ rʉꞌpʉ uyenaꞌ pɨꞌ, itikʉ 
eꞌtʉrʉꞌpʉ upun yaꞌ, Seꞌtan s maimu neꞌnin pe, ipan pe rɨ ukotaꞌmanin pe. 8 Osorʉwau 
iteꞌkwa ipan pe Itepuru ekamaꞌpoꞌpʉ uya upiyapai imoꞌkatoꞌ pe iya. 9 Eꞌtane, “Urɨ 
uya wakʉ nonkasaꞌ esi eke pe ɨiwanoꞌ pe, apʉne pʉra umeruntɨrʉ ekoneka wakʉ 
pe ɨꞌsɨꞌmʉra eꞌnɨtoꞌ yau,” taꞌpʉ iya upɨꞌ. Mɨrɨ pe iyesi pɨꞌ, utapurɨ miyarɨ parɨ poriꞌ 
pe esiiꞌma ɨꞌsɨꞌmʉra eꞌtoꞌ pɨꞌ, Kʉrai meruntɨrʉ ereutatoꞌ pe upona. 10 Mɨrɨ pe iyesi 
pɨꞌ, Kʉrai uriyaꞌ, urɨ esi poriꞌ pe ɨꞌsɨꞌmʉra eꞌnɨtoꞌ yau, sapeman nɨtoꞌ yau, saꞌman 
pe eꞌnɨtoꞌ yau, wakʉ kupʉ wenai kotaꞌman nɨtoꞌ yau, saꞌman ikupʉ pokenaꞌ pen 
yau. Apʉne pʉra ɨꞌsɨꞌmʉra esi aꞌtai, mɨrɨ aꞌtai panaꞌ pe rɨ esi.

Paarʉ Usewankamatoꞌ Koren Pon Kon Pɨꞌ
11 Uiwanoꞌ pe rɨ iyaꞌkwarʉ pʉra enasaꞌ serɨ, eꞌtane saꞌne ɨmɨrɨꞌnokon uya ikuꞌtoꞌ 

pe uya ikuuꞌpʉ. Uyekama pe masauroꞌtʉiꞌno eꞌtane, apʉne pʉra aiko pe esi pen 
eke ton itekare ekamaiꞌ ennoꞌsaꞌ kon oꞌkoiꞌ, ɨnʉꞌ pe pʉra rɨ saꞌne eꞌtane. 12  Mɨ ton 
itekare ekamaiꞌ ennoꞌsaꞌ maꞌkʉiꞌtɨnin—entoꞌ ipɨꞌ ton, usenuminkan nɨtoꞌ mɨrɨ 
awonsiꞌkɨ eke Papa tʉrawasooi—eꞌkuuꞌpʉ ɨꞌkoroꞌtauꞌnokon eke rɨ saꞌman annawɨrɨ. 
13 Nai kasa ken tʉron nɨ ton soꞌsi amʉꞌ oꞌkoiꞌ aiko pe ɨwesiꞌpʉ kon, ɨpɨꞌnokon nɨken 
upikaꞌtɨtɨꞌ tasaꞌ uya pʉra iyesi pɨꞌ peꞌ? Ipokenaꞌ pen unkuuꞌpʉ pɨꞌ si upɨꞌ ɨsentuꞌmatɨꞌ!

14  Serɨ si eꞌkama utɨn pɨꞌ akaꞌkʉranpaiꞌnokon itosorʉwano iteꞌkwa pe, mɨrɨ 
awonsiꞌkɨ upikaꞌtɨtɨꞌ ta uya pen ɨpɨꞌnokon, apʉne pʉra ɨimamin kon iꞌse esi pen 
eꞌtane ɨmɨrɨꞌnokon. Apʉne pʉra mʉre amʉꞌ esi tʉsanon kon potawaꞌtɨnin nan pe 
pen, eꞌtane toꞌ sanon uya nin toꞌ potawaꞌtɨ. 15 Mɨrɨ kasa si ɨpɨꞌnokon poriꞌ pe esiiꞌma 
tanporon nɨ uyenawon ennoko uya mɨrɨ awonsiꞌkɨ urɨ rɨ nɨrɨ si. Ipan pe peꞌ ɨiꞌnʉnka 
uya ꞌnokon yau, mara rʉꞌkwɨ peꞌ uiꞌnʉnka auyaꞌnokon? 16 Iyesiꞌpʉ naꞌneꞌ kasa si 
iyesi yau, upikaꞌtɨ auyaꞌnokon iꞌse pʉra esiꞌpʉ. Mɨrɨ rɨ eꞌtane ennakanin pe esiꞌpʉ 
enkuꞌtɨn nɨtoꞌ winɨ ɨyeparantɨꞌpʉ uya ꞌnokon ta! 17 Kɨnyennakataꞌtʉi peꞌ ɨpʉrataai 
kon moꞌkatoꞌ pe uya kaꞌpon amʉꞌ unennokoꞌsan winɨ? 18 Taiꞌtas apiyoꞌmaꞌpʉ uya ipan 
pe ɨpiyaꞌnokon itɨtoꞌ pe, mɨrɨpan aꞌkɨrɨ utonpa kon ennokoꞌpʉ uya. Taiꞌtas uya ken 
peꞌ ɨyennakaꞌpʉ kon ɨpʉrataai kon moꞌkatoꞌ pe tʉuya? Ɨsiꞌkaisaron kon pen peꞌ ina 
taꞌkwarʉ kon yau tʉnkupʉnʉ kon yau mɨrɨ awonsiꞌkɨ ɨsiporon nɨ pen peꞌ ina eseru?

19 Usenuminkan pɨꞌ peꞌ ɨwesiꞌpʉ kon mɨsiꞌkɨrɨ rɨ ɨpɨꞌnokon ina eꞌwapuꞌtɨ tukaiꞌ? Usauroꞌnɨ 
pɨꞌ saꞌne ina eꞌsaꞌ serɨ ko Papa uya tentaneꞌnokon Kʉrai yawon kon pe; utonpa ton nʉꞌkwɨ, 
tanporon ina nʉkuꞌaiꞌneꞌ esi ɨmeruntɨtanʉꞌnin kon pe. 20 Enariꞌnʉnyaiꞌ ɨpiyaꞌnokon utɨsaꞌ 
aꞌtai, ɨyeporo uya ꞌnokon poken pʉra rɨ iyesi iꞌse eꞌtoꞌ awɨrɨ, mɨrɨ awonsiꞌkɨ urɨ nɨrɨ 
iꞌse ɨweꞌtoꞌ kon awɨrɨ pʉra. Enariꞌnʉnyaiꞌ ɨsipɨꞌ rɨ teꞌsan, tɨkɨntasan nɨ, tʉusakorotasan 
nɨ, tʉpoirɨꞌnokon nɨ teꞌsan nɨ, kasi pe kaꞌpon eseruꞌtɨnin nan nɨ, ɨri kaꞌpon eseru pɨꞌ 
tʉusauroꞌsan nɨ, iꞌtunin pe rɨ tesi kon pɨꞌ mɨ paꞌnan nɨ, mɨrɨ awonsiꞌkɨ itanpokʉmasaꞌ 
pe rɨ ɨyeporo uya ꞌnokon poken iyesi. 21 Enariꞌnʉnyaiꞌ utɨkaꞌsaꞌ aꞌtai kanan Papa iteseꞌ 
pɨꞌ eꞌtoꞌ uya se pe rɨ ukuꞌtoꞌ oton arauꞌnokon, mɨrɨ awonsiꞌkɨ ipan pe rɨ upokoitatoꞌ oton 
tuꞌkan kon imakoitasaꞌ kon pena iwa wenai iyeraꞌtɨsaꞌ pʉra naꞌneꞌ nan ɨri apai, tekumatoꞌ 
kon apai mɨrɨ awonsiꞌkɨ ɨri iꞌse teꞌtoꞌ kon kuꞌtoꞌ tʉuyaꞌnokon apai, ikupʉ pɨꞌ tesiꞌpʉ kon.

t 13:1 Isuꞌtaronomi 19:15

Iuꞌmatʉ Pe Panaman Nɨtoꞌ

13  Serɨ si itosorʉwano iteꞌkwa pe akaꞌkʉranpaiꞌnokon utɨ. “Moro ɨꞌrɨ eꞌkuꞌsaꞌ 
rʉꞌpʉ esi pɨꞌ asaꞌron kon mɨrɨ pe pʉra osorʉwawon kon usauroꞌtoꞌ pe 

iyesi,” t tasaꞌ. 2  Apanamakaaꞌpʉ uya ꞌnokon ɨpiyauꞌnokon esi aꞌtai iyakon iteꞌkwa pe. 
Akonoma uya ɨpiyauꞌnokon pʉra esiiꞌma: Ennaꞌposaꞌ aꞌtai, ɨnʉꞌ rɨ eꞌwanpa uya pen 
kamoro pena iwa imakoitasaꞌ kon pe naꞌneꞌ nan mɨrɨ pe pʉra tʉron kon nɨ, 3  ipan 
pe ɨniꞌtupai ɨwesi kon pɨꞌ Kʉrai usauroꞌtoꞌ uporo. Ɨꞌsɨꞌmʉn pen kʉrɨ rɨ ɨmɨrɨꞌnokon 
koneka pɨꞌ tesi yau, eꞌtane meruntɨ pe iyesi ɨꞌkoroꞌtauꞌnokon. 4 Apʉne pʉra iꞌnai 
rɨ iyeꞌtoꞌ pe, kurusuꞌ pona ipokapɨtʉꞌpʉ ɨꞌsɨꞌmʉn yau, eꞌtane si ikoꞌmamʉ Papa 
meruntɨrʉ winɨ. Mɨrɨ kasa rɨ, iyau ɨꞌsɨꞌmʉra eꞌnɨꞌnokon, eꞌtane si Papa meruntɨrʉ 
winɨ ina ukoꞌmamʉ ipokon pe ayapiyoꞌ kon pe.

5 Ɨsentɨꞌ apurɨtoꞌ yau rɨ peꞌ ɨwesi kon tukaiꞌ; ɨsiꞌtutɨꞌ ɨiwanoꞌ kon pe. Iꞌtu auyaꞌnokon 
pʉra peꞌ iyesi Kʉrai esi ayauꞌnokon?—ɨusiꞌtutoꞌ kon yau rɨ nin autaꞌmoꞌkasaꞌ kon 
aꞌtai rɨken iꞌtu auyaꞌnokon ipʉra iyesi? 6  Mɨrɨ awonsiꞌkɨ sapurɨyaiꞌ itoꞌkaꞌnʉkʉ 
auyaꞌnokon usiꞌtun nɨtoꞌ yau utaꞌmoꞌkan nɨsaꞌ pʉra iyesi. 7 Serɨ si ina ɨpʉrema Papa 
pɨꞌ ipokenaꞌ pen kupʉ auyaꞌnokon namaiꞌ. Kaꞌpon amʉꞌ uya en nɨtoꞌ pe pen nɨ usiꞌtun 
nɨtoꞌ yau entakasaꞌ, eꞌtane ipokenaꞌ pe teꞌsen kupʉ kon pa itaꞌmoꞌkasaꞌ pe rɨ eꞌkuꞌnɨ 
tane. 8  Apʉne pʉra ɨꞌrɨ rɨ kupʉ poken pʉra ina uya iyesi iꞌnairon ewaꞌnoma pe, 
eꞌtane iꞌnairon iwanoꞌ pe rɨken. 9 Ina eporiꞌma ɨꞌsɨꞌmʉra tesi kon aꞌtai eꞌtane panaꞌ 
pe ɨwesi kon; ina ɨpʉrematoꞌ nin si esi mɨrɨ wakʉ pe ɨwesi kon pa. 10 Mɨrɨ wenai 
serɨ ton menuka uya serɨ ɨpiyauꞌnokon pʉra esiiꞌma, utɨsaꞌ aꞌtai ɨsɨ pe umeruntɨrʉ 
apurɨ uya namaiꞌ—umeruntɨrʉ Itepuru uya urepaꞌpʉ ike ke ɨkonekanin kon pe, 
amaꞌtanʉꞌnin kon pe pen.

Iuꞌmatʉ Pe Miyarɨ Tatoꞌ
11 Iuꞌmatʉ pe, utonpa ton, ɨisirɨꞌnokon. Wakʉ pe eꞌnɨtoꞌ pɨꞌ ɨseꞌseꞌtɨtɨꞌ, ipan pe 

ɨyekamaꞌpotoꞌ uya ꞌnokon etatɨꞌ, tikin nɨ isenuminkatoꞌ eꞌtɨꞌ, tʉusewaꞌnomaiꞌ pʉra 
ɨkoꞌmantɨꞌ. Mɨrɨ awonsiꞌkɨ Papa usiꞌnʉnkan mɨrɨ awonsiꞌkɨ tʉusewankamaiꞌ pʉra 
eꞌnɨ kuꞌnin esi mɨrɨ ɨpiyauꞌnokon.

12  Miyarɨ ta auyaꞌnokon eꞌkwa pe ɨtonpa kon pɨꞌ wakʉ eseru yau ataꞌsuꞌkatɨꞌ. 
13  Tanporo wakʉ ton man miyarɨ ta pɨꞌ ɨpɨꞌnokon.

14  Tɨwɨ eke rɨ wakʉ Itepuru Sises Kʉrai nʉnonkaꞌpʉ, mɨrɨ awonsiꞌkɨ Papa 
usiꞌnʉnkatoꞌ, mɨrɨ awonsiꞌkɨ Wakʉ Aꞌkwarʉ amʉtʉ pe eꞌnɨtoꞌ nesii tanporo 
ɨpiyauꞌnokon. 

Miyarɨ Ta Paarʉ Uya

1  Paarʉ, ennoꞌsaꞌ itekare ekamaiꞌ—kaꞌpon amʉꞌ winɨpai ennoꞌsaꞌ pen, mɨrɨ pe 
pʉra kaꞌpon nennokoꞌpʉ pen, eꞌtane Sises Kʉrai mɨrɨ awonsiꞌkɨ Papa, Ikʉipʉnʉ, 

iꞌmʉꞌsaꞌkanin nʉꞌpʉ iyerikʉꞌpʉ apai nennokoꞌpʉ winɨpaino— 2  mɨrɨ awonsiꞌkɨ 
tanporon kon tonpa ton upiyawon kon winɨpaino,

Soꞌsi ton Kareꞌsiya poꞌnan enakan:
3  Tɨwɨ wakʉ nonkasaꞌ mɨrɨ awonsiꞌkɨ tʉusewankamaiꞌ pʉra ɨweꞌtoꞌ kon Papa, 

ukʉipʉnʉ kon mɨrɨ awonsiꞌkɨ Itepuru Sises Kʉrai winɨpaino nesii ɨyenakan kon pe. 

Kareta Paarʉ Nennokoꞌpʉ

Kareꞌsiya Pon Kon
Enaꞌ

Ekamanin
Wakʉ itekare Sises pɨꞌ epiyaꞌtɨ tekamasen pe mɨrɨ awonsiꞌkɨ tereutanʉꞌsen pe 

koroꞌtau Esuwerʉ amʉꞌ pen kaꞌpon amʉꞌ koroꞌtau, usekamaꞌpopɨꞌ nɨtoꞌ eꞌseporoꞌpʉ 
man Mosiꞌ winon peꞌ awɨrɨ kaꞌpon eꞌtoꞌ pe iyesi, iꞌnai rɨ Kʉriꞌsan pe eꞌnɨtoꞌ pe tukaiꞌ. 
Paarʉ uya toꞌ eseruꞌkaꞌpʉ mɨrɨ iꞌse eꞌnɨtoꞌ pe pʉra serɨ esi tukaiꞌ—mɨrɨ kuru nin, 
Kʉrai yau ukoꞌman nɨtoꞌ esi apurɨtoꞌ rɨken iwinɨ naꞌneꞌ tanporon kon ekonekatoꞌ 
Papa pokon pe. Eꞌtane Kareꞌsiya soꞌsii amʉꞌ koroꞌtau, Roman nono, Eisa Mʉreꞌpʉ yau, 
kaꞌpon amʉꞌ uyeꞌsaꞌ esiꞌpʉ, mɨrɨpan kon uya Paarʉ ewaꞌnomaꞌpʉ mɨrɨ awonsiꞌkɨ toꞌ 
uya taꞌpʉ kaꞌpon uya kuru rɨ marɨ apurɨtoꞌ pe iyesi tekonekatoꞌ pe Papa yaꞌ Main, 
Mosiꞌ winon nʉnonkaꞌpʉ.

Kareta Paarʉ Nennokoꞌpʉ Kareꞌsiya Pon Kon Enaꞌ eꞌmenukaꞌpʉ kamoro itanoꞌmasaꞌ 
kon serɨ ennakanin enupan nɨtoꞌ ke, naꞌponin pe iꞌnai rɨ teꞌsen apurɨtoꞌ mɨrɨ awonsiꞌkɨ 
ikuꞌtoꞌ yaꞌ. Paarʉ epiyaꞌtɨ itekare ekamaiꞌ Sises nennokoꞌpʉ pe tesaꞌtoꞌ waꞌkʉtʉ pe. 
Ta iya, ikɨꞌmasaꞌ itekare ekamaiꞌ ennoꞌsaꞌ pe iyeꞌtoꞌ pe esi, Papa winon pe, kaꞌpon 
meruntɨrʉ winɨ pen, mɨrɨ awonsiꞌkɨ ennoꞌsaꞌ pe iyesiꞌpʉ Esuwerʉ amʉꞌ pen piyaꞌ 
kuru. Mɨrɨ awonsiꞌkɨ si teꞌseiꞌpɨꞌtoꞌ toꞌ eseruꞌka pe emoꞌkaꞌpʉ iya apurɨtoꞌ winɨ rɨken 
nɨ kaꞌpon amʉꞌ ekoneka Papa pokon pe. Iuꞌmatʉ airoꞌnan isaꞌta yau, Paarʉ uya 
enpoikasaꞌ Kʉriꞌsan amʉꞌ nʉkupʉnʉ eꞌkupʉ tiwanoꞌ tiꞌnaino pe rɨ tʉusiꞌnʉnkatoꞌ 
winɨ Kʉrai apurɨtoꞌ moron nʉꞌpʉ pe.

Iyawon Ekamanin
Ekamanin (1:1-10)
Paarʉ meruntɨrʉ itekare ekamaiꞌ ennoꞌsaꞌ pe (1:11–2:21)
Papa uya eke wakʉ nonkasaꞌ ekareei (3:1–4:31)
Ɨnʉꞌ enawon kon pen nɨ Kʉriꞌsan amʉꞌ mɨrɨ awonsiꞌkɨ toꞌ tʉrawasooi (5:1–6:10)
Iuꞌmatʉ (6:11‑18)

 



 

a 1:6 eke wakʉ Kʉrai nʉnonkaꞌpʉ; mɨrɨ pe pʉra, eke wakʉ innonkaꞌpʉ
* 1:13 Inkupʉꞌpʉ 8:3; 22:4‑5; 26:9‑11 * 1:14 Inkupʉꞌpʉ 22:3 
b 1:15 entuꞌpʉ siꞌkɨrɨ; mɨrɨ pe pʉra, usan ewan apai
* 1:15‑16 Inkupʉꞌpʉ 9:3‑6; 22:6‑10; 26:13‑18 
c 1:18 Piꞌta; mɨrɨ pe pʉra, Keꞌpas ‑ Kiriꞌ maimu yau
* 1:18 Inkupʉꞌpʉ 9:26‑30 

4 Kʉrɨ rɨ Sises Kʉrai iyeꞌtʉsaꞌ rʉꞌpʉ umakooi kon iwanoꞌ pe umoꞌkanin kon pe serɨ 
pe naꞌneꞌ ɨri pe eꞌnɨtoꞌ apai, urɨꞌnokon eꞌtoꞌ iteseꞌ pɨꞌ Papa, ukʉipʉnʉ kon eꞌtoꞌ iꞌse 
awɨrɨ, nesii ɨyenakan kon pe. 5 Kʉrɨ rɨ Papa iwanoꞌ pe eke pe ikuꞌtoꞌ nesii tɨwɨrɨ rɨ 
mɨrɨ awonsiꞌkɨ tɨwɨrɨ rɨ. Amen.

Tʉron Nɨ Itekare Pen
6  Usewansiukasaꞌ man inke pʉra kuru rɨ ɨkɨꞌmanin nʉꞌpʉ kon wakʉ nonkasaꞌ 

Kʉrai uya winɨ nonka auyaꞌnokon pɨꞌ, a mɨrɨ awonsiꞌkɨ ɨyeraꞌtɨ kon tʉponaron nɨ 
itekare winɨkʉiꞌ— 7 itekare parɨ pen kuru rɨ winɨkʉiꞌ. Tʉron kon kaꞌpon amʉꞌ uya 
ɨyenoꞌma kon poken iyesi utaipon nɨtoꞌ yaꞌ, mɨrɨpan kon esi wakʉ Kʉrai ekareei 
wʉuka iꞌse. 8  Eꞌtane pʉra rɨ, ina mɨrɨ pe pʉra inserʉ Epʉn poino uya rɨ tʉron nɨ 
itekare ekama pe iyesi yau, serɨ ina nekamayaiꞌneꞌ ɨpɨꞌnokon warai pen nɨ, tɨwɨ 
ipaꞌnʉꞌsaꞌ pe nesii! 9 Ina uya takaꞌsaꞌ naꞌneꞌ kasa rɨ, takapʉ uya kanan serɨ pe: Ɨnʉꞌ 
uya tʉron nɨ itekare ekama pe iyesi yau ɨpɨꞌnokon, ananʉmʉꞌpʉ kon waraino pen, 
tɨwɨ ipaꞌnʉꞌsaꞌ pe nesii!

10 Kaꞌpon amʉꞌ uya peꞌ uyapurɨtoꞌ iꞌse esi serɨ, mɨrɨ pe pʉra Papa uya katɨ? Mɨrɨ 
pe pʉra kaꞌpon amʉꞌ katɨ ɨnporiꞌmapai esi? Kaꞌpon amʉꞌ ɨnporiꞌmapai esi yau, Kʉrai 
poitorʉ pe pʉra rɨ esi mɨrɨ.

Papa Uya Paarʉ Kɨꞌmaꞌpʉ
11 Iꞌtu auyaꞌnokon iꞌse eꞌaiꞌ, utonpa ton, sekamayaiꞌneꞌ wakʉ itekare esi kaꞌpon 

nʉkonekaꞌpʉ pen. 12  Kaꞌpon winɨ uneporoꞌpʉ pen nɨ, mɨrɨ pe pʉra uyenupasaꞌ rʉꞌpʉ 
ipɨꞌ pen nɨ; eꞌtane ruꞌku, Sises Kʉrai uya enpoika winɨ uneporoꞌpʉ.

13  Apʉne pʉra etaꞌpʉ auyaꞌnokon ukoꞌmamʉꞌpʉ Esuwerʉ amʉꞌ eseru yau, ɨsɨ pe 
rɨ Papa soꞌsii kotaꞌmaꞌpʉ uya, anmaꞌtanʉꞌpai rɨ esiꞌpʉ. * 14 Esuwerʉ amʉꞌ eseru yau 
ukɨɨyisi kaisaron kon entai rɨ utɨsaꞌ esiꞌpʉ utamokori ton eseru kuru awɨrɨ eꞌnɨ 
pɨꞌ. * 15 Eꞌtane Papa, uyamanin nʉꞌpʉ entuꞌpʉ siꞌkɨrɨ b mɨrɨ awonsiꞌkɨ ukɨꞌmaꞌpʉ iya 
wakʉ nonkasaꞌ tʉuya winɨ, esiꞌpʉ poriꞌ pe 16  tʉmu ɨnenpoikapai uyau itekareei 
ekamanin pe eꞌtoꞌ pe Esuwerʉ amʉꞌ pen koroꞌtau. Mɨrɨ aꞌtai, ɨnʉꞌ rɨ ekamaꞌpoꞌpʉ 
uya pen upikaꞌtɨtoꞌ pe iya, * 17 utɨsaꞌ pʉra rɨ iyesi Surusiran pona urawɨron kon 
itekare ekamaiꞌ ennoꞌsaꞌ kon enseꞌna, eꞌtane ruꞌku utɨꞌpʉ inke pʉra Arepiya pona, 
emennʉꞌpʉ tennaꞌpo ton pe Tamaskas pona.

18  Mɨrɨ awonsiꞌkɨ osorʉwau wʉipiya tʉpo, utɨꞌpʉ Surusiran pona Piꞌta c 
enupankaseꞌna, mɨrɨ awonsiꞌkɨ ipiyau ukoꞌmamʉꞌpʉ 15 kaisa rɨ wʉi. * 19 Tʉron 
kon itekare ekamaiꞌ ennoꞌsaꞌ kon ensaꞌ uya pʉra iyesi—Isens rɨken, Itepuru akon. 
20 Iꞌnai rɨ kuru ekama uya, Papa uya entane, serɨ simenukayaiꞌneꞌ esi kasi pe pen. 
21 Mɨrɨ tʉpo utɨꞌpʉ Siriya iteseꞌ pata pona mɨrɨ awonsiꞌkɨ Siriꞌsiya iteseꞌ pata pona. 
22  Kaꞌpon pe urɨ iꞌtu soꞌsi amʉꞌ Kʉrai yau teꞌsan Isutiya pon kon uya pʉra iyesiꞌpʉ. 
23  Uyekareei rɨken etaꞌpʉ toꞌ uya, “Kaꞌpon, ɨsɨ pe soꞌsi kotaꞌmanin nʉꞌpʉ man 
tapurɨsen imaꞌtanʉkʉ iꞌse teꞌsaꞌ rʉꞌpʉ ekareei ekama pɨꞌ,” tawon. 24 Mɨrɨ awonsiꞌkɨ 
Papa apurɨpɨtʉꞌpʉ toꞌ uya urɨ uriyaꞌ.

Paarʉ Anʉmʉꞌpʉ Itekare Ekamaiꞌ Ennoꞌsaꞌ Kon Uya

2  14 kaisa rɨ wʉipiya tʉpo, Surusiran pona kanan utɨꞌpʉ Panapas pokon pe. Serɨ 
aꞌtai, Taiꞌtas nɨrɨ arɨꞌpʉ uya uyaꞌkɨrɨ. 2  Isenpoikasaꞌ rʉꞌpʉ maimu eikʉ pe utɨꞌpʉ 

itekare ekamaiꞌ toꞌ pɨꞌ mɨrɨ unekamanʉ Esuwerʉ amʉꞌ pen koroꞌtau. Eꞌtane serɨ 

* 2:6 Isuꞌtaronomi 10:17 
d 2:7 Esuwerʉ amʉꞌ pen; mɨrɨ pe pʉra, tʉyun kon piꞌpɨ puturʉkaꞌpʉ kon pen
e 2:7 Esuwerʉ amʉꞌ; mɨrɨ pe pʉra, tʉyun kon piꞌpɨ puturʉkaꞌpʉ kon; v. 8‑9 nɨrɨ.
f 2:9 Piꞌta, mɨrɨ pe pʉra Keꞌpas Kiriꞌ maimu yau; v. 11, 14 nɨrɨ.
* 2:16 Eren 143:2; Ron 3:20‑22 

kupʉꞌpʉ uya amaꞌai, kamoro itepuru pe toꞌ esi tatoꞌ ton iwanoꞌ pe, apʉne pʉra 
enariꞌkeꞌ pe esi pɨꞌ ekaꞌtumʉ, mɨrɨ pe pʉra ekaꞌtunsaꞌ esi iwotoriꞌpɨ pʉra naꞌkɨ ko, 
tukaiꞌ. 3  Eꞌtane rɨ Taiꞌtas, uyaꞌkɨrɨ iyeꞌsaꞌ rʉꞌpʉ aꞌkwarʉkaꞌpʉ pen nɨ tʉyun piꞌpɨ 
puturʉkatoꞌ pe iya, Kiriꞌ pe rɨ iyeꞌtane. 4 Serɨ eseru usenpoikaꞌpʉ, apʉne pʉra 
ennakanin nan tonpa ton uyeeꞌpʉ ina uya iꞌtu pʉra ɨꞌrɨ kan toꞌ uyeeꞌpʉ tukaiꞌ, eꞌtane 
toꞌ kenʉꞌ uyeeꞌpʉ ina nʉkupʉnʉ mɨrɨ pe pʉra ina ukoꞌmamʉ eseru enseꞌna, Kʉrai 
Sises nʉmoꞌkaꞌsan pe esiiꞌma, ina kanan kuꞌseꞌna aꞌsisaꞌ kon pe. 5 Mara rʉꞌkwɨ rɨ 
toꞌ weyu ke toꞌ repaꞌpʉ ina uya pen, mɨrɨ yau iꞌnairon wakʉ itekare ukoꞌmantoꞌ 
pe ɨpiyauꞌnokon.

6 Kamoro eke pe naꞌneꞌ nan—ɨꞌrɨ pe rɨ toꞌ esiꞌpʉ uya tʉron nɨ pe rɨ toꞌ kupʉ pʉra 
iyesi urɨ pona; Papa uya kɨpoꞌpon winɨ rɨ eseru wannɨ aimenka pʉra iyesi—kamoro 
kaꞌpon amʉꞌ uya ɨꞌrɨ ke rɨ uyekareei ponantɨsaꞌ pʉra iyesi. * 7 Tʉron nɨ pe, toꞌ uya 
eneꞌpʉ urepasaꞌ itekare ekamatoꞌ tʉrawasooi ke Esuwerʉ amʉꞌ pen d pana yaꞌ, 
Esuwerʉ amʉꞌ e pɨꞌ Piꞌta uya itekare ekamatoꞌ pe irepaꞌpʉ itʉrawasooi ke naꞌneꞌ 
kasa. 8  Apʉne pʉra Papa, Piꞌta eꞌtʉrawasomatoꞌ yau tʉrawaso pe iyeꞌsaꞌ Esuwerʉ 
amʉꞌ pɨꞌ itekare ekamaiꞌ ennoꞌsaꞌ tʉrawasooi yau nɨrɨ eꞌtʉrawasomaꞌpʉ, mɨrɨpan 
nɨ marɨ esiꞌpʉ utʉrawasooi yau itekare ekamaiꞌ ennoꞌsaꞌ pe Esuwerʉ amʉꞌ pen 
pana yaꞌ. 9 Isens, Piꞌta f mɨrɨ awonsiꞌkɨ Isaan, anʉnsaꞌ kon itepuru ton pe uya urɨ 
mɨrɨ awonsiꞌkɨ Panapas aꞌsiꞌpʉ temiyatʉ kon enwoꞌnetʉ ke tʉtonpa kon pe, wakʉ 
nonkasaꞌ uyenaꞌ toꞌkaꞌnʉkʉ tʉuyaꞌnokon aꞌtai. Toꞌ uya ewaiꞌ taꞌpʉ, ina utɨtoꞌ pe 
iyesi aꞌtai Esuwerʉ amʉꞌ pen ton piyaꞌ, mɨrɨ awonsiꞌkɨ kamoro Esuwerʉ amʉꞌ piyaꞌ. 
10 Toꞌ uya rɨken ekamaꞌpoꞌpʉ miyarɨ rɨ entuꞌmanin nan tʉkuꞌse ina eꞌtoꞌ pe tenu 
kon yau, serɨ kuru rɨ esiꞌpʉ ɨnkuꞌpai eꞌpɨꞌtoꞌ.

Paarʉ Uya Piꞌta Pɨrɨꞌkaꞌpʉ
11 Piꞌta uyeꞌsaꞌ aꞌtai Antiyoꞌ pona, ipɨrɨꞌkaꞌpʉ uya itenpa tau, apʉne pʉra ipoken 

pʉra kuru rɨ iyeꞌsaꞌ pɨꞌ. 12  Isens piyapai kaꞌpon amʉꞌ uyepʉ wapiya, Esuwerʉ amʉꞌ 
pen pokon pe tentaꞌnapɨꞌsen pe iyesiꞌpʉ. Eꞌtane toꞌ uyeꞌsaꞌ aꞌtai, toꞌ piyapai itamaꞌpʉ 
mɨrɨ awonsiꞌkɨ iyeꞌwʉrʉukaꞌpʉ, apʉne pʉra enariꞌkenaꞌ pe tesi wenai, iputurʉka 
tawon nan tonpa pe teꞌsan pɨꞌ. 13  Tʉron kon Esuwerʉ amʉꞌ eꞌsaraꞌtɨꞌpʉ wakʉ pe 
iyeꞌkuꞌtoꞌ eseru yau, mɨrɨ pɨꞌ, wakʉ pe toꞌ eꞌkuꞌtoꞌ winɨ Panapas rɨ nɨrɨ utanoꞌmaꞌpʉ.

14 Iꞌnairon itekare poro pʉra toꞌ esi ensaꞌ uya aꞌtai, tuꞌkan kon koroꞌtau Piꞌta pɨꞌ 
taꞌpʉ uya, “Esuwerʉ pon pe ɨwesi, eꞌtane rɨ Esuwerʉ pon pen kasa ɨukoꞌmamʉ, 
Esuwerʉ pon kasa pʉra. Ɨꞌrɨ kasa ken si Esuwerʉ amʉꞌ pen aꞌkwarʉka auya Esuwerʉ 
amʉꞌ eseru yau toꞌ utɨtoꞌ pe?

15  “Urɨꞌnokon kamoro tentuꞌpʉ kon winɨ Esuwerʉ amʉꞌ, ‘Esuwerʉ amʉꞌ pen 
tʉmakooikenaꞌ nan’ pen. 16 Eꞌtane urɨꞌnokon uya iꞌtu Papa uya kamo Sises Kʉrai 
apurɨtoꞌ esanon nɨken anʉmʉ. Mɨrɨ kasa iyesi wenai, urɨꞌnokon uya nɨrɨ Kʉrai Sises 
apurɨtoꞌ esi apurɨtoꞌ poro wakʉ pe ekonekan nɨtoꞌ pe, main awɨrɨ eꞌnɨ winɨ pen, 
apʉne pʉra main awɨrɨ teꞌse ɨnʉꞌ rɨ ekoneka pʉra iyesi wakʉ pe. *

17 “Kʉrai yau wakʉ pe ekonekan nɨtoꞌ warinpa koroꞌtau iyesi yau, tʉmakooi ke 
si usiꞌtun nɨtoꞌ yaꞌ enan, makoi rɨ tʉrawasoma Kʉrai uya, ta iya peꞌ eꞌkwa pe iyesi 
mɨ? Kane ku! 18  Unmaꞌtanʉkʉꞌpʉ amɨ uya pe kanan iyesi aꞌtai, main iꞌkwɨꞌnin pe 
esi tukaiꞌ usenpoika. 19 Main poro, eriꞌsaꞌ main pona, ukoꞌmantoꞌ pe Papa iwanoꞌ pe. 
20 Urɨ eꞌpokapɨꞌsaꞌ kurusuꞌ pona Kʉrai aꞌkɨrɨ, mɨrɨ awonsiꞌkɨ ukoꞌmamʉ pʉra iyesi, 
eꞌtane Kʉrai ukoꞌmamʉ uyau. Ukoꞌmantoꞌ ukoꞌmanyaiꞌneꞌ ipun yau, Papa Mumu 

KAREꞌSIYA 2 298  



 

g 2:21 Tʉron kon enpoikanin nan uya main nʉꞌpʉ iꞌmaꞌka v. 14 airɨ.
h 3:6 Iseneses 15:6
* 3:6 Ron 4:3 * 3:7 Ron 4:16 
i 3:8 Iseneses 12:3; 18:18; 22:18
j 3:10 Isuꞌtaronomi 27:26 (LXX)
k 3:11 Apaꞌkaꞌ 2:4
l 3:12 Ripaitiꞌkas 18:5
m 3:13 Isuꞌtaronomi 21:23
n 3:16 Iseneses 12:7; 13:15; 24:7
* 3:17 Eꞌsotas 12:40 

apurɨtoꞌ uya yau ukoꞌmamʉ, uiꞌnʉnkanin nʉꞌpʉ mɨrɨ awonsiꞌkɨ tʉmɨrɨ pe iyeꞌtʉsaꞌ 
rʉꞌpʉ uiwanoꞌ pe. 21 Wakʉ nonkasaꞌ Papa uya nonka uya pen, Main poro ipoken 
eꞌnɨtoꞌ eporo pe iyesi yau, Kʉrai umaꞌtaꞌpʉ pe iyesi notʉn pe rɨ!” g

Apurɨtoꞌ Mɨrɨ Pe Pʉra Main, Mosiꞌ Winon Awɨrɨ Eꞌnɨtoꞌ

3  Ɨmɨrɨꞌnokon puꞌpʉnon Kareꞌsiya pon kon! Ɨnʉꞌ uya ayawopasaꞌ kon? Ɨyenu 
kon yau kuru Sises useneꞌpʉ kɨpoꞌpo kurusuꞌ pona ipokapɨꞌsaꞌ pe. 2  Tikin 

nan ɨniꞌtupai eꞌaiꞌ ɨwinɨꞌnokon: Main, Mosiꞌ winon peꞌ awɨrɨ ɨwesi kon pɨꞌ Papa 
Aꞌkwarʉ eporoꞌpʉ auyaꞌnokon, ɨnetaꞌpʉ kon katɨ apurɨ auyaꞌnokon pɨꞌ? 3  Puꞌpʉra 
kuru rɨ peꞌ ɨwesi kon? Papa Aꞌkwarʉ aꞌkɨrɨ ɨyeꞌsaraꞌtɨ kon tʉpo, serɨ pe iꞌse 
ɨweꞌtoꞌ kon peꞌ eporo iꞌse ɨwesi kon kaꞌpon nʉkupʉnʉ winɨ? 4  Ɨꞌrɨtoꞌ pe pʉra 
rɨ peꞌ ɨyekotaꞌmasaꞌ kon? Ɨꞌrɨ kuꞌnin pe rɨ iyesiꞌpʉ mɨrɨ. 5  Main, Mosiꞌ winon 
peꞌ awɨrɨ ɨwesi kon pɨꞌ Papa uya Taꞌkwarʉ ke ɨrepaꞌpʉ kon, mɨrɨ awonsiꞌkɨ eke 
tʉtʉrawasooi peꞌ kupʉꞌpʉ iya ɨꞌkoroꞌtauꞌnokon, mɨrɨ pe pʉra ɨnetaꞌpʉ kon katɨ 
apurɨ auyaꞌnokon pɨꞌ?

6  Epʉraꞌan iꞌtutɨꞌ: “Papa apurɨꞌpʉ iya, mɨrɨpan iꞌtuꞌpʉ iya wakʉ ipokenaꞌ eꞌ pe 
kuru.” h  * 7 Itoꞌkaꞌnʉꞌtɨꞌ, kamoro apurɨnin nan esi Epʉraꞌan munkɨ amʉꞌ pe tukaiꞌ. * 
8 Itekare eꞌmenukasaꞌ uya pena rɨ ensaꞌ esiꞌpʉ, Papa uya Esuwerʉ amʉꞌ pen konekatoꞌ 
oton apurɨtoꞌ toꞌ uya winɨ, mɨrɨ uya iyeꞌkupʉ rawɨrɨ rɨ itekare ekamaꞌpʉ Epʉraꞌan 
pɨꞌ: “Tanporon kon tʉpataron kon pʉrematoꞌ uya oton ɨporo,” i tukaiꞌ. 9 Mɨrɨpan 
kamoro apurɨtoꞌ esanon pʉremasaꞌ Epʉraꞌan, apurɨtoꞌ esaꞌ pokon pe.

10 Tanporo kamoro Main pɨꞌ tʉutaꞌsiiꞌ teꞌsan esi paꞌnʉꞌnɨsaꞌ oꞌno, apʉne pʉra 
iyeꞌmenukasaꞌ: “Ipaꞌnʉꞌsaꞌ kon pe kamoro esi tanporo Main apon pɨꞌ iyeꞌmenukasaꞌ 
kupʉ pɨꞌ teꞌsan pen,” j tukaiꞌ. 11 Ene rɨ, ɨnʉꞌ rɨ koneka Main uya pʉra iyesi Papa 
enu yau, apʉne pʉra, “Ipokenaꞌ pe teꞌsen ukoꞌmamʉ apurɨtoꞌ winɨ,” k tasaꞌ iya. 
12  Main esi apurɨtoꞌ pokon pen; mɨrɨ eꞌtane, “Kʉrɨ rɨ serɨ ton kuꞌnin ukoꞌmamʉ rɨ 
mɨrɨ winɨ,” l tasaꞌ. 13 Kʉrai uya uyeꞌmasaꞌ kon, main uya paꞌnʉꞌnɨsaꞌ apai, ipaꞌnʉꞌsaꞌ 
pe urɨꞌnokon pe tenaiꞌ, apʉne pʉra iyeꞌmenukasaꞌ, “Ipaꞌnʉꞌsaꞌ kon kamoro yʉi pɨꞌ 
isinkasaꞌ kon,” m tukaiꞌ. 14 Uyeꞌmasaꞌ iya ꞌnokon, Epʉraꞌan pʉremasaꞌ rʉꞌpʉ utɨtoꞌ 
pe Esuwerʉ amʉꞌ pen pona Kʉrai Sises poro, mɨrɨpan apurɨtoꞌ winɨ Itaꞌkwarʉ 
usauroꞌnɨsaꞌ rʉꞌpʉ ipɨꞌ epotoꞌ pe.

Main Mɨrɨ Awonsiꞌkɨ Usauroꞌnɨsaꞌ Rʉꞌpʉ
15 Utonpa ton, apʉne wʉi kaisa rɨ ukoꞌman nɨtoꞌ eseru pɨꞌ sekamaiꞌya. Ɨnʉꞌ uya 

rɨ kaꞌpon amʉꞌ ekonekasaꞌ rʉꞌpʉ pena iteseru yeꞌ awɨrɨ isaraꞌtɨsaꞌ moꞌka mɨrɨ pe 
pʉra itonpaꞌtɨ pʉra iyesi mɨrɨ. Mɨrɨ naꞌneꞌ kasa serɨ esi mɨrɨ. 16 Usauroꞌnɨsaꞌ rʉꞌpʉ 
ton usekamaꞌpʉ Epʉraꞌan pana yaꞌ mɨrɨ awonsiꞌkɨ imu enaꞌ. Itekare iyeꞌmenukasaꞌ 
uya, “ɨmunkɨ amʉꞌ,” tasaꞌ pʉra iyesi, tuꞌkan kon ta eꞌkwa pe, eꞌtane, “ɨmʉre,” n tasaꞌ 
iya, tikin nan pɨꞌ; kʉrɨ rɨ si esi Kʉrai. 17 Se kasa ta uya eꞌkwa pe iyesi: Main, 430 
kaisa rɨ wʉipiya tʉpo isekamasaꞌ rʉꞌpʉ uya Papa ekonekaꞌpʉ kaꞌpon amʉꞌ pokon 
pe iyeꞌsaraꞌtɨsaꞌ rʉꞌpʉ kuka pʉra iyesi, ikupʉ tukaiꞌ usauroꞌnɨꞌpʉ enoꞌmanin pe. * 
18  Apʉne pʉra Papa uya repan nɨtoꞌ esi yau main awɨrɨ eꞌnɨsaꞌ wenai, isauroꞌsaꞌ 

rʉꞌpʉ wenai iyesi pen nɨ mɨrɨ, eꞌtane Papa uya, wakʉ nonkasaꞌ tʉuya yau, Epʉraꞌan 
repaꞌpʉ iya ike tʉusauroꞌsaꞌ poro. *

19 Ɨꞌrɨ ken si kuꞌnin pe main esi mɨrɨ? Iponantɨsaꞌ mɨrɨ makoi esi pɨꞌ, ekamasaꞌ 
rʉꞌpʉ Epʉraꞌan pa rʉꞌpʉ uyepʉ pona rɨ. Papa uya main tʉrʉꞌpʉ inserʉ amʉꞌ poro 
Mosiꞌ, kaꞌsanawon wannɨ enaꞌ kaꞌpon amʉꞌ enakan pe. 20 Tikin nan nɨken Papa, o 
mɨrɨpan main uyeꞌsaꞌ pʉra iyesi iwinɨpai kuru.

21 Main ken peꞌ si esi Papa usauroꞌsaꞌ ewaꞌnomanin pe? Kane! Main eꞌtʉsaꞌ pe 
iyesi yau ukoꞌman nɨtoꞌ neꞌnin pe, ipokenaꞌ pe eꞌnɨtoꞌ neꞌseporoiꞌno main winɨ. 
22  Eꞌtane iyeꞌmenukasaꞌ itekare uya ekama tanporo orʉ esi makoi naꞌsiꞌpʉ pe, mɨrɨ 
si usauroꞌnɨsaꞌ rʉꞌpʉ ipɨꞌ, iyeꞌtʉsaꞌ rʉꞌpʉ pe teꞌsen apurɨtoꞌ poro Sises Kʉrai yau, 
eꞌtʉtoꞌ pe kamoro apurɨnin nan enaꞌ.

23  Serɨ apurɨtoꞌ uyepʉ rawɨrɨ, Main uya aꞌsin nɨsaꞌ esiꞌpʉ, aꞌkon nɨsaꞌ iya esiꞌpʉ, 
apurɨtoꞌ usenpoika pʉꞌkʉ pona rɨ. 24 Mɨrɨ yau Main eꞌtʉsaꞌ esiꞌpʉ esaꞌ wannɨ pe 
uyanin kon pe Kʉrai piyaꞌ, p ekonekan nɨtoꞌ pe apurɨtoꞌ winɨ. 25 Apurɨtoꞌ si uyeꞌsaꞌ 
pɨꞌ, main oꞌno pʉra eꞌnɨꞌnokon serɨ.

Papa Munkɨ Amʉꞌ
26 Tanporo Papa munkɨ amʉꞌ pe ɨwesi kon Kʉrai Sises apurɨtoꞌ auyaꞌnokon poro, 

27 apʉne pʉra tanporo ɨmɨrɨꞌnokon ipokon pe iyenasaꞌ kon ɨyepaꞌtaisima kon yau 
Kʉrai yaꞌ epontɨsaꞌ mɨrɨ Kʉrai ke. 28  Mɨrɨ yau Esuwerʉ pʉra rɨ iyesi, Esuwerʉ pen 
pʉra rɨ, poitorʉ pʉra rɨ, aꞌsisaꞌ pen pʉra rɨ, warawoꞌ pʉra rɨ mɨrɨ awonsiꞌkɨ uriꞌsan 
pʉra iyesi, apʉne pʉra tikin nɨ ɨwesi kon Kʉrai Sises yau. 29 Kʉrai iwanoꞌ pe ɨwesi 
kon yau, Epʉraꞌan payan ton pe ɨwesi kon mɨrɨ, mɨrɨ yau usauroꞌnɨsaꞌ rʉꞌpʉ epoton 
kon pe. *

4  Se ta uya, inonkasaꞌ rʉꞌpʉ anʉnnin esi pɨꞌ mʉre pe rɨ marɨ, poitorʉ kasa pʉra 
tʉpona rɨ iyesi pen nɨ, tanporon nɨ tiwanoꞌ esaꞌ pe rɨ teꞌtane. 2  Terasu ton mɨrɨ 

awonsiꞌkɨ tesan non nɨ enau iyesi ikʉipʉnʉ nʉkuuꞌpʉ iweyu eꞌseporo pona rɨ. 3 Mɨrɨ 
kasa rɨ marɨ, mʉre amʉꞌ pe eꞌnɨ aꞌtai, apiyoꞌ pe eꞌnɨꞌpʉ orʉ eseru oꞌnoro. 4 Eꞌtane 
si iweyu kuru eꞌseposaꞌ aꞌtai, Papa uya Tʉmu ennokoꞌpʉ, uriꞌsan yai iyentuꞌpʉ, 
main oꞌno iyentuꞌpʉ, 5 kamoro main oꞌno teꞌsan eꞌmanin pe, imunkɨ amʉꞌ pe kuru 
eꞌnɨtoꞌ epotoꞌ pe. 6 Apʉne pʉra imunkɨ pe ɨwesi kon pɨꞌ, Papa uya Tʉmu Aꞌkwarʉ 
ennokoꞌpʉ uyewan kon yaꞌ, Itaꞌkwarʉ tʉukɨꞌpɨꞌnʉnsen, “Apa, q Papai,” tukaiꞌ. 7 Mɨrɨ 
wenai poitorʉ pe ɨwesi kon pen, eꞌtane imu pe; imu pe si ɨwesi kon pɨꞌ, Papa uya 
ɨkonekasaꞌ kon tʉnnonkaꞌpʉ anʉnnin pe. *

Paarʉ Usewankama Kareꞌsiya Pon Kon Pɨꞌ
8 Pena rɨ, Papa iꞌtu auyaꞌnokon pʉra iyesi aꞌtai, apiyoꞌ pe ɨwesiꞌpʉ kon kamo tiꞌnaino 

kon papa amʉꞌ pen iwanoꞌ pe. 9 Eꞌtane nin si serɨ si Papa iꞌtu auyaꞌnokon—mɨrɨ 
pe pʉra ruꞌku, Papa uya ɨiꞌtu kon—nai pe ken si ɨyennaꞌpo kon mɨ ton ɨꞌsɨꞌmʉnon, 
ɨri ton eseru yaꞌ? Toꞌ uya rɨ peꞌ ayaꞌsikapʉ kon kanan iꞌse ɨwesi kon? 10 Eke ton pe 
teꞌsen ton wʉi amʉꞌ, mɨrɨ awonsiꞌkɨ kapʉi amʉꞌ, mɨrɨ awonsiꞌkɨ pata weyu ton mɨrɨ 
awonsiꞌkɨ wʉipiya ton kupʉ auyaꞌnokon! 11 Uyewankamayatʉiꞌ, ɨpɨꞌnokon nɨ saꞌne 
wakʉ rɨ kuꞌtoꞌ uya iꞌmaꞌkasaꞌ uya pɨꞌ.

12  Ɨyekamaꞌpo uya ꞌnokon kuru, utonpa ton, urɨ kasa enatɨꞌ, akasaꞌnokon enasaꞌ pɨꞌ. 
Ɨri pe ukuꞌsaꞌ auyaꞌnokon pʉra rɨ man. 13 Miꞌtuyatʉiꞌneꞌ kasa rɨ, apʉne pʉra takuruꞌke 
esi pɨꞌ ɨmɨrɨꞌnokon pɨꞌ kuru wapiya wakʉ itekare ekamaꞌpʉ uya. 14 Takuruꞌke rɨ 

eꞌtoꞌ eꞌtane ɨiꞌtupɨꞌtoꞌ kon pe, ɨri pe rɨ ukuuꞌpʉ auyaꞌnokon pen mɨrɨ pe pʉra upɨꞌ rɨ 
ɨunuirataꞌpʉ kon pen nɨ. Eꞌtane ruꞌku, uyereutanʉkʉꞌpʉ auyaꞌnokon Papa inserʉʉi 
pe esi kasa rɨ, Kʉrai Sises pe esi kasa rɨ. 15 Ɨꞌrɨ pe tanporo rɨ poriꞌ pe ɨweꞌtoꞌ kon 
enasaꞌ nai? Mɨrɨ rɨ ekama uya, mɨrɨ kuꞌsaꞌ auyaꞌnokon pe iyesi yau, ɨyenu kon nɨ 
mʉmoꞌkatʉiꞌno uyenaꞌ itʉrʉ kon pa. 16  Ɨyeyaton kon pe peꞌ enasaꞌ serɨ iꞌnairon 
tekamaiꞌ ɨpɨꞌnokon?

17 Kamoro esi ɨmoꞌkapaiꞌnokon kuru rɨ tʉwinɨkʉiꞌno kon, eꞌtane wakʉtoꞌ pe pʉra 
rɨ. Ina piyapai rɨ nin ene amʉꞌ pe ɨkuꞌpaiꞌnokon toꞌ esi, ɨwesi kon pa toꞌ winɨkʉiꞌno 
kon pe kuru. 18 Wakʉ pe rɨ iyesi mɨrɨ kuru ɨnkuꞌpai ɨwesi kon aꞌtai, wakʉ iwanoꞌ pe 
iyesi pɨꞌ, mɨrɨ awonsiꞌkɨ mɨrɨ kasa teꞌsen pe tɨwɨrɨ rɨ, ɨpiyauꞌnokon nɨken esi aꞌtai pen. 
19 Umunkɨ amʉꞌ rʉꞌkwɨ, itiwanoꞌ pe eꞌtinkakaꞌsaꞌ kanan naꞌneꞌ nan, Kʉrai eꞌkapʉ 
ayauꞌnokon pʉꞌkʉ pona, 20 ɨpiyauꞌnokon kuru eꞌpai eꞌaiꞌ serɨ pe umaimu ensima 
pe, apʉne pʉra ɨpɨꞌnokon usewankama pɨꞌ!

Ekarʉ Mɨrɨ Awonsiꞌkɨ Sera
21 Apʉne upanaꞌtɨtɨꞌ, ɨmɨrɨꞌnokon main oꞌno eꞌpaino kon, iꞌtu auyaꞌnokon pʉra peꞌ 

nai main uya rɨ tasaꞌ? 22  Apʉne pʉra iyeꞌmenukasaꞌ esi, Epʉraꞌan esiꞌpʉ asaꞌron kon 
imu, tikin nan esiꞌpʉ poitorʉ pe teꞌsen uriꞌsan winɨpaino, mɨrɨ awonsiꞌkɨ tʉron nɨ 
ɨnʉꞌ apiyoꞌ pen nɨ uriꞌsan winɨpaino. * 23 Imu poitorʉ pe teꞌsen uriꞌsan winɨpaino 
esiꞌpʉ entun eseru yau rɨ iyentusaꞌ pe; eꞌtane imu apiyoꞌ pen uriꞌsan winɨ iyentusaꞌ 
esiꞌpʉ iyeꞌkupʉ tukaiꞌ usauroꞌnɨsaꞌ otoriꞌpɨ pe.

24 Serɨ ton amʉꞌ anʉmʉ pe iyesi iꞌtutoꞌ ipɨꞌ pe, apʉne pʉra pʉsamoro uriꞌsamiꞌsi 
amʉꞌ esi asaꞌron ekonekan nɨsaꞌ rʉꞌpʉ pe. Tikin nan ekonekan nɨsaꞌ rʉꞌpʉ esi Sainai 
Wʉpʉ winon, apiyoꞌ ton pe tʉumuꞌtasen: Pʉse rɨ pʉse rɨ Ekarʉ. 25 Ekarʉ si esi Sainai 
Wʉpʉ, Arepiya pon pe rɨ mɨrɨ awonsiꞌkɨ serɨ pe naꞌneꞌ eke pata Surusiran kaisa rɨ 
iyesi, apʉne pʉra tʉmunkɨ amʉꞌ pokon pe apiyoꞌ pe iyesi pɨꞌ. r 26 Eꞌtane Surusiran 
kaꞌtau naꞌneꞌ esi ɨnʉꞌ apiyoꞌ pe pʉra rɨ, kʉrɨ rɨ si kʉrɨ rɨ usan kon. 27 Apʉne pʉra 
iyeꞌmenukasaꞌ:

“Eporiꞌmakɨ tʉumuꞌtasen yeꞌ pen uriꞌsan,
mʉre amʉꞌ entunʉꞌnin pen;

eke pe ɨkɨꞌpɨꞌnʉnkɨ,
ɨmɨrɨ entun nɨtoꞌ pe eꞌtinkan nɨsaꞌ iꞌtunin pen;

apʉne pʉra tuꞌke imunkɨ inonkasaꞌ uriꞌsan esi pɨꞌ
tʉtaanꞌpʉ kenan entai,” s

tukaiꞌ.
28  Ɨmɨrɨꞌnokon si, utonpa ton, esi Aisiꞌ kasa, usauroꞌnɨsaꞌ rʉꞌpʉ iyeꞌkupʉ tukaiꞌ 

munkɨ pe. 29 Mɨrɨ aꞌtai, imu, entun eseru yau rɨ iyentusaꞌ rʉꞌpʉ uya Iyaꞌkwarʉ 
winɨ iyentusaꞌ kotaꞌmaꞌpʉ. Mɨrɨ kasa rɨ si iyesi serɨ pe. * 30 Eꞌtane ɨꞌrɨ ken nɨkayan 
imenukasaꞌ itekare? “Uriꞌsan poitorʉ pe teꞌsen mɨrɨ awonsiꞌkɨ imʉre inonkakɨ, apʉne 
pʉra poitorʉ pe teꞌsen mʉre uya ɨnʉꞌ enawon pen mʉre pokon pe inonkasaꞌ rʉꞌpʉ 
anʉmʉ pen mɨrɨ,” t tawon. 31 Mɨrɨ pe iyesi pɨꞌ, utonpa ton, urɨꞌnokon esi poitorʉ 
uriꞌsan munkɨ pe pʉra, eꞌtane ɨnʉꞌ enawon pen munkɨ pe eꞌnɨꞌnokon.

Apiyoꞌ Pe Pʉra Eꞌnɨtoꞌ Kʉrai Yau

5  Apiyoꞌ pe pʉra eꞌnɨtoꞌ pe Kʉrai uya moꞌkan nɨsaꞌ serɨ. Mɨrɨ pɨꞌ, panaꞌ pe 
eꞌsotoꞌkatɨꞌ, keꞌwariꞌsaꞌtɨkaꞌtʉu kanan apiyoꞌ pe eꞌnɨtoꞌ yaꞌ teꞌmʉkanse.

2  Umaimu aꞌsiꞌtɨꞌ. Urɨ, Paarʉ uya apanaꞌtɨ kon, ɨyun kon piꞌpɨ puturʉka auyaꞌnokon 
pe iyesi yau, Kʉrai esi mɨrɨ ɨnʉꞌ pe pʉra rɨ ɨponaꞌnokon. 3  Ekamakapʉ uya kanan, 
tanporon kon kaꞌpon amʉꞌ tʉyun kon piꞌpɨ puturʉkanin nan pɨꞌ, toꞌ tʉrawasooi 
pe kuru iyesi tanporon main awɨrɨ toꞌ eꞌtoꞌ pe iyesi. 4 Ɨmɨrɨꞌnokon ekonekapaino 
kon main winɨ enasaꞌ mɨrɨ ene pe Kʉrai piyapai; autaꞌmoꞌkasaꞌ kon wakʉ nonkasaꞌ 
ɨponaꞌnokon piyapai. 5 Eꞌtane apurɨtoꞌ winɨ ina enurikʉ kuru serɨ Iyaꞌkwarʉ poro 
ipokenaꞌ pe eꞌnɨtoꞌ epotoꞌ pɨꞌ teꞌkuꞌtoꞌ kon pɨꞌ. 6 Apʉne pʉra Kʉrai Sises yau iputurʉka 
mɨrɨ pe pʉra iputurʉka pʉra rɨ eꞌnɨ esi mɨrɨ notʉn pe rɨ. Tikin nan nɨken tiꞌtusen 
esi apurɨtoꞌ, tiwanoꞌ pe tʉusenpoikasen usiꞌnʉnkan nɨtoꞌ poro.

7 Wakʉ kuru rɨ ekaꞌtun nɨtoꞌ yau ɨyekaꞌtumʉ kon esiꞌpʉ. Ɨnʉꞌ uya ken 
ɨyereutanʉkʉꞌpʉ kon mɨrɨ iꞌnairon apurɨtoꞌ auyaꞌnokon piyapai? 8  Mɨrɨ waraino 
ikuꞌtoꞌ pe poriꞌmanin uyepʉ pʉra rɨ iyesi mɨrɨ kʉrɨ ɨkɨꞌmanin kon nʉꞌpʉ winɨ. 9 “Aiko 
rʉꞌkwɨ rɨ pʉrowa aꞌsarutanʉꞌnin eꞌtʉrawasoma mɨrɨ tanporon ikiꞌmasaꞌ yau.” * 
10 Uyenu yau rɨ eꞌaiꞌ, Itepuru yau, tʉron nɨ pe ene auyaꞌnokon pen nɨ tukaiꞌ. Kʉrɨ 
ɨyenoꞌma kon pɨꞌ naꞌneꞌ aꞌpai kon utakaꞌmatoꞌ yaꞌ uya rɨ itepeꞌpʉ pe eꞌma mɨrɨ, ɨnʉꞌ 
pe rɨ ken nai. 11 Utonpa ton, iputurʉka pɨꞌ rɨ marɨ usaurokʉ yau, ɨꞌrɨ pe ken iyesi 
pɨꞌ ɨsɨ pe rɨ toꞌ uya ukupʉ rɨ marɨ? Mɨrɨ pe iyesi pɨꞌ si, kurusuꞌ uya ɨkɨnʉntanʉꞌnɨtoꞌ 
usenoꞌmaꞌpʉ. 12  Kamoro si usauroꞌnɨ pɨꞌ teꞌsan asakoropanin kon esi iꞌse eꞌaiꞌ miyarɨ 
rɨ tʉꞌmaꞌkaiꞌ akʉꞌpɨtʉ pɨꞌ!

13 Ɨmɨrɨꞌnokon, utonpa ton kɨꞌmasaꞌ aꞌsisaꞌ pe ɨwesi kon pa pen, eꞌtane aꞌsisaꞌ pe pʉra 
ɨweꞌtoꞌ kon ɨkuꞌtɨꞌ nin ɨri eseru u kupʉ pɨꞌ; eꞌtane ruꞌku, ɨsiyapiyoꞌ pe eꞌtɨꞌ ɨusiꞌnʉnkatoꞌ 
kon yau. 14 Tanporo main amʉrasaꞌ mɨrɨ tikin nan nɨ main yaꞌ: “Ɨtonpa iꞌnʉnkakɨ 
ɨmɨrɨ pe mɨsiꞌnʉnkayaiꞌneꞌ kasa rɨ,” v tukaiꞌ. 15 Usiꞌkapɨꞌ nɨ pɨꞌ mɨrɨ awonsiꞌkɨ utan 
nɨ pɨꞌ ɨwesi kon yau, ɨsiwanoꞌ pe rɨ aumaꞌta kon mɨrɨ.

Ukoꞌman Nɨtoꞌ Itaꞌkwarʉ Winɨ
16 Mɨrɨ pɨꞌ si ta uya, ɨkoꞌmantɨꞌ Itaꞌkwarʉ winɨ, mɨrɨ aꞌtai iꞌnaino ɨri eseru poriꞌma 

auyaꞌnokon pʉra iyesi mɨrɨ. 17 Apʉne pʉra iꞌnaino esi Itaꞌkwarʉ kaisaron pe pʉra 
rɨ, mɨrɨ awonsiꞌkɨ Itaꞌkwarʉ esi iꞌnaino kaisaron pe pʉra rɨ nɨrɨ. Tʉusewaꞌnomasan 
pe rɨ toꞌ esi; iꞌse ɨweꞌtoꞌ kon kupʉ auyaꞌnokon poken pʉra rɨ. * 18  Eꞌtane Itaꞌkwarʉ 
esi pe iyesi yau ayanin kon pe, main oꞌno ɨwesi kon pen mɨrɨ.

19 Iꞌnaino makoi tʉrawasooi esi tense rɨ: ekuman nɨtoꞌ, ɨri eseru kupʉ pɨꞌ eꞌnɨtoꞌ, 
mɨrɨ awonsiꞌkɨ unɨkɨrun nɨtoꞌ, 20 papa tatoꞌ pe ipɨꞌ ikaꞌsaꞌ pɨꞌ ɨpʉreman nɨtoꞌ, mɨrɨ 
awonsiꞌkɨ enwokeꞌ pe eꞌnɨtoꞌ; ɨsewarumaꞌkeꞌ pe eꞌnɨtoꞌ, ɨsipɨꞌ eꞌnɨtoꞌ, ɨkɨntan nɨtoꞌ, 
ipan pe rɨ usakorotan nɨtoꞌ, amʉreꞌ pe eꞌnɨtoꞌ, ɨseseru yau pʉra eꞌnɨtoꞌ, eseru 
wannɨ pɨkɨrɨ usewaꞌnoman nɨtoꞌ, 21 mɨrɨ awonsiꞌkɨ ikinikeꞌ pe eꞌnɨtoꞌ; eꞌtaripan 
nɨtoꞌ, teꞌkamaiꞌ rɨ eꞌtaripan ekuman nɨtoꞌ pe, mɨrɨ ton waraiꞌnan. Apanamakapʉ 
uya ꞌnokon serɨ, wapiya sikuꞌtaineꞌ kasa, kamoro serɨ kasa tʉukoꞌmansan uya Papa 
eꞌtoꞌ esaꞌ wannɨ pe anʉntoꞌ oton pen nɨ.

22  Eꞌtane Itaꞌkwarʉ eperu ton esi usiꞌnʉnkan nɨtoꞌ, poriꞌ pe eꞌnɨtoꞌ, tʉusewankamaiꞌ 
pʉra eꞌnɨtoꞌ, tʉusetaꞌkaiꞌ pʉra eꞌnɨtoꞌ, mannʉꞌ pe eꞌnɨtoꞌ, wakʉ pe eꞌnɨtoꞌ, main 
nʉꞌpʉ awɨrɨ eꞌnɨtoꞌ, 23 ɨsɨ pe pʉra eꞌnɨtoꞌ, mɨrɨ awonsiꞌkɨ iwanoꞌ wannɨ pe tʉuseꞌseꞌtɨiꞌ 
eꞌnɨtoꞌ. Serɨ ton namaiꞌno main pʉra rɨ iyesi mɨrɨ. 24 Kamoro Kʉrai Sises iwanoꞌ pe 
teꞌsan uya kurusuꞌ pona tiꞌnaino kon ɨri eseru, ɨri pe eꞌpai teꞌtoꞌ kon mɨrɨ awonsiꞌkɨ 
ekumapai teꞌtoꞌ kon pokapɨtʉꞌpʉ kurusuꞌ pona. 25 Itaꞌkwarʉ winɨ ukoꞌman nɨꞌnokon 
pɨꞌ, Itaꞌkwarʉ pɨkɨrɨ eꞌnɨpaiꞌnokon. 26 Mɨ pe teꞌkuꞌsen pe enanpaiꞌnokon pʉra, tonpa 
tʉsakoropaiꞌ pʉra, tɨkɨntaiꞌ pʉra eꞌnɨpaiꞌnokon.

Wakʉ Kupʉ Tanporon Kon Pɨꞌ

6  Utonpa ton, ɨnʉꞌ rɨ eꞌmakoimasaꞌ aꞌtai, ɨmɨrɨꞌnokon, taꞌkwarʉ ke naꞌneꞌ nan 
nʉnaꞌpoi ɨꞌsɨꞌmʉn yai. Eꞌtane ɨsenkɨ, aꞌtai pʉra ɨiꞌtupɨꞌtoꞌ rɨ marɨ esi. 2  Ɨtonpa kon 

wariꞌsarʉ atɨꞌ; mɨrɨ aꞌtai, Kʉrai maimu aꞌkuꞌtɨ auyaꞌnokon mɨrɨ. 3 Ɨnʉꞌ rɨ usenuminka 
pe iyesi yau ɨnʉꞌ pe tesi tukaiꞌ, ɨnʉꞌ pe pʉra rɨ esiiꞌma, tiwanoꞌ pe rɨ isenkuꞌtɨ mɨrɨ. 
4 Tɨwɨ kaꞌpon teseru iꞌtui. Mɨrɨ tʉpo, mɨ pe teꞌkuꞌtoꞌ pe, tʉron nɨ pokon pe tʉusiꞌtuiꞌ 
pʉra, 5 apʉne pʉra tʉkaisarɨꞌnokon tʉwariꞌsarʉ kon arɨ toꞌ uya mɨrɨ.

6 Ɨnʉꞌ rɨ tenupatoꞌ anʉnnin main yau esi aꞌtai, tɨwɨ tanporo wakʉ ton pe teꞌsen 
ekamʉi tenupanin enaꞌ.

7 Kɨsenkuꞌtɨtʉu: Papa esi ɨnʉꞌ nʉsapemanʉ pen nɨ. Kaꞌpon uya tʉnpɨmɨꞌpʉ rɨ anʉmʉ 
mɨrɨ. 8 Kʉrɨ rɨ tiꞌnaino kuꞌnin tʉporiꞌmanin pe esi aꞌtai, mɨrɨ iꞌnaino uya imaꞌtanʉkʉ; 
kʉrɨ rɨ wakʉ Iyaꞌkwarʉ poriꞌmanin pe ipɨnnin esi aꞌtai, Iyaꞌkwarʉ winɨpai inkeroꞌ 
ukoꞌman nɨtoꞌ eporo iya. 9 Usetaꞌkanpaiꞌnokon pʉra man wakʉ eseru kuꞌtane, apʉne 
pʉra itepeꞌpʉ anʉntoꞌ oton kon iweyu aꞌtai, usetaꞌkan nɨsaꞌ pʉra iyesi yau. 10 Mɨrɨ 
pe iyesi pɨꞌ, uweyu kon esi koroꞌtau, wakʉ eseru kuꞌpaiꞌnokon tanporon kon kaꞌpon 
amʉꞌ pɨꞌ, kamoro kuru Papa Maimu apurɨnin nan pe teꞌsan pɨꞌ.

Iputurʉka Pen Eꞌtane Emennaꞌ Pe Eꞌkaꞌnɨ
11 Eke ton imenu entɨꞌ ɨyenaꞌnokon imenuka uya koroꞌtau uyemiyatʉ ke!
12  Kamoro atapurɨpaino kon kɨpoꞌpon pɨꞌ rɨ ayaꞌkwarʉka iꞌse naꞌneꞌ nan ɨyun kon 

piꞌpɨ puturʉkapɨtʉ pɨꞌ. Tʉkotaꞌma kon namaiꞌ rɨken toꞌ uya ikupʉ Kʉrai kurusukuui 
wenai. 13 Kamoro nin iputurʉkapɨꞌsaꞌ naꞌneꞌ nan esi main awɨrɨ pʉra rɨ. Tʉutapurɨtoꞌ 
kon pe ɨputurʉkapɨtʉ iꞌse ꞌnokon toꞌ esi. 14 Atapurɨpai pʉra eꞌaiꞌ eꞌtane uyepuru kon 
Sises Kʉrai kurusukuui pɨꞌ rɨken utapurɨ, iporo upona orʉ eꞌpokapɨtʉꞌpʉ naꞌneꞌ, mɨrɨ 
awonsiꞌkɨ urɨ rɨ eꞌpokapɨtʉꞌpʉ naꞌneꞌ ipona. 15 Iputurʉkatoꞌ mɨrɨ pe pʉra iputurʉkatoꞌ 
pen esi ɨꞌrɨ pe pʉra rɨ; emennaꞌ pe nin eꞌkaꞌnɨtoꞌ usiꞌtu mɨrɨ. 16  Tʉusewankamaiꞌ 
pʉra eꞌnɨtoꞌ mɨrɨ awonsiꞌkɨ ɨsentuꞌkeꞌ pe eꞌnɨtoꞌ esi tanporo serɨ iporo eꞌnɨtoꞌ iyawɨrɨ 
teꞌsan pona kan pe, kamo rɨ nɨrɨ Papa iwanoꞌ ton nɨrɨ Esuwerʉ amʉꞌ pona.

17 Iuꞌmatʉ pe, ɨnʉꞌ uya rɨ uyanpokʉma iꞌse pʉra eꞌaiꞌ, apʉne pʉra Sises wenai 
ukotaꞌmaꞌpʉ ɨ rʉꞌpʉ man upɨꞌ.

18 Sises Kʉrai, uyepuru kon uya wakʉ nonkasaꞌ nesii ayaꞌkwarʉ kon piyau, utonpa 
ton. Amen. 

1  Paarʉ, Kʉrai Sises nennokoꞌpʉ itekare ekamaiꞌ Papa eseru winɨ, winɨpaino, *
Wakʉ ton Eꞌpeꞌsas pon kon a enakan, tʉusaurokʉꞌpʉ awɨron kon b Kʉrai Sises 

yau:
2  Wakʉ nʉnonkasaꞌ mɨrɨ awonsiꞌkɨ tʉusewankamaiꞌ pʉra eꞌnɨtoꞌ nesii ɨyenakan 

kon pe Papa, ukʉipʉnʉ kon mɨrɨ awonsiꞌkɨ Itepuru Sises Kʉrai winon.

Kareta Paarʉ Nennokoꞌpʉ

Eꞌpeꞌsas Pon Kon
Enaꞌ

Ekamanin
Kareta Paarʉ Nennokoꞌpʉ Eꞌpeꞌsas Pon Kon Enaꞌ esi isewankamasaꞌ wapiya 

kuru, “Papa ekonekatoꞌ pɨꞌ . . . tanporo ikonekasaꞌ amʉranʉꞌtoꞌ pɨꞌ aꞌsamʉtʉ yaꞌ, 
tanporon nɨ Epʉn pon mɨrɨ awonsiꞌkɨ non pon, Kʉrai si itesaꞌ pe” (1:10). Ipan pe 
Papa munkɨ amʉꞌ ekamaꞌpo pe rɨ nɨrɨ iyesi toꞌ ukoꞌmantoꞌ pe se ta eꞌkwa pe serɨ 
eke kuru Papa ekonekatoꞌ esi ta pe kaꞌpon amʉꞌ enatoꞌ pe tikin nɨ, tikin nɨ eꞌnɨtoꞌ 
poro Sises Kʉrai pokon pe.

Wapiya iyeꞌtoꞌ airɨ Eꞌpeꞌsas Pon Kon yau imenukanin uya emoꞌka tʉusauroꞌtoꞌ 
ipɨꞌ tikin nɨ eꞌnɨtoꞌ iteꞌma pɨꞌ tʉusaurokʉ winɨ Papa ikʉipʉnʉ uya tʉmunkɨ ton 
anʉnsaꞌ, toꞌ pɨꞌ isentuꞌmasaꞌ mɨrɨ awonsiꞌkɨ toꞌ moꞌkasaꞌ iya toꞌ makooi apai Sises 
Kʉrai tʉmu poro, mɨrɨ awonsiꞌkɨ eke kuru Papa usauroꞌsaꞌ rʉꞌpʉ eꞌma takan pe 
iyeꞌkuꞌsaꞌ Wakʉ Aꞌkwarʉ winɨ. Ipɨkɨron pe iyesi airɨ ipan pe tʉnmenukaꞌpʉ ennin 
nan ekamaꞌpo iya toꞌ ukoꞌmantoꞌ pe tikin nɨ toꞌ eꞌtoꞌ Kʉrai yau enatoꞌ ipɨkɨrɨ pe 
iꞌnai rɨ toꞌ ukoꞌmantoꞌ yau aꞌsamʉtʉ pe.

Tuꞌkan nɨ panton iꞌtutoꞌ yai main utapurɨsaꞌ tikin nɨ Papa munkɨ amʉꞌ esi 
enpoikanin pe tikin nɨ Kʉrai yau toꞌ eꞌtoꞌ: Soꞌsi esi pun esaꞌ kasa, Kʉrai iꞌpai pe; 
mɨrɨ pe pʉra ɨutɨ tamɨsen kasa, Kʉrai itekun airoꞌnan tɨꞌ pe; mɨrɨ pe pʉra noꞌpʉ 
kasa, Kʉrai itaanꞌpʉ pe. Serɨ imenukasaꞌ kareta enuku ipan pe rɨ kaꞌtaꞌ ekamatoꞌ 
yaꞌ imenukanin utɨ koroꞌtau eke rɨ wakʉ nonkasaꞌ Papa uya winɨ usenuminkan 
nɨtoꞌ Kʉrai poro. Tanporon nɨ usene Kʉrai usiꞌnʉnkatoꞌ weyu yau, useꞌman nɨtoꞌ, 
usentuꞌman nɨtoꞌ, eke rɨ wakʉ nonkasaꞌ mɨrɨ awonsiꞌkɨ esuken ɨri pʉra eꞌnɨtoꞌ.

Iyawon Ekamanin
Ekamanin (1:1-2)
Kʉrai mɨrɨ awonsiꞌkɨ soꞌsi (1:3–3:21)
Emennaꞌ pe ukoꞌman nɨtoꞌ Kʉrai yau (4:1–6:20)
Iuꞌmatʉ (6:21‑24)

 

 

* 1:1 Inkupʉꞌpʉ 18:19‑21; 19:1 
a 1:1 Tʉron nɨ imenukasaꞌ ton yau, Eꞌpeꞌsas pon kon pʉra iyesi.
b 1:1 tʉusaurokʉꞌpʉ awɨron kon; mɨrɨ pe pʉra, apurɨnin nan



 

c 1:5 tenu yau. Tʉusiꞌnʉnkatoꞌ yau tʉmunkɨ pe eꞌnɨtoꞌ yau kuꞌnɨꞌpʉ iya pena; mɨrɨ pe pʉra, tenu yau 
tʉusiꞌnʉnkatoꞌ yau. Tʉmunkɨ pe eꞌnɨtoꞌ yau kuꞌnɨꞌpʉ iya pena.
* 1:7 Koroꞌse 1:14 
d 1:11 utanʉn nɨꞌpʉꞌnokon pena; mɨrɨ pe pʉra, eponin pe enan nɨꞌpʉꞌnokon pena
e 1:17 Aꞌkwarʉ ke; mɨrɨ pe pʉra, aꞌkwarʉ ke
* 1:20 Eren 110:1 * 1:22 Eren 8:6 * 1:22‑23 Koroꞌse 1:18 * 2:1 Koroꞌse 2:13 

Iyaꞌkwarʉ Pe Pʉreman Nɨtoꞌ Kʉrai Yau
3 Apurɨpɨꞌtoꞌ nesii Papa mɨrɨ awonsiꞌkɨ uyepuru kon Sises Kʉrai kʉipʉnʉ iwanoꞌ pe, 

wakʉ pe upʉremanin nʉꞌpʉ kon tanporon nɨ iyaꞌkwarʉ pe pʉreman nɨtoꞌ Epʉn po 
eꞌnɨ pata yau Kʉrai yau. 4 Apʉne pʉra uyanʉnsaꞌ iya ꞌnokon pɨꞌ pata ekoneka rawɨrɨ 
wakʉ pe teꞌsan pe mɨrɨ awonsiꞌkɨ ɨri pe pʉra tenu yau. Tʉusiꞌnʉnkatoꞌ yau 5 tʉmunkɨ 
pe eꞌnɨtoꞌ yau kuꞌnɨꞌpʉ iya pena c Sises Kʉrai poro, poriꞌ pe teꞌtoꞌ mɨrɨ awonsiꞌkɨ 
teseru awɨrɨ. 6 Ikuuꞌpʉ iya tapurɨpɨꞌtoꞌ pe, wakʉ nonkasaꞌ tʉuya pɨꞌ, iꞌnʉmʉra rɨ 
Tʉmu tʉniꞌnʉnkanʉ yau. 7 Iyau eꞌman nɨtoꞌ esi imʉnʉ poro, makoi pɨꞌ usentuꞌman 
nɨtoꞌ, Papa uya wakʉ nonkasaꞌ naꞌneꞌ awɨrɨ eke pe kuru rɨ * 8  uponaꞌnokon itʉsaꞌ 
iya eke pe kuru rɨ tanporo tʉpuꞌketʉ mɨrɨ awonsiꞌkɨ itoꞌkaꞌnʉꞌtoꞌ pokon pe. 9 Mɨrɨ 
awonsiꞌkɨ amaꞌai tʉnkupʉnʉ teseru poriꞌ pe teꞌtoꞌ awɨrɨ konekaꞌpʉ iya iꞌtutoꞌ kon 
pe, teꞌkuuꞌpʉ rʉꞌpʉ Kʉrai yau. 10 Serɨ ekonekan nɨsaꞌ eꞌkuꞌtoꞌ pe itaꞌkuꞌtɨtoꞌ weyu 
ton eꞌseposaꞌ aꞌtai—tanporon nɨ Epʉn pon mɨrɨ awonsiꞌkɨ non pon amʉranʉꞌnin 
pe tikin nɨ itesaꞌ, kʉrɨ rɨ kʉrɨ rɨ Kʉrai.

11 Kʉrɨ rɨ yau rɨ nɨrɨ utanʉn nɨꞌpʉꞌnokon pena, d inkuuꞌpʉ iyeꞌkuꞌtoꞌ pe awɨrɨ rɨ 
tanporon nɨ tʉrawasomanin mɨrɨ kasa iyeꞌtoꞌ pe tawon teseru awɨrɨ, 12  ina, wapiya 
Kʉrai yau teꞌkuꞌtoꞌ ke iyeꞌsaꞌ kon, eꞌtoꞌ pe eke pe ikuꞌtoꞌ apurɨpɨꞌtoꞌ kuꞌnin pe. 13 Mɨrɨ 
awonsiꞌkɨ ɨmɨrɨꞌnokon nɨ nɨrɨ esiꞌpʉ Kʉrai yau iꞌnairon maimu etasaꞌ auyaꞌnokon aꞌtai, 
wakʉ ɨyepikaꞌtɨtoꞌ kon ekareei. Apurɨsaꞌ auyaꞌnokon aꞌtai, amaꞌkʉiꞌtɨꞌpʉ kon aꞌsiꞌtoꞌ 
ike ke, usauroꞌnɨsaꞌ rʉꞌpʉ ipɨꞌ Wakʉ Aꞌkwarʉ, 14 itʉsaꞌ uneporonʉ kon ekamanin pe 
kamoro Papa iwanoꞌ pe teꞌsan eꞌma pona rɨ—eke pe tesi pɨꞌ tapurɨpɨꞌtoꞌ pe.

Tenki Tapɨtʉ Mɨrɨ Awonsiꞌkɨ Ɨpʉreman
15 Serɨ wenai, Itepuru Sises apurɨtoꞌ auyaꞌnokon etaꞌpʉ uya siꞌkɨrɨ mɨrɨ awonsiꞌkɨ 

wakʉ ton iꞌnʉnkatoꞌ auyaꞌnokon, 16 ereutasaꞌ pʉra rɨ iyesi ɨpɨꞌnokon tenki tapɨtʉ 
pɨꞌ mɨrɨ awonsiꞌkɨ ɨponaꞌnokon ɨpʉrematoꞌ rɨ esi uyenu yau. 17 Urɨꞌnokon epuru 
Sises Kʉrai eꞌtoꞌ iteseꞌ pɨꞌ Papa, meruntɨ pe teꞌsen Ikʉipʉnʉ, ekamaꞌpo pɨꞌ rɨ esi 
ɨrepatoꞌ kon pe iya puꞌketʉ mɨrɨ awonsiꞌkɨ enpoikanin Aꞌkwarʉ ke, e wakʉ pe parɨ 
iꞌtunin pe ɨwesi kon pa. 18  Ɨpʉrema rɨ nɨrɨ ɨyewan kon yau ɨyenu kon utaꞌkwakatoꞌ 
pe ɨkɨꞌmatoꞌ iya ꞌnokon ipona ɨyeꞌkuꞌtoꞌ kon iꞌtunin pe ɨwesi kon pa, eke pe kuru rɨ 
meruntɨ pe ɨneporonʉ kon esi wakʉ pe teꞌsan yau, 19 mɨrɨ awonsiꞌkɨ mɨrɨ kaisaron ta 
pokenaꞌ pen nɨ urɨꞌnokon apurɨnin nan iwanoꞌ pe intʉrʉnʉ eke kuru rɨ ipanaꞌpano. 
Mɨrɨ ipanaꞌpano esi eke imeruntɨrʉ eꞌtʉrawasoma pe rɨ, 20 inapurɨꞌpʉ Kʉrai yau 
iꞌmʉꞌsaꞌkaꞌpʉ iya aꞌtai iyerikʉꞌpʉ apai, mɨrɨpan aponontɨ tʉuya aꞌtai temiyatʉ 
enwoꞌnetʉ winɨ Epʉn po eꞌnɨ pata yau; * 21 ɨnnɨ rɨ tanporon nɨ esaꞌ wannɨ pe teꞌsen 
mɨrɨ awonsiꞌkɨ eke ton, panaꞌpano mɨrɨ awonsiꞌkɨ eke pata esanon, mɨrɨ awonsiꞌkɨ 
tanporon eke pe teꞌsen eseꞌ eseꞌtɨn nɨtoꞌ, serɨ aꞌtaino rɨken pen eꞌtane serɨ entakan 
pe rɨ teꞌsen aꞌtaino entaino. 22  Mɨrɨpan Papa uya tanporon nɨ tʉsaꞌ iꞌta oꞌkoiꞌ mɨrɨ 
awonsiꞌkɨ anʉnsaꞌ iya tanporon nɨ iꞌpai pe iyeꞌtoꞌ pe soꞌsi iwanoꞌ pe, * 23  ipun pe si 
teꞌsen, kʉrɨ rɨ pe rɨ si tanporon nɨ arʉꞌtɨnin tanporon winɨ rɨ. *

Nurɨne Iyenasaꞌ Kʉrai Yau

2  Ɨmɨrɨꞌnokon si, iyeriꞌsaꞌ pe iyeꞌsaꞌ rʉꞌsan main yawɨrɨ pʉra mɨrɨ awonsiꞌkɨ amakooi 
kon yau, * 2  ɨukoꞌmamʉꞌpʉ kon naꞌneꞌ iyau serɨ orʉ eseru awɨrɨ ɨwesi kon aꞌtai, 

mɨrɨ awonsiꞌkɨ kaꞌyawon kon esanon, iyaꞌkwarʉ eꞌtʉrawasoman pɨꞌ naꞌneꞌ kamoro 

f 2:3 umakooi kon eꞌtoꞌ iꞌse kupʉ pɨꞌ; mɨrɨ pe pʉra, upun kon pɨꞌ
* 2:15 Koroꞌse 2:14 * 2:16 Koroꞌse 1:20 * 2:17 Aisaya 57:19 

main awɨron kon pen yau. 3  Tanporo eꞌnɨ naꞌneꞌ kaisa rɨ ukoꞌman nɨꞌpʉꞌnokon toꞌ 
koroꞌtau pena aꞌtai, uꞌnaino kon umakooi kon eꞌtoꞌ iꞌse kupʉ pɨꞌ f mɨrɨ awonsiꞌkɨ iꞌse 
iyeꞌtoꞌ mɨrɨ awonsiꞌkɨ isenuminkatoꞌ pɨkɨrɨ utɨn pɨꞌ. Toꞌ kasa rɨ, iꞌnaino kotaꞌman 
nɨtoꞌ iwanoꞌ pe eꞌnɨꞌpʉ. 4 Eꞌtane apʉne pʉra eke pe uiꞌnʉnkatoꞌ kon iya esi wenai, 
Papa, eke pe rɨ isentuꞌmatoꞌ teꞌsen, 5 uya nurɨne ukuꞌsaꞌ kon Kʉrai pokon pe iyeriꞌsaꞌ 
pe rɨ eꞌnɨ tane main awɨrɨ pʉra eꞌnɨtoꞌ yau. Iꞌnai rɨ kuru iyesi, eke wakʉ nonkasaꞌ 
winɨ ɨyepikaꞌtɨsaꞌ kon. 6 Mɨrɨ awonsiꞌkɨ Papa uya uiꞌmʉꞌsaꞌkasaꞌ kon Kʉrai pokon 
pe, mɨrɨ awonsiꞌkɨ uyaponontɨsaꞌ iya ꞌnokon ipokon pe Epʉn pe teꞌsen pata yau, 
Kʉrai Sises yau, 7 enpoikatoꞌ tʉuya serɨ entakan nʉyeꞌaiꞌneꞌ aꞌtai mɨrɨ kaisaron ta 
pokenaꞌ pen wakʉ nonkasaꞌ, enpoikasaꞌ iya ɨsiꞌnʉnkeꞌ pe teꞌtoꞌ yau upɨꞌnokon Kʉrai 
Sises yau. 8  Apʉne pʉra wakʉ nonkasaꞌ winɨ ɨyepikaꞌtɨsaꞌ kon, apurɨtoꞌ poro—mɨrɨ 
awonsiꞌkɨ serɨ esi ɨwinon kon pen, Papa nʉtʉrʉnʉ mɨrɨ— 9 tʉrawaso pɨkɨron pen, 
ɨnʉꞌ rɨ utapurɨ namaiꞌ. 10 Apʉne pʉra Papa tʉrawasooi rʉꞌsan urɨꞌnokon, ikaꞌsaꞌ kon 
Kʉrai Sises yau wakʉ tʉrawaso kuꞌnin nan pe, Papa nʉkonekaꞌpʉ uyeꞌmataꞌnokon 
ikuꞌtoꞌ pe.

Kʉrai Yau Tikin Nɨ Enan Nɨsaꞌ
11 Mɨrɨ pe iyesi pɨꞌ, ɨyenu kon yau ikuꞌtɨꞌ Esuwerʉ amʉꞌ pe pʉra ɨwesiꞌpʉ kon 

ɨyentusaꞌ kon winɨ, mɨrɨ awonsiꞌkɨ, “itun piꞌpɨ iputurʉkasaꞌ kon pen” tukaiꞌ ɨyesakʉꞌpʉ 
kon, “itun piꞌpɨ iputurʉkasaꞌ kon” tukaiꞌ tʉusesaꞌsan uya (kaꞌpon amʉꞌ nʉkupʉnʉ 
tʉpun kon pɨꞌ temiyatʉ kon ke)— 12  ɨyenu kon yau mɨrɨ ikuꞌtɨꞌ, mɨrɨ aꞌtai Kʉrai 
piyapai iyemoꞌkasaꞌ pe ɨwesiꞌpʉ kon, Esuwerʉ yawon kon pe pʉra mɨrɨ awonsiꞌkɨ 
ɨnnon kon pe rɨ ekonekan nɨtoꞌ pɨꞌ usauroꞌnɨtoꞌ piyapai, iyeꞌkuꞌtoꞌ pʉra rɨ mɨrɨ 
awonsiꞌkɨ Papa pʉra rɨ serɨ non po. 13 Eꞌtane si serɨ pe Kʉrai Sises yau ɨmɨrɨꞌnokon, 
pena ɨnnɨ iyeꞌsaꞌ kon neꞌsaꞌ si esi aꞌko pe Kʉrai mʉnʉ poro.

14 Apʉne pʉra kʉrɨ rɨ rɨ esi usewankaman namaiꞌno pe, asaꞌrɨ teꞌsan kuꞌnin 
nʉꞌpʉ tikin nɨ, mɨrɨpan uya waꞌkʉꞌnin pe teꞌsen maꞌtanʉkʉꞌpʉ, ɨꞌseyaton pe eꞌnɨtoꞌ 
wekupiri, 15 tʉpun winɨ main, Mosiꞌ winon nonkaꞌpʉ tʉuya winɨ apiyontɨn nɨtoꞌ iya 
mɨrɨ awonsiꞌkɨ iyawɨrɨ eꞌnɨtoꞌ ton pokon pe. Ikaꞌtoꞌ pe tʉuya iyeꞌkuꞌtoꞌ esiꞌpʉ tikin 
nan pe asaꞌron apai, usewankaman pʉra si iyesi tʉkuꞌse; * 16  mɨrɨ awonsiꞌkɨ serɨ 
si tikin nan ipun yau toꞌ konekanin pe asaꞌrɨ rɨ marɨ Papa piyaꞌ kurusuꞌ po terikʉ 
winɨ, toꞌ usewaꞌnomatoꞌ moꞌkaꞌpʉ iya. * 17 Iyeeꞌpʉ mɨrɨpan uya tʉusewankamaiꞌ 
pʉra eꞌnɨtoꞌ ekamaꞌpʉ ɨmɨrɨꞌnokon ɨnnɨ teꞌsan pɨꞌ mɨrɨ awonsiꞌkɨ aꞌko pan kon 
nʉꞌsan pɨꞌ. * 18  Apʉne pʉra iporo asaꞌrɨ rɨ marɨ urɨꞌnokon utɨtoꞌ eꞌma esi Ikʉipʉnʉ 
piyaꞌ tikin nan Iyaꞌkwarʉ winɨ.

19 Mɨrɨ epeꞌpʉ pe, ɨnnon kon pe pʉra mɨrɨ awonsiꞌkɨ sunwaron kon pe pʉra ɨwesi 
kon, eꞌtane Papa munkɨ amʉꞌ tonpa pe mɨrɨ awonsiꞌkɨ itiwʉꞌ tau teꞌsan tonpa yeꞌ 
ton pe, 20 itamɨsaꞌ pe iyapon pe teꞌsan itekare ekamaiꞌ ennoꞌsaꞌ kon mɨrɨ awonsiꞌkɨ 
puꞌkenaꞌ amʉꞌ po, kʉrɨ rɨ rɨ nin si Kʉrai Sises itekun airon eke tɨꞌ pe. 21 Kʉrɨ rɨ yau 
tanporo mɨrɨ amɨsaꞌ enasaꞌ ɨsipona, mɨrɨpan nin si eꞌmʉꞌsaꞌkasaꞌ wakʉ useꞌman 
nɨtoꞌ mɨrɨ awonsiꞌkɨ ɨpʉreman nɨtoꞌ iwʉꞌ pe tenaiꞌ Itepuru yau. 22  Mɨrɨpan yau nin 
si ɨmɨrɨꞌnokon nɨ nɨrɨ utamɨsaꞌ mɨrɨ aꞌsamʉtʉ yau itiwʉꞌ pe ɨyena kon pa Papa 
ukoꞌmantoꞌ yau pe Taꞌkwarʉ winɨ.

Paarʉ, Esuwerʉ Amʉꞌ Pen Pɨꞌ Itekare Ekamanin

3  Mɨrɨ wenai, urɨ, Paarʉ, Kʉrai Sises iwanoꞌ pe aꞌsisaꞌ pe teꞌsen ɨmɨrɨꞌnokon 
Esuwerʉ amʉꞌ pen iwanoꞌ pe—

2  Etaꞌpʉ auyaꞌnokon kuru rɨ Papa uya wakʉ nonkasaꞌ tʉrawasooi, iyeꞌtʉsaꞌ uyenaꞌ, 
ɨyenaꞌnokon mɨrɨ awonsiꞌkɨ tʉron kon enaꞌ ekantoꞌ pe uya ɨpikaꞌtɨnin kon pe. 3 Serɨ 

* 3:4‑6 Koroꞌse 1:26‑27 * 4:2 Koroꞌse 3:12‑13 
g 4:8 ta iya; mɨrɨ pe pʉra, ta Papa uya

tonan tawon usenpoikaꞌpʉ uyenaꞌ, toꞌken nʉꞌkwɨ imenukakaꞌsaꞌ uya naꞌneꞌ ipɨꞌ. 4 Mɨrɨ 
ene auyaꞌnokon aꞌtai, itoꞌkaꞌnʉkʉ auyaꞌnokon Kʉrai nʉkupʉnʉ tonan tau ennin pe 
esi, 5 kaꞌpon amʉꞌ uya iꞌtutoꞌ pe iyeꞌsaꞌ rʉꞌpʉ pen tʉron nɨ aꞌtai iyeꞌsaꞌ kon enaꞌ serɨ 
aꞌtai isenpoikasaꞌ naꞌneꞌ kasa Iyaꞌkwarʉ winɨ wakʉ ton Papa nennokoꞌsan itekare 
ekamaiꞌ mɨrɨ awonsiꞌkɨ puꞌkenaꞌ amʉꞌ enaꞌ. 6 Serɨ tonan tawon, wakʉ itekare poro 
Esuwerʉ amʉꞌ pen esi Esuwerʉ amʉꞌ pokon pe ɨsiꞌkaisa rɨ itesaꞌ pe teꞌton kon 
pe, tikin nan nɨ ipun pʉꞌkʉ pe ɨsiꞌkaisa rɨ, mɨrɨ awonsiꞌkɨ ɨsiꞌkaisa rɨ ikupʉ tukaiꞌ 
usauroꞌnɨsaꞌ eponin nan pe Kʉrai Sises yau. *

7 Serɨ itekare poitorʉ pe iyenasaꞌ rʉꞌpʉ urɨ Papa uya wakʉ nonkasaꞌ ke urepasaꞌ 
pɨꞌ tʉpanaꞌpano eꞌtʉrawasoma poro. 8  Se pe rɨ eꞌtane sepan kon kuru nɨrɨ Papa 
munkɨ amʉꞌ oꞌkoiꞌ kuru, serɨ wakʉ nonkasaꞌ ke urepaꞌpʉ: Esuwerʉ amʉꞌ ton pen 
enaꞌ iwarinpa pokenaꞌ pen nɨ eke Kʉrai iwanoꞌ ekamanin pe. 9 Uyanʉmʉꞌpʉ tonan 
tau Papa, tanporon konekanin nʉꞌpʉ, nʉkuuꞌpʉ iyepiyaꞌtɨ siꞌkɨrɨ kuꞌnin pe saꞌman 
pe pʉra tanporon kon enaꞌ. 10 Iteseru esiꞌpʉ serɨ pe si, soꞌsi poro, iꞌtu pokenaꞌ pen nɨ 
Papa puꞌketʉ enatoꞌ pe tiꞌtusen pe esaꞌ wannɨ ton mɨrɨ awonsiꞌkɨ eke ton enaꞌ Epʉn 
eseru pe teꞌsen yawon kon, 11 inkeroꞌ rɨ mɨrɨtoꞌ pe taꞌpʉ iya rʉꞌpʉ inenukaꞌnʉkʉꞌpʉ 
Kʉrai Sises, uyepuru kon yau. 12  Iyau mɨrɨ awonsiꞌkɨ apurɨtoꞌ uyaꞌnokon poro Papa 
epotoꞌ pe itemeꞌnin pʉra mɨrɨ awonsiꞌkɨ en wannɨ yau teꞌse. 13  Mɨrɨ pe iyesi pɨꞌ, 
ɨyekamaꞌpo uya ꞌnokon, temiyaꞌnʉnse pʉra ɨwesi kon pa, ɨwenaiꞌnokon ekotaꞌma 
pɨꞌ, eke pe ɨkuꞌtoꞌ kon ipɨꞌ pɨꞌ rɨ.

Eꞌpeꞌsas Pon Kon Pona Ɨpʉreman Nɨtoꞌ
14  Mɨrɨ wenai Ikʉipʉnʉ rau eꞌsekunka, 15  Ikʉipʉnʉ tanporon kon aꞌsamʉtʉ 

yawon kon apurɨnin nan Epʉn mɨrɨ awonsiꞌkɨ non pon kon uya teseꞌ kon eposaꞌ 
naꞌneꞌ iwinɨ. 16 Ɨpʉrema eke pe rɨ teꞌsen eke pe tʉkuꞌtoꞌ apai ɨmeruntɨtanʉꞌtoꞌ kon 
pe iya tʉpanaꞌpano ke Taꞌkwarʉ poro ayauꞌnokon, 17 mɨrɨ kasa si, Kʉrai eꞌtoꞌ pe 
ayauꞌnokon apurɨtoꞌ poro. Mɨrɨ awonsiꞌkɨ ɨpʉrema kanan ɨmɨrɨꞌnokon, imisitasaꞌ pe 
mɨrɨ awonsiꞌkɨ iyekonekasaꞌ pe ɨwesi kon pa usiꞌnʉnkan nɨtoꞌ yau, 18  tʉpanaꞌpano 
ke ɨwesi kon pa, wakʉ ton amʉtʉ pe, itoꞌkaꞌnʉꞌnin nan pe eke pe rɨ ikaꞌta, kusan 
pe rɨ, kaꞌtau rɨ mɨrɨ awonsiꞌkɨ iꞌnau rɨ Kʉrai usiꞌnʉnkatoꞌ esi, 19 mɨrɨ awonsiꞌkɨ iꞌtu 
kon pa serɨ usiꞌnʉnkan nɨtoꞌ, iꞌtunin pe eꞌnɨtoꞌ entaino rɨ—autarʉꞌtɨ kon pa eke pe 
kuru Papa uya ɨrepatoꞌ kon ike ke.

20 Serɨ si ipona ikuꞌnin pe teꞌsen ipʉꞌkʉ iꞌtu pʉra rɨ ekamaꞌposaꞌ entai rɨ mɨrɨ kasa 
naꞌkɨ tatoꞌ entai rɨ, tʉmeruntɨrʉ awɨrɨ neꞌtʉrawasomayaiꞌneꞌ uyauꞌnokon, 21 iwanoꞌ 
pe eke pe ikuꞌtoꞌ nesii, soꞌsi tau mɨrɨ awonsiꞌkɨ Kʉrai Sises yau siyaroꞌ kon poro rɨ, 
tɨwɨrɨ rɨ, tɨwɨrɨ rɨ! Amen.

Tikin Nɨ Eꞌnɨtoꞌ Kʉrai Pun Yau

4  Aꞌsisaꞌ pe Itepuru iwanoꞌ pe esi koroꞌtau, ipan pe ayapiyoꞌma uya ꞌnokon 
ɨukoꞌmamʉ kon pa ukoꞌman nɨtoꞌ yau ikɨꞌmasaꞌ kon pe teꞌsan pe anʉnsaꞌ 

auyaꞌnokon naꞌneꞌ yau. 2  Mɨ pe teꞌkuꞌsan pe pʉra kuru eꞌtɨꞌ, ɨꞌsɨꞌmʉn yaino kon pe eꞌtɨꞌ; 
tʉusetaꞌkasan pe pʉra, ɨusiꞌnʉnka kon pɨꞌ ɨtonpa kon tʉpikaꞌtɨiꞌ eꞌtɨꞌ. * 3 Tikin nɨ ɨweꞌtoꞌ 
kon Iyaꞌkwarʉ iwanoꞌ yau enkurunpatɨꞌ kuru tʉusewankamaiꞌ pʉra eꞌnɨtoꞌ naꞌsiꞌaiꞌneꞌ 
poro. 4 Moro tikin nan ipun esi mɨrɨ awonsiꞌkɨ tikin nan Iyaꞌkwarʉ—ɨkɨꞌmasaꞌ kon 
naꞌneꞌ kasa kuru tikin nan ɨyeꞌkuꞌtoꞌ kon yaꞌ ɨkɨꞌmasaꞌ kon aꞌtai— 5 tikin nan Itepuru, 
tikin nan apurɨtoꞌ, tikin nan epaꞌtaisiman nɨtoꞌ; 6 tikin nan Papa, tanporon kon 
kʉipʉnʉ, tanporon entaino, tanporon poron nɨ mɨrɨ awonsiꞌkɨ tanporon yawon nɨ.

7 Eꞌtane uiwanoꞌ kon pe eꞌnɨ naꞌneꞌ kaisa rɨ wakʉ nonkasaꞌ eꞌtʉsaꞌ uponaꞌnokon 
Kʉrai uya ikuꞌsaꞌ naꞌneꞌ awɨrɨ. 8  Mɨrɨ wenai ta iya: g

i 4:9 non pona, non pe teꞌsen yaꞌ; mɨrɨ pe pʉra, non oꞌno, non pe teꞌsen yaꞌ

“Iyenuꞌsaꞌ aꞌtai kaꞌtaꞌ,
aꞌsisaꞌ kon arɨꞌpʉ iya taꞌkɨrɨ,
mɨrɨpan uya repan nɨtoꞌ tʉsaꞌ kaꞌpon amʉꞌ enaꞌ,” h

ta iya. 9 (Ɨꞌrɨ ta eꞌkwa pe “Iyenuꞌsaꞌ” ta? Iuꞌtɨꞌpʉ pe rɨ marɨ iyesi non pona, non 
pe teꞌsen yaꞌ. i 10 Kʉrɨ rɨ iuꞌtɨsaꞌ rʉꞌpʉ rɨ kʉrɨ rɨ iyenuꞌsaꞌ rʉꞌpʉ kaꞌtaꞌ rɨ kaꞌ entaꞌ rɨ, 
tanporon nɨ mɨ yawɨron yau teꞌtoꞌ pe.) 11 Kʉrɨ rɨ uya tʉron kon kuuꞌpʉ itekare ekamaiꞌ 
ennoꞌsaꞌ kon pe, tʉron kon puꞌkenaꞌ amʉꞌ pe, tʉron kon itekare ekamanin nan pe, 
tʉron kon kaꞌpon amʉꞌ ennin nan pe mɨrɨ awonsiꞌkɨ tiꞌsa amʉꞌ pe, 12  Papa munkɨ 
amʉꞌ konekanin nan pe tʉrawaso kuꞌnin nan pe, Kʉrai pun eꞌkaꞌtoꞌ pe, 13 tikin nɨ 
enan pʉꞌkʉ pona apurɨtoꞌ yau mɨrɨ awonsiꞌkɨ Papa Mumu iꞌtutoꞌ yau mɨrɨ awonsiꞌkɨ 
wakʉ pe iyakʉꞌpʉsaꞌ pe, Kʉrai yau eke pe utarʉꞌtɨn nɨtoꞌ wakʉ ke eponin pe.

14 Mɨrɨ aꞌtai mʉreꞌ eꞌnɨꞌnokon pen mɨrɨ, sipaꞌsipa nʉnaꞌpopɨtʉnʉ, mɨrɨ awonsiꞌkɨ se 
airɨ mɨrɨ awonsiꞌkɨ mɨ airɨ kaꞌpon amʉꞌ uya enupan winɨ ennakanin nan aꞌsetunʉ 
uya apɨꞌ nɨ enkuꞌtɨnin teseru kon ke pen. 15 Eꞌtane ruꞌku, usiꞌnʉnkan yau iꞌnairon 
pɨꞌ tʉusauroꞌsen pe, tanporon yau usemoꞌkaꞌnokon uꞌpai kon pe teꞌsen, Kʉrai kaisa 
rɨ. 16  Iwinɨ tanporo ipun ena ɨsipona ikara ton ke, usemoꞌka eꞌkapʉ tiwanoꞌ pe 
usiꞌnʉnkan nitoꞌ yau, ɨsiꞌkaisa rɨ tʉtʉrawasooi kon kupʉ toꞌ uya ke. *

Ukoꞌman Nɨ Iweyu Munkɨ Pe
17 Serɨ ta uya nin si ɨpɨꞌnokon, ta uya kuru rɨ Itepuru yau ɨpɨꞌnokon, kɨkoꞌmantʉu 

serɨ entaꞌ itekare apurɨnin nan pen, iwotoriꞌpɨ pʉra tʉusenuminkatoꞌ kon yau teꞌsan 
kasa. 18  Toꞌ ewarumansaꞌ itoꞌkaꞌnʉꞌtoꞌ tʉuyaꞌnokon yau, mɨrɨpan kon eꞌtaꞌnʉꞌsaꞌ 
Papa iwanoꞌ ukoꞌman nɨtoꞌ piyapai, apʉne pʉra toꞌ yau naꞌneꞌ itoꞌkaꞌnʉꞌnin pen 
esi toꞌ ewan usaꞌmanta winɨ. 19 Toꞌ ewan enasaꞌ saꞌman pe, toꞌ rɨ eꞌtʉsaꞌ ɨri kuꞌtoꞌ 
pe tʉuyaꞌnokon ipan pe rɨ tʉuseꞌseꞌtɨtoꞌ kon nɨ tʉnonkaiꞌ, mɨrɨpan kon uya tiꞌtuiꞌ 
pʉra rɨ ɨri ton kupʉ.

20 Ɨmɨrɨꞌnokon, mɨrɨ kasa Kʉrai iꞌtunin pe ɨyenaꞌpʉ kon pen. 21 Iꞌnai rɨ etaꞌpʉ 
auyaꞌnokon mɨrɨpan pɨꞌ ɨusenupaꞌpʉ kon iꞌnairon Sises yau naꞌneꞌ awɨrɨ. 
22  Ɨyenupaꞌpʉ kon, ɨukoꞌmamʉꞌpʉ kon eseru pɨꞌ, penaroꞌ ɨyeseru kon nonka kon 
pa, ɨyenkuꞌtɨpaiꞌnokon teꞌsen pɨkɨrɨ ɨwesi kon nʉmaꞌtanʉkʉꞌpʉ; * 23  emennaꞌ pe 
ɨyenatoꞌ kon pe ɨusenuminkatoꞌ kon yau; 24 emennaꞌ ɨyeseru kon yaꞌ ɨyena kon 
pa, iyeꞌkaꞌsaꞌ rʉꞌpʉ Papa kasa iyeꞌtoꞌ pe iꞌnairon ipoken eꞌnɨtoꞌ yau mɨrɨ awonsiꞌkɨ 
wakʉ pe eꞌnɨtoꞌ yau. *

25 Mɨrɨ pe iyesi pɨꞌ, akaisarɨꞌnokon kasi yeꞌ pe teꞌsen inonkatɨꞌ, mɨrɨ awonsiꞌkɨ 
iꞌnairon pɨꞌ tʉusauroꞌsen pe tʉtonpa pokon pe, apʉne pʉra tikin nan ipun pʉꞌkʉ 
pe eꞌnɨꞌnokon wenai. * 26 “Asakorooi kon yau kamakoitatʉu.” j Wʉi enu uꞌtɨ tane 
keꞌtʉu ausakorotasaꞌ kon nɨ marɨ eꞌtane, 27 mɨrɨ awonsiꞌkɨ makoi pʉta yen oton 
kʉꞌkuꞌtʉu. 28  Kʉrɨ amaꞌ pe iyeꞌpɨꞌsaꞌ rʉꞌpʉ kʉseꞌnin amaꞌ pe mɨrɨ entaꞌ, eꞌtane tɨwɨ 
neꞌtʉrawasomai, ɨꞌrɨ rɨ kupʉ pɨꞌ nesii temiyatʉ ke, kamoro entuꞌmaꞌ naꞌneꞌ nan 
repanin pe teꞌtoꞌ pe.

29 Ɨri rɨ usauroꞌnɨtoꞌ kʉsepaꞌkanin anta kon apai, eꞌtane wakʉ pikaꞌtɨnin nɨken 
tʉron kon kaꞌnin pe iꞌse toꞌ eꞌtoꞌ awɨrɨ, kamoro etanin nan epikaꞌtɨtoꞌ pe. 30 Mɨrɨ 
awonsiꞌkɨ Wakʉ Papa Aꞌkwarʉ kʉꞌpokoitanʉꞌtʉu ayaꞌsiꞌsaꞌ kon naꞌneꞌ ike ɨyeꞌmatoꞌ 
kon weyu pona rɨ. 31 Ɨri pe ɨtonpa kon pɨꞌ ɨweꞌtoꞌ kon inonkatɨꞌ, eweꞌtoiꞌpɨꞌtoꞌ kon, 
mɨrɨ awonsiꞌkɨ sakoro, eꞌsaꞌmorʉpɨꞌnɨtoꞌ mɨrɨ awonsiꞌkɨ ɨri pe kaꞌpon pɨꞌ usauroꞌnɨtoꞌ, 
tanporon nɨ ɨri pe eꞌpai eꞌnɨtoꞌ pokon pe rɨ. 32  Mannʉꞌ pe eꞌtɨꞌ mɨrɨ awonsiꞌkɨ aiko 

eꞌtoꞌ esaꞌ wannɨ pe mɨrɨ awonsiꞌkɨ Papa
l 5:9 iweyu, mɨrɨ pe pʉra iyaꞌkwarʉ

tawon pe ɨtonpa kon pɨꞌ, ɨsentuꞌkenaꞌ pe ɨtonpa kon pɨꞌ, Kʉrai yau Papa usentuꞌmasaꞌ 
ɨpɨꞌnokon naꞌneꞌ kasa. *

5  Mɨrɨ pe iyesi pɨꞌ, Papa kasa teꞌsan pe eꞌtɨꞌ, iniꞌnʉnkanʉ ton imunkɨ pe, 2  mɨrɨ 
awonsiꞌkɨ tʉukoꞌmansan pe usiꞌnʉnkan nɨtoꞌ yau, Kʉrai uya uiꞌnʉnkasaꞌ kon 

naꞌneꞌ kasa, mɨrɨpan eꞌnonkaꞌpʉ uiwanoꞌ kon pe aꞌpoꞌnan tʉtʉsen mɨrɨ awonsiꞌkɨ 
useꞌman nɨtoꞌ Papa enaꞌ pe. *

3 Eꞌtane ɨꞌkoroꞌtauꞌnokon ekuman eseru rɨ kʉseꞌseꞌsaꞌpɨꞌnin, mɨrɨ pe pʉra ɨri rɨ, mɨrɨ 
pe pʉra mentai eꞌnɨtoꞌ, apʉne pʉra serɨ ton esi ipoken pʉra rɨ wakʉ ton Papa munkɨ 
amʉꞌ iwanoꞌ pe. 4 Mɨrɨ pe pʉra ɨri pe rɨ usauroꞌnɨtoꞌ, iyaꞌkwarʉ pʉra rɨ usauroꞌnɨtoꞌ 
mɨrɨ pe pʉra ɨri pe teꞌsen main apurɨtoꞌ, ipokenaꞌ pen nɨ, eꞌtane tenki tatoꞌ rɨken 
imaimu pe. 5 Serɨ pɨꞌ iꞌnai rɨ eꞌtɨꞌ: tekumasan, mɨrɨ pe pʉra ɨri kupʉ pɨꞌ teꞌsan, mɨrɨ pe 
pʉra mentaino kon—esi ikaꞌsaꞌ apurɨpɨꞌnin pe—esi pʉra iyesi Kʉrai mɨrɨ awonsiꞌkɨ 
Papa eꞌtoꞌ esaꞌ wannɨ pe k epoton kon pe pʉra rɨ. 6 Ɨnʉꞌ rɨ ɨyenkuꞌtɨtɨꞌnin itenpʉꞌpʉ 
rɨ main ke, apʉne pʉra mɨrɨ waraiꞌnan pona Papa uya kotaꞌman nɨtoꞌ uyepʉ main 
awɨron kon pen pona. 7 Mɨrɨ pe iyesi pɨꞌ, toꞌ tonpa pe keꞌtʉu.

8  Apʉne pʉra ɨmɨrɨꞌnokon nɨ nɨrɨ esiꞌpʉ ewarupɨ pe, eꞌtane nin si Itepuru yau 
iweyu pe ɨwesi kon. Ɨkoꞌmantɨꞌ iweyu munkɨ pe, 9 (apʉne pʉra iweyu l eperu pe 
eꞌnɨ esi tanporo wakʉ pe eꞌnɨtoꞌ yau, ipoken eꞌnɨtoꞌ yau mɨrɨ awonsiꞌkɨ iꞌnairon 
yau) 10 mɨrɨ awonsiꞌkɨ Itepuru poriꞌmanin anwarinpatɨꞌ. 11 Teperu kenan pen nɨ 
ewarupɨ tʉrawasooi kʉsaꞌpɨꞌpɨꞌtʉu, eꞌtane ruꞌku enpoikatɨꞌ. 12  Apʉne pʉra piyɨꞌnʉꞌ 
rɨ iyesi amaꞌai ikuꞌsaꞌ rʉꞌpʉ eꞌsesaꞌpɨtʉ yau. 13  Eꞌtane tanporon nɨ isenpoikasaꞌ 
iweyu ke ena tensen pe, 14 apʉne pʉra iweyu esi tanporon nɨ kuꞌnin pe tensen pe. 
Mɨrɨ wenai tasaꞌ iya:

“Aiko teꞌnʉnsen, apakakɨ,
eriꞌnɨsaꞌ apai eꞌmʉꞌsaꞌkaꞌ,

Kʉrai uya ɨweiꞌtɨtoꞌ pe,”
ta iya.

15 Tiꞌtuiꞌ ɨkoꞌmantɨꞌ—puꞌpʉra pen eꞌtane puꞌkenaꞌ pe, 16 wakʉ pe ɨweyu kon apurɨtɨꞌ, 
apʉne pʉra wʉi ton man ɨri pe rɨ. * 17 Mɨrɨ pe iyesi pɨꞌ, iyaꞌkwarʉ pʉra keꞌtʉu, eꞌtane 
Itepuru eseru tʉtoꞌkaꞌnʉꞌse. 18  Waain pɨꞌ keꞌtaripatʉu, miyarɨ rɨ tʉuseꞌseꞌtɨiꞌ pʉra 
rɨ eꞌpai ɨkupʉ iya ꞌnokon esi. Eꞌtane ruꞌku, Iyaꞌkwarʉ ke atarʉꞌtɨtɨꞌ. 19 Eren yai 
ɨtonpa kon auroꞌkatɨꞌ, ɨpʉreman eremu mɨrɨ awonsiꞌkɨ iyaꞌkwarʉ pe teꞌsen eren 
yai. Ɨserenkatɨꞌ ɨyewan kon apai Itepuru pɨꞌ, 20 tɨwɨrɨ rɨ tenki tawon pe eꞌtɨꞌ Papa, 
Ikʉipʉnʉ pɨꞌ tanporon pɨꞌ rɨ, uyepuru kon Sises Kʉrai eseꞌ yau. *

21 Ɨsiyenaꞌ teꞌtʉse eꞌtɨꞌ, Kʉrai nama auyaꞌnokon pe rɨ.

Noꞌpʉ Ton Mɨrɨ Awonsiꞌkɨ Taanꞌpʉ Ton
22  Noꞌpʉ ton, ataanꞌpʉ kon enaꞌ eꞌtʉtɨꞌ Itepuru enaꞌ ɨyeꞌtʉrʉ kon pe rɨ. * 23  Apʉne 

pʉra taanꞌpʉ esi noꞌpʉ iꞌpai pe, Kʉrai esi kasa soꞌsi iꞌpai pe, tʉpun, ipikaꞌtɨnin 
pe teꞌtoꞌ. 24 Soꞌsi neꞌtʉyaiꞌneꞌ kasa Kʉrai enaꞌ, mɨrɨ kasa noꞌpʉ ton eꞌtʉtoꞌ pe iyesi 
tʉtaanꞌpʉ kon enaꞌ tanporon yau rɨ.

25 Taanꞌpʉ ton, ɨnoꞌpʉ kon iꞌnʉnkatɨꞌ, Kʉrai uya soꞌsi iꞌnʉnkasaꞌ naꞌneꞌ kasa, teꞌnonkaiꞌ 
itiwanoꞌ pe, * 26 wakʉ pe ikuꞌnin pe, ikorʉka tʉuya winɨ m tuna ke tʉmaimu winɨ, 27 itʉtoꞌ 
pe tʉuya tenaꞌ rɨ enkenaꞌ soꞌsi pe rɨ, itaꞌsiꞌsaꞌ pe pʉra rɨ, mɨrɨ pe pʉra itepikɨrɨi pʉra rɨ, 
mɨrɨ pe pʉra ɨꞌrɨ rɨ imaꞌtakʉʉi pʉra rɨ, eꞌtane wakʉ pe, imakuꞌpɨ pe pʉra. 28 Mɨrɨ naꞌneꞌ 

 309 EꞌPEꞌSAS 4 ,  5



 

n 5:31 Iseneses 2:24
* 6:1 Koroꞌse 3:20 
o 6:3 Isuꞌtaronomi 5:16
* 6:4 Koroꞌse 3:21 * 6:5 Koroꞌse 3:22‑25 * 6:9 Isuꞌtaronomi 10:17; Koroꞌse 3:25; 4:1 
* 6:14 Aisaya 11:5; 59:17 * 6:15 Aisaya 52:7 * 6:17 Aisaya 59:17 

kasa, taanꞌpʉ ton uya tʉnoꞌpʉ kon iꞌnʉnkatoꞌ pe iyesi tʉpun kon iꞌnʉnka tʉuyaꞌnokon 
pe rɨ. Kʉrɨ tʉnoꞌpʉ iꞌnʉnkanin usiꞌnʉnka rɨ mɨrɨ. 29 Ɨnʉꞌ ken tʉpun ewarumaꞌtɨnin, 
eꞌtane ewekʉ iya mɨrɨ awonsiꞌkɨ imainanpa iya, soꞌsi kuꞌaiꞌneꞌ Kʉrai kasa— 30 apʉne 
pʉra ipun pʉꞌkʉ pe eꞌnɨ pɨꞌ. 31 “Mɨrɨ wenai, warawoꞌ uya tʉkʉipʉnʉ mɨrɨ awonsiꞌkɨ 
tʉsan nɨntoꞌ pe iyesi, mɨrɨpan ena tʉnoꞌpʉ yaꞌ tikin nɨ, mɨrɨpan kon ena tikin nɨ ipun,” n 
tasaꞌ. 32  Serɨ serɨ eke kuru amaꞌaino—eꞌtane usaurokʉ serɨ Kʉrai mɨrɨ awonsiꞌkɨ soꞌsi 
pɨꞌ. 33 Mɨrɨ nin si eꞌtane, akaisarɨꞌnokon kuru ɨnoꞌpʉ kon iꞌnʉnkatoꞌ auyaꞌnokon pe 
iyesi mɨsiꞌnʉnkayatʉiꞌneꞌ kasa, mɨrɨ awonsiꞌkɨ noꞌpʉ uya tʉtaanꞌpʉ namatoꞌ pe iyesi.

Mʉre Amʉꞌ Mɨrɨ Awonsiꞌkɨ Toꞌ Sanon

6  Mʉre amʉꞌ, asanon kon maimu awɨrɨ eꞌtɨꞌ Itepuru yau, apʉne pʉra serɨ esi 
ipokenaꞌ pe. * 2  “Ɨkʉipʉnʉ mɨrɨ awonsiꞌkɨ asan inamakɨ”—wapiyaroꞌ rɨ apiyontɨn 

nɨtoꞌ ikupʉ uya tukaiꞌ usauroꞌnɨsaꞌ itonpa— 3 “wakʉ pe ɨwesi pa inke ɨukoꞌmamʉ 
pa serɨ non po,” o tawon. 4 Ikʉipʉnʉ ton, ɨmunkɨ kon tʉsakoropaiꞌ pʉra eꞌtɨꞌ; eꞌtane 
ruꞌku, toꞌ emoꞌkatɨꞌ Itepuru eseru yau toꞌ tenupaiꞌ mɨrɨ awonsiꞌkɨ toꞌ tauroꞌkaiꞌ. *

Apiyoꞌ Ton Mɨrɨ Awonsiꞌkɨ Epuru Ton
5 Apiyoꞌ ton, non pon kon ɨyepuru kon maimu awɨrɨ eꞌtɨꞌ, toꞌ nama pe mɨrɨ awonsiꞌkɨ 

tenariꞌnʉnse toꞌ pɨꞌ, wakʉ pe itewan, Kʉrai maimu awɨrɨ ɨwesi kon pe rɨ. * 6 Toꞌ maimu 
awɨrɨ eꞌtɨꞌ, toꞌ uya ɨyenpɨꞌtaneꞌnokon nɨken pen wakʉ tatoꞌ pe toꞌ uya ɨpɨꞌnokon, eꞌtane 
Kʉrai apiyoꞌ ton pe, Papa eseru kupʉ pɨꞌ ɨyewan kon apai. 7 Iyapiyoꞌ pe eꞌtɨꞌ ariꞌkenaꞌ pe, 
Itepuru apiyoꞌ pe ɨwesi kon pe, kaꞌpon amʉꞌ pen, 8 apʉne pʉra iꞌtu auyaꞌnokon Itepuru uya 
tanporon kon eꞌma wakʉ inkuuꞌpʉ pɨꞌ, poitorʉ pe teꞌsen mɨrɨ pe pʉra ɨnʉꞌ enawon pen nɨ.

9 Mɨrɨ awonsiꞌkɨ esanon, ayapiyoꞌ kon ikuꞌtɨꞌ mɨrɨ kasa rɨ marɨ. Toꞌ kʉsenariꞌpatʉu, 
iꞌtu auyaꞌnokon ke kʉrɨ asaꞌrɨ rɨ ɨyepuru kon mɨrɨ awonsiꞌkɨ toꞌ epuru esi Epʉn pon, 
tenu yawon kenan pen nɨ nin. *

Papa Amataai
10 Iuꞌmatʉ pe, panaꞌ pe eꞌtɨꞌ Itepuru yau mɨrɨ awonsiꞌkɨ meruntɨ ipanaꞌpano yau. 

11 Tanporo kuru Papa amataai yaꞌ enatɨꞌ, wakʉ pe ɨyeꞌsotoꞌka kon pa makoi eseru 
namaiꞌ. 12  Apʉne pʉra pun pokon pe mɨrɨ awonsiꞌkɨ mʉn pokon pe eꞌsuranman pɨꞌ 
eꞌnɨꞌnokon pen, eꞌtane esanon mɨrɨ awonsiꞌkɨ eke ton, mɨrɨ awonsiꞌkɨ serɨ ewarupɨ 
orʉ meruntɨrʉ mɨrɨ awonsiꞌkɨ ɨri aꞌkwarʉ ton panaꞌpano, kaꞌ eseru yawon kon pokon 
pe nin eꞌsuranman. 13 Mɨrɨ pe iyesi pɨꞌ, tanporo Papa amataai yaꞌ enatɨꞌ, ɨri weyu 
eꞌseposaꞌ aꞌtai, wakʉ pe ɨyeꞌsotoꞌka kon pa, mɨrɨ awonsiꞌkɨ tanporon nɨ kupʉ tʉpo, 
ɨyeꞌsotoꞌka kon pa. 14 Panaꞌ pe eꞌsotoꞌkatɨꞌ iꞌnairon ɨpokʉrʉʉi kon pe ɨworoꞌpai kon oi, 
ipoken eꞌnɨtoꞌ ɨpɨtɨ kon wapu pe, * 15 aꞌta kon temaikaiꞌ tʉusewankamaiꞌ pʉra eꞌnɨtoꞌ 
wakʉ ekareei yaꞌ wakʉ pe iyeꞌkamasaꞌ pe. * 16 Serɨ tonpa ton pe apurɨtoꞌ anʉntɨꞌ 
awapu kon pe, serɨ ke tanporon ɨri pʉre ton iꞌnɨꞌpanʉkʉ kon pa. 17 Epikaꞌtɨn nɨtoꞌ 
anʉntɨꞌ ayarʉkooi kon pe mɨrɨ awonsiꞌkɨ ɨsuparaai kon pe Iyaꞌkwarʉ, Papa Maimu 
pe teꞌsen. * 18  Mɨrɨ awonsiꞌkɨ ɨpʉrematɨꞌ Iyaꞌkwarʉ yau tanporo teꞌkuꞌsen aꞌtai rɨ, 
tiꞌtuiꞌ pʉra rɨ ɨpʉreman nɨtoꞌ mɨrɨ awonsiꞌkɨ esaꞌtoꞌ yai. Serɨ itewan yau esiiꞌma, 
tenu ke esiiꞌma mɨrɨ awonsiꞌkɨ tɨwɨrɨ rɨ ɨpʉremaiꞌma tanporon kon wakʉ ton pona.

19 Upona nɨrɨ ɨpʉrematɨꞌ, unta aꞌkoka uya aꞌtai, main ke urepatoꞌ pe enariꞌmʉra 
tonan tawon itekare kuꞌtoꞌ pe uya tiꞌtusen pe, 20 kʉrɨ rɨ pe rɨ ennoꞌsaꞌ pe eꞌaiꞌneꞌ 
iꞌsen yau. Ɨpʉrematɨꞌ enariꞌmʉra ekamatoꞌ pe uya, eꞌtoꞌ awɨrɨ.

Iuꞌmatʉ Pe Miyarɨ Tatoꞌ
21 Taiꞌkiꞌkas, tonpa rʉꞌkwɨ mɨrɨ awonsiꞌkɨ iyawɨron apiyoꞌ Itepuru yau, uya 

tanporon nɨ ekama mɨrɨ ɨpɨꞌnokon, iꞌtu kon pa mɨrɨ kasa esi mɨrɨ awonsiꞌkɨ ɨꞌrɨ pɨꞌ 
esi. * 22  Ennoko uya ɨpiyaꞌnokon mɨrɨ pɨkɨrɨ, ina iꞌtu kon pa mɨrɨ kasa ina esi tukaiꞌ, 
mɨrɨ awonsiꞌkɨ ɨporiꞌmanin kon pe. *

23 Tʉusewankamaiꞌ pʉra eꞌnɨtoꞌ mɨrɨ awonsiꞌkɨ usiꞌnʉnkan nɨtoꞌ apurɨtoꞌ pokon pe 
Papa, Ikʉipʉnʉ mɨrɨ awonsiꞌkɨ Itepuru Sises Kʉrai winon nesii utonpa kon enakan 
pe. 24 Tɨwɨ wakʉ nonkasaꞌ nesii kamo uyepuru kon Sises Kʉrai iꞌnʉnkatoꞌ toꞌ uya 
usenkʉꞌsaꞌ pʉra naꞌneꞌ nan enakan pe. 

1  Paarʉ mɨrɨ awonsiꞌkɨ Temuꞌti, Sises Kʉrai poitorʉ ton winɨpaino, *
Tanporo wakʉ ton aꞌsamʉtʉ pe soꞌsi epuru ton mɨrɨ awonsiꞌkɨ toꞌ pikaꞌtɨnin 

nan pokon pe teꞌsan Sises Kʉrai yau Piriꞌpai yau teꞌsan enakan:

Kareta Paarʉ Nennokoꞌpʉ

Piriꞌpai Pon Kon
Enaꞌ

Ekamanin
Kareta Paarʉ Nennokoꞌpʉ Piriꞌpai Pon Kon Enaꞌ eꞌmenukaꞌpʉ wapiyaroꞌ Paarʉ 

nʉꞌmʉꞌsaꞌkaꞌpʉ Yuroꞌ pon kon nono po, Roman amʉꞌ nono pʉꞌkʉ Maꞌsitoniya pon. 
Iyeꞌmenukaꞌpʉ itekare ekamaseꞌna ennoꞌsaꞌ esi koroꞌtau parikiꞌsi tau, mɨrɨ awonsiꞌkɨ 
ewaꞌnoma pɨꞌ teꞌsan tʉron kon Kʉriꞌsan pe eꞌnɨ tʉrawasooi kuꞌnin nan uya imanenpa 
aꞌtai mɨrɨ awonsiꞌkɨ ennakanin pe enupan nɨtoꞌ, soꞌsi Piriꞌpai yawon tau uya isakoropaꞌpʉ. 
Eꞌtane si serɨ ennoꞌsaꞌ kareta uya poriꞌ pe eꞌnɨtoꞌ mɨrɨ awonsiꞌkɨ enu wannɨ yau eꞌnɨtoꞌ 
ennaꞌpiꞌnʉnka, Paarʉ rɨ ken uya Sises Kʉrai apurɨtoꞌ ipan pe uya enpoika.

Inke pʉra iyeꞌtoꞌ wenai serɨ tennoꞌsen kareta eꞌmenukaꞌpʉ Piriꞌpai awon kon 
Kʉriꞌsan amʉꞌ pɨꞌ teporiꞌmatoꞌ ekamanin pe iꞌse teꞌtoꞌ tʉrepatoꞌ ike rʉꞌpʉ pɨꞌ 
tʉpikaꞌtɨnin pe, pɨꞌ. Mɨrɨ koroꞌtau si poriꞌ pe tenu kon yau toꞌ eꞌtoꞌ pe toꞌ usewankama 
namaiꞌ tanporo imanenpanin pe teꞌsen yau mɨrɨ awonsiꞌkɨ tʉmɨrɨꞌnokon nɨ nɨrɨ 
usewankamatoꞌ yau. Toꞌ ekamaꞌpo iya ipan pe Sises eseru mɨ pe teꞌkuꞌsen pen kasa toꞌ 
eꞌtoꞌ pe, amʉreꞌ pe mɨrɨ awonsiꞌkɨ mɨ pe teꞌkuꞌsen pe eꞌnɨtoꞌ esi namaiꞌ toꞌ esaꞌ pe. Toꞌ 
emiyaꞌpontɨꞌpʉ iya toꞌ ukoꞌmantoꞌ Kʉrai pokon pe esi Papa uya wakʉ nonkasaꞌ winon 
pe, toꞌ neporoꞌpʉ toꞌ uya apurɨtoꞌ winɨ, main, Mosiꞌ winon Esuwerʉ amʉꞌ iwanoꞌ 
awɨrɨ eꞌnɨ nʉkupʉnʉ winon pen. Poriꞌ pe eꞌnɨtoꞌ mɨrɨ awonsiꞌkɨ tʉusewankamaiꞌ 
pʉra eꞌnɨtoꞌ Papa nʉtʉrʉꞌpʉ kamoro Kʉrai pokon pe tʉukoꞌmansaꞌ pɨꞌ imenuka iya.

Serɨ kareta eꞌmaꞌkʉiꞌtɨsaꞌ mɨrɨ poriꞌ pe eꞌnɨtoꞌ, enu wannɨ yau eꞌnɨtoꞌ, aꞌsamʉtʉ 
pe tikin nɨ tenai eꞌnɨtoꞌ, mɨrɨ awonsiꞌkɨ saꞌman annawɨrɨ rɨ Kʉriꞌsan pe eꞌnɨ uya 
apurɨtoꞌ mɨrɨ awonsiꞌkɨ ukoꞌman nɨtoꞌ pɨꞌ iyetʉꞌka. Enpoika iya rɨ nɨrɨ ipan pe Paarʉ 
uya soꞌsi Piriꞌpai yawon iꞌnʉnkatoꞌ.

Iyawon Ekamanin
Ekamanin (1:1-11)
Ipoirɨ rɨ Paarʉ pɨꞌ teꞌkuꞌsen (1:12‑26)
Kʉrai yau ukoꞌman nɨtoꞌ (1:27–2:18)
Temuꞌti mɨrɨ awonsiꞌkɨ Eꞌpaꞌpʉrotaiꞌtas iwanoꞌ ekonekan nɨtoꞌ (2:19‑30)
Panaman nɨtoꞌ eyaton non mɨrɨ awonsiꞌkɨ ɨsɨ ton namaiꞌ (3:1–4:9)
Paarʉ mɨrɨ awonsiꞌkɨ itonpa ton Piriꞌpai pon kon (4:10‑20)
Iuꞌmatʉ (4:21‑23)

b 1:19 upaꞌkanin pe; mɨrɨ pe pʉra, upikaꞌtɨnin pe.

2  Wakʉ nonkasaꞌ mɨrɨ awonsiꞌkɨ tʉusewankamaiꞌ pʉra eꞌnɨtoꞌ nesii ɨyenakan kon 
pe, Papa, ukʉipʉnʉ kon mɨrɨ awonsiꞌkɨ Itepuru Sises Kʉrai winɨpaino.

Tenki Tatoꞌ Mɨrɨ Awonsiꞌkɨ Ɨpʉreman Nɨtoꞌ
3  Tenki tapɨtʉ uya Papa pɨꞌ ɨyenuminkapɨtʉ uya ꞌnokon kaisarɨ rɨ. 4 Tanporo 

ɨponaꞌnokon ɨpʉrema yau, tɨwɨrɨ rɨ ɨpʉrema poriꞌ pe esiiꞌma, 5 apʉne pʉra utonpa 
pe ɨwesi kon wakʉ itekare yau, iyeꞌsaraꞌtɨꞌpʉ siꞌkɨrɨ serɨ pʉꞌkʉ pona rɨ, 6 serɨ iꞌtu 
uya pɨꞌ kuru rɨ, kʉrɨ wakʉ tʉrawaso piyaꞌtɨnin nʉꞌpʉ ayauꞌnokon uya ikupʉ iuꞌmatʉ 
pʉꞌkʉ pona, Sises Kʉrai uyepʉ weyu pʉꞌkʉ pona.

7 Iyeꞌtoꞌ pe rɨ serɨ kasa eꞌkuꞌaiꞌ tanporo ɨpɨꞌnokon, apʉne pʉra uyewan yau ɨkupʉ 
uya ꞌnokon pɨꞌ, ɨꞌrɨ pe rɨ esi yau aꞌsisaꞌ pe mɨrɨ pe pʉra eꞌwaꞌkʉtʉ yau mɨrɨ awonsiꞌkɨ 
wakʉ itekare meruntɨtanʉkʉ uya yau, tanporo ɨmɨrɨꞌnokon uya Papa uya wakʉ 
nonkasaꞌ eporo upokon pe. 8  Papa uya tanporo ɨmɨrɨꞌnokon iꞌse eꞌtoꞌ ekama mɨrɨ 
Kʉrai Sises usiꞌnʉnkatoꞌ ike ke.

9 Serɨ serɨ ɨpʉrematoꞌ: ɨusiꞌnʉnkatoꞌ kon enatoꞌ pe miyarɨ rɨ eke pe iꞌtunin pe 
mɨrɨ awonsiꞌkɨ ipan pe ennin pe, 10 mɨrɨ si wakʉ pe teꞌsen iꞌtunin pe ɨwesi kon pa, 
ɨri tatoꞌ ipɨꞌ pe pʉra mɨrɨ awonsiꞌkɨ esuken Kʉrai weyu pʉꞌkʉ pona, 11 ipokenaꞌ pe 
eꞌnɨtoꞌ nepeta nʉkʉnʉ ke itarʉꞌtɨsaꞌ pe tʉuyeꞌsen Sises Kʉrai poro—eke pe Papa 
kuꞌtoꞌ mɨrɨ awonsiꞌkɨ apurɨpɨꞌtoꞌ pe.

Paarʉ Iꞌsen Uya Miyarɨ Rɨ Wakʉ Itekare Usekama Kupʉ
12  Iꞌtu auyaꞌnokon iꞌse eꞌaiꞌ, utonpa ton, iyeꞌkuꞌsaꞌ rʉꞌpʉ upɨꞌ uya miyarɨ rɨ wakʉ 

itekare usekama kuꞌsaꞌ man. 13  Mɨrɨ moron nʉꞌpʉ pe tensen pe tanporo kopʉna 
pataꞌseꞌ erasu ton koroꞌtawɨrɨ iyenasaꞌ mɨrɨ awonsiꞌkɨ tanporon kon pona rɨ Kʉrai 
iwanoꞌ pe iꞌsen yau esi. * 14 Uyaꞌsisaꞌ wenai tuꞌke rɨ tonpa ton pe teꞌsan Itepuru yau, 
eporiꞌmapɨꞌsaꞌ tʉusauroꞌsan pe Papa Maimu pɨꞌ epiyɨꞌkenaꞌ pe pʉra mɨrɨ awonsiꞌkɨ 
enariꞌmʉra.

15 Iꞌnairɨ rɨ iyesi tʉron kon uya Kʉrai ekareei ekama tɨkɨnta kon pe mɨrɨ awonsiꞌkɨ 
tʉusakorota kon pe, eꞌtane tʉron kon uya ekama wakʉ pe kuru nin iteseru esiiꞌma. 
16 Serɨ pe iwa naꞌneꞌ nan uya ikupʉ usiꞌnʉnkan nɨtoꞌ yau, iꞌtuiꞌma serɨ yaꞌ eꞌtʉsaꞌ 
esi wakʉ itekare wapu pe. 17 Wapiyaroꞌ kon uya itekare ekamaꞌpʉ Kʉrai pɨꞌ tiwanoꞌ 
kon pe ɨnkuꞌpai teꞌtoꞌ kon iꞌnapai rɨ pʉra rɨ, ekamʉn neꞌnin pe upona aꞌsisaꞌ pe esi 
koroꞌtau. a 18  Eꞌtane, ɨꞌrɨ pe ken iyesi? Eke esi mɨrɨ tanporon yau, kasi yeꞌ rɨ eseru 
wannɨ mɨrɨ pe pʉra iꞌnairoꞌ yau, Kʉrai ekareei usekamasaꞌ; serɨ wenai nin si poriꞌ 
pe esi.

Ewaiꞌ, miyarɨ rɨ eporiꞌman pɨꞌ esi, 19 iꞌtu uya wenai ɨwɨpʉrematoꞌ kon winɨ mɨrɨ 
awonsiꞌkɨ epikaꞌtɨtoꞌ esi Sises Kʉrai aꞌkwarʉ winɨ, serɨ iyeꞌkuꞌsaꞌ rʉꞌpʉ upɨꞌ esi mɨrɨ 
upaꞌkanin pe. b 20 Enurikʉ serɨ mɨrɨ awonsiꞌkɨ eꞌkuꞌtoꞌ esi epiyɨꞌtoꞌ pe pʉra, eꞌtane 
enariꞌkeꞌ pʉra eꞌtoꞌ serɨ pe siya rɨ Kʉrai namatoꞌ pe upun yau, ukoꞌmantoꞌ yau mɨrɨ 
pe pʉra eriꞌtoꞌ yau. 21 Apʉne pʉra urɨ pona, ukoꞌman nɨ pe Kʉrai esi, mɨrɨ awonsiꞌkɨ 
eriꞌnɨ esi eporo pe. 22  Apʉne pʉra ukoꞌmamʉ pe iyesi yau upun yau rɨ, serɨ esi mɨrɨ 
miyarɨ rɨ epekenaꞌ pe eꞌtʉrawasoma ta eꞌkwa pe. Mɨrɨ rɨ eꞌtane, ɨꞌrɨ kuru ken si 
anʉmʉ uya? Iꞌtu uya pʉra rɨ iyesi! 23 Ekaraka serɨ asaꞌron aꞌsanau: emoꞌkapai rɨ esi 
mɨrɨ awonsiꞌkɨ Kʉrai aꞌkɨrɨ eꞌtoꞌ pe, wakʉ pe kuru rɨ nin; 24 eꞌtane miyarɨ rɨ ɨiwanoꞌ 
kon pe kuru upun yau eꞌtoꞌ pe iyesi, 25 Siꞌtuyaiꞌ rɨ serɨ, siꞌtuyaiꞌ serɨ yau rɨ eꞌtoꞌ esi 
tukaiꞌ mɨrɨ awonsiꞌkɨ tanporo ayaꞌkɨrɨꞌnokon nɨ esi mɨrɨ ikupʉ kon pa mɨrɨ awonsiꞌkɨ 
poriꞌ pe ɨwesi kon pa apurɨtoꞌ auyaꞌnokon yau, 26 mɨrɨ kasa si urɨ esi ɨpiyauꞌnokon 
kanan uya poriꞌ pe ɨkupʉ kon, Kʉrai Sises yau ɨweꞌtoꞌ kon anʉꞌkaꞌtoꞌ pe urɨ pɨkɨrɨ.

27 Ɨꞌrɨ rɨ eꞌkuꞌtane, ɨiwanoꞌ kon pe rɨ iyeꞌtoꞌ awɨrɨ Kʉrai ekareei yau eꞌtɨꞌ. Mɨrɨ aꞌtai, 
uyepʉ ɨyenseꞌnaꞌnokon, mɨrɨ pe pʉra eta uya rɨken ɨpɨꞌnokon, urɨ pʉra rɨ iyeꞌtane 
iꞌtu uya rɨ mɨrɨ, ɨyeꞌsotoꞌkasaꞌ kon panaꞌ pe tikin nɨ iyaꞌkwarʉ tikin nan kaꞌpon pe 
itekare apurɨtoꞌ pɨꞌ, 28  tenariꞌnʉnse pʉra ɨꞌrɨ pɨꞌ rɨ ɨyewaꞌnomanin kon nʉkupʉnʉ 
pɨꞌ. Serɨ esi mɨrɨ toꞌ uya entoꞌ ipɨꞌ, toꞌ umaꞌta ekamanin, ɨmɨrɨꞌnokon nin si epikaꞌtɨ 
tane, Papa winɨ. 29 Ɨyenaꞌnokon iyeꞌtʉsaꞌ pɨꞌ, Kʉrai iwanoꞌ pe apurɨ kon pa rɨken pen, 
eꞌtane ɨyekotaꞌmatoꞌ kon pe rɨ iyesi itiwanoꞌ pe, 30 mɨrɨ awɨrɨ rɨ saꞌne ɨutɨ kon esi 
mɨrɨ eꞌsuranman pɨꞌ uyentaꞌtʉineꞌ awɨrɨ rɨ, mɨrɨ awonsiꞌkɨ serɨ pe eta auyaꞌnokon 
urɨ rɨ esi eꞌsuranman pɨꞌ. *

Kʉrai Eꞌtoꞌ Mɨ Pe Teꞌkuꞌsen Pe Pʉra Pataka

2  Ɨukoꞌmantoꞌ kon Kʉrai yau uya panaꞌ pe ɨkuꞌsaꞌ kon, mɨrɨ awonsiꞌkɨ isiꞌnʉnkatoꞌ 
uya ayaꞌkwarʉ kon neꞌsaꞌ, mɨrɨpan uya Iyaꞌkwarʉ pokon pe ɨkuꞌsaꞌ kon 

ɨsiꞌnʉnkenaꞌ pe mɨrɨ awonsiꞌkɨ ɨsentuꞌkenaꞌ pe ɨtonpa kon amʉꞌ pokon pe. 2  Mɨrɨ 
pe iyesi pɨꞌ, ipan pe ɨyekamaꞌpo uya ꞌnokon mararon pe pʉra poriꞌ pe ukuꞌtɨꞌ 
ɨsiꞌkaisa rɨ tʉusenuminkaiꞌ, tʉusiꞌnʉnkaiꞌ mɨrɨ awonsiꞌkɨ tikin nɨ iyaꞌkwarʉ, tikin 
nɨ isenuminkatoꞌ teꞌse. 3  Amʉreꞌ pe rɨ ɨwesi kon pɨꞌ ɨꞌrɨ rɨ kʉꞌkuꞌtʉu mɨrɨ pe pʉra 
rɨ autaperʉka kon pe rɨ, eꞌtane se pe rɨ eꞌkuꞌtɨꞌ, tʉron kon kupʉiꞌma wakʉ pe 
ɨyentaiꞌnokon. 4 Akaisarɨꞌnokon ɨtonpa kon tense eꞌtɨꞌ, ɨmɨrɨꞌnokon pɨꞌ rɨken pen.

5 Ɨyeseru kon nesii Kʉrai Sises esiꞌpʉ kasa:
 6 Iꞌnaino pe kuru rɨ Papa pe teꞌsen, eꞌtane

Papa kaisa rɨ esi iꞌse iyesiꞌpʉ pen, taꞌsisen pe,
 7 eꞌtane tanporon nɨ nonkaꞌpʉ iya,

iꞌnaino ipoitorʉ pe eꞌnɨtoꞌ anʉmʉꞌpʉ iya,
kaꞌpon pe tekonekasaꞌ pɨꞌ.

 8 Kaꞌpon pe si tʉusene pɨꞌ,
se pe rɨ iyenaꞌpʉ
mɨrɨ awonsiꞌkɨ umaꞌtan nɨtoꞌ maimu awɨrɨ rɨ iyesiꞌpʉ— kurusuꞌ po rɨ umaꞌtan 

nɨtoꞌ!
 9 Mɨrɨ pe iyesi pɨꞌ, Papa uya anʉmʉꞌpʉ kakʉiꞌ kuru rɨ

mɨrɨ awonsiꞌkɨ iteseꞌ ke irepaꞌpʉ iya, tanporo eseꞌ pe teꞌsen entaino ke rɨ,
 10 mɨrɨ pɨꞌ Sises eseꞌ pɨꞌ tanporon eseꞌmu ton eꞌsekunka,

Epʉn yawon kon mɨrɨ awonsiꞌkɨ non pon kon mɨrɨ awonsiꞌkɨ non oꞌnon kon, c
 11 mɨrɨ awonsiꞌkɨ tanporon kon uya ekama Sises Kʉrai esi Itepuru pe,

Papa Ikʉipʉnʉ kuꞌtoꞌ eke pe kupʉ pe. *

Eꞌweiꞌtɨn Sirikɨ Amʉꞌ Kasa
12  Mɨrɨ pe iyesi pɨꞌ, utonpa ton nʉꞌkwɨ, main awɨron kon pe rɨ ɨweꞌpɨtʉ kon—

moro rɨken esi pɨꞌ pen, eꞌtane serɨ pe mɨrɨ entai ipʉra esi pɨꞌ—ɨyepikaꞌtɨtoꞌ kon 
tʉrawasooi pɨꞌ rɨ eꞌtɨꞌ ɨyetʉipɨtʉ kon, eꞌtɨtɨtɨꞌka pe rɨ, 13 apʉne pʉra Papa eꞌtʉrawasoma 
ayauꞌnokon ikuꞌnin pe mɨrɨ awonsiꞌkɨ ɨnkuꞌpai ɨwesi kon pa iporiꞌmanin pe teꞌsen.

14 Tanporon nɨ ikuꞌtɨꞌ tepatakaiꞌ pʉra mɨrɨ pe pʉra teꞌseiꞌpɨꞌse pʉra, 15 mɨrɨ si wakʉ 
pe, ɨri pʉra mɨrɨ awonsiꞌkɨ esuken ɨwesi kon pa Papa munkɨ pe, tʉukoꞌmansan pe ɨri 
yau mɨrɨ awonsiꞌkɨ ɨri ton koroꞌtau tʉmaꞌtakʉʉi ke pʉra. Toꞌ koroꞌtau eꞌweiꞌtɨtɨꞌ sirikɨ 
amʉꞌ teꞌweiꞌtɨsan kasa kaꞌ yau; * 16 toꞌ pɨꞌ ukoꞌman nɨtoꞌ ekareei ekama auyaꞌnokon 
koroꞌtau. Mɨrɨ kupʉ auyaꞌnokon yau, utapurɨtoꞌ esi mɨrɨ Kʉrai weyu aꞌtai, apʉne pʉra 
enpoika iya mɨrɨ utʉrawasooi, unkuuꞌpʉ eꞌsaꞌ pʉra iyesi notʉn pe. 17 Eꞌtane ɨꞌrɨ pe 
pʉra rɨ iyesi useꞌman nɨtoꞌ ike pe teꞌsen tensisen kasa rɨ useꞌman nɨtoꞌ pona rɨ eꞌma 

tane apurɨtoꞌ auyaꞌnokon winɨ, poriꞌ pe rɨ esi eporiꞌma rɨ tanporo ayaꞌkɨrɨꞌnokon. 
18  Mɨrɨ kasa rɨ marɨ poriꞌ pe eꞌtɨꞌ mɨrɨ awonsiꞌkɨ eporiꞌmatɨꞌ upokon pe.

Temuꞌti Mɨrɨ Awonsiꞌkɨ Eꞌpaꞌpʉrotaiꞌtas
19 Itepuru Sises yau, eꞌkupʉ kuru rɨ serɨ Temuꞌti ennoꞌtoꞌ pe uya serɨ peꞌne rɨ 

ɨpiyaꞌnokon, poriꞌ pe eꞌtoꞌ pe ɨyekareei kon etasaꞌ uya aꞌtai. 20 Ɨnʉꞌ pʉra rɨ man 
iwaraino, iꞌnapai rɨ ɨukoꞌmantoꞌ kon ennin. 21 Tanporon kon nɨ nin esi tiwanoꞌ 
kon pɨꞌ, Sises Kʉrai iwanoꞌ pɨꞌ pen nɨ nin. 22  Temuꞌti iꞌtusaꞌ auyaꞌnokon nɨ, imu 
esi tʉkʉipʉnʉ aꞌkɨrɨ kasa uyaꞌkɨrɨ iyeꞌsaꞌ wakʉ itekare tʉrawasooi yau. 23  Mɨrɨ pe 
iyesi pɨꞌ, ennoꞌtoꞌ pe uya kuru rɨ eꞌkupʉ serɨ inke pʉra ɨꞌrɨ pe rɨ teꞌsen eꞌkupʉ ensaꞌ 
uya aꞌtai upɨꞌ. 24 Urɨ nɨrɨ esi uyenu yau Itepuru yau serɨ pe rɨ urɨ rɨ utɨtoꞌ oton pɨꞌ.

25 Eꞌtane usenuminka serɨ Eꞌpaꞌpʉrotaiꞌtas naꞌpo pɨꞌ ɨpiyaꞌnokon, utonpa, uyaꞌkɨrɨ 
teꞌtʉrawasomasen, mɨrɨ awonsiꞌkɨ uisakon pe soisa pe teꞌsen, amaimu kon nɨrɨ 
ekamanin, ɨnennokoꞌpʉ kon iꞌse eꞌtoꞌ ennin pe. 26 Apʉne pʉra ɨyenpaiꞌnokon iyesi mɨrɨ 
awonsiꞌkɨ ikaꞌnɨꞌ pʉra rɨ iyesi, apʉne pʉra takuruꞌke iyesi tawon etasaꞌ auyaꞌnokon 
pɨꞌ. 27 Iꞌnai rɨ, takuruꞌke iyesiꞌpʉ, imaꞌtaiwaꞌpʉ rɨ. Eꞌtane Papa usentuꞌmaꞌpʉ ipɨꞌ, 
kʉrɨ rɨ pɨꞌ rɨken pen, urɨ pɨꞌ rɨ nɨrɨ, pokoi pe eꞌtoꞌ tonpaꞌtɨ pe rɨ iyesi namaiꞌ pokoi 
ke. 28  Mɨrɨ pe iyesi pɨꞌ, miyarɨ rɨ mɨrɨ pɨꞌ ɨnennoꞌpai esi ensaꞌ auyaꞌnokon aꞌtai kanan, 
ɨyeporiꞌma kon pa mɨrɨ awonsiꞌkɨ usewankamatoꞌ pʉra iyeꞌtoꞌ pe. 29 Mereutanʉꞌtɨiꞌ 
Itepuru yau ipan pe, poriꞌ pe esiiꞌma, kaꞌpon amʉꞌ kʉrɨ rɨ waraino kon mʉnamatʉiꞌ, 
30 apʉne pʉra imaꞌtaiwaꞌpʉ rɨ Kʉrai tʉrawasooi pɨꞌ, ɨsɨ rɨ tʉumaꞌtatoꞌ annau rɨ 
iyenaꞌpʉ upikaꞌtɨnin pe, ɨmɨrɨꞌnokon uya ikupʉ poken pʉra iyesi pɨꞌ.

Pun Kupʉ Pen En Yau

3  Iuꞌmatʉ pe rɨ si, utonpa ton, Itepuru pɨꞌ poriꞌ pe eꞌtɨꞌ! Mɨrɨ rʉꞌpʉ rɨ marɨ menuka 
uya ɨyenaꞌnokon uya uyanpokʉmatoꞌ pʉra man, mɨrɨ awonsiꞌkɨ ɨyerasu kon pe iyesi.

2  Kamo pero amʉꞌ eneiꞌma eꞌtɨꞌ, kamo kaꞌpon amʉꞌ makoi kuꞌnin nan, kamo pun 
maꞌtanʉꞌnin nan. 3 Apʉne pʉra urɨꞌnokon kamoro iputurʉkasaꞌ ton, tʉwɨpʉremasan 
Papa Aꞌkwarʉ awɨrɨ, Kʉrai Sises apurɨtoꞌ ipɨkɨrɨ, mɨrɨ awonsiꞌkɨ pun kupʉ pɨꞌ tenu 
kon yau teꞌsan pen— 4 urɨ rɨ mɨrɨ wenai uyenu yau esi tatoꞌ uya eꞌtane.

Ɨnʉꞌ rɨ usenuminka yau mɨrɨ wenai ipun esi uyenu yau tukaiꞌ, urɨ man mɨrɨ entai rɨ: 
5 itun piꞌpɨ iputurʉkasaꞌ 8 pan wʉi aꞌtai, kaꞌpon amʉꞌ Esuwerʉ pon kon pe, Pensiman 
rʉkoꞌ pe, Ipuru amʉꞌ pe; main, Mosiꞌ winon awɨrɨ, Pariꞌsi pe; * 6 ipan pe ɨnkuꞌpaino 
pe eꞌtoꞌ pɨꞌ, soꞌsi amʉꞌ kotaꞌma pɨꞌ; Mosiꞌ nʉnonkaꞌpʉ awɨrɨ eꞌnɨ pɨꞌ, imaꞌtakʉʉi pʉra. *

7 Eꞌtane si tɨ, ɨꞌrɨ rɨ eporo uya mɨrɨ winɨ tasaꞌ uya eꞌtane, eposaꞌ uya pʉra iyesi tukaiꞌ 
itoꞌkaꞌnʉkʉ uya Kʉrai uriyaꞌ rɨ si. 8  Mɨrɨ entai, tanporon toꞌkaꞌnʉkʉ uya teposen pe 
pʉra rɨ, iꞌtu tanporo eke pe teꞌsen entai Kʉrai Sises uyepuru iꞌtutoꞌ esi, kʉrɨ rɨ uriyaꞌ 
tanporon nɨ nonkaꞌpʉ uya serɨ. Enoꞌmasaꞌ pe rɨ ene uya, Kʉrai epotoꞌ pe uya 9 kʉrɨ 
rɨ yau iyeꞌseposaꞌ pe eꞌtoꞌ pe, uiwanoꞌ pe ipoken eꞌtoꞌ pe pen main winɨ tʉuyeꞌsen, 
eꞌtane mɨ Kʉrai apurɨtoꞌ poro—wakʉ ipokenaꞌ Papa winon mɨrɨ awonsiꞌkɨ apurɨtoꞌ 
winɨ tʉuyeꞌsen. 10 Kʉrai ɨniꞌtupai esi mɨrɨ awonsiꞌkɨ iyeꞌmʉꞌsaꞌkaꞌpʉ meruntɨrʉ mɨrɨ 
awonsiꞌkɨ itaꞌkɨrɨ iyekotaꞌmaꞌpʉ yau esi, ikasa rɨ ena iyeriꞌtoꞌ yau, 11 mɨrɨ pɨꞌ si mɨrɨ 
kasa rɨ iyeꞌmʉꞌsaꞌkaꞌpʉ terikʉꞌpʉ apai eponin pe eꞌtoꞌ pe.

Teposen Winɨkʉiꞌ Utɨn
12 Tanporo serɨ ton anʉnkaꞌsaꞌ uya pen, mɨrɨ pe pʉra wakʉ pe ekonekakaꞌsaꞌ pen, eꞌtane 

utaꞌkwarʉka utaꞌsitoꞌ pe Kʉrai Sises uya uyaꞌsisaꞌ naꞌneꞌ pɨꞌ. 13 Utonpa ton, utaꞌsikaꞌsaꞌ 
pʉra iwa rɨ man ipɨꞌ eꞌtane tikin nan kupʉ uya, uyeꞌmaꞌpʉ taꞌ teꞌsen tʉpuꞌtɨkaꞌnʉꞌse mɨrɨ 
awonsiꞌkɨ saꞌman pe utaꞌkwarʉka urawɨrɨ teꞌsen ekare pɨꞌ, 14 teposen ekare pɨꞌ utaꞌkwarʉka 
epotoꞌ pe uya, Papa uya ukɨꞌmasaꞌ naꞌneꞌ ipona Epʉn winɨkʉiꞌ Kʉrai Sises awɨrɨ.

* 3:17 1 Koren 4:16; 11:1 
d 4:3 uisakon pe teꞌtʉrawasomasen; mɨrɨ pe pʉra, awɨron Sisikos–iteseꞌ.
* 4:15‑16 2 Koren 11:9 * 4:16 Inkupʉꞌpʉ 17:1 

15 Tanporo urɨꞌnokon iyakʉꞌpʉsaꞌ ton uya entoꞌ esi. Mɨrɨ awonsiꞌkɨ tʉron nɨ airɨ 
usauroꞌaiꞌneꞌ pɨꞌ tʉron nɨ pe ɨusenuminka kon yau, mɨrɨ rɨ kanan enpoika Papa uya 
ɨyenaꞌnokon. 16 Utɨnpaiꞌnokon eporoꞌpʉ uyaꞌnokon naꞌneꞌ awɨrɨ rɨken.

17 Tʉron kon aꞌkɨrɨ eꞌsaraꞌtɨtɨꞌ unkupʉꞌpʉ kupʉ pɨꞌ utonpa ton, kamo ina nʉkupʉꞌpʉ 
kasa tʉukoꞌmansan entɨꞌ. * 18  Apʉne pʉra wapiya tapɨtʉ pɨꞌ rɨ eꞌsaꞌ ɨpɨꞌnokon, serɨ 
pe kanan si takapʉ uya akaramʉiꞌma, tuꞌkan kon nɨ ukoꞌmamʉ Kʉrai kurusukuui 
eyaton pe. 19 Toꞌ utɨtoꞌ yaꞌ esi umaꞌtan nɨtoꞌ, toꞌ eꞌtoꞌ iteseꞌ pɨꞌ esi toꞌ ewan, toꞌ eꞌtoꞌ 
eke pe esi toꞌ epiyɨꞌtoꞌ yau. Toꞌ usenuminkatoꞌ esi non eseru pɨꞌ rɨ. 20 Eꞌtane urɨꞌnokon 
esi Epʉn pon kon pe, mɨrɨ awonsiꞌkɨ enuriꞌnɨꞌnokon itenupɨkɨrɨ pikaꞌtɨnin Itepuru 
Sises Kʉrai uyepʉ mɨrɨ winɨ, 21 imeruntɨrʉ uya tanporon nɨ ena iyoꞌkoiꞌ emapuꞌtɨ, 
sepan nɨ upun kon ensima iya, aꞌkwa tʉpun kasa iyeꞌtoꞌ pe.

4  Mɨrɨ pe iyesi pɨꞌ, utonpa ton, ɨmɨrɨꞌnokon uniꞌnʉnkanʉ ton mɨrɨ awonsiꞌkɨ 
itenupɨkɨrɨ eꞌtoꞌ ton, poriꞌ pe ukuꞌnin nan mɨrɨ awonsiꞌkɨ uyarʉko kʉron ton, 

mɨrɨ kasa kuru meruntɨ pe Itepuru yau teꞌmʉꞌsaꞌkaiꞌ eꞌtɨꞌ, utonpa ton nʉꞌkwɨ!

Panaman Nɨtoꞌ
2  Iyotiya mɨrɨ awonsiꞌkɨ Sintiꞌki, ɨyekamaꞌpo uya ꞌnokon ipan pe ɨseseru yau ɨwesi 

kon pa Itepuru yau. 3 Ɨmɨrɨ, uisakon pe teꞌtʉrawasomasen d ekamaꞌpo uya pʉsamoro 
uriꞌsamiꞌsi amʉꞌ ipikaꞌtɨkɨ uyaꞌkɨrɨ wakʉ itekare pɨꞌ itaꞌsisaꞌ kon, Kʉremen pokon 
pe mɨrɨ awonsiꞌkɨ tʉron kon eꞌtʉrawasoma tonpa ton, toꞌ eseꞌ eꞌmenukapɨꞌsaꞌ naꞌneꞌ 
ukoꞌman nɨtoꞌ karetaai pɨꞌ.

4 Poriꞌ pe Itepuru yau eꞌtɨꞌ tɨwɨrɨ rɨ. Takapʉ uya kanan: Poriꞌ pe eꞌtɨꞌ! 5 Tɨwɨ tanporon 
kon pɨꞌ ɨsɨ pe pʉra ɨweꞌtoꞌ nʉsenei. Aꞌko pe Itepuru man. 6 Ɨꞌrɨ pɨꞌ rɨ kɨsewankamatʉu, 
eꞌtane tanporon yau rɨ, ɨwɨpʉrema kon mɨrɨ awonsiꞌkɨ ekamaꞌpo auyaꞌnokon yau, 
ɨyeporiꞌma kon pe, ɨnesakʉnʉ kon itʉtɨꞌ Papa enaꞌ. 7 Mɨrɨ awonsiꞌkɨ tʉusewankamaiꞌ 
pʉra eꞌnɨtoꞌ Papa iwanoꞌ, tanporon nɨ itoꞌkaꞌnʉꞌtoꞌ entaino rɨ esi ɨyewan kon mɨrɨ 
awonsiꞌkɨ ɨusenuminkatoꞌ kon erasu pe Kʉrai Sises yau.

8 Iuꞌmatʉ pe rɨ, utonpa ton, ɨꞌrɨ rɨ iꞌnai rɨ naꞌneꞌ, ɨꞌrɨ rɨ tese ke naꞌneꞌ, ɨꞌrɨ rɨ ipokenaꞌ, 
ɨꞌrɨ rɨ esukenan, ɨꞌrɨ rɨ wakʉ pe oso tatoꞌ ipɨꞌ pe naꞌneꞌ, ɨꞌrɨ rɨ en yau naꞌneꞌ—ɨꞌrɨ rɨ 
wakʉ pe kuru rɨ naꞌneꞌ mɨrɨ pe pʉra tapurɨpɨꞌsen yeꞌ pe, mɨrɨ waraino ton pɨꞌ kuru 
ɨsenuminkatɨꞌ. 9 Ɨꞌrɨ rɨ uwinɨpai ɨusenupaꞌpʉ kon pɨꞌ mɨrɨ pe pʉra ananʉmʉꞌpʉ kon 
mɨrɨ pe pʉra ɨnetaꞌpʉ kon mɨrɨ pe pʉra ɨneneꞌpʉ kon uyau—ikuꞌtɨꞌ si. Mɨrɨ awonsiꞌkɨ 
nin si Papa usewankaman nɨtoꞌ pʉn nɨ eꞌtoꞌ pe ɨpiyauꞌnokon.

Tenki Ta Itʉsaꞌ Ton Pɨꞌ
10 Eke pe kuru eporiꞌmayaiꞌ Itepuru yau, emennʉꞌpʉ rɨ upɨꞌ ɨusewankamatoꞌ kon 

enpoikasaꞌ auyaꞌnokon pɨꞌ. Iꞌnairɨ rɨ saꞌne, pena upɨꞌ ɨusewankamaꞌpʉ kon, eꞌtane 
enpoikatoꞌ auyaꞌnokon aꞌtai pʉra iyesiꞌpʉ. 11 Ekotaꞌma pɨꞌ ta uya pen serɨ, apʉne 
pʉra isenupasaꞌ urɨ ɨꞌrɨ pe rɨ eꞌnɨ yau poriꞌ pe teꞌsen pe. 12  Iꞌtu uya rɨ ekotaꞌman nɨtoꞌ, 
mɨrɨ awonsiꞌkɨ iꞌtu uya rɨ eke pe itesaꞌ pe eꞌnɨtoꞌ. Usenupasaꞌ man mɨrɨ yau eꞌnɨtoꞌ 
eseru pɨꞌ poriꞌ pe teꞌsen pe tiꞌtuiꞌ pʉra rɨ mɨrɨ awonsiꞌkɨ tanporon yau rɨ eꞌnɨtoꞌ pɨꞌ, 
eke pe rɨ tentaꞌnaiꞌ mɨrɨ pe pʉra iwan pe rɨ eꞌnɨtoꞌ yau; eke pe rɨ itesaꞌ pe eꞌnɨtoꞌ 
yau mɨrɨ pe pʉra ipʉra eꞌnɨtoꞌ yau. 13 Iꞌtu uya rɨ, tanporon nɨ kupʉ, imeruntɨrʉ ke.

14 Eꞌtane wakʉ pe rɨ upikaꞌtɨ pɨꞌ ɨweꞌsaꞌ kon man ekamʉn yau esi koroꞌtau. 15 Mɨrɨ 
tonpaꞌtɨ pe, ɨmɨrɨꞌnokon Piriꞌpai pon kon niꞌtuyaiꞌneꞌ kasa rɨ, pena wakʉ itekare 
toꞌkaꞌnʉkʉ pɨꞌ ɨyena kon yau Maꞌsitoniya poi utɨ aꞌtai, tikin nan nɨ soꞌsi uya upikaꞌtɨsaꞌ 
pʉra iyesi urɨ tʉrepaiꞌ iꞌse eꞌtoꞌ ke, ɨmɨrɨꞌnokon nɨken; * 16 Tesaroniꞌka po rɨ kanan esi 
aꞌtai iꞌse eꞌtoꞌ ennoꞌpɨtʉ pɨꞌ ɨweꞌpɨtʉꞌpʉ kon. * 17 Urepatoꞌ auyaꞌnokon, enupɨkɨrɨ esi 

* 4:18 Eꞌsotas 29:18 
e 4:23 Tʉron nɨ ton imenukasaꞌ ton yau Amen pʉra iyesi.

pen, eꞌtane ɨnkupʉꞌpʉ kon epeꞌpʉ eporo auyaꞌnokon enupɨkɨrɨ nin esi. 18  Tanporo 
kuru rɨ, iyeꞌtoꞌ entai rɨ ɨwinɨpaiꞌnokon eposaꞌ uya man, serɨ kanan si epokaꞌsaꞌ uya 
Eꞌpaꞌpʉrotaiꞌtas winɨ ɨnennokoꞌpʉ kon urepatoꞌ auyaꞌnokon ike. Aꞌpoꞌnan ikɨtun 
tʉtʉsen pe iyesi, tanʉnsen yeꞌ useꞌman nɨtoꞌ pe iyesi Papa poriꞌmanin pe iyesi. * 
19 Mɨrɨ pɨꞌ nin si Papa iteseꞌ pɨꞌ eꞌtoꞌ uya tanporon nɨ iꞌse ɨweꞌtoꞌ kon ke ɨrepa kon 
mɨrɨ eke pe rɨ itesaꞌ pe teꞌtoꞌ ke Kʉrai Sises yawɨrɨ.

20 Papa iteseꞌ pɨꞌ eꞌnɨtoꞌ mɨrɨ awonsiꞌkɨ ukʉipʉnʉ kon iwanoꞌ pe eke pe ikuꞌtoꞌ 
nesii inke rɨ, inke rɨ teꞌsen pe. Amen.

Iuꞌmatʉ Pe Miyarɨ Ta
21 “Miyarɨ,” kaꞌtɨꞌ Kʉrai Sises yau wakʉ ton pɨꞌ. Utonpa kon amʉꞌ upiyawon kon, 

“Miyarɨ,” tatoꞌ ennoko pɨꞌ man. 22  Tanporo wakʉ ton, “Miyarɨ,” tatoꞌ ennoko pɨꞌ man 
ɨyenaꞌnokon, kamoro kuru Sisa iwʉꞌ tawon kon.

23 Wakʉ nonkasaꞌ Itepuru Sises Kʉrai iwanoꞌ nesii ayaꞌkwarʉ kon piyau. Amen. e 

1  Paarʉ, Kʉrai Sises nennokoꞌpʉ itekare ekamaiꞌ Papa eseru awɨrɨ, mɨrɨ awonsiꞌkɨ 
utonpa kon Temuꞌti winɨpaino,

2  Wakʉ ton mɨrɨ awonsiꞌkɨ tʉusaurokʉꞌpʉ awɨron kon a tonpa ton Kʉrai yau 
Koroꞌse pon kon enakan:

Tɨwɨ wakʉ nonkasaꞌ mɨrɨ awonsiꞌkɨ tʉusewankamaiꞌ pʉra eꞌnɨtoꞌ nesii ɨyenakan 
kon pe, Papa, ukʉipʉnʉ kon winon. b

Kareta Paarʉ Nennokoꞌpʉ

Koroꞌse Pon Kon
Enaꞌ

Ekamanin
Kareta Paarʉ Nennokoꞌpʉ Koroꞌse Pon Kon Enaꞌ eꞌmenukaꞌpʉ soꞌsi Koroꞌse pon, 

eke pata aiko Eisa, wʉi enu uyepʉ winon Eꞌpeꞌsas po. Serɨ soꞌsi esiꞌpʉ Paarʉ 
nʉꞌmʉꞌsaꞌkaꞌpʉ pen nɨ, eꞌtane Paarʉ eꞌkuꞌtoꞌ itesaꞌ pe pʉꞌkʉ yau iyesiꞌpʉ, tʉrawaso 
amʉꞌ ennoko iya koroꞌtau Eꞌpeꞌsas apai, Roman nono pon eke pata epotorʉ Eisa 
yau. Paarʉ uya iꞌtusaꞌ esiꞌpʉ moro ennakanin nan tiꞌsa amʉꞌ esi soꞌsi Koroꞌse pon 
tau, Papa iꞌtutoꞌ pe mɨrɨ awonsiꞌkɨ epikaꞌtɨn nɨtoꞌ pe ipan pe, kaꞌpon eꞌtoꞌ pe iyesi 

“iyaꞌkwarʉ pe teꞌsan epuru ton mɨrɨ awonsiꞌkɨ eke ton,” apurɨpɨꞌtoꞌ pe iyesi tawon 
nan. Mɨrɨ pirikʉ pe, pʉsamoro tiꞌsa amʉꞌ uya ta, kaꞌpon eꞌtʉtoꞌ pe iyesi iyeꞌtoꞌ pe 
tasaꞌ yaꞌ kuru yun wannɨ piꞌpɨ puturʉkatoꞌ mɨrɨ awonsiꞌkɨ kiyari ton eseru awɨrɨ 
rɨ eꞌnɨtoꞌ pɨꞌ mɨrɨ awonsiꞌkɨ tʉron nɨ ton nɨ.

Paarʉ uya serɨ ton ewarumaꞌtɨ pe iꞌnairon Kʉriꞌsan ekareei ke imenuka. Eiꞌtoꞌ iya 
ike iꞌnarʉ esi Sises Kʉrai esi epikaꞌtɨn nɨtoꞌ tʉnin pe kuru mɨrɨpan nin si serɨ tʉron 
nɨ ton apurɨ kuꞌnin mɨrɨ awonsiꞌkɨ eseru wannɨ pe teꞌsen esi anin yeꞌ pe ipiyapai. 
Kʉrai poro, Papa uya non kaaꞌpʉ mɨrɨ awonsiꞌkɨ iporo rɨ inaꞌpokapʉ iya tʉpiyaꞌ. 
Kʉrai pokon pe eꞌnɨ uya rɨ ken moro non epikaꞌtɨ pɨꞌ eꞌkuꞌnɨtoꞌ kupʉ. Paarʉ uya 
ekama serɨ eke enupan nɨtoꞌ apurɨnin nan ukoꞌmantoꞌ ipɨꞌ.

Tiꞌtusen pe iyesi Taiꞌkiꞌkas serɨ ennoꞌsaꞌ kareta anin nʉꞌpʉ Koroꞌse pona Paarʉ 
apiyoꞌ pe, isakon pe Onisimos pʉrata ke teꞌmaiꞌ pʉra tʉtʉrawasomasen iwanoꞌ pe 
Paarʉ uya tʉnennoꞌton tʉkaretaai menukaꞌpʉ naꞌneꞌ Pairiman enaꞌ.

Iyawon Ekamanin
Ekamanin (1:1-8)
Kʉrai tʉrawasooi eseru (1:9–2:19)
Kʉrai yau emennaꞌ pe ukoꞌman nɨtoꞌ (2:20–4:6)
Iuꞌmatʉ (4:7‑18)

 

 

a 1:2 tʉusaurokʉꞌpʉ awɨron kon; mɨrɨ pe pʉra, apurɨnin nan
b 1:2 Papa, ukʉipʉnʉ kon winon; tʉron nɨ penaroꞌ imenukasaꞌ ton uya, Papa, ukʉipʉnʉ kon mɨrɨ 
awonsiꞌkɨ uyepuru kon Sises Kʉrai winon ta.



 

* 1:7 Koroꞌse 4:12; Pairiman 23 
c 1:14 umakooi kon useꞌmasaꞌ; tʉron nɨ ton emennʉꞌpʉ imenukasaꞌ ton yau, eꞌman nɨsaꞌ mʉnʉ poro ta.
* 1:14 Eꞌpeꞌsas 1:7 * 1:18 Eꞌpeꞌsas 1:22‑23 * 1:20 Eꞌpeꞌsas 2:16 

Tenki Tatoꞌ Mɨrɨ Awonsiꞌkɨ Ɨpʉreman Nɨtoꞌ
3 Inke rɨ tenki ta pɨꞌ ina man, Papa, uyepuru kon Sises Kʉrai kʉipʉnʉ pɨꞌ, ina ɨpʉrema 

ɨponaꞌnokon aꞌtai, 4 apʉne pʉra Kʉrai Sises apurɨsaꞌ auyaꞌnokon pɨꞌ mɨrɨ awonsiꞌkɨ 
tanporo wakʉ ton iꞌnʉnkasaꞌ auyaꞌnokon etasaꞌ ina uya pɨꞌ— 5 apurɨtoꞌ mɨrɨ awonsiꞌkɨ 
usiꞌnʉnkan nɨtoꞌ Epʉn po naꞌneꞌ ɨiwanoꞌ kon pe ɨyeꞌkuꞌtoꞌ kon pɨkɨron, ɨnetakaaꞌpʉ kon 
nʉꞌpʉ iꞌnairon main yau, wakʉ itekare 6 ɨpiyaꞌnokon iyeꞌsaꞌ naꞌneꞌ. Tanporo non poro serɨ 
wakʉ itekare esi epetan pɨꞌ mɨrɨ awonsiꞌkɨ epan nɨ pɨꞌ, ɨꞌkoroꞌtauꞌnokon neꞌkuꞌtaineꞌ kasa 
kuru etaꞌpʉ auyaꞌnokon siꞌkɨrɨ mɨrɨ awonsiꞌkɨ Papa uya wakʉ nonkasaꞌ toꞌkaꞌnʉkʉꞌpʉ 
auyaꞌnokon tanporo iꞌnai rɨ iyeꞌtoꞌ yau. 7 Serɨ pɨꞌ ɨusenupasaꞌ kon ina tonpa rʉꞌkwɨ 
Eꞌpaꞌpʉras winɨ, Kʉrai apiyoꞌ pe tʉusaurokʉꞌpʉ awɨrɨ teꞌtʉrawasomasen ina pe rɨ, * 
8 mɨrɨ awonsiꞌkɨ ekamaꞌpʉ iya ina pɨꞌ ɨusiꞌnʉnkatoꞌ kon esi Iyaꞌkwarʉ uya ɨkupʉ kon ke.

9 Mɨrɨ wenai, ɨyetaꞌpʉ kon tʉuyaꞌnokon siꞌkɨrɨ ɨponaꞌnokon tʉwɨpʉrematoꞌ kon mɨrɨ 
awonsiꞌkɨ Papa ekamaꞌpotoꞌ tʉuyaꞌnokon ayarʉꞌtɨtoꞌ kon pe iya iteseru iꞌtutoꞌ auyaꞌnokon 
ike ke tanporo iyaꞌkwarʉ ipuꞌketʉ mɨrɨ awonsiꞌkɨ itoꞌkaꞌnʉꞌtoꞌ poro ereutanʉꞌsaꞌ ina uya 
pʉra rɨ iyesi. 10 Ina ɨpʉrema serɨ pɨꞌ ɨukoꞌmamʉ kon pa Itepuru enu yau wakʉ pe teꞌsen 
ukoꞌman nɨtoꞌ yau, mɨrɨpan poriꞌmanin pe ɨwesi kon pa tanporon yau rɨ, tanporon 
yau rɨ wakʉ tʉrawaso yau epetan pɨꞌ Papa iꞌtutoꞌ yau usemoꞌkan pɨꞌ, 11 imeruntɨtasaꞌ 
pe tanporon meruntɨ ke aꞌkwa yau iyeꞌtoꞌ meruntɨrʉ ke, imoronkatoꞌ esaꞌ pe ɨwesi 
kon pa eke pe mɨrɨ awonsiꞌkɨ tʉusetaꞌkaiꞌ pʉra ɨweꞌtoꞌ kon, mɨrɨ awonsiꞌkɨ poriꞌ pe 
esiiꞌma 12  tenki ta pɨꞌ Ikʉipʉnʉ pɨꞌ, ɨkonekanin nʉꞌpʉ kon wakʉ ton pokon pe ɨwesi 
kon pa aꞌkwa pe iweyu pe teꞌsen eꞌtoꞌ esaꞌ wannɨ pe anʉmʉ pɨꞌ. 13 Apʉne pʉra ewarupɨ 
meruntɨrʉ apai umoꞌkasaꞌ iya ꞌnokon, mɨrɨpan uya uneꞌsaꞌ kon tʉmu, tʉniꞌnʉnkanʉ 
eꞌtoꞌ esaꞌ wannɨ pe yaꞌ, 14 kʉrɨ rɨ winɨ umakooi kon useꞌmasaꞌ, c upɨꞌnokon isentuꞌma ke. *

Eke Pe Kʉrai Eꞌtoꞌ
15 Kʉrai esi tʉusensen pe tʉusensen pen Papa pe rɨ, Eke Kuru tanporon iyeꞌkaꞌsaꞌ 

ton naꞌneꞌ entaino. 16 Kʉrɨ rɨ winɨ Papa uya tanporon nɨ konekaꞌpʉ: kaꞌyawon ton mɨrɨ 
awonsiꞌkɨ non pon ton nɨ, tʉusensen mɨrɨ awonsiꞌkɨ tʉusensen pen, aponoꞌ amʉꞌ, pata 
esanon, meruntɨ mɨrɨ awonsiꞌkɨ eke ton nɨ kanan; tanporon ekonekaꞌpʉ iwinɨ mɨrɨ 
awonsiꞌkɨ itiwanoꞌ pe. 17 Tanporon nɨ wapiyaroꞌ pe iyesi, mɨrɨpan yau tanporon nɨ utaꞌsi 
aꞌsamʉtʉ pe. 18 Tʉpun, soꞌsi iꞌpai pe iyesi; mɨrɨ awonsiꞌkɨ ipʉrakon pe iyesi, iyepiyaꞌtɨ 
pe iyepaꞌkasaꞌ rʉꞌpʉ pe iyesi eriꞌnɨtoꞌ apai, mɨrɨ pɨꞌ tanporon epoi eke pe kuru teꞌtoꞌ pe. * 
19 Apʉne pʉra Papa esiꞌpʉ poriꞌ pe tanporo rɨ tʉmɨrɨ rɨ esi pɨꞌ iyau, 20 mɨrɨ awonsiꞌkɨ 
Sises poro tanporon nɨ ekonekatoꞌ pe Papa pokon pe non mɨrɨ awonsiꞌkɨ kaꞌ po naꞌneꞌ 
rɨ, kʉrɨ rɨ imʉnʉ iyeꞌkwansaꞌ rʉꞌpʉ kurusuꞌ po uya tʉusewankamaiꞌ pʉra eꞌnɨtoꞌ kuꞌsaꞌ. *

21 Ɨnnɨ Papa piyapai ɨwesiꞌpʉ kon, mɨrɨ awonsiꞌkɨ iteyaton non pe ɨwesiꞌpʉ kon 
ɨusenuminkatoꞌ kon yau apʉne pʉra ɨri kupʉ auyaꞌnokon pɨꞌ. 22  Eꞌtane serɨ pe 
ɨkonekasaꞌ iya ꞌnokon tʉpokon pe, Kʉrai pun winɨ iyeriꞌtoꞌ winɨ, ɨtʉtoꞌ kon pe tʉuya 
wakʉ pe tenu yau, imakuꞌpɨ pe pʉra, ɨpɨꞌnokon eꞌnɨtoꞌ iwenai pʉra— 23  miyarɨ rɨ 
apurɨtoꞌ auyaꞌnokon yau ɨwesi kon yau iyeꞌmʉꞌsaꞌkasaꞌ mɨrɨ awonsiꞌkɨ panaꞌpan 
pe, tʉutamaiꞌ pʉra, ɨyeꞌkuꞌtoꞌ kon apai wakʉ itekare nekamaꞌpʉ. Serɨ serɨ wakʉ 
itekare ɨnetaꞌpʉ kon mɨrɨ awonsiꞌkɨ isekamasaꞌ rʉꞌpʉ tanporon kon ikaꞌsaꞌ kon pana 
yaꞌ kaꞌ oꞌnon kon iwanoꞌ pe, mɨrɨ awonsiꞌkɨ urɨ, Paarʉ, enasaꞌ ipoitorʉ pe wenai.

Paarʉ Eꞌtʉrawasomatoꞌ Soꞌsi Iwanoꞌ Pe
24 Serɨ pe si poriꞌ pe eꞌaiꞌ, ɨiwanoꞌ kon pe ekotaꞌman nʉꞌpʉ pɨꞌ, mɨrɨ awonsiꞌkɨ upun 

yau nin si arʉꞌtɨ uya ipʉra naꞌneꞌ Kʉrai ekotaꞌmaꞌpʉ airɨ, ipun pɨkɨrɨ, soꞌsi pe naꞌneꞌ. 

d 2:11 ɨri ɨyeseru kon; mɨrɨ pe pʉra, ɨpun kon
* 2:12 Ron 6:4 
e 2:13 amakooi kon; mɨrɨ pe pʉra ɨpun kon
f 2:13 Papa uya nurɨne ɨkuuꞌpʉ kon; mɨrɨ pe pʉra, Papa uya nurɨne ukuuꞌpʉ kon
* 2:13 Eꞌpeꞌsas 2:1‑5 * 2:14 Eꞌpeꞌsas 2:15 
g 2:15 Ɨꞌsɨꞌmʉra ipanaꞌpano ton amʉꞌ mɨrɨ awonsiꞌkɨ eke ton tʉkuꞌse; mɨrɨ pe pʉra, Kʉrai emoꞌkaꞌpʉ 
tiwanoꞌ pe iyaꞌkwarʉ pe teꞌsan itesanon mɨrɨ awonsiꞌkɨ eke ton meruntɨrʉ piyapai.
* 2:16 Ron 14:1‑6 

25 Ipoitorʉ pe enasaꞌ man, Papa nʉtʉrʉꞌpʉ unkupʉnʉ pe uyenaꞌ winɨ, ɨyenaꞌnokon 
itʉtoꞌ pe uya imaimu tanporo iyeꞌtoꞌ awɨrɨ— 26 amaꞌaino tonan tau ikoꞌmansaꞌ rʉꞌpʉ 
inke kuru rɨ penaroꞌ kon piyapai rɨ nɨrɨ, eꞌtane serɨ pe isenpoikasaꞌ wakʉ ton enaꞌ. 
27 Toꞌ enaꞌ enpoikatoꞌ pe tʉuya Papa eꞌkuꞌsaꞌ Esuwerʉ amʉꞌ pen koroꞌtau amaꞌaino 
eke pe rɨ teꞌsen, Kʉrai pe naꞌneꞌ ayauꞌnokon, eke pe eꞌnɨtoꞌ pɨꞌ eꞌkuꞌnɨtoꞌ pe teꞌsen.

28 Ina man ekama pɨꞌ, kaꞌpon amʉꞌ auroꞌka pɨꞌ mɨrɨ awonsiꞌkɨ toꞌ enupa pɨꞌ tanporon 
ipuꞌketʉ pokon pe, ina uya tanporon kon tʉtoꞌ pe wakʉ pe Kʉrai yau. 29 Serɨ pʉꞌkʉ 
pona eꞌtʉrawasoma serɨ, eꞌsuranman pɨꞌ tanporo ipanaꞌpano ke iyeꞌtʉrawasoma 
meruntɨ pe kuru uyau.

2  Iꞌtu auyaꞌnokon iꞌse esi saꞌman pe kuru eꞌtʉrawasoman pɨꞌ esi ɨiwanoꞌ kon 
pe, Ʉrawoteꞌsiya pon kon iwanoꞌ pe, mɨrɨ awonsiꞌkɨ tanporon kon kaꞌpon pe 

uyennin nʉꞌsan pen nɨrɨ. 2  Mɨrɨ kupʉꞌpʉ uya panaꞌ pe toꞌ eꞌtoꞌ pe tewan kon yau 
mɨrɨ awonsiꞌkɨ tikin nɨ tenaiꞌ tʉusiꞌnʉnkaiꞌ toꞌ eꞌtoꞌ pe, tanporo, iyeꞌtoꞌ awɨrɨ, eke pe 
kuru rɨ itoꞌkaꞌnʉꞌnin pe eꞌnɨtoꞌ epotoꞌ pe toꞌ uya amaꞌaino Papa eseru iꞌtunin pe toꞌ 
eꞌtoꞌ pe, Kʉrai si. 3  Kʉrɨ rɨ yau tanporo mamin, puꞌkenaꞌ pe mɨrɨ awonsiꞌkɨ iꞌtunin 
pe eꞌnɨtoꞌ eꞌsoꞌnansaꞌ naꞌneꞌ mɨrɨ. 4 Apanaꞌtɨ uya ꞌnokon serɨ ɨnʉꞌ uya rɨ wakʉ pe 
rɨ tʉusauroꞌse ɨyenkuꞌtɨ kon namaiꞌ. 5 Apʉne pʉra kaꞌpon pe ɨpiyauꞌnokon eꞌtane 
pʉra rɨ, uyaꞌkwarʉ yau rɨ ɨpiyauꞌnokon esi mɨrɨ, wakʉ pe ɨwesi kon pɨꞌ eporiꞌmapɨꞌ 
nɨ pɨꞌ mɨrɨ awonsiꞌkɨ panaꞌ pe kuru Kʉrai apurɨtoꞌ auyaꞌnokon esi pɨꞌ.

Ukoꞌman Nɨtoꞌ Kʉrai Eseru Yau
6 Mɨrɨ pɨꞌ, Kʉrai Sises anʉnsaꞌ auyaꞌnokon pɨꞌ Itepuru pe, miyarɨ rɨ iyau ɨkoꞌmantɨꞌ, 

7 iyau tʉumisitaiꞌ mɨrɨ awonsiꞌkɨ teꞌkaꞌse iyau panaꞌ pe apurɨtoꞌ auyaꞌnokon tʉkuꞌse 
ɨyenupaꞌpʉ kon awɨrɨ, mɨrɨ awonsiꞌkɨ eke pe kuru tenki tatoꞌ auyaꞌnokon nanʉkʉi.

8  Tense eꞌtɨꞌ, ɨnʉꞌ rɨ ayaꞌsitɨꞌnin aꞌta rɨ mɨrɨ awonsiꞌkɨ enkuꞌtɨnin nɨ enupan nɨtoꞌ 
ike ke, kaꞌpon eseru erupaꞌ rɨ mɨrɨ awonsiꞌkɨ serɨ non nɨ ukoꞌmantoꞌ eseru pɨꞌ teꞌsen, 
Kʉrai pɨꞌ pʉra rɨ.

9 Apʉne pʉra Kʉrai yau rɨ iyenukaꞌsaꞌ Papa ukoꞌmantoꞌ ukoꞌmamʉ mɨrɨ kaꞌpon 
pe, 10 mɨrɨ si iyenukaꞌsaꞌ eposaꞌ auyaꞌnokon mɨrɨ Kʉrai awɨrɨ, tanporo meruntɨ 
esaꞌ mɨrɨ awonsiꞌkɨ eke pe eꞌnɨtoꞌ esaꞌ. 11 Kʉrai awɨrɨ ɨyun kon piꞌpɨ puturʉkasaꞌ 
auyaꞌnokon kasa ɨwesi kon mɨrɨ, ɨri ɨyeseru kon d nonkasaꞌ auyaꞌnokon winɨ, kaꞌpon 
amʉꞌ emiyatʉ ke serɨ eꞌkuꞌsaꞌ pen eꞌtane Kʉrai uya ikuꞌsaꞌ, 12  ɨyepaꞌtaisima kon 
yau iyaꞌkɨrɨ ɨyeꞌuꞌnaꞌtɨꞌpʉ kon mɨrɨ awonsiꞌkɨ iyaꞌkɨrɨ ɨyeꞌmʉꞌsaꞌkaꞌpʉ kon apurɨtoꞌ 
auyaꞌnokon poro Papa meruntɨrʉ yau, iꞌmʉꞌsaꞌkanin nʉꞌpʉ iyeriꞌsaꞌ apai. *

13 Iyeriꞌsaꞌ pe ɨwesi kon koroꞌtau amakooi kon yau mɨrɨ awonsiꞌkɨ ipiꞌpɨ puturʉkasaꞌ 
pen aꞌtaino kasa amakooi kon e yau ɨweꞌtaneꞌnokon, Papa uya nurɨne ɨkuuꞌpʉ kon f 
Kʉrai pokon pe. Tanporo umakooi kon enoꞌmaꞌpʉ iya, * 14 iyeꞌmenukasaꞌ rʉꞌpʉ main 
tunkaꞌnʉkʉꞌpʉ iya, tanporo iteseru pokon pe, urɨꞌnokon winɨkʉiꞌ ekamʉra teꞌsen 
uyewaꞌnomanin kon, mɨrɨpan moꞌkaꞌpʉ iya kurusuꞌ pona tʉpokapɨꞌse. * 15 Ɨꞌsɨꞌmʉra 
ipanaꞌpano ton amʉꞌ mɨrɨ awonsiꞌkɨ eke ton tʉkuꞌse g annau toꞌ piyɨꞌnʉkʉꞌpʉ iya 
toꞌ entai tenaiꞌ kurusuꞌ winɨ.

16  Mɨrɨ pe iyesi pɨꞌ, ɨnʉꞌ rɨ ɨyeseru kon aimenkanin ananɨnʉ kon mɨrɨ pe pʉra 
ɨnensinʉ kon winɨ, ɨꞌrɨ weyu rʉꞌpʉ pɨꞌ rɨ ɨwɨpʉrema kon winɨ, emennaꞌ pe kapʉi 
epaꞌka pɨꞌ ɨwɨpʉrema kon winɨ rɨ, mɨrɨ pe pʉra Sapaꞌ weyu winɨ rɨ. * 17 Serɨ ton esi 

* 2:19 Eꞌpeꞌsas 4:16 * 3:1 Eren 110:1 
h 3:4 ɨukoꞌmantoꞌ kon; mɨrɨ pe pʉra, ukoꞌmantoꞌ kon
i 3:6 uyepʉ naꞌneꞌ; tʉron nɨ ton emen imenukasaꞌ ton yau, kamoro main awɨron pen pona iyepʉ ta.
* 3:9 Eꞌpeꞌsas 4:22 * 3:10 Iseneses 1:26; Eꞌpeꞌsas 4:24 
j 3:11 Sʉꞌkitiyan–kaꞌpon amʉꞌ tʉron kon uya Papa pʉnon kon mɨrɨ awonsiꞌkɨ isenupasaꞌ kon pen 
nɨ tatoꞌ ton ipɨꞌ.
* 3:12‑13 Eꞌpeꞌsas 4:2, 32 

mɨrɨ tʉuyeꞌton aꞌkwarʉꞌpʉ pe rɨ; iꞌnapairon kuru nin si eꞌseposaꞌ mɨrɨ Kʉrai yau. 
18  Ɨnʉꞌ rɨ ɨneporonʉ piyapai eponin pe pʉra ɨkuꞌnin, kʉseꞌnin kasi yeꞌ pe mɨ pe pʉra 
teꞌkuꞌsen, inserʉ amʉꞌ pɨꞌ rɨ ɨpʉreman pɨꞌ poriꞌ pe teꞌsen. Pʉse rɨ rupɨ usaurokʉ mɨrɨ 
siya rɨ eke pe rɨ tʉneneꞌpʉ pɨꞌ, mɨrɨ awonsiꞌkɨ iyaꞌkwarʉ pʉra rɨ isenuminkatoꞌ uya 
aꞌsarutanʉkʉ sepan nɨ teseru ke. 19 Iꞌpai pʉꞌkʉ pe teꞌtoꞌ apai iyemoꞌkasaꞌ, tanporo 
ɨsipona ipun aꞌsinin pe teꞌsen ikara ton isemoꞌkatoꞌ pe Papa uya ikupʉ koroꞌtau. *

20 Iyeriꞌsaꞌ pe ɨwesi kon yau Kʉrai pokon pe serɨ non eseru ton yaꞌ, ɨꞌrɨ pe ken 
si iyesi pɨꞌ iyau kasa rɨ marɨ ɨwesi kon, iteseru kupʉ auyaꞌnokon? 21 “Kʉsanʉmʉi! 
Kʉsonpai! Kʉsaꞌpɨtʉi!” tawoꞌnan nɨ marɨ. 22  Serɨ waraiꞌnan si apiyontɨn nɨtoꞌ ton 
esi kaꞌpon uya rɨ nin enupan nɨtoꞌ ton ike pe itʉsaꞌ ton pe naꞌneꞌ apurɨkaꞌsaꞌ pɨꞌ. 
23 Serɨ ton si apiyontɨn nɨtoꞌ, iteseru ton kaꞌpon amʉꞌ rɨ nʉkonekaꞌpʉ pokon pe Papa 
apurɨpɨꞌtoꞌ eseru pe, mɨrɨpan kon uya kasi pe rɨ mɨ pe teꞌkuꞌse pʉra mɨrɨ awonsiꞌkɨ 
ɨri pe rɨ tʉpun kon maꞌtanʉkʉ toꞌ uya. Puꞌkenaꞌ pe kasa rɨ toꞌ esi, eꞌtane iꞌnai rɨ 
makoi pe iꞌse teꞌtoꞌ kon takʉꞌma toꞌ uya pʉra iyesi.

Wakʉ Pe Ukoꞌman Nɨ Eseru

3  Mɨrɨ siꞌkɨrɨ Kʉrai aꞌkɨrɨ ɨyeꞌmʉꞌsaꞌkasaꞌ kon pɨꞌ, ɨyewan kon itʉtɨꞌ kau naꞌneꞌ nan 
pɨꞌ rɨken nɨ, Papa enwoꞌnetʉ winɨ Kʉrai ereutasaꞌ naꞌneꞌ yawon pɨꞌ. * 2  Kawon ton 

pɨꞌ rɨken ɨsenuminkatɨꞌ, non pon pɨꞌ pen. 3  Apʉne pʉra ɨyeriꞌsaꞌ kon mɨrɨ, mɨrɨpan 
ɨukoꞌmantoꞌ kon eꞌsoꞌnansaꞌ Kʉrai pokon pe Papa yau. 4 Kʉrai, ɨukoꞌmantoꞌ kon h 
ipɨꞌ usenpoika aꞌtai, ɨusenpoikatoꞌ oton kon kanan iyaꞌkɨrɨ aꞌkwa yau.

5 Mɨrɨ pe iyesi pɨꞌ, serɨ non eseru ton iwɨtɨꞌ: ɨyekumatoꞌ kon, ipan pe wakʉ pe pʉra 
ɨweꞌtoꞌ kon, ɨnɨkɨru kon, ɨri ɨnkuꞌpai eꞌnɨtoꞌ, mɨrɨ awonsiꞌkɨ mentai ɨweꞌtoꞌ kon; mɨrɨ 
esi ikaꞌsaꞌ pɨꞌ papa ta kasa. 6 Serɨ ton uriyaꞌ Papa uya kotaꞌman nɨtoꞌ uyepʉ naꞌneꞌ. i 
7 Serɨ ton yau rɨ mɨpininpɨꞌtaꞌtʉi wapiyaroꞌ yau ɨukoꞌmamʉ kon aꞌtai. 8  Eꞌtane serɨ 
pe tanporo se ton inonkatɨꞌ: sakoro, aꞌneꞌ pe ɨweꞌtoꞌ kon, eꞌwɨpai ɨweꞌtoꞌ kon, kasi 
pe ɨtonpa kon pantomʉꞌtɨtoꞌ auyaꞌnokon, mɨrɨ awonsiꞌkɨ ɨri pe teꞌsen main inonkatɨꞌ. 
9 Kasi yeꞌ pe ɨtonpa kon pɨꞌ keꞌtʉu, penaroꞌ ɨyeseru kon moꞌkaꞌpʉ auyaꞌnokon mɨrɨ 
tanporo iteseru amʉꞌ aꞌkɨrɨ, * 10 mɨrɨ awonsiꞌkɨ emennaꞌ pataꞌtɨsaꞌ auyaꞌnokon, emennaꞌ 
pe tenapɨꞌsen iꞌtunin pe, tʉkaꞌnin nʉꞌpʉ kasa. * 11 Serɨ yau Kiriꞌ, Esuwerʉ pʉra rɨ 
iyesi, itun piꞌpɨ puturʉkasaꞌ, itun piꞌpɨ puturʉkasaꞌ pen pʉra rɨ iyesi, isenupasaꞌ 
kon pen, Sʉꞌkitiyan, j poitorʉ ton mɨrɨ awonsiꞌkɨ ɨnʉꞌ enawon kon pen pʉra rɨ iyesi, 
eꞌtane Kʉrai esi tanporon pe rɨ, Kʉrai esi tanporon yau rɨ.

12  Mɨrɨ pe iyesi pɨꞌ, Papa munkɨ inanʉmʉꞌsan pe ɨwesi kon koroꞌtau, wakʉ pe, 
tiꞌnʉnkasan pe, epontɨtɨꞌ ɨsentuꞌkenaꞌ ke, ɨsiꞌnʉnkenaꞌ ke, mɨ pe teꞌkuꞌsen pen ke, 
ɨꞌsɨꞌmʉn yaino ke mɨrɨ awonsiꞌkɨ tʉusetaꞌkasen pen ke. 13  Ɨtonpa kon pokon pe 
aꞌkʉreꞌtɨtɨꞌ, mɨrɨ awonsiꞌkɨ ɨtonpa kon pɨꞌ tʉusentuꞌmaiꞌ eꞌtɨꞌ, ɨri rɨ esi aꞌtai ɨtonpa 
kon pokon pe ɨweꞌtoꞌ kon. Ɨsentuꞌmatɨꞌ, Itepuru usentuꞌmasaꞌ ɨpɨꞌnokon naꞌneꞌ 
kasa. * 14 Tanporo serɨ ton pʉroꞌpona, usiꞌnʉnkan nɨtoꞌ ipataꞌtɨtɨꞌ, tanporo serɨ ton 
amʉranʉꞌnin wakʉ pe ɨsipona.

15 Tɨwɨ tʉusewankamaiꞌ pʉra eꞌnɨtoꞌ Kʉrai iwanoꞌ, ɨyesaꞌ kon pe nesii ɨyewan 
kon yau, tikin nan ipun pʉꞌkʉ pe ɨwesi kon, tʉusewankamaiꞌ pʉra ɨweꞌtoꞌ kon 
yaꞌ ɨkɨꞌmasaꞌ iya ꞌnokon. Tenki tawon pe eꞌtɨꞌ. 16 Tɨwɨ Kʉrai Maimu nʉkoꞌmamʉi 
ayauꞌnokon eke pe kuru, tʉron kon enupa mɨrɨ awonsiꞌkɨ panama auyaꞌnokon 
koroꞌtau tanporo tʉpuꞌketʉ ke, mɨrɨ awonsiꞌkɨ eren ton pɨꞌ ɨserenkaiꞌma, ɨpʉreman 

* 3:16 Eꞌpeꞌsas 5:19‑20 * 3:18 Eꞌpeꞌsas 5:22; 1 Piꞌta 3:1 * 3:19 Eꞌpeꞌsas 5:25; 1 Piꞌta 3:7 
* 3:20 Eꞌpeꞌsas 6:1 * 3:21 Eꞌpeꞌsas 6:4 * 3:22 Eꞌpeꞌsas 6:5‑8 * 3:25 Isuꞌtaronomi 10:17; 
Eꞌpeꞌsas 6:9 * 4:1 Eꞌpeꞌsas 6:9 * 4:5 Eꞌpeꞌsas 5:16 * 4:7 Inkupʉꞌpʉ 20:4; 2 Temuꞌti 4:12 
k 4:8 Tʉron nɨ ton imenukasaꞌ ton uya, ɨiꞌtutoꞌ kon pe iya ta.
* 4:7‑8 Eꞌpeꞌsas 6:21‑22 * 4:9 Pairiman 10‑12 * 4:10 Inkupʉꞌpʉ 19:29; 27:2; Pairiman 24; 
Inkupʉꞌpʉ 12:12, 25; 13:13; 15:37‑39 * 4:12 Koroꞌse 1:7; Pairiman 23 

eremu mɨrɨ awonsiꞌkɨ aꞌkwarʉ eremu ton tenki taiꞌma ɨyewan kon yau Papa pɨꞌ. * 
17 Mɨrɨ awonsiꞌkɨ ɨꞌrɨ rɨ kupʉ auyaꞌnokon aꞌtai, amaimu kon ke, ɨyemiya kon ke, 
tanporo ikuꞌtɨꞌ Itepuru Sises eseꞌ yau, tenki taiꞌma Papa, Ikʉipʉnʉ pɨꞌ Kʉrai poro rɨ.

Kʉrai Munkɨ Pe Eꞌnɨ Eseru
18  Noꞌpʉ ton, ataanꞌpʉ kon enaꞌ eꞌtʉtɨꞌ, serɨ esi pɨꞌ wakʉ pe Itepuru pona. *
19 Taanꞌpʉ ton, ɨnoꞌpʉ kon amʉꞌ iꞌnʉnkatɨꞌ, ɨsɨ pe toꞌ pɨꞌ keꞌtʉu. *
20 Mʉre amʉꞌ, tanporon yau rɨ asanon kon maimu awɨrɨ eꞌtɨꞌ, serɨ uya kuru 

Itepuru poriꞌma mɨrɨ. *
21 Kʉipʉnʉ ton, ɨmunkɨ kon amʉꞌ tʉsakoropaiꞌ pʉra eꞌtɨꞌ, toꞌ emiyaꞌnʉmʉ kʉseꞌnin. *
22  Apiyoꞌ ton, tanporon yau rɨ kaꞌpon, ɨyepuru kon maimu awɨrɨ eꞌtɨꞌ, ikuꞌtɨꞌ toꞌ 

uya entane rɨken pen, toꞌ uya wakʉ tatoꞌ pe, eꞌtane wakʉ pe ɨyewan kon pokon pe, 
mɨrɨ awonsiꞌkɨ Itepuru nama pe. * 23  Ɨꞌrɨ rɨ kupʉ auyaꞌnokon aꞌtai, ikuꞌtɨꞌ ɨyewan 
kon pokon pe, Itepuru iwanoꞌ pe ikupʉ auyaꞌnokon pe, kaꞌpon amʉꞌ iwanoꞌ pe pen, 
24 iꞌtu auyaꞌnokon ke ɨimamin kon ɨnepoton kon Itepuru winɨpai, ɨyepeꞌpʉ kon pe. 
Itepuru Kʉrai apiyoꞌ pe ɨwesi kon mɨrɨ. 25 Ɨnʉꞌ rɨ ɨri kuꞌnin nʉꞌpʉ uya tʉnkuuꞌpʉ 
epeꞌpʉ epotoꞌ oton, mɨrɨ awonsiꞌkɨ tenu yawon kenan pen nɨ kʉrɨ rɨ Papa. *

4  Epuru ton, ayapiyoꞌ kon amʉꞌ irepatɨꞌ ipokenaꞌ ke mɨrɨ awonsiꞌkɨ wakʉ ke, 
apʉne pʉra iꞌtu auyaꞌnokon ɨyepuru kon kanan esi Epʉn po. *

Miyarɨ Rɨ Enupan Nɨtoꞌ
2  Tɨwɨrɨ rɨ tʉwɨpʉremasan pe eꞌtɨꞌ, tenu ke esiiꞌma mɨrɨ awonsiꞌkɨ tenki tawon 

pe. 3 Ina pona rɨ marɨ ɨpʉrematɨꞌ, Papa uya ina maimu eꞌma aꞌkokatoꞌ pe, amaꞌaino 
Kʉrai eseru enpoikatoꞌ pe ina uya, ipɨkɨrɨ iꞌsen yau eꞌaiꞌneꞌ. 4 Ɨpʉrematɨꞌ wakʉ pe 
tʉtoꞌkaꞌnʉꞌsen pe, iyeꞌtoꞌ awɨrɨ ekamasaꞌ uya eꞌtoꞌ pe. 5 Tiꞌtuiꞌ kuru eꞌtɨꞌ ɨꞌrɨ rɨ kupʉ 
auyaꞌnokon aꞌtai soꞌsi tawon kon pen pɨꞌ; wakʉ pe ɨweyu kon tapurɨiꞌ eꞌtɨꞌ. * 6 Tɨwɨ 
wakʉ nonkasaꞌ pe kuru amaimu kon nesii, ineꞌneꞌmasaꞌ pe, tanporo kaꞌpon amʉꞌ 
maimu eikʉ eseru iꞌtu kon pa.

Iuꞌmatʉ Pe Rɨ Miyarɨ Tatoꞌ
7 Taiꞌkiꞌkas uya tanporo uyekareei ekama mɨrɨ ɨpɨꞌnokon. Tonpa rʉꞌkwɨ kʉrɨ rɨ, 

iꞌnairon pikaꞌtɨnin nɨ mɨrɨ awonsiꞌkɨ ipoitorʉ pe eꞌnɨ tonpa Itepuru yau. * 8  Ennoko 
uya serɨ ɨpiyaꞌnokon mɨrɨtoꞌ pe tukaiꞌ, ɨꞌrɨ kasa ina emakʉ tukaiꞌ iꞌtu kon pa, k mɨrɨ 
awonsiꞌkɨ ɨyewan kon poriꞌmapɨꞌseꞌna. * 9 Utɨn pɨꞌ man, Onisimos pokon pe, iꞌnairon 
mɨrɨ awonsiꞌkɨ utonpa kon nʉꞌkwɨ, ɨtonpa kon nɨ apata kon apaino. Toꞌ uya tanporo 
serɨ yau teꞌkuꞌsen ekama mɨrɨ ɨpɨꞌnokon. *

10 Utonpa, aꞌsisaꞌ pe teꞌsen Arestaꞌkos miyarɨ ta pɨꞌ man ɨpɨꞌnokon, mɨrɨ awonsiꞌkɨ 
Maꞌ, Panapas eꞌse uya nɨrɨ. (Ipɨꞌ ayauroꞌkatoꞌ kon epokaaꞌpʉ auyaꞌnokon; ɨpiyaꞌnokon 
iyeꞌsaꞌ yau, mereutanʉꞌtʉiꞌ.) * 11 Sises, Isustas tukaiꞌ tesaꞌsen kanan miyarɨ ta pɨꞌ man. 
Pʉsamoro rɨken Esuwerʉ amʉꞌ eꞌtʉrawasoma tonpa ton Papa eꞌtoꞌ esaꞌ wannɨ pe 
iwanoꞌ pe, toꞌ uya enpoikasaꞌ uporiꞌmatoꞌ tʉuyaꞌnokon. 12  Eꞌpaꞌpʉras, ɨtonpa kon 
apata kon apaino, Kʉrai Sises poitorʉ miyarɨ ta pɨꞌ man. Inke kuru ɨpʉreman pɨꞌ 
eꞌsuran man pɨꞌ man ɨiwanoꞌ kon pe, panaꞌ pe ɨyeꞌmʉꞌsaꞌka kon pa Papa eꞌtoꞌ iꞌse 
yau, iyakʉꞌpʉsaꞌ pe mɨrɨ awonsiꞌkɨ ipanaꞌtɨsaꞌ pe. * 13  Ɨnekamapai eꞌaiꞌ ɨpɨꞌnokon, 
saꞌman pe kuru iyeꞌtʉrawasoma ɨiwanoꞌ kon pe, mɨrɨ awonsiꞌkɨ Ʉrawoteꞌsiya 
mɨrɨ awonsiꞌkɨ Eraꞌporis pon kon iwanoꞌ pe. 14 Utonpa kon nʉꞌkwɨ, Ʉruꞌ, taꞌta pe 

* 4:14 2 Temuꞌti 4:10‑11; Pairiman 24 
l 4:15 Ninpa, mɨrɨ pe pʉra Ninpas
* 4:17 Pairiman 2 

teꞌsen mɨrɨ awonsiꞌkɨ Temas miyarɨ ta pɨꞌ man. * 15 Miyarɨ ta toꞌ uya utonpa ton 
Ʉrawoteꞌsiya pon kon pɨꞌ, ekamatɨꞌ mɨrɨ awonsiꞌkɨ Ninpa l pɨꞌ mɨrɨ awonsiꞌkɨ itiwʉꞌ 
tau soꞌsi pɨꞌ teꞌsan pɨꞌ.

16 Serɨ kareta usekama ɨpɨꞌnokon tʉpo, Ʉrawoteꞌsiya po soꞌsi pɨꞌ kanan isekama 
mentʉiꞌ, mɨrɨ awonsiꞌkɨ ɨmɨrɨꞌnokon kanan Ʉrawoteꞌsiya pon kon karetaai 
unennokoꞌpʉ rɨ marɨ mekamatʉiꞌ.

17 Aꞌkiꞌpas pɨꞌ kaꞌtɨꞌ: “Ɨtʉrawasooi enukaꞌnʉꞌkaꞌkɨ ɨneporoꞌpʉ Itepuru yau,” * kaꞌtɨꞌ.
18  Urɨ, Paarʉ, uya serɨ miyarɨ tatoꞌ menuka serɨ uyemiyatʉ ke. Aꞌsisaꞌ pe esi 

miꞌtutʉiꞌ. Wakʉ nonkasaꞌ nesii ɨpiyauꞌnokon. 

1  Paarʉ, Sairas a mɨrɨ awonsiꞌkɨ Temuꞌti pokon winɨpaino, *
Papa, Ikʉipʉnʉ mɨrɨ awonsiꞌkɨ Itepuru Sises Kʉrai yau Tesaroniꞌka pon kon 

soꞌsii enakan:
Wakʉ nonkasaꞌ mɨrɨ awonsiꞌkɨ tʉusewankamaiꞌ pʉra eꞌnɨtoꞌ nesii ɨyenakan kon pe. b

Wapiyaroꞌ Kareta Paarʉ Nennokoꞌpʉ

Tesaroniꞌka Pon Kon
Enaꞌ

Ekamanin
Tesaroniꞌka esiꞌpʉ eke kuru pata Roman amʉꞌ nono Maꞌsitoniya po. Paarʉ uya soꞌsi 

pataꞌtɨꞌpʉ mɨrɨ yau Piriꞌpai nɨmɨ tʉpo. Eꞌtane rɨ, inke pʉra rɨ, moro usewaꞌnoman 
nɨtoꞌ esiꞌpʉ Esuwerʉ amʉꞌ winɨ tɨkɨntasan wakʉ pe itekare Paarʉ nekamanʉ Kʉriꞌsan 
ekareei Esuwerʉ amʉꞌ pen koroꞌtau, Esuwerʉ amʉꞌ eseru yau eꞌpai iyenasaꞌ kon 
esi pɨꞌ. Paarʉ aꞌkwarʉkaꞌpʉ toꞌ uya Tesaroniꞌka nɨntoꞌ pe iya mɨrɨ awonsiꞌkɨ itɨtoꞌ 
pe Periya pona. Emennʉꞌpʉ, Koren eposaꞌ iya tʉpo, Paarʉ uya tisakon winon mɨrɨ 
awonsiꞌkɨ teꞌtʉrawasoma isakon Temuꞌti winon tʉmɨrɨ pe soꞌsi Tesaroniꞌka pon 
eseru ekamasaꞌ eporoꞌpʉ.

Wapiyaroꞌ Kareta Paarʉ Nennokoꞌpʉ Tesaroniꞌka Pon Kon Enaꞌ eꞌmenukasaꞌ esiꞌpʉ 
toꞌ poriꞌmapɨꞌnin pe mɨrɨ awonsiꞌkɨ enariꞌmʉra Kʉriꞌsan amʉꞌ mɨrɨ yawon kon 
kuꞌnin pe. Tenki ta iya toꞌ uya apurɨtoꞌ mɨrɨ awonsiꞌkɨ toꞌ usiꞌnʉnkatoꞌ ekareei pɨꞌ. 
Toꞌ emiyaꞌpontɨpɨtʉ iya tʉukoꞌmantoꞌ eseru rʉꞌpʉ pɨꞌ toꞌ piyau tesi koroꞌtau, mɨrɨ 
awonsiꞌkɨ eiꞌpɨtʉ iya taꞌtoma pe tekamaꞌpopɨꞌsaꞌ rʉꞌpʉ soꞌsi tau iyeꞌseposaꞌ rʉꞌpʉ 
Kʉrai ennaꞌpokaꞌtoꞌ kanan pɨꞌ: Apurɨnin peꞌ iyeriꞌsaꞌ rʉꞌpʉ Kʉrai ennaꞌpokapʉ kanan 
rawɨrɨ uya rɨ peꞌ tɨwɨrɨ rɨ ukoꞌman nɨtoꞌ eporo iyennaꞌpokapʉ kanan nʉneꞌaiꞌneꞌ? 
Mɨrɨ awonsiꞌkɨ ɨꞌrɨ aꞌtai kanan Kʉrai uyeꞌkapʉ? Paarʉ uya si serɨ weyu anʉmʉ toꞌ 
panaꞌtɨpɨꞌtoꞌ eꞌtʉrawasomatoꞌ pe tʉusewankamaiꞌ pʉra Kʉrai uyeꞌkapʉ enupɨkɨrɨ 
teꞌkuꞌtoꞌ kon yau esiiꞌma.

Iyawon Ekamanin
Ekamanin (1:1)
Tenki tatoꞌ mɨrɨ awonsiꞌkɨ apurɨpɨtʉ (1:2–3:13)
Panaꞌ pe Kʉriꞌsan amʉꞌ nʉkupʉnʉ pɨꞌ enupan (4:1‑12)
Enupan Kʉrai uyeꞌtoꞌ pɨꞌ (4:13–5:11)
Iuꞌmatʉ pe panaꞌ pe enupan nɨtoꞌ (5:12‑22)
Iuꞌmatʉ (5:23‑28)

 

 

a 1:1 Kiriꞌ Sirʉpanas, Sairas tatoꞌ tʉron nɨ pe.
* 1:1 Inkupʉꞌpʉ 17:1 
b 1:1 Tʉron nɨ pena imenukasaꞌ ton uya iponantɨ Papa, ukʉipʉnʉ kon mɨrɨ awonsiꞌkɨ Itepuru Sises 
Kʉrai winon ta.



 

* 1:6 Inkupʉꞌpʉ 17:5‑9 * 2:2 Inkupʉꞌpʉ 16:19‑24; 17:1‑9 
c 2:7 Tʉron nɨ imenukasaꞌ ton uya, ɨꞌsɨꞌmʉn yaino pe, isan uya tʉmʉre kupʉ kasa manaꞌ pɨꞌ ta.

Tenki Tatoꞌ Tesaroniꞌka Pon Kon Uya Apurɨtoꞌ Pɨꞌ
2  Tɨwɨrɨ tʉwɨpʉrema kon yau Papa pɨꞌ tenki ta pɨꞌ ina man ɨpɨꞌnokon. 3  Miyarɨ rɨ 

Papa iteseꞌ pɨꞌ ina eꞌtoꞌ mɨrɨ awonsiꞌkɨ Ikʉipʉnʉ rau tenu kon yau ɨtʉrawasooi kon 
apurɨtoꞌ auyaꞌnokon winɨ iyeꞌseposaꞌ, saꞌman pe ɨyeꞌtʉrawasomatoꞌ kon usiꞌnʉnkan 
nɨtoꞌ winɨ tʉutariꞌnʉnpaiꞌ, mɨrɨ awonsiꞌkɨ imoronkatoꞌ auyaꞌnokon ɨyeꞌkuꞌtoꞌ kon 
uyepuru kon Sises Kʉrai yau apanaꞌtɨ kon winɨ.

4 Ina uya iꞌtu, utonpa ton, Papa niꞌnʉnkanʉ ton, ayanʉnsaꞌ iya ꞌnokon, 5 apʉne pʉra 
ina uya wakʉ itekare neꞌsaꞌ ɨpiyaꞌnokon, main pe rɨken pen eꞌtane meruntɨ pe rɨ marɨ, 
Wakʉ Aꞌkwarʉ yau, mɨrɨ awonsiꞌkɨ itoꞌkaꞌnʉkʉ auyaꞌnokon ina nʉsauroꞌaiꞌneꞌ ipɨꞌ 
kuru esi iꞌnapairon pe. Iꞌtu auyaꞌnokon ina ukoꞌmamʉꞌpʉ ɨpiyauꞌnokon ɨpikaꞌtɨnin 
kon pe. 6  Ɨmɨrɨꞌnokon uya ina nʉkupʉꞌpʉ mɨrɨ awonsiꞌkɨ Itepuru nʉkupʉꞌpʉ ton 
kupʉꞌpʉ ekamʉn ton nɨ ekotaꞌman annau rɨ. Main ereutanʉkʉꞌpʉ auyaꞌnokon poriꞌ 
Wakʉ Aꞌkwarʉ nʉtʉrʉꞌpʉ ike ke. * 7 Mɨrɨ pɨꞌ si, tanporo Sises apurɨnin nan Maꞌsitoniya 
mɨrɨ awonsiꞌkɨ Aꞌkaya pon kon uya entoꞌ ipɨꞌ pe ɨyenasaꞌ kon. 8  Main Itepuru iwanoꞌ 
utɨsaꞌ ɨpiyapaiꞌnokon Maꞌsitoniya mɨrɨ awonsiꞌkɨ Aꞌkaya yau rɨken pen—Papa 
apurɨtoꞌ auyaꞌnokon enasaꞌ tiꞌtusen pe mɨ awɨrɨ rɨ. Mɨrɨ pe iyesi pɨꞌ, ɨnʉꞌ yan pɨꞌ rɨ 
ina nekama ton itekare pʉra man mɨrɨ entaꞌ. 9 Mɨ airɨ rɨ ina utɨ kaisa rɨ, kaꞌpon amʉꞌ 
usaurokʉ, iyeꞌkuꞌsaꞌ rʉꞌpʉ pɨꞌ ina ereutanʉkʉ auyaꞌnokon yau. Ɨyeraꞌtɨsaꞌ kon Papa 
winɨkʉiꞌ apurɨseꞌna ikaꞌsaꞌ ton piyapai, tʉukoꞌmansen mɨrɨ awonsiꞌkɨ iꞌnapairon 
Papa winɨkʉiꞌ iyapiyoꞌ pe eꞌseꞌna tukaiꞌ toꞌ uya ekama, 10 mɨrɨ awonsiꞌkɨ Imu uyepʉ 
Epʉn ponsiꞌkɨ enupɨkɨrɨ ɨwesi kon pa, iniꞌmʉꞌsaꞌkaꞌpʉ iyerikʉꞌpʉ apai—Sises, kʉrɨ 
rɨ urɨꞌnokon pikaꞌtɨnin tʉuyeꞌsen kotaꞌman nɨtoꞌ piyapai.

Paarʉ Eꞌtʉrawasomatoꞌ Tesaroniꞌka Po

2  Utonpa ton, iꞌtu auyaꞌnokon ina uya akaꞌkʉranpasaꞌ kon aꞌtai, notʉn pe iyesiꞌpʉ 
pen. 2  Miꞌtuyatʉiꞌneꞌ kasa rɨ, wapiya kuru ina kotaꞌmaꞌpʉ toꞌ uya mɨrɨ awonsiꞌkɨ 

ina sapemaꞌpʉ toꞌ uya Piriꞌpai yau, eꞌtane Papa iteseꞌ pɨꞌ ina eꞌtoꞌ uya tʉpikaꞌtɨiꞌ ina 
esi wakʉ itekareei ɨnekamapai kuru ɨpɨꞌnokon panaꞌ pe rɨ ewaꞌnomanin eꞌtane. * 
3  Apʉne pʉra ina nekamaꞌponʉ ipan pe esi ipokenaꞌ pen winɨ iyeꞌsaꞌ pe pen mɨrɨ 
pe pʉra ɨri pe ina eseru esi pen nɨ, mɨrɨ pe pʉra ina uya rɨ ɨyenkuꞌtɨ kon pen. 
4 Mɨrɨ kasa pen, ina usaurokʉ kaꞌpon amʉꞌ Papa uya wakʉ kuꞌsaꞌ auyaꞌnokon man 
tasaꞌ ipɨꞌ ton pe wakʉ itekare nonkasaꞌ itenaꞌ ton pe itesaꞌ pe ina eꞌtoꞌ pe. Kaꞌpon 
amʉꞌ uya tapurɨpɨꞌtoꞌ kon pe ina esi pen eꞌtane Papa uya rɨken tapurɨpɨꞌtoꞌ kon pe. 
Papa esi ina ewan iꞌtupɨꞌnin. 5 Iꞌtu auyaꞌnokon ina usauroꞌsaꞌ pʉra iyesi poriꞌ pe 
ɨkuꞌnin kon pe, ina uya mentai teꞌtoꞌ kon wapuꞌtɨ pʉra iyesi ɨpiyapaiꞌnokon emʉꞌ 
wapu ke—Papa uya rɨ nɨrɨ iꞌtu. 6 Kaꞌpon amʉꞌ uya ina apurɨpɨtʉ iꞌse ina esiꞌpʉ pen, 
ɨmɨrɨꞌnokon nɨ mɨrɨ pe pʉra ɨnʉꞌ yan nɨ.

7 Kʉrai nennokoꞌsan pe itekare ekamaiꞌ ina nesiiꞌno ɨyerupaꞌnokon pʉrata 
winɨ, eꞌtane ɨꞌsɨꞌmʉn yaino kon pe rɨ ina esiꞌpʉ ɨꞌkoroꞌtauꞌnokon, isan esi aiko ton 
tʉmunkɨ mainanpa pɨꞌ kasa. c 8  Ina uya ipan pe rɨ ɨiꞌnʉnka kon; mɨrɨ uriyaꞌ, ipan pe 
rɨ poriꞌ pe tesi kon wenai ina esiꞌpʉ, wakʉ rɨken Papa ekareei ekama pɨꞌ ɨpɨꞌnokon 
pen, eꞌtane ina ukoꞌmantoꞌ rɨ nɨrɨ tʉnin pe ɨyenaꞌnokon, apʉne pʉra ina iꞌnʉn 
pe ɨyenasaꞌ kon wenai. 9 Utonpa ton, miꞌtuyatʉiꞌneꞌ kasa rɨ ina eꞌtʉrawasomaꞌpʉ 
saꞌman pe rɨ ɨpiyauꞌnokon tesi kon aꞌtai, ewarupɨ nawɨrɨ rɨ mɨrɨ awonsiꞌkɨ wʉi 
naiꞌne rɨ ɨyerupaꞌnokon ina esi namaiꞌ, wakʉ Papa ekareei ekama pɨꞌ tesi kon 
koroꞌtau ɨpɨꞌnokon.

10 Ɨmɨrɨꞌnokon esi ennin nan pe, Papa rɨ kanan esi, wakʉ pe, ipokenaꞌ pe mɨrɨ 
awonsiꞌkɨ imaꞌtakʉʉi pʉra rɨ ina esiꞌpʉ ɨmɨrɨꞌnokon apurɨnin nan koroꞌtau. 11 Apʉne 

pʉra iꞌtu auyaꞌnokon akaisarɨꞌnokon ina uya apanamaꞌpʉ kon, tʉmunkɨ ton panama 
ikʉipʉnʉ uya kasa, 12  ɨporiꞌmapɨtʉ kon, ayaꞌkwarʉ kon neꞌpɨtʉ pɨꞌ mɨrɨ awonsiꞌkɨ 
ayapiyoꞌma kon pɨꞌ ɨukoꞌmantoꞌ kon yau ɨukoꞌmamʉ kon pa Papa eꞌtoꞌ iꞌse awɨrɨ, 
ɨkɨꞌmanin kon esaꞌ wannɨ pe mɨrɨ awonsiꞌkɨ eke pe tʉpokon pe ɨweꞌtoꞌ kon yaꞌ.

13 Miyarɨ rɨ tenki ta pɨꞌ ina man Papa pɨꞌ, apʉne pʉra itekare etasaꞌ auyaꞌnokon pɨꞌ 
ina nekamanʉ, apurɨꞌpʉ auyaꞌnokon kaꞌpon amʉꞌ nʉkonekaꞌpʉ pe pʉra rɨ, eꞌtane 
naꞌneꞌ kasa kuru rɨ, Papa Maimu rɨ, eꞌtʉrawasoman pɨꞌ naꞌneꞌ ɨmɨrɨꞌnokon apurɨnin 
nan yau. 14 Apʉne pʉra ɨmɨrɨꞌnokon, utonpa ton enaꞌpʉ Papa soꞌsii ton Isutiya pon 
kon kasa, Kʉrai Sises eseꞌ pokon kon: Apataꞌseꞌ yawon kon uya rɨ ɨkotaꞌmaꞌpʉ kon, 
Esuwerʉ amʉꞌ uya apurɨnin nan kotaꞌmaꞌpʉ rʉꞌpʉ kasa rɨ marɨ. * 15 Kamoro rɨ Esuwerʉ 
amʉꞌ uya rɨ marɨ Itepuru Sises mɨrɨ awonsiꞌkɨ puꞌkenaꞌ ton tʉꞌkaꞌpʉ, kamoro uya rɨ 
marɨ ina enpaꞌkaꞌpʉ. Serɨ kupʉ toꞌ uya esi Papa ewaruma pe, tanporon kon nɨ pɨꞌ 
ɨsɨ pe toꞌ esi. * 16 Ina uya itekare ekama iꞌse pʉra toꞌ esiꞌpʉ Esuwerʉ amʉꞌ pen pɨꞌ, toꞌ 
epikaꞌtɨtoꞌ pe. Serɨ kasa rɨ tʉmakooi kon kaꞌpuꞌtɨnin nan ipʉꞌkʉ pona rɨ. Iyeꞌseposaꞌ 
si, Papa uya kotaꞌman nɨtoꞌ uyeꞌtoꞌ toꞌ pona iuꞌmatʉ pe rɨ. d

Paarʉ Eꞌtoꞌ Tesaroniꞌka Pon Kon Ɨnenpai Ipan Pe
17 Eꞌtane, utonpa ton, akaꞌneꞌ pe rɨ ina pʉra ɨpiyauꞌnokon iyesiꞌpʉ aꞌtai (kaꞌpon 

pe, usenuminkan nɨtoꞌ yau pen), ipan pe ina eꞌtoꞌ ɨyenpaiꞌnokon yau ɨyentoꞌ kon pe 
saꞌman pe ina usiꞌtuꞌpʉ. 18  Apʉne pʉra ɨtɨpai ina esi pɨꞌ ɨpiyaꞌnokon—iꞌnai rɨ saꞌne 
urɨ, Paarʉ uya ikuꞌkaaꞌpʉ mɨrɨ awonsiꞌkɨ ikuꞌkaaꞌpʉ uya kanan—eꞌtane Seꞌtan e 
uya ina ereutanʉꞌpɨtʉꞌpʉ. 19 Apʉne pʉra ɨꞌrɨ ken esi ina eꞌkuꞌtoꞌ pe, ina eporiꞌmatoꞌ 
pe, mɨrɨ pe pʉra aroꞌ, kʉron tatoꞌ ina utapurɨtoꞌ yai pe, Sises ina epuru rau iyepʉ 
aꞌtai? Ɨmɨrɨꞌnokon pen peꞌ? 20 Iꞌnai rɨ kuru, ɨmɨrɨꞌnokon esi ina apurɨpɨꞌtoꞌ ipɨkɨrɨ 
pe mɨrɨ awonsiꞌkɨ ina eporiꞌmatoꞌ pe.

3  Mɨrɨ aꞌkʉreꞌtɨ tʉuyaꞌnokon poken pʉra iyesi pɨꞌ, wakʉ pe kuru iyesi tɨwɨ ina 
eꞌnɨnsaꞌ aꞌtai Aꞌtens po tukaiꞌ ina usenuminkaꞌpʉ. * 2  Ina uya Temuꞌti ennokoꞌpʉ, 

ina tonpa mɨrɨ awonsiꞌkɨ Papa eꞌtʉrawasoma tonpa f Kʉrai wakʉ ekareei ekama pɨꞌ, 
ɨmeruntɨtanʉꞌseꞌnaꞌnokon mɨrɨ awonsiꞌkɨ ɨporiꞌmapɨꞌseꞌnaꞌnokon apurɨtoꞌ auyaꞌnokon 
yau, 3 mɨrɨ tiꞌtupɨꞌtoꞌ pɨꞌ ɨnʉꞌ rɨ utanpokʉma namaiꞌ. Iꞌtu auyaꞌnokon nɨ, serɨ ton yai 
rɨ epaꞌkan tasaꞌ Papa uya. 4 Iꞌnai rɨ, ɨpiyauꞌnokon tesi kon aꞌtai, serɨ ton nɨ ekama 
pɨꞌ ina neꞌtai kaꞌpon amʉꞌ uya rɨ ukotaꞌmatoꞌ kon oton. Mɨrɨ taꞌpʉ awɨrɨ rɨ iyeꞌkupʉ, 
miꞌtuyatʉiꞌneꞌ rɨ. 5 Mɨrɨ wenai, aꞌkʉreꞌtɨ uya poken pʉra iyesi pɨꞌ, apurɨtoꞌ auyaꞌnokon 
iꞌtutoꞌ pe uya, Temuꞌti ennokoꞌpʉ uya. Enariꞌnʉmʉꞌpʉ ɨꞌrɨ winɨ rɨ naꞌkɨ iꞌtupɨꞌnin 
uya ɨiꞌtupɨꞌsaꞌ kon, mɨrɨpan ina eꞌtʉrawasomaꞌpʉ rʉꞌpʉ naꞌkɨ esi notʉn pe rɨ tukaiꞌ.

Poriꞌmapɨꞌnin Temuꞌti Nekamanʉ
6 Eꞌtane Temuꞌti si ennaꞌposaꞌ man serɨ pe kuru ina piyaꞌ, ɨpiyaꞌnokon tʉutɨ tʉpo, 

mɨrɨpan uya wakʉ pe rɨ Papa apurɨtoꞌ auyaꞌnokon mɨrɨ awonsiꞌkɨ ɨusiꞌnʉnkatoꞌ kon 
ekareei neꞌsaꞌ man. Ina pɨꞌ wakʉ pe ɨusenuminkapɨtʉ kon tukaiꞌ ina pɨꞌ ekamasaꞌ 
iya man mɨrɨ awonsiꞌkɨ ina kanan ɨnenpai kuru ɨwesi kon, ina esi ɨyenpaiꞌnokon 
kuru naꞌneꞌ kasa. * 7 Mɨrɨ pe iyesi pɨꞌ, utonpa ton, tanporon ina usewankamatoꞌ 
yau mɨrɨ awonsiꞌkɨ Papa wenai ina kotaꞌmatoꞌ yau ina eporiꞌmaꞌpʉ ɨpɨꞌnokon, 
apurɨtoꞌ auyaꞌnokon pɨꞌ. 8  Serɨ nin si ina aꞌkwarʉ uyeꞌkaꞌsaꞌ, panaꞌ pe ɨyeꞌmʉꞌsaꞌka 
kon pɨꞌ Itepuru apurɨ pɨꞌ ɨwesi kon pɨꞌ. 9 Nai kasa tenki ta ina uya eke pe Papa pɨꞌ 

ɨpɨꞌnokon, tanporon pɨꞌ poriꞌ pe ina esi entakanomanin pe Papa iteseꞌ pɨꞌ ina eꞌtoꞌ 
rau ɨmɨrɨꞌnokon uriyaꞌ? 10 Ewarupɨ nau mɨrɨ awonsiꞌkɨ wʉi nai rɨ ina ɨpʉremaꞌpʉ 
ipan pe ina uya ɨyenkaꞌtoꞌ kon pe kanan mɨrɨ awonsiꞌkɨ apurɨtoꞌ auyaꞌnokon yau 
ipʉra naꞌneꞌ ke ɨrepatoꞌ kon pe.

11 Mɨrɨ pɨꞌ si, tɨwɨ Papa iteseꞌ pɨꞌ eꞌnɨtoꞌ mɨrɨ awonsiꞌkɨ ukʉipʉnʉ kon tʉmɨrɨ pe 
rɨ mɨrɨ awonsiꞌkɨ uyepuru kon Sises ina eꞌma konekai ina uyeꞌtoꞌ pe ɨpiyaꞌnokon. 
12  Tɨwɨ Itepuru ɨtonpa kon pokon pe ɨusiꞌnʉnkatoꞌ kon emoꞌkai mɨrɨ awonsiꞌkɨ 
nanʉꞌkai mɨrɨ awonsiꞌkɨ tanporon kon nɨ nɨrɨ iwanoꞌ pe, ina iwanoꞌ nʉkuꞌaiꞌneꞌ 
kasa ɨpɨꞌnokon. 13 Tɨwɨ ɨyewan kon panaꞌpantanʉkʉi, wakʉ pe, imakooi pʉra ɨwesi 
kon pa, Papa, iteseꞌ pɨꞌ eꞌnɨtoꞌ mɨrɨ awonsiꞌkɨ ukʉipʉnʉ kon rau, uyepuru kon Sises 
uyepʉ aꞌtai tanporo wakʉ ton pokon pe.

Ukoꞌman Nɨ Papa Poriꞌmanin Pe

4  Miyarɨ rɨ man, ina tonpa ton, ina uya ɨyenupakaaꞌpʉ kon ɨukoꞌmamʉ kon eseru 
ke Papa poriꞌmanin pe. Iꞌnapairɨ rɨ iyesi, mɨrɨ awɨrɨ rɨ mʉkoꞌmanyatʉiꞌ. Serɨ 

si ina uya ɨyekamaꞌpo kon mɨrɨ awonsiꞌkɨ ayapiyoꞌma kon Itepuru Sises yau serɨ 
kupʉ kon pa miyarɨ rɨ. 2  Apʉne pʉra mɨrɨ ikuꞌtɨꞌ taꞌpʉ ina uya ɨpɨꞌnokon Itepuru 
Sises meruntɨrʉ yau iꞌtu auyaꞌnokon.

3 Papa eseru esi wakʉ pe kuru ɨyekoneka kon iꞌse: ekuman nɨtoꞌ tʉkuꞌse pʉra; 
4 akaisarɨꞌnokon ɨpun kon esaꞌ pe teꞌsan pe ɨusenupatoꞌ kon esi wakʉ pe teꞌsen 
awɨrɨ mɨrɨ awonsiꞌkɨ tʉnamasen pe eꞌnɨtoꞌ awɨrɨ, 5 nɨkɨꞌ pe pʉra Papa pʉnon kon, 
Papa iꞌtunin nan pen kasa; 6 mɨrɨ awonsiꞌkɨ serɨ rupɨ yau ɨnʉꞌ rɨ tʉtonpa kuꞌnin 
ipoken pʉra mɨrɨ pe pʉra ipɨꞌ rɨ kʉꞌsennakanin. Itepuru uya kaꞌpon amʉꞌ kotaꞌma 
mɨrɨ serɨ ton wenai, ina apanaꞌtɨtaꞌtʉineꞌ mɨrɨ awonsiꞌkɨ apanamakaꞌtaꞌtʉineꞌ kasa. 
7 Apʉne pʉra Papa uya ukɨꞌmasaꞌ kon pʉra iyesi ɨri pe eꞌnɨtoꞌ pe, eꞌtane wakʉ pe 
ukoꞌman nɨtoꞌ yau ukoꞌman nɨtoꞌ kon pe. 8 Mɨrɨ pe iyesi pɨꞌ, kʉrɨ serɨ mɨrɨ ikuꞌtɨꞌ tatoꞌ 
ewarumaꞌtɨnin uya kaꞌpon ewarumaꞌtɨ pen eꞌtane Papa ewarumaꞌtɨ iya, ɨrepanin 
Wakʉ Taꞌkwarʉ ke.

9 Serɨ nin si ɨsitonpa pe usiꞌnʉnkan nɨtoꞌ pɨꞌ ɨmenukapaiꞌnokon pʉra rɨ ina 
man, apʉne pʉra Papa uya rɨ ɨyenupasaꞌ kon tʉusiꞌnʉnkasan pe. 10 Iꞌnapai rɨ si 
tʉusiꞌnʉnkasan pe meꞌatʉiꞌ ɨtonpa kon amʉꞌ pokon pe Maꞌsitoniya awɨrɨ rɨ. Eꞌtane 
rɨ, ina tonpa ton, miyarɨ rɨ ɨusiꞌnʉnka kon pa ipan pe ina uya ɨyekamaꞌpo kon. 
11 Patantɨ pe ɨukoꞌmantoꞌ kon pʉra eꞌpaino kon yeꞌ pe ekonekatɨꞌ, apantomʉ kon nɨ 
tʉmainanpaiꞌ teꞌsan pe mɨrɨ awonsiꞌkɨ ɨyemiyatʉ kon ke teꞌtʉrawasomasan pe, ina 
apanaꞌtɨtaꞌtʉineꞌ kasa rɨ, 12  wʉi kaisa rɨ ɨukoꞌmantoꞌ kon uya mɨ airon kon kuꞌtoꞌ pe 
anamapaiꞌnokon, mɨrɨpan si ɨnʉꞌ erupaꞌ rɨ teꞌsan pe ɨwesi kon namaiꞌ.

Itepuru Uyeꞌtoꞌ
13 Ina tonpa ton, iꞌtunin nan pe pʉra ɨwesi kon iꞌse pʉra ina man kamo iyeꞌnʉnsaꞌ 

kon pɨꞌ, mɨrɨ pe pʉra tʉusewankamasan pe tʉron kon kaꞌpon amʉꞌ kasa, iyeꞌkuꞌtoꞌ 
pʉnon kon. 14 Apurɨꞌnokon Sises erikʉꞌpʉ, mɨrɨpan kanan eꞌmʉꞌsaꞌkaꞌpʉ; mɨrɨ pɨꞌ 
nin si apurɨꞌnokon Papa uya ipokon pe kamo iyeꞌnʉnsaꞌ kon nʉꞌsan iteseꞌ pɨꞌ esiiꞌma 
neꞌtoꞌ oton.

15 Itepuru maimu naꞌneꞌ kasa rɨ, ina uya apanaꞌtɨ kon urɨꞌnokon nurɨne rɨ marɨ 
naꞌneꞌ nan, iyeꞌnonkasaꞌ kon Itepuru uyepʉ pʉꞌkʉ pona uya iyeꞌnʉnsaꞌ kon nʉꞌsan 
wapiyaꞌkatoꞌ oton parɨ pen nɨ. * 16 Apʉne pʉra Itepuru uꞌtɨtoꞌ oton Epʉn apai, eke 
pe imaimu, inserʉ amʉꞌ epuru maimu pokon pe mɨrɨ awonsiꞌkɨ tʉronpiꞌ uturumʉ 
Papa maimu pɨꞌ pokon pe, mɨrɨ awonsiꞌkɨ ekeꞌ ton Kʉrai eseꞌ pɨꞌ esiiꞌma iyeriꞌsaꞌ 
kon eꞌmʉꞌsaꞌkatoꞌ oton wapiya. 17 Mɨrɨ tʉpo, urɨꞌnokon, nurɨne rɨ marɨ naꞌneꞌ nan, 
iyeꞌnonkasaꞌ kon eꞌsepotoꞌ oton toꞌ pokon pe kapuruꞌ yau, kaꞌ yau Itepuru eposeꞌna. 

Mɨrɨpan eꞌnɨtoꞌ oton kon Itepuru piyau tɨwɨ rɨ. 18  Mɨrɨ pe iyesi pɨꞌ, serɨ ton main ke 
ɨtonpa kon amʉꞌ iporiꞌmapɨꞌtɨꞌ.

Itepuru Uyepʉ Eꞌma Taꞌ Ekonekan

5  Serɨ si, ina tonpa ton, iweyu ton mɨrɨ awonsiꞌkɨ iwekusi ton pɨꞌ ɨmenukatoꞌ kon 
pʉra ina man, 2  apʉne pʉra iꞌtu auyaꞌnokon wakʉ pe, Itepuru weyu uyeꞌtoꞌ oton 

amaꞌ kasa ewarupɨ nau. * 3 Kaꞌpon amʉꞌ uya, “Ewankamanin pʉra man; ɨsɨ yau pʉra 
eꞌnɨ man,” ta koroꞌtau, toꞌ umaꞌtatoꞌ uyeꞌtoꞌ oton iteꞌkwanau pʉra rɨ, monoꞌ eꞌtinka 
aꞌtaino kasa, mɨrɨpan kon ainʉntoꞌ oton pen.

4 Eꞌtane ɨmɨrɨꞌnokon, ina tonpa ton esi ewarupɨ nawon kon pe pʉra; mɨrɨ wenai, 
Itepuru Sises uyepʉ weyu uya ɨyewansiukatoꞌ oton kon pen amaꞌ kasa. 5 Aꞌkwa 
munkɨ pe ɨwesi kon, wʉi munkɨ pe ɨwesi kon. Urɨꞌnokon esi ewarupɨ nawon kon pe 
pʉra. 6 Mɨrɨ wenai, tʉron kon kasa pʉra eꞌnɨpaiꞌnokon iyeꞌnʉnsaꞌ kon pe naꞌneꞌ nan, 
eꞌtane tenu ke mɨrɨ awonsiꞌkɨ iwanoꞌ wannɨ pe tʉuseꞌseꞌtɨiꞌ eꞌnɨpaiꞌnokon. 7 Apʉne 
pʉra kamoro teꞌnʉnsan, eꞌnʉmʉ ewarupɨ nau, mɨrɨ awonsiꞌkɨ kamoro teꞌtaripasan, 
eꞌtaripa ewarupɨ nau. 8  Eꞌtane wʉi enawon pe eꞌnɨꞌnokon wenai, uiwanoꞌ kon pe 
tʉuseꞌseꞌtɨiꞌ eꞌnɨpaiꞌnokon, apurɨtoꞌ, iꞌnʉnkatoꞌ yaꞌ tenaiꞌ upʉropo kon wapu pe 
teꞌsen kasa, mɨrɨ awonsiꞌkɨ epikaꞌtɨn tukaiꞌ eꞌkuꞌnɨtoꞌ uyarʉkooi kon pe teꞌsen kasa. * 
9 Apʉne pʉra Papa uya uyanʉnsaꞌ kon pen kotaꞌman nɨtoꞌ kon pe tʉuya, eꞌtane 
epikaꞌtɨn nɨtoꞌ eponin pe uyepuru kon Sises Kʉrai poro. 10 Iyerikʉꞌpʉ uponaroꞌ kon 
pe, nurɨne eꞌnɨ pe iyesi yau, eriꞌnɨsaꞌ pe rɨ iyesi yau, ipokon pe rɨ ukoꞌman nɨtoꞌ 
oton kon. 11 Mɨrɨ pe iyesi pɨꞌ, ɨtonpa kon amʉꞌ tʉporiꞌmapɨꞌse, tʉpikaꞌtɨpɨꞌse eꞌtɨꞌ, 
mʉkuꞌatʉiꞌneꞌ kasa rɨ.

Iuꞌmatʉ Pe Mɨrɨ Ikuꞌtɨꞌ Tatoꞌ
12  Serɨ si ina uya kanan ɨyekamaꞌpokapʉ kon, ina tonpa ton, saꞌman pe 

ɨꞌkoroꞌtauꞌnokon neꞌtʉrawasomayaiꞌneꞌ nan inamakaꞌtɨꞌ, ɨyesanon kon pe naꞌneꞌ nan 
Itepuru yau, apanama kon pɨꞌ naꞌneꞌ nan. 13 Toꞌ tʉrawasooi pɨkɨrɨ toꞌ inamakaꞌtɨꞌ, toꞌ 
iꞌnʉnkakaꞌtɨꞌ mara rɨ pʉra. Tʉusewankamaiꞌ pʉra ɨtonpa kon amʉꞌ pokon pe ɨkoꞌmantɨꞌ.

14 Ina tonpa ton, ina uya ɨyekamaꞌpokapʉ kon, emiyaꞌneꞌ pe teꞌsan ipanamakaꞌtɨꞌ, 
enariꞌkeꞌ teꞌsan enariꞌmʉnkakaꞌtɨꞌ, ɨꞌsɨꞌmʉra teꞌsan ipikaꞌtɨkaꞌtɨꞌ, kɨsetaꞌkatʉu 
tanporon kon pɨꞌ. 15 Ɨnʉꞌ uya rɨ ɨri kuꞌsaꞌ yau ɨpɨꞌnokon, kʉsentakanomatʉu ɨri ke 
rɨ marɨ, eꞌtane tɨwɨrɨ rɨ saꞌman pe rɨ ɨsiꞌtutɨꞌ wakʉ pe ɨtonpa kon amʉtʉ pe eꞌnɨ pɨꞌ 
mɨrɨ awonsiꞌkɨ tanporon kon pɨꞌ rɨ nɨrɨ.

16 Poriꞌ pe teꞌsan pe eꞌtɨꞌ tɨwɨrɨ rɨ; 17 tʉusetaꞌkaiꞌ pʉra ɨpʉrematɨꞌ miyarɨ rɨ; 18 tanporon 
yau rɨ Papa pɨꞌ tenki kaꞌtɨꞌ, serɨ kupʉ auyaꞌnokon iꞌse Papa esi mɨrɨ Kʉrai Sises yau.

19 Iyaꞌkwarʉ kamaꞌtu kʉsenkʉꞌnʉꞌtʉu; 20 Puꞌkenaꞌ amʉꞌ nekamanʉ kʉꞌkuꞌtʉu se 
pe rɨ. 21 Tanporon iꞌtupɨꞌtɨꞌ. Wakʉ pɨꞌ ataꞌsitɨꞌ. 22  Tanporon ɨꞌsiꞌtaino pe naꞌneꞌ ɨri 
ton kʉꞌkuꞌtʉu.

Papa Uya Wakʉ Tʉtoꞌ Pe Tesaroniꞌka Pon Kon Pona
23 Tɨwɨ Papa rɨ tʉmɨrɨ pe, Papa, tʉusewankamaiꞌ pʉra eꞌnɨtoꞌ esaꞌ ɨkonekaiꞌnokon 

tanporo rɨ. Tɨwɨ tanporo ayaꞌkwarʉ kon, ɨyewan kon mɨrɨ awonsiꞌkɨ ɨpun kon 
nenkurumʉi tʉmaꞌtakʉʉi ke pʉra uyepuru kon Sises Kʉrai uyepʉ aꞌtai. 24 Kʉrɨ 
ɨkɨꞌmanin kon esi iyawɨron yeꞌ pe rɨ, mɨrɨ awonsiꞌkɨ ikupʉ iya rɨ.

25 Ina tonpa ton, ina pona ɨpʉrematɨꞌ.
26 “Miyarɨ,” kaꞌtɨꞌ tanporo utonpa kon amʉꞌ pɨꞌ, wakʉ pe eꞌnɨ eseru yau toꞌ aꞌsuꞌka pe.
27 Ta uya ɨpɨꞌnokon Itepuru rau, serɨ si kareta mekamatʉiꞌ tanporo utonpa kon 

amʉꞌ pɨꞌ.
28  Wakʉ nonkasaꞌ uyepuru kon Sises Kʉrai uya nesii ɨpiyauꞌnokon. 

1  Paarʉ, Sairas a mɨrɨ awonsiꞌkɨ Temuꞌti winɨpaino,
Soꞌsi pe Papa, ukʉipʉnʉ kon mɨrɨ awonsiꞌkɨ Itepuru Sises Kʉrai yau teꞌsan 

Tesaroniꞌka pon kon enakan: *
2  Wakʉ nonkasaꞌ mɨrɨ awonsiꞌkɨ tʉusewankamaiꞌ pʉra eꞌnɨtoꞌ Papa Ikʉipʉnʉ mɨrɨ 

awonsiꞌkɨ Itepuru Sises Kʉrai winon nesii ɨyenakan kon pe.

Tenki Ta Mɨrɨ Awonsiꞌkɨ Ɨpʉreman Nɨtoꞌ
3 Utonpa ton, tenki tatoꞌ ina uya pe kuru iyesi Papa pɨꞌ inke rɨ ɨmɨrɨꞌnokon pɨꞌ, ina 

uya kuru rɨ ikuꞌtoꞌ pe iyesi, apʉne pʉra apurɨtoꞌ auyaꞌnokon nɨ epamʉ miyarɨ rɨ. 
Ɨtonpa kon amʉꞌ iꞌnʉnkatoꞌ auyaꞌnokon nɨ nɨrɨ miyarɨ rɨ. 4 Mɨrɨ pe iyesi pɨꞌ, ɨpɨꞌnokon 
kuru rɨ tʉutapurɨ kon pe Papa munkɨ amʉꞌ auroꞌka pɨꞌ ina esi serɨ ɨpɨꞌnokon, ɨsɨ yau 
rɨ, ekamʉn yau rɨ esiiꞌma teꞌnonkaiꞌ pʉra Sises apurɨtoꞌ auyaꞌnokon yau ɨwesi kon pɨꞌ.

5 Tanporo serɨ esi entoꞌ ipɨꞌ pe Papa uya eseru aimenkatoꞌ esi ipoken, mɨrɨpan moron 
nʉꞌpʉ pe ɨusiꞌtutoꞌ oton kon Papa eꞌtoꞌ esaꞌ wannɨ pe yawon kon ipokenaꞌ ton yeꞌ pe, 
iwenai mekotaꞌmayatʉiꞌneꞌ. 6 Papa kʉrɨ rɨ wakʉ rɨ iyawɨrɨ rɨ ikuꞌnin. Ɨkotaꞌmanin 
kon nʉꞌsan kotaꞌmanin kʉrɨ rɨ ɨyeꞌma kon pe. 7 Mɨrɨpan uya ɨusewankamatoꞌ kon 

Iyakon Iteꞌkwaroꞌ Kareta Paarʉ Nennokoꞌpʉ

Tesaroniꞌka Pon Kon
Enaꞌ

Ekamanin
Kʉrai uyeꞌkapʉ pɨꞌ utaipon nɨtoꞌ rɨ esiꞌpʉ moro rɨ, mɨrɨpan uya soꞌsi Tesaroniꞌka pon 

manenpa esiꞌpʉ. Iyakon iteꞌkwa pe Paarʉ nʉmenukaꞌpʉ kareta Tesaroniꞌka pon kon 
enaꞌ esi Itepuru uyeꞌtoꞌ weyu eꞌsepokaꞌsaꞌ man tukaiꞌ tapurɨsen pɨꞌ isaurokʉ. Paarʉ 
uya si serɨ tukaiꞌ teꞌsen eseru suraikaꞌpʉ, Kʉrai uyepʉ rawɨrɨ, ɨri mɨrɨ awonsiꞌkɨ ɨri 
kuꞌtoꞌ utaꞌtuꞌmatoꞌ oton, “Ɨri Yeꞌ Kaꞌpon” tatoꞌ itepuru pe (2:3), Kʉrai ewaꞌnoma ton.

Itekare ekamaiꞌ ennoꞌsaꞌ esi tʉnmenukaꞌpʉ ennin nan esi iꞌse tʉnapurɨnʉ kon yau 
meruntɨ pe ekamʉn yau rɨ mɨrɨ awonsiꞌkɨ eꞌneꞌ moronkaiꞌma rɨ, teꞌtʉrawasomasan 
pe Paarʉ mɨrɨ awonsiꞌkɨ iyeꞌtʉrawasoma tonpa ton kasa, mɨrɨ awonsiꞌkɨ wakʉ kuꞌtoꞌ 
kupʉ pɨꞌ rɨ toꞌ eꞌtoꞌ pe.

Iyawon Ekamanin
Ekamanin (1:1-2)
Apurɨpɨtʉ (1:3‑12)
Kʉrai uyepʉ pɨꞌ enupan nɨtoꞌ (2:1‑17)
Panaꞌ pe enupan nɨtoꞌ Kʉriꞌsan eseru pɨꞌ (3:1‑15)
Iuꞌmatʉ (3:16‑18)

 

 

a 1:1 Kiriꞌ Sirʉpanas, Sairas tatoꞌ tʉron nɨ pe.
* 1:1 Inkupʉꞌpʉ 17:1 



 

* 1:9 Aisaya 2:10 
b 1:12 eke wakʉ Papa, iteseꞌ pɨꞌ eꞌnɨtoꞌ mɨrɨ awonsiꞌkɨ Itepuru Sises Kʉrai nʉnonkaꞌpʉ awɨrɨ; mɨrɨ pe 
pʉra, eke wakʉ Papa, iteseꞌ pɨꞌ eꞌnɨtoꞌ, uyepuru kon Sises Kʉrai nʉnonkaꞌpʉ awɨrɨ.
* 2:1 1 Tesaroniꞌka 4:15‑17 
c 2:3 Tʉron nɨ ton imenukasaꞌ ton uya, Ɨri Yeꞌ Kaꞌpon ta; tʉron nɨ ton uya, kaꞌpon tʉmakooikenan ta.
d 2:9 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.
e 2:13 ayanʉnsaꞌ iya ꞌnokon pɨꞌ; mɨrɨ pe pʉra, apʉne pʉra Papa uya ayanʉnsaꞌ kon wapiyaroꞌ kon 
tʉwotoriꞌsan pe

ereutanʉkʉ, mɨrɨ awonsiꞌkɨ ina rɨ nɨrɨ. Serɨ eꞌkuꞌtoꞌ oton Itepuru Sises usenpoika 
aꞌtai Epʉn poi, apoꞌ tepoꞌtɨsen yau, meruntɨ pe teꞌsan tinserʉʉi ton pokon pe nɨrɨ. 
8  Kamoro Papa iꞌtunin nan pen mɨrɨ awonsiꞌkɨ uyepuru kon Sises ekareei awɨrɨ 
eꞌpaino kon pen kotaꞌmatoꞌ iya oton. 9 Toꞌ ekotaꞌmatoꞌ oton akaꞌneroꞌ pen ekotaꞌman 
nɨtoꞌ ke mɨrɨ awonsiꞌkɨ enpaꞌkasaꞌ pe Itepuru piyapai mɨrɨ awonsiꞌkɨ eke pe iyeꞌtoꞌ 
meruntɨrʉ piyapai * 10  iyepʉ tapurɨpɨꞌtoꞌ pe wakʉ ton tʉmunkɨ amʉꞌ yau mɨrɨ 
awonsiꞌkɨ ipɨꞌ usewansiukan nɨtoꞌ pe kamoro apurɨnin nʉꞌsan koroꞌtau iweyu aꞌtai. 
Ɨmɨrɨꞌnokon nɨ si esi, apʉne pʉra ina nekamanʉ ɨpɨꞌnokon apurɨsaꞌ auyaꞌnokon pɨꞌ.

11 Serɨ si itenu yau esiiꞌma, inke rɨ ina ɨpʉrema ɨponaꞌnokon, Papa, iteseꞌ pɨꞌ ina 
eꞌtoꞌ uya wakʉ pe ɨwesi kon tukaiꞌ ɨiꞌtutoꞌ kon pe ɨkɨꞌmayatʉiꞌneꞌ yawon kon ipokenaꞌ 
ton yeꞌ pe, mɨrɨpan tʉmeruntɨrʉ winɨ wakʉ pe teꞌsen tanporon kuꞌnin pe ɨweꞌtoꞌ 
kon aꞌkuꞌtɨtoꞌ pe iya mɨrɨ awonsiꞌkɨ tanporon teꞌkuꞌsen apurɨtoꞌ auyaꞌnokon uya 
ɨkuꞌtoꞌ kon. 12  Serɨ pɨꞌ rɨ marɨ ina ɨpʉrema uyepuru kon Sises eseꞌ utapurɨpɨꞌtoꞌ pe 
ayauꞌnokon mɨrɨ awonsiꞌkɨ ɨmɨrɨꞌnokon nɨrɨ iyau, wakʉ nonkasaꞌ Papa, iteseꞌ pɨꞌ 
eꞌnɨtoꞌ mɨrɨ awonsiꞌkɨ Itepuru Sises Kʉrai nʉnonkaꞌpʉ awɨrɨ. b

Ɨri Yeꞌ Kaꞌpon Tʉuyeꞌton

2  Uyepuru kon Sises Kʉrai uyeꞌtoꞌ weyu pɨꞌ mɨrɨ awonsiꞌkɨ amʉran nɨtoꞌ pɨꞌ ipiyaꞌ, 
ina uya ɨyekamaꞌpo kon, utonpa ton, * 2  ɨꞌrɨ uya rɨ tewankamaiꞌ ɨwesi kon namaiꞌ 

puꞌkenaꞌ amʉꞌ nekamayaiꞌneꞌ uya rɨ, ina usauroꞌsaꞌ rɨ, ina nʉmenukaꞌpʉ rɨ nɨkayaiꞌneꞌ 
kaꞌpon amʉꞌ, “‘Uyepuru kon Sises weyu uyeꞌkaꞌsaꞌ,’ tasaꞌ toꞌ uya,” tawon. 3 Ɨnʉꞌ rɨ 
ɨyennakatɨꞌnin ɨꞌrɨ winɨ rɨ, apʉne pʉra Itepuru Sises uyepʉ rawɨrɨ nin tɨ, tuꞌkan kon 
kaꞌpon amʉꞌ enatoꞌ oton Papa eyaton non pe. Mɨrɨ eꞌkupʉ aꞌtai, Ɨri Yeꞌ Kaꞌpon, c kaꞌpon 
amʉꞌ ennakanin usenpoikatoꞌ oton, tʉumaꞌtatoꞌ yaꞌ rɨ kʉrɨ rɨ kaꞌpon utɨ mɨrɨ. 4 Papa 
ewarumaꞌtɨtoꞌ iya oton tanporon nɨ kaꞌpon amʉꞌ nʉkupʉnʉ papa pe, mɨrɨ pe pʉra 
tapurɨpɨꞌsen, mɨrɨpan kon entai rɨ eke pe iyeꞌkuꞌtoꞌ oton. Mɨrɨ rʉꞌpʉ pe iyereutatoꞌ 
oton Papa enaꞌ useꞌman nɨtoꞌ, ɨpʉreman nɨtoꞌ iwʉꞌ tau, “Papa rɨ urɨ,” taseꞌna.

5 Ɨyenu kon yau pʉra peꞌ nai ɨpiyauꞌnokon esi aꞌtai serɨ ton ekamapɨtʉꞌpʉ uya ɨpɨꞌnokon? 
6 Iꞌtu auyaꞌnokon nɨ ɨꞌrɨ uya kʉrɨ rɨ Ɨri Yeꞌ koꞌmanʉkʉ iyeꞌtoꞌ pe pʉra, tʉweyu aꞌtai rɨ 
isenpoikatoꞌ pe tukaiꞌ. 7 Apʉne pʉra amaꞌai teꞌsen main awɨrɨ pʉra eꞌnɨtoꞌ meruntɨrʉ 
esi eꞌtʉrawasomakaꞌnɨ pɨꞌ; eꞌtane kʉrɨ rɨ Ɨri Yeꞌ meruntɨrʉ aꞌsi pɨꞌ rɨ naꞌneꞌ rɨ esi aꞌsi pɨꞌ 
rɨ kʉrɨ rɨ eꞌma tapai ama pʉꞌkʉ pona. 8 Mɨrɨ tʉpo nin si, kʉrɨ rɨ Ɨri Yeꞌ Kaꞌpon usenpoika 
mɨrɨ, Itepuru Sises nenoꞌma ton pe rɨ tʉntaꞌpisin ke, mɨrɨpan uya imaꞌtanʉꞌtoꞌ oton 
tʉuyepʉ aꞌkwarii ke. 9 Ɨri Yeꞌ Kaꞌpon uyeꞌtoꞌ oton Seꞌtan d tʉrawasooi awɨrɨ, mɨrɨpan uya 
tanporo ennakanin eke tʉtʉrawasooi, iꞌtutoꞌ ipɨkɨrɨ, mɨrɨ awonsiꞌkɨ aꞌkwarʉpɨꞌnin nɨ 
ennakanin enpoikatoꞌ oton, 10 mɨrɨ awonsiꞌkɨ tiꞌtuiꞌ pʉra rɨ ɨri ke kaꞌpon amʉꞌ ennakatoꞌ 
iya oton tʉumaꞌtasan. Toꞌ umaꞌta apʉne pʉra iꞌnairon iꞌnʉnkatoꞌ nurunpasaꞌ toꞌ uya 
pɨꞌ tʉpikaꞌtɨnin kon. 11 Mɨrɨ wenai, Papa uya nin si meruntɨ toꞌ enkuꞌtɨnin nɨ ennoko 
mɨrɨ tennakanin kon nɨ apurɨnin pe toꞌ eꞌtoꞌ pe. 12 Tanporo toꞌ enoꞌmatoꞌ pe rɨ nin si, 
iꞌnapairon itekare apurɨnin nʉꞌsan pen, eꞌtane ɨri eseru iꞌnʉnka pɨꞌ iyeꞌsaꞌ kon.

Panaꞌ Pe Eꞌmʉꞌsaꞌkatɨꞌ
13 Ina tonpa ton, Itepuru niꞌnʉnkanʉ ton, tɨwɨrɨ rɨ tenki tatoꞌ ina uya pe kuru rɨ iyesi Papa 

pɨꞌ ɨpɨꞌnokon, apʉne pʉra itɨpiya siꞌkɨrɨ rɨ ayanʉnsaꞌ iya ꞌnokon pɨꞌ e ɨpikaꞌtɨtoꞌ kon pe tʉuya 

f 2:15 ina uya ɨyenupaꞌpʉ kon nʉꞌpʉ; mɨrɨ pe pʉra, uyeseru kon. Apʉne, 3:6 nɨrɨ enkaꞌkɨ.
g 3:5 Tɨwɨ Itepuru ɨyewan kon konekai toꞌsa rɨ Papa usiꞌnʉnkatoꞌ toꞌkaꞌnʉꞌnin pe mɨrɨ awonsiꞌkɨ Kʉrai 
naꞌkʉreꞌtɨꞌpʉ toꞌkaꞌnʉꞌnin pe; mɨrɨ pe pʉra, Ɨpʉrema Itepuru uya ɨpikaꞌtɨtoꞌ pe tʉusiꞌnʉnkasen pe Papa 
kasa mɨrɨ awonsiꞌkɨ Sises tʉusetaꞌkasen pen kasa.

wakʉ aꞌkwarʉ eꞌtʉrawasoma winɨ ɨyena kon pa wakʉ pe, anapurɨnʉ kon iꞌnapairon poro 
nɨrɨ. 14 Ɨkɨꞌmasaꞌ iya ꞌnokon serɨ pona ina nekamanʉ itekare poro, uyepuru kon Sises Kʉrai 
aꞌkwarii yau ipokon pe ɨwesi kon pa. 15 Mɨrɨ wenai, ina tonpa ton, panaꞌ pe eꞌmʉꞌsaꞌkatɨꞌ, 
ina uya ɨyenupaꞌpʉ kon nʉꞌpʉ f tʉmaimu kon winɨ mɨrɨ pe pʉra tʉkaretaai kon yau rɨ pɨꞌ.

16 Tɨwɨ uyepuru kon Sises Kʉrai tʉmɨrɨ pe rɨ mɨrɨ awonsiꞌkɨ Papa ukʉipʉnʉ kon, 
uiꞌnʉnkanin nʉꞌpʉ kon mɨrɨ awonsiꞌkɨ wakʉ nonkasaꞌ tʉuya winɨ ina repasaꞌ iya 
inkeroꞌ rɨ eporiꞌman nɨtoꞌ ike ke mɨrɨ awonsiꞌkɨ wakʉ eꞌkuꞌnɨtoꞌ, 17 ɨyewan kon 
poriꞌmai mɨrɨ awonsiꞌkɨ ɨmeruntɨrʉꞌtɨtʉiꞌnokon tanporon nɨ wakʉ tʉkuꞌsen yau 
mɨrɨ awonsiꞌkɨ wakʉ pɨꞌ usauroꞌnɨtoꞌ yau.

Ɨpʉreman Nɨtoꞌ Ekamaꞌpo

3  Iuꞌmatʉ pe rɨ, utonpa ton, ɨpʉrematɨꞌ ina pona, Itepuru maimu utɨtoꞌ pe inke 
pʉra mɨrɨpan eꞌtoꞌ pe tʉnamasen pe, ɨpiyauꞌnokon neꞌtaineꞌ kasa kuru. 2  Mɨrɨ 

awonsiꞌkɨ ɨpʉrematɨꞌ ina emoꞌkasaꞌ eꞌtoꞌ pe ɨri kuꞌnin nan mɨrɨ awonsiꞌkɨ ɨri ton 
piyapai, apʉne pʉra tanporon kon esi pen apurɨtoꞌ esaꞌ pe.

3 Eꞌtane Itepuru esi tʉusaurokʉꞌpʉ awɨron, mɨrɨpan uya ɨmeruntɨ tanʉkʉ kon mɨrɨ 
awonsiꞌkɨ awapuꞌtɨ iya ꞌnokon ɨri yeꞌ piyapai. 4 Itepuru man ina enu yau, ina uya 
ayapiyoꞌmaꞌpʉ kon kupʉ auyaꞌnokon mɨrɨ awonsiꞌkɨ miyarɨ rɨ ikupʉ auyaꞌnokon, 
tukaiꞌ. 5 Tɨwɨ Itepuru ɨyewan kon konekai toꞌsa rɨ Papa usiꞌnʉnkatoꞌ toꞌkaꞌnʉꞌnin 
pe mɨrɨ awonsiꞌkɨ Kʉrai naꞌkʉreꞌtɨꞌpʉ toꞌkaꞌnʉꞌnin pe. g

Tenkurunsen Pe Eꞌnɨ Namaiꞌno
6 Itepuru Sises Kʉrai eseꞌ yau, utonpa ton, ina uya ayapiyoꞌma kon, tenkurunsan 

mɨrɨ awonsiꞌkɨ ina uya ɨyenupaꞌpʉ kon awɨrɨ pʉra tʉukoꞌmansan utonpa kon piyau 
ɨwesi kon namaiꞌ. 7 Ɨmɨrɨꞌnokon uya rɨ iꞌtu ina esiꞌpʉ kasa ɨweꞌtoꞌ kon pe iyesi, ina 
enkurumʉ pʉn ɨpiyauꞌnokon ina esi aꞌtai. 8  Ɨnʉꞌ iꞌkiyari erupaꞌ rɨ ina eꞌsaꞌ pʉra iyesi 
teꞌmaiꞌ pʉra, eꞌtane ruꞌku ina eꞌtʉrawasomaꞌpʉ saꞌman pe kuru rɨ wʉi nai mɨrɨ 
awonsiꞌkɨ ewarupɨ nawɨrɨ rɨ, ɨyenupɨkɨrɨꞌnokon ina esi namaiꞌ iꞌse teꞌtoꞌ kon pɨꞌ. 
9 Serɨ kasa ina eꞌtʉrawasomaꞌpʉ, anmainanpanʉ kon pe pʉra ina esi pɨꞌ pen, eꞌtane 
ɨyenupa tʉuyaꞌnokon pe ikupʉ kon pa. 10 Ɨpiyauꞌnokon ina esi aꞌtai main tʉtai ina, 

“Kaꞌpon eꞌtʉrawasoma pʉra iyesi yau kʉsentaꞌnanin,” tawon.
11 Ina uya eta tʉron kon ɨꞌkoroꞌtauꞌnokon teꞌsan enkurumʉ toꞌ eꞌtʉrawasoma 

pʉra; tʉtonpa kon amʉꞌ eseru pɨꞌ usauroꞌnɨ pɨꞌ toꞌ esi. 12  Itepuru Sises Kʉrai eseꞌ 
yau serɨ kasa tʉukoꞌmansan auroꞌka ina uya ipan pe, eꞌtʉrawasoman pɨꞌ toꞌ eꞌtoꞌ 
pe tiꞌkiyari kon eporo pɨꞌ, kaꞌpon amʉꞌ tanpokʉmaiꞌ pʉra.

13 Eꞌtane nin si, ina tonpa ton, kemiyaꞌnʉntʉu wakʉ eseru kupʉ pɨꞌ. 14 Ɨnʉꞌ rɨ nin 
si esi yau tɨ ina nʉmenukaꞌpʉ anapurɨpai pʉra, tiꞌtuiꞌ meꞌtʉiꞌ. Ipokon pe keꞌtʉu, 
iyɨpiyɨꞌtoꞌ pe rɨ saꞌne. 15  Eꞌtane rɨken ɨyeyaton kon pe kʉꞌkuꞌtʉu, eꞌtane ruꞌku 
ipanamatɨꞌ rɨken ɨtonpa kon panamatoꞌ auyaꞌnokon kasa rɨ.

Ipoirɨ Rɨ Miyarɨ Tatoꞌ
16  Serɨ nin si tɨ, tɨwɨ tʉusewankamaiꞌ pʉra eꞌnɨ Epuru tʉmɨrɨ pe ɨrepaiꞌnokon 

tʉusewankamaiꞌ pʉra eꞌnɨtoꞌ ke tɨwɨ rɨ mɨrɨ awonsiꞌkɨ tanporon yau rɨ. Tanporo 
ɨpiyauꞌnokon Itepuru nesii.

17 Urɨ, Paarʉ uya imenuka, urɨ pe kuru serɨ airɨ rɨken, miyarɨ ta uya ɨpɨꞌnokon, serɨ 
kasa iuꞌmatʉ pe tanporo ukaretaai menukanin urɨ tanporon kon uya ukaretaai iꞌtutoꞌ pe.

18  Wakʉ nonkasaꞌ uyepuru kon Sises Kʉrai uya nesii tanporo ɨpiyauꞌnokon. 

1  Paarʉ, Kʉrai Sises nennokoꞌpʉ tekareei ekamaiꞌ Papa uya tapiyoꞌmaiꞌ urɨꞌnokon 
pikaꞌtɨnin mɨrɨ awonsiꞌkɨ Kʉrai Sises, urɨꞌnokon eꞌkuꞌtoꞌ ipɨꞌ winɨpaino,

2  Temuꞌti, iꞌnai rɨ umu pe teꞌsen apurɨtoꞌ yau enakan: *
Wakʉ nonkasaꞌ, usentuꞌman nɨtoꞌ mɨrɨ awonsiꞌkɨ tʉusewankamaiꞌ pʉra eꞌnɨtoꞌ 

Papa, Ikʉipʉnʉ mɨrɨ awonsiꞌkɨ Kʉrai Sises, uyepuru kon winon.

Panaman Ennakanin Nan Main Pɨꞌ Enupanin Nan Pɨꞌ
3 Ikupʉ pa kuru kɨnyekamaꞌpotaineꞌ kasa Maꞌsitoniya pona utɨtaineꞌ aꞌtai, Eꞌpeꞌsas 

po eꞌkɨ, kamo kaꞌpon amʉꞌ apiyoꞌmakɨ toꞌ ereutatoꞌ pe ennakanin usenupan 
nɨtoꞌ pɨꞌ enupan pɨꞌ toꞌ esi namaiꞌ, 4  panton pɨꞌ rɨ mɨrɨ awonsiꞌkɨ tʉtamokori kon 
pɨꞌ rɨ teꞌtʉse toꞌ esi namaiꞌ. Serɨ ton uya ɨꞌseyaton pɨꞌ eꞌnɨ emapuꞌtɨ mɨrɨ, Papa 
tʉrawasooi kasa pʉra rɨ, apurɨtoꞌ winon. 5  Serɨ apiyontɨn nɨtoꞌ neporonʉ esi 
usiꞌnʉnkan nɨtoꞌ, tʉuyeꞌsen esuken itewan eꞌnɨ mɨrɨ awonsiꞌkɨ wakʉ pe itewan 
eꞌnɨtoꞌ mɨrɨ awonsiꞌkɨ iꞌnai rɨ apurɨtoꞌ winɨ. 6  Tʉron kon utɨsaꞌ serɨ ton piyapai, 

Wapiyaroꞌ Kareta Paarʉ Nennokoꞌpʉ

Temuꞌti
Enaꞌ

Ekamanin
Temuꞌti, Kʉriꞌsan moine Eisa Mʉreꞌpʉ winon esiꞌpʉ Esuwerʉ pon isan pe mɨrɨ 

awonsiꞌkɨ ikʉipʉnʉ esiꞌpʉ Kiriꞌ pe. Paarʉ isakon pe mɨrɨ awonsiꞌkɨ ipikaꞌtɨnin pe 
iyenaꞌpʉ itekare ekamaiꞌ itɨtoꞌ tʉrawasooi yau. Wapiyaroꞌ Paarʉ Nʉmenukaꞌpʉ 
Kareta usaurokʉ osorʉwawon eke ton ewankamanin pɨꞌ.

Imenukasaꞌ kareta esi wapiya kuru panamanin pe soꞌsi tau ennakanin enupan 
nɨtoꞌ namaiꞌ. Serɨ enupan nɨtoꞌ, eꞌsumasaꞌ Esuwerʉ amʉꞌ mɨrɨ awonsiꞌkɨ Esuwerʉ 
amʉꞌ pen eseru pokon pe, tapurɨsen pɨꞌ iyesi serɨ ipun pe eꞌnɨtoꞌ yau orʉ esi ɨri 
pe, mɨrɨpan kaꞌpon uya tepikaꞌtɨtoꞌ epotoꞌ rɨken esi tekamasen pen iꞌtutoꞌ iya winɨ, 
mɨrɨ awonsiꞌkɨ eseru ton winɨ tʉron nɨ ton kiyari namaiꞌ eꞌnɨtoꞌ mɨrɨ awonsiꞌkɨ 
temariꞌmaiꞌ pʉra eꞌnɨtoꞌ. Imenukasaꞌ kareta kanan esi enupan nɨtoꞌ en pe, soꞌsi 
mɨrɨ awonsiꞌkɨ Papa apurɨpɨꞌtoꞌ esaꞌ pe eꞌnɨtoꞌ pɨꞌ, enpoika pokon pe soꞌsi epuru 
ton mɨrɨ awonsiꞌkɨ toꞌ pikaꞌtɨnin nan eseru eꞌtoꞌ pɨꞌ. Iuꞌmatʉ pe, Temuꞌti panamasaꞌ 
wakʉ pe Sises Kʉrai poitorʉ pe mɨrɨ awonsiꞌkɨ itʉrawasooi ton pɨꞌ ɨꞌsiꞌtaino kon 
tamuꞌkuruꞌ keꞌne teꞌsan apurɨnin nan pɨꞌ iyeꞌtoꞌ pɨꞌ.

Iyawon Ekamanin
Ekamanin (1:1-2)
Enupan nɨtoꞌ soꞌsi mɨrɨ awonsiꞌkɨ itʉrawasooi kuꞌnin nan pɨꞌ (1:3–3:16)
Temuꞌti enupatoꞌ itʉrawasooi pɨꞌ (4:1–6:21)

 

 

* 1:2 Inkupʉꞌpʉ 16:1 



 

* 1:13 Inkupʉꞌpʉ 8:3; 9:4‑5 
a 1:20 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.

mɨrɨpan kon eraꞌtɨsaꞌ se pe rɨ usauroꞌnɨtoꞌ yaꞌ. 7 Main, Mosiꞌ winon pɨꞌ enupanin 
nan pe eꞌpai toꞌ esi, eꞌtane ɨꞌrɨ pɨꞌ tʉusaurokʉ kon tukaiꞌ toꞌ uya iꞌtu pʉra rɨ 
iyesi, mɨrɨ awonsiꞌkɨ tenu kon yau esiiꞌma iꞌnairon tatoꞌ tʉuyaꞌnokon ipɨꞌ iꞌtu 
toꞌ uya pʉra rɨ iyesi.

8  Iꞌtuꞌnokon main, Mosiꞌ winon esi wakʉ pe iyeꞌtoꞌ awɨrɨ apurɨ pe iyesi yau. 
9 Iꞌtuꞌnokon nɨ nɨrɨ main, Mosiꞌ winon ekonekasaꞌ esi ipokenaꞌ ton iwanoꞌ pe pen 
eꞌtane main iꞌkwɨꞌnin nan mɨrɨ awonsiꞌkɨ Papa pʉra tiwanoꞌ kon pe eꞌpaino kon 
iwanoꞌ pe, Papa pʉnon kon mɨrɨ awonsiꞌkɨ tʉmakooikenaꞌ nan, wakʉ ton pen mɨrɨ 
awonsiꞌkɨ itekare awon kon pen; kamoro tʉkʉipʉnʉ kon mɨrɨ pe pʉra tʉsan kon 
wɨnin nan iwanoꞌ pe, teꞌwɨsan iwanoꞌ pe, 10 tekumasan mɨrɨ awonsiꞌkɨ tʉwaraino 
kon aꞌkɨrɨ teꞌsan, poitorʉ ton kʉrʉpoꞌpomanin nan mɨrɨ awonsiꞌkɨ kasi yeꞌ ton mɨrɨ 
awonsiꞌkɨ iꞌnai rɨ usaurokʉ taiꞌma kasi yeꞌ ton iwanoꞌ—mɨrɨ awonsiꞌkɨ ɨꞌrɨ rɨ ipoken 
pʉra naꞌneꞌ wakʉ usenupan nɨtoꞌ piyapai, 11 wakʉ Papa ekareei tʉnamasen awɨrɨ 
eꞌnɨtoꞌ, uyenaꞌ intʉrʉꞌpʉ.

Itepuru Uya Wakʉ Nonkasaꞌ Paarʉ Enaꞌ
12  Tenki ta uya uyepuru kon Kʉrai Sises pɨꞌ, umeruntɨrʉ ke urepasaꞌ iya naꞌneꞌ, 

tʉmaimu awɨron pe esi tukaiꞌ upɨꞌ isenuminkasaꞌ pɨꞌ, uyanʉnsaꞌ iya tʉtʉrawasooi 
yaꞌ. 13  Ɨri pe rɨ tʉpɨꞌ usauroꞌpɨꞌsaꞌ eꞌtane, tapurɨnin nan nɨ kotaꞌmasaꞌ uya eꞌtane, 
ɨsɨ pe rɨ eꞌpɨꞌsaꞌ eꞌtane. Eꞌtane rɨ, upɨꞌ isentuꞌmaꞌpʉ, apʉne pʉra iꞌtu uya pʉra iyesi 
uya mɨrɨ awonsiꞌkɨ apurɨ uya pʉra rɨ iyesi uya ikuꞌsaꞌ wenai. * 14 Wakʉ nonkasaꞌ 
uyepuru kon uya eꞌtʉrʉꞌpʉ upona eke pe rɨ, apurɨtoꞌ mɨrɨ awonsiꞌkɨ usiꞌnʉnkan 
nɨtoꞌ pokon pe Kʉrai Sises yauꞌne naꞌneꞌ ton.

15 Serɨ, serɨ tapurɨsen kuru main tanʉnsen kuru rɨ: Kʉrai Sises uyeeꞌpʉ non pona 
tʉmakooikenaꞌ nan pikaꞌtɨseꞌna—urɨ naꞌneꞌ toꞌ makuꞌpɨ kuru. 16 Eꞌtane mɨrɨ wenai 
kuru si upɨꞌ usentuꞌman nɨsaꞌ, urɨ si tʉmakooikenaꞌ nan makuꞌpɨ kuru si yau, Kʉrai 
Sises uya tʉpʉꞌkʉ kenan pen nɨ tʉusetaꞌkaiꞌ pʉra teꞌtoꞌ enpoikatoꞌ pe kamoro tapurɨ 
ton kon mɨrɨ awonsiꞌkɨ inke rɨ ukoꞌman nɨtoꞌ epoton kon nenton pe. 17 Serɨ si kin 
inkeroꞌ, teriꞌsen pen, tʉusensen pen, tikin nan nɨ Papa, iwanoꞌ pe inamatoꞌ mɨrɨ 
awonsiꞌkɨ eke pe kuru ikuꞌtoꞌ nesii, tɨwɨrɨ rɨ. Amen.

18  Mooi, Temuꞌti, se ikuꞌkɨ ta uya ɨpɨꞌ puꞌkenaꞌ pe teꞌsan usaurokʉꞌpʉ ɨpɨꞌ awɨrɨ, 
ipɨkɨrɨ ɨwesi etoꞌtoꞌ pe wakʉ pe etoꞌnɨtoꞌ yau, 19 wakʉ pe apurɨtoꞌ pɨꞌ mɨrɨ awonsiꞌkɨ 
wakʉ ɨyewan pɨꞌ tʉutaꞌsiiꞌ. Tʉron kon uya serɨ ton nurunpasaꞌ man, mɨrɨpan kon 
uya apurɨtoꞌ tʉuyaꞌnokon maꞌtanʉꞌsaꞌ. 20 Mɨrɨpan kon tonpa pe naꞌneꞌ esi Aimeniyas 
mɨrɨ awonsiꞌkɨ Arisanta, mɨrɨpan kon nonkasaꞌ uya Seꞌtan a enaꞌ, ɨri pe tʉusauroꞌsen 
pe Papa pɨꞌ toꞌ esi namaiꞌ toꞌ usenupatoꞌ pe.

Apurɨpɨꞌtoꞌ Pɨꞌ Ikuꞌkɨ Ta

2  Tanporon wapiya ekamaꞌpo tanporon kon pona rɨ tʉusennasen pe, 
tʉwɨpʉremasen pe, ekamaꞌponin pe ɨwesi pa, tenki tawon pe tanporon kon 

kaꞌpon amʉꞌ pɨꞌ— 2  kin amʉꞌ pona mɨrɨ awonsiꞌkɨ tanporo kamo eke ton pona, 
tʉusewankamaiꞌ pʉra ukoꞌman nɨtoꞌ kon pe mɨrɨ awonsiꞌkɨ tʉtʉi pe tanporon nɨ 
Papa pokon pe eꞌnɨtoꞌ mɨrɨ awonsiꞌkɨ wakʉ pe eꞌnɨtoꞌ yau. 3  Serɨ serɨ wakʉ, Papa, 
upikaꞌtɨnin kon poriꞌmanin, 4 tanporo kaꞌpon amʉꞌ epikaꞌtɨ iꞌseroꞌ mɨrɨ awonsiꞌkɨ 
iꞌnairon iꞌtunin nan pe tenasan pe. 5 Apʉne pʉra tikin nɨ Papa esi mɨrɨ awonsiꞌkɨ 
tikin nan iporo eꞌnɨtoꞌ Papa mɨrɨ awonsiꞌkɨ kaꞌpon amʉꞌ kaꞌsanawon, kʉrɨ rɨ 
kaꞌpon esi Kʉrai Sises, 6  tʉmɨrɨ pe iyeꞌtʉsaꞌ rʉꞌpʉ tanporon kon kaꞌpon amʉꞌ epeꞌ 
pe—isekamasaꞌ rɨ iweyu pe teꞌsen aꞌtai rɨ. 7 Serɨ kuꞌnin pe rɨ anʉnsaꞌ rʉꞌpʉ urɨ 
main anin pe mɨrɨ awonsiꞌkɨ itekare ekamaiꞌ ennoꞌsaꞌ pe—iꞌnairon ekama uya 

* 2:7 2 Temuꞌti 1:11 * 2:9 1 Piꞌta 3:3 * 2:13 Iseneses 2:7, 21‑22 * 2:14 Iseneses 3:1‑6 
b 2:15 epikaꞌtɨtoꞌ oton; mɨrɨ pe pʉra, utoꞌpantoꞌ oton
c 3:1 tʉrawaso amʉꞌ epuru, mɨrɨ pe pʉra opaserʉ, mɨrɨ pe pʉra piꞌsoꞌ, Enkeriꞌsi pe. Kiriꞌ maimu 
yau tʉponarɨꞌne mɨrɨ ta eꞌkwa pe iyesi tatoꞌ ton esi, mɨrɨ awonsiꞌkɨ tʉponaron kon Kʉriꞌsan amʉꞌ 
soꞌsii ton esi tʉponarɨꞌne iteseru, pʉse rɨ warai itepuru tʉrawasooi pɨꞌ.
* 3:2‑7 Taiꞌtas 1:6‑9 
d 3:8 Soꞌsi epuru pikaꞌtɨnin nan, mɨrɨ pe pʉra tiꞌkan, Enkeriꞌsi pe. Kiriꞌ maimu yau tʉponarɨꞌne 
mɨrɨ ta eꞌkwa pe iyesi tatoꞌ ton esi, mɨrɨ awonsiꞌkɨ tʉponaron kon Kʉriꞌsan amʉꞌ soꞌsii ton esi 
tʉponarɨꞌne iteseru, pʉse rɨ warai itepuru tʉrawasooi pɨꞌ.
e 3:11 toꞌ noꞌpʉ ton; mɨrɨ pe pʉra, pikaꞌtɨnin nan uriꞌsamiꞌsi amʉꞌ

serɨ, kasi pe esi pen—mɨrɨ awonsiꞌkɨ iꞌnai rɨ apurɨtoꞌ tiꞌsaai pe eꞌtoꞌ pe Esuwerʉ 
amʉꞌ pen iwanoꞌ pe. *

8 Mɨ yawɨron kon nɨ warawotiꞌsi amʉꞌ uya wakʉ temiyatʉ kon anʉmʉ iꞌse esi ɨpʉreman 
pɨꞌ, sakoro mɨrɨ pe pʉra eꞌseiꞌpɨꞌ nɨ aꞌkɨrɨ pʉra. 9 Uriꞌsamiꞌsi amʉꞌ nɨrɨ epontɨ iꞌse esi itenu 
entai pʉra, tapurɨsen yeꞌ pe mɨrɨ awonsiꞌkɨ wakʉ iteseru yeꞌ pe, ikaꞌpɨꞌsaꞌ ipʉrʉꞌtɨsaꞌ iꞌpai 
pe pʉra mɨrɨ pe pʉra korʉ mɨrɨ pe pʉra mokon mɨrɨ pe pʉra epeꞌkenaꞌ ipon pe pʉra, * 
10 eꞌtane wakʉ kuꞌnin pe, uriꞌsamiꞌsi amʉꞌ Papa apurɨpɨꞌnin nan pe teꞌsan eꞌtoꞌ eꞌ pe.

11 Uriꞌsamiꞌsi amʉꞌ usenupatoꞌ pe iyesi eꞌpana esiiꞌma mɨrɨpan kon eꞌtoꞌ pe iyesi 
main awɨron kon pe. 12  Uriꞌsan eꞌtoꞌ pe enupanin pe mɨrɨ pe pʉra warawoꞌ entai 
eke pe ta uya pʉra man; eꞌpana iyeꞌtoꞌ pe iyesi. 13  Apʉne pʉra Atan konekaꞌpʉ 
wapiya, mɨrɨ awonsiꞌkɨ Iꞌ nin si. * 14 Mɨrɨpan Atan ennakasaꞌ pʉra iyesi; uriꞌsan nin 
ennakaꞌpʉ mɨrɨ, mɨrɨpan enaꞌpʉ tʉmakooi ke. * 15 Eꞌtane uriꞌsamiꞌsi amʉꞌ epikaꞌtɨtoꞌ 
oton b toꞌ umuꞌta winɨ—apurɨtoꞌ yau toꞌ esi yau, usiꞌnʉnkan nɨtoꞌ yau, mɨrɨ awonsiꞌkɨ 
wakʉ pe tiwanoꞌ kon pe, tʉuseꞌseꞌtɨtoꞌ kon ke.

Soꞌsi Epuru Ton Pe Teꞌsan Mɨrɨ Awonsiꞌkɨ Toꞌ Oꞌnon Kon

3  Serɨ serɨ tapurɨsen kuru main: Ɨnʉꞌ uya rɨ tewan tʉsaꞌ pe iyesi yau tʉrawaso 
amʉꞌ epuru c pe, eke rɨ tʉrawaso iꞌse iyesi mɨrɨ. 2  Pʉse rɨ si soꞌsi epuru eꞌtoꞌ pe 

iyesi isapematoꞌ ipɨkɨrɨ pʉra, tikin nan nɨ tʉnoꞌpʉ taanꞌpʉ pe, mentaino yeꞌ pe 
pʉra, tiwanoꞌ pe tʉuseꞌseꞌtɨsen pe, tʉnamasen yeꞌ pe, wakʉ pe kaꞌpon amʉꞌ kuꞌnin 
pe tiwʉꞌ tau, enupanin pe, 3  eꞌtaripan nɨtoꞌ yaꞌ iyeꞌtʉsaꞌ pe pʉra, ɨsɨ yeꞌ pe pʉra 
eꞌtane ɨꞌsɨꞌmʉn yaino yeꞌ pe, ɨsipɨkɨꞌneꞌ eꞌ pe pʉra, pʉrata iꞌnʉnkanin yeꞌ pe pʉra. 
4 Wakʉ pe tamʉtʉ ton esaꞌ eꞌ pe iyeꞌtoꞌ pe iyesi mɨrɨ awonsiꞌkɨ tʉmunkɨ amʉꞌ esi 
tʉmaimu awɨrɨ ennin pe tʉnamaiꞌma wakʉ pe. 5 (Ɨnʉꞌ rɨ esi yau tamʉtʉ ton esaꞌ pe 
eꞌnɨtoꞌ iꞌtu iya pʉra, nai kasa ken Papa soꞌsii mainanpa iya?) 6 Emen nɨ iyekonekasaꞌ 
pe kʉseꞌnin, mɨrɨ pe iyesi aꞌtai, itaperʉka esi, mɨrɨpan utaꞌmoꞌka mɨrɨ rɨ eseru 
aimenkatoꞌ oꞌkoiꞌ makoi kasa. 7 Wakʉ kuꞌnin yeꞌ pe iyeꞌtoꞌ pe iyesi itekare awon kon 
pen koroꞌtau, piyɨꞌnʉꞌnin yaꞌ itaꞌmoꞌka namaiꞌ mɨrɨ awonsiꞌkɨ Makoi mareei yaꞌ. *

8  Soꞌsi epuru pikaꞌtɨnin nan, d eꞌtoꞌ pe iyesi mɨrɨ kasa rɨ marɨ tʉnamasan yeꞌ pe, 
iꞌnairon kon pe, mentai rɨ waain pɨꞌ teꞌsan pe pʉra, mɨrɨ awonsiꞌkɨ wakʉ pe pʉra 
rɨ teꞌse pʉrata eponin nan pe pʉra. 9 Toꞌ utaꞌsitoꞌ pe ipan nɨ iꞌnairon ton apurɨtoꞌ 
pɨꞌ wakʉ pe itewan. 10 Wapiya toꞌ iꞌtutoꞌ pe iyesi; mɨrɨ aꞌtai nin si ɨꞌrɨ pe pʉra rɨ toꞌ 
esi yau, tɨwɨ si toꞌ neꞌtʉrawasomai soꞌsi epuru pikaꞌtɨnin nan pe.

11 Mɨrɨ kasa rɨ marɨ, toꞌ noꞌpʉ ton e eꞌtoꞌ pe iyesi, uriꞌsamiꞌsi amʉꞌ tʉnamasan 
yeꞌ ton pe, ɨri pe rɨ tʉusauroꞌsan yeꞌ pe pʉra eꞌtane mentaino kon pe pʉra mɨrɨ 
awonsiꞌkɨ tanporon yau rɨ tapurɨsan yeꞌ ton pe.

12  Soꞌsi epuru pikaꞌtɨnin eꞌtoꞌ pe iyesi tikin nan nɨ tʉnoꞌpʉ taanꞌpʉ pe, mɨrɨpan eꞌtoꞌ 
pe iyesi wakʉ pe tʉmunkɨ ton mɨrɨ awonsiꞌkɨ tiwʉꞌ tawon kon esaꞌ pe. 13  Kamoro 
wakʉ pe iyeꞌtʉrawasomasaꞌ kon uya wakʉ yau rɨ eꞌnɨtoꞌ eporo mɨrɨ, mɨrɨ awonsiꞌkɨ 
eke rɨ Kʉrai Sises apurɨtoꞌ tʉuyaꞌnokon yau toꞌ usewankamatoꞌ pʉra rɨ iyesi.

14 Serɨ peꞌne rɨ ɨpiyaꞌ utɨ tukaiꞌ eꞌkuꞌtane, serɨ ɨnkupʉnʉ pe teꞌsen menuka uya, 
15 ukoꞌmamʉ pe iyesi yau, iꞌtu pa kaꞌpon amʉꞌ uya tiwanoꞌ kon pe tʉukoꞌmantoꞌ 

f 3:16 Tʉpun ke; mɨrɨ pe pʉra, Kaꞌpon pe
g 3:16 isenpoikaꞌpʉ; mɨrɨ pe pʉra, Papa usenpoikaꞌpʉ

kon eseru kupʉ Papa iwʉꞌ tau, nurɨnan Papa soꞌsii pe naꞌneꞌ, iꞌnairon ipiyaino 
mɨrɨ awonsiꞌkɨ iyapon pe teꞌsen. 16 Aꞌtoma entai rɨ, Papa apurɨ pɨꞌ eꞌnɨtoꞌ onansaꞌ 
pe iyeꞌsaꞌ rʉꞌpʉ esi eke pe rɨ:

Tʉpun ke f isenpoikaꞌpʉ, g
Iyaꞌkwarʉ uya enpoikaꞌpʉ ipokenaꞌ pe,

Inserʉ amʉꞌ uya eneꞌpʉ,
Itekareei usekamaꞌpʉ tʉpataron kon koroꞌtau,

Itapurɨꞌpʉ non po,
Itanʉmʉꞌpʉ aꞌkwa yau.

Temuꞌti Nʉkuꞌton Ekama

4  Wakʉ pe kuru rɨ Iyaꞌkwarʉ uya ta, emennʉꞌpʉ po rɨ tʉron kon uya apurɨtoꞌ 
nonkatoꞌ oton, mɨrɨpan kon utɨtoꞌ oton enkuꞌtɨnin aꞌkwarʉ ton mɨrɨ awonsiꞌkɨ 

makoi uya enupan nɨtoꞌ pɨkɨrɨ. 2  Mɨrɨ waraino usenupan nɨtoꞌ uyepʉ wakʉ pe 
teꞌkuꞌsan kasi yeꞌ ton poro, itewan iyeꞌpusaꞌ kon aꞌneꞌ waꞌka pun ke kasa wakʉ 
kupʉ iꞌtunin nan pen nɨ. 3  Kaꞌpon amʉꞌ emariꞌma namaiꞌ toꞌ kupʉ toꞌ uya, mɨrɨ 
awonsiꞌkɨ tʉron nɨ ton kiyari piyapai toꞌ eꞌtoꞌ pe toꞌ panama toꞌ uya, Papa nʉkaaꞌpʉ 
tenki taiꞌma kamoro apurɨnin nan mɨrɨ awonsiꞌkɨ iꞌnairon iꞌtunin nan nanʉmʉnʉ 
rɨ. 4 Apʉne pʉra tanporon Papa nʉkaaꞌpʉ esi wakʉ pe, mɨrɨ awonsiꞌkɨ ɨꞌrɨ pʉra rɨ 
iyesi tʉnurunpasen pe tenki taiꞌma anʉmʉ pe iyesi yau, 5 apʉne pʉra ipʉremasaꞌ 
pe iyesi Papa maimu ke mɨrɨ awonsiꞌkɨ ɨpʉreman nɨtoꞌ ke.

6 Serɨ ton enpoika auya pe iyesi yau utonpa kon enaꞌ, wakʉ pe kuru Kʉrai Sises 
poitorʉ pe ɨwesi mɨrɨ, isemoꞌkasaꞌ pe iꞌnairon ton apurɨtoꞌ yau mɨrɨ awonsiꞌkɨ wakʉ 
enupan nɨtoꞌ iyawɨrɨ ɨweꞌsaꞌ naꞌneꞌ. 7 Ennakan nɨtoꞌ rɨ Papa pʉn nɨ panton pɨꞌ kesii 
mɨrɨ awonsiꞌkɨ sepan nɨ panton noꞌsamiꞌsiꞌ rɨ teꞌsen; eꞌtane ruꞌku, Papa uya tasaꞌ 
kasa pɨꞌ ɨsenupaꞌ. 8  Apʉne pʉra pun enupatoꞌ esi tepeꞌpʉ ke mara rɨ, eꞌtane Papa 
pokon pe eꞌnɨtoꞌ epeꞌpʉ esi tanporo kuru rɨ nin, asaꞌrɨ rɨ teꞌkuꞌton aꞌsi iya serɨ pe 
ukoꞌman nɨtoꞌ mɨrɨ awonsiꞌkɨ serɨ entaꞌ ukoꞌman nɨtoꞌ.

9 Serɨ serɨ tapurɨsen kuru main tanʉnsen kuru rɨ 10 (mɨrɨpan pɨꞌ eꞌtʉrawasoman 
saꞌman pe): Eꞌkuꞌnɨtoꞌ tʉsaꞌ nurɨnan Papa yau, tanporon kon kaꞌpon amʉꞌ pikaꞌtɨnin, 
kamoro kuru saꞌne apurɨnin nan.

11 Serɨ ton eꞌkuꞌtoꞌ pe kaꞌkɨ mɨrɨ awonsiꞌkɨ serɨ ton ke toꞌ enupakɨ. 12  Tenu yau pʉra 
rɨ ɨnʉꞌ rɨ ɨkuꞌnin mʉreꞌ ɨwesi pɨꞌ, eꞌtane apurɨnin nan nenton ɨnkuꞌkɨ ausaurokʉ 
yau, ɨukoꞌmantoꞌ yau, ɨusiꞌnʉnkatoꞌ yau, apurɨtoꞌ auya yau mɨrɨ awonsiꞌkɨ wakʉ pe 
esuken ɨweꞌtoꞌ yau. 13 Uyepʉ pʉꞌkʉ pona, eꞌtʉkɨ iyeꞌmenukasaꞌ itekare ekamanin 
pe soꞌsi tau, itekare ekamanin pe mɨrɨ awonsiꞌkɨ enupan nɨtoꞌ kuꞌnin pe. 14 Ɨrepaꞌpʉ 
kʉsenoꞌmai, ɨyenaꞌ itʉsaꞌ puꞌkenaꞌ maimu poro itepuru ton uya temiyatʉ kon 
nonkasaꞌ aꞌtaino rʉꞌpʉ ɨpona.

15 Serɨ ton tiꞌtuiꞌ eꞌkɨ; tanporo teꞌtʉse eꞌkɨ ipona, tanporon kon uya ɨnkupʉnʉ 
entoꞌ pe. 16 Ɨukoꞌmantoꞌ mɨrɨ awonsiꞌkɨ enupan nɨtoꞌ auya enkɨ aꞌko pe. Ɨnkuꞌpai 
kuru eꞌkɨ, apʉne pʉra ikuꞌsaꞌ auya yau, asaꞌrɨ ɨyepikaꞌtɨ kon, ɨmɨrɨ rɨ mɨrɨ awonsiꞌkɨ 
kamoro ɨyetanin nan.

Itaanꞌpʉ Imaꞌtasaꞌ Kon, Kɨɨyiꞌ Amʉꞌ, Apiyoꞌ Ton Pɨꞌ Panaman

5  Ɨsɨ pe kɨɨyiꞌ pɨꞌ keꞌsɨꞌmai, eꞌtane ipanamakɨ ɨkʉipʉnʉ pe iyesi kasa rɨ. Moine ton 
ikuꞌkɨ ayakon non pe rɨ, 2  noꞌsamiꞌsi ton asanon pe, mɨrɨ awonsiꞌkɨ amaꞌnomiꞌsi 

ton ikuꞌkɨ aparusi ton pe, ɨri pokon pe pʉra.
3  Kamoro itaanꞌpʉ imaꞌtasaꞌ kon tekotaꞌmaiꞌ kuru naꞌneꞌ nan tiꞌtuiꞌ eꞌkɨ. 4 Eꞌtane 

itaanꞌpʉ imaꞌtasaꞌ rʉꞌpʉ esi yau tʉmunkɨ ke mɨrɨ pe pʉra tʉpayan ke, tɨwɨ pʉsamoro 

h 5:9 tʉusaurokʉꞌpʉ tʉtaanꞌpʉ yaꞌ awɨrɨ iyeꞌsaꞌ rʉꞌpʉ; mɨrɨ pe pʉra, tikin nɨ itaanꞌpʉ eꞌsaꞌ rʉꞌpʉ
i 5:15 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe.
j 5:18 Isuꞌtaronomi 25:4
k 5:18 Ʉruꞌ 10:7
l 5:19 Soꞌsi epuru, mɨrɨ pe pʉra Erʉta, mɨrɨ pe pʉra Pʉrespiꞌta, Enkeriꞌsi pe. Kiriꞌ maimu yau 
tʉponarɨꞌne mɨrɨ ta eꞌkwa pe iyesi tatoꞌ ton esi, mɨrɨ awonsiꞌkɨ tʉponaron kon Kʉriꞌsan amʉꞌ soꞌsii 
ton esi tʉponarɨꞌne iteseru, pʉse rɨ warai itepuru tʉrawasooi pɨꞌ.
* 5:19 Isuꞌtaronomi 17:6; 19:15 

wapiya apurɨtoꞌ tʉuyaꞌnokon enpoikai tamʉtʉ kon mainanpa tʉuyaꞌnokon winɨ 
tʉsan kon mɨrɨ awonsiꞌkɨ tʉnonan kon eꞌmakapʉ pe, serɨ esi pɨꞌ Papa poriꞌmanin 
pe. 5 Itaanꞌpʉ imaꞌtasaꞌ rʉꞌpʉ ipan pe tekotaꞌmasen mɨrɨpan nonkasaꞌ tikin sarɨ uya 
teꞌkuꞌtoꞌ tʉsaꞌ Papa pɨꞌ, mɨrɨpan ukoꞌmamʉ ewarupɨ mɨrɨ awonsiꞌkɨ wʉi kaisa rɨ 
ɨpʉreman pɨꞌ mɨrɨ awonsiꞌkɨ Papa ekamaꞌpo pɨꞌ tʉpikaꞌtɨtoꞌ pe iya. 6 Eꞌtane itaanꞌpʉ 
imaꞌtasaꞌ rʉꞌpʉ esi yau utɨn pɨꞌ poriꞌ pe tʉkuꞌnin pɨkɨrɨ tukaiꞌ, iyeriꞌkaꞌsaꞌ pe rɨ iyesi 
mɨrɨ nurɨne rɨ iyeꞌtane. 7 Serɨ ton toꞌ nʉkupʉnʉ ke kaꞌpon amʉꞌ auroꞌkakaꞌkɨ rɨ nɨrɨ, 
ɨnʉꞌ rɨ esi namaiꞌ tʉpokonomasen pe. 8  Ɨnʉꞌ rɨ esi yau tʉtonpa ton mainanpanin pe 
pʉra, mɨrɨ awonsiꞌkɨ aꞌkopan kon kuru saꞌne iyamʉtʉ ton, apurɨtoꞌ tʉuya nonkasaꞌ 
iya mɨrɨ mɨrɨpan esi ipan pe rɨ apurɨnin pen entai.

9 Ɨnʉꞌ rɨ itaanꞌpʉ imaꞌtasaꞌ rʉꞌpʉ eseꞌ kʉseꞌtʉnin itaanꞌpʉ imaꞌtasaꞌ kon koroꞌtaꞌ 
60 kaisa rɨ mɨrɨ pe pʉra mɨrɨ entai iwʉipiyaai iyesi aꞌtai rɨken, tʉusaurokʉꞌpʉ 
tʉtaanꞌpʉ yaꞌ awɨrɨ iyeꞌsaꞌ rʉꞌpʉ, h 10 wakʉ inkuuꞌpʉ pɨkɨrɨ tiꞌtusen, mʉre amʉꞌ 
emoꞌka pɨꞌ, wakʉ pe kaꞌpon amʉꞌ kupʉ pɨꞌ, wakʉ ton pʉta korʉka pɨꞌ, ekamʉn yau 
teꞌsan pikaꞌtɨ pɨꞌ mɨrɨ awonsiꞌkɨ tiꞌtuiꞌ pʉra rɨ wakʉ ton kuꞌnin pe iyeꞌsaꞌ rʉꞌpʉ pe 
rɨken teꞌsen eꞌtʉrʉ.

11 Amaꞌnomiꞌsi iwa ton itaanꞌpʉ imaꞌtasaꞌ kon, toꞌ kʉꞌtʉrʉi mɨrɨ rupɨ ton asiꞌ pona, 
apʉne pʉra iꞌse toꞌ eꞌtoꞌ enasaꞌ aꞌtai Kʉrai enaꞌ toꞌ eꞌtʉsaꞌ entai, emariꞌmapai toꞌ 
esi. 12  Mɨrɨ kasa nin si eseru aimenkatoꞌ nepʉ toꞌ uya tʉponaꞌnokon, apʉne pʉra 
wapiya ikupʉ uya taꞌpʉ tʉuyaꞌnokon iꞌkwɨꞌsaꞌ toꞌ uya. 13 Mɨrɨ rɨken pe pʉra, teseru 
kon pe toꞌ uya ikuꞌsaꞌ enkurun nɨ mɨrɨ awonsiꞌkɨ ɨꞌkwɨrɨꞌpɨꞌ nɨ pɨꞌ ɨutɨ kaisarɨꞌne 
mɨrɨ awonsiꞌkɨ tenkurunsan pe rɨken toꞌ enasaꞌ pen, eꞌtane kaꞌpon pɨꞌ usauroꞌnɨ pɨꞌ 
rɨ nɨrɨ mɨrɨ awonsiꞌkɨ manenpanin pe rɨ, tʉusauroꞌtoꞌ kon yeꞌ pen nɨ pɨꞌ usauroꞌnɨ 
pɨꞌ. 14 Mɨrɨ wenai, amaꞌnon ton itaanꞌpʉ imaꞌtasaꞌ rʉꞌpʉ ton emariꞌmakapʉ iꞌse 
esi, toꞌ umuꞌtatoꞌ pe, tiwʉꞌ kon nɨrɨ mainanpanin nan pe toꞌ eꞌtoꞌ pe, uyeyaton 
kon usaurokʉ upɨꞌnokon ɨri pe temapuꞌtɨiꞌ pʉra. 15 Apʉne pʉra tʉron kon itaanꞌpʉ 
imaꞌtasaꞌ rʉꞌpʉ ton eraꞌtɨkaꞌsaꞌ Seꞌtan i pɨkɨrɨ tʉutɨsan pe.

16 Ɨnʉꞌ rɨ uriꞌsan Sises apurɨnin pe teꞌsen tonpa ton pe, itaanꞌpʉ imaꞌtasaꞌ rʉꞌsan esi 
yau, tɨwɨ toꞌ pikaꞌtɨi soꞌsi pona eꞌtapeꞌneꞌ eꞌnonka namaiꞌ, soꞌsi uya kamo itaanꞌpʉ 
imaꞌtasaꞌ kon ipan pe kuru nekotaꞌmayaiꞌneꞌ nan pikaꞌtɨtoꞌ pe.

17 Itepuru ton soꞌsi eseru konekanin nan wakʉ pe esi mɨrɨ ɨsipona kuru 
tʉnamatoꞌ kon iꞌse, kamo kuru saꞌne itekare ekama pɨꞌ mɨrɨ awonsiꞌkɨ enupan pɨꞌ 
teꞌtʉrawasomasan. 18  Apʉne pʉra imenukasaꞌ itekare uya tasaꞌ, “Paka waraino 
mʉta kʉsemaikai inta yen yaꞌ aꞌnaiꞌ areꞌkwa pe iwasaꞌpɨꞌnin,” j mɨrɨ awonsiꞌkɨ, 

“Teꞌtʉrawasomasen esi tepeꞌpʉ eponin yeꞌ pe,” k tawon. 19 Soꞌsi epuru l pɨꞌ usauroꞌnɨtoꞌ 
kʉsetai, asaꞌron kon mɨrɨ pe pʉra osorʉwawon kon ennin nʉꞌsan esi aꞌtai rɨken metaiꞌ. * 
20 Kamoro imakoitasaꞌ kon eseremeꞌkɨ annau, tʉron kon eꞌtoꞌ pe teꞌnamasan pe.

21 Ayapiyontɨ uya serɨ, Papa uya mɨrɨ awonsiꞌkɨ Kʉrai Sises uya mɨrɨ awonsiꞌkɨ 
anʉnsaꞌ kon inserʉ amʉꞌ uya entane, serɨ ton ikuꞌkɨ, ukayaiꞌneꞌ ton kupʉ auya iꞌse 
esi teꞌmenkaiꞌ pʉra mɨrɨ awonsiꞌkɨ tenu yawon ke ɨwesi pɨꞌ kʉꞌkupʉi.

22  Tʉusenutɨiꞌ miyaꞌ tʉtoꞌ yau, mɨrɨ awonsiꞌkɨ tʉron kon makooi yau rɨ kesii. 
Esuken nɨ eꞌkɨ.

23  Esuken tuna kʉsensii, eꞌtane mara rʉꞌkwɨ waain anʉnkɨ ɨyewan epiꞌ pe, inke 
rɨ takuruꞌke teꞌsen pe ɨwesi pɨꞌ.

* 6:13 Isaan 18:37 

24 Tʉron kon kaꞌpon amʉꞌ makooi esi tense kuru rɨ, mɨrɨpan kon makooi utɨ 
toꞌ rawɨrɨ utaimenkan nɨtoꞌ yaꞌ, eꞌtane tʉron kon makooi usenpoika emennʉꞌpʉ. 
25 Mɨrɨ kasa rɨ marɨ wakʉ kupʉ usene, mɨrɨ awonsiꞌkɨ wakʉ pe isene pʉra naꞌneꞌ 
ukoꞌmamʉ pʉra rɨ iyesi teꞌsoꞌnanse.

6  Tanporo apiyoꞌ pe eꞌnɨtoꞌ pʉmʉkantoꞌ ike oꞌno naꞌneꞌ nan eꞌtoꞌ pe iyesi ipan pe 
tesanon kon namanin nan pe, Papa eseꞌ mɨrɨ awonsiꞌkɨ ina uya enupan nɨtoꞌ 

pɨꞌ ɨri pe tʉusauroꞌsan esi namaiꞌ. 2  Kamo apurɨnin nan pe naꞌneꞌ itesanon uya 
mara toꞌ namatoꞌ pe pʉra iyesi, apʉne pʉra ɨsitonpa pe tesi kon pɨꞌ. Eꞌtane ruꞌku, 
wakʉ pe parɨ toꞌ apiyoꞌ pe toꞌ eꞌtoꞌ pe iyesi, apʉne pʉra toꞌ tʉrawasooi rʉꞌpʉ winɨ 
tepikaꞌtɨsan pe apurɨnin nan esi pɨꞌ, mɨrɨ awonsiꞌkɨ toꞌ esanon esi toꞌ poitorʉ ton 
niꞌnʉnkanʉ ton pe. Serɨ ton ke toꞌ enupaꞌ mɨrɨ awonsiꞌkɨ toꞌ uya ikuꞌtoꞌ pe ikuꞌkɨ.

Pʉrata Iꞌnʉnkatoꞌ
3 Ɨnʉꞌ uya rɨ ennakanin enupan nɨtoꞌ ke enupan yau mɨrɨpan esi wakʉ uyepuru kon 

Sises Kʉrai uya ikuꞌtɨꞌ tasaꞌ naꞌneꞌ mɨrɨ awonsiꞌkɨ Papa uya tasaꞌ kasa usenupan nɨtoꞌ 
pɨꞌ ewaiꞌ tawon pe pʉra, 4 esi mɨrɨ mɨ pe iyeꞌkuꞌsaꞌ pe mɨrɨpan uya ɨꞌrɨ toꞌkaꞌnʉkʉ 
pʉra rɨ iyesi. Eꞌneꞌ pe rɨ eꞌseiꞌpɨꞌpai iyeꞌtoꞌ uya ikupʉ mɨrɨ awonsiꞌkɨ ɨsipɨꞌ eꞌnɨtoꞌ 
main wenai. Mɨrɨ moron nʉꞌpʉ pe ikinita, iyɨkɨnta, mɨrɨpan usaurokʉ ɨsɨ pe rɨ, ɨri 
pe tʉron kon esi tukaiꞌ isenuminka, 5 mɨrɨ awonsiꞌkɨ miyarɨ rɨ eꞌseiꞌpɨꞌ nɨ pɨꞌ toꞌ esi 
ɨri ke isenuminkatoꞌ imaꞌtasaꞌ kon pokon pe, irapumasaꞌ kon nɨ iꞌnairon pɨꞌ mɨrɨ 
awonsiꞌkɨ pʉrata epotoꞌ iwinɨ pe Papa uya tasaꞌ kasa eꞌnɨ tukaiꞌ tʉusenuminkasan.

6 Eꞌtane Papa apurɨ pɨꞌ eꞌnɨtoꞌ poriꞌ pe esiiꞌma itesaꞌ pe eꞌnɨtoꞌ pɨꞌ esi eke pe rɨ 
eposaꞌ pe. 7 Apʉne pʉra ɨꞌrɨ neꞌsaꞌ pʉra rɨ iyesi non pona, mɨrɨpan ɨꞌrɨ arɨ pʉra rɨ 
iyesi iyapai. 8 Eꞌtane tiꞌkiyari ke mɨrɨ awonsiꞌkɨ tʉpon ke eꞌnɨ pɨꞌ, poriꞌ pe rɨ ipɨꞌ eꞌnɨtoꞌ 
pe iyesi. 9 Kaꞌpon amʉꞌ ipʉrataaikeꞌ pe eꞌpaino kon ena iꞌtupɨꞌnɨtoꞌ mɨrɨ awonsiꞌkɨ 
mare yaꞌ mɨrɨ awonsiꞌkɨ tuꞌkan nɨ ɨri ton mɨrɨ awonsiꞌkɨ ɨsɨ ton iꞌse eꞌnɨtoꞌ yaꞌ kaꞌpon 
ennasikanin ekotaꞌman nɨtoꞌ mɨrɨ awonsiꞌkɨ umaꞌtan nɨtoꞌ yaꞌ. 10 Apʉne pʉra pʉrata 
iꞌnʉnka esi tanporo rɨ ɨri ton pʉrakon pe. Tʉron kon kaꞌpon amʉꞌ mentai pʉrata pɨꞌ 
teꞌsan utɨsaꞌ apurɨtoꞌ piyapai, mɨrɨpan kon uya tewan kon iꞌkwɨtʉ tuꞌkan nɨ pokoi ke.

Temuꞌti Apiyontɨ Paarʉ Uya
11 Eꞌtane ɨmɨrɨ, Papa eseꞌ pokon, tanporo serɨ ton piyapai ainʉnkɨ, ipoken eꞌnɨtoꞌ 

pɨkɨrɨ eꞌkɨ, Papa uya tasaꞌ pɨꞌ eꞌnɨtoꞌ pɨkɨrɨ, apurɨtoꞌ pɨkɨrɨ, usiꞌnʉnkan nɨtoꞌ pɨkɨrɨ, 
imoronkatoꞌ pɨkɨrɨ mɨrɨ awonsiꞌkɨ ɨꞌsɨꞌmʉn yai eꞌnɨtoꞌ pɨkɨrɨ eꞌkɨ. 12  Etoꞌkɨ apurɨtoꞌ pɨꞌ 
ɨyetokʉ pe. Akaꞌneroꞌ pe pʉra ukoꞌman nɨtoꞌ pɨꞌ ataꞌsikɨ ɨkɨꞌmasaꞌ naꞌneꞌ yaꞌ wakʉ pe 
kuru mekamataineꞌ tuꞌkan kon ennin nan koroꞌtau. 13 Papa enu yau, ukoꞌman nɨtoꞌ 
tʉnin tanporon enaꞌ rɨ, mɨrɨ awonsiꞌkɨ Kʉrai Sises, Ponsiyas Paireꞌ rau tʉusekama 
aꞌtai wakʉ pe isekamaꞌpʉ, ayapiyontɨ uya * 14 serɨ apiyontɨn nɨtoꞌ kupʉ pa iparaꞌpaai 
pʉra mɨrɨ awonsiꞌkɨ ipokonomatoꞌ ipɨkɨrɨ pʉra uyepuru kon Sises Kʉrai usenpoika 
pʉꞌkʉ pona rɨ. 15 Kʉrɨ rɨ kʉrɨ rɨ tʉweyu aꞌtai rɨ Papa nʉneꞌton—Papa, wakʉ mɨrɨ 
awonsiꞌkɨ tikin nan nɨken esaꞌ wannɨ, kin amʉꞌ kin mɨrɨ awonsiꞌkɨ itepuru ton 
epuru, 16 kʉrɨ rɨ rɨken teriꞌsen pen mɨrɨ awonsiꞌkɨ eporo pokenaꞌ pen nɨ aꞌkwa yau 
tʉukoꞌmansen, ɨnʉꞌ rɨ neneꞌpʉ pen nɨ mɨrɨ pe pʉra nenenʉ pen nɨ. Kʉrɨ rɨ iwanoꞌ 
pe inamatoꞌ mɨrɨ awonsiꞌkɨ imeruntɨrʉ nesii, tɨwɨrɨ rɨ. Amen.

17 Kamo ipʉrataaikeꞌ pe teꞌsan serɨ pe naꞌneꞌ non po apiyontɨkɨ mɨ pe teꞌkuꞌse 
pʉra mɨrɨ pe pʉra teꞌkuꞌtoꞌ kon tʉrʉ toꞌ uya namaiꞌ tʉpʉrataai kon pɨꞌ, apʉne pʉra 
tɨwɨrɨ rɨ moro teꞌsen pe pʉra rɨ iyesi; eꞌtane Papa pɨꞌ ruꞌku nin teꞌkuꞌtoꞌ kon tʉtoꞌ 
pe toꞌ uya, tanporon ke rɨ eke pe rɨ repanin poriꞌ pe eꞌnɨtoꞌ pe. 18  Wakʉ kuꞌtoꞌ pe toꞌ 
uya toꞌ apiyontɨꞌ, wakʉ toꞌ nʉkupʉnʉ yau eke pe toꞌ uya ikuꞌtoꞌ pe, mɨrɨ awonsiꞌkɨ 
amʉreꞌmʉra toꞌ eꞌtoꞌ pe ɨsekanpai teꞌsen yeꞌ pe. 19 Serɨ kasa toꞌ esi aꞌtai timamin 

kon amʉranʉkʉ toꞌ uya mɨrɨ, meruntɨ pe teꞌsen iyapon pe nʉyeꞌaiꞌneꞌ pata iwanoꞌ 
pe, toꞌ utaꞌsitoꞌ pe ukoꞌman nɨtoꞌ pɨꞌ iꞌnairon kuru si ukoꞌman nɨtoꞌ.

20  Temuꞌti, ɨyenaꞌ inonkasaꞌ ene pa erasu pe eꞌkɨ. Papa uya tasaꞌ pen nɨ pɨꞌ 
usauroꞌnɨtoꞌ mɨrɨ awonsiꞌkɨ iꞌtunin pe eꞌnɨtoꞌ pɨꞌ eꞌseiꞌpɨꞌnɨtoꞌ piyapai teraꞌtɨiꞌ eꞌkɨ, 
21 tʉron kon uya ekamasaꞌ naꞌneꞌ mɨrɨpan kon utɨsaꞌ apurɨtoꞌ piyapai.

Tɨwɨ wakʉ nonkasaꞌ nesii ɨpiyauꞌnokon. 

1  Paarʉ, Kʉrai Sises nennokoꞌpʉ Papa eseru winɨ, ikupʉ uya tukaiꞌ usauroꞌnɨsaꞌ 
rʉꞌpʉ ukoꞌman nɨtoꞌ pɨꞌ awɨrɨ Kʉrai Sises yau naꞌneꞌ winɨpaino,

2  Temuꞌti, umu rʉꞌkwɨ enakan: *
Wakʉ nonkasaꞌ, usentuꞌman nɨtoꞌ mɨrɨ awonsiꞌkɨ tʉusewankamaiꞌ pʉra eꞌnɨtoꞌ 

Papa, Ikʉipʉnʉ mɨrɨ awonsiꞌkɨ Kʉrai Sises, Uyepuru kon winon nesii ɨiwanoꞌ kon pe.

Poriꞌmapɨꞌ Nɨtoꞌ Iyawɨron Pe
3  Tenki ta uya Papa iyapiyoꞌ pe esiiꞌma unapurɨ pɨtʉnʉ pɨꞌ, utamokori ton uya 

ikuuꞌpʉ kasa, wakʉ pe itewan esiiꞌma ewarupɨ kaisa rɨ mɨrɨ awonsiꞌkɨ wʉi kaisa rɨ 
inke rɨ uyenu yau ɨkupʉ uya ɨpʉrema yau. 4 Aukaramʉꞌpʉ senuminkapɨꞌaiꞌ, ipan 
pe ɨyenpai kanan eꞌaiꞌ, ipan pe poriꞌ pe eꞌtoꞌ pe. 5 Uyemiyaꞌpontɨsaꞌ man iꞌnai rɨ 
apurɨtoꞌ auya pɨꞌ, wapiya ikoꞌmansaꞌ ɨnoꞌ Ʉrowis mɨrɨ awonsiꞌkɨ asan Yunes yau, 
mɨrɨpan nɨ esi ayau ukoꞌman nɨ pɨꞌ rɨ marɨ tukaiꞌ kuru iꞌtu uya. * 6 Mɨrɨ pe iyesi 
pɨꞌ, ɨyemiyaꞌpontɨ uya Papa uya ɨrepatoꞌ ike iwouwoumakɨ iyeꞌpeukatoꞌ pe, ayau 

Iyakon Iteꞌkwaroꞌ Kareta Paarʉ Nennokoꞌpʉ

Temuꞌti
Enaꞌ

Ekamanin
Iyakon Iteꞌkwaroꞌ Kareta Paarʉ Nennokoꞌpʉ Temuꞌti Enaꞌ esi eke pe kuru ipoi rɨ 

Temuꞌti panamatoꞌ en pe, moine pe, tisakon pe mɨrɨ awonsiꞌkɨ tʉpikaꞌtɨnin pe iyesi 
pɨꞌ. Isauroꞌtoꞌ ipɨꞌ esi, imoronkatoꞌ. Temuꞌti panamasaꞌ mɨrɨ awonsiꞌkɨ iporiꞌmapɨꞌsaꞌ 
esi tʉniꞌtunʉ Sises Kʉrai ekareei ekamatoꞌ pe iya iyeꞌtoꞌ awɨrɨ, itaꞌsitoꞌ pe iꞌnairon 
wakʉ itekare pɨꞌ mɨrɨ awonsiꞌkɨ penaroꞌ ekonekan nʉꞌpʉ, mɨrɨ awonsiꞌkɨ tiꞌsa pe 
mɨrɨ awonsiꞌkɨ itekare ekamanin pe teꞌtoꞌ tʉrawasooi kuꞌtoꞌ pe iya, tʉkotaꞌma mɨrɨ 
awonsiꞌkɨ tewaꞌnoma annawɨrɨ rɨ.

Temuꞌti kuru panamasaꞌ mɨrɨ, “Se pe rɨ iꞌtuiꞌma pʉra rɨ eꞌseiꞌpɨꞌnɨtoꞌ yau eꞌnɨtoꞌ 
pɨꞌ” (2:23). Wakʉ kuꞌnin pen nɨ, eꞌtane kaꞌpon etanin maꞌtanʉꞌnin nɨ.

Tanporo serɨ yau, Temuꞌti emiyaꞌpontɨpɨtʉ imenukanin nʉꞌpʉ ukoꞌmantoꞌ pɨꞌ, 
mɨrɨ awonsiꞌkɨ mɨrɨ toꞌ pe rɨ iyeꞌtoꞌ pɨꞌ—apurɨtoꞌ iya, isetaꞌkatoꞌ pen, isiꞌnʉnkatoꞌ, 
imoronkatoꞌ iya mɨrɨ awonsiꞌkɨ eꞌneꞌ moronkatoꞌ iya tʉkotaꞌmatoꞌ yau.

Iyawon Ekamanin
Ekamanin (1:1-2)
Apurɨpɨtʉ mɨrɨ awonsiꞌkɨ panaꞌ pe ipanama (1:3–2:13)
Panaman (2:14–4:5)
Paarʉ rɨ nin si eꞌtoꞌ eseru (4:6‑18)
Iuꞌmatʉ (4:19‑22)

 

 

* 1:2 Inkupʉꞌpʉ 16:1 * 1:5 Inkupʉꞌpʉ 16:1 



 

* 1:11 1 Temuꞌti 2:7 
a 1:12 tenaꞌ unnonkaꞌpʉ; mɨrɨ pe pʉra, uyenaꞌ innonkaꞌpʉ
* 2:12 Maꞌsiu 10:33; Ʉruꞌ 12:9 

naꞌneꞌ uyemiya nonka uya ɨpona winɨ. 7 Apʉne pʉra Papa uya enariꞌkeꞌ aꞌkwarʉ 
wannɨ ke repan nɨsaꞌ pen, eꞌtane meruntɨ aꞌkwarʉ wannɨ ke, tʉusiꞌnʉnkasen mɨrɨ 
awonsiꞌkɨ tiwa rɨ tepanamasen.

8  Mɨrɨ pe iyesi pɨꞌ, kɨpiyɨtʉi uyepuru kon ekama auya pɨꞌ, mɨrɨ pe pʉra urɨ pɨꞌ 
ipɨkɨrɨ aꞌsisaꞌ pe naꞌneꞌ. Eꞌtane upokon pe eꞌnɨpai ekotaꞌman yau itekare wenai, Papa 
meruntɨrʉ winɨ, 9 upikaꞌtɨnin nʉꞌpʉ kon mɨrɨ awonsiꞌkɨ ukɨꞌmanin nʉꞌpʉ kon wakʉ 
pe ukoꞌman nɨtoꞌ yaꞌ—ɨꞌrɨ kuꞌsaꞌ wenai pen eꞌtane ikuꞌtoꞌ pe tiwanoꞌ pe rɨ inkuuꞌpʉ 
rɨ mɨrɨ awonsiꞌkɨ wakʉ nonkasaꞌ. Serɨ wakʉ nonkasaꞌ eꞌtʉrʉꞌpʉ Kʉrai Sises yau 
pata weyu epiyaꞌtɨ rawɨrɨ, 10 eꞌtane serɨ pe si isenpoikasaꞌ upikaꞌtɨnin kon Kʉrai 
Sises usenpoika poro, umaꞌtan nɨtoꞌ maꞌtanʉꞌnin nʉꞌpʉ, mɨrɨpan uya teriꞌse pʉra 
ukoꞌman nɨtoꞌ neꞌsaꞌ tensen pe itekare awɨrɨ. 11 Mɨrɨ awonsiꞌkɨ serɨ itekare anin pe 
mɨrɨ awonsiꞌkɨ ennoꞌsaꞌ pe mɨrɨ awonsiꞌkɨ tiꞌsa pe anʉnsaꞌ urɨ. * 12  Mɨrɨ wenai ekotaꞌma 
eꞌaiꞌneꞌ kasa. Mɨrɨ eꞌtane ɨpiyɨtʉ pen, apʉne pʉra iꞌtu uya unapurɨꞌpʉ, mɨrɨpan esi 
tenaꞌ unnonkaꞌpʉ a mɨrɨ Itepuru uyepʉ weyu aꞌtaino erasu pe tukaiꞌ iꞌtu uya.

13  Ɨnetaꞌpʉ uwinɨ ikuꞌkɨ wakʉ enupan nɨtoꞌ entoꞌ ipɨꞌ pe, apurɨtoꞌ mɨrɨ awonsiꞌkɨ 
usiꞌnʉnkan nɨtoꞌ pokon pe Kʉrai Sises yau. 14 Ɨyenaꞌ inonkasaꞌ naꞌneꞌ wakʉ itʉsaꞌ erasu 
pe eꞌkɨ—iterasu pe eꞌkɨ Wakʉ Aꞌkwarʉ uya tʉpikaꞌtɨiꞌ uyauꞌnokon nʉkoꞌmanyaiꞌneꞌ.

15 Iꞌtu auya tanporon kon nɨ Eisa nono pon kon uya unonkasaꞌ, Paikeras mɨrɨ 
awonsiꞌkɨ Ɨmosines pokon uya rɨ.

16 Tɨwɨ Itepuru nʉsentuꞌmai Oniꞌsiꞌporos iwʉꞌ tawon kon pɨꞌ, apʉne pʉra inke rʉꞌkwɨ 
rɨ uyaꞌkwarʉ neꞌpɨꞌnin pe iyesi pɨꞌ mɨrɨ awonsiꞌkɨ urɨ iꞌsen pɨꞌ iyɨpiyɨꞌsaꞌ pʉra iyesi 
pɨꞌ. 17 Mɨrɨ kasa pʉra, Ron po tesi aꞌtai, saꞌman pe rɨ uwarinpa pɨꞌ iyesiꞌpʉ uyeporo 
tʉuya pona rɨ. 18  Tɨwɨ Itepuru nʉkupʉi Itepuru winon usentuꞌman nɨtoꞌ eponin pe 
Itepuru weyu aꞌtai! Iꞌtu auya rɨ wakʉ pe, eke pe rɨ upikaꞌtɨꞌpʉ iya Eꞌpeꞌsas po esi aꞌtai.

Saꞌman Annau Rɨ Temuꞌti Eꞌtoꞌ

2  Ɨmɨrɨ nin si, umu, panaꞌ pe eꞌkɨ wakʉ nonkasaꞌ yau Kʉrai Sises yau naꞌneꞌ. 2  Mɨrɨ 
awonsiꞌkɨ mɨ ton tuꞌkan kon ennin nʉꞌsan koroꞌtau ta uya metataineꞌ itʉkɨ wakʉ 

pe ikuꞌnin nan kaꞌpon amʉꞌ enaꞌ toꞌ usenupasaꞌ eꞌtoꞌ pe tʉron kon kanan enupanin 
nan pe. 3  Saꞌman pe rɨ teꞌsen imoronkakɨ ina pokon pe Kʉrai Sises soisaai wakʉ 
yeꞌ pe. 4 Ɨnʉꞌ rɨ soisa pe teꞌsen uya soisa pe pʉra eꞌnɨ tʉrawasooi kupʉ pʉra iyesi, 
apʉne pʉra tanʉnnin nʉꞌpʉ ɨnporiꞌmapai tesi wenai. 5 Mɨrɨ kasa rɨ kanan, kaꞌpon 
tekaꞌtunsen tʉron kon aꞌkɨrɨ uya tepeꞌpʉ aroꞌ, kʉron eporo pʉra iyesi, eporo iya rɨ 
nin iteseru awɨrɨ iyekaꞌtunsaꞌ aꞌtai. 6 Saꞌman pe teꞌtʉrawasomaiꞌ temainaꞌtɨsen uya 
kuru wapiya tepeꞌpʉ epotoꞌ pe iyesi umɨ apai. 7 Serɨ ukayaiꞌneꞌ pɨꞌ ɨsenuminkakɨ, 
apʉne pʉra Itepuru uya ɨpikaꞌtɨ mɨrɨ tanporo serɨ ton toꞌkaꞌnʉkʉ pa.

8 Ɨyenu yau Sises Kʉrai ikuꞌkɨ, iyeꞌmʉꞌsaꞌkasaꞌ rʉꞌpʉ terikʉꞌpʉ yapai, Tepiꞌ awonsiꞌkɨ 
iuꞌtɨsaꞌ rʉꞌpʉ. Serɨ serɨ uyekareei, 9 mɨrɨ wenai ekotaꞌma auronpɨꞌsaꞌ pe rɨ iꞌsen ke ɨri 
kuꞌnin nʉꞌpʉ kasa rɨ. Eꞌtane Papa maimu esi auronpɨꞌsaꞌ iꞌsen ke pe pʉra rɨ. 10 Mɨrɨ 
pe iyesi pɨꞌ tanporon nɨ moronka uya anʉnsaꞌ kon iwanoꞌ pe, toꞌ uya nɨrɨ epikaꞌtɨn 
nɨtoꞌ epotoꞌ pe Kʉrai Sises yau naꞌneꞌ, tɨwɨroꞌ rɨ aꞌkwa pokon pe.

11 Serɨ serɨ tapurɨsen kuru main:
Kʉrai pokon pe eriꞌnɨsaꞌ yau,

ipokon pe rɨ kanan ukoꞌman nɨ;
 12 Imoronkasaꞌ pe iyesi yau, *

ipokon pe rɨ marɨ itepuru pe rɨ marɨ eꞌnɨtoꞌ oton;
Inonkasaꞌ pe iyesi yau,

unonka iya ꞌnokon nɨ nɨrɨ;

b 2:19 Nonpa 16:5 (LXX)
c 3:8 Isanes mɨrɨ awonsiꞌkɨ Isanpʉres–Serɨ eseꞌ ton eꞌseporo pʉra iyesi mɨrɨ Penaroꞌ Ekonekan 
nɨtoꞌ yau, eꞌtane tuꞌkan kon uya apurɨ serɨ eseꞌ ton esiꞌpʉ asaꞌron kon Isiꞌ pon kon enwokeꞌ ton 
Mosiꞌ ewaꞌnomanin nʉꞌsan Esuwerʉ amʉꞌ arɨ iꞌse iyesi aꞌtai Isiꞌ yapai. Apʉne Eꞌsotas 7:11‑22 enkɨ.

 13 Imaimu awɨrɨ pʉra eꞌnɨ yau,
uyauroꞌkaꞌpʉ tʉuya ꞌnokon awɨrɨ rɨ nin iyesi,
apʉne pʉra tʉusaurokʉꞌpʉ puꞌtɨkaꞌnʉꞌnin pe pʉra tesi pɨꞌ.

Tʉrawaso Yeꞌ Wakʉ Tatoꞌ Papa Uya Ipɨꞌ
14 Toꞌ emiyaꞌpontɨpɨꞌ rɨ eꞌkɨ serɨ ton pɨꞌ. Toꞌ ipanamakɨ Papa rau, main ton wenai 

rɨ ɨsipɨꞌ eꞌnɨ pɨꞌ toꞌ esi namaiꞌ; se pe rɨ iyesi, mɨrɨpan esi etapɨꞌ teꞌsan maꞌtanʉꞌnin 
pe rɨ. 15 Wakʉ pe kuru eꞌkɨ Papa enaꞌ ɨyeꞌtʉrʉ pa wakʉ tatoꞌ iya ipɨꞌ pe, tʉrawaso 
yeꞌ tɨpiyɨꞌsen pen mɨrɨ awonsiꞌkɨ ipoken kuru iꞌnairon maimu anin yeꞌ pe. 16 Papa 
uya tasaꞌ pen nɨ pɨꞌ usauroꞌnɨtoꞌ yau kesii, apʉne pʉra kamo iyau teꞌsan ena mɨrɨ 
miyarɨ rɨ Papa uya tasaꞌ pen nɨ awɨrɨ. 17 Enupan nɨtoꞌ toꞌ uya ike eꞌtaꞌnʉkʉ mɨrɨ werei 
eꞌtoꞌ kasa. Toꞌ koroꞌtawon kon man Aimeniyas mɨrɨ awonsiꞌkɨ Pairiꞌtas, 18  iꞌnairon 
piyapai itɨsaꞌ kon. Eꞌmʉꞌsaꞌkan nɨtoꞌ oton tatoꞌ eꞌkuꞌkaꞌsaꞌ rɨ ta toꞌ uya, mɨrɨpan 
kon uya tʉron kon uya apurɨtoꞌ maꞌtanʉkʉ. 19 Mɨrɨ rɨ eꞌtane, Papa iwanoꞌ saꞌman 
nɨ iyapon esi panaꞌ pe rɨ iyeꞌmʉꞌsaꞌkasaꞌ pe, se tawon ke ipɨꞌ aꞌsiꞌsaꞌ: “Itepuru uya 
toꞌ iꞌtu kamoro tiwanoꞌ pe teꞌsan,” b mɨrɨ awonsiꞌkɨ, “Tanporon kon Itepuru eseꞌ 
ekamayaiꞌneꞌ nan neraꞌtɨi ɨri pe eꞌnɨtoꞌ apai,” tawon ke.

20 Eke ɨutɨ tau moro apuru ton esi korʉ mɨrɨ awonsiꞌkɨ sirʉpa pun konekasaꞌ rɨken 
pen, eꞌtane yʉi mɨrɨ awonsiꞌkɨ ɨinɨ pun; tʉron nɨ ton esi eke ɨꞌrɨ rɨ eꞌkupʉ aꞌtaino 
pe mɨrɨ awonsiꞌkɨ tʉron nɨ ton se pan nɨ nin kuꞌtoꞌ aꞌtaino pe. 21 Serɨ iwa pe naꞌneꞌ 
ɨri ton sepaꞌ nan yapai kaꞌpon ekorʉka yau, eke kupʉ aꞌtaino ikuꞌtoꞌ ike yeꞌ pe, 
wakʉ pe iyekonekasaꞌ pe, tesaꞌ napurɨnʉ yeꞌ pe mɨrɨ awonsiꞌkɨ tiꞌtuiꞌ pʉra rɨ wakʉ 
tʉrawaso kuꞌnin pe iyesi mɨrɨ.

22 Ainʉnkɨ ɨri moine ton eꞌtoꞌ iꞌse piyapai, mɨrɨpan ipoken eꞌnɨtoꞌ, apurɨtoꞌ, usiꞌnʉnkan 
nɨtoꞌ mɨrɨ awonsiꞌkɨ tʉusewankamaiꞌ pʉra eꞌnɨtoꞌ kuꞌnin pe ɨwesi pa, kamo Itepuru 
esakʉ pɨꞌ naꞌneꞌ nan wakʉ pe itewan esiiꞌma pokon pe. 23 Iyaꞌkwarʉ pʉra rɨ mɨrɨ 
awonsiꞌkɨ se pe rɨ eꞌseiꞌpɨꞌ nɨtoꞌ kʉsaꞌpɨꞌpɨtʉi, apʉne pʉra iꞌtu auya ɨsipɨꞌ eꞌnɨtoꞌ emapuꞌtɨ 
iya. 24 Mɨrɨpan Itepuru poitorʉ eꞌtoꞌ pe pʉra iyesi ɨsipɨꞌ; eꞌtane ruꞌku, mannʉꞌ pe 
iyeꞌtoꞌ pe iyesi tanporon kon pɨꞌ, enupanin pe, tʉpɨꞌ eꞌnɨtoꞌ anʉnnin pe pʉra eꞌneꞌ pe. 
25 Kamo tewaꞌnomanin nan enupatoꞌ iya pe iyesi ɨꞌsɨꞌmʉn yai, eꞌkupʉiꞌma Papa uya toꞌ 
kupʉ teraꞌtɨsen pe toꞌ anin pe iꞌnairon iꞌtutoꞌ yaꞌ, 26 mɨrɨpan kon aꞌkwarʉ uyeꞌtoꞌ pe 
mɨrɨpan kon ainʉntoꞌ pe Makoi mareei apai, toꞌ aꞌsisaꞌ iya naꞌneꞌ iꞌse teꞌtoꞌ kuꞌnin pe.

Papa Uya Tasaꞌ Pen Nɨ Awɨrɨ Eꞌnɨ Pata Weyu Uꞌmatʉ Yau

3  Eꞌtane serɨ nesii ɨyenu yau: Moro ɨsɨ rɨ eꞌtoꞌ oton mɨrɨ pata weyu uꞌmatʉ yau. 
2  Tʉmɨrɨꞌnokon pe kaꞌpon amʉꞌ usiꞌnʉnkatoꞌ oton, pʉrata iꞌnʉnkanin nan pe, 

tʉutapurɨsan pe, mɨ pe eꞌkuꞌnɨ pɨꞌ, eꞌsapeman pɨꞌ, tʉsan kon maimu awɨrɨ pʉra eꞌnɨ pɨꞌ, 
tenki tawon pe pʉra, Papa namanin pe pʉra, 3 usiꞌnʉnkan nɨtoꞌ pʉra, tʉusentuꞌmasen 
pe pʉra, ɨri pe tʉron kon pɨꞌ tʉusauroꞌsan pe, tiwanoꞌ kon pe tʉuseꞌseꞌtɨiꞌ teꞌsan pe 
pʉra, ɨsɨ ton pe rɨ, wakʉ iꞌnʉnkanin nan pe pʉra rɨ, 4 eparankanin nan tonpa pe 
eꞌkupʉiꞌma, inke pʉra rɨ ɨri kuꞌnin nan pe, ipan pe mɨ pe teꞌkuꞌsan pe, tʉporiꞌmanin 
kon iꞌnʉnkanin nan pe Papa iꞌnʉnka pe ekama tane— 5 Papa uya tasaꞌ pɨꞌ tesi kon 
tukaiꞌ toꞌ eꞌkupʉ eꞌtane imeruntɨrʉ nurunpa toꞌ uya. Toꞌ kʉsaꞌpɨꞌpɨtʉi.

6 Mɨrɨ waraino kon pe toꞌ esi, iwʉꞌ wannɨ taꞌ amaꞌai tewonsan pe mɨrɨpan kon uya 
iyaꞌkwarʉ pʉnon kon uriꞌsamiꞌsi amʉꞌ aꞌsi, makoi ke tʉuseꞌtapeꞌmaiꞌ teꞌsan tiꞌtuiꞌ 
pʉra rɨ ɨri ton toꞌ eꞌtoꞌ iꞌse nʉpininpanʉ ton, 7 tɨwɨrɨ rɨ tʉusenupasan eꞌtane iꞌnairon 
iꞌtu pokenaꞌ ton pen nɨ. 8  Isanes mɨrɨ awonsiꞌkɨ Isanpʉres c uya Mosiꞌ ewaꞌnomaꞌpʉ 

kasa kuru, mɨrɨ kasa rɨ marɨ pʉsamoro kaꞌpon amʉꞌ uya iꞌnairon ewaꞌnoma—kaꞌpon 
amʉꞌ isenuminkatoꞌ imaꞌtasaꞌ kon, apurɨtoꞌ pɨꞌ eꞌnɨ koroꞌtau, enoꞌmasaꞌ kon nɨ. * 
9 Eꞌtane inke toꞌ esi pen nɨ mɨrɨ apʉne pʉra iyaꞌkwarʉ pʉra toꞌ eꞌtoꞌ esi tense.

Temuꞌti Apiyontɨ Paarʉ Uya
10 Eꞌtane, ɨmɨrɨ nin si, ɨmɨrɨ uya tanporo enupan nɨtoꞌ uya iꞌtu, ukoꞌmamʉ eseru, 

ɨꞌrɨ kuꞌnin pe eꞌto, apurɨtoꞌ, tʉusetaꞌkaiꞌ pʉra eꞌtoꞌ, usiꞌnʉnkatoꞌ, imoronkatoꞌ, 
11 ukotaꞌmatoꞌ, eꞌneꞌ moronkatoꞌ uya—tiꞌtuiꞌ pʉra rɨ iyeꞌkuꞌsaꞌ rʉꞌpʉ upɨꞌ Antiyoꞌ, 
Aiꞌkoniyan mɨrɨ awonsiꞌkɨ Restʉra po, ukotaꞌmatoꞌ moronkaꞌpʉ uya. Mɨrɨ rɨ eꞌtane 
Itepuru uya umoꞌkaꞌpʉ tanporo mɨrɨ ton apai. * 12  Iꞌnai rɨ saꞌne, tanporon kon Papa 
uya tasaꞌ kasa ɨkoꞌmanpaino kon Kʉrai Sises yau kotaꞌmatoꞌ pe iyesi, 13 ɨri ton mɨrɨ 
awonsiꞌkɨ enkuꞌtɨnin nan utɨ tane miyarɨ rɨ enkuꞌtɨn pɨꞌ mɨrɨ awonsiꞌkɨ usenkuꞌtɨn 
pɨꞌ. 14 Eꞌtane ɨmɨrɨ nin tɨ, ɨusenupaꞌpʉ mɨrɨ awonsiꞌkɨ iꞌnai rɨ anapurɨꞌpʉ yawɨrɨ rɨ 
ɨkoꞌmankɨ, apʉne pʉra toꞌ iꞌtu auya kamoro iwinɨ ipɨꞌ ɨusenupaꞌpʉ ton, 15 mɨrɨpan 
mʉre pe ɨwesiꞌpʉ siꞌkɨrɨ imenukasaꞌ wakʉ itekare ton iꞌtu auya, taꞌkwarʉ ke ɨkuꞌnin 
epikaꞌtɨn nɨtoꞌ pɨꞌ Kʉrai Sises apurɨtoꞌ auya poro. 16 Tanporon imenukasaꞌ itekare esi 
Papa nʉkuuꞌpʉ pe Taꞌkwarʉ winɨ, enupan nɨtoꞌ ike pe, eseremeꞌtoꞌ ike, isuraikatoꞌ 
ike, mɨrɨ awonsiꞌkɨ enupan nɨtoꞌ ipokenaꞌ pe tʉukoꞌmansen pe, 17 Papa poitorʉ pe 
teꞌsen utapuruuiꞌtɨtoꞌ pe wakʉ pe kuru tanporon wakʉ tʉrawaso iwanoꞌ pe.

4  Papa mɨrɨ awonsiꞌkɨ Kʉrai Sises uya entane, nurɨnan kon mɨrɨ awonsiꞌkɨ iyeriꞌsaꞌ 
kon aimenka ton, isenpoikatoꞌ mɨrɨ awonsiꞌkɨ esaꞌ wannɨ pe iyeꞌtoꞌ pɨꞌ tense, 

ɨrepa uya serɨ utapiyontɨn nɨtoꞌ ke: 2  Itekare ekamaꞌ; ekonekakɨ iweyu aꞌtaino pe 
mɨrɨ awonsiꞌkɨ iweyu aꞌtaino pe pʉra rɨ; toꞌ isuraikaꞌ, toꞌ eseremeꞌkɨ mɨrɨ awonsiꞌkɨ 
toꞌ iporiꞌmakɨ—tʉusetaꞌkaiꞌ pʉra kuru mɨrɨ awonsiꞌkɨ tiꞌtuiꞌ kuru toꞌ nʉkupʉnʉ 
ke toꞌ enupaꞌ. 3 Apʉne pʉra iweyu uyeꞌtoꞌ oton kaꞌpon amʉꞌ uya wakʉ usenupan 
nɨtoꞌ etatoꞌ oton pen. Eꞌtane ruꞌku, iꞌse teꞌtoꞌ kon ɨnetapai toꞌ eꞌtoꞌ oton, tuꞌke kuru 
tiꞌsa amʉꞌ amʉranʉꞌtoꞌ oton toꞌ uya tʉpana kon eꞌsiꞌsiꞌmatoꞌ ɨnetapai ekamanin pe. 
4 Tʉpana kon raꞌtɨ toꞌ uya iꞌnairon piyapai, mɨrɨpan kon eraꞌtɨ iꞌnairon pen panton 
winɨkʉiꞌ. 5 Eꞌtane ɨmɨrɨ, tanporon yau rɨ tiꞌtuiꞌ eꞌkɨ, saꞌman moronkanin pe, itekare 
ekamanin tʉrawasooi ikuꞌkɨ, tanporo ɨnkupʉnʉ ɨtʉrawasooi ikuꞌkaꞌkɨ.

6 Apʉne pʉra iuꞌmatʉ pe umakaꞌsaꞌ man useꞌman nɨtoꞌ ike tensisen kasa, mɨrɨ 
awonsiꞌkɨ utɨtoꞌ weyu si eꞌsepokaꞌsaꞌ. 7 Etoꞌsaꞌ rɨ man wakʉ pɨꞌ etoꞌnɨtoꞌ yau, ekaꞌtuntoꞌ 
iꞌmaꞌkasaꞌ uya man, apurɨtoꞌ awɨrɨ rɨ eꞌsaꞌ man. 8  Serɨ nin si ipoken eꞌnɨtoꞌ arʉkooi, 
kʉron esi moro, Itepuru, ipokenaꞌ eseru Aimenkanin uya uyeꞌmatoꞌ oton ike mɨrɨ 
wʉi aꞌtai—urɨ rɨken pen, eꞌtane tanporon kon nɨ nɨrɨ isenpoika enupɨkɨrɨ iyeꞌsaꞌ kon.

Tʉpɨꞌ Rɨ Isauroꞌtoꞌ
9 Inke pʉra parɨ upiyaꞌ ɨsiꞌkɨ, 10 apʉne pʉra Temas uya unonkasaꞌ man, mɨrɨpan 

utɨꞌpʉ man Tesaroniꞌka pona, serɨ orʉ iꞌnʉnka tʉuya pɨꞌ. Kʉreꞌsin utɨꞌpʉ man Kareꞌsiya 
pona, Taiꞌtas nɨrɨ utɨꞌpʉ Tarʉmaꞌsiya pona. * 11 Ʉruꞌ rɨken man upiyau. Ɨuyepʉ aꞌtai, 
Maꞌ tepose ineꞌkɨ ayaꞌkɨrɨ, apʉne pʉra upikaꞌtɨnin pe iꞌse esi pɨꞌ utʉrawasooi yau. * 
12  Taiꞌkiꞌkas nin ennokoꞌpʉ uya man Eꞌpeꞌsas pona. * 13 Ɨuyepʉ aꞌtai, upon pʉroꞌpon 
mʉnepʉiꞌ unnɨmɨꞌpʉ Tʉrowas po Karʉꞌpas piyau, ukaretaai amon ton nɨrɨ, oꞌ piꞌpɨ 
konekasaꞌ ton kuru, mʉnepʉiꞌ. *

14 Tinin konekanin Arisanta uya ekamʉra ukuꞌsaꞌ man; Itepuru uya rɨ eꞌma mɨrɨ, 
mɨrɨ kupʉꞌpʉ iya epeꞌpʉ pe. * 15 Ɨmɨrɨ rɨ nɨrɨ, eneiꞌma rɨ nɨrɨ mesiiꞌ, ekamʉra ɨkupʉ 
iya namaiꞌ, apʉne pʉra ina nekamanʉ itekare ewarumaꞌtɨ iya pɨꞌ ipan pe rɨ.

16 Wapiyaroꞌ kasi pe upɨꞌ usauroꞌnɨtoꞌ ekama uya aꞌtai, ɨnʉꞌ uyeeꞌpʉ pen nɨ upikaꞌtɨiꞌ; 
eꞌtane tanporon kon uya rɨ unonkasaꞌ esiꞌpʉ. Papa uya toꞌ kotaꞌma iꞌse pʉra eꞌaiꞌ 
mɨrɨ wenai. 17 Eꞌtane Itepuru esiꞌpʉ upiyau mɨrɨpan uya umeruntɨtanʉkʉꞌpʉ, uporo 
itekare usekamakaꞌtoꞌ pe tanporo mɨrɨpan tanporo Esuwerʉ ton pen uya etakaꞌtoꞌ 
pe. Rayan mʉta apai nin si emoꞌkaꞌpʉ mɨrɨ. 18  Itepuru uya rɨ umoꞌka mɨrɨ tanporon 
nɨ ɨri uya uyeparantɨtoꞌ apai, mɨrɨpan uya wakʉ pe uyenpaꞌka Epʉn po esaꞌ wannɨ 
pe teꞌtoꞌ yaꞌ. Itenakan pe eke pe ikuꞌtoꞌ nesii tɨwɨrɨ rɨ. Amen.

Iuꞌmatʉ Pe Miyarɨ Tatoꞌ
19 Miyarɨ kaꞌkɨ Pʉreꞌsira d mɨrɨ awonsiꞌkɨ Aꞌkira pɨꞌ mɨrɨ awonsiꞌkɨ Oniꞌsiꞌporos iwʉꞌ 

tawon kon pɨꞌ. * 20 Erastas eꞌnɨmɨꞌpʉ Koren po, mɨrɨ awonsiꞌkɨ takuruꞌ ke Tʉroꞌpimas 
sinɨntai Mairiꞌtos po. * 21 Komiꞌ pe pata esi weyu rawɨrɨ parɨ ɨsiꞌkɨ serɨ yaꞌ. Iupiyoros, 
Piyutens, Rainos, Kʉratiya mɨrɨ awonsiꞌkɨ tanporo utonpa kon amʉꞌ rɨ nɨrɨ miyarɨ 
ta pɨꞌ man ɨpɨꞌ. 22  Itepuru nesii ayaꞌkwarʉ aꞌkɨrɨ. Wakʉ nonkasaꞌ nesii ɨpiyauꞌnokon. 

1  Paarʉ, Papa poitorʉ mɨrɨ awonsiꞌkɨ ennoꞌsaꞌ itekare ekamaiꞌ Sises Kʉrai iwanoꞌ 
pe winɨpaino, Papa nanʉmʉꞌsan uya apurɨtoꞌ pe mɨrɨ awonsiꞌkɨ iꞌnairon iꞌtunin 

pe Papa uya tasaꞌ yaꞌ anin— 2  apurɨtoꞌ mɨrɨ awonsiꞌkɨ iꞌtutoꞌ inke ukoꞌman nɨtoꞌ 
pɨꞌ eꞌkuꞌnɨtoꞌ naꞌneꞌ yapon pe, Papa, kasi pe teꞌsen pen usauroꞌsaꞌ rʉꞌpʉ pata weyu 
epiyaꞌtɨ rawɨrɨ, 3  tʉnanʉmʉꞌpʉ iweyu aꞌtai tʉmaimu si enpoikaꞌpʉ iya isekamatoꞌ 
pe tʉntʉrʉꞌpʉ uyenaꞌ, Papa, upikaꞌtɨnin kon uya apiyontɨn winɨ—

4 Taiꞌtas enakan, iꞌnairon kuru umu apurɨtoꞌ uyaꞌnokon yau: *
Wakʉ nonkasaꞌ mɨrɨ awonsiꞌkɨ tʉusewankamaiꞌ pʉra eꞌnɨtoꞌ, Papa, Ikʉipʉnʉ mɨrɨ 

awonsiꞌkɨ Kʉrai Sises, urɨꞌnokon pikaꞌtɨnin winon.

Taiꞌtas Tʉrawasooi Kʉriꞌ Po
5 Iwenai ɨnɨmɨꞌpʉ uya naꞌneꞌ Kʉriꞌ po esiꞌpʉ isuraikakapʉ pa iyeꞌnonkasaꞌ pʉra 

iyeꞌnɨnsaꞌ naꞌneꞌ mɨrɨ awonsiꞌkɨ pata kaisa rɨꞌne itepuru ton oton kon mananʉnkapʉiꞌ a 

Kareta Paarʉ Nennokoꞌpʉ

Taiꞌtas
Enaꞌ

Ekamanin
Taiꞌtas esiꞌpʉ Esuwerʉ pen ekonekasaꞌ Kʉriꞌsan pe eꞌnɨtoꞌ yaꞌ, mɨrɨpan enaꞌpʉ 

Paarʉ tonpa pe itʉrawasooi yau mɨrɨ awonsiꞌkɨ ipikaꞌtɨnin pe itekare ekamaiꞌ itɨtoꞌ 
tʉrawasooi yau. Kareta Paarʉ Nennokoꞌpʉ Taiꞌtas Enaꞌ eꞌtʉsaꞌ ipikaꞌtɨnin moine 
Kʉriꞌ pon enakan pe, iyeꞌnɨnsaꞌ rʉꞌpʉ mɨrɨ yau soꞌsi tʉrawasooi ene pɨꞌ. Imenukasaꞌ 
kareta uya enpaꞌka osorʉwawon eke ton ewankamanin.

Wapiya, Taiꞌtas emiyaꞌpontɨsaꞌ soꞌsi epuru ton eseru pɨꞌ, ɨri Kʉriꞌ pon kon eseru pɨꞌ 
kuru tense. Tʉron nɨ, Taiꞌtas panamasaꞌ ɨꞌsiꞌtaino kon tamuꞌkuruꞌ keꞌnan soꞌsi tawon 
kon enupatoꞌ pɨꞌ, kɨɨyiꞌ iwa ton, noꞌsamiꞌsi iwa ton (amaꞌnomiꞌsi iwa ton enupanin 
pe toꞌ eꞌtoꞌ pe), moine ton mɨrɨ awonsiꞌkɨ apiyoꞌ ton. Iuꞌmatʉ pe, imenukanin uya 
Taiꞌtas panama Kʉriꞌsan pe eꞌnɨtoꞌ eseru pɨꞌ tʉusewankamaiꞌ pʉra mɨrɨ awonsiꞌkɨ 
ɨsitonpa pe eꞌnɨtoꞌ pɨꞌ kuru, mɨrɨ awonsiꞌkɨ ɨsewarumaꞌkeꞌ pe eꞌnɨtoꞌ, eꞌseiꞌpɨꞌnɨtoꞌ, 
mɨrɨ awonsiꞌkɨ teꞌtaꞌnʉꞌse eꞌnɨ namaiꞌ soꞌsi tau.

Iyawon Ekamanin
Ekamanin (1:1-4)
Soꞌsi tʉrawasooi anin nan (1:5‑16)
Ɨꞌsiꞌtai tamuꞌkuruꞌ ke soꞌsi tau teꞌsan tʉrawasooi (2:1‑15)
Panaꞌ pe enupan mɨrɨ awonsiꞌkɨ panaman (3:1‑11)
Iuꞌmatʉ (3:12‑15)

 

 

* 1:4 2 Koren 8:23; Kareꞌsiya 2:3; 2 Temuꞌti 4:10 
a 1:5 mananʉnkapʉiꞌ, mɨrɨ pe pʉra mʉnpʉremakapʉiꞌ



 

b 1:7 Tʉrawaso amʉꞌ epuru, mɨrɨ pe pʉra opaserʉ, mɨrɨ pe pʉra piꞌsoꞌ, Enkeriꞌsi pe. Kiriꞌ maimu 
yau tʉponarɨꞌne mɨrɨ ta eꞌkwa pe iyesi tatoꞌ ton esi, mɨrɨ awonsiꞌkɨ tʉponaron kon Kʉriꞌsan amʉꞌ 
soꞌsii ton esi tʉponarɨꞌne iteseru, pʉse rɨ warai itepuru tʉrawasooi pɨꞌ.
* 1:6‑9 1 Temuꞌti 3:2‑7 

ukataineꞌ kasa ɨpɨꞌ. 6  Itepuru eꞌtoꞌ pe iyesi ipokonomatoꞌ ipɨkɨrɨ pʉra, tikin nan 
tʉnoꞌpʉ taanꞌpʉ pe, kaꞌpon, imunkɨ ton apurɨnin nan yeꞌ ton pe mɨrɨ awonsiꞌkɨ 
senoꞌmariꞌ pe mɨrɨ awonsiꞌkɨ main awɨron kon pe pʉra teꞌsan pe pʉra. 7 Tʉrawaso 
amʉꞌ epuru b esi pɨꞌ Papa tʉrawasooi esaꞌ pe, ipokonomatoꞌ ipɨkɨrɨ pʉra iyeꞌtoꞌ pe 
iyesi—eke pe tesi pɨꞌ main ɨnetapaino pen pe pʉra, inke pʉra tʉusakorotasen pe pʉra, 
teꞌtaripasen pe pʉra, ɨsɨ pe pʉra, pʉrata epotoꞌ pe tʉuya ipokenaꞌ pen kuꞌnin pen. 
8  Eꞌtane ruꞌku, kaꞌpon amʉꞌ kuꞌnin pe wakʉ pe tiwʉꞌ tau, wakʉ pe teꞌsen iꞌnʉnkanin 
pe, tiwanoꞌ pe tʉuseꞌseꞌtɨsen pe, ipokenaꞌ pe teꞌsen, wakʉ pe mɨrɨ awonsiꞌkɨ tiwanoꞌ 
pe tepanamasen pe. 9 Panaꞌ pe itaꞌsitoꞌ pe iyesi tapurɨsen kuru itekare pɨꞌ isekamasaꞌ 
naꞌneꞌ awɨrɨ, tʉron kon poriꞌmanin pe wakʉ usenupan nɨtoꞌ ike ke mɨrɨ awonsiꞌkɨ 
ipoken pʉra ɨwesi kon tawon pe tekareei ewaꞌnomanin nan pɨꞌ. *

10  Apʉne pʉra tuꞌke kuru tiwanoꞌ kon pe eꞌpaino kon kaꞌpon amʉꞌ man, 
tʉusauroꞌsan nɨken mɨrɨ awonsiꞌkɨ enkuꞌtɨnin nan, kamo kuru saꞌne un piꞌpɨ 
puturʉka tawon nan kon. 11 Toꞌ neꞌpakapʉi, apʉne pʉra tanporo ɨutɨ ton tawon 
kon maꞌtanʉkʉ pɨꞌ toꞌ man toꞌ enupatoꞌ ike pen nɨ ke toꞌ tenupaiꞌ—mɨrɨ awonsiꞌkɨ 
pʉrata epotoꞌ pe tʉuyaꞌnokon nɨ nin ipoken pʉra rɨ. 12  Puꞌkenaꞌ toꞌ tonpa uya rɨ 
tasaꞌ, “Kʉriꞌ pon kon kamoro iteseru ton nɨ kasi yeꞌ ton, ene amʉꞌ rɨ, emiyaꞌneꞌ 
pe esiiꞌma mentai entaꞌnapaino kon.” 13  Iꞌnai rɨ saꞌne serɨ inekamanʉ esi. Mɨrɨ pe 
iyesi pɨꞌ, eꞌseꞌneꞌ pe toꞌ eseremeꞌpɨꞌkɨ, wakʉ pe apurɨtoꞌ yau toꞌ eꞌtoꞌ pe, 14 mɨrɨpan 
kon esi namaiꞌ Esuwerʉ amʉꞌ pantomʉ mɨrɨ pe pʉra kamo iꞌnairon ewarumaꞌtɨnin 
nan uya apiyontɨn nɨsaꞌ etanin pe. 15 Esukenan kon pona, tanporon nɨ esi esuken, 
eꞌtane kamoro ɨri nʉmaꞌtanʉkʉꞌsan mɨrɨ awonsiꞌkɨ apurɨnin nan pen, ɨꞌrɨ esukenan 
pʉra rɨ iyesi toꞌ pona. Iꞌnai rɨ, asaꞌrɨ rɨ toꞌ usenuminkatoꞌ mɨrɨ awonsiꞌkɨ toꞌ ewan 
maꞌtanʉꞌsaꞌ ɨri uya. 16 Papa iꞌtunin pe toꞌ eꞌkupʉ, eꞌtane tʉnkupʉnʉ kon winɨ iꞌtunin 
pe pʉra toꞌ esi. Ɨri pe kuru rɨ ewaruma wannɨ pe toꞌ esi, Papa maimu awɨron kon 
pe pʉra mɨrɨ awonsiꞌkɨ ɨꞌrɨ rɨ wakʉ kupʉ poken pʉra rɨ.

Tʉpata Rɨꞌne Teꞌsan Enupatoꞌ

2  Wakʉ usenupan nɨtoꞌ poro naꞌneꞌ ke usenupan ikuꞌkɨ. 2  Kɨɨyiꞌ amʉꞌ iwa enupakɨ 
itenu entai ɨꞌrɨ rɨ kuꞌnin pe toꞌ esi namaiꞌ, tʉnamasan pe, tiwanoꞌ kon pe 

tʉuseꞌseꞌtɨiꞌ teꞌsan pe, mɨrɨ awonsiꞌkɨ wakʉ pe apurɨtoꞌ yau teꞌsan pe, usiꞌnʉnkan 
nɨtoꞌ yau mɨrɨ awonsiꞌkɨ saꞌman aꞌkʉreꞌtɨtoꞌ yau.

3 Mɨrɨ kasa rɨ marɨ, noꞌsamiꞌsi amʉꞌ iwa ton enupakɨ Papa namanin nan pe toꞌ eꞌtoꞌ pe 
tʉukoꞌmamʉ kon yau, tʉtonpa kon teseruꞌtɨiꞌ tʉusauroꞌsan pe pʉra mɨrɨ pe pʉra waain 
otori pe pʉra, eꞌtane wakʉ pɨꞌ enupanin pe. 4 Mɨrɨ aꞌtai nin si amaꞌnomiꞌsi iwa ton enupa 
toꞌ uya mɨrɨ tʉtaanꞌpʉ kon mɨrɨ awonsiꞌkɨ tʉmunkɨ kon iꞌnʉnkanin nan pe, 5 tiwanoꞌ 
kon pe tʉuseꞌseꞌtɨiꞌ teꞌsan pe mɨrɨ awonsiꞌkɨ esuken ɨꞌrɨ rʉꞌpan pe pʉra, ariꞌkenaꞌ pe 
tiwʉꞌ kon tau teꞌtʉrawasomasan pe, mannʉꞌ pe, mɨrɨ awonsiꞌkɨ tʉtaanꞌpʉ kon enaꞌ 
iye tusa kon eꞌ pe, Papa maimu sapema namaiꞌ ɨnʉꞌ uya rɨ. 6 Mɨrɨ kasa rɨ marɨ, moine 
ton iporiꞌmakɨ tiwanoꞌ kon pe tʉuseꞌseꞌtɨiꞌ toꞌ eꞌtoꞌ pe. 7 Tanporon yau rɨ toꞌ nenton 
ɨnkuꞌkɨ wakʉ ɨnkupʉnʉ winɨ. Enupan nɨtoꞌ auya yau, iꞌnai rɨ ɨnkuꞌpai ɨweꞌtoꞌ enpoikakɨ, 
tʉnamasen pe, 8 wakʉ pe amaimu, tenoꞌmasen pe pʉra, kamo ɨyewaꞌnomanin nan 
ɨpiyɨꞌtoꞌ pe apʉne pʉra ɨri pe rɨ toꞌ usauroꞌtoꞌ pʉra iyesi pɨꞌ upɨꞌnokon. 9 Apiyoꞌ ton 
pe teꞌsan enupakɨ tesanon kon namanin nan pe toꞌ eꞌtoꞌ pe tanporon yau rɨ, poriꞌ pe 
toꞌ ɨnkuꞌpaino kon pe, toꞌ eiꞌpɨꞌnin nan pe pʉra, 10 toꞌ iwanoꞌ amaꞌmanin nan pe pʉra, 
eꞌtane tapurɨsan pe kuru tʉusensan pe, tanporon toꞌ nʉkupʉnʉ yau rɨ nin si Papa, 
upikaꞌtɨnin kon pɨꞌ usenupan nɨtoꞌ kuꞌtoꞌ pe toꞌ uya poriꞌmaꞌ.

* 2:14 Eren 130:8; Eꞌsotas 19:5; Isuꞌtaronomi 4:20; 7:6; 14:2; 1 Piꞌta 2:9 * 3:12 Inkupʉꞌpʉ 20:4; 
Eꞌpeꞌsas 6:21‑22; Koroꞌse 4:7‑8; 2 Temuꞌti 4:12 * 3:13 Inkupʉꞌpʉ 18:24; 1 Koren 16:12 

Papa Uya Kaꞌpon Amʉꞌ Pikaꞌtɨtoꞌ Makoi Apai
11 Apʉne pʉra wakʉ nonkasaꞌ Papa uya epikaꞌtɨn nɨtoꞌ neꞌnin usenpoikasaꞌ man 

tanporon kon kaꞌpon amʉꞌ enaꞌ. 12  Enupan nɨ iya “Kane” tawon pe Papa uya tasaꞌ 
pen naꞌneꞌ pɨꞌ mɨrɨ awonsiꞌkɨ non eseru pɨꞌ mentai kuru eꞌnɨtoꞌ pɨꞌ, mɨrɨ awonsiꞌkɨ 
iwanoꞌ wannɨ pe tʉuseꞌseꞌtɨiꞌ ukoꞌman nɨtoꞌ pe, ipoken mɨrɨ awonsiꞌkɨ Papa uya 
tasaꞌ kasa tʉukoꞌmansen pe serɨ pe naꞌneꞌ ukoꞌman nɨtoꞌ yau, 13  enuriꞌnɨ koroꞌtau 
wakʉ eꞌkuꞌnɨtoꞌ enupɨkɨrɨ—aꞌkwa yau eke Papa, iteseꞌ pɨꞌ eꞌnɨtoꞌ mɨrɨ awonsiꞌkɨ 
upikaꞌtɨnin kon, Sises Kʉrai usenpoika, 14 iyeꞌtʉsaꞌ rʉꞌpʉ tiwa rɨ uyeꞌmanin kon 
pe tanporon ɨri ton apai mɨrɨ awonsiꞌkɨ ukorʉkatoꞌ kon pe tʉuya tiwanoꞌ ton pe 
kaꞌpon amʉꞌ itiwanoꞌ ton kuru, wakʉ ɨnkuꞌpai kuru teꞌsan. *

15 Serɨ ton pɨꞌ si enupan auya mɨrɨ. Tanporon ɨmeruntɨrʉ ke ɨnenupanʉ ton iporiꞌmaꞌ 
mɨrɨ awonsiꞌkɨ toꞌ eseremeꞌkɨ. Ɨnʉꞌ rɨ tenu yau pʉra ɨkuꞌnin.

Wakʉ Pe Teꞌsen Kupʉ

3  Kaꞌpon amʉꞌ emiyaꞌpontɨkɨ, pata esanon mɨrɨ awonsiꞌkɨ eke ton namanin nan pe toꞌ 
eꞌtoꞌ pe, toꞌ maimu awɨron kon pe, wakʉ pe teꞌsen kuꞌnin nan pe, 2 ɨnʉꞌ rɨ teseruꞌtɨiꞌ 

tʉusauroꞌsan pe pʉra, usewankaman kuꞌnin yeꞌ pe pʉra mɨrɨ awonsiꞌkɨ tʉron kon iꞌtunin 
nan pe, mɨrɨ awonsiꞌkɨ iꞌnai rɨ tanporo kaꞌpon amʉꞌ pɨꞌ mɨ pe teꞌkuꞌsan yeꞌ pe pʉra.

3 Pena urɨꞌnokon nɨ nɨrɨ esiꞌpʉ iyaꞌkwarʉ pʉra, Papa maimu awɨrɨ pʉra, enkuꞌtɨsaꞌ 
pe mɨrɨ awonsiꞌkɨ tanporon nɨ ɨri ton ɨnkuꞌpai mɨrɨ awonsiꞌkɨ tanporon nɨ kupʉ uya 
poriꞌ pe ukupʉ tawon uya taꞌsiiꞌ. Ukoꞌman nɨꞌpʉꞌnokon ɨri ɨnkuꞌpai mɨrɨ awonsiꞌkɨ 
ukinitan pɨꞌ, ewarumaꞌtɨsaꞌ pe mɨrɨ awonsiꞌkɨ tonpa ewarumaꞌtɨ pɨꞌ. 4 Eꞌtane nin 
si mannʉꞌ pe mɨrɨ awonsiꞌkɨ ɨꞌsiꞌnʉnkeꞌ pe Papa upikaꞌtɨnin kon eꞌtoꞌ usenpoikasaꞌ 
aꞌtai, 5 upikaꞌtɨꞌpʉ iya ꞌnokon, ipokenaꞌ kuꞌsaꞌ wenai pen, eꞌtane ɨsentuꞌkeꞌ pe tesi 
wenai. Upikaꞌtɨꞌpʉ iya ꞌnokon entukaꞌnɨ pe kanan eꞌnɨ ekorʉka winɨ mɨrɨ awonsiꞌkɨ 
emennaꞌ pe Wakʉ Aꞌkwarʉ winɨ ekonekan ke, 6 intʉrʉꞌpʉ eke pe rɨ uponaꞌnokon 
upikaꞌtɨnin kon Sises Kʉrai poro, 7 iyekonekasaꞌ pe eꞌnɨꞌnokon wakʉ nonkasaꞌ iya 
winɨ, intʉrʉnʉ anʉnnin nan pe eꞌnɨtoꞌ kon pe tɨwɨ rɨ ukoꞌman nɨtoꞌ pɨꞌ teꞌkuꞌsen pe 
eꞌnɨꞌnokon pɨꞌ. 8  Serɨ serɨ tapurɨsen kuru main. Serɨ ton pɨꞌ kuru ausaurokʉ iꞌse eꞌaiꞌ 
kamoro Papa apurɨsaꞌ iya naꞌneꞌ nan eꞌtoꞌ pe tiꞌtuiꞌ kuru teꞌtʉsan pe wakʉ pe teꞌsen 
kuꞌnin pe. Serɨ ton amʉꞌ esi mɨrɨ wakʉ ton pe kuru tanporon kon kuꞌnin pe wakʉ pe.

9 Eꞌtane iyaꞌkwarʉ pʉra entarun nɨtoꞌ mɨrɨ awonsiꞌkɨ tɨpiya wannɨ ton esaꞌpɨꞌtoꞌ 
mɨrɨ awonsiꞌkɨ eꞌseiꞌpɨꞌnɨtoꞌ mɨrɨ awonsiꞌkɨ ɨsipɨꞌ eꞌnɨtoꞌ main wenai kʉsaꞌpɨꞌpɨtʉi, 
apʉne pʉra serɨ ton esi wakʉ pe kuꞌnin pe pʉra mɨrɨ awonsiꞌkɨ ɨꞌrɨ eporo pʉra rɨ 
iyesi iwinɨ. 10 Tikin iteꞌkwa eꞌtaꞌnʉꞌnɨ emapuꞌtɨnin ipanamaꞌ mɨrɨ awonsiꞌkɨ iyakon 
iteꞌkwa pe. Mɨrɨ tʉpo nin si, kɨsaꞌpɨꞌpɨtʉi. 11 Iꞌnai rɨ iyesi ta auya pʉse rɨ kaꞌpon 
eꞌkoyonkasaꞌ rɨ, mɨrɨpan esi tʉmakooi ke; tiwarɨ rɨ isenoꞌma.

Usauroꞌnɨ Iuꞌmatʉ pe
12 Inke pʉra Arʉꞌtimas, mɨrɨ pe pʉra Taiꞌkiꞌkas ennoꞌsaꞌ uya pe rɨ ɨpiyaꞌ, inke pʉra iwa 

parɨ mɨsipʉiꞌ upiyaꞌ Niꞌkopores pona, apʉne pʉra mɨrɨ yau komiꞌ pe pata eꞌtoꞌ aꞌtai eꞌtoꞌ pe 
tasaꞌ uya man. * 13 Tanporo ikupʉ auya pokenaꞌ ikuꞌkɨ Sinas, raya pe teꞌsen mɨrɨ awonsiꞌkɨ 
Aꞌporos pikaꞌtɨnin pe toꞌ utɨ koroꞌtau mɨrɨ awonsiꞌkɨ meneiꞌ tanporo iꞌse kuru teꞌtoꞌ kon 
eposaꞌ toꞌ uya. * 14 Utonpa kon amʉꞌ usenupatoꞌ pe iyesi teꞌtʉsan pe wakʉ kuꞌnin nan 
pe, wʉi kaisa rɨ iꞌse eꞌnɨtoꞌ eponin nan pe tʉukoꞌmansan pe pʉra ɨꞌrɨ kupʉiꞌma pʉra rɨ.

15  Tanporon kon upiyawon kon “miyarɨ,” nɨkayan ɨpɨꞌ. “Miyarɨ,” kaꞌkɨ kamo 
apurɨtoꞌ yau ina iꞌnʉnkanin nan pɨꞌ.

Wakʉ nonkasaꞌ nesii ɨpiyauꞌnokon. 

1 Paarʉ, aꞌsisaꞌ parikiꞌsi taꞌ Sises Kʉrai iwanoꞌ, mɨrɨ awonsiꞌkɨ utonpa kon Temuꞌti 
winɨpaino,

Utonpa kon nʉꞌkwɨ mɨrɨ awonsiꞌkɨ eꞌtʉrawasoman tonpa, Pairiman enakan, 
2  Aꞌpiya, uparusi kon enakan, Aꞌkiꞌpas, utonpa kon pe teꞌsen soisa enakan, mɨrɨ 
awonsiꞌkɨ soꞌsi tamʉrapɨꞌsen ɨiwʉꞌ taꞌ enakan: *

3 Wakʉ nonkasaꞌ mɨrɨ awonsiꞌkɨ tʉusewankamaiꞌ pʉra eꞌnɨtoꞌ Papa, ukʉipʉnʉ 
kon mɨrɨ awonsiꞌkɨ Itepuru Sises Kʉrai winon esi ɨyenakan kon pe.

Tenki Tatoꞌ Mɨrɨ Awonsiꞌkɨ Ɨpʉreman Nɨtoꞌ
4 Tenki tawon yeꞌ rɨ urɨ, Papa, iteseꞌ pɨꞌ eꞌtoꞌ pɨꞌ ɨpʉrema aꞌtai uyenu yau ɨkupʉ 

uya pɨꞌ, 5 apʉne pʉra ɨusiꞌnʉnkatoꞌ mɨrɨ awonsiꞌkɨ Itepuru Sises Kʉrai apurɨtoꞌ auya 
mɨrɨ awonsiꞌkɨ tanporo wakʉ ton iꞌnʉnkatoꞌ auya eta uya pɨꞌ. 6 Ɨpʉrema apurɨtoꞌ 
auya ekamʉ auya yau wakʉ pe ikuꞌnin pe ɨwesi pa, tanporo itoꞌkaꞌnʉkʉ pa tanporon 
wakʉ ton Kʉrai yau uiwanoꞌ kon pe naꞌneꞌ. 7 Ɨusiꞌnʉnkatoꞌ uya eke pe rɨ poriꞌ pe 
ukuꞌsaꞌ man mɨrɨ awonsiꞌkɨ uyariꞌnʉnpasaꞌ iya rɨ, apʉne pʉra ɨmɨrɨ, utonpa, uya 
wakʉ ton ewan toꞌpanʉꞌsaꞌ pɨꞌ.

Onisimos Iwanoꞌ Pe Paarʉ Uya Ekamaꞌpo Ipan Pe
8 Mɨrɨ pe iyesi pɨꞌ, Kʉrai yau rɨ enariꞌmʉra eꞌtane, ayapiyoꞌmatoꞌ uya rɨ ɨnkuꞌton 

pɨꞌ pɨꞌ, eꞌtane ikupʉ uya pen. 9 Eꞌtane ruꞌku, ipan pe tekamaꞌpoiꞌ usiꞌnʉnkan nɨtoꞌ 

Kareta Paarʉ Nennokoꞌpʉ

Pairiman
Enaꞌ

Ekamanin
Pairiman esiꞌpʉ en yawon kuru Kʉriꞌsan pe teꞌsen, iyaꞌtai pʉra Koroꞌse pon soꞌsi 

menpaai pe rɨ teꞌsen mɨrɨ awonsiꞌkɨ apiyoꞌ pe aꞌsisaꞌ Onisimos esaꞌ pe iyesiꞌpʉ. Pʉse rɨ 
si ainʉnsaꞌ esiꞌpʉ tesaꞌ piyapai, mɨrɨpan uya nin si Paarʉ eposaꞌ esiꞌpʉ mɨrɨ parikiꞌsi 
tau iyesi aꞌtai. Paarʉ uriyaꞌ Onisimos enaꞌpʉ Kʉriꞌsan pe. Kareta Paarʉ Nennokoꞌpʉ 
Pairiman Enaꞌ esi Pairiman ekamaꞌponin ipan pe iyekonekatoꞌ pe tʉpoitorʉ pokon 
pe, Paarʉ nʉnaꞌpoyaiꞌneꞌ ipiyaꞌ, mɨrɨ awonsiꞌkɨ ereutanʉꞌtoꞌ pe iya, ipɨꞌ usentuꞌman 
nɨsaꞌ pe rɨken pen eꞌtane Kʉriꞌsan pe eꞌnɨ tonpa pe.

Iyawon Ekamanin
Ekamanin (1-3)
Pairiman apurɨpɨtʉ (4‑7)
Ipan pe ekamaꞌpo Onisimos iwanoꞌ pe (8‑22)
Iuꞌmatʉ (23‑25)

a 1:10 Onisimos esi Tapurɨsen Yeꞌ ta eꞌkwa pe.
* 1:10 Koroꞌse 4:9 * 1:23 Koroꞌse 1:7; 4:12 * 1:24 Inkupʉꞌpʉ 12:12, 25; 13:13; 15:37‑39; 19:29; 
27:2; Koroꞌse 4:10, 14; 2 Temuꞌti 4:10‑11 

eseru poro ikupʉ pa anʉnsaꞌ uya. Urɨ si Paarʉ pe—intomiꞌsi, mɨrɨ awonsiꞌkɨ serɨ pe 
si aꞌsisaꞌ Kʉrai Sises iwanoꞌ pe. 10 Ipan pe ɨyekamaꞌpo uya, umu, Onisimos a iwanoꞌ 
pe, umu pe iyenasaꞌ rʉꞌpʉ iꞌsen yau esi koroꞌtau. * 11 Pena iwa rɨ ɨꞌrɨ kuꞌnin pe pʉra 
rɨ iyesiꞌpʉ ɨiwanoꞌ pe, eꞌtane nin si serɨ pe asaꞌyi pɨꞌ tapurɨsen pe nin si iyesi, ɨmɨrɨ 
uya mɨrɨ awonsiꞌkɨ urɨ uya.

12  Inaꞌpo uya ɨpiyaꞌ—uyewan pe kuru rɨ nin teꞌsen. 13 Ɨnenkurunpapai rɨ nin 
esi upiyau, apataꞌpʉ yawon pe upikaꞌtɨnin pe iꞌsen yau esi koroꞌtau wakʉ itekare 
wenai. 14 Eꞌtane ɨꞌrɨ rɨ ɨnkuꞌpai pʉra esiꞌpʉ ewaiꞌ tasaꞌ auya pʉra iyeꞌtane, ɨnkuꞌpai 
ɨweꞌtoꞌ kupʉ pa ɨiwanoꞌ pe ɨmɨrɨ taꞌkwarʉkaiꞌ pʉra. 15 Ɨpiyapai naꞌkɨ itɨꞌpʉ pe iyesi 
akaꞌneꞌ pe rɨ ɨpiyaꞌ tennaꞌpotoꞌ pe inkeroꞌ pe rɨ— 16 poitorʉ pe pen, eꞌtane poitorʉ 
pe tesi entai, ɨtonpa pe rʉꞌkwɨ. Rʉꞌkwɨ kuru rɨ upɨꞌ eꞌtane mɨrɨ entai kuru rɨ rʉꞌkwɨ 
pe kuru ɨpɨꞌ iyesi mɨrɨ, asaꞌrɨ rɨ, kaꞌpon pe mɨrɨ awonsiꞌkɨ tonpa pe Itepuru yau.

17 Ɨisakon pe si ukupʉ auya yau, ereutanʉꞌkɨ si urɨ ereutanʉkʉ auya pe rɨ. 18 Ɨꞌrɨ 
rɨ ipokenaꞌ pen kuꞌsaꞌ iya yau ɨpɨꞌ mɨrɨ pe pʉra ɨwomasaꞌ iya yau, eꞌmatoꞌ pe uya 
rɨ ikuꞌkɨ. 19 Urɨ, Paarʉ uya serɨ menuka uyemiyatʉ ke. Urɨ uya rɨ eꞌma—enpoika 
uya pen nɨ eꞌtane, ukaiꞌya ɨmɨrɨ rɨ uya ɨke rɨ uwomasaꞌ man. 20 Iꞌse eꞌaiꞌ, utonpa, 
epikaꞌtɨtoꞌ ɨnepopai eꞌaiꞌ ɨwinɨ Itepuru poro; uyewan itoꞌpanʉꞌkɨ Kʉrai poro. 
21 Uyenu yau umaimu awɨrɨ ɨwesi taiꞌma, ɨyenaꞌ imenuka uya, iꞌtuiꞌma ikupʉ auya 
unekamaꞌpoꞌpʉ entai kuru rɨ.

22  Serɨ rɨken pe: Uiwʉꞌ oton iwaꞌkʉꞌsaꞌ ɨnkonekaꞌ, apʉne pʉra eꞌkuꞌtoꞌ man ɨpiyaꞌ 
ennaꞌpo ɨwɨpʉremaꞌpʉ kon eiꞌnin pe.

23 Eꞌpaꞌpʉras, utonpa pe aꞌsisaꞌ pe teꞌsen Kʉrai Sises iwanoꞌ pe, miyarɨ tatoꞌ tʉuya 
ennoko pɨꞌ man ɨyenaꞌ. * 24 Mɨrɨ awonsiꞌkɨ eꞌtʉrawasoma tonpa ton Maꞌ, Arestaꞌkos, 
Temas mɨrɨ awonsiꞌkɨ Ʉruꞌ rɨ marɨ nɨkayan. *

25 Wakʉ nonkasaꞌ Itepuru Sises Kʉrai uya nesii ayaꞌkwarʉ kon piyau. 

Imu Eke Inserʉ Amʉꞌ Entaino

1  Pena Papa uya utamokori kon amʉꞌ auroꞌkapɨꞌpɨtʉꞌpʉ puꞌkenaꞌ amʉꞌ poro 
tʉron nɨ aꞌtaiꞌne, tuꞌkan winɨ rɨ, 2  eꞌtane si serɨ ton iuꞌmatʉ weyu ton aꞌtaiꞌne 

Ennoꞌsaꞌ Kareta

Ipuru Amʉꞌ
Enaꞌ

Ekamanin
Ennoꞌsaꞌ Kareta Ipuru Amʉꞌ Enaꞌ eꞌmenukaꞌpʉ tamuꞌkuruꞌ tawon kon Kʉriꞌsan amʉꞌ 

enaꞌ, tewaꞌnomanin kon epamʉ wenai Kʉriꞌsan pe teꞌtoꞌ kon uya apurɨtoꞌ ɨnnonkapai 
teꞌsan. Imenukanin uya toꞌ poriꞌmapɨtʉ toꞌ uya apurɨtoꞌ yau Sises Kʉrai esi iꞌnai rɨ Papa 
usenpoikasaꞌ pe tukaiꞌ enpoika tʉuya winɨ kuru. Serɨ kupʉ tʉuya pɨꞌ osorʉwawon ton 
iꞌnairon ton pɨꞌ iyetʉꞌkapɨtʉ: wapiya, Sises esi inkeroꞌ rɨ Papa Mumu pe, isenupasaꞌ 
rʉꞌpʉ iꞌnai rɨ main awɨrɨ eꞌnɨtoꞌ pɨꞌ, Ikʉipʉnʉ pɨꞌ tekotaꞌmatoꞌ tʉnmoronkaꞌpʉ poro. 
Papa Mumu pe tesi ke, Sises esi eke pe puꞌkenaꞌ amʉꞌ Penaroꞌ Ekonekan nɨtoꞌ awon kon, 
inserʉ amʉꞌ mɨrɨ awonsiꞌkɨ Mosiꞌ rɨ entai. Itisakon pe, Papa uya Sises ekamasaꞌ inkeroꞌ 
rɨ useꞌman nɨtoꞌ tʉrawasomanin pe eke pe Penaroꞌ Ekonekan nɨtoꞌ awon kon useꞌman 
nɨtoꞌ tʉrawasoma entai, mɨrɨ awonsiꞌkɨ itosorʉwano pe, Sises poro apurɨnin epikaꞌtɨ 
makoi, enariꞌkeꞌ pe teꞌtoꞌ mɨrɨ awonsiꞌkɨ umaꞌtan nɨtoꞌ piyapai; Sises si useꞌman nɨtoꞌ 
epuru pe esiiꞌma uya si iꞌnai rɨ epikaꞌtɨn nɨtoꞌ tʉrʉ, entoꞌ ipɨꞌ pe iyeꞌsaꞌ rʉꞌpʉ ikuꞌtoꞌ 
pe inonkasaꞌ mɨrɨ awonsiꞌkɨ oꞌ ke useꞌman nɨtoꞌ Ipuru amʉꞌ ɨpʉrematoꞌ ekareei winɨ.

Ipan pe tʉnmenukaꞌpʉ ennin nan panama iya apurɨtoꞌ tʉuyaꞌnokon yau toꞌ 
ukoꞌmantoꞌ pe miyarɨ iuꞌmatʉ pʉꞌkʉ pona, Sises pɨꞌ tenu kon tʉtʉse, mɨrɨ awonsiꞌkɨ 
imoronkanin pe ɨꞌrɨ rɨ ekotaꞌman nɨtoꞌ esi aꞌtai mɨrɨ awonsiꞌkɨ ɨsɨ yau tʉkuꞌtoꞌ kon 
eporo tʉuyaꞌnokon aꞌtai. Kareta utaꞌkoro panaman nɨtoꞌ mɨrɨ awonsiꞌkɨ ɨsɨ teꞌkuꞌton 
pɨꞌ toꞌ panaꞌtɨ pe.

Iyawon Ekamanin
Ekamanin: Kʉrai iyenukaꞌsaꞌ pe kuru rɨ Papa usenpoikatoꞌ iwinɨ (1:1‑3)
Eke pe Kʉrai eꞌtoꞌ inserʉ amʉꞌ entai (1:4–2:18)
Eke pe Kʉrai eꞌtoꞌ Mosiꞌ mɨrɨ awonsiꞌkɨ Isaꞌsuwa entai (3:1–4:13)
Eke pe Kʉrai eꞌtoꞌ useꞌman nɨtoꞌ tʉrawasomatoꞌ iya yau (4:14–7:28)
Eke pe Kʉrai eꞌtoꞌ emennaꞌ tekonekasaꞌ yau (8:1–9:22)
Eke pe Kʉrai eꞌtoꞌ useꞌman nɨtoꞌ pe teꞌtoꞌ yau (9:23–10:39)
Eke pe kuru apurɨtoꞌ esi (11:1–12:29)
Papa poriꞌmatoꞌ (13:1‑19)
Utaꞌkoron pe ɨpʉreman nɨtoꞌ (13:20‑21)
Iuꞌmatʉ main (13:22‑25)

 



 

a 1:5 Eren 2:7
b 1:5 2 Sanwerʉ 7:14; 1 Kʉronoꞌkʉrʉs 17:13
c 1:6 Isuꞌtaronomi 32:43 (LXX)
d 1:7 Eren 104:4 (LXX)
e 1:8-9 Eren 45:6‑7
f 1:10-12 Eren 102:25‑27 (LXX)
g 1:13 Eren 110:1

uyauroꞌkasaꞌ iya ꞌnokon Tʉmu winɨ, tʉnanʉmʉꞌpʉ tanporon nɨ anʉnnin pe iyeꞌtoꞌ pe, 
iporo tanporon nɨ mɨ yawɨron kaaꞌpʉ iya naꞌneꞌ. 3 Imu esi teꞌweiꞌtɨsen Papa aꞌkwarii 
ke, mɨrɨpan esi kʉrɨ rɨ eꞌtoꞌ eꞌ pe kuru rɨ, meruntɨ imaimu erupaꞌ rɨ tanporon nɨ 
ukoꞌmamʉ miyarɨ. Makoi ekorʉkatoꞌ tʉrʉ tʉpo, iyereutaꞌpʉ Eke emiyatʉ enwoꞌnetʉ 
winɨ Epʉn po. 4 Mɨrɨpan si enaꞌpʉ eke pe inserʉ amʉꞌ entai, teseꞌ tʉnanʉmʉꞌpʉ esi 
eke pe toꞌ eseꞌ entai kasa.

5 Apʉne pʉra, nai kʉrɨ warai inserʉ pɨꞌ ken Papa,
“Umu ɨmɨrɨ tikin nan kuru rɨ; serɨ pe ɨkʉipʉnʉ pe enasaꞌ,” a

tawon? Mɨrɨ pe pʉra kanan,
“Ikʉipʉnʉ pe eꞌtoꞌ oton,

mɨrɨ awonsiꞌkɨ umu pe iyeꞌtoꞌ oton,” b
tawon? 6 Mɨrɨ awonsiꞌkɨ kanan, tɨmʉrewatoꞌ ennoko Papa uya aꞌtai non pona,

“Tɨwɨ tanporo Papa inserʉʉi ton napurɨpɨtʉi,” c
taꞌpʉ iya. 7 Inserʉ amʉꞌ pɨꞌ tʉusaurokʉ aꞌtai,

“Uinserʉʉi ton kupʉ uya aꞌsetun pe,
upoitorʉ ton apoꞌ eꞌwerouwerouma pe,” d

ta iya. 8  Eꞌtane si Imu pɨꞌ,
“Papa, ayapon eꞌtoꞌ oton inke rɨ, inke rɨ,

mɨrɨ awonsiꞌkɨ ipokenaꞌ pe eꞌnɨtoꞌ itesaꞌ pe ɨwesi yʉʉi pe.
 9 Ipoken eꞌnɨtoꞌ iꞌnʉnkasaꞌ auya, ipoken pʉra eꞌnɨtoꞌ ewarumaꞌtɨsaꞌ auya;

mɨrɨ pe iyesi pɨꞌ, Papa, iteseꞌ pɨꞌ ɨweꞌtoꞌ uya ɨkuꞌsaꞌ ɨtonpa ton epoi,
ɨmɨrɨ tʉkarapaimaiꞌ poriꞌ pe ɨwesi ekamanin pe,” e

ta iya. 10 Tasaꞌ iya rɨ marɨ,
“Itepuru, iyepiyaꞌtɨ yau non apon nonkaꞌpʉ auya,

mɨrɨ awonsiꞌkɨ kaꞌ esi ɨyemiyatʉ ton tʉrawasooi rʉꞌpʉ ton pe.
 11 Tʉumaꞌta ton nɨ, ɨmɨrɨ moro rɨ;

tanporo pon aꞌmota kasa taꞌmota ton.
 12 Pon pʉroꞌpon eꞌmepɨtʉ kasa eꞌmepɨꞌtoꞌ auya oton;

pon usensima kasa isensimatoꞌ oton.
Eꞌtane ɨmɨrɨ moro mɨrɨ kasa rɨ,

ɨukɨɨiꞌpamʉ pen nɨ,” f
ta iya. 13  Nai kʉrɨ warai inserʉ pɨꞌ ken,

“Ereutakɨ, uyemiyatʉ enwoꞌnetʉ winɨ
ɨyeyaton non tʉrʉ uya pʉꞌkʉ pona

aꞌta apon pe,” g
tawon Papa? 14 Inserʉ amʉꞌ pen peꞌ kamoro aꞌkwarʉ ton eꞌtʉrawasomaiꞌ ennoꞌsaꞌ 
kon kamo epikaꞌtɨn nɨtoꞌ eponin nan apiyoꞌ pe?

Panaman Pana Tʉtʉse Eꞌnɨtoꞌ Pe

2  Mɨrɨ pe iyesi pɨꞌ, etasaꞌ rʉꞌpʉ pɨꞌ upana kon tʉtʉse eꞌnɨpaiꞌnokon, utanoꞌman 
pe iyesi namaiꞌ. 2  Apʉne pʉra inserʉ amʉꞌ usauroꞌsaꞌ rʉꞌpʉ eꞌsaꞌ pe iyesi yau 

iyawɨrɨ eꞌnɨtoꞌ kuru, mɨrɨ awonsiꞌkɨ tanporo mɨrɨ ton iꞌkwɨꞌsaꞌ pe mɨrɨ awonsiꞌkɨ 
iyawɨrɨ pʉra eꞌnɨsaꞌ uya ipoken nɨ tʉkotaꞌmatoꞌ eposaꞌ yau, 3  nai kasa ekotaꞌman 
nɨtoꞌ apai ainʉn nɨ eke rɨ epikaꞌtɨn nɨtoꞌ anʉnsaꞌ pʉra iyeꞌtane? Serɨ epikaꞌtɨn nɨtoꞌ, 
wapiya kuru Itepuru nekamaꞌpʉ rʉꞌpʉ, mɨrɨpan akonomasaꞌ etanin nʉꞌsan uya upana 

IPURU 1 ,  2 350  



 

h 2:6-8 Eren 8:4‑6 (LXX)
i 2:12 Eren 22:22
j 2:13 Aisaya 8:17
k 2:13 Aisaya 8:18
l 2:17 kaꞌpon amʉꞌ konekanin pe ipokon pe toꞌ makooi apai; mɨrɨ pe pʉra, Papa uya kotaꞌman nɨtoꞌ 
iꞌnɨꞌpanʉꞌnin, umakooi kon moꞌkanin.
* 3:2 Nonpa 12:7 

kon yaꞌ. 4 Papa uya rɨ kanan ekamasaꞌ mɨrɨ pona entoꞌ ipɨkɨrɨ ke, enuminkanin ke, 
mɨrɨ awonsiꞌkɨ tiꞌtuiꞌ pʉra eke tʉtʉrawasooi ton ke, mɨrɨ awonsiꞌkɨ Wakʉ Aꞌkwarʉ 
nʉtʉpɨtʉnʉ ton tʉtʉpɨꞌse iꞌse teꞌtoꞌ awɨrɨ.

Sises Ekonekaꞌpʉ Takon Non Kasa
5 Inserʉ amʉꞌ enaꞌ orʉ tʉuyeꞌton nonkasaꞌ iya pʉra iyesi, itesaꞌ pe toꞌ eꞌtoꞌ pe, 

usauroꞌnɨ naꞌneꞌnokon ipɨꞌ. 6 Eꞌtane, moro ipata esi mɨrɨ kaꞌpon uya ekamasaꞌ naꞌneꞌ 
iyai rɨ:

“Nai pan kaꞌpon ipɨꞌ ɨusewankama pa,
mɨrɨ pe pʉra kaꞌpon mu imainanpa pa?

 7 Mara rʉꞌkwɨ aiko pe ikonekaꞌpʉ auya inserʉ amʉꞌ oꞌno;
arʉkoꞌtɨꞌpʉ auya eke pe ikuꞌtoꞌ ike ke mɨrɨ awonsiꞌkɨ inamatoꞌ ike ke;

 8 mɨrɨ awonsiꞌkɨ tanporon nɨ nonkaꞌpʉ auya iꞌta oꞌkoiꞌ,” h
tawon. Tanporon nɨ nonka tʉuya yau iyoꞌkoiꞌ, Papa uya ɨꞌrɨ rɨ nonkasaꞌ pʉra iyesi 
innonkaꞌpʉ pen itenaꞌ. Mɨrɨ rɨ eꞌtane, tanporon esaꞌ pe ene pʉra rɨ iyesi. 9 Eꞌtane Sises 
eneꞌnokon, mara rʉꞌkwɨ aiko pe inserʉ amʉꞌ oꞌno ikonekasaꞌ rʉꞌpʉ, itarʉkoꞌtɨsaꞌ si 
aꞌkwa ke mɨrɨ awonsiꞌkɨ inamatoꞌ ke, apʉne pʉra umaꞌtan nɨtoꞌ yau iyekotaꞌmasaꞌ pɨꞌ, 
Papa uya wakʉ nonkasaꞌ winɨ tanporon kon iwanoꞌ pe umaꞌtan nɨtoꞌ iꞌtutoꞌ pe iya.

10 Wakʉ pe rɨ Papa esiꞌpʉ tuꞌkan kon tʉmunkɨ amʉꞌ neeꞌpʉ iya eke pe toꞌ kuꞌtoꞌ 
yaꞌ, Sises rɨ kʉrɨ rɨ itiwanoꞌ mɨrɨ awonsiꞌkɨ iporo tanporon nɨ ukoꞌmantoꞌ, uya toꞌ 
epikaꞌtɨtoꞌ esaꞌ kuuꞌpʉ wakʉ pe iyenatoꞌ pe iyekotaꞌma winɨ. 11 Asaꞌrɨ rɨ kʉrɨ wakʉ pe 
kaꞌpon amʉꞌ konekanin mɨrɨ awonsiꞌkɨ kamoro wakʉ pe ikonekasaꞌ kon esi tikin nɨ 
rɨ iyamʉtʉ pe. Mɨrɨ wenai, Sises ɨpiyɨtʉ pʉra iyesi takon non pe toꞌ esakʉ tʉuya pɨꞌ.
 12 “Ɨyeseꞌ ekama uya mɨrɨ uyakon non pɨꞌ;

iyamʉrasaꞌ kon rau ayapurɨpɨtʉ pe userenka mɨrɨ,” i
ta iya. 13  Mɨrɨ awonsiꞌkɨ kanan,

“Apurɨtoꞌ uya pe iyesi mɨrɨ.” j
Mɨrɨ awonsiꞌkɨ,

“Serɨ yau eꞌaiꞌ, Papa nʉtʉrʉꞌsan mʉre amʉꞌ pokon pe,” k
takapʉ iya.

14 Kamoro si mʉre amʉꞌ esi pɨꞌ kaꞌpon amʉꞌ pe, tʉpun ke mɨrɨ awonsiꞌkɨ tʉmʉnʉ 
ke, toꞌ kaisa rɨ iyekonekaꞌpʉ, tʉumaꞌta winɨ umaꞌtan nɨtoꞌ meruntɨrʉ esaꞌ pe 
teꞌsen—Makoi—maꞌtanʉꞌtoꞌ pe tʉuya, 15 kamoro itaꞌsisaꞌ pe teꞌsan umaꞌtan nɨtoꞌ pɨꞌ 
enariꞌkeꞌ pe tesi kon winɨ moꞌka pe. 16 Iꞌnai rɨ saꞌne si iyesi inserʉ amʉꞌ pikaꞌtɨ iya 
pen, eꞌtane Epʉraꞌan payan ton pikaꞌtɨ iya. 17 Serɨ wenai takon non kasa iyekonekaꞌpʉ 
tanporon yau rɨ, ɨsentuꞌkenaꞌ pe mɨrɨ awonsiꞌkɨ Papa Maimu awɨron pe useꞌman 
nɨtoꞌ tʉrawasomanin epuru pe teꞌtoꞌ pe, iyapiyoꞌ pe tesi yau, kaꞌpon amʉꞌ konekanin 
pe ipokon pe toꞌ makooi apai. l 18  Apʉne pʉra kʉrɨ rɨ nɨrɨ ekotaꞌmaꞌpʉ Makoi uya 
iꞌtupɨtʉ aꞌtai, kamoro nin si Makoi niꞌtupɨtʉnʉ ton pikaꞌtɨ iya mɨrɨ.

Sises Eke, Mosiꞌ Entaino

3  Mɨrɨ pe iyesi pɨꞌ, wakʉ ton utonpa ton, Papa nʉkɨꞌmaꞌsan, ɨusenuminkatoꞌ kon 
ikonekatɨꞌ Sises pɨꞌ, itekare ekamaiꞌ ennoꞌsaꞌ mɨrɨ awonsiꞌkɨ Papa enaꞌ useꞌman 

nɨtoꞌ tʉrawasomanin epuru, ina nekamanʉ. 2  Tanʉnnin pɨꞌ tʉusaurokʉꞌpʉ awɨrɨ 
iyesiꞌpʉ, Mosiꞌ esiꞌpʉ kasa tʉusaurokʉꞌpʉ awɨrɨ tanporon yau Papa iwʉꞌ tau. * 3 Sises 

m 3:7-11 Eren 95:7‑11 (LXX)
n 3:15 Eren 95:7‑8 (LXX)
* 3:16‑18 Nonpa 14:1‑35 
o 4:3 Eren 95:11; apʉne, v. 5 nɨrɨ enkaꞌkɨ.

iꞌtusaꞌ esiꞌpʉ eke pe tʉnamasen pe Mosiꞌ entai, ɨutɨ amɨnin uya tʉnamatoꞌ eporo 
kasa eke pe ɨutɨ nama entai. 4 Apʉne pʉra tanporo ɨutɨ ton amɨsaꞌ mɨrɨ kaꞌpon 
uya, eꞌtane Papa esi tanporon nɨ amɨnin pe. 5 Mosiꞌ esiꞌpʉ tʉusaurokʉꞌpʉ awɨrɨ 
ipoitorʉ pe tesi pɨꞌ tanporon yau Papa iwʉꞌ tau, ekama pɨꞌ serɨ entaꞌ usauroꞌnɨtoꞌ 
ipɨꞌ pe teꞌsen. 6  Eꞌtane Kʉrai esi tʉusaurokʉꞌpʉ awɨrɨ imu pe, Papa iwʉꞌ esaꞌ pe. 
Mɨrɨ awonsiꞌkɨ urɨꞌnokon esi itiwʉꞌ pe, utaꞌsin nɨsaꞌ pe iyesi yau enariꞌmʉra eꞌnɨtoꞌ 
pɨꞌ mɨrɨ awonsiꞌkɨ eꞌkuꞌnɨtoꞌ utapurɨn naꞌneꞌ ipɨꞌ pɨꞌ.

Panaman Apurɨnin Pe Pʉra Eꞌnɨ Namaiꞌ
7 Mɨrɨ si, Wakʉ Aꞌkwarʉ nɨkayaiꞌneꞌ kasa:

“Serɨ pe, imaimu eta auyaꞌnokon pe iyesi yau,
 8 ɨyewan kon kʉꞌsaꞌmantanʉꞌtʉu,

ɨiwarɨꞌnokon eꞌpai ɨwesiꞌpʉ kon kasa,
ɨiꞌtutoꞌ kon aꞌtai rɨmonoꞌ tau,

 9 ɨkʉipʉnʉ kon amʉꞌ uya uiꞌtupɨtʉꞌpʉ mɨrɨ awonsiꞌkɨ uiꞌtu iꞌse toꞌ esiꞌpʉ naꞌneꞌ yau,
mɨrɨpan kon uya unkupʉnʉ eneꞌpʉ 40 kaisa rɨ wʉipiya yau.

 10 Mɨrɨ pe iyesi pɨꞌ, mɨrɨ aꞌtaino kon pɨꞌ usakorotaꞌpʉ,
mɨrɨ awonsiꞌkɨ, ‘Tʉutanoꞌmasen nɨ toꞌ ewan,
uyeseru iꞌtusaꞌ toꞌ uya pʉra rɨ iyesi,’ taꞌpʉ uya.

 11 Mɨrɨ si, usakorotasaꞌ yau usaurokʉꞌpʉ kuru rɨ,
‘Toꞌ ewontoꞌ oton pen nɨ umoronkaꞌtoꞌ yaꞌ,’ taꞌpʉ uya,” m

tawon.
12  Tiꞌtuiꞌ eꞌtɨꞌ, utonpa ton, ɨri pe ɨnʉꞌ rɨ kʉseꞌnin, apurɨnin pe pʉra itewan teraꞌtɨsen 

pe Papa tʉukoꞌmansen piyapai. 13  Eꞌtane wʉi kaisa rɨ ɨtonpa kon iporiꞌmatɨꞌ, “Serɨ 
pe,” tatoꞌ esi koroꞌtau, makoi uya enkuꞌtɨn nɨtoꞌ uya asaꞌmantanʉkʉ kon namaiꞌ. 
14 Kʉrai pokon pe enan nɨsaꞌ serɨ utaꞌsin nɨsaꞌ meruntɨ pe wapiya uyenu kon yau 
iyeꞌsaꞌ rʉꞌpʉ pʉꞌkʉ pona. 15 Serɨ pe kuru ta nesiineꞌ kasa:

“Serɨ pe imaimu eta auyaꞌnokon pe iyesi yau,
ɨyewan kon kʉꞌsaꞌmantanʉꞌtʉu

ɨiwanoꞌ kon pe eꞌpai ɨwesiꞌpʉ kon aꞌtaino kasa,” n
tawon.

16 Ɨnʉꞌ yan uya etaꞌpʉ mɨrɨ awonsiꞌkɨ tiwanoꞌ kon pe eꞌpai toꞌ enaꞌpʉ? Kamoro 
pen peꞌ Mosiꞌ narɨꞌsan Isiꞌ apai? 17 Mɨrɨ awonsiꞌkɨ ɨnʉꞌ yan pɨꞌ isakorotaꞌpʉ 40 kaisa 
rɨ wʉipiya? Kamoro pen peꞌ imakoitasaꞌ kon rɨmonoꞌ tau, itekepu pe itaꞌpoꞌsaꞌ 
kon? 18  Mɨrɨ awonsiꞌkɨ ɨnʉꞌ yan pɨꞌ Papa uya usaurokʉꞌpʉ toꞌ ewontoꞌ oton pen pɨꞌ 
tʉumoronkaꞌtoꞌ kon yaꞌ ta? Kamoro pen peꞌ imaimu awɨron kon nʉꞌsan pen? * 19 Mɨrɨ 
si eneꞌnokon toꞌ ewomʉ poken pʉra iyesiꞌpʉ, apʉne pʉra toꞌ uya apurɨ pʉra iyesi pɨꞌ.

Sapaꞌ Pɨꞌ Papa Munkɨ Amʉꞌ Umoronkaꞌtoꞌ

4  Mɨrɨ pe iyesi pɨꞌ, moro rɨ marɨ isauroꞌsaꞌ ipɨꞌ umoronkaꞌnɨtoꞌ esi pɨꞌ, tiꞌtuse 
eꞌnɨpaiꞌnokon eporo poken pʉra autaꞌmoꞌkasaꞌ kon esi namaiꞌ. 2  Urɨꞌnokon nɨ 

nɨrɨ pɨꞌ itekare usekamasaꞌ mɨrɨ, toꞌ esiꞌpʉ naꞌneꞌ kasa; eꞌtane itekare toꞌ netaꞌpʉ 
esiꞌpʉ ɨꞌrɨ pe pʉra rɨ toꞌ pona, apʉne pʉra kamoro etanin nʉꞌsan uya aꞌsiꞌsaꞌ pʉra 
iyesiꞌpʉ apurɨtoꞌ tʉuyaꞌnokon pokon pe. 3 Serɨ pe nin si urɨꞌnokon apurɨnin nʉꞌsan 
ewomʉ mɨrɨ umoronkaꞌnɨtoꞌ yaꞌ, Papa uya tasaꞌ naꞌneꞌ kasa,

“Mɨrɨ si ekamaꞌpʉ uya usakorota pe usaurokʉ yau,
‘Toꞌ ewontoꞌ oton pen nɨ umoronkaꞌtoꞌ yaꞌ,’” o

p 4:4 Iseneses 2:2 apʉne, v. 10 nɨrɨ enkaꞌkɨ.
q 4:7 Eren 95:7‑8 (LXX)
* 4:8 Isuꞌtaronomi 31:7; Isaꞌsuwa 22:4 * 4:10 Iseneses 2:2 
r 4:14 Epʉn pona; mɨrɨ pe pʉra, Epʉn awɨrɨ
* 5:3 Ripaitiꞌkas 9:7 * 5:4 Eꞌsotas 28:1 
s 5:5 Eren 2:7

tawon. Mɨrɨ awonsiꞌkɨ itʉrawasooi rɨ uꞌmaꞌsaꞌ eꞌtane non eꞌkaaꞌpʉ siꞌkɨrɨ. 4 Apʉne 
pʉra isauroꞌsaꞌ mɨ airɨ rɨ 7 pe ikuꞌnin wʉi pɨꞌ se ton main yau: “7 pe ikuꞌnin wʉi 
yau Papa ereutaꞌpʉ tanporo tʉtʉrawasooi ton apai,” p tukaiꞌ. 5 Mɨrɨ awonsiꞌkɨ serɨ 
naꞌneꞌ epoi teꞌsen yau ta iya, “Toꞌ ewontoꞌ oton parɨ pen nɨ umoronkaꞌtoꞌ yaꞌ,” ta.

6 Moro rɨ iyesi tʉron kon nɨ ewontoꞌ oton mɨrɨ umoronkaꞌnɨtoꞌ yaꞌ, kamoro ipana 
yaꞌ itekare usekamasaꞌ kon nʉꞌsan ewonsaꞌ pʉra iyesi, apʉne pʉra main awɨrɨ pʉra 
toꞌ esaꞌ pɨꞌ. 7 Mɨrɨ pe iyesi pɨꞌ, Papa uya kanan tʉron nɨ wʉi tʉkaꞌsaꞌ, “Serɨ pe,” tatoꞌ, 
emennʉꞌpʉ kuru rɨ isaurokʉꞌpʉ Tepiꞌ poro, wapiya rɨ ta nesiineꞌ:

“Serɨ pe, imaimu eta auyaꞌnokon pe iyesi yau,
ɨyewan kon kʉꞌsaꞌmantanʉꞌtʉu,” q

tukaiꞌ. 8  Apʉne pʉra Isaꞌsuwa uya toꞌ umoronkaꞌtoꞌ pe toꞌ kuꞌsaꞌ yau, Papa 
nʉsauroꞌkapʉiꞌno pen kanan tʉron nɨ wʉi pɨꞌ. * 9 Moro rɨ iyesi Sapaꞌ pɨꞌ umoronkaꞌnɨtoꞌ 
Papa munkɨ amʉꞌ iwanoꞌ; 10 apʉne pʉra ɨnʉꞌ rɨ tewonsen Papa umoronkaꞌtoꞌ yaꞌ 
rɨ kanan umoronkapʉ mɨrɨ tiwanoꞌ tʉtʉrawasooi apai, tʉtʉrawasooi apai Papa 
esiꞌpʉ kasa. * 11 Mɨrɨ pe iyesi pɨꞌ, ewon nɨtoꞌ kon pe usiꞌtunpaiꞌnokon kuru rɨ mɨrɨ 
umoronkaꞌnɨtoꞌ yaꞌ, ɨnʉꞌ rɨ utaꞌmoꞌka pe iyesi namaiꞌ Esuwerʉ amʉꞌ nʉkuuꞌpʉ main 
awɨrɨ pʉra teꞌse rɨmonoꞌ tau pɨkɨrɨ teꞌse.

12  Apʉne pʉra Papa maimu esi nurɨnan mɨrɨ awonsiꞌkɨ ikuꞌnin. Iyɨkeꞌ ɨsiꞌratoi pokon 
iyɨ supara entaino, ewan mɨrɨ awonsiꞌkɨ aꞌkwarʉ rɨ iꞌmonin, ɨꞌpʉ mɨrɨ awonsiꞌkɨ 
kuꞌnaai rɨ; ewan eseru mɨrɨ awonsiꞌkɨ usenuminkan nɨtoꞌ aimenkanin nɨ. 13 Ɨꞌrɨ rɨ 
tanporo iyeꞌkaꞌsaꞌ yau naꞌneꞌ eꞌsoꞌnamʉ pʉra rɨ iyesi Papa enu apai. Tanporon nɨ 
eꞌnɨponkasaꞌ mɨrɨpan esi kɨpoꞌpo rɨ kʉrɨ usekaman nɨtoꞌ kuru rɨ ipɨꞌ enu yau.

Sises, Eke Kuru Useꞌman Nɨtoꞌ Tʉrawasomanin Epuru
14 Mɨrɨ pe iyesi pɨꞌ, eke kuru si useꞌman nɨtoꞌ tʉrawasomanin epuru esaꞌ pe eꞌnɨ 

pɨꞌ, itɨsaꞌ naꞌneꞌ Epʉn pona, r Sises, Papa Mumu, utaꞌsinpaiꞌnokon meruntɨ pe ekama 
naꞌneꞌ apurɨtoꞌ pɨꞌ. 15 Apʉne pʉra useꞌman nɨtoꞌ tʉrawasomanin nan epuru upɨꞌnokon 
ɨꞌsɨꞌmʉra eꞌnɨ pɨꞌ tʉusentuꞌmasen pen pe pʉra teꞌsen esaꞌ pe eꞌnɨ pɨꞌ, eꞌtane urɨꞌnokon 
kasa rɨ marɨ tanporon yau rɨ iꞌtupɨꞌnɨtoꞌ yau iyeꞌsaꞌ rʉꞌpʉ—eꞌtane rɨ imakoitasaꞌ 
rʉꞌpʉ pen. 16 Wakʉ nonkasaꞌ naꞌneꞌ apon pona rɨken utɨnpaiꞌnokon uyenu kon yau 
teꞌse, isentuꞌmatoꞌ mɨrɨ awonsiꞌkɨ wakʉ nonkasaꞌ iya epotoꞌ pe upikaꞌtɨnin kon pe 
upikaꞌtɨnin kon iꞌse kuru eꞌnɨ aꞌtai.

5  Tanporon kon nɨ Papa enaꞌ useꞌman nɨtoꞌ tʉrawasomanin nan epuru ton esi 
anʉnsaꞌ kon pe kaꞌpon amʉꞌ koroꞌtapai, mɨrɨpan esi anʉnsaꞌ pe toꞌ iwanoꞌ pe 

ikuꞌnin pe Papa winɨkʉiꞌ teꞌsen, toꞌ nʉtʉrʉnʉ mɨrɨ awonsiꞌkɨ toꞌ useꞌmatoꞌ ike 
makoi esi pɨꞌ. 2  Ɨꞌsɨꞌmʉn yai esiiꞌma kamoro iꞌtu iya pʉra naꞌneꞌ nan koneka iya 
mɨrɨ awonsiꞌkɨ nʉtanoꞌmayaiꞌneꞌ nan, apʉne pʉra tʉmɨrɨ esi pɨꞌ ɨꞌsɨꞌmʉra eꞌnɨtoꞌ 
yau. 3  Serɨ wenai tʉmakooi iwanoꞌ pe tʉuseꞌmatoꞌ tʉrʉ iya, kaꞌpon amʉꞌ makooi 
iwanoꞌ pe rɨ nɨrɨ itʉrʉ iya. *

4 Ɨnʉꞌ uya rɨ serɨ itepuru pe eꞌnɨ namatoꞌ anʉmʉ pʉra iyesi tiwanoꞌ pe; Papa 
uya rɨken ikɨꞌma, Eran esiꞌpʉ kasa. * 5 Mɨrɨ kasa rɨ marɨ, Kʉrai, tiwanoꞌ pe eke pe 
tʉkuꞌtoꞌ ipɨꞌ, Papa enaꞌ useꞌman nɨtoꞌ tʉrawasomanin nan epuru pe iyenaꞌpʉ pen. 
Eꞌtane Papa uya,

“Umu ɨmɨrɨ tikin nan kuru rɨ;
serɨ pe ɨkʉipʉnʉ pe enasaꞌ serɨ,” s

taꞌpʉ. 6 Tʉron nɨ airɨ,

t 5:6 Eren 110:4
* 5:7 Maꞌsiu 26:36‑46; Maꞌ 14:32‑42; Ʉruꞌ 22:39‑46 * 5:12‑13 1 Koren 3:2 

v 6:2 epaꞌtaisiman nɨtoꞌ; mɨrɨ pe pʉra, ekorʉkan nʉkupʉnʉ.
w 6:6 apʉne pʉra; mɨrɨ pe pʉra, koroꞌtau.

“Ɨmɨrɨ esi Papa enaꞌ useꞌman nɨtoꞌ tʉrawasomanin pe inkeroꞌ pe rɨ,
Merʉꞌkisiteꞌ kasa kuru rɨ,” t

tasaꞌ iya.
7 Sises ukoꞌmamʉ aꞌtai non po, iyɨpʉremapɨtʉꞌpʉ, isennapɨtʉꞌpʉ eke pe tʉukɨꞌpɨꞌnʉnpɨꞌse, 

tenukuꞌmɨ tennoꞌse kʉrɨ, tʉpikaꞌtɨnin pɨꞌ umaꞌtan nɨtoꞌ apai, mɨrɨpan maimu usetaꞌpʉ apʉne 
pʉra iyeꞌtʉsaꞌ pɨꞌ Papa enaꞌ. * 8 Imu pe rɨ iyeꞌtane, main awɨron pe teꞌsen pe isenupaꞌpʉ 
tekotaꞌmatoꞌ winɨ, 9 wakʉ pe nin si tekonekasaꞌ yaꞌ, iyenaꞌpʉ nin si inkeroꞌ pe rɨ epikaꞌtɨn 
nɨtoꞌ pʉrakon pe tanporo tʉmaimu awɨron kon iwanoꞌ pe, 10 mɨrɨpan nin si eseꞌtɨꞌpʉ 
Papa uya mɨrɨ, useꞌman nɨtoꞌ tʉrawasomanin nan epuru tukaiꞌ, Merʉꞌkisiteꞌ kasa kuru rɨ.

Panaman Utaꞌmoꞌkan Namaiꞌ
11 Eke pe kuru ina usauroꞌtoꞌ man serɨ pɨꞌ, eꞌtane ekama poken pʉra rɨ saꞌman pe rɨ 

iyesi, apʉne pʉra tɨnɨn pɨꞌ rɨ tʉusenupasan pe ɨwesi kon. 12 Serɨ aꞌtai rɨ, tiꞌsa pe ɨyenasaꞌ 
kon nesiiꞌno, eꞌtane ɨyenupanin kon nɨ iꞌse ɨwesi kon iyeꞌsaraꞌtɨ siꞌkɨrɨ rɨ kanan Papa 
Maimu iꞌnairon pɨꞌ. Manaꞌ rɨ marɨ iꞌse ɨwesi kon, saꞌman kiyari pen! 13 Ɨnʉꞌ rɨ manaꞌ 
pɨꞌ nʉkoꞌmanyaiꞌneꞌ, mʉre pe rɨ marɨ naꞌneꞌ esi mɨrɨ ipoken eꞌnɨtoꞌ pɨꞌ usenupan nɨtoꞌ 
toꞌkaꞌnʉꞌsaꞌ iya pʉra rɨ marɨ. * 14 Eꞌtane saꞌman kiyari esi mɨrɨ iyakʉꞌpʉsaꞌ kon iwanoꞌ pe, 
inke apurɨ tʉuyaꞌnokon ke isenupasaꞌ kon, wakʉ mɨrɨ awonsiꞌkɨ ɨri kaꞌ se wa tawon nan pe.

6  Mɨrɨ pe iyesi pɨꞌ, eꞌsaraꞌtɨn pe Kʉrai pɨꞌ usenupan nʉꞌpʉ tʉnɨnse, iyakʉꞌpʉsaꞌ 
pe eꞌnɨtoꞌ yaꞌ utɨnpaiꞌnokon, iyapon pe kanan eraꞌtɨn nɨtoꞌ umaꞌtan nɨtoꞌ yaꞌ 

anin nʉkupʉnʉ tʉkaꞌpaiꞌnokon pʉra, u mɨrɨ awonsiꞌkɨ Papa apurɨtoꞌ, 2  epaꞌtaisiman 
nɨtoꞌ pɨꞌ usenupan nɨtoꞌ, v miyaꞌ tʉtoꞌ pɨꞌ, iyeriꞌsaꞌ eꞌmʉꞌsaꞌkatoꞌ pɨꞌ, mɨrɨ awonsiꞌkɨ 
siyaroꞌ eseru aimenkatoꞌ nonkapaiꞌnokon. 3 Ikuꞌpaiꞌnokon, Papa uya ta pe iyesi yau.

4 Iyeꞌkupʉ poken pʉra iyesi kamoro aꞌkwa yau iyeꞌsaꞌ rʉꞌsan, Epʉn pon repan 
nɨtoꞌ onpanin nʉꞌsan, Wakʉ Aꞌkwarʉ epokaꞌnin nʉꞌsan naꞌpo toꞌ utaꞌmoꞌkasaꞌ tʉpo. 
5 Iꞌnai rɨ iyesi kamoro wakʉ Papa Maimu onpanin nʉꞌsan mɨrɨ awonsiꞌkɨ serɨ entaꞌ 
tʉuyeꞌton panaꞌpano. 6 Mɨrɨpan kon si utaꞌmoꞌkasaꞌ pe iyesi yau, iꞌnai rɨ iyesi toꞌ 
naꞌpo pʉra iyesi, apʉne pʉra w tʉmaꞌtanʉꞌnin kon pe toꞌ uya kanan Papa Mumu 
pokapɨꞌkapʉ kurusuꞌ pona, mɨrɨ awonsiꞌkɨ annau toꞌ uya ipiyɨꞌnʉꞌkapʉ rɨ marɨ.

7 Non inke rɨ tʉpona tʉutaꞌmoꞌkasen tuna ensinin mɨrɨ awonsiꞌkɨ kiyari konekanin 
kamoro iyemainaꞌtɨsaꞌ kon iwanoꞌ pe, uya Papa uya tʉpʉrematoꞌ eporo. 8  Eꞌtane 
non, ɨmɨꞌnɨꞌta mɨrɨ awonsiꞌkɨ aꞌsiniꞌta aꞌtanʉꞌnin esi mɨrɨ ɨri pe, ɨsɨ tʉpaꞌnʉꞌseꞌ yau. 
Iuꞌmatʉ yau tepoꞌtɨ ton pe. *

9 Serɨ kasa rɨ ina usauroꞌtane, utonpa ton amʉꞌ rʉꞌkwɨ, ina enu yau rɨ wakʉ iwa 
ton esi ɨmɨrɨꞌnokon pɨꞌ—wakʉ ton epikaꞌtɨn nɨtoꞌ pɨkɨrɨ nʉyeꞌaiꞌneꞌ. 10 Papa kʉrɨ 
rɨ ipoken pʉra iyesi ta pokenaꞌ pen nɨ ipɨꞌ; ɨtʉrawasooi kon nʉꞌpʉ mɨrɨ awonsiꞌkɨ 
iꞌnʉnkatoꞌ auyaꞌnokon ɨnenpoikaꞌpʉ kon imunkɨ amʉꞌ pikaꞌtɨꞌpʉ auyaꞌnokon, mɨrɨ 
awonsiꞌkɨ ikupʉ pɨꞌ rɨ meꞌatʉiꞌneꞌ puꞌtɨkaꞌnʉkʉ iya pen nɨ. 11 Ina man akaisarɨꞌnokon 
serɨ kuru kupʉ auyaꞌnokon iꞌse ariꞌkenaꞌ pe iuꞌmatʉ pona rɨ, ɨyeꞌkuꞌtoꞌ kon konekanin 
pe iꞌnai rɨ. 12  Emiyaꞌneꞌ pe ɨyena kon iꞌse pʉra ina man, eꞌtane kamoro apurɨtoꞌ mɨrɨ 
awonsiꞌkɨ tʉusetaꞌkaiꞌ pʉra ipɨꞌ usauroꞌnɨsaꞌ rʉꞌpʉ eponin nʉꞌsan kasa eꞌtɨꞌ.

Iꞌnairon Papa Usauroꞌsaꞌ Rʉꞌpʉ Ikuꞌtoꞌ Pe Tʉuya
13 Papa uya Epʉraꞌan auroꞌka aꞌtai tʉnkuꞌton pɨꞌ, tʉnesaꞌton eke tentaino pʉra iyesi 

pɨꞌ, tʉmɨrɨ pe rɨ iyeꞌsesakʉꞌpʉ, 14 “Urɨ pe kuru rɨ ɨpʉrema uya mɨrɨ awonsiꞌkɨ tuꞌke 

rɨ apayanʉꞌtɨ uya,” x tukaiꞌ. 15 Mɨrɨ pɨꞌ si tʉusetaꞌkaiꞌ pʉra tenurikʉ tʉpo, Epʉraꞌan 
uya si iyeꞌkupʉ tukaiꞌ tauroꞌkasaꞌ rʉꞌpʉ eporoꞌpʉ.

16 Kaꞌpon amʉꞌ uya tʉnkupʉnʉ kon ekama eke pe tentaiꞌnokon teꞌsan eseꞌ yau, 
mɨrɨpan uya nin si isauroꞌsaꞌ rʉꞌpʉ meruntɨtanʉkʉ mɨrɨ, mɨrɨpan uya tanporon nɨ 
eꞌseiꞌpɨꞌnɨtoꞌ ereutanʉkʉ. 17 Apʉne pʉra tʉnekamaꞌpʉ usensima pʉra iyesi tukaiꞌ 
epoton kon uya iꞌtu iꞌse tesi wenai, tʉusaurokʉꞌpʉ akonomaꞌpʉ iya ikupʉ uya kuru 
tukaiꞌ. 18 Papa uya serɨ kupʉ uya tasaꞌ, mɨrɨpan eꞌkupʉ kuru rɨ tasaꞌ iya. Serɨ asaꞌron 
usensima pʉra iyesi, apʉne pʉra kasi pe Papa esi poken pʉra iyesi. Mɨrɨ pe iyesi pɨꞌ, 
urɨꞌnokon yainʉnsaꞌ kon inotaꞌ eꞌseꞌna uya emennaꞌ pe meruntɨ pe eꞌnɨtoꞌ anʉmʉ, 
apʉne pʉra utaꞌsin ke isauroꞌsaꞌ pɨꞌ mɨrɨ itenu yau esiiꞌma. 19 Serɨ si eꞌkuꞌnɨtoꞌ esi 
uyaꞌkwarʉ kon aꞌsinin pe, panaꞌ pe, akaꞌneꞌ pe pen. Tewonsen siya rɨ iwapu entaꞌ, * 
20 Sises, ewomʉꞌpʉ urawɨrɨꞌnokon, uiwanoꞌ kon pe naꞌneꞌ yaꞌ. Iyenasaꞌ si Papa enaꞌ 
useꞌman nɨtoꞌ tʉrawasomanin nan epuru inkeroꞌ pe, Merʉꞌkisiteꞌ kasa kuru rɨ. *

Merʉꞌkisiteꞌ, Papa Enaꞌ Useꞌman Nɨtoꞌ Tʉrawasomanin

7  Pʉse rɨ Merʉꞌkisiteꞌ esiꞌpʉ Seren po kin pe mɨrɨ awonsiꞌkɨ useꞌman nɨtoꞌ 
tʉrawasomanin pe, Eke Kuru Papa iwanoꞌ pe. Epʉraꞌan eporoꞌpʉ iya kin amʉꞌ 

ewaꞌnoma tʉpo toꞌ enu entai tenaiꞌ iyennaꞌpo koroꞌtau, mɨrɨpan pʉremaꞌpʉ iya, 
2  mɨrɨpan repaꞌpʉ Epʉraꞌan uya 1/10 kaisa rɨ tanporon apai. Iteseꞌ wapiya naꞌneꞌ 
esi mɨrɨ, “Ipoken teꞌsen kin,” ta eꞌkwa pe; “Seren pon kin,” ta esi kanan, “kin, 
tʉusewankamaiꞌ pʉra eꞌnɨ esaꞌ,” ta eꞌkwa pe. * 3  Kʉrɨ rɨ mu rʉꞌpʉ mɨrɨ pe pʉra 
kamoro imunkɨ rʉꞌsan ta poken pʉra rɨ iyesi Merʉꞌkisiteꞌ pɨꞌ, iweyu epiyaꞌtɨꞌpʉ 
pʉra rɨ mɨrɨ pe pʉra ikoꞌmantoꞌ uꞌmaꞌsaꞌ tatoꞌ pʉra rɨ iyesi, Papa Mumu kasa rɨ, 
useꞌman nɨtoꞌ tʉrawasomanin pe moro rɨ iyesi inkeroꞌ pe rɨ.

4 Eke pe kuru rɨ iyesiꞌpʉ, tapai: Epʉraꞌan, utamokori kon uya irepaꞌpʉ 1/10 
kaisa rɨ teyaton non enapai tʉnmoꞌkaꞌpʉ ke! 5 Main, Mosiꞌ winon nin si esi Ripai 
payan useꞌman nɨtoꞌ tʉrawasomanin nan pe iyenasaꞌ kon uya 1/10 kaisa rɨ toꞌ uya 
amʉranʉꞌtoꞌ pe kaꞌpon amʉꞌ piyapai—tʉtonpa kon amʉꞌ rɨ—Epʉraꞌan siꞌkɨrɨ rɨ toꞌ 
uꞌtɨsaꞌ eꞌtane. * 6 Pʉse rɨ kaꞌpon uya Ripai pa pe teꞌtoꞌ eꞌmaꞌpʉkasaꞌ pʉra rɨ iyeꞌtane, 
mɨrɨ rɨ eꞌtane 1/10 kaisa rɨ Epʉraꞌan winɨ amʉranʉkʉꞌpʉ iya mɨrɨ awonsiꞌkɨ 
ipʉremaꞌpʉ iya, Papa uya tauroꞌkapɨꞌsaꞌ ton nʉꞌpʉ esaꞌ pe teꞌsen. 7 Ikasima pʉra, 
aiko pʉremaꞌpʉ eke pe teꞌsen uya. 8  Tikin nan esi 1/10 amʉranʉkʉ teriꞌsan kon 
nɨ kaꞌpon amʉꞌ uya; eꞌtane tʉron nɨ pe kʉrɨ, nurɨne iyesi tatoꞌ uya amʉranʉkʉ. 
9 Kaꞌpon uya rɨ ta poken iyesi, Ripai kʉrɨ rɨ 1/10 amʉranʉkʉ pɨꞌ naꞌneꞌ uya 1/10 
eꞌmaꞌpʉ Epʉraꞌan poro, 10 apʉne pʉra Merʉꞌkisiteꞌ uya Epʉraꞌan eposaꞌ aꞌtai, Ripai 
esiꞌpʉ tʉtamokori pun yau rɨ marɨ.

Sises, Merʉꞌkisiteꞌ Waraino
11 Wakʉ pe ekonekan nɨtoꞌ eꞌseporo pe iyesi yau Ripai payan esi useꞌman nɨtoꞌ 

tʉrawasomanin nan pe koroꞌtau (mɨrɨ poro main eꞌtʉrʉꞌpʉ kaꞌpon amʉꞌ enaꞌ), 
ɨꞌrɨtoꞌ pe ken si tʉron nɨ kanan useꞌman nɨtoꞌ tʉrawasomanin uyepʉ iꞌse eꞌnɨꞌpʉ—
Merʉꞌkisiteꞌ waraino kuru, Eran waraino pen? 12  Apʉne pʉra si Eran poro useꞌman 
nɨtoꞌ tʉrawasomanin yeꞌ pe teꞌsen usensimasaꞌ aꞌtai, main nɨ nɨrɨ usensimatoꞌ pe 
iyesi. 13  Sises si, serɨ ton usauroꞌsaꞌ naꞌneꞌ ipɨꞌ esi tʉponaron nɨ tʉron nɨ koꞌ rɨ, 
mɨrɨ awonsiꞌkɨ mɨrɨ koꞌ awon nɨ eꞌtʉrawasomasaꞌ pʉra iyesi useꞌman nɨtoꞌ apon 
po. 14 Apʉne pʉra iꞌtu rɨ uyepuru kon uꞌtɨsaꞌ Isuta koꞌ winɨ, mɨrɨ koꞌ amʉꞌ pɨꞌ Mosiꞌ 
usauroꞌsaꞌ pʉra rɨ iyesi useꞌman nɨtoꞌ tʉrawasomanin nan pe. 15 Mɨrɨ awonsiꞌkɨ ina 
uya tasaꞌ naꞌneꞌ esi wakʉ pe tenkaꞌsen pe rɨ, tʉron nɨ useꞌman nɨtoꞌ tʉrawasomanin 
Merʉꞌkisiteꞌ waraino usenpoikasaꞌ pe iyesi yau, 16 kʉrɨ useꞌman nɨtoꞌ tʉrawasomanin 

b 8:5 Eꞌsotas 25:40

pe iyenasaꞌ main winɨ itamokori ton eꞌsaꞌ wenai pen, eꞌtane tuꞌmaꞌsen pen ukoꞌman 
nɨtoꞌ meruntɨrʉ winɨ. 17 Apʉne pʉra isekamasaꞌ:

“Ɨmɨrɨ esi useꞌman nɨtoꞌ tʉrawasomanin pe inke rɨ,
Merʉꞌkisiteꞌ kasa kuru rɨ,” y

tukaiꞌ.
18  Wapiyaroꞌ main, Mosiꞌ winon utamasaꞌ apʉne pʉra ɨꞌsɨꞌmʉra mɨrɨ awonsiꞌkɨ 

pikaꞌtɨnin pe pʉra iyesi pɨꞌ 19 (apʉne pʉra main uya ɨꞌrɨ konekasaꞌ pʉra iyesi wakʉ pe), 
mɨrɨpan wakʉ parɨ nin si eꞌkuꞌnɨtoꞌ ekamasaꞌ, aꞌko pe nin si Papa piyaꞌ uneꞌnin kon.

20 Iyeꞌkuꞌtoꞌ pe ikupʉ uya ta Papa uya aꞌkɨrɨ iyekonekasaꞌ! Tʉron kon useꞌman 
nɨtoꞌ tʉrawasomanin nan ekonepɨtʉꞌpʉ iyeꞌkuꞌtoꞌ pe ikupʉ uya ta Papa uya aꞌkɨrɨ 
pʉra. 21 Eꞌtane Sises ekonekaꞌpʉ useꞌman nɨtoꞌ tʉrawasomanin pe iyeꞌkuꞌtoꞌ pe 
ikupʉ uya ta Papa uya aꞌkɨrɨ, taꞌpʉ iya ipɨꞌ aꞌtai:

“Itepuru uya iyeꞌkuꞌtoꞌ pe ikupʉ uya tasaꞌ,
mɨrɨpan uya teseru ensima pen:

‘Ɨmɨrɨ esi useꞌman nɨtoꞌ tʉrawasomanin pe inke rɨ.’” z
tasaꞌ iya. 22  Apʉne pʉra serɨ tasaꞌ pɨꞌ, Sises ekonekasaꞌ wakʉ kuru nin ekonekan 
nɨsaꞌ wapiyaroꞌ entaino ekamanin pe.

23  Mɨrɨ si, tuꞌke rɨ kamoro useꞌman nɨtoꞌ tʉrawasomanin nan esiꞌpʉ, apʉne pʉra 
umaꞌtan nɨtoꞌ uya toꞌ ukoꞌmamʉ tʉtʉrawasooi kon kupʉ pɨꞌ poken pʉra ikupʉ 
wenai; 24 eꞌtane si, Sises ukoꞌmamʉ pɨꞌ inke rɨ, akaꞌneroꞌ pe pʉra nin si useꞌman nɨtoꞌ 
tʉrawasomanin yeꞌ pe iyesi. 25 Mɨrɨ pe nin si iyesi pɨꞌ, kamoro Papa piyaꞌ tʉuyeꞌsan 
tʉporo pikaꞌtɨ iya mɨrɨ tenukaꞌnʉꞌse kuru, a apʉne pʉra tɨwɨrɨ rɨ tʉukoꞌmamʉ pɨꞌ 
toꞌ pona usennan pɨꞌ.

26  Pʉse rɨ warai nin si useꞌman nɨtoꞌ tʉrawasomanin nan epuru uya iꞌse eꞌnɨtoꞌ 
eporo mɨrɨ—kʉrɨ wakʉ pe naꞌneꞌ, ɨꞌrɨ ɨri pʉn nɨ, esukenan nɨ, tʉmakooikenaꞌ nan 
piyapai iyemoꞌkasaꞌ, kaꞌ entaꞌ rɨ iyenuꞌsaꞌ. 27 Tʉron kon useꞌman nɨtoꞌ tʉrawasomanin 
nan epuru ton kasa pʉra iyesi, wʉi kaisarɨ rɨ useꞌman nɨtoꞌ ton tʉrawasomatoꞌ iya 
pʉra iyesi, wapiya tʉmakooi iwanoꞌ pe mɨrɨ awonsiꞌkɨ kaꞌpon amʉꞌ makooi iwanoꞌ 
pe. Toꞌ makooi iwanoꞌ pe iyeꞌtʉrʉꞌpʉ tikin iteꞌkwa tʉnakonomaton pe pʉra rɨ tʉmɨrɨ 
pe useꞌman nɨtoꞌ ike pe. * 28  Main uya ɨꞌsɨꞌmʉnon kaꞌpon amʉꞌ anʉmʉ useꞌman nɨtoꞌ 
tʉrawasomanin nan epuru ton pe; eꞌtane iyeꞌtoꞌ pe tawon, iyeꞌsaꞌ naꞌneꞌ main 
ekonekaꞌpʉ tʉpo, uya Imu anʉmʉꞌpʉ, iyekonekasaꞌ wakʉ pe inkeroꞌ pe.

Sises, Emennaꞌ Ekonekan Nɨtoꞌ Epuru

8  Se kuru saꞌne ta ina uya: Pʉse rɨ warai useꞌman nɨtoꞌ tʉrawasomanin nan 
epuru esaꞌ pe eꞌnɨ, iyereutasaꞌ rʉꞌpʉ enwoꞌneꞌ miyaꞌ winɨ eke pe kuru teꞌsen 

yeꞌ apon po Epʉn po, * 2  teꞌtʉrawasomasen ɨpʉreman nɨtoꞌ iwʉꞌ tau, iꞌnairon kuru 
taꞌporin, Itepuru rɨ niꞌmʉꞌsaꞌkaꞌpʉ, kaꞌpon niꞌmʉꞌsaꞌkaꞌpʉ pen.

3  Tanporon kon useꞌman nɨtoꞌ tʉrawasomanin nan epuru pe anʉnsaꞌ uya asaꞌrɨ 
rɨ tʉtʉsen mɨrɨ awonsiꞌkɨ useꞌman nɨtoꞌ ike tʉrʉ, mɨrɨ kasa rɨ si pʉse rɨ nʉtʉton nɨ 
marɨ esiꞌpʉ. 4 Non po iyesi yau, useꞌman nɨtoꞌ tʉrawasomanin pe pʉra rɨ iyesi mɨrɨ, 
apʉne pʉra moro kaꞌpon amʉꞌ esi pɨꞌ tʉtʉsen tʉnin nan pe main uya ekamasaꞌ 
awɨrɨ. 5 Toꞌ eꞌtʉrawasoma Epʉn pon ɨpʉreman nɨtoꞌ iwʉꞌ aꞌkwarʉꞌpʉ tau rɨ, ikasa 
ipatakasaꞌ pe teꞌsen. Mɨrɨ pe iyesi pɨꞌ, Mosiꞌ panamaꞌpʉ mɨrɨ ɨpʉreman nɨtoꞌ iwʉꞌ amɨ 
pɨꞌ iyekoneka koroꞌtau: “Meneiꞌ, tanporon nɨ koneka auya, ɨyenaꞌ wʉꞌ po enpoikaꞌpʉ 
naꞌneꞌ kasa entoꞌ auya ipɨꞌ pe,” b tukaiꞌ. 6 Eꞌtane Sises tʉrawasooi ineporoꞌpʉ esi eke pe 

* 9:5 Eꞌsotas 25:18‑22 

Mosiꞌ tʉrawasooi entai, wakʉ kuru ekonekan nɨsaꞌ Papa winon eposaꞌ iya tʉntʉton 
eke pe penaroꞌ entai, mɨrɨpan eꞌtʉsaꞌ wakʉ ton kuru nin eꞌkuꞌtoꞌ pɨꞌ isauroꞌsaꞌ po.

7 Apʉne pʉra wapiyaroꞌ ekonekan nɨtoꞌ esi yau wakʉ pe, tʉron nɨ neꞌwarinpaiꞌno 
pen nɨ. 8  Eꞌtane Papa uya ɨri eporoꞌpʉ tʉmunkɨ amʉꞌ pɨꞌ, mɨrɨpan uya taꞌpʉ,

“Iweyu uyeꞌnɨ pɨꞌ man, ta pɨꞌ Itepuru man,
emennaꞌ ekonekan nɨtoꞌ konekatoꞌ uya weyu

Esuwerʉ amʉꞌ pokon pe,
mɨrɨ awonsiꞌkɨ Isuta amʉꞌ pokon pe.

 9 Toꞌ tamokori ton pokon pe unkonekaꞌpʉ
ekonekan nɨtoꞌ waraino pen,

toꞌ emiya pɨꞌ toꞌ aꞌsiꞌpʉ uya aꞌtaino
toꞌ atoꞌ pe uya Isiꞌ apai,

apʉne pʉra tʉmɨrɨꞌnokon pokon pe ekoneka aꞌtai tʉusaurokʉꞌpʉ kon awɨrɨ 
pʉra toꞌ esiꞌpʉ,

mɨrɨpan kon piyapai eraꞌtɨꞌpʉ,
ta Itepuru uya.

 10 Se si serɨ ekonekan nɨtoꞌ konekatoꞌ uya Esuwerʉ amʉꞌ pokon pe,
mɨrɨ pataꞌpʉ pe, ta Itepuru uya,

Umaimu nonka uya mɨrɨ toꞌ usenuminkatoꞌ yaꞌ
mɨrɨ awonsiꞌkɨ imenuka uya toꞌ ewan pɨꞌ.

Toꞌ eꞌtoꞌ iteseꞌ pɨꞌ pe eꞌtoꞌ oton,
mɨrɨ awonsiꞌkɨ umunkɨ amʉꞌ pe toꞌ eꞌtoꞌ oton.

 11 Serɨ entaꞌ kaꞌpon uya tʉtonpa enupatoꞌ oton pen,
mɨrɨ pe pʉra kaꞌpon uya takon enupatoꞌ oton pen, ‘Itepuru iꞌtukɨ,’ tukaiꞌ,

apʉne pʉra tanporo toꞌ uya uiꞌtutoꞌ oton
sepan kon apai eke ton pe kuru teꞌsan pona rɨ.

 12 Ɨri toꞌ eseru pɨꞌ usentuꞌmatoꞌ oton,
mɨrɨ awonsiꞌkɨ uyenu yau toꞌ makooi kuꞌtoꞌ uya oton pen nɨ mɨrɨ entaꞌ,” c

tasaꞌ.
13  Serɨ si ekonekan nɨtoꞌ esakʉ iya winɨ “emennaꞌ,” tukaiꞌ, wapiyaroꞌ kuꞌsaꞌ iya 

tapurɨsen pe pʉra; mɨrɨpan si tapurɨsen pe pʉra teꞌsen mɨrɨ awonsiꞌkɨ ipooiꞌpɨ pe 
teꞌsen pʉra iyena serɨ pe rɨ. 

Apurɨpɨtʉ, Non Pon Taꞌporin Tau

9  Serɨ si wapiyaroꞌ ekonekan nɨtoꞌ esiꞌpʉ, teseru ke Papa apurɨpɨꞌtoꞌ esiꞌpʉ mɨrɨ 
awonsiꞌkɨ ɨpʉreman nɨtoꞌ iwʉꞌ serɨ non pon kanan. 2  Taꞌporin iꞌmʉꞌsaꞌkaꞌpʉ. 

Wapiyaroꞌ iwaꞌkʉꞌsaꞌ tau raanꞌpu apon esiꞌpʉ, mɨrɨ awonsiꞌkɨ tepʉrʉ mɨrɨ 
awonsiꞌkɨ ipʉremasaꞌ pʉreti; serɨ esakʉ mɨrɨ Wakʉ Pata, tukaiꞌ. * 3  Isakon pe 
teꞌsen iwapu entau iwaꞌkʉꞌsaꞌ kanan esakʉ esiꞌpʉ Ipan Wakʉ Kuru Pata, tukaiꞌ, * 
4  mɨrɨ yau korʉ pun konekasaꞌ useꞌman nɨtoꞌ apon aꞌpoꞌnan kɨrɨiꞌnʉnpatoꞌ ipo, 
mɨrɨ awonsiꞌkɨ korʉ ke ipiꞌpɨꞌtɨsaꞌ ekonekan nɨsaꞌ en. Serɨ yau kanan korʉ pun 
konekasaꞌ samaku pe yau “mana” tatoꞌ toꞌ yu pe iyeꞌsaꞌ rʉꞌpʉ esiꞌpʉ, Eran 
yʉʉi iyenpʉrʉkʉtasaꞌ rʉꞌpʉ, mɨrɨ awonsiꞌkɨ tɨꞌ amʉꞌ ekonekan nɨtoꞌ apon 
ton.  * 5  Mɨrɨ iten pʉroꞌpo ikaꞌsaꞌ ton inserʉ amʉꞌ Aꞌkwa iwanoꞌ ton esiꞌpʉ, ɨri 
pe eꞌnɨꞌpʉ apai ekonekan pataꞌseꞌ epoino. d Eꞌtane serɨ ton ekama poken pʉra 
man tanporo serɨ pe. * 

* 9:6 Nonpa 18:2‑6 * 9:7 Ripaitiꞌkas 16:2‑34 

h 9:20 Eꞌsotas 24:8
* 9:21 Ripaitiꞌkas 8:15 * 9:22 Ripaitiꞌkas 17:11 

6 Serɨ kasa si ikonekasaꞌ yaꞌ, useꞌman nɨtoꞌ tʉrawasomanin nan ewomʉ ɨsiꞌpakɨrɨ 
rɨ kɨpoꞌpon iwa iwaꞌkʉꞌsaꞌ taꞌ tʉtʉrawasooi kon kuꞌseꞌna. * 7 Eꞌtane useꞌman nɨtoꞌ 
tʉrawasomanin nan epuru rɨken ewomʉ iꞌnawon iwaꞌkʉꞌsaꞌ taꞌ tikin iteꞌkwa rɨken 
wʉipiya yau, mʉn esaꞌ pe kuru itɨtoꞌ pe iyesi tʉntʉton pe tʉmakooi epeꞌpʉ pe mɨrɨ 
awonsiꞌkɨ kaꞌpon amʉꞌ makooi epeꞌpʉ pe toꞌ nʉkupʉꞌpʉ iꞌtuiꞌma pʉra rɨ. * 8  Wakʉ 
Aꞌkwarʉ uya enpoikaꞌpʉ serɨ winɨ Ipan Wakʉ Kuru Pata eꞌma utaꞌkokasaꞌ pʉra 
iyesi moro rɨ marɨ wapiyaroꞌ tʉponaron iponaroꞌ taꞌporin esi pɨꞌ. 9 Serɨ serɨ, serɨ 
aꞌtaino ekamanin, tʉtʉsen, useꞌman nɨtoꞌ ike itʉsaꞌ rʉꞌpʉ uya apurɨpɨꞌnin nan ewan 
konekasaꞌ pʉra iyesi. 10 Kiyari pe rɨ nin mɨrɨ awonsiꞌkɨ tensisen pe rɨ nin iyesiꞌpʉ, 
ekorʉkan pe rɨ—kɨpoꞌpon eseru pe rɨ nin emennaꞌ eseru weyu eꞌseporo pona rɨ.

Kʉrai Mʉnʉ
11 Kʉrai uyeꞌsaꞌ aꞌtai useꞌman nɨtoꞌ tʉrawasomanin nan epuru pe wakʉ ton serɨ yau 

iyenakaꞌsaꞌ naꞌneꞌ ton e iwanoꞌ pe, itɨꞌpʉ eke kuru ipan pe wakʉ pe teꞌsen taꞌporin 
kaꞌpon nʉkonekaꞌpʉ pen awɨrɨ, serɨ rɨ ikaꞌsaꞌ pʉꞌkʉ ta pen saꞌne. 12  Kapirita mʉnʉ 
mɨrɨ awonsiꞌkɨ paka mʉre mʉnʉ winɨ iyewomʉꞌpʉ pen; eꞌtane iyewomʉꞌpʉ Ipan 
Wakʉ Kuru Pata yaꞌ tikin iteꞌkwa tʉnakonomaton pe pʉra rɨ tʉmʉnʉ winɨ rɨ, tɨwɨroꞌ 
pe rɨ uyeꞌmatoꞌ kon tepose. 13 Kapirita amʉꞌ mʉnʉ mɨrɨ awonsiꞌkɨ warawoꞌ pe teꞌsen 
paka amʉꞌ mʉnʉ mɨrɨ awonsiꞌkɨ paka mʉre poꞌtɨsaꞌ urumɨrʉꞌpʉʉi tʉrʉꞌpɨꞌsaꞌ kamoro 
ɨri pe teꞌsan f korʉkanin pe ɨri apai toꞌ eꞌtoꞌ pe wakʉ pe kɨpoꞌpo. * 14 Mɨrɨ entai kuru 
rɨ nin si Kʉrai mʉnʉ, akaꞌneroꞌ pen Iyaꞌkwarʉ awɨrɨ iyeꞌtʉsaꞌ rʉꞌpʉ tiwanoꞌ pe 
tʉmakuꞌpɨ ke pʉra Papa enaꞌ, uya uyewan kon korʉka, unkupʉnʉ kon uyanin kon 
umaꞌtan nɨtoꞌ yaꞌ apai, g Papa nurɨnan apiyoꞌ pe eꞌnɨtoꞌ pe!

15 Serɨ wenai Kʉrai esi emennaꞌ ekonekan nɨtoꞌ yau iporo eꞌnɨtoꞌ pe, kamoro 
si ikɨꞌmasaꞌ kon uya iyeꞌkupʉ tukaiꞌ auroꞌkasaꞌ kon uya tʉtʉsen epotoꞌ pe siyaroꞌ 
rɨ—serɨ si tʉumaꞌtasaꞌ pɨꞌ toꞌ epeꞌ pe toꞌ moꞌkanin pe makoi, toꞌ nʉkupʉꞌpʉ apai 
wapiyaroꞌ ekonekan nɨtoꞌ oꞌnoro esiiꞌma.

16 Eriꞌnɨsaꞌ aꞌtai teꞌnonkasen imamin nʉꞌpʉ wannɨ karetaai esi aꞌtai, iꞌnai rɨ peꞌ 
inonka tawon nʉꞌpʉ eriꞌkaaꞌpʉ tukaiꞌ tiꞌtusen pe iyesi, 17 apʉne pʉra inonkasaꞌ 
anʉntoꞌ pe iyesi, tawon nʉꞌpʉ erikʉꞌpʉ aꞌtai rɨken; nurɨne tawon nʉꞌpʉ eꞌtane 
pʉra. 18  Mɨrɨ wenai wapiyaroꞌ ekonekan nɨtoꞌ eꞌkupʉ pʉra iyeꞌpɨtʉꞌpʉ mɨrɨ mʉn 
eꞌkwansaꞌ pʉra iyeꞌtane. 19 Mosiꞌ uya tanporon nɨ apiyontɨn nɨtoꞌ main yau naꞌneꞌ 
ekama aꞌtai tanporon kon kaꞌpon amʉꞌ pana yaꞌ, paka munkɨ mʉnʉ anʉmʉꞌpʉ 
iya tuna amʉtʉ pe, tʉtariren karimeru iꞌpoꞌ konekasaꞌ mɨrɨ awonsiꞌkɨ iꞌsoꞌpu yeꞌ 
tatoꞌ panta, mɨrɨpan uya kareta amon mɨrɨ awonsiꞌkɨ tanporon kon kaꞌpon amʉꞌ 
paiꞌpaiꞌmaꞌpʉ ike. 20 “Serɨ serɨ ekonekan nɨtoꞌ mʉnʉ, Papa uya ayapiyontɨsaꞌ kon 
naꞌneꞌ iyawɨrɨ ɨwesi kon pa,” h taꞌpʉ iya. 21 Mɨrɨ kasa rɨ marɨ, taꞌporin mɨrɨ awonsiꞌkɨ 
itau tapurɨsen ɨꞌrɨ eꞌkupʉ yau paiꞌpaiꞌmaꞌpʉ iya mʉn ke. * 22  Iꞌnai rɨ saꞌne main esi 
tanporon iwa rɨ ekorʉka iꞌse mʉn ke, apʉne pʉra mʉn utɨsaꞌ pʉra iyeꞌtane makoi 
pɨꞌ usentuꞌman pʉra rɨ iyesi. *

23 Iyeꞌkuꞌtoꞌ pe kuru iyesiꞌpʉ Epʉn pon patakanin ekorʉkatoꞌ pe iyesiꞌpʉ serɨ ton 
useꞌman nɨtoꞌ ton ike mʉnʉ ke, eꞌtane si Epʉn poꞌnan kuru nin si ekorʉkatoꞌ pe 
iyesi serɨ entaino useꞌman nɨtoꞌ ton ike ke. 24 Apʉne pʉra Kʉrai ewonsaꞌ pʉra iyesi 
Epʉn pon patakanin kaꞌpon nʉkonekaꞌpʉ ɨpʉreman pataꞌseꞌ yaꞌ iꞌnairon patakanin 
yaꞌ; Epʉn pona kuru rɨ nin iyepaꞌkaꞌpʉ, serɨ pe si tʉusenpoika ton pe urɨꞌnokon 

iwanoꞌ pe Papa piyaꞌ. 25 Mɨrɨ pe pʉra Epʉn pona iyepaꞌkaꞌpʉ eꞌtʉpɨꞌseꞌna kanan pen, 
useꞌman nɨtoꞌ tʉrawasomanin nan epuru kasa Ipan Wakʉ Kuru Pata yaꞌ wʉipiya 
kaisa rɨ tʉmʉnʉ pen nɨ esaꞌ pe. 26 Kʉrai rɨ nin uya eꞌneꞌ moronka nesiiꞌno inke rɨ, 
non eꞌkaaꞌpʉ siꞌkɨrɨ rɨ. Eꞌtane si isenpoikasaꞌ tikin iteꞌkwa tʉnakonomaton pe pʉra 
rɨ nin, pata weyu uꞌmatʉ aꞌtai makoi enoꞌma pe tʉmɨrɨ ke tʉuseꞌma ke. 27 Kaꞌpon 
erikʉ tikin iteꞌkwa naꞌneꞌ kasa, mɨrɨ tʉpo eseru aimenkatoꞌ epoton pe, 28  mɨrɨ 
kasa si Kʉrai eꞌtʉrʉꞌpʉ tikin iteꞌkwa tuꞌkan kon kaꞌpon amʉꞌ makooi moꞌkanin pe; 
mɨrɨpan usenpoikatoꞌ oton iyakon iteꞌkwa pe, makoi tʉrawasomaseꞌna pen, eꞌtane 
epikaꞌtɨn nɨtoꞌ neꞌseꞌna kamoro tenupɨkɨrɨ teꞌsan iwanoꞌ pe. *

Kʉrai Eꞌtʉrʉꞌpʉ Useꞌman Nɨtoꞌ Ike Pe Tikin Iteꞌkwa Rɨ

10  Main, Mosiꞌ winon esi wakʉ ton tʉuyeꞌsen aꞌkwarʉꞌpʉ pe rɨ—tʉuyeꞌton 
kapisin pe iyesi. Mɨrɨ pe iyesi pɨꞌ, kamoro aꞌko pe Papa apurɨpɨꞌse tʉuyeꞌsan 

koneka iya pʉra iyesi wakʉ pe, mɨrɨ rɨ useꞌman nɨtoꞌ ike utakonomapɨꞌtane wʉipiya 
kaisarɨ rɨ. 2  Toꞌ konekanin pe iyesi yau, useꞌman nɨtoꞌ ike ereutaꞌpʉ nesiiꞌno. Papa 
apurɨpɨꞌnin nan ekorʉkaꞌpʉ nesiiꞌno tikin nan parɨ rɨ, tʉmakooi ke toꞌ nʉsiꞌtuiꞌno pen 
nɨ. 3 Eꞌtane nin si mɨrɨ useꞌman nɨtoꞌ esi wʉipiya kaisa rɨ makoi pɨꞌ emiyaꞌpontɨpɨꞌnin 
pe, 4 apʉne pʉra paka, warawoꞌ pe teꞌsen mɨrɨ awonsiꞌkɨ kapirita mʉnʉ uya makoi 
moꞌka pʉra rɨ iyesi ke.

5 Mɨrɨ pe iyesi pɨꞌ, tʉuyepʉ aꞌtai serɨ non pona, Kʉrai uya taꞌpʉ:
“Useꞌman nɨtoꞌ ike mɨrɨ awonsiꞌkɨ tʉtʉsen iꞌse pʉra ɨwesiꞌpʉ,

eꞌtane upun ɨnkonekaꞌpʉ;
 6 ɨyeporiꞌma pʉra iyesiꞌpʉ

ipoꞌtɨ pe tʉtʉsen pɨꞌ mɨrɨ awonsiꞌkɨ makoi kuꞌsaꞌ epeꞌpʉ pe tʉtʉsen pɨꞌ.
 7 Mɨrɨ aꞌtai taꞌpʉ uya, ‘Moro rɨ eꞌaiꞌ,

Papa, uyeꞌsaꞌ man iꞌse ɨweꞌtoꞌ kuꞌseꞌna— iyeꞌmenukasaꞌ naꞌneꞌ kasa upɨꞌ 
kareta amon pɨꞌ,’” i

taꞌpʉ iya. 8  Taꞌpʉ iya wapiya, “Useꞌman nɨtoꞌ ike mɨrɨ awonsiꞌkɨ tʉtʉsen, ipoꞌtɨ pe 
tʉtʉsen mɨrɨ awonsiꞌkɨ makoi kuꞌsaꞌ epeꞌpʉ pe tʉtʉsen iꞌse pʉra ɨwesiꞌpʉ, poriꞌ pe 
pʉra ɨwesiꞌpʉ ipɨꞌ,” taꞌpʉ iya (main uya rɨ iyeꞌkuꞌtoꞌ pe tasaꞌ eꞌtane). 9 Mɨrɨ aꞌtai, 

“Moro rɨ eꞌaiꞌ, uyeꞌsaꞌ man iꞌse ɨweꞌtoꞌ kuꞌseꞌna,” taꞌpʉ iya. Wapiyaroꞌ useꞌman nɨtoꞌ 
wʉrʉukaꞌpʉ iya ipɨkɨron pata pe. 10 Mɨrɨ si iꞌse iyeꞌtoꞌ winɨ, wakʉ pe nin si ekonekan 
nɨsaꞌnokon, Sises Kʉrai pun useꞌman nɨtoꞌ ike poro tikin nan parɨ rɨ.

11 Wʉi kaisarɨ rɨ tanporon kon useꞌman nɨtoꞌ tʉrawasomanin nan eꞌsotoꞌkasaꞌ 
uya tʉtʉrawasooi kon kupʉ; mɨrɨ rɨ marɨ akonomapɨtʉ pɨꞌ, makoi moꞌkanin 
pen nɨ. * 12  Eꞌtane nin pʉse rɨ useꞌman nɨtoꞌ tʉrawasomanin uya tikin iteꞌkwa rɨ 
useꞌman nɨtoꞌ makoi iwanoꞌ pe tʉrʉꞌpʉ siyaroꞌ pe rɨ, mɨrɨpan nin si ereutasaꞌ Papa 
emiyatʉ enwoꞌnetʉ winɨ. * 13  Mɨrɨ siꞌkɨrɨ, iyenurikʉ si tiꞌta apon pe teyaton non 
koneka enupɨkɨrɨ, 14 apʉne pʉra tikin nan nɨ useꞌman nɨtoꞌ ike ke kamoro wakʉ 
pe tekonekasan konekasaꞌ iya wakʉ pe inkeroꞌ pe rɨ. 

15 Wakʉ Aꞌkwarʉ uya rɨ nɨrɨ serɨ ekamasaꞌ upɨꞌnokon. Ta iya wapiya:
 16 “Serɨ serɨ toꞌ pokon pe ekonekatoꞌ

mɨrɨ tʉpo, ta Itepuru uya.
Main uiwanoꞌ emaika uya toꞌ ewan yaꞌ,

toꞌ usenuminkatoꞌ pɨꞌ imenuka uya.” j
17 Mɨrɨpan pirikʉ iya:

“Toꞌ makooi mɨrɨ awonsiꞌkɨ main uya tatoꞌ awɨrɨ pʉra toꞌ nʉkupʉnʉ

kupʉ uya pen uyenu yau,” k
ta iya. 18 Serɨ ton pɨꞌ si usentuꞌman nɨsaꞌ pɨꞌ, makoi kuꞌsaꞌ pɨꞌ useꞌman nɨtoꞌ pʉra rɨ iyesi mɨrɨ.

Aꞌko Pe Papa Piyaꞌ Uyeꞌnɨpaiꞌnokon
19 Mɨrɨ pe iyesi pɨꞌ, utonpa ton, ewon nɨꞌnokon Ipan Wakʉ Kuru Pata yaꞌ tukaiꞌ uyenu 

kon yau eꞌnɨꞌnokon pɨꞌ Sises mʉnʉ winɨ, 20 emennaꞌ mɨrɨ awonsiꞌkɨ nurɨnan uyeꞌma 
kon utaꞌkokasaꞌ pɨꞌ iwapu awɨrɨ, ipun nɨ si, 21 eke si useꞌman nɨtoꞌ tʉrawasomanin 
esi pɨꞌ Papa iwʉꞌ esaꞌ pe, 22  uyeꞌnɨpaiꞌnokon si aꞌko pe Papa piyaꞌ wakʉ pe itewan, 
apurɨtoꞌ esaꞌ pe uyewan kon yau, iyepaiꞌpaiꞌmasaꞌ ukorʉkanin kon pe ɨri kuꞌnin nʉꞌpʉ 
pe usiꞌtun nɨtoꞌ apai mɨrɨ awonsiꞌkɨ upun kon iyekorʉkasaꞌ pe esukenan tuna ke. * 
23 Utaꞌsinpaiꞌnokon panaꞌ pe eꞌkuꞌnɨtoꞌ unekamanʉ kon pɨꞌ, apʉne pʉra isauroꞌsaꞌ rɨ 
esi tʉusaurokʉꞌpʉ awɨron pe rɨ. 24 Mɨrɨ awonsiꞌkɨ utonpa kon pɨꞌ tʉusenuminkasen 
pe eꞌnɨpaiꞌnokon toꞌ poriꞌmanin pe tʉusiꞌnʉnkasen pe mɨrɨ awonsiꞌkɨ wakʉ kuꞌnin pe 
toꞌ eꞌtoꞌ pe. 25 Amʉrapɨꞌnɨtoꞌ eseru nonkapaiꞌnokon pʉra, tʉron kon nʉnonkayaiꞌneꞌ 
kasa, eꞌtane utonpa kon poriꞌmapɨꞌpaiꞌnokon—miyarɨ parɨ apʉne pʉra Iweyu 
eꞌseporo enkapʉ auyaꞌnokon pɨꞌ.

26  Ipɨꞌ rɨ teꞌkuꞌse umakoitan pɨꞌ ukoꞌman nɨ yau iꞌnairon anʉnkapʉ tʉpo, mɨrɨ 
rupɨ makoi iwanoꞌ pe useꞌman nɨtoꞌ eꞌkuꞌsaꞌ pʉra iyesi mɨrɨ, 27 eꞌtane enariꞌnʉn 
nɨtoꞌ rɨken eseru aimenkatoꞌ eꞌseporo pɨꞌ, ɨsɨ rɨ apoꞌ, Papa eyaton non poꞌtɨ ton. * 
28  Ɨnʉꞌ rɨ Mosiꞌ winon main awɨron pen wɨpɨtʉꞌpʉ usentuꞌman pʉra rɨ ipɨꞌ, asaꞌron 
kon mɨrɨ pe pʉra osorʉwawon kon uya tʉneneꞌpʉ kon ɨri kupʉ iya ekamasaꞌ pɨꞌ. * 
29 Ɨꞌrɨ kaisa rɨ ken si kaꞌpon kotaꞌmatoꞌ pe iyesi, Papa Mumu wasaꞌpɨꞌnin tiꞌta ke, 
sepan pe rɨ tʉkonekanin pe teꞌsen ekonekan nɨtoꞌ mʉnʉ kuꞌnin, mɨrɨ awonsiꞌkɨ 
wakʉ nonkasaꞌ Iyaꞌkwarʉ uya sapemanin nʉꞌpʉ tukaiꞌ, miꞌtuyatʉu? * 30 Iꞌtuꞌnokon 
serɨ tawon nʉꞌpʉ, “Urɨ rɨ eꞌmanin; urɨ uya inaꞌpo,” l mɨrɨ awonsiꞌkɨ kanan, “Itepuru 
uya tʉmunkɨ amʉꞌ eseru aimenka.” m 31 Ɨsɨ pe rɨ iyesi Papa nurɨnan enaꞌ utaꞌmoꞌkan.

32  Ɨyenu kon yau nesii iweyu anʉnsaꞌ auyaꞌnokon aꞌtaino rʉꞌpʉ, meruntɨ pe 
ɨyeꞌsotoꞌkaꞌpʉ kon eke rɨ saꞌman usiꞌtun nɨtoꞌ annawɨrɨ rɨ. 33 Tʉron nɨ aꞌtai annau rɨ 
asapemapɨtʉꞌpʉ kon mɨrɨ awonsiꞌkɨ ɨsɨ pe rɨ ɨkotaꞌmaꞌpʉ kon; tʉron nɨ aꞌtai kamoro 
mɨrɨ kasa tʉkuꞌsan pokon pe rɨ ɨyeꞌsotoꞌpɨtʉꞌpʉ kon. 34 Kamoro parikiꞌsi tau teꞌsan pɨꞌ 
ɨusentuꞌmapɨtʉꞌpʉ kon, ɨimamin kon nɨ moꞌkasaꞌ eꞌtane poriꞌ pe rɨ ɨwesiꞌpʉ kon, apʉne 
pʉra iꞌtu auyaꞌnokon ke wakʉ parɨ mɨrɨ awonsiꞌkɨ inke tʉukoꞌmansen ɨiwanoꞌ kon esi pɨꞌ.

35 Mɨrɨ pɨꞌ ɨyenu kon yau ɨweꞌtoꞌ kon kʉsenoꞌmatʉu; eke pe ɨyepeꞌpʉ kon eporo 
auyaꞌnokon mɨrɨ. 36 Saꞌman annawɨrɨ rɨ ɨutɨtoꞌ kon pe iyesi teꞌnonkaiꞌ pʉra, Papa 
eꞌtoꞌ iꞌse kuꞌsaꞌ auyaꞌnokon aꞌtai, isaurokʉꞌpʉ rʉꞌpʉ iyeꞌkuꞌtoꞌ pe eporo kon pa. 
37 Apʉne pʉra serɨ pe iwaꞌne rɨ,

“Tʉuyeꞌsen uyeꞌnɨ pɨꞌ man, emennʉꞌpʉ iyepʉ pen.
 38 Eꞌtane ipokenaꞌ eꞌ pe teꞌsen ukoꞌmamʉ mɨrɨ apurɨtoꞌ winɨ.

Tesiꞌpʉ yaꞌ iyennaꞌposaꞌ yau,
poriꞌ pe ipɨꞌ esi pen mɨrɨ,” n

tasaꞌ iya. 39 Eꞌtane urɨꞌnokon kamoro toꞌ kasa tennaꞌposan pen mɨrɨ awonsiꞌkɨ tʉumaꞌtasan 
pen, eꞌtane kamoro apurɨnin nan mɨrɨ awonsiꞌkɨ tepikaꞌtɨsan iyeꞌton pe teꞌsan.

Apurɨtoꞌ Iwinɨ

11  Serɨ si apurɨtoꞌ esi mɨrɨ iꞌnai rɨ iyesi tatoꞌ eꞌkuꞌnɨtoꞌ pɨꞌ mɨrɨ awonsiꞌkɨ moro 
kuru iyesi tatoꞌ entane pʉra rɨ. 2  Serɨ pɨꞌ penaroꞌ kon apurɨpɨtʉꞌpʉ mɨrɨ.

3  Apurɨtoꞌ winɨ itoꞌkaꞌnʉkʉ tanporo non ekonekaꞌpʉ Papa maimu ke, tensen pe 
naꞌneꞌ ekonekaꞌpʉ tensen pen apai. * 4 Apurɨtoꞌ winɨ Eperʉ uya wakʉ tʉuseꞌmatoꞌ 
tʉrʉꞌpʉ Papa enaꞌ wakʉ Keen nʉtʉrʉnʉ entaino. Apurɨtoꞌ winɨ apurɨpɨtʉꞌpʉ ipokenaꞌ 
eꞌ pe teꞌsen tukaiꞌ, Papa usauroꞌsaꞌ aꞌtai wakʉ pe intʉrʉnʉ ton pɨꞌ. Mɨrɨ awonsiꞌkɨ 
apurɨtoꞌ winɨ isaurokʉ rɨ, teriꞌsaꞌ rɨ eꞌtane. *

5 Apurɨtoꞌ winɨ Iinoꞌ enukuꞌpʉ serɨ yau ukoꞌman nɨtoꞌ apai, eriꞌnɨtoꞌ iꞌtu tʉuya 
namaiꞌ; iyeꞌseporo pʉra rɨ iyesiꞌpʉ, apʉne pʉra Papa uya anʉmʉꞌpʉ. Apʉne pʉra 
itanʉmʉ rawɨrɨ, apurɨpɨtʉꞌpʉ poriꞌ pe Papa kuꞌnin tukaiꞌ. * 6 Apurɨtoꞌ pʉra iyeꞌtane 
poriꞌ pe Papa kupʉ auya pʉra iyesi, apʉne pʉra ɨnʉꞌ rɨ ipiyaꞌ tʉuyeꞌsen uya apurɨtoꞌ 
pe kuru iyesi moro iyesi tukaiꞌ, mɨrɨ awonsiꞌkɨ iꞌnai rɨ tʉwarinpanin nan eꞌma iya 
tukaiꞌ.

7 Apurɨtoꞌ winɨ Nowa esiꞌpʉ, tʉpanama aꞌtai tʉusensen pen nɨ pɨꞌ, Papa nama 
tʉuya pɨꞌ aꞌ kaaꞌpʉ iya tamʉtʉ pokon pe tepikaꞌtɨtoꞌ yau. Ikoꞌmantoꞌ winɨ apurɨtoꞌ 
yau non pon kon enoꞌmaꞌpʉ iya, eꞌtane Papa uya tanʉmʉ kuuꞌpʉ iya ipokenaꞌ pe 
eꞌnɨtoꞌ anʉnnin pe apurɨtoꞌ iya winɨ. *

8  Apurɨtoꞌ winɨ Epʉraꞌan, tʉkɨꞌmasaꞌ aꞌtai tʉutɨtoꞌ pe pata tʉpataꞌseꞌ pe itʉton yaꞌ, 
uya apurɨꞌpʉ mɨrɨpan utɨꞌpʉ, mɨrɨ yaꞌ utɨ tukaiꞌ iꞌtuiꞌma pʉra rɨ. * 9 Apurɨtoꞌ winɨ 
tʉpata oton konekaꞌpʉ iya usauroꞌnɨsaꞌ rʉꞌpʉ ipɨꞌ nono yau, kaꞌkʉran pe rɨ ɨnnon 
nɨ pata yau; taꞌporin tau ikoꞌmanpɨtʉꞌpʉ, Aisiꞌ mɨrɨ awonsiꞌkɨ Sekoꞌ pokon nɨ nɨrɨ 
ukoꞌmamʉꞌpʉ mɨrɨ kasa, mɨrɨ rɨ marɨ usauroꞌnɨsaꞌ rʉꞌpʉ ipɨꞌ eponin nan ipokon pe, * 
10 apʉne pʉra eke pata, tapon kenan, Papa nʉkonekaꞌpʉ mɨrɨ awonsiꞌkɨ inamɨꞌpʉ 
enupɨkɨrɨ tesi kon wenai.

11 Apurɨtoꞌ winɨ Epʉraꞌan, ipan pe kɨɨyiꞌ pe kuru rɨ iyenasaꞌ eꞌtane—mɨrɨ 
awonsiꞌkɨ Sera rɨ kanan eꞌtane umuꞌtan poken pʉra rɨ—toꞌ rɨ umuꞌtaꞌpʉ, apʉne 
pʉra tʉusaurokʉꞌpʉ awɨrɨ Papa esi tukaiꞌ apurɨ iya wenai. 12  Mɨrɨ kasa si pʉse rɨ 
tikin nan nɨ kaꞌpon apai, iyeriꞌsaꞌ pe rɨ teꞌsen apai rɨ, tuꞌke rɨ ipayan ton eꞌseporoꞌpʉ 
mɨrɨ, ituꞌkanoro iꞌtu poken pʉra rɨ, sirikɨ amʉꞌ kaꞌ awon kon mɨrɨ awonsiꞌkɨ wɨꞌsɨꞌ 
parau eꞌpi pon kasa rɨ. *

13  Tanporo pʉsamoro kaꞌpon amʉꞌ ukoꞌmamʉ rɨ esiꞌpʉ apurɨtoꞌ winɨ tʉumaꞌta 
kon aꞌtai rɨ. Usauroꞌnɨsaꞌ ipɨꞌ rʉꞌpʉ eporoꞌpʉ toꞌ uya pen nɨ; toꞌ uya rɨken eneꞌpʉ 
ɨnnonsiꞌkɨ mɨrɨpan ereutanʉkʉꞌpʉ toꞌ uya. Toꞌ uya ekamaꞌpʉ serɨ non esi tʉpata 
kon pe pʉra tukaiꞌ. * 14 Kaꞌpon amʉꞌ mɨrɨ tawon nan esi tʉpata kon kuru enupɨkɨrɨ 
teꞌsan pe. 15 Tʉnnɨmɨnʉ kon tʉpata kon pɨꞌ toꞌ usenuminka yau, toꞌ rɨ ennaꞌpoꞌpʉ 
nesiiꞌno. 16  Eꞌtane ruꞌku, wakʉ kuru pata, Epʉn pon enupɨkɨrɨ toꞌ esi. Mɨrɨ pe 
iyesi pɨꞌ, Papa ɨpiyɨtʉ pen nɨ, toꞌ eꞌtoꞌ iteseꞌ pɨꞌ ta aꞌtai tʉpɨꞌ, apʉne pʉra toꞌ pata 
konekasaꞌ tʉuya pɨꞌ.

17 Apurɨtoꞌ winɨ Epʉraꞌan, Papa uya tiꞌtupɨtʉ aꞌtai, uya Aisiꞌ tʉrʉꞌpʉ 
tʉuseꞌmatoꞌ ike pe. Kʉrɨ rɨ si usauroꞌnɨsaꞌ rʉꞌpʉ eponin nʉꞌpʉ esiꞌpʉ tikin 
nan nɨken tʉmu ke useꞌman pɨꞌ, * 18  Papa uya rɨ, “Aisiꞌ winɨ usauroꞌnɨsaꞌ 
kon ipɨꞌ apayan ton uyepʉ mɨrɨ,” o tasaꞌ eꞌtane. 19  Epʉraꞌan uya iꞌtu Papa 
uya rɨ Aisiꞌ iꞌmʉꞌsaꞌka imaꞌtatoꞌ apai tukaiꞌ, Papa uya rɨ si Aisiꞌ iꞌmʉꞌsaꞌkaꞌpʉ 
iyerikʉꞌpʉ apai kasa rɨ si.

20  Apurɨtoꞌ winɨ Aisiꞌ uya Sekoꞌ mɨrɨ awonsiꞌkɨ Iꞌsa pʉremaꞌpʉ mɨrɨ entaꞌ toꞌ 
ukoꞌmantoꞌ pɨꞌ. *

21 Apurɨtoꞌ winɨ Sekoꞌ uya terikʉ aꞌtai Isoseꞌ munkɨ amʉꞌ pʉremaꞌpʉ toꞌ kaisa rɨ, 
mɨrɨpan eꞌtʉnkasaꞌ tʉtekeꞌsemu putu pona uya Papa apurɨpɨtʉꞌpʉ. *

 361 IPURU 11



 

* 11:22 Iseneses 50:24‑25; Eꞌsotas 13:19 * 11:23 Eꞌsotas 2:2; 1:22 * 11:24 Eꞌsotas 2:10‑12 
* 11:28 Eꞌsotas 12:21‑30 * 11:29 Eꞌsotas 14:21‑31 * 11:30 Isaꞌsuwa 6:12‑21 * 11:31 Isaꞌsuwa 2:1‑21; 
6:22-25 *  11:32  Eseru  Aimenkanin  Nan  6:11–8:32; 4:6–5:31; 13:2–16:31; 11:1–12:7; 
1  Sanwerʉ  16:1–1  Kin  Amʉꞌ  2:11; 1  Sanwerʉ  1:1–25:1 *  11:33  Taniyerʉ  6:1‑27 
*  11:34  Taniyerʉ  3:1‑30 *  11:35  1  Kin  Amʉꞌ  17:17‑24; 2  Kin  Amʉꞌ  4:25‑37 
*  11:36  1  Kin  Amʉꞌ  22:26‑27; 2  Kʉronoꞌkʉrʉs  18:25‑26; Iseremaya  20:2; 37:15; 38:6 
* 11:37 2 Kʉronoꞌkʉrʉs 24:21 

22  Apurɨtoꞌ winɨ Isoseꞌ, aꞌko pe tʉweyu esi pɨꞌ, isaurokʉꞌpʉ Esuwerʉ amʉꞌ utɨtoꞌ pɨꞌ 
Isiꞌ apai mɨrɨ awonsiꞌkɨ tʉyɨꞌpʉ rʉꞌpʉ atoꞌ pe toꞌ uya taꞌkɨrɨꞌnokon toꞌ auroꞌkaꞌpʉ iya. *

23 Apurɨtoꞌ winɨ Mosiꞌ sanon uya onamʉꞌpʉ osorʉwau kapʉi iyentuꞌpʉ awonsiꞌkɨ, 
apʉne pʉra wakʉ pe rʉꞌkwɨ iyesi eneꞌpʉ toꞌ uya, mɨrɨpan kon esiꞌpʉ kin maimu 
pɨꞌ toꞌ enariꞌnʉmʉ pʉra rɨ. *

24 Apurɨtoꞌ winɨ Mosiꞌ esiꞌpʉ, tʉusemoꞌkasaꞌ aꞌtai, Peero ensi mʉre ta iꞌse pʉra 
tʉpɨꞌ. * 25 Papa munkɨ amʉꞌ pokon pe tʉkotaꞌmatoꞌ pe iyeꞌkuuꞌpʉ, makoi eseru yau 
poriꞌ pe tʉukoꞌmamʉ namaiꞌ akaꞌneꞌ pe rɨ. 26 Kʉrai pɨkɨrɨ sapeman nɨtoꞌ esi epeꞌkenaꞌ 
pe Isiꞌ pon mamin entai tukaiꞌ iꞌtu tʉuya ke, apʉne pʉra tepeꞌpʉ ɨnepopai tesi pɨꞌ. 
27 Apurɨtoꞌ winɨ Isiꞌ nɨmɨꞌpʉ iya, kin sakorooi pɨꞌ teꞌnamaiꞌ pʉra; saꞌman annau rɨ 
apʉne pʉra tʉusensen pen ensaꞌ tʉuya pɨꞌ. 28 Apurɨtoꞌ winɨ Toꞌ Epoi Itɨtoꞌ pɨꞌ entaꞌnan 
nɨtoꞌ tɨpiyarʉkaꞌpʉ iya. Mɨrɨ aꞌtai, mʉn paiꞌpaiꞌmatoꞌ pe mʉraꞌta wakapuri pona 
toꞌ uya ikuuꞌpʉ iya, wapiya iyentusaꞌ maꞌtanʉꞌnin uya wapiya iyentusaꞌ Esuwerʉ 
amʉꞌ mʉre maꞌtanʉkʉ namaiꞌ. * 

29 Apurɨtoꞌ winɨ Esuwerʉ amʉꞌ uya Isuweyu Parau nɨꞌkwɨrɨꞌnʉkʉꞌpʉ aꞌmun non 
poro utɨn kasa rɨ; mɨrɨ kupʉ iꞌse Isiꞌ pon kon eꞌtane, toꞌ aputaꞌpʉ. *

30 Apurɨtoꞌ winɨ Iseriꞌko wekupiri utaꞌmoꞌkaꞌpʉ, 7 kaisa rɨ wʉi iwoi Esuwerʉ amʉꞌ 
utɨpɨtʉꞌpʉ eꞌsorʉꞌmaiꞌma tʉpo. * 

31 Apurɨtoꞌ winɨ Reyapu, pʉrata pɨkɨrɨ tekumasen, wɨnɨ pʉra iyesiꞌpʉ, main awɨron 
kon pen pokon pe, apʉne pʉra, amaꞌai non ense itɨsaꞌ kon ereutanʉꞌsaꞌ iya pɨꞌ. *

32  Ɨꞌrɨ ta uya mɨrɨ entaꞌ? Uweyu pʉra man, Kitiyan pɨꞌ, Paraꞌ pɨꞌ, Sansʉn pɨꞌ, Iseꞌta 
pɨꞌ, Tepiꞌ pɨꞌ, Sanwerʉ pɨꞌ, mɨrɨ awonsiꞌkɨ puꞌkenaꞌ amʉꞌ pɨꞌ usaurokʉ weyu, * 33 apurɨtoꞌ 
winɨ esaꞌ wannɨ pe teꞌsen pata ton moꞌkapɨꞌnin nʉꞌsan, ɨsiꞌkaisa rɨ ekamʉra teꞌsan 
tʉrawasomapɨꞌnin nʉꞌsan, usauroꞌnɨsaꞌ rʉꞌpʉ ipɨꞌ epopɨꞌnin nʉꞌsan; rayan amʉꞌ 
mʉta aꞌkopɨꞌnin nʉꞌsan, * 34 apoꞌ iꞌnɨꞌpanʉꞌpɨꞌnin nʉꞌsan, supara yɨ apai iyainʉnsaꞌ 
kon; ɨꞌsɨꞌmʉra toꞌ eꞌtoꞌ enapɨꞌsaꞌ rʉꞌsan meruntɨ pe; panaꞌ pe toꞌ enapɨtʉꞌpʉ toꞌ 
usewaꞌnoma aꞌtai, mɨrɨpan kon enapɨtʉꞌpʉ ɨnnon kon soisaai amʉꞌ entai kuru. * 
35 Uriꞌsamiꞌsi amʉꞌ uya iyeriꞌsaꞌ kon tʉtonpa kon eꞌmʉꞌsaꞌkasaꞌ epopɨtʉꞌpʉ. * Tʉron 
kon kotaꞌmaꞌpʉ ipan pe tʉnonka kon iꞌse pʉra toꞌ esi pɨꞌ, wakʉ teꞌmʉꞌsaꞌkatoꞌ kon 
epotoꞌ pe tʉuyaꞌnokon teꞌsan terikʉ kon tʉpo. 36 Tʉron kon uya tʉpatakapɨtʉ kon 
moronkaꞌpʉ tariꞌpoꞌpɨtʉ kon, tʉron kon auronpɨtʉꞌpʉ parikiꞌsi taꞌ toꞌ tʉpɨtʉꞌpʉ toꞌ 
uya. * 37 Toꞌ wɨnɨꞌpʉ tɨꞌ ke; toꞌ saraꞌmoꞌpʉ saka ke aꞌsaꞌmʉyai; supara ke toꞌ wɨnɨꞌpʉ. 
Toꞌ upinimʉꞌpʉ karimeru mɨrɨ awonsiꞌkɨ kapirita piꞌpɨ ipon pe, entuꞌmaꞌ, ikotaꞌmasaꞌ 
pe eꞌneꞌ pe mɨrɨ awonsiꞌkɨ ɨri pe rɨ ikuꞌsaꞌ pe— *  38  non esiꞌpʉ wakʉ pe pʉra rɨ toꞌ 
pona. Toꞌ usarɨꞌpʉ teꞌma ke pʉra rɨ rɨmonoꞌta awɨrɨ, wʉꞌ poroꞌne rɨ, tɨꞌ euta nauꞌne 
rɨ mɨrɨ awonsiꞌkɨ non euta nauꞌne rɨ.

39 Tanporo pʉsamoro apurɨpɨtʉꞌpʉ toꞌ uya apurɨtoꞌ pɨkɨrɨ, eꞌtane ɨnʉꞌ uya rɨ ipɨꞌ 
usauroꞌnɨsaꞌ rʉꞌpʉ eporoꞌpʉ pen nɨ. 40 Papa uya mɨrɨ entaino kuru wakʉ konekasaꞌ 
uiwanoꞌ kon pe, urɨꞌnokon pokon pe rɨken toꞌ ekonekasaꞌ eꞌtoꞌ pe wakʉ pe.

Papa Uya Tʉmunkɨ Amʉꞌ Koneka Main Awɨron Kon Pe

12  Mɨrɨ pe si iyesi pɨꞌ, tuꞌke kuru rɨ kamoro iyeꞌkupʉ tʉneneꞌpʉ kon ekamanin 
nan esi pɨꞌ uwoiꞌnokon, enoꞌmapaiꞌnokon tanporon nɨ ukoꞌmanʉkʉ kon pɨꞌ 

naꞌneꞌ mɨrɨ awonsiꞌkɨ makoi upɨꞌnokon itaꞌsisaꞌ naꞌneꞌ saꞌman pe rɨ, mɨrɨ awonsiꞌkɨ 
ekaꞌtun nɨpaiꞌnokon ikupʉ uya kuru taiꞌma ekaꞌtun nɨtoꞌ iyawɨrɨ pe iyeꞌmaꞌkʉmasaꞌ 

naꞌneꞌ awɨrɨ. 2  Sises pɨꞌ uyenu kon tʉtʉse eꞌnɨpaiꞌnokon, apurɨtoꞌ piyaꞌtɨnin nʉꞌpʉ mɨrɨ 
awonsiꞌkɨ wakʉ pe ikonekanin nʉꞌpʉ, poriꞌ pe teꞌtoꞌ esi pɨꞌ tʉrau kurusuꞌ moronkanin 
nʉꞌpʉ, ɨpiyɨꞌnɨtoꞌ tʉnamaiꞌ pʉra rɨ, mɨrɨ awonsiꞌkɨ si Papa apon enwoꞌnetʉ winɨ 
iyereutaꞌpʉ. 3  Serɨ moronkaꞌpʉ iya pɨꞌ tewaꞌnoma tane tʉmakooikenaꞌ nan kaꞌpon 
amʉꞌ uya pɨꞌ ɨsenuminkatɨꞌ, ɨusetaꞌka kon namaiꞌ mɨrɨ awonsiꞌkɨ ɨyewan kon moꞌka 
auyaꞌnokon namaiꞌ.

4 Makoi yaꞌ ɨusewaꞌnoma kon eꞌsuranma yau, ɨmʉnʉ kon ennoꞌkaꞌsaꞌ auyaꞌnokon 
pʉra man. 5 Mɨrɨ awonsiꞌkɨ main, “Umunkɨ amʉꞌ,” tawon puꞌtɨkaꞌnʉꞌsaꞌ auyaꞌnokon 
ɨporiꞌmapɨꞌnin kon pe teꞌsen:

“Mooi, usennakan pe Itepuru uya main awɨron pe ɨkonekatoꞌ kʉꞌkupʉi,
ɨyewan kʉꞌmoꞌkai ɨyeseremekʉ iya aꞌtai,

 6 apʉne pʉra Itepuru kʉrɨ rɨ tʉniꞌnʉnkanʉ ton konekanin main awɨron kon pe,
mɨrɨ awonsiꞌkɨ tanporon kon tʉmu pe tʉnanʉmʉnʉ ton kotaꞌma iya,” *  p

tawon.
7 Saꞌman imoronkatɨꞌ main awɨron kon pe ɨkoneka kon pe; Papa uya enpoika 

tʉmunkɨ pe ɨweꞌtoꞌ kon pe. Ɨnʉꞌ moro mʉre esiꞌpʉ ikʉipʉnʉ nʉkonekanʉ pen 
main awɨrɨ iyeꞌtoꞌ pe? 8  Main awɨron pe tʉkonekasan pe pʉra ɨwesi kon yau (tʉron 
kon koneka koroꞌtau main awɨron pe), pʉrau pe rɨ nin ɨwesi kon mɨrɨ, iꞌnairon 
kon imunkɨ pe ɨwesi kon pen nɨ. 9 Tʉkʉipʉnʉ kenan kon urɨꞌnokon main awɨron 
pe ukonekanin kon, mɨrɨ pɨꞌ nin si toꞌ namanin nan urɨꞌnokon. Mɨrɨ entai nin si, 
Epʉn pon Kʉipʉnʉ wannɨ enaꞌ eꞌtʉn nɨtoꞌ pe iyesi mɨrɨ awonsiꞌkɨ ukoꞌman nɨtoꞌ pe! 
10 Ukʉipʉnʉ kon uya main awɨron kon pe ukoneka kon akaꞌneroꞌ pe rɨ, wakʉ pe 
tʉponaꞌnokon teꞌsen awɨrɨ; eꞌtane Papa uya main awɨron pe ukoneka kon wakʉ pe 
ukuꞌnin kon pe, wakʉ pe iyeꞌtoꞌ yau ipokon pe eꞌnɨtoꞌ pe. 11 Main awɨron pe eꞌnɨtoꞌ 
pe konekan aꞌtai wakʉ pe pona wannɨ iyesi pen nɨ, eꞌtane eꞌneꞌ pe rɨ. Eꞌtane rɨ 
emennʉꞌpʉ ipokenaꞌ awɨrɨ teꞌsen pe eꞌnɨtoꞌ, mɨrɨ awonsiꞌkɨ tʉusewankamaiꞌ pʉra 
eꞌnɨtoꞌ akʉꞌpɨꞌnʉkʉ iya kamoro iwinɨ isenupasaꞌ kon iwanoꞌ pe.

12  Mɨrɨ pe iyesi pɨꞌ, kʉkʉkʉ pe teꞌsen ɨyemekon kon mɨrɨ awonsiꞌkɨ ɨꞌsɨꞌmʉn 
ɨyeseꞌmu kon imeruntɨtanʉꞌtɨꞌ. * 13  “Ɨsiꞌkaisa rɨ aꞌta kon eꞌma ikonekatɨꞌ,” q iseꞌmesaꞌ 
pe teꞌsen utakonomapɨtʉ namaiꞌ, eꞌtane isepiꞌtɨtoꞌ pe.

Panaman Papa Nurunpanin Pe Eꞌnɨ Namaiꞌ
14 Tʉusiꞌtuiꞌ ɨkoꞌmantɨꞌ tʉusewankamaiꞌ pʉra tanporon kon kaꞌpon amʉꞌ pokon 

pe mɨrɨ awonsiꞌkɨ wakʉ pe teꞌsan pe; wakʉ pe teꞌsan pe pʉra esiiꞌma, ɨnʉꞌ yan uya 
Itepuru ene pʉra iyesi. 15 Tense eꞌtɨꞌ ɨnʉꞌ uya rɨ wakʉ nonkasaꞌ Papa uya pʉremekʉ 
namaiꞌ, mɨrɨ awonsiꞌkɨ iꞌneꞌ miꞌ rɨ kʉsaꞌtanin ekamʉn kuꞌton mɨrɨ awonsiꞌkɨ tuꞌkan 
kon maꞌtanʉꞌton pe. * 16 Entɨꞌ ɨnʉꞌ rɨ esi namaiꞌ tekumasen pe, mɨrɨ pe pʉra Papa 
iꞌtunin pe pʉra Iꞌsa kasa, tikin iteꞌkwa rɨ tentaꞌnatoꞌ epeꞌ pe irui pe tesi neporonʉ kuru 
kʉrʉpoꞌpomanin kasa. * 17 Mɨrɨ pataꞌpʉ pe, miꞌtuyatʉiꞌneꞌ kasa, serɨ si tʉpʉrematoꞌ 
eporo iꞌse iyesi aꞌtai, inurunpaꞌpʉ si. Inkuuꞌpʉ rʉꞌpʉ ennaꞌpo poken pʉra iyesiꞌpʉ, 
tʉukaranse tʉpʉrematoꞌ warinpa tane iya rɨ. r  *

18  Wʉꞌ piyaꞌ ɨuyeꞌsaꞌ kon pen taꞌpɨꞌsen mɨrɨ awonsiꞌkɨ apoꞌ nʉpoꞌtɨnʉ; ewarupɨ yaꞌ, 
ipan ewarupɨ mɨrɨ awonsiꞌkɨ panaꞌpan aꞌsetun; 19 tʉronpiꞌ uturuntoꞌ yaꞌ, mɨrɨ pe 
pʉra main usetatoꞌ yaꞌ, etanin nan eꞌtoꞌ miyarɨ ɨnetapai pʉra yaꞌ, * 20 apʉne pʉra 
tapiyoꞌmasaꞌ kon ipɨꞌ moronka tʉuyaꞌnokon poken pʉra iyesi pɨꞌ: “Oꞌ uya rɨ wʉꞌ 

aꞌpɨꞌsaꞌ pe iyesi yau, tɨꞌ ke iwɨtoꞌ pe iyesi,” s tawon. 21 Nariꞌpaꞌ rɨ iyesiꞌpʉ, Mosiꞌ uya, 
“Etʉipɨtʉ utɨtɨtɨma pɨꞌ man,” t taꞌpʉ mɨrɨ pɨꞌ.

22  Eꞌtane Sayan Wʉpʉ pona ɨuyeꞌsaꞌ kon, Epʉn pe teꞌsen Surusiran pona, 
nurɨnan Papa pataꞌseꞌ eke kuru yaꞌ. Tuꞌkan kon, tuꞌkan kon inserʉ amʉꞌ poriꞌ 
pe iyamʉrasaꞌ kon piyaꞌ ɨuyeꞌsaꞌ kon, 23  iyɨmʉrewatoꞌ ton imunkɨ amʉꞌ soꞌsii taꞌ, 
iteseꞌ iyeꞌmenukapɨꞌsaꞌ kon Epʉn po. Papa piyaꞌ ɨuyeꞌsaꞌ kon, tanporon kon eseru 
aimenkanin piyaꞌ, ipokenaꞌ kon nʉꞌsan aꞌkwarʉꞌpʉ ton ekonekasaꞌ wakʉ pe piyaꞌ, 
24 Sises emennaꞌ ekonekan nɨtoꞌ tʉneporoꞌpʉ tʉnin piyaꞌ, mʉn paiꞌpaiꞌmasaꞌ wakʉ 
pe parɨ imaimu tʉusauroꞌsen Eperʉ mʉnʉ entai. *

25 Entɨꞌ kʉrɨ tʉusauroꞌsen nurunpa auyaꞌnokon namaiꞌ. Toꞌ ainʉmʉ poken pʉra 
iyeꞌsaꞌ yau, kʉrɨ non po tʉpanamanin kon tʉnurunpaiꞌ, mɨrɨ oꞌkoiꞌ peꞌ eꞌnɨꞌnokon 
upanamanin kon Epʉn poi piyapai eraꞌtɨn nɨsaꞌnokon yau? * 26 Mɨrɨ aꞌtai, imaimu 
uya non iꞌkiꞌmaꞌpʉ, eꞌtane si serɨ pe isauroꞌsaꞌ ikupʉ tʉuya pɨꞌ, “Serɨ rɨken pe 
non nɨken iꞌkiꞌma uya pen, eꞌtane kaꞌ rɨ nɨrɨ,” u tasaꞌ iya. 27 Main ton, “Serɨ rɨken 
pe,” nɨkayaiꞌneꞌ uya ekama tʉusiꞌkiꞌmasen pe teꞌsen ama—ikaꞌsaꞌ ton pe teꞌsen—
tʉusiꞌkiꞌmasen ton pen nin si eꞌtoꞌ pe moro.

28  Mɨrɨ pe iyesi pɨꞌ, tesaꞌ ke eꞌnɨtoꞌ yau tʉusiꞌkiꞌmasen pen eporo pɨꞌ, tenki 
tapaiꞌnokon, mɨrɨ awonsiꞌkɨ Papa apurɨpɨꞌpaiꞌnokon iporiꞌmanin pe inama mɨrɨ 
awonsiꞌkɨ eke pe iꞌtutoꞌ winɨ, 29 apʉne pʉra, “Papa, iteseꞌ pɨꞌ eꞌnɨtoꞌ esi maꞌtanʉꞌnin 
apoꞌ pe rɨ,” v tasaꞌ iya.

Iuꞌmatʉ Pe Panaman Nɨtoꞌ

13  Tʉusiꞌnʉnkaiꞌ eꞌtɨꞌ ɨsitonpa pe. 2  Kɨpuꞌtɨkaꞌtʉu kaꞌkʉran amʉꞌ ereutanʉꞌtoꞌ 
pɨꞌ, mɨrɨ kuꞌnin nan tʉron kon kaꞌpon amʉꞌ uya inserʉ amʉꞌ ereutanʉkʉꞌpʉ 

mɨrɨ iꞌtuiꞌma pʉra. * 3  Parikiꞌsi taꞌ aꞌsisaꞌ kon tʉkuꞌse ɨyenu kon yau, toꞌ pokon pe 
rɨ aꞌsisaꞌ pe ɨwesi kon pe teꞌkuꞌse, mɨrɨ awonsiꞌkɨ kamoro ɨsɨ pe tʉkotaꞌmasan, 
ɨmɨrɨꞌnokon nɨ ekotaꞌma pe.

4 Tanporon kon emariꞌman nɨtoꞌ namai, mɨrɨ awonsiꞌkɨ iyemariꞌmasaꞌ kon nesii 
tʉmaimu rʉꞌpʉ kon awɨrɨ, apʉne pʉra temariꞌmasaꞌ eꞌtane iyekumasaꞌ rʉꞌpʉ mɨrɨ 
awonsiꞌkɨ tanporo tekumasan eseru aimenkatoꞌ oton Papa uya pɨꞌ. 5 Pʉrata wenai 
tʉutaꞌkwarʉkaiꞌ pʉra ɨkoꞌmantɨꞌ, ɨyenauꞌnokon naꞌneꞌ pɨꞌ rɨ teporiꞌmaiꞌ eꞌtɨꞌ, apʉne 
pʉra Papa uya,

“Ɨnɨmɨ uya pʉra kuru iyesi;
ɨnonka uya pʉra kuru iyesi,” w

tasaꞌ. * 6 Uyenu kon yau si esiiꞌma ta serɨ,
“Itepuru esi upikaꞌtɨnin pe; enariꞌnʉmʉ pʉra rɨ iyesi.

Ɨꞌrɨ pe ken kaꞌpon uya ukupʉ?” x
taꞌnokon.

7 Ɨyepuru kon amʉꞌ ikuꞌtɨꞌ ɨyenu kon yau, Papa Maimu ekamanin nʉꞌsan ɨpɨꞌnokon. Toꞌ 
ukoꞌmamʉꞌpʉ otoriꞌpɨ pɨꞌ ɨsenuminkatɨꞌ, toꞌ uya apurɨtoꞌ ipatakapɨꞌtɨꞌ. 8 Sises Kʉrai kʉrɨ 
rɨ, kʉrɨ rɨ rɨ koꞌmamiyau iyeꞌsaꞌ rʉꞌpʉ, mɨrɨ awonsiꞌkɨ serɨ pe, mɨrɨ awonsiꞌkɨ inkeroꞌ rɨ.

9 Tiꞌtuiꞌ pʉra rɨ tiꞌtupɨꞌsen pen nɨ enupan nɨtoꞌ ayanoꞌmatɨꞌnin. Wakʉ pe rɨ iyesi 
uyewan kon umeruntɨtatoꞌ pe wakʉ nonkasaꞌ ke, kiyari rɨ pɨꞌ teseru ke eꞌnɨtoꞌ winɨ 

pen, ipɨꞌ tentaꞌnasan pikaꞌtɨnin pen nɨ. 10 Moro useꞌman nɨtoꞌ apon esi ipoi kamoro 
taꞌporin tau teꞌtʉrawasomasan entaꞌnatoꞌ itau pen nɨ.

11 Useꞌman nɨtoꞌ tʉrawasomanin nan epuru uya oꞌ mʉnʉ rʉꞌpʉ arɨ Ipan Wakʉ 
Kuru Pata yaꞌ makoi kuꞌsaꞌ epeꞌpʉ pe tʉtʉsen, eꞌtane nin ipun nʉꞌpʉ poꞌtɨ ɨnnɨ 
rɨ pʉroroi apai. * 12  Mɨrɨ kasa rɨ marɨ, Sises ekotaꞌmaꞌpʉ eꞌneꞌ pe eke kuru pata 
mʉraꞌtaai pʉroroi entau, wakʉ pe tʉmunkɨ amʉꞌ ekonekatoꞌ pe tʉmʉnʉ winɨ. 
13  Utɨnpaiꞌnokon ipiyaꞌ ɨnnɨ pata apai, ipiyɨꞌnʉꞌnin pe teꞌsen moronkaiꞌ. 14 Apʉne 
pʉra serɨ yau inke tʉukoꞌmansen eke upata kon pʉra iyesi, eꞌtane tʉuyeꞌton eke 
pata enupɨkɨrɨ eꞌnɨꞌnokon serɨ.

15 Mɨrɨ pe iyesi pɨꞌ, Sises poro miyarɨ rɨ Papa enaꞌ useꞌman pe apurɨpɨꞌpaiꞌnokon—
mʉta tʉrawasooi winɨ iteseꞌ pɨꞌ tʉsauroꞌsen. 16 Wakʉ kuꞌtoꞌ auyaꞌnokon mɨrɨ awonsiꞌkɨ 
ɨtonpa kon pokon pe teꞌrepaiꞌ ɨweꞌtoꞌ kon kʉꞌpuꞌtɨkaꞌnʉꞌtʉu, serɨ warai useꞌman 
nɨtoꞌ esi Papa poriꞌmanin pe. 17 Ɨyepuru kon amʉꞌ maimu awɨrɨ eꞌtɨꞌ, toꞌ panaꞌpano 
oꞌno teꞌtʉse eꞌtɨꞌ. Apaꞌsima kon pɨꞌ toꞌ esi, tʉusekama ton kon pe Papa pana yaꞌ. 
Toꞌ maimu awɨrɨ eꞌtɨꞌ toꞌ tʉrawasooi eꞌtoꞌ pe poriꞌ pe eꞌnɨtoꞌ pe, eꞌtapeꞌneꞌ pe pʉra, 
mɨrɨ uya ɨpikaꞌtɨ kon pʉra iyesi.

18  Ina pona ɨpʉrematɨꞌ. Ina uya iꞌtu ina ewan esi wakʉ pe, ekamʉn kuꞌsaꞌ ina 
uya pʉra mɨrɨ awonsiꞌkɨ tanporon yau rɨ wakʉ pe tʉnamasan pe ɨkoꞌmanpaino 
kon pe. 19 Ɨyekamaꞌpo uya ꞌnokon kuru ɨwɨpʉrema kon pa, ɨpiyaꞌnokon ennaꞌpotoꞌ 
pe inke pʉra.

20 Tɨwɨ Papa tʉusewankamaiꞌ pʉra eꞌnɨtoꞌ esaꞌ, siyaroꞌ pe ekonekan nɨtoꞌ mʉnʉ 
poro iyeriꞌsaꞌ uyepuru kon Sises iꞌmʉꞌsaꞌkanin nʉꞌpʉ, kʉrɨ rɨ eke kuru karimeru 
amʉꞌ Paꞌsimanin, 21 ɨrepaiꞌnokon tanporon wakʉ ton ke iꞌse iyeꞌtoꞌ kupʉ kon pa, 
mɨrɨ awonsiꞌkɨ tɨwɨ uyauꞌnokon nʉtʉrawasomai tʉporiꞌmanin pe teꞌsen, Sises Kʉrai 
poro, itiwanoꞌ pe eke pe ikuꞌtoꞌ nesii, inke rɨ, inke rɨ. Amen.

22  Utonpa ton, ipan pe ɨyekamaꞌpo uya ꞌnokon apanamatoꞌ kon uya eta kon pa, 
apʉne pʉra toꞌken nʉꞌkwɨ rɨ kareta menukasaꞌ uya ɨyenaꞌnokon.

23 Iꞌtu auyaꞌnokon iꞌse eꞌaiꞌ utonpa ton Temuꞌti si nonkasaꞌ man. Serɨ pe iwa iyeꞌsaꞌ 
yau, iyaꞌkɨrɨ utɨ mɨrɨ ɨyenseꞌnokon.

24 Miyarɨ kaꞌtɨꞌ ɨyepuru kon amʉꞌ pɨꞌ mɨrɨ awonsiꞌkɨ tanporo Papa munkɨ amʉꞌ 
pɨꞌ. Kamoro Iꞌtari winon kon miyarɨ nɨkayan ɨpɨꞌnokon.

25 Wakʉ nonkasaꞌ nesii ɨpiyauꞌnokon. 

1  Isens, Papa mɨrɨ awonsiꞌkɨ Itepuru Sises Kʉrai poitorʉ winɨpaino, *
12 kaisaron kon ikoꞌ amʉꞌ tʉpataron kon koroꞌtawɨrɨ iyeꞌtaꞌnʉꞌsaꞌ kon enakan: 

Miyarɨꞌnokon.

Iꞌtun Nɨtoꞌ Mɨrɨ Awonsiꞌkɨ Iꞌtupɨꞌ Nɨtoꞌ
2  Utonpa ton, poriꞌ pe kuru eꞌtɨꞌ, tuꞌkan nɨ ɨꞌsiꞌtaino ton iꞌtupɨꞌnɨtoꞌ uyeꞌsaꞌ aꞌtai 

ɨponaꞌnokon, 3 apʉne pʉra iꞌtu auyaꞌnokon apurɨtoꞌ auyaꞌnokon iꞌtupɨꞌtoꞌ uya iyannawɨrɨ 
utɨn nɨtoꞌ kupʉ. 4 Entakatoꞌ tʉtʉrawasooi iꞌmaꞌkai, iyakʉꞌpʉsaꞌ pe mɨrɨ awonsiꞌkɨ 
iyenukaꞌsaꞌ pe ɨwesi kon pa, ɨꞌrɨ iꞌse pʉra rɨ. 5 Ipuꞌketʉ pʉra ɨtonpa kon esi yau, Papa 

Ennoꞌsaꞌ Kareta

Isens
Winɨpaino

Ekamanin
Ennoꞌsaꞌ Kareta Isens Winɨpaino esi ikuꞌtoꞌ pe auroꞌkan nɨtoꞌ amʉranʉꞌsaꞌ menukasaꞌ, 

“12 kaisaron kon ikoꞌ amʉꞌ tʉpataron kon koroꞌtawɨrɨ iyeꞌtaꞌnʉꞌsaꞌ kon enakan.” 
Imenukanin uya kɨpoꞌpoꞌnan kuru rɨ main ekamanin apurɨsaꞌ auroꞌkan nɨtoꞌ 
enpoikanin pe ikuꞌtoꞌ pe auroꞌkan nɨtoꞌ pɨꞌ, puꞌketʉ pɨꞌ mɨrɨ awonsiꞌkɨ Kʉriꞌsan pe 
eꞌnɨtoꞌ eseru mɨrɨ awonsiꞌkɨ atoꞌ. Kʉriꞌsan pe eꞌnɨtoꞌ winɨ ɨꞌsiꞌtaino pɨꞌ isauroꞌsaꞌ se 
waraiꞌnan pɨꞌ, imaminkeꞌ pe mɨrɨ awonsiꞌkɨ ɨꞌrɨ pʉra rɨ entuꞌmaꞌ rɨ eꞌnɨtoꞌ pɨꞌ, ɨri 
uya moꞌkan nɨtoꞌ, wakʉ pe atoꞌ, ɨsewarumaꞌkeꞌ pe, apurɨtoꞌ mɨrɨ awonsiꞌkɨ ikupʉ, 
ani apurɨtoꞌ, puꞌketʉ, ɨsipɨꞌ eꞌnɨ, mɨ pe eꞌkuꞌnɨtoꞌ, mɨrɨ awonsiꞌkɨ mɨ pe teꞌkuꞌsen 
pe pʉra eꞌnɨtoꞌ, tʉron kon eseru aimenka, utapurɨn nɨtoꞌ tʉusetaꞌkaiꞌ pʉra eꞌnɨtoꞌ, 
mɨrɨ awonsiꞌkɨ ɨpʉreman nɨtoꞌ pɨꞌ isauroꞌsaꞌ.

Ennoꞌsaꞌ kareta uya kuru anʉnpɨtʉ usennakan pe pʉra ikupʉ esi apurɨtoꞌ pokon 
pe, Kʉriꞌsan pe eꞌnɨtoꞌ ekareei yau.

Iyawon Ekamanin
Ekamanin (1:1)
Apurɨtoꞌ mɨrɨ awonsiꞌkɨ puꞌketʉ (1:2‑8)
Ɨꞌrɨ pʉra entuꞌmaꞌ eꞌnɨ mɨrɨ awonsiꞌkɨ mamin (1:9‑11)
Iꞌtun mɨrɨ awonsiꞌkɨ iꞌtupɨꞌnɨtoꞌ (1:12‑18)
Eta mɨrɨ awonsiꞌkɨ ikupʉ (1:19‑27)
Panaman tenu yawon ke eꞌnɨ namaiꞌ (2:1‑13)
Apurɨtoꞌ mɨrɨ awonsiꞌkɨ itʉrawasooi (2:14‑26)
Kʉriꞌsan mɨrɨ awonsiꞌkɨ iyani (3:1‑18)
Kʉriꞌsan mɨrɨ awonsiꞌkɨ non (4:1–5:16)
Iuꞌmatʉ pe ɨꞌsiꞌtaino tuꞌkan kuꞌtoꞌ pɨꞌ rɨ auroꞌkan nɨtoꞌ (5:7‑20)

 

 

* 1:1 Maꞌsiu 13:55; Maꞌ 6:3; Inkupʉꞌpʉ 15:13; Kareꞌsiya 1:19 



 

* 1:10‑11 Aisaya 40:6‑7 (LXX) 
a 1:18 wapiyaroꞌ kon inkapʉꞌsan imunkɨ amʉꞌ pe; mɨrɨ pe pʉra, imunkɨ amʉꞌ pe kuru rɨ–Kiriꞌ 
nʉmenukaꞌpʉ uya, wapiyaroꞌ kon inkapʉꞌsan ta. Main, Mosiꞌ winon uya enupan ɨꞌrɨ amʉꞌ ɨmʉrewatoꞌ 
ton mɨrɨ awonsiꞌkɨ kiyari akʉꞌpʉsaꞌ anʉmʉ eꞌsaraꞌtɨ esi Papa iwanoꞌ pe kuru rɨ, mɨrɨpan esi 
itenawon pe kuru tasaꞌ.

pɨꞌ nekamaꞌpoi, itʉnin amʉreꞌ pe pʉra esiiꞌma tanporon kon enaꞌ, irepa iya rɨ mɨrɨ, 
ipɨꞌ tʉusakorotaiꞌ pʉra. 6 Eꞌtane apurɨiꞌma nekamaꞌpoi ikasimaiꞌma pʉra, apʉne pʉra 
kʉrɨ rɨ ikasimaiꞌma ekamaꞌponin esi mɨrɨ sipaꞌsipa parau po, peseꞌtɨ nʉposiꞌmanʉ 
nʉpininpanʉ kasa. 7 Kʉrɨ rɨ kaꞌpon kʉꞌsenuminkanin ɨꞌrɨ eporo tʉuya Itepuru winɨpai 
tukaiꞌ; 8 ikasimanin pe kuru iyesi mɨrɨ, inkupʉnʉ esi mɨrɨ petenan pe pʉra.

9 Entuꞌmanin akon wannɨ neꞌkupʉi mɨ pe eke yau tesi pɨꞌ. 10 Eꞌtane imaminkeꞌ 
neꞌkupʉi mɨ pe aiko pe tenasaꞌ pɨꞌ, apʉne pʉra wanaꞌ ipʉrʉ umaꞌta kasa imaꞌtatoꞌ 
oton. 11 Apʉne pʉra wʉi enu uyepʉ punin taꞌnetʉ aꞌkɨrɨ, mɨrɨ uya iteꞌ seketanʉkʉ; 
itipʉrʉ utaꞌmoꞌka, mɨrɨ awonsiꞌkɨ itakorʉwanooi umaꞌta. Mɨrɨ kasa imaminkeꞌ 
umaꞌta tʉtʉrawasooi kupʉ iya koroꞌtau. *

12  Poriꞌ kʉrɨ rɨ kaꞌpon tiꞌtupɨꞌtoꞌ entakanin, ukoꞌman nɨtoꞌ arʉkooi, kʉron tatoꞌ 
epotoꞌ iya oton, Papa nekamaꞌpʉ kamoro tiꞌnʉnkanin nan pɨꞌ.

13  “Papa uya iꞌtupɨꞌnɨtoꞌ yaꞌ utʉsaꞌ,” kʉꞌkanin ɨnʉꞌ rɨ iꞌtupɨꞌnɨtoꞌ yaꞌ teꞌtʉsaꞌ aꞌtai, 
apʉne pʉra Papa esi iꞌtupɨꞌnin pen ɨri ke, ɨnʉꞌ rɨ iꞌtupɨꞌnin pen kʉrɨ rɨ; 14 eꞌtane kaꞌpon 
eꞌtʉrʉ iꞌtupɨꞌnɨtoꞌ yaꞌ ɨri iꞌse iyeꞌtoꞌ winɨ, mɨrɨ uya rɨ ipiꞌsikʉ mɨrɨpan eporiꞌma ɨri 
pɨꞌ. 15 Mɨrɨ aꞌtai si, ɨri iꞌse teꞌsen entusaꞌ aꞌtai, ɨri ton eseru kuꞌnin pe, mɨrɨ awonsiꞌkɨ 
si mɨrɨ ɨri ton eseru usemoꞌkasaꞌ aꞌtai, umaꞌtan nɨtoꞌ yaꞌ arɨ iya.

16 Kɨsenkuꞌtɨtʉu, utonpa ton nʉꞌkwɨ. 17 Tanporon wakʉ ton mɨrɨ awonsiꞌkɨ ipan 
nɨ wakʉ ton repan nɨtoꞌ esi kaꞌtawinɨ tʉuyeꞌsen kaꞌ aꞌkwarii Kʉipʉnʉ winɨpai, 
tʉusensimasen pen aꞌkwarʉꞌpʉ usensimapɨtʉ kasa. 18  Teseru poro neꞌnɨsaꞌ iya 
iꞌnapairon main awɨrɨ, tanporo wapiyaroꞌ kon inkapʉꞌsan imunkɨ amʉꞌ pe a usen 
nɨtoꞌ kon pe inkapʉꞌsan koroꞌtau.

Eta Mɨrɨ Awonsiꞌkɨ Ikuꞌnin Pe Eꞌnɨtoꞌ
19 Utonpa ton nʉꞌkwɨ, mɨrɨ wenai iꞌtutɨꞌ: Tɨwɨ tanporon kon kaꞌpon amʉꞌ nesii inke 

pʉra etanin nan pe, tɨnɨn pɨꞌ tʉusauroꞌsan pe, mɨrɨ awonsiꞌkɨ tɨnɨn pɨꞌ tʉusakorotasan 
pe, 20 kaꞌpon sakorooi uya Papa eꞌtoꞌ iꞌse ipokenaꞌ pe ukoꞌman nɨtoꞌ nepʉ pʉra iyesi. 
21 Mɨrɨ pe iyesi pɨꞌ, ɨri eseru mɨrɨ awonsiꞌkɨ ɨri inonkatɨꞌ eke pe ɨwoiꞌnokon naꞌneꞌ, 
mɨrɨ awonsiꞌkɨ mɨ pe teꞌkuꞌse pʉra Papa Maimu anʉntɨꞌ ɨyewan kon yaꞌ, iyeꞌpɨnkaꞌsaꞌ 
naꞌneꞌ ayauꞌnokon; main ɨpikaꞌtɨnin kon pe kuru teꞌsen.

22  Wakʉ main awɨrɨ eꞌtɨꞌ, etanin pe rɨken pʉra. Mɨrɨ aꞌtai, ɨiwanoꞌ kon pe ɨusenkuꞌtɨ 
kon pen. 23 Ɨnʉꞌ rɨ esi aꞌtai main etanin pe eꞌtane ikuꞌnin pe pʉra, kʉrɨ rɨ esi mɨrɨ kaꞌpon, 
wanamari yaꞌ temʉꞌ ennin kasa, 24 mɨrɨpan utɨ tʉuseneꞌpʉ tʉpo, inke pʉra rɨ mɨrɨ 
kasa tesi tukaiꞌ tʉuseneꞌpʉ puꞌtɨkaꞌnʉkʉ iya. 25 Eꞌtane kʉrɨ ipoi rɨ tenu tʉtʉse wakʉ 
main, moꞌkanin wannɨ ennin mɨrɨ awonsiꞌkɨ tʉukoꞌmansen serɨ kupʉ pɨꞌ tʉnetaꞌpʉ 
tʉpuꞌtɨkaꞌnʉꞌse pʉra eꞌtane ikupʉ pɨꞌ—kʉrɨ rɨ uya wakʉ epotoꞌ oton mɨrɨ tʉnkupʉnʉ yau.

26  Ɨnʉꞌ rɨ kaꞌpon esi yau Papa pokon pe tʉukoꞌmansen pe teꞌkuꞌsen pe tani 
mainanpaiꞌma pʉra, kʉrɨ rɨ usenkuꞌtɨ mɨrɨ awonsiꞌkɨ Papa pokon pe ikoꞌmantoꞌ 
napurɨnʉ esi notʉn pe rɨ. 27 Wakʉ kuru esukenan mɨrɨ awonsiꞌkɨ imakuꞌpɨ pʉn 
Papa pokon pe ukoꞌman nɨtoꞌ, Papa, ukʉipʉnʉ kon eꞌtoꞌ iꞌse esi se kasa: piyapaino 
kon mɨrɨ awonsiꞌkɨ itaanꞌpʉ imaꞌtasaꞌ kon tʉmainanpaiꞌ toꞌ usewankamatoꞌ yapai, 
ɨri serɨ non eseru uya tʉmaꞌtanʉꞌtoꞌ apai nɨrɨ teꞌmainanpa pe.

Tenu Yawon Ke Eꞌnɨ Namaiꞌno

2  Utonpa ton, aꞌkwa yawon Uyepuru kon Sises Kʉrai apurɨnin pe ɨwesi kon 
koroꞌtau, tenu yawon ke keꞌtʉu. 2  Kaꞌpon uyepʉ pe iyesi yau ayamʉrasaꞌ kon 

koroꞌtaꞌ, korʉ pun konekasaꞌ irimuui pe, wakʉ yaꞌ iyepontɨpɨꞌsaꞌ, mɨrɨ awonsiꞌkɨ 
entuꞌmanin, ɨri rɨ nin ipon nɨrɨ uyepʉ. 3  Kʉrɨ kuru wakʉ pe iyepontɨpɨꞌsaꞌ kupʉ 
auya aꞌtai wakʉ pe, “Se kuru wakʉ ayapon,” taiꞌma ipɨꞌ, entuꞌmanin pɨꞌ, “Mɨ airɨ 
eꞌsotoꞌkaꞌ,” mɨrɨ pe pʉra, “Ereutaꞌ non po uꞌta piyau,” taiꞌma. Mɨrɨ kuꞌsaꞌ auyaꞌnokon 
aꞌtai, 4 iyeꞌmenkasaꞌ kon pe pʉra peꞌ meꞌkuꞌatʉu mɨrɨ awonsiꞌkɨ eseru aimenkanin 
pe ɨyenasaꞌ kon, ipoken pʉra ɨri pe ɨusenuminka kon winɨ rɨ?

5 Etatɨꞌ, utonpa ton nʉꞌkwɨ: Papa uya peꞌ kamoro pata enu yau entuꞌmanin nan pe 
teꞌsan anʉnsaꞌ pʉra nai apurɨtoꞌ yau eke pe toꞌ eꞌtoꞌ pe mɨrɨ awonsiꞌkɨ isauroꞌsaꞌ rʉꞌpʉ, 
esaꞌ wannɨ pe teꞌtoꞌ anʉnnin pe tiꞌnʉnkanin nan eꞌtoꞌ pe? 6 Eꞌtane entuꞌmanin nan 
sapemasaꞌ auyaꞌnokon. Imaminkeꞌ ton pen peꞌ kamoro ɨkotaꞌmanin kon? Kamoro 
pen peꞌ kamoro koꞌtʉ taꞌ ɨpiꞌsiꞌnin kon? 7 Kamoro pen peꞌ kamoro eke ipɨꞌ ɨyeꞌtʉsaꞌ 
kon naꞌneꞌ eseꞌ sapema pe tʉusauroꞌsan pen?

8  Eke, Itepuru maimu iyeꞌmenukasaꞌ naꞌneꞌ itekare yau yawɨrɨ kuru ɨwesi kon 
yau, “Ɨtonpa iꞌnʉnkakɨ, mɨsiꞌnʉnkayaiꞌneꞌ kasa,” b tawon, ipoken ɨwesi kon mɨrɨ. 
9 Eꞌtane tenu yawon ke ɨwesi kon yau, aumakoita kon; Main, Mosiꞌ winon uya nin 
si amaꞌtanʉkʉ kon mɨrɨ, mɨrɨ Main iꞌkwɨꞌnin pe ɨwesi kon pɨꞌ. 10 Apʉne pʉra ɨnʉꞌ 
rɨ tanporo Main yawɨrɨ naꞌneꞌ eꞌtane rɨ itaꞌmoꞌka tikin nan yau rɨ esi mɨrɨ ɨri pe, 
tanporo rɨ iꞌkwɨꞌsaꞌ iya pe. 11 Apʉne pʉra kʉrɨ rɨ, “Iyemariꞌmasaꞌ kʉsekumankai,” c 
tawon uya rɨ marɨ, “Ɨnʉꞌ rɨ kʉꞌwɨnɨi,” d tasaꞌ esi. Iyemariꞌmasaꞌ ekumankanin pe 
pʉra rɨ ɨwesi yau, eꞌtane iwɨsaꞌ auya yau, main iꞌkwɨꞌnin pe rɨ ɨyenasaꞌ mɨrɨ.

12  Asauroꞌtɨꞌ mɨrɨ awonsiꞌkɨ ikuꞌtɨꞌ, kamo Main, moꞌkanin wannɨ yai, iteseru 
aimenkatoꞌ naimenkaton kon pe, 13 apʉne pʉra Papa uya eseru aimenka usenpoikatoꞌ 
oton usentuꞌman pe pʉra kʉrɨ isentuꞌmasaꞌ rʉꞌpʉ pen pona. Usentuꞌman uya eseru 
aimenka wapiyaꞌka mɨrɨ!

Tapurɨsen Mɨrɨ Awonsiꞌkɨ Tʉkuꞌsen
14 Wakʉ pe peꞌ iyesi, utonpa ton, kaꞌpon eꞌkupʉ yau apurɨtoꞌ esaꞌ pe eꞌtane ɨꞌrɨ rɨ 

kupʉiꞌma pʉra? Mɨrɨ warai peꞌ apurɨtoꞌ uya ipikaꞌtɨ? 15 Utonpa kon, warawoꞌ mɨrɨ pe 
pʉra uriꞌsan esi yau ipon pʉra, mɨrɨ awonsiꞌkɨ wʉi kaisa rɨ inanʉmʉnʉ itiꞌkiyari pʉra, 
16 ɨtonpa kon uya ta pe iyesi yau ipɨꞌ, “Enta, wakʉ pe eꞌkɨ ukayaiꞌ ɨpɨꞌ; ikomiꞌ pe pʉra 
ɨkoꞌmankɨ, wakʉ pe mataꞌreꞌtɨiꞌ,” eꞌtane ɨꞌrɨ kupʉiꞌma pʉra rɨ iꞌse iyeꞌtoꞌ pɨꞌ, wakʉ pe peꞌ 
iyesi? 17 Mɨrɨ kasa rɨ, apurɨtoꞌ esi, ikupʉ uya isakonʉꞌtɨ pʉra iyesi yau, iyeriꞌsaꞌ pe rɨ iyesi.

18  Eꞌtane tʉron nɨ uya ta poken iyesi, “Apurɨtoꞌ esaꞌ pe ɨwesi; ikuꞌtoꞌ esaꞌ pe esi,” ta.
Eꞌtane ta uya nin, “Anapurɨnʉ ikupʉiꞌma pʉra enpoikakɨ uyenaꞌ, mɨrɨ awonsiꞌkɨ 

unapurɨnʉ ikupʉiꞌma enpoikatoꞌ pe uya ɨyenaꞌ,” tasaꞌ. 19 Apurɨ auya moron tikin nan 
nɨ Papa. Oso! Mɨrɨ rɨ marɨ apurɨnin nan kamoro ɨri aꞌkwarʉ ton, ɨsiꞌnʉkʉiꞌma ipɨꞌ.

20 Iyaꞌkwarʉ pʉnon ɨmɨrɨꞌnokon! Ɨniꞌtupai peꞌ meꞌatʉu apurɨtoꞌ ikupʉiꞌma pʉra 
eꞌnɨ esi notʉn pe? e 21 Utamokori kon peꞌ Epʉraꞌan pɨꞌ ipokenaꞌ eꞌ taꞌpʉ pen peꞌ 
inkupʉꞌpʉ wenai Aisiꞌ tʉmu tʉsaꞌ iya aꞌtai, Papa enaꞌ useꞌman nɨtoꞌ apon po? * 22  Ene 
auyaꞌnokon inapurɨnʉ mɨrɨ awonsiꞌkɨ inkupʉnʉ eꞌtʉrawasomaꞌpʉ ɨsiꞌkaisa rɨ, mɨrɨ 
awonsiꞌkɨ inkupʉnʉ uya nin si inapurɨnʉ enukaꞌnʉꞌsaꞌ mɨrɨ. 23 Mɨrɨ awonsiꞌkɨ itekare 
iyeꞌmenukasaꞌ nin si utaꞌkuꞌtɨsaꞌ, “Epʉraꞌan uya Papa apurɨꞌpʉ, mɨrɨ pɨꞌ nin si ipokenaꞌ 
pe teꞌsen ta,” f mɨrɨ awonsiꞌkɨ Papa tonpa tukaiꞌ esaꞌsaꞌ naꞌneꞌ. 24 Ene auyaꞌnokon 
kaꞌpon koneka Papa uya wakʉ pe inkupʉnʉ winɨ, inapurɨnʉ winɨ rɨken pen.

25 Mɨrɨ kasa rɨ, Reyapu, ekumanpɨꞌ teꞌsen pɨꞌ ipokenaꞌ eꞌ taꞌpʉ inkupʉꞌpʉ wenai, 
amaꞌai non enseꞌna itɨsaꞌ kon apontɨsaꞌ iya aꞌtai, mɨrɨpan kon ennokoꞌpʉ iya tʉron 

nɨ awɨrɨ pɨꞌ pen peꞌ? * 26 Pun, iyaꞌkwarʉ pʉn esi iyeriꞌsaꞌ pe kasa, apurɨtoꞌ tʉkuꞌsen 
aꞌkɨrɨ pʉra esi iyeriꞌsaꞌ pe rɨ.

Ani, Tenupansen Pen Nɨ

3  Utonpa ton, tiꞌsa amʉꞌ pe esi iꞌse keꞌtʉu, apʉne pʉra urɨꞌnokon enupanin nan 
pe teꞌsan eseru aimenkatoꞌ oton mɨrɨ ipan pe ɨsɨ pe. 2  Tanporo tuꞌkan yau rɨ 

tʉutaꞌmoꞌkasan urɨꞌnokon. Ɨnʉꞌ rɨ esi yau ipoken pʉra teꞌsen pe pʉra tʉusaurokʉ 
yau, wakʉ pe kuru iyesi mɨrɨ, tʉpun nɨ si esaꞌ pe iyesi.

3 Kaware mʉta yaꞌ itewa pʉꞌkʉ tʉsaꞌ aꞌtai, umaimu kon awɨrɨ iyeꞌtoꞌ pe, tanporo 
rɨ kaware raꞌtɨ mɨrɨ. 4 Mɨrɨ pe pʉra eke kanau amʉꞌ pɨꞌ iꞌtutɨꞌ. Eke ton pe rɨ iyeꞌtane, 
panaꞌpan nɨ aꞌsetun narɨnʉ pe, aiko rɨ eꞌseꞌtɨnin uya eꞌseꞌtɨ, anin eꞌtoꞌ iꞌse awɨrɨ itɨtoꞌ 
pe. 5 Mɨrɨ kasa si ani aiko rɨ pun pʉꞌkʉ esi, eꞌtane eke pe tʉutapurɨsen. Ɨsenuminkatɨꞌ 
eke rɨ yuꞌ epoꞌtɨ pɨꞌ aiko rɨ apoꞌ eꞌsirinkasaꞌ ke. 6 Ani rɨ marɨ esi apoꞌ pe, eke pe rɨ ɨri 
yen pe rɨ iyesi upun kon pʉꞌkʉ pe. Tanporo rɨ kaꞌpon aꞌsiꞌsaꞌ iya, ikoꞌmantoꞌ eseru 
rɨ epoꞌtɨtoꞌ pe ikupʉ iya, mɨrɨ awonsiꞌkɨ iyepoꞌtɨ rɨ apoꞌ, ekotaꞌman pataꞌseꞌ yau.

7 Tanporon kon nɨ oꞌ amʉꞌ, toron amʉꞌ, ene amʉꞌ mɨrɨ awonsiꞌkɨ parau kawon kon 
nɨ ene amʉꞌ, moroꞌ amʉꞌ rɨ esi tenupansan pe, mɨrɨpan kon nɨ enupankasaꞌ kaꞌpon 
uya, 8  eꞌtane ɨnʉꞌ uya rɨ ani enupanka pʉra iyesi. Tereutasen pen nɨ ɨri pe kuru rɨ 
iyesi, eke pe rɨ eriꞌnʉꞌkanin paisin yen pe iyesi.

9 Ani ke uyepuru kon mɨrɨ awonsiꞌkɨ ukʉipʉnʉ kon apurɨpɨtʉ, mɨrɨ awonsiꞌkɨ mɨrɨ 
ke rɨ kaꞌpon amʉꞌ paꞌnʉkʉ, Papa waraino kon pe ikaꞌsaꞌ kon. * 10 Mɨrɨ rɨ mʉta apai 
apurɨpɨꞌtoꞌ mɨrɨ awonsiꞌkɨ eꞌpaꞌnʉꞌnɨtoꞌ epaꞌka. Utonpa ton, serɨ kʉseꞌkuꞌnin! 11 Asaꞌrɨ 
rɨ marɨ peꞌ wakʉ mɨrɨ awonsiꞌkɨ ineꞌneꞌ g tuna epaꞌka poken nai mɨrɨ rɨ marɨ tuna 
epaꞌkatoꞌ euta yai? 12  Utonpa ton, piꞌ eꞌ peꞌ epeta poken nai areꞌ pe, mɨrɨ pe pʉra kʉreꞌ 
eꞌ peꞌ epeta poken nai piꞌ pe? Ineꞌneꞌ pe tepaꞌkasen tuna uya wakʉ enpaꞌka pen nɨ nɨrɨ.

Asaꞌron Tʉponaron Ipuꞌketʉ
13 Ɨnʉꞌ nai puꞌkenaꞌ mɨrɨ awonsiꞌkɨ itoꞌkaꞌnʉꞌnin ɨꞌkoroꞌtauꞌnokon? Tɨwɨ nenpoikai 

wakʉ pe tʉukoꞌmantoꞌ eseru ke, mɨ pe teꞌkuꞌse pʉra tʉnkupʉnʉ ke ipuꞌketʉ winɨpai 
tʉuyeꞌsen. 14 Eꞌtane ɨsɨ pe ɨyɨkɨntatoꞌ kon, amʉreꞌ pe ɨweꞌtoꞌ kon esi yau ɨyewan kon 
yau, ipɨꞌ katapurɨtʉu, mɨrɨ pe pʉra iꞌnapairon pɨꞌ kasi kʉkatʉu. 15 Mɨrɨ waraino rɨ 
ipuꞌketʉ uꞌtɨ pʉra iyesi Epʉn poi, eꞌtane non winon nɨ, iyaꞌkwarʉ pen nɨ, Makoi 
winon nɨ. 16 Ɨkɨntan nɨtoꞌ mɨrɨ awonsiꞌkɨ amʉreꞌ pe eꞌpai eꞌnɨtoꞌ yau, ɨsiporo pʉra 
eꞌnɨtoꞌ, tanporon nɨ ɨri rɨ kuꞌtoꞌ eporo mɨrɨ, mɨrɨ yau.

17 Eꞌtane ipuꞌketʉ, Epʉn poi tʉuyeꞌsen esi mɨrɨ wapiya kuru esukenan nɨ, mɨrɨ 
awonsiꞌkɨ tʉusewankamaiꞌ pʉra eꞌnɨtoꞌ, tʉusiꞌnʉnkasen, tʉron kon ennin, main 
awɨron nɨ, ɨsentuꞌkenaꞌ rɨ, eke rɨ wakʉ kuꞌnin, teꞌmenkasen pen nɨ, mɨrɨ awonsiꞌkɨ 
iꞌnapairon nɨ. 18  Tʉusewankamaiꞌ teꞌsan iꞌnɨꞌpanʉꞌpɨꞌnin nan, usewankaman nɨtoꞌ 
yau pʉra teꞌpɨnsan uya ipoken eꞌnɨtoꞌ akʉꞌpʉsaꞌ anʉmʉ.

Papa Enaꞌ Eꞌnonkatɨꞌ

4  Ɨꞌrɨ uya epantaꞌman ɨsipɨꞌ eꞌnɨ emapuꞌtɨ ɨꞌkoroꞌtauꞌnokon? Ipan pe iꞌse ɨweꞌtoꞌ 
kon ayauꞌnokon naꞌneꞌ usewaꞌnoman pɨꞌ yapai peꞌ iyepʉ pen mɨ? 2  Ɨꞌrɨ rɨ iꞌse 

ɨwesi kon eꞌtane eporo auyaꞌnokon pʉra iyesi. Iwenai ɨyeꞌwɨnɨ kon mɨrɨ awonsiꞌkɨ 
ɨꞌrɨ rɨ enkuui pe ɨwesi kon, eꞌtane iꞌse ɨweꞌtoꞌ kon eporo auyaꞌnokon poken pʉra 
iyesi. Ɨsipɨꞌ ɨwesi kon mɨrɨ awonsiꞌkɨ ɨyepantaꞌma kon. Eporo auyaꞌnokon pʉra iyesi, 
apʉne pʉra Papa pɨꞌ ekamaꞌpo auyaꞌnokon pʉra iyesi pɨꞌ. 3 Ekamaꞌpo auyaꞌnokon 
aꞌtai, eporo auyaꞌnokon pʉra iyesi, apʉne pʉra ɨri pe iteseru esiiꞌma ekamaꞌpo 
auyaꞌnokon, ɨneporoꞌpʉ kon maꞌtanʉkʉ ke ipan pe iꞌse ɨweꞌtoꞌ kon nɨ kupʉ pɨꞌ.

h 4:5 Iyaꞌkwarʉ uyauꞌnokon ikoꞌmantoꞌ pe inkupʉꞌpʉ esi tiwanoꞌ pe rɨken uiꞌseꞌnokon; mɨrɨ pe pʉra, 
Papa esi itaꞌkwarʉ uyauꞌnokon ikoꞌmantoꞌ pe tʉnkaaꞌpʉ iꞌse tiwanoꞌ pe rɨken.
i 4:6 Ipuꞌketʉ 3:34 (LXX)
* 4:14 Ipuꞌketʉ 27:1 * 5:3 Maꞌsiu 6:19 * 5:4 Isuꞌtaronomi 24:14‑15 

4 Ɨmɨrɨꞌnokon temariꞌmasaꞌ kon eꞌtane tekumasan waraino kon kaꞌpon amʉꞌ, iꞌtu 
auyaꞌnokon pʉra peꞌ iyesi, orʉ kupʉ auyaꞌnokon ɨtonpa kon pe aꞌtai, Papa ewarumaꞌtɨ 
auyaꞌnokon pe iyesi? Ɨnʉꞌ rɨ orʉ tonpa pe eꞌpaino ena mɨrɨ Papa eyaton pe. 5 Mɨrɨ 
pe pʉra ɨusenuminka kon nɨ katɨ iyeꞌmenukasaꞌ Papa Maimu uya ta iwenai pʉra rɨ, 

“Iyaꞌkwarʉ uyauꞌnokon ikoꞌmantoꞌ pe inkupʉꞌpʉ esi tiwanoꞌ pe rɨken uiꞌseꞌnokon,” h 
tukaiꞌ? 6  Eꞌtane eke pe miyarɨ parɨ wakʉ nonkasaꞌ iya uponaꞌnokon. Mɨrɨ pɨꞌ, 
iyeꞌmenukasaꞌ Papa Maimu uya ta,

“Papa uya mɨ pe teꞌkuꞌsen ewarumaꞌtɨ,
eꞌtane mɨ pe teꞌkuꞌsen pen pona wakʉ nonkasaꞌ tʉrʉ iya,” i

ta iya.
7 Mɨrɨ pɨꞌ si, Papa enaꞌ eꞌnonkatɨꞌ. Makoi iwaꞌkʉꞌtɨꞌ, mɨrɨpan ainʉntoꞌ pe 

ɨpiyapaiꞌnokon. 8  Aꞌko pe Papa piyaꞌ ɨsiꞌtɨꞌ, aꞌko pe ɨpiyaꞌnokon iyeꞌtoꞌ pe. Ɨyemiyatʉ 
kon ikumiꞌtɨꞌ, tʉmakooikenaꞌ nan kaꞌpon amʉꞌ, mɨrɨ awonsiꞌkɨ ɨyewan kon ikorʉkatɨꞌ, 
ikasimanin yeꞌ ton kuru. 9 Ayaꞌkwarʉ kon tainʉnpaiꞌ mɨrɨ awonsiꞌkɨ tʉutaꞌkwarʉpɨꞌse, 
tʉukɨꞌpɨꞌnʉnpɨꞌse akarantɨꞌ. Autaꞌkɨrɨtoꞌ kon ensimatɨꞌ tʉutaꞌkwarʉpɨꞌse ukaran nɨ 
pe, poriꞌ pe ɨweꞌtoꞌ kon ipan pe ɨusewankonoꞌma kon pe. 10 Mɨ pe teꞌkuꞌsen pe pʉra 
enatɨꞌ Itepuru rau, ayanʉntoꞌ kon pe iya.

11 Utonpa ton, ɨtonpa kon pɨꞌ ɨri pe isapema pe tʉusauroꞌse pʉra eꞌtɨꞌ. Ɨnʉꞌ rɨ ɨri pe 
isapema pe tʉtonpa pɨꞌ tʉusauroꞌsen, mɨrɨ pe pʉra iteseru aimenkanin usaurokʉ 
main, Mosiꞌ winon pɨꞌ ɨri pe isapema pe mɨrɨ awonsiꞌkɨ iteseru aimenka iya. Main 
eseru aimenka auya aꞌtai, iyawɨrɨ ɨwesi pen mɨrɨ, eꞌtane iteseru aimenkatoꞌ auya 
po ɨyereuta. 12  Moro tikin nan nɨken Main tʉnin mɨrɨ awonsiꞌkɨ iteseru aimenkanin 
esi, kʉrɨ rɨ kʉrɨ rɨ tʉmeruntɨrʉ kenan ipikaꞌtɨtoꞌ ike mɨrɨ awonsiꞌkɨ imaꞌtanʉꞌtoꞌ ike. 
Eꞌtane si ɨmɨrɨ—ɨnʉꞌ pe ɨwesi ɨtonpa eseru aimenka pa?

Awanapairon Pɨꞌ Utapurɨn
13 Apʉne etatɨꞌ, ɨmɨrɨꞌnokon, “Serɨ pe, mɨrɨ pe pʉra awanapai rɨ se pata, mɨrɨ pe 

pʉra mɨ pata yaꞌ utɨn mɨrɨ, tikin nɨ wʉipiya ennoꞌseꞌna mɨrɨ yau, pʉrata epotoꞌ 
kupʉ pɨꞌ mɨrɨ awonsiꞌkɨ pʉrata eporo pɨꞌ,” tawon nan kon. 14 Iꞌtu auyaꞌnokon pʉra 
rɨ iyesi ɨꞌrɨ eꞌkupʉ awanapai rɨ tukaiꞌ. Ɨꞌrɨ mɨ ɨukoꞌmantoꞌ kon? Ɨmɨrɨꞌnokon esi 
kapuruꞌ pe, akaꞌneꞌ pe rɨ tʉusenpoikasen mɨrɨ awonsiꞌkɨ tapasen kasa. * 15 Eꞌtane 
ruꞌku, “Itepuru eseru pe iyesi yau, se, mɨrɨ pe pʉra mɨ kupʉ pɨꞌ, ukoꞌman nɨꞌnokon 
mɨrɨ,” tatoꞌ auyaꞌnokon pe iyesi. 16 Naꞌneꞌ nin esi, mɨ pe ɨyeꞌkupʉ kon mɨrɨ awonsiꞌkɨ 
autapurɨ kon. Tanporo serɨ waraino utapurɨn esi ɨri pe. 17 Ɨnʉꞌ rɨ, wakʉ tʉnkupʉnʉ 
iꞌtunin, ikupʉ iya pʉra naꞌneꞌ umakoita mɨrɨ.

Imaminkeꞌ Ton Panamatoꞌ

5  Apʉne etatɨꞌ, ɨmɨrɨꞌnokon imaminkeꞌ ton, akarantɨꞌ mɨrɨ awonsiꞌkɨ 
tʉukɨꞌpɨꞌnʉnpɨꞌse akarantɨꞌ, apʉne pʉra usewankaman nɨtoꞌ uyeꞌnɨ pɨꞌ man 

ɨponaꞌnokon. 2  Ɨimamin kon aꞌmotasaꞌ man, ene amʉꞌ uya ɨpon kon ɨꞌsaꞌ man. 
3  Ɨkorʉʉi kon mɨrɨ awonsiꞌkɨ ɨsirʉpaai kon ukaranpɨꞌsaꞌ man. Serɨ ikaranpɨꞌsaꞌ uya 
apaꞌnʉkʉ kon mɨrɨ, mɨrɨ awonsiꞌkɨ ɨpun kon anɨ iya apoꞌ kasa. Eke pe kuru ɨimamin 
kon amʉranʉꞌsaꞌ auyaꞌnokon serɨ iweyu ton uꞌmatʉ yau. * 4 Entɨꞌ! Amainarʉ kon 
yau iyeꞌtʉrawasomasaꞌ kon epeꞌpʉ, toꞌ eꞌmaꞌpʉ auyaꞌnokon pʉra naꞌneꞌ ike ukaran 
nɨ pɨꞌ man apaꞌnʉkʉ kon pe. Ɨiꞌkiyari kon akʉꞌpʉsaꞌ anʉnnin nʉꞌsan ukaramʉ uya 
Meruntɨ pe kuru teꞌsen yeꞌ Itepuru pana eposaꞌ man. * 5 Ɨukoꞌmansaꞌ kon man serɨ 
non po eke pe rɨ ɨimamin kon tepose, mɨrɨ awonsiꞌkɨ ipan pe iꞌse ɨweꞌtoꞌ kon kupʉ 

j 5:5 ɨwɨnɨ kon weyu aꞌtaino pe; mɨrɨ pe pʉra, entaꞌnan weyu aꞌtaino kasa.
*  5:11  Isopu  1:21‑22; 2:10; Eren  103:8 *  5:12  Maꞌsiu  5:34‑37 *  5:14  Maꞌ  6:13 
* 5:17 1 Kin Amʉꞌ 17:1; 18:1 * 5:18 1 Kin Amʉꞌ 18:42‑45 * 5:20 Ipuꞌketʉ 10:13; 1 Piꞌta 4:8 

pɨꞌ. Ɨyekaꞌpɨꞌsaꞌ kon ɨwɨnɨ kon weyu aꞌtaino pe. j 6 Ɨri kuꞌnin nʉꞌsan pen nɨ enoꞌmaꞌpʉ 
mɨrɨ awonsiꞌkɨ tʉꞌkaꞌpʉ auyaꞌnokon, ɨyewaꞌnomanin kon pokenaꞌ nan pen nɨ.

Tʉusetaꞌkaiꞌ Pʉra Eꞌnɨtoꞌ
7 Mɨrɨ pɨꞌ si, tʉusetaꞌkaiꞌ pʉra eꞌtɨꞌ, utonpa ton, Itepuru uyepʉ pʉꞌkʉ pona rɨ. 

Apʉne temainaꞌtɨsen entɨꞌ: tenuriꞌsen non uya epeꞌkenaꞌ kiyari epetanʉkʉ enupɨkɨrɨ, 
tʉusetaꞌkaiꞌ pʉra teꞌsen tuna eꞌsaraꞌtɨ mɨrɨ awonsiꞌkɨ tuna iuꞌmatʉ yawon enupɨkɨrɨ. 
8  Ɨmɨrɨꞌnokon nɨrɨ tʉusetaꞌkaiꞌ pʉra eꞌtɨꞌ, panaꞌ pe eꞌsotoꞌkatɨꞌ, apʉne pʉra aꞌko pe 
Itepuru uyeꞌtoꞌ man. 9 Ɨtonpa kon pɨꞌ teꞌnaipɨꞌse pʉra, utonpa ton, ɨyeseru kon kuru 
nin aimenka mɨrɨ. Eseru aimenkanin man mʉraꞌta nau rɨ iyeꞌsotoꞌkasaꞌ!

10 Utonpa ton, tʉusetaꞌkaiꞌ pʉra eꞌnɨtoꞌ entoꞌ ipɨꞌ ɨsɨ moronka aꞌtaino pe, puꞌkenaꞌ 
amʉꞌ entɨꞌ, isauroꞌsaꞌ kon Itepuru eseꞌ yau. 11 Miꞌtuyatʉiꞌneꞌ kasa rɨ, ipʉremasaꞌ 
pe toꞌ esi ta, kamoro imoronkanin nʉꞌsan pɨꞌ. Isopu uya imoronkasaꞌ rʉꞌpʉ etasaꞌ 
auyaꞌnokon, mɨrɨ awonsiꞌkɨ iuꞌmatʉ pe eneꞌpʉ Itepuru nʉkupʉꞌpʉ rʉꞌpʉ. Itepuru 
esi eke pe tʉusentuꞌmasen mɨrɨ awonsiꞌkɨ aiko tawon nɨ. *

12  Mɨrɨ entai kuru, utonpa ton, ɨnkuꞌton kon pɨꞌ ausaurokʉ kon aꞌtai Epʉn 
kʉsesaꞌtʉu, mɨrɨ pe pʉra non nɨ, mɨrɨ pe pʉra ɨꞌrɨ rɨ. Tɨwɨ, “Ewaiꞌ,” tatoꞌ auyaꞌnokon 
nesii, ewaiꞌ pe rɨ; “Kane,” tatoꞌ auyaꞌnokon nesii, kane pe rɨ, ɨyenoꞌma kon kuru 
nin mɨrɨ. *

Apurɨtoꞌ Yau Ɨpʉreman Nɨtoꞌ
13  Ɨtonpa kon nɨ naꞌkɨ nai ekamʉn yau? Tɨwɨ nɨpʉremai. Ɨnʉꞌ rɨ peꞌ nai poriꞌ pe? 

Tɨwɨ apurɨpɨꞌtoꞌ eremu yai nʉserenkai. 14 Ɨtonpa kon nɨ naꞌkɨ nai takuruꞌke? Tɨwɨ 
soꞌsi epuru ton kɨꞌmai tʉpona toꞌ ɨpʉrematoꞌ pe, mɨrɨ awonsiꞌkɨ tʉkarapaimatoꞌ 
pe Itepuru eseꞌ yau. * 15 Apurɨtoꞌ yau iyɨpʉremasaꞌ uya takuruꞌkenan epiꞌtɨ mɨrɨ; 
Itepuru uya rɨ iꞌmʉꞌsaꞌka. Imakoitasaꞌ pe iyesi yau, ipɨꞌ rɨ usentuꞌman. 16 Mɨrɨ pe 
iyesi pɨꞌ, ɨtonpa kon pɨꞌ rɨ amakooi kon ekamatɨꞌ, mɨrɨ awonsiꞌkɨ ɨtonpa kon pona 
rɨ ɨpʉrematɨꞌ, ɨusepiꞌtɨ kon pa. Ipokenaꞌ eꞌ pe teꞌsen kaꞌpon ɨpʉrema esi mɨrɨ ipan 
pe meruntɨ pe mɨrɨ awonsiꞌkɨ tʉwotoriꞌpɨ ke.

17 Iraisa esiꞌpʉ kaꞌpon uwaraiꞌnokon nɨ. Iyɨpʉremaꞌpʉ tʉutaꞌkwarʉpɨꞌse, tuna uyepʉ 
pʉra iyeꞌtoꞌ pe, tuna uyepʉ pʉra si iyesiꞌpʉ non amankanin pe osorʉwawon pona 
aꞌsaꞌmʉyai wʉipiya airɨ rɨ. * 18  Iyɨpʉremakaaꞌpʉ kanan, mɨrɨ aꞌtai kaꞌ awonsiꞌkɨ si 
tuna uyeeꞌpʉ, mɨrɨ awonsiꞌkɨ si non uya kiyari epetanʉkʉꞌpʉ. * 19 Utonpa ton, tikin 
nɨ rɨ ɨtonpa kon utanoꞌma pe iyesi yau iꞌnapairon apai, mɨrɨ awonsiꞌkɨ tʉron nɨ uya 
inaꞌpo, 20 se nesii ɨyenu kon yau: Ɨnʉꞌ uya rɨ tʉmakooikenan naꞌpo ipokenan pen apai 
uya ipikaꞌtɨ mɨrɨ imaꞌtatoꞌ apai, mɨrɨ awonsiꞌkɨ tuꞌkan nɨ makooi nɨpontɨ iya mɨrɨ. * 

1  Sises Kʉrai ekareei ekamaiꞌ ennoꞌsaꞌ, Piꞌta, winɨpaino,
Iyeꞌtaꞌnʉꞌsaꞌ kon, kaꞌkʉran amʉꞌ non awɨron kon Pontas, Kareꞌsiya, Kaꞌpatoꞌsiya, 

Eisa Mʉreꞌpʉ mɨrɨ awonsiꞌkɨ Piꞌtiniya pon kon, Papa nanʉmʉꞌsan enakan, 2  Papa, 
Ikʉipʉnʉ nanʉmʉꞌsan pena rɨ, Itaꞌkwarʉ eꞌtʉrawasoma winɨ inkonekaꞌsan wakʉ 
pe, Sises Kʉrai mʉnʉ eꞌpasinpasinma ke mɨrɨ awonsiꞌkɨ imaimu awɨron kon pe:

Tɨwɨ wakʉ nonkasaꞌ mɨrɨ awonsiꞌkɨ tʉusewankamaiꞌ pʉra eꞌnɨtoꞌ nesii ɨpiyauꞌnokon 
miyarɨ rɨ.

Papa Apurɨpɨtʉ Nurɨnan Pe Eꞌkuꞌnɨtoꞌ Esi Pɨꞌ
3  Apurɨpɨꞌtoꞌ nesii, Papa, uyepuru kon Sises Kʉrai Kʉipʉnʉ iwanoꞌ pe! Eke pe 

ɨsentuꞌkenaꞌ pe tesi pɨꞌ urepasaꞌ iya ꞌnokon emennaꞌ pe entun nɨtoꞌ ke nurɨnan 
eꞌkuꞌnɨtoꞌ yaꞌ Sises Kʉrai eꞌmʉꞌsaꞌkasaꞌ terikʉꞌpʉ apai poro, 4 Papa nʉkupʉꞌpʉ uiwanoꞌ 
kon pe epotoꞌ yaꞌ Epʉn po nenkurunpayaiꞌneꞌ, iyenkɨꞌsɨimuꞌna pʉra, iyaꞌmota pʉra, 
imaꞌta pʉra rɨ iyesi mɨrɨ yau. 5 Apurɨtoꞌ auyaꞌnokon poro, Papa meruntɨrʉ uya 

Wapiyaroꞌ Kareta

Piꞌta
Winɨpaino

Ekamanin
Wapiyaroꞌ Kareta Piꞌta Winɨpaino usennoꞌsaꞌ Kʉriꞌsan amʉꞌ enaꞌ, “Papa nanʉmʉꞌsan 

kaꞌpon amʉꞌ” tukaiꞌ tesaꞌsan, iyeꞌtaꞌnʉꞌsaꞌ kon wʉi enu uyepʉ enwoꞌnetʉ winɨkʉiꞌ 
Eisa Mʉreꞌpʉ pɨꞌ. Eke kuru imenukatoꞌ ipɨkɨrɨ esi, imenu ennin nan poriꞌmanin 
pe, kamo ɨsɨ pe tʉkotaꞌmatoꞌ kon mɨrɨ awonsiꞌkɨ eꞌneꞌ moronka pɨꞌ naꞌneꞌ nan 
apurɨtoꞌ toꞌ uya wenai. Imenukanin uya tʉnmenukaꞌpʉ ennin nan emiyaꞌpontɨ 
wakʉ Sises Kʉrai ekareei pɨꞌ, iyeriꞌtoꞌ, iyeꞌmʉꞌsaꞌkatoꞌ mɨrɨ awonsiꞌkɨ tʉuyeꞌtoꞌ pɨꞌ 
isauroꞌsaꞌ rʉꞌpʉ toꞌ eꞌkuꞌtoꞌ ke toꞌ repa. Serɨ weyu yau nin si toꞌ uya eꞌneꞌ moronkatoꞌ 
tʉuyaꞌnokon anʉntoꞌ pe mɨrɨ awonsiꞌkɨ imoronkatoꞌ pe, iꞌtuiꞌma apurɨtoꞌ tʉuyaꞌnokon 
peꞌ esi iꞌnapairon pe tukaiꞌ tiꞌtu kon tukaiꞌ, mɨrɨpan kon eꞌmatoꞌ oton, “Sises Kʉrai 
usenpoika weyu aꞌtai” (1:7).

Ekamʉn yau toꞌ esi koroꞌtau toꞌ poriꞌmapɨtʉ tʉuya pokon pe, imenukanin uya 
tʉnmenukaꞌpʉ ennin nan apiyontɨ toꞌ ukoꞌmantoꞌ pe Kʉrai iwanoꞌ ton kaꞌpon amʉꞌ pe.

Iyawon Ekamanin
Ekamanin (1:1-2)
Papa uya pikaꞌtɨn nɨtoꞌ pɨꞌ emiyaꞌpontɨn (1:3‑12)
Auroꞌkan wakʉ pe iteseru ukoꞌman nɨtoꞌ pe (1:13–2:10)
Kʉriꞌsan pe eꞌnɨ tʉrawasooi eꞌneꞌ moronka aꞌtai (2:11–4:19)
Kʉriꞌsan pe eꞌnɨ eꞌtoꞌ mɨ pe teꞌkuꞌsen pe pʉra mɨrɨ awonsiꞌkɨ iyapiyoꞌ pe (5:1‑11)
Iuꞌmatʉ (5:12‑14)

 



 

a 1:16 Ripaitiꞌkas 11:44‑45; 19:2; 20:7
b 1:22 Tʉron nɨ imenukasaꞌ ton uya, wakʉ ɨyewan kon apai ta.
c 1:24-25 Aisaya 40:6‑8

awapuꞌtɨ kon epikaꞌtɨn nɨtoꞌ uyepʉ pʉꞌkʉ pona, iyekonekasaꞌ naꞌneꞌ usenpoikan pɨꞌ 
pata weyu uꞌmaꞌsaꞌ aꞌtai. 6 Mɨrɨ pe iyesi pɨꞌ, poriꞌ pe eꞌtɨꞌ, akaꞌneꞌ pe rʉꞌkwɨ rɨ tuꞌkan 
nɨ iꞌtupɨꞌnɨtoꞌ yau ɨyekotaꞌmatoꞌ kon pe kuru rɨ iyeꞌsaꞌ eꞌtane. 7 Serɨ ton eꞌseposaꞌ Papa 
apurɨtoꞌ auyaꞌnokon—epeꞌkenaꞌ korʉ entaino tʉumaꞌtasen tiꞌtusaꞌ rɨ eꞌtane apoꞌ ke, 
mɨrɨ entai rɨ Papa apurɨtoꞌ auyaꞌnokon esi tiꞌtusen pe—mɨrɨpan usenpoikasaꞌ eꞌtoꞌ 
pe iꞌnairon apurɨpɨtʉ pe, eke pe kuru ikuꞌtoꞌ pe mɨrɨ awonsiꞌkɨ inama Sises Kʉrai 
usenpoika weyu aꞌtai. 8  Ensaꞌ auyaꞌnokon pʉra rɨ iyeꞌtane, iꞌnʉnka auyaꞌnokon; ensaꞌ 
auyaꞌnokon pʉra rɨ iyeꞌtane serɨ pe, apurɨ auyaꞌnokon, mɨrɨ pɨꞌ si ipan pe poriꞌ pe 
ɨwesi kon, eke pe rɨ, ekama poken pʉra rɨ, 9 apʉne pʉra Papa apurɨtoꞌ epeꞌpʉ pe 
iyesi ayaꞌkwarʉ kon epikaꞌtɨtoꞌ eporo auyaꞌnokon.

10 Serɨ si epikaꞌtɨn nɨtoꞌ pɨꞌ puꞌkenaꞌ amʉꞌ tʉusauroꞌsan, wakʉ nonkasaꞌ tʉuyeꞌton 
pɨꞌ ɨpiyaꞌnokon, uya iwarinpaꞌpʉ tʉutaꞌkwarʉkaiꞌ mɨrɨ awonsiꞌkɨ tiꞌtuiꞌ kuru rɨ. 
11 Iwarinpa pɨꞌ rɨ toꞌ esiꞌpʉ ɨꞌrɨ aꞌtai iweyu esi, nai kasa iyepʉ tukaiꞌ, Kʉrai Aꞌkwarʉ 
toꞌ yau teꞌsen nekamanʉ, mɨrɨ aꞌtai isekamasaꞌ rʉꞌpʉ pena Kʉrai ekotaꞌmatoꞌ mɨrɨ 
awonsiꞌkɨ aꞌkwa tʉuyeꞌton iteꞌmaꞌpʉ taꞌ tukaiꞌ. 12  Toꞌ enaꞌ isenpoikaꞌpʉ tiwanoꞌ kon 
pe tapiyoꞌ kon pe toꞌ esi pen tukaiꞌ, eꞌtane ɨmɨrɨꞌnokon iwanoꞌ pe, toꞌ usaurokʉ 
aꞌtai ekamasaꞌ rʉꞌpʉ pɨꞌ, kamoro wakʉ itekare ekamanin nan ɨpɨꞌnokon winɨ, Wakʉ 
Aꞌkwarʉ, Epʉn poi ennoꞌsaꞌ winɨ. Inserʉ amʉꞌ rɨ nɨrɨ enurikʉ serɨ ton ɨnenpai.

Wakʉ Pe Eꞌtɨꞌ
13  Mɨrɨ pe iyesi pɨꞌ, ɨusenuminkatoꞌ kon ikonekatɨꞌ ikuꞌnin pe; ɨiwanoꞌ kon pe 

ɨseꞌseꞌtɨtɨꞌ; ɨyeꞌkuꞌtoꞌ kon pɨꞌ ekonekatɨꞌ ipʉꞌkʉ pe pʉra, wakʉ nonkasaꞌ pɨꞌ ɨyenaꞌnokon 
teꞌtʉton Sises Kʉrai usenpoika aꞌtai. 14 Main awɨron kon mʉre amʉꞌ kasa, ɨri eseru 
iꞌseroꞌ kon pe keꞌtʉu, iꞌtu auyaꞌnokon pʉra iyesi aꞌtai ɨwesiꞌpʉ kon kasa. 15 Eꞌtane 
wakʉ pe eꞌtɨꞌ tanporo ɨnkupʉnʉ kon yau, kʉrɨ rɨ ɨkɨꞌmanin kon esi wakʉ pe naꞌneꞌ 
kasa; 16 apʉne pʉra iyeꞌmenukasaꞌ uya: “Wakʉ pe eꞌtɨꞌ, apʉne pʉra wakʉ pe urɨ 
esi pɨꞌ,” a tasaꞌ.

17 Ikʉipʉnʉ, esaꞌnin pe si ɨwesi kon pɨꞌ kaꞌpon tʉrawasooi eseru aimenkanin pe 
teꞌsen kʉrɨ rɨ tenu yawon ke pʉra, ɨukoꞌmantoꞌ kon weyu ennoꞌtɨꞌ serɨ yau teꞌnamaiꞌ 
ipɨꞌ kaꞌkʉran pe. 18  Iꞌtu auyaꞌnokon nɨ tʉumaꞌtasen nɨ korʉ mɨrɨ pe pʉra sirʉpa 
ke ɨmoꞌkasaꞌ kon pʉra iyesi, itenpʉꞌpʉ pe rɨ ɨukoꞌmantoꞌ kon apai atamokori kon 
piyapai ɨyenaꞌnokon iyeꞌkwɨrɨꞌsaꞌ naꞌneꞌ, 19 eꞌtane iꞌnʉnkenaꞌ Kʉrai mʉnʉ, karimeru 
mʉre imakuꞌpɨ pen mɨrɨ pe pʉra maꞌtakʉꞌpan pen ke. 20 Anʉnsaꞌ kʉrɨ rɨ pena rɨ 
non ekoneka rawɨrɨ rɨ, eꞌtane isenpoikasaꞌ iweyu uꞌmatʉ pɨꞌ ɨiwanoꞌ kon pe. 21 Kʉrɨ 
rɨ poro Papa apurɨ auyaꞌnokon, iꞌmʉꞌsaꞌkanin nʉꞌpʉ iyeriꞌsaꞌ apai, mɨrɨ awonsiꞌkɨ 
eke pe ikuꞌsaꞌ iya. Mɨrɨ pɨꞌ si apurɨtoꞌ auyaꞌnokon mɨrɨ awonsiꞌkɨ ɨyeꞌkuꞌtoꞌ kon esi 
Papa yau.

22  Serɨ pe si ɨyekorʉkasaꞌ kon iꞌnapairon awɨrɨ ɨwesi kon winɨ, iꞌnai rɨ ɨtonpa 
kon iꞌnʉnkanin pe ɨwesi kon pa, ɨsiꞌnʉnkatɨꞌ ipan pe, tanporo ɨyewan kon pokon 
pe. b 23  Apʉne pʉra ɨyentukaꞌsaꞌ kon kanan, tʉumaꞌtasen itenaꞌpɨ apai pen eꞌtane 
tʉumaꞌtasen pen apai, tɨwɨroꞌ rɨ tʉukoꞌmansen Papa Maimu poro. 24 Apʉne pʉra,

“Tanporo kaꞌpon amʉꞌ esi wanaꞌ kasa,
tanporo eke pe ikuꞌtoꞌ esi pata ipʉrʉ kasa;

wanaꞌ esi taipʉtasen mɨrɨ awonsiꞌkɨ pata ipʉrʉ pe teꞌsen utaꞌpokʉ,
 25 eꞌtane Itepuru Maimu esi tɨwɨroꞌ rɨ,” c
tasaꞌ. Serɨ serɨ itekare ɨpɨꞌnokon isekamasaꞌ rʉꞌpʉ.

2  Mɨrɨ pe iyesi pɨꞌ, ɨri pe eꞌpai eꞌnɨtoꞌ, enkuꞌtɨnin pe eꞌnɨtoꞌ, wakʉ pe eꞌkuꞌnɨtoꞌ, 
ɨkɨntan nɨtoꞌ, mɨrɨ awonsiꞌkɨ tanporo rɨ ɨri pe kaꞌpon pɨꞌ usauroꞌnɨtoꞌ inonkatɨꞌ. 

2  Mʉre amʉꞌ emen entusanon kasa esukenan iyaꞌkwarʉ merʉꞌ iꞌse eꞌtɨꞌ, ɨusemoꞌka 
kon pa ɨyepikaꞌtɨtoꞌ kon yau, 3 serɨ si onpasaꞌ auyaꞌnokon Itepuru esi wakʉ pe tukaiꞌ. *

Nurɨnan Tɨꞌ Mɨrɨ Awonsiꞌkɨ Anʉnsaꞌ Kon Kaꞌpon Amʉꞌ
4 Ɨuyepʉ kon koroꞌtau ipiyaꞌ, Nurɨnan Tɨꞌ kasa teꞌsen—kaꞌpon amʉꞌ newarumaꞌtɨꞌpʉ, 

eꞌtane Papa uya anʉnsaꞌ iꞌnʉnkenaꞌ pe tʉnkupʉnʉ— 5 ɨmɨrɨꞌnokon nɨ nɨrɨ esi nurɨnan 
tɨꞌ kasa, toꞌ namɨꞌpʉ itaꞌkwarʉ ɨutɨ pe, wakʉ pe teꞌsan, useꞌman nɨtoꞌ tʉrawasomanin 
yeꞌ pe rɨ, ɨntʉrʉnʉ useꞌman nɨtoꞌ esi itaꞌkwarʉ yau Papa nanʉmʉnʉ pe rɨ, Sises 
Kʉrai poro rɨ. 6 Itekare iyeꞌmenukasaꞌ uya ta:

“Entɨꞌ, tɨꞌ tʉsaꞌ uya Sayan po,
anʉnsaꞌ mɨrɨ awonsiꞌkɨ iꞌnʉnkenaꞌ itekun airon tɨꞌ,

mɨrɨ awonsiꞌkɨ kʉrɨ apurɨnin
eꞌtʉrʉ pʉra iyesi mɨrɨ epiyɨꞌnɨtoꞌ yaꞌ,” d

tasaꞌ. 7 Serɨ si, ɨmɨrɨꞌnokon apurɨnin nan pona, tɨꞌ esi iꞌnʉnkenaꞌ pe, eꞌtane kamoro 
apurɨnin nan pen pona,

“Tɨꞌ, amɨnin nan newarumaꞌtɨꞌpʉ
enaꞌpʉ itekun airon pe,” e

tasaꞌ, 8  mɨrɨ awonsiꞌkɨ,
“Tɨꞌ kaꞌpon amʉꞌ eꞌpiꞌpotoꞌ ipona,

tɨꞌ toꞌ utaꞌmoꞌkatoꞌ pe rɨ ikuꞌnin,” f
tasaꞌ. Toꞌ eꞌpiꞌpo apʉne pʉra itekare awɨrɨ pʉra toꞌ esi pɨꞌ—mɨrɨtoꞌ pe rɨ nɨrɨ toꞌ esiꞌpʉ.

9 Eꞌtane ɨmɨrɨꞌnokon kamoro anʉnsaꞌ kon kaꞌpon amʉꞌ, kin iwanoꞌ pe useꞌman 
nɨtoꞌ tʉrawasomanin nan pe, wakʉ tʉpataron kon, kaꞌpon amʉꞌ Papa iwanoꞌ ton, 
ekamanin pe ɨwesi kon apurɨpɨꞌtoꞌ auyaꞌnokon ɨkɨꞌmanin nʉꞌpʉ kon ewarupɨ apai 
wakʉ rɨ tʉweyu yaꞌ. 10 Pena Papa munkɨ amʉꞌ pe pʉra rɨ ɨwesiꞌpʉ kon, eꞌtane serɨ 
pe si imunkɨ amʉꞌ pe meꞌatʉiꞌ; pena usentuꞌman nɨtoꞌ anʉnsaꞌ auyaꞌnokon pʉra 
iyesiꞌpʉ, eꞌtane serɨ pe si usentuꞌman nɨtoꞌ anʉnsaꞌ auyaꞌnokon man.

11 Utonpa ton nʉꞌkwɨ, ɨyekamaꞌpo uya ꞌnokon ɨnnon kon, kaꞌkʉran amʉꞌ pe 
teꞌsan serɨ non po, ɨsiꞌnʉmatɨꞌ ɨri eseru iꞌse ɨweꞌtoꞌ kon apai, ayaꞌkwarʉ kon 
ewaꞌnoma pɨꞌ naꞌneꞌ. 12  Papa apurɨnin nan pen koroꞌtau wakʉ pe ɨkoꞌmantɨꞌ, toꞌ uya 
rɨ ɨyeseruꞌtɨtaneꞌnokon iyeꞌtoꞌ pe pʉra rɨ ikupʉ auyaꞌnokon tukaiꞌ, toꞌ uya wakʉ 
ɨyeseru kon entoꞌ pe, mɨrɨpan aꞌkwa eke kuru Papa meruntɨrʉ apurɨpɨꞌtoꞌ pe toꞌ 
uya iyeꞌsaꞌ uyenseꞌnaꞌnokon aꞌtai.

Eꞌtʉn Nɨtoꞌ Pata Esanon Mɨrɨ Awonsiꞌkɨ Esanon Enaꞌ
13  Eꞌtʉtɨꞌ, Itepuru esi pɨꞌ rɨ, tanporon kon itepuru ton enaꞌ kaꞌpon amʉꞌ koroꞌtau 

anʉnsaꞌ kon: kin enaꞌ rɨ, eke kuru itepuru pe; 14 mɨrɨ pe pʉra kopʉna amʉꞌ rɨ, 
inennokoꞌsan kamoro ekamʉn kuꞌnin nʉꞌsan kotaꞌmaiꞌ, kamoro iyeꞌtoꞌ pe ikuꞌnin 
nʉꞌsan apurɨpɨtʉiꞌma. 15 Apʉne pʉra Papa eseru rɨ mɨrɨ wakʉ kupʉ winɨ iꞌtuiꞌma 
pʉra iyaꞌkwarʉ pʉnon kon kaꞌpon amʉꞌ usauroꞌtoꞌ eꞌpakaꞌnʉꞌtoꞌ auyaꞌnokon. 
16 Ɨkoꞌmantɨꞌ ɨnʉꞌ enawon kon kaꞌpon amʉꞌ pe pʉra, eꞌtane ɨnʉꞌ enau pʉra ɨweꞌtoꞌ 
kon kʉseꞌnin, ɨri kupʉ auyaꞌnokon wapu pe; ɨkoꞌmantɨꞌ rɨken Papa poitorʉ ton pe. 
17 Tanporon kon nɨ tʉnamaiꞌ eꞌtɨꞌ: apurɨnin nan ɨtonpa kon amʉꞌ tiꞌnʉnkaiꞌ eꞌtɨꞌ, 
Papa inamatɨꞌ, kin tʉnamaiꞌ eꞌtɨꞌ.

18  Eꞌtʉtɨꞌ, poitorʉ ton pʉrata ke teꞌmasan pen, ɨyepuru kon enaꞌ, tanporon 
yau toꞌ nama auyaꞌnokon pe, kamoro wakʉ ton pe naꞌneꞌ nan mɨrɨ awonsiꞌkɨ 
tʉusenuminkasan nɨken pen, eꞌtane kamoro ɨsɨ pe rɨ nɨrɨ ɨkuꞌnin nan kon. 19 Apʉne 

pʉra tapurɨpɨꞌsen pe kaꞌpon esi mɨrɨ iwenai pʉra rɨ eꞌneꞌ moronkanin pe iyesi yau, 
apʉne pʉra Papa iꞌtu tʉuya pɨꞌ mɨrɨ kasa iyesi. 20 Eꞌtane iwenai apantaꞌmatoꞌ kon 
eporo auyaꞌnokon yau, iyeꞌtoꞌ pen nɨ kuꞌsaꞌ auyaꞌnokon pɨꞌ imoronka auyaꞌnokon, ɨꞌrɨ 
eporo auyaꞌnokon? Eꞌtane eꞌneꞌ moronka auyaꞌnokon yau, wakʉ kupʉ auyaꞌnokon 
wenai, imoronkatɨꞌ rɨ, serɨ pɨꞌ ayapurɨpɨtʉ kon mɨrɨ Papa piyau. 21 Serɨ pona ɨkɨꞌmasaꞌ 
kon mɨrɨ, apʉne pʉra Kʉrai uya eꞌneꞌ moronkaꞌpʉ ɨiwanoꞌ kon pe, entoꞌ auyaꞌnokon 
ipɨꞌ tʉnonkaiꞌ, iteꞌmaꞌpʉ poro ɨutɨ kon pa.
 22 “Makoi kupʉꞌpʉ iya pen nɨ,

kasi yeꞌ pe iyeꞌtoꞌ eporo toꞌ uya pʉra rɨ iyesiꞌpʉ inta nau,” g
ta. 23 Toꞌ uya tʉsapema aꞌtai, ɨꞌrɨ ta iya pʉra iyesiꞌpʉ toꞌ sapema pe; eꞌneꞌ moronka 
tʉuya aꞌtai, toꞌ enariꞌpaꞌpʉ iya pen nɨ. Eꞌtane ruꞌku, iyeꞌtʉrʉꞌpʉ iteseru aimenkanin 
wakʉ pe enaꞌ. 24 Kʉrɨ rɨ uya rɨ umakooi kon arɨꞌpʉ tʉpun yau kurusuꞌ po, mɨrɨ 
kasa si eriꞌnɨtoꞌ pe makoi yaꞌ, ipoken eꞌnɨtoꞌ iwanoꞌ pe; ariꞌpoꞌpɨꞌsaꞌ pataꞌpʉ winɨ 
ɨusepiꞌtɨsaꞌ kon mɨrɨ. 25 Karimeru utanoꞌma kasa ɨwesiꞌpʉ kon, eꞌtane serɨ pe si 
ɨyennaꞌposaꞌ kon ayaꞌkwarʉ kon Esaꞌ mɨrɨ awonsiꞌkɨ ayaꞌkwarʉ kon Ennin piyaꞌ.

Noꞌpʉ Ton Mɨrɨ Awonsiꞌkɨ Taanꞌpʉ Ton

3  Noꞌpʉ ton, mɨrɨ kasa rɨ marɨ ataanꞌpʉ kon enaꞌ eꞌtʉtɨꞌ, toꞌ tonpa ton uya main 
apurɨ pʉra iyesi yau, toꞌ ɨꞌkwɨrɨꞌtoꞌ pe apurɨtoꞌ winɨkʉiꞌ ɨnkupʉnʉ kon winɨ, 

ausaurokʉ kon winɨ pen, * 2  wakʉ pe, Papa tʉnamaiꞌ ɨukoꞌmamʉ kon ene toꞌ uya 
aꞌtai. 3 Ayamaꞌnomʉ kon kʉseꞌnin kɨpoꞌpo rɨ ɨyeꞌrɨwʉntɨsaꞌ kon winɨ, inseꞌ kaꞌpɨꞌsaꞌ 
pe mɨrɨ awonsiꞌkɨ korʉ konekasaꞌ rɨ ɨrɨwʉn kon pe mɨrɨ awonsiꞌkɨ wakʉ ton nɨ ɨpon 
kon pe. * 4 Eꞌtane ruꞌku, aꞌnauꞌnokon nesii, amaꞌnon pe pʉra tenasen pen ɨꞌsɨꞌmʉn yai 
eꞌnɨtoꞌ mɨrɨ awonsiꞌkɨ tʉnpan iyaꞌkwarʉ pe, eke kuru itepeꞌ Papa enu yau. 5 Apʉne 
pʉra serɨ kasa penaroꞌ kon wakʉ ton uriꞌsamiꞌsi amʉꞌ Papa enaꞌ teꞌkuꞌtoꞌ kon 
nonkanin nan enapɨꞌpɨtʉꞌpʉ amaꞌnon pe. Tʉtaanꞌpʉ kon enaꞌ teꞌtʉse toꞌ eꞌpɨꞌpɨtʉꞌpʉ, 
6  Sera kasa, Epʉraꞌan maimu awɨron mɨrɨ awonsiꞌkɨ tepuru pe esaꞌnin. Imunkɨ 
amʉꞌ ɨmɨrɨꞌnokon, ipokenaꞌ pe teꞌsen kupʉ auyaꞌnokon yau, nariꞌ yaꞌ teꞌtʉse pʉra. *

7 Taanꞌpʉ ton, mɨrɨ kasa rɨ marɨ tʉusenuminkaiꞌ teꞌsan pe eꞌtɨꞌ ɨnoꞌpʉ kon pokon pe 
ɨukoꞌmamʉ kon koroꞌtau, toꞌ parɨ tʉnamaiꞌ ɨꞌsɨꞌmʉnon ɨisakon kon pe, mɨrɨ awonsiꞌkɨ 
ɨpokon pe wakʉ ukoꞌman nɨtoꞌ epoton kon, ɨꞌrɨ uya rɨ ɨwɨpʉrematoꞌ kon waꞌkʉtʉ namaiꞌ. *

Ekotaꞌman Wakʉ Kupʉ Wenai
8  Iyeꞌnonka pe, tanporo ɨmɨrɨꞌnokon, ɨsiꞌkaisa rɨ ɨseseru yau ɨkoꞌmantɨꞌ, ɨtonpa 

kon pɨꞌ tʉusenuminkaiꞌ, ɨsitonpa pe tʉusiꞌnʉnkaiꞌ, aiko ta auyaꞌnokon enpoika 
auyaꞌnokon pe mɨrɨ awonsiꞌkɨ mɨ pe teꞌkuꞌsan pe pʉra. 9 Ɨri teꞌmaiꞌ pʉra ɨri ke eꞌtɨꞌ, 
mɨrɨ pe pʉra eꞌsapeman, eꞌsapeman ke, eꞌtane ɨpʉreman ke, apʉne pʉra serɨ pona 
ɨkɨꞌmasaꞌ kon mɨrɨ, Papa uya ɨpʉrematoꞌ kon pe. 10 Apʉne pʉra,

“Ɨnʉꞌ rɨ ukoꞌman nɨtoꞌ iꞌnʉnkanin,
wakʉ pe ɨkoꞌmanpaino

tani enkurunpai ɨri apai
mɨrɨ awonsiꞌkɨ tʉnta, enkuꞌtɨnin pɨꞌ isaurokʉ namaiꞌ.

 11 Ɨri apai neraꞌtɨi wakʉ kuꞌseꞌna;
tʉusewankamaiꞌ pʉra eꞌnɨtoꞌ warinpai mɨrɨ awonsiꞌkɨ iporo teꞌtoꞌ pe.

 12 Apʉne pʉra Itepuru enu esi ipokenaꞌ pe teꞌsan ene pɨꞌ,
mɨrɨ awonsiꞌkɨ ipana toꞌ ɨpʉrema eta pɨꞌ,

eꞌtane Itepuru emʉꞌ rɨ ken esi mɨrɨ ɨri kuꞌnin nan ewaꞌnoma pɨꞌ,” h

Papa auroꞌka ikuꞌtoꞌ pe imaimu awɨrɨ eꞌnɨtoꞌ pe, apʉne pʉra wakʉ pe uyewan kon esi pɨꞌ iwinɨkʉiꞌ ta 
eꞌkwa pe iyesi.
* 4:8 Ipuꞌketʉ 10:12 

tasaꞌ.
13 Ɨnʉꞌ uya eꞌneꞌ pe ɨkupʉ kon wakʉ ɨnkuꞌpai ɨwesi kon pɨꞌ? 14 Eꞌtane rɨ ɨyekotaꞌma 

kon pe rɨ iyesi yau, ipokenaꞌ kupʉ auyaꞌnokon pɨꞌ, ipʉremasaꞌ pe rɨ ɨwesi kon mɨrɨ. 
“Toꞌ enariꞌpanin ɨyenariꞌpatɨꞌnin; ketʉipɨꞌtʉu.” i 15  Eꞌtane ɨyewan kon yau Kʉrai 
inamatɨꞌ Itepuru pe. Tekonekaiꞌ rɨ eꞌpɨꞌtɨꞌ ɨyeꞌkuꞌtoꞌ kon ekamaꞌpopɨꞌnin nan eiꞌnin 
nan pe ɨwesi kon pa. * 16 Eꞌtane ikuꞌtɨꞌ ɨꞌsɨꞌmʉn yai mɨrɨ awonsiꞌkɨ tʉnamasen pe, 
wakʉ pe ɨyewan kon tʉkonekaiꞌ, mɨrɨ aꞌtai kamo ɨri pe ɨkuꞌpaiꞌnokon naꞌneꞌ nan 
wakʉ ɨnkupʉnʉ kon Kʉrai yau pɨꞌ ɨpiyɨꞌtoꞌ pe ɨri pe ɨpɨꞌnokon tʉusauroꞌsaꞌ kon pɨꞌ. 
17 Wakʉ pe parɨ iyesi ɨyekotaꞌma kon wakʉ kupʉ auyaꞌnokon wenai, Papa eseru pe 
iyesi yau, ɨri kupʉ auyaꞌnokon wenai entai.

18 Apʉne pʉra Kʉrai erikʉꞌpʉ j amakooi kon wenai tikin iteꞌkwa, mɨrɨ entaꞌ teriꞌton 
pe pʉra rɨ, ipokenaꞌ pe teꞌsan, ipokenaꞌ pe teꞌsan pen iwanoꞌ pe, ɨneꞌnin kon pe 
Papa piyaꞌ. Umaꞌtan nɨtoꞌ yaꞌ itʉrʉꞌpʉ ipun tau, eꞌtane nurɨne iyenaꞌpʉ iyaꞌkwarʉ 
winɨ, 19 kʉrɨ rɨ winɨ rɨ marɨ itɨꞌpʉ itekare ekamaiꞌ parikiꞌsi tau teꞌsan aꞌkwarʉꞌsan 
piyaꞌ, 20 pena main awɨrɨ iyeꞌsaꞌ kon pen Papa enuriꞌtane tʉusetaꞌkaiꞌ pʉra Nowa 
aꞌtaiꞌne aꞌ eꞌkapʉ koroꞌtau. Mɨrɨ yau, tuꞌkan kon pen nɨ, 8 kaisaron kon kaꞌpon amʉꞌ 
epikaꞌtɨꞌpʉ tuna yai, * 21 serɨ si tuna uya epaꞌtaisiman nɨtoꞌ ekamasaꞌ, ɨpikaꞌtɨ kon pɨꞌ 
naꞌneꞌ serɨ pe—ipun utoiꞌmasaꞌ korʉka iya pen eꞌtane Papa ekamaꞌpo wakʉ ɨyewan 
kon eꞌsepotoꞌ pe. k Ɨpikaꞌtɨsaꞌ iya ꞌnokon Sises Kʉrai eꞌmʉꞌsaꞌkasaꞌ winɨ. 22  Iyenukuꞌpʉ 
naꞌneꞌ Epʉn pona, mɨrɨpan esi Papa emiyatʉ enwoꞌnetʉ winɨ—inserʉ amʉꞌ, eke 
ton mɨrɨ awonsiꞌkɨ panaꞌpano ton itenaꞌ teꞌtʉsan pe.

Ukoꞌman Nɨ Papa Iwanoꞌ Pe

4  Mɨrɨ pe si iyesi pɨꞌ, Kʉrai si ekotaꞌmaꞌpʉ tʉpun yau esiꞌpʉ naꞌneꞌ kasa rɨ marɨ, 
eꞌsepaaiꞌtɨtɨꞌ iteseru rʉꞌpʉ ke, apʉne pʉra kʉrɨ rɨ tʉpun yau iyekotaꞌmasaꞌ rʉꞌpʉ 

uya makoi nonkasaꞌ mɨrɨ. 2  Mɨrɨ moron nʉꞌpʉ pe, serɨ non po si tʉukoꞌmamʉ koroꞌtau 
kaꞌpon eꞌtoꞌ iꞌse awɨrɨ ikoꞌmamʉ pen, eꞌtane nin Papa eꞌtoꞌ iꞌse awɨrɨ. 3 Apʉne pʉra 
inke ɨukoꞌmansaꞌ kon man Papa iꞌtunin nan pen nʉkupʉnʉ kupʉ pɨꞌ—ipan pe ɨri 
kupʉ pɨꞌ ɨkoꞌmanpai eꞌnɨ pɨꞌ, ɨiwanoꞌ kon pen nɨ enkuui pe eꞌnɨ pɨꞌ, eꞌtaripan pɨꞌ, 
ipɨꞌ rɨ teꞌkamaiꞌ eꞌtaripan pɨꞌ mɨrɨ awonsiꞌkɨ ekuman pɨꞌ, mɨrɨ awonsiꞌkɨ ɨri kuru rɨ 
nuirapanin nɨ papa tatoꞌ ipɨꞌ pe ikaꞌsaꞌ apurɨpɨtʉ pɨꞌ. 4 Toꞌ pona tiꞌtupɨꞌsen pe pʉra 
iyesi taꞌkɨrɨꞌnokon ɨwesi kon kasa pʉra mɨrɨ rɨ marɨ eꞌtaꞌnʉꞌnɨtoꞌ iꞌmʉnpʉri kaꞌ 
ɨusenasika kon kasa pʉra, mɨrɨpan kon uya si asapema kon. 5 Eꞌtane si tʉnkupʉꞌpʉ 
kon ekamatoꞌ oton toꞌ uya nurɨnan kon mɨrɨ awonsiꞌkɨ iyeriꞌsaꞌ kon eseru aimenkanin 
pe iyeꞌkamasaꞌ naꞌneꞌ enaꞌ. 6 Mɨrɨ pe iyesi wenai, wakʉ itekare usekamasaꞌ naꞌneꞌ 
iyeriꞌsaꞌ pe rɨ naꞌneꞌ nan pɨꞌ, toꞌ eseru aimenkatoꞌ pe kaꞌpon eseru awɨrɨ ipun eseru 
pɨkɨrɨ, eꞌtane tʉukoꞌmansan Papa eseru awɨrɨ iyaꞌkwarʉ pɨkɨrɨ.

7 Tanporon nɨ uꞌmaꞌtoꞌ man aꞌko pe. Mɨrɨ pe si iyesi pɨꞌ, wakʉ pe ɨusenuminkatoꞌ 
kon yau mɨrɨ awonsiꞌkɨ ɨiwanoꞌ kon pe tʉuseꞌseꞌtɨiꞌ eꞌtɨꞌ ɨwɨpʉrema kon pa. 8 Tanporon 
entai, ɨtonpa kon tiꞌnʉnkaiꞌ ipan pe eꞌtɨꞌ, apʉne pʉra usiꞌnʉnkan nɨtoꞌ uya tuꞌkan 
nɨ makoi nɨpontɨ. * 9 Ɨtonpa kon amʉꞌ tereutanʉꞌse toꞌ aꞌreꞌtɨtɨꞌ tentarunse pʉra. 
10 Akaisarɨꞌnokon iyaꞌkwarʉ nʉtʉrʉꞌpʉ ɨyenaꞌnokon apurɨtɨꞌ tʉron kon pikaꞌtɨ pɨꞌ, 
iyawɨron pe esiiꞌma wakʉ nonkasaꞌ Papa uya ɨꞌsiꞌtainoꞌ nan nɨ tʉrʉ pe. 11 Ɨnʉꞌ rɨ 
usaurokʉ pe iyesi yau, tɨwɨ nʉsaurokʉi Papa maimu pe kuru. Ɨnʉꞌ rɨ esi yau apiyoꞌ 

l 4:18 Ipuꞌketʉ 11:31
m 5:5 Ipuꞌketʉ 3:34

pe, tɨwɨ nʉkupʉi Papa nʉtʉrʉꞌpʉ tʉmeruntɨrʉ ke, tanporon yau rɨ Papa apurɨpɨꞌtoꞌ 
pe Sises Kʉrai poro. Itiwanoꞌ pe rɨ eke pe ikuꞌtoꞌ nesii mɨrɨ awonsiꞌkɨ ipanaꞌpano 
tɨwɨrɨ rɨ, tɨwɨrɨ rɨ. Amen.

Ekotaꞌman Kʉriꞌsan Pe Eꞌnɨ Pɨꞌ
12  Utonpa ton nʉꞌkwɨ, kɨsewansiukatʉu, ɨsɨ rɨ ɨiꞌtutoꞌ kon yau ɨyekotaꞌma kon pɨꞌ, 

tiꞌtupɨꞌsen pen nɨ eꞌkupʉ kasa rɨ ɨpɨꞌnokon. 13 Eꞌtane eporiꞌmatɨꞌ Kʉrai ekotaꞌmatoꞌ 
yau rɨ ɨwesi kon pɨꞌ, mɨrɨ pɨꞌ mɨrɨ entai ɨyeporiꞌma kon pa eke pe ikuꞌtoꞌ usenpoika 
aꞌtai. 14 Asapema kon pe iyesi yau Kʉrai eseꞌ wenai, wakʉ eposaꞌ auyaꞌnokon mɨrɨ, 
apʉne pʉra iyaꞌkwarʉ eke pe ikuꞌtoꞌ mɨrɨ awonsiꞌkɨ Papa Aꞌkwarʉ esi pɨꞌ ɨpoꞌnokon. 
15 Ɨyekotaꞌma kon pe iyesi yau, teꞌwɨsen pe ɨwesi kon pɨꞌ mɨrɨ pe pʉra amaꞌ eꞌ pe, 
mɨrɨ pe pʉra tiꞌtuiꞌ pʉra rɨ ɨri kuꞌnin pe, mɨrɨ pe pʉra rɨ kaꞌpon amʉꞌ eseru pɨꞌ rɨ 
tʉukoꞌmansen pe ɨwesi kon pɨꞌ ɨkotaꞌma kon kʉsemapuꞌtɨtʉu. 16 Eꞌtane nin, Kʉriꞌsan 
pe ɨwesi kon pɨꞌ ɨkotaꞌma kon yau, kɨpiyɨꞌtʉu, eꞌtane Papa rɨken apurɨpɨꞌtɨꞌ mɨrɨ eseꞌ 
esaꞌ pe ɨwesi kon pɨꞌ. 17 Apʉne pʉra eseru aimenkatoꞌ weyu si epiyaꞌtɨkapʉ Papa 
munkɨ pɨꞌ; iyepiyaꞌtɨ pe si iyesi yau urɨꞌnokon pɨꞌ, ɨꞌrɨ kasa ken si iyeꞌtoꞌ oton kamo 
wakʉ Papa ekareei awɨron kon pen pɨꞌ? 18  Mɨrɨ awonsiꞌkɨ,

“Saꞌman pe ipokenaꞌ pe teꞌsan epikaꞌtɨ poken pʉra iyesi yau,
ɨꞌrɨ pe ken si Papa uya tasaꞌ pen nɨ awɨrɨ teꞌsan mɨrɨ awonsiꞌkɨ tʉmakooikenaꞌ 

nan eꞌtoꞌ oton?” l
tasaꞌ.

19 Mɨrɨ pe iyesi pɨꞌ ken si, kamoro Papa eꞌtoꞌ iꞌse pɨkɨrɨ tekotaꞌmasan neꞌtʉrʉi 
tʉmaimu awɨron tʉkaꞌnin nʉꞌpʉ kon enaꞌ mɨrɨ awonsiꞌkɨ wakʉ kupʉ pɨꞌ teꞌtoꞌ kon 
pe miyarɨ rɨ.

Itepuru Ton Mɨrɨ Awonsiꞌkɨ Moine Ton Enakan

5  Itepuru ton ɨꞌkoroꞌtauꞌnokon teꞌsan pɨꞌ ta uya, urɨ itepuru rɨ nɨrɨ, Kʉrai ekotaꞌma 
ennin nʉꞌpʉ mɨrɨ awonsiꞌkɨ eke pe ikuꞌtoꞌ usenpoika aꞌtai epo ton: 2  Papa ikʉn 

non ɨyenauꞌnokon naꞌneꞌ nan paꞌsimanin nan pe eꞌtɨꞌ, toꞌ ennin pe eꞌtʉrawasomatɨꞌ—
ayapiyoꞌma kon pɨꞌ pen, eꞌtane ariꞌkenaꞌ pe ɨwesi kon pɨꞌ Papa eꞌtoꞌ iꞌse awɨrɨ; 
mentaino pe pʉra pʉrata pɨꞌ, eꞌtane eꞌtʉrawasomapaino yeꞌ pe; 3 kamoro ɨyenaꞌnokon 
itʉsaꞌ kon epuru pe keꞌkuꞌtʉu, eꞌtane wakʉ Papa ikʉn non nenton kuꞌnin pe. 4 Mɨrɨpan 
si karimeru amʉꞌ paꞌsimanin nan epuru usenpoika aꞌtai, aꞌkwa ayarʉkooi kon, 
kʉron eporo auyaꞌnokon mɨrɨ tenkɨꞌsɨimuꞌnasen pen nɨ.

5 Moine ton, mɨrɨ kasa rɨ marɨ eꞌtʉtɨꞌ kɨɨyiꞌ amʉꞌ enaꞌ. Epontɨtɨꞌ mɨ pe teꞌkuꞌse 
pʉra eꞌnɨtoꞌ ke ɨtonpa kon amʉꞌ winɨkʉiꞌ, apʉne pʉra,

“Papa uya mɨ pe teꞌkuꞌsan ewarumaꞌtɨ,
eꞌtane mɨ pe teꞌkuꞌsan pen pona wakʉ nonkasaꞌ tʉrʉ iya.” m

tasaꞌ. 6 Mɨrɨ pe iyesi pɨꞌ, mɨ pe teꞌkuꞌsan pe pʉra enatɨꞌ eke Papa emiya oꞌno, ayanʉntoꞌ 
kon pe iya iꞌse teꞌtoꞌ weyu aꞌtai. 7 Tanporo rɨ ayanpokʉmanin kon enoꞌmatɨꞌ itenaꞌ, 
apʉne pʉra amainanpanin kon pe iyesi.

8  Ɨiwanoꞌ kon pe tʉuseꞌseꞌtɨiꞌ, mɨrɨ awonsiꞌkɨ tenu ke eꞌtɨꞌ. Ɨyeyaton kon, Makoi 
man tʉyoꞌ tʉnanton warinpa pɨꞌ rayan kasa. 9 Inurunpatɨꞌ, panaꞌ pe anapurɨnʉ kon 
yau eꞌmʉꞌsaꞌkatɨꞌ, apʉne pʉra iꞌtu auyaꞌnokon ɨtonpa kon amʉꞌ non emʉꞌ kaisaron 
kon uya mɨrɨ rɨ marɨ ekotaꞌman nɨtoꞌ moronka.

10 Papa, tanporon nɨ wakʉ nonkasaꞌ esaꞌ, ɨkɨꞌmanin kon nʉꞌpʉ tɨwɨroꞌ rɨ aꞌkwa yaꞌ 
Kʉrai yau, mara rʉꞌkwɨ ɨyekotaꞌmaꞌpʉ kon tʉpoi si ɨkoneka iya ꞌnokon mɨrɨ awonsiꞌkɨ 
panaꞌ pe ɨkupʉ iya ꞌnokon, ayapɨtanʉkʉ iya ꞌnokon, mɨrɨ awonsiꞌkɨ tʉutamasen pe 
pʉra rɨ ɨkupʉ iya ꞌnokon.

n 5:12 Kiriꞌ Sirʉpanas, Sairas tatoꞌ tʉron nɨ pe.
o 5:13 Paperan–Isenpoikasaꞌ karetaai yau naꞌneꞌ kasa, Ron pɨꞌ ta iya pe iyesi.
* 5:13 Inkupʉꞌpʉ 12:12, 25; 13:13; 15:37‑39; Koroꞌse 4:10; Pairiman 24 

11 Tɨwɨ meruntɨ, tɨwɨroꞌ rɨ nesii itenawon pe. Amen.

Iuꞌmatʉ Pe Rɨ Miyarɨ Tatoꞌ
12  Sairas n uya tʉpikaꞌtɨiꞌ, uniꞌtunʉ, mɨrɨ awonsiꞌkɨ iꞌnapairon utonpa, toꞌken nʉꞌkwɨ 

ɨyenaꞌnokon imenuka uya ɨporiꞌmapɨtʉ uya ꞌnokon mɨrɨ awonsiꞌkɨ ekama uya serɨ 
esi iꞌnapairoꞌ kuru wakʉ nonkasaꞌ Papa uya. Panaꞌ pe iyau eꞌmʉꞌsaꞌkatɨꞌ. 13  Kʉrɨ 
Paperan o po naꞌneꞌ anʉnsaꞌ rʉꞌpʉ ayaꞌkɨrɨꞌnokon uya miyarɨ ta ɨpɨꞌnokon, mɨrɨ kasa 
rɨ marɨ umu, Maꞌ, miyarɨ nɨkayan. * 14 Ɨtonpa kon pɨꞌ miyarɨ kaꞌtɨꞌ ɨusiꞌnʉnka kon 
pɨꞌ autaꞌsuꞌka kon pe. Usewankaman nɨtoꞌ pʉra nesii ɨpiyauꞌnokon ɨmɨrɨꞌnokon 
Kʉrai yau teꞌsan. 

1  Saiman Piꞌta winɨpaino, Sises Kʉrai apiyoꞌ mɨrɨ awonsiꞌkɨ itekare ekamaiꞌ ennoꞌsaꞌ,
Kamo, ipokenaꞌ, Papa, iteseꞌ pɨꞌ eꞌnɨtoꞌ mɨrɨ awonsiꞌkɨ upikaꞌtɨnin kon Sises 

Kʉrai poro, iꞌnʉnkenaꞌ apurɨtoꞌ ina iwanoꞌ waraino eponin nʉꞌsan enakan:
2  Wakʉ nonkasaꞌ mɨrɨ awonsiꞌkɨ tʉusewankamaiꞌ pʉra eꞌnɨtoꞌ nesii ɨiwanoꞌ kon 

pe eke pe rɨ iꞌtunin Papa mɨrɨ awonsiꞌkɨ Sises, uyepuru kon poro.

Kɨꞌman Mɨrɨ Awonsiꞌkɨ Anʉn Nɨ
3  Papa pe iyeꞌtoꞌ meruntɨrʉ uya rɨ repan nɨsaꞌ tanporon ke iꞌse eꞌnɨtoꞌ ukoꞌman 

nɨtoꞌ yau mɨrɨ awonsiꞌkɨ Papa uya tasaꞌ kasa ukoꞌman nɨtoꞌ pe iꞌtuꞌnokon ke kʉrɨ rɨ 
ukɨꞌmanin kon eke pe tesi ke mɨrɨ awonsiꞌkɨ wakʉ pe tesi ke. 4 Serɨ ton awɨrɨ eke 
pe rɨ mɨrɨ awonsiꞌkɨ iꞌnʉnkenaꞌ ke kuru uyauroꞌkasaꞌ iya ꞌnokon, mɨrɨ pɨꞌ si mɨrɨ 
ton yau eꞌnɨtoꞌ pe wakʉ pe Papa eꞌtoꞌ yau, umaꞌtan nɨtoꞌ ɨri iꞌse eꞌnɨ nʉkupʉnʉ orʉ 
po piyapai ainʉmʉiꞌma.

5 Mɨrɨ wenai si miyarɨ parɨ apurɨtoꞌ auyaꞌnokon iponantɨtɨꞌ wakʉ pe eꞌnɨtoꞌ ke; 
wakʉ pe eꞌnɨtoꞌ pona, iꞌtunin pe eꞌnɨtoꞌ; 6 iꞌtunin pe eꞌnɨtoꞌ pona, tʉuseꞌseꞌtɨiꞌ eꞌnɨtoꞌ; 
tʉuseꞌseꞌtɨiꞌ eꞌnɨtoꞌ pona, taꞌkʉreꞌtɨiꞌ eꞌnɨtoꞌ; taꞌkʉreꞌtɨiꞌ eꞌnɨtoꞌ pona, Papa uya tasaꞌ 
kasa ukoꞌman nɨtoꞌ; 7 Papa uya tasaꞌ kasa ukoꞌman nɨtoꞌ pona, tonpa pɨꞌ ɨsiꞌnʉnkenaꞌ 
pe eꞌnɨtoꞌ; tonpa pɨꞌ ɨsiꞌnʉnkenaꞌ pe eꞌnɨtoꞌ pona, usiꞌnʉnkan nɨtoꞌ. 8  Apʉne pʉra 
serɨ ton esaꞌ pe ɨwesi kon yau miyarɨ rɨ, mɨrɨ ton uya ikuꞌnin pe mɨrɨ awonsiꞌkɨ 

Iyakon Iteꞌkwaroꞌ Kareta

Piꞌta
Winɨpaino

Ekamanin
Iyakon Iteꞌkwaroꞌ Kareta Piꞌta Winɨpaino esi ennoꞌsaꞌ mɨ yawɨron kon wapiyaroꞌ 

kon Kʉriꞌsan amʉꞌ enakan pe. Eke iwenai iyeꞌtoꞌ esi ennakanin nan tiꞌsa amʉꞌ 
tʉrawasooi mɨrɨ awonsiꞌkɨ ɨri eseru enupan nɨtoꞌ toꞌ uya moron nʉꞌpʉ ewaꞌnomanin 
pe eꞌnɨtoꞌ pe. Serɨ ton si ekamʉn yau kuꞌnin eiꞌnin eꞌseposaꞌ mɨrɨ, iꞌnapai rɨ Papa 
mɨrɨ awonsiꞌkɨ Sises Kʉrai Epuru wannɨ iꞌtutoꞌ pɨꞌ utaꞌsin yau, iꞌtutoꞌ iyɨꞌkwɨrɨꞌsaꞌ 
naꞌneꞌ kaꞌpon amʉꞌ Sises ennin nʉꞌsan enupan nɨ iya etanin nʉꞌsan winɨ. Imenukanin 
kuru usewankama kamo Kʉrai uyepʉ pen kanan tukaiꞌ enupanin nan pɨꞌ. Ta iya 
oko pe Kʉrai uyeꞌtoꞌ ukoꞌmamʉ esi, Papa esi pɨꞌ, “ɨnʉꞌ yan nɨ umaꞌta iꞌse pʉra iyesi, 
eꞌtane tanporon kon uyepʉ makoi apai teraꞌtɨiꞌ rɨken” (3:9).

Iyawon Ekamanin
Ekamanin (1:1-2)
Kʉriꞌsan pe eꞌnɨtoꞌ yau kɨꞌman (1:3‑21)
Ennakanin nan tiꞌsa amʉꞌ (2:1‑22)
Kʉrai si uyeꞌkapʉ iuꞌmatʉ pe (3:1‑18)

 



 

a 1:17 Maꞌsiu 17:5; Maꞌ 9:7; Ʉruꞌ 9:35.
b 2:4 Taꞌtaras Kiriꞌ maimu yau; ekotaꞌman nɨtoꞌ pataꞌseꞌ eseꞌ tonpa rɨ marɨ.
c 2:4 ewarupɨ iꞌnawon; mɨrɨ pe pʉra, ewarupɨ iꞌsen amʉꞌ.
* 2:5 Iseneses 6:1–7:24 * 2:6 Iseneses 19:24 

epankanin pe ɨkupʉ kon mɨrɨ, uyepuru kon Sises Kʉrai iꞌtu auyaꞌnokon ke. 9 Eꞌtane 
ɨnʉꞌ piyau serɨ ton pʉra iyesi yau, aꞌko pe itenu esi mɨrɨ, mɨrɨ awonsiꞌkɨ tenkuꞌne 
iyesi, mɨrɨ awonsiꞌkɨ ipuꞌtɨkaꞌsaꞌ rɨ penaroꞌ tʉmakooi apai tekorʉkaꞌpʉ rʉꞌpʉ pɨꞌ.

10 Mɨrɨ pɨꞌ si, utonpa ton, miyarɨ rɨ ɨkɨꞌmatoꞌ kon mɨrɨ awonsiꞌkɨ ayanʉnsaꞌ kon iꞌnai 
rɨ entoꞌ ipɨꞌ yau ɨkoꞌmantɨꞌ, apʉne pʉra serɨ ton kupʉ auyaꞌnokon yau, autaꞌmoꞌka 
kon pen nɨ mɨrɨ. 11 Mɨrɨ aꞌtai nin si, ɨyereutanʉꞌtoꞌ kon esi mɨrɨ eke pe uyepuru kon 
mɨrɨ awonsiꞌkɨ pikaꞌtɨnin Sises Kʉrai eꞌtoꞌ tɨwɨ rɨ esaꞌ wannɨ pe yau.

Imenukasaꞌ Itekare Nekamanʉ
12  Mɨrɨ pɨꞌ, inke rɨ serɨ ton pɨꞌ ɨyemiyaꞌpontɨ uya ꞌnokon mɨrɨ, iꞌtu tane auyaꞌnokon 

nɨ, panaꞌ pe rɨ ɨyeꞌmʉꞌsaꞌkasaꞌ kon iꞌnapairon yau itesaꞌ pe meꞌatʉiꞌneꞌ. 13 Iyeꞌtoꞌ pe 
rɨ iyesi upona, serɨ penaroꞌ ɨniꞌtuꞌpʉ kon neꞌtoꞌ pe uya ɨyenu kon yaꞌ upun, taꞌporin 
tau esi koroꞌtau, 14 apʉne pʉra serɨ peꞌne rɨ mɨ airɨ inonka uya mɨrɨ, uyepuru kon 
Sises Kʉrai uya ekamasaꞌ upɨꞌ naꞌneꞌ kasa rɨ. 15 Serɨ ton entoꞌ uya kuru rɨ esi, utɨꞌpʉ 
aꞌtai inke rɨ serɨ ton kuꞌpɨtʉ kon pa ɨyenu kon yau.

16 Emiyaꞌpokeꞌ pe ikonekasaꞌ rɨ panton pɨkɨrɨ ina esiꞌpʉ pen, ina uya ayauroꞌka 
kon aꞌtai meruntɨ mɨrɨ awonsiꞌkɨ uyepuru kon Sises Kʉrai uyepʉ pɨꞌ, eꞌtane ina uya 
tenu kon ke eke pe Kʉrai eꞌtoꞌ eneꞌpʉ. 17 Apʉne pʉra inamatoꞌ mɨrɨ awonsiꞌkɨ eke pe 
ikuꞌtoꞌ eporoꞌpʉ iya Papa, Ikʉipʉnʉ winɨ, main uyeeꞌpʉ aꞌtai itenaꞌ Eke Aꞌkwa winɨpai, 

“Pʉse rɨ pʉse rɨ Umu, Uniꞌnʉnkanʉ; ipɨꞌ kuru eporiꞌmayaiꞌ!” a tawon. 18  Ina uya rɨ 
serɨ main etaꞌpʉ tʉpana kon ke Epʉn winon, ina esi aꞌtai wakʉ wʉꞌ po ipokon pe.

19 Puꞌkenaꞌ amʉꞌ maimu si enasaꞌ man iꞌnai rɨ kuru ina pona. Wakʉ pe nin si ɨwesi 
kon mɨrɨ ipɨꞌ apana kon tʉsaꞌ auyaꞌnokon aꞌtai, iweyu uya pata weiꞌtɨsaꞌ ewarupɨ 
yau kasa, pata emakʉ mɨrɨ awonsiꞌkɨ awanakʉiꞌno kaiyonoꞌ enuku ɨyewan kon yau 
pʉꞌkʉ pona. 20 Tanporon entai nin si, itoꞌkaꞌnʉꞌtɨꞌ puꞌkenaꞌ nekamanʉ eꞌmenukasaꞌ 
itekare uyeꞌsaꞌ pʉra iyesi puꞌkenaꞌ nekamaꞌpʉ tiwanoꞌ pe winɨ pen. 21 Apʉne pʉra 
puꞌkenaꞌ nekamanʉ eꞌsaraꞌtɨtoꞌ pʉra iyesi kaꞌpon eseru winɨ, eꞌtane Papa winon pɨꞌ 
kaꞌpon amʉꞌ usaurokʉꞌpʉ Wakʉ Aꞌkwarʉ uya toꞌ arɨ koroꞌtau.

Ennakanin Nan Tiꞌsa Amʉꞌ

2  Eꞌtane kaꞌpon amʉꞌ koroꞌtau rɨ nɨrɨ ennakanin nan puꞌkenaꞌ amʉꞌ esiꞌpʉ, 
ennakanin nan tiꞌsa amʉꞌ eꞌtoꞌ oton ɨꞌkoroꞌtauꞌnokon mɨrɨ kasa rɨ. Amaꞌai toꞌ 

uya maꞌtanʉꞌnin nɨ enupan nɨtoꞌ ewonnʉꞌtoꞌ oton, eke Itepuru rɨ nonka toꞌ uya 
tennanin kon nʉꞌpʉ—tiwanoꞌ kon pe rɨ inke pʉra tʉumaꞌtatoꞌ kon nepʉ toꞌ uya. 
2  Tuꞌkan kon uya rɨ piyɨꞌnʉꞌnin eseru kuꞌtoꞌ oton, mɨrɨpan kon uya iꞌnapairon iyawɨrɨ 
eꞌnɨtoꞌ sapematoꞌ oton. 3 Mentai tesi kon ke pʉsamoro tiꞌsa amʉꞌ uya ɨyennaka kon 
panton amʉꞌ tiwanoꞌ kon pe rɨ tʉnkonekaꞌpʉ kon ke. Toꞌ kotaꞌmatoꞌ ike man moro 
rɨ pena rɨ toꞌ eꞌma tau, toꞌ maꞌtanʉꞌnin eꞌnʉnsaꞌ pʉra rɨ iyesi.

4 Apʉne pʉra Papa uya inserʉ amʉꞌ eꞌmakoimasaꞌ aꞌtai toꞌ enpɨꞌsaꞌ pe pʉra iyesi 
naꞌneꞌ yau, eꞌtane toꞌ ennokoꞌpʉ iya ekotaꞌman nɨtoꞌ b yaꞌ, toꞌ tʉrʉꞌpʉ iya ewarupɨ 
iꞌnawon c yaꞌ toꞌ ukoꞌmantoꞌ pe eseru aimenka weyu pʉꞌkʉ pona; 5 penaroꞌ orʉ 
enpɨꞌsaꞌ iya pʉra iyesi naꞌneꞌ yau, iꞌmʉnpʉ neeꞌpʉ iya Papa uya tasaꞌ pen awɨrɨ 
teꞌsan kaꞌpon amʉꞌ pona, eꞌtane Nowa paꞌsimaꞌpʉ iya, ipokenaꞌ pe teꞌsen ekamanin 
mɨrɨ awonsiꞌkɨ 7 kaisaron kon tʉron kon; * 6 eke kuru pata ton Satan mɨrɨ awonsiꞌkɨ 
Komora enpɨꞌsaꞌ iya pʉra iyesi naꞌneꞌ yau, ipoꞌtɨꞌpʉ iya urumɨrʉꞌpʉ pe, ikuꞌsaꞌ iya 
entoꞌ ipɨꞌ pe teꞌkuꞌton Papa uya tasaꞌ pen awɨrɨ teꞌsan pɨꞌ; * 7 Raꞌ, ipokenaꞌ pe teꞌsen 
kaꞌpon pikaꞌtɨꞌpʉ iya ipokoitasaꞌ uya imaꞌtanʉꞌsaꞌ piyɨꞌnʉꞌnin nan nɨ kaꞌpon amʉꞌ 

* 2:7 Iseneses 19:1‑16 
d 2:13 Tʉron nɨ imenukasaꞌ ton uya, tamʉraiꞌ entaꞌnan nɨtoꞌ yau ta.
* 2:16 Nonpa 22:4‑35 
e 2:22 Ipuꞌketʉ 26:11

mɨrɨ awonsiꞌkɨ main awɨron kon pen nɨ eseru pɨꞌ iyesi naꞌneꞌ yau; * 8 (apʉne pʉra kʉrɨ 
rɨ si ipokenaꞌ pe teꞌsen kaꞌpon ukoꞌmamʉꞌpʉ toꞌ koroꞌtau wʉi kaisarɨ rɨ ekotaꞌman 
pɨꞌ ɨri ton kupʉ mɨrɨ awonsiꞌkɨ ɨri ton nɨ tatoꞌ ene pɨꞌ mɨrɨ awonsiꞌkɨ eta pɨꞌ)— 9 serɨ 
kasa si serɨ esi yau, Itepuru uya nin si iꞌtu kaꞌpon amʉꞌ Papa uya tasaꞌ kasa teꞌsan 
pikaꞌtɨtoꞌ tʉuya iꞌtupɨꞌnin esi yau, mɨrɨ awonsiꞌkɨ ipokenaꞌ ton pen aꞌsi iya eseru 
aimenkatoꞌ weyu pʉꞌkʉ pona, miyarɨ rɨ toꞌ kotaꞌmaiꞌma. 10 Iꞌnapai rɨ se esi mɨrɨ 
kamoro ipan pe rɨ makoi eseru pɨꞌ teꞌsan mɨrɨ awonsiꞌkɨ eke ton sapemanin nan.

Ɨpiyɨꞌmʉnon mɨrɨ awonsiꞌkɨ saꞌman ton nɨ, pʉsamoro kaꞌpon amʉꞌ tenariꞌnʉnsan 
pen nɨ ɨri pe rɨ kaꞌ awon kon pɨꞌ tʉusauroꞌsan pɨꞌ. 11 Eꞌtane inserʉ amʉꞌ panaꞌpaꞌ 
nan pe rɨ esiiꞌma mɨrɨ awonsiꞌkɨ meruntɨ ton pe rɨ esiiꞌma nɨrɨ, ɨri pe rɨ kamoro 
kaꞌ awon kon sapema pe tʉusaurokʉ kon neꞌnin nan pen nɨ Itepuru piyaꞌ. 12  Eꞌtane 
pʉsamoro kaꞌpon amʉꞌ eꞌsapema tʉusaurokʉ kon yau tʉntoꞌkaꞌnʉkʉnʉ kon pen 
nɨ pɨꞌ. Toꞌ esi ene amʉꞌ kasa rɨ, ene amʉꞌ teseru awon kon, iyentusaꞌ kon taꞌsisan 
pe mɨrɨ awonsiꞌkɨ tʉmaꞌtanʉꞌsan pe rɨken, mɨrɨ awonsiꞌkɨ ene amʉꞌ kasa rɨ toꞌ rɨ 
nɨrɨ umaꞌtatoꞌ oton.

13  Ɨsɨ kuuꞌpʉ toꞌ uya pɨꞌ, toꞌ eꞌma mɨrɨ ɨsɨ ke. Toꞌ eseru esi eꞌtaripapaino kon wʉi 
nai rɨ. Toꞌ esi aꞌsiꞌpɨꞌsaꞌ pe mɨrɨ awonsiꞌkɨ imakuꞌpɨ pe rɨ, iꞌse teꞌtoꞌ kon kupʉ pɨꞌ 
ɨpokon pe tentaꞌna kon koroꞌtau. d 14 Ipan nɨ ekuman toꞌ enu yawon, tʉumakoitatoꞌ 
kon ereutanʉꞌnin nan pen nɨ; ɨꞌsɨꞌmʉnon poriꞌma toꞌ uya toꞌ umakoitatoꞌ pe; mentai 
eꞌnɨ pɨꞌ isenupasaꞌ kon—ipaꞌnʉꞌsaꞌ kon nɨ! 15 Toꞌ uya toꞌsaron asanta nɨnsaꞌ toꞌ utɨsaꞌ 
Peran, Peyorʉ mu eꞌma tawɨrɨ tʉutɨtoꞌ kon pe ɨri epeꞌpʉ iꞌnʉnkanin. 16 Eꞌtane isaꞌkaꞌsi 
neseremekʉꞌpʉ ɨri inkupʉnʉ pɨꞌ—tʉusauroꞌsen pen nɨ—mɨrɨpan usaurokʉꞌpʉ kaꞌpon 
maimu yau, mɨrɨpan uya puꞌkenaꞌ sakorooi uya awopa iꞌnɨꞌpanʉkʉꞌpʉ. *

17 Pʉsamoro kaꞌpon amʉꞌ esi mɨrɨ tuna epaꞌkatoꞌ yai tuna pʉn pe mɨrɨ awonsiꞌkɨ 
kapuruꞌ panaꞌpan aꞌsetun naꞌtuꞌmanʉ ton pe. Ipan nɨ iꞌkʉrʉn ewarupɨ enkurumʉ 
toꞌ iwanoꞌ pe. 18  Iyawon pʉra rɨ toꞌ mʉta usaurokʉ esi, utapurɨn nɨken, ekumapai 
rɨken teꞌtoꞌ kon poriꞌma pɨꞌ iꞌnaino kaꞌpon eseru yawon, kaꞌpon amʉꞌ musunpa toꞌ 
uya, serɨ pe kuru rɨ ainʉn nɨ pɨꞌ rɨ teꞌsan ɨri yau tʉukoꞌmansan piyapai. 19 Inonkasaꞌ 
pe eꞌnɨtoꞌ pɨꞌ toꞌ auroꞌkasaꞌ toꞌ uya, teꞌtaneꞌnokon nɨ anoꞌmanin nan poitorʉ pe—
apʉne pʉra kaꞌpon esi mɨrɨ tentai iyenasaꞌ rʉꞌpʉ poitorʉ pe rɨ. 20 Kamoro ainʉnsaꞌ 
pe iyesi yau orʉ uya maꞌtanʉꞌnɨtoꞌ piyapai uyepuru kon mɨrɨ awonsiꞌkɨ upikaꞌtɨnin 
kon Sises Kʉrai iꞌtu winɨ, mɨrɨpan kon nɨ marɨ eꞌsiꞌtɨkaꞌsaꞌ iyaꞌ toꞌ entai iyenasaꞌ, toꞌ 
si esi ipan pe iuꞌmatʉ yau iyepiyaꞌtɨ aꞌtai tesiꞌpʉ kon entai. 21 Wakʉ pe parɨ nesiiꞌno 
toꞌ uya ipoken eꞌnɨtoꞌ iꞌtusaꞌ pʉra iyesi aꞌtai, toꞌ uya iꞌtu entai taꞌpoi kon nɨ raꞌtɨtoꞌ 
pe tʉuyaꞌnokon wakʉ main, apiyontɨn nɨtoꞌ toꞌ enaꞌ inonkasaꞌ rʉꞌpʉ. 22  Toꞌ pɨꞌ iꞌnairɨ 
rɨ ikasa eꞌnɨ tukaiꞌ enupanin main uya tasaꞌ, “Pero tʉtarʉkaai pona tennaꞌposen,” e 
mɨrɨ awonsiꞌkɨ, “Peiruku tʉkorʉkasaꞌ rɨ eꞌtane, teꞌkoromasen iꞌkoro yau,” tawon.

Itepuru Weyu

3  Utonpa ton nʉꞌkwɨ, serɨ si serɨ ukaretaai, iyakon iteꞌkwaroꞌ ɨyenakan kon. Asaꞌrɨ 
rɨ marɨ imenukasaꞌ uya man ɨyenpakanin kon pe wakʉ pe rɨ ɨusenuminka kon 

pa. 2  Ɨmɨrɨꞌnokon uya si main usauroꞌnɨꞌpʉ ipɨꞌ rʉꞌpʉ ekama iꞌse eꞌaiꞌ pena rɨ wakʉ 
ton puꞌkenaꞌ amʉꞌ winɨpaino, mɨrɨpan uya uyapiyontɨꞌpʉ kon uyepuru kon mɨrɨ 
awonsiꞌkɨ upikaꞌtɨnin kon uya tʉnennokoꞌsan ɨpiyaꞌnokon winɨ.

3  Tanporon wapiya, mʉtoꞌkaꞌnʉꞌtʉiꞌ mɨrɨ iweyu uꞌmatʉ yau asapemanin kon 
tʉutaꞌkɨrɨ kon pe uyepʉ mɨrɨ, mɨrɨ awonsiꞌkɨ asapema kon pe toꞌ utaꞌkɨrɨ, mɨrɨpan 
kon esi iꞌse teꞌtoꞌ kon ɨri eseru pɨkɨrɨ utɨn pɨꞌ. 4 Tatoꞌ oton toꞌ uya, “Nai mɨrɨ, ‘uyeꞌnɨ,’ 

f 3:12 inke pʉra iyeꞌtoꞌ pe enutɨ pɨꞌ; mɨrɨ pe pʉra, Papa weyu uyepʉ enupɨkɨrɨ ɨyenurikʉ koroꞌtau.

isaurokʉꞌpʉ ipɨꞌ? Ukʉipʉnʉ kon eriꞌpɨtʉꞌpʉ siꞌkɨrɨ rɨ, tanporon nɨ esi tesiꞌpʉ kasa rɨ 
non eꞌkapʉ epiyaꞌtɨꞌpʉ siꞌkɨrɨ rɨ,” tatoꞌ oton. 5 Eꞌtane ipɨꞌ rɨ teꞌkamaiꞌ toꞌ upuꞌtɨkaꞌsaꞌ 
pena rɨ Papa maimu ke kaꞌ ukoꞌmamʉꞌpʉ mɨrɨ awonsiꞌkɨ non eꞌkaaꞌpʉ tuna apai mɨrɨ 
awonsiꞌkɨ tuna ke. 6 Tuna ke rɨ marɨ mɨrɨ aꞌtai non usemʉꞌnʉkʉꞌpʉ mɨrɨ awonsiꞌkɨ 
imaꞌtaꞌpʉ. 7 Mɨrɨ rɨ marɨ main ke serɨ pe naꞌneꞌ kaꞌ mɨrɨ awonsiꞌkɨ non epotawaꞌtɨsaꞌ 
mɨrɨ apoꞌ iwanoꞌ pe, eseru aimenka mɨrɨ awonsiꞌkɨ Papa uya tasaꞌ pen awɨrɨ teꞌsan 
umaꞌta weyu eꞌma taꞌ enkurunpa.

8  Eꞌtane serɨ kuru tikin nan nɨ kʉꞌpuꞌtɨkaꞌnʉꞌtʉu, utonpa ton nʉꞌkwɨ: Itepuru pona 
tikin nan wʉi esi 1,000 kaisaron wʉipiya kasa rɨ, mɨrɨ awonsiꞌkɨ 1,000 kaisaron 
wʉipiya esi tikin nan wʉi kasa rɨ. 9 Tɨnɨn pɨꞌ Itepuru esi pen tʉusaurokʉꞌpʉ kupʉ 
pɨꞌ, tʉron kon tɨnɨn pokon toꞌkaꞌnʉꞌaiꞌneꞌ kasa. Ɨpɨꞌnokon isetaꞌka pen, ɨnʉꞌ yan nɨ 
umaꞌta iꞌse pʉra iyesi, eꞌtane tanporon kon uyepʉ makoi apai teraꞌtɨiꞌ rɨken.

10 Eꞌtane Itepuru weyu uyeꞌtoꞌ oton amaꞌ kasa. Kaꞌ pʉra iyenatoꞌ oton eke pe 
tʉukɨꞌpɨꞌnʉnse; ipʉꞌkʉ ton pe teꞌsen nʉꞌsan maꞌtanʉꞌtoꞌ oton apoꞌ uya, mɨrɨ awonsiꞌkɨ 
non mɨrɨ awonsiꞌkɨ tanporo rɨ iyau teꞌsen pʉra rɨ iyeꞌtoꞌ oton.

11 Serɨ kasa si tanporon umaꞌtatoꞌ oton pe iyesi pɨꞌ, ɨnʉꞌ warai ken si kaꞌpon pe 
ɨweꞌtoꞌ kon pe iyesi? Wakʉ pe Papa uya tasaꞌ kasa ɨukoꞌmantoꞌ kon pe iyesi, 12  Papa 
Weyu uyepʉ enupɨkɨrɨ ɨwesi kon koroꞌtau, mɨrɨ awonsiꞌkɨ inke pʉra iyeꞌtoꞌ pe enutɨ 
pɨꞌ. f Mɨrɨ uya kaꞌ umaꞌta apoꞌ ke nepʉ mɨrɨ, mɨrɨ awonsiꞌkɨ mɨrɨ yau teꞌsen ukasitatoꞌ 
oton itaꞌnetʉ ke. 13  Eꞌtane isauroꞌsaꞌ pɨꞌ rɨ ina man emennaꞌ Epʉn mɨrɨ awonsiꞌkɨ 
emennaꞌ non enupɨkɨrɨ, ipoken eꞌnɨtoꞌ pataꞌseꞌ.

14 Serɨ si, utonpa ton nʉꞌkwɨ, serɨ kuru saꞌne enupɨkɨrɨ ɨwesi kon pɨꞌ, wakʉ pe 
kuru ekonekatɨꞌ paraꞌpa pe pʉra ɨwesi kon pa, ɨri kuuꞌpʉ auyaꞌnokon man ta iya 
namaiꞌ ɨpɨꞌnokon, mɨrɨ awonsiꞌkɨ wakʉ pe rɨ tʉusewankamaiꞌ pʉra ɨwesi kon pa 
ipokon pe. 15 Ɨyenu kon yau nesii uyepuru kon usenutɨ pʉra naꞌneꞌ esi kaꞌpon amʉꞌ 
epikaꞌtɨtoꞌ pe, utonpa kon nʉꞌkwɨ Paarʉ uya ɨyenaꞌnokon imenukasaꞌ naꞌneꞌ kasa 
kuru rɨ marɨ tʉpuꞌketʉ Papa uya tʉrepaꞌpʉ ike ke. 16 Mɨrɨ kasa rɨ imenukapɨꞌsaꞌ iya 
tanporon tʉkaretaai yauꞌne serɨ ton pɨꞌ si usauroꞌnɨ pɨꞌ iyauꞌne. Ikaretaai ton yauꞌneꞌ 
tʉron nɨ ton esi saꞌman ton nɨ itoꞌkaꞌnʉkʉ pokenaꞌ ton pen nɨ, iꞌtunin nan pen mɨrɨ 
awonsiꞌkɨ iyereutasaꞌ kon pen nʉwʉukanʉ tʉron nɨ pe, tʉron nɨ ton iyeꞌmenukasaꞌ 
itekare kupʉ tʉuyaꞌnokon kasa rɨ tʉmaꞌtanʉꞌnin kon pe rɨ.

17 Mɨrɨ pe iyesi pɨꞌ, utonpa ton nʉꞌkwɨ, serɨ si iꞌtukaꞌsaꞌ auyaꞌnokon pɨꞌ, ɨserasu 
kon pe rɨ teꞌse eꞌtɨꞌ, main awɨron kon pen kaꞌpon amʉꞌ nanoꞌmaꞌpʉ uya ayarɨ kon 
namaiꞌ, mɨrɨ awonsiꞌkɨ autaꞌmoꞌka kon namaiꞌ wakʉ pe ayapon kon pe ikonekasaꞌ 
apai. 18  Eꞌtane ɨsemoꞌkatɨꞌ uyepuru kon mɨrɨ awonsiꞌkɨ upikaꞌtɨnin kon Sises Kʉrai 
uya wakʉ nonkasaꞌ yau mɨrɨ awonsiꞌkɨ iꞌtunin pe eꞌnɨtoꞌ yau. Itiwanoꞌ pe eke pe 
ikuꞌtoꞌ nesii asaꞌrɨ rɨ serɨ pe mɨrɨ awonsiꞌkɨ tɨwɨrɨ rɨ! Amen. 

Ukoꞌman Nɨtoꞌ Maimu

1  Iyepiyaꞌtɨ siꞌkɨron, ina netaꞌpʉ, ina neneꞌpʉ tenu kon ke, ina nenpɨtʉꞌpʉ, 
mɨrɨ awonsiꞌkɨ ina emiyatʉ naꞌpɨtʉꞌpʉ—serɨ pɨꞌ ina usaurokʉ Ukoꞌman 

Nɨtoꞌ Maimu pɨꞌ.  * 2  Ukoꞌman nɨtoꞌ usenpoikaꞌpʉ; ina uya eneꞌpʉ, mɨrɨpan 
ekama ina uya, mɨrɨ tɨwɨrɨ rɨ ukoꞌman nɨtoꞌ pɨꞌ ina uya ayauroꞌka kon, 
Ikʉipʉnʉ piyawon usenpoikaꞌpʉ ina piyaꞌ.   * 3  Ina neneꞌpʉ, ina netaꞌpʉ 
ekama ina uya ɨpɨꞌnokon; mɨrɨ pɨꞌ aꞌsamʉtʉ yau eꞌnɨtoꞌ kon pe. Mɨrɨ 
awonsiꞌkɨ Ikʉipʉnʉ mɨrɨ awonsiꞌkɨ Imu, Sises Kʉrai pokon pe aꞌsamʉtʉ 
yau eꞌnɨꞌnokon. 4  Serɨ si menuka ina uya mararon pe pʉra poriꞌ pe eꞌnɨtoꞌ 
kon pe.  a

Wapiyaroꞌ Kareta

Isaan
Winɨpaino

Ekamanin
Wapiyaroꞌ Kareta Isaan Winɨpaino esi eke ton asaꞌron kuꞌnin pe: Imenukasaꞌ 

ennin nan poriꞌmanin pe Papa pokon pe mɨrɨ awonsiꞌkɨ Imu Sises Kʉrai pokon pe 
tʉukoꞌmansan pe toꞌ eꞌtoꞌ pe, mɨrɨ awonsiꞌkɨ toꞌ panamanin pe ennakan pe enupan 
nɨtoꞌ namaiꞌ serɨ si toꞌ pokon pe eꞌnɨtoꞌ maꞌtanʉꞌnin. Serɨ enupan nɨtoꞌ esi apurɨ 
winɨ non eseru winɨ ɨri esi tukaiꞌ, mɨrɨ pɨꞌ si Sises, Papa Mumu, esiꞌpʉ poken pʉra 
iyesi kaꞌpon pe. Kamoro si tiꞌsa amʉꞌ uya ta epikaꞌtɨn nɨtoꞌ pe emoꞌkan nɨtoꞌ pe 
iyesi ukoꞌman nɨtoꞌ yapai serɨ non po; mɨrɨ awonsiꞌkɨ toꞌ uya kanan enupan nɨꞌpʉ 
epikaꞌtɨn nɨtoꞌ esi wakʉ pe rɨ iteseru eꞌnɨ uya mɨrɨ pe pʉra tʉron kon iꞌnʉnka uya 
rɨ ikupʉ pen ta.

Serɨ nin si enupan nɨtoꞌ esi mɨrɨ kane tawon pe mɨrɨ pɨꞌ imenukanin uya ekama 
Sises Kʉrai kuru rɨ esiꞌpʉ kaꞌpon pe tukaiꞌ, mɨrɨ awonsiꞌkɨ ekama iya kuru tanporon 
kon Sises apurɨnin nan mɨrɨ awonsiꞌkɨ Papa iꞌnʉnkanin nan uya rɨ marɨ tʉtonpa 
kon iꞌnʉnkatoꞌ pe iyesi tukaiꞌ.

Iyawon Ekamanin
Ekamanin (1:1-4)
Iweyu mɨrɨ awonsiꞌkɨ ewarupɨ (1:5–2:29)
Papa munkɨ mɨrɨ awonsiꞌkɨ Makoi munkɨ (3:1‑24)
Iꞌnapairon mɨrɨ awonsiꞌkɨ ipokenaꞌ pen (4:1‑6)
Usiꞌnʉnkan tʉrawasooi (4:7‑21)
Entakanin apurɨtoꞌ (5:1‑21)

 

 

* 1:1 Isaan 1:1 * 1:2 Isaan 1:14 
a 1:4 Tʉron nɨ ton emennʉꞌpʉ pe imenukasaꞌ ton uya, mararon pe pʉra poriꞌ pe ɨweꞌtoꞌ kon pe ta.



 

b 1:7 tanporon makoi apai; mɨrɨ pe pʉra, makoi apaiꞌne rɨ.
c 2:2 Kʉrɨ rɨ uya makooi kon eꞌmasaꞌ serɨ; mɨrɨ pe pʉra, Kʉrɨ rɨ kʉrɨ rɨ Papa uya kotaꞌman nɨtoꞌ 
iꞌnɨꞌpanʉꞌnin, umakooi kon moꞌkanin.
d 2:5 Papa usiꞌnʉnkatoꞌ; mɨrɨ pe pʉra, Papa iꞌnʉnkatoꞌ iya
* 2:7 Isaan 13:34 
e 2:10 ɨꞌrɨ pʉra iyesi iyau tʉtonpa utaꞌmoꞌka emapuꞌtɨtoꞌ iya winɨ; mɨrɨ pe pʉra, ɨꞌrɨ rɨ itaꞌmoꞌka 
emapuꞌtɨnin pʉra rɨ iyesi iyau.

Iweyu Yau Usarɨn
5 Se main, ina netaꞌpʉ iwinon ekama ina uya ɨpɨꞌnokon: Papa esi iweyu pe; ewarupɨ 

pʉra kuru rɨ iyesi iyau. 6 Iyamʉtʉ pe eꞌnɨ ta yau eꞌtane ewarupɨ yau rɨ ɨtɨiꞌma, kasi 
pe rɨ eꞌnɨ, iꞌnapairon yau ɨkoꞌmamʉiꞌma pʉra rɨ. 7 Eꞌtane iweyu yau utɨn pe iyesi 
yau, iweyu yau iyesi naꞌneꞌ kasa, ɨsitonpa pe aꞌsamʉtʉ yau rɨ eꞌnɨꞌnokon, Sises si, 
Imu mʉnʉ uya ukorʉka kon tanporon makoi apai. b

8 Imakooi pʉra usiꞌtun pe iyesi yau, usenkuꞌtɨn pe rɨ iyesi iwanoꞌ wannɨ pe rɨ, mɨrɨ 
awonsiꞌkɨ iꞌnapairon pʉra rɨ iyeꞌtane uyauꞌnokon. 9 Umakooi kon ekamasaꞌ pe iyesi 
yau, taꞌpʉ tʉuya awɨrɨ iyesi mɨrɨ awonsiꞌkɨ wakʉ pe rɨ upɨꞌnokon iyesi, isentuꞌma 
rɨ upɨꞌnokon, mɨrɨ awonsiꞌkɨ ukorʉka iya ꞌnokon nɨ tanporon ipoken pʉra eꞌnɨtoꞌ 
apai. 10 Umakoitan nɨsaꞌ pʉra iyesi taꞌnokon yau, kasi yeꞌ pe rɨ Papa kupʉꞌnokon 
mɨrɨ, imaimu pʉra iyesi ukoꞌman nɨtoꞌ kon yau.

Kʉrai, Upikaꞌtɨnin Kon

2  Serɨ menuka uya serɨ ɨyenaꞌnokon, umunkɨ amʉꞌ rʉꞌkwɨ, ɨyeꞌmakoima kon namaiꞌ. 
Eꞌtane ɨnʉꞌ rɨ eꞌmakoimasaꞌ yau, moro man Sises Kʉrai, Ipokenaꞌ rɨ, uwapuꞌtɨ 

kon pe Ikʉipʉnʉ auroꞌkanin. 2  Kʉrɨ rɨ uya umakooi kon eꞌmasaꞌ serɨ c —urɨꞌnokon 
makooi rɨken pen, eꞌtane tanporo pata awɨron kon makooi rɨ nɨrɨ.

3 Iꞌtu tukaiꞌ kuru rɨ eꞌnɨ, apiyontɨn nɨtoꞌ iya awɨrɨ eꞌnɨ yau. 4 Kʉrɨ rɨ iꞌtu uya tawon 
pe esiiꞌma, apiyontɨn nɨtoꞌ iya awɨrɨ pʉra naꞌneꞌ esi mɨrɨ kasi yeꞌ pe, iꞌnapairon 
pʉra rɨ iyesi iyau. 5 Eꞌtane ɨnʉꞌ rɨ imaimu awɨron esi yau, Papa usiꞌnʉnkatoꞌ d kuru 
rɨ esi mɨrɨ iyau mararon pe pʉra rɨ, wakʉ pe kuru rɨ. Se kasa iyau eꞌnɨ tukaiꞌ iꞌtu 
mɨrɨ: 6 Ɨnʉꞌ uya rɨ Sises yau esi ta aꞌtai, iyesiꞌpʉ kasa rɨ iyeꞌtoꞌ pe iyesi.

7 Utonpa ton nʉꞌkwɨ, emennaꞌ pen nɨ apiyontɨn nɨtoꞌ menuka uya serɨ ɨyenaꞌnokon, 
eꞌtane penaroꞌ rɨ, iyepiyaꞌtɨ yau ɨneporoꞌpʉ kon nɨ. Serɨ apiyontɨn nɨtoꞌ esi penaroꞌ rɨ 
ɨnetakaaꞌpʉ kon. * 8 Eꞌtane serɨ emennaꞌ apiyontɨn nɨtoꞌ menuka uya serɨ ɨyenaꞌnokon; 
mɨrɨ iꞌnapairon usenpoikasaꞌ Sises yau mɨrɨ awonsiꞌkɨ ayauꞌnokon nɨrɨ, apʉne pʉra 
ewarupɨ utɨn pɨꞌ man mɨrɨ awonsiꞌkɨ iꞌnapairon iweyu pe teꞌsen neꞌweiꞌtɨkaꞌan.

9 Ɨnʉꞌ rɨ iweyu yau esi taiꞌma tʉtonpa ewarumaꞌtɨyaiꞌneꞌ esi mɨrɨ ewarupɨ yau rɨ 
serɨ pona rɨ. 10 Ɨnʉꞌ rɨ tʉtonpa iꞌnʉnkanin ukoꞌmamʉ mɨrɨ iweyu yau, ɨꞌrɨ pʉra iyesi 
iyau tʉtonpa utaꞌmoꞌka emapuꞌtɨtoꞌ iya winɨ. e 11 Eꞌtane kʉrɨ rɨ tʉtonpa ewarumaꞌtɨnin 
esi mɨrɨ ewarupɨ yau, iyau utɨn pɨꞌ iyesi. Tʉutɨtoꞌ yaꞌ iꞌtu iya pʉra iyesi, ewarupɨ 
uya tenkuꞌne ikuꞌsaꞌ pɨꞌ.
 12 Kareta menuka uya serɨ ɨyenaꞌnokon, umunkɨ amʉꞌ rʉꞌkwɨ,

apʉne pʉra amakooi kon pɨꞌ isentuꞌmasaꞌ pɨꞌ teseꞌ awɨrɨ.
 13 Kareta menuka uya serɨ ɨyenaꞌnokon, papai pokon,

apʉne pʉra kʉrɨ rɨ ikoꞌmansaꞌ iyepiyaꞌtɨꞌpʉ siꞌkɨrɨ rɨ iꞌtu auyaꞌnokon pɨꞌ.
Kareta menuka uya serɨ ɨyenaꞌnokon, moineriꞌsan,

apʉne pʉra ɨri entai ɨweꞌsaꞌ kon pɨꞌ.
Kareta menuka uya serɨ ɨyenaꞌnokon, umunkɨ amʉꞌ rʉꞌkwɨ,

apʉne pʉra Ikʉipʉnʉ iꞌtusaꞌ auyaꞌnokon pɨꞌ.
 14 Kareta menuka uya serɨ ɨyenaꞌnokon, papai pokon,

apʉne pʉra iꞌtu auyaꞌnokon pɨꞌ kʉrɨ rɨ iyepiyaꞌtɨ siꞌkɨron.
Kareta menuka uya serɨ ɨyenaꞌnokon, moineriꞌsan,

f 2:20 tanporo iꞌnapairon iꞌtu auyaꞌnokon, ta tʉron nɨ ton imenukasaꞌ uya.
g 2:27 Wakʉ Aꞌkwarʉ–karapaiman; itekare yau mɨrɨ pe pʉra karapa apɨtʉ ikuꞌtoꞌ pe ikaꞌsaꞌ eseru awɨrɨ 
Wakʉ Aꞌkwarʉ esi moro, mɨrɨ pe pʉra itʉrawasooi mɨrɨ pe pʉra pʉreman nɨtoꞌ iya esi ta eꞌkwa pe.
* 3:1 Isaan 1:12 
h 3:2 isenpoika aꞌtai; mɨrɨ pe pʉra, tiꞌtusen pe iyena aꞌtai

apʉne pʉra panaꞌ pe ɨwesi kon pɨꞌ,
mɨrɨ awonsiꞌkɨ Papa Maimu esi ayauꞌnokon pɨꞌ,
mɨrɨ awonsiꞌkɨ ɨri entai ɨweꞌsaꞌ kon pɨꞌ.

Orʉ Kʉsiꞌnʉnkatʉu
15 Orʉ kʉsiꞌnʉnkatʉu, mɨrɨ pe pʉra ɨꞌrɨ rɨ orʉ po teꞌsen. Ɨnʉꞌ uya rɨ orʉ iꞌnʉnka 

yau, Ikʉipʉnʉ iꞌnʉnkatoꞌ iya pʉra iyesi mɨrɨ iyau. 16  Apʉne pʉra tanporon orʉ 
pon—kaꞌpon eꞌtoꞌ tarui pe ipɨꞌ, itenu taruipanin, mɨrɨ awonsiꞌkɨ mɨ pe iyeꞌkuꞌtoꞌ 
timamin ke tesi pɨꞌ—serɨ ton esi mɨrɨ Ikʉipʉnʉ winon pe pʉra, eꞌtane orʉ winon 
pe iyesi. 17 Orʉ, mɨrɨ awonsiꞌkɨ iyauꞌne naꞌneꞌ taruipanin pʉra rɨ iyena, eꞌtane kʉrɨ 
rɨ iꞌse Papa eꞌtoꞌ kuꞌnin ukoꞌmamʉ mɨrɨ tɨwɨrɨ rɨ.

Panaman Ennakanin Kʉrai Namaiꞌ
18  Umunkɨ amʉꞌ rʉꞌkwɨ, iweyu uꞌmaꞌtoꞌ uyeꞌsaꞌ man; etaꞌpʉ auyaꞌnokon kasa rɨ 

Kʉrai pe iteseꞌ ennakanin tʉuyeꞌton tawon, serɨ pe tuꞌke toꞌ uyeꞌsaꞌ man. Serɨ kasa 
iyesi pɨꞌ iꞌtu iweyu uꞌmaꞌtoꞌ uyeꞌsaꞌ tukaiꞌ. 19 Upiyapaiꞌnokon toꞌ utɨꞌpʉ, apʉne pʉra 
utonpa kon amʉꞌ pe pʉra tesi kon pɨꞌ. Utonpa kon pe toꞌ esi yau, moro toꞌ nesiiꞌno; 
toꞌ utɨꞌpʉ uya ekama utonpa kon pe pʉra rɨ toꞌ esiꞌpʉ tukaiꞌ.

20 Ɨmɨrɨꞌnokon man Wakʉ nʉkarapaimaꞌsan pe, mɨrɨ awonsiꞌkɨ tanporo ɨmɨrɨꞌnokon 
uya iꞌnapairon iꞌtu. f 21 Iꞌnapairon iꞌtu auyaꞌnokon pʉra iyesi pɨꞌ ɨmenuka uya ꞌnokon 
pen, eꞌtane iꞌnapairon iꞌtu auyaꞌnokon pɨꞌ, kasi pe teꞌsen uyepʉ pen mɨrɨ iꞌnapairon 
winɨ. 22  Ɨnʉꞌ esi kasi yeꞌ pe? Kʉrɨ saꞌne Sises esi Kʉrai pe tukaiꞌ iꞌtunin pe pʉra 
teꞌkuꞌsen. Kʉrɨ rɨ esi mɨrɨ Kʉrai pe iteseꞌ ennakanin pe—Ikʉipʉnʉ mɨrɨ awonsiꞌkɨ 
Imu iꞌtunin pe pʉra neꞌkuꞌaiꞌneꞌ. 23  Ɨnʉꞌ rɨ Imu pɨꞌ kane tawon esi yau, Ikʉipʉnʉ 
anʉnnin pe pʉra iyesi mɨrɨ; ɨnʉꞌ rɨ Imu pɨꞌ ewaiꞌ tawon uya Ikʉipʉnʉ rɨ marɨ anʉmʉ.

24 Tɨwɨ mɨrɨ iyepiyaꞌtɨ pe ɨnetaꞌpʉ kon nʉkoꞌmamʉi ayauꞌnokon. Mɨrɨ kasa ɨwesi 
kon yau, Imu mɨrɨ awonsiꞌkɨ Ikʉipʉnʉ yau ɨwesi kon mɨrɨ. 25 Serɨ si uyauroꞌkaꞌpʉ 
iya ꞌnokon itʉtoꞌ pe tʉuya—tɨwɨrɨ rɨ ukoꞌman nɨtoꞌ.

26 Serɨ ton menuka uya serɨ ɨyenaꞌnokon, ayanoꞌma iꞌse ꞌnokon teꞌsan esi pɨꞌ. 27 Tɨwɨ 
Wakʉ Aꞌkwarʉ g ɨneporoꞌpʉ kon nʉkoꞌmamʉi ayauꞌnokon, ɨnʉꞌ rɨ ɨyenupanin kon iꞌse 
pʉra ɨwesi kon mɨrɨ. Iyaꞌkwarʉ uya ɨyenupasaꞌ kon naꞌneꞌ tanporon pɨꞌ rɨ, iꞌnapai rɨ 
iyesi, enkuꞌtɨnin pe pʉra—ɨyenupasaꞌ iya ꞌnokon naꞌneꞌ kasa rɨ, iyau rɨ ɨkoꞌmantɨꞌ.

Papa Munkɨ Amʉꞌ
28  Serɨ si, umunkɨ amʉꞌ rʉꞌkwɨ, iyau ɨkoꞌmantɨꞌ; isenpoika aꞌtai, enariꞌmʉra eꞌnɨtoꞌ 

kon pe mɨrɨ awonsiꞌkɨ tɨpiyɨꞌse pʉra irau eꞌnɨtoꞌ kon pe iyepʉ aꞌtai.
29 Ipokenaꞌ pe Sises esi tukaiꞌ iꞌtu auyaꞌnokon yau, iꞌtu auyaꞌnokon tanporon kon 

ipoken teꞌsen kuꞌnin nan esi imunkɨ pe.

3  Eke pe kuru rɨ tʉusiꞌnʉnkatoꞌ nonkasaꞌ Ikʉipʉnʉ uya uponaꞌnokon, mɨrɨ pe iyesi pɨꞌ 
Papa munkɨ pe rɨ eꞌsesaꞌnɨtoꞌ kon pe iyesi! Kamoro pe rɨ si eꞌnɨ! Mɨrɨ pe iyesi pɨꞌ, orʉ 

uya iꞌtun pʉra rɨ iyesi, apʉne pʉra Papa iꞌtu iya pʉra rɨ iyesi ke. * 2 Utonpa ton nʉꞌkwɨ, 
Papa munkɨ pe rɨ si eꞌnɨꞌnokon, eꞌtane iꞌtu pʉra rɨ marɨ iyesi mɨrɨ kasa eꞌnɨtoꞌ oton kon 
tukaiꞌ, eꞌtane isenpoika aꞌtai, h ikasa eꞌnɨtoꞌ oton kon iꞌtu uyaꞌnokon, iyeꞌtoꞌ pe rɨ eneꞌnokon 
mɨrɨ. 3 Tanporon kon serɨ kasa teꞌkuꞌsan iyau ekorʉka wakʉ pe, ikasa kuru rɨ esuken.

4 Tanporon kon tʉumakoitasan uya Papa uya apiyontɨn nɨtoꞌ iꞌkwɨtʉ mɨrɨ, apʉne 
pʉra makoi esi Papa uya apiyontɨn nɨtoꞌ pʉra rɨ eꞌnɨ pe. 5 Eꞌtane iꞌtu auyaꞌnokon 

* 3:5 Isaan 1:29 * 3:11 Isaan 13:34 * 3:12 Iseneses 4:8 * 3:14 Isaan 5:24 * 3:23 Isaan 13:34; 
15:12, 17 

isenpoikaꞌpʉ umakooi kon moꞌkaseꞌna, mɨrɨ awonsiꞌkɨ makoi pʉn nɨ iyau. * 6 Ɨnʉꞌ 
rɨ iyau nʉkoꞌmanyaiꞌneꞌ eꞌmakoimatoꞌ pen nɨ, eꞌtane kʉrɨ ɨnʉꞌ rɨ eꞌmakoiman pɨꞌ 
naꞌneꞌ uya rɨ nin ensaꞌ pʉra iyesi mɨrɨ, mɨrɨ pe pʉra iꞌtusaꞌ iya pʉra rɨ iyesi.

7 Umunkɨ amʉꞌ rʉꞌkwɨ, ɨnʉꞌ rɨ ayanoꞌmatɨꞌnin. Kʉrɨ ipoken teꞌsen kupʉ pɨꞌ naꞌneꞌ 
esi mɨrɨ ipokenaꞌ pe rɨ, ipokenaꞌ pe iyesi naꞌneꞌ kasa rɨ. 8  Ɨnʉꞌ rɨ makoi kupʉ pɨꞌ 
nʉkoꞌmanyaiꞌneꞌ rɨ esi mɨrɨ Makoi mʉre pe, apʉne pʉra Makoi esi tʉmakooikenan 
pe rɨ pena rɨ iyepiyaꞌtɨꞌpʉ siꞌkɨrɨ. Serɨ wenai kuru si Papa Mumu usenpoikaꞌpʉ mɨrɨ 
Makoi tʉrawasooi maꞌtanʉꞌseꞌna. 9 Ɨnʉꞌ rɨ Papa winɨ iyentusaꞌ pe naꞌneꞌ eꞌmakoima 
pen mɨrɨ miyarɨ rɨ, apʉne pʉra Papa eseru esi iyau. Apʉne pʉra Papa winɨ iyentusaꞌ 
pɨꞌ, iyeꞌmakoima pʉra rɨ iyesi. 10 Serɨ kasa si iꞌtu mɨrɨ ɨnʉꞌ yan esi Papa munkɨ amʉꞌ 
pe tukaiꞌ, mɨrɨ awonsiꞌkɨ ɨnʉꞌ yan esi Makoi munkɨ amʉꞌ pe tukaiꞌ: Ɨnʉꞌ rɨ ipoken 
teꞌsen kupʉ iya pʉra rɨ naꞌneꞌ esi mɨrɨ Papa mʉre pe pʉra rɨ; ɨnʉꞌ rɨ nɨrɨ tʉtonpa 
iꞌnʉnka iya pʉra naꞌneꞌ esi imʉre pe pʉra.

Ɨtonpa Kon Amʉꞌ Iꞌnʉnkatɨꞌ
11 Main, iyepiyaꞌtɨ siꞌkɨrɨ ɨnetaꞌpʉ kon esi se kasa: Utonpa kon amʉꞌ tiꞌnʉnkaiꞌ eꞌnɨtoꞌ 

kon pe. * 12  Keen kasa pʉra eꞌtɨꞌ, ɨri pe teꞌsen iwanoꞌ, mɨrɨpan uya takon wɨnɨꞌpʉ. Ɨꞌrɨ 
pe iyesi pɨꞌ takon wɨnɨꞌpʉ iya? Apʉne pʉra ɨri pe tʉnkupʉnʉ esi pɨꞌ, ipokenaꞌ pe 
takon nʉkupʉnʉ eꞌtane. * 13  Kɨsewansiukatʉu, utonpa ton, orʉ uya ɨyewarumaꞌtɨ 
kon yau. 14 Iꞌtuꞌnokon eriꞌnɨtoꞌ entakasaꞌ ukoꞌman nɨtoꞌ yaꞌ, apʉne pʉra utonpa kon 
iꞌnʉnka pɨꞌ. Ɨnʉꞌ rɨ tʉusiꞌnʉnkasen pen enkurumʉ mɨrɨ eriꞌnɨtoꞌ yau rɨ. * 15 Ɨnʉꞌ rɨ 
tʉtonpa ewarumaꞌtɨnin esi mɨrɨ teꞌwɨsen pe rɨ, iꞌtu auyaꞌnokon teꞌwɨsen pe teꞌsen 
yau inke ukoꞌman nɨtoꞌ pʉra rɨ iyesi.

16 Se kasa usiꞌnʉnkan nɨtoꞌ iꞌtu mɨrɨ: Sises Kʉrai uya tʉukoꞌmantoꞌ tʉrʉꞌpʉ uiwanoꞌ 
kon pe. Mɨrɨ kasa ukoꞌman nɨtoꞌ kon nonkatoꞌ pe iyesi mɨrɨ utonpa kon iwanoꞌ pe. 
17 Ɨnʉꞌ rɨ imaminkenaꞌ uya tʉtonpa esi ɨꞌrɨ rɨ iꞌse enpɨtʉ yau, eꞌtane isentuꞌma pʉra 
iyesi ipɨꞌ, ɨꞌrɨ kasa ken si Papa usiꞌnʉnkatoꞌ esi iyau? 18 Umunkɨ amʉꞌ rʉꞌkwɨ, umaimu 
kon ke, unta kon ke rɨken usiꞌnʉnkanpaiꞌnokon pʉra man, eꞌtane tʉkuꞌse kuru mɨrɨ 
awonsiꞌkɨ iꞌnapairon yau kuru. 19 Serɨ kasa kuru iyesi aꞌtai, iꞌtu mɨrɨ iꞌnapairon pe 
eꞌnɨ, uyewan kon ereuta nin si ipiyau, 20 uyewan kon uya uyenoꞌma kon aꞌtai. Papa 
esi mɨrɨ uyewan kon entai, tanporon iꞌtunin.

21 Utonpa ton nʉꞌkwɨ, uyewan kon uya uyenoꞌma kon pʉra iyesi yau, enariꞌmʉra rɨ 
Papa piyau eꞌnɨꞌnokon 22  ɨꞌrɨ rɨ ekamaꞌposaꞌ aꞌtai repan nɨ iya, apiyoꞌman nɨtoꞌ iyawɨrɨ 
eꞌnɨ pɨꞌ, tʉporiꞌmanin kupʉ pɨꞌ. 23 Serɨ si serɨ apiyontɨn nɨtoꞌ iya: Tʉmu, Sises Kʉrai 
eseꞌ yau apurɨtoꞌ pe, mɨrɨ awonsiꞌkɨ utonpa kon tiꞌnʉnkaiꞌ eꞌnɨtoꞌ pe uyapiyoꞌmasaꞌ 
iya ꞌnokon naꞌneꞌ awɨrɨ. * 24 Kamoro apiyontɨn nɨtoꞌ iya awɨron kon ukoꞌmamʉ mɨrɨ 
iyau, mɨrɨ awonsiꞌkɨ toꞌ yau nɨrɨ ikoꞌmamʉ. Serɨ winɨ iꞌtu mɨrɨ uyauꞌnokon iyesi 
tukaiꞌ: Iꞌtuꞌnokon Iyaꞌkwarʉ uyenaꞌnokon intʉrʉꞌpʉ winɨ.

Aꞌkwarʉ Ton Iꞌtu

4  Utonpa ton nʉꞌkwɨ, tanporon nɨ aꞌkwarʉ amʉꞌ kʉsapurɨtʉu, eꞌtane tanporo kaꞌpon 
amʉꞌ iꞌtutɨꞌ Papa winon pe peꞌ toꞌ esi tukaiꞌ, apʉne pʉra tuꞌke kuru ennakanin nan 

puꞌkenaꞌ amʉꞌ utɨsaꞌ mɨrɨ serɨ non po. 2 Se kasa Papa Aꞌkwarʉ iꞌtutoꞌ auyaꞌnokon esi mɨrɨ: 
Tanporon kaꞌpon amʉꞌ aꞌkwarʉ, Sises Kʉrai uyeeꞌpʉ kaꞌpon pe tukaiꞌ ekamanin pe naꞌneꞌ 
nan esi mɨrɨ Papa winon kon pe, 3 eꞌtane tanporon kaꞌpon amʉꞌ aꞌkwarʉ Sises iꞌtu iya 
pʉra naꞌneꞌ nan esi mɨrɨ Papa winon kon pe pʉra. Serɨ esi mɨrɨ Kʉrai pe iteseꞌ ennakanin 
aꞌkwarʉ pe, iyeꞌtoꞌ oton tukaiꞌ ɨnetaꞌpʉ kon, mɨrɨpan uyeꞌkaꞌsaꞌ man serɨ non pona.

4 Ɨmɨrɨꞌnokon, umunkɨ amʉꞌ rʉꞌkwɨ, esi Papa winon kon pe, mɨrɨpan kon entai 
ɨyenaꞌpʉ kon, apʉne pʉra ayauꞌnokon naꞌneꞌ esi panaꞌ pe parɨ serɨ non pon entai. 

i 4:6 Aꞌkwarʉ, mɨrɨ pe pʉra aꞌkwarʉ
j 4:10 tʉpokon pe konekanin wannɨ pe tʉsakorooi apai; mɨrɨ pe pʉra, tʉkotaꞌman nɨtoꞌ iꞌnɨꞌpanʉꞌnin pe
* 4:12 Isaan 1:18 * 5:3 Isaan 14:15 

5 Kamoro esi serɨ non pon kon pe, mɨrɨpan kon usaurokʉ non winon pe rɨ, mɨrɨpan 
kon maimu eta non uya rɨ. 6  Urɨꞌnokon esi Papa winon kon pe, mɨrɨpan ɨnʉꞌ rɨ 
Papa iꞌtunin esi aꞌtai, uyeta iya ꞌnokon mɨrɨ; eꞌtane ɨnʉꞌ rɨ Papa winon pen esi aꞌtai, 
umaimu kon eta iya pen mɨrɨ. Serɨ winɨ iꞌtuꞌnokon mɨrɨ, nai esi iꞌnapairon Aꞌkwarʉ i 
pe, mɨrɨ awonsiꞌkɨ nai esi kasi yeꞌ aꞌkwarʉ pe tukaiꞌ.

Papa Usiꞌnʉnkatoꞌ Mɨrɨ Awonsiꞌkɨ Usiꞌnʉnkan Nɨtoꞌ
7 Utonpa ton nʉꞌkwɨ, utonpa kon tiꞌnʉnkaiꞌ eꞌnɨpaiꞌnokon, apʉne pʉra usiꞌnʉnkan 

nɨtoꞌ esi Papa winon pe. Tanporon kon tʉusiꞌnʉnkasan esi aꞌtai, Papa munkɨ pe 
toꞌ esi mɨrɨ, mɨrɨpan kon uya Papa iꞌtu. 8  Ɨnʉꞌ rɨ tʉusiꞌnʉnkasen pen esi aꞌtai, Papa 
iꞌtunin pe pʉra iyesi mɨrɨ, apʉne pʉra Papa esi usiꞌnʉnkan pe. 9 Se kasa Papa uya 
tʉusiꞌnʉnkatoꞌ enpoikaꞌpʉ mɨrɨ uꞌkoroꞌtauꞌnokon: Tikin nan kuru rɨ Tʉmu ennokoꞌpʉ 
iya serɨ non pona, iporo ukoꞌman nɨtoꞌ kon pe. 10 Serɨ si serɨ usiꞌnʉnkan nɨtoꞌ: 
Papa iꞌnʉnkaꞌpʉ uyaꞌnokon pen, eꞌtane Papa uya uiꞌnʉnkaꞌpʉ kon, mɨrɨpan uya 
Tʉmu ennokoꞌpʉ tʉpokon pe konekanin wannɨ pe tʉsakorooi apai j umakooi kon 
tʉmoꞌkaiꞌ. 11 Utonpa ton nʉꞌkwɨ, Papa uya uiꞌnʉnkasaꞌ kon pɨꞌ, utonpa kon kanan 
iꞌnʉnkatoꞌ pe iyesi. 12  Ɨnʉꞌ uya rɨ Papa ensaꞌ pʉra iyesi; eꞌtane utonpa kon iꞌnʉnka 
pe iyesi yau, Papa ukoꞌmamʉ mɨrɨ uyauꞌnokon, isiꞌnʉnkatoꞌ ena mɨrɨ uyauꞌnokon 
mararon pe pʉra. *

13  Iyau ukoꞌman nɨ mɨrɨ awonsiꞌkɨ uyauꞌnokon iyesi iꞌtuꞌnokon, apʉne pʉra 
Taꞌkwarʉ ke repanɨsaꞌ iya. 14 Eneꞌpʉ uyaꞌnokon, mɨrɨpan ekama uyaꞌnokon Ikʉipʉnʉ 
uya Tʉmu ennokoꞌpʉ serɨ non pikaꞌtɨnin pe. 15 Ɨnʉꞌ rɨ Sises iꞌtuyaiꞌneꞌ Papa Mu pe 
esi yau, Papa esi mɨrɨ iyau, kʉrɨ rɨ kanan esi Papa yau. 16 Iꞌtuꞌnokon mɨrɨ awonsiꞌkɨ 
apurɨ Papa uya uiꞌnʉnkatoꞌ kon.

Papa esi usiꞌnʉnkan. Ɨnʉꞌ rɨ ukoꞌmamʉ aꞌtai usiꞌnʉnkan nɨtoꞌ yau, ukoꞌmamʉ mɨrɨ 
Papa yau, mɨrɨ awonsiꞌkɨ Papa nɨrɨ ukoꞌmamʉ iyau. 17 Usiꞌnʉnkan nɨtoꞌ enasaꞌ wakʉ 
pe mararon pe pʉra upiyauꞌnokon, enariꞌkeꞌ pe eꞌnɨ namaiꞌ eseru aimenka weyu 
aꞌtai, apʉne pʉra ikasa enan nɨsaꞌ pɨꞌ serɨ non po. 18  Enariꞌkeꞌ pe eꞌnɨtoꞌ pʉra iyesi 
mɨrɨ usiꞌnʉnkan nɨtoꞌ yau. Eꞌtane wakʉ usiꞌnʉnkan nɨtoꞌ uya enariꞌkeꞌ pe eꞌnɨtoꞌ 
ainʉnpa, apʉne pʉra enariꞌkeꞌ eꞌnɨtoꞌ esi ekotaꞌman iꞌtu wenai. Kʉrɨ rɨ enariꞌkeꞌ pe 
naꞌneꞌ ekonekasaꞌ pʉra iyesi mɨrɨ wakʉ pe usiꞌnʉnkan nɨtoꞌ yau.

19 Usiꞌnʉnkan nokon, apʉne pʉra wapiya uiꞌnʉnkasaꞌ iya ꞌnokon pɨꞌ. 20 Ɨnʉꞌ rɨ, “Papa 
iꞌnʉnka uya,” taiꞌma, tʉtonpa ewarumaꞌtɨnin esi yau, kasi yeꞌ pe iyesi mɨrɨ. Ɨnʉꞌ rɨ 
tʉtonpa, tʉnenenʉ iꞌnʉnkanin pen uya Papa iꞌnʉnka pʉra iyesi tʉneneꞌpʉ pen nɨ. 
21 Mɨrɨpan uya serɨ si apiyoꞌman nɨtoꞌ tʉsaꞌ uyenaꞌnokon: Ɨnʉꞌ rɨ Papa iꞌnʉnkanin 
uya tʉtonpa iꞌnʉnkatoꞌ pe rɨ marɨ iyesi, tawon.

Papa Mumu Apurɨtoꞌ

5  Tanporon kon Sises esi Kʉrai pe tukaiꞌ apurɨnin nan esi mɨrɨ Papa munkɨ pe. 
Tanporon kon ikʉipʉnʉ iꞌnʉnkanin nan esi, imʉre rɨ marɨ iꞌnʉnkanin nan pe. 

2  Se kasa iꞌtu mɨrɨ Papa munkɨ amʉꞌ iꞌnʉnka tukaiꞌ: Papa iꞌnʉnka mɨrɨ awonsiꞌkɨ 
apiyontɨn nɨtoꞌ arɨ pɨꞌ eꞌnɨ aꞌtai. 3  Serɨ serɨ Papa iꞌnʉnka eseru: Apiyoꞌman nɨtoꞌ 
iyawɨrɨ teꞌse. Apiyoꞌman nɨtoꞌ esi eꞌtapeꞌneꞌ pe pʉra rɨ, * 4 apʉne pʉra Papa munkɨ 
amʉꞌ uya orʉ wapiyaꞌka. Serɨ serɨ unapurɨnʉ kon iwapiyaꞌkanin orʉ entai iyenasaꞌ. 
5 Ɨnʉꞌ kʉrɨ orʉ entai tenasen? Kʉrɨ rɨken Papa Mu pe Sises esi tukaiꞌ apurɨnin.

6 Pʉse rɨ kʉrɨ rɨ tuna mɨrɨ awonsiꞌkɨ mʉn winɨ iyeꞌsaꞌ rʉꞌpʉ—Sises Kʉrai. Tuna winɨ 
rɨken iyeeꞌpʉ pen, eꞌtane tuna mɨrɨ awonsiꞌkɨ mʉn winɨ. Mɨrɨ awonsiꞌkɨ Itaꞌkwarʉ 
uya rɨ ekama, apʉne pʉra Itaꞌkwarʉ esi iꞌnapairon pe. 7 Apʉne pʉra osorʉwawon esi 

k 5:7-8 Serɨ pe iwa imenukasaꞌ Raꞌten yai Roman amʉꞌ napurɨnʉ: 7 Apʉne pʉra osorʉwawon 
esi Epʉn pon ekamanin; Ikʉipʉnʉ, Main mɨrɨ awonsiꞌkɨ Wakʉ Aꞌkwarʉ, serɨ ton si osorʉwawon esi 
tikin nɨ. 8 Mɨrɨ awonsiꞌkɨ osorʉwawon esi non po ekamanin pe; Iyaꞌkwarʉ, tuna mɨrɨ awonsiꞌkɨ mʉn. 
(Iyeꞌseporo pʉra iyesi Kiriꞌ amʉꞌ nʉmenukaꞌpʉ yau 1500 rawɨrɨ.)
* 5:11 Isaan 3:36 

ekamanin pe: 8 Itaꞌkwarʉ, tuna mɨrɨ awonsiꞌkɨ mʉn; mɨrɨ si osorʉwawon esi ɨsiꞌkaisa 
rɨ iteseru. k 9 Kaꞌpon nekamanʉ anʉnnin nan urɨꞌnokon, eꞌtane Papa nekamanʉ esi 
eke pe kuru, apʉne pʉra Papa nekamanʉ pe iyesi, intʉrʉꞌpʉ tʉmu pɨꞌ. 10 Ɨnʉꞌ rɨ 
Papa Mumu apurɨnin ewan yau serɨ tekamasen esi. Ɨnʉꞌ rɨ Papa apurɨnin pen uya 
kasi yeꞌ pe ikuꞌsaꞌ mɨrɨ, apʉne pʉra Papa nekamaꞌpʉ apurɨsaꞌ iya pʉra iyesi tʉmu 
pɨꞌ isauroꞌtane. 11 Serɨ si inekamanʉ: Papa uya tɨwɨrɨ ukoꞌman nɨtoꞌ ke repan nɨsaꞌ, 
serɨ si ukoꞌman nɨtoꞌ esi imu yau. *

12  Kʉrɨ imu esaꞌ pe naꞌneꞌ esi ukoꞌman nɨtoꞌ esaꞌ pe; kʉrɨ imu esaꞌ pe pʉra naꞌneꞌ 
esi ukoꞌman nɨtoꞌ esaꞌ pe pʉra.

Iuꞌmatʉ Pe Usauroꞌnɨ
13  Serɨ ton menuka uya serɨ ɨyenaꞌnokon ɨmɨrɨꞌnokon Papa Mumu eseꞌ apurɨnin 

nan, iꞌtu kon pa inke ukoꞌman nɨtoꞌ esaꞌ pe ɨwesi kon tukaiꞌ. 14 Iyeꞌkupʉ tatoꞌ kuru rɨ 
esi upiyauꞌnokon Papa epotoꞌ iyau: ɨꞌrɨ rɨ ekamaꞌpo pe iyesi yau, iteseru yau, uyeta 
iya ꞌnokon. 15 Mɨrɨ awonsiꞌkɨ uyeta iya ꞌnokon tukaiꞌ iꞌtu yau, unekamaꞌponʉ kon 
nɨ iꞌtu, ipɨꞌ unekamaꞌpoꞌpʉ kon nɨ esaꞌ pe eꞌnɨ tukaiꞌ.

16  Ɨnʉꞌ uya rɨ tʉtonpa uya makoi kupʉ ene yau umaꞌtan nɨtoꞌ yaꞌ anin pen, 
nɨpʉremai Papa uya ikoꞌmantoꞌ ke irepatoꞌ pe. Kamoro makoi narɨnʉ ton pen 
umaꞌtan nɨtoꞌ yaꞌ pɨꞌ ta uya mɨrɨ. Moro makoi esi mɨrɨ umaꞌtan nɨtoꞌ yaꞌ anin. Mɨrɨ 
pɨꞌ nɨpʉremai ta uya pen. 17 Tanporon ipokenaꞌ pen kupʉ esi makoi pe, eꞌtane moro 
makoi esi umaꞌtan nɨtoꞌ yaꞌ anin pen.

18  Iꞌtuꞌnokon ɨnʉꞌ rɨ Papa mʉre pe teꞌsen esi miyarɨ rɨ umakoitan pɨꞌ teꞌsen pe 
pʉra; kʉrɨ Papa mʉre uya enkurunpa wakʉ pe, mɨrɨ awonsiꞌkɨ ɨri naꞌpɨtʉnʉ pe pʉra 
rɨ. 19 Iꞌtuꞌnokon Papa munkɨ amʉꞌ pe eꞌnɨꞌnokon, mɨrɨ awonsiꞌkɨ iꞌtuꞌnokon tanporo 
orʉ esi ɨri eꞌtoꞌ itesaꞌ pe. 20 Iꞌtuꞌnokon nɨ nɨrɨ Papa Mumu uyeeꞌpʉ, mɨrɨpan uya 
itoꞌkaꞌnʉꞌtoꞌ ike ke repan nɨsaꞌ, iꞌnapai rɨ tesi iꞌtutoꞌ pe. Mɨrɨpan kʉrɨ rɨ iꞌnapai rɨ 
teꞌsen iyau eꞌnɨ—imu rɨ Sises Kʉrai yau. Iꞌnapairɨ rɨ Papa pe mɨrɨ awonsiꞌkɨ tɨwɨrɨ 
rɨ ukoꞌman nɨtoꞌ pe iyesi.

21 Umunkɨ amʉꞌ rʉꞌkwɨ, papa tatoꞌ ipɨꞌ pe ikaꞌsaꞌ kon piyau keꞌtʉu. 

1 Soꞌsi epuru winɨpaino,
Anʉnsaꞌ uriꞌsan mɨrɨ awonsiꞌkɨ imunkɨ amʉꞌ enakan, iꞌnapai rɨ uniꞌnʉnkanʉ 

ton—urɨ rɨken pen, eꞌtane kamoro iꞌnapairon, iꞌtunin nan uya ɨiꞌnʉnka— 2  apʉne 
pʉra iꞌnapairon esi pɨꞌ uyauꞌnokon, mɨrɨpan ukoꞌmantoꞌ oton upiyauꞌnokon inke rɨ:

3 Wakʉ nonkasaꞌ, ɨsentuꞌkeꞌ pe eꞌnɨtoꞌ mɨrɨ awonsiꞌkɨ tʉusewankamaiꞌ pʉra eꞌnɨtoꞌ 
Papa Ikʉipʉnʉ winon mɨrɨ awonsiꞌkɨ Sises Kʉrai, Ikʉipʉnʉ Mu winon eꞌtoꞌ oton 
upiyauꞌnokon iꞌnapairon mɨrɨ awonsiꞌkɨ usiꞌnʉnkan nɨtoꞌ yau.

4 Poriꞌ pe kuru esiꞌpʉ ɨmunkɨ amʉꞌ tonpa ton ukoꞌmamʉ iꞌnapairon awɨron yau 
tawon etasaꞌ uya aꞌtai, Ikʉipʉnʉ uya apiyoꞌman nɨsaꞌ naꞌneꞌ kasa. 5 Mɨrɨ pe iyesi pɨꞌ, 
ayauroꞌka uya serɨ, uriꞌsan nʉꞌkwɨ, tanporo tʉusiꞌnʉnkaiꞌ eꞌnɨtoꞌ kon pe. Emennaꞌ 
pen nɨ serɨ apiyontɨn nɨtoꞌ menuka uya ɨyenaꞌnokon eꞌtane iyepiyaꞌtɨ siꞌkɨron nʉꞌpʉ 
rɨ. 6 Serɨ usiꞌnʉnkan ukayaiꞌneꞌ esi apiyontɨn nɨtoꞌ iyawɨrɨ ukoꞌman nɨtoꞌ pe ta uya 
eꞌkwa pe. Apiyoꞌman nɨtoꞌ esi iyepiyaꞌtɨ yau etaꞌpʉ auyaꞌnokon naꞌneꞌ rɨ se naꞌneꞌ: 
tanporo ɨkoꞌmantɨꞌ usiꞌnʉnkan nɨtoꞌ yau, tawon.

7 Tuꞌkan kon nɨ enkuꞌtɨnin nan utɨsaꞌ non emʉꞌ kaisa rɨ, kaꞌpon amʉꞌ Sises Kʉrai 
uyeeꞌpʉ kaꞌpon pe tawon nan pen. Mɨrɨ waraino kaꞌpon esi enkuꞌtɨnin pe, mɨrɨpan 
esi Kʉrai eyaton pe. 8 Mɨrɨ pe iyesi pɨꞌ, tense eꞌtɨꞌ ɨyeꞌtʉrawasomaꞌpʉ ipɨꞌ rʉꞌpʉ epeꞌpʉ 
epotoꞌ akama auyaꞌnokon namaiꞌ, eꞌtane tanporo ɨyepeꞌpʉ kon eporo kon pa. 9 Ɨnʉꞌ 
rɨ Kʉrai uya enupan nɨtoꞌ awɨrɨ pʉra naꞌneꞌ eꞌtane tentakaiꞌ nʉtɨyaiꞌneꞌ piyau Papa 
pʉra iyesi. Ɨnʉꞌ rɨ enupan nɨtoꞌ awɨrɨ moro teꞌsen piyau asaꞌrɨ rɨ Ikʉipʉnʉ mɨrɨ 
awonsiꞌkɨ Imu esi mɨrɨ. 10 Ɨnʉꞌ rɨ uyeꞌsaꞌ aꞌtai ɨiwʉꞌ taꞌ mɨrɨpan uya serɨ enupan nɨtoꞌ 
neꞌsaꞌ pʉra iyesi yau, ɨiwʉꞌ taꞌ kʉsarɨi, mɨrɨ pe pʉra kʉsereutanʉkʉi. 11 Apʉne pʉra 
ereutanʉꞌnin nʉꞌpʉ esi mɨrɨ ɨri inkupʉnʉ yau itonpa pe.

Iyakon Iteꞌkwaroꞌ Kareta

Isaan
Winɨpaino

Ekamanin
Iyakon Iteꞌkwaroꞌ Kareta Isaan Winɨpaino eꞌmenukasaꞌ mɨrɨ soꞌsi epuru winɨ eke 

rʉꞌkwɨ uriꞌsan mɨrɨ awonsiꞌkɨ imunkɨ amʉꞌ enakan pe, soꞌsi pɨꞌ ta iya pe iyesi mɨrɨ 
awonsiꞌkɨ imenpaai amʉꞌ pɨꞌ. Toꞌkenan main esi ekamaꞌpon pe tʉusiꞌnʉnkaiꞌ eꞌnɨtoꞌ 
pe mɨrɨ awonsiꞌkɨ panamanin pe ennakanin nan tiꞌsa amʉꞌ mɨrɨ awonsiꞌkɨ toꞌ uya 
enupan nɨtoꞌ namaiꞌ.

Iyawon Ekamanin
Ekamanin (1-3)
Usiꞌnʉnkan tanporon entai (4‑6)
Panaman ennakan pe enupan nɨtoꞌ namaiꞌ (7‑11)
Iuꞌmatʉ (12‑13)

 



Main Ton Eꞌnonka
12  Tuꞌkan nɨ ayauroꞌkatoꞌ uya ike moro man, eꞌtane imenuka uya pen serɨ. 

Ɨpiyaꞌnokon utɨtoꞌ pe eꞌkuꞌaiꞌ kaꞌpon pe ayauroꞌkaseꞌnaꞌnokon, poriꞌ pe eꞌnɨtoꞌ pe 
mararon pe pʉra.

13 Anʉnsaꞌ rʉꞌpʉ apasi munkɨ amʉꞌ “Miyarɨ” nɨkayan ɨpɨꞌnokon. 

1 Soꞌsi epuru winɨpaino,
Utonpa rʉꞌkwɨ, Kayas enakan, iꞌnapairon yau uniꞌnʉnkanʉ.
2 Utonpa rʉꞌkwɨ, ɨpʉremayaiꞌ tanporon nɨ eꞌtoꞌ pe wakʉ pe ɨpɨꞌ mɨrɨ awonsiꞌkɨ atuꞌ pe 

ɨwesi pa, ayaꞌkwarʉ yau wakʉ pe ɨwesi siꞌtuyaiꞌneꞌ kasa. 3 Poriꞌ pe kuru esiꞌpʉ, tonpa 
ton wannɨ uyeꞌsaꞌ aꞌtai, mɨrɨpan kon uya upanaꞌtɨꞌpʉ iyawɨrɨ kuru ɨwesi iꞌnapairon 
pɨꞌ tukaiꞌ, iꞌnapairon yau rɨ ɨukoꞌmamʉ miyarɨ rɨ. 4 Uporiꞌmanin eke iwa pʉra man 
eꞌtane umunkɨ amʉꞌ ukoꞌmamʉ iꞌnapairon yau tawon eta uya, uya poriꞌ pe ukupʉ.

Kayas Apurɨpɨꞌsaꞌ
5 Utonpa rʉꞌkwɨ, wakʉ pe kuru ɨwesi ɨyeꞌtʉrawasoma utonpa kon amʉꞌ iwanoꞌ 

pe, kaꞌkʉran amʉꞌ pe rɨ toꞌ eꞌtane ɨpona. 6 Ɨusiꞌnʉnkatoꞌ ekamasaꞌ toꞌ uya soꞌsi 
pɨꞌ. Toꞌ ipikaꞌtɨꞌ, miyarɨ rɨ teꞌma kon tau toꞌ utɨtoꞌ pe Papa poriꞌmanin yawɨrɨ. 7 Toꞌ 
eꞌsaraꞌtɨsaꞌ man teꞌma kon tau Sises eseꞌ wenai, Papa munkɨ amʉꞌ pen winɨ tepikaꞌtɨtoꞌ 
kon tepose pʉra. 8 Urɨꞌnokon Papa munkɨ amʉꞌ uya toꞌ pikaꞌtɨtoꞌ pe iyesi mɨrɨ, toꞌ 
tʉrawasooi yau toꞌ pokon pe eꞌnɨtoꞌ kon pe iꞌnapairon iwanoꞌ pe.

Tiyoꞌtʉreꞌpes Mɨrɨ Awonsiꞌkɨ Temeꞌtʉriyas
9 Kareta menukaꞌpʉ uya soꞌsi enaꞌ, eꞌtane Tiyoꞌtʉreꞌpes itepuru pe eꞌpaino eꞌtoꞌ oton 

umaimu ɨnetapai pʉra. 10 Uyeꞌsaꞌ pe iyesi yau, tanporo rɨ inkupʉꞌpʉ enpoika uya mɨrɨ, 
ɨri pe rɨ ina pɨꞌ isauroꞌtoꞌ mɨrɨ awonsiꞌkɨ kasi pe rɨ iyeꞌtoꞌ. Mɨrɨ rɨken pen, utonpa 
kon amʉꞌ rɨ ereutanʉkʉ iya pʉra iyesi toꞌ uyeꞌsaꞌ aꞌtai. Toꞌ ɨnereutanʉꞌpaiꞌnokon 
nɨ ereutanʉkʉ iya, mɨrɨ awonsiꞌkɨ toꞌ rɨ enpaꞌka iya soꞌsi tapai.

11 Utonpa rʉꞌkwɨ, ɨri ɨnenenʉ kʉꞌkupʉi, eꞌtane wakʉ rɨken ikuꞌkɨ. Ɨnʉꞌ rɨ wakʉ 
kuꞌaiꞌneꞌ esi mɨrɨ Papa winon pe, ɨnʉꞌ rɨ ɨri kuꞌnin esi aꞌtai Papa ensaꞌ iya pʉra rɨ 

Itosorʉwano Kareta

Isaan
Winɨpaino

Ekamanin
Itosorʉwano Kareta Isaan Winɨpaino eꞌmenukasaꞌ mɨrɨ soꞌsi epuru winɨ soꞌsi 

epuru Kayas iteseꞌ enaꞌ. Imenukanin uya Kayas apurɨpɨꞌsaꞌ tʉron kon Kʉriꞌsan amʉꞌ 
pikaꞌtɨsaꞌ iya pɨꞌ, mɨrɨ awonsiꞌkɨ ipanamasaꞌ iya kaꞌpon Tiyoꞌtʉreꞌpes iteseꞌ namaiꞌ.

Iyawon Ekamanin
Ekamanin (1-4)
Kayas apurɨpɨꞌsaꞌ (5‑8)
Tiyoꞌtʉreꞌpes enoꞌmasaꞌ (9‑10)
Wakʉ pe Temeꞌtʉriyas pɨꞌ usauroꞌnɨsaꞌ (11‑12)
Iuꞌmatʉ (13‑15)

 



iyesi mɨrɨ. 12  Tanporon kon nɨ usaurokʉ wakʉ pe Temeꞌtʉriyas pɨꞌ—iꞌnapairon nɨ 
usaurokʉ wakʉ pe ipɨꞌ, mɨrɨpan tonpaꞌtɨ ina uya. Iꞌtu auya ina nʉsauroꞌaiꞌneꞌ esi 
iꞌnapai rɨ.

13 Tuꞌke rɨ man apanaꞌtɨtoꞌ uya ike eꞌtane imenuka uya pen serɨ. 14 Serɨ peꞌne rɨ 
ɨyene uya mɨrɨ; mɨrɨ aꞌtai, kaꞌpon pe usauroꞌnɨtoꞌ pe.

15 Tʉusewankamaiꞌ pʉra eꞌnɨtoꞌ nesii ɨpiyauꞌnokon. Tanporon kon ɨtonpa ton 
“Miyarɨ” nɨkayan. Ina tonpa ton pɨꞌ “Miyarɨ” kaꞌkɨ toꞌ pɨꞌ toꞌ kaisa rɨ. 

1 Isutʉ, Sises Kʉrai poitorʉ, Isens akon nɨrɨ winɨpaino, *
Kamoro ikɨꞌmasaꞌ kon, Papa Ikʉipʉnʉ niꞌnʉnkaꞌsan, mɨrɨ awonsiꞌkɨ Sises Kʉrai 

nʉpaꞌsimaꞌsan enakan:
2  Usentuꞌman nɨtoꞌ, tʉusewankamaiꞌ pʉra eꞌnɨtoꞌ, mɨrɨ awonsiꞌkɨ usiꞌnʉnkan nɨtoꞌ 

nesii ɨiwanoꞌ kon pe miyarɨ rɨ.

Papa Uya Tasaꞌ Pen Nɨ Awɨrɨ Teꞌsan Makooi Mɨrɨ Awonsiꞌkɨ Toꞌ Umaꞌtatoꞌ
3 Utonpa ton nʉꞌkwɨ, ɨmenukapaiꞌnokon esaꞌ eꞌtane, ina nekamanʉ epikaꞌtɨn 

nɨtoꞌ ekareei pɨꞌ, ɨmenukatoꞌ kon pe uya kuru eꞌkupʉꞌpʉ mɨrɨ awonsiꞌkɨ ipan pe 
kuru ɨyekamaꞌpo kon pe apurɨtoꞌ Kʉriꞌsan pe eꞌnɨ pɨꞌ wenai ɨyetokʉ kon pa Papa 
nʉtʉrʉꞌpʉ tikin nan parɨ rɨ, tʉusensimaton pe pʉra rɨ wakʉ ton enaꞌ. 4 Apʉne pʉra 
pena rɨ toꞌ enoꞌmatoꞌ pɨꞌ iyeꞌmenukasaꞌ rʉꞌsan tʉron kon kaꞌpon amʉꞌ ewonsaꞌ man 
amaꞌai ɨꞌkoroꞌtaꞌnokon. Papa uya tasaꞌ pen nɨ awɨrɨ teꞌsan kaꞌpon amʉꞌ, Papa, iteseꞌ 
pɨꞌ eꞌnɨtoꞌ uya wakʉ nonkasaꞌ ensimanin nʉꞌsan makoi eseru yaꞌ, mɨrɨ awonsiꞌkɨ 
Sises Kʉrai tikin nan nɨ rɨken eke, uyepuru kon tʉnonkaiꞌ. a

5 Tanporo serɨ ton iꞌtusaꞌ auyaꞌnokon eꞌtane, ɨyemiyaꞌpontɨpaiꞌnokon esi Itepuru b 
uya tʉmunkɨ amʉꞌ enpaꞌkaꞌpʉ Isiꞌ apai, mɨrɨ awonsiꞌkɨ apurɨnin nan pen toꞌ 
koroꞌtau teꞌsan maꞌtanʉkʉꞌpʉ iya. * 6 Inserʉ amʉꞌ nɨrɨ kanan, eke pe teꞌtoꞌ kon yau 

Ennoꞌsaꞌ Kareta

Isutʉ
Winɨpaino

Ekamanin
Ennoꞌsaꞌ Kareta Isutʉ Winɨpaino eꞌmenukasaꞌ panamanin pe ennakanin nan tiꞌsa 

amʉꞌ apurɨnin nan pe teꞌkuꞌsan namaiꞌno pe. Serɨ toꞌkenan imenukasaꞌ kareta 
yau, 2 Piꞌta yawon warai rɨ marɨ, tʉnmenukaꞌpʉ ennin nan poriꞌmapɨꞌsaꞌ iya, 
“apurɨtoꞌ Kʉriꞌsan pe eꞌnɨ pɨꞌ wenai ɨyetokʉ kon pa Papa nʉtʉrʉꞌpʉ tikin nan parɨ 
rɨ, tʉusensimaton pe pʉra rɨ wakʉ ton enaꞌ.”

Iyawon Ekamanin
Ekamanin (1-2)
Ennakanin nan tiꞌsa amʉꞌ eseru, enupan nɨtoꞌ mɨrɨ awonsiꞌkɨ toꞌ umaꞌtatoꞌ (3‑16)
Panaman tapurɨsen yau eꞌnɨtoꞌ pe (17‑23)
Apurɨpɨtʉ pe ɨpʉreman (24‑25)

 

 

* 1:1 Maꞌsiu 13:55; Maꞌ 6:3 
a 1:4 Tʉron nɨ ton imenukasaꞌ uya, pʉsamoro ennakanin nan tiꞌsa amʉꞌ esi usensiman iꞌse makoi 
yau ukoꞌman nɨtoꞌ yaꞌ, Sises rɨ apurɨtoꞌ uyaꞌnokon nonka uyaꞌnokon iꞌse toꞌ esi, ta.
b 1:5 Itepuru, mɨrɨ pe pʉra Sises
* 1:5 Eꞌsotas 12:51; Nonpa 14:29‑30 



 

* 1:7 Iseneses 19:1‑24 * 1:9 Taniyerʉ 10:13, 21; 12:1; Isenpoikasaꞌ 12:7; Isuꞌtaronomi 34:6; 
Sakaraya 3:2 * 1:11 Iseneses 4:3‑8; Nonpa 22:1‑35; 16:1‑35 
c 1:14 7 pe ikuꞌnin: Serɨ ituꞌkanoro naꞌneꞌ esi Atan awonsiꞌkɨ Iinoꞌ pʉꞌkʉ pona 7 pe iuꞌtɨsaꞌ toꞌ 
tamokori ton peꞌne.
* 1:14 Iseneses 5:18, 21‑24 
d 1:14-15 Serɨ panton esi Esuwerʉ amʉꞌ pantomʉ Iinoꞌ pɨꞌ, mɨrɨpan pʉra iyesi Penaroꞌ Ekonekan 
nɨtoꞌ yau.
* 1:18 2 Piꞌta 3:3 

enkurunpaino kon pen eꞌtane tʉpataꞌseꞌ kon nonkanin nʉꞌsan pɨꞌ ɨyemiyaꞌpontɨ uya 
ꞌnokon—pʉsamoro kuꞌsaꞌ iya ewarupɨ yau aꞌsisaꞌ pe inke rɨ eseru wannɨ aimenkatoꞌ 
Weyu pona rɨ. 7 Mɨrɨ kasa rɨ Satan mɨrɨ awonsiꞌkɨ Komora mɨrɨ awonsiꞌkɨ pata ton 
ipiyawoꞌnan yawon kon eꞌtʉrʉꞌpʉ ekuman mɨrɨ awonsiꞌkɨ nɨkɨ eseru yaꞌ. Apoꞌ inkeroꞌ 
ke ekotaꞌman nɨtoꞌ entoꞌ ipɨꞌ pe toꞌ esiꞌpʉ. *

8 Mɨrɨ naꞌneꞌ kasa kuru rɨ marɨ, pʉsamoro teꞌneꞌpɨꞌsan uya tʉpun kon maꞌtanʉkʉ, 
meruntɨ tentaino kon pe teꞌsen nurunpa, inserʉ amʉꞌ sapema rɨ nɨrɨ. 9 Eꞌtane 
Maikarʉ, inserʉ amʉꞌ epuru tonpa eꞌmaimuꞌpɨtʉ aꞌtai Makoi aꞌkɨrɨ, Mosiꞌ ekepu 
wenai isapema iꞌse iyesiꞌpʉ pen eꞌtane, “Tɨwɨ Itepuru ɨyeseremekʉi!” taꞌpʉ iya. * 
10 Eꞌtane rɨ pʉsamoro kaꞌpon amʉꞌ usaurokʉ tʉntoꞌkaꞌnʉkʉnʉ kon pen nɨ tʉsapemaiꞌ; 
toꞌ nʉtoꞌkaꞌnʉkʉnʉ tʉpeꞌnokon, oꞌ amʉꞌ tʉusenuminkasan pen kasa—serɨ ɨri ton 
uya kuru toꞌ maꞌtanʉkʉ mɨrɨ.

11 Ɨsɨ yau toꞌ esi! Keen eꞌma rʉꞌpʉ anʉnsaꞌ toꞌ uya man; toꞌ utɨsaꞌ man tʉneporonʉ 
kon eposeꞌna Peran utanoꞌmaꞌpʉ yaꞌ kasa rɨ marɨ; toꞌ umaꞌtasaꞌ man tiwanoꞌ pe 
eꞌpai Kora esiꞌpʉ yaꞌ. *

12  Pʉsamoro esi ɨri pe iteseru usiꞌnʉnkan pe useweꞌnɨtoꞌ yau, entaꞌnan pɨꞌ 
ayaꞌkɨrɨꞌnokon, mara rʉꞌkwɨ rɨ toꞌ ɨpiyɨꞌtoꞌ pʉra rɨ—karimeru amʉꞌ paꞌsimanin 
nan tiwanoꞌ kon pe tʉutaꞌreꞌtɨsan pe rɨ toꞌ esi. Kapuruꞌ tuna aꞌkɨron pen pe rɨ 
toꞌ esi, aꞌsetun nʉposiꞌmanʉ; wʉi aꞌtaino yʉi ton, iteperu pʉnon, mɨrɨ awonsiꞌkɨ 
ikuruꞌkasaꞌ—asaꞌ iteꞌkwa imaꞌtasaꞌ pe toꞌ esi. 13 Parau pon ɨsɨ sipaꞌsipa pe toꞌ esi, 
toꞌ ɨpiyɨꞌtoꞌ aꞌkoronta; sirikɨ amʉꞌ tʉutanoꞌma kon pe tʉupininsan, toꞌ iwanoꞌ pe 
ipan nɨ ewarupɨ ekonekasaꞌ tɨwɨroꞌ pe rɨ.

14 Iinoꞌ, Atan awonsiꞌkɨ 7 pe ikuꞌnin c usaurokʉꞌpʉ puꞌkenaꞌ pe pʉsamoro pɨꞌ: “Apʉne 
entɨꞌ, Itepuru uyeꞌnɨ pɨꞌ man 1,000 kaisaron kon pona rɨ 1,000 kaisaron kon, tuꞌkan kon 
wakʉ ton tiwanoꞌ ton pokon pe * 15 tanporon kon eseru aimenkaseꞌna, mɨrɨ awonsiꞌkɨ 
Papa uya tasaꞌ pen nɨ awɨrɨ teꞌsan enoꞌmaseꞌna, Papa uya tasaꞌ pen nɨ awɨrɨ teꞌsan 
nʉkupʉꞌpʉ Papa uya tasaꞌ pen nɨ awɨrɨ teꞌsan eseru yau, mɨrɨ awonsiꞌkɨ tanporon nɨ ɨsɨ 
pe Papa uya tasaꞌ pen nɨ awɨrɨ teꞌsan tʉmakooikenaꞌ nan usauroꞌsaꞌ rʉꞌpʉ ewaꞌnoma 
pe,” taꞌpʉ iya. d 16 Pʉsamoro kaꞌpon amʉꞌ esi tentarunsan, ɨri ɨnenpaino kon nɨken; 
iꞌse teꞌtoꞌ kon makoi eseru poro tʉutɨsan; tʉpɨꞌnokon nɨ tʉutapurɨsan mɨrɨ awonsiꞌkɨ 
tʉron kon pɨꞌ wakʉ pe iteseꞌ tʉusauroꞌsan wakʉ epotoꞌ pe tʉuyaꞌnokon.

Panaman Mɨrɨ Awonsiꞌkɨ Enupan
17 Eꞌtane, utonpa ton nʉꞌkwɨ, ɨyenu kon yau ikuꞌtɨꞌ uyepuru kon Sises Kʉrai 

nennokoꞌsan nekamaꞌpʉ rʉꞌpʉ. 18 Taꞌpʉ toꞌ uya ɨpɨꞌnokon, “Iweyu uꞌmatʉ aꞌtai, sapeman 
pe tʉutaꞌkɨrɨsan eꞌtoꞌ oton, ɨri eseru iꞌse teꞌtoꞌ kon awɨrɨ teꞌsan,” * tawon. 19 Pʉsamoro 
kamoro kaꞌpon amʉꞌ ataꞌnʉꞌnin kon, tʉpun kon eseru awɨron kon Iyaꞌkwarʉ esanon pen.

20 Eꞌtane, ɨmɨrɨꞌnokon, utonpa ton nʉꞌkwɨ, wakʉ kuru apurɨtoꞌ auyaꞌnokon yau 
eꞌkaꞌtɨꞌ, mɨrɨ awonsiꞌkɨ ɨpʉrematɨꞌ Wakʉ Aꞌkwarʉ eseru yau. 21 Papa usiꞌnʉnkatoꞌ 
yau eꞌtɨꞌ, uyepuru kon Sises Kʉrai usentuꞌmatoꞌ enupɨkɨrɨ ɨwesi kon koroꞌtau, miyarɨ 
rɨ ɨukoꞌmantoꞌ kon yaꞌ ayaseꞌnaꞌnokon tʉuyeꞌsen.

22  Ikasimanin nan pɨꞌ tʉusentuꞌmaiꞌ eꞌtɨꞌ; 23 tʉron kon imoꞌkatɨꞌ apoꞌ apai, toꞌ pikaꞌtɨ 
pe; tʉron kon pɨꞌ ɨusentuꞌmatoꞌ kon enpoikatɨꞌ, enariꞌnʉn nɨ pokon pe tʉsumaiꞌ—ɨri 
iteseru ton ke toꞌ naꞌsikʉꞌpʉ toꞌ pon ewarumaꞌtɨiꞌma.

Papa Apurɨpɨꞌtoꞌ
24 Mɨrɨ awonsiꞌkɨ serɨ si, tanporo eke pe ikuꞌtoꞌ nesii Papa iwanoꞌ pe, ɨyeꞌpiꞌpo 

namaiꞌ ɨkuꞌnin, ayaton aꞌkwa pe teꞌtoꞌ yaꞌ, tʉmakooikenan pe pʉra mɨrɨ awonsiꞌkɨ 
eke pe rɨ poriꞌ pokon pe. 25 Tanporo eke pe ikuꞌtoꞌ nesii itiwanoꞌ pe, kʉrɨ rɨ rɨken 
Papa upikaꞌtɨnin kon, Sises Kʉrai uyepuru kon poro. Ewaiꞌ, eke pe ikuꞌtoꞌ, eke pe 
iyeꞌtoꞌ yau imeruntɨrʉ, ipanaꞌpano, mɨrɨ awonsiꞌkɨ meruntɨ esi itiwanoꞌ pe, itɨpiya 
yau rɨ, serɨ pe naꞌneꞌ mɨrɨ awonsiꞌkɨ siyaroꞌ rɨ! Amen. 

Ekamanin

1  Serɨ kareta esi Sises Kʉrai nenpoikaꞌpʉ, Papa nʉtʉrʉꞌpʉ itenaꞌ, tʉpoitorʉ ton 
auroꞌkatoꞌ pe iya serɨ peꞌne kuru teꞌkuꞌsen pɨꞌ. Kʉrai uya serɨ ton enpoikaꞌpʉ 

tʉpoitorʉ Isaan enaꞌ, tinserʉʉi tennoꞌse ipiyaꞌ. 2  Tanporo Isaan uya tʉneneꞌpʉ 
menukasaꞌ, serɨ si inmenukaꞌpʉ Papa maimu mɨrɨ awonsiꞌkɨ iꞌnapairon Sises 
Kʉrai nenpoikaꞌpʉ. 3  Poriꞌ pe kuru kʉrɨ rɨ imenu ennin pe naꞌneꞌ esi mɨrɨ, mɨrɨ 
awonsiꞌkɨ kamoro nɨrɨ serɨ teꞌkuꞌton ekamanin main etanin nan mɨrɨ awonsiꞌkɨ 
anʉnnin nan serɨ kareta yau iyeꞌmenukasaꞌ naꞌneꞌ, apʉne pʉra aꞌko pe iyeꞌkuꞌtoꞌ 
weyu esi pɨꞌ.

Isenpoikasaꞌ Rʉꞌpʉ
Isaan Enaꞌ

Ekamanin
Isenpoikasaꞌ Rʉꞌpʉ Isaan Enaꞌ  eꞌmenukaꞌpʉ Kʉriꞌsan amʉꞌ kotaꞌma aꞌtai, apʉne 

pʉra Sises Kʉrai apurɨ toꞌ uya wenai Itepuru pe. Imenukanin eꞌkuꞌtoꞌ ipɨꞌ kuru 
esiꞌpʉ tʉnmenukaꞌpʉ ennin nan repatoꞌ pe tʉuya toꞌ eꞌkuꞌtoꞌ ike ke, mɨrɨ awonsiꞌkɨ 
toꞌ eporiꞌmapɨꞌtoꞌ ike ke, mɨrɨ awonsiꞌkɨ ɨsɨ moronkatoꞌ toꞌ uya yau, tʉkotaꞌmatoꞌ 
kon yau toꞌ eꞌtoꞌ pe teꞌnonkaiꞌ pʉra.

Eke pe kuru kareta yau tuꞌke kuru isenpoikasaꞌ ton mɨrɨ awonsiꞌkɨ en utaꞌkwakasaꞌ 
neneꞌpʉ ton usekama entoꞌ ipɨkɨron main yau, mɨrɨ aꞌtaino kon Kʉriꞌsan amʉꞌ 
nʉtoꞌkaꞌnʉkʉnʉ pe, eꞌtane tʉron kon nʉtoꞌkaꞌnʉkʉnʉ pe pʉra rɨ nin si iyeꞌnonkasaꞌ. 
Eren esi teseꞌ keꞌne kasa, serɨ kareta yawoꞌnan iteseꞌ ton utakonomapɨtʉ tiꞌtuiꞌ 
pʉra tuꞌkan winɨ rɨ en utaꞌkwakasaꞌ neneꞌsan winɨ rɨ. Ɨsiꞌtai rɨ eseru wannɨ eꞌtane 
serɨ kareta yawon enpoikatoꞌ yai, itesaꞌ eseꞌ esi tensen pe kuru rɨ: Kʉrai, Itepuru 
poro, Papa uya tanporo teyaton non maꞌtanʉꞌtoꞌ oton ipʉra rɨ, Seꞌtan pokon pe rɨ, 
mɨrɨpan uya tʉmaimu awɨron kon tʉmunkɨ ton eꞌmatoꞌ oton emennaꞌ Epʉn ke mɨrɨ 
awonsiꞌkɨ emennaꞌ non ke toꞌ entai tena toꞌ enukaꞌnʉꞌsaꞌ tʉuya aꞌtai.

Iyawon Ekamanin
Ekamanin (1:1-8)
En utaꞌkwaka, utaꞌkoka, ennoꞌpɨꞌsaꞌ kareta 7 pan soꞌsi enaꞌ (1:9–3:22)
Kareta amon 7 kaisaron aꞌsiꞌtoꞌ esaꞌ (4:1–8:1)
7 kaisaron wai, tʉronpiꞌ iteseꞌ (8:2–11:19)
Urupere mɨrɨ awonsiꞌkɨ asaꞌron kon ene amʉꞌ (12:1–13:18)
Ɨsiꞌtaino en utaꞌkwakasaꞌ neneꞌpʉ (14:1–15:8)
7 kaisaron pʉsau Papa sakorooi euku yen ton (16:1‑21)
Paperan umaꞌta, Ene wɨnɨ, ennakanin puꞌkenaꞌ, Makoi (17:1–20:10)
Iuꞌmatʉ aꞌtaino eseru aimenkatoꞌ (20:11‑15)
Emennaꞌ Epʉn, emennaꞌ non, emennaꞌ Surusiran (21:1–22:5)
Iuꞌmaꞌsaꞌ (22:6‑21)

 



 

a 1:4 7 kaisaron kon iyaꞌkwarʉ amʉꞌ; mɨrɨ pe pʉra, 7 pe ikuꞌnin aꞌkwarʉ.
* 1:4 Eꞌsotas 3:14; Isenpoikasaꞌ 4:5 * 1:5 Aisaya 55:4; Eren 89:27 * 1:6 Eꞌsotas 19:6; 
Isenpoikasaꞌ 5:10 * 1:7 Taniyerʉ 7:13; Sakaraya 12:10; Maꞌsiu 24:30; Maꞌ 13:26; Ʉruꞌ 21:27; 
Isaan 19:34, 37; 1 Tesaroniꞌka 4:17 * 1:8 Eꞌsotas 3:14; Isenpoikasaꞌ 22:13 
b 1:13 Taniyerʉ 7:13; 10:5.
* 1:14‑15 Taniyerʉ 7:9; 10:6 * 1:15 Isiꞌkiyerʉ 1:24; 43:2; 2 Estʉras 6:17 * 1:17 Aisaya 44:6; 
48:12; 2 Estʉras 10:30; Isenpoikasaꞌ 2:8; 22:13 

Miyarɨ Tatoꞌ 7 Kaisaron Soꞌsi Pɨꞌ
4 Isaan winɨpaino, 7 kaisaron soꞌsi amʉꞌ Eisa po teꞌsan enakan. Wakʉ nonkasaꞌ 

mɨrɨ awonsiꞌkɨ tʉusewankamaiꞌ pʉra eꞌnɨtoꞌ nesii ɨpiyauꞌnokon, moro teꞌsen, moro 
iyeꞌsaꞌ rʉꞌpʉ mɨrɨ awonsiꞌkɨ tʉuyeꞌton winɨpaino, mɨrɨ awonsiꞌkɨ 7 kaisaron kon 
iyaꞌkwarʉ amʉꞌ a iyapon rau teꞌsan winɨpaino, * 5 mɨrɨ awonsiꞌkɨ Sises Kʉrai winɨpaino, 
iꞌnapai rɨ kuru ekamanin, wapiya kuru iyentusaꞌ rʉꞌpʉ eꞌmʉꞌsaꞌkasaꞌ rʉꞌpʉ eriꞌnɨtoꞌ 
yapai, mɨrɨpan esi non pon kon kin amʉꞌ epuru pe.

Tɨwɨ uiꞌnʉnkanin kon, mɨrɨ awonsiꞌkɨ umoꞌkanin kon umakooi kon yapai tʉmʉnʉ 
ke, * 6 mɨrɨpan uya useꞌman nɨtoꞌ tʉrawasomanin nan pe ukuꞌsaꞌ kon Papa iteseꞌ pɨꞌ 
teꞌtoꞌ mɨrɨ awonsiꞌkɨ tʉkʉipʉnʉ, apiyoꞌ pe eꞌnɨtoꞌ pe—tɨwɨ Sises Kʉrai kuꞌtoꞌ eke 
pe mɨrɨ awonsiꞌkɨ meruntɨ pe iyeꞌtoꞌ nesii, itiwanoꞌ pe inke rɨ! Amen. *
 7 Entɨꞌ! Kapuruꞌ yau iyepʉ!

Tanporon kon uya rɨ entoꞌ oton,
apurupɨꞌnin nʉꞌsan pokon pe rɨ.

Tanporon kon non po teꞌsan kaꞌpon amʉꞌ ukarantoꞌ oton tʉutaꞌkwarʉkaiꞌ 
iwenai.

Mɨrɨ kasa iyeꞌtoꞌ oton! Amen. *
8  “Urɨ kʉrɨ rɨ Arʉꞌpa mɨrɨ awonsiꞌkɨ Omeka,” ta Itepuru Papa Meruntɨ pe kuru 

teꞌsen yeꞌ uya, “moro teꞌsen, moro iyeꞌsaꞌ rʉꞌpʉ mɨrɨ awonsiꞌkɨ tʉuyeꞌton,” uya ta. *

Kaꞌpon, Papa Winon Waraino
9 Isaan urɨ, ɨrui kon, Sises aꞌkɨrɨ esi koroꞌtau ɨtonpa kon pe esi serɨ ɨsɨ aꞌkʉreꞌtɨ 

pɨꞌ, esaꞌ wannɨ pe iyeꞌtoꞌ yawon kon pe teꞌsan neporonʉ, opaꞌwʉ Paꞌtʉmos iteseꞌ 
po inonkasaꞌ pe esiꞌpʉ Papa maimu mɨrɨ awonsiꞌkɨ iꞌnapairon Sises nenpoikaꞌpʉ 
ekama uya pɨꞌ. 10 Itepuru weyu aꞌtai, Itaꞌkwarʉ yau esiꞌpʉ, mɨrɨ yau eke main 
tʉronpiꞌ maimu waraino etaꞌpʉ uya uyaꞌpoi winɨ. 11 “Menyaiꞌneꞌ imenukaꞌ kareta 
pɨꞌ, mɨrɨ awonsiꞌkɨ mennoꞌpɨtʉiꞌ 7 kaisaron soꞌsi yaꞌne Eꞌpeꞌsas pona, Simerʉna 
pona, Porʉkaman pona, Tayaꞌtira pona, Sarʉtes pona, Piraterʉꞌpiya pona, mɨrɨ 
awonsiꞌkɨ Irawoteꞌsiya pona,” tawon.

12  Eraꞌtɨꞌpʉ ɨnʉꞌ uya uyauroꞌka tukaiꞌ enseꞌna. Eraꞌtɨsaꞌ aꞌtai, 7 kaisaron korʉ pun 
konekasaꞌ raanꞌpu apon ton eneꞌpʉ uya. 13  Mɨrɨ ton koroꞌtau kaꞌpon, Papa winon 
waraino eneꞌpʉ uya, ipon esiꞌpʉ iꞌta pʉꞌkʉ pona mɨrɨ awonsiꞌkɨ korʉ pun konekasaꞌ 
pe iyawoino esiꞌpʉ. b 14 Iꞌpai iꞌpoꞌ esiꞌpʉ aimuꞌne karimeru iꞌpoꞌ kasa mɨrɨ pe pʉra 
sino tatoꞌ kasa, mɨrɨ awonsiꞌkɨ itenu amʉꞌ eꞌwerouweroumaꞌpʉ apoꞌ kasa. 15 Iꞌta 
amʉꞌ esiꞌpʉ karukuri epoꞌtɨ urentasaꞌ kasa, mɨrɨ awonsiꞌkɨ tuna ena kasa imaimu 
usetaꞌpʉ. *  * 16 7 kaisaron kon sirikɨ amʉꞌ aꞌsisaꞌ iya esiꞌpʉ temiyatʉ enwoꞌnetʉ winɨ, 
mɨrɨ awonsiꞌkɨ iyɨkenaꞌ, ɨsiꞌratoi pokon iyɨ supara epaꞌkaꞌpʉ inta yapai. Itemʉꞌ esiꞌpʉ 
aꞌkwa pe kuru rɨ wʉi enu esi aꞌneꞌ pe aꞌtaino kasa.

17 Ensaꞌ uya aꞌtai, iꞌta piyau utaꞌmoꞌkaꞌpʉ ekeꞌ kasa. Mɨrɨpan uya temiyatʉ 
enwoꞌnetʉ ke uyaꞌpɨtʉꞌpʉ, “Kenariꞌnʉmʉi. Urɨ kʉrɨ rɨ Wapiyaroꞌ, mɨrɨ awonsiꞌkɨ 
Iuꞌmatʉ. * 18  Nurɨne eꞌaiꞌ; iyeriꞌsaꞌ rʉꞌpʉ urɨ eꞌtane, nurɨne eꞌaiꞌ inkeroꞌ, inkeroꞌ pe 
rɨ! Ekotaꞌman pataꞌseꞌ mɨrɨ awonsiꞌkɨ eriꞌnɨtoꞌ kii esaꞌ pe eꞌaiꞌ.

19 “Imenukakɨ, ɨneneꞌpʉ, serɨ pe naꞌneꞌ mɨrɨ awonsiꞌkɨ serɨ tʉpo teꞌkuꞌton. 20 Serɨ 
si amaꞌaino ekamanin, 7 kaisaron kon sirikɨ amʉꞌ uyemiyatʉ enwoꞌnetʉ yau naꞌneꞌ 

c 1:20 soꞌsi inserʉʉi amʉꞌ, mɨrɨ pe pʉra soꞌsi nennokonʉ ton
d 2:1 inserʉʉi, mɨrɨ pe pʉra inennokonʉ; v. 8, 12, 18 yau nɨrɨ.
* 2:7 Iseneses 2:9; Isiꞌkiyerʉ 28:13 (LXX); 31:8; 2 Estʉras 2:12; Isenpoikasaꞌ 22:2 * 2:8 Aisaya 44:6; 
48:12; Isenpoikasaꞌ 1:17; 22:13 
e 2:9 Seꞌtan–Makoi eseꞌ isakon, Papa eseru ewarumaꞌtɨnin ta eꞌkwa pe; v. 13, 24 yau nɨrɨ.
* 2:11 Isenpoikasaꞌ 20:14; 21:8 

nan mɨrɨ awonsiꞌkɨ 7 kaisaron korʉ pun konekasaꞌ raanꞌpu apon ton: Kamoro 
7 kaisaron kon sirikɨ amʉꞌ esi 7 kaisaron soꞌsi inserʉʉi amʉꞌ c mɨrɨ awonsiꞌkɨ 7 
kaisaron raanꞌpu apon ton esi 7 kaisaron soꞌsi amʉꞌ ekamanin pe.

Main Eꞌpeꞌsas Pona Kan

2  “Eꞌpeꞌsas pon soꞌsi inserʉʉi d enaꞌ imenukaꞌ:
“Se kaꞌkɨ ɨmunkɨ amʉꞌ pɨꞌ, tukaiꞌ: Serɨ main esi 7 kaisaron kon sirikɨ amʉꞌ 

aꞌsisaꞌ iya naꞌneꞌ temiyatʉ enwoꞌnetʉ yau winon pe mɨrɨ awonsiꞌkɨ 7 kaisaron 
korʉ pun kaꞌsaꞌ raanꞌpu apon pe koroꞌtawɨrɨ nʉsayaiꞌneꞌ. 2  Ɨnkupʉꞌpʉ kon siꞌtuyaiꞌ, 
saꞌman pe rɨ ɨyeꞌtʉrawasomasaꞌ kon, ɨusetaꞌkasaꞌ kon pʉra rɨ. Siꞌtuyaiꞌ, ɨri ton 
anʉnsaꞌ auyaꞌnokon pʉra rɨ iyesi, itekare ekamaiꞌ ennoꞌsaꞌ kon ina tawon nan 
iꞌtupɨꞌsaꞌ auyaꞌnokon kasi yeꞌ ton pe. 3 Ɨusetaꞌkasaꞌ kon pʉra iyesi, mɨrɨ awonsiꞌkɨ 
ɨsɨ rɨ aꞌkʉreꞌtɨsaꞌ auyaꞌnokon uyeseꞌ wenai, eꞌtane ɨyeꞌnonkasaꞌ kon pʉra iyesi.

4 “Eꞌtane ipoken pʉra ɨweꞌtoꞌ kon eposaꞌ uya man: Wapiya ɨsiꞌnʉnkenaꞌ pe ɨwesiꞌpʉ 
kon kasa pʉra meꞌatʉiꞌ. 5 Autaꞌmoꞌkaꞌpʉ kon awonsiꞌkɨ iꞌtutɨꞌ! Amakooi kon winɨpai 
eraꞌtɨtɨꞌ, mɨrɨ awonsiꞌkɨ wapiya ɨnkupʉꞌpʉ kon kupʉ kon pa. Amakooi kon apai 
ɨyeraꞌtɨ kon pʉra iyesi yau, ɨpiyaꞌnokon uyepʉ mɨrɨ ipataꞌseꞌ apai araanꞌpuui kon 
apon amaseꞌna. 6 Eꞌtane wakʉ pe ɨkuꞌtoꞌ kon ipɨkɨrɨ moro man: Niꞌkoraiꞌtan amʉꞌ 
eseru ewarumaꞌtɨ auyaꞌnokon, uyewaruma rɨ nɨrɨ.

7 “Tʉpana ke teꞌsen, tɨwɨ Itaꞌkwarʉ uya soꞌsi ton auroꞌkayaiꞌneꞌ etai. Kamoro 
entakanin nan repatoꞌ uya oton wakʉ, Papa pataꞌseꞌ yawon ukoꞌman nɨtoꞌ eꞌ 
eperu ke toꞌ uya inaꞌtoꞌ pe. *

Main Simerʉna Pona Kan
8  “Simerʉna pon soꞌsi inserʉʉi enaꞌ imenukaꞌ:
“Se kaꞌkɨ ɨmunkɨ amʉꞌ pɨꞌ, tukaiꞌ: Serɨ main esi Wapiyaroꞌ mɨrɨ awonsiꞌkɨ 

Iuꞌmatʉ, iyeriꞌsaꞌ rʉꞌpʉ mɨrɨ awonsiꞌkɨ tʉukoꞌmansen nurɨne winɨpaino. * 9 Siꞌtuyaiꞌ, 
ayanpokʉmanin kon, mɨrɨ awonsiꞌkɨ entuꞌmaꞌ rɨ ɨwesi kon, eꞌtane imaminkeꞌ pe 
meꞌatʉiꞌ. Ɨri pe rɨ Esuwerʉ amʉꞌ pe teꞌkuꞌsan usauroꞌsaꞌ siꞌtuyaiꞌ, eꞌtane kamoro 
pen nɨ, Seꞌtan e usenupatoꞌ iwʉꞌ ton kamoro. 10 Ɨkotaꞌmatoꞌ kon pɨꞌ kenariꞌnʉntʉu. 
Etatɨꞌ! Makoi uya ɨiꞌtutoꞌ kon oton parikiꞌsi taꞌ ɨtonpa kon taꞌsise. 10 kaisa rɨ wʉi 
ɨyekotaꞌmatoꞌ kon oton. Wakʉ pe upɨꞌ tʉutaꞌsiiꞌ eꞌtɨꞌ ɨyeriꞌtoꞌ kon nɨ eꞌsepotane, 
mɨrɨ aꞌtai ɨukoꞌmantoꞌ kon arʉkooi ke ɨrepa uya ꞌnokon mɨrɨ.

11 “Tʉpana ke teꞌsen, tɨwɨ Itaꞌkwarʉ uya soꞌsi ton auroꞌkayaiꞌneꞌ etai. Iyakon 
iteꞌkwa pe eriꞌnɨtoꞌ uya kamoro entakanin nʉꞌsan wɨtoꞌ oton pen. *

Main Porʉkaman Pona Kan
12  “Porʉkaman pon soꞌsi inserʉʉi enaꞌ imenukaꞌ:

“Se kaꞌkɨ ɨmunkɨ amʉꞌ pɨꞌ, tukaiꞌ: Serɨ serɨ main, iyɨkenaꞌ ɨsiꞌratoi pokon iyɨ 
supara esaꞌ maimu. 13 Ɨukoꞌmantoꞌ kon pataꞌseꞌ siꞌtuyaiꞌ, Seꞌtan apon pataꞌseꞌ yau. 
Iꞌnapai rɨ upɨꞌ autaꞌsisaꞌ kon, upɨꞌ iꞌnapairon tatoꞌ auyaꞌnokon nonkasaꞌ auyaꞌnokon 
pʉra rɨ, Antiꞌpas, iyawɨrɨ kuru uyekamanin wɨnɨ toꞌ uya koroꞌtau rɨ apata kon 
yau mɨrɨ Seꞌtan ukoꞌmantoꞌ yau.

14 “Eꞌtane ipoken pʉra ɨweꞌtoꞌ kon eposaꞌ uya man: Moro Peran eseru kuꞌnin 
nan man ɨꞌkoroꞌtauꞌnokon. Paraꞌ enupaꞌpʉ iya Esuwerʉ amʉꞌ eꞌmakoimatoꞌ 
ipɨkɨrɨ kuꞌtoꞌ pe iya, ikaꞌsaꞌ enaꞌ itʉsaꞌ rʉꞌpʉ pɨꞌ toꞌ utaꞌreꞌtɨtoꞌ pe mɨrɨ awonsiꞌkɨ 

ISENPOIKASAꞌ 1 ,  2 398  



 

* 2:14 Nonpa 22:5, 7; 25:1‑3; Isuꞌtaronomi 23:4 * 2:17 Eꞌsotas 16:14‑15; 16:33‑34; Aisaya 62:2; 
65:15; Isaan 6:48‑50 * 2:20 1 Kin Amʉꞌ 16:31; 2 Kin Amʉꞌ 9:22, 30 * 2:23 Eren 7:9; 62:12; 
Iseremaya 17:10 * 2:26‑27 Eren 2:8‑9 (LXX) 
f 3:1 inserʉʉi, mɨrɨ pe pʉra inennokonʉ; v. 7, 14 yau nɨrɨ.
g 3:1 7 kaisaron kon Papa Aꞌkwarʉ amʉꞌ; mɨrɨ pe pʉra, 7 eꞌtoꞌ airon iteseru Iyaꞌkwarʉ.

toꞌ ekumatoꞌ pe. * 15 Mɨrɨ kasa rɨ marɨ Niꞌkoraiꞌtan amʉꞌ usenupatoꞌ kuꞌnin nan 
moro man ɨꞌkoroꞌtauꞌnokon. 16 Eraꞌtɨtɨꞌ amakooi kon apai. Ikupʉ auyaꞌnokon pʉra 
iyesi yau, inke pʉra uyepʉ mɨrɨ ɨpiyaꞌnokon toꞌ ewaꞌnomaseꞌna, mɨrɨ unta apai 
tepaꞌkasen supara ke.

17 “Tʉpana ke teꞌsen, tɨwɨ Itaꞌkwarʉ uya soꞌsi ton auroꞌkayaiꞌneꞌ etai. Kʉrɨ rɨ 
entakanin nʉꞌpʉ repatoꞌ uya oton tonan tawon mana tatoꞌ kiyari ke mɨrɨ awonsiꞌkɨ 
aimuꞌnan tɨꞌ ke irepatoꞌ uya oton, emennaꞌ eseꞌ eꞌmenukasaꞌ ipɨꞌ, tʉron kon niꞌtunʉ 
pen nɨ, eponin nɨken niꞌtunʉ. *

Main Tayaꞌtira Pona Kan
18  “Tayaꞌtira pon soꞌsi inserʉʉi enaꞌ imenukaꞌ:
“Se kaꞌkɨ ɨmunkɨ amʉꞌ pɨꞌ, tukaiꞌ: Serɨ main esi Papa Mumu winɨpaino, 

apoꞌ eꞌwerouwerouma waraino itenu mɨrɨ awonsiꞌkɨ karukuri akuꞌnɨsaꞌ kasa 
tʉurenpanpɨꞌsen iꞌta. 19 Ɨnkupʉnʉ kon siꞌtuyaiꞌ, ɨusiꞌnʉnkatoꞌ kon, iꞌnapai rɨ ɨweꞌtoꞌ 
kon, ɨyepikaꞌtɨtoꞌ kon mɨrɨ awonsiꞌkɨ tʉusetaꞌkasen pe pʉra rɨ ɨwesi kon. Wapiya 
ikupʉꞌpʉ auyaꞌnokon entai serɨ pe mʉkuꞌatʉiꞌ.

20 “Eꞌtane se man ɨri pe ɨpɨꞌnokon eꞌkuꞌtoꞌ: Kʉrɨ rɨ uriꞌsan Isesaperʉ, puꞌkenaꞌ pe 
teꞌkuꞌsen pɨrɨꞌka auyaꞌnokon pʉra iyesi. Upoitorʉ ton enupa iya mɨrɨ awonsiꞌkɨ toꞌ 
anoꞌma iya toꞌ ekumatoꞌ pe, mɨrɨ awonsiꞌkɨ Papa pe iteseꞌ ikaꞌsaꞌ enaꞌ itʉsaꞌ rʉꞌpʉ 
pɨꞌ toꞌ utaꞌreꞌtɨtoꞌ pe toꞌ kupʉ iya. * 21 Tʉmakooi winɨpai iyeraꞌtɨtoꞌ pe iweyu ke 
irepaꞌpʉ uya eꞌtane tekumatoꞌ ɨnnonkapai pʉra iyesi. 22  Mɨrɨ pe iyesi pɨꞌ, teꞌkweꞌ 
po takuruꞌke iyeꞌtoꞌ pe mɨrɨ awonsiꞌkɨ tanporo iyaꞌkɨrɨ iyekumasaꞌ kon pokon pe 
ipan pe eꞌneꞌ moronkatoꞌ pe toꞌ uya inonka uya. Serɨ pe kuru serɨ kupʉ uya, ɨri 
kuꞌnin nʉꞌsan iyaꞌkɨrɨ eraꞌtɨ pʉra iyesi aꞌtai. 23 Mɨrɨ awonsiꞌkɨ iyaꞌkɨrɨ teꞌsan kanan 
tʉꞌka uya mɨrɨ, soꞌsi ton uya iꞌtutoꞌ pe urɨ esi kaꞌpon amʉꞌ ewan mɨrɨ awonsiꞌkɨ 
toꞌ usenuminkatoꞌ iꞌtunin, mɨrɨ awonsiꞌkɨ akaisarɨꞌnokon ɨyeꞌma uya ꞌnokon 
mɨrɨ ɨnkupʉꞌpʉ kon pɨkɨrɨ rɨ. * 24 Ta uya ɨmɨrɨꞌnokon tonpa ton Tayaꞌtira pon kon 
pɨꞌ, itaꞌsisaꞌ pʉra naꞌneꞌ nan isenupatoꞌ pɨꞌ mɨrɨ awonsiꞌkɨ isenupasaꞌ pʉra naꞌneꞌ 
nan amaꞌaino kuru Seꞌtan eseru tatoꞌ pɨꞌ. Eꞌtane ekama uya ɨpɨꞌnokon, tʉron nɨ 
rɨ eꞌtapeꞌneꞌ nonka uya pen serɨ ɨponaꞌnokon. 25 Eꞌtane ɨpiyauꞌnokon naꞌneꞌ pɨꞌ 
ataꞌsitɨꞌ panaꞌ pe uyepʉ pʉꞌkʉ pona rɨ.

26-28  “Kʉrɨ rɨ entakanin nʉꞌpʉ iꞌse eꞌtoꞌ kupʉ pɨꞌ iyeꞌsaꞌ iuꞌmatʉ pona rɨ enaꞌ eke 
pe eꞌnɨtoꞌ tʉtoꞌ uya oton ukʉipʉnʉ winɨpai uneporoꞌpʉ, kaꞌpon amʉꞌ tʉpataron 
kon esaꞌ pe iyeꞌtoꞌ pe—

‘Waꞌka pun konekasaꞌ itɨɨi pe esiiꞌma toꞌ esaꞌ pe iyesi;
mɨrɨ awonsiꞌkɨ toꞌ aꞌmorʉka iya tawa kaꞌsaꞌ ɨinɨ pe aꞌmorʉka kasa.’ *

Awanakʉiꞌno kaiyonoꞌ ke nɨrɨ irepa uya mɨrɨ.
29 “Tʉpana ke teꞌsen, tɨwɨ Itaꞌkwarʉ uya soꞌsi ton auroꞌkayaiꞌneꞌ etai.

Main Sates Pona Kan

3  “Sates pon soꞌsi inserʉʉi f enaꞌ imenukaꞌ:
“Se kaꞌkɨ ɨmunkɨ amʉꞌ pɨꞌ tukaiꞌ: Serɨ main esi 7 kaisaron Papa Aꞌkwarʉ 

amʉꞌ g mɨrɨ awonsiꞌkɨ 7 kaisaron kon sirikɨ amʉꞌ aꞌsisaꞌ iya naꞌneꞌ winɨpaino. 
Ɨnkupʉnʉ kon siꞌtuyaiꞌ, nurɨne ɨwesi kon tukaiꞌ ɨyeꞌkupʉ kon eꞌtane iyeriꞌsaꞌ pe 
ɨwesi kon. 2  Apakatɨꞌ, moro iyeꞌkuꞌsaꞌ naꞌneꞌ imeruntɨtanʉꞌtɨꞌ, eriꞌnɨ poken naꞌneꞌ. 
Eposaꞌ uya man ɨnkupʉꞌpʉ kon esi iyenukaꞌsaꞌ pe pʉra Papa, iteseꞌ pɨꞌ eꞌtoꞌ enu 

 399 ISENPOIKASAꞌ 2 ,  3



 

* 3:3 Maꞌsiu 24:43‑44; Ʉruꞌ 12:39‑40; Isenpoikasaꞌ 16:15 * 3:5 Eꞌsotas 32:32‑33; Eren 69:28; 
Maꞌsiu 10:32; Ʉruꞌ 12:8; Isenpoikasaꞌ 20:12 * 3:7 Aisaya 22:22; Isopu 12:14 
h 3:9 Seꞌtan ‑ Makoi eseꞌ isakon, Papa eseru ewarumaꞌtɨnin ta eꞌkwa pe.
* 3:9 Aisaya 43:4; 49:23; 60:14 
i 3:14 ekamanin, mɨrɨ pe pʉra esaꞌ.
* 3:14 Ipuꞌketʉ 8:22 

yau. 3 Ɨyenupaꞌpʉ kon ikuꞌtɨꞌ ɨyenu kon yau etaꞌpʉ auyaꞌnokon awɨrɨ, iyawɨrɨ eꞌtɨꞌ, 
mɨrɨ awonsiꞌkɨ amakooi kon yapai eraꞌtɨtɨꞌ. Aupaka kon pʉra iyesi yau, amaꞌ kasa 
ɨpiyaꞌnokon uyepʉ mɨrɨ, ɨpiyaꞌnokon uyepʉ weyu iꞌtutoꞌ auyaꞌnokon oton pen. *

4 “Tuꞌkan kon pen Sates pon kon uya tʉpon kon oiꞌmasaꞌ pʉra man. Uyaꞌkɨrɨ 
si toꞌ usatoꞌ oton aimuꞌnan yaꞌ tepontɨpɨꞌse, apʉne pʉra mɨrɨ rɨ eponin nan yeꞌ 
pe toꞌ esi. 5 Kʉrɨ rɨ entakanin nʉꞌpʉ epontɨtoꞌ oton aimuꞌnan yaꞌ, toꞌ kasa. Moro 
ukoꞌman nɨtoꞌ eseꞌ apon yapai iteseꞌ kukatoꞌ uya oton pen. Eꞌtane Ukʉipʉnʉ mɨrɨ 
awonsiꞌkɨ itinserʉʉi ton uya eta tane uniꞌtunʉ kʉrɨ rɨ tatoꞌ uya oton. *

6 “Tʉpana ke teꞌsen, tɨwɨ Itaꞌkwarʉ uya soꞌsi ton auroꞌkayaiꞌneꞌ etai.

Main Piraterʉꞌpiya Pona Kan
7 “Piraterʉꞌpiya pon soꞌsi inserʉʉi enaꞌ imenukaꞌ: Se kaꞌkɨ ɨmunkɨ amʉꞌ pɨꞌ 

tukaiꞌ:
“Serɨ main esi wakʉ mɨrɨ awonsiꞌkɨ iꞌnapairon winɨpaino, Tepiꞌ iwanoꞌ ki esaꞌ, 

aꞌkokanin pe iyesi ɨnʉꞌ uya rɨ aꞌkoro poken pʉra, mɨrɨ awonsiꞌkɨ aꞌkonin pe iyesi 
ɨnʉꞌ uya ɨꞌrɨ aꞌkoka poken pʉra. * 8  Ɨnkupʉnʉ kon siꞌtuyaiꞌ. Mʉraꞌta si aꞌkokasaꞌ uya 
man ɨiwanoꞌ kon pe ɨnʉꞌ uya aꞌkoro poken pʉra rɨ. Aiko pe rʉꞌkwɨ apanaꞌpano 
kon man eꞌtane ayauroꞌkatoꞌ uya ꞌnokon awɨrɨ rɨ ɨweꞌsaꞌ kon man, mɨrɨ awonsiꞌkɨ 
uyeseꞌ nonkasaꞌ auyaꞌnokon pʉra man. 9 Kamoro Seꞌtan h munkɨ amʉꞌ, kasi yeꞌ 
ton Esuwerʉ amʉꞌ pe teꞌkuꞌsan kasi pe rɨ, ɨpiyaꞌnokon toꞌ uyeꞌtoꞌ pe ikupʉ uya 
mɨrɨ aꞌta kon piyaꞌ epeimaseꞌna. Toꞌ uya si iꞌtu mɨrɨ ɨiꞌnʉnka kon uya tukaiꞌ. * 
10 Tʉusetaꞌkaiꞌ pʉra umaimu awɨrɨ eꞌtɨꞌ tasaꞌ uya awɨrɨ ɨweꞌsaꞌ kon pɨꞌ, amainanpa 
kon uya mɨrɨ ewankamanin weyu aꞌtai, non emʉꞌ pona nʉyeꞌaiꞌneꞌ kaꞌpon amʉꞌ 
non pon kon iꞌtupɨꞌseꞌna.

11 “Serɨ pe kuru uyeꞌaiꞌ. Ɨpiyauꞌnokon naꞌneꞌ imainanpatɨꞌ, ɨnʉꞌ uya rɨ ayarʉkooi, 
kʉron moꞌka namaiꞌ. 12  Kʉrɨ rɨ entakanin nʉꞌpʉ kuꞌtoꞌ uya oton ipiyaino pe, Papa, 
iteseꞌ pɨꞌ eꞌtoꞌ iwʉꞌ tau, mɨrɨpan uya inonkatoꞌ oton pen. Papa, iteseꞌ pɨꞌ eꞌtoꞌ eseꞌ 
menukatoꞌ uya oton ipɨꞌ mɨrɨ awonsiꞌkɨ Papa pataꞌseꞌ eseꞌ, emennaꞌ Surusiran 
eseꞌ, tʉuꞌtɨ ton Epʉn winɨpai Papa, iteseꞌ pɨꞌ eꞌtoꞌ piyawonsiꞌkɨ; mɨrɨ awonsiꞌkɨ 
emennaꞌ uyeseꞌ menukatoꞌ uya oton ipɨꞌ.

13  “Tʉpana ke teꞌsen, tɨwɨ Itaꞌkwarʉ uya soꞌsi ton auroꞌkayaiꞌneꞌ etai.

Main Irawoteꞌsiya Pona Kan
14 “Irawoteꞌsiya pon soꞌsi inserʉʉi enaꞌ imenukaꞌ: Se kaꞌkɨ ɨmunkɨ amʉꞌ pɨꞌ tukaiꞌ:

“Serɨ main esi Amen winɨpaino pe, main awɨron, iꞌnapai rɨ ekamanin i mɨrɨ 
awonsiꞌkɨ tanporon Papa nʉkonekaꞌpʉ esaꞌ winɨpaino. * 15 Ɨnkupʉnʉ kon siꞌtuyaiꞌ, 
iꞌtu uya ikomiꞌ pe pʉra ɨwesi kon mɨrɨ awonsiꞌkɨ aꞌneꞌ pe pʉra nɨrɨ. Tisakonʉꞌkaiꞌ 
ɨwesi kon iꞌse eꞌaiꞌ. 16 Apʉne pʉra mara rʉꞌkwɨ aꞌneꞌ pe ɨwesi kon—aꞌneꞌ pe pʉra 
mɨrɨ awonsiꞌkɨ ikomiꞌ pe pʉra ɨwesi kon pɨꞌ, unta yapai ɨyetaꞌtanʉkʉ uya ꞌnokon 
mɨrɨ. 17 ‘Imaminkenaꞌ pe rɨ ina man; ipʉrataaikeꞌ pe rɨ ina man, iꞌse ina eꞌtoꞌ 
pʉra rɨ man,’ ta auyaꞌnokon, eꞌtane ɨri pe ɨwesi kon, entuꞌmaꞌ kuru rɨ ɨwesi kon, 
itimamin pʉra ɨwesi kon, ipon pʉra mɨrɨ awonsiꞌkɨ tenkuꞌne ɨwesi kon. 18  Mɨrɨ 
pe iyesi pɨꞌ, ayauroꞌka uya ꞌnokon korʉ enna kon pa upiyapai, esukenan korʉ; 
mɨrɨ aꞌtai imaminkenaꞌ pe ɨwesi kon pa mɨrɨ awonsiꞌkɨ aimuꞌnan pon ennanin 
pe, ɨyepontɨ kon pa, piyɨꞌnʉꞌ naꞌneꞌ tense nɨpontɨ kon pa. Merʉꞌsʉn kanan ennatɨꞌ, 
ɨyenu kon yaꞌ itʉrʉ kon pa; mɨrɨ aꞌtai, ennin pe ɨwesi kon pa.

* 3:19 Ipuꞌketʉ 3:12; Ipuru 12:6 
j 4:5 7 kaisa rɨ Papa Aꞌkwarʉ pe; mɨrɨ pe pʉra, 7 kaisaron iteseru Iyaꞌkwarʉ.
* 4:5 Eꞌsotas 19:16; Isiꞌkiyerʉ 1:13; Sakaraya 4:2; Topayas 12:15; Isenpoikasaꞌ 1:4; 8:5; 11:19; 16:18 
* 4:6 Isiꞌkiyerʉ 1:22 * 4:7 Isiꞌkiyerʉ 1:5‑10; 10:14 * 4:8 Aisaya 6:2‑3; Isiꞌkiyerʉ 1:18; 10:12 

19 “Uniꞌnʉnkanʉ ton pɨrɨꞌkanin mɨrɨ awonsiꞌkɨ toꞌ panamanin urɨ. Mɨrɨ pe 
iyesi pɨꞌ, iꞌnapairon pe mɨrɨ awonsiꞌkɨ amakooi kon yapai teraꞌtɨiꞌ eꞌtɨꞌ. * 20 Etaꞌ! 
Eꞌmʉꞌsaꞌkasaꞌ mʉraꞌta nau iwɨpɨtʉ pɨꞌ, mɨrɨpan ɨnʉꞌ uya rɨ umaimu etasaꞌ uya 
mʉraꞌta aꞌkokasaꞌ yau, iyaꞌkɨrɨ itiwʉꞌ taꞌ ewomʉ mɨrɨ, ipokon pe ataꞌreꞌtɨseꞌna 
mɨrɨ awonsiꞌkɨ upokon pe kanan itaꞌreꞌtɨ mɨrɨ. 

21 “Kʉrɨ rɨ entakanin nʉꞌpʉ kuꞌtoꞌ uya oton upiyau iyereutatoꞌ pe uyapon po, 
entakasaꞌ uya pɨꞌ Ukʉipʉnʉ piyau iyapon po ereutasaꞌ naꞌneꞌ kasa.

22  “Tʉpana ke teꞌsen, tɨwɨ Itaꞌkwarʉ uya soꞌsi ton auroꞌkayaiꞌneꞌ etai,” taꞌpʉ 
iya.

Papa Apon Epʉn Pon

4  Mɨrɨ tʉpo, uyenu tʉrʉꞌpʉ uya, mʉraꞌta utaꞌkokasaꞌ Epʉn po eneꞌpʉ 
uya urau. Mɨrɨ aꞌtai, wapiya unetaꞌpʉ wai, tʉronpiꞌ warai maimu uya 

uyauroꞌkaꞌpʉ, “Enuꞌkɨ serɨ yaꞌ, mɨrɨ awonsiꞌkɨ ɨpɨꞌ enpoikatoꞌ pe uya teꞌkuꞌsen 
ton serɨ tʉpo,” tukaiꞌ. 2  Inke pʉra rɨ Itaꞌkwarʉ yaꞌ enaꞌpʉ, mɨrɨ yau aponoꞌ 
esiꞌpʉ Epʉn po, mɨrɨpan po kaꞌpon ereutasaꞌ esiꞌpʉ. 3  Iyereutasaꞌ pe teꞌsen 
useneꞌpʉ enkenaꞌ pe tɨꞌ, isaspa tatoꞌ mɨrɨ awonsiꞌkɨ tɨꞌ, kaneriyan tatoꞌ 
kasa. Aponoꞌ woi ɨkɨɨimɨ esiꞌpʉ tɨꞌ, emɨrarʉ tatoꞌ kasa. 4  Aponoꞌ woi 24 
kaisa rɨ aponoꞌ ton esiꞌpʉ, mɨrɨpan poꞌne 24 kaisa rɨ itepuru ton ereutasaꞌ 
esiꞌpʉ. Toꞌ epontɨpɨꞌsaꞌ esiꞌpʉ aimuꞌnan tʉpon kon yaꞌ, mɨrɨpan kon arʉkooi 
kʉron esiꞌpʉ korʉ pun konepɨꞌsaꞌ peꞌne toꞌ iꞌpai po. 5  Aponoꞌ winɨpai kamiriꞌ 
eꞌweuweumaꞌpʉ, taꞌmerunsen esiꞌpʉ mɨrɨ awonsiꞌkɨ korʉme eꞌtoiꞌpɨtʉꞌpʉ, 
mɨrɨpan aponoꞌ rau 7 kaisa rɨ raanꞌpu amʉꞌ epoꞌtɨ esiꞌpʉ. Serɨ ton si esiꞌpʉ 
7 kaisaron Papa Aꞌkwarʉ pe.  j  * 6  Aponoꞌ rau parau wanamari kasa tʉusensen 
esiꞌpʉ awaiꞌnan tɨꞌ kʉrestarʉ tatoꞌ kasa.

Mɨrɨpan aꞌsanau aponoꞌ woi iyesiꞌpʉ asakɨrɨꞌnan kon ene amʉꞌ, tenukenaꞌ nan 
toꞌ pʉropo winɨꞌne mɨrɨ awonsiꞌkɨ toꞌ aꞌpoi winɨꞌne. * 7 Wapiyaroꞌ ene useneꞌpʉ 
rayan kasa, mɨrɨ awonsiꞌkɨ iteꞌmaꞌpʉ winon esiꞌpʉ paka mʉre kasa, toꞌ osorʉwano 
esiꞌpʉ kaꞌpon emʉꞌ ke, mɨrɨ awonsiꞌkɨ toꞌ asakɨrɨꞌpano esiꞌpʉ imisimɨ arinta kasa. * 
8  Toꞌ kaisa rɨ toꞌ apiri esiꞌpʉ 6 kaisa rɨꞌne, mɨrɨ awonsiꞌkɨ toꞌ enu esiꞌpʉ toꞌ oiꞌne 
rɨ, toꞌ apiri oꞌnoꞌne rɨ. Mɨrɨpan kon ereuta pʉra rɨ iyesiꞌpʉ wʉi nai mɨrɨ awonsiꞌkɨ 
ewarupɨ nawɨrɨ rɨ:

“Wakʉ, Wakʉ, Wakʉ,
Itepuru Papa Meruntɨ pe kuru teꞌsen yeꞌ,

moro iyeꞌsaꞌ rʉꞌpʉ, mɨrɨ awonsiꞌkɨ moro naꞌneꞌ, mɨrɨ awonsiꞌkɨ tʉuyeꞌton,”
ta tʉuyaꞌnokon apai. * 9 Kamoro si asakɨrɨꞌnan kon ene amʉꞌ userenka aponoꞌ pon 
apurɨpɨtʉ pe, inama pe mɨrɨ awonsiꞌkɨ tenki ta tʉuyaꞌnokon pe, tʉukoꞌmansen pɨꞌ 
inke rɨ, inke rɨ, 10 24 kaisaron kon itepuru ton eꞌsekunkaꞌpʉ aponoꞌ po iyereutasaꞌ 
piyau apurɨpɨtʉ pe, tʉukoꞌmansen inke rɨ, inke rɨ, mɨrɨpan kon uya aponoꞌ rau 
tarʉkooi kon, kʉron nonkapɨtʉꞌpʉ.
 11 “Wakʉ eponin yeꞌ pe ɨwesi, ɨmɨrɨ, ina Epuru, mɨrɨ awonsiꞌkɨ Papa, iteseꞌ pɨꞌ ina 

eꞌtoꞌ,
eke pe ɨiꞌtutoꞌ, anamatoꞌ mɨrɨ awonsiꞌkɨ meruntɨ eponin pe ɨwesi,
tanporon nɨ esi pɨꞌ ankaaꞌpʉ pe.

Amaimu awɨrɨ iyeꞌkaꞌpɨtʉꞌpʉ,
tʉukoꞌmanton kon pe,”

taꞌpʉ toꞌ uya.

* 5:1 Isiꞌkiyerʉ 2:9‑10; Aisaya 29:11 
k 5:3 Serɨ non oꞌno; mɨrɨ iyesi iyeriꞌsaꞌ kon nono. (Apʉne Isenpoikasaꞌ 1:18 enkɨ.)
* 5:5 Iseneses 49:9; Aisaya 11:1, 10 
l 5:6 7 kaisaron Papa Aꞌkwarʉ amʉꞌ; mɨrɨ pe pʉra, 7 kaisaron iteseru Itaꞌkwarʉ.
* 5:6 Aisaya 53:7; Sakaraya 4:10 * 5:8 Eren 141:2 * 5:9 Eren 33:3; 98:1; Aisaya 42:10 
* 5:10 Eꞌsotas 19:6; Isenpoikasaꞌ 1:6 * 5:11 Taniyerʉ 7:10 

Kareta Amon Mɨrɨ Awonsiꞌkɨ Karimeru Mʉre

5  Eneꞌpʉ uya iyereutasaꞌ aponoꞌ po emiya enwoꞌnetʉ yau kareta amon 
iyeꞌmenukasaꞌ ɨsiꞌratoi pɨꞌ, 7 kaisaron aꞌsiꞌtoꞌ ike ke aꞌsiꞌsaꞌ. * 2  Mɨrɨ awonsiꞌkɨ 

panaꞌpan inserʉ eneꞌpʉ uya, eke pe ekamaꞌpoꞌpʉ iya, “Ɨnʉꞌ nai wakʉ serɨ kareta 
amon aꞌsiꞌsaꞌ rʉꞌpʉ iꞌkwɨꞌnin pe mɨrɨ awonsiꞌkɨ aꞌkokanin pe?” taꞌpʉ iya. 3  Eꞌtane 
ɨnʉꞌ pʉra rɨ iyesiꞌpʉ Epʉn po, serɨ non po, mɨrɨ awonsiꞌkɨ serɨ non oꞌno, k mɨrɨ 
kareta amon aꞌkoka ton mɨrɨpan yawon enton pe. 4 Mɨrɨ aꞌtai, ukaramʉꞌpʉ ipan pe, 
apʉne pʉra ɨnʉꞌ rɨ wakʉ kaꞌpon eꞌseporo pʉra iyesiꞌpʉ aꞌkoka ton mɨrɨ awonsiꞌkɨ 
yawon enton. 5 Mɨrɨ aꞌtai, tikin nan itepuru ton tonpa uya taꞌpʉ upɨꞌ, “Kakaramʉi. 
Enkɨ! Moro rayan Isuta koꞌ, Tepiꞌ atʉ rʉꞌpʉ uya iwapiyaꞌkasaꞌ man; kʉrɨ rɨ uya 
si 7 kaisaron aꞌsiꞌtoꞌ ike iꞌkwɨtʉ mɨrɨ, mɨrɨ awonsiꞌkɨ kareta amon aꞌkoka iya,” * 
taꞌpʉ iya. 

6 Mɨrɨ aꞌtai, karimeru mʉre eneꞌpʉ uya. Iyeꞌmʉꞌsaꞌkasaꞌ esiꞌpʉ aponoꞌ aporoꞌ po, 
asakɨrɨꞌnan kon ene amʉꞌ mɨrɨ awonsiꞌkɨ itepuru ton esiꞌpʉ iwoi. Karimeru mʉre 
useneꞌpʉ iwɨsaꞌ rʉꞌpʉ pe, 7 kaisa rɨ iretʉ mɨrɨ awonsiꞌkɨ 7 kaisa rɨ itenu ton esiꞌpʉ. 
Mɨrɨ ton esiꞌpʉ 7 kaisaron kon Papa Aꞌkwarʉ amʉꞌ l serɨ non emʉꞌ kaisa rɨ ennoꞌsaꞌ 
kon. * 7 Itɨꞌpʉ kareta amon moꞌkaiꞌ, aponoꞌ po iyereutasaꞌ naꞌneꞌ emiya enwoꞌnetʉ 
apai. 8  Mɨrɨ kareta amon moꞌka iya aꞌtai, asakɨrɨꞌnan kon ene amʉꞌ mɨrɨ awonsiꞌkɨ 
24 kaisaron kon itepuru ton eꞌsekunkaꞌpʉ irakʉiꞌ. Tanporo wai, aꞌpu tatoꞌ esaꞌ pe 
toꞌ esiꞌpʉ mɨrɨ awonsiꞌkɨ toꞌ pʉsawʉ ton korʉ pun konekasaꞌ yau aꞌpoꞌnaꞌ nan esiꞌpʉ. 
Mɨrɨ esi Papa munkɨ amʉꞌ ɨpʉremasaꞌ rʉꞌpʉ. *  9 Toꞌ userenkaꞌpʉ emennaꞌ eren pɨꞌ: *

“Wakʉ kuru ɨmɨrɨ, kareta amon moꞌkanin
mɨrɨ awonsiꞌkɨ aꞌsiꞌpɨꞌsaꞌ aꞌkokanin,

apʉne pʉra iwɨsaꞌ rʉꞌpʉ pe ɨwesi,
mɨrɨ awonsiꞌkɨ ɨmʉnʉ ke kaꞌpon amʉꞌ ennaꞌpʉ auya Papa iwanoꞌ pe,
tanporon kon rʉkoꞌ rɨ, tʉmaimuron kon, tʉponaron kon mɨrɨ awonsiꞌkɨ 

tʉpataron kon kaꞌpon amʉꞌ koroꞌtapai.
 10 Toꞌ konekasaꞌ auya esaꞌ wannɨ pe toꞌ eꞌtoꞌ pe, useꞌman nɨtoꞌ tʉrawasomanin 

nan pe, iteseꞌ pɨꞌ ina eꞌtoꞌ apiyoꞌ pe,
mɨrɨpan kon eꞌtoꞌ pe serɨ non esanon pe,” * tukaiꞌ.

11 Uyenu tʉrʉꞌpʉ uya, mɨrɨ aꞌtai tuꞌkan kon nɨ inserʉ amʉꞌ maimu etaꞌpʉ uya, 
tuꞌkan kon nɨ, tuꞌkan kon nɨ, 1,000 kaisaron kon pona rɨ 1,000 eꞌtoꞌ airɨ, 10,000 
iteꞌkwa rɨ 10,000 kaisaron kon. Toꞌ eꞌsotoꞌpɨꞌsaꞌ esiꞌpʉ aponoꞌ woi, ene amʉꞌ mɨrɨ 
awonsiꞌkɨ itepuru ton woi. * 12  Mɨrɨpan kon userenkaꞌpʉ eke pe:

“Wakʉ kuru karimeru mʉre iwɨsaꞌ rʉꞌpʉ uya
tʉpanaꞌpano, timamin, tʉpuꞌketʉ, tʉmeruntɨrʉ,
tʉnamatoꞌ, eke pe tiꞌtutoꞌ mɨrɨ awonsiꞌkɨ tapurɨpɨꞌtoꞌ eporo!”

tukaiꞌ.
13  Mɨrɨ aꞌtai, tanporon kon nɨ Papa nʉkapʉꞌsan maimu etaꞌpʉ uya Epʉn po, non 

po, non oꞌno, parau kau, tanporon kon nɨ kaꞌtawon kon nɨ. Toꞌ userenkaꞌpʉ:
“Aponoꞌ po iyereutasaꞌ naꞌneꞌ rɨ karimeru mʉre iwanoꞌ pe,
apurɨpɨꞌtoꞌ, inamatoꞌ, eke pe iꞌtutoꞌ mɨrɨ awonsiꞌkɨ meruntɨ nesii,

inke rɨ, inke rɨ!”
tukaiꞌ. 14 Asakɨrɨꞌnan kon ene amʉꞌ uya eikʉꞌpʉ, “Amen!” Mɨrɨ aꞌtai si, itepuru ton 
eꞌsekunkaꞌpʉ apurɨpɨꞌseꞌna.

* 6:2 Sakaraya 1:8; 6:3, 6 * 6:4 Sakaraya 1:8; 6:2 * 6:5 Sakaraya 6:2, 6 
m 6:6 aiko pe pʉrowa–tikin nɨ koiniꞌ Kiriꞌ maimu yau; 2 pon eꞌtoꞌ airɨ.
n 6:6 tikin nan wʉi yau eꞌtʉrawasoman nɨsaꞌ epeꞌpʉ pe —pʉrata pun, tenariyas iteseꞌ
o 6:8 Etis —Hades Enkeriꞌsi maimu yau; iyeriꞌsaꞌ kon nono. (Apʉne Isenpoikasaꞌ 1:18 enkɨ.)

*  6:14  Isenpoikasaꞌ  16:20 *  6:15  Aisaya  2:19,  21 *  6:16  Oseya  10:8; Ʉruꞌ  23:30 
* 6:17 Isowerʉ 2:11; Maraꞌkai 3:2 

Aꞌsiꞌsaꞌ Ton

6  Mɨrɨ aꞌtai, karimeru mʉre uya 7 pan tonpa wapiyaroꞌ aꞌsiꞌsaꞌ aꞌkoka eneꞌpʉ uya. 
Mɨrɨ aꞌtai, tikin nɨ asakɨrɨꞌnan kon ene amʉꞌ tonpa usaurokʉ etaꞌpʉ uya korʉme 

kasa, “Ɨsiꞌkɨ!” tawon. 2  Uyenu tʉrʉꞌpʉ uya, aimuꞌnan kaware eneꞌpʉ uya urau. Ipo 
teꞌsen uya urapa aꞌsisaꞌ esiꞌpʉ, aroꞌ, kʉron tatoꞌ ke toꞌ uya irepaꞌpʉ, mɨrɨpan utɨꞌpʉ 
iwapiyaꞌkanin yeꞌ pe, iwapiyaꞌkaiꞌ. *

3  Karimeru mʉre uya isakon pe teꞌsen aꞌsiꞌsaꞌ aꞌkokasaꞌ aꞌtai, ene isakon uya, 
“Ɨsiꞌkɨ!” ta etaꞌpʉ uya. 4 Tʉron nɨ kaware epaꞌkaꞌpʉ, isuweyu. Ipo teꞌsen kupʉꞌpʉ toꞌ 
uya panaꞌ pe iyeꞌtoꞌ pe, eꞌwɨn nɨtoꞌ kuꞌtoꞌ pe iya serɨ non po tʉtonpa kon wɨtoꞌ pe 
kaꞌpon amʉꞌ uya mɨrɨpan repaꞌpʉ toꞌ uya eke supara ke. *

5  Karimeru mʉre uya itosorʉwano pe teꞌsen aꞌsiꞌsaꞌ aꞌkokasaꞌ aꞌtai, ene amʉꞌ 
osorʉwano uya, “Ɨsiꞌkɨ!” ta etaꞌpʉ uya. Mɨrɨ yau, iꞌkʉrʉn kaware esiꞌpʉ. Ipo teꞌsen 
uya eꞌwemapɨꞌnɨtoꞌ ipoi aꞌsisaꞌ esiꞌpʉ tenau. * 6 Mɨrɨ aꞌtai, main waraino etaꞌpʉ uya 
kamoro asakɨrɨꞌnan kon ene amʉꞌ koroꞌtau, “Aiko iten yai pʉrowa, m tikin nan wʉi 
yau eꞌtʉrawasoman nɨsaꞌ epeꞌpʉ pe, n mɨrɨ awonsiꞌkɨ osorʉwau iten yai aꞌnaiꞌ, pari 
tatoꞌ eꞌpasaꞌ tikin nan wʉi yau eꞌtʉrawasoman nɨsaꞌ epeꞌpʉ pe. Eꞌtane karapa, areꞌ 
mɨrɨ awonsiꞌkɨ waain kʉꞌmaꞌtanʉkʉi!” tawon.

7 Karimeru mʉre uya isakɨrɨꞌpano aꞌsiꞌsaꞌ aꞌkokasaꞌ aꞌtai, ene amʉꞌ sakɨrɨꞌpano 
uya, “Ɨsiꞌkɨ!” ta etaꞌpʉ uya. 8  Mɨrɨ yau, enkɨꞌsɨimuꞌnan kaware eneꞌpʉ uya urau. Ipo 
teꞌsen eseꞌ esiꞌpʉ Eriꞌnɨtoꞌ, mɨrɨ awonsiꞌkɨ ekotaꞌman nɨtoꞌ, Etis o iteseꞌ esiꞌpʉ iteꞌmaꞌpʉ 
winɨ, aꞌko pe. 1/4 pe non esaꞌ pe toꞌ eꞌtoꞌ pe, toꞌ kupʉꞌpʉ toꞌ uya tʉwɨsen pe toꞌ 
eꞌtoꞌ pe supara ke, iwankan ke, paran ke, mɨrɨ awonsiꞌkɨ annin nan ene amʉꞌ ke. *

9 Karimeru mʉre uya 5 pe ikuꞌnin aꞌsiꞌsaꞌ aꞌkokasaꞌ aꞌtai, useꞌman nɨtoꞌ apon oꞌno 
kaꞌpon amʉꞌ aꞌkwarʉ eneꞌpʉ uya, iwɨpɨꞌsaꞌ kon Papa Maimu ekama toꞌ uya pɨkɨrɨ mɨrɨ 
awonsiꞌkɨ Papa nʉkupʉꞌpʉ tʉpɨꞌnokon ekama pɨꞌ toꞌ eꞌsaꞌ pɨꞌ. 10 Toꞌ ukɨꞌpɨꞌnʉnpɨtʉꞌpʉ 
eke pe, “Meruntɨ Itepuru, wakʉ ɨmɨrɨ, mɨrɨ awonsiꞌkɨ iꞌnapairon! Ɨꞌrɨ aꞌtai non pon 
kon kaꞌpon amʉꞌ eseru aimenka auya mɨrɨ awonsiꞌkɨ toꞌ kotaꞌmatoꞌ auya ina mʉnʉ 
wenai?” 11 Toꞌ kaisa rɨ aimuꞌnan pon ke toꞌ repapɨtʉꞌpʉ, mɨrɨpan kon auroꞌkaꞌpʉ 
mara rɨ toꞌ enkuruntoꞌ pe tʉtonpa kon ipoitorʉ ton mɨrɨ awonsiꞌkɨ tʉtonpa kon toꞌ 
esiꞌpʉ kasa iwɨton kon tuꞌkanoro eꞌseporo pona rɨ. *

12  Mɨrɨ aꞌtai, karimeru mʉre uya 6 pe ikuꞌnin aꞌsiꞌsaꞌ aꞌkoka eneꞌpʉ uya. Mɨrɨ 
yau ɨsɨ pe tʉrʉꞌpʉnʉ esiꞌpʉ. Wʉi enu enaꞌpʉ iꞌkʉrʉn pe, isaꞌkaꞌsi atʉ kapirita iꞌpoꞌ 
ke ikonekasaꞌ kasa, mɨrɨ awonsiꞌkɨ tanporo kapʉi enaꞌpʉ isuweyu pe mʉn kasa, * 
13 sirikɨ amʉꞌ utaꞌpokʉꞌpʉ kaꞌ poi non pona, iyakʉꞌpʉsaꞌ pen kiyari, piꞌ eperu aꞌpokʉ 
aꞌsetun uya kasa. 14 Kaꞌ pʉra iyenaꞌpʉ kareta amon eꞌmepɨtʉ aꞌtaino kasa, tanporo 
wʉꞌ amʉꞌ mɨrɨ awonsiꞌkɨ opaꞌwʉ ton utamapɨtʉꞌpʉ tʉpataꞌseꞌ yawonsiꞌkɨꞌne. *  *

15 Mɨrɨ aꞌtai si kin amʉꞌ non pon kon, itepuru amʉꞌ, soisa epuru amʉꞌ, ipʉrataaikenaꞌ 
ton, mɨrɨ awonsiꞌkɨ eke ton, mɨrɨ awonsiꞌkɨ tanporon kon nɨ poitorʉ ton mɨrɨ 
awonsiꞌkɨ ɨnʉꞌ enawon kon pen nɨ eꞌsoꞌnanpɨtʉꞌpʉ tɨꞌ euta naꞌneꞌ mɨrɨ awonsiꞌkɨ 
wʉꞌ po teꞌsan tɨꞌ oꞌkoiꞌne. * 16 Toꞌ ukɨꞌpɨꞌnʉnpɨtʉꞌpʉ wʉꞌ mɨrɨ awonsiꞌkɨ tɨꞌ amʉꞌ pɨꞌ, 
“Ina pona ataꞌmoꞌkaꞌ, ina onankɨ kʉrɨ rɨ aponoꞌ po iyereutasaꞌ naꞌneꞌ enu piyapai 
mɨrɨ awonsiꞌkɨ karimeru mʉre uya kotaꞌman nɨtoꞌ piyapai! * 17 Apʉne pʉra eke toꞌ 
uya kotaꞌman nɨtoꞌ weyu si serɨ yau man. Ɨnʉꞌ uya ken si aꞌkʉreꞌtɨ?” * taꞌpʉ toꞌ uya.

144,000 Kaisaron Kon Esuwerʉ Koꞌ Amʉꞌ

7  Serɨ tʉpo, asakɨrɨꞌnan kon inserʉ amʉꞌ eneꞌpʉ uya. Toꞌ eꞌmʉꞌsaꞌkapɨꞌsaꞌ asakɨrɨꞌnan 
non ekun airɨꞌne, asakɨrɨꞌnan aꞌsetun amʉꞌ aꞌsiꞌpɨꞌsaꞌ toꞌ uya esiꞌpʉ, non, parau 

mɨrɨ awonsiꞌkɨ yʉi posiꞌma iya namaiꞌ. * 2  Mɨrɨ aꞌtai, tʉron nɨ inserʉ uyepʉ eneꞌpʉ 
uya wʉi enu uyeꞌtoꞌ winɨpai, Papa nurɨnan uya aꞌsiꞌpɨꞌnɨtoꞌ ike esaꞌ pe, mɨrɨpan 
ukɨꞌpɨꞌnʉnpɨtʉꞌpʉ eke pe asakɨrɨꞌnan kon inserʉ amʉꞌ pana yaꞌ Papa nʉrepaꞌsan toꞌ 
panaꞌpano ke non mɨrɨ awonsiꞌkɨ parau kotaꞌmatoꞌ pe toꞌ uya. 3  Inserʉ uya taꞌpʉ, 

“Non, parau, mɨrɨ awonsiꞌkɨ yʉi kʉꞌmaꞌtanʉꞌtʉu Papa, iteseꞌ pɨꞌ ina eꞌtoꞌ poitorʉ ton 
maꞌkʉiꞌtɨpɨtʉ toꞌ peeꞌpɨ pɨꞌne aꞌsiꞌpɨꞌtoꞌ ike ke ina uya pʉꞌkʉ pona rɨ.” * 4 Kamoro 
Papa uya aꞌsiꞌpɨꞌnɨtoꞌ ike ke imaꞌkʉʉiꞌtɨpɨꞌsaꞌ kon toꞌ peeꞌpɨ pɨꞌ tuꞌkanoro ekamaꞌpʉ 
toꞌ uya upɨꞌ. Toꞌ esiꞌpʉ 144,000 kaisa rɨ Esuwerʉ pon kon. 5 12,000 kaisa rɨ aꞌsiꞌsaꞌ 
kon esiꞌpʉ Isuta koꞌ amʉꞌ, 12,000 kaisa rɨ Rupen koꞌ amʉꞌ, 12,000 kaisa rɨ Kiyatʉ 
koꞌ amʉꞌ, 6 12,000 kaisa rɨ Aisarʉ koꞌ amʉꞌ, 12,000 kaisa rɨ Naꞌtari koꞌ amʉꞌ, 12,000 
kaisa rɨ Manaꞌsa koꞌ amʉꞌ, 7 12,000 kaisa rɨ Simiyan koꞌ amʉꞌ, 12,000 kaisa rɨ Ripai 
koꞌ amʉꞌ, 12,000 kaisa rɨ Eꞌsaꞌkarʉ koꞌ amʉꞌ, 8  12,000 kaisa rɨ Sepuran koꞌ amʉꞌ, 
12,000 kaisa rɨ Isoseꞌ koꞌ amʉꞌ, mɨrɨ awonsiꞌkɨ 12,000 kaisa rɨ Pensiman koꞌ amʉꞌ.

Anpisin Ton Kaꞌpon Amʉꞌ Aimuꞌnan Toꞌ Pon Ton
9 Serɨ eꞌmaꞌpʉ pe, anpisin, anpisin pe kuru rɨ kaꞌpon amʉꞌ amʉrasaꞌ eneꞌpʉ uya 

urau, ɨnʉꞌ uya tanporo toꞌ iꞌtu poken pʉra rɨ. Toꞌ esiꞌpʉ tʉponaron kon kaꞌpon 
amʉꞌ peꞌne rɨ tʉron kon koꞌ pe rɨ, tʉpataron kon winɨpaino pe rɨ, mɨrɨ awonsiꞌkɨ 
tʉmaimuron kon peꞌne rɨ toꞌ esiꞌpʉ. Toꞌ eꞌmʉꞌsaꞌkasaꞌ esiꞌpʉ aponoꞌ piyau mɨrɨ 
awonsiꞌkɨ karimeru mʉre piyau. Toꞌ epontɨpɨꞌsaꞌ esiꞌpʉ aimuꞌnan yaꞌ, temiyatʉ kon 
yauꞌne patawa yeꞌ apɨmu ton aꞌsipɨꞌsaꞌ toꞌ uya esiꞌpʉ. * 10 Eke pe toꞌ ukɨꞌpɨꞌnʉnpɨtʉꞌpʉ:

“Epikaꞌtɨn nɨtoꞌ esi Papa, ina eꞌtoꞌ iteseꞌ pɨꞌ winɨpaino,
iyereutasaꞌ naꞌneꞌ aponoꞌ po,
mɨrɨ awonsiꞌkɨ karimeru mʉre winɨpaino,”

tukaiꞌ. 11 Tanporo inserʉ amʉꞌ eꞌmʉꞌsaꞌkaꞌpʉ aponoꞌ woi, itepuru ton mɨrɨ awonsiꞌkɨ 
asakɨrɨꞌnan kon ene amʉꞌ woi. Toꞌ utaꞌmoꞌkapɨtʉꞌpʉ temʉꞌ kon po aponoꞌ piyau, 
mɨrɨpan kon uya Papa apurɨpɨtʉꞌpʉ:
 12 “Amen!

Apurɨpɨꞌtoꞌ mɨrɨ awonsiꞌkɨ eke pe ikuꞌtoꞌ,
ipuꞌketʉ, tenki tatoꞌ, inamatoꞌ,
imeruntɨrʉ, ipanaꞌpano
nesii Papa iwanoꞌ pe tɨwɨrɨ rɨ.
Amen!”

taꞌpʉ toꞌ uya.
13 Mɨrɨ yau, tikin nan itepuru ton tonpa uya uyekamaꞌpoꞌpʉ, “Ɨnʉꞌ yan pʉsamoro 

aimuꞌnan yaꞌ toꞌ epontɨpɨꞌsaꞌ naꞌneꞌ nan? Nai yawon kon uyeꞌsaꞌ?” taꞌpʉ iya.
14 “Mooi, miꞌtuyaiꞌ,” taꞌpʉ uya ipɨꞌ.
“Pʉsamoro kamoro ekotaꞌman nɨtoꞌ yai iyepaꞌkasaꞌ kon, tʉpon kon korʉkasaꞌ toꞌ 

uya aimuꞌneꞌne karimeru mʉre mʉnʉ ke. * 15 Mɨrɨ pe iyesi pɨꞌ,
“Papa apon piyau toꞌ esi mɨrɨ,

toꞌ esi iꞌse iyeꞌtoꞌ kupʉ pɨꞌ wʉi nai mɨrɨ awonsiꞌkɨ ewarupɨ nau, ipɨꞌ ɨpʉreman 
nɨtoꞌ, useꞌman nɨtoꞌ iwʉꞌ tau;

kʉrɨ rɨ aponoꞌ po iyereutasaꞌ naꞌneꞌ ukoꞌmantoꞌ oton toꞌ pokon pe.
 16 Serɨ tʉpo, iwan pe mɨrɨ awonsiꞌkɨ tunaꞌkiriꞌ ke toꞌ enatoꞌ oton pen,

wʉi enu mɨrɨ pe pʉra aꞌneꞌ pe teꞌsen uya toꞌ kotaꞌmatoꞌ oton pen, *

uꞌmatʉ pʉꞌkʉ pona.

 17 apʉne pʉra karimeru mʉre aponoꞌ aporoꞌ po naꞌneꞌ eꞌtoꞌ oton toꞌ esaꞌ pe,
toꞌ atoꞌ iya oton toꞌpanʉꞌnin non yai tepaꞌkasen tuna kaꞌ.

Mɨrɨ awonsiꞌkɨ Papa uya toꞌ enu paru aꞌmunakatoꞌ oton,” *
taꞌpʉ iya.

7 Pe Ikuꞌnin Aꞌsiꞌsaꞌ

8  Karimeru mʉre uya 7 pe ikuꞌnin aꞌsiꞌsaꞌ aꞌkokasaꞌ aꞌtai, eꞌpana Epʉn eꞌpakaꞌsaꞌ 
esiꞌpʉ aꞌsaꞌmʉyai kʉraꞌ emiya eraꞌtɨtoꞌ airɨ rɨ. 2  Mɨrɨ tʉpo 7 kaisarɨ inserʉ amʉꞌ 

eꞌmʉꞌsaꞌkasaꞌ eneꞌpʉ uya Papa rau, mɨrɨpan kon repaꞌpʉ 7 kaisarɨ tʉronpiꞌ ke.
3  Tʉron nɨ inserʉ, korʉ pun konekasaꞌ aꞌpoꞌnan yen esaꞌ uyeeꞌpʉ, mɨrɨpan 

eꞌmʉꞌsaꞌkaꞌpʉ useꞌman nɨtoꞌ apon piyau. Eke pe aꞌpoꞌnan ke irepaꞌpʉ tanporon Papa 
munkɨ amʉꞌ ɨpʉrema piriꞌnin pe iyeꞌtoꞌ pe, mɨrɨpan poꞌtɨtoꞌ pe korʉ pun konekasaꞌ 
useꞌman nɨtoꞌ apon po aponoꞌ piyau teꞌsen. * 4 Aꞌpoꞌnan epoꞌtɨ kɨrɨsin enukuꞌpʉ, Papa 
munkɨ amʉꞌ ɨpʉrema pokon pe, Papa rakʉiꞌ, inserʉ emiya apai. 5 Mɨrɨ tʉpo inserʉ 
uya aꞌpoꞌnan yen anʉmʉꞌpʉ mɨrɨpan uya apoꞌ useꞌman nɨtoꞌ apon pon emaikaꞌpʉ 
iyaꞌ, mɨrɨpan enoꞌmaꞌpʉ iya non pona. Korʉme eꞌtoiꞌpɨtʉ esiꞌpʉ, taꞌmerunsen esiꞌpʉ, 
kamiriꞌ eꞌweuweumaꞌpʉ, mɨrɨ awonsiꞌkɨ tʉrʉꞌpʉnʉ esiꞌpʉ. *

Tʉronpiꞌ Amʉꞌ
6  Kamoro si 7 pan kon inserʉ amʉꞌ 7 kaisaron tʉronpiꞌ esanon eꞌkamaꞌpʉ 

iturunpatoꞌ pe tʉuyaꞌnokon. *
7 Wapiyaroꞌ inserʉ uya tʉwaai turunpaꞌpʉ. Mɨrɨ aꞌtai tuna tɨꞌmooi ton mɨrɨ 

awonsiꞌkɨ apoꞌ eꞌsumasaꞌ mʉn pokon pe utaꞌpokʉꞌpʉ non pona. Mɨrɨ yau ipʉꞌkʉ 
pe rɨ, 1/3 eꞌtoꞌ airɨ non epoꞌtɨꞌpʉ mɨrɨ awonsiꞌkɨ ipʉꞌkʉ pe rɨ, 1/3 eꞌtoꞌ airɨ rɨ yuꞌ 
epoꞌtɨꞌpʉ tanporo rɨ isenan nɨ wanaꞌ epoꞌtɨꞌpʉ. *

8  Itisakon nʉꞌpʉ uya tʉwaai turunpaꞌpʉ. Mɨrɨ aꞌtai, eke wʉꞌ waraino epoꞌtɨ apoꞌ 
ke enoꞌmaꞌpʉ toꞌ uya parau kaꞌ. Ipʉꞌkʉ pe rɨ, 1/3 eꞌtoꞌ airɨ parau enaꞌpʉ mʉn pe. 
9 Mɨrɨ aꞌtai, itonpa pe rɨ, 1/3 eꞌtoꞌ airɨ rɨ parau kau teꞌsan eriꞌpɨtʉꞌpʉ, mɨrɨ awonsiꞌkɨ 
itonpa pe rɨ, 1/3 eꞌtoꞌ airɨ rɨ kanau epotorʉꞌpʉ ton umaꞌtaꞌpʉ.

10 Itosorʉwano rʉꞌpʉ uya tʉwaai turunpaꞌpʉ. Mɨrɨ aꞌtai, eke sirikɨ epoꞌtɨsaꞌ taꞌsʉraiꞌ 
kasa utaꞌmoꞌkaꞌpʉ kaꞌ ponsiꞌkɨ tuna tʉuꞌtɨsen ton tonpa kaꞌ, 1/3 eꞌtoꞌ airɨ mɨrɨ 
awonsiꞌkɨ non yai tepaꞌkasen tuna ton kaꞌne. * 11 Sirikɨ eseꞌ esi Iꞌneꞌ. p Tuna tonpa, 
1/3 eꞌtoꞌ airɨ enaꞌpʉ iꞌneꞌ pe. Mɨrɨ tensise tuꞌkan kon kaꞌpon amʉꞌ eriꞌpɨtʉꞌpʉ, apʉne 
pʉra iꞌneꞌ pe tuna enasaꞌ ke. *

12  Mɨrɨ tʉpo toꞌ asakɨrɨꞌpano uya tʉwaai turunpaꞌpʉ. Mɨrɨ aꞌtai, 1/3 eꞌtoꞌ airɨ wʉi 
enu pʉꞌkʉ, 1/3 eꞌtoꞌ airɨ kapʉi pʉꞌkʉ mɨrɨ awonsiꞌkɨ 1/3 eꞌtoꞌ airɨ sirikɨ amʉꞌ tonpa 
ton eꞌwɨnɨꞌpʉ, 1/3 eꞌtoꞌ airɨ rɨ aꞌkwa pe iyeꞌtoꞌ pʉra toꞌ esiꞌpʉ, mɨrɨ awonsiꞌkɨ 1/3 
eꞌtoꞌ airɨ wʉi naino pʉꞌkʉ esiꞌpʉ iweyu pʉra, 1/3 eꞌtoꞌ airɨ kanan ewarupɨ pʉꞌkʉ. *

13 Uyenu tʉrʉꞌpʉ uya, mɨrɨ yau imisimɨ arinta kaꞌtau maimu etaꞌpʉ uya, eke pe, “Ɨsɨꞌ 
kusa! Ɨsɨꞌ kusa! Ɨsɨ pe iyesi kamoro moro non po naꞌneꞌ nan pona, tʉronpiꞌ uturumʉ 
useta aꞌtai osorʉwawon kon inserʉ amʉꞌ neꞌkamayaiꞌneꞌ iturunpa pɨꞌ!” tawon.

5 Pe Inserʉ Amʉꞌ Kuꞌnin

9  Mɨrɨ aꞌtai, 5 pe toꞌ kuꞌnin inserʉ uya tʉronpiꞌ turunpaꞌpʉ. Sirikɨ kaꞌ poi itaꞌmoꞌkasaꞌ 
rʉꞌpʉ non pona eneꞌpʉ uya; irepaꞌpʉ iyaꞌmu pʉn iteuta q aꞌkokatoꞌ ike ki ke. 2 Iteuta 

aꞌkoka iya aꞌtai, ikɨrɨsin epaꞌkaꞌpʉ iyapai, eke apoꞌ epoꞌtɨtoꞌ en yapai ikɨrɨsin epaꞌka 
kasa, wʉi enu mɨrɨ awonsiꞌkɨ kaꞌ enaꞌpʉ ewarupɨ pe iteuta kɨrɨsin ke. * 3 Kairau amʉꞌ 
uꞌtɨꞌpʉ ikɨrɨsin koroꞌtau non pona, mɨrɨpan kon upanaꞌpantaꞌpʉ mɨnɨꞌ amʉꞌ panaꞌpano 
kasa. * 4 Toꞌ auroꞌkaꞌpʉ toꞌ uya non pon wanaꞌ mɨrɨ pe pʉra tiꞌtuiꞌ pʉra rɨ yʉi mukuꞌpɨ, 
mɨrɨ pe pʉra yʉi maꞌtanʉkʉ toꞌ uya namaiꞌ, eꞌtane kaꞌpon amʉꞌ rɨken, Papa maꞌkʉʉi 
aꞌsiꞌsaꞌ pʉra naꞌneꞌ nan toꞌ peeꞌpɨ pɨꞌ. * 5 Kairau amʉꞌ uya kaꞌpon amʉꞌ eriꞌnʉꞌkapɨtʉ 
namaiꞌ toꞌ eꞌkupʉꞌpʉ eꞌtane toꞌ kotaꞌmatoꞌ pe rɨken 5 kaisa rɨ kapʉi pʉꞌkʉ pona rɨ. 
Mɨrɨ si eꞌneꞌ eꞌtoꞌ pe mɨnɨꞌ uya kaꞌpon siꞌposaꞌ aꞌtaino kasa. 6 Mɨrɨ 5 kaisaron kapʉi 
koroꞌtau umaꞌtan nɨtoꞌ warinpatoꞌ oton kaꞌpon amʉꞌ uya, eꞌtane toꞌ uya epotoꞌ oton 
pen; eriꞌpai toꞌ eꞌtane, umaꞌtan nɨtoꞌ utɨpɨꞌtoꞌ oton toꞌ piyapai. *

7 Kairau amʉꞌ useneꞌpʉ kaware amʉꞌ eꞌkamasaꞌ teꞌwɨtoꞌ kon pe aꞌtaino kasa, 
toꞌ iꞌpai poꞌne korʉ pun konekasaꞌ waraino aroꞌ, kʉron tatoꞌ amʉꞌ esiꞌpʉ, mɨrɨ 
awonsiꞌkɨ toꞌ emʉꞌ useneꞌpʉ kaꞌpon amʉꞌ emʉꞌ kasa. * 8  Toꞌ iꞌpai iꞌpoꞌ esiꞌpʉ uriꞌsan 
amʉꞌ inseꞌ kasa, toꞌ yɨ esiꞌpʉ rayan yɨ kasa. * 9 Toꞌ pʉropo nɨpon useneꞌpʉ waꞌka pun 
kasa, mɨrɨ awonsiꞌkɨ toꞌ apiri usetaꞌpʉ kaware amʉꞌ uya tararan piꞌsikʉ aꞌmerumʉ 
ɨsewaꞌnomaseꞌna toꞌ utɨ aꞌtaino kasa. * 10 Taukʉ keꞌne toꞌ esiꞌpʉ, siꞌpon nɨtoꞌ ike 
ipɨꞌne mɨnɨꞌ kasa. Toꞌ aukʉ yau toꞌ panaꞌpano esiꞌpʉ kaꞌpon amʉꞌ kotaꞌmatoꞌ toꞌ 
uya ike 5 kaisa rɨ kapʉi yau. 11 Tepuru kon pe kin pe, iyaꞌmu pʉn iteuta inserʉʉi 
kuꞌsaꞌ toꞌ uya esiꞌpʉ. Iteseꞌ Ipuru amʉꞌ maimu yau “Apatan,” mɨrɨ awonsiꞌkɨ Kiriꞌ 
amʉꞌ maimu yau “Aꞌporiyon”. r

12  Tikin nɨ ɨsɨ, nariꞌ kuru utɨkaꞌsaꞌ mɨrɨ; mɨrɨ eꞌmaꞌpʉ pe asaꞌrɨ ɨsɨ, nariꞌ ton kuru 
tʉuyeꞌton eꞌkuꞌsaꞌ.

13  Mɨrɨ tʉpo, 6 pe toꞌ kuꞌnin inserʉ uya tʉronpiꞌ turunpaꞌpʉ. Main etaꞌpʉ uya 
korʉ pun konekasaꞌ useꞌman nɨtoꞌ apon ekun retʉ poi Papa piyau teꞌsen winɨpai. * 
14 Main uya taꞌpʉ tʉronpiꞌ turunpanin nʉꞌpʉ inserʉ pɨꞌ, “Kamoro asakɨrɨꞌnan kon 
inserʉ amʉꞌ arankapɨꞌkɨ eke tuna tʉuꞌtɨsen Yuꞌpʉretes iteseꞌ piyau auronpɨꞌsaꞌ kon.” 
15 Asakɨrɨꞌnan kon inserʉ amʉꞌ eukapɨtʉꞌpʉ iya, toꞌ eꞌkamasaꞌ esiꞌpʉ serɨ aꞌtaino 
pe, serɨ wʉi aꞌtai, serɨ kapʉi pɨꞌ, mɨrɨ awonsiꞌkɨ serɨ wʉipiya pɨꞌ, itonpa pe rɨ, 1/3 
eꞌtoꞌ airɨ kaꞌpon amʉꞌ tʉꞌkatoꞌ pe toꞌ uya. 16 Kaware pon kon soisa amʉꞌ tuꞌkanoro 
etaꞌpʉ uya, 200 meriyan kaisa rɨ toꞌ esiꞌpʉ.

17 Kaware amʉꞌ mɨrɨ awonsiꞌkɨ toꞌ pon kon eneꞌpʉ uya, toꞌ pʉropo nɨpon esiꞌpʉ 
isuweyu pe apoꞌ kasa, mɨrɨ awonsiꞌkɨ tʉtarire, mɨrɨ awonsiꞌkɨ karaꞌkwaꞌ pe, sorʉꞌpa 
tatoꞌ kasa. Kaware amʉꞌ iꞌpai esiꞌpʉ rayan amʉꞌ iꞌpai kasa, toꞌ mʉta yai apoꞌ, ikɨrɨsin 
mɨrɨ awonsiꞌkɨ sorʉꞌpa epaꞌkaꞌpʉ. 18  Itonpa pe rɨ, 1/3 eꞌtoꞌ airɨ kaꞌpon amʉꞌ wɨnɨꞌpʉ 
mɨrɨ osorʉwawon paran; apoꞌ, ikɨrɨsin mɨrɨ awonsiꞌkɨ sorʉꞌpa kaware amʉꞌ mʉta yai 
tepaꞌkasen uya. 19 Kaware amʉꞌ panaꞌpano esiꞌpʉ toꞌ mʉta yau mɨrɨ awonsiꞌkɨ toꞌ aukʉ 
yau. Toꞌ aukʉ esiꞌpʉ ɨkʉi kasa tiꞌpai ke, mɨrɨpan kon uya kaꞌpon amʉꞌ iꞌkapɨtʉꞌpʉ.

20  Kaꞌpon amʉꞌ tonpaꞌsan mɨrɨ paran nʉwɨnɨꞌsan pen eraꞌtɨ pʉra iyesiꞌpʉ 
tʉnkonekaꞌpʉ kon piyapai. Makoi amʉꞌ mɨrɨ awonsiꞌkɨ korʉ kaꞌsaꞌ, sirʉpa kaꞌsaꞌ, 
karukuri kaꞌsaꞌ, tɨꞌ kaꞌsaꞌ mɨrɨ awonsiꞌkɨ yʉi konekasaꞌ apurɨtoꞌ tʉuyaꞌnokon 
ereutanʉkʉ toꞌ uya pʉra iyesiꞌpʉ—ennin pen, etanin pen, mɨrɨ awonsiꞌkɨ tʉusasen 
pen. * 21 Mɨrɨ awonsiꞌkɨ teꞌwɨtoꞌ kon, enwokeꞌ pe teꞌtoꞌ kon, tekumatoꞌ kon, mɨrɨ pe 
pʉra amaꞌ pe teꞌtoꞌ kon apai toꞌ eraꞌtɨ pʉra iyesiꞌpʉ.

Inserʉ Mɨrɨ Awonsiꞌkɨ Kareta Amon

10  Mɨrɨ aꞌtai, tʉron nɨ eke inserʉ uꞌtɨ eneꞌpʉ uya Epʉn winɨpai. Iyepontɨsaꞌ 
esiꞌpʉ kapuruꞌ yaꞌ, mɨrɨ awonsiꞌkɨ ɨkɨɨimɨ esiꞌpʉ iꞌpai epoi, itemʉꞌ esiꞌpʉ 

wʉi enu kasa, mɨrɨ awonsiꞌkɨ iꞌsi ton esiꞌpʉ apoꞌ tepoꞌtɨsen esi ipiyaino ton kasa. 
2  Aiko kareta amon aꞌkokasaꞌ esiꞌpʉ itenau. Enwoꞌneꞌ winon tiꞌta nonkasaꞌ iya esiꞌpʉ 
parau po, mɨrɨ awonsiꞌkɨ kamiꞌ winon tiꞌta nonkasaꞌ iya esiꞌpʉ non pona. 3  Mɨrɨ 
yau eke pe ikɨꞌpɨꞌnʉmʉꞌpʉ rayan kasa. Ikɨꞌpɨꞌnʉnsaꞌ aꞌtai, 7 kaisaron kon korʉme 
amʉꞌ usaurokʉꞌpʉ. 4 Toꞌ usaurokʉ aꞌtai, imenuka pɨꞌ eꞌkamaꞌpʉ, eꞌtane main etaꞌpʉ 
uya Epʉn winɨpaino, “Amaꞌ pe serɨ 7 kaisaron kon korʉme amʉꞌ usauroꞌsaꞌ rʉꞌpʉ 
ikuꞌkɨ, kʉꞌmenukai,” tawon.

5 Mɨrɨ aꞌtai, parau po mɨrɨ awonsiꞌkɨ non po iyeꞌmʉꞌsaꞌkasaꞌ uneneꞌpʉ inserʉ 
uya enwoꞌneꞌ winon temiyatʉ ɨnkaꞌpʉ Epʉn winɨkʉiꞌ. 6 Isaurokʉꞌpʉ Papa eseꞌ yau, 
inke rɨ tʉukoꞌmansen, Epʉn konekanin nʉꞌpʉ mɨrɨ awonsiꞌkɨ tanporo iyau teꞌsen, 
non konekanin nʉꞌpʉ mɨrɨ awonsiꞌkɨ tanporo ipo teꞌsen mɨrɨ awonsiꞌkɨ parau mɨrɨ 
awonsiꞌkɨ tanporo ikau teꞌsan, “Iyenkuruntoꞌ pʉra man!” taꞌpʉ inserʉ uya. 7 Eꞌtane 
7 pe teꞌsen inserʉ uya tʉronpiꞌ turunpa aꞌtai, Papa uya amaꞌ pe teꞌkuꞌtoꞌ kuꞌtoꞌ oton, 
tʉpoitorʉ ton, puꞌkenaꞌ amʉꞌ pɨꞌ ekamaꞌpʉ tʉuya kasa rɨ. *

8  Main, unetaꞌpʉ Epʉn winɨpai uya kanan uyauroꞌkakaaꞌpʉ, “Enta mɨrɨ kareta 
amon imoꞌka ta inserʉ enapai kʉrɨ rɨ parau mɨrɨ awonsiꞌkɨ non po iyeꞌmʉꞌsaꞌkasaꞌ 
naꞌneꞌ,” tawon.

9 Inserʉ piyaꞌ utɨꞌpʉ, mɨrɨpan ekamaꞌpoꞌpʉ uya aiko kareta amon tʉtoꞌ pe iya 
uyenaꞌ, “Uyenapai imoꞌkaꞌ,” taꞌpʉ iya upɨꞌ. “Ɨꞌkɨ! Kataꞌ pe iyena mɨrɨ ɨyewan yau, 
eꞌtane aꞌseꞌku pe iyesi mɨrɨ anta yau, teusan kasa,” taꞌpʉ iya. 10 Aiko kareta amon 
moꞌkaꞌpʉ uya inserʉ enapai, mɨrɨpan ɨkuꞌpʉ uya. Aꞌseꞌku pe iyeꞌsonpaꞌpʉ unta yau, 
teusan kasa, eꞌtane enkoꞌma uya tʉpo, kataꞌ pe uyewan yau iyenaꞌpʉ. * 11 Mɨrɨ aꞌtai, 
upɨꞌ taꞌpʉ, “Papa Maimu ekamakaꞌkɨ kanan tuꞌkan kon kaꞌpon amʉꞌ tʉponaron 
kon pɨꞌ, tʉpataron kon pɨꞌ, tʉmaimuron kon pɨꞌ mɨrɨ awonsiꞌkɨ kin amʉꞌ pɨꞌ,” tukaiꞌ.

Asaꞌron Kon Ekamanin Nan

11  Iꞌtutoꞌ yʉi ke urepaꞌpʉ. Mɨrɨ yau, main etaꞌpʉ uya, “Enta Papa enaꞌ 
useꞌman nɨtoꞌ iwʉꞌ mɨrɨ awonsiꞌkɨ useꞌman nɨtoꞌ apon, mɨrɨ awonsiꞌkɨ itau 

tʉwɨpʉremasan tuꞌkanoro miꞌtuiꞌ,” tawon. * 2  “Ipʉrorooi rɨken kʉsiꞌtui, apʉne pʉra 
Esuwerʉ amʉꞌ pen enaꞌ iyeꞌtʉsaꞌ mɨrɨ, mɨrɨpan kon uya Wakʉ Pata s wasaꞌpɨꞌtoꞌ 
oton 42 kaisa rɨ kapʉi yau. * 3  Asaꞌron kon uyekamanin nan ennoꞌtoꞌ uya oton pon 
isaꞌkaꞌsi yaꞌ toꞌ epontɨpɨꞌsaꞌ, mɨrɨpan kon usauroꞌtoꞌ oton puꞌkenaꞌ amʉꞌ pe 1,260 
kaisa rɨ wʉi.” 4 Asaꞌron kon uyekamanin nan esi mɨrɨ asaꞌron areꞌ eꞌ mɨrɨ awonsiꞌkɨ 
asaꞌron raanꞌpu amʉꞌ, Itepuru, non esaꞌ piyau teꞌsan. * 5 Ɨnʉꞌ rɨ esi toꞌ maꞌtanʉkʉ 
iꞌse aꞌtai, apoꞌ epaꞌka mɨrɨ toꞌ mʉta yai toꞌ eyaton non maꞌtanʉꞌseꞌna. Serɨ kasa 
ɨnʉꞌ rɨ toꞌ anmaꞌtanʉꞌpaino nerikʉi. 6 Toꞌ panaꞌpano eꞌtoꞌ oton kaꞌ aꞌkonin pe tuna 
uyepʉ namaiꞌ Papa Maimu ekama pɨꞌ toꞌ esi koroꞌtau. Toꞌ meruntɨrʉ eꞌtoꞌ oton 
tuna raꞌtɨnin pe mʉn pe, mɨrɨ awonsiꞌkɨ non pona tiꞌtuiꞌ pʉra rɨ paran neꞌtoꞌ oton 
toꞌ uya inke iꞌse teꞌtoꞌ kon awɨrɨ rɨ. *

7 Unkupʉꞌpʉ ekama toꞌ uya uꞌmaꞌsaꞌ aꞌtai, ene, iyaꞌmu pʉn iteuta yapai iyepaꞌkasaꞌ 
uya toꞌ ewaꞌnomatoꞌ oton. Toꞌ entai iyeꞌtoꞌ oton, mɨrɨpan uya toꞌ wɨtoꞌ oton. * 8  Toꞌ 
ekepu nonkasaꞌ eꞌtoꞌ oton eke pata eꞌma tau, kurusuꞌ pona tepuru kon pokapɨtʉꞌpʉ 
yau. Mɨrɨ pata eseꞌ ekamanin pe toꞌ nesakʉꞌpʉ esi Satan mɨrɨ awonsiꞌkɨ Isiꞌ. * 9 Kaꞌpon 
amʉꞌ, tanporo tʉponaron kon, rʉkoꞌ amʉꞌ, tʉmaimuron kon mɨrɨ awonsiꞌkɨ tʉpataron 
kon koroꞌtapaino kon uya toꞌ ekepu enpɨꞌtoꞌ oton osorʉwau wʉi mɨrɨ awonsiꞌkɨ 
pʉreꞌpoꞌsi pʉꞌkʉ pona iyemaꞌsaꞌ yau, toꞌ ekepu uꞌnaꞌtɨ toꞌ uya iꞌse pʉra toꞌ eꞌtoꞌ 

oton. 10 Kaꞌpon amʉꞌ non pon kon eꞌtoꞌ oton poriꞌ pe pʉsamoro asaꞌron kon eriꞌsaꞌ 
pɨꞌ. Toꞌ utaꞌreꞌtɨpɨꞌtoꞌ oton mɨrɨ awonsiꞌkɨ tʉtonpa kon amʉꞌ repapɨꞌtoꞌ oton toꞌ uya, 
apʉne pʉra kamoro asaꞌron kon puꞌkenaꞌ amʉꞌ uya ɨsɨ neꞌsaꞌ pɨꞌ kaꞌpon amʉꞌ pona.

11 Osorʉwau wʉi mɨrɨ awonsiꞌkɨ pʉreꞌpoꞌsi pʉꞌkʉ pona iyesi tʉpo, useꞌnetuꞌkan 
nɨtoꞌ uyeeꞌpʉ Papa winɨpai, mɨrɨpan ewomʉꞌpʉ toꞌ yaꞌ, mɨrɨpan kon eꞌmʉꞌsaꞌkaꞌpʉ. 
Tanporon kon toꞌ ennin nʉꞌsan usiꞌnʉkʉꞌpʉ ipan pe. * 12  Mɨrɨ aꞌtai, asaꞌron kon 
puꞌkenaꞌ amʉꞌ uya main etaꞌpʉ Epʉn winɨpaino, “Ɨsiꞌtɨꞌ serɨ yaꞌ,” tawon. Toꞌ eyaton 
non uya toꞌ enpɨtʉ koroꞌtau, toꞌ enukuꞌpʉ Epʉn pona kapuruꞌ yau. *

13 Mɨrɨ aꞌtai kuru rɨ, ɨsɨ pe tʉrʉꞌpʉnʉ esiꞌpʉ. 1/10 kaisa rɨ eke pata utaꞌmorʉkaꞌpʉ, 
mɨrɨ awonsiꞌkɨ 7,000 kaisa rɨ kaꞌpon amʉꞌ wɨnɨꞌpʉ tʉrʉꞌpʉnʉ uya. Kaꞌpon amʉꞌ 
tonpaꞌsan enariꞌnʉmʉꞌpʉ ipan pe, mɨrɨpan kon uya eke pe Papa, Epʉn pon eꞌtoꞌ 
apurɨpɨtʉꞌpʉ. *

14 Itisakon ɨsɨ, nariꞌ kuru utɨkaꞌsaꞌ eꞌtane; enkɨ, itosorʉwano rʉꞌpʉ ɨsɨ, nariꞌ kuru 
uyeꞌnɨ pɨꞌ man serɨ pe rɨ marɨ.

7 Pe Ikuꞌnin Tʉronpiꞌ
15 7 pe inserʉ amʉꞌ kuꞌnin uya wai, tʉronpiꞌ turunpaꞌpʉ. Mɨrɨ yau, eke pe main 

usetaꞌpʉ Epʉn po:
“Serɨ non esaꞌ pe Itepuru mɨrɨ awonsiꞌkɨ Kʉrai esi weyu eꞌseposaꞌ man,

mɨrɨpan ukoꞌmantoꞌ oton itesaꞌ pe inke rɨ, inke rɨ,”
tawon. * 16  Mɨrɨ aꞌtai 24 kaisaron kon itepuru ton tapon kon po iyereutasaꞌ kon 
Papa piyau utaꞌmoꞌkaꞌpʉ temʉꞌ kon po, mɨrɨpan kon uya Papa apurɨpɨtʉꞌpʉ. 17 Se 
kasa taꞌpʉ toꞌ uya:

“Itepuru Papa Meruntɨ pe kuru teꞌsen yeꞌ, moro naꞌneꞌ, moro iyeꞌsaꞌ rʉꞌpʉ;
tenki ta pɨꞌ ina man

apanaꞌpano apurɨsaꞌ auya pɨꞌ,
mɨrɨ awonsiꞌkɨ esaꞌ pe ɨwesi pa ɨyeꞌsaraꞌtɨsaꞌ pɨꞌ.

 18 Tʉpataron kon kaꞌpon amʉꞌ usakorotasaꞌ; kotaꞌman nɨtoꞌ auya weyu eꞌseposaꞌ 
pɨꞌ,

mɨrɨ awonsiꞌkɨ iyeriꞌpɨꞌsaꞌ kon eseru aimenkatoꞌ auya.
Ɨpoitorʉ ton puꞌkenaꞌ ton eꞌmatoꞌ auya weyu eꞌseposaꞌ,
mɨrɨ awonsiꞌkɨ wakʉ ton ɨpoitorʉ ton mɨrɨ awonsiꞌkɨ kamoro ɨyeseꞌ namanin 

nan, eke ton mɨrɨ awonsiꞌkɨ aiko ton,
kamoro non maꞌtanʉꞌnin nʉꞌsan maꞌtanʉꞌtoꞌ auya pe man,” *

taꞌpʉ toꞌ uya.
19 Papa enaꞌ useꞌman nɨtoꞌ iwʉꞌ utaꞌkokaꞌpʉ Epʉn po, mɨrɨ awonsiꞌkɨ ekonekan 

nɨsaꞌ en t useneꞌpʉ mɨrɨ tau. Mɨrɨ yau, kamiriꞌ esiꞌpʉ, taꞌmerunsen esiꞌpʉ, korʉme 
eꞌtoiꞌpɨtʉ esiꞌpʉ, tʉrʉꞌpʉnʉ mɨrɨ awonsiꞌkɨ eke pe tuna tɨꞌmooi ton utaꞌpokʉ esiꞌpʉ. *

Uriꞌsan Mɨrɨ Awonsiꞌkɨ Urupere

12  Eke iꞌtutoꞌ ipɨkɨrɨ usenpoikaꞌpʉ kaꞌ yau: Uriꞌsan epontɨsaꞌ esiꞌpʉ wʉi enu ke, 
kapʉi esiꞌpʉ iꞌta oꞌno, mɨrɨ awonsiꞌkɨ 12 kaisaron kon sirikɨ amʉꞌ aroꞌ, kʉron 

tatoꞌ esiꞌpʉ iꞌpai po. 2  Serɨ pe rɨ iyentu esiꞌpʉ, teꞌtinkasaꞌ pɨꞌ ikɨꞌpɨꞌnʉnpɨtʉꞌpʉ. 3 Tʉron 
nɨ iꞌtutoꞌ ipɨkɨrɨ usenpoikaꞌpʉ kaꞌ yau: Eke kuru, isuweyu urupere esiꞌpʉ 7 kaisaron 
iꞌpai mɨrɨ awonsiꞌkɨ 10 kaisaron iretʉ ton amʉꞌ mɨrɨ awonsiꞌkɨ 7 kaisaron aroꞌ, kʉron 
tatoꞌ esiꞌpʉ iꞌpai poꞌne. * 4 Taukʉ ke 1/3 kaisa rɨ sirikɨ amʉꞌ tonpa moꞌkaꞌpʉ iya kaꞌ 

* 13:1 Taniyerʉ 7:3; 2 Estʉras 11:1; Isenpoikasaꞌ 17:3, 7‑12 

poi, mɨrɨpan kon enoꞌmaꞌpʉ iya non pona. Iyeꞌmʉꞌsaꞌkasaꞌ esiꞌpʉ uriꞌsan tentusen 
rau, imʉre antoꞌ pe tʉuya iyentusaꞌ aꞌtai. * 5 Mɨrɨpan entuꞌpʉ warawoꞌ pe, tanporon 
pata esaꞌ pe teꞌton waꞌka pun itɨɨi pe. Imʉre anʉmʉꞌpʉ, mɨrɨpan arɨꞌpʉ Papa mɨrɨ 
awonsiꞌkɨ iyapon piyaꞌ. * 6 Uriꞌsan ainʉmʉꞌpʉ rɨmonoꞌ taꞌ, Papa nʉkonekaꞌpʉ ipataꞌseꞌ 
pe. Mɨrɨ yau imainanpatoꞌ pe 1,260 kaisa rɨ wʉi pʉꞌkʉ pona rɨ.

7 Usewaꞌnoman esiꞌpʉ Epʉn po. Maikarʉ mɨrɨ awonsiꞌkɨ itinserʉʉi amʉꞌ uya 
urupere ewaꞌnomaꞌpʉ, mɨrɨpan kon ewaꞌnomaꞌpʉ urupere mɨrɨ awonsiꞌkɨ itinserʉʉi 
ton uya. * 8  Eꞌtane panaꞌ pe kuru pʉra rɨ iyesiꞌpʉ, mɨrɨpan kon pata pʉra iyenaꞌpʉ 
Epʉn po. 9 Kʉrɨ rɨ si eke urupere enoꞌmaꞌpʉ—kʉrɨ rɨ si penaroꞌ ɨkʉi, Makoi, mɨrɨ pe 
pʉra Seꞌtan u iteseꞌ, tanporo serɨ non anoꞌmanin. Serɨ non pona enoꞌmaꞌpʉ tanporo 
itinserʉʉi amʉꞌ pokon pe. * 10 Mɨrɨ aꞌtai, eke main etaꞌpʉ uya Epʉn po, se kasa tawon:

“Serɨ si Papa uya pikaꞌtɨn nɨtoꞌ uyeꞌsaꞌ man, Papa uya tʉpanaꞌpano enpoikasaꞌ 
kin pe teꞌtoꞌ.

Panaꞌ pe teꞌtoꞌ enpoikasaꞌ Inanʉmʉꞌpʉ, Kʉrai uya.
Utonpa kon amʉꞌ sapema pɨꞌ teꞌsen,

Papa piyawonsiꞌkɨ toꞌ sapema pɨꞌ wʉi mɨrɨ awonsiꞌkɨ ewarupɨ kaisa rɨ
enoꞌmasaꞌ man Epʉn poi. *

 11 Utonpa kon uya entakasaꞌ
karimeru mʉre mʉnʉ ke
mɨrɨ awonsiꞌkɨ iꞌnapairon toꞌ nekamanʉ ke,

mɨrɨpan kon uya tʉukoꞌmantoꞌ kon tʉrʉꞌpʉ
tʉusiꞌnʉmaiꞌ pʉra tʉumaꞌtatoꞌ kon pe.

 12 Mɨrɨ pe iyesi pɨꞌ, poriꞌ pe eꞌtɨꞌ, Epʉn amʉꞌ
mɨrɨ awonsiꞌkɨ iyau teꞌsan!

Eꞌtane ɨsɨ, nariꞌ yau kuru meꞌatʉiꞌ non mɨrɨ awonsiꞌkɨ parau,
apʉne pʉra Makoi uꞌtɨsaꞌ pɨꞌ ɨpiyaꞌnokon,

mɨrɨpan usakorotasaꞌ,
apʉne pʉra aꞌko pe tʉweyu enasaꞌ iꞌtu tʉuya pɨꞌ,”

tawon.
13  Non pona tenoꞌmasaꞌ iꞌtusaꞌ tʉuya aꞌtai, urupere eꞌsaraꞌtɨꞌpʉ uriꞌsan, warawoꞌ 

pe iyentusaꞌ rʉꞌpʉ eꞌmaꞌpʉka pɨꞌ. 14 Eꞌtane eke imisimɨ apiri ke uriꞌsan repaꞌpʉ 
iyarintatoꞌ pe ipataꞌseꞌ pe ikonekasaꞌ yaꞌ rɨmonoꞌ taꞌ. Mɨrɨ yau ikoꞌmantoꞌ pe osorʉwau 
wʉipiya mɨrɨ awonsiꞌkɨ 6 kaisa rɨ kapʉi pʉꞌkʉ pona, urupere uya eporo poken 
pʉra. * 15 Mɨrɨ aꞌtai, urupere uya tuna enpaꞌkaꞌpʉ tʉnta yapai, eke tuna tʉuꞌtɨsen pe 
uriꞌsan eꞌmaꞌpʉ winɨ, siya rɨ uriꞌsan atoꞌ pe iya. 16 Eꞌtane non uya uriꞌsan pikaꞌtɨꞌpʉ, 
tʉnta kariꞌmaꞌpʉ iya, mɨrɨpan uya tuna tʉuꞌtɨsen, urupere mʉta yapai tepaꞌkasen 
enkoꞌmaꞌpʉ. 17 Urupere usakorotasaꞌ esiꞌpʉ uriꞌsan pɨꞌ, mɨrɨpan utɨꞌpʉ ipayan ton 
pantaꞌmaseꞌna tanporo Papa Maimu apurɨnin nan mɨrɨ awonsiꞌkɨ wakʉ pe teꞌsan 
iꞌnapairon Sises nenpoikaꞌpʉ awɨrɨ. 18  Urupere eꞌmʉꞌsaꞌkasaꞌ esiꞌpʉ v parau eꞌpi po.

Ene Parau Kapaino

13  Mɨrɨ tʉpo, ene usenpo eneꞌpʉ uya parau kapai. 10 kaisa rɨ iretʉ amʉꞌ esiꞌpʉ 
mɨrɨ awonsiꞌkɨ 7 kaisa rɨ iꞌpai amʉꞌ, 10 kaisa rɨ aroꞌ, kʉron tatoꞌ amʉꞌ esiꞌpʉ 

iretʉ poꞌne, mɨrɨ awonsiꞌkɨ Papa sapematoꞌ eseꞌ ton eꞌmenukasaꞌ esiꞌpʉ iꞌpai pɨꞌne. * 
2  Kʉrɨ rɨ ene uneneꞌpʉ esiꞌpʉ kaikusi kasa, iꞌta amʉꞌ esiꞌpʉ ene, perʉ tatoꞌ iꞌta kasaꞌne, 
mɨrɨ awonsiꞌkɨ inta esiꞌpʉ rayan mʉta kasa. Urupere uya ene repaꞌpʉ tʉpanaꞌpano 

ke tapon ke mɨrɨ awonsiꞌkɨ eke pe teꞌtoꞌ ike, ke. * 3 Tikin nɨ ene iꞌpai tonpa kuntɨpɨꞌsaꞌ 
ɨsɨ pe poken iseneꞌpʉ, eꞌtane isepiꞌtɨsaꞌ esiꞌpʉ. Tanporo non usewansiukaꞌpʉ mɨrɨpan 
kon utɨꞌpʉ ene pɨkɨrɨ. 4 Tanporon kon kaꞌpon amʉꞌ uya urupere apurɨpɨtʉꞌpʉ apʉne 
pʉra eke pe teꞌtoꞌ tʉsaꞌ iya pɨꞌ ene enaꞌ. Ene kanan apurɨpɨtʉꞌpʉ toꞌ uya, “Ɨnʉꞌ nai 
ene waraino? Ɨnʉꞌ uya ipantaꞌma?” taiꞌma.

5  Ene repasaꞌ esiꞌpʉ mɨ pe teꞌtoꞌ yau isauroꞌtoꞌ pe, Papa sapema pe rɨ, mɨrɨ 
awonsiꞌkɨ eke pe teꞌtoꞌ yau rɨ iyeꞌtoꞌ pe 42 kaisa rɨ kapʉi yau. 6 Papa sapema pe 
iyeꞌsaraꞌtɨꞌpʉ; iteseꞌ, ipata ikoꞌmantoꞌ yau mɨrɨ awonsiꞌkɨ tanporo rɨ Epʉn po teꞌsan 
pɨꞌ ɨri pe isaurokʉꞌpʉ. * 7 Papa munkɨ amʉꞌ ewaꞌnomatoꞌ pe iya irepasaꞌ esiꞌpʉ toꞌ 
entai iyeꞌtoꞌ pe, mɨrɨ awonsiꞌkɨ eke pe iyeꞌtoꞌ ke irepasaꞌ esiꞌpʉ tanporo rɨ irʉkoꞌ 
amʉꞌ, tʉponaron kon, tʉmaimuron kon, tʉpataron kon epoi iyeꞌtoꞌ pe. * 8  Tanporon 
kon non pon kon uya ene apurɨpɨꞌtoꞌ oton—tanporon kon iteseꞌ pʉra naꞌneꞌ nan 
non eꞌkaaꞌpʉ awonsiꞌkɨ tʉukoꞌmansan eseꞌ apon kareta pɨꞌ, karimeru mʉre, iwɨsaꞌ 
rʉꞌpʉ iwanoꞌ pɨꞌ. w * 9 Kʉrɨ tʉpana ke naꞌneꞌ, tɨwɨ netai.
 10 Kamoro taꞌsisan pe teꞌsan,

aꞌsitoꞌ oton kuru rɨ,
mɨrɨ awonsiꞌkɨ kamoro supara ke tʉwɨsan x

wɨtoꞌ oton kuru rɨ supara ke.
Serɨ esi Papa munkɨ amʉꞌ esi tʉusetaꞌkaiꞌ pʉra imoronkanin nan pe mɨrɨ awonsiꞌkɨ 
iyawɨron kon pe toꞌ esi iꞌse. *

Ene Non Apaino
11 Mɨrɨ tʉpo, tʉron nɨ ene epaꞌka non yapai eneꞌpʉ uya. Asaꞌrɨ iretʉ amʉꞌ esiꞌpʉ 

karimeru mʉre retʉ kasa, eꞌtane isaurokʉꞌpʉ urupere kasa. 12  Mɨrɨpan uya eke 
tʉpanaꞌpano wapiyaroꞌ ene winɨ tʉneporoꞌpʉ apurɨꞌpʉ eke ton kupʉ pɨꞌ. Non mɨrɨ 
awonsiꞌkɨ tanporo iyau teꞌsan apiyoꞌmaꞌpʉ iya wapiyaroꞌ ene ikuntɨpɨꞌsaꞌ usepiꞌtɨsaꞌ 
rʉꞌpʉ apurɨpɨꞌtoꞌ pe toꞌ uya. 13 Pʉse rɨ ene isakon uya eke tʉtʉrawasooi ton kupʉꞌpʉ, 
apoꞌ nuꞌtɨꞌpʉ iya Epʉn winɨpai non pona kaꞌpon amʉꞌ uya entane. 14 Tanporo kaꞌpon 
amʉꞌ non po teꞌsan enkuꞌtɨꞌpʉ iya, apʉne pʉra iꞌtutoꞌ ipɨkɨrɨ tʉkuꞌse wapiyaroꞌ ene 
iwanoꞌ pe. Toꞌ apiyoꞌmaꞌpʉ iya ikuntɨpɨꞌsaꞌ rʉꞌpʉ ene supara ke usepiꞌtɨsaꞌ, mɨrɨpan 
ukoꞌmamʉ namatoꞌ ipɨꞌ pe, ipe ikaꞌtoꞌ pe toꞌ uya. 15 Ene isakon useꞌnetuꞌkatoꞌ pe 
wapiyaroꞌ ene kasa ikaꞌsaꞌ yaꞌ toꞌ uya ikuꞌsaꞌ esiꞌpʉ tʉusauroꞌsen pe iyeꞌtoꞌ pe, mɨrɨ 
awonsiꞌkɨ tapurɨpɨꞌnin nan pen tʉꞌkatoꞌ pe iya. 16 Ene uya tanporon kon kaꞌpon amʉꞌ 
kupʉꞌpʉ—aiko ton, eke ton, imaminkenaꞌ ton, entuꞌmanin nan, poitorʉ ton mɨrɨ 
awonsiꞌkɨ ɨnʉꞌ enawon kon pen—eꞌmaꞌkʉiꞌtɨtoꞌ pe enwoꞌneꞌ winon temiyatʉ kon pɨꞌ, 
mɨrɨ pe pʉra tʉpeeꞌpɨ kon pɨꞌ, 17 ɨnʉꞌ rɨ usenna pen, mɨrɨ pe pʉra kʉrʉpoꞌpo pɨꞌ iyesi 
pen tʉmaꞌkʉʉi ke pʉra kʉrɨ rɨ ene eseꞌ mɨrɨ pe pʉra iteseꞌ nonpaai pʉra iyeꞌtane.

18  Serɨ esi puꞌkenaꞌ pe eꞌnɨ iꞌse. Ɨnʉꞌ esi yau tenu ke, tɨwɨ ene nonpaai iꞌtui, apʉne 
pʉra kaꞌpon nonpaai pe iyesi. Inonpaai esi 666.

Iyepikaꞌtɨsaꞌ Kon Eremu

14  Mɨrɨ aꞌtai, karimeru mʉre eꞌmʉꞌsaꞌkasaꞌ eneꞌpʉ uya urau Sayan Wʉpʉ po. 
144,000 kaisaron kon kaꞌpon amʉꞌ esiꞌpʉ ipiyau, iteseꞌ mɨrɨ awonsiꞌkɨ ikʉipʉnʉ 

eseꞌ menukanin nʉꞌsan tʉpeeꞌpɨ kon pɨꞌ. * 2  Mɨrɨ awonsiꞌkɨ main etaꞌpʉ uya Epʉn 
winɨpai. Eke tuna ena kasa isetaꞌpʉ mɨrɨ awonsiꞌkɨ eke pe korʉme eꞌtʉrʉnpɨtʉ kasa. 

Main unetaꞌpʉ usetaꞌpʉ wai turunpanin nan uya tʉwaai kon, aꞌpu turunpa kasa. * 
3 Kamoro 144,000 kaisaron kon eꞌmʉꞌsaꞌkasaꞌ esiꞌpʉ aponoꞌ, asakɨrɨꞌnan kon ene amʉꞌ 
mɨrɨ awonsiꞌkɨ itepuru amʉꞌ rau, toꞌ userenkaꞌpʉ emennaꞌ eren ɨnʉꞌ niꞌtunʉ pen nɨ 
pɨꞌ, kamoro rɨken nɨ non poi iyepikaꞌtɨsaꞌ kon usenupatoꞌ ipɨꞌ. 4 Kamoro kaꞌpon amʉꞌ 
esi uriꞌsamiꞌsi aꞌkɨrɨ iyekumasaꞌ kon pen nɨ. Aꞌpɨꞌ pʉra toꞌ esi. Karimeru mʉre pɨkɨrɨ 
toꞌ eꞌsaꞌ mɨ airɨ rɨ itɨ aꞌtai. Ennasaꞌ kon tʉron kon kaꞌpon amʉꞌ koroꞌtapai, mɨrɨpan 
kon eꞌtoꞌ oton wapiya kuru Papa mɨrɨ awonsiꞌkɨ karimeru mʉre enaꞌ tʉtʉsan pe. 
5 Kasi yeꞌ pe toꞌ eꞌsaꞌ pʉra rɨ iyesi, ɨꞌrɨ rɨ ɨri pʉra rɨ toꞌ esi. *

Osorʉwawon Kon Inserʉ Amʉꞌ
6 Mɨrɨ aꞌtai, tʉron nɨ inserʉ apirinta eneꞌpʉ uya kaꞌtau. Inkeroꞌ wakʉ main esaꞌ pe 

tanporon kon kaꞌpon amʉꞌ non pon kon auroꞌkaseꞌna—tʉpataron kon, rʉkoꞌ amʉꞌ, 
tʉmaimuron kon, mɨrɨ awonsiꞌkɨ tʉponaron kon auroꞌkaseꞌna. 7 Eke pe isaurokʉꞌpʉ, 

“Papa inamatɨꞌ, eke pe iyeꞌtoꞌ apurɨpɨꞌtɨꞌ, kaꞌpon amʉꞌ eseru aimenkatoꞌ iya eꞌseposaꞌ 
man, apurɨtɨꞌ. Kʉrɨ rɨ apurɨpɨꞌtɨꞌ Epʉn, non, parau mɨrɨ awonsiꞌkɨ non yai tepaꞌkasen 
tuna konekanin nʉꞌpʉ,” taꞌpʉ iya.

8  Itisakon nʉꞌpʉ uya wapiyaroꞌ inserʉ eꞌmaꞌpʉkaꞌpʉ, “Itaꞌmoꞌkasaꞌ man! Eke 
Paperan utaꞌmoꞌkasaꞌ man! Tanporon kon kaꞌpon amʉꞌ oꞌpasaꞌ iya tʉyuku waain 
ke toꞌ uya ensitoꞌ pe. Kataꞌpan tekuma euku, waain ke toꞌ oꞌpasaꞌ iya,” taꞌpʉ iya. *

9 Itosorʉwano rʉꞌpʉ uya wapiyaroꞌ kon asaꞌron kon inserʉ amʉꞌ eꞌmaꞌpʉkaꞌpʉ, 
mɨrɨpan uya eke pe, “Ɨnʉꞌ rɨ ene mɨrɨ awonsiꞌkɨ ipe ikaꞌsaꞌ rʉꞌpʉ apurɨpɨꞌnin nʉꞌpʉ 
mɨrɨ awonsiꞌkɨ imaꞌkʉʉi menukanin nʉꞌpʉ tʉpeeꞌpɨ pɨꞌ mɨrɨ pe pʉra temiyatʉ pɨꞌ, 
10 uya Papa sakorooi euku, waain ensitoꞌ oton, kotaꞌman nɨtoꞌ tʉuya pʉsawʉ yaꞌ 
inmaꞌpʉ. Tanporon kon serɨ kuꞌnin nʉꞌsan ekotaꞌmatoꞌ oton sorʉꞌpa epoꞌtɨ yau 
wakʉ ton inserʉ amʉꞌ mɨrɨ awonsiꞌkɨ karimeru mʉre uya enpɨꞌtane. * 11 Apoꞌ toꞌ 
poꞌtɨnin kɨrɨsin ekainʉntoꞌ oton inke rɨ. Kamoro ene mɨrɨ awonsiꞌkɨ ipe ikaꞌsaꞌ 
apurɨpɨꞌnin nʉꞌsan mɨrɨ awonsiꞌkɨ imaꞌkʉʉi menukanin nʉꞌsan umoronkaꞌtoꞌ oton 
pen, ewarupɨ nau mɨrɨ awonsiꞌkɨ wʉi nai rɨ,” taꞌpʉ iya. * 12  Serɨ esi Papa munkɨ 
amʉꞌ esi tʉusetaꞌkaiꞌ pʉra imoronkanin nan pe toꞌ esi iꞌse, kamoro Papa maimu 
awɨron kon mɨrɨ awonsiꞌkɨ iꞌnapai rɨ teꞌsan Sises pɨꞌ.

13 Mɨrɨ aꞌtai, main etaꞌpʉ uya Epʉn winɨpai, “Imenukaꞌ,” taꞌpʉ iya, “Poriꞌ pe kuru 
kamoro esi mɨrɨ serɨ tʉpo teriꞌton kon Itepuru tʉrawasooi pe esiiꞌma.”
“Ewaiꞌ,” taꞌpʉ Itaꞌkwarʉ uya, “Tʉumoronkaꞌtoꞌ kon eposaꞌ toꞌ uya tʉtʉrawasooi 

kon apai, mɨrɨpan kon nʉkupʉꞌpʉ utɨ toꞌ pɨkɨrɨ,” taꞌpʉ iya.

Non Akʉꞌpʉsaꞌ Anʉmʉ
14 Uyenu tʉrʉꞌpʉ uya, aimuꞌnan kapuruꞌ eneꞌpʉ uya urau. Mɨrɨ po kaꞌpon, Papa 

winon waraino y ereutasaꞌ eneꞌpʉ uya. Korʉ pun konekasaꞌ aroꞌ kʉron pe iꞌpai po 
mɨrɨ awonsiꞌkɨ iyɨkenaꞌ mariya, siꞌkʉrʉ tatoꞌ itenau. 15 Mɨrɨ aꞌtai, tʉron nɨ inserʉ 
epaꞌkaꞌpʉ Papa enaꞌ useꞌman nɨtoꞌ, ɨpʉreman nɨtoꞌ iwʉꞌ tapai, mɨrɨpan uya eke pe 
kapuruꞌ po iyereutasaꞌ auroꞌkaꞌpʉ, “Amariyarʉ, siꞌkʉrʉ apurɨkɨ, kiyari akʉꞌpʉsaꞌ 
anʉnkɨ, iweyu eꞌseposaꞌ man non akʉꞌpʉsaꞌ aꞌtɨtoꞌ pe,” taꞌpʉ iya. * 16  Mɨrɨ aꞌtai, 
kapuruꞌ po iyereutasaꞌ uya tʉmariyarʉ, siꞌkʉrʉ ariꞌmaꞌpʉ non epoi. Mɨrɨ aꞌtai nin 
si, non akʉꞌpʉsaꞌ utaꞌtɨꞌpʉ.

17 Tʉron nɨ kanan inserʉ epaꞌkaꞌpʉ Papa enaꞌ useꞌman nɨtoꞌ, ɨpʉreman nɨtoꞌ iwʉꞌ, 
Epʉn pon tapai, mɨrɨpan esiꞌpʉ iyɨkenaꞌ rɨ marɨ siꞌkʉrʉ esaꞌ pe. 18  Tʉron nɨ kanan 
inserʉ, apoꞌ esaꞌ epaꞌkaꞌpʉ useꞌman nɨtoꞌ apon winɨpai, eke pe ikɨꞌpɨꞌnʉmʉꞌpʉ 

iyɨkenaꞌ siꞌkʉrʉ esaꞌ inserʉ uya etatoꞌ pe, “Amariyarʉ, siꞌkʉrʉ apurɨkɨ kʉreꞌ kiyari 
aꞌtɨkɨ umɨ non pon yawon apʉne pʉra iyakʉꞌpʉkaꞌsaꞌ mɨrɨ,” tawon. 19 Mɨrɨ yau, 
inserʉ uya tʉmariyarʉ, siꞌkʉrʉ ariꞌmaꞌpʉ non pona, mɨrɨpan uya kiyari, kʉreꞌ 
eperu aꞌtɨꞌpʉ iteꞌ poi, mɨrɨpan enoꞌmaꞌpʉ iya eke Papa uya kotaꞌman nɨtoꞌ kasuꞌkatoꞌ 
en yaꞌ. 20 Kiyari, kʉreꞌ eperu ekasuꞌkaꞌpʉ ikasuꞌkatoꞌ yai, eke pata yau pʉra, mʉn 
epaꞌkaꞌpʉ ikasuꞌkatoꞌ yapai iꞌmʉnpʉ pe 1,600 kaisa rɨ yʉi epotorʉꞌpʉ pe ikusano z 
mɨrɨ awonsiꞌkɨ 5 piꞌ kaisa rɨ iꞌnaꞌ, kaware mʉta yawon atoꞌ ipɨꞌ kusano airɨ. 

7 Kaisaron Kon Inserʉ Amʉꞌ 7 Kaisaron Paran Amʉꞌ Esanon

15  Tʉron nɨ iꞌtutoꞌ ipɨkɨrɨ eneꞌpʉ uya kaꞌ yau, eke, aꞌkwarʉpɨꞌnin nɨ: 7 kaisaron 
kon inserʉ amʉꞌ esiꞌpʉ 7 kaisaron paran amʉꞌ uꞌmatʉ esanon, apʉne pʉra 

Papa uya kotaꞌman nɨtoꞌ uꞌmaꞌsaꞌ ekamanin pe iyesiꞌpʉ. 2  Mɨrɨ yau, wanamari kasa 
tʉusensen parau eneꞌpʉ uya apoꞌ pokon pe iyeꞌsumasaꞌ. Mɨrɨ awonsiꞌkɨ kamoro 
kanan ene mɨrɨ awonsiꞌkɨ ipe ikaꞌsaꞌ mɨrɨ awonsiꞌkɨ nonpa pe iteseꞌ isenpoikasaꞌ 
entai iyeꞌsaꞌ kon eneꞌpʉ uya. Toꞌ eꞌmʉꞌsaꞌkasaꞌ esiꞌpʉ awaiꞌnan wanamari waraino 
parau eꞌpi po, Papa uya tʉrepaꞌpʉ kon tʉwaai kon, aꞌpu esaꞌ peꞌne. 3  Mosiꞌ, Papa 
poitorʉ, mɨrɨ awonsiꞌkɨ karimeru mʉre eremu pɨꞌ toꞌ userenka esiꞌpʉ: *

“Itepuru Papa Meruntɨ pe kuru teꞌsen yeꞌ,
eke pe mɨrɨ awonsiꞌkɨ aꞌkwarʉpɨꞌnin pe kuru Ɨnkupʉnʉ man.

Kin, tʉpataron kon iwanoꞌ,
ipoken mɨrɨ awonsiꞌkɨ iꞌnapai rɨ ɨyeseru esi.

 4 Oso sɨ! Itepuru, ɨnʉꞌ uya peꞌ anama pen nɨ?
Ɨnʉꞌ esi, eke pe ɨyeseꞌ eꞌtoꞌ ɨnekamapai pʉra?

Ɨmɨrɨ rɨken nɨ kʉrɨ rɨ wakʉ.
Tanporon kon tʉpataron kon kaꞌpon amʉꞌ uyeꞌtoꞌ oton

ayapurɨpɨꞌseꞌna,
apʉne pʉra ipokenaꞌ ɨyeseru usenpoikasaꞌ man,”

tawon pɨꞌ. *
5 Serɨ eꞌmaꞌpʉ taꞌ, Epʉn po Papa enaꞌ useꞌman nɨtoꞌ, ɨpʉreman nɨtoꞌ iwʉꞌ, Taꞌporin, 

mɨrɨ si Papa esi moro ekamanin pe teꞌsen utaꞌkoka eneꞌpʉ uya. * 6 Kamoro 7 kaisaron 
kon inserʉ amʉꞌ 7 kaisaron paran esanon epaꞌkaꞌpʉ useꞌman nɨtoꞌ iwʉꞌ tapai. Toꞌ 
epontɨpɨꞌsaꞌ esiꞌpʉ sirɨn pan pon renen tatoꞌ yaꞌ, mɨrɨ awonsiꞌkɨ korʉ pun konekasaꞌ 
pokʉrʉ kasa ke toꞌ utawoinoꞌtɨpɨꞌsaꞌ esiꞌpʉ. 7 Mɨrɨ yau asakɨrɨꞌnan kon ene amʉꞌ 
tonpa uya 7 kaisaron kon inserʉ amʉꞌ repaꞌpʉ 7 kaisaron korʉ pun kaꞌsaꞌ pʉsau 
peꞌne ke. Papa uya kotaꞌman nɨtoꞌ keꞌne iyepeꞌtɨpɨꞌsaꞌ, Papa inke rɨ tʉukoꞌmansen. 
8  Papa enaꞌ useꞌman nɨtoꞌ iwʉꞌ epeꞌtɨsaꞌ esiꞌpʉ ikɨrɨsin Papa aꞌkwarii mɨrɨ awonsiꞌkɨ 
ipanaꞌpano ke, ɨnʉꞌ rɨ ewomʉ pʉra iyesiꞌpʉ itaꞌ 7 kaisaron paran iꞌmaꞌka 7 kaisaron 
kon inserʉ amʉꞌ uya pʉꞌkʉ pona rɨ. *

Papa Uya Kotaꞌman Nɨtoꞌ En Ton

16  Mɨrɨ yau eke main etaꞌpʉ uya Papa enaꞌ useꞌman nɨtoꞌ iwʉꞌ tapai 7 pan 
kon inserʉ amʉꞌ auroꞌka iya, “Entantɨꞌ, Papa uya kotaꞌman nɨtoꞌ en amʉꞌ 7 

kaisaron iꞌkwanpɨꞌtantɨꞌ non pona,” taꞌpʉ iya. 2  Wapiyaroꞌ inserʉ utɨꞌpʉ, mɨrɨpan 
uya tiꞌsawʉ yawon iꞌkwamʉꞌpʉ non pona. Ɨri mɨrɨ awonsiꞌkɨ eꞌneꞌ ton ereꞌ amʉꞌ 
epaꞌkaꞌpʉ ene maꞌkʉʉi eponin nʉꞌsan pɨꞌ mɨrɨ awonsiꞌkɨ ipe ikaꞌsaꞌ apurɨpɨꞌnin 
nʉꞌsan pɨꞌ. *

3 Itisakon nʉꞌpʉ uya tiꞌsawʉ yawon iꞌkwamʉꞌpʉ parau kaꞌ. Tuna eraꞌtɨꞌpʉ iyeriꞌsaꞌ 
kaꞌpon mʉnʉ kasa, mɨrɨpan tanporo rɨ ikau teꞌsan erikʉꞌpʉ.

ISENPOIKASAꞌ 14 – 16 412  



 

*  16:4  Eꞌsotas  7:17‑21; Eren  78:44 *  16:10  Eꞌsotas  10:21 *  16:12  Aisaya  11:15 
* 16:15 Maꞌsiu 24:43‑44; Ʉruꞌ 12:39‑40; Isenpoikasaꞌ 3:3 * 16:16 2 Kin Amʉꞌ 23:29; Sakaraya 12:11 
* 16:18  Isenpoikasaꞌ 8:5; 11:13, 19 * 16:19 Aisaya 51:17 * 16:20  Isenpoikasaꞌ 6:14 
* 16:21 Eꞌsotas 9:23; Isenpoikasaꞌ 11:19 

4 Toꞌ osorʉwano rʉꞌpʉ uya tiꞌsawʉ yawon iꞌkwamʉꞌpʉ tʉuꞌtɨsen tuna kaꞌ mɨrɨ 
awonsiꞌkɨ non yai tepaꞌkasen tuna ponaꞌne rɨ, mɨrɨpan ton eraꞌtɨꞌpʉ mʉn pe. * 
5 Inserʉ tuna ton esaꞌ pe teꞌsen uya ta etaꞌpʉ uya,

“Wakʉ pe kuru meꞌaiꞌ,
kaꞌpon amʉꞌ eseru aimenkatoꞌ auya yau,
Ɨmɨrɨ Wakʉ, moro naꞌneꞌ mɨrɨ awonsiꞌkɨ moro iyeꞌsaꞌ rʉꞌpʉ.

 6 Toꞌ uya wakʉ ton mɨrɨ awonsiꞌkɨ puꞌkenaꞌ amʉꞌ mʉnʉ ennokoꞌpʉ.
Mɨrɨ pe iyesi pɨꞌ, mʉn ensitoꞌ pe toꞌ uya ikuꞌsaꞌ auya, tepeꞌpʉ kon eporo toꞌ uya,”

taꞌpʉ iya. 7 Mɨrɨ aꞌtai, useꞌman nɨtoꞌ apon uya eikʉ etaꞌpʉ uya, se tukaiꞌ:
“Ewaiꞌ, Itepuru Papa Meruntɨ pe kuru teꞌsen yeꞌ,

iꞌnapairon pe kuru rɨ mɨrɨ awonsiꞌkɨ wakʉ pe kuru kaꞌpon amʉꞌ eseru 
aimenkatoꞌ auya man,”

tawon.
8  Toꞌ asakɨrɨꞌpano rʉꞌpʉ uya tiꞌsawʉ yawon iꞌkwamʉꞌpʉ wʉi enu pona, mɨrɨpan 

aꞌneꞌ pe iyesi uya kaꞌpon amʉꞌ putoꞌ pe ikuꞌsaꞌ esiꞌpʉ. 9 Aꞌneꞌ pe iyesi uya kaꞌpon 
amʉꞌ puruꞌpʉ, mɨrɨpan kon uya Papa eseꞌ paꞌnʉkʉꞌpʉ, tanporo serɨ paran amʉꞌ esaꞌ 
pe teꞌsen. Eꞌtane tʉmakooi kon apai eraꞌtɨpai pʉra toꞌ esiꞌpʉ apurɨpɨꞌseꞌna.

10 5 pe toꞌ kuꞌnin inserʉ uya tiꞌsawʉ yawon iꞌkwamʉꞌpʉ ene apon pona. Ewarupɨ 
pe itesaꞌ pe iyeꞌtoꞌ enaꞌpʉ. Kaꞌpon amʉꞌ uya tani kon iꞌkapɨtʉꞌpʉ, apʉne pʉra eꞌneꞌ pe 
tesi kon pɨꞌ. * 11 Mɨrɨpan kon uya Papa, Epʉn pon paꞌnʉkʉꞌpʉ eꞌneꞌ pe tesi kon pɨꞌ mɨrɨ 
awonsiꞌkɨ erekʉꞌ pe tesi kon pɨꞌ. Eꞌtane ɨri teseru kon piyapai eraꞌtɨpai pʉra toꞌ esiꞌpʉ.

12 6 pe toꞌ kuꞌnin inserʉ uya tiꞌsawʉ yawon iꞌkwamʉꞌpʉ eke tuna tʉuꞌtɨsen Yuꞌpʉretes 
iteseꞌ kaꞌ, mɨrɨpan mɨrɨ tuna aꞌmunaꞌpʉ kin amʉꞌ wʉi enu uyepʉ winɨpaino kon uyeꞌtoꞌ 
pe iyawɨrɨ. * 13 Mɨrɨ tʉpo, osorʉwawon kon ɨri aꞌkwarʉ ton eneꞌpʉ uya, pɨrɨtuku waraino 
kon. Toꞌ epaꞌkapɨtʉꞌpʉ urupere mʉta yapai, ene mʉta yapai, mɨrɨ awonsiꞌkɨ ennakanin 
puꞌkenaꞌ mʉta yapai. 14 Kamoro si esiꞌpʉ makoi aꞌkwarʉ ton eke tʉtʉrawasooi kon kupʉ 
pɨꞌ. Pʉsamoro osorʉwawon kon aꞌkwarʉ amʉꞌ utɨtoꞌ oton non emʉꞌ kaisaron kon kin amʉꞌ 
amʉranʉꞌseꞌna toꞌ usewaꞌnomatoꞌ pe Papa Meruntɨ pe kuru teꞌsen yeꞌ, eke iweyu aꞌtai.

15  “Etakɨ! Amaꞌ kasa uyeꞌaiꞌ! Poriꞌ pe kuru kʉrɨ rɨ esi mɨrɨ teꞌnʉnse pʉra 
nenkurunyaiꞌneꞌ tʉpon mainanpa pɨꞌ ipon pʉra tʉusarɨ namaiꞌ kaꞌpon amʉꞌ koroꞌtau 
tɨpiyɨtʉ namaiꞌ,” taꞌpʉ iya. *

16  Aꞌkwarʉ amʉꞌ uya kin amʉꞌ amʉranʉkʉꞌpʉ tanporo pata Amaketan tukaiꞌ 
Ipuru amʉꞌ nesakʉnʉ yaꞌ. *

17 7 pe toꞌ kuꞌnin inserʉ uya tiꞌsawʉ yawon iꞌkwamʉꞌpʉ kakʉiꞌ. Eke main uyeeꞌpʉ 
aponoꞌ winɨpai Papa enaꞌ useꞌman nɨtoꞌ iwʉꞌ tapai, “Iuꞌmaꞌsaꞌ man!” taꞌpʉ iya. 18 Kamiriꞌ 
eꞌweuweuma esiꞌpʉ, taꞌmerunsen esiꞌpʉ, ɨsɨ pe korʉme eꞌtoiꞌpɨtʉ esiꞌpʉ, mɨrɨ awonsiꞌkɨ 
ɨsɨ rɨ tʉrʉꞌpʉnʉ esiꞌpʉ. Mɨrɨ waraino tʉrʉꞌpʉnʉ esaꞌ pʉra iyesi, kaꞌpon ekonekaꞌpʉ siꞌkɨrɨ, 
serɨ tʉrʉꞌpʉnʉ esiꞌpʉ ɨsɨ pe tanporon entai. * 19 Eke pata eꞌmopɨtʉꞌpʉ osorʉwau iyeꞌtoꞌ airɨ, 
mɨrɨ awonsiꞌkɨ tʉpataron kon pataꞌseꞌ ton utaꞌmorʉkaꞌpʉ. Papa uya eke Paperan kupʉꞌpʉ 
tenu yau, mɨrɨpan uya tʉyuku ensitoꞌ pe tʉkokʉ yai ikupʉꞌpʉ, kotaꞌman nɨtoꞌ tʉuya euku. * 
20 Tanporon nɨ opaꞌwʉ amʉꞌ pʉra iyenaꞌpʉ mɨrɨ awonsiꞌkɨ wʉꞌ amʉꞌ pʉra iyenaꞌpʉ. * 21 Eke 
ton tuna tɨꞌmooi 100 pon kaisaroꞌ nan utaꞌpokʉꞌpʉ kaꞌ winɨpai kaꞌpon amʉꞌ pona. Mɨrɨ 
pɨꞌ, kaꞌpon amʉꞌ uya Papa paꞌnʉkʉꞌpʉ, apʉne pʉra ɨsɨ pe kuru mɨrɨ paran esi pɨꞌ. *

Eke Tekumasen

17  Mɨrɨ aꞌtai, 7 pan kon inserʉ amʉꞌ tonpa 7 kaisaron pʉsau amʉꞌ esaꞌ pe 
iyeꞌsaꞌ rʉꞌpʉ uyeeꞌpʉ upiyaꞌ, mɨrɨpan uya, “Ɨsiꞌkɨ, ɨpɨꞌ ekamatoꞌ pe uya 

* 17:1 Iseremaya 51:13 * 17:2 Aisaya 23:17; Iseremaya 51:7 * 17:3 Isenpoikasaꞌ 13:1 
* 17:4 Iseremaya 51:7 
a 17:8 iyaꞌmu pʉn iteuta ‑ Apis; pata non aꞌmu yawon, ɨri aꞌkwarʉ ton aꞌsitoꞌ yaꞌ toꞌ kotaꞌmatoꞌ 
uꞌmatʉ pʉꞌkʉ pona.
* 17:8 Taniyerʉ 7:7; Isenpoikasaꞌ 11:7; Eren 69:28 * 17:12 Taniyerʉ 7:24 

eke tekumasen ekotaꞌmatoꞌ eseru, kʉrɨ rɨ tuꞌkan tuna pʉroꞌpo teꞌsen. * 2  Kin amʉꞌ 
non pon kon ekumasaꞌ kʉrɨ rɨ eke tekumasen aꞌkɨrɨ, mɨrɨ awonsiꞌkɨ kaꞌpon amʉꞌ 
eꞌtaripasaꞌ ɨri inkupʉnʉ euku pɨꞌ,” taꞌpʉ iya. *

3  Mɨrɨ aꞌtai, inserʉ uya uyarɨꞌpʉ Itaꞌkwarʉ yau rɨmonoꞌ taꞌ. Mɨrɨ yau, uriꞌsan 
eneꞌpʉ uya, isuweyu ene po iyereutasaꞌ, Papa sapematoꞌ eseꞌ ton eꞌmenukapɨꞌsaꞌ ke 
iwontɨsaꞌ. 7 kaisa rɨ iꞌpai ton esiꞌpʉ mɨrɨ awonsiꞌkɨ 10 kaisa rɨ iretʉ ton. * 4 Uriꞌsan 
epontɨsaꞌ esiꞌpʉ tʉtariren pon yaꞌ, isuweyu yaꞌ, mɨrɨpan utaꞌkʉꞌtɨsaꞌ esiꞌpʉ korʉ ke, 
epeꞌkenaꞌ ton tɨꞌ ke mɨrɨ awonsiꞌkɨ wakʉ ton mokon ke. Tenau koꞌ korʉ pun konekasaꞌ 
aꞌsisaꞌ iya esiꞌpʉ, ɨri ton kuru nuirapanin nan ke iyepeꞌtɨsaꞌ esiꞌpʉ, tekumaiꞌ ɨri ton 
kuꞌsaꞌ iya moron nʉꞌpʉ. * 5 Serɨ eseꞌ menukasaꞌ esiꞌpʉ ipeeꞌpɨ pɨꞌ iꞌtu pokenaꞌ pen 
ekamanin pe:

eke paperan
tanporon kon tekumasan

mɨrɨ awonsiꞌkɨ ɨri ton kuru rɨ nuirapanin nan non pon kon san.
6 Iyeꞌtaripasaꞌ pe uriꞌsan eneꞌpʉ uya Papa munkɨ amʉꞌ mʉnʉ ke mɨrɨ awonsiꞌkɨ 

kamoro Sises ekamanin nan mʉnʉ ke.
Ene uya aꞌtai, ipan pe rɨ usewansiukaꞌpʉ. 7 “Ɨꞌrɨ pɨꞌ ɨusewansiuka?” taꞌpʉ inserʉ uya 

upɨꞌ. “Ekama uya mɨrɨ ɨpɨꞌ ɨꞌrɨ ekamanin pe uriꞌsan esi mɨrɨ awonsiꞌkɨ ene anin pe 
naꞌneꞌ, ene 7 kaisaron iꞌpai mɨrɨ awonsiꞌkɨ 10 kaisaron iretʉ. 8  Ene ɨneneꞌpʉ, iyeꞌsaꞌ 
rʉꞌpʉ, ipʉra naꞌneꞌ, mɨrɨ awonsiꞌkɨ tʉuyeꞌton iyaꞌmu pʉn iteuta a yapai, mɨrɨpan 
utɨtoꞌ oton tʉumaꞌtatoꞌ yaꞌ. Kaꞌpon amʉꞌ non po tʉukoꞌmansan, iteseꞌ iyeꞌmenukasaꞌ 
kon pen non ekoneka rawɨrɨ tʉukoꞌmansan karetaai pɨꞌ usewansiukatoꞌ oton ene, 
ene tʉuyaꞌnokon aꞌtai, apʉne pʉra iyeꞌsaꞌ rʉꞌpʉ, ipʉra naꞌneꞌ, eꞌtane tʉuyeꞌton. *

9 “Serɨ esi serɨ puꞌkenaꞌ pe kuru usenuminkan iꞌse. 7 kaisa rɨ iꞌpai naꞌneꞌ esi 7 
kaisaron wʉꞌ amʉꞌ, uriꞌsan ereutasaꞌ naꞌneꞌ ipo. 10 Kamoro kanan esi 7 pan kon 
kin amʉꞌ. 5 kaisa rɨ toꞌ utaꞌmoꞌkaꞌpʉ, tikin nan esi moro tʉron nɨ uyeꞌsaꞌ pʉra rɨ 
marɨ iyesi; iyeꞌsaꞌ pe iyesi aꞌtai, mara rɨ mɨrɨ yau iyeꞌtoꞌ oton. 11 Kʉrɨ rɨ ene moro 
iyeꞌsaꞌ rʉꞌpʉ, eꞌtane imaꞌtasaꞌ rʉꞌpʉ esi mɨrɨ 8 pe kin amʉꞌ kuꞌnin pe, mɨrɨpan esi 
wapiyaroꞌ 7 pan kon tonpa, mɨrɨpan utɨtoꞌ oton amaꞌtaseꞌna.

12  “10 kaisaron iretʉ amʉꞌ meneineꞌ nan esi 10 pan kon kin amʉꞌ, apʉne rɨ itepuru 
pe toꞌ enasaꞌ pʉra rɨ marɨ iyesi. Eꞌtane kin pe toꞌ eꞌtoꞌ oton tikin iteꞌkwa kʉraꞌ emiya 
eraꞌtɨtoꞌ airɨ rɨken ene pokon pe. * 13  Pʉsamoro 10 pan kon kin amʉꞌ esiꞌpʉ tikin 
nɨ iteseru, mɨrɨpan kon uya tʉpanaꞌpano kon tʉtoꞌ oton ene enaꞌ. 14 Mɨrɨpan kon 
usewaꞌnomatoꞌ oton karimeru mʉre pokon pe, eꞌtane karimeru mʉre enatoꞌ oton 
toꞌ entai, apʉne pʉra itepuru ton epuru pe iyesi, kin amʉꞌ epuru pe rɨ. Ipokon pe 
inkɨꞌmaꞌsan, inanʉmʉꞌsan, mɨrɨ awonsiꞌkɨ ipɨkɨron kon iyawɨrɨ teꞌsan eꞌtoꞌ oton,” 
taꞌpʉ iya.

15 Inserʉ uya taꞌpʉ upɨꞌ, “Tuna amʉꞌ meneineꞌ tekumasen ereutasaꞌ ipo esi mɨrɨ 
kaꞌpon amʉꞌ, tʉron kon rʉkoꞌ amʉꞌ, tʉpataron kon mɨrɨ awonsiꞌkɨ tʉmaimuron 
kon. 16 10 kaisaron iretʉ mɨrɨ awonsiꞌkɨ ene meneineꞌ uya tekumasen ewarumaꞌtɨtoꞌ 
oton, tanporo itiwanoꞌ moꞌkatoꞌ oton toꞌ uya, ipon pʉra toꞌ uya ikuꞌtoꞌ oton. Toꞌ uya 
antoꞌ oton, mɨrɨpan maꞌtanʉꞌtoꞌ oton toꞌ uya apoꞌ ke. 17 Apʉne pʉra Papa uya toꞌ 
ewan yaꞌ ipataꞌtɨsaꞌ pɨꞌ ɨꞌrɨ rɨ iꞌse teꞌtoꞌ kon kuꞌtoꞌ pe toꞌ uya, ɨsiꞌkaisa rɨ tekonekaiꞌ 
tʉpanaꞌpano kon tʉtoꞌ pe toꞌ uya ene enaꞌ, ikoneka pe itesaꞌ pe iyeꞌtoꞌ pe, Papa 
maimu utaꞌkuꞌtɨ pʉꞌkʉ pona rɨ. 18  Uriꞌsan meneineꞌ esi eke pata, non po teꞌsan kin 
amʉꞌ esaꞌ,” taꞌpʉ iya.

b 18:2 makoi, mɨrɨ pe pʉra ɨri, Kiriꞌ maimu yau.
c 18:2 Ɨri ton, iꞌse eꞌnɨtoꞌ kon pen nɨ toron amʉꞌ pataꞌseꞌ pe iyenasaꞌ; tʉron nɨ inmenukasaꞌ uya, ɨri 
ton toron amʉꞌ pata pe, ɨri rɨ pata pe mɨrɨ awonsiꞌkɨ tewarumaꞌtɨsen ene pata pe iyenasaꞌ, ta KJV uya.
* 18:2 Aisaya 13:21; 21:9; Iseremaya 50:39; 51:8; Isenpoikasaꞌ 14:8 * 18:3 Aisaya 23:17; 
Iseremaya 51:7 * 18:4 Aisaya 48:20; Iseremaya 50:8; 51:6, 45 * 18:5 Iseneses 18:20‑21; 
Iseremaya  51:9 *  18:6  Eren  137:8; Iseremaya  50:29 *  18:8  Aisaya  47:7‑9 
* 18:10 Isiꞌkiyerʉ 26:16‑17 

Paperan Utaꞌmoꞌkasaꞌ

18  Serɨ eꞌkupʉꞌpʉ tʉpo, tʉron nɨ inserʉ uyepʉ eneꞌpʉ uya Epʉn winɨpai. Eke 
pe teꞌtoꞌ tʉmeruntɨrʉ yau iyesiꞌpʉ, mɨrɨpan aꞌkwarii uya tanporo non 

aꞌkwakaꞌpʉ. 2  Mɨrɨpan ukɨꞌpɨꞌnʉmʉꞌpʉ eke pe:
“Itaꞌmoꞌkasaꞌ man! Eke Paperan utaꞌmoꞌkasaꞌ!

Mɨrɨpan enasaꞌ makoi amʉꞌ pataꞌseꞌ pe,
mɨrɨ awonsiꞌkɨ makoi b aꞌkwarʉ amʉꞌ,

ɨri ton, iꞌse eꞌnɨtoꞌ kon pen nɨ toron amʉꞌ pataꞌseꞌ pe iyenasaꞌ. c  *
 3 Apʉne pʉra tanporon kon tʉpataron kon kaꞌpon amʉꞌ uya

waain ensiꞌpʉ, mɨrɨ ɨsɨ waain iyekumatoꞌ euku.
Tanporon kon kin amʉꞌ non pon kon ekumasaꞌ iyaꞌkɨrɨ,

mɨrɨ awonsiꞌkɨ kʉrʉpoꞌpo pɨꞌ teꞌsan enasaꞌ ipʉrataaikenaꞌ pe, wakʉ ton kuru 
itapuruui ton tonpa ke rɨ,” *

tukaiꞌ.
4 Mɨrɨ aꞌtai, tʉron nɨ main etaꞌpʉ uya Epʉn winɨpai se kasa tawon:

“Iyapai epaꞌkatɨꞌ, umunkɨ amʉꞌ!
imakooi yau ɨwesi kon namaiꞌ, itonpa pe tenaiꞌ,
iteparan ton eporo auyaꞌnokon namaiꞌ. *

 5 Apʉne pʉra imakooi ukaꞌputasaꞌ man kaꞌ tepose, *
mɨrɨ awonsiꞌkɨ Papa uya ɨri ton iteseru kupʉ tenu yau.

 6 Ɨpɨꞌ inkupʉꞌpʉ rɨ marɨ ikuꞌkɨ ipɨꞌ, *
asaꞌ iteꞌkwa iyeꞌtoꞌ airɨ ɨpɨꞌ inkupʉꞌpʉ ikuꞌkɨ ipɨꞌ.
Iꞌsawʉ ipeꞌtɨkɨ ɨuku pe inkonekaꞌpʉ kataꞌpano entai asaꞌ iteꞌkwa ikataꞌpano 

eꞌtoꞌ airɨ.
 7 Eꞌneꞌ moronkatoꞌ pe iya ikuꞌkɨ mɨrɨ awonsiꞌkɨ isewankamatoꞌ pe,

eke pe iyesiꞌpʉ mɨrɨ awonsiꞌkɨ wakʉ pe iyesiꞌpʉ kasa.
Tewan yau mɨ pe iyeꞌkupʉꞌpʉ,

‘Moro ereutasaꞌ kwin pe; itaanꞌpʉ imaꞌtasaꞌ rʉꞌpʉ pe esi pen,
tʉutaꞌkwarʉkaiꞌ ukarantoꞌ oton pen,’ ta iya.

 8 Mɨrɨ kasa iyesi ke, paran uya iwɨtoꞌ oton tikin nan wʉi yau:
umaꞌtan nɨtoꞌ, tʉutaꞌkwarʉkaiꞌ ukaran nɨtoꞌ mɨrɨ awonsiꞌkɨ iwankan,

mɨrɨ awonsiꞌkɨ apoꞌ uya ipoꞌtɨtoꞌ oton,
apʉne pʉra Itepuru Papa iteseru aimenkanin esi meruntɨ pe,” *

tawon.
9 “Kin amʉꞌ non pon kon ɨri pe iyaꞌkɨrɨ iyekumasaꞌ kon mɨrɨ awonsiꞌkɨ iyaꞌkɨrɨ 

iyeꞌsaꞌ kon wakʉ ton kuru rɨ itapuruui ton pɨkɨrɨ ukarantoꞌ oton tʉutaꞌkwarʉkaiꞌ, 
toꞌ ukarantoꞌ oton ipan pe pata wenai iyepoꞌtɨ kɨrɨsin ene tʉuyaꞌnokon aꞌtai. 10 Ɨnnɨ 
ipiyapai toꞌ eꞌtoꞌ oton, apʉne pʉra eꞌneꞌ moronka iya pɨꞌ, mɨrɨpan kon uya ta:

“‘Ɨsɨ kusa! Ɨsɨ kusa,
serɨ eke mɨrɨ awonsiꞌkɨ panaꞌpan pata Paperan!

Inke pʉra rɨ ɨyekotaꞌmatoꞌ eꞌseposaꞌ man!’
tatoꞌ oton. *

11 “Kʉrʉpoꞌpo pɨꞌ teꞌsan non pon kon ukarantoꞌ oton iwenai tʉutaꞌkwarʉkaiꞌ, apʉne 
pʉra timamin kon ennanin pʉra iyesi pɨꞌ mɨrɨ entaꞌ— 12  toꞌ korʉʉi, toꞌ sirʉpaai, 

epeꞌkenaꞌ toꞌ tɨpu mɨrɨ awonsiꞌkɨ mokon pun; epeꞌkenaꞌ pon renen tatoꞌ atʉ ton, 
tʉtariren pon atʉ, sirʉꞌ, isuweyu pon atʉ, tuꞌkan nɨ aꞌpoꞌnan paranka amʉꞌ mɨrɨ 
awonsiꞌkɨ aipori tatoꞌ winɨpai ikonekasaꞌ ton, epeꞌkenaꞌ ton yʉi winɨpai, karukuri 
winɨpai, waꞌka pun winɨpai mɨrɨ awonsiꞌkɨ mapʉrʉ winɨpai; 13  mɨrɨ awonsiꞌkɨ 
senaman, kiyari isu, karapa, mɨrʉ tatoꞌ mɨrɨ awonsiꞌkɨ aꞌpoꞌnan tʉkɨrɨiꞌnʉnpasen, 
waain, areꞌ kasiꞌ, wakʉ kuru pʉrowa mɨrɨ awonsiꞌkɨ wiꞌ; paka amʉꞌ mɨrɨ awonsiꞌkɨ 
karimeru amʉꞌ; kaware amʉꞌ, tararan amʉꞌ; apiyoꞌ ton ennanin pʉra iyesi pɨꞌ. *

14 “Kʉrʉpoꞌpo pɨꞌ teꞌsan uya se kasa tatoꞌ oton ipɨꞌ, ‘Tanporo wakʉ ton iꞌse ɨweꞌsaꞌ 
rʉꞌpʉ utɨꞌpʉ man, tanporo ɨimamin ton, wakʉ pe ɨweꞌtoꞌ utɨꞌpʉ, mɨrɨ awonsiꞌkɨ 
epotoꞌ auya oton pen nɨ.’ 15 Kʉrʉpoꞌpo pɨꞌ teꞌsan ipʉrataaikenaꞌ pe iyenasaꞌ kon 
mɨrɨ pata yau, eꞌmʉꞌsaꞌkatoꞌ oton ɨnnɨ ipiyapai, apʉne pʉra toꞌ enariꞌnʉmʉ eꞌneꞌ 
moronka iya pɨꞌ. * Toꞌ ukarantoꞌ oton tʉutaꞌkwarʉkaiꞌ, toꞌ ukarantoꞌ oton ipan pe, 
16 mɨrɨpan kon ukɨꞌpɨꞌnʉnpɨꞌtoꞌ oton:

“‘Ɨsɨ kusa! Ɨsɨ kusa mɨrɨ eke pata,
tepontɨsen pe iyeꞌsaꞌ rʉꞌpʉ epeꞌkenaꞌ pon renen tatoꞌ yaꞌ, tʉtariren mɨrɨ 

awonsiꞌkɨ isuweyu pon yaꞌ,
mɨrɨ awonsiꞌkɨ iyeꞌwontɨpɨꞌsaꞌ rʉꞌpʉ korʉ konekasaꞌ aꞌkʉ pe ke, epeꞌkenaꞌ ton 

tɨꞌ ke, mɨrɨ awonsiꞌkɨ mokon ke!
 17 Tikin iteꞌkwa kʉraꞌ emiya eraꞌtɨtoꞌ aꞌtai rɨ eke kuru itimamin umaꞌtaꞌpʉ!’ *

“Tanporo eke kanau anin pe teꞌsan, kanau yau tʉutɨsan, yau teꞌtʉrawasomasan 
mɨrɨ awonsiꞌkɨ tʉron kon nɨ parau kau teꞌtʉrawasomasan eꞌmʉꞌsaꞌkatoꞌ oton ɨnnɨ. 
18  Mɨrɨpan kon ukɨꞌpɨꞌnʉntoꞌ oton iyepoꞌtɨ kɨrɨsin ene tʉuyaꞌnokon aꞌtai, ‘Moro rɨ 
peꞌ pata neꞌtai serɨ eke pata warai?’ tatoꞌ oton toꞌ uya. * 19 Amuru tʉrʉꞌpɨꞌtoꞌ oton 
toꞌ uya tiꞌpai kon pona, tʉutaꞌkwarʉkaiꞌ akaramʉiꞌma toꞌ ukɨꞌpɨꞌnʉnpɨꞌtoꞌ oton:

“‘Ɨsɨ kusa! Ɨsɨ kusa mɨrɨ eke pata!
Mɨrɨ pata winɨ kamoro parau kau kanau esanon
enaꞌpʉ imaminkenaꞌ pe, itimamin winɨ rɨ.

Tikin iteꞌkwa kʉraꞌ emiya eraꞌtɨtoꞌ airɨ imaꞌtasaꞌ! *
 20 Oso sɨ! Epʉn, poriꞌ pe eꞌkɨ, apʉne pʉra imaꞌtasaꞌ pɨꞌ.

Poriꞌ pe eꞌtɨꞌ, Papa munkɨ amʉꞌ, itekare ekamaiꞌ ennoꞌsaꞌ kon mɨrɨ awonsiꞌkɨ 
puꞌkenaꞌ ton,

apʉne pʉra Papa uya ɨpɨꞌnokon inkupʉꞌpʉ kuꞌsaꞌ mɨrɨ ipɨꞌ,’”
tatoꞌ oton. *

21 Mɨrɨ aꞌtai, meruntɨ inserʉ uya tɨꞌ anʉmʉꞌpʉ eke aꞌnaiꞌ eꞌpatoꞌ yai kaisaron nɨ, 
mɨrɨpan enoꞌmaꞌpʉ iya parau kaꞌ se kasa taiꞌma:

“Serɨ kasa ɨsɨ pe
eke pata Paperan enoꞌmatoꞌ oton,
mɨrɨ awonsiꞌkɨ epoton pe pʉra rɨ kanan. *

 22 Wai, aꞌpu turunpanin nan, wai, sarakuwa turunpanin nan mɨrɨ awonsiꞌkɨ wai 
tʉronpiꞌ turunpanin nan

usetatoꞌ oton pen nɨ kanan ayau.
Tiꞌtuiꞌ pʉra rɨ ɨꞌrɨ rɨ tʉkaꞌpɨꞌse teꞌtʉrawasomasan

eꞌsepotoꞌ oton kanan pen ayau,
mɨrɨ awonsiꞌkɨ aꞌnaiꞌ eꞌpatoꞌ yai

usetatoꞌ oton pen nɨ kanan ayau. *
 23 Raanꞌpu uya pata weiꞌtɨsaꞌ usentoꞌ oton pen nɨ kanan ayau,

mɨrɨ awonsiꞌkɨ temariꞌmasen uriꞌsan mɨrɨ awonsiꞌkɨ itaanꞌpʉ maimu

usetatoꞌ oton pen nɨ kanan ayau.
Ɨpoitorʉ ton kʉrʉpoꞌpo pɨꞌ teꞌsan esiꞌpʉ eke ton kuru rɨ serɨ yau

mɨrɨpan enwokeꞌ pe ɨweꞌtoꞌ ke tanporo tʉpataron kon kaꞌpon amʉꞌ anoꞌmaꞌpʉ 
auya. *

 24 Paperan po puꞌkenaꞌ amʉꞌ mɨrɨ awonsiꞌkɨ wakʉ ton,
mɨrɨ awonsiꞌkɨ tanporo non po iwɨsaꞌ kon mʉnʉ eꞌseporoꞌpʉ,” *

taꞌpʉ iya.

Areruya!

19  Serɨ eꞌmaꞌpʉ pe, eke anpisin kaꞌpon amʉꞌ maimu waraino etaꞌpʉ uya Epʉn 
po, se kasa tawon:

“Areruya!
Epikaꞌtɨn nɨtoꞌ, eke pe ikuꞌtoꞌ mɨrɨ awonsiꞌkɨ meruntɨ esi Papa iwanoꞌ pe,

 2 iꞌnapai rɨ, mɨrɨ awonsiꞌkɨ wakʉ pe kuru eseru aimenkanin pe iyesi.
Eke tekumasen enoꞌmasaꞌ iya,

non anoꞌma pɨꞌ iyeꞌsaꞌ rʉꞌpʉ ɨri teseru ke.
Papa uya ikotaꞌmasaꞌ tʉpoitorʉ ton mʉnʉ epeꞌpʉ pe,”

taꞌpʉ toꞌ uya. * 3  Toꞌ ukɨꞌpɨꞌnʉnpɨꞌkaaꞌpʉ kanan,
“Areruya!
Iyepoꞌtɨ kɨrɨsin ekainʉmʉ inke rɨ,”

tukaiꞌ. *
4 24 kaisaron kon itepuru ton mɨrɨ awonsiꞌkɨ asakɨrɨꞌnan kon ene amʉꞌ utaꞌmoꞌkaꞌpʉ 

Papa apurɨpɨtʉ pe, aponoꞌ po iyereutasaꞌ, mɨrɨpan kon ukɨꞌpɨꞌnʉnpɨtʉꞌpʉ:
“Amen! Areruya!”

tukaiꞌ.

Karimeru Mʉre Emariꞌma Utaꞌreꞌtɨ
5 Mɨrɨ aꞌtai, main usetaꞌpʉ aponoꞌ winɨpai, se kasa tawon:

“Papa, iteseꞌ pɨꞌ eꞌnɨtoꞌ apurɨpɨꞌtɨꞌ
tanporon kon ipoitorʉ ton,

ɨmɨrɨꞌnokon inamanin nan,
aiko ton mɨrɨ awonsiꞌkɨ eke ton!” *

tawon.
6 Mɨrɨ tʉpo, etaꞌpʉ uya anpisin kaꞌpon amʉꞌ maimu waraino, eke tuna ena maimu 

waraino, mɨrɨ awonsiꞌkɨ eke pe korʉme eꞌtʉrʉnpɨtʉ waraino. Se kasa ta toꞌ uya 
etaꞌpʉ uya,

“Papa apurɨpɨꞌtɨꞌ!
Apʉne pʉra Itepuru Papa Meruntɨ pe kuru teꞌsen yeꞌ esi kin pe pɨꞌ. *

 7 Eporiꞌmanpaiꞌnokon, poriꞌ pe eꞌnɨpaiꞌnokon,
eke pe iyeꞌtoꞌ apurɨpɨꞌpaiꞌnokon!

Karimeru mʉre emariꞌma weyu eꞌseposaꞌ man,
inoꞌpʉ pe teꞌton ekonekasaꞌ man iteꞌma taꞌ.

 8 Epeꞌkenaꞌ pon renen tatoꞌ, enkenaꞌ mɨrɨ awonsiꞌkɨ itoiꞌmasaꞌ pen ke
irepasaꞌ iyepontɨtoꞌ yaꞌ pe,”

tukaiꞌ. (Epeꞌkenaꞌ pon renen tatoꞌ esi ipokenaꞌ pe wakʉ ton nʉkupʉꞌpʉ rʉꞌpʉ.)
9 Mɨrɨ aꞌtai, inserʉ uya taꞌpʉ upɨꞌ, “Serɨ imenukaꞌ: ‘Poriꞌ pe kuru kamoro esi 

mɨrɨ karimeru mʉre emariꞌma utaꞌreꞌtɨ yaꞌ ikɨꞌmasaꞌ kon!’” Miyarɨ rɨ inserʉ uya, 
“Iꞌnapairon kuru rɨ serɨ Papa Maimu,” taꞌpʉ. *

 417 ISENPOIKASAꞌ 18 ,  19



 

* 19:11 Isiꞌkiyerʉ 1:1; Eren 96:13; Aisaya 11:4 * 19:12 Taniyerʉ 10:6 
d 19:15 Eren 2:9
*  19:15  Aisaya  63:3; Isowerʉ  3:13; Isenpoikasaꞌ  14:20 *  19:18  Isiꞌkiyerʉ  39:17‑20 
* 19:20 Isenpoikasaꞌ 13:1‑18 
e 20:1 iyaꞌmu pʉn iteuta; Apis–pata non aꞌmu yawon, ɨri aꞌkwarʉ ton aꞌsitoꞌ yaꞌ toꞌ kotaꞌmatoꞌ 
uꞌmatʉ pʉꞌkʉ pona.
f 20:2 Seꞌtan ‑ Makoi eseꞌ isakon, Papa eseru ewarumaꞌtɨnin ta eꞌkwa pe; v. 6‑8 nɨrɨ.
* 20:2 Iseneses 3:1 

10 Utaꞌmoꞌkaꞌpʉ iꞌta piyau apurɨpɨꞌseꞌna, eꞌtane, “Kʉꞌkupʉi. Awaraino rɨ marɨ urɨ 
mɨrɨ awonsiꞌkɨ ɨtonpa ton naꞌneꞌ warai rɨ marɨ iꞌnapairon Sises nenpoikaꞌpʉ pokon 
nɨ marɨ. Papa apurɨpɨꞌkɨ! Iꞌnapairon Sises nenpoikanʉ uya kaꞌpon amʉꞌ koneka 
tʉusauroꞌsan pe puꞌkenaꞌ amʉꞌ kasa,” taꞌpʉ iya.

Aimuꞌnan Kaware Pon
11 Mɨrɨ tʉpo, Epʉn utaꞌkoka eneꞌpʉ uya, aimuꞌnan kaware esiꞌpʉ, ipo teꞌsen 

eseꞌ esiꞌpʉ Iyawɨron Kuru, mɨrɨ awonsiꞌkɨ Iꞌnapairon. Wakʉ pe ɨsiꞌkaisa rɨ eseru 
aimenkanin mɨrɨ awonsiꞌkɨ tʉusewaꞌnomasen. * 12  Itenu ton esiꞌpʉ apoꞌ epoꞌtɨ kasa 
mɨrɨ awonsiꞌkɨ tuꞌkan nɨ aroꞌ, kʉron amʉꞌ esiꞌpʉ iꞌpai po. Eseꞌ eꞌmenukasaꞌ esiꞌpʉ 
ipɨꞌ, ɨnʉꞌ niꞌtunʉ pen nɨ, kʉrɨ rɨ uya rɨken iꞌtu. * 13  Ipon, iyau iyeꞌtoꞌ esiꞌpʉ mʉn 
kaꞌ ikiꞌsaꞌ pe. Iteseꞌ esaꞌtoꞌ yau esi “Papa Maimu” tukaiꞌ. 14 Epʉn pon kon soisa 
amʉꞌ utɨ esiꞌpʉ ipɨkɨrɨ, aimuꞌnaꞌ nan kaware amʉꞌ poꞌne, aimuꞌnan, itoiꞌmasaꞌ pen 
epeꞌkenaꞌ pon renen tatoꞌ yaꞌ tepontɨpɨꞌse. 15 Iyɨkenaꞌ supara epaꞌkaꞌpʉ inta yai, 
mɨrɨ ke tʉpataron kon kaꞌpon amʉꞌ wɨtoꞌ iya oton. “Toꞌ esaꞌ pe iyeꞌtoꞌ oton waꞌka 
pun itɨɨi pe,” d mɨrɨpan uya waain kasuꞌkatoꞌ oton, Meruntɨ pe kuru teꞌsen yeꞌ Papa 
uya kotaꞌman nɨtoꞌ kasuꞌkatoꞌ en yai. * 16 Ipon pɨꞌ mɨrɨ awonsiꞌkɨ iteꞌmata pɨꞌ eseꞌ 
eꞌmenukasaꞌ esiꞌpʉ:

Kin amʉꞌ epuru mɨrɨ awonsiꞌkɨ itepuru ton epuru
tukaiꞌ.

17 Mɨrɨ aꞌtai, inserʉ eꞌmʉꞌsaꞌkasaꞌ eneꞌpʉ uya wʉi enu yau. Eke pe ikɨꞌpɨꞌnʉnpɨtʉꞌpʉ 
tanporo kau teꞌsan toron amʉꞌ uya etatoꞌ pe, “Ɨsiꞌtɨꞌ, tanporo eke pe Papa utaꞌreꞌtɨ 
yaꞌ amʉratɨꞌ. 18  Ɨsiꞌtɨꞌ, kin amʉꞌ pun, soisa amʉꞌ epuru ton pun, meruntɨ ton pun, 
kaware amʉꞌ pun, toꞌ po teꞌsan pun, tanporon kon kaꞌpon amʉꞌ poitorʉ pe teꞌsan 
mɨrɨ awonsiꞌkɨ ɨnʉꞌ enawon kon pen, eke ton mɨrɨ awonsiꞌkɨ aiko ton nɨ nɨrɨ pun 
anɨ kon pa,” taꞌpʉ iya. *

19 Mɨrɨ aꞌtai, ene, kin amʉꞌ non pon kon mɨrɨ awonsiꞌkɨ toꞌ soisaai amʉꞌ amʉrasaꞌ 
eneꞌpʉ uya, kaware pon mɨrɨ awonsiꞌkɨ isoisaai amʉꞌ ewaꞌnomaseꞌna. 20 Eꞌtane ene 
aꞌsiꞌpʉ toꞌ uya parikiꞌsi taꞌ, ennakanin puꞌkenaꞌ pokon pe, eke itʉrawasooi ton, iꞌtutoꞌ 
ipɨꞌ kuꞌnin nʉꞌpʉ ipiyau. Serɨ iꞌtutoꞌ ipɨꞌ ton ke kamoro ene maꞌkʉʉi ke iyeꞌmenukasaꞌ 
kon, mɨrɨ awonsiꞌkɨ ipe ikaꞌsaꞌ apurɨpɨꞌnin nʉꞌsan enkuꞌtɨꞌpʉ iya mɨrɨ. Ene mɨrɨ 
awonsiꞌkɨ ennakanin puꞌkenaꞌ enoꞌmaꞌpʉ toꞌ uya nurɨne apoꞌ kuꞌpɨri kaꞌ sorʉꞌpa ke 
tepoꞌtɨsen. * 21 Toꞌ soisaai amʉꞌ wɨnɨꞌpʉ supara kaware pon mʉta yapai tepaꞌkasen uya, 
mɨrɨpan tanporon kon toron amʉꞌ uya iꞌse teꞌtoꞌ kon pʉꞌkʉ pona rɨ toꞌ pun anɨꞌpʉ.

1,000 Kaisaroꞌ Nan Wʉipiya Ton

20  Inserʉ uꞌtɨ eneꞌpʉ uya Epʉn yapai, iyaꞌmu pʉn iteuta e kii mɨrɨ awonsiꞌkɨ 
eke iꞌsen itenau. 2  Urupere aꞌsiꞌpʉ iya, kʉrɨ rɨ esi penaroꞌ rɨ ɨkʉi, Makoi, 

mɨrɨ pe pʉra Seꞌtan, f mɨrɨpan auronpɨtʉꞌpʉ iya 1,000 kaisa rɨ wʉipiya iyeꞌtoꞌ pe. * 
3 Inserʉ uya enoꞌmaꞌpʉ iyaꞌmu pʉn iteuta yaꞌ. Aꞌkoroꞌpʉ iya, mɨrɨpan aꞌsikʉꞌpʉ iya, 
tʉpataron kon kaꞌpon amʉꞌ enkuꞌtɨ iya namaiꞌ 1,000 kaisa rɨ wʉipiya uꞌmatʉ pona 
rɨ. Mɨrɨ tʉpo, inonkatoꞌ pe akaꞌneꞌ pe rɨ.

4 Mɨrɨ aꞌtai, aponoꞌ amʉꞌ eneꞌpʉ uya mɨrɨ awonsiꞌkɨ ipoꞌne iyereutapɨꞌsaꞌ kon 
kamoro eke pe toꞌ eꞌtoꞌ pe eseru aimenkanin nan pe irepasaꞌ kon. Iꞌmʉrʉpɨꞌsaꞌ kon 

aꞌkwarʉ kanan eneꞌpʉ uya iꞌnapairon Sises nenpoikaꞌpʉ ekama toꞌ uya pɨkɨrɨ, mɨrɨ 
awonsiꞌkɨ Papa Maimu pɨkɨrɨ. Ene apurɨpɨꞌsaꞌ toꞌ uya pʉra iyesi, mɨrɨ awonsiꞌkɨ ipe 
ikaꞌsaꞌ ene maꞌkʉʉi eposaꞌ toꞌ uya pʉra iyesi tʉpeeꞌpɨ kon pɨꞌ, mɨrɨ pe pʉra temiyatʉ 
kon pɨꞌ. Mɨrɨpan kon eꞌmʉꞌsaꞌkasaꞌ terikʉ kon tʉpo esiꞌpʉ kin pe Kʉrai pokon pe 
1,000 kaisa rɨ wʉipiya. * 5 (Tʉron kon iyeriꞌpɨꞌsaꞌ kon amʉꞌ eꞌmʉꞌsaꞌka pʉra iyesiꞌpʉ 
1,000 kaisaron wʉipiya uꞌmatʉ pʉꞌkʉ pona rɨ.) Serɨ esi wapiyaroꞌ iyeriꞌpɨꞌsaꞌ kon 
eꞌmʉꞌsaꞌkatoꞌ. 6 Poriꞌ pe kuru mɨrɨ awonsiꞌkɨ wakʉ pe kamoro esi wapiyaroꞌ kon 
iyeriꞌsaꞌ kon eꞌmʉꞌsaꞌka koroꞌtau naꞌneꞌ nan. Itisakon umaꞌtan nɨtoꞌ panaꞌpano pʉra 
iyesi toꞌ entai, eꞌtane Papa enaꞌ useꞌman nɨtoꞌ tʉrawasomanin nan pe toꞌ eꞌtoꞌ oton 
Papa iwanoꞌ pe mɨrɨ awonsiꞌkɨ Kʉrai iwanoꞌ pe, mɨrɨpan kon eꞌtoꞌ oton itepuru pe 
ipokon pe 1,000 kaisa rɨ wʉipiya.

Seꞌtan Maꞌtanʉkʉ
7 Mɨrɨ 1,000 kaisaron wʉipiya ton uꞌmaꞌsaꞌ aꞌtai, Seꞌtan eꞌnonkatoꞌ oton parikiꞌsi 

tapai, 8  mɨrɨpan utɨtoꞌ oton tʉpataron kon kaꞌpon amʉꞌ Kokʉ mɨrɨ awonsiꞌkɨ 
Makokʉ amʉꞌ enkuꞌtɨseꞌna—asakɨrɨꞌnan non ekun yawon kon. Toꞌ amʉranʉꞌtoꞌ iya 
oton ɨsewaꞌnomaseꞌna, anpisin pe parau eꞌpi pon wɨꞌsɨꞌ esi kasa. * 9 Toꞌ utanʉnsaꞌ 
utɨꞌpʉ non emʉꞌ kaisa rɨ eꞌsorʉꞌmaiꞌma, mɨrɨpan kon uya Papa munkɨ amʉꞌ pataꞌseꞌ 
oimentɨꞌpʉ, eke pata g iniꞌnʉnkanʉ, eꞌtane apoꞌ uꞌtɨꞌpʉ Epʉn winɨpai, mɨrɨpan uya 
toꞌ maꞌtanʉkʉꞌpʉ. 10 Mɨrɨ tʉpo, Makoi, toꞌ enkuꞌtɨnin nʉꞌpʉ usenoꞌmaꞌpʉ sorʉꞌpa 
epoꞌtɨ kuꞌpɨri kaꞌ, ene mɨrɨ awonsiꞌkɨ ennakanin puꞌkenaꞌ enoꞌmakaaꞌpʉ ikaꞌ rʉꞌpʉ 
kaꞌ; mɨrɨpan kon ekotaꞌmatoꞌ oton wʉi kaisa rɨ mɨrɨ awonsiꞌkɨ ewarupɨ kaisa rɨ 
inke rɨ, inke rɨ.

Aimenkan Nɨtoꞌ Uꞌmaꞌsaꞌ
11 Mɨrɨ aꞌtai, eke aimuꞌnan aponoꞌ eneꞌpʉ uya, mɨrɨ awonsiꞌkɨ ipo teꞌsen. Non mɨrɨ 

awonsiꞌkɨ kaꞌ apʉrʉmʉꞌpʉ ipiyapai, toꞌ pata oton pʉra rɨ iyesiꞌpʉ. 12  Iyeriꞌsaꞌ kon 
eneꞌpʉ uya, eke ton mɨrɨ awonsiꞌkɨ aiko ton pokon pe rɨ, toꞌ eꞌmʉꞌsaꞌkasaꞌ aponoꞌ 
piyau. Kareta amʉꞌ utaꞌkokaꞌpʉ, mɨrɨ awonsiꞌkɨ tʉron nɨ kareta utaꞌkokaꞌpʉ, serɨ esi 
tʉukoꞌmanton kon karetaai. Iyeriꞌsaꞌ kon eseru aimenkaꞌpʉ toꞌ uya toꞌ nʉkupʉꞌpʉ 
pɨkɨrɨ, kareta yau iyeꞌmenukasaꞌ pɨkɨrɨ. * 13 Parau uya tʉkau iyeriꞌpɨꞌsaꞌ kon nonkaꞌpʉ, 
mɨrɨ awonsiꞌkɨ eriꞌnɨtoꞌ uya mɨrɨ awonsiꞌkɨ orʉ iyeriꞌpɨꞌsaꞌ kon pataꞌseꞌ h uya tʉnaꞌsiꞌpʉ 
ton nonkaꞌpʉ, mɨrɨpan kon eseru utaimenkaꞌpʉ toꞌ kaisa rɨ toꞌ nʉkupʉꞌpʉ pɨkɨrɨ. 
14 Mɨrɨ tʉpo, eriꞌnɨtoꞌ mɨrɨ awonsiꞌkɨ iyeriꞌsaꞌ kon pata enoꞌmaꞌpʉ toꞌ uya apoꞌ kuꞌpɨri 
kaꞌ. Serɨ apoꞌ kuꞌpɨri esi iyakon iteꞌkwa pe eriꞌnɨtoꞌ. 15 Ɨnʉꞌ rɨ iteseꞌ eꞌmenukasaꞌ eposaꞌ 
pʉra iyesi yau ukoꞌman nɨtoꞌ karetaai pɨꞌ enoꞌmaꞌpʉ apoꞌ kuꞌpɨri kaꞌ.

Emennaꞌ Epʉn Mɨrɨ Awonsiꞌkɨ Emennaꞌ Non

21  Mɨrɨ aꞌtai, emennaꞌ Epʉn mɨrɨ awonsiꞌkɨ emennaꞌ non eneꞌpʉ uya. Wapiyaroꞌ 
Epʉn mɨrɨ awonsiꞌkɨ wapiyaroꞌ non pʉra iyenaꞌpʉ, mɨrɨ awonsiꞌkɨ parau 

pʉra rɨ iyesiꞌpʉ. * 2  Mɨrɨ aꞌtai, Wakʉ Pata eneꞌpʉ uya, emennaꞌ Surusiran uꞌtɨ Epʉn 
apai, Papa winɨpai, iyekonekasaꞌ temariꞌmasen uriꞌsan utaꞌkʉꞌtɨsaꞌ amaꞌnon pe 
kasa tʉtaanꞌpʉ eꞌma taꞌ. * 3  Eke main usaurokʉ etaꞌpʉ uya aponoꞌ winɨpai, “Serɨ 
pe si Papa pataꞌseꞌ man kaꞌpon amʉꞌ piyau. Toꞌ piyau ikoꞌmantoꞌ oton, imunkɨ 
amʉꞌ pe toꞌ eꞌtoꞌ oton. Tʉmɨrɨ pe kuru Papa eꞌtoꞌ oton toꞌ piyau, iteseꞌ pɨꞌ toꞌ eꞌtoꞌ 
eꞌ pe. * 4 Tanporo toꞌ enu paru aꞌmunakatoꞌ iya oton. Eriꞌnɨtoꞌ pʉra rɨ iyeꞌtoꞌ oton, 

 419 ISENPOIKASAꞌ 20 ,  21



 

* 21:4 Aisaya 25:8; 35:10; 65:19 * 21:6 Aisaya 55:1 * 21:7 2 Sanwerʉ 7:14; Eren 89:26‑27 
* 21:10 Isiꞌkiyerʉ 40:2 * 21:13 Isiꞌkiyerʉ 48:30‑35 * 21:15 Isiꞌkiyerʉ 40:3 

j 21:17 ikawono; mɨrɨ pe pʉra, itiꞌsimu.
k 21:17 144 kaisa rɨ iteꞌkwa yʉi ikawono; 144 kiyupiꞌ amʉꞌ–200 eꞌtoꞌ airɨ piꞌ.
l 21:19 Isarʉꞌsetoni; chalcedony, Enkeriꞌsi pe. Mɨrɨ ton epeꞌkenaꞌ ton tɨꞌ amʉꞌ esi mɨrɨ waraiꞌnan 
mɨrɨ ton tukaiꞌ iꞌtu kuru pʉra.

tʉutaꞌkwarʉkaiꞌ ukaran nɨ pʉra rɨ, ukaran nɨ pʉra rɨ, eꞌneꞌ pʉra rɨ, penaroꞌ ton 
pʉra iyesi wenai,” tawon. *

5 Kʉrɨ rɨ aponoꞌ po iyereutasaꞌ uya, “Serɨ pe tanporon konekasaꞌ uya man emennaꞌ 
pe,” taꞌpʉ, mɨrɨ awonsiꞌkɨ upɨꞌ kanan taꞌpʉ iya. “Serɨ imenukaꞌ, apʉne pʉra serɨ 
main ton esi iꞌnapai rɨ kuru mɨrɨ awonsiꞌkɨ tapurɨsen pe kuru iyesi,” taꞌpʉ iya.

6 Mɨrɨ awonsiꞌkɨ, “Iuꞌmaꞌsaꞌ si man,” taꞌpʉ iya. “Urɨ kʉrɨ rɨ Arʉꞌpa mɨrɨ awonsiꞌkɨ 
Omeka, Iyeꞌsaraꞌtɨ mɨrɨ awonsiꞌkɨ Iuꞌmatʉ. Ɨnʉꞌ rɨ tunaꞌkiriꞌ ke naꞌneꞌ oꞌpa uya mɨrɨ 
teꞌmasen pen nɨ tuna ke, ukoꞌman nɨtoꞌ tunaꞌkwaai ke. * 7 Ɨnʉꞌ rɨ entakanin nʉꞌpʉ 
uya serɨ epotoꞌ oton uwinɨpai, iteseꞌ pɨꞌ iyeꞌtoꞌ Papa pe esi mɨrɨ, mɨrɨ awonsiꞌkɨ 
umu pe iyeꞌtoꞌ oton. * 8  Eꞌtane enariꞌkenaꞌ ton, apurɨnin nan pen, ɨri kuꞌnin nan, 
teꞌwɨsan, tekumasan, enwokeꞌ ton, ikaꞌsaꞌ apurɨnin nan, mɨrɨ awonsiꞌkɨ tanporo 
kasi yeꞌ ton—toꞌ pataꞌseꞌ eꞌtoꞌ oton sorʉꞌpa epoꞌtɨ kuꞌpɨri. Mɨrɨ esi iyakon iteꞌkwa 
pe umaꞌtan nɨtoꞌ,” taꞌpʉ iya.

Emennaꞌ Surusiran
9 7 kaisaron kon inserʉ amʉꞌ tonpa, 7 kaisaron pʉsau amʉꞌ epeꞌtɨpɨꞌsaꞌ esanon 

nʉꞌsan iuꞌmatʉ rɨ 7 kaisaron paran ke, uyeeꞌpʉ upiyaꞌ, mɨrɨpan uya, “Ɨsiꞌkɨ, 
uriꞌsan karimeru mʉre nʉmariꞌmanʉ inoꞌpʉ ekamatoꞌ pe uya ɨpɨꞌ,” taꞌpʉ iya upɨꞌ. 
10 Uyarɨꞌpʉ iya Itaꞌkwarʉ yau eke, kaꞌtawon wʉꞌ pona, mɨrɨpan uya Surusiran, 
wakʉ pata uyepʉ Epʉn apai Papa winɨpai ekamaꞌpʉ upɨꞌ. * 11 Irentasaꞌ Papa 
kʉroreei ke, pata urentasaꞌ esiꞌpʉ epeꞌkenaꞌ kuru tɨꞌ kasa, tɨꞌ isaspa tatoꞌ kasa, 
awaiꞌnan tɨꞌ kʉrestarʉ tatoꞌ kasa. 12  Eke, kaꞌtawon iwekupiri esiꞌpʉ, 12 kaisa rɨ 
imʉraꞌtaai ton mɨrɨ awonsiꞌkɨ 12 kaisa rɨ inserʉ amʉꞌ esi 12 kaisaron mʉraꞌta 
amʉꞌ airɨꞌne. Mʉraꞌta pɨꞌne 12 kaisaron kon Esuwerʉ pon kon eseꞌ ton eꞌmenukasaꞌ 
esiꞌpʉ. 13  Imʉraꞌtaai amʉꞌ esiꞌpʉ osorʉwauꞌne, osorʉwau iyesiꞌpʉ wʉi enu uyeꞌtoꞌ 
winɨ, osorʉwau iyesiꞌpʉ wʉi enu enuku enwoꞌnetʉ winɨ, osorʉwau iyesiꞌpʉ wʉi 
enu enuku kamisi winɨ, mɨrɨ awonsiꞌkɨ osorʉwau iyesiꞌpʉ wʉi enu utɨtoꞌ winɨ. * 
14 Mɨrɨ pata wekupiri ekonekasaꞌ esiꞌpʉ 12 kaisaron tɨꞌ, iyapon pe teꞌsen poꞌne, 
mɨrɨpan pɨꞌne 12 kaisaron kon itekare ekamaiꞌ karimeru mʉre nennokoꞌsan eseꞌ 
ton eꞌmenukasaꞌ esiꞌpʉ.

15 Inserʉ, uyauroꞌkanin nʉꞌpʉ enau yʉi korʉ pun konekasaꞌ esiꞌpʉ pata iꞌtutoꞌ ike, 
imʉraꞌtaai ton, mɨrɨ awonsiꞌkɨ iwekupiri ton. * 16 Pata esiꞌpʉ ɨsiꞌkaisa rɨ, ikusano kaisa 
rɨ ikaꞌta esiꞌpʉ. Inserʉ uya pata iꞌtuꞌpʉ tʉyɨɨi ke; mɨrɨpan eꞌseporoꞌpʉ 12,000 kaisa 
rɨ yʉi epotorʉꞌpʉ pe ikusano, i ikaꞌta mɨrɨ kaisarɨ rɨ marɨ, mɨrɨ awonsiꞌkɨ ikawono 
esiꞌpʉ ikusano kaisarɨ rɨ marɨ. 17 Inserʉ uya iwekupiri iꞌtuꞌpʉ, mɨrɨpan eꞌseporoꞌpʉ 
144 kaisa rɨ iteꞌkwa yʉi ikawono, j  k mɨrɨ esiꞌpʉ kaꞌpon napurɨnʉ airon iꞌtutoꞌ ike 
nekamanʉ awɨrɨ. 18  Iwekupiri esiꞌpʉ tɨꞌ, isaspa tatoꞌ pe; eke pata esiꞌpʉ korʉ pe, 
esukenan wanamari kasa. 19 Pata wekupiri apon aꞌkʉꞌtɨsaꞌ esiꞌpʉ ɨꞌsiꞌtai rɨ epeꞌkenaꞌ 
ton tɨꞌ amʉꞌ ke. Wapiyaroꞌ kuru iyapon esiꞌpʉ tɨꞌ isaspa tatoꞌ, isakon esiꞌpʉ tɨꞌ saꞌpaya 
tatoꞌ, itosorʉwano esiꞌpʉ tɨꞌ isarʉꞌsetoni tatoꞌ, l itasakɨrɨꞌpano esiꞌpʉ tɨꞌ emɨrarʉ tatoꞌ, 
20 5 pe ikuꞌnin esiꞌpʉ tɨꞌ sarʉtoneꞌ tatoꞌ, 6 pe ikuꞌnin esiꞌpʉ tɨꞌ kaneriyan tatoꞌ, 7 pe 
ikuꞌnin esiꞌpʉ tɨꞌ kiriꞌsoraiꞌ tatoꞌ, 8 pe ikuꞌnin esiꞌpʉ tɨꞌ pererʉ tatoꞌ, 9 pe ikuꞌnin 
esiꞌpʉ tɨꞌ toꞌpas tatoꞌ, 10 pe ikuꞌnin esiꞌpʉ tɨꞌ kʉrisopʉres tatoꞌ, 11 pe ikuꞌnin esiꞌpʉ 
tɨꞌ isaꞌsen tatoꞌ, mɨrɨ awonsiꞌkɨ 12 pe ikuꞌnin esiꞌpʉ tɨꞌ amaꞌtes tatoꞌ. 21 12 kaisaron 
mʉraꞌta amʉꞌ esiꞌpʉ 12 kaisaron mokon pun amʉꞌ, tikin paꞌne mʉraꞌta ekonekasaꞌ 

esiꞌpʉ tikin paꞌnan mokon pun ke, eke asanta, eke pata eꞌma esiꞌpʉ esukenan korʉ 
pe, awaiꞌne wanamari kasa. *

22  Useꞌman nɨtoꞌ, ɨpʉreman nɨtoꞌ iwʉꞌ ene uya pʉra iyesiꞌpʉ pata yau, apʉne pʉra 
useꞌman nɨtoꞌ, ɨpʉreman nɨtoꞌ iwʉꞌ pe rɨ Itepuru Papa Meruntɨ pe kuru teꞌsen yeꞌ 
mɨrɨ awonsiꞌkɨ karimeru mʉre esi pɨꞌ. 23  Mɨrɨ pata esi wʉi enu iꞌse pʉra rɨ, mɨrɨ pe 
pʉra kapʉi tʉweiꞌtɨnin pe, apʉne pʉra Papa aꞌkwarii uya rɨ iweiꞌtɨ, mɨrɨ awonsiꞌkɨ 
karimeru mʉre esi iraanꞌpuui pe. * 24 Tʉpataron kon kaꞌpon amʉꞌ usatoꞌ oton iweyu 
yau, mɨrɨ awonsiꞌkɨ kin amʉꞌ non pon kon uya timamin kon neꞌtoꞌ oton iyaꞌ. * 25 Pata 
mʉraꞌtaai ton amʉꞌ eꞌtoꞌ oton taꞌkokaiꞌ rɨ wʉi tase, itaꞌkotoꞌ oton pen nɨ, apʉne 
pʉra ewarupɨ pʉra iyeꞌtoꞌ oton mɨrɨ yau. 26 Tʉpataron kon kaꞌpon amʉꞌ toꞌ eꞌtoꞌ eke 
pe mɨrɨ awonsiꞌkɨ toꞌ imamin ton neꞌtoꞌ oton mɨrɨ pata yaꞌ. * 27 Ɨri pe naꞌneꞌ ewontoꞌ 
oton pen nɨ mɨrɨ pata yaꞌ, mɨrɨ pe pʉra ɨnʉꞌ rɨ Papa ewaruma kuꞌnin, mɨrɨ pe pʉra 
kasi pe teꞌsen, eꞌtane kamo rɨken karimeru mʉre ukoꞌman nɨtoꞌ karetaai pɨꞌ rɨken 
iteseꞌ eꞌmenukasaꞌ kon ewontoꞌ oton iyaꞌ. *

Ukoꞌman Nɨtoꞌ Tunaꞌkwaai

22  Inserʉ uya tʉuꞌtɨsen tuna ukoꞌman nɨtoꞌ tunaꞌkwaai enpoikaꞌpʉ uyenaꞌ, 
awaiꞌnan tɨꞌ kʉrestarʉ tatoꞌ warai, Papa apon mɨrɨ awonsiꞌkɨ karimeru 

mʉre apon winɨpai, * 2  mɨrɨpan uꞌtɨ esiꞌpʉ pata eꞌma aporoꞌ poro. Sen winɨꞌne iteꞌpi 
po ukoꞌman nɨtoꞌ kuꞌnin ton yeꞌ esiꞌpʉ, 12 kaisa rɨ iteꞌkwa tepetasen tikin nan 
wʉipiya yau, tikin iteꞌkwa tikin nan kapʉi yau, mɨrɨpan are ton esi tʉpataron kon 
kaꞌpon amʉꞌ epiꞌtɨtoꞌ ike pe. * 3 Ɨꞌrɨ rɨ Papa nʉpaꞌnʉkʉꞌpʉ eꞌtoꞌ oton pen nɨ mɨrɨ pata 
yau. Papa mɨrɨ awonsiꞌkɨ karimeru mʉre apon eꞌtoꞌ oton mɨrɨ pata yau, mɨrɨpan 
poitorʉ ton uya apurɨpɨꞌtoꞌ oton. * 4 Toꞌ uya itemʉꞌ entoꞌ oton, iteseꞌ eꞌmenukasaꞌ 
eꞌtoꞌ oton toꞌ peeꞌpɨ pɨꞌne. 5 Ewarupɨ pʉra rɨ iyeꞌtoꞌ oton, raanꞌpu iꞌse pʉra rɨ toꞌ 
eꞌtoꞌ oton mɨrɨ pe pʉra wʉi enu rɨ, apʉne pʉra Itepuru Papa eꞌtoꞌ oton toꞌ weyu pe, 
mɨrɨpan kon eꞌtoꞌ oton esaꞌ wannɨ, kin amʉꞌ pe inke rɨ, inke rɨ. * 6 Inserʉ uya taꞌpʉ 
upɨꞌ, “Serɨ main esi iꞌnapai rɨ kuru, tapurɨsen pe kuru iyesi. Itepuru Papa taꞌkwarʉ 
tʉnin puꞌkenaꞌ amʉꞌ enaꞌ uya, inserʉ ennoꞌsaꞌ, serɨ pe kuru teꞌkuꞌton ekamaseꞌna 
tʉpoitorʉ ton pɨꞌ,” taꞌpʉ iya.

Sises Uyeꞌnɨ Pɨꞌ Man
7 “Etakɨ,” ta pɨꞌ Sises man, “Serɨ pe kuru uyeꞌaiꞌ! Poriꞌ pe kuru kamoro esi mɨrɨ 

serɨ kareta yau isekamasaꞌ apurɨnin nan,” taꞌpʉ iya.
8  Urɨ, Isaan uya serɨ ton etaꞌpʉ mɨrɨ awonsiꞌkɨ eneꞌpʉ. Etasaꞌ uya mɨrɨ awonsiꞌkɨ 

ensaꞌ uya aꞌtai, utaꞌmoꞌkaꞌpʉ inserʉ, uyenu yaꞌ enpoikanin nʉꞌpʉ pʉta piyau 
apurɨpɨꞌseꞌna. 9 Eꞌtane, “Kʉꞌkupʉi,” taꞌpʉ iya upɨꞌ, “Awaraino rɨ marɨ urɨ mɨrɨ awonsiꞌkɨ 
ɨtonpa ton puꞌkenaꞌ amʉꞌ mɨrɨ awonsiꞌkɨ kamoro serɨ kareta yau iyeꞌmenukasaꞌ 
awɨron kon tonpa. Papa apurɨpɨꞌkɨ!” taꞌpʉ iya.

10 Mɨrɨ awonsiꞌkɨ upɨꞌ taꞌpʉ iya, “Amaꞌ pe, teꞌkuꞌton ekamanin, serɨ kareta yawon 
kʉsenkurunpai, apʉne pʉra aꞌko pe tanporo iyeꞌkuꞌtoꞌ weyu man. 11 Kʉrɨ ɨri kuꞌnin 
nesii ɨri kupʉ pɨꞌ rɨ; kʉrɨ ɨri pe naꞌneꞌ nesii ɨri pe rɨ; kʉrɨ ipokenaꞌ kuꞌnin nesii ikupʉ 
pɨꞌ rɨ; kʉrɨ wakʉ pe naꞌneꞌ nesii wakʉ pe rɨ,” taꞌpʉ iya. *

12  “Etakɨ,” ta Sises uya, “Serɨ pe kuru uyeꞌaiꞌ. Toꞌ epeꞌpʉ ton sineꞌaiꞌ uyaꞌkɨrɨ tikin 
paꞌne toꞌ repatoꞌ pe uya, toꞌ nʉkupʉꞌpʉ pɨkɨrɨ rɨ. * 13 Urɨ kʉrɨ rɨ Arʉꞌpa mɨrɨ awonsiꞌkɨ 
Omeka; Wapiyaroꞌ, mɨrɨ awonsiꞌkɨ Iuꞌmatʉ; Iyepiyaꞌtɨ mɨrɨ awonsiꞌkɨ Iuꞌmatʉ. *

* 22:14 Iseneses 2:9; 3:22 * 22:16 Aisaya 11:1, 10 * 22:17 Aisaya 55:1 * 22:18‑19 Isuꞌtaronomi 4:2; 
12:32 
m 22:21 Papa munkɨ amʉꞌ; tʉron nɨ imenukasaꞌ yau, tanporon nɨ, mɨrɨ pe pʉra, tanporon nɨ Papa 
munkɨ amʉꞌ

14 “Poriꞌ pe kuru kamoro esi tʉpon kon korʉkasaꞌ toꞌ uya naꞌneꞌ wakʉ pe, mɨrɨpan 
kon repatoꞌ oton Papa uya ukoꞌman nɨtoꞌ kuꞌnin yeꞌ eperu ke, toꞌ ewontoꞌ pe mʉraꞌta 
amʉꞌ awɨrɨ eke pata yaꞌ. * 15 Eke pata pʉrorooi po pero amʉꞌ; enwokeꞌ eseru kuꞌnin 
nan, ekumanpɨꞌ teꞌsan, teꞌwɨsan, ikaꞌsaꞌ apurɨnin nan, mɨrɨ awonsiꞌkɨ kasi yeꞌ ton, 
main ke mɨrɨ awonsiꞌkɨ tʉkuꞌse esi.

16 “Urɨ, Sises uya uinserʉʉi ennoꞌsaꞌ ɨpiyaꞌnokon soꞌsi amʉꞌ auroꞌkanin pe. Urɨ kʉrɨ 
rɨ Tepiꞌ Atʉ rʉꞌpʉ mɨrɨ awonsiꞌkɨ Ipa rʉꞌpʉ, aꞌkwa, pata emakʉ aꞌtaino Kaiyonoꞌ,” 
taꞌpʉ iya. *

17 Iyaꞌkwarʉ mɨrɨ awonsiꞌkɨ inmariꞌmanʉ uriꞌsan uya, “Ɨsiꞌkɨ!” ta, mɨrɨ awonsiꞌkɨ 
ɨnʉꞌ rɨ serɨ etayaiꞌneꞌ, “Ɨsiꞌkɨ!” nɨkai rɨ marɨ. Tɨwɨ tunaꞌkiriꞌ ke naꞌneꞌ nʉyepʉi, tɨwɨ 
iꞌse naꞌneꞌ teꞌmasen pen ukoꞌman nɨtoꞌ tunaꞌkwaai anʉmʉi. *

18 Tanporon kon serɨ kareta yawon teꞌkuꞌton ekamanin maimu etanin nan panama 
uya: Ɨnʉꞌ rɨ itonpaꞌtɨpɨꞌnin nʉꞌpʉ esi yau, Papa uya rɨ kanan paran tonpaꞌtɨtoꞌ oton 
serɨ kareta yau isekamasaꞌ naꞌneꞌ. 19 Mɨrɨ awonsiꞌkɨ ɨnʉꞌ rɨ serɨ puꞌkenaꞌ pe ekamanin 
kareta yapai imoꞌkanin esi yau, Papa uya rɨ ineporonʉ ukoꞌman nɨtoꞌ eꞌ mɨrɨ 
awonsiꞌkɨ wakʉ eke pata yau isekamasaꞌ naꞌneꞌ serɨ kareta yau moꞌka mɨrɨ ipiyapai. *

20 Tanporo serɨ ton ekamanin nʉꞌpʉ uya, “Iꞌnapai rɨ iyesi mɨrɨ; serɨ pe kuru 
uyeꞌaiꞌ,” ta.

Amen. Ɨsiꞌkɨ, Itepuru Sises.
21 Wakʉ nonkasaꞌ Itepuru Sises uya nesii Papa munkɨ amʉꞌ m piyau. Amen. 

A
Aaron/Eran (Ʉruꞌ 1:5; Inkupʉꞌpʉ 7:40)

Eran esiꞌpʉ Ripai pa rʉꞌpʉ, Sekoꞌ munkɨ amʉꞌ 12 pan kon tonpa. Wapiyaroꞌ 
anʉnsaꞌ rʉꞌpʉ useꞌman nɨtoꞌ tʉrawasomanin pe. Papa uya useꞌman nɨtoꞌ 
tʉrawasomanin nan anʉntoꞌ pe iyesi, Eran payan amʉꞌ koroꞌtapai Esuwerʉ pon 
kon kaꞌpon amʉꞌ iwanoꞌ pe taꞌpʉ.

Eran esiꞌpʉ Mosiꞌ rui pe. Kʉrɨ rɨ mɨrɨ awonsiꞌkɨ Mosiꞌ entuꞌpʉ, Isiꞌ po Esuwerʉ 
pon kon kaꞌpon amʉꞌ esi aꞌtai Isiꞌ pon kon apiyoꞌ pe. Eran uya Mosiꞌ pikaꞌtɨꞌpʉ, 
kaꞌpon amʉꞌ Esuwerʉ payan nʉꞌsan arɨ pɨꞌ Isiꞌ apai apiyoꞌ pe toꞌ eꞌtoꞌ apai. Toꞌ 
ainʉnpaꞌpʉ toꞌ uya.

Tikin iteꞌkwa, Esuwerʉ pon kon kaꞌpon amʉꞌ tonpa ton uya Mosiꞌ mɨrɨ awonsiꞌkɨ 
Eran ewarumaꞌtɨꞌpʉ, Papa uya enpoikaꞌpʉ wakʉ pe, tʉnanʉmʉꞌsan pe Itepuru 
ton pe toꞌ esi tukaiꞌ. Papa uya toꞌ pɨꞌ taꞌpʉ itepuru ton 12 kaisaron kon rʉkoꞌ 
amʉꞌ yʉi (eke pe eꞌnɨ ekamanin) atoꞌ pe toꞌ uya, mɨrɨpan nonkatoꞌ pe toꞌ uya 
taꞌporin, Papa iwanoꞌ taꞌ. Kʉrɨ rɨ unanʉmʉꞌpʉ Itepuru pe yɨɨi enpʉrʉkʉta mɨrɨ 
taꞌpʉ iya. Mɨrɨ emaꞌsaꞌ yau Eran yɨɨi enpʉrʉkʉtasaꞌ esiꞌpʉ mɨrɨ awonsiꞌkɨ isipʉtasaꞌ 
mɨrɨ awonsiꞌkɨ iyepetasaꞌ esiꞌpʉ. Papa uya serɨ Eran yɨɨi eꞌtoꞌ pe iyesi mɨrɨ Papa 
ekonekasaꞌ yen yau, taꞌporin, Papa iwanoꞌ tau iꞌtutoꞌ ipɨꞌ pe.

Abel/Eperʉ (Maꞌsiu 23:35; Ipuru 11:4)
Eperʉ esiꞌpʉ Keen akon. Apʉne Keen airɨ enkɨ. Eperʉ nɨrɨ esi mɨrɨ iteseꞌ akan 

Akawayo amʉꞌ koroꞌtau Areruya eponin nʉꞌpʉ.
Abraham/Epʉraꞌan

Epʉraꞌan kʉrɨ rɨ wapiyaroꞌ kaꞌpon, Papa iwanoꞌ ton, Esuwerʉ amʉꞌ tamokori. 
Pena rɨ Papa uya taꞌpʉ Epʉraꞌan pɨꞌ, “Emennaꞌ pata ke ɨrepa uya,” taꞌpʉ iya. Kʉrɨ 
rɨ mɨrɨ awonsiꞌkɨ anpisin ipayan amʉꞌ ukoꞌmantoꞌ pe mɨrɨ yau toꞌ pataꞌseꞌ pe 
iyeꞌtoꞌ pe. Papa uya apiyoꞌmaꞌpʉ mɨrɨ tʉpata nɨntoꞌ pe iya, mɨrɨpan uya mɨrɨ si 
emennaꞌ tʉpataꞌseꞌ warinpatoꞌ pe. Epʉraꞌan esiꞌpʉ imaimu awɨrɨ. Ɨnnɨ rɨ itɨꞌpʉ 
inke rɨ wʉipiya tennoꞌpɨꞌse, eporo tʉuya pʉꞌkʉ pona rɨ. Mɨrɨ si pata esakʉ naꞌneꞌ 
Esuwerʉ tukaiꞌ.

Papa ekonekakaaꞌpʉ Epʉraꞌan pokon pe, auroꞌka iya esiꞌpʉ kʉrɨ rɨ mɨrɨ awonsiꞌkɨ 
ipayan amʉꞌ eꞌtoꞌ oton Papa iwanoꞌ ton pe, inenenʉ ton pe, Papa pɨkɨrɨ toꞌ esi 
yau. (Apʉne ekonekan nɨtoꞌ enkɨ.)

Epʉraꞌan esiꞌpʉ tʉnoꞌpʉ ke, Sera iteseꞌ. Toꞌ esiꞌpʉ imunkɨ pʉra toꞌ ukɨɨiꞌpamʉ 
pona rɨ. Mɨrɨpan eꞌtane Papa uya eke tʉrawaso kuuꞌpʉ, Sera uya nin si mʉre 
eporoꞌpʉ. Toꞌ uya mʉre eseꞌtɨꞌpʉ Aisiꞌ tukaiꞌ.

Aisiꞌ usemoꞌkasaꞌ aꞌtai, uriꞌsan Rupeꞌka iteseꞌ mariꞌmaꞌpʉ iya. Rupeꞌka uya mʉre 
amʉꞌ munuiꞌ ton eporoꞌpʉ, toꞌ eseꞌ ton esiꞌpʉ Iꞌsa mɨrɨ awonsiꞌkɨ Sekoꞌ. Emenʉꞌpʉ 
rɨ, Papa uya Sekoꞌ eseꞌtɨꞌpʉ Esuwerʉ tukaiꞌ. Ipayan nʉꞌsan, Esuwerʉ amʉꞌ esakʉ 

“Esuwerʉ pon kon” tukaiꞌ.

Sekoꞌ uya asaꞌron kon ipasi mɨrɨ awonsiꞌkɨ iyakon mariꞌmaꞌpʉ, toꞌ eseꞌ esiꞌpʉ 
Iriya mɨrɨ awonsiꞌkɨ Reiꞌserʉ, asaꞌron kon kanan toꞌ poitorʉ pe teꞌsan mariꞌmaꞌpʉ 
iya. 12 kaisaron kon tʉmunkɨ amʉꞌ kʉipʉnʉ pe iyesiꞌpʉ: Rupen, Simiyan, Ripai, 
Isuta, Eꞌsaꞌkarʉ, Sepuran, Kiyatʉ, Aisarʉ, Isoseꞌ, Pensiman, Itan, mɨrɨ awonsiꞌkɨ 
Naꞌtari. Pʉsamoro 12 kaisaron kon imunkɨ amʉꞌ esiꞌpʉ tuꞌke rɨ imunkɨ ton, mɨrɨpan 
kon munkɨ amʉꞌ esiꞌpʉ tuꞌke rɨ, tuꞌke rɨ kaꞌpon amʉꞌ Esuwerʉ payan nʉꞌsan ena 
pʉꞌkʉ pona. Tanporo rɨ toꞌ esiꞌpʉ Esuwerʉ payan nʉꞌsan pe, Epʉraꞌan pa pe teꞌsen.

Adam/Atan (Ʉruꞌ 3:38; Ron 5:12‑15)
Atan kʉrɨ rɨ wapiyaroꞌ kaꞌpon Papa nʉkapʉꞌpʉ. Papa uya non apai ikonekaꞌpʉ. 

Mɨrɨ tʉpo, Iꞌ konekaꞌpʉ iya. Apʉne, Iꞌ airɨ enkɨ. Atan kʉrɨ rɨ tʉnoꞌpʉ Iꞌ pokon 
pe wapiya kuru Papa maimu awɨrɨ pʉra iyeꞌsaꞌ kon, mɨrɨpan kon eꞌmakoimaꞌpʉ. 
Mɨrɨ siꞌkɨrɨ rɨ, kaꞌpon amʉꞌ umakoita ukoꞌmamʉ.

1 Koren 15:45 yau, Sises Kʉrai usesaꞌsaꞌ, “Iuꞌmatʉ Atan” tukaiꞌ. Wapiyaroꞌ Atan 
esi tanporon kon kaꞌpon amʉꞌ tamokorii pe; tanporon kon uya serɨ non pon 
ukoꞌman nɨtoꞌ eporoꞌpʉ iporo. Sises Kʉrai, iyakon iteꞌkwaroꞌ pe teꞌsen Atan, uya 
iyaꞌkwarʉ pe ukoꞌman nɨtoꞌ tʉrʉ tanporo tapurɨnin nan enaꞌ.

aloes/aro (Isaan 19:39)
Karapa aro tatoꞌ. Aro tatoꞌ esi poꞌpiyun eꞌtoꞌ rɨ tʉponaron nɨ, iteꞌ eꞌku aꞌmunakasaꞌ 

konekasaꞌ. Esuwerʉ amʉꞌ nʉtʉrʉnʉ pon atʉ pona ekeꞌ amʉꞌ ontɨtoꞌ tʉuyaꞌnokon 
ike pe toꞌ uꞌnaꞌtɨtoꞌ pe tʉuyaꞌnokon toꞌ koneka pe.

Alpha/Arʉꞌpa (Isenpoikasaꞌ 1:8; 21:6)
Arʉꞌpa esi wapiyaroꞌ Kiriꞌ amʉꞌ uya tʉmaimu kon menukatoꞌ yai, A esi naꞌneꞌ 

kasa wapiyaroꞌ pe Enkeriꞌsi menukatoꞌ yau. Mɨrɨ pe iyesi pɨꞌ, iyeꞌmenukasaꞌ aꞌtai 
Itepuru Sises esi Arʉꞌpa pe tukaiꞌ wapiyaroꞌ pe iyesi ta eꞌkwa pe iyesi, tanporon 
nɨ epiyaꞌtɨ pe iyesi.

Sises kanan eseꞌ esi Omeka tukaiꞌ. Mɨrɨ esi Kiriꞌ amʉꞌ uya imenukatoꞌ 
uꞌmatʉ pe teꞌsen. Sises esi naꞌneꞌ kasa tanporon nɨ epiyaꞌtɨ pe, 
tanporon nɨ kanan uꞌmatʉ pe iyesi; tanporon enukapʉ iyau.

altar/Papa enaꞌ useꞌman nɨtoꞌ apon
Papa enaꞌ tʉuseꞌmasan pe Esuwerʉ amʉꞌ eꞌpɨtʉꞌpʉ. Oꞌ wɨnɨ toꞌ uya, karimeru, 

kapirita, mɨrɨ pe pʉra paka tʉuseꞌmatoꞌ kon ike pe. Toꞌ useꞌmatoꞌ ipo esi tɨꞌ anuꞌsaꞌ 
ɨsipʉroꞌpo esiꞌpʉ toꞌ useꞌmatoꞌ pataꞌseꞌ pe. Moro ipiꞌsaai esi mɨrɨ Ipuru 10 airɨ.

Mosiꞌ siꞌkɨrɨ, Papa enaꞌ useꞌman nɨtoꞌ kuꞌpɨtʉꞌpʉ, Papa enaꞌ useꞌman nɨtoꞌ 
tʉrawasomanin nan uya rɨken, Papa enaꞌ useꞌman nɨtoꞌ apon po kuru rɨken. Papa uya 
amʉranʉꞌnɨtoꞌ itaꞌ tau, emennʉꞌpʉ po nin si Esuwerʉ amʉꞌ useꞌmatoꞌ, ɨpʉrematoꞌ iwʉꞌ 
tau, Esuwerʉ amʉꞌ useꞌmatoꞌ, ɨpʉrematoꞌ tau eke tepʉrʉ esiꞌpʉ karukuri ke ikonekasaꞌ 
moro kanan aiko rʉꞌkwɨ Papa enaꞌ useꞌman nɨtoꞌ apon tepʉrʉ esiꞌpʉ ipiꞌpɨꞌtɨsaꞌ korʉ 
ke, mɨrɨ po Papa enaꞌ useꞌman nɨtoꞌ tʉrawasomanin nan uya aꞌpoꞌnan kɨrɨiꞌnʉnpa.

Amen/Amen (Ron 9:5; 1 Koren 14:16)
Esuwerʉ amʉꞌ maimu yau, main Amen ta esi “mɨrɨ pe rɨ nesii,” “tɨwɨ mɨrɨ pe 

nesii,” “iꞌnairon pe rɨ iyesi” ta eꞌkwa pe. Kaꞌpon ɨpʉrema pe iyesi aꞌtai, tʉron 
kon kaꞌpon amʉꞌ uya “Amen” ta, “Ewaiꞌ,” ta tʉuyaꞌnokon pɨꞌ. Isenpoikasaꞌ 3:14 
yau, Sises esaꞌsaꞌ Amen tukaiꞌ, apʉne pʉra iꞌnairon pe iyesi pɨꞌ.

angel/inserʉ
Inserʉ amʉꞌ kamoro Papa maimu anin nan, tʉukoꞌmansan Papa piyau. Pʉsamoro 

main anin nan esi aꞌkwarʉꞌpʉ pe, kaꞌpon pe toꞌ esi pen. Toꞌ ene pʉra rɨ iyesi 
eꞌtane tiwanoꞌ kon pe rɨken toꞌ usenpoika aꞌtai toꞌ ene.

Papa uya tinserʉʉi ton ennoko tʉtʉrawasooi kuꞌseꞌna. Toꞌ tʉrawasooi esi Papa 
munkɨ amʉꞌ entoꞌ toꞌ uya pe iyesi (Inkupʉꞌpʉ 12:6‑11; 27:23; Ipuru 1:14). Tʉron 
nɨ aꞌtai, Papa uya toꞌ ennoko main ekamaiꞌ kaꞌpon pɨꞌ.

Inserʉ amʉꞌ epuru eke kuru eseꞌ esi mɨrɨ Maikarʉ (Isutʉ 9). Tʉron nɨ kanan 
eke eseꞌ esi Kepʉrerʉ (Ʉruꞌ 1:19, 26).

apostle/Inennokoꞌsan itekare ekamaiꞌ
Sises uya 12 kaisa rɨ tʉpɨkɨron kon anʉmʉꞌpʉ tʉnennoꞌton kon pe itekare ekamaiꞌ. 

Kamoro esiꞌpʉ mɨrɨ ipataꞌpʉ yawon kon pe (Maꞌsiu 10:1‑4; Maꞌ 3:13‑19; Ʉruꞌ 6:12‑16). 
Pʉsamoro kaꞌpon amʉꞌ esiꞌpʉ mɨrɨ ipiyau, mɨrɨpan kon enupaꞌpʉ iya. Tenu kon ke 
toꞌ uya imaꞌta eneꞌpʉ mɨrɨ awonsiꞌkɨ iyeꞌmʉꞌsaꞌka. Toꞌ ennokoꞌpʉ iya kaꞌpon amʉꞌ 
panaꞌtɨseꞌna tʉneneꞌpʉ kon pɨꞌ mɨrɨ awonsiꞌkɨ wakʉ Sises ekareei ekamaseꞌna. 
Kaꞌpon amʉꞌ Sises apurɨnin nʉꞌsan epuru ton pe toꞌ enaꞌpʉ.

Emennʉꞌpʉ iwa rɨ Sises usenpoikaꞌpʉ Paarʉ enaꞌ, mɨrɨpan uya anʉmʉꞌpʉ 
itekare ekamaiꞌ ennoꞌsaꞌ pe rɨ marɨ iyeꞌtoꞌ pe. Panapas mɨrɨ awonsiꞌkɨ tuꞌke 
pʉra rɨ tʉron kon kaꞌpon amʉꞌ esakʉ rɨ marɨ ennoꞌsaꞌ kon tukaiꞌ, eꞌtane Sises 
nanʉmʉꞌsan pen nɨ nin.

Areopagus/Areyoꞌpakas (Inkupʉꞌpʉ 17:19, 34)
Areyoꞌpakas esiꞌpʉ iꞌkʉrʉ Aꞌtens pata yau Kiris yau.

Ark of the Covenant/ekonekan nɨsaꞌ en, Aꞌ tatoꞌ 
(Ipuru 9:4; Isenpoikasaꞌ 11:19)

Aꞌ esiꞌpʉ yʉi konekasaꞌ iten pe, mɨrɨpan piꞌpɨꞌtɨsaꞌ korʉ ke. Iyau asaꞌron eke 
ton tɨꞌ imenukatoꞌ apon pe teꞌsen esiꞌpʉ Papa uya si 10 kaisaron iyawɨrɨ eꞌnɨtoꞌ 
menukasaꞌ ipɨꞌ. Kaꞌpon amʉꞌ si Esuwerʉ amʉꞌ uya iten apɨꞌpɨtʉꞌpʉ taꞌkɨrɨꞌnokon 
tʉutɨ kon aꞌtaiꞌne. Tʉutɨ kon pʉra iyesi aꞌtai, toꞌ uya enkurunpa Papa iwanoꞌ 
taꞌporin tau. Serɨ iten mɨrɨ awonsiꞌkɨ iyawoꞌnan esiꞌpʉ ipan wakʉ ton, apʉne 
pʉra Esuwerʉ pon kon pokon pe Papa ekonekasaꞌ entoꞌ ipɨꞌ pe iyesi pɨꞌ. Useꞌman 
nɨtoꞌ mɨrɨ awonsiꞌkɨ ɨpʉreman nɨtoꞌ iwʉꞌ utamɨsaꞌ tʉpo, Aꞌ nin si ereutaꞌpʉ mɨrɨ 
tikin nan pa Ipan Kuru Wakʉ Pata yau.

Artemis/Arʉꞌtimes (Inkupʉꞌpʉ 19:24‑35)
Arʉꞌtimes esi uriꞌsan papa tatoꞌ pe ipɨꞌ ikaꞌsaꞌ, tuꞌkan kon kaꞌpon amʉꞌ Eisa 

tukaiꞌ tesaꞌsen nono yawon kon napurɨpɨtʉꞌpʉ.

B
Baal/Peyarʉ (Ron 11:4)

Peyarʉ esi papa tatoꞌ pe ipɨꞌ ikaꞌsaꞌ. Pena rɨ, Papa munkɨ ton utɨ rawɨrɨ 
ɨkoꞌmanseꞌna non Esuwerʉ tukaiꞌ naꞌneꞌ si usesaꞌnɨ pɨꞌ yaꞌ, kaꞌpon amʉꞌ mɨrɨ 
yau tʉukoꞌmansan eꞌpɨtʉꞌpʉ Peyarʉ apurɨpɨꞌnin pe. Kaꞌpon amʉꞌ Esuwerʉ amʉꞌ 
utamasaꞌ aꞌtai mɨrɨ yaꞌ, tʉron nɨ aꞌtai toꞌ ereutapɨtʉꞌpʉ Papa tapurɨpɨꞌse pʉra, 
eꞌtane ruꞌku Peyarʉ rɨken apurɨpɨtʉꞌpʉ toꞌ uya. Mɨrɨ wenai, Papa usakorotapɨtʉꞌpʉ 
toꞌ pɨꞌ ipan pe.

Babylon/Paperan
Paperan esi penaroꞌ kuru eke pata eseꞌ. Kin mɨrɨ yau tʉukoꞌmansen uya 

tuꞌkan nɨ tʉron nɨ toꞌ pata amʉꞌ moꞌkapɨꞌpɨtʉꞌpʉ. Itonpa ton uya kaꞌpon amʉꞌ 
Esuwerʉ payan nʉꞌsan ewaꞌnomapɨtʉꞌpʉ, mɨrɨpan kon uya toꞌ maꞌtanʉꞌpɨtʉꞌpʉ. 
Tuꞌke rɨ kaꞌpon amʉꞌ Esuwerʉ payan nʉꞌsan apɨtʉꞌpʉ toꞌ uya tʉpataꞌseꞌ kon yaꞌ 
tʉpoitorʉ kon pe. Esuwerʉ amʉꞌ ukoꞌmamʉꞌpʉ mɨrɨ yau 70 kaisa rɨ wʉipiya 
(Maꞌsiu 1:11‑12, 17; Inkupʉꞌpʉ 7:43.) Paperan usesaꞌpɨꞌsaꞌ esi Isenpoikasaꞌ 14:8; 17:5; 
mɨrɨ awonsiꞌkɨ isaꞌta 18. Apʉne pʉra Paperan esi pata Papa tawon nan pen nɨ 
iyawon kon, entoꞌ ipɨꞌ pe iyesi serɨ waraino ta eꞌkwa pe. Iyaꞌtai pʉra Ron ta eꞌkwa 
pe rɨ, mɨrɨ pe pʉra Papa pʉn nɨ non eseru ta pe. 1 Piꞌta 5:13 yau Paperan kanan 
eꞌsesaꞌpɨꞌsaꞌ Ron pɨꞌ, ta iya pe rɨ iyesi.

Balaam/Peran (2 Piꞌta 2:15; Isutʉ 11)
Peran esiꞌpʉ puꞌkenaꞌ, kin Paraꞌ iteseꞌ nekamaꞌpoꞌpʉ kaꞌpon amʉꞌ Esuwerʉ 

payan nʉꞌsan paꞌnʉꞌnin pe, toꞌ maꞌtanʉꞌtoꞌ pe tʉuya. Paraꞌ kin pe teꞌsen pata 
Mowapu iwanoꞌ pe, enariꞌnʉmʉꞌpʉ kaꞌpon amʉꞌ Esuwerʉ payan nʉꞌsan pɨꞌ, toꞌ 

uyeꞌsaꞌ aꞌtai pata tʉseꞌna Mowapu pona. Wapiya Peran esiꞌpʉ Papa munkɨ amʉꞌ 
anpaꞌnʉꞌpai pʉra mɨrɨ pe pʉra ɨtɨpai pʉra Mowapu pona, eꞌtane rɨ si itɨkaaꞌpʉ rɨ. 
Utɨn pɨꞌ si iyesi koroꞌtau, inserʉ eꞌsotoꞌkaꞌpʉ iteꞌma waꞌkʉꞌseꞌna. Peran uya inserʉ 
ene pʉra iyesiꞌpʉ, eꞌtane isaꞌkaꞌsi, Peran utɨtoꞌ ipo uya eneꞌpʉ, mɨrɨpan esiꞌpʉ 
miyarɨ ɨtɨpai pʉra, Peran uya rɨ tʉwɨpɨꞌtane. Mɨrɨ aꞌtai, isaꞌkaꞌsi uya eꞌseꞌneꞌ pe 
eseremekʉ pe Peran auroꞌkaꞌpʉ. Kaꞌpon amʉꞌ Esuwerʉ amʉꞌ paꞌnʉkʉ Peran uya 
poken pʉra iyesiꞌpʉ, apʉne pʉra Papa uya toꞌ pʉremasaꞌ ke. Emennaꞌ ekonekan 
nɨsaꞌ yau iyeꞌmenukasaꞌ, Peran uya pʉrata iꞌnʉnka uriyaꞌ emennʉꞌpʉ po ewaiꞌ 
taꞌpʉ iya Paraꞌ pɨꞌ, Papa munkɨ amʉꞌ eyaton pe rɨ Paraꞌ eꞌtane (Nonpa 22–24).

baptism/epaꞌtaisiman nɨtoꞌ
Paipʉrʉ yau iyeꞌmenukasaꞌ Isaan Paꞌtaisimanin wannɨ uya tuꞌke rɨ kaꞌpon amʉꞌ 

paꞌtaisimaꞌpʉ tʉuꞌtɨsen tuna Isotan kau. Tʉmakooi kon apai toꞌ eraꞌtɨtoꞌ pe toꞌ 
auroꞌkaꞌpʉ iya mɨrɨ awonsiꞌkɨ nin si toꞌ epaꞌtaisimatoꞌ pe tanporon kon uya iꞌtutoꞌ 
pe toꞌ eraꞌtɨsaꞌ tukaiꞌ. Serɨ kasa kaꞌpon amʉꞌ ewan konekaꞌpʉ iya Sises uyepʉ 
iwanoꞌ pe. Sises Kʉrai apurɨ kaꞌpon uya aꞌtai, epaꞌtaisimapai iyesi Kʉriꞌsan pe 
tenasaꞌ ekamanin pe tʉron kon kaꞌpon amʉꞌ pɨꞌ.

Epaꞌtaisiman ta eꞌkwa esi, kaꞌpon iyepaꞌtaisimasaꞌ eraꞌtɨsaꞌ pe iyesi tʉnkuuꞌpʉ 
makoi apai; Sises Kʉrai apurɨsaꞌ iya, isauroꞌsaꞌ rʉꞌpʉ tapurɨnin nan makooi pɨꞌ, 
tʉusentuꞌma tukaiꞌ; mɨrɨpan esi Sises Kʉrai aꞌkɨrɨ ɨtɨpai mɨrɨ awonsiꞌkɨ imaimu 
awɨrɨ eꞌpai. Inkupʉꞌpʉ 8:36 airon pɨkɨrɨ.

Tʉron nɨ ton soꞌsi amʉꞌ uya tanporo tamʉtʉ pokon pe kaꞌpon epaꞌtaisimatoꞌ pe 
ikupʉ. Inkupʉꞌpʉ 16:15 mɨrɨ awonsiꞌkɨ 16:33 airɨ iyesi pɨkɨrɨ.

Barak/Paraꞌ (Ipuru 11:32)
Paraꞌ esiꞌpʉ kaꞌpon amʉꞌ penaroꞌ kon Esuwerʉ amʉꞌ epuru. Toꞌ esaꞌ pe iyeꞌpɨtʉꞌpʉ 

usewaꞌnoman yau, mɨrɨpan uya toꞌ eyaton non maꞌtanʉꞌpɨtʉꞌpʉ.
barley/pari (Isaan 6:9, 13; Isenpoikasaꞌ 6:6)

Pari mɨrɨ aꞌnaiꞌ wiꞌ waraino, kaꞌpon amʉꞌ uya itenaꞌpɨ apurɨ pʉreti konekatoꞌ 
ike pe. Pʉreti pari konekasaꞌ esi wakʉ kuru pe pʉra pʉreti wiꞌ konekasaꞌ kasa 
pʉra. Emennaꞌ ekonekan nɨtoꞌ aꞌtaiꞌne epeꞌmʉra iyesiꞌpʉ wiꞌ epeꞌ oꞌkoiꞌ.

bear/perʉ (Isenpoikasaꞌ 13:2)
Perʉ kʉrɨ rɨ eke ene. Wʉꞌ amʉꞌ mɨrɨ awonsiꞌkɨ yuꞌ yau tʉukoꞌmansen tʉron nɨ 

ton pata pʉꞌkʉ airɨꞌne. Ɨsɨ ton nɨ kamoro perʉ amʉꞌ kaꞌpon amʉꞌ rɨ wɨnin nan. 
Beelzebub/Pirɨsipupʉ (Maꞌsiu 10:25)

Pirɨsipupʉ esi mɨrɨ ɨri ton aꞌkwarʉ epuru eseꞌ pe. Serɨ eseꞌ uyeꞌsaꞌ Peyarʉ‑Sipupʉ 
apai, iyaꞌkwarʉ ton tonpa tʉron kon koꞌ amʉꞌ kaꞌpon amʉꞌ Esuwerʉ piyawon kon 
napurɨ pɨtʉnʉ. Tʉron nɨ pe ɨri ton aꞌkwarʉ epuru eseꞌ esi mɨrɨ Seꞌtan. Seꞌtan airɨ enkɨ.

believing in Jesus/Sise apurɨ
Serɨ esi mɨrɨ Sises ukoꞌmamʉꞌpʉ apurɨ entai rɨ. Tʉpɨꞌ nʉsauroꞌaiꞌneꞌ esi iꞌnai 

rɨ apurɨ mɨrɨ awonsiꞌkɨ enupan nɨsaꞌ iya anʉmʉ ta eꞌkwa pe iyesi. Eꞌtʉrʉn pe 
rɨ nɨrɨ iyesi Sises enaꞌ Pikaꞌtɨnin wannɨ mɨrɨ awonsiꞌkɨ Epuru wannɨ, mɨrɨpan 
apurɨnin pe si enan.

Benjamin/Pensiman (Inkupʉꞌpʉ 13:21)
Pensiman esiꞌpʉ 12 kaisaron kon Sekoꞌ (Esuwerʉ tatoꞌ) munkɨ amʉꞌ aꞌmiꞌpɨ 

pe. 12 kaisaron kon rʉkoꞌ amʉꞌ Esuwerʉ amʉꞌ tamokori ton tonpa pe iyesiꞌpʉ. 
Epʉraꞌan enkɨ.

C
Caesar/Sisa

Sisa mɨrɨ eseꞌ kaꞌpon amʉꞌ Ron pon kon kin eseꞌtɨpɨtʉꞌpʉ ike. Kaꞌpon amʉꞌ 
Ron pon kon uya tuꞌkan kon nɨ tʉpataron kon moꞌkapɨꞌpɨtʉꞌpʉ. Sisa si eꞌpɨtʉꞌpʉ 

mɨrɨ tanporo toꞌ epuru pe. Tanporo rɨ kaꞌpon amʉꞌ Ron pon kon kin esaꞌpɨtʉꞌpʉ 
Sisa tukaiꞌ.

Cain/Keen (Ipuru 11:4; 1 Isaan 3:12)
Keen esiꞌpʉ Atan mɨrɨ awonsiꞌkɨ Iꞌ munkɨ rui pe. Ipan pe takon Eperʉ pɨꞌ 

iyɨkɨntatoꞌ enaꞌpʉ, apʉne pʉra Eperʉ useꞌmatoꞌ ike karimeru anʉmʉ Papa uya 
pɨꞌ, Keen useꞌmatoꞌ ike aꞌnaiꞌ ewarumaꞌtɨiꞌma. Keen uya nin si Eperʉ wɨnɨꞌpʉ mɨrɨ. 
Mɨrɨ uriyaꞌ, Papa uya Keen utɨtoꞌ pe taꞌpʉ non emʉꞌ poro rɨ, mɨrɨpan ewarumaꞌtɨtoꞌ 
pe tanporon kon kaꞌpon amʉꞌ uya.

camel/kiyamerʉ (Maꞌsiu 3:4; 19:24)
Kiyamerʉ esi eke rɨ kaꞌpon amʉꞌ ikʉn toꞌ utɨtoꞌ ipo. Wariꞌsa rɨ nɨrɨ arɨ iya. Tʉron 

nɨ aꞌtai kiyamerʉ iꞌpoꞌ ekoneka sousoupan pon atʉ pe. 
Canaan/Kenan (Maꞌsiu 15:22)

Kenan esiꞌpʉ non kaꞌpon amʉꞌ Esuwerʉ payan nʉꞌsan enaꞌ itʉtoꞌ pe tʉuya Papa 
usaurokʉꞌpʉ ipɨꞌ rʉꞌpʉ toꞌ nono pe iyeꞌtoꞌ pe. Serɨ peꞌne Esuwerʉ tukaiꞌ iyeꞌsesakʉ. 
Tʉron nɨ aꞌtai Parestin tukaiꞌ rɨ nɨrɨ iyeꞌsesakʉ.

carnelian/kaneriyan (Isenpoikasaꞌ 4:3)
Kaneriyan esi akorʉwan, teꞌseposen pen nɨ tɨꞌ. Iꞌnʉnkenaꞌ kuru tɨꞌ enkɨ.

Christ/Kʉrai
Main Kʉrai esi Kiriꞌ maimu apaino, “Kaꞌpon ikarapaimasaꞌ,” ta eꞌkwa. Esuwerʉ 

amʉꞌ maimu yau, main Meꞌsaya ta rɨ marɨ esi, “Kaꞌpon ikarapaimasaꞌ,” ta eꞌkwa 
pe. Pena rɨ Papa uya ɨnʉꞌ rɨ anʉmʉ pe iyesi aꞌtai, kaꞌpon amʉꞌ Esuwerʉ payan 
nʉꞌsan kin pe, useꞌman nɨtoꞌ tʉrawasomanin uya ikarapaima iꞌtutoꞌ ipɨꞌ pe kin pe 
anʉnsaꞌ tukaiꞌ. Papa nin si usauroꞌsaꞌ aꞌtai Pikaꞌtɨnin wannɨ ennoko tʉuya tukaiꞌ 
tʉmunkɨ amʉꞌ pikaꞌtɨseꞌna mɨrɨ awonsiꞌkɨ esaꞌ wannɨ pe teꞌtoꞌ neꞌseꞌna, “Meꞌsaya” 
mɨrɨ pe pʉra “Kʉrai” tukaiꞌ esakʉꞌpʉ iya, anʉnsaꞌ pe mɨrɨ awonsiꞌkɨ ennoꞌsaꞌ pe 
kuru iyesi tukaiꞌ ekamanin pe.

Christian/Kʉriꞌsan (Inkupʉꞌpʉ 11:26)
Kʉriꞌsan ta naꞌneꞌ esi, “kaꞌpon Sises Kʉrai pɨkɨron,” ta eꞌkwa pe.

cinnamon/senaman (Isenpoikasaꞌ 18:13)
Senaman esi ikɨꞌnʉnpanin pe teꞌsen ikonekasaꞌ iteꞌ eꞌ rɨ yʉi piꞌpɨ apai. Ikɨtun 

esi panaꞌpan nɨ, aꞌpoꞌnan nɨ, mɨrɨpan eꞌpɨtʉꞌpʉ epeꞌkenaꞌ pe kuru. Ikasiꞌ pokon 
pe isumapɨtʉꞌpʉ aꞌpoꞌne aꞌpoꞌnan nɨ kuꞌnin pe, mɨrɨ awonsiꞌkɨ ikasiꞌ apurɨpɨtʉꞌpʉ 
mɨrɨ kaꞌpon amʉꞌ karapaimatoꞌ pe.

circumcision/un piꞌpɨ puturʉkatoꞌ
Esuwerʉ amʉꞌ eseru pe iyesiꞌpʉ tanporo warawoꞌ pe teꞌsen tʉmʉre kon yun 

piꞌpɨ puturʉkanin nan pe 8 kaisa rɨ wʉi ikoꞌmansaꞌ tʉpo tentuiꞌ. Mɨrɨ kuuꞌpʉ 
toꞌ uya apʉne pʉra Papa uya Epʉraꞌan auroꞌkasaꞌ pɨꞌ toꞌ uya ikuꞌtoꞌ pe. Un piꞌpɨ 
puturʉkatoꞌ esiꞌpʉ iꞌtutoꞌ ipɨkɨrɨ pe kaꞌpon esi Esuwerʉ pe tukaiꞌ. Tʉron nɨ aꞌtai 
Esuwerʉ amʉꞌ esaꞌpɨtʉꞌpʉ, “Kaꞌpon amʉꞌ tʉyun kon piꞌpɨ puturʉkapɨꞌnin nan” 
tukaiꞌ.

Wapiya kuru Sises Kʉrai ekareei ekama pɨꞌ kaꞌpon amʉꞌ esi aꞌtai, moro Esuwerʉ 
amʉꞌ tonpa ton esiꞌpʉ, kaꞌpon Esuwerʉ pe pʉra esiiꞌma Kʉriꞌsan pe enapaino esi 
yau, wapiya tʉyun piꞌpɨ puturʉkatoꞌ iya pe iyesi tawon nan. Mɨrɨ si eꞌtoꞌ pe iꞌtutoꞌ 
ipɨꞌ pe Esuwerʉ pe iyenasaꞌ, mɨrɨpan uya ewaiꞌ tasaꞌ Main, Mosiꞌ winon awɨrɨ 
teꞌtoꞌ pe, mɨrɨ awonsiꞌkɨ nin si mɨrɨ tʉpo Kʉriꞌsan pe nin si iyenatoꞌ pe. Paarʉ 
uya ewaiꞌ taꞌpʉ pen. Mɨrɨ pɨꞌ Kareꞌsiya pon kon enaꞌ serɨ pɨꞌ imenukaꞌpʉ iya, mɨrɨ 
awonsiꞌkɨ tuꞌkan nɨ tʉron nɨ ton tʉnmenupɨtʉꞌpʉ yau. Taꞌpʉ iya moro tikin nan 
nɨ esi kaꞌpon nʉkupʉnʉ epikaꞌtɨpai tesi yau, mɨrɨ esi Sises Kʉrai apurɨtoꞌ iya.

clean/wakʉ
Esuwerʉ amʉꞌ pona, “Wakʉ pe eꞌnɨtoꞌ,” esi kaꞌpon eꞌtoꞌ pe kuru iyesi esuken 

ikuꞌtoꞌ pe ikuꞌsaꞌ tʉkuꞌse Papa apurɨpɨtʉ yau teꞌsen pe ta eꞌkwa pe. Tiꞌtuiꞌ pʉra rɨ 
entaꞌnan mɨrɨ pe pʉra ɨꞌrɨ rɨ aꞌpɨꞌpɨtʉ Papa uya “ɨri” tatoꞌ ipɨꞌ, uya ɨri pe kaꞌpon 

kupʉ iyewomʉ poken pʉra wakʉ pata yaꞌ. Kaꞌpon takuruꞌke teꞌsen paran wereeiꞌ 
pe kuꞌnin pɨꞌ mɨrɨ pe pʉra ekeꞌ rɨ aꞌpɨꞌnin nʉꞌpʉ rɨ marɨ ena ɨri pe. Uriꞌsan nɨ 
marɨ ena ɨri pe tʉmʉre enoꞌmasaꞌ iya yau mɨrɨ pe pʉra iyentusaꞌ yau rɨ. Kaꞌpon 
ɨri pe iyeꞌsaꞌ rʉꞌpʉ uya tʉkuꞌsen yeꞌ kupʉ mɨrɨ awonsiꞌkɨ iseꞌma Papa enaꞌ wakʉ 
pe kanan tenakaꞌtoꞌ pe.

corban/Kapan (Maꞌ 7:11‑12)
Kapan tatoꞌ eseru esiꞌpʉ kaꞌpon amʉꞌ uya tʉpʉrataai kon ekamatoꞌ moro iyesi 

tʉtʉsen pe Papa tʉrawasooi iwanoꞌ pe tukaiꞌ. Serɨ uya nin si toꞌ moꞌka mɨrɨ mɨrɨ 
pʉrata apurɨtoꞌ toꞌ uya ikɨɨiꞌpansaꞌ kon tʉsanon kon pikaꞌtɨtoꞌ toꞌ uya apai, eꞌtane 
Papa enaꞌ itʉrʉ pe pʉra rɨ, toꞌ uya rɨ enkurunpa tiwanoꞌ kon pe rɨ apurɨtoꞌ pe 
tʉuyaꞌnokon.

covenant/ekonekan nɨtoꞌ (Penaroꞌ Ekonekan Nɨtoꞌ: 
Ʉruꞌ 1:72; Inkupʉꞌpʉ 3:25; 7:8; Kareꞌsiya 3:17; Ipuru 9:1. Emennaꞌ 
Ekonekan Nɨtoꞌ: Maꞌsiu 26:28; Maꞌ 14:24; Ʉruꞌ 22:20; Ron 11:27)

Ekonekan nɨtoꞌ esi usennakan pe pʉra ewaiꞌ tatoꞌ asaꞌron kon uya mɨrɨ pe 
pʉra tamuꞌkuruꞌ ke teꞌsan kaꞌpon amʉꞌ uya. Ekonekan nɨtoꞌ yau, ɨꞌsentakanon 
kon usaurokʉ tʉnkuꞌton kon pɨꞌ tentakanon kon pɨꞌ, mɨrɨ awonsiꞌkɨ si kamoro 
itentakanon kon uya si ɨꞌrɨ rɨ kuꞌtoꞌ pe si iyesi. Papa ekonekatoꞌ yau nin si, Papa 
uya ekonekan nɨtoꞌ kuꞌsaꞌ, tʉmunkɨ ton kʉipʉnʉ pe mɨrɨ awonsiꞌkɨ toꞌ Epuru pe 
teꞌtoꞌ pe isauroꞌsaꞌ; mɨrɨpan entakanomanin pe nin si tʉwinɨpaiꞌnokon toꞌ eꞌtoꞌ 
pe iyesi imaimu awɨrɨ.

Asaꞌron si Papa ekonepɨtʉꞌpʉ eseꞌ ton esi Penaroꞌ Ekonekan Nɨtoꞌ mɨrɨ awonsiꞌkɨ 
Emennaꞌ Ekonekan Nɨtoꞌ. Penaroꞌ Ekonekan Nɨtoꞌ esiꞌpʉ mɨrɨ Papa nʉkonekaꞌpʉ 
Sainai po. Papa usaurokʉꞌpʉ kaꞌpon amʉꞌ Esuwerʉ payan nʉꞌsan anʉmʉ tʉuya 
tʉmunkɨ pe kuru tukaiꞌ, Main, Mosiꞌ enaꞌ inenpoikaꞌpʉ awɨrɨ toꞌ esi aꞌtai rɨken. 
Eꞌtane ɨnʉꞌ rɨ esi poken pʉra iyesi main Papa iwanoꞌ awɨrɨ tenukaꞌnʉꞌse, mɨrɨ 
wenai si ɨnʉꞌ rɨ enaꞌpʉ pʉra iyesi ipokenaꞌ pe Papa enu yau Penaroꞌ Ekonekan 
Nɨtoꞌ poro.

Emennaꞌ Ekonekan Nɨtoꞌ esi Papa usauroꞌsaꞌ, Sises Kʉrai apurɨ kaꞌpon amʉꞌ 
uya yau, toꞌ anʉmʉ iya rɨ ipokenaꞌ ton pe, apʉne pʉra Sises Kʉrai 
eriꞌsaꞌ aꞌtai, iyekotaꞌmaꞌpʉ eꞌneꞌ tʉmoronkaiꞌ tanporon kon kaꞌpon 
amʉꞌ makooi pɨkɨrɨ. Mɨrɨ pɨꞌ nin si kaꞌpon amʉꞌ Sises Kʉrai apurɨnin 
nan ena ipokenaꞌ pe, imakoitasaꞌ kon pen mɨrɨ pe pʉra main Papa 
iwanoꞌ iꞌkwɨꞌnin nʉꞌsan pen kasa kuru.

cross/kurusuꞌ
Ron epuru ton eseru pe iyesiꞌpʉ ɨri kuꞌnin nʉꞌpʉ kotaꞌmatoꞌ toꞌ uya iyeriꞌtoꞌ pe 

tʉtʉse kurusuꞌ pona. Serɨ esiꞌpʉ teꞌwɨsan kotaꞌmatoꞌ ike pe mɨrɨ awonsiꞌkɨ kaꞌpon 
amʉꞌ ɨsɨ pe tʉpantaꞌmaiꞌ kaꞌpon rapumanin nan itiwanoꞌ pɨꞌ.

Kurusuꞌ konekatoꞌ esi, toꞌ uya wakapu pona tʉron nɨ yʉi tʉrʉ patɨꞌne. Ɨri kuꞌnin 
nʉꞌpʉ uya kurusuꞌ atoꞌ pe ikuꞌpɨtʉꞌpʉ tʉmaꞌtanʉꞌtoꞌ yaꞌ. Soisa amʉꞌ uya kurusuꞌ 
pona ipokapɨtʉ mɨrɨ yau, mɨrɨ pe pʉra siꞌnaꞌ ke toꞌ uya auronpɨtʉ ipona. Mɨrɨ aꞌtai, 
toꞌ uya kurusuꞌ iꞌmʉꞌsaꞌka mɨrɨ yau toꞌ uya inonka iyeꞌsinkasaꞌ eꞌtoꞌ pe iyerikʉ 
pona rɨ. Kaꞌpon serɨ kasa kurusuꞌ pona ipokapɨꞌsaꞌ ekotaꞌma ipan pe kuru terikʉ 
rawɨrɨ. Ipan pe rɨ piyɨꞌnʉꞌ iyeꞌpɨtʉꞌpʉ kurusuꞌ po wɨn.

Sises uya tasaꞌ ɨnʉꞌ rɨ ipoitorʉ pe eꞌpaino upuꞌtɨkaꞌtoꞌ pe iyesi tʉpɨꞌ kurusuꞌ 
tanʉnse Sises pɨkɨrɨ itɨtoꞌ pe iyesi. Serɨ uya ta, Sises pɨkɨrɨ teꞌsan eꞌkamatoꞌ pe 
iyesi tekotaꞌmatoꞌ kon pe kʉrɨ rɨ uriyaꞌ mɨrɨ awonsiꞌkɨ eriꞌpai teꞌsan pe itiwanoꞌ pe.

crown/aroꞌ kʉron tatoꞌ
Moro asaꞌrɨ ɨsiwaraino ton aroꞌ, kʉron tatoꞌ ton esi: Kʉron, kin arʉko pe teꞌsen 

kin pe iyesi ekamanin; tʉron nɨ kʉron esi kaꞌpon enaꞌ tʉtʉsen inama ekamanin pe 
ekaꞌtun nɨ yau mɨrɨ pe pʉra tʉron nɨ usiꞌtun nɨtoꞌ yau iwapiyaꞌkasaꞌ iya pɨꞌ, mɨrɨ 
pe pʉra enariꞌmʉn soisa teyaton non entai iyenasaꞌ rʉꞌpʉ usewaꞌnoman nɨtoꞌ yau.

cummin/kumin (Maꞌsiu 23:23)
Kumin tatoꞌ esi iteꞌ pe rɨ teꞌsen eperu enaꞌpɨ. Esuwerʉ amʉꞌ uya apurɨ kiyari 

kaꞌnɨri pe mɨrɨ awonsiꞌkɨ merʉꞌsʉn pe rɨ marɨ. Mara rʉꞌkwɨ toꞌ uya apurɨpɨtʉꞌpʉ 
apʉne pʉra ineꞌ pe iyesi pɨꞌ.

D
David/Tepiꞌ

Kin pe kaꞌpon amʉꞌ Esuwerʉ payan nʉꞌsan iwanoꞌ pe teꞌsan entai eke pe kuru Tepiꞌ 
esiꞌpʉ. Tʉkʉipʉnʉ Iseꞌsi munkɨ aꞌmiꞌpɨ pe iyesiꞌpʉ. Kin pe anʉmʉ rawɨrɨ tʉkʉipʉnʉ 
ikʉn non karimeru amʉꞌ paꞌsimanin pe iyesiꞌpʉ. Tʉron nɨ aꞌtai, mʉreꞌ rɨ marɨ iyesi 
aꞌtai, eke kuru rɨ kaꞌpon, piyaiꞌma pokon pe isewaꞌnomaꞌpʉ, mɨrɨpan wɨnɨꞌpʉ iya.

Ipan pe rɨ Papa iꞌnʉnkaꞌpʉ Tepiꞌ uya. Tuꞌke rɨ Papa apurɨpɨꞌtoꞌ eremu ton 
menukaꞌpʉ iya, “Eren” tukaiꞌ eꞌsesaꞌnɨ pɨꞌ naꞌneꞌ ton.

Sises esiꞌpʉ Tepiꞌ pa rʉꞌpʉ pe. Pena rɨ Sises entu rawɨrɨ rɨ, puꞌkenaꞌ amʉꞌ uya 
imenukaꞌpʉ, Kʉrai, Pikaꞌtɨnin wannɨ Papa nennoꞌton, eꞌtoꞌ oton Tepiꞌ pa rʉꞌpʉ 
pe, tukaiꞌ.

denarius/pʉrata pun, tenariyas iteseꞌ
Tenariyas tatoꞌ esi pʉrata pun, tapurɨsen pe iyesiꞌpʉ Roman amʉꞌ eꞌtoꞌ itesaꞌ pe 

pata yauꞌne. Esuwerʉ po itapurɨꞌpʉ Sises esi aꞌtai. Kaꞌpon teꞌtʉrawasomasen tʉron 
nɨ kaꞌpon mainarʉ yau tikin nɨ wʉi eꞌmapɨtʉꞌpʉ tikin nɨ pʉrata pun tenariyas ke si.

disciple/poitorʉ
Sises pɨkɨron kon, kamo Sises apurɨnin nan, imaimu etanin nan, mɨrɨ iyawɨrɨ 

teꞌsan, esakʉ main mɨrɨ pe pʉra kusan pe rɨ ekamatoꞌ yai “poitorʉ” tukaiꞌ 
iyekonekatoꞌ pe iyaꞌ teꞌsen main yau. Inkupʉꞌpʉ karetaai yau, tʉron nɨ ton main 
amʉꞌ utapurɨsaꞌ Sises pɨkɨron kon ekamatoꞌ yai pe, se ton, “Kamoro Sises apurɨnin 
nan” mɨrɨ awonsiꞌkɨ “tonpa ton” tukaiꞌ.

Wakʉ Itekare yauꞌne (Maꞌsiu, Maꞌ, Ʉruꞌ mɨrɨ awonsiꞌkɨ Isaan pokon karetaai 
yauꞌne) “12 kaisaron kon ipoitorʉ ton” eꞌsesaꞌpɨꞌpɨtʉ inke, pʉsamoro si 12 
kaisaron kon ipɨkɨron kon Sises nanʉmʉꞌsan tʉpiyau toꞌ eꞌtoꞌ pe. Toꞌ rɨ marɨ 
esakʉꞌpʉ inennokoꞌsan, imaimu anin nan tukaiꞌ. Apʉne, Sises Nennokoꞌsan 
Itekare Ekamaiꞌ enkɨ.

dragon/urupere (Isenpoikasaꞌ 12:3)
Urupere kʉrɨ rɨ panton pe rɨ teꞌsen ene ipan nɨ panaꞌpan, eke kuru rɨ waimaꞌsa 

epotorʉꞌpʉ waraino, eꞌtane ɨkʉi tukaiꞌ rɨ marɨ esakʉ. Isenpoikasaꞌ yau urupere 
apurɨsaꞌ Seꞌtan entoꞌ ipɨꞌ pe, ɨri aꞌkwarʉ ton epuru. Kareta ton pena kuru rɨ 
imenupɨꞌsaꞌ ton esi urupere pantomʉ ton apon pe; mɨrɨ apai serɨ entoꞌ ipɨꞌ uyeꞌsaꞌ; 
urupere amʉꞌ eꞌsaꞌ pʉra rɨ iyesi serɨ non po.

E
Egypt/Isiꞌ

Isiꞌ mɨrɨ pata Esuwerʉ piyawon. Kaꞌpon amʉꞌ Esuwerʉ payan nʉꞌsan esiꞌpʉ Isiꞌ 
pon kon poitorʉ pe 400 kaisa rɨ wʉipiya.

elder/epuru
Emennaꞌ Ekonekan Nɨtoꞌ yau epuru tawon utapurɨsaꞌ osorʉwawon tʉponaron 

tamuꞌkuruꞌ kenaꞌ nan awon yau.
1. Sises ekareei yau, itekare tʉrawasooi yau Esuwerʉ amʉꞌ epuru ton pɨꞌ ta iya.
2. Itekare ekamaiꞌ ennoꞌsaꞌ kon nʉkuuꞌpʉ karetaai yau, isaꞌta 11 awonsiꞌkɨ 21 pʉꞌkʉ 

pona rɨ, mɨrɨ awonsiꞌkɨ ennoꞌpɨꞌsaꞌ Kʉriꞌsan amʉꞌ soꞌsii ton taꞌ uya ta kamoro anʉnsaꞌ 

kon pɨꞌ mɨrɨ yawon soꞌsi epuru pe, enupan soꞌsi epuru ton anʉmʉ pɨꞌ mɨrɨ awonsiꞌkɨ 
toꞌ eꞌtoꞌ eseru pɨꞌ. Apʉne, Inkupʉꞌpʉ 14:23; 1 Temuꞌti 3:1‑16; 4:14 yauꞌne enkɨ.

3. Isenpoikasaꞌ yau, isaꞌta 4 awonsiꞌkɨ 5 pʉꞌkʉ pona rɨ, 24 kaisaron kon epuru 
ton uya Papa apurɨpɨtʉ Epʉn po usene. Toꞌ toꞌkaꞌnʉꞌtoꞌ pe iyesi tanporon kon 
Papa munkɨ amʉꞌ amʉrasaꞌ entoꞌ ipɨꞌ pe.

Elijah/Iraisa (Maꞌ 9:4; Ron 11:2‑5)
Iraisa esiꞌpʉ eke kuru Papa iwanoꞌ puꞌkenaꞌ, enariꞌmʉra rɨ ɨri pe teꞌsen kin eseremeꞌnin 

mɨrɨ awonsiꞌkɨ tanporon kon Esuwerʉ po papa tatoꞌ ipɨꞌ pe ikaꞌsaꞌ apurɨpɨꞌnin nan. Tuꞌkan 
kon nɨ Esuwerʉ amʉꞌ usenuminkaꞌpʉ iyeꞌkaꞌtoꞌ oton kanan kaꞌpon amʉꞌ konekaiꞌ Meꞌsaya 
uyepʉ aꞌtaino pe. Isaan Paꞌtaisimanin esiꞌpʉ Iraisa kasa tuꞌkan yau rɨ (Maꞌsiu 11:14; Ʉruꞌ 1:17).

emerald/emɨrarʉ (Isenpoikasaꞌ 4:3; 21:19)
Emɨrarʉ esi akorʉwan nɨ, teposen pen nɨ tɨꞌ, isenan eta waraino. Apʉne, 

iꞌnʉnkenaꞌ kuru tɨꞌ enkɨ.
Epicureans/Eꞌpiꞌkuriyan amʉꞌ (Inkupʉꞌpʉ 17:18)

Eꞌpiꞌkuriyan amʉꞌ uya enupanin Eꞌpiꞌkuriyas uya, enupan nɨtoꞌ kupʉ. Enupan 
nɨsaꞌ iya kaꞌpon amʉꞌ uya tʉukoꞌmantoꞌ kon kuꞌtoꞌ pe poriꞌ pe eꞌnɨtoꞌ pe eꞌneꞌ pe 
eꞌnɨtoꞌ mɨrɨ awonsiꞌkɨ enariꞌkeꞌ eꞌnɨtoꞌ eporo toꞌ uya namaiꞌ.

Esau/Iꞌsa (Ron 9:10‑13; Ipuru 12:16‑17)
Epʉraꞌan mu Aisiꞌ munkɨ amʉꞌ esiꞌpʉ munuiꞌ amʉꞌ, Iꞌsa mɨrɨ awonsiꞌkɨ Sekoꞌ; 

Iꞌsa esiꞌpʉ irui pe, eꞌtane tʉron nɨ aꞌtai, iwan pe tesi aꞌtai, irui pe tesi iwanoꞌ ton 
kʉrʉpoꞌpomaꞌpʉ iya Sekoꞌ enaꞌ; ewaiꞌ taꞌpʉ iya Sekoꞌ uya irui pe tesi pɨꞌ tʉpʉrematoꞌ 
anʉntoꞌ pe iya iꞌkwarʉmosaꞌ kiyari epeꞌpʉ pe. Sekoꞌ payan nʉꞌsan esiꞌpʉ mɨrɨ 
kaꞌpon amʉꞌ Papa nanʉmʉꞌsan pe, Iꞌsa payan nʉꞌsan pen. Apʉne, Epʉraꞌan enkɨ.

eunuch/imuꞌta namaiꞌ ikuꞌsaꞌ (Maꞌsiu 19:12; Inkupʉꞌpʉ 8:27‑39)
Imuꞌta namaiꞌ ikuꞌsaꞌ kaꞌpon esi emuꞌkasaꞌ. Serɨ kuꞌnin pe Esuwerʉ amʉꞌ pen 

esiꞌpʉ kaꞌpon emuꞌkanin pe tʉron nɨ aꞌtaiꞌne tapiyoꞌ kon amʉꞌ pɨꞌ mɨrɨ pe pʉra 
kamo tenupasan tʉron nɨ tʉrawaso kuꞌnin pe kopʉna poitorʉ pe rɨ. Esuwerʉ 
amʉꞌ eseru pen nɨ Papa uya tasaꞌ pʉra iyesi pɨꞌ.

Eve/Iꞌ (2 Koren 11:3; 1 Temuꞌti 2:13‑14)
Iꞌ esiꞌpʉ Atan noꞌpʉ. Papa uya non kapʉ aꞌtai, wapiya Atan kaaꞌpʉ iya, mɨrɨpan uya Atan 

arata moꞌkaꞌpʉ Iꞌ konekatoꞌ tʉuya ike pe. Emennʉꞌpʉ Seꞌtan uyeeꞌpʉ Iꞌ piyaꞌ, Papa uya toꞌ uya 
inaꞌtoꞌ pe pʉra taꞌpʉ rʉꞌpʉ naꞌtoꞌ pe iya ikuꞌseꞌna. Atan nɨ marɨ repaꞌpʉ iya itonpa ke, mɨrɨpan 
naaꞌpʉ iya. Atan mɨrɨ awonsiꞌkɨ Iꞌ pokon esiꞌpʉ Papa maimu awɨrɨ pʉra siꞌkɨrɨ, umakoitan 
pɨꞌ kaꞌpon amʉꞌ eꞌsaꞌ. Keen, Eperʉ mɨrɨ awonsiꞌkɨ Seꞌ esiꞌpʉ Atan mɨrɨ awonsiꞌkɨ Iꞌ munkɨ pe.

evil spirit/ɨri aꞌkwarʉ
Ɨri akwarʉ ton esi Seꞌtan poitorʉ ton pe. Eꞌneꞌ pe kaꞌpon amʉꞌ kuꞌnin pe toꞌ 

eꞌpɨꞌpɨtʉ mɨrɨ awonsiꞌkɨ Papa maimu awɨrɨ pʉra toꞌ eꞌtoꞌ pe toꞌ kupʉ toꞌ uya Seꞌtan 
pɨkɨron kon pe toꞌ eꞌtoꞌ pe. Tʉron nɨ aꞌtai kaꞌpon kuru rɨ moꞌkakapʉ toꞌ uya, Seꞌtan 
tʉrawasooi yau mɨrɨ awonsiꞌkɨ ɨri ton kupʉ pɨꞌ iyesi yau.

F
fast/useruman tentaꞌnaiꞌ pʉra

Esuwerʉ amʉꞌ eseru pe iyesiꞌpʉ kiyari pɨꞌ entaꞌnan nɨtoꞌ apai toꞌ enkuruntoꞌ, 
iweyu pe ikonekasaꞌ pona rɨ. Serɨ eꞌsesakʉ useruman tukaiꞌ. Esuwerʉ amʉꞌ 
koroꞌtau, useruman esiꞌpʉ makoi apai eraꞌtɨn iꞌtutoꞌ ipɨꞌ pe, tʉmakooi ke eꞌnɨ pɨꞌ 
upokoitan, mɨrɨ awonsiꞌkɨ se pe rɨ eꞌkuꞌnɨ Papa rau, iꞌtutoꞌ ipɨꞌ pe.

festivals/iweyu rʉꞌpʉ
Esuwerʉ amʉꞌ uya iweyu rʉꞌpʉ kuꞌpɨtʉꞌpʉ wʉipiya kaisarɨ rɨ, wakʉ pe Papa 

uya tʉkuꞌpɨtʉꞌpʉ kon kupʉ pe tenu kon yau. 5 kaisaron iweyu rʉꞌpʉ esaꞌpɨꞌsaꞌ 
Emennaꞌ Ekonekan Nɨtoꞌ yau, ipatakasaꞌ mɨrɨ 5 kaisaron serɨ yaꞌ itʉpɨꞌsaꞌ yau.

Festival of Dedication/Esuwerʉ amʉꞌ useꞌmatoꞌ, ɨpʉrematoꞌ iwʉꞌ 
utaꞌkokaꞌpʉ Weyu Rʉꞌpʉ (Isaan 10:22)

Serɨ iweyu rʉꞌpʉ yau Esuwerʉ amʉꞌ uya tenu kon yau Isutas Maꞌkapiyas uya 
wakʉ pe kanan useꞌman nɨtoꞌ, ɨpʉreman nɨtoꞌ iwʉꞌ konekakaaꞌpʉ Papa eyaton non 
ewomʉꞌpʉ itaꞌ, mɨrɨpan kon uya imaꞌtanʉkʉꞌpʉ tʉpo. Esuwerʉ amʉꞌ uya rɨ marɨ 
serɨ iweyu rʉꞌpʉ esakʉ Anuꞌka tukaiꞌ, mɨrɨ pe pʉra iweyu ton weyu rʉꞌpʉ tukaiꞌ.

Festival of the Passover/Toꞌ Epoi Itɨꞌpʉ Weyu Rʉꞌpʉ (Maꞌsiu 26:2, 5, 18‑19; 
etc.)

Toꞌ Epoi Itɨꞌpʉ Weyu Rʉꞌpʉ mɨrɨ eke kuru iweyu rʉꞌpʉ Esuwerʉ amʉꞌ pona. 
Iteseꞌ esi mɨrɨ “Itepoi Itɨ” ta eꞌkwa pe. Serɨ iweyu rʉꞌpʉ aꞌtai Esuwerʉ amʉꞌ uya 
tenu kon yau ikupʉ pena rɨ Isiꞌ pata poi tainʉmʉꞌpʉ kon nʉꞌpʉ poitorʉ pe eꞌnɨtoꞌ 
apai. Mɨrɨ aꞌtai Papa uya toꞌ panaꞌtɨꞌpʉ tinserʉʉi ennoꞌtoꞌ oton tʉuya pɨꞌ ɨutɨ 
kaisa rɨ toꞌ rui pe teꞌsen toꞌ mʉre wɨseꞌna mɨrɨ pata airɨ. Eꞌtane Esuwerʉ amʉꞌ 
auroꞌkaꞌpʉ iya karimeru mʉre wɨtoꞌ pe toꞌ uya, mɨrɨpan mʉnʉ rʉꞌpʉ tʉtoꞌ pe 
toꞌ uya mʉraꞌta wakapuri ponaꞌne, mɨrɨpan si ensaꞌ inserʉ uya, utɨ mɨrɨ itepoi, 
mɨrɨpan uya mʉre wɨnɨ pen mɨrɨ yau. Tʉpanaꞌtɨ kon etanin nʉꞌsan wɨnɨꞌpʉ pen; 
inserʉ utɨꞌpʉ toꞌ epoi. Mɨrɨ siꞌkɨrɨ, Toꞌ Epoi Itɨꞌpʉ Weyu Rʉꞌpʉ aꞌtai, ɨutɨ kaisa rɨ 
Esuwerʉ amʉꞌ piyau karimeru mʉre wɨsaꞌ pusaꞌ esi mɨrɨ, mɨrɨpan anɨ toꞌ uya 
ɨsiꞌkaisa rɨ aꞌsamʉtʉ yau esiiꞌma.

Festival of Unleavened Bread/Aꞌsarutanʉꞌsaꞌ Pen Pʉreti Pɨꞌ Entaꞌnan Weyu 
(Maꞌsiu 26:17; Maꞌ 14:1)

Aꞌsarutanʉꞌsaꞌ Pen Pʉreti Pɨꞌ Entaꞌnan Weyu kuꞌtoꞌ esi 7 kaisa rɨ wʉi Toꞌ Epoi 
Itɨꞌpʉ Weyu Rʉꞌpʉ pataꞌpʉ pe inke pʉra. Serɨ si 7 kaisaron wʉi yau Esuwerʉ 
amʉꞌ uya aꞌsarutanʉꞌsaꞌ pen pʉreti ɨku (pʉreti aꞌsarutanʉꞌnin aꞌkɨron pen). Serɨ 
kasa tenu kon yau Esuwerʉ amʉꞌ ainʉmʉꞌpʉ Isiꞌ poi kuuꞌpʉ toꞌ uya, inke pʉra 
toꞌ utɨꞌpʉ aꞌsarutanʉꞌnin tʉtoꞌ aꞌtai pʉra itenupɨkɨrɨ eꞌnɨ poken pʉra iyaꞌsaruta 
tane toꞌ uya ekiinɨ rawɨrɨ.

Festival of Pentecost/Pentiꞌkas Weyu (Inkupʉꞌpʉ 2:1; 20:16; 1 Koren 16:8)
Pentiꞌkas ta mɨrɨ 50 ta eꞌkwa pe. Esuwerʉ amʉꞌ uya serɨ kuꞌpɨtʉꞌpʉ 50 kaisa 

rɨ wʉi tʉpo Toꞌ Epoi Itɨꞌpʉ Weyu Rʉꞌpʉ epiyaꞌtɨꞌpʉ apai. Wiꞌ akʉꞌpʉsaꞌ anʉmʉ pɨꞌ 
teꞌtoꞌ kon pe kapʉi Me uꞌmatʉ winɨkʉiꞌ. Pentiꞌkas aꞌtai si Wakʉ Aꞌkwarʉ uꞌtɨꞌpʉ 
mɨrɨ wapiya kuru kaꞌpon amʉꞌ Sises Kʉrai apurɨnin nan pona.

Festival of Shelters/Tʉusiwʉtʉntɨpɨꞌse Esuwerʉ Amʉꞌ Eꞌtoꞌ Weyu Rʉꞌpʉ 
(Isaan 7:2)

Tʉusiwʉtʉntɨpɨꞌse teꞌtoꞌ kon aꞌtai Esuwerʉ amʉꞌ eporiꞌma apʉne pʉra iyakʉꞌpʉsaꞌ 
anʉntoꞌ uꞌmaꞌsaꞌ pɨꞌ. Akaꞌneroꞌ pe teꞌsen ke toꞌ usiwʉtʉntɨpɨtʉ, mɨrɨpan tau toꞌ 
esi tikin nɨ Suntaaka. Serɨ kasa tʉtamokori kon amʉꞌ kupʉ toꞌ uya tenu kon yau 
ikoꞌmansaꞌ kon nʉꞌsan akaꞌneꞌ pe rɨ tʉusiwʉtʉntɨiꞌ, toꞌ upinimʉ aꞌtai rɨmonoꞌ tau 
40 kaisa rɨ wʉipiya, non, Papa uya tauroꞌkaꞌpʉ kon nʉꞌpʉ yaꞌ tepaꞌka kon rawɨrɨ.

fig/piꞌ
Piꞌ eꞌ esi tʉnaꞌsen iteperu. Iteperu esi aꞌseꞌku kuru.

frankincense/aꞌpoꞌnan tʉkɨrɨiꞌnʉnpasen (Maꞌsiu 2:11; Isenpoikasaꞌ 18:13)
Serɨ aꞌpoꞌnan tʉkɨrɨiꞌnʉnpasen esi iteꞌ eꞌ pe rɨ teꞌsen Arepiya po taꞌtasen eꞌku 

konekasaꞌ. Iyepoꞌtɨ aꞌtai aꞌpoꞌne rɨ ikɨꞌnʉmʉ. Apʉne pʉra ɨnnɨ rɨ Esuwerʉ amʉꞌ 
uya ineꞌsaꞌ pɨꞌ, epeꞌkenaꞌ pe iyesiꞌpʉ.

G
Gentile/Esuwerʉ pen

Main Esuwerʉ pen tawon naꞌneꞌ esi kaꞌpon amʉꞌ pɨꞌ tanporon kon mɨ yawɨrɨ 
naꞌneꞌ nan Esuwerʉ amʉꞌ pen pɨꞌ.

Gideon/Kitiyan (Ipuru 11:32)
Kitiyan esiꞌpʉ kaꞌpon amʉꞌ Esuwerʉ pon kon epuru. Eke pe kuru apurɨtoꞌ iya 

esiꞌpʉ, mɨrɨpan ɨpʉremapɨtʉꞌpʉ Papa pɨꞌ wakʉ awɨrɨ tatoꞌ pe iya. Soisa amʉꞌ asaꞌ 
iya aꞌtai ɨsewaꞌnomaseꞌna, tuꞌke pʉra rɨ tʉwinon kon eꞌtane, teyaton kon nɨ enu 
entai toꞌ enapɨtʉꞌpʉ, apʉne pʉra Papa uya toꞌ pikaꞌtɨ pɨꞌ.

Gomorrah/Komora
Apʉne, Satan enkɨ.

good news (gospel)/wakʉ itekare
Papa Maimu kaꞌpon amʉꞌ enakan esakʉ Wakʉ Itekare tukaiꞌ. Serɨ main esi 

Papa uya tʉmu Sises Kʉrai ennokoꞌpʉ pɨꞌ serɨ non pona kaꞌpon amʉꞌ pikaꞌtɨnin 
pe, toꞌ kotaꞌmatoꞌ pe rɨ teꞌsen piyapai toꞌ makooi pɨkɨrɨ mɨrɨ awonsiꞌkɨ toꞌ eꞌma 
konekaiꞌ Papa munkɨ pe toꞌ enatoꞌ pe.

grapes/kʉreꞌ
Kʉreꞌ mɨrɨ iteperu tʉnaꞌsen. Kʉreꞌ eꞌ esi siꞌnaꞌ pe, yʉi pe pen. Waain pe iteperu 

ekoneka. Esuwerʉ amʉꞌ uya tuꞌke rɨ ipatamapɨtʉꞌpʉ, tuꞌke iyepetapɨꞌtoꞌ pe, toꞌ 
uya ikonepɨtʉꞌpʉ. 

Greece, Greek language/Kiris, Kiriꞌ maimu
Non emʉꞌ apon esi mɨrɨ serɨ kareta aꞌpoi winɨ, pata Kiris tukaiꞌ tesaꞌsen entoꞌ ipɨꞌ. 

Aꞌtens mɨrɨ awonsiꞌkɨ Koren amʉꞌ esiꞌpʉ eke ton kuru pata ton Kiris yau. Kaꞌpon 
amʉꞌ Kiris pon kon esiꞌpʉ isenupasaꞌ kon pe kuru, mɨrɨpan kon namapɨtʉꞌpʉ 
kaꞌpon amʉꞌ uya toꞌ puꞌketʉ pɨkɨrɨ. Toꞌ maimu Kiriꞌ yai tanporo isenupasaꞌ 
kon usauroꞌpɨtʉꞌpʉ Kiris po rɨken pen, eꞌtane sunwa rɨ mɨ yawɨrɨ rɨ, Kiriꞌ amʉꞌ 
soisaai amʉꞌ utɨsaꞌ naꞌneꞌ airɨꞌne. Kaꞌpon amʉꞌ Emennaꞌ Ekonekan Nɨtoꞌ karetaai 
menupɨꞌnin nan uya imenupɨtʉꞌpʉ Kiriꞌ maimu yau.

H
Hagar/Ekarʉ (Kareꞌsiya 4:21‑31)

Ekarʉ esiꞌpʉ poitorʉ pe teꞌsen uriꞌsan, Sera, Epʉraꞌan noꞌpʉ iwʉꞌ tau. Sera 
uya mʉre entunʉꞌsaꞌ pʉra rɨ marɨ iyesi aꞌtai, Ekarʉ enaꞌ itɨtoꞌ pe ikuuꞌpʉ iya, 
mɨrɨpan Ekarʉ uya nin si mʉre entunʉkʉꞌpʉ Esimerʉ tukaiꞌ eseꞌtɨ ton. Eꞌtane 
mʉre Esimerʉ esiꞌpʉ pen Papa usaurokʉꞌpʉ ipɨꞌ, Epʉraꞌan repa tʉuya tukaiꞌ 
pe pʉra, mɨrɨpan Esimerʉ payan amʉꞌ uya Papa usaurokʉꞌpʉ Epʉraꞌan payan 
amʉꞌ repa tʉuya tukaiꞌ eporoꞌpʉ pen. Emennʉꞌpʉ po Sera uya mʉre warawoꞌ 
entunʉkʉꞌpʉ, mɨrɨpan eseꞌtɨꞌpʉ Epʉraꞌan uya Aisiꞌ tukaiꞌ. Kʉrɨ rɨ nin si esiꞌpʉ 
mɨrɨ Papa usaurokʉꞌpʉ ipɨꞌ pe.

Aisiꞌ entunʉkʉ tʉpo, Sera enaꞌpʉ sakoroꞌ pe Ekarʉ pɨꞌ, mɨrɨpan uya ennokoꞌpʉ. 
Ekarʉ utɨꞌpʉ ɨkoꞌmanseꞌna aꞌko pe Sainai Wʉpʉ tukaiꞌ tesaꞌsen piyau. Mɨrɨ wʉꞌ 
po emennʉꞌpʉ kuru rɨ Mosiꞌ auroꞌkaꞌpʉ Papa uya, mɨrɨpan repaꞌpʉ iya iyawɨrɨ 
eꞌnɨtoꞌ ike ke. Mɨrɨ wenai ta iya Kareꞌsiya 4 airɨ Ekarʉ, poitorʉ pe iyeꞌsaꞌ rʉꞌpʉ 
esi Esuwerʉ amʉꞌ pe rɨ. Toꞌ esi poitorʉ ton kasaꞌ iyawɨrɨ eꞌnɨtoꞌ Papa iwanoꞌ 
pɨꞌ, apʉne pʉra toꞌ uya apurɨ kaꞌpon esi yau mɨrɨ rɨken awɨrɨ, Papa uya anʉmʉ 
ipokenaꞌ pe tukaiꞌ, toꞌ uya Papa maimu apurɨ pʉra iyesi Sises Kʉrai apurɨnin nan 
anʉmʉ iya ipokenaꞌ ton pe tawon.

hallelujah/Areruya (Isenpoikasaꞌ 19:1)
Areruya: 1. Esuwerʉ amʉꞌ esi aꞌtai Papa anapurɨpɨꞌpai toꞌ ukɨꞌpɨꞌnʉnpɨtʉ, 

“Areruya,” tukaiꞌ.
2. Ipuru amʉꞌ maimu serɨ, “Papa apurɨpɨtʉ,” ta eꞌkwa.

Hebrew/Ipuru
Iteseꞌ Ipuru ta naꞌneꞌ esi Esuwerʉ ta naꞌneꞌ pe rɨ, Esuwerʉ amʉꞌ mɨrɨ pe pʉra 

Ipuru amʉꞌ esi Epʉraꞌan payan nʉꞌsan. Iteseꞌ Ipuru uyeꞌsaꞌ toꞌ tamokori ton tonpa 

Iparʉ winɨ. Apʉne, Esuwerʉ enkɨ. Main, Esuwerʉ amʉꞌ usauroꞌtoꞌ iyai esakʉ 
Ipuru tukaiꞌ. Tuꞌke iwa kuru Penaroꞌ Ekonekan Nɨtoꞌ eꞌmenukaꞌpʉ mɨrɨ Ipuru yau.

Hermes/Ɨrʉmes (Inkupʉꞌpʉ 14:12)
Ɨrʉmes esi Kiriꞌ amʉꞌ napurɨ pɨtʉnʉ ton papa ton pe tonpa ton eseꞌ. Kiriꞌ amʉꞌ 

uya tapɨtʉꞌpʉ, tʉron kon papa amʉꞌ ton maimu anin, tapɨtʉꞌpʉ.
Herod/Eraꞌ

Emennaꞌ Ekonekan Nɨtoꞌ yau asakɨrɨꞌnan kon tʉponaron kon kaꞌpon amʉꞌ esi, 
Eraꞌ tukaiꞌ tesaꞌsan:

1. Eraꞌ kin pe teꞌsen; eke kuru Eraꞌ tukaiꞌ tesaꞌsen, esiꞌpʉ kin pe Isutiya po Sises 
entu aꞌtai. Kʉrɨ rɨ esiꞌpʉ mɨrɨ Sises wɨnɨ iꞌse mʉreꞌ rʉꞌkwɨ iyesi aꞌtai.

2. Eraꞌ Antiꞌpas esiꞌpʉ mɨrɨ Kiyarari esaꞌ pe Sises esi aꞌtai itekare ekama pɨꞌ mɨrɨ 
awonsiꞌkɨ eke Papa tʉrawasooi kupʉ pɨꞌ. Kʉrɨ rɨ uya Eratiyas mariꞌmasaꞌ esiꞌpʉ, 
Isaan paꞌtaisimanin iꞌpai akʉꞌtoꞌ pe ikuꞌnin nʉꞌpʉ. Esuwerʉ amʉꞌ uya Sises arɨꞌpʉ 
pʉse rɨ Eraꞌ uya iꞌtupɨꞌtoꞌ pe kurusuꞌ pona ipokapɨtʉ rawɨrɨ.

3. Kin Eraꞌ Akʉriꞌpa Wapiyaroꞌ, uya kamo Sises Kʉrai apurɨnin nʉꞌsan pena 
iwaroꞌ kon kotaꞌmaꞌpʉ. Isens, Isaan rui wɨnɨꞌpʉ iya.

4. Kin Eraꞌ Akʉriꞌpa Ipɨkɨron esiꞌpʉ Paarʉ uya tʉkoꞌtʉʉi arɨꞌpʉ naꞌneꞌ itenaꞌ, 
kopʉna uya tennoko rawɨrɨ Ron pona Sisa uya teseru aimenkatoꞌ pe.

Holy Spirit/Wakʉ Aꞌkwarʉ
Paipʉrʉ menu ene aꞌtai usenupan Wakʉ Aꞌkwarʉ esi Papa pe tukaiꞌ, mɨrɨ eꞌtane 

tʉpona rɨ iyesi Papa piyapai, uyepuru kon Sises Kʉrai kʉipʉnʉ, mɨrɨ awonsiꞌkɨ 
Sises Kʉrai piyapai, Papa Mu. Toꞌ uya Wakʉ Aꞌkwarʉ ennokoꞌpʉ. Kamo Sises 
Kʉrai apurɨ pɨꞌ teꞌsan yau ikoꞌmantoꞌ pe iꞌnapairon enpoika pɨꞌ toꞌ enaꞌ, toꞌ anin 
pe, mɨrɨ awonsiꞌkɨ Papa poriꞌmanin pe teꞌsen kuꞌnin pe toꞌ kuꞌseꞌna. Iyaꞌkwarʉ pe 
tesi ke, isene pen, mɨrɨ rɨ eꞌtane tanporo apurɨnin nan piyau iyesi. Mɨrɨ pɨꞌ si asaꞌrɨ 
rɨken kaꞌpon amʉꞌ esi pen eꞌtane osorʉwau, ɨsiꞌkaisa rɨ Papa pe teꞌsan. Ikʉipʉnʉ 
esi Papa pe, Imu esi Papa pe mɨrɨ awonsiꞌkɨ Wakʉ Aꞌkwarʉ esi Papa pe. Eꞌtane 
tʉpona rɨꞌne Papa pe toꞌ esi pen, kʉrɨ rɨ rɨ Papa pe toꞌ esi, Paipʉrʉ yau wakʉ pe 
isene tikin nɨ rɨken nɨ iꞌnai rɨ teꞌsen Papa esi tukaiꞌ. Papa Mumu kanan airɨ enkɨ.

Hosanna/Usana (Maꞌsiu 21:9, 15)
Poriꞌ pe teꞌse kaꞌpon apurɨpɨtʉ tʉukɨꞌpɨꞌnʉnpɨꞌse inama ekamanin pe, “Tɨwɨ 

Papa nʉpikaꞌtɨi” ta eꞌkwa; “Apurɨpɨꞌtoꞌ nesii itiwanoꞌ pe” ta eꞌkwa.
hyssop/iꞌsoꞌpu yeꞌ tatoꞌ (Isaan 19:29)

Iꞌsoꞌpu esi iteꞌ pe teꞌsen. Useꞌman nɨtoꞌ tʉrawasomanin nan uya iyare kiꞌpɨtʉꞌpʉ 
mʉn kaꞌ, mɨrɨpan ke toꞌ uya kaꞌpon amʉꞌ mɨrɨ pe pʉra ɨꞌrɨ ton nɨ paiꞌpaiꞌmapɨtʉꞌpʉ 
wakʉ pe toꞌ koneka pe Papa enu yau.

I
incense/aꞌpoꞌnan (Ʉruꞌ 1:9‑11; Isenpoikasaꞌ 5:8; 8:3‑4; 18:13)

Aꞌpoꞌnan ukɨꞌnʉmʉ aꞌpoꞌne kuru. Yʉi eꞌku, mɨrɨ pe pʉra iyare ton, imiꞌ apai rɨ 
ikonekasaꞌ. Useꞌman nɨtoꞌ, ɨpʉreman nɨtoꞌ iwʉꞌ tau aꞌpoꞌnan poꞌtɨpɨtʉꞌpʉ aꞌpoꞌne 
ikɨꞌnʉntoꞌ pe kaꞌpon amʉꞌ ɨpʉrema aꞌtai Papa pɨꞌ.

Isaac/Aisiꞌ (Inkupʉꞌpʉ 7:8; Ron 9:7)
Aisiꞌ esiꞌpʉ Epʉraꞌan mɨrɨ awonsiꞌkɨ Sera mʉre pe. Serɨ eseꞌ ta esi “tʉutaꞌkɨrɨsen” 

ta eꞌkwa pe. Serɨ eseꞌ ke Aisiꞌ eseꞌtɨꞌpʉ apʉne pʉra Sera utaꞌkɨrɨsaꞌ pɨꞌ Papa 
usaurokʉ etasaꞌ tʉuya aꞌtai, mʉre epotoꞌ pe iya noꞌsamiꞌsi pe esiiꞌma. Apʉne, 
Epʉraꞌan enkɨ.

Isaiah/Aisaya (Maꞌsiu 3:3; Ron 9:27‑29)
Aisaya esiꞌpʉ eke kuru puꞌkenaꞌ Papa iwanoꞌ. Pena rɨ Sises Kʉrai uyepʉ wapiya 

serɨ non pona, Aisaya uya tuꞌkan nɨ kʉrɨ rɨ pɨꞌ teꞌkuꞌton ekamaꞌpʉ.

Israel/Esuwerʉ
Esuwerʉ mɨrɨ eseꞌ iponaroꞌ rɨ Papa uya Sekoꞌ eseꞌtɨꞌpʉ ike, asaꞌron kon Aisiꞌ 

mɨrɨ awonsiꞌkɨ Rupeꞌka munkɨ amʉꞌ isakon. Esuwerʉ munkɨ amʉꞌ esiꞌpʉ 12 
kaisa rɨ, mɨrɨpan kon enaꞌpʉ 12 kaisaron kon Esuwerʉ rʉkoꞌ amʉꞌ tɨpiya pe. 
Apʉne, Epʉraꞌan enkɨ. Esuwerʉ pa rʉꞌsan esakʉ tuꞌke rɨ tʉron nɨ eseꞌ yai. Toꞌ 
esakʉꞌpʉ toꞌ uya “kaꞌpon amʉꞌ Esuwerʉ yawon kon,” mɨrɨ tʉpo Esuwerʉ mɨrɨ 
awonsiꞌkɨ Ipuru amʉꞌ tukaiꞌ. Apʉne, Ipuru enkɨ. Kaꞌpon amʉꞌ ukoꞌmantoꞌ yau 
rɨ pata esakʉꞌpʉ Esuwerʉ tukaiꞌ, wapiya Kenan tukaiꞌ esakʉꞌpʉ. Tʉron nɨ pe 
kanan iteseꞌ Parestin.

J
Jacob/Sekoꞌ

Sekoꞌ esiꞌpʉ Aisiꞌ mu pe. Isan esiꞌpʉ Rupeꞌka iteseꞌ. Munuiꞌ pe toꞌ esiꞌpʉ, Iꞌsa 
rɨ entusaꞌ eꞌtane wapiya, Sekoꞌ esiꞌpʉ Papa nanʉmʉꞌpʉ pe wakʉ ton anʉnnin 
pe, wapiya iyentusaꞌ kasa rɨ. Sekoꞌ siꞌkɨrɨ Esuwerʉ amʉꞌ uꞌtɨsaꞌ mɨrɨ. Apʉne, 
Esuwerʉ, Epʉraꞌan

mɨrɨ awonsiꞌkɨ Iꞌsa enkɨ.
jasper/tɨꞌ isaspa tatoꞌ (Isenpoikasaꞌ 4:3)

Isaspa esi akorʉwan, teꞌseposen pen nɨ, iꞌnʉnkenaꞌ tɨꞌ. Apʉne, iꞌnʉnkenaꞌ kuru 
tɨꞌ enkɨ.

Jephthah/Iseꞌta (Ipuru 11:32)
Iseꞌta esiꞌpʉ eke kuru soisa. Tʉron nɨ aꞌtai Esuwerʉ yawon kon kaꞌpon amʉꞌ 

epuru pe iyesiꞌpʉ.
Jeremiah/Iseremaya (Maꞌsiu 2:17)

Iseremaya esiꞌpʉ Papa iwanoꞌ puꞌkenaꞌ. Esuwerʉ amʉꞌ ukoꞌmamʉ aꞌtai Papa 
maimu awɨrɨ pʉra, toꞌ kɨꞌmaꞌpʉ iya tʉmakooi kon apai toꞌ eraꞌtɨtoꞌ pe. Tuꞌkan nɨ 
Kʉrai uyepʉ aꞌtai teꞌkuꞌton ekamaꞌpʉ iya irawɨrɨ.

Jesse/Iseꞌsi (Maꞌsiu 1:5‑6; Ʉruꞌ 3:32)
Iseꞌsi esiꞌpʉ kin Tepiꞌ kʉipʉnʉ, Sises Kʉrai tamokori. Penaroꞌ Ekonekan Nɨtoꞌ 

yau, puꞌkenaꞌ Aisaya uya imenukaꞌpʉ Kʉrai eꞌtoꞌ oton Iseꞌsi mɨrɨ awonsiꞌkɨ Tepiꞌ 
pa pe, tukaiꞌ. Apʉne, Tepiꞌ enkɨ.

Jesus/Sises
Eseꞌ, Sises, ta esi pikaꞌtɨnin mɨrɨ pe pʉra Papa, iteseꞌ pɨꞌ ina eꞌtoꞌ esi ina pikaꞌtɨnin 

ta eꞌkwa pe. Meri mʉre eseꞌtɨꞌpʉ Papa uya serɨ eseꞌ ke, apʉne pʉra kaꞌpon amʉꞌ 
pikaꞌtɨtoꞌ iya oton pɨꞌ toꞌ makooi apai (Maꞌsiu 1:21). Tʉron nɨ iteseꞌ ton esi: Sises 
Kʉrai, Papa Mumu, Kaꞌpon Papa winon, Tepiꞌ Mu tukaiꞌ.

jewel/iꞌnʉnkenaꞌ kuru tɨꞌ
Isenpoikasaꞌ 21 yau, Isaan uya ekama wakʉ pata tʉneneꞌpʉ tenu utaꞌkwakasaꞌ 

yau. Eneꞌpʉ iya akorʉwan ton nɨ tɨꞌ amʉꞌ ekonekasaꞌ ɨsiꞌtai 12 kaisa rɨ iwekupiri 
apon ton pe. 12 pan eseꞌ ton esi: 1. isaspa ‑ aꞌkʉra mɨrɨ pe pʉra awaiꞌne isene; 2. 
saꞌpaya ‑ tʉtariren; 3. akeꞌ, mɨrɨ pe pʉra isarʉꞌsetoni ‑ ɨꞌsiꞌtaino imenu, aimuꞌnan 
mɨrɨ pe pʉra tʉpɨpiren; 4. emɨrarʉ ‑ ipan aꞌkʉra pe teꞌsen; 5. sarʉtoneꞌ ‑ tuꞌkan nɨ 
imenu; 6. kaneriyan ‑ ipan isuweyu pe teꞌsen; 7. kiriꞌsoraiꞌ ‑ karaꞌkwaꞌpan; 8. pererʉ 
‑ aꞌkʉra mɨrɨ pe pʉra tʉtariren iwa pe esiiꞌma aꞌkʉra; 9. toꞌpas ‑ karaꞌkwaꞌpan; 
10. kʉrisopʉres ‑ merʉꞌ mɨrɨ pe pʉra taꞌpimuꞌnan tɨꞌ; 11. isaꞌsen ‑ tʉtariren mɨrɨ 
pe pʉra aꞌkʉra iwa pe tʉtariren; 12. amaꞌtes ‑ tʉtariren.

John/Isaan
Tuꞌkan kon nɨ kaꞌpon amʉꞌ Isaan iteseꞌ ton esi Emennaꞌ Ekonekan Nɨtoꞌ yau. 

Asaꞌron kon eke ton esi Isaan Paꞌtaisimanin mɨrɨ awonsiꞌkɨ Isaan Ennoꞌsaꞌ Itekare 
Ekamaiꞌ:

1. Isaan Paꞌtaisimanin esiꞌpʉ puꞌkenaꞌ Kʉrai eꞌma konekanin nʉꞌpʉ. Iraisa eseru 
yau puꞌkenaꞌ pe iyesiꞌpʉ, Iraisa kasa tʉmakooi kon apai kaꞌpon amʉꞌ eraꞌtɨtoꞌ pe 
ekamaꞌpʉ iya, Papa piyaꞌ toꞌ uyeꞌtoꞌ pe. Apʉne, Maꞌsiu 3:1‑15 enkɨ.

2. Isaan Sises poitorʉ esiꞌpʉ Sepiti mu mɨrɨ awonsiꞌkɨ Isens akon. 12 kaisaron 
kon Sises poitorʉ ton tonpa pe iyesiꞌpʉ. Isaan ekareei menukaꞌpʉ iya mɨrɨ 
awonsiꞌkɨ ikaretaai mɨrɨ awonsiꞌkɨ Isenpoikasaꞌ karetaai. Apʉne, Maꞌsiu 4:21‑22 
enkɨ. Tʉron kon nɨ nɨrɨ eseꞌ pe Isaan esi:

3. Isaan Maꞌ, Panapas eꞌse mɨrɨ awonsiꞌkɨ Paarʉ eꞌtʉrawasoma isakon pe 
teꞌtʉrawasomasen uya, Sises ekareei Maꞌ yawon menukaꞌpʉ. Apʉne, Inkupʉꞌpʉ 
12:12 enkɨ.

4. Saiman, Piꞌta kʉipʉnʉ eseꞌ pe Isaan esiꞌpʉ. Apʉne, Isaan 1:42; 21:15‑17 enkɨ.
5. Papa enaꞌ useꞌman nɨtoꞌ tʉrawasomanin Anas tonpa ton eseꞌ pe Isaan kanan 

esiꞌpʉ. Apʉne, Inkupʉꞌpʉ 4:6 enkɨ.
Jonah/Isona (Maꞌsiu 12:39‑41; 16:4; Ʉruꞌ 11:29‑32)

Isona esiꞌpʉ puꞌkenaꞌ Papa iwanoꞌ. Tʉron nɨ aꞌtai Papa uya ennokoꞌpʉ eke iwa 
pata Ninipa pona Papa maimu ekamaiꞌ mɨrɨ yaꞌ. Eꞌtane Papa maimu awɨrɨ eꞌpai 
pʉra Isona esiꞌpʉ. Iyekanwaꞌtɨꞌpʉ kanau epotorʉꞌpʉ yaꞌ, mɨrɨpan utɨꞌpʉ tʉron nɨ 
winɨkʉiꞌ. Kanau epotorʉꞌpʉ yau iyesi koroꞌtau, Papa uya eke aꞌsetun ennokoꞌpʉ. 
Kanau yau teꞌsan kaꞌpon amʉꞌ uya iꞌtuꞌpʉ Papa usakorotasaꞌ Isona pɨꞌ tukaiꞌ, apʉne 
pʉra eke pe aꞌsetun esi pɨꞌ. Mɨrɨpan enoꞌmaꞌpʉ toꞌ uya parau kaꞌ tepikaꞌtɨtoꞌ kon 
pe. Isona enkoꞌmaꞌpʉ eke moroꞌ uya, osorʉwau wʉi ikoꞌmamʉꞌpʉ itewan yau, 
tarʉka iya pʉꞌkʉ pona aꞌmun pona. Mɨrɨ tʉpo, Papa maimu awɨrɨ Isona esiꞌpʉ, 
mɨrɨ awonsiꞌkɨ itɨꞌpʉ Ninipa pona Papa maimu ekamaseꞌna.

Joseph/Isoseꞌ
Tuꞌkan kon nɨ kaꞌpon amʉꞌ eseꞌ pe Isoseꞌ eꞌsesaꞌpɨꞌsaꞌ Emennaꞌ Ekonekan Nɨtoꞌ 

yau:
1. 12 kaisaron kon Sekoꞌ munkɨ amʉꞌ tonpa eseꞌ pe Isoseꞌ esi, Esuwerʉ pon 

kon kaꞌpon amʉꞌ tamokori ton tonpa pe. Pensiman rui pe kuru iyesiꞌpʉ. Apʉne, 
Inkupʉꞌpʉ 7:9‑14 enkɨ.

2. Isoseꞌ, Meri taanꞌpʉ, Sises Kʉrai san pe iyesiꞌpʉ naꞌneꞌ. Apʉne, 
Maꞌsiu 1:16, 18‑20, 24 enkɨ.

3. Isoseꞌ, Sises akon non tonpa. Apʉne, Maꞌsiu 13:55; Maꞌ 6:3 enkɨ.
4. Isoseꞌ, Isens akon. Apʉne, Maꞌsiu 27:56; Maꞌ 15:40 enkɨ.
5. Isoseꞌ, Aramaꞌtiya pon, imaminkeꞌ kaꞌpon Esuwerʉ epuru ton Konsʉrʉʉi amʉꞌ 

tonpa. Wakʉ kaꞌpon, Sises Kʉrai aꞌkɨrɨ iyenasaꞌ rʉꞌpʉ. Apʉne, Maꞌsiu 27:57‑60 enkɨ.
6. Isoseꞌ, Parʉsapas, Sises aꞌkɨrɨ ipiyau wapiya iyeꞌsaꞌ rʉꞌpʉ. Kaꞌpon anʉmʉ aꞌtai 

poitorʉ pe Isutas pataꞌpʉ yakan pe, iꞌse toꞌ eꞌtoꞌ ton esiꞌpʉ, Isoseꞌ Parʉsapas mɨrɨ 
awonsiꞌkɨ Maꞌtayas. Iꞌtutoꞌ ike ke toꞌ iꞌtuꞌpʉ toꞌ uya. Maꞌtayas nin si esiꞌpʉ mɨrɨ 
anʉnsaꞌ pe. Apʉne, Inkupʉꞌpʉ 1:23 enkɨ.

7. Isoseꞌ, Panapas tukaiꞌ wakʉ pe tiꞌtusen. Apʉne, Inkupʉꞌpʉ 4:36 enkɨ.
Joshua/Isaꞌsuwa (Inkupʉꞌpʉ 7:45)

Mosiꞌ erikʉꞌpʉ tʉpo, Isaꞌsuwa enaꞌpʉ Esuwerʉ pon kon kaꞌpon amʉꞌ epuru pe. 
Kaꞌpon amʉꞌ arɨꞌpʉ iya Kenan nono yaꞌ, toꞌ enaꞌ itʉtoꞌ pe tukaiꞌ Papa usauroꞌsaꞌ 
rʉꞌpʉ. Mɨrɨ yau tʉukoꞌmansan kaꞌpon amʉꞌ ewaꞌnomaꞌpʉ mɨrɨ awonsiꞌkɨ toꞌ 
maꞌtanʉkʉꞌpʉ toꞌ uya. Mɨrɨ tʉpo Isaꞌsuwa uya non taꞌnʉkʉꞌpʉ mɨrɨ awonsiꞌkɨ 
itʉpɨtʉꞌpʉ tikin paꞌne Esuwerʉ rʉkoꞌ amʉꞌ enaꞌ, Ripai koꞌ amʉꞌ useꞌman nɨtoꞌ 
tʉrawasomanin nan aꞌkɨrɨ pʉra. Isaꞌsuwa esiꞌpʉ eke pe kuru itepuru pe, kaꞌpon 
amʉꞌ auroꞌkaꞌpʉ iya Papa aꞌkɨrɨ tikin nɨ itewan toꞌ eꞌtoꞌ pe. “Urɨ mɨrɨ awonsiꞌkɨ 
utonpa ton pokon pe, Papa aꞌkɨrɨ ina esi serɨ,” taꞌpʉ iya.

Judah/Isuta (Maꞌsiu 1:2‑3; Ipuru 7:14)
Isuta esiꞌpʉ 12 kaisaron kon Sekoꞌ munkɨ amʉꞌ tonpa pe. Isuta koꞌ amʉꞌ tukaiꞌ 

tesaꞌsan tamokori pe iyesiꞌpʉ. Ipayan nʉꞌsan ukoꞌmamʉꞌpʉ Isutiya tatoꞌ nono 

yau. Eke pata Surusiran esi Isutiya yau. Sises Kʉrai esiꞌpʉ Isuta rʉkoꞌ pe mɨrɨpan 
entuꞌpʉ Isutiya po eke pata Peꞌteriꞌen tatoꞌ yau.

K
kingdom of God/Papa eꞌtoꞌ esaꞌ wannɨ pe

“Papa eꞌtoꞌ esaꞌ wannɨ pe” ta esi Papa mɨrɨ awonsiꞌkɨ tʉmunkɨ amʉꞌ pokon pe 
iyeꞌtoꞌ pɨꞌ tʉmunkɨ ton esaꞌ pe, mɨrɨpan Papa esi kin kasa rɨ apʉne pʉra tʉmunkɨ 
ton wapuꞌtɨ iya mɨrɨ awonsiꞌkɨ iꞌse toꞌ eꞌtoꞌ ke toꞌ repa iya mɨrɨ awonsiꞌkɨ toꞌ arɨ 
iya mɨrɨ awonsiꞌkɨ toꞌ esaꞌ pe iyesi. Kaꞌpon amʉꞌ Papa eꞌtoꞌ esaꞌ wannɨ iwanoꞌ 
ton kamoro, Papa apurɨnin nan mɨrɨ awonsiꞌkɨ imaimu awɨron kon. Sises Kʉrai 
uyeꞌsaꞌ aꞌtai serɨ non pona, Papa eꞌtoꞌ esaꞌ wannɨ pe usenpoikaꞌpʉ emennaꞌ eseru 
yau, apʉne pʉra Sises Kʉrai uya asanta aꞌkokaꞌpʉ kaꞌpon amʉꞌ iwanoꞌ pe toꞌ 
ukoꞌmantoꞌ pe emennaꞌ pe, Papa pokon pe tʉukoꞌmansan pe.

Papa eꞌtoꞌ esaꞌ wannɨ pe esi moro, kaꞌpon amʉꞌ kin pe Papa esi tukaiꞌ iꞌtunin 
nan airɨ. Sises Kʉrai uyepʉ aꞌtai, Papa eꞌtoꞌ esaꞌ wannɨ pe enukaꞌnʉꞌsaꞌ eꞌtoꞌ oton 
mɨrɨpan usenpoikatoꞌ oton eke pe tanporon kon kaꞌpon amʉꞌ enaꞌ.

Korah/Kora ( Isutʉ 11)
Mosiꞌ mɨrɨ awonsiꞌkɨ Eran ewaꞌnomanin nan esaꞌ pe Kora esiꞌpʉ. Papa 

usakorotaꞌpʉ ipan pe rɨ, mɨrɨpan uya non aꞌkokaꞌpʉ Kora mɨrɨ awonsiꞌkɨ iyaꞌkɨrɨ 
teꞌsan enkoꞌmatoꞌ pe iya. Apʉne, Isutʉ 11 enkɨ.

L
Lamb of God/Papa iwanoꞌ karimeru mʉre

Isaan Paꞌtes uya Sises esakʉꞌpʉ “Papa iwanoꞌ karimeru mʉre” tukaiꞌ, 
Isaan 1:29, 36 yau. Esuwerʉ amʉꞌ eseru esiꞌpʉ karimeru mʉre ke toꞌ useꞌmapɨtʉꞌpʉ 
Papa enaꞌ tʉmakooi kon moꞌkatoꞌ pe Papa uya. Karimeru mʉre eriꞌsaꞌ aꞌtai, imʉnʉ 
utɨ usenpɨtʉꞌpʉ kaꞌpon iyeꞌmakoimasaꞌ rʉꞌpʉ iwanoꞌ pe. Kaꞌpon ekonekapɨtʉꞌpʉ 
wakʉ pe Papa enu yau. Sises esakʉꞌpʉ Papa iwanoꞌ karimeru mʉre tukaiꞌ, apʉne 
pʉra tʉukoꞌmantoꞌ tʉrʉꞌpʉ iya pɨꞌ useꞌman nɨtoꞌ ike pe umakooi kon enoꞌmatoꞌ 
pe iya. Isenpoikasaꞌ 5 airɨ, en utaꞌkwakasaꞌ rʉꞌpʉ yau, Kʉrai esi entoꞌ ipɨꞌ pe 
karimeru mʉre pe.

Law/Main
Papa maimu eꞌmenukasaꞌ 5 kaisaron wapiyaroꞌ kareta paipʉrʉ yawon yau. 

Main amʉtʉ pe iyesi Papa nenpoikaꞌpʉ Mosiꞌ enaꞌ, tʉmunkɨ ton kaꞌpon amʉꞌ 
konekanin pe pena iwaroꞌ kon kaꞌpon amʉꞌ mɨrɨ awonsiꞌkɨ Esuwerʉ pantomʉ rɨ 
nɨrɨ. Apʉne, Mosiꞌ enkɨ.

leaven/aꞌsarutanʉꞌnin
Apʉne, pʉrowa aꞌsarutanʉꞌnin enkɨ.

leper/erekʉꞌpan kaꞌpon (Maꞌsiu 8:3)
Ereꞌ esi paran. Paipʉrʉ yau ereꞌ ta esi piꞌpɨ eparan pɨꞌ. Tʉron nɨ pe mara rʉꞌkwɨ 

iyesi serɨ pe esakʉ ereꞌ tukaiꞌ naꞌneꞌ kasa pʉra. Kamoro tekotaꞌmasan ereꞌ pɨꞌ 
kuꞌpɨtʉꞌpʉ toꞌ uya tʉron kon kaꞌpon amʉꞌ piyapai toꞌ ukoꞌmantoꞌ pe. Wakʉ ton 
kaꞌpon amʉꞌ uya toꞌ aꞌpɨꞌpɨꞌtoꞌ pʉra iyesiꞌpʉ.

Levi/Ripai (Ipuru 7:5, 9‑10)
Ripai esiꞌpʉ 12 kaisaron kon Sekoꞌ munkɨ amʉꞌ tonpa pe, 12 kaisaron kon 

Esuwerʉ rʉkoꞌ amʉꞌ tamokori pe. Ripai pa rʉꞌsan anʉmʉꞌpʉ Papa tʉrawasooi 
kuꞌtoꞌ pe toꞌ uya Esuwerʉ amʉꞌ useꞌmatoꞌ, ɨpʉrematoꞌ iwʉꞌ tau. Papa enaꞌ useꞌman 
nɨtoꞌ tʉrawasomanin nan epopɨtʉꞌpʉ Ripai pa rʉꞌsan koroꞌtapai, Eran tonpa ton 
koroꞌtapai kuru. Apʉne, Eran enkɨ.

Ripai kanan iteseꞌ esiꞌpʉ 12 kaisaron kon Sises poitorʉ ton tonpa pe. Tʉron 
nɨ aꞌtai, Maꞌsiu tukaiꞌ esaꞌpɨtʉꞌpʉ. Sises ekareei menukanin nʉꞌpʉ Maꞌsiu yau. 
Apʉne, Maꞌsiu 9:9; Maꞌ 2:14; Ʉruꞌ 5:27‑29 enkɨ.

Lot/Raꞌ (Ʉruꞌ 17:28‑32; 2 Piꞌta 2:7)
Aran mu pe Raꞌ esiꞌpʉ, Epʉraꞌan akon mu pe. Mɨrɨ pɨꞌ, Raꞌ esiꞌpʉ Epʉraꞌan 

poitorʉ pe. (Apʉne, Epʉraꞌan enkɨ.) Epʉraꞌan utɨꞌpʉ aꞌtai emennaꞌ pata ense, Papa 
usauroꞌsaꞌ rʉꞌpʉ itʉtoꞌ pe tʉuya itenaꞌ, Raꞌ utɨꞌpʉ iyaꞌkɨrɨ. Mɨrɨ pata yaꞌ toꞌ epaꞌka 
tʉpo, Raꞌ utɨꞌpʉ ɨkoꞌmanseꞌna eke pata Satan pona. Satan pon kon kaꞌpon amʉꞌ 
esiꞌpʉ tuꞌkan nɨ ɨri eseru kupʉ pɨꞌ. Mɨrɨ pɨꞌ, “Pata maꞌtanʉkʉ uya,” taꞌpʉ Papa uya. 
Papa uya tinserʉʉi ennokoꞌpʉ Raꞌ auroꞌkaiꞌ iyainʉntoꞌ pe pata maꞌtanʉkʉ tʉuya 
wapiya. Mɨrɨpan Raꞌ mɨrɨ awonsiꞌkɨ itonpa ton uya pata nɨmɨꞌpʉ, mɨrɨ tʉpo Papa 
uya imaꞌtanʉkʉꞌpʉ apoꞌ ke. Mɨrɨ pata nɨmɨ tʉuyaꞌnokon aꞌtai, tenu kon raꞌtɨ toꞌ 
uya namaiꞌ inserʉ uya ekamaꞌpʉ Raꞌ pɨꞌ, eꞌtane Raꞌ noꞌpʉ eraꞌtɨꞌpʉ; mɨrɨ aꞌtai rɨ, 
waiyo tɨꞌmooi pe iyenaꞌpʉ.

M
manna/mana tatoꞌ (Isaan 6:31; Ipuru 9:4)

Kaꞌpon amʉꞌ Esuwerʉ pon kon ainʉmʉ tʉpo Isiꞌ ponsiꞌkɨ pena rɨ, utɨn pɨꞌ toꞌ esiꞌpʉ 
rɨmonoꞌ tau 40 kaisa rɨ wʉipiya. Mɨrɨ ton wʉipiya yau, Papa uya tʉtʉrawasooi 
tʉkuꞌse kiyari ke toꞌ repaꞌpʉ toꞌ utaꞌreꞌtɨtoꞌ pe. Serɨ kiyari esakʉꞌpʉ toꞌ uya mana 
tukaiꞌ. Epʉn winɨpai itaꞌpokʉꞌpʉ non pona wʉi kaisa rɨ, Sapaꞌ aꞌtaiꞌne pʉra rɨken, 
mɨrɨpan amʉranʉkʉ kaꞌpon amʉꞌ uya. Apʉne, Eꞌsotas 16:13‑36 enkɨ.

Mary/Meri
Tuꞌkan kon tʉron kon uriꞌsamiꞌsi amʉꞌ eseꞌ Meri esaꞌpɨꞌsaꞌ esi Emennaꞌ Ekonekan 

Nɨtoꞌ yau:
1. Meri, Sises san.
2. Meri, Matara pon, Sises uya 7 kaisaron kon makoi aꞌkwarʉ enpaꞌkasaꞌ rʉꞌpʉ 

iyapai, mɨrɨpan enaꞌpʉ ipɨkɨron pe. Apʉne, Maꞌsiu 27:55‑56 enkɨ.
3. Meri, Peꞌtani pon, Mata akon mɨrɨ awonsiꞌkɨ Ʉrasaras parusi. Iyereutasaꞌ esiꞌpʉ 

Sises pʉta poirɨ mɨrɨ awonsiꞌkɨ isauroꞌtoꞌ eta pɨꞌ iyesiꞌpʉ. Apʉne, Ʉruꞌ 10:38‑42 enkɨ.
4. Meri, Isens mɨrɨ awonsiꞌkɨ Isoseꞌ pokon san. Pʉse rɨ Meri naꞌkɨ esi Kiriyoꞌpas 

noꞌpʉ pe rɨ, eꞌtane mɨrɨ kasa kuru pʉra rɨ. Apʉne, Maꞌsiu 27:56 enkɨ.
5. Meri, Isaan Maꞌ san. Pʉse rɨ Meri iwʉꞌ esiꞌpʉ Surusiran po, Sises poitorʉ ton 

eꞌsepopɨtʉꞌpʉ naꞌneꞌ yau. Apʉne, Inkupʉꞌpʉ 12:12 enkɨ.
Melchizedek/Merʉꞌkisiteꞌ (Ipuru 7:1‑17)

Tanporo uniꞌtunʉ kon Merʉꞌkisiteꞌ pɨꞌ, eꞌmenukasaꞌ Ipuru amʉꞌ karetaai pɨꞌ mɨrɨ 
awonsiꞌkɨ Iseneses 14:17‑20 yau, iyeꞌmenukasaꞌ naꞌneꞌ Papa enaꞌ useꞌman nɨtoꞌ 
tʉrawasomanin pe, Papa nanʉmʉꞌpʉ pe iyesi. Tʉron nɨ aꞌtai Epʉraꞌan poitorʉ, Raꞌ, 
aꞌsiꞌpʉ toꞌ eyaton non uya, Raꞌ mɨrɨ awonsiꞌkɨ itonpa ton mɨrɨ awonsiꞌkɨ tanporon 
nɨ toꞌ imamin. Epʉraꞌan utɨꞌpʉ pʉsamoro teyaton kon ewaꞌnomaiꞌ, mɨrɨpan uya 
toꞌ maꞌtanʉkʉꞌpʉ. Raꞌ mɨrɨ awonsiꞌkɨ tanporo itimamin moꞌkaꞌpʉ iya. Epʉraꞌan 
ennaꞌpo koroꞌtau, Merʉꞌkisiteꞌ uya eporoꞌpʉ asanta tau. Merʉꞌkisiteꞌ uya Epʉraꞌan 
enaꞌ pʉreti mɨrɨ awonsiꞌkɨ waain tʉrʉꞌpʉ, mɨrɨpan ɨpʉremaꞌpʉ miyarɨ rɨ Papa 
uya ipʉrematoꞌ pe. Merʉꞌkisiteꞌ enaꞌ Epʉraꞌan uya tuꞌkan nɨ toꞌ usewaꞌnoma aꞌtai 
tʉneporoꞌpʉ neꞌsaꞌ tʉuya tʉrʉꞌpʉ, 10 kaisaron apai tikin paꞌne (1/10). Emennʉꞌpʉ 
po kuru rɨ kaꞌpon amʉꞌ Esuwerʉ pon kon eseru pe iyesiꞌpʉ, Papa enaꞌ useꞌman nɨtoꞌ 
tʉrawasomanin nan enaꞌ tikin paꞌne 10 kaisaron apai (1/10) kiyari mɨrɨ awonsiꞌkɨ 
tʉron nɨ ton nɨ tʉneporonʉ kon apai itʉnin pe. Useꞌman nɨtoꞌ tʉrawasomanin 
nan Esuwerʉ pon kon kaꞌpon amʉꞌ iwanoꞌ ton esiꞌpʉ eposaꞌ kon Ripai tonpa ton 
koroꞌtapai. Eꞌtane Merʉꞌkisiteꞌ uya Epʉraꞌan eporoꞌpʉ aꞌtai, Ripai entuꞌpʉ pʉra rɨ 

marɨ iyesiꞌpʉ. Epʉraꞌan mu Aisiꞌ, Ripai tamokori pe teꞌton entuꞌpʉ pʉra rɨ marɨ 
iyesiꞌpʉ. Epʉraꞌan uya Merʉꞌkisiteꞌ repaꞌpʉ aꞌtai tikin nɨ 10 kaisaron timamin 
koroꞌtapai (1/10), iyesiꞌpʉ tanporon kon useꞌman nɨtoꞌ tʉrawasomanin nan Ripai 
tonpa ton uya itʉrʉ pe kasa, apʉne pʉra emennʉꞌpʉ toꞌ entusaꞌ aꞌtai, Epʉraꞌan 
pa rʉꞌsan pe toꞌ eꞌtoꞌ oton pɨꞌ.

Messiah/Meꞌsaya
Apʉne, Kʉrai enkɨ.

Moses/Mosiꞌ
Mosiꞌ esiꞌpʉ eke kuru Esuwerʉ pon kon kaꞌpon amʉꞌ epuru. Isiꞌ po toꞌ apiyoꞌ pe 

Esuwerʉ pon kon kaꞌpon amʉꞌ esi aꞌtai, Mosiꞌ anʉmʉꞌpʉ Papa uya tʉntʉrʉꞌpʉ toꞌ 
nono yaꞌ toꞌ enpaꞌkatoꞌ pe iya Isiꞌ apai. Iponarɨ rɨ Mosiꞌ aꞌkɨrɨ Papa eꞌseporoꞌpʉ. Yuꞌ 
pɨꞌ apoꞌ esi eneꞌpʉ Mosiꞌ uya, eꞌtane iyepoꞌtɨꞌpʉ pen. Papa esi mɨrɨ pata yau tukaiꞌ 
iꞌtuꞌpʉ iya. Papa uya nin si auroꞌkaꞌpʉ tʉtonpa ton naꞌpotoꞌ pe iya toꞌ pataꞌseꞌ yaꞌ.

Papa uya tuꞌkan nɨ wakʉ ton kuuꞌpʉ Mosiꞌ poro. Esuwerʉ pon kon kaꞌpon 
amʉꞌ eꞌmaꞌpʉka Isiꞌ pon kon soisa amʉꞌ uya aꞌtai, toꞌ uyeeꞌpʉ Isuweyu Parau kaꞌ. 
Papa uya panaꞌ pe aꞌsetun kuuꞌpʉ iꞌnawon tuna posiꞌmanin pe. Tuna ratoikaꞌpʉ 
iya wekupi kasa iyeꞌtoꞌ pe mɨrɨ awɨrɨ aꞌmun po kaꞌpon amʉꞌ utɨꞌpʉ. Tanporo toꞌ 
ɨꞌkwɨrɨꞌsaꞌ tʉpo, Isiꞌ pon kon soisa amʉꞌ rɨ marɨ esiꞌpʉ toꞌ eꞌmaꞌpʉ pe ɨꞌkwɨrɨtʉ 
iꞌse, eꞌtane tuna ennaꞌpoꞌpʉ mɨrɨ uya toꞌ emʉꞌnʉkʉꞌpʉ, mɨrɨpan kon aputaꞌpʉ.

Mosiꞌ kʉrɨ rɨ Papa uya main tʉrʉꞌpʉ naꞌneꞌ itenaꞌ Esuwerʉ pon kon kaꞌpon 
amʉꞌ iwanoꞌ pe. Isuweyu Parau nɨꞌkwɨrɨnʉkʉ tʉpo toꞌ utɨꞌpʉ, Sainai iteseꞌ wʉꞌ 
pona toꞌ uyeeꞌpʉ. Mosiꞌ ekainʉmʉꞌpʉ wʉꞌ pona tikin sa rɨ ɨpʉremaiꞌ Papa pɨꞌ. 
Mosiꞌ auroꞌkaꞌpʉ Papa uya, mɨrɨpan uya iyawɨrɨ toꞌ eꞌtoꞌ ekamaꞌpʉ ipɨꞌ. Papa uya 
10 kaisaron eke ton kuru iyawɨrɨ eꞌnɨtoꞌ main menukaꞌpʉ asaꞌron tɨꞌ pɨꞌ, mɨrɨ 
tʉpo inke pʉra rɨ Mosiꞌ uya serɨ ton iꞌkwɨtʉꞌpʉ papa tatoꞌ pe ipɨꞌ ikaꞌsaꞌ apurɨ 
kaꞌpon amʉꞌ uya ensaꞌ tʉuya aꞌtai. Isakorotasaꞌ esiꞌpʉ ipan pe. Emennʉꞌpʉ Papa 
uya ekamaꞌpʉ ipɨꞌ emennaꞌ pe tɨꞌ konekatoꞌ pe iya. Papa uya mɨrɨ rʉꞌpʉ rɨ marɨ 
10 kaisaron iyawɨrɨ eꞌnɨtoꞌ main menukaꞌpʉ kanan. Inke rɨ tɨꞌ koꞌmanʉkʉꞌpʉ 
toꞌ uya iponaroꞌ iten yau (apʉne, Aꞌ enkɨ), wakʉ pata yau Papa taꞌporimʉ tau. 
Sainai ponsiꞌkɨ tʉuꞌtɨ tʉpo, Mosiꞌ uya tanporo tʉwinon main menukaꞌpʉ. Mɨrɨ 
eꞌmenukasaꞌ wapiyaroꞌ 5 kaisaron kareta, Paipʉrʉ yawon Penaroꞌ Ekonekan 
Nɨtoꞌ Mosiꞌ karetaai tatoꞌ ipɨꞌ yau ‑ Iseneses, Eꞌsotas, Ripaitiꞌkas, Nonpa, mɨrɨ 
awonsiꞌkɨ Isuꞌtaronomi.

mustard/mostaꞌ tatoꞌ (Maꞌsiu 13:31‑32)
Mostaꞌ esi tʉponaron iteꞌ. Aiko pe rʉꞌkwɨ itenaꞌpɨ ton esi eꞌtane iyaꞌta eke yʉi pe.

myrrh/mɨrʉ tatoꞌ (Maꞌsiu 2:11; Maꞌ 15:23)
Mɨrʉ esi epeꞌkenaꞌ, aꞌpoꞌne tʉukɨꞌnʉnsen. Iyʉi ikiꞌnɨ iteꞌku winɨ ikonekasaꞌ. 

Esuwerʉ amʉꞌ uya apurɨ merʉꞌsʉn pe. Kaꞌpon kupʉ iya eꞌnʉnpai eꞌneꞌ iꞌtu iya 
namaiꞌ. Ekeꞌ amʉꞌ konekatoꞌ ike pe, toꞌ uꞌnaꞌtɨ aꞌtai toꞌ uya ikupʉ.

N
nard/natʉ (Maꞌ 14:3; Isaan 12:3)

Moro uriꞌsan esiꞌpʉ, mɨrɨpan uya aꞌpoꞌne tʉukɨꞌnʉnsen karapa, natʉ iteseꞌ neeꞌpʉ 
Sises iꞌta karapaimaiꞌ. Natʉ ekonekasaꞌ esi yʉi sʉꞌpaiꞌnatʉ iteseꞌ eꞌku winɨpai.

Nineveh/Ninipa (Maꞌsiu 12:41)
Ninipa mɨrɨ pata eseꞌ, Papa uya puꞌkenaꞌ Isona ennokoꞌpʉ naꞌneꞌ iyaꞌ, tʉmaimu 

ekamaseꞌna. Papa maimu esiꞌpʉ Ninipa pon kon kaꞌpon amʉꞌ maꞌtanʉkʉ iya, 
apʉne pʉra ɨri kupʉ toꞌ uya pɨꞌ, tawon. Isona maimu tetaiꞌ toꞌ ukaramʉꞌpʉ mɨrɨ 
awonsiꞌkɨ tʉmakooi kon apai toꞌ eraꞌtɨꞌpʉ. Serɨ wenai Papa usentuꞌmaꞌpʉ toꞌ pɨꞌ, 
toꞌ maꞌtanʉkʉꞌpʉ iya pen. Apʉne, Isona enkɨ.

Noah/Nowa (Maꞌsiu 24:37‑38; Ipuru 11:7)
Nowa ukoꞌmamʉꞌpʉ pena kuru. Ipantomʉ esi mɨrɨ wapiyaroꞌ kareta Paipʉrʉ 

yawon yau, Iseneses 6—9 yau. Nowa aꞌtai, kaꞌpon amʉꞌ uya tuꞌke rɨ ɨri eseru 
kupʉ esiꞌpʉ. Serɨ wenai, Papa uya, “Iꞌmʉnpʉ ennoko uya toꞌ maꞌtanʉꞌnin pe, mɨrɨ 
awonsiꞌkɨ tanporon nɨ serɨ non pon,” taꞌpʉ. Eꞌtane Nowa esiꞌpʉ wakʉ kuru kaꞌpon, 
Papa maimu awɨron. Mɨrɨ pɨꞌ Papa uya apiyoꞌmaꞌpʉ eke kanau konekatoꞌ pe iya 
mɨrɨ awonsiꞌkɨ ekamaꞌpʉ iya mɨrɨ kasa ikonekatoꞌ pe iya. Nowa uya tʉnoꞌpʉ 
mɨrɨ awonsiꞌkɨ osorʉwawon kon tʉmunkɨ ton mɨrɨ awonsiꞌkɨ toꞌ noꞌpʉ ton atoꞌ 
pe iya kanau yaꞌ, ekamaꞌpʉ. Tiꞌtuiꞌ pʉra rɨ oꞌ amʉꞌ, toron amʉꞌ warawoꞌ mɨrɨ 
awonsiꞌkɨ uriꞌsan tukaiꞌ kanan toꞌ ewontoꞌ pe kanau yaꞌ toꞌ aꞌkɨrɨ, taꞌpʉ iya. Papa 
uya tapiyoꞌmaꞌpʉ kasa rɨ, Nowa uya 7 kaisa rɨ warawoꞌ oꞌ amʉꞌ mɨrɨ awonsiꞌkɨ 7 
kaisa rɨ uriꞌsan oꞌ amʉꞌ ewonnʉꞌtoꞌ esiꞌpʉ. Nowa uya Papa uya ikuꞌkɨ taꞌpʉ rʉꞌpʉ 
kuuꞌpʉ iyawrɨrɨ kuru. Nowa mɨrɨ awonsiꞌkɨ iyamʉtʉ ton ewomʉꞌpʉ tʉpo kanau 
yaꞌ, Papa uya eke pe tuna tʉuyeꞌsen mɨrɨ awonsiꞌkɨ iꞌmʉnpʉ ennokoꞌpʉ. Wʉꞌ amʉꞌ 
nakapu ton nɨ emʉꞌnʉꞌpɨtʉꞌpʉ tuna uya. Tanporo tʉron kon kaꞌpon amʉꞌ non pon 
kon aputaꞌpʉ, eꞌtane Nowa mɨrɨ awonsiꞌkɨ imunkɨ amʉꞌ epikaꞌtɨꞌpʉ.

Tikin nɨ wʉipiya pataꞌpʉ pe, tuna apaꞌpʉ, aꞌmun pe non enaꞌpʉ kanan. Nowa 
mɨrɨ awonsiꞌkɨ imunkɨ amʉꞌ epaꞌkaꞌpʉ kanau tapai. Nowa uya tʉuseꞌmatoꞌ tʉrʉꞌpʉ 
Papa enaꞌ mɨrɨpan uya apurɨpɨtʉꞌpʉ tʉpikaꞌtɨsaꞌ iya ꞌnokon pɨꞌ. Papa usaurokʉꞌpʉ 
mɨrɨ waraino iꞌmʉnpʉ kuꞌtoꞌ uya oton pen kanan, tukaiꞌ. Mɨrɨpan uya ɨkɨɨimɨ 
enpoikaꞌpʉ kaꞌ yau, iꞌmʉnpʉ ke pata maꞌtanʉkʉ iya pen ta iꞌtutoꞌ ipɨꞌ pe.

O
olive/areꞌ (Ron 11:17, 24; Isens 3:12)

Areꞌ esi teperu ke teꞌsen yʉi. Iteperu esakʉ toꞌ uya areꞌ tukaiꞌ. Esuwerʉ amʉꞌ 
uya apurɨ tekuꞌkuꞌma kon aꞌtai mɨrɨ awonsiꞌkɨ piꞌpɨ akuꞌnɨtoꞌ ike pe mɨrɨ awonsiꞌkɨ 
tʉron nɨ ton pɨꞌ rɨ toꞌ uya apurɨ. Esuwerʉ amʉꞌ ukoꞌmantoꞌ ipɨꞌ pe kuru iyesiꞌpʉ. 
Surusiran pon wʉꞌ esi areꞌ eꞌkwa, mɨrɨpan esakʉ toꞌ uya Areꞌ Wʉpʉ tukaiꞌ.

Omega/Omeka (Isenpoikasaꞌ 1:8; 21:6)
Apʉne, Arʉꞌpa enkɨ.

P
Paradise/Paratais (Ʉruꞌ 23:43; 2 Koren 12:4; Isenpoikasaꞌ 2:7)

Paratais esi wakʉ pata ta eꞌkwa pe Kiriꞌ maimu yau. Tʉron nɨ aꞌtai serɨ eseꞌ 
utapurɨ Atan mɨrɨ awonsiꞌkɨ Iꞌ pataꞌseꞌ pe Papa nʉkuuꞌpʉ non epiyaꞌtɨ aꞌtai eseꞌ 
pe rɨ kanan. Emennaꞌ Ekonekan Nɨtoꞌ yau, Paratais esi Epʉn ta eꞌkwa pe. Wakʉ 
kuru pata Sises Kʉrai apurɨnin nan utɨtoꞌ yaꞌ toꞌ erikʉ tʉpoi.

pearl/mokon (Maꞌsiu 7:6; 13:45‑46; 1 Temuꞌti 2:9; Isenpoikasaꞌ 17:4; 18:12)
Mokon pun esi tɨꞌ pe rɨ, epeꞌkenaꞌ, akorʉwan pe rɨ kuru iyesi. Sirɨn pan mɨrɨ 

awonsiꞌkɨ aimuꞌnan pe iyesi. Kaꞌpon amʉꞌ uya tʉmoꞌmo kon pe ikuuꞌpʉ mɨrɨ 
awonsiꞌkɨ kaꞌpon ipʉrʉꞌtɨtoꞌ ike pe.

Pharaoh/Peero (Inkupʉꞌpʉ 7:10, 13, 21)
Peero ta naꞌneꞌ eseꞌ esi Isiꞌ pon kon kaꞌpon amʉꞌ iwanoꞌ kin pe teꞌsen eseꞌ. 

Tanporo Isiꞌ po esaꞌ wannɨ pe teꞌsen esakʉ Peero tukaiꞌ.
Pharisees/Pariꞌsi amʉꞌ

Pariꞌsi amʉꞌ esiꞌpʉ usennakan ton pen Esuwerʉ amʉꞌ koroꞌtau, Sises aꞌtai, Main 
pɨꞌ enupanin nan pokon pe toꞌ esiꞌpʉ. Pariꞌsi amʉꞌ esiꞌpʉ tanporon nɨ main, Papa 
nʉtʉrʉꞌpʉ Mosiꞌ enaꞌ iꞌtunin pe, mɨrɨpan kaꞌpon amʉꞌ enupaꞌpʉ toꞌ uya tasaꞌ poro 
kuru toꞌ eꞌtoꞌ pe. Tʉron nɨ eseru ton mɨrɨ awonsiꞌkɨ iyawɨrɨ eꞌnɨtoꞌ ton ipiriꞌpɨꞌsaꞌ 

main pɨꞌ rɨ toꞌ enupaꞌpʉ toꞌ uya. Mɨ pe toꞌ eꞌkuuꞌpʉ tʉron kon kaꞌpon amʉꞌ entai 
tesi kon tukaiꞌ. Ɨri pe tʉusenuminkaiꞌmaꞌnokon, wakʉ pe iteseꞌ toꞌ eꞌkuuꞌpʉ. Pariꞌsi 
amʉꞌ uya Sises ewarumaꞌtɨꞌpʉ, mɨrɨpan kon uya iwɨnɨꞌpʉ. Apʉne, Satuꞌsi amʉꞌ enkɨ.

Pilate/Paireꞌ
Paireꞌ esiꞌpʉ Roman kopʉnaai Isutiya po Sises esi aꞌtai kaꞌpon amʉꞌ enupa pɨꞌ 

mɨrɨ yau. Iꞌse toꞌ eꞌtoꞌ awɨrɨ Esuwerʉ amʉꞌ epuru ton repaꞌpʉ iya, kurusuꞌ pona 
Sises pokapɨtʉ iya iꞌse toꞌ esi aꞌtai.

priest/useꞌman nɨtoꞌ tʉrawasomanin
Papa enaꞌ useꞌman nɨtoꞌ tʉrawasomanin esiꞌpʉ kaꞌpon amʉꞌ ipoi rɨ anʉnsaꞌ 

kon, useꞌman nɨtoꞌ tʉnin pe Papa enaꞌ, Esuwerʉ amʉꞌ iwanoꞌ pe. Useꞌman nɨtoꞌ, 
ɨpʉreman nɨtoꞌ iwʉꞌ tau Surusiran po useꞌman nɨtoꞌ esaꞌ pe toꞌ esiꞌpʉ. Papa enaꞌ 
useꞌman nɨtoꞌ tʉrawasomanin nan esiꞌpʉ anʉnsaꞌ kon Eran tonpa ton apai. Mɨrɨpan 
kon esi Ripai pa rʉꞌsan pe. Eran mɨrɨ awonsiꞌkɨ Ripai enkɨ.

Eke kuru Papa enaꞌ useꞌman nɨtoꞌ tʉrawasomanin epuru esi Papa enaꞌ useꞌman 
nɨtoꞌ tʉrawasomanin nan entai. Papa enaꞌ useꞌman nɨtoꞌ tʉrawasomanin nan 
epuru eke kuru utɨ wakʉ kuru useꞌman nɨtoꞌ pataꞌseꞌ yaꞌ, Esuwerʉ amʉꞌ useꞌmatoꞌ, 
ɨpʉrematoꞌ iwʉꞌ tau. Mɨrɨ yau, tʉmakooi eꞌmatoꞌ tʉrʉ iya mɨrɨ awonsiꞌkɨ kaꞌpon 
amʉꞌ makooi eꞌmatoꞌ tʉrʉ iya kanan Papa enaꞌ.

Useꞌman nɨtoꞌ tʉrawasomanin nan epuru eke kuru mɨrɨ awonsiꞌkɨ useꞌman nɨtoꞌ 
tʉrawasomanin nan epuru pe iyeꞌsaꞌ kon pena, useꞌman nɨtoꞌ tʉrawasomanin 
nan tonpa ton pokon pe eꞌpɨtʉꞌpʉ tesaꞌsan pe “useꞌman nɨtoꞌ tʉrawasomanin nan 
epuru” tukaiꞌ Emennaꞌ Ekonekan Nɨtoꞌ yau.

prophet/puꞌkenaꞌ
Puꞌkenaꞌ kʉrɨ rɨ kaꞌpon Papa Maimu isenpoikasaꞌ tenaꞌ, Papa nekamanʉ ekamanin 

kaꞌpon amʉꞌ pɨꞌ. Penaroꞌ Ekonekan Nɨtoꞌ yau Papa uya tuꞌke rɨ puꞌkenaꞌ amʉꞌ 
ennoꞌpɨtʉꞌpʉ: Sanwerʉ, Aisaya mɨrɨ awonsiꞌkɨ Iseremaya. Kamoro poro mɨrɨ entaꞌ 
teꞌkuꞌsen ekamapɨtʉꞌpʉ iya. Puꞌkenaꞌ amʉꞌ uya rɨ imenukapɨtʉꞌpʉ, mɨrɨpan serɨ ton 
eꞌseposaꞌ Penaroꞌ Ekonekan Nɨtoꞌ yau toꞌ eseꞌ ton esi Aisaya mɨrɨ awonsiꞌkɨ Iseremaya. 
Pena kuru rɨ Sises entu wapiya iyepʉ ekamaꞌpʉ toꞌ uya. Tuꞌkan nɨ ekamapɨtʉꞌpʉ toꞌ uya 
inkuꞌton mɨrɨ awonsiꞌkɨ teꞌkuꞌton ipɨꞌ. Pata weyu uꞌmatʉ winɨkʉiꞌ teꞌkuꞌton ekamapɨtʉꞌpʉ 
toꞌ uya, Sises Kʉrai uyepʉ kanan eseru aimenkaiꞌ rawɨrɨ teꞌton nɨ. Emennaꞌ Ekonekan 
Nɨtoꞌ yau tʉron nɨ airɨꞌne puꞌkenaꞌ pɨꞌ rɨ isauroꞌsaꞌ mɨrɨ Isaan 1:21 yau naꞌneꞌ kasa. 
Isuꞌtaronomi 18:15‑18. Puꞌkenaꞌ, Papa uya ennoko uya tasaꞌ rʉꞌpʉ ipɨꞌ pɨꞌ isauroꞌsaꞌ. 
Emennaꞌ Ekonekan Nɨtoꞌ yau Papa Aꞌkwarʉ ke tʉutaꞌkwarʉꞌtɨiꞌ tʉusauroꞌsan eseꞌ pe 
rɨ puꞌkenaꞌ esi. Toꞌ usaurokʉ Papa winɨpai tʉnetaꞌpʉ kon ekama toꞌ uya.

Psalms/Eren
Penaroꞌ Ekonekan Nɨtoꞌ yau, kareta esi mɨrɨ Papa apurɨtoꞌ eremu ton apon. Kin 

Tepiꞌ uya tuꞌke rɨ imenukasaꞌ iteseꞌ ton esi Eren tukaiꞌ.

R
Rabbi/Rapai

Esuwerʉ amʉꞌ uya puꞌkenaꞌ amʉꞌ mɨrɨ awonsiꞌkɨ usennakan ton pen esaꞌtoꞌ yai, 
Rapai, tiꞌsa ta eꞌkwa pe. Raponai ta eꞌkwa esi Rapai ta pe rɨ marɨ.

Rachel/Rʉiꞌserʉ (Maꞌsiu 2:18)
Rʉiꞌserʉ esiꞌpʉ Sekoꞌ noꞌpʉ ton tonpa. Sekoꞌ uya iꞌnʉnkaꞌpʉ ipan pe. Isoseꞌ 

mɨrɨ awonsiꞌkɨ Pensiman pokon san pe iyesiꞌpʉ. Maꞌsiu 2:18 yau, iteseꞌ utapurɨ 
tanporon kon isanon Esuwerʉ amʉꞌ pɨꞌ ta pe rɨ. Apʉne, Sekoꞌ enkɨ.

Rahab/Reyapu (Ipuru 11:31; Isens 2:25)
Pena kuru Esuwerʉ amʉꞌ eꞌkama esiꞌpʉ Papa uya tʉrepatoꞌ kon yaꞌ tʉutɨtoꞌ 

kon pe. Toꞌ uya tʉtonpa kon ennokoꞌpʉ pata enseꞌna amaꞌai, toꞌ maꞌtanʉꞌtoꞌ pe 

tʉuyaꞌnokon. Pʉrata pɨkɨrɨ tekumasen Reyapu tʉukoꞌmansen mɨrɨ pata yau, uya 
pata ennin nan pikaꞌtɨꞌpʉ mɨrɨ awonsiꞌkɨ toꞌ onamʉꞌpʉ iya. Serɨ kuuꞌpʉ iya Papa 
apurɨ tʉuya pɨꞌ mɨrɨ awonsiꞌkɨ Papa eseru pe rɨ Esuwerʉ amʉꞌ uya pata moꞌka 
tukaiꞌ iꞌtuꞌpʉ iya. Emennʉꞌpʉ tʉpoi, toꞌ uyeeꞌpʉ pata maꞌtanʉꞌseꞌna. Toꞌ uya kaꞌpon 
amʉꞌ wɨnɨꞌpʉ eꞌtane Reyapu wɨsaꞌ toꞌ uya pʉra iyesi. Tanporo rɨ itonpa ton wɨsaꞌ 
pʉra iyesiꞌpʉ, apʉne pʉra Papa munkɨ amʉꞌ pikaꞌtɨsaꞌ iya pɨꞌ. Kʉrɨ usesaꞌpɨꞌsaꞌ 
mɨrɨ Maꞌsiu 1:5 yau penaroꞌ kon Sises tamokori ton tonpa pe.

Rebecca/Rupeꞌka (Ron 9:10‑13)
Rupeꞌka esiꞌpʉ Aisiꞌ, Epʉraꞌan mu noꞌpʉ pe, ɨsimunuiꞌ ton san pe, Iꞌsa mɨrɨ 

awonsiꞌkɨ Sekoꞌ. Apʉne, Epʉraꞌan, Iꞌsa mɨrɨ awonsiꞌkɨ Sekoꞌ enkɨ.
Red Sea/Isuweyu Parau

Isuweyu Parau esi mɨrɨ Esuwerʉ mɨrɨ awonsiꞌkɨ Isiꞌ aporoꞌpo airɨ. Isene rɨ non 
emʉꞌ apon serɨ kareta aꞌpoi winɨ. Apʉne, Mosiꞌ enkɨ.

repent/Eraꞌtɨn makoi apai
Eraꞌtɨn ta esi mɨrɨ kaꞌpon uya ɨri kuꞌsaꞌ, mɨrɨpan uya ɨri kupʉ tʉuya nonka 

mɨrɨ awonsiꞌkɨ Papa eꞌtoꞌ iꞌse kupʉ iya. Papa usentuꞌmatoꞌ pe ekamaꞌpo iya ɨri 
tʉnkuuꞌpʉ pɨꞌ.

Rome/Ron
Eke pata Ron esi Iꞌtari pata esaꞌ pe. Sises ukoꞌmamʉ serɨ non po aꞌtai, kaꞌpon 

amʉꞌ Ron pon kon uya tuꞌkan nɨ pata ton moꞌkasaꞌ esiꞌpʉ mɨrɨ awonsiꞌkɨ Esuwerʉ 
rɨ kanan. Eꞌtane Esuwerʉ amʉꞌ uya toꞌ ewarumaꞌtɨꞌpʉ, mɨrɨpan kon uya toꞌ 
enpaꞌkapɨtʉꞌpʉ tʉpataꞌseꞌ kon apai ikupʉ tʉuyaꞌnokon poken iyesi yau. Mɨrɨ aꞌtai 
kin pe Ron esaꞌ pe teꞌsen Sisa tukaiꞌ tesaꞌsen esiꞌpʉ, eke pe kuru kin pe tanporo 
non poro mɨrɨ aꞌtai.

S
Sabbath/Sapaꞌ

Sapaꞌ esi mɨrɨ umoronkaꞌnɨ weyu pe. Iseneses yau iyeꞌmenukasaꞌ Papa uya 
non konekaꞌpʉ 6 kaisa rɨ wʉi mɨrɨ awonsiꞌkɨ 7 pe ikuꞌnin wʉi aꞌtai, imoronkaꞌpʉ 
apʉne pʉra itʉrawasooi uꞌmaꞌsaꞌ pɨꞌ. Papa uya tasaꞌ kaꞌpon amʉꞌ eꞌtʉrawasomatoꞌ 
pe 6 kaisa rɨ wʉi rɨken. 7 pe ikuꞌnin wʉi aꞌtai toꞌ umoronkaꞌtoꞌ pe mɨrɨ awonsiꞌkɨ 
toꞌ uya Papa apurɨpɨꞌtoꞌ pe.

Esuwerʉ amʉꞌ piyau tuꞌke rɨ main esiꞌpʉ Sapaꞌ weyu pɨꞌ. Toꞌ uya taꞌpʉ kaꞌpon 
amʉꞌ uya ɨꞌrɨ rɨ tʉrawaso kupʉ pen mɨrɨ wʉi aꞌtai. Toꞌ usakorotapɨtʉꞌpʉ kaꞌpon 
amʉꞌ uya mɨrɨ main iꞌkwɨꞌsaꞌ yau. Mɨrɨ pe iyesi pɨꞌ, toꞌ usakorotaꞌpʉ mɨrɨ Sises 
uya takuruꞌkenan epiꞌtɨsaꞌ pɨꞌ Sapaꞌ aꞌtai, mɨrɨ awonsiꞌkɨ Sises poitorʉ ton uya 
aꞌnaiꞌ iꞌkwɨꞌpɨtʉ pɨꞌ tentaꞌnatoꞌ kon pe Sapaꞌ aꞌtai. Toꞌ eꞌtʉrawasomakaꞌsaꞌ mɨrɨ 
taꞌpʉ toꞌ uya.

sacrifice/useꞌman nɨtoꞌ
Penaroꞌ Ekonekan Nɨtoꞌ aꞌtaiꞌne Papa uya kaꞌpon amʉꞌ useꞌmatoꞌ tenaꞌ ekamaꞌpʉ. 

Tʉpona rɨꞌne rɨ toꞌ useꞌmatoꞌ esiꞌpʉ. Tikin nan esi Papa usentuꞌmatoꞌ kaꞌpon 
makooi pɨꞌ. Kaꞌpon uya ɨri kuꞌsaꞌ aꞌtai, Papa uya ewarumaꞌtɨtoꞌ pe iyesi makoi 
wenai, kotaꞌman nɨtoꞌ ike esi umaꞌtan nɨtoꞌ. Sises Kʉrai uyepʉ wapiya, Papa 
munkɨ uya oꞌ neꞌpɨtʉꞌpʉ Esuwerʉ amʉꞌ useꞌmatoꞌ, ɨpʉrematoꞌ iwʉꞌ taꞌ, mɨrɨpan 
oꞌ erikʉ toꞌ pataꞌpʉ yakan pe. Kaꞌpon amʉꞌ uya tiwanoꞌ pe iwɨnɨꞌpʉ pen, eꞌtane 
Papa enaꞌ useꞌman nɨtoꞌ tʉrawasomanin enaꞌ toꞌ uya itʉrʉꞌpʉ, mɨrɨpan uya 
iwɨnɨ toꞌ iwanoꞌ pe. Toꞌ useꞌmatoꞌ ike yeꞌ ton esiꞌpʉ warawoꞌ paka waraino, 
karimeru, kapirita, eꞌneꞌ awon pen ke, tʉmaꞌtakʉʉi kenaꞌ nan pen. Kaꞌpon 
amʉꞌ useꞌmapɨtʉꞌpʉ Papa enaꞌ tenki ta tʉuyaꞌnokon pɨꞌ, apʉne pʉra Papa esi 
pɨꞌ ɨsiꞌnʉnkenaꞌ pe toꞌ pɨꞌ.

Sadducees/Satuꞌsi amʉꞌ
Satuꞌsi amʉꞌ esiꞌpʉ eke pe teꞌsan imaminkeꞌ ton Esuwerʉ amʉꞌ tonpa ton. Kaꞌpon 

amʉꞌ kuru eꞌtoꞌ pe iyesi iyawɨrɨ eꞌnɨtoꞌ pe Main, Mosiꞌ enaꞌ Papa nʉtʉrʉꞌpʉ awɨrɨ 
tukaiꞌ toꞌ uya apurɨꞌpʉ, eꞌtane mɨ emennʉꞌpʉ ipiriꞌpɨꞌsaꞌ naꞌneꞌ ike, pen. Serɨ wenai 
Pariꞌsi amʉꞌ pokon pe ɨsipɨꞌ toꞌ eꞌpɨꞌpɨtʉꞌpʉ. Tʉponarɨ rɨ nɨrɨ toꞌ usenupatoꞌ ton 
esiꞌpʉ. Pariꞌsi amʉꞌ napurɨnʉ esiꞌpʉ kaꞌpon eꞌmʉꞌsaꞌkatoꞌ terikʉ tʉpo tukaiꞌ, eꞌtane 
serɨ apurɨ Satuꞌsi amʉꞌ uya pʉra iyesiꞌpʉ. Apʉne, Pariꞌsi amʉꞌ enkɨ.

Samaria/Sameriya
Sameriya nono esi tʉusensen pe non emʉꞌ apon po serɨ kareta aꞌpoi winɨ, wʉi 

enu enuku enwoꞌnetʉ pe Isutiya pɨꞌ, Isutiya mɨrɨ awonsiꞌkɨ Kiyarari nono kaꞌsanau. 
Sises aꞌtaiꞌne Sameriya pon kon kaꞌpon amʉꞌ esiꞌpʉ Esuwerʉ amʉꞌ kuru pʉra, 
apʉne pʉra pena aꞌtai tʉrawaso amʉꞌ pe teꞌton kon amʉꞌ neꞌpɨtʉꞌpʉ toꞌ uya, tʉron 
nɨ pata yapai mɨrɨpan Esuwerʉ amʉꞌ uya toꞌ mariꞌmapɨtʉꞌpʉ mɨrɨ awonsiꞌkɨ papa 
amʉꞌ tatoꞌ toꞌ uya ipɨꞌ apurɨpɨtʉꞌpʉ toꞌ uya. Esuwerʉ amʉꞌ Isutiya pon kon uya 
Sameriya pon kon sapemapɨtʉꞌpʉ. Apʉne, Isutiya enkɨ.

Samson/Sansʉn (Ipuru 11:32)
Pena kuru Sansʉn esiꞌpʉ Esuwerʉ amʉꞌ epuru ton tonpa pe. Pʉse rɨ kaꞌpon 

esiꞌpʉ ipan nɨ panaꞌpan, Papa uya rɨ irepatoꞌ pe iyesiꞌpʉ.
Samuel/Sanwerʉ (Inkupʉꞌpʉ 3:24; 13:20)

Sanwerʉ esiꞌpʉ eke rɨ puꞌkenaꞌ. Pʉse rɨ uya Tepiꞌ karapaimaꞌpʉ kin pe iyeꞌtoꞌ 
pe Esuwerʉ amʉꞌ iwanoꞌ pe. Pʉse rɨ kaꞌpon esiꞌpʉ eke kuru kaꞌpon amʉꞌ epuru.

Sanhedrin/Esuwerʉ amʉꞌ Konsʉrʉʉi ton 
(Maꞌsiu 26:59; Ʉruꞌ 22:66; Isaan 11:47)

Esuwerʉ amʉꞌ epuru ton pe teꞌsan Konsʉrʉʉi ton 71 kaisaron kon mɨrɨ pe 
pʉra mɨrɨ entai rɨ eke ton Esuwerʉ amʉꞌ warawotoꞌ ton esiꞌpʉ. Tanporo esiiꞌma 
itekare yau eꞌnɨtoꞌ eseru koneka toꞌ uya. Papa enaꞌ useꞌman nɨtoꞌ tʉrawasomanin 
nan epuru eꞌpɨtʉꞌpʉ toꞌ mitimu anin pe. Sises asaꞌ aꞌtai toꞌ rakʉiꞌ, tɨwɨ nʉmaꞌtai 
taꞌpʉ toꞌ uya. Eꞌtane Roman amʉꞌ kopʉnaai poitorʉ ton uya rɨ ken iwɨtoꞌ esiꞌpʉ, 
mɨrɨ wenai si toꞌ uya ennokoꞌpʉ Roman amʉꞌ kopʉnaai, Paireꞌ piyaꞌ.

Sarah/Sera (Ron 4:19; 9:9; Ipuru 11:11)
Sera esiꞌpʉ Epʉraꞌan noꞌpʉ. Inke rɨ mʉre konekanin pe pʉra iyeꞌsaꞌ eꞌtane, 

noꞌsamiꞌsi pe esiiꞌma, mʉre eporoꞌpʉ iya, Aisiꞌ iteseꞌ. Apʉne, Epʉraꞌan enkɨ.
Satan/Seꞌtan

Seꞌtan esi ɨri aꞌkwarʉ ton epuru pe mɨrɨ awonsiꞌkɨ Papa eyaton pe. Kaꞌpon 
amʉꞌ enkuꞌtɨ iya mɨrɨ awonsiꞌkɨ ɨri kuꞌtoꞌ pe toꞌ uya ikupʉ iya. Inke rɨ kaꞌpon 
amʉꞌ Sises Kʉrai apurɨnin nan pe iyenasaꞌ kon emiyaꞌpontɨpɨtʉ iya ɨri ton pena 
toꞌ nʉkuꞌpɨtʉꞌpʉ pɨꞌ Papa usentuꞌmasaꞌ pʉra iyesi tʉmakooi kon pɨꞌ tukaiꞌ toꞌ 
usenuminkatoꞌ pe. Seꞌtan nɨ marɨ eꞌsesakʉ Makoi mɨrɨ awonsiꞌkɨ kin serɨ orʉ 
epuru pe, tukaiꞌ. Apʉne, Pirɨsipupʉ enkɨ.

Savior/Pikaꞌtɨnin
Sises esaꞌpɨꞌpɨtʉ Pikaꞌtɨnin tukaiꞌ, apʉne pʉra asanta aꞌkokasaꞌ iya pɨꞌ kaꞌpon 

amʉꞌ ainʉntoꞌ pe tʉmakooi kon wenainoꞌ rʉꞌpʉ yapai. Tʉmakooi ke tesi kon 
pɨꞌ kaꞌpon amʉꞌ ekotaꞌmatoꞌ esi umaꞌtan nɨtoꞌ yau mɨrɨ awonsiꞌkɨ Papa piyau 
pʉra toꞌ eꞌtoꞌ esi. Sises eriꞌsaꞌ aꞌtai, serɨ si ekotaꞌman nɨtoꞌ anʉmʉꞌpʉ iya tʉpona, 
tʉmɨrɨ pe imakoitasaꞌ pe pʉra rɨ teꞌtane. Iyerikʉꞌpʉ tʉmakooikenaꞌ nan pataꞌseꞌ 
tʉmoꞌkaiꞌ. Mɨrɨ pe iyesi pɨꞌ, Papa usentuꞌma tanporo kamoro Sises apurɨnin nan 
pɨꞌ; toꞌ anʉmʉ iya ipokenaꞌ eꞌ ton pe Sises uriyaꞌ. Tʉumaꞌtatoꞌ winɨ, Sises uya rɨ 
marɨ kaꞌpon amʉꞌ pikaꞌtɨ Seꞌtan meruntɨrʉ apai.

Septuagint/Seꞌsiuwasen
Seꞌsiuwasen Ipuru amʉꞌ paipʉrʉʉi Penaroꞌ Ekonekan Nɨtoꞌ eꞌmenukaꞌpʉ Esuwerʉ 

amʉꞌ maimu yau, kaꞌpon amʉꞌ Esuwerʉ pon kon. Mɨrɨ tʉpo, kaꞌpon amʉꞌ Esuwerʉ 
payan nʉꞌsan moꞌkaꞌpʉ toꞌ uya toꞌ nono apai aꞌsisaꞌ kon pe usewaꞌnoman koroꞌtau, 

toꞌ eꞌtaꞌnʉꞌsaꞌ esiꞌpʉ tuꞌkan nɨ pata kaisa rɨꞌne. Tuꞌkan kon nɨ toꞌ payan nʉꞌsan 
usaurokʉꞌpʉ Kiriꞌ amʉꞌ maimu yau, mɨrɨpan kon uya Ipuru maimu toꞌkaꞌnʉkʉ pʉra 
iyesiꞌpʉ. Serɨ wenai kaꞌpon amʉꞌ uya Ipuru paipʉrʉʉi enpoikaꞌpʉ Kiriꞌ maimu yaꞌ, 
tanporon kon usauroꞌtoꞌ yai nin si, mɨrɨ aꞌtai. Serɨ enpoikasaꞌ usesakʉ Seꞌsiuwasen 
tukaiꞌ. Inke rɨ Emennaꞌ Ekonekan Nɨtoꞌ menukanin nan uya Seꞌsiuwasen enpoikasaꞌ 
rʉꞌpʉ ekamapɨꞌpɨtʉ, mɨrɨ wenai se main ton nɨ ekamapɨꞌsaꞌ Emennaꞌ Ekonekan 
Nɨtoꞌ yau esi iyeꞌtoꞌ pe pʉra rɨ, mɨ ton Penaroꞌ Ekonekan Nɨtoꞌ yawon kasa pʉra. 
Mɨrɨ wenai serɨ enpoikasaꞌ ton eꞌmaꞌkʉiꞌtɨpɨꞌsaꞌ mɨrɨ LXX ke.

sheep/karimeru
Kaꞌpon amʉꞌ uya karimeru amʉꞌ mainanpaꞌpʉ tuꞌkan nɨ pata ton yauꞌne. Eꞌtane 

serɨ pe tʉron nɨ pe rɨ kaꞌpon amʉꞌ uya karimeru amʉꞌ mainanpa. Esuwerʉ 
amʉꞌ uya karimeru amʉꞌ mainanpaꞌpʉ Paipʉrʉ weyu aꞌtai kasa pʉra rɨ. Kaꞌpon 
amʉꞌ karimeru esanon uya tuꞌke rɨ, tuꞌke rɨ toꞌ mainanpa. Kaꞌpon karimeru 
mainanpanin eseꞌ esiꞌpʉ karimeru paꞌsimanin tukaiꞌ. Tʉron nɨ aꞌtai karimeru 
paꞌsimanin nɨ esiꞌpʉ tikʉn ke mɨrɨ awonsiꞌkɨ tʉron nɨ aꞌtai karimeru paꞌsimanin 
oton anʉnpɨtʉꞌpʉ tikʉn kenaꞌ nan uya. Tɨwɨrɨ rɨ karimeru amʉꞌ eꞌtoꞌ pʉra rɨ 
iyesi mɨrɨ eke pata yau. Eꞌtane karimeru paꞌsimanin uya toꞌ atoꞌ pe iyesi mɨ airɨ 
rɨ tuꞌkan wanaꞌ koroꞌtaꞌ toꞌ entaꞌnatoꞌ pe. Toꞌ paꞌsimanin esi toꞌ aꞌkɨrɨ, mɨrɨpan 
uya toꞌ iꞌtu tikin paꞌne wakʉ pe toꞌ tʉtoꞌkaꞌnʉꞌse. Toꞌ paꞌsimanin uya toꞌ pataꞌseꞌ 
koneka, tanporo iwoi tʉwatʉrʉʉi ke, mɨrɨpan uya karimeru amʉꞌ arɨ mɨrɨ yaꞌ 
toꞌ eꞌnʉntoꞌ pe ewarupɨ nau, ɨꞌrɨ uya rɨ toꞌ kupʉ namaiꞌ eꞌneꞌ pe. Toꞌ paꞌsimanin 
eꞌpɨrinka ewon nɨseꞌ yau amaꞌ amʉꞌ ene pɨꞌ toꞌ ekainʉmʉ toꞌ watʉrʉʉi epoi, 
mɨrɨpan kon uya karimeru amʉꞌ amaꞌma namaiꞌ. Esuwerʉ amʉꞌ uya karimeru 
amʉꞌ tʉpɨtʉꞌpʉ tʉuseꞌma kon pe Papa enaꞌ.

Paipʉrʉ yau inke rɨ karimeru esi usauroꞌnɨtoꞌ ipɨꞌ pe Papa munkɨ amʉꞌ pɨꞌ 
usauroꞌnɨtoꞌ yai pe. Emennaꞌ Ekonekan Nɨtoꞌ yau, Sises Kʉrai pɨꞌ usauroꞌnɨ 
karimeru paꞌsimanin, tʉmunkɨ amʉꞌ paꞌsimanin pe, mɨrɨ awonsiꞌkɨ kamoro 
apurɨnin nan usesakʉ ikarimeruui ton tukaiꞌ. Apʉne, Papa iwanoꞌ karimeru 
mʉre enkɨ.

sin/makoi
Kaꞌpon uya rɨ Papa nʉtʉrʉꞌpʉ iyawɨrɨ eꞌnɨtoꞌ pe iꞌkwɨꞌsaꞌ aꞌtai, mɨrɨ esi makoi 

pe rɨ. Eke pe rɨ iyesi mɨrɨ pe pʉra aiko pe rɨ iyesi kaꞌpon amʉꞌ enu yau, eꞌtane 
makoi pe rɨ iyesi Papa enu yau.

Sinai/Sainai
Sainai mɨrɨ wʉꞌ eseꞌ. Mosiꞌ enukuꞌpʉ ipona Papa pokon pe eꞌseꞌna. Mɨrɨ aꞌtai, 

10 kaisaron main, iyawɨrɨ eꞌnɨtoꞌ tʉrʉꞌpʉ Papa uya itenaꞌ. Non emʉꞌ apon pɨꞌ 
ipataꞌseꞌ epotoꞌ esi mɨrɨ serɨ kareta aꞌpoi winɨ. Apʉne, Mosiꞌ enkɨ.

Sodom/Satan (Maꞌsiu 10:15; 11:23‑24)
Satan mɨrɨ eke pata eseꞌ, Raꞌ mɨrɨ awonsiꞌkɨ tamʉtʉ ton pokon pe ikoꞌmantoꞌ iyau. 

Aꞌko pan nɨ eke pata Komora tatoꞌ piyawon. Kaꞌpon amʉꞌ Satan mɨrɨ awonsiꞌkɨ 
Komora pon kon esiꞌpʉ tuꞌkan nɨ makooi eseru kupʉ pɨꞌ. Mɨrɨ wenai, serɨ ton eke 
ton pata amʉꞌ maꞌtanʉkʉꞌpʉ Papa uya apoꞌ ke. Apʉne, Raꞌ enkɨ.

Solomon/Saraman (Maꞌsiu 1:6‑7; 6:29)
Saraman kʉrɨ rɨ Tepiꞌ munkɨ amʉꞌ tonpa pe teꞌsen. Eke kuru rɨ kin pe iyesiꞌpʉ, 

Esuwerʉ amʉꞌ esaꞌ pe. Tʉron nɨ aꞌtai, Papa uyeeꞌpʉ Saraman piyaꞌ iyeꞌneꞌpɨtʉ yau, 
mɨrɨpan uya ekamaꞌpoꞌpʉ ɨꞌrɨ kuru ke Papa uya tʉrepa iꞌse iyesi tukaiꞌ. Saraman 
uya Papa ekamaꞌpoꞌpʉ tʉpuꞌketʉ ke tʉrepatoꞌ pe iya, imunkɨ amʉꞌ esaꞌ pe teꞌtoꞌ pe 
wakʉ pe. Saraman enaꞌpʉ tanporon kon kin amʉꞌ entai rɨ tʉpuꞌketʉ ke. Papa uya 
rɨ nɨrɨ Saraman repaꞌpʉ eke pe rɨ pʉrata ke, iyapuruui ke, tapiyaraꞌ rɨ iyeꞌtoꞌ pe. 
Saraman saꞌne si kʉrɨ rɨ ko wapiyaroꞌ kuru Esuwerʉ amʉꞌ useꞌmatoꞌ, ɨpʉrematoꞌ 
iwʉꞌ amɨnin nʉꞌpʉ, Papa iwʉꞌ taꞌporin pataꞌpʉ yakan pe, wapiyaroꞌ Esuwerʉ amʉꞌ 
uya Papa apurɨpɨtʉꞌpʉ itau. Saraman namɨꞌpʉ useꞌman nɨtoꞌ, ɨpʉreman nɨtoꞌ iwʉꞌ 

utamɨsaꞌ esiꞌpʉ tɨꞌ ke, mapʉrʉ ke mɨrɨ awonsiꞌkɨ tʉron nɨ ton nɨ epeꞌkenaꞌ ton nɨ 
amɨtoꞌ ike ke, mɨrɨpan esiꞌpʉ akorʉwan pe kuru rɨ.

Son of God/Papa Mumu
Papa Mumu, serɨ serɨ Sises Kʉrai eseꞌ. Paipʉrʉ yau eneꞌnokon aꞌtai, 

usenupaꞌnokon mɨrɨ yau tikin nan kuru iꞌnai rɨ teꞌsen Papa esi, Papa epiyaꞌtɨꞌpʉ 
pʉra rɨ iyesi, mɨrɨpan uya tanporon nɨ konekaꞌpʉ moro naꞌneꞌ. Usenupaꞌnokon 
Paipʉrʉ yapai, Papa enaꞌpʉ kaꞌpon pe tentuiꞌ Sises Kʉrai pe. Sises uya Papa 
auroꞌkaꞌpʉ, mɨrɨpan uya esakʉꞌpʉ ukʉipʉnʉ tukaiꞌ. Papa usaurokʉꞌpʉ Epʉn poi, 
mɨrɨpan uya Sises esakʉꞌpʉ umu tukaiꞌ, eꞌtane iteseꞌ, “Papa Mumu” tawon apurɨ 
naꞌneꞌ esi emennʉꞌpʉ Sises epiyaꞌtɨꞌpʉ ɨkoꞌmanseꞌna tʉkʉipʉnʉ eꞌmaꞌpʉ tau, 
ta eꞌkwa pe iyesi pen. Paipʉrʉ eneꞌnokon aꞌtai, usenupaꞌnokon ikʉipʉnʉ mɨrɨ 
awonsiꞌkɨ imu esi ɨsiꞌkaisarɨ rɨ, tanporo rɨ Papa pe teꞌtoꞌ kon esaꞌ pe tɨwɨroꞌ kon 
nɨ, iyepiyaꞌtɨ mɨrɨ awonsiꞌkɨ iuꞌmatʉ pʉnon kon nɨ. Ikʉipʉnʉ mɨrɨ awonsiꞌkɨ imu 
tukaiꞌ toꞌ neꞌsesaꞌaiꞌneꞌ uya enpoika ɨsiꞌkaisarɨ rɨ toꞌ esi tukaiꞌ, mɨrɨ rɨ toꞌ iꞌnaino 
rɨ toꞌ eseru. Imu tawon eseꞌ apurɨ naꞌneꞌ uya imaimu awɨrɨ imu eꞌtoꞌ esi, iyeeꞌpʉ 
aꞌtai non pona tʉkʉipʉnʉ uya tauroꞌkaꞌpʉ kuꞌseꞌna, mɨrɨ awonsiꞌkɨ amaꞌtaseꞌna 
enpoika rɨ marɨ tʉmakooikenaꞌ nan pikaꞌtɨnin pe. Usenupaꞌnokon Paipʉrʉ yapai 
kʉrɨ rɨ ikʉipʉnʉ mɨrɨ awonsiꞌkɨ imu esi tikin nɨ rɨ Papa esi pe, tʉpona rɨꞌne toꞌ 
esi pen. Serɨ apurɨꞌnokon itoꞌkaꞌnʉkʉiꞌma pʉra rɨ, nai kasa serɨ esi tukaiꞌ. Kaꞌpon 
amʉꞌ rɨken iꞌtu, mɨrɨ awonsiꞌkɨ Papa esi tʉponaron nɨ tuꞌkan winɨ rɨ. Tʉron nɨ 
kaꞌpon pʉra rɨ iyesi mɨrɨ iyau Papa waraino, mɨrɨ awonsiꞌkɨ iteseru iꞌtuꞌnokon 
naꞌneꞌ, mɨrɨpan ɨꞌrɨ ken si waraino iꞌtuꞌnokon, apʉne pʉra tʉmɨrɨ pe rɨ serɨ ton 
enpoikasaꞌ iya pɨꞌ uyenaꞌnokon.

Son of Man/Kaꞌpon Papa winon
Pena rɨ saꞌne Sises Kʉrai entu rawɨrɨ, Papa uya puꞌkenaꞌ Taniyerʉ enaꞌ enpoikaꞌpʉ 

teꞌkuꞌton mɨrɨ entaꞌ. Taniyerʉ uya kaꞌpon uyepʉ eneꞌpʉ kapuruꞌ apai kaꞌ yau, eke rɨ 
meruntɨ esaꞌ pe mɨrɨ awonsiꞌkɨ aꞌkwa esaꞌ pe rɨ. Iyeeꞌpʉ Papa piyaꞌ, mɨrɨpan Papa 
uya irepaꞌpʉ imeruntɨrʉ ke, tanporo tʉpataron kon mɨrɨ awonsiꞌkɨ tanporon kon 
kaꞌpon amʉꞌ entai rɨ iyeꞌtoꞌ ke, kin pe esaꞌ wannɨ pe iyeꞌtoꞌ pe tɨwɨrɨ rɨ. Taniyerʉ 
uya iꞌtu pʉra rɨ iyesiꞌpʉ pʉse rɨ kaꞌpon tʉneneꞌpʉ. Imenukaꞌpʉ iya Epʉn winɨ rɨ 
iyeꞌsaꞌ eꞌtane iseneꞌpʉ Kaꞌpon, Papa winon kasa, imaimu yau, iseneꞌpʉ kaꞌpon 
kasa ta iya eꞌkwa pe. Emennaꞌ Ekonekan Nɨtoꞌ yau Sises usekamapɨꞌpɨtʉ tʉmɨrɨ 
pe inke rɨ, “Kaꞌpon, Papa winon,” tukaiꞌ. Serɨ winɨ isenpoikaꞌpʉ iyepʉ tukaiꞌ 
Taniyerʉ nekamaꞌpʉ pe, pena rɨ.

Stoics/Siꞌtowiꞌ tatoꞌ kon (Inkupʉꞌpʉ 17:18)
Siꞌtowiꞌ tatoꞌ kon kamoro pata eseru pɨꞌ tʉusauroꞌsen Iseno pɨkɨron kon. Kaꞌpon 

amʉꞌ enupasaꞌ iya tʉukoꞌmantoꞌ kon esaꞌ pe toꞌ eꞌtoꞌ pe mɨrɨ wenai tukaiꞌ mɨrɨ 
awonsiꞌkɨ ukoꞌman nɨtoꞌ tanʉnse toꞌ eꞌtoꞌ pe iyesi naꞌneꞌ kasa rɨ, poriꞌ pe eꞌnɨ pɨꞌ 
rɨ pen, mɨrɨ pe pʉra eꞌneꞌ pe rɨ eꞌnɨ uya taꞌpɨꞌse pen.

sulfur/sorʉꞌpa tatoꞌ (Ʉruꞌ 17:29; Isenpoikasaꞌ 9:17‑18; 14:10; 19:20)
Sorʉꞌpa mɨrɨ karaꞌkwaꞌpan tepoꞌtɨsen apoꞌ kasa mɨrɨpan esi panaꞌ pe rɨ ikɨtun. 

Tʉkonekasen kurupara pe, tʉron nɨ aꞌtai rɨ tesaꞌsen pʉrensʉton tukaiꞌ toꞌ maimu 
yau.

sycamore/siꞌkamorʉ iteseꞌ yʉi (Ʉruꞌ 19:4)
Siꞌkamorʉ mɨrɨ wakʉ rɨ tʉnaꞌsen, piꞌ eꞌ rupɨ rɨ tuꞌke rɨ tepantaꞌtɨpɨꞌsen saꞌman 

pe pʉra rɨ ipoi ekainʉn nɨtoꞌ, mɨrɨpan pɨnpɨtʉ asanta eꞌpi poꞌne. Tuꞌke rɨ iteꞌkwa 
eꞌpɨtʉꞌpʉ Esuwerʉ po, mɨrɨpan eꞌpɨtʉꞌpʉ toꞌ kamaꞌtu pe mɨrɨ awonsiꞌkɨ aponoꞌ 
amʉꞌ pe rɨ nɨrɨ tʉkonepɨꞌsen pe.

synagogue/Esuwerʉ amʉꞌ usenupatoꞌ iwʉꞌ
Esuwerʉ amʉꞌ usenupatoꞌ iwʉꞌ mɨrɨ eꞌsepon nɨtoꞌ itau, Esuwerʉ amʉꞌ amʉratoꞌ 

itaꞌ Sapaꞌ aꞌtaiꞌne rɨken. Tanporon eke pata ton esiꞌpʉ usenupan nɨtoꞌ iwʉꞌ esaꞌ 
peꞌne. Toꞌ usenupatoꞌ iwʉꞌ mɨrɨ, Papa Maimu eꞌmenukasaꞌ usekamatoꞌ itau mɨrɨ 

awonsiꞌkɨ Papa uya apiyoꞌman nɨtoꞌ pɨꞌ enupan nɨtoꞌ yau. Kaꞌpon amʉꞌ ɨpʉrema 
mɨrɨ awonsiꞌkɨ Papa apurɨpɨtʉ toꞌ uya rɨ nɨrɨ mɨrɨ yau. Tʉron nɨ aꞌtaiꞌne rɨ koꞌtʉ 
pɨꞌ rɨ toꞌ esi serɨ ɨutɨ tau. Penaroꞌ serɨ main “toꞌ usenupatoꞌ iwʉꞌ” ta naꞌneꞌ rɨken 
pen ɨutɨ pɨꞌ, eꞌtane iyamʉrasaꞌ kon mɨrɨ iyaꞌ pɨꞌ ta.

T
Tabernacle/Taꞌporin

Pena kuru rɨ saꞌne kaꞌpon amʉꞌ Esuwerʉ payan nʉꞌsan nɨ esi utɨn pɨꞌ rɨmonoꞌ 
tau koroꞌtau, Papa uya Mosiꞌ auroꞌkaꞌpʉ Taꞌporin iponaroꞌ konekatoꞌ pe iya. 
Auroꞌkaꞌpʉ iya ikonekatoꞌ eseru ke wakʉ pon atʉ ke mɨrɨ awonsiꞌkɨ oꞌ piꞌpɨ ke. 
Tʉmoꞌkapɨꞌsen pe mɨrɨpan atoꞌ pe toꞌ uya taꞌkɨrɨꞌnokon, tʉutama kon aꞌtai. Tʉron 
nɨ pata eposaꞌ tʉuyaꞌnokon aꞌtai, toꞌ uya kanan ipataꞌtɨkapʉ. Aꞌ, Ekonekan Nɨsaꞌ 
En eꞌpɨtʉꞌpʉ ipan wakʉ kuru pata yau Taꞌporin tau. Tɨꞌ ton Papa uya 10 kaisaron 
main menukaꞌpʉ naꞌneꞌ ipɨꞌ esiꞌpʉ Aꞌ yau, tʉron nɨ ton nɨ Papa iwanoꞌ ton pokon 
pe. Apʉne, Aꞌ enkɨ nɨrɨ. Penaroꞌ kon Esuwerʉ amʉꞌ uya Papa apurɨpɨtʉꞌpʉ Taꞌporin 
tau, mɨrɨpan kon useꞌmapɨtʉꞌpʉ Papa enaꞌ mɨrɨ yau, Saraman uya Esuwerʉ amʉꞌ 
useꞌmatoꞌ, ɨpʉrematoꞌ iwʉꞌ amɨ weyu pʉꞌkʉ pona. Taꞌporin piꞌsaai esi Ipuru 8 airɨ.

tax collectors/Pʉrata amʉranʉꞌnin nan Roman kopʉnaai enaꞌ
Moro Sises eꞌpɨtʉ aꞌtai pʉrata amʉranʉꞌnin nan eꞌtʉrawasomaꞌpʉ Roman amʉꞌ 

iwanoꞌ pe. Esuwerʉ amʉꞌ pe rɨ nɨrɨ toꞌ esiꞌpʉ, eꞌtane Roman amʉꞌ pikaꞌtɨꞌpʉ toꞌ 
uya, Esuwerʉ amʉꞌ taꞌkwarʉkaiꞌ toꞌ uya pʉrata tʉtoꞌ pe ikuuꞌpʉ Roman soisaai 
amʉꞌ iwanoꞌ pe. Roman amʉꞌ uya Esuwerʉ amʉꞌ moꞌkasaꞌ esiꞌpʉ, mɨrɨpan kon 
esaꞌ pe toꞌ esiꞌpʉ iꞌse toꞌ eꞌtoꞌ pe pʉra rɨ. Mɨrɨ pɨꞌ nin si Esuwerʉ amʉꞌ uya pʉrata 
amʉranʉꞌnin nan ewarumaꞌtɨꞌpʉ mɨrɨ. Mɨrɨ rɨken pe pʉra pʉrata amʉranʉꞌnin 
nan uya tʉnamʉranʉkʉ kon entai rɨ ekamaꞌpopɨtʉꞌpʉ toꞌ pɨꞌ, itonpa rɨ nin moꞌkatoꞌ 
pe tʉuyaꞌnokon tiwanoꞌ kon pe.

teacher of the law/Main pɨꞌ enupanin
Main pɨꞌ enupanin nan esiꞌpʉ Penaroꞌ Papa Ekonekatoꞌ, Main pɨꞌ enupanin nan 

pe. Toꞌ uya kuru enupan nɨtoꞌ esiꞌpʉ 5 kaisaron Mosiꞌ karetaai yau iyeꞌmenukasaꞌ 
ton pɨꞌ. Apʉne, Main mɨrɨ awonsiꞌkɨ Mosiꞌ enkɨ nɨrɨ.

Temple/Esuwerʉ Amʉꞌ Useꞌmatoꞌ, Ɨpʉrematoꞌ Iwʉꞌ
Esuwerʉ amʉꞌ useꞌmatoꞌ, ɨpʉrematoꞌ iwʉꞌ esiꞌpʉ Surusiran po, eke Esuwerʉ 

pata esaꞌ. Saraman uya wapiyaroꞌ Esuwerʉ amʉꞌ useꞌmatoꞌ, ɨpʉrematoꞌ iwʉꞌ 
amɨꞌpʉ, mɨrɨpan wakʉ ton Taꞌporin tau iyeꞌsaꞌ rʉꞌpʉ utamaꞌpʉ itaꞌ. Mɨrɨ tʉpo, 
useꞌman nɨtoꞌ, ɨpʉreman nɨtoꞌ iwʉꞌ rɨken si esiꞌpʉ, Esuwerʉ amʉꞌ useꞌmatoꞌ Papa 
enaꞌ pataꞌseꞌ pe. Esuwerʉ amʉꞌ esiꞌpʉ tʉutɨpɨꞌsan pe Surusiran pona usennakan 
ton pen iweyu rʉꞌpʉ ton pɨꞌ. Mɨrɨpan kon uya tʉuseꞌmatoꞌ kon mɨrɨ awonsiꞌkɨ 
tʉntʉrʉnʉ kon tʉpɨtʉꞌpʉ Papa enaꞌ. Apʉne, Saraman enkɨ nɨrɨ.

Emennʉꞌpʉ toꞌ eyaton non uya Surusiran moꞌkaꞌpʉ. Esuwerʉ amʉꞌ useꞌmatoꞌ, 
ɨpʉrematoꞌ iwʉꞌ maꞌtanʉkʉꞌpʉ toꞌ uya, mɨrɨpan kon uya Esuwerʉ amʉꞌ aꞌsisaꞌ 
arɨꞌpʉ pata Paperoniya pona. Esuwerʉ amʉꞌ ennaꞌpotoꞌ pe Surusiran pona, toꞌ 
uya ikuꞌsaꞌ aꞌtai, toꞌ uya useꞌman nɨtoꞌ, ɨpʉreman nɨtoꞌ iwʉꞌ amɨꞌpʉ, emennʉꞌpʉ 
wʉipiya tʉpoꞌne rɨ, kin Eraꞌ eke rɨ uya emennaꞌ useꞌman nɨtoꞌ, ɨpʉreman nɨtoꞌ 
iwʉꞌ amɨꞌpʉ penaroꞌ pataꞌpʉ yaꞌ. Serɨ si mɨrɨ useꞌman nɨtoꞌ, ɨpʉreman nɨtoꞌ iwʉꞌ, 
mɨrɨ si eꞌmʉꞌsaꞌkasaꞌ esiꞌpʉ Surusiran po Sises entusaꞌ aꞌtai.

Mɨrɨ yau ipataꞌseꞌ piꞌsaai esi serɨ kareta uꞌmatʉ airɨ. Mɨrɨ yau eke rɨ pʉroroi 
esiꞌpʉ tʉpataron kon kaꞌpon amʉꞌ ewontoꞌ yaꞌ pe rɨ teꞌsen. Serɨ yau Sises uya 
kamoro oꞌ amʉꞌ kʉrʉpoꞌpomapɨꞌnin nan tʉuseꞌmatoꞌ kon ike pe enpaꞌkaꞌpʉ mɨrɨ. 
Itau tʉron nɨ pʉroroi esiꞌpʉ Esuwerʉ amʉꞌ rɨken ewontoꞌ itaꞌ, mɨrɨ awonsiꞌkɨ mɨrɨ 
yau tʉron nɨ pʉroroi esi esuken, Esuwerʉ amʉꞌ warawotoꞌ ton nɨken ewontoꞌ itaꞌ. 

Iuꞌmatʉ pe, mɨrɨ yau itau iyesiꞌpʉ pʉroroi, Papa enaꞌ useꞌman nɨtoꞌ tʉrawasomanin 
nan nɨken ewontoꞌ iyaꞌ. Mɨrɨ yau Papa enaꞌ useꞌman nɨtoꞌ apon, mɨrɨ awonsiꞌkɨ 
eke peꞌsʉn ekorʉkan nɨtoꞌ iyai esiꞌpʉ. Esuwerʉ amʉꞌ useꞌmatoꞌ, ɨpʉrematoꞌ iwʉꞌ 
eꞌsotoꞌkasaꞌ mɨrɨ pʉroroi po. Itaꞌtɨpɨꞌsaꞌ esiꞌpʉ asaꞌrɨ rɨken ɨutɨ peꞌne wakʉ pata 
mɨrɨ awonsiꞌkɨ ipan wakʉ kuru pata peꞌne. Wakʉ iponaroꞌ aponoꞌ tapurɨsen esi 
Papa apurɨpɨꞌtoꞌ yau esiꞌpʉ wakʉ pata yau. Aꞌ esiꞌpʉ ipan wakʉ kuru pata yau, 
mɨrɨ awonsiꞌkɨ Papa iwanoꞌ aꞌkwa eꞌweiꞌtɨ mɨrɨ yau. Eke kuru Papa enaꞌ useꞌman 
nɨtoꞌ tʉrawasomanin nan epuru ton nɨken ewontoꞌ pe iyesiꞌpʉ ipan wakʉ kuru 
pata yaꞌ, tikin iteꞌkwa rɨken tikin nɨ wʉipiya yauꞌne. Kusan iwapu ke ewon nɨtoꞌ 
wapuꞌtɨsaꞌ toꞌ uya esiꞌpʉ. Sises umaꞌtasaꞌ aꞌtai, serɨ ewon nɨtoꞌ wapu ekarakaꞌpʉ se 
pe rɨ kaꞌtawonsiꞌkɨ non pʉꞌkʉ pona. Serɨ uya ekamasaꞌ mɨrɨ Papa uya tanporon kon 
kaꞌpon amʉꞌ eꞌma aꞌkokasaꞌ toꞌ ewontoꞌ pe tʉpiyaꞌ, toꞌ uya Sises Kʉrai apurɨsaꞌ yau.

unleavened bread/aꞌsarutanʉꞌnin aꞌkɨrɨ pʉra ekiinɨsaꞌ pʉreti
Apʉne, Aꞌsarutanʉꞌsaꞌ Pen Pʉreti Pɨꞌ Entaꞌnan Weyu enkɨ.

V
vine/kʉreꞌ eꞌ

Apʉne, kʉreꞌ enkɨ nɨrɨ.

Y
yeast/pʉrowa aꞌsarutanʉꞌnin (Maꞌsiu 13:33; 16:12; 1 Koren 5:6‑8)

Pʉrowa aꞌsarutanʉꞌnin apurɨ pʉreti konekatoꞌ ike pe. Mɨrɨ uya aꞌsarutanʉkʉ 
ikiꞌmasaꞌ aꞌtai ipokon pe. Aiko pe rʉꞌkwɨ aꞌsarutanʉꞌnin iꞌse eꞌnɨ eke pe rɨ pʉreti 
konekatoꞌ pe.

Z
Zeus/Isiyas (Inkupʉꞌpʉ 14:12)

Isiyas mɨrɨ eke kuru papa pe, Kiriꞌ amʉꞌ napurɨ pɨtʉnʉ eseꞌ. Tʉron aꞌtaiꞌne 
isesaꞌpɨtʉꞌpʉ Isuꞌpiꞌta tukaiꞌ. Tʉron nɨ kanan papa tatoꞌ toꞌ uya esiꞌpʉ tapurɨsen 
imaimu anin tukaiꞌ. Iteseꞌ esiꞌpʉ Ɨrʉmes.

Zion/Sayan (Maꞌsiu 21:5; Isaan 12:15)
Sayan mɨrɨ iꞌkʉrʉ ton tonpa eke pata Surusiran naꞌneꞌ ipo. Tʉron nɨ aꞌtaiꞌne 

iteseꞌ Sayan utapurɨ tanporo Surusiran eseꞌ pe rɨ, mɨrɨ awonsiꞌkɨ tʉron nɨ aꞌtaiꞌne 
rɨ itapurɨ Epʉn pɨꞌ ta pe rɨ, pata Papa naꞌneꞌ iyau. 

A
Akawayo - Enkeriꞌsi
Aꞌ ‑ Ark
Aiꞌkoniyan ‑ Iconium
Aisaya - Isaiah
Aisiꞌ ‑ Isaac
Aꞌkaya ‑ Achaia
Aꞌkira ‑ Aquila
Akʉriꞌpa ‑ Agrippa
Ananayas - Ananias
Anas - Annas
Antiyoꞌ ‑ Antioch
Antiyoꞌ, Piꞌsitiya yawon ‑ Pisidian Antioch
Anturu - Andrew
Aꞌporos ‑ Apollos
Aramaꞌtiya ‑ Arimathea
Aramiꞌ ‑ Aramaic
Arestaꞌkos ‑ Aristarchus
Arisantiriya - Alexandria
Aro - Aloe
Arʉꞌpiyas ‑ Alphaeus
Arʉꞌtimes ‑ Artemis
Aꞌsarutanʉꞌsaꞌ pen pʉreti ‑ Unleavened Bread
Atan - Adam
Aꞌtens ‑ Athens

E
Eisa - Asia
Ekotaꞌman Nɨtoꞌ ‑ Hell
Eperʉ ‑ Abel
Eꞌpeꞌsas ‑ Ephesus
Epʉraꞌan ‑ Abraham
Eraꞌ ‑ Herod
Eran - Aaron
Eratiyas - Herodias
Esuwerʉ ‑ Israel
Esuwerʉ Amʉꞌ ‑ Jews
Esuwerʉ Amʉꞌ Napurɨnʉ ‑ Judaism
Esuwerʉ Pen ‑ Gentile

I
Iꞌ ‑ Eve
Iraisa - Elijah
Iraiꞌsa ‑ Elisha
Isaan - John
Isairas - Jairus
Isaꞌpa ‑ Joppa
Isens - James
Iseriꞌko ‑ Jericho
Iseꞌsi ‑ Jesse
Iseꞌsʉn ‑ Jason
Isiꞌ ‑ Egypt
Isiꞌ pon ‑ Egyptian
Isona - Jonah
Isoseꞌ ‑ Joseph
Isotan - Jordan
Isuta - Judah
Isutas - Judas
Isutiya - Judea
Iꞌtari ‑ Italy

K
Kaiyaꞌpas ‑ Caiaphas
Kaꞌpaneyan ‑ Capernaum
Kareꞌsiya ‑ Galatia
Kena - Cana
Kiriꞌ ‑ Greek
Kiyarari - Galilee
Kiyarari kuꞌpɨri ‑ Sea of Galilee
Kiyarari pon - Galilean
Komora - Gomorrah
Koneriyas - Cornelius
Koren - Corinth
Kʉrai ‑ Christ
Kʉrai Sises ‑ Christ Jesus
Kʉriꞌ ‑ Crete
Kʉriꞌsan; Apurɨnin ‑ Christian

M
Maꞌ ‑ Mark
Makoi - Devil
Mana - Manna
Maꞌsitoniya ‑ Macedonia
Maꞌsiu ‑ Matthew
Mata - Martha
Meri - Mary
Merʉꞌkisiteꞌ ‑ Melchizedek
Meꞌsaya ‑ Messiah
Mosiꞌ ‑ Moses

N
Nasareꞌ ‑ Nazareth
Naꞌtaniyerʉ ‑ Nathanael
Nekutimas - Nicodemus
Nowa - Noah

P
Paarʉ ‑ Paul
Paireꞌ ‑ Pilate
Panapas - Barnabas
Panperiya - Pamphylia
Paperan - Babylon
Parapas - Barabbas
Pariꞌsi ‑ Pharisee
Paꞌtaramiu ‑ Bartholomew
Pensiman - Benjamin
Pereya - Berea
Peꞌsaita ‑ Bethsaida
Pesʉꞌtas ‑ Festus
Peꞌtani ‑ Bethany
Peꞌteriꞌen ‑ Bethlehem
Piniꞌsiya ‑ Phoenicia
Piriꞌ ‑ Philip
Piriꞌkʉs ‑ Felix
Piriꞌpai ‑ Philippi
Pirɨsipupʉ ‑ Beelzebul
Piꞌsitiya ‑ Pisidia
Piꞌta ‑ Peter
Puꞌpɨ Ɨꞌpʉ Rʉꞌpʉ Pata ‑ The Place Of The Skull
Pʉreꞌsira ‑ Priscilla

R
Raꞌ ‑ Lot
Resipeꞌ ‑ Elizabeth
Restʉra ‑ Lystra
Reyapu ‑ Rahab
Ripai ‑ Levi
Roman ‑ Roman
Ron ‑ Rome

S
Saarʉ ‑ Saul
Saiman - Simon
Sainai - Sinai
Saiꞌpʉras ‑ Cyprus
Sairas - Silas
Sairini - Cyrene
Saitan - Sidon
Sakaraya - Zechariah
Saꞌkiyas ‑ Zacchaeus
Sameriya - Samaria

Sameriya Pon - Samaritan
Sapaꞌ ‑ Sabbath
Saraman - Solomon
Satan - Sodom
Satuꞌsi ‑ Sadducee
Sayan - Zion
Sekoꞌ ‑ Jacob
Sepiti - Zebedee
Sera - Sarah
Seꞌtan ‑ Satan
Simiyan - Simeon
Siriꞌsiya ‑ Cilicia
Siriya - Syria
Sisariya - Caesarea
Sises - Jesus
Sises Kʉrai ‑ Jesus Christ
Siꞌtipʉn ‑ Stephen
Surusiran - Jerusalem

T
Taiꞌkiꞌkas ‑ Tychicus
Taiꞌtas ‑ Titus
Tamas - Thomas
Tamaskas - Damascus
Taꞌmu Kenan Pen ‑ Abyss
Tarʉsas ‑ Tarsus
Taya - Tyre
Tayaꞌtira ‑ Thyatira
Temuꞌti ‑ Timothy
Tepiꞌ ‑ David
Terʉpi ‑ Derbe
Tesaroniꞌka ‑ Thessalonica
Toꞌ Epoi Itɨꞌpʉ Weyu Rʉꞌpʉ ‑ Passover
Tʉrowas ‑ Troas

W
Wakʉ Pata ‑ Holy City

Ʉ
Ʉrasaras ‑ Lazarus
Ʉrawoteꞌsiya ‑ Laodicea 

